
येसु मसिना वारसान(लूका ३:२३-३८)11 अब्रहामना मरि दावुदना मरि येसु मसिना वारसान इदाम मन्ता।2 अब्रहामना मरि इसहाक मतोर,इसहाकना मरि याकुब मतोर,याकुबना मरक यहुदा अनि ओनोर तमोलोरक मतोरक,3 तामारनिकेडाल यहुदाल फिरिस अनि जोरहिन उपजेह कितुर,फिरिसना मरि हिस्रोन मतोर,अनि हिस्तोरना मरि एराम मतोर,4 एरामना मरि अम्मीनादाब मतोर,अम्मीनादाबना मरि नहशोन मतोर,अनि नहसोना मरि सलमोन मतोर,5 राहबनिकेडाल सलमोन बोवसिन उपजेह कितुर,रुतनिकेडाल बोवस ओबेदिन उपजेह कितुर,अनि ओबेदिना मरि यिशेन मतोर,6 अनि यिशेना मरि दावुद राजाल मतोर।अनि उरिय्याहना मुत्ते मता ओद आळदाल दावुद राजाल सुलेयमानिन उपजेह कितुर,7 सुलेयमाना मरि रहबाम मतोर,रहबामना मरि अबिय्याह मतोर,अनि अबिय्याहना मरि आसान मतोर,8 आसाना मरि यहोशाफात मतोर,यहोशाफातना मरि योराम मतोर,अनि योरामना मरि उस्सियाह मतोर,9 अनि उस्सियाहना मरि योथाम मतोर,योथामना मरि आहास मतोर,अनि आहासना मरि हिसकिय्याह मतोर,10 हिसकिय्याहना मरि मनश्शिह मतोर,मनश्शिहना मरि आमोन मतोर,अनि आमोनना मरि योशिय्याह मतोर,11 अनि यहुदिलोकुरकुन बन्दि किस बाबिलोन देश ओयाना काळतेयोशिय्याहना मरक यकुन्याह अनि ओनोर तमोलोरक जनम आतुरक+।12 यहुदिलोकुरक बन्दि आस बाबिलोन देशतिगा अविहचिता पजायकुन्याहना मरि शालतियेल जनम आतुर,अनि शालतियेलना मरि जरुब्बाबेल मतोर,13 जरुब्बाबेलना मरि अबिहुद मतोर,अबिहुदना मरि इल्याकिम मतोर,अनि इल्याकिमना मरि असोर मतोर,14 असोरना मरि सदोक मतोर,सदोकना मरि अखिम मतोरअनि अखिमना मरि इलिहुद मतोर,15 इलिहुदना मरि इलियासर मतोर,इलियासरना मरि मत्तान मतोर,अनि मत्तानना मरि याकुब मतोर,16 याकुबना मरि यूसुफ मतोर,ओर मरियमना मुजो मतोर,अनि मरियमनिकेडाल मसिहा पोरोयतोर येसु जनम आतुर।17 इद प्रकारते अब्रहामताल दावुदवनाह चवदा पिळि आतुंग, अनि दावुदनिकेडाल बाबिलोन देशतिगा
         यहुदिलोकुरक बन्दि आस हन्दानावनाह चवदा पिळि आतुंग, अनि यहुदिलोकुरक बन्दि आस बाबिलोन
         देशतिगा अवहाना बेराताल मसि वनाह चवदा पिळि आतुंग।येसु मसिना जन्माता पोल्लो(लूका १:२६-३८; २:१-७)18 येसु मसिना जनम इद प्रकारते आता। येसुना अवहारि मरियम युसेफनासंग हेनांग-मंगळिंग आतपा
         ओरक उन्दि आयानाता मुनेय ओद पवित्र आत्माता लावते मेन्दुलते आतु इन्जोर हुळतुर+। 19 अदेनोर मुजो यूसुफ परमेस्वरना नियमतुन सोबाय मानेमायवाल मतोर अनि अदेना बदनामि कियाना
         इच्चा केवोर इन्जोर अदेन कमेक तासियाना विचार कितुर। 20 ओर इव पोल्लोनांग विचार किन्दुर असके प्रबुनोर स्वरगदूत ओन कनिष्कान बेरा दिस इतुर, “हे
         दावुदनोर मरि यूसुफ, निमा मरियमिन आपुना मुत्ते कियाला वरियमा, बाक्याकि अदेना पोटालोपा
         मन्तोर नोनाल पवित्र आत्माता लावते उत्पन्न आतोर। 21 ओद वरोर पेकान जनम हियार अनि ओर आपुना लोकुरकुन ओरा पापताल पिसहानुर इन्जोर निमा ओना
         पोरोय येसु इरकि+।”22 “उन्दि कुवारि लया मेन्दुलते आस वरोर पेकान जनम हियार,ओना पोरोय इम्मानुवेल इरानुर, अदेना अर्थ परमेस्वर मावासंग मन्तोर+।”23 इदाम प्रबु आपुना पोल्लो वेहवालना द्वारा इन्ज मतोर ओद पोल्लो पुरा आयि इन्जोर इद सबोय
         आत। 24 असके यूसुफ हुन्जताल तेदस प्रबुनोर दूत आग्या हितोर लेहका मरियमिन मरमिंग किस, आपुना
         मुत्ते आस ओना लोन ततुर। 25 अनि ओद पेकान जनम हेवो अचोन वनाह अदेन इटोर आतुर, ओद पेकान जनमा हितु असके ओना पोरोय
         येसु इरतुरक+।

ग्यानि लोकुरक हेरोदेस राजाना हेरे21 हेरोदेस राजाना काळदे यहुदियाता बेतलहेम सहेरतिगा येसुना जनमा आतु असके पूरव दिशातिकेडाल
         हुकोंगता बारेता सोबाय पुन्तोरक हुचुलोर ग्यानि लोकुरक येरुसलेमतिगा वातुरक,2 “यहुदियातोर राजाल आस जनम आतोर बगा मन्तोर? माक ओर जनम आतुर इदाम तोहान्ता ओद हुको पूरव
         दिसाते हुळस ओन आरादना कियालाय वातोरोम” इन्जोर पुच्चेमातुर। 3 हेरोदेस राजाल इद केन्जुन ओनासंग येरुसलेमतोर सबोय लोकुरक पकाय चिन्ता आतुरक। 4 असके ओर लोकुरा सबोय मुक्याल याजक अनि मूसाना नियमतुन करिहवालोरकुन उन्दि जागा केयस,
         “मसिना जनम बगा आयिला पहाजे?” इन्जोर ओरकुन पुच्चेमातुर। 5 ओरक ओन इतुर, “यहुदियाता बेतलहेम सहेरतिगाय मन्ता” इन्जोर इतुर। 6 बाक्याकि परमेस्वरना पोल्लो वेहवालोरा द्वारा,“हे यहुदि प्रदेशता बेतलहेम, यहुदि प्रदेशता दुसरो सहेरताल निमा बाताले हुडलोर हिलवि,नियागाडाल वरोर राजाल पसियानुर, ओर नावोर इस्रायेल लोकुरकुन केपानुर+”इन्जोर कोटता मन्ता।7 असके हेरोदेस राजाल पूरव देशताल वातोर ओर ग्यानि लोकुरकुन मकस केयसुन ओद हुको बोद बेरा
         दिसतु इन्जोर ओरकुन पुच्चेमास समजेमातुर। 8 असके ओरकुन बेतलहेम सहेरतिगा इदाम इन्ज लोहतुर, “हन्ट, ओर नोनाना बारेते सोबाय मालुम
         किम्ट, अनि ओन हापळेमायनुर ते नाकुन समाचार हिम्ट बाक्याकि नना वने हन्ज ओन नमस्कार कियाका”
         इन्जोर ओरकुन इतुर।9 राजाना पोल्लो केन्जुन ओरक हतुरक; अनि ओरक पूरव दिशातिके हुळस मतोर ओद हुको नोनाल बगा
         मतोर ओद जागातिगा अवस रोमनावनाह ओरा मुने मुने हन्जोर मता, 10 ओद हुको रोमतु इन्जोर हुळस ओरक पकाय गिरदा आतुरक।11 ओरक ओद लोन अवस ओर नोनान ओना अवहारि मरियमनासंगे हुळतुरक अनि ओरक नोनाना काल अरस ओना
         आरादना कितुरक, अनि ओरक आप-आपुना पकायि किमति चिज इराना डब्बा तरियस ओन सोनो, लोबान अनि
         दयमुर नियता भेट हितुरक+। 12 मति ओरक मल्स हेरोदेसना हेरे हन्माकिर इन्जोर परमेस्वर उन्दि कनिष्कानते ओरकुन सावदान
         कितुर असके ओरक दुसरो हरिते आपुना देशते हतुरक।यूसुफिन लोतोरक मिस्रि देशतिगा मकस वितिन्तोरक13 पूरव दिसाताल वातोरक ओर ग्यानि लोकुरक हतुरक असके पजा प्रबुनोर वरोर दूत यूसुफिन कनिष्कानबेरा
         दिस ओन इतुर, “तेदा, ओर नोनान अनि ओना अवहारिन पयस मिस्रि देशतिगा मकस हन अनि अगा मन्ट,
         अनि नना वेहवाय निमाट मलस वायमाट बाक्याकि हेरोदेस ओर नोनान हव्कान साटि पळकानुर।”14 असके ओर नरकाय तेदच नोनान अनि ओना अवहारिन पयस मिस्रि देशतिगा हतुर। 15 अनि हेरोदेसना हायानवनाह अगाय मतुरक। “नना आपुना मरिन मिस्रि देशताल केयस ततान+” इदाम प्रबु परमेस्वरना पोल्लो वेहवालोरा द्वारा इन्ज मतोर ओद पोल्लो पुरा आयि इन्जोर
         इदाम आत।16 अनि ग्यानि लोकुरक ओनासंग दोखा कितोर इदाम हेरोदेस राजाल समजेमास ओर पकाय होंग आतुर,
         अनि ग्यानि लोकुरकुन पुच्चेमास समजेमातोर ओद बेराता अनुसार रन्ड वरसातोर या रन्ड वरसाताल
         हुडलोर मतोर सबोय नोनान बेतलहेम अनि अदेना हेरे गुरेटांग सबोय नाटेनिगा लोकुरकुन लोहच
         हव्कस वाटतुर।17 “रामाहतिगा उन्दि लेंग केन्जतुरक,दुःख अनि पकाय जोरदा किलाना लेंग,राहेल आपुना पेकोरक साटि किलिन्द,अनि अदेना सबोय पेकोरक हास मतोरक इन्जोरअदेन शान्ततुन येताना इच्चा हिले आसि+”18 इदाम परमेस्वरना पोल्लो वेहवाल यिर्मयाहना द्वारा इन्ज मतोर ओद पोल्लो पुरा आत।यूसुफना लोतोरक मिस्रदेसताल मल्स वान्तोरक19 मति हेरोदेस हातपा पजा, प्रबुनोर दूत मिस्रि देशतिगा यूसुफिन कनिष्कानते दिसतुर, 20 “नोनान हव्काना इच्चा किन्दुर ओर हातुर इन्जोर निमा तेदा, नोनान अनि ओना अवहारिन पयस
         इस्रायेल देशतिगा हन” इन्जोर इतुर। 21 ओर तेदितुर नोनाल अनि ओना अवहारिनसंग इस्रायेल देशतिगा मलस वातुर। 22 मति यहुदिया प्रदेशतिगा अरखिलावुस आपुनोर बाबो हेरोदेसना जागा राज कियाला आतोर इन्जोर
         केन्जुन अगा हन्दान साटि वरियतुर, कनिष्कानते परमेस्वरताल चेतावनि पुटिहिच गलील प्रदेशतिगा
         हतुर। 23 अनि “ओन नासरि इन्दानुर” इदाम परमेस्वरना पोल्लो वेहवालोरा पोल्लो पुरा आयि इन्जोर ओरक
         नासरत पोरोयता प्रदेशतिगा हन्ज मन्दिला लागतुरक+।

बपतिस्मा हेवाल युहन्नाना सेवा(मर १:१-८; लूका ३:१-१८; युह १:६-८; युह १:१५-३४)31 अव दियांग बपतिस्मा हेवाल युहन्नाल वास यहुदियाता वारु पल्लातिगा वेहिला लागतुर, 2 “स्वरग राज्य हेरे अवता इन्जोर पस्तेमाम्ट” इदाम वेहतुर+।3 “वारु पल्लातिगा वरोर पकाय जोरदे इदाम वेहान्तोर,‘प्रबुना हरि तयार किम्ट, ओना सळाकिंग सिदो किम्ट+’ ”इदाम परमेस्वरतोर पोल्लो वेहवाल यशायाह वेहतोर येर ओरे आन्दुर। 4 युहन्नान हुटकना कल्कने बनेहकितांग सन्दरांग अनि ओना नळितिगा तोलाता पट्टा दोहच मतोर;
         ओना जेवन तिन्दाना योग्य मता पतेंग अनि केळाता काळाल निय मता+। 5 असके येरुसलेम सहेरतोरक अनि सबोय यहुदिया प्रदेशतोरक अनि यरदन नदिता हेरे-गुरेटा सबोय
         नाटेनोर लोकुरक पसियस ओना हेरे वातुरक। 6 ओरक आप-आपुना पापतुन मानेमास यरदन नदितिगा ओनाकेडाल बपतिस्मा येतितुरक।7 पकाय परीसि लोकुरक अनि सदुकिया लोकुरक बपतिस्मा साटि आपुना हेरे वायानपा हुळतुर असके
         युहन्नाल ओरकुन इतुर, “हे नांग तरासतोरक पिलांग, परमेस्वरना वायवाल मन्ता पकाय होंगताल
         विताट इन्जोर मिकुन बोर चेतेह कितुर? 8 निमाट खरोय पस्तेमास अदेना योग्य जिवन जिवेमाम्ट+। 9 अनि ‘मावोर बाबो अब्रहाम आन्दुर’ इदाम आप-आपुना मन्दिगा विचार किस घमन्ड केमाट बाक्याकि
         इव कल्कनिगाडाल वने परमेस्वरिन अब्रहाम साटि बालक उपजेह किया परान्तोर इन्जोर नना मिकुन
         इन्तोना+। 10 इदेकेय मरस मराकनांग बुडुमदिगा इरता मन्ता, सोबाय कायांग हादोंग ओव सबोय मराकुन कदियस
         किसतिगा हरचानुर+। 11 नना मिकुन एरते पस्तेमायाना बपतिस्मा हिन्तोना, मति नावा पजा वायवाल मन्तोर ओर नावाताल
         लाववाले मन्तोर, ओना हरपुह ताहानाता नना योग्य हिलेन+। ओर मिकुन पवित्र आत्माते अनि किसते बपतिस्मा हियानुर। 12 गोहक साप कियाना हेति ओना कयदे मन्ता, अनि ओर आपुना कळातुन सोबाय रितिते साप कियानुर,
         अनि आपुना गोहकुन टोलितिगा निहानुर मति भुसातुन बसकेय पियो आयार ओद किसतिगा पोतहानुर।”युहन्नाल येसुन बपतिस्मा हिन्तोर(मर १:९-११; लूका ३:२१-२२; युह १:३१-३४)13 ओदबेरा येसु गलील प्रदेशताल यरदन नदिता टकातिगा युहन्नाना हेरे बपतिस्मा येतिला वातुर।
         14 मति युहन्नाल ते ओन रोमिहला लागतुर: “निया कयदे बपतिस्मा येताना नाकुन जरुरि मन्ता मति
         निमा नावा हेरे वातोन बहे?” इन्जोर इतुर। 15 येसु ओन “इदेक इदामे आयिला हिम, बाक्याकि माकुन इदे रितिते परमेस्वरना मुने येताना योग्य
         मन्ता सबोय पोल्लोंग पुरा कियाना सोबाय मन्ता” इन्जोर उत्तर हितुर, असके युहन्नाल ओना
         पोल्लो मानेमातुर। 16 अनि येसु बपतिस्मा येतस सान्डेय एरतिगाडाल पोरो वातुर असके आबार तरियतु अनि परमेस्वरना
         आत्मा परेवा लेहका रयस आपुना पोरो वायानपा येसु हुळतुर।17 “येर नावोर मयातोर मरि आन्दुर, ओनाताल नना पकाय गिरदा मन्तोना+” इन्जोर स्वरगताल उन्दि लेंग आत।

येसुना परिक्षा(मर १:१२-१३; लूका ४:१-१३)41 असके सयताननिकेडाल येसुना परिक्षा आयि इन्जोर पवित्र आत्माता लावते ओर वारु पल्लातिगा
         हतुर+। 2 ओर च्याळिस दियांग, अनि च्याळिस नरकांग उपास कितुर असके ओन कर वसतु। 3 असके परिक्षा केवाल हेरे वास, “निमा परमेस्वरनोर मरि आन्दि ते इव कल्क रोटिंग आयिंग इन”
         इन्जोर इतुर। 4 मति येसु ओन,“ ‘मानेय केवल रोटितेय आयो,मति परमेस्वरना टोडिताल पसियान्ता सबोय पोल्लोते जिवित मन्दानुर+’ ”इदाम पवित्र पुस्तकतिगा कोटता मन्ता इन्जोर उत्तर हितुर। 5 असके पजा सयतान ओन पवित्र सहेर येरुसलेमतिगा ओतुर अनि मन्दिरता कोडितिगा निपिहतुर, 6 अनि सयतान येसुन इतुर, “निमा परमेस्वरनोर मरि आन्दि ते आपुनतुन अडिय मुटहा, बाक्याकि
         ‘ओर निया बारेते आपुना स्वरगदूतकुन आग्या हियानुर, अनि ओरक निया कालकुन कल्क पळमाकि इन्जोर
         आपुना कयदिगा येतानुर+’ ” इदाम पवित्र पुस्तकतिगा कोटता मन्ता इन्जोर इतुर। 7 येसु ओन,“ ‘निया परमेस्वर प्रबुना परिक्षा केमा+’इदाम वने पवित्र पुस्तकतिगा कोटता मन्ता” इन्जोर इतुर। 8 पजा सयतान ओन उन्दि पकाय ऊचो मटा पोरो ओतुर अनि दुनियाता सबोय राज्य अनि अदेना हजोरपण
         तोहच, 9 “निमा अडिय अरस नाकुन नमस्कार कियाकि ते नना इद सबोय निकुन हियाका” इन्जोर ओन इतुर। 10 असके येसु ओन, “हे सयतान लक हन,‘निया परमेस्वर प्रबुना आरादना किम, अनि केवल ओनाय सेवा किम+’इदाम पवित्र पुस्तकतिगा कोटता मन्ता इन्जोर इतुर।” 11 असके सयतान ओना हेरेटाल हतुर। अनि सान्डे स्वरगदूत वासुन ओना सेवा कियाला लागतुंग।येसुना सेवाता सुरवात(मर १:१४-१५; लूका ४:१४-१५,३१)12 बपतिस्मा हेवाल युहन्नान बन्दि बनेहकितोर इन्जोर येसु केन्जतुर असके ओर गलील प्रदेशतिगा
         हतुर+। 13 अनि ओर नासरतुन तासिस जबुलुन अनि नप्तालि लोकुरा देशते सिना हेरे गलील नहार हेरे मन्ता
         कफरनहुम सहेरतिगा हन्जुन मन्दिला लागतुर+।14 “जबुलुन अनि नप्तालि लोकुरा देश,नहारता हेरे अनि यरदन नदिता होदपाकाळ,अनि यहुदि आयोर लोकुरा गलील प्रदेश,15 इदाम आन्दारते मतोरक लोकुरक उन्दि हजोर वेळिचि हुळतुरक,अनि बोर हायानाता हरतिगा अनि दळमितिगा उदस मतोर ओर लोकुरा पोरो वेळिचि मान्जतु+।”16 इन्जोर परमेस्वरना पोल्लो वेहवाल यशायाहना द्वारा इन्ज मतोर ओद पोल्लो पुरा आयि इन्जोर
         इदाम आतु। 17 ओद बेराताल “स्वरग राज्य हेरे वाता इन्जोर पस्तेमाम्ट+” इदाम येसु वेहाना सुरुवात कितुर।येसु पहलेटा चेलालोरकुन आचान्तोर(मर १:१६-२०; लूका ५:१-११; युह १:३५-४२)18 येसु गलील नहारता टका हेरे हन्जोर मतोर असके इवुर तमोलोरक अर्थ पतरस पोरोयतोर शिमोनिन,
         अनि ओनोर तमो अन्दरियास नहारतिगा जालि वाटानपा हुळतुर, ओरक ढिवरोह मतोरक।19 येसु ओरकुन, “नावा परके वराट; नना मिकुन मीन्क पयाना बदला मानेयतुन परमेस्वरना हेरे ततवाल
         बनेकियाका” इन्जोर ओरकुन इतुर। 20 सान्डेय ओरक जालिनुंग तासिस येसुना परके वातुरक।21 येसु अगडाल मुने हतुर असके असा इवुर तमोलोर अर्थ जबदिनोर मरि याकुब अनि ओनोर तमो युहन्नान
         हुळतुर। ओरक आपुनोर बाबो जबदिनसंग डोंगातिगा आपुना जालिनुंग सवरे किन्दुरक। येसु ओरकुन
         वने केयतुर। 22 ओरक सान्डेय डोंगातुन अनि आपुना बाबोन तासिस येसुना परके वातुरक।येसु बिमार लोकुरकुन सुदरे किन्तोर(लूका ६:१७-१९)23 असके येसु सबोय गलील प्रदेशतिगा वलियसोर यहुदि लोकुरा समाज मन्डलितिगा स्वरग राज्यता
         सोबाता पोल्लो वेहचोर सबोय प्रकारता बिमारि अनि कमजोरितुन सुदरे किसोर मतोर+। 24 अनि ओना यश सबोय सिरिया प्रदेशतिगा फयलेमात। अनि अलग अलग प्रकारता बिमारिते अनि दुःखते
         मतोरक अनि दुष्टात्माते पकाय तकलिपते मन्तोरक लोकुरकुन, अनि मिरगिता बिमार लोकुरकुन,
         अनि लकवा बिमार लोकुरकुन इदाम सबोय बिमार लोकुरकुन ओना हेरे ततुरक अनि येसु ओरकुन सुदरे
         कितुर। 25 गलील प्रदेश अनि दिकापुलिस प्रदेश, येरुसलेम सहेर, यहुदि प्रदेश अनि यरदन नदिता होद पाकाडाल
         लोकुरा भीळता भीळ ओना परके वातुरक।

येसुना मटा पोरोडा करहाना(लूका ६:२०-२३)51 येसु इद भीळतुन हुळस मटा पोरो अन्जुन उदितुर असके ओनोर चेलालोरक ओना हेरे वातुरक। 2 अनि येसु ओरकुन इदाम उपदेश हियाला लागतुर:3 येसु इतुर, “मन्दे गरिब मन्तोरक ओर लोकुरक धन्य मन्तोरक बाक्याकि स्वरग राज्य ओराय मन्ता+। 4 दुःख किन्तोरक ओर लोकुरक धन्य मन्तोर बाक्याकि ओरकुन शान्ति पुटार+। 5 नम्र मन्तोरक ओर लोकुरक धन्य मन्तोर बाक्याकि ओरक दरतिता वारिस आयनुरक+। 6 आपुना मेन्दुल साटि करवस्ता अनि एर उन्डावसता लेहका परमेस्वरना मुने येताना योग्य बुतो
         कियान साटि पकाय विचार किन्तोर ओर लोकुरक धन्य मन्तोरक बाक्याकि ओरक संतुष्ट आयनुरक+। 7 दया केवाल लोकुरक धन्य मन्तोरक बाक्याकि ओरकुन परमेस्वर दया कियानुर। 8 मन शुद्ध मन्ता ओर लोकुरक धन्य मन्तोरक बाक्याकि ओरक परमेस्वरतुन हुळानुरक+। 9 लोकुरकुन मेल मिलेह किस दरतितिगा शान्ति बनेकेवाल ओर लोकुरक धन्य मन्तोरक बाक्याकि ओरकुन
         परमेस्वरनोर बालक इन्दानुरक। 10 परमेस्वरना मुने येताना योग्य बुतो कियानाता कारण पकाय तकलिप सहेन किन्तोरक ओरक धन्य
         मन्तोरक बाक्याकि स्वरग राज्य ओराय मन्ता+। 11 नावा पोल्लो मानेमान्तोर ओद कारणते मानेय मिकुन अपमान कियानुरक अनि पकाय तकलिप हियानुरक
         अनि मिया विरोदते सबोय प्रकारता खराब पोल्लोंग खोटाल इन्दानुरक असके निमाट धन्य मन्तोरिट+। 12 स्वरगतिगा मिया प्रतिफळ पकाय हजोर मन्ता इन्जोर पकाय गिरदा किम्ट। ओरक मिया मुने मतोर
         ओरक परमेस्वरना पोल्लो वेहवालोकुरकुन वने इदे रितिते पकाय तकलिप किस मतोर+।”निमाट दुनियाता हवोर अनि वेळिचि मन्तोरिट(मर ९:५०; लूका १४:३४-३५)13 येसु असा ओरकुन इतुर, “निमाट दरतिता हवोर आन्दिट, मति हवोरता स्वाद बिगळेमात ते अदेन
         असा बोद चिजते हवोरता स्वाद बनेकियाकिट? अदेन बाहरो हरचियानुर अनि मानेयक अदेन ओवकानुरक
         दुसरो बोदे बुतोता आय परो+। 14 निमाट दुनियाता वेळिचि आन्दिट। मटा पोरो उदिता मन्ता सहेर मकिला परो+। 15 अनि लोकुरक टिवरि पयटे किसुन दळिया अडिय इरोर मति अदेन कोपेलातिगा इरान्तोरक। असके अदेनते
         लोतोर सबोय लोकुरकुन वेळिचि अवान्ता+। 16 अदामे दुसरो लोकुरक मिया सोबाय बुतोतुन हुळसुन स्वरगतिगा मन्तोर मिया बाबोना महिमा केविर
         इन्जोर मिया वेळिचि मानेयकना मुने मान्जि+।”मूसाना नियमता महत्व17 येसु असा ओरकुन इतुर, “नना मूसाना नियम या परमेस्वरना पोल्लो वेहवालोरा पोल्लोतुन नाश
         कियाला वातोना इन्जोर समजेमायमाट; नाश कियाला आयो मति अदेन पुरा कियान साटि वातोना। 18 बाक्याकि आबार अनि दरति बदलेमायार अचोवनाह मूसाना नियमता उन्दि काना या मात्रा बसकेय
         बदलेमायो आयार इन्जोर नना मिकुन खरोय इन्तोना+। 19 इन्जोर बोरायि इव हुडलाताल हुडला आग्यातिगाडाल बोदे उन्दितुन मानेमायोर अनि अदामे करहानुर
         ओर स्वरग राज्यतिगा सबोयताल हुडलोर इन्दानुर; मति बोरायि इव आग्याता पालन कियानुर अनि
         अदेन करहानुर, ओरे स्वरग राज्यतिगा हजोर इन्दानुर। 20 परमेस्वरना मुने येताना योग्य मन्ता मिया बुतो मूसाना नियमतुन करिहवालोर अनि परीसिलोरा
         सोबाय बुतोताल वने सोबाय आयवि आयकिट ते निमाट स्वरग राज्यतिगा बसकेय हनविट आयकिट इन्जोर
         नना मिकुन इन्तोना।”येसु होंग अनि हव्कानाता विरोद करहान्तोर21 येसु असा ओरकुन इतुर, “हव्कमाट अनि बोरायि बोने हव्कानुर ओर कोरटतिगा दन्डता योग्य आयनुर
         इन्जोर पुरकातोर लोकुरकुन इतोर निमाट केन्जतोरिट+। 22 मति नना ते मिकुन इन्तोना, बोरायि आपुना तमोन होंग कियानुर ते ओर दन्डता योग्य आयनुर,
         अनि बोरायि आपुना तमोना अपमान कियानुर ते ओर हजोर सभातिगा दन्डता योग्य आयनुर, अनि बोरायि
         आपुना तमोन मुर्ख इन्दानुर ते ओर नरकता किसता दन्डता योग्य आयनुर। 23 इन्जोर निया दान वेदिता हेरे ततोन असके निया तमोना मन्दिगा निया विरोदते बोदे पोल्लो
         मन्ता इन्जोर निमा आलिहकि, 24 ते आपुना दान अगाय वेदि मुने इरसिम अनि पहले हन्जुन आपुना तमोन मिलेमाम अनि पजा हन्जुन
         परमेस्वरना मुने दान सोपे किम। 25 निमा आपुना दुश्मनासंग हरितिगा मन्तोन असके सान्डेय ओन गोतियाल बनेहकिम आयो ते ओर निकुन
         न्याय केवालिन सोपे कियानुर अनि न्याय केवाल निकुन सिपायि लोकुरकुन सोपे केविर, अनि ओर
         निकुन जेहलदिगा वाटसियानुर। 26 निमा जुरनामा पुरा-पुरा निहवि आयकि अचोनवनाह अगडाल बाहरो पसियवि आयकि इन्जोर नना निकुन
         खरोय इन्तोना।”व्यभिचार केमाट27 येसु असा ओरकुन इतुर, “व्यभिचार केमाट इदाम इन्ज मतोर निमाट केन्जतोरिट+। 28 मति नना ते मिकुन इन्तोना, बोरायि वासनाता इच्चाते आळदुन हुळान्तोर ओर सबोय लोकुरक आपुना
         मन्दिगा अदेनसंग व्यभिचार कितोर। 29 निया तिन्दानबासाडा कोन्डा निकुन पाप कियाना कारण आयि ते अदेन टन्डस हरचिम; बाक्याकि
         निया सबोय मेन्दुल नरकतिगा हरचियानाताल निया मेन्दुलतिगाडाल उन्दि मेन्दुल नाश आयाना
         मिया साटि सोबाय मन्ता+। 30 निया तिन्दान कय निकुन पाप कियाना कारण आयि ते अदेन कदियस हरचिम, बाक्याकि निया सबोय
         मेन्दुल नरकतिगा हरचियानाताल निया मेन्दुलतिगाडाल उन्दि मेन्दुल नाश आयि ओद निया साटि
         सोबाय मन्ता+।”सोळ चिटिता बारेते(मत्ति १९:९; मर १०:११-१२; लूका १६:१८)31 येसु असा ओरकुन इतुर, “बोने आपुना मुत्तेन तलाक हियाना इच्चा मन्ता, ते अदेन सोळ चिटि
         हेविर इन्जोर इन्ज मतोर+। 32 मति नना ते मिकुन इन्तोना बोरायि आपुना मुत्तेन व्यभिचारता सिवायि दुसरो बोदायि कारणते
         तलाक हिन्तोर ते ओर अदेन व्यभिचार किहिन्तोर, अनि बोरायि तलाक हितानसंग मरमिंग किन्तोर
         ते ओर व्यभिचार किन्तोर+।”खोटाल शपथ कियानाता विरोद उपदेश33 येसु असा ओरकुन इतुर, “ ‘खोटाल शपथ केमाट मति आपुना शपथुन प्रबुन साटि पुरा किम्ट+’ इन्जोर पुरकातोर लोकुरकुन इन्ज मतोर निमाट केन्जतोरिट। 34 मति नना ते इन्तोना बसकेय शपथ केमाट: स्वरगता पोरोयते शपथ केमाट बाक्याकि ओद परमेस्वरना
         सिंहासन आन्दु+, 35 दरतिता पोरोयते शपथ केमाट, बाक्याकि ओद ओना काल्कना जागा आन्दु, येरुसलेमता पोरोयते शपथ
         केमाट, बाक्याकि ओद हजोर राजाना सहेर आन्दु+। 36 आपुना तलाता पोरोयते शपथ तिनमा बाक्याकि निमा उन्दि वने कलकुन पान्डरि अनि कारयाल कियाला
         परवि। 37 मति मियांग पोल्लो इंगो ते इंगो या आयो ते आयो मनिंग बाक्याकि बारायि इदेनते पकाय आन्ता
         ओद खराब केवाल सयतानताल वान्ता।”खराबतुन खरोयते जिकाना(लूका ६:२९-३०)38 येसु असा ओरकुन इतुर, “ ‘कोन्डाता बदला कोन्डा, अनि पलदा बदला पल+’ इन्जोर निमाट केन्जतोरिट। 39 मति नना ते मिकुन इन्तोना खराब मानेयना विरोद केमाट; बोरायि निया तिन्दानबासाडा कोरवितिगा
         हेविर ते ओना मुने दुसरो कोरवि वने किम। 40 नियागा केस किस बोरायि निया मनिला येताना इच्चा केविर ते ओन निया दुपटा वने हिसिम। 41 बोरायि निकुन उन्दि कोसमेन्ड ताकिहिर ते ओनासंग रन्ड कोसक हन। 42 बोरायि नियाकेडाल तलकिर ते ओन हिम अनि बोर नियाकेडाल उदार येताना इच्चा किन्तोर ओन आयो
         इन्मा।”दुश्मनसंग मया किम(लूका ६:२७-२८; ६:३२-३६)43 येसु असा ओरकुन इतुर, “ ‘निमा आपुना हेरेटोरकुन मया इरा, अनि आपुना दुश्मनसंग दुश्मनि+’ इन्जोर निमाट केन्जतोरिट। 44 मति नना ते मिकुन इन्तोना, आपुनोर दुश्मनतुन मया किम्ट अनि आपुनतुन सतेह केवालोर साटि
         प्रार्थना किम्ट। 45 अदेनते निमाट आपुनोर स्वरगतोर बाबोना बालक ठहरे मायकिट, बाक्याकि ओर दुष्ट अनि खरोय इवुरास
         पोरो पोळदता वेळिचि मान्जाहन्तोर। परमेस्वरना नियमतुन मानेमातोरक अनि परमेस्वरना नियमतुन
         मानेमायोर इदाम सबोय लोकुरा पोरो पिर अरहान्तोर। 46 निया मया केवालिन निमा वने मया कियाकि ते निकुन बाताल प्रतिफळ पुटार? टाक्स येतवाल वने
         इदामे केवोर बहे?”47 येसु असा इतुर, “निमाट केवल आपुनोर तमोने नमस्कार कियाकिट ते निमाट बोद हजोर बुतो किन्तोरिट?
         यहुदि आयोर लोकुरक वने बाताल इदाम केविट बहे? 48 इन्जोर मिवोर स्वरगतोर बाबो परिपूर्ण मन्तोर अदाम लेहका निमाट वने सबोय रितिते परिपूर्ण
         बनेमाम्ट+।”
         
            
               	आपुना साटि दुसरोना मदत जरुर पहाजे इदाम विचार किन्तोरक लोकुरक धन्य मन्तोरक बाक्याकि
                     स्वरग राज्य ओराय मन्ता।

येसु दान हियानाता बारेते करहान्तोर61 येसु असा ओरकुन इतुर, “केवल मानेयकुन तोहान साटि निमाट मिया सोबाय बुतो ओरा मुने केमाट
         इदाम सावदान मन्ट! आयोते आपुनोर स्वरगतोर बाबोनिकेडाल मिकुन बाताले प्रतिफळ पुटो आयार+।”2 “इन्जोर गरिबलोकुरकुन दान हियानपा मानेयना कयदाल वाहवा पुटि इन्जोर कपटि लोकुरक यहुदि
         समाज मन्डलितिगा अनि गलितिगा कियाना लेहका निया मुने बोरे पिपारि उहकमाकिर। ओरकुन इदेना
         पुरा प्रतिफळ पुटतुरक इन्जोर नना मिकुन खरोय इन्तोना। 3 मति बसके निमा बोरे गरिब मानेयिन दान हिन्तोन ते निया दान मकस मनि इन्जोर निया तिन्दान
         कय बाताल कियाला आता अदेन निया डावाल कय पुन्माकि। 4 निमा मकिहिच किन्तोन अदेन वने हुळान्तोर नियोर स्वरगतोर बाबो निकुन अदेना प्रतिफळ हियानुर।”येसु प्रार्थनाता बारेते करहान्तोर(लूका ११:२-४)5 येसु असा ओरकुन इतुर, “निमाट प्रार्थना कियाकिट ते कपटिलोरा लेहका प्रार्थना केमाट, बाक्याकि
         ओर दुसरो लोकुरकुन तोहान साटि समाज मन्डलितिगा अनि हरिता चोवकतिगा नितस प्रार्थना कियाना
         इच्चा किन्तोरक। ओरकुन अदेना प्रतिफळ पहलेय पुटता मन्ता इन्जोर नना मिकुन खरोय इन्तोना+। 6 मति निमा प्रार्थना कियाकि ते आपुना खोलितिगा हन अनि कवाळ बन्द किस मकस परमेस्वरना मुने
         प्रार्थना किम। असके निया मकस प्रार्थनातुन हुळान्तोर नियोर बाबो निकुन प्रतिफळ हियानुर।
         7 प्रार्थना कियान बेरा खरोय परमेस्वरिन पुनोर लोकुरा लेहका बेकार पोल्लोनुंग असा-असा वळकमाट,
         बाक्याकि ओरा पकाय वळकानाते ओरा प्रार्थनातुन उत्तर पुटानुर इन्जोर ओरक समजेमान्तोर।
         8 इन्जोर निमाट ओरा लेहका आयमाट, बाक्याकि मिया बाताल-बाताल जरुरि मन्ता इन्जोर मिवोर स्वरगतोर
         बाबो मिया तलकानाता मुनेय पुन्तोर।”प्रबु येसु करिहता प्रार्थना9 येसु असा ओरकुन इतुर, “निमाट इद रितिते प्रार्थना किसोर हन्ट:‘स्वरगतिगा मन्तोन हे मावोर बाबो, निया पोरोय पवित्र मानेमायिर,10 निया राज्य वायि, निया इच्चा स्वरगतिगा बदाम पुरो आन्ता अदामे दरतितिगा वने आयि।11 मावा दियामेटा जेवन नेन्ड माकुन हिम।12 अनि माक आपुना दोषिहकुन मापि कितोम अदामे निमा वने मावा दोषतुन मापि किम।13 अनि माकुन परिक्षाते अरिहमा, सयतानताल पिसहा;बाक्याकि राज्य, लाव अनि महिमा दरोज नियाय मन्ता। आमिन।’ ”14 “इन्जोर निमाट मानेयना गुनातुन मापि कियाकिट ते मिवोर स्वरगतोर बाबो वने मिकुन मापि कियानुर।
         15 अनि निमाट मानेयना गुनातुन मापि केवि आयकिट ते मिवोर बाबो वने मिया गुनातुन मापि केवोर
         आयनुर+।”उपासता बारेते येसु करहान्तोर16 येसु असा ओरकुन इतुर, “निमाट उपास पयकिट ते, कपटिलोरा लेहका मिया चेहरातिगा दुःख तोहमाकि,
         बाक्याकि ओर उपास मन्तोर इदाम दुसरो लोकुरकुन तोहान साटि आपुना तोडी दुःखते बनेहकिस मन्तोर।
         अनि ओरक आपुना प्रतिफळ पुटिहतोर इन्जोर नना मिकुन खरोय इन्तोना। 17 मति निमा ते उपास पयकि असके निया उपास दुसरो लोकुरकुन तोहान साटि आयो मति गुपित मन्तोर
         नियोर स्वरगतोर बाबो परमेस्वरिन तोहान साटि आपुना तलापोरो निय होकस आपुना चेहरा नोरा।
         18 निमा मकस किता उपवास नियोर बाबो परमेस्वर हुळस निकुन प्रतिफळ हियानुर।”स्वरगतिगा धन जमा कियाना बारेते(लूका १२:३३-३४)19 येसु असा ओरकुन इतुर, “पुळियिक तिन्तांग अनि जंग लागान्ता अनि कलेर बुका अरहिच कलिला
         परान्तोर इद दरतितिगा आपुन साटि धन जमा केमाट+। 20 मति पुळीयिक तिनोंग अनि जंग लागो, अनि अगा कलेरक बुका अरहिच कलिला परोर स्वरगतिगा आपुन
         साटि धन जमा किम्ट। 21 बाक्याकि बगा निया धन मन्ता अगा निया मन वने लागेमास मन्दार।”कोन्डा निया मेन्दुलता टिवरि(लूका ११:३४-३६)22 येसु इतुर, “मेन्दुलता टिवरि कोन्डा आन्दु, इन्जोर निया कोन्डा बेस मन्दार ते निया सबोय
         मेन्दुल वने वेळिचि मन्दार। 23 मति निया कोन्डा खराब मन्दार ते निया सबोय मेन्दुल वने आन्दार मन्दार, इद कारणते नियागा
         मन्ता ओद वेळिचि आन्दार आयि ते ओद आन्दार बचोन हजोर आयार!”रन्ड मालकान सेवा किया परोर(लूका १६:१३; १२:२२-३१)24 येसु असा ओरकुन इतुर, “रन्ड मालकाना सेवा कियाला बोरायि मानेय आय परोर, बाक्याकि ओर वरोन
         दुश्मन किस दुसरोन मया इरानुर, या वरोन मिलेमास मन्दानुर अनि दुसरोन तुच्च समजेमायनुर।
         निमाट परमेस्वर अनि धन इव रन्डासना सेवा किया परविट। 25 इन्जोर नना मिकुन इन्तोना, मति माक बाताल तिन्काट अनि बाताल उन्काट इन्जोर आपुना जिवा
         साटि अनि बाताल करकाट इन्जोर आपुना मेन्दुल साटि चिन्ता केमाट। जेवनताल जिवा अनि सन्दराताल
         मेन्दुल बाताल हजोर हिले बहे? 26 आबारता पिटेनुंग हुळाट अव विजा वीतोंग अनि बाताले कोयोंग, अनि टोलितिगा निहच वने इरोंग
         ते वने मिवोर स्वरगतोर बाबो अवेहकुन तिहान्तोर। बाताल मिया अवेहनताल पकाय किमत हिले?
         27 अनि चिन्ताकिस आपुना वरसानुंग हुडुक गेला विळहिला परान्तोर मियागडाल बोर मानेय मन्तोर?”28 येसु असा इतुर, “सन्दरांग साटि बाक्या चिन्ता किन्तोरिट? केळाता पुंगाह बदाम बरसान्तांग
         इन्जोर हुळाट; अव बाताले मेहनत केवोंग अनि आपुन साटि सन्दरांग बनेह केवोंग। 29 सुलेयमान राजाना पकाय हजोरपणते वने ओर केळाता इव पुंगाह लेहका बसकेय सिंगार केवोर इन्जोर
         नना मिकुन इन्तोना+। 30 अनि नेन्ड मन्ता नाळि किस्तिगा अचियानुर दिपा पल्लातिगा रोन्डातुन परमेस्वर इदाम लेहका
         मोळिहतोर ते, हे कमि विस्वास केवालोरक, मिकुन परमेस्वर अदेनताल वने बचोन सोबातांग सन्दरांग
         करहाहनुर?”31 येसु असा ओरकुन इतुर, “माक बाताल तिनकोम, बाताल उन्डकोम, बाताल करकाट इन्जोर निमाट चिन्ता
         केमाट। 32 बाक्याकि इव सबोय चिजतुन खरोय परमेस्वरिन पुनोर लोकुरक पळकसोरिंग मन्तोरक मति मिकुन इव
         सबोय चिजता जरुरि मन्ता इन्जोर मिवोर स्वरगतोर बाबो पुन्तोर। 33 इन्जोर पहले निमाट परमेस्वरना राज्य अनि ओना गिरिदा कियाना बुतोतुन पळकाट अनि अदेनासंग
         इव सबोय चिजक वने मिकुन पुटानुंग। 34 इन्जोर नाळ दियाता चिन्ता नेन्ड केमाट, बाक्याकि नाळता दियाते ओद दियाता चिन्ता पकाय
         मन्दार इन्जोर नेटा साटि नेटाय दुःख पकाय मन्ता।”

दुसरोन दोष हेमाट(लूका ६:३७-३८; ६:४१-४२)71 येसु असा ओरकुन इतुर, “परमेस्वर मिकुन दोष हेमाकिर इन्जोर निमाट दुसरोन वने दोष हेमाट।
         2 बाक्याकि निमाट बोद प्रकारते दुसरोन दोष हिन्तोरिट ओदे प्रकारते मिकुन वने परमेस्वर दोष
         हियानुर, अनि निमाट बोद मापते दुसरोन काहान्तोरिट ओदेय मापते परमेस्वर मिया साटि वने
         काहानुर+। 3 अनि निमा आपुना तमोना कोन्डातांग डुन्डोतुन हुळान्तोन मति आपुना कोन्डानिगा मन्ता किळातुन
         बाक्या ध्यान केवि? 4 आयोते आपुना कोन्डांगतिगा किळा मन्ता असके निमा आपुना तमोन ‘हे तमो, पोसा निया कोन्डातांग
         डुन्डो टन्डसीका’ इन्जोर बदाम इन्दा परकि? 5 मति हे कपटि मानेय, पहले निया कोन्डातांग किळातुन टन्डा असके निवोर तमोना कोन्डातांग
         डुन्डोतुन सोबाय हुळसुन टन्ड परकि।”6 “पवित्र चिजक नयकना मुने हेमाट, बाक्याकि नयक परके मल्स मिकुन हिक्स वाटार अनि मिया मोतितुन
         पदिंगना मुने वाटसिमाट बाक्याकि पदिंग काल्कने ओवकाना सन्दि आयमाकि।”तलकिकिट ते मिकुन पुटार(लूका ११:९-१३)7 येसु असा ओरकुन इतुर, “तलकिकिट ते मिकुन हियानुर, पळकिकिट ते मिकुन पुटार, कोहकिकिट ते
         मिया साटि कवाळ तरयानुर। 8 बाक्याकि बोरायि तलकान्तोर ओन पुटान्ता, अनि पळकान्तोर ओर पुटहान्तोर, अनि कोहकान्तोर
         ओना साटि कवाळ तरयानुर। 9 मरि रोटि तलकान्तोर ते ओन कल हियानुर इदाम मानेय मियागा बोर मन्तोर? 10 या मीन तलकान्तोर ते तरास हियानुर बहे? 11 इदाम निमाट खराब मन्ज वने आपुना बालकिन सोबाय चिजक हियाना पुन्तोरिट ते मिवोर स्वरगतोर
         बाबो परमेस्वर तलकवालोरकुन सोबाय चिजक बचोन पकाय हियानुर!”सबोयताल हजोर पोल्लो12 येसु असा ओरकुन इतुर, “इन्जोर मिया साटि दुसरो लोकुरक बदाम व्यवहार कियाना इन्जोर इच्चा
         किन्तोर अदामे ओरासंग वने निमाट व्यवहार किम्ट। बाक्याकि मूसाना नियम अनि परमेस्वरना
         पोल्लो वेहवालोरा करहाना अर्थ इदे आन्दु+।”हुडला टाटराताल हन्दाना कोसिस किम्ट(लूका १३:२४)13 येसु असा ओरकुन इतुर, “हुडला टाटरातिगाडाल लोपा हन्ट, बाक्याकि नाशतिगा हन्दाना टाटरा
         हजोर अनि अदेना हरि पकाय हजोर मन्ता, ओद हरिते दान्तोरक पकाय लोकुरक मन्तोरक। 14 बाक्याकि अनन्त जिवनतिगा हन्दाना टाटरा हुडला अनि ओद हरि पकाय कठिन हरि मन्ता अनि ओद
         हरितुन कलियान्तोर पकाय कमि लोकुरक मन्तोरक।”आपुनास परमेस्वरना पोल्लो वेहवाल आन्दोम इदाम खोटाल वळकवाल लोकुरक(लूका ६:४३-४४)15 येसु ओरकुन असा इतुर, “आपुनास परमेस्वरना पोल्लो वेहवाल आन्दोम इदाम खोटाल वळकवाल लोकुरकताल
         सावदान मन्ट, ओरक बेळांगना रुपते मिया हेरे वान्तोरक मति लोपाडाल ओरक हिकवाल हुन्डराह
         लेहका आन्दुरक। 16 ओरा बुतोता परिणामते निमाट ओरकुन पुन्किट, गोटि मराताल बोरायि अंगुर या बाबरि मराताल
         मरका कायांग जमा कियाकि बहे? बसकेय आयो! 17 सबोय सोबाय मरा सोबाय काया हादान्ता अनि खराब मरा खराब काया हादान्ता। 18 सोबाय मरा खराब काया हादिला परो, अनि खराब मरा सोबाय काया वने हादिला परो। 19 सोबाय काया हादो ओद मरातुन कदियसुन किसतिगा वाटसिन्तोर+। 20 इद प्रकारते ओरा कायाते निमाट ओरकुन पुन्किट+।”21 येसु असा इतुर, “नाकुन ‘हे प्रबु, हे प्रबु’, इन्वाल बोरे मानेय आयो मति स्वरगतिगा मन्तोर
         नावोर परम बाबोना इच्चाते ताकान्तोर ओरे स्वरगतिगा हन्दा परनुर। 22 ‘हे प्रबु, हे प्रबु, माक निया पोरोयते परमेस्वरना पोल्लो वेहतोम, अनि निया पोरोयते दुष्टात्मातुन
         पसिहतोम, अनि निया पोरोयते पकाय चमत्कारता बुतोंग कितोम’ इन्जोर अदे दिया पकाय लोकुरक
         नाकुन इन्दानुर। 23 असके नना ओरकुन ‘नना बसकेय मिकुन पुनोन। हे खराब बुतो केवालोर, नावा हेरेटाल लक हन्ट’
         इन्जोर साप साप इन्जिका+।”लोन बनेह केवाल इवुर मानेयकना उदाहरण(लूका ६:४७-४९)24 येसु ओरकुन असा इतुर, “इन्जोर नावांग इव पोल्लोंग केन्जुन अवेन बोरे मानेमान्तोर ते ओरक
         आपुना लोता पायवा कलदे बनेहकितोर ओर बुद्धिमान मानेयना लेहका ठहरे मायनुर। 25 अनि पिर वातु, उसा वातु, अनि पकाय वळिय वने वातु, अनि अद लोतुन आदळे मातु मति ओद लोता
         पायवा कलदे बनेहकिता मता इन्जोर ओद लोन अरो आतु। 26 मति नावांग इव पोल्लोंग बोरायि केन्जुन अव पोल्लोता अनुसार ताकोर ओर मानेय आपुना लोन
         तोळियता पायवाते लोन बनेहकितोर निरबुद्धि मानेय लेहका मन्तोर। 27 अनि पिर वातु, उसा वातु, अनि पकाय वळिय वातु, अनि ओद लोतुन आदळेमातु अनि ओद लोन मुटस
         अद सबोय नाश आतु।”28 इव पोल्लोंग येसु इतुर असके पजा भीळ ओना पोल्लोते चके मातुरक+। 29 बाक्याकि ओर मूसाना नियमतुन करिहवालोरा लेहका आयो मति अदिकारते ओरकुन उपदेश हिन्दुर।

येसु कोळि बिमार मानेयतुन सुदरे किन्तोर(मर १:४०-४५; लूका ५:१२-१६)81 येसु आपुना वळकाना मारिहच ओद मटाताल रयतुर असके लोकुरा उन्दि पकाय भीळ ओना परके वातुरक।
         2 असके वरोर कोळि बिमारितोर मानेय येसुना हेरे वास ओन नमस्कार किस “हे प्रबु, निया इच्चा
         मन्दार ते नाकुन शुद्ध किया परान्तोन” इन्जोर इतुर। 3 येसु कय मुनेकिस ओन इटतुर, “नावा इच्चा मन्ता, निमा शुद्ध आम” इन्जोर इतुर। अनि सान्डेय
         ओर कोळि बिमारिताल बेस आतुर। 4 येसु ओन, “हुळा, बोने वेहमा, निमा हन्जुन आपुनतुन याजकतुन तोहा अनि मूसाना आग्याता अनुसार
         बलि हिम असके निमा कोळि बिमारिताल बेस आतोन इदाम लोकुरकुन समजेमायार+” इन्जोर इतुर।रोमि सयनिक अदिकारिना विस्वासतुन येसु प्रशंसा किन्तोर(लूका ७:१-१०)5 येसु कफरनहुम नाटेनिगा वातुर असके रोमि सयनिक लोकुरा वरोर अदिकारि येसुना हेरे वास ओन,
         6 “हे प्रबु, नावोर नोवकर लोतिगा लकवा बिमारिते पकाय तकलिपते मन्तोर” इन्जोर ओन विनन्ति
         कितुर। 7 असके येसु ओर अदिकारिन, “नना वास ओन सुदरे कियाका” इन्जोर इतुर। 8 मति अदिकारि ओन, “हे प्रबु, निमा नावा लोन वायिलाय नना लायकि हिले। मति निमा केवल उन्दि
         पोल्लो इन्जिम ते नावोर नोवकर बेस आयनुर इन्जोर उत्तर हितुर। 9 बाक्याकि नना वने दुसरो मानेयना अदिकारते मन्तोना, अनि नावा अदिकारते सयनिक लोकुरक मन्तोरक।
         नना वरोन हन इन्तोना ते ओर दान्तोर, अनि दुसरोन वाय इन्तोना ते ओर वान्तोर, अनि आपुनोर
         नोवकरतुन ‘इद किम’ इन्तोना ते ओर किन्तोर।” 10 इद केन्जुन येसुन आश्चरय आतु, अनि ओना परके वान्दुर ओरकुन, “नना इस्रायेलतिगा वने इचोन
         हजोर विस्वास बोनागाय कलियोन इन्जोर नना मिकुन खरोय इन्तोना इन्जोर इतुर। 11 अनि पूरव अनि पश्चिमतिकेडाल पकाय लोकुरक वास अब्रहाम, इसहाक अनि याकुबनासंग स्वरग राज्यतिगा
         जेवन साटि उदानुर इन्जोर नना मिकुन इन्तोना+। 12 मति परमेस्वर मुनेय आचतोर विस्वास केवोर आस मतोर पकाय यहुदिलोकुरकुन+ बाहरो आन्दारते वाटसियानुर, अगा किलाना अनि पल्क कडरे कियाना आयार+।” 13 असके येसु ओर रोमि अदिकारिन, “हन निया विस्वास कितोन लेहका निया साटि आयि” इन्जोर इतुर
         अनि ओनोर नोवकर ओदे बेरा बेस आतुर।येसु अलग-अलग बिमार मतोर लोकुरकुन सुदरे किन्तोर(मर १:२९-३४; लूका ४:३८-४१)14 येसु पतरसना लोन वातुर असके पतरसना पोयाळ पिनिते हुन्जता हुळतुर। 15 येसु अदेना कयदुन इटतुर अनि अदेना पिनि रयतु, अनि अदु तेदचुन ओरा सेवा कियाला लागतु।
         16 ओद दिया पोळद मुलत असके लोकुरक दुष्टात्मा मता पकाय लोकुरकुन ओना हेरे ततुरक अनि येसु
         अव दुष्टात्मातुन आपुना केवल उन्दिय पोल्लोते पसिहतुर अनि सबोय बिमार लोकुरकुन सुदरे
         कितुर।17 “ओर आपुनास मावा कमजोरितुन आपुनिगा येतितुरअनि मावा बिमारितुन ताहतुर+”इदाम परमेस्वरना पोल्लो वेहवाल यशायाहना द्वारा इन्ज मतोर ओद पोल्लो इदाम पुरा आयि इन्जोर।येसुना चेलाल बनेमायानाता किमत(लूका ९:५७-६२)18 येसु आपुना नालुंगास बासा लोकुरा उन्दि पकाय भीळ हुळतुर असके आपुना चेलालोरकुन नहारता
         होदपाकाळ हन्दाना आग्या हितुर। 19 असके वरोर मूसान नियमतुन करिहवाल मानेय येसुना हेरे वास, “हे गुरु, निमा बगाय दाकि ते
         वने नना निया परके वायका” इन्जोर इतुर। 20 असके येसु ओन, “लाळग्याहकुन मन्दान साटि पान्जांग मन्तांग अनि आबारता पिटेनुंग मन्दान
         साटि गुडांग मन्तांग, मति नना मानेयतोर मरिन तला इरान साटि बगाय जागा हिले” इन्जोर इतुर,
         21 असके चेला लोकुरकनिकेडाल दुसरो वरोर येसुन, “हे प्रबु, नाकुन मुने हन्जुन नावोर बाबोना
         मुरदातुन मिसिहिला हिम असके पजा निया परके वायका” इन्जोर इतुर। 22 मति येसु ओन, “निमा नावा परके वाय, अनि हातोरक आपुना हातोर लोकुरा मुरदा मिसिला हिम+” इन्जोर इतुर।येसु हूरेमाटियाल वळियतुन कमेक किन्तोर(मर ४:३५-४१; लूका ८:२२-२५)23 येसु डोंगातिगा अन्जतुर असके ओनोर चेलालोर वने ओना परके हतुर। 24 अनि नहारतिगा उन्दि पकाय हजोर हूरेमाटियाल वळिय वातु अनि डोंगा एेता पळवाते निन्दिला
         आस मन्दु, अनि येसु हुन्जसोर मतोर। 25 असके चेला लोकुरक हेरे वास, “हे प्रबु, माकुन पिसहा, माक हायिला आतोरोम” इन्जोर वेहचुन
         ओन तेहतुर। 26 येसु ओरकुन इतुर, “हे अल्पविस्वासि लोकुरक, बाक्या वरयान्तोरिट?” ओर तेदचुन वळिय अनि
         समुद्रतुन रांगतुर, अनि सबोय कमेक आतु।27 अनि ओरक आश्चरय किस, “येर बदाम मानेय मन्तोर, वळिय अनि समुद्र वने ओना आग्या मानेमान्तांग”
         इन्जोर इन्दा लागतुरक।दुष्टात्मा पयतोर मानेयतुन येसु सुदरे किन्तोर(मर ५:१-२०; लूका ८:२६-३९)28 येसु नहारता होदपाकाळ गदरेनिया लोकुरा देशतिगा अवतुर ते दुष्टात्मांग मतोर इवुर मानेय
         बिजगुडिताल पसियस ओन हापळेमातुरक। ओरक पकाय वरेवसना मतोरक इन्जोर बोरे ओद हरिते हन्दिला
         परोर आतुरक। 29 ओरक जोरदे इतुरक, “हे परमेस्वरनोर मरि, निमा मावा नडुम पिसकाट कियाला बाक्या वाति? बाताल
         निमा बेराता मुने माकुन पकाय तकलिप हियाला इगा वातोन बहे?” 30 ओरा हुडुक लक पकाय पदिंगना गोहडि मेयिला आस मन्दुंग। 31 दुष्टात्मांग ओन, “निमा माकुन पसियाहन्तोन ते पदिना गोहडितिगा लोहचिम” इन्जोर विनन्ति
         कितुंग। 32 येसु अवेहकुन, “हन्ट” इन्जोर इतुर; अनि अव पसियसुन पदिना लोपा होळियतुंग अनि सान्डे पदिना
         सबोय गोहडि घाटाडताल विचोरिन समुद्रतिगा हन्ज अरतुंग अनि मुळियस हातुंग। 33 पदिनुंग मेहवालोर वितितुरक अनि नाटेनिगा हन्जुन इव सबोय पोल्लोंग अनि दुष्टात्मांग पयतोरक
         मानेयकना बारेते वेहतुरक। 34 असके नाटेनोर सबोय लोकुरक पसियसुन येसुन मिलेमायिला वातुरक, अनि मावा सिवाताल बाहरो हन
         इन्जोर ओन हुळसुन विनन्ति कितुरक।

लकवा बिमार मानेयतुन येसु सुदरे किन्तोर(मर २:१-१२; लूका ५:१७-२६)91 पजा ओर डोंगाते गलील नहारता होदपाकाळ हन्जुन आपुना नार मन्जे कफरनाहुमतिगा वातुर। 2 अनि अगा हुचुलोर लोकुरक लकवा बिमार मानेयतुन कटुलतिगा इरसुन ओना हेरे ततुरक। येसु ओरा
         विस्वासतुन हुळसुन ओर लकवा बिमार मानेयतुन इतुर, “हे नोना, हिमते मन्ट निया पाप मापि
         आतु” इन्जोर इतुर। 3 असके मूसान नियमतुन करिहवालोर हुचुलोर लोकुरक, “येर ते परमेस्वरना निन्दा किन्तोर” इन्जोर
         मन्दे विचार कितुरक। 4 येसु ओरा मन्दा पोल्लोंग पुन्ज, “निमाट आपुना आपुना मन्दे बाक्या गलति विचार कियाला आतोरिट?
         5 निया पाप मापि आतु इन्जोर इन्दाना या तेदा अनि वलिया इन्जोर इन्दाना बोद पोल्लो सोपो
         मन्ता” इन्जोर पुच्चेमातुर। 6 मति मानेयतोर मरिन दरतितिगा पापतुन मापि कियाना अदिकार मन्ता इदाम निमाट पुन्दिला पहाजे
         इन्जोर ओर लकवा बिमार मानेयतुन, “तेदा, आपुना कटुल ताहा अनि आपुना लोन हन” इन्जोर इतुर।
         7 ओर तेदचुन आपुना लोन हतुर। 8 लोकुरक इद हुळसुन वरियतुरक अनि मानेयतुन इदाम अदिकार हितोर परमेस्वरना महिमा कियाला लागतुरक।मत्ति पोरोयतोर मानेयतुन येसु आचान्तोर(मर २:१३-१७; लूका ५:२७-३२)9 येसु अगडाल मुने हतुर असके मत्ति पोरोयतोर वरोर मानेयतुन टाक्स येताना नाकादिगा उदितोर
         हुळतुर, अनि येसु ओन इतुर, “नावा परके वाय।” ओर तेदचुन ओना परके हतुर।10 येसु मत्तिना लोतिगा जेवन कियान साटि उदितुर असके पकाय टाक्स येतवालोर अनि पापि लोकुरक
         वासुन येसु अनि ओनोर चेलालोरासंग जेवेकियालाय उदितुरक+। 11 इद हुळसुन परीसि लोकुरक येसुना चेला लोकुरकुन, “मिवोर गुरु टाक्स येतवालोरासंग+ अनि पापि लोकुरासंग+ बाक्या तिन्तोर?” इन्जोर इतुर। 12 इद केन्जुन येसु ओरकुन इतुर, “बिमार मानेय तासिस बिमार हिलेर मानेयतुन डाकटरना जरुरि
         हिले। 13 ‘बलिदान आयो मति नना दयाता इच्चा किन्तोना’ इन्जोर पवित्र पुस्तकतिगा कोटता पोल्लोता
         अर्थ बाताल मन्ता इन्जोर निमाट हन्जुन करियाट। नना परमेस्वरना मुने येताना योग्य बुतो
         केवाल मन्तोना इदाम आपुनतुन समजेमायवाल लोकुरकुन साटि आयो मति माक पापि लोकुरक आन्दोम
         इदाम विचार केवालोरकुन केयान साटि नना वातोना+” इन्जोर इतुर।उपासता बारेता प्रश्न(मर २:१८-२२; लूका ५:३३-३९)14 असके युहन्नानोर चेलालोरक येसुना हेरे वास, “माक अनि परीसि लोकुरक बसकेन बसकेन उपास किन्तोरोम,
         मति नियोर चेलालोरक बाक्या उपास पयोर?” इन्जोर पुच्चेमातुरक। 15 येसु ओरकुन, “बाताल दुलहाल बरातसंग मन्दानुर ते वरताह लोकुरक दुःख किया परान्तोरिट? मति
         दुलहान बरातिगाडाल अलग कियाना दियांग वायनुंग असके ओरक उपास पयानुरक। 16 उन्दि जुनाल सन्दरा हरारते पुनाल सन्दरा कदियसुन बोरे जोळेह किस कोटोर। बाक्याकि अदाम
         कियानुर ते, कोटस जोळेकिता ओद जागा असा हरार अनि अद सन्दरा मुनेटालताल पकाय खराब आयार।
         17 अनि लोकुरक पुनाल अंगुरता जोमा जुनाल तोलाता जोरियातिगा निहोर, बाक्याकि इदाम कियानुर
         ते पुनाल अंगुरता जोमातिगा ग्यास तयारास जोरिया हरार अनि अंगुरता जोमा पोंगान्ता अनि
         जोरिया नाश आसिन्ता; मति पुनाल अंगुरता जोमा केवल पुनाल तोलाता जोरियातिगा निहान्तोर
         अदाम अव रन्डास पिस मन्तांग।”येसु हाता पेडिन जितो किन्तोर अनि बिमार आळदुन सुदरे किन्तोर(मर ५:२१-४३; लूका ८:४०-५६)18 येसु युहन्नानोर चेला लोकुरासंग इव पोल्लोंग वळकसोर मतोर असके समाज मन्डलिता वरोर अदिकारि
         वासुन ओन नमस्कार किस, “नावा पेडि इदेक हाता मति निमा वासुन आपुना कय अदेन पोरो इरकि
         ते ओद जितो आयार” इन्जोर इतुर। 19 येसु तेदचुन आपुना चेलालोरासंग ओना परके हतुर। 20 असके बारा वरसाताल नतुर हन्दाना बिमारि मता उन्दि आळ, 21 “नना ओना सन्दरातुन इटका ते बेस आयका” इन्जोर ओद आपुना मन्दे इन्जुन अदु येसुना परकेडाल
         वासुन सान्डे येसुना सन्दराता कोडितुन इटतु।22 येसु परके मल्स अदेन हुळस, “पेडि हिमत इरा, निया विस्वास निकुन सुदरे किता” इन्जोर इतुर।
         ओदेय बेराताल ओद आळ बेस आतु। 23 येसु यहुदि समाज मन्डलिता अदिकारिना लोतिगा अवतुर असके हामुर कार्यक्रमता हेरे बासरि
         नेकिहवालोर अनि किलवालोर लोकुरा भीळतुन हुळतुर। 24 असके ओर, “गुचाट, पेडि हायो, हुन्जिला आता।” असके लोकुरक ओना मजाक कियाला लागतुरक। 25 ओर भीळता लोकुरकुन बाहरो लोहतुर असके ओर लोपा हन्जुन पेडिना कयदुन पयतुर, अनि अदु पेडि
         जितो आस तेदित। 26 अनि इद पोल्लोता चर्चा ओद देशतिगा पुरा फयले मातु।येसु इवुर अन्दराहकुन दृष्टि हिन्तोर27 येसु अगडाल मुने हतुर असके इवुर अन्दराह मानेय, “हे दावुदनोर मरि, माकुन दया किम” इदाम
         इन्जोर ओना परके वातुरक। 28 येसु लोन अवतुर असके ओरक अन्दराह लोकुरक ओना हेरे वातुरक, अनि येसु ओरकुन “नना इद किया
         परान्तोना?” इन्जोर बाताल मिकुन विस्वास मन्ता इदाम ओरकुन पुच्चेमातुर, “इंगो प्रबु”
         इदाम ओरक उत्तर हितुरक। 29 असके येसु ओरा कोन्डानुंग इटस, “मिया विस्वासता अनुसार मिया साटि आयि” इन्जोर इतुर। सान्डे
         ओरा कोन्डांग तरियतुंग। 30 “इद पोल्लोतुन बोरे पुन्माकिर” इन्जोर येसु ओरकुन चेतेहकिस इतुर। 31 मति ओरक पसियसुन पुरा देशतिगा ओना बारेता सोबाता पोल्लोतुन फयले कितुर।येसु वरोर मुकाल मानेयतुन सुदरे किन्तोर32 ओरक अगडाल बाहरो हन्दुर असके लोकुरक दुष्टात्मा मतोर वरोर मुकान येसुना हेरे ततुरक। 33 अनि ओर दुष्टात्मातुन पसिहतुर ते मुकाल वळकिला लागतुर। असके “इस्रायेल देशतिगा इदाम बसकेय
         हुळोम” इन्जोर लोकुरा भीळ आश्चरय किस वेहतुरक। 34 मति परीसि लोकुरक, “ओर ते दुष्टात्माता मुक्यालना मदतते दुष्टात्मातुन पसिहान्तोर+” इन्जोर इतुरक।परमेस्वरना सेवा साटि प्रार्थना किम्ट35 येसु सबोय सहेर अनि नाहक-नाहक वलियसोर यहुदि लोकुरा समाज मन्डलितिगा उपदेश किसोर स्वरग
         राज्यता बारेता सोबाता पोल्लो वेहचोर अनि सबोय प्रकारता बिमारि अनि कमजोरि लोकुरकुन सुदरे
         किसोर मतोर+। 36 ओर भीळतुन हुळस ओरा पोरो दया वातु। बाक्याकि मेहवाल हिलेंग लेस्कतांग बेळांग लेहका ओरक
         दुःखि आस मतोरक+। 37 असके ओर आपुना चेलालोरकुन इतुर, “कोयान साटि पन्डता डन्ड ते पकाय मन्ता मति बुतो केवालोर
         पकाय कमि मन्तोरक। 38 इन्जोर आपुना डन्डता फसलतुन कोयान साटि पकाय बुतो केवालोरकुन लोहिर इन्जोर डन्डता मालकाल
         परमेस्वरिन विनन्ति किम्ट+” इन्जोर इतुर।

येसुनोर खास बारा चेला लोकुरक(मर ३:१३-१९; लूका ६:१२-१६)101 पजा येसु आपुनोर बारा खास चेलाहकुन हेरे केयस, अशुत्मातुन पसिहाना सबोय प्रकारतांग बिमारि
         अनि कमजोरितुन सुदरे कियाना अदिकार हितुर। 2 येर बारा खास चेलाह लोकुरा पोरोय इदाम मन्ता,पहलेटोर पतरोस पोरोयतोर शिमोन,अनि ओनोर तमो अन्दरियास,जबदिनोर मरि याकुब,अनि ओनोर तमो युहन्ना,3 फिलिप्पुस,अनि बरतुल्मे,थोमा अनि टाक्स येतवाल मत्ति,अलफायिनोर मरि याकुब,अनि तदे,4 शिमोन कनानि,अनि येसुन पयपिहतुर ओर इस्करियोति यहुदा।येसुना बारा खास चेलाहना सेवा(मर ६:७-१३; लूका ९:१-६; १०:४-१२)5 येसु आपुनोर खास बारा चेलालोरकुन सेवा साटि लोहानपा ओरकुन इदाम आग्या हितुर, “यहुदि आयोर
         लोकुरकनिके हन्माट, अनि सामरि जातितोर लोकुरा प्रदेशते हन्माट। 6 मति इस्रायेल परिवारतोरा लेस्कता बेळांगना हेरेय हन्ट। 7 अनि निमाट हन्दानपा ‘स्वरग राज्य हेरे वाता’ इदाम वेहचोर हन्ट+। 8 बिमार लोकुरकुन सुदरे किम्ट, हातोरकुन जितो किम्ट, कोळि बिमारि लोकुरकुन शुद्ध किम्ट,
         दुष्टात्मातुन पसिहाट। मिकुन फुकोटते इद आशिष हिन्तोना इन्जोर निमाट वने इद आशिष दुसरोन
         फुकोटते हिम्ट। 9 आपुन हन्दान्पा पिसवितिगा सोनो या चान्दि या तांबाता डबुंग इरमाट। 10 हन्दान्पा जोरिया पयमाट, रन्ड बन्डिंग पयमाट, हरपुह अनि बळगा+ पयमाट+। बाक्याकि रोजि केवान ओना जेवन पुटिला पहाजे। 11 बोदायि सहेर या नाटेनिगा दाकिट ते अगा बोर विस्वास योग्य मन्तोर इन्जोर मालुम किम्ट।
         अनि अगडाल पसियविट अचोवनाह ओनाय लोतिगा मन्ट। 12 निमाट बोदे लोतिगा हन्दान्पा ओद लोतोरकुन सुख-शान्ति इन्जोर वेहाट। 13 ओद लोतोरक विस्वासयोग्य मन्दानुर ते मिया नमस्कारता सुख-शान्ति ओरागा अवार, मति ओरक विस्वासयोग्य
         हिलवेक मिया नमस्कारता सुख-शान्ति मिया हेरे मल्स वायार। 14 बोरायि मिकुन स्विकार केवोर अनि मियांग पोल्लोंग केन्जोर आयनुरक ते ओद लोताल या ओद नाटेनिगडाल
         पसियानपा आपुना काल्कना डुन्डोतुन कसियसिम्ट++। 15 अनि परमेस्वरना न्यायता दिया मिया पोल्लो केन्जोर ओद नाहकतुन सदोम अनि अमोरा देशताल वने
         पकाय जास्ति दन्ड हियानुर इन्जोर नना मिकुन खरोय वेहान्तोना+।”वायवाल पकाय तकलिप(मर १३:९-१३; लूका २१:१२-१७)16 येसु ओरकुन असा इतुर, “नना मिकुन बेळांग लेहका हुंडराहना नडुम लोहान्तोना इन्जोर तरास
         लेहका बुद्धिवाले अनि परेवा लेहका निषकपट बनेमाम्ट+। 17 मति लोकुरकताल हुशार मन्ट, बाक्याकि ओरक मिकुन हजोर सभातिगा सोपे कियानुरक, अनि आपुना
         समाज मन्डलितिगा मिकुन सोटाते हियानुरक+। 18 निमाट नावोर चेलाह आन्दिट इन्जोर मिकुन अदिकारि अनि राजाहना मुने ओयनुर, अनि निमाट ओरकुन
         अनि यहुदि आयोर लोकुरकुन नावा गवाहि हियाना सन्दि आयार। 19 ओरक मिकुन पयस कोरटतिगा ओयनुर असके मिकुन बाताल इन्दाना या बदाम इन्दाना मन्ता इन्जोर
         चिन्ता केमाट बाक्याकि बारायि अगा मिकुन इन्दा लागार, ओद ओदे बेरा पवित्र आत्मा मिकुन
         वेहचियानुर। 20 बाक्याकि वळकवाल निमाट आयविट, मति मिवोर स्वरगतोर बाबोना आत्मा मियागा वळकान्तोर।”21 येसु असा ओरकुन इतुर, “तमो, तमोन अनि बाबो मरिन हव्काना साटि सोपे कियानुर, अनि बालक
         अवाल-बाबोना विरोदते तेदचुन ओरकुन हव्काहनुरक+। 22 नावा पोरोयता कारणते सबोय लोकुरक मिकुन होंग कियानुरक, मति बोर आकरि वनाह हिमत पयस मन्दानुर
         ओरे पिसानुर+। 23 ओरक मिकुन उन्दि प्रदेशते सतेह कियानुर ते दुसरो प्रदेशतिगा विचोर हन्ट। नना मानेयतोर
         मरि मलस वायनुर अचोवनाह निमाट इस्रायेल लोकुरा सबोय प्रदेश वलियस मारिहवि आयकिट इन्जोर
         नना मिकुन खरोय इन्तोना।”24 येसु असा ओरकुन इतुर, “चेलाल आपुनोर गुरुताल हजोर आयोर, अनि दास आपुना मालकालताल हजोर
         आयोर+। 25 गुरुना लेहका चेला आयनुर ते ओन सन्तुष्ट आयिला पहाजे अनि दास मालकाना लेहका आयनुर ते
         ओन सन्तुष्ट आयिला पहाजे। ओरक लोतोर मालकान दुष्टात्माता मुक्याल मन्तोर बेलजबुल इदाम
         इन्किट ते ओना लोतोर लोकुरकुन बचोन खराब पोरोय इन्दानुर+?”परमेस्वरना वरे इरिला पहाजे मति मानेयतुन वरियमाट(लूका १२:२-७)26 येसु असा इतुर, “इन्जोर निमाट मानेयकुन वरियमाट, बारायि मकता मन्ता ओद सबोय उन्दि दिया
         जरुर दिसार। अनि गुपित मन्ता ओद सबोय चिज उन्दि दिया जरुर तोहानुर+। 27 नना बोद मिकुन आन्दारते इन्तोना अदेन निमाट वेळिचितिगा इन्ट, नना बाताले मिया कविदिगा
         पुसपुस इतोना अदेन निमाट ओरा लोन पोरो अन्जुन वेहाट। 28 केवल मेन्दुलतुन हव्क परान्तोर मति आत्मातुन हव्क परोर इदाम लोकुरकुन वरियमाट। मति मेन्दुल
         अनि आत्मा इव रन्डासकुन नरकतिगा नाश किया परान्तोर ओर परमेस्वरिन वरियाट। 29 गारासुळियाना बारेता हुळा अदेन बाताले किमत हिले, बाताल उन्दि डबुते रन्ड गारासुळियाल
         पिटेंग मोमविट बहे? ते वने मिवोर बाबो परमेस्वर पुनवाय अवेहनिगाडाल उन्दि वने दरतितिगा
         अरिलापरो। 30 मिया तलातिगा बचोक कल्क मन्तांग अदेन वने परमेस्वर पुन्तोर। 31 इन्जोर निमाट वरियमाट, पकाय गारासुळिया पिटेंगताल मिया किमत पकाय मन्ता।”येसुना गवाहि हियानाता जरुरि(लूका १२:८-९)32 येसु असा इतुर, “बोरायि मानेयना मुने नाकुन मानेमायनुर ओन नना वने आपुनोर स्वरगतोर बाबोना
         मुने मानेमायका+। 33 मति मानेयना मुने बोरायि नाकुन पुनोन इन्दानुर ते ओन नना वने स्वरगतोर नावोर बाबोना मुने
         नना पुनोन इनका।”सबोयताल जास्ति येसुन मया किम्ट(लूका १२:५१-५३; १४:२६-२७)34 येसु असा ओरकुन इतुर, “नना दरतितिगा मिलेह कियान साटि वातोना इदाम समजेमायमाट, नना मिलेह
         कियाला आयो मति अलग कियालाय वातोना। 35 नना मानेयतुन ओनोर बाबोना विरोदते, अनि पेडिन अदेना अवहारिना विरोदते, अनि कोळयान आपुना
         पोयाळना विरोदते कियान साटि वातोना। 36 मानेयनोर दुश्मन ओनोर लोतोरेय लोकुरक आयनुरक+।”37 येसु ओरकुन इतुर, “नावाताल पकाय अवाल या बाबोन मया किन्तोर नावा योग्य हिलेर, अनि पेकाल
         या पेडिन नावाताल पकाय मया किन्तोर ओर नावा योग्य हिलेर। 38 अनि आपुना कुरुस ताहचुन आपुना तकलिपतुन सहेन किस नावा परके ताकोर, ओर नावा योग्य हिलेर+। 39 इद दुनियाता जिवातुन पकायि महत्व हिस आपुना जिवातुन पिसहाना कोसिस किन्तोर ओर मानेय अनन्त
         जिवन पुटिहला परोर। अनि नावा साटि इद दुनियाता जिवन हिन्तोर ओर मानेय अनन्त जिवन पुटहानुर+।”परमेस्वर आपुनोर लोकुरकुन प्रतिफळ हिन्तोर(मर ९:४१)40 येसु असा ओरकुन इतुर, “मिकुन स्विकार किन्तोर, ओर नाकुन स्विकार किन्तोर, अनि नाकुन स्विकार
         किन्तोर, ओर नाकुन लोहवालिन स्विकार किन्तोर+। 41 परमेस्वरना पोल्लो वेहवालिन ओर परमेस्वरना पोल्लो वेहवाल मन्तोर इदाम समजेमास येतान्तोर
         ओर मानेयतुन परमेस्वरना पोल्लो वेहवालना प्रतिफळ पुटार; अनि परमेस्वरना मुने येताना योग्य
         मानेयतुन, परमेस्वरना मुने येताना योग्य मानेय इदाम समजेमास येतान्तोर ते ओन परमेस्वरना
         मुने येताना योग्य मानेयना प्रतिफळ पुटार। 42 बोरायि येर हुडलोरनिगाडाल वरोन नावोर चेलाल समजेमास केवल उन्दि गिलास दळिंगता एर उहिर
         ते ओर आपुना प्रतिफळ पुटहानुर इन्जोर नना मिकुन खरोय इन्तोना।”

येसु अनि बपतिस्मा हेवाल युहन्नाल(लूका ७:१८-३५)111 येसु आपुनोर बारा खास चेलाह लोकुरकुन आग्या हितुर असके पजा ओर ओरा प्रदेशतिगा उपदेश अनि
         सोबाता पोल्लो वेहान साटि अगडाल हतुर।2 युहन्नाल जेहलदिगा मसिना बुतोता सोबाता पोल्लो केन्जतुर अनि आपुनोर चेलाह लोकुरकुन लोहतुर,
         3 “बाताल वायवाल मसि निमाय आन्दि, या माक बोरे दुसरोना हर हुळकोम?” इन्जोर ओरा द्वारा येसुन
         पुच्चेमातुरक 4 येसु ओरकुन इतुर, “अन्दराह हुळान्तोरक अनि लंगळाह ताकान्तोरक, कोळि बिमारितुन शुद्ध किन्तोर
         अनि बयराह केन्जान्तोरक, मुरदाहकुन जितो किन्तोर अनि गरिब लोकुरकुन सोबाता पोल्लो वेहान्तोर,
         5 इदाम बाताले निमाट केन्जान्तोरिट अनि हुळान्तोरिट ओद सबोय पोल्लोंग हन्जुन युहन्नान वेहाट+। 6 मति नाकुन विरोद केवोर ओर धन्य मन्तोर।”7 युहन्नानोर चेलाह लोकुरक अगडाल हतुर असके, येसु युहन्नाना बारेते लोकुरकुन इन्दा लागतुर,
         “निमाट वारु पल्लातिगा बाताल हुळिला साटि हन्ज मतोरिट? बाताल वळियते होलेमान्ता जाळितुन?
         8 आयो ते पजा निमाट खरोय बाताल हुळिला हन्ज मतोरिट? बाताल पकाय सोबाय कपळा करतोर मानेयतुन
         हुळान साटि हन्ज मतोरिट? सोबातांग अनि मान्जतांग कपळांग करांतोरक ओरक राजवाळातिगा मन्तोरक।
         9 ते पजा बाक्या हन्ज मतोरिट? बाताल परमेस्वरना पोल्लो वेहवालिन हुळान साटि हन्ज मतोरिट?
         इंगो, परमेस्वरना पोल्लो वेहवालताल वने हजोर मन्तोर ओन हुळान साटि हतोरिट इन्जोर नना
         मिकुन इन्तोना।10 ‘नना आपुनोर दूततुन निया मुने लोहान्तोना,ओर निया मुने निया हरि तयार कियानुर’इन्जोर पवित्र पुस्तकतिगा कोटता मन्ता ओर येरे आन्दुर+। 11 आळदाल जन्मेमातोर ओरागाडाल बपतिस्मा हेवाल युहन्नाताल हजोर बोरे हिलेर इन्जोर नना मिकुन
         खरोय इन्तोना; मति स्वरग राज्यतिगा हुडलोरताल हुडलोर ओनाताल हजोर मन्तोर। 12 बपतिस्मा हेवाल युहन्नाना दियाताल इदेक वनाह स्वरग राज्यतिगा लोकुरक लावदे हन्जोर मतोर
         अनि लाववाले अदेन उदान्तोर+। 13 परमेस्वरना पोल्लो वेहवाल सबोय लोकुरक अनि मूसाना नियम बपतिस्मा हेवाल युहन्नाना काळवनाह
         परमेस्वरना पोल्लो वेहचोर मतोरक। 14 अनि निमाट मूसाना नियम अनि परमेस्वरना पोल्लो वेहवालोरा पोल्लोतुन स्विकार कियान साटि
         तयार मन्तोरिट ते वायाना परमेस्वरना पोल्लो वेहवाल एलियाल ओरे आन्दुर इन्जोर निमाट समजेमाम्ट+। 15 निमाट बाताल केन्जान्तोरिट अदेन पकाय ध्यानते केन्जुन सम्जेकिम्ट+।”16 येसु असा इतुर, “नना इद बेराता लोकुरा बोन उपमा हियाका? हाटुमतिगा उदस वरोर दुसरोन केयस,17 ‘माक मिया साटि बासरि नेकिहतोम, मति निमाट येन्दविट,माक दुःखता पाटांग ओतोम, मति निमाट किलविट’इदाम इन्तोर ओर बालक लेहका मन्तोरक। 18 बाक्याकि युहन्नाल तिन्जोर-उन्डोर आस वातुर अनि ओनिगा दुष्टात्मा मन्ता इन्जोर ओरक इन्तोरक।
         19 मानेयतोर मरि तिन्जुन-उन्जुन वातुर, ‘हुळाट, लेहळाल अनि मडि मानेय, टाक्स येतवालोर अनि
         पापिलोरा गोतियाल’ इन्जोर ओरक इन्तोर। मति परमेस्वरना ग्यान खरोय मन्ता इन्जोर आपुना
         सबोय बुतोते तोहान्तोर।”येसु विस्वास केवोरकुन रांगान्तोर(लूका १०:१३-१५)20 असके येसु ओना अत्भुत चमत्कारता बुतो आता अव प्रदेशता लोकुरक पस्तेमायोर इन्जोर ओव प्रदेशता
         लोकुरकुन रांगतुर। 21 “खुरासिन सहेर मिया पोरो पकाय दन्ड वायार, बेतसयदा सहेर मिया पोरो पकाय दन्ड वायार। मियागा
         आता लावता बुतो सूर अनि सिदोन सहेरतिगा किस मनेर ते अगाडोर लोकुरक पकाय पहले पस्तेमास
         जुनाल हरता कपळा करस अनि मेन्दुलतुन निर होकस माक पस्तेमातोम इदाम तोहच मनेर+। 22 मति न्यायता दिया सूर अनि सिदोन प्रदेशताल वने मिकुन पकाय हजोर दन्ड पुटार इन्जोर नना
         मिकुन इन्तोना। 23 हे कफरनहुम, बाताल निकुन स्वरगवनाह पोरो ताहानुर बहे? आयो! निमा ते नरकवनाह अडिय दाकि।
         नियागा आता लावता बुतो सदोम सहेरतिगा किस मनेर ते ओद नेन्डवनाह बनेमास मन्वार+। 24 मति न्यायता दिया सदोम प्रदेशताल वने पकाय हजोर दन्ड निकुन पुटार इन्जोर नना मिकुन इन्तोना+।”येसु लोकुरकुन आराम हिन्तोर(लूका १०:२१-२२)25 ओदे बेरा येसु इतुर, “हे बाबो, स्वरग अनि दरतितोर प्रबु, निमा इव पोल्लोनुंग बुद्धिमान
         अनि समजदार मानेयताल मकिहिच इरति, अनि बालकनिगा तोहतोन इन्जोर नना निया धन्यवाद किन्तोना।
         26 इंगो, हे बाबो, इदाम आयाना निकुन सोबाय लागतु। 27 नावोर बाबो नाकुन सबोय अदिकार सोपेह कितोर अनि बाबोना तासि बोरे मरिन पुनोर; अनि मरि
         अनि मरि बोना साटि ओन तोहाना इच्चा कितुर केवल ओरक बाबोन पुन्तोरक+। 28 हे मेहनत केवालोर अनि वजा कान्जान्तोर सबोय लोकुरक नावा हेरे वाट नना मिकुन शान्ति हियाका।
         29 नना शान्त अनि नम्र स्वभावतोर मन्तोना इन्जोर नावा जुवा आपुना पोरो ताहच नावाकेडाल करयाट
         ते निमाट आपुना मन्दे शान्ति पुटिहकिट+। 30 बाक्याकि नावा जुवा सोपो अनि नावा वजा हलको मन्ता” इन्जोर इतुर।

येसु पवित्र दियाता वने प्रबु मन्तोर(मर २:२३-२८; लूका ६:१-५)121 ओदबेरा यहुदि लोकुरा पवित्र दिया+ येसु अनि येसुनोर चेला लोकुरक डन्डतिगाडाल हन्दिला आस मन्दुरक, अनि चेला लोकुरकुन करवसतु
         असके ओना चेला लोकुरक डन्डतांग गोहकनिकेडाल हुचुक हनक कोयसुन कयदे तुस्क-तुस्कसुन तिन्जोरिंग
         हन्दिला आस मन्दुरक+। 2 परीसि लोकुरक इद हुळसुन, “हुळा, पवित्र दिया उचित हिले ओद बुतो नियोर चेला लोकुरक कियाला
         आतोर” इन्जोर येसुन इतुरक। 3 येसु ओरकुन इतुर, “दावुद अनि ओनोर संगवारिहकुन करवसतु असके बाताल कितुरक+? 4 ओरक मन्दिरतिगा हन्जुन केवल याजक लोकुरकुन तासिस दावुद अनि दावुदिनासंगे मन्तोर दुसरो
         बोरे मानेयकुन तिन्दिला पोलो मता परमेस्वरतुन तरिहता ओव रोटिंग ओरक तितुरक इन्जोर बाताल
         निमाट वाचे केविट बहे+? 5 या पवित्र दिया मन्दिरतोर याजककेय पवित्र दियातुन नियमतुन पालन केवोर आस मनेर ते वने
         ओरक दोष हिलेर आस मतोरक इन्जोर बाताले मूसाना नियमतिगा निमाट वाचे केविट बहे+? 6 मति इगा ओर मन्दिरताल वने हजोर मन्तोर इन्जोर नना मिकुन इन्तोना। 7 ‘नना बलिदानते आयो मति दयाते गिरिदा आन्तोना’ इदेना अर्थ निमाट पुन मनेरिट ते निमाट दोष
         हिलवान दोष हेविट आस मनेरिट+। 8 नना मानेयतोर मरि पवित्र दियातोर वने प्रबु मन्तोना” इन्जोर इतुर।येसु वतिता कयवाले मानेयतुन सुदरे किन्तोर(मर ३:१-६; लूका ६:६-११)9 येसु अगडाल पसियसुन ओर यहुदि लोकुरा मन्दिरतिगा वातुर। 10 अगा वरोर मानेय मतोर, ओना कय वच मता। अगा मतोरक परीसि लोकुरक येसुन दोष हियान साटि येसुन
         इदाम पुच्चेमातुरक, “बाताल पवित्र दिया मानेयतुन सुदरे कियाना मूसाना नियमता अनुसार योग्य
         मन्ता बहे?” 11 येसु ओरकुन इतुर, “मियागडाल वरोर मानेयना हेरे उन्दिय बेळा मन्ता ते ओद बेळा पवित्र दिया
         गुमियातिगा अरि ते ओर अदेन पयसुन टन्डोर आयनुर बहे+? 12 मति मानेय उन्दि बेळाताल बचोन महत्वातोर हिलेर बहे? इन्जोर पवित्र दिया भला कियाना उचित
         मन्ता।” 13 असके येसु ओर मानेयतुन, “आपुना कय मुने किम” इन्जोर इतुर; ओर कय मुने कितुर, अनि ओद कय
         दुसरो कय लेहका बेस आतु। 14 असके येसुन बोद प्रकारते नाश कियाकाट इन्जोर परीसि लोकुरक बाहरो हन्जुन ओन हव्कान साटि
         वरोन दुसरोनासंग विचार कियाला लागतुरक।परमेस्वर निवळे कितोर दास15 इद पुन्ज येसु अगडाल हतुर। अनि पकाय लोकुरक ओना परके हतुरक, अनि ओर सबोय लोकुरकुन सुदरे
         कितुर। 16 अनि ओरक ओना बारेते लोकुरकुन बाताले वेहमाकिर इन्जोर पकाय चेतेहकिस वेहतुर।17 “हुळाट, येन नना आचतोना नावोर दास आन्दुर,ओन नावा मन गिरदा किन्ता नावोर प्रिय दास,नना आपुना आत्मा ओनिगा हियाका,अनि ओर दुसरो जातिता लोकुरकुन न्यायता पोल्लो वेहानुर।18 ओर वाहचोर आयनुर, अनि जोरदे किलोर आयनुर,अनि हाटुमतिगा बोरे ओना पोल्लो केन्जोर आयनुर।19 ओर न्यायता पोल्लो जिकानवनाह ओर वकता जाळितुन देहोर आयनुर,अनि पोतियता वातितुन पिहोर आयनुर।20 अनि यहुदि आयोर लोकुरक ओना पोरोयतिगा आशा इरानुर+।”21 इन्जोर परमेस्वरना पोल्लो वेहवाल यशायाहना द्वारा इन्ज मतोर ओद पोल्लो पुरा आयि।परीसि लोकुरक येसुन निन्दा किन्तोरक(मर ३:२०-३०; लूका ११:१४-२३)22 असके हुचुलोर लोकुरक वरोर आन्दराल-मुकान येसुना हेरे ततुरक अनि ओनागा दुष्टात्मा मता;
         अनि येसु ओन सुदरे कितुर। ओर वळकिला अनि हुळिला लागतुर। 23 असके सबोय लोकुरक चकेमास, “बाताल येर दावुदनोर मरि आन्दुर बहे?” इन्जोर इन्दा लागतुरक।
         24 मति परीसि लोकुरक इद केन्जुन “येर ते दुष्टात्मातोर मुक्याल बालजबुलना लावतेय दुष्टात्मातुन
         पुळान्तोर+” इन्जोर इतुर। 25 येसु ओरा मन्दा पोल्लो पुन्ज ओरकुन इतुर, “बोदायि राज्यता लोकुरक आप आपुनासंग विरोद किस
         फुट आन्ता ते ओद राज्य नाश आन्ता, अनि बोदायि सहेर अनि परिवार आपुना लोकुरकुन विरोद किस
         फुट आन्ता ते ओद प्रदेश अनि परिवार टिकेमास मनो। 26 अनि सयतान सयतानतुन पसिहान्तोर ते अवेह आपुनिगा विरोद किस फुट आता; ते पजा ओरा राज्य
         बदाम बनेमास मन्दार? 27 नना सयताना लावते दुष्टात्मातुन पसिहान्तोना ते मिवोर मरक बोना लावते दुष्टात्मातुन पसिहान्तोर?
         इन्जोर निमाट खराब कितिट इदाम मियोर मरक मिया न्याय कियानुरक। 28 मति नना परमेस्वरना आत्माता मदतते दुष्टात्मातुन पसिहान्तोना इन्जोर परमेस्वरना राज्य
         मिया हेरे अवता। 29 पहलवानतुन दोहोर आयनुर ते पहलवाना लोतिगा बोरे मानेय होळियसुन ओना संपति कलिला बदाम परान्तोर?
         पहलवानतुन दोहानुर ते ओना संपतितुन कलिला परान्तोर।” 30 अनि येसु इतुर, “नावासंग बोर हिलेर ओर नावा विरोदते मन्तोर, अनि बोर नावासंग सेवाते लोकुरकुन
         परमेस्वरना हेरे तरोर ओर परमेस्वरना हेरेटाल लोकुरकुन लक किन्तोर+। 31 इन्जोर मानेयना सबोय प्रकारता पाप अनि निन्दातुन मापि कियानुर मति पवित्र आत्माता विरोद
         निन्दा कियानुर ते मापि केवोर आयनुर इन्जोर नना मिकुन इन्तोना। 32 बोरायि नना मानेयतोर मरिना विरोदते बोदे पोल्लो इन्दानुर ते ओना इद गुन्हातुन मापि कियानुर,
         मति बोरायि पवित्र आत्माता विरोदते बाताले इन्दानुर ते ओना गुन्हा इद दरतितिगा या वायवांग
         काळते वने मापि केवोर आयनुर+।”मरा अनि अदेना काया(लूका ६:४३-४५)33 येसु असा इतुर, “मरातुन सोबाय इन्किट ते अदेना कायातुन वने सोबाय इन्ट या मरातुन खराब
         इन्किट ते अदेना कायातुन वने खराब इन्ट बाक्याकि मरातुन अदेना कायाते पुन्तोर+। 34 हे नांग तरासतोर पिलांग, निमाट खराब मन्ज बदाम सोबाय पोल्लोंग इन्दा परान्तोरिट? बाक्याकि
         मन्दिगा निन्दिता मन्ता, अदे टोडितिगाडाल वान्ता+। 35 वरोर सोबाय मानेय ओना मन्दिगा जमा मन्ता सोबाय पोल्लोताल सोबाय पोल्लोंग वळकान्तोर। अनि
         वरोर खराब मानेय ओना मन्दिगा मन्तांग खराब पोल्लोंगतिगाडाल खराब पोल्लोंग वळकान्तोर।
         36 अनि परमेस्वरना न्यायता दिया सबोय मानेयतुन आपुना सबोय बेकार वळकाना पोल्लोता हिसाब हिया
         लागार इन्जोर नना मिकुन इन्तोना। 37 बाक्याकि आपुना पोल्लोता कारण निकुन परमेस्वर निरदोष ठहरे कियानुर अनि आपुनाय पोल्लोता
         कारण निकुन परमेस्वर दोषि ठहरे कियानुर।”यहुदि अदिकारि लोकुरक स्वरगताल चमत्कार तलकान्तोरक(मर ८:११-१२; लूका ११:२९-३२)38 असके हुचुलोर नियमतुन करिहवालोरक अनि परीसि लोकुरक, “हे गुरु, नियाकेडाल आश्चरय बुतोता
         उन्दि चमत्कार हुळाना माक इच्चा किन्तोरोम” इन्जोर येसुन इतुरक+। 39 असके येसु ओरकुन इतुर, “खराब अनि व्यभिचार लोकुरा इद पिळि चमत्कार पळकान्तोरक, मति परमेस्वरना
         पोल्लो वेहवाल योना साटि परमेस्वर कितोर ओद चमत्कार तासिस दुसरो बोदे चमत्कार ओरकुन परमेस्वर
         हेवोर आयनुर इन्जोर उत्तर हितुर+। 40 योनाल मून्ड नरका-पलिंग एतिगा बेहरा मीनता पोटालोपा मतोर अदामे नना मानेयतोर मरि मून्ड
         नरका-पलिंग दरतिता लोपा मन्दानुर+। 41 निनवे सहेरतोर लोकुरक न्यायता दिया इद काळतोर लोकुरासंग तेदचुन मिकुन दोषि ठहरे कियानुरक,
         बाक्याकि ओरक परमेस्वरना पोल्लो वेहवाल योनाना वेहाना केन्जुन ओनागा विस्वास कितुर, मति
         हुळाट योनानाताल वने सबोयताल हजोर मानेय इगा मन्तोर, मति निमाट ओना पोल्लो केन्जविट,
         ओर ननाय आन्दान+। 42 दक्षिण दिसाते मता शेबा देशता रानि न्यायता दिया इद काळतोर लोकुरासंग तेदचुन मिकुन दोषि
         ठहरे कियार, बाक्याकि ओद सुलेयमान राजाना ग्यानता पोल्लोंग केन्जान साटि दरतिता दुसरो
         कोन्टाताल वातु, अनि हुळाट, सुलेयमानताल वने सबोयताल हजोर मानेय इगा मन्तोर, मति निमाट
         ओना पोल्लो केन्जविट, ओर ननाय आन्दान+।”दुष्टात्मा असा मलस वान्ता(लूका ११:२४-२६)43 येसु असा इतुर, “दुष्टात्मा मानेयताल पसियान्ता असके ओद वतिता जागादिगा आराम कियान साटि
         पळकसोर वलियान्ता, मति ओद जागा अदेन पुटो। 44 असके ओद ‘नना तासिस मन्दान ओदे मेन्दुलतिगा नना मलस दाका’ इन्जोर इन्ता। सान्डे ओद मलस
         वास ओद मेन्दुल खालि अनि सापसुप कितोर इदाम हुळान्ता। 45 असके ओद हन्जुन आपुनताल वने पकाय खराब सात दुष्टात्मांगतुन आपुनासंग ततान्ता। अनि ओव
         सबोय वासुन ओर मानेयनिगा होळियस उदिन्तांग। अनि ओर मानेयता दसा पहलेटालता वने पकाय खराब
         आयार। इदेकता इद खराब पिळिता लोकुरा दसा इदामे आयार।”येसुना अवहारि अनि तमोलोरक(मर ३:३१-३५; लूका ८:१९-२१)46 येसु भीळता लोकुरासंग वळकसोर मतोर असके ओना अवहारि अनि तमोह भीळता बाहरो वातुरक अनि ओरक
         ओनासंग वळकाना इच्चा किन्दुरक। 47 असके बोरे येसुन, “निया याल अनि निवोर तमोह बाहरो नितितोरक अनि ओरकुन नियासंग वळकाना
         इच्चा मन्ता” इन्जोर इतुर। 48 इद केन्जुन ओर, “नावा याल बोद आन्दु? अनि नावोर तमोह बोर आन्दुर?” इन्जोर पुच्चेमातुर।
         49 अनि आपुनोर चेलाहनिके आपुना कय तोहचुन “हुळाट, नावा याल अनि नावोर तमोह येरक आन्दुरक।
         50 नावोर स्वरगतोर बाबोना इच्चाते बोरायि ताकान्तोर, ओरे नावोर तमो, नावा हेलाळ, अनि नावा
         याल आन्दु” इन्जोर इतुर।

अलग अलग जागातिगा अरता विजाता पिटो(मर ४:१-९; लूका ८:४-८)131 ओदे दिया येसु लोताल पसियसुन गलीलि नहारता टकातिगा हन्ज उदितुर। 2 अनि पकाय लोकुरा भीळ ओना हेरे जमा आतुरक असके ओर डोंगातिगा अन्जतुर, अनि सबोय भीळ टकातिगा
         नितितुरक+। 3 अनि ओर ओरकुन पिटोते पकाय पोल्लोंग वेहतुर, अगडाह उन्दि पिटो इदाम मता, “वरोर विजा वीतवाल
         विजा वीतान साटि पसियतुर। 4 विजा वीतान बेरा हुचुक विजा हरिता टकातिगा अरतुंग अनि पिटेंग वास अवेकुन तितुंग। 5 हुचुक विजा कलदा जागादिगा अरतुंग, अगा अवेकुन पकाय तोळिय पुटो अनि खोल तोळिय पुटो इन्जोर
         अव सान्डेय मोळियतुंग। 6 मति पोळद पसियत अनि अवेहना पोरो अदि तरतु असके अव हिरक पयोंग इन्जोर वतितुंग। 7 हुचुक विजा काटापोदेलातिगा अरतुंग अनि काटापोदेलांग बरसुन अवेकुन नोवचतुंग। 8 मति हुचुक विजा सोबाय जागादिगा अरतुंग, अनि बोदे नुर पट, बोदे साट पट, अनि बोदे तिस पट
         कायांग ततुंग। 9 निमाट बाताल केन्जान्तोरिट अदेन पकाय ध्यानते केन्जुन सम्जेकिम्ट।”येसुना पिटोता उदेश(मर ४:१०-१२; लूका ८:९-१०)10 चेलाह लोकुरक हेरे वास येसुन, “निमा लोकुरासंग पिटोते बाक्या वळकान्तोन?” इन्जोर ओन पुच्चेमातुरक।
         11 येसु ओरकुन “स्वरग राज्यता रहस्य पुन्दान साटि मिकुन वरदान हिता मन्ता मति ओरकुन पुटो।
         12 बाक्याकि बोना हेरे मन्ता, ओन हियानुर अनि ओना हेरे पकाय आयार, मति बोना हेरे बाराय हिले,
         ओनाताल ओना हेरे बाताले मन्ता ओद वने येतानुर+। 13 अनि ओरक हुळान्तोरक मति हुळवाप मन्तोरक, अनि केन्जान्तोरक मति केन्जवाप मन्तोरक अनि समजेमायोरक
         इन्जोर नना ओरासंग पिटोते वळकान्तोना। 14 ओरा बारेते परमेस्वरना पोल्लो वेहवाल यशायाह इदाम वेहता पोल्लो पुरा आन्ता:‘निमाट कविते केन्जोरेय मन्दाकिट, मति समजेमायवि आयकिट,अनि कोन्डाते हुळसोर मनकिट, मति मिकुन दिसो आयार।15 बाक्याकि येर लोकुरा मन पकाय कटोर आता।ओरक आपुना कविंग बन्द किस इरतोर, अनि आपुना कोन्डानुंग मुच इरतोर,ओरक कोन्डाते हुळमाकिर, अनि कविते केन्जमाकिर अनि मन्दे समजेमायमाकिर अनि विस्वास केमाकिर
         इदाम मतोरक।ओरक इदाम हिलेर आस मनेर ते ओरक नावा हेरे मलस वास मनेरअनि नना ओरकुन सुदरे किस मनेना+’।16 मति निमाट कोन्डाते हुळान्तोरिट अनि मिया कविते केन्जान्तोरिट इन्जोर धन्य मन्तोरिट+। 17 बाक्याकि परमेस्वरना पोल्लो वेहवाल पकाय लोकुरक अनि परमेस्वरना मुने येताना योग्य बुतो
         कितोर पकाय लोकुरक निमाट हुळान्तोरिट ओव पोल्लो हुळान साटि इच्चा किन्दुरक ते वने ओरक
         हुळोरक। इदेक निमाट केन्जातोरिट ओव पोल्लोनुंग ओरक केन्जाना इच्चा किन्दुर ते वने अव
         पोल्लोनुंग ओरक केन्जोरक इन्जोर नना मिकुन खरोय इन्तोना।”अलग अलग जागातिगा अरता विजाता पिटोता अर्थ(मर ४:१३-२०; लूका ८:११-१५)18 अनि येसु इतुर, “इदेक निमाट विजा वीतवालोरा पिटोता अर्थ केन्जाट। 19 बोरायि स्वरग राज्यता बारेता पोल्लो केन्जुन समजेमायोर ते ओना मन्दिगा वितस मतोर ओद पोल्लोतुन
         सयतान वासुन उन्च ओन्तोर। हरिता टकातिगा वीतस मतोर ओव विजा येरा बारेते आन्दु। 20 अनि कलदा जागादिगा वीतस मतोर ओव विजा ते पोल्लो केन्जुन सान्डेय गिरदातासंग मानेमान्तोर
         ओरे आन्दुरक। मति आपुनिगा हिरक पयोंग इन्जोर अव वले दियांग मनोर आयनुंग, 21 अनि ओर केन्जता पोल्लोता कारण पकाय तकलिप अनि सन्कट आन्ता असके सान्डेय परमेस्वरना विस्वास
         तासिन्तोरक। 22 काटापोदेलानिगा वितस मतोर ओव विजा ते वरोर मानेय पोल्लोतुन केन्जान्तोर मति इद सन्सारता
         चिन्ता अनि संपतिता दोखा पोल्लोतिगा आहचुन ओरा विस्वास नाश आन्तोरक ओरा बारेते आन्दु।
         23 सोबाय जागादिगा वीतितुर ओव विजा ते पोल्लोतुन केन्जुन समजेमान्तोर ओरे आन्दुर, ओर अदेना
         अनुसार कायांग ततान्तोर, बोदे नुर पट, बोदे साट पट, अनि बोदे तिस पट हिन्तोर।”केळा रोन्डाता पिटो24 येसु ओरकुन परमेस्वरना राज्यता बारेते समजे कियान साटि असा उन्दि पिटो वेहतुर ओद पिटो
         इदाम मता: “वरोर मानेय मतोर, ओर आपुना डन्डतिगा सोबाय विजा वीतितुर। 25 मति सबोय लोकुरक हुज्तुरक असके ओनोर दुश्मन वास गोहकनिगा केळाता विजा वीतस हतुर। 26 गोहक मोळियतु असके केळा विजा वने मोळियता दिसतु। 27 असके मालकानोर दासक वास मालकान इतुरक, ‘हे स्वामि, बाताल निमा आपुना डन्डतिगा सोबाय विजा
         वीतित ते पजा केळाता विजा अगा बदाम मोळियतु?’ 28 असके मालकाल ओरकुन, ‘इद वरोर दुश्मनना बुतो आन्दु’ इन्जोर इतुर। असके दासक ओन इदाम पुच्चेमातुरक,
         ‘माक हन्जुन अवेहकुन तेहकस जमाकियान साटि निया इच्चा मन्ता बहे?’ 29 मालकाल ओरकुन इतुर, ‘आयो, केळा विजाता बुडुम तेहकानपा निमाट अदेनासंग गोहकुन वने तेहकिकिट
         इन्जोर इदाम आयमाकि। 30 रन्डासकुन कोयानवनाह संगेय बरसिला हिम्ट, अनि कोयान बेरा नना कोयवालोरकुन पहले केळा रोन्डातुन
         तेहकस पोतहान साटि अवेहनांग पेन्डियांग दोहाट, अनि गोहकुन नावा टोलितिगा जमा किम्ट इन्जोर
         इन्का।’ ”रायि पळेदा पिटो(मर ४:३०-३२; लूका १३:१८,१९)31 परमेस्वरना राज्यता बारेते लोकुरकुन समजे कियान साटि येसु ओरकुन असा दुसरो उन्दि पिटो
         वेहतुर, ओद पिटो इदाम मता, “स्वरग राज्य रायिता पळे लेहका मन्ता, अदेन वरोर मानेय आपुना
         डन्डतिगा उरसतुर। 32 ओद सबोय पळेताल हुडला मन्ता मति सबोय मराताल हजोर आतु। अनि आबारता पिटेंग वासुन अदेना
         कोहक पोरो मन्तांग इचोन हजोर आस बरसान्ता।”परमेस्वरना राज्यता बारेते दुसरो पिटो(लूका १३:२०,२१)33 स्वरगराज्यता बारेते लोकुरकुन समजे कियान साटि येसु असा वने दुसरो पिटो ओरकुन वेहतुर,
         “उन्दि आळ हुचुक खमिरतुन+ ओसुन मून्ड सेर पिन्डीतिगा मिलेकिसीतु, अद सबोय पिन्डि वले आसोरिंग पकाय बोगिलत। स्वरगराज्य
         वने इदामे मन्ता।”येसु पिटोते सन्देश हितुर(मर ४:३३-३४)34 इव सबोय पोल्लोंग येसु पिटोते लोकुरकुन इतुर, अनि बिना पिटोते येसु ओरकुन बाराय इनोर
         आन्दुर।35 “नना पिटो वेहान साटि आपुना टोडि तरियका,दुनियाता उत्पतिताल गुपित मन्तांग ओद पोल्लोनुंग नना वेहका+”इन्जोर परमेस्वरना पोल्लो वेहवालना द्वारा परमेस्वर इन्ज मतोर ओद पोल्लो इदाम पुरा आयि।केळा रोन्डाता पिटोता अर्थ36 येसु भीळतुन तासिस लोन वातुर असके ओनोर चेला लोकुरक ओना हेरे वास, “डन्डतिगाडाल केळा
         रोन्डाता पिटो माकुन समजेकिस वेहा” इन्जोर विनन्ति कितुर। 37 असके येसु ओरकुन उत्तर हितुर: “सोबाय विजातुन वीतवाल नना मानेयतोर मरि आन्दान। 38 डन्ड इद दुनिया आन्दु; सोबाय विजा स्वरग राज्यता बालक आन्दुरक; अनि केळा रोन्डा सयतानोर
         मरि आन्दुरक। 39 केळा विजा वीतितुर ओर दुश्मन सयतान आन्दुर। कोयाना दुनियाता अन्त आन्दु; अनि कोयवालोरक
         स्वरगदूत आन्दुर। 40 केळा रोन्डातुन तेहकस किसितिगा इरस पोतहान्तोर अदाम लेहका दुनियाता अन्तते आयार। 41 नना मानेयतोर मरि आपुनोर स्वरगदूतकुन लोहका अनि ओरक ओना राज्यताल सबोय पाप कियान साटि
         कारण आन्ता सबोय पोल्लोनुंग अनि खराब बुतो केवालोरकुन जमा कियानुर, 42 अनि ओरकुन किसता भट्टितिगा वाटानुर, अगा किलाना अनि पल्क कटरे कियाना आयार। 43 ओद बेरा परमेस्वरना मुने येताना योग्य बुतो केवालोरक आपुना बाबो परमेस्वरना राज्यतिगा
         पोळद लेहका मान्जानुरक। निमाट बाताल केन्जान्तोरिट अदेन पकाय ध्यानते केन्जुन सम्जेकिम्ट।”मकता खजानाता पिटो44 येसु ओरकुन असा उन्दि पिटो वेहतुर, “स्वरगराज्य इदाम मन्ता, वरोर मानेयतुन डन्डतिगाडाल
         उन्दि खजाना पुटतु। ओर अदेन असा अगाय मकिहतुर, ओर पकाय गिरदाते हन्जुन बारायि ओना हेरे
         मता अदेन मोमसितुर अनि ओद डन्डतुन असतुर।”अनमोल मोतिता पिटो45 येसु स्वरग राज्यता बारेते असा उन्दि पिटो वेहतुर, “स्वरग राज्य सोबाय मोतिहकुन पळकसोरिंग
         मन्तोर वरोर व्यापारी लेहका मन्ता। 46 ओन उन्दि पकाय किमति मोति पुटत ते ओर हन्जुन आपुना सबोयतुन मोमस ओद मोतितुन असतुर।”जालिता पिटो47 येसु असा उन्दि पिटो वेहतुर, “स्वरग राज्य समुद्रदिगा वाटतोर अनि सबोय प्रकारतांग मीन्क
         पयतोर उन्दि हजोर जालि लेहका मन्ता। 48 अनि जालि मीन्कने निन्दित ते, मीन्क पयवालोर अदेन टकातिगा पिळिंगसोर ततुर अनि उदस सोबाय-सोबाय
         मीन्कुन दळियातिगा जमा कितुर अनि खराब-खराब मीन्कुन हरचितुर। 49 दुनियाता अन्तते इदामे आयार। स्वरगदूतक वासुन पापि लोकुरकुन परमेस्वरना मुने येताना योग्य
         बुतो केवालोकुरकनिगाडाल अलगो कियानुर। 50 अनि ओरकुन किसता भट्टितिगा वाटसियानुर। अगा किलाना अनि पल्क कटरे कियाना आयार।”जुनाल अनि पुनाल करहानाता महत्व51 “बाताल निमाट इव सबोय पोल्लोंग समजेमातिट?” इन्जोर येसु ओरकुन पुच्चेमातुर। “इंगो” इन्जोर
         ओर उत्तर हितुरक। 52 येसु ओरकुन इतुर, “इन्जोर स्वरग राज्यतोर चेलाह बनेमातोर परमेस्वरना नियमतुन करिहवालोरक
         सबोय लोकुरक आपुना भंडारताल पुनांग अनि जुनांग चिजक टन्डान्तोर ओर मानेय लेहका मन्तोर।”नासरत नाटेनोर लोकुरक येसुन विरोद किन्तोरक(मर ६:१-६; लूका ४:१६-३०)53 येसु इव सबोय पिटो इन्ज मारिहतुर असके ओर अगडाल हतुर। 54 अनि आपुना नाटेनिगा वासुन यहुदि लोकुरा समाज मन्डलितिगा उपदेश हिया लागतुर असके ओरक चकेमास
         इदाम पुच्चेमायिला लागतुरक, “येन इद ग्यान अनि इद अत्भुत चमत्कारता बुतो कियाना अदिकार
         बगाडाल पुटतु? 55 बाताल येर मरा मिस्रिनोर मरि आयोर बहे? अनि बाताल येना अवहारिना पोरोय मरियम अनि ओनोर
         तमोलोरा पोरोय याकुब, यूसुफ, शिमोन अनि यहुदा हिले बहे? 56 अनि बाताल येनांग सबोय हेलांग मावासंग मनोंग बहे? पजा येन इद सबोय बगाडाल पुटतु” इन्जोर
         पुच्चेमास येसुना पोल्लोतिगा विस्वास केवोर आतुरक।57 मति येसु ओरकुन इतुर, “परमेस्वरना पोल्लो वेहवालिन आपुना देश अनि आपुना लोन तासिस सबोयलोर
         आदर किन्तोरक+।” 58 अनि येसु अगा ओरा अविस्वासता कारण पकाय लावता बुतो केवोर।

बपतिस्मा हेवाल युहन्नानिन हव्कान्तोर(मर ६:१४-२९; लूका ९:७-९)141 ओदबेरा गलीलि प्रदेशतोर राजाल हेरोदेस येसुना चर्चा केन्जतुर, 2 “येर बपतिस्मा हेवाल युहन्नाल आन्दुर। ओर हातोरिगाडाल असा जिवेमातोर इन्जोर आश्चरयता
         बुतो कियाना लाव ओनिगा तोहान्तांग” इदाम ओर आपुनोर दास लोकुरकुन इतुर।3-4 बाक्याकि हुचुक दिया मुने हेरोदेस युहन्नान दोहच जेहलतिगा वाटस मतोर। हेरोदेस आपुनोर
         तमो फिलिप्पुसना मुत्ते हेरोदियासिन आपुना मुत्ते किस इरस मतोर। इद कारणते “नियमता अनुसार
         इद उचित हिले” इन्जोर युहन्ना हेरोदेस राजान पकाय बेरा चेतेहकिस इतुर+। 5 ओर युहन्नान हव्काना इच्चा किन्दुर मति लोकुरक ओन परमेस्वरना पोल्लो वेहवाल समजेमान्दुर
         इन्जोर लोकुरकुन वरियन्दुर।6 मति हेरोदेसना जनमदिया यहुन्नानिन हव्किलाय उन्दि सन्दि पुटतु ओद पोल्लो इदाम मता, हेरोदियासना
         पेडि कार्यक्रमदिगा येन्दस हेरोदेसिन गिरदा कितु। 7 असके बाताले निमा तलकिकि अदेन नना निकुन हियाका इन्जोर ओर शपथ किस ओद पेडिन वाचा हितुर।
         8 ओद आपुना अवहारि करहिस हिता अनुसार, “बपतिस्मा हेवाल युहन्नाना तला दळियातिगा इगाय नाकुन
         तरा” इन्जोर तलकिहतु। 9 राजाल दुःखि आतुर मति आपुना शपथ सबोय वरताह लोकुरक केन्जतुरक इन्जोर ओद शपथ मानेमायाना
         आयो इदाम किया परोर आतुर। इन्जोर युहन्नाना तला हिसिम्ट इदाम आग्या हितुर। 10 अनि ओर जेहलदिगा सयनिक लोकुरकुन लोहच युहन्नाना तलातुन कदियतुर। 11 अनि ओना तला दळियातिगा ततुर अनि पेडिन हितुर, अनि ओद आपुना अवहारिना हेरे ओतु। 12 असके युहन्नानोर चेला लोकुरक वातुरक अनि ओना मुरदातुन ओस मिसितुरक, अनि ओरक हन्जुन ओद
         पोल्लो येसुन वेहतुरक।येसु सयुंग हजार मानेयकुन जेवन तिहान्तोर(मर ६:३०-४४; लूका ९:१०-१७; युह ६:१-१४)13 इद केन्जतुर असके येसु सान्डे अगडाल पसियतुर अनि ओर डोंगातिगा अन्जुन अगडाल बोदे सुनसान
         जागादिगा वरोरे हतुर। लोकुरक इद केन्जुन नाट-नाटेनाल ताकसोरे ओना परके वातुरक। 14 ओर नहारता टकातिगा रयतुर असके उन्दि हजोर भीळ हुळतुर अनि ओरा पोरो दया वातु अनि ओरा बिमारितुन
         सुदरे कितुर।15 बेरा मुलत असके ओनोर चेला लोकुरक येसुना हेरे वास, “इद सुनसान जागा मन्ता अनि बेरा आयिला
         आता, ओरक नाटेनिगा हन्जुन आपुना साटि जेवन अस तरीर इन्जोर लोकुरकुन लोहकाट” इदाम इतुरक।
         16 मति येसु ओरकुन, “ओरा हन्दाना जरुरि हिले। निमाटे ओरकुन तिन्दिला हिम्ट” इन्जोर इतुर।
         17 ओरक येसुन, “इगा मावा हेरे सयुंग रोटिंग अनि रन्ड मीन्कुन तासिस असा बाराय हिले” इन्जोर
         इतुरक। 18 “ओव नावा हेरे तराट” इन्जोर येसु इतुर। 19 असके येसु लोकुरा भीळतुन रोन्डातिगा उदिलाय वेहतुर, अनि अव सयुंग रोटिंग अनि रन्ड मीन्कुन
         पयतुर, अनि स्वरगतिके हुळस धन्यवाद किस रोटिनुंग किळहिच-किळहिच चेलाह लोकुरकुन हितुर
         अनि चेला लोकुरक लोकुरकुन हितुरक। 20 सबोय लोकुरक तिन्जुन ओरा पोटा पन्जतु असके पिसता तुकळेतांग बारा ओडिंग निन्दितांग चेला
         लोकुरक ताहतुरक। 21 अनि तिनवालोर आसक अनि बालकिन तासिस, लगभग सयुंग हजार मानेयक मतोरक।येसु एतापोरो ताकान्तोर(मर ६:४५-५२; युह ६:१५-२७)22 असके पजा येसु लोकुरकुन आपुना लोन हन्दिला हितुर। असके आपुनोर चेला लोकुरकुन डोंगातिगा
         उदस ओना मुने ओरक नहारता होदपाकाळ हनिर इन्जोर दन्दरे कितुर। 23 ओर लोकुरकुन सार कितुर असके पजा प्रार्थना कियान साटि अलगो मटा पोरो हतुर, अनि नुलपेहबेरा
         ओर अगा वरोरे मतोर। 24 ओदबेरा डोंगा गलील नहारता टकाताल पकाय लक हन्ज मता। वळिय मुनेटाल वासोर मता इन्जोर ओरा
         डोंगा पळवाते होलेमासोरिंग मता। 25 अनि येसु वियाना मुने कोरकुसेंग बेरा नहारता एतापोरो ताकसोर ओरा हेरे वान्दुर। 26 चेलालोर ओन नहारता एतापोरो ताकाना हुळसुन वरियतुरक। अनि “येर भुत आन्दुर” इन्जोर पकाय
         वरेते जोरदे किलसोर केयिला लागतुरक। 27 असके येसु ओरासंग वळकतुर, “हिमते मन्ट नना आन्दान, वरियमाट” इन्जोर इतुर। 28 पतरस ओन उत्तर हितुर, “हे प्रबु, निमाय आन्दि ते नाकुन निया हेरे एर पोरो ताकसोर वायाना
         आग्या हिम” इन्जोर इतुर। 29 “वाय” इन्जोर येसु इतुर। असके पतरस डोंगातिगाडाल रयसुन येसुना हेरे हन्दान साटि एर पोरो
         ताकिला लागतुर। 30 मति वळियतुन हुळसुन वरियतुर अनि मुळन्दिला आस मन्दुर असके जोरदे, “हे प्रबु, नाकुन पिसहा”
         इन्जोर किलसोर केयतुर।31 येसु सान्डे कय मुने किस ओन पयतुर, “निकुन नावागा विस्वास हिले बहे? निमा बाक्या शंका
         किति?” इन्जोर इतुर। 32 असके येसु अनि पतरस डोंगातिगा अन्जतुरक असके वळिय रोमत। 33 असके डोंगातिगा मतोरक दुसरो चेला लोकुरक, “खरोय निमा परमेस्वरनोर मरि आन्दि” इदाम इन्जुन
         ओना आरादना कितुरक।येसु गन्नेसरत प्रदेशतिगा बिमार लोकुरकुन सुदरे किन्तोर(मर ६:५३-५६)34 ओरक गलील नहारता होदपाकाळ रयसुन गन्नेसरत प्रदेशतिगा अवतुरक। 35 असके अगाडोर लोकुरक ओद डोंगाते वातोर ओर येसु आन्दुर इदाम पुतुरक अनि ओरक हेरे गुरेटांग
         प्रदेशते मन्तोरक सबोय लोकुरा हेरे येसु इगा मन्तोर इदाम पोल्लो लोहच वेहतुरक असके ओद
         प्रदेशतोर सबोय बिमार लोकुरकुन ओना हेरे ततुरक। 36 अनि केवल ओना सन्दराता कोडितुन इटका इन्जोर ओन विनन्ति कितुरक। अनि ओन इटतुरक सबोय लोकुरक
         सुदरेमातुरक।

यहुदि लोकुरा रीति-रिवाज पालन कियानाता बारेते प्रश्न(मर ७:१-१३)151 असके येरुसलेमताल हुचुलोर परीसि अनि मूसाना नियमतुन करिहवालोर येसुना हेरे वातुरक। 2 “नियोर चेलालोर पुरकातोर लोकुरा रिवाजतुन बाक्या मानेमायोर? ओद रिवाज मानेमायोर आस कय
         नोरवाय रोटिंग बाक्या तिन्तोरक?” इन्जोर इन्दिला लागतुरक। 3 येसु ओरकुन उत्तर हितुर, “निमाट वने आपुना रिवाजता कारण बाक्या परमेस्वरना आग्या मानेमायविट?
         4 बाक्याकि ‘आपुनोर बाबो अनि आपुना अवाहारिना आदर किम्ट’ अनि ‘बाबो या अवाहारिना अपमान
         बोरे केविर ते ओन हव्किला पहाजे’ इदाम परमेस्वर आग्या हितुर+। 5 मति निमाट इन्तोरिट, ‘निकुन मदत कियाना चिज नना परमेस्वरतुन सोपे कितोना इन्जोर मिया
         बाराय मदत किया परोन इदाम बोरे आपुना बाबोन या अवहारिन इन परान्तोर।’ 6 इदाम ओन आपुनोर अवाल-बाबोना आदर कियाना जरुरि हिले इन्जोर निमाट करहान्तोरिट। इद प्रकारते
         निमाट आपुना रिति-रिवाज मानेमातोर ओद कारणते परमेस्वरना पोल्लोतुन कमजोर बने कितोरिट।
         7 हे कपटि लोकुरक, परमेस्वरना पोल्लो वेहवाल यशायाह मिया बारेतेः8 ‘येर लोकुरक टोडिते नावा आदर किन्तोर,मति ओरा मन नावाताल लक मन्ता।9 अनि केवल मानेयकना नियमतुन पालन कियाना साटि करहान्तोरइन्जोर येरक बेकार रितिते नावा उपासना किन्तोरक’इदाम यशायाह वेहता ओद पोल्लो येरा बारेते बराबर मता+।”मानेयकुन परमेस्वरना मुने अशुद्ध किन्तांग ओव पोल्लोंग(मर ७:१४-२३)10 असके येसु लोकुरकुन आपुना हेरे केयस ओरकुन इतुर, “केन्जुन समजेमाम्ट, 11 मानेयतुन परमेस्वरना मुने अशुद्ध किन्ता चिज टोडिते लोपा दान्ता चिज आयो मति टोडिताल
         पसियान्ता पोल्लोंग मानेयतुन परमेस्वरना मुने अशुद्ध किन्ता।” 12 असके चेला लोकुरक येसुना हेरे वासुन, “परीसि लोकुरक इद पोल्लो केन्जुन निया विरोद किन्तोरक
         इन्जोर बाताल निमा पुन्तोन?” इन्जोर येसुन इतुरक। 13 येसु ओरकुन, “स्वरगतोर नावोर बाबो उरसोर अव सबोय मराहकुन हिरतासंग तेहकस वाटानुर। 14 ओरकुन हन्दिला हिम्ट, ओरक अन्दराह उपदेश हेवालोर मन्तोर। अनि आन्दराल मानेय अन्दराहकुन
         हरि तोहानुर ते इवुरास गुमियातिगा अरानुरक+” इन्जोर उत्तर हितुर।15 इद केन्जुन पतरस ओन “इद पिटो माकुन समजेहकिस वेहा” इन्जोर इतुर। 16 येसु आपुना चेलालोरकुन इतुर, “बाताल निमाट इदेक वने इदेना बारेते समजेमायविट? 17 टोडिलोपा दान्ता बाताले ओद पोटातिगा हन्जुन बाहरो पसियस दान्ता इन्जोर बाताल निमाट पुनविट?
         18 मति टोडिताल बाहर पसियान्ता पोल्लो ओद मन्दाल पसियान्ता अनि ओदे मानेयतुन परमेस्वरना
         मुने अशुद्ध किन्ता+। 19 बाक्याकि खराब विचार, हव्काना, व्यभिचार, दुसरो आळदा या मुजोनासंग खराब संबन्द, कलाना,
         खोटाल गवाहि अनि निन्दा इद सबोय पोल्लोता विचार मानेयना मन्दाले पसियान्तांग। 20 मानेयतुन परमेस्वरना मुने अशुद्ध किन्तांग इवे आन्दुंग; मति कय नोरवा जेवन कियाना मानेयतुन
         परमेस्वरना मुने अशुद्ध केवो।”कनानि जातिता आळ येसुनिगा विस्वास किन्ता(मर ७:२४-३०)21 येसु अगडाल पसियसुन सूर अनि सिदोन प्रदेशतिके हतुर। 22 ओद प्रदेशताल उन्दि कनानि जातिता आळ पसियत, “हे प्रबु, दावुदनोर मरि, नाकुन दया किम,
         नावा पेडिन दुष्टात्मा पकाय तकलिप कियाला आता” इन्जोर जोरदे इन्दिला लागतु। 23 मति येसु अदेन बाराय उत्तर हेवोर आतुर। असके ओनोर चेला लोकुरक वासुन ओन, “ओद मावा परके
         जोरदे किलसोर वायिला आता अदेन लोहचिम” इदाम विनन्ति कितुरक। 24 येसु ओरकुन “केवल इस्रायेल लोकुरा मायतांग बेळांगना शिवाय दुसरो बोना साटिय नाकुन लोहोर”
         इदाम उत्तर हितुर। 25 मति ओद वातु येसुन नमस्कार किस, “हे प्रबु, नाकुन मदत किम” इन्जोर इन्दिला लागतु। 26 ओर अदेन “बालकना रोटि नयकना मुने वाटाना बेस आयो” इन्जोर उत्तर हितुर। 27 ओद इतु, “इंगो प्रबु, मति नयक पिला वने मालकाना जेवनताल अरता सितातुन तिन्तांग” इन्जोर
         इतुर। 28 असके येसु अदेन, “हे बायि, निया विस्वास हजोर मन्ता। निया इच्चा लेहका निया साटि आयि”
         इन्जोर उत्तर हितुर। अनि ओदे बेरा अदेना पेडि बेस आतु।अलग-अलग बिमार लोकुरकुन येसु सुदरे किन्तोर29 येसु अगडाल गलील नहारता टकाहेरे वातुर अनि मटा पोरो अन्जुन उदितुर। 30 असके पकाय भीळ ओना हेरे वातु। ओरक आपुनासंग लंगळाह, अन्दराह, मुकाह, बयराह, ठुटाह अनि
         दुसरो पकाय लोकुरकुन ओना हेरे ततुरक, अनि ओरकुन ओना काल्कपोरो वाटसितुर, अनि ओर ओरकुन
         सुदरे कितुर। 31 मुकाह वळकान्तोरक, मुरस ताकवालोरक बेस आन्तोरक, लंगळाह ताकान्तोरक, अनि अन्दराह हुळान्तोरक
         इन्जोर लोकुरक हुळसुन आश्चरय किस इस्रायेलना परमेस्वरना महिमा कितुरक।येसु नालुंग हजार लोकुरकुन तिहान्तोर(मर ८:१-१०)32 येसु आपुना चेलालोरकुन केयस, “येरक मून्ड दियाताल नावासंग मन्तोर अनि ओरा हेरे तिन्दान
         साटि बाराय हिले इन्जोर नाकुन इद भीळता दया वान्ता। ओरक हरतिगाय अवकेमास मनिर इन्जोर
         ओरकुन करवस्ता लोहाना नावा इच्चा हिले” इन्जोर इतुर। 33 चेला लोकुरक येसुन इतुरक, “माक इचोन पकाय भीळतुन पन्जहान साटि इचोक रोटिंग माकुन इद सुनसान
         जागातिगा बगाडाल पुटानुंग?” 34 येसु ओरकुन, “मिया हेरे बचोक रोटिंग मन्तांग?” इन्जोर ओरकुन पुच्चेमातुर। “सात रोटिंग,
         अनि हुचुक हुडलांग मीन्क वने मन्तांग” इन्जोर ओरक इतुरक। 35 असके येसु लोकुरकुन जागादिगा उदान साटि आग्या हितुर। 36 अनि अव सात रोटिनुंग अनि मीन्कुन येतस परमेस्वरना धन्यवाद किस किळिहतुर अनि आपुनोर चेलालोरकुन
         हितुर, अनि चेलालोर अदेन लोकुरकुन हितुरक। 37 इदाम सबोय लोकुरक तिन्जुन पोटा पन्जतु अनि चेलालोर पिसतांग रोटिनांग तुकळेते सात ओडिंग
         निन्दितांग ताहतुरक। 38 तिन्वालोर आसक अनि बालकिन तासिस नालुंग हजारक मानेयक मतोरक। 39 पजा ओर भीळतुन हन्दिला किस डोंगातिगा अन्जतुर अनि मगदन देशता टकातिगा हतुर।
         
            
               	१५:४ निर २०:१२; व्यव ५:१६; निर २१:१७; लेव्य २०:९

               	१५:८-९ यश २९:१३

               	१५:१४ लूका ६:३९

               	१५:१८ मत्ति १२:३४

            

         
      

   
      
         16
यहुदि अदिकारि लोकुरक स्वरगताल चमत्कार तलकान्तोरक(मर ८:११-१३; लूका १२:५४-५६)161 परीसि अनि सदुकि लोकुरक येसुना हेरे वास, “माकुन स्वरगताल बोदे चमत्कार तोहा” इन्जोर
         ओना परिक्षा येतान साटि पुच्चेमातुरक+। 2 ओर ओरकुन, “नुलपेह बेरा आबार रेंगाल मन्ता ते ‘सोबाय मोसम मन्दार’ इन्जोर निमाट इन्तोरिट,
         3 अनि सकारिंग आबार ढगिंगते रेंगाल आस हुळतिट ते ‘नेन्ड दुन्दाळ वळिय वायार’ इदाम निमाट
         इन्तोरिट। निमाट आबारतुन हुळसुन अदेना रहस्यतुन वेहपरान्तोरिट, मति काळदा चिन्हातांग
         रहस्यतुन बाक्या वेह परविट? 4 खराब अनि व्यभिचारि लोकुरा इद पिळि चमत्कारतुन पळकान्तोरक, मति परमेस्वरना पोल्लो वेहवाल
         योनाना जिवनते परमेस्वर किता चमत्कारतुन तासि बोदे दुसरो चमत्कार ओरकुन हेवोर आयनुर+” इदाम इन्जुन येसु ओरकुन तासिस हतुर।यहुदि अदिकारि लोकुरा करहानातुन सावदान मन्ट(मर ८:१४-२१)5 येसुना चेला लोकुरक नहारता होदपाकाळ हतुरक असके ओरक रोटिंग पयाना मरिंगस मतोरक। 6 येसु ओरकुन, “हुळाट, परीसि अनि सदुकिया लोकुरा खमिरताल सावदान मन्ट+” इन्जोर इतुर। 7 “माक रोटिंग तरोम इन्जोर ओर इदाम इन्तोर” इन्जोर ओरक वरोन दुसरोनासंग विचार कियाला लागतुर।
         8 इद पुन्ज येसु ओरकुन इदाम पुच्चेमातुर, “रोटिंग मियासंग इगा तरोर आतुर इन्जोर निमाट वरोन
         दुसरोनासंग बाक्या विचार कियाला आतोरिट? मिकुन नावागा विस्वास हिले बहे?, 9 निमाट इदेकवनाह बाताल इद समजेमायविट? सयुंग हजार लोकुरक साटि सयुंग रोटिंग हितोना अनि
         पजा बचोक ओडिंग निहच ताहच मन्दिट+। 10 अनि नालुंग हजार लोकुरक साटि सात रोटिंग हितोना अनि पजा बचोक ओडिंग निहच ताहच मन्दिट
         इन्जोर निमाट मरंगतिट बहे+? 11 नना मिकुन परीसि अनि सदुकिया लोकुरा खमिरताल सावदान मन्ट इन्जोर इतोना ओव रोटिंगना बारेते
         आयो इन्जोर निमाट बाक्या समजेमायविट?” 12 इदाम रोटिता खमिरते आयो, मति परीसि अनि सदुकिया लोकुरा करहानाताल सावदान मन्दिलाय ओर
         इन्ज मतोर इन्जोर समजेमातुरक।पतरस येसुन मसि इन्जोर येतिन्तोर(मर ८:२७-३०; लूका ९:१८-२१)13 पजा येसु फिलिप्पिना कयसरिया प्रदेशतिगा वातुर अनि आपुनोर चेलालोरकुन, “लोकुरक नना मानेयतोर
         मरिन बाताल इन्तोरक?” इन्जोर पुच्चेमायिला लागतुर। 14 “हुचुलोर लोकुरक बपतिस्मा हेवाल युहन्ना इन्तोर अनि दुसरो हुचुलोर लोकुरक एलिय्याल इन्तोरक,
         अनि असा दुसरो हुचुलोर लोकुरक यिर्मयाह या परमेस्वरना पोल्लो वेहवालोरकनिगाडाल वरोर आन्दुर
         इन्तोर+” इदाम चेला लोकुरक वेहतुरक। 15 येसु ओरकुन, “मति निमाट नाकुन बोर इन्तोरिट?” इदाम पुच्चेमातुर। 16 शिमोन पतरस उत्तर हितुर, “निमा जिवित परमेस्वरनोर मरि मसि आन्दि+।” 17 येसु ओन, “हे योनानोर मरि शिमोन निमा धन्य मन्तोन, बाक्याकि मानेयक आयो मति स्वरगतिगा
         मन्तोर नावोर बाबो ओरे इद पोल्लो नियागा तोहतोर। 18 अनि निमा पतरस आन्दि अदेना अर्थ आदि इन्जोर मता, अनि इद आदितिगा नावा पोरो विस्वास केवालोरा
         सभा नना बनेहकियाका, अनि हायानाता लाव वने नावा सभातुन बसकेय जिको आयनुंग इन्जोर नना
         निकुन इन्तोना। 19 स्वरग राज्यता खिलि+ नना निकुन हियाका अनि निमा दरतितिगा बाताले दोहकि ओद स्वरगतिगा दोहका अनि बाताले निमा
         दरतितिगा तरियकि ओद स्वरगतिगा तरियका” इन्जोर ओर उत्तर हितुर+। 20 असके नना मसि आन्दान इन्जोर बोने वेहमाट इन्जोर चेलालोरकुन चेतेहकिस वेहतुर।येसु हासुन असा जिवेमास तेदानाता बारेते पहले बेरा वेहान्तोर(मर ८:३१-३३; लूका ९:२२)21 ओद बेराताल येसु, ओर येरुसलेम हन्जुन अगा यहुदि अदिकारि लोकुरक अनि मुक्य याजक लोकुरक,
         अनि मूसाना नियमतुन करिहवालोरा कयदे पकाय तकलिप ताहच हव्काहनुरक, अनि तिसरो दिया नना
         असा जिवेमास तेदिला पहाजे इद जरुरि मन्ता इन्जोर आपुनोर चेलालोरकुन वेहिला लागतुर। 22 असके पतरस ओन अलग ओतुर, “हे प्रबु, इदाम केमाकिर, निकुन इदाम बसकेय आयमाकि” इन्जोर ओना
         वळकानातुन विरोद किस इतुर। 23 येसु पतरसतुन हुळस, “निमा सयतान लेहका वळकान्तोन, नावा मुनेटाल लक आम; निमा परमेस्वरना
         योजनाता विरोद किन्तोन; बाक्याकि निमा परमेस्वरना विचार लेहका आयो मति मानेयकना लेहका
         विचार किन्तोन” इदाम इतुर।येसुना परके ताकाना अर्थ(मर ८:३४—९:१; लूका ९:२३-२७)24 अनि पजा येसु सबोय लोकुरकुन इतुर, “बोने नावा चेला आयाना इच्चा मन्ता ते, ओर आपुना इच्चा
         अनि योजनातुन तासिस आपुना कुरुस ताहच आपुना पकाय तकलिपतुन सहेन किस नावा परके वायिर+। 25 बाक्याकि बोराय मानेय आपुना जिवातुन पिसिहला हुळानुर ते ओरक परमेस्वरनासंग मन्ता अनन्ता
         काळता जिवा नष्ट आयार, मति बोरायि मानेय आपुना जिवा नावा साटि हियानुर ते ओन परमेस्वरनासंग
         अनन्तकाळता जिवा पुटार+। 26 मति मानेयक दुनियाता सबोय पोल्लोंग पुटहानुर मति ओना अनन्त जिवन नष्ट आयार ते ओन बाताल
         फायदा मन्दार? या ओना अनन्त जिवन पुटान साटि मानेय बोद चिज बदला हियानुर? 27 अनि नना मानेयतोर मरि आपुना बाबोना महिमाते आपुना पवित्र स्वरगदूतकनासंग वायनुर असके
         ओर वरोर वरोन आपुना बुतोता अनुसार बदला हियानुर+। 28 नना मानेयतोर मरि आपुना राज्यतिगा वायाना हुळानावनाह हायोर आयनुरक हुचुलोर लोकुरक इगा
         नितितोरिगडाल मन्तोर इन्जोर नना मिकुन खरोय इन्तोना।”

येसुना रुपान्तर(मर ९:२-१३; लूका ९:२८-३६)171 सारुंग दियाना पजा येसु, पतरस अनि याकुब अनि ओनोर तमो युहन्नान संगकिस उन्दि हजोर मटा
         पोरो ओतुर। ओरा सिवायि येसुनासंग दुसरो बोरे हिलेर आसि+। 2 अगा ओरा मुने ओना रुपान्तर आतु, अनि ओना चेहरा पोळद लेहका मान्जतु, अनि ओना सन्दरा वेळिचि
         लेहका पान्डरि आतु। 3 असके मूसा अनि एलिय्याल ओनासंग वळकानपा ओरकुन दिसतुरक। 4 असके पतरस येसुन “हे प्रबु, माक इगा मन्दाना सोबाय मन्ता। निया इच्चा मन्दार ते नना इगा
         मून्ड मन्डाक बनेहकियाका, उन्दि नियासाटि, उन्दि मूसान साटि, अनि उन्दि एलिय्यान साटि”
         इन्जोर इतुर। 5 अनि पतरस वळकिला आस मन्दुर अचोय बेरा आबारताल उन्दि ढगि वासुन ओरा पोरो दळमि आतु अनि
         ओद ढगितिगाडाल “येर नावोर प्रिय मरि आन्दुर, येनिगा नना गिरिदा मन्तोना, निमाट येनांग
         वेहतानुंग केन्जाट” इन्जोर उन्दि लेंग वातु+। 6 चेला लोकुरक इद केन्जुन पकाय वरियसुन टोडिता भारदे अरतुर। 7 येसु हेरे वास ओरकुन इटस, “तेदाट, वरियमाट” इन्जोर इतुर। 8 असके ओरक आपुनांग कोन्डांग तरियतुरक अनि येसुन तासिस दुसरो बोने हुळोरक।9 मटापोरोडाल रयिन्दुरक असके येसु ओरकुन, “नना मानेयतोर मरि हातोरिगाडाल असा जिवेमायानावनाह
         निमाट हुळतोरिट इद पोल्लो बोने वेहमाट” इन्जोर आग्या हितुर। 10 असके ओनोर चेला लोकुरक, “एलिय्याल मसिना पहले वायाना जरुरि मन्ता इन्जोर मूसाना नियमतुन
         करिहवालोर बाक्या इन्तोरक?” इन्जोर ओन पुच्चेमातुर+। 11 अदेन ओर “एलिय्याल वासुन मसिना वायान साटि सबोय पोल्लो तयारि कियानुर। 12 मति एलियाल वातुर इन्जोर नना मिकुन इन्तोना; मति लोकुरक ओन पुनवाय आपुना इच्चाता अनुसार
         सबोय ओनासंग कितुरक। अदामे नना मानेयतोर मरि वने ओरा कयदे पकाय तकलिप सहेन कियाला पहाजे
         इन्जोर नना मिकुन इन्तोना” इदाम उत्तर हितुर+। 13 असके ओर बपतिस्मा हेवाल युहन्नाना बारेते माकुन इतोर इन्जोर चेला लोकुरक समजेमातुरक।येसु दुष्टात्मा पयतोर पेकान सुदरे किन्तोर(मर ९:१४-२९; लूका ९:३७-४३)14 येसु अनि ओनोर चेला लोकुरक भीळता हेरे अवतुरक असके, वरोर मानेय येसुना हेरे वातुर अनि
         मिन्डांग टेकेकिस इन्दिला लागतुरः 15 “हे प्रबु, नावोर मरिन दया किम बाक्याकि ओन कुळदेल या मिरगि वान्ता अनि ओर किसतिगा अनि
         असा-असा एतिगा अरसुन ओन पकाय तकलिप आन्ता। 16 नना ओन नियोर चेलाहना हेरे तच मन्दान, मति ओरक ओन सुदरे कियाला परोर।” 17 येसु ओन उत्तर हितुर, “हे अविस्वासु अनि जिद्दि लोकुरक बचोक दियांग नना मियासंग मनका?
         अनि बचोक दियाताल मियांग इव सबोय पोल्लोनुंग नना सहेमासोरिंग मनका? ओन इगा नावा हेरे
         तराट” इन्जोर उत्तर हितुर। 18 असके येसु ओद दुष्टात्मातुन रांगतुर, अनि ओद दुष्टात्मा ओनिगडाल पसियस हतु, अनि पेकाल
         ओदेय बेरा बेस आतुर।19 येसु वरोरे मतोर असके चेला लोकुरक ओना हेरे वासुन, “माक अदेन बाक्या पसिहला परोम?” इन्जोर
         पुच्चेमातुरक। 20 येसु ओरकुन “आपुना विस्वासता कमीता कारण, बाक्याकि नना मिकुन खरोय इन्तोना मिया विस्वास
         रायिता पळे बराबर मन्दार ते इद मटातुन, ‘इगाडाल गुच्चुन अगा हन’ इदाम इन्कि ते ओद मटा
         दायार, अनि बोदायि पोल्लो मिया साटि आय परो आयो आयार+।” 21 (मति केवल प्रार्थना अनि उपासतेय दुष्टात्मा पसियला परांता) इन्जोर नना खरोय मिकुन इन्तोना।येसु हासुन असा जिवेमास तेदानाता बारेते दुसरो बेरा इन्तोर(मर ९:३०-३२; लूका ९:४३-४५)22 येसु अनि ओनोर चेला लोकुरक गलील प्रदेशतिगा मतोरक असके येसु ओरकुन, “नना मानेयतोर मरि
         मानेयकना कयदे पयपियानुर, 23 ओरक ओन हव्कानुरक, अनि ओर तिसरो दिया असा जिवेमास तेदानुर” इन्जोर इतुर। असके ओरक पकाय
         दुःखि आतुरक।मन्दिरता टाक्स24 ओरक कफरनाहुमतिगा अवतुरक असके मन्दिरता टाक्स येतवालोरक पतरसना हेरे वास, “बाताल मिवोर
         गुरु मन्दिरता टाक्स हेवोर?” इन्जोर पुच्चेमातुरक। “इंगो, हिन्तोर” इन्जोर ओर इतुर+। 25 पतरस लोन वातुर असके येसु ओन, “हे शिमोन निमा बाताल विचार किन्तोन? दरतितोर राजाल टाक्स+ बोनाकेडाल येतान्तोर? आपुना देशतोरक लोकुरकनिकेडाल या दुसरोनिकेडाल?” इन्जोर पतरस बाताले
         इन्दाना मुनेय येसु इतुर। 26 पतरस ओन, “केवल दुसरोनिकेडाल टाक्स येतान्तोर” इन्जोर उत्तर हितुर। येसु ओन इतुर, “ते
         राजाना आपुना देशतोर लोकुरक टाक्स हियानाताल पिसतुरे। 27 मति माक ओर लोकुरकुन होंग केवोम आयकोम इन्जोर निमा नहारतिगा हन अनि आपुना गरि वाटा अनि
         पहले पुटार ओद मीन पया अनि अदेना तोडी तरियकि ते निकुन उन्दि डबु पुटार अदेन पयस नावा
         अनि आपुना बदला ओरकुन हियाकि” इन्जोर इतुर।

स्वरग राज्यतिगा हजोर बोर मन्तोर?(मर ९:३३-३७; लूका ९:४६-४८)181 ओदे बेरा चेलालोर येसुना हेरे वास, “स्वरग राज्यतिगा हजोर बोर मन्तोर?” इन्जोर पुच्चेमायिला
         लागतुरक+। 2 असके ओर वरोर नोनान हेरे केयस ओरा नडुम निपिहतुर, 3 “निमाट बदले मास बालक लेहका आयवि आयकिट ते निमाट स्वरग राज्यतिगा बसकेय हन्दिला परवि
         आयकिट इन्जोर नना मिकुन खरोय इन्तोना+। 4 इन्जोर बोरायि आपुनतुन येर बालकिन लेहका हुडलोर कियानुर ओर स्वरग राज्यतिगा सबोयताल हजोर
         आयनुर। 5 अनि इदाम वरोर बालकिन बोरायि नावा पोरोयते स्विकार किन्तोर ओर नाकुन स्विकार किन्तोर।”पाप कियानाता परिक्षा(मर ९:४२-४८; लूका १७:१-२)6 अनि येसु असा इतुर, “नावागा विस्वास किन्तोर येर हुडलोरकनिगाडाल बोरे वरोन पाप किहान
         साटि बोरे कारण आयनुर ते ओना गुळंगातिगा जतातुन दोहचुन ओन समुद्रतिगा दुरसानाताल पकाय
         हजोर दन्ड ओन पुटार। 7 लोकुरक नावा विस्वास तासिलाय कारण मन्ता सन्सारता ओद पोल्लोनुंग हाय! कोदोर लागाना जरुरि
         मन्ता मति कोदोर लागान्ता ओर मानेयतुन हाय। 8 निया कय या निया काल निकुन पाप कियाना कारण आयार ते अदेन कदियस हरचिम; रन्ड कयक अनि रन्ड
         काल्क मन्ज वने अनन्त काळता किसतिगा वाटिर इदेनताल ठुटवाल या लंगळाल आस अनन्त काळता जिवनतिगा
         हन्दाना निया साटि भलायिता मन्ता+। 9 निया कोन्डा निया पाप कियाना कारण आयार ते अदेन टन्डस हरचिम, रन्ड कोन्डांग मन्ज वने
         निकुन नरकता किसतिगा वाटिर इदेनताल आन्दराल आस जिवनतिगा हन्दाना निया साटि सोबायि मन्ता+।”मायताह बेळांगना पिटो(लूका १५:३-७)10 येसु असा ओरकुन इतुर, “निमाट येर हुडलोरनिगाडाल बोने तुच्च समजेमायमाट इन्जोर सावदान
         मन्ट, बाक्याकि स्वरगतिगा ओरा दूतक नावोर स्वरगतोर बाबोना चेहरा दरोज हुळान्तोर इन्जोर
         नना मिकुन इन्तोना+। 11 (बाक्याकि मानेयतोर मरि लेस्तोरकुन पिसहान साटि वातोर।)”12 येसु असा इतुर, “नना मिकुन उन्दि प्रश्न पुच्चेमान्तोना! वरोर मानेयना उन्दिनुर बेळांग
         मन्तांग इदाम विचार किम्ट, अनि अगडाल उन्दि मायितु ते ओर निन्यानव बेळाहकुन हरचिस बाताल
         मायता बेळातुन मटा पोरो हन्जुन पळकोर आयनुर? निमाट बाताल विचार किन्तोरिट?13 अनि ओर अदेन पुटहानुर ते ओर अव मायो आस मतांग निन्यानव बेळांगताल जास्ति गिरदा ओद मायसुन
         असा पुटता ओद बेळाता बारेते गिरदा कियानुर इन्जोर नना मिकुन खरोय इन्तोना। 14 इदामे इव हुडलाताल हुडला वरोर वने नाश आयाना मिवोर स्वरगतोर बाबोना इच्चा हिले।”गुन्हेगार लोकुरासंग बदाम व्यवहार कियाला पहाजे15 येसु असा ओरकुन इतुर, “नियोर तमो निया विरुद गुन्हा केविर ते हन अनि ओर वरोरे मन्दानपा
         ओनासंग वळकस ओन समजेहकिम; ओर निया केन्जानुर ते निमा असा ओन आपुनोर तमोन मलस ततोन+। 16 मति ओर निया केन्जोर आयनुर ते रन्ड मून्ड लोकुरा गवाहिते सबोय पोल्लोंग पका आयपरान्ता
         इन्जोर असा इवुरजन नियासंग ओम+। 17 ओर ओरा वने केन्जोर आयनुर ते मसि विस्वासि लोकुरा दलतुन वेहा, मति ओर मसि विस्वासि लोकुरा
         सभातुन वने मानेमायोर आयनुर ते निमा ओन यहुदि आयोर लोकुरक अनि टाक्स येतवाल लेहका व्यवहार
         किम।”18 येसु असा इतुर, “निमाट दरतितिगा बाताले दोहकिट ओद स्वरगतिगा दोहका, अनि निमाट बाताले
         दरतितिगा तरियकिट ओद स्वरगतिगा तरियका” इन्जोर नना मिकुन खरोय इन्तोना+। 19 असा नना इन्तोना “दरतितिगा बोदायि पोल्लोसाटि मियागडाल इवुरजन उन्दि मन आस अदेन तलकिर
         ते ओद नावोर स्वरगतोर बाबोनिकेडाल ओरा साटि आयार। 20 इवुर या मुवुरजन बगा नावा पोरोयते जमा आन्तोर ओद सबोय जागातिगा नना ओरा नडुम मन्तोना
         इन्जोर नना मिकुन इन्तोना।”मापि केवोर ओर दासना पिटो21 असके पतरस येसुना हेरे वास, “हे प्रबु, नावोर तमो गुन्हा किन्तोर ते नना ओन बचोक बेरा
         मापि कियाका? बाताल सातबेरा वनाह?” इन्जोर पुच्चेमातुर+। 22 येसु ओन इतुर, “सातबेरा वनाह आयो सातबेराता सतरपट वनाह इन्जोर नना निकुन इदाम इनोन+।”23 स्वरग राज्यता बारेते करिहलाय येसु इदाम उन्दि पिटो असा वेहतुर, “स्वरग राज्य आपुनोर
         दासनिकेडाल हिसाब येताना इच्चा कितुर वरोर राजाल लेहका मन्ता। 24 ओर हिसाब येतिला लागतुर असके वरोर मानेयतुन ओना मुने ततुर ओर दहा करोळ रुपियाता करजदार
         मतोर। 25 करजा हियान साटि ओना हेरे बाराय हिले आसि इन्जोर ‘येन अनि येना मुत्ते अनि येनोर बालक
         अनि ओना सबोय चिज मोमस करजा हियाला पहाजे’ इन्जोर ओनोर मालकाल आग्या हितुर। 26 असके ओर दास मालकाना काल्कनिगा अरस विनन्ति किस, ‘हे स्वामि दया किम, नना निया सबोय करजा
         हियाका’ इन्जोर इतुर। 27 असके ओर दासनोर मालकान ओना दया वातु, ओन तासितुर अनि ओना करजा वने मापि कितुर।”28 “मति ओर दास बाहरो पसियतुर असके हजारता जास्ति करजा येनिगा हियाना मता ओनोर संगवारि दास
         येन मिलेमातुर; ‘बचोन करजा नियागा मन्ता ओद हिम’ इदाम इन्जुन येर ओना गुळंगातुन पयतुर।
         29 असके ओनोर संगवारि दास ओनांग काल्कनिगा अरसुन ‘नाकुन मापि किम नना निया सबोय करजा हियाका’
         इन्जोर विनन्ति किया लागतुर। 30 येर ओर दासता पोल्लो मानेमायोर आस सान्डे हन्जुन करजा हेवोर अचोनवनाह ओन जेहलदिगा वाटसितुर।
         31 इद घटनातुन हुळसुन ओनोर दुसरो संगवारि दास पकाय दुःखि आतुर अनि हन्जुन आपुनोर मालकान
         सबोय वेहतुर। 32 असके ओनोर मालकाल ओन केयस ‘हे दुष्ट दास, निमा नाकुन विनन्ति किति असके नना निया ओद पुरा
         करजा माप कितान बहे। 33 इन्जोर नना निकुन दया कितान अदामे निमा वने आपुनोर संगवाले दासतुन दया बाक्या केवि आति?’
         34 अदाम ओनोर मालकान होंगवास ओर सबोय करजा निहोर अचोनवनाह ओरा कयदे मनिर इन्जोर ओन दन्ड
         हेवालोरा कयदे सोपे कितुर। 35 इदाम लेहका मियागडाल वरोर वरोर मानेय आपुनोर तमोन मन्दे खरोय मापि केवोर आयनुर ते स्वरगतिगा
         मन्तोर नावोर बाबो अदामे मिकुन वने मापि केवोर आयनुर।”

सोळचिटिता विरोदते येसुना करहाना(मर १०:१-१२)191 येसु इव पोल्लोंग वळकस गलीलताल हतुर, अनि यरदन नदिता होदपाकाळ यहुदिया प्रदेशवनाह हतुर।
         2 असके पकाय भीळ येसुना परके वातु, अनि ओर अगा बिमार लोकुरकुन सुदरे कितुर।3 असके परीसि लोकुरक ओना परिक्षा कियान साटि हेरे वास, “बोरायि आपुना मुत्तेन बोदायि कारणते
         सोळचिटि हियान साटि बाताल मूसाना नियम परवांगि हिन्ता बहे?” इन्जोर येसुन परिक्षा किस
         पुच्चेमातुरक। 4 अदेन ओर, “दुनियातुन उपजेह केवाल परमेस्वर पहले ओरकुन मानेय अनि आळ इदाम बनेकितुर+, 5 अनि ‘इद कारणते मानेय आपुनोर अवाल-बाबोताल अलग आस आपुना मुतेनसंग उन्दि आस मन्दानुर अनि
         ओरक इवुरास उन्दि मेन्दुल आयनुर+’ इन्जोर बाताल निमाट पवित्र पुस्तकतिगा वाचे केविट? 6 इन्जोर ओरक इदेक रन्ड आयो, मति उन्दि मेन्दुल मन्तोरक। इन्जोर बोन परमेस्वर जोळे कितोर
         अदेन बोरे मानेय अलग केमाकिर” इदाम उत्तर हितुर। 7 ओरक येसुन, “पजा सोळचिटि हिस मुत्तेन तासिविर इन्जोर मूसाल इद बाक्या आग्या हितुर” इन्जोर
         पुच्चेमातुर+। 8 येसु ओरकुन, “मिया मन्दा कठोरताता कारणते मिकुन आप-आपुना मुतेहकुन तासियाना आग्या मूसा
         हितुर, मति मानेय अनि आळदुन बनेहकितोर ओद काळताले इदाम हिले आसि, 9 मति नना मिकुन इन्तोना ते बोरायि व्यभिचारतुन तासिस दुसरो बोदे कारणते आपुना मुत्तेना
         त्यागकिस दुसरो आळदासंग मरमिंग केविर ते ओर व्यभिचार किन्तोर; अनि तासियातुन बोरे मानेय
         मरमिंग केविर ते ओर वने व्यभिचार किन्तोर+।”10 येसुना चेला लोकुरक येसुन, “मुत्ते इवुरता संबन्द इदाम मन्ता ते मरमिंग कियाना बेस आयो”
         इन्जोर इतुर। 11 येसु ओरकुन “वरदान पुटतोरक ओरकुन तासिस सबोय लोकुरक इद पोल्लो समजेमाय परोर। 12 आपुना अवाहारिना गर्भताल नपुसक आस जनम आतोर मन्तोरक अनि मानेयक नपुसक बनेहकितोरक नपुसक
         मन्तोरक; अनि स्वरग राज्यता कारण आपुनतुन नपुसक बनेहकितोरक नपुसक वने मन्तोरक। नना वेहता
         इद पोल्लो बोर येतिला परान्तोर ओर इद पोल्लो येतिर” इन्जोर इतुर।येसु बालकिन आशिरवाद हिन्तोर(मर १०:१३-१६; लूका १८:१५-१७)13 असके येसु ओरिगा कय इरस प्रार्थना केविर इन्जोर लोकुरक बालकिन ओना हेरे ततुर मति चेलालोकुरक
         ओरकुन रांगतुर। 14 येसु इतुर, “बालकिन नावा हेरे वायिला हिम्ट, ओरकुन रोके केमाट, बाक्याकि स्वरग राज्य
         इदामलोराय मन्ता।” 15 अनि येसु ओरिगा कय इरतुर असके अगडाल हतुर।अनन्त जिवनता इच्चा केवाल धनि लयोरता पिटो(मर १०:१७-३१; लूका १८:१८-३०)16 असके पजा वरोर धनि मानेय येसुना हेरे वातुर ओर येसुन, “हे गुरु, अनन्त जिवन पुटान साटि
         नना बोद भलायिता बुतो कियाला पहाजे?” इन्जोर पुच्चेमातुर। 17 येसु ओन इतुर, “निमा नाकुन सोबायिता बारेते बाक्या पुच्चेमान्तोन? केवल परमेस्वर वरोरे
         सोबाय मन्तोर, निमा अनन्त जिवनतिगा हन्दाना इच्चा किन्तोन ते परमेस्वरना आग्यातुन मानेमासोर
         हन” इन्जोर इतुर। 18 ओर येसुन, “बोव आग्यांग?” इन्जोर ओर पुच्चेमातुर ते येसु इतुर, “हव्काना आयो, व्यभिचार
         कियाना आयो, कलाना बुतो कियाना आयो, खोटाल गवाहि हियाना आयो+, 19 आपुनोर बाबो अनि आपुना अवहारिना आदर कियाना, अनि आपुना हेरेटोरकुन आपुना लेहका मया इराना
         इव आग्यांगेय” इन्जोर वेहतुर+।20 ओर लयोर येसुन, “इव सबोय पोल्लोतुन नना मानेमातोना, इदेक असा नावागा बोद पोल्लोता कमि
         मन्ता?” इदाम पुच्चेमातुर। 21 येसु ओन, “निमा परिपूर्ण आयाना इच्चा किन्तोन ते हन्जुन आपुना धनसंपतितुन मोमस गरिबकुन
         हिम अनि वास नावा चेला आम अनि निकुन स्वरगतिगा निया धन जमा आयार” इन्जोर इतुर। 22 मति ओर लयोर पकाय धनि मतोर इन्जोर इद पोल्लो केन्जुन दुःखि आस हतुर।23 असके येसु आपुनोर चेलालोरकुन इतुर, “दनवान स्वरग राज्यतिगा हन्दाना पकाय कटिन मन्ता इन्जोर
         नना मिकुन खरोय इन्तोना। 24 धनि मानेय परमेस्वरना राज्यतिगा हन्दानाताल हुट सुयिता बुकाताल पसियस हन्दाना सुदोय मन्ता
         इन्जोर नना मिकुन इन्तोना।” 25 इद केन्जुन चेलालोकुरक पकाय चकेमास, “पजा बोना पिसिहला आय परान्ता?” इन्जोर पुच्चेमातुरक।
         26 येसु ओराके हुळस, “मानेयनिकेडाल इद आय परो, मति परमेस्वरताल सबोय आय परान्ता” इन्जोर
         इतुर। 27 असके पतरस ओन, “हुळा, माक ते सबोय तासिस निया परके वातोम ते माकुन बाताल पुटार?” इन्जोर
         पुच्चेमातुर। 28 येसु ओन इतुर, “नावा परके वातोर निमाट असा जिवेमास पुनाल काळतिगा नना मानेयतोर मरि राजाना
         महिमातासंग सिंहासनतिगा उदानुर असके निमाट वने बारा सिंहासनतिगा उदस इस्रायेलना बारा
         गोत्रता न्याय कियाकिट इन्जोर नना मिकुन खरोय इन्तोना+। 29 अनि नावा पोरोय साटि बोरायि लोन या तमोलोरक या हेलाळक या बाबो या अवहारि या बालक या डन्डतुन
         तासितोर ओन नुर पट पुटार अनि ओर अनन्त जिवनता वने वारिसदार आयनुर। 30 मति पकाय मुने मन्तोरक पकायि लोकुरक आकरितोर आयनुरक अनि आकरि मन्तोरक पकाय लोकुरक मुनेटोर
         आयनुरक+।”

अंगुरता बगिचातिगा रोजि केवालोरा पिटो201 स्वरगराज्यता बारेते लोकुरकुन समजेमायान साटि येसु इदाम असा उन्दि पिटो वेहतुर, “स्वरग
         राज्य आपुना अंगुरता बगिचातिगा बुतो कियाला बुतो केवालोरकुन केयान साटि हतोर लोन मालकान
         लेहका मन्ता। 2 ओर बुतो केवालोरकुन उन्दि दियाता रोजि ठहरे किस आपुना अंगुरता बगिचातिगा ओर बुतो कियान
         साटि लोहतुर। 3 नोव नेकाना हेरे लोनमालकाल असा लोताल पसियतुर अनि हुचुलोर लोकुरक हाटुमतिगा बोदे बुतो
         हिलेर आस बेकारे नितितोर इन्जोर ओर हुळतुर। 4 असके ओरकुन ‘निमाट वने अंगुरता बगिचातिगा हन्ट, मिकुन उन्दि दियाता योग्य मन्ता रोजि
         नना मिकुन हियाका’ इन्जोर इतुर; आकरिते ओरक वने बगिचातिगा बुतो कियाला हतुर। 5 पजा ओर दुपाडा बारा अनि मून्ड नेकाना हेरे पसियस अदामे कितुर। 6 सयुंग नेकाना हेरे ओर असा पसियस हाटुमतिगा दुसरो लोकुरकुन नितितोर हुळतुर अनि ओरकुन,
         ‘निमाट इगा दियामेन्ड बेकारते बाक्या नितितोरिट?’ इन्जोर पुच्चेमातुर। 7 ओरक ओन ‘माकुन बोरे रोजिते केयोर’ इन्जोर ओर उत्तर हितुर। असके मालकाल ओरकुन ‘निमाट वने
         अंगुरता बगिचातिगा हन्ट’ इन्जोर इतुर।”8 “नुलपेहबेरा अंगुरता बगिचातोर मालकाल आपुनोर हिसाब इरवालिन इतुर, ‘बुतो केवाल लोकुरकुन
         केयस परकेडाल वातोर अनि पहले वातोरवनाह ओरकुन रोजि हिसिम’ इन्जोर इतुर+। 9 अदामे सयुंग नेकतपा अंगुरता बगिचातिगा हतोरक बुतो केवालोरकुन उन्दि दियाता योग्य रोजि
         पुटतु। 10 मुने वातुर ओरक माकुन वले डबुंग पुटानुंग इदाम विचार कितुरक मति ओरकुन वने केवल उन्दि
         दियाता योग्य रोजि पुटतु। 11 ओद डबुंग येचुन ओरक मालकाना विरुद बळबळेमासोर इन्दिला लागतुरक, 12 ‘येर परकेडाल वातोर केवल उन्दिय घंटा बुतो कितुर ते वने निमा ओरकुन पोळदमेन्ड कासता अदिते
         तकलिप आस बुतो कितोम मावा बराबर उन्दि दियाता रोजि हिति’ इन्जोर इतुर। 13 मालकाल ओरागडाल वरोन इतुर, ‘हे गोतियाल, नना निया पोरो बाराय अन्याय केवोन। बाताल निमाय
         नावाकेडाल उन्दि दियाता योग्य रोजिते बुतो कियाना ठहरे केवि आस मन्दि? 14 निया रोजि बचोन मन्ता अदेन येता अनि हन; निकुन बचोन हियाका अचोने येर परकेडाल वातोर ओरकुन
         वने हियाका इदाम नावा इच्चा मन्ता। 15 आपुना चिजतुन नावा इच्चा लेहका नना कियाका इन्जोर बाताल इद उचित हिले? नना बाताले हियान
         साटि हजोर मन मन्ता इन्जोर बाताल निमा नावा हेवा किन्तोन बहे?’ 16 इदामे परकेडोर ओर मुने आयनुर अनि मुने मन्तोर ओर परके आयनुर+।”येसु हासुन असा जिवेमास तेदानाता बारेते असा इन्तोर(मर १०:३२-३४; लूका १८:३१-३४)17 येसु येरुसलेम हन्दानपा बारा चेलाह लोकुरकुन आपुनासंग ओतुर, ओनासंग चेला लोकुरकुन तासिस
         बोरे लोकुरक हिले आसि, अनि हरितिगा ओरकुन इन्दिला लागतुर, 18 “हुळाट, माक येरुसलेम हन्दिला आतोरोम अनि अगा नना मानेयतोर मरि मुक्य याजक लोकुरक अनि
         मूसाना नियमतुन करिहवालोरा कयदे पयपिहयानुर, अनि ओरक ओन हायाना योग्य ठहरे कियानुरक,
         19 अनि ओरक ओन यहुदि आयोर लोकुरा कयदे सोपे कियानुर अनि ओरक ओना मजाक कियानुरक अनि पकाय
         हाहानुरक अनि कुरुस पोरो अन्जहिस हव्कानुरक। मति ओर तिसरो दिया असा जिवेमास तेदानुर।”उन्दि अवहारिना विनन्ति(मर १०:३५-४५)20 असके जबदिनोर मरकना अवहारि, आपुना मरकनासंग येसुना हेरे वास नमस्कार किस आपुना पेकोरक
         साटि बाताले कियाला तलकिला लागतु। 21 येसु अदेन, “निया साटि बाताल पहाजे?” इन्जोर पुच्चेमातुर। ओद येसुन इतु, “निमा राजाल
         आस राज कियाना बेरा नावोर येर इवुर मरक निया राज्यतिगा वरोर निया तिन्दान कयबासा, अनि
         वरोर निया डावान कयबासा उदिर इन्जोर वाचा हिम” इन्जोर इतुरक। 22 येसु अदेन, “निमाट बाताल तलकिन्तोरिट इन्जोर निमाट पुनविट। नना सहेन कियाका ओद पकाय तकलिपतुन
         निमाट सहेन किया परकिट बहे?” इन्जोर पुच्चेमातुर। ओरक येसुन, “इंगो! माक सहेन किया परान्तोरोम”
         इन्जोर इतुरक। 23 येसु ओरकुन “खरोय निमाट नावा पकाय तकलिपतुन सहेन कियाकिट, मति आपुना तिन्दान कयबासा अनि
         डावान कयबासा बोने उपहाना नावा बुतो आयो, मति नावोर बाबो बोना साटि तयार कितोर ओरकुनेय
         ओद पुटार” इन्जोर इतुर।24 इद केन्जुन पिसतोर दहाय चेला लोकुरक ओर इवुर तमोलोरकुन होंग कितुरक। 25 मति येसु ओरकुन हेरे केयस इदाम इतुर, “यहुदि आयोर लोकुरा राजालोर ओरागा राज किन्तोर,
         अनि ओरा अदिकारि लोकुरक ओरागा अदिकार किन्तोरक इन्जोर निमाट पुन्तोरिट+। 26 मति मियागा इदाम आयो आयार, मति बोरायि मियागडाल हजोर आयाना इच्चा किन्तोर ओर मिवोर सेवक
         बनेमायिर+, 27 अनि मियागडाल मुक्याल आयाना इच्चा किन्तोर ओर मिवोर दास बने मायिर। 28 नना मानेयतोर मरि नावा सेवा किहाना साटि आयो मति नना दुसरोना सेवा कियान साटि अनि पापता
         बन्दनते मतोरक पकाय लोकुरकुन लेहचियान साटि आपुना जिवा अदेना किमत आस हेविर इन्जोर वातान।”येसु इवुर अन्दराहकुन सुदरेह किन्तोर(मर १०:४६-५२; लूका १८:३५-४३)29 येसु अनि येसुना चेलालोकुरक यरिहोताल हन्जोर मतोरक असके लोकुरा पकाय भीळ ओना परके वातुरक।
         30 अगा हरदा ओदा इवुर अन्दराह उदस मतोरक, येसु इगाडाल हन्दिला आतोर इन्जोर ओरक केन्जतुरक
         असके, “हे प्रबु, दावुदनोर मरि, माकुन दया किम” इन्जोर जोरदे इन्दिला लागतुरक। 31 कमेक मनिर इन्जोर लोकुरक ओरकुन रांगतुरक, मति ओरक असा जोरदे, “हे प्रबु, दावुदनोर मरि,
         माकुन दया किम” इन्जोर इतुरक। 32 असके येसु अगाय नितितुर, ओरकुन केयतुर, “नना मिया साटि बाताल कियाका इन्जोर मिया इच्चा
         मन्ता?” इन्जोर पुच्चेमातुर। 33 ओरक येसुन, “हे प्रबु, माक हुळिला पहाजे” इन्जोर इतुरक। 34 येसुन ओरा पोरो दया वातु अनि ओरा कोन्डानुंग इटतुर असके सान्डेय ओरक हुळिला लागतुरक अनि
         ओरक ओना परके हतुरक।

येसु येरुसलेमतिगा राजाल लेहका दान्तोर(मर ११:१-११; लूका १९:२८-४०; युह १२:१२-१९)211 येसु अनि ओनोर चेला लोकुरक येरुसलेमता हेरे जयतुन मटा हेरे बेतफगेता नाटेना हेरे वातुरक
         असके येसु इवुर चेलालोरकुन इदाम इन्जुन लोहतुर, 2 “मुनेटा नाटेनिगा हन्ट। अगा अवतपा उन्दि दोहता गदि अनि अदेना संग गदिता पिलाल मिकुन पुटार।
         अवेहकुन लेहच नावा हेरे तराट। 3 मिकुन बोरे बाताले इन्दानुर ते प्रबुन अवेहना जरुरि मन्ता इन्जोर इन्ट; असके ओर सान्डेय
         अवेन लोहनुर” इन्जोर इतुर।4 “सियोनना पेडिन इन्ट,‘हुळा, नियोर राजाल नम्र आस गदिना पोरो मन्जे गदिना पिला पोरो उदसनिया हेरे वायिला आतोर इन्जोर इन्ट+’ ”5 इदाम परमेस्वरना पोल्लो वेहवालना द्वारा इन्ज मतोर ओद पोल्लो पुरा आयि इन्जोर इदाम आतु।6 येसुना चेला लोकुरक हन्जुन, येसु ओरकुन आग्या हितोर अदामे कितुरक। 7 अनि गदि अनि अदेना पिलातुन तचुन अवेहना पोरो आपुनांग सन्दरांग तारतुरक, अनि येसु गदि
         पिलाता पोरो उदितुर। 8 असके पकाय लोकुरक आपुनांग दुपटांग हरितिगा तारतुरक, अनि दुसरो लोकुरक जयतुन मराता कोहक
         कदियस हरितिगा तारताप इरतुरक।9 ओना मुने-मुने हन्दुरक अनि परके-परके वान्दुरक सबोय लोकुरक जोर-जोरदे इन्दुरक,“दावुदनोर मरिन होशाना+,प्रबुना पोरोयते वान्तोर ओर धन्य मन्तोरअनि सबोयता ऊचो स्वरगता जागातिगा उदितोर परमेस्वरिन होशाना+।”10 ओर येरुसलेमतिगा हतुर असके सबोय सहेर गजबजेमातु, अनि “येर बोर आन्दुर?” इन्जोर लोकुरक
         इन्दिला लागतुरक। 11 लोकुरा भीळ, “येर गलील प्रदेशतोर नासरत नाटेनोर परमेस्वरना पोल्लो वेहवाल येसु आन्दुर”
         इन्जोर इतुरक।येसु येरुसलेम मन्दिरता मोमवालोरकुन पसिहान्तोर(मर ११:१५-१९; लूका १९:४५-४८; युह २:१३-२२)12 येसु येरुसलेम मन्डिलितिगा हन्जुन मन्दिरतिगा डबुंगना लेन-देन किन्दुरक ओर सबोय लोकुरकुन
         बाहरो पसिहसितुर, अनि सोनो चान्दिता लेन-देन केवालोरा टेबलिनुंग अनि परेवा मोमवालोरा
         कुरसिनुंग मुळहिचितुर, 13 “ ‘नावा लोन प्रार्थनाता लोन इन्दानुर’, मति निमाट ते अदेन ‘कलेरला पान्जा बनेहकिन्तोरिट’
         ” इदाम कोटता मन्ता इन्जोर ओर ओरकुन इतुर+। 14 असके अन्दराह अनि लंगळाह मन्दिरतिगा ओना हेरे वातुरक, अनि येसु ओरकुन सुदरे कितुर। 15 मति मुक्य याजक अनि मूसाना नियमतुन करिहवालोरक येसु किस मतोर ओद अत्भुत चमत्कारतुन अनि
         “दावुदनोर मरिन होशाना” इदाम मन्दिरता डुवारतिगा इन्दाना बालकिन हुळसुन ओरक होंग आतुरक।
         16 अनि ओरक येसुन पुच्चेमातुरक, “येरक बाताल इन्दिला आतोर निमा केन्जान्तोन+?” येसु ओरकुन इदाम उत्तर हितुर, “इंगो केन्जान्तोना‘बालक अनि पाल उन्वालोर तानिहा बालकना टोडिताल निमा पकाय स्तुति कियाना तयारि कितोन’इन्जोर बाताल पवित्र पुस्तकतिगा निमाट वाचे केविट” इन्जोर। 17 असके येसु ओरकुन तासिस येरुसलेमता बाहरो बेथानिय्या नाटेनिगा हन्जुन नरका अगाय मतोर।कायांग हादो ओद अन्जीर मरा(मर ११:१२-१४; मर ११:२०-२४)18 वियान बेरा येसु येरुसलेम सहेरतिगा मलस हन्दानपा ओन करवस्तु। 19 हरिता ओदा उन्दि अन्जीर मरा हुळस ओर ओद मराता हेरे हतुर, अनि आकिंग शिवाय अगा ओन बाराय
         हुळोर इन्जोर ओद मरातुन, “नेटाल नियागा असा कायांग बसकेय हादोंग आयनुंग” इन्जोर इतुर।
         असके अन्जीरता मरा सान्डेय वतितु। 20 इद हुळसुन चेला लोकुरकुन आश्चरय आतुरक अनि ओरक, “इद अन्जीर मरा इचोन सान्डेय बदाम वतितु?”
         इन्जोर इतुरक। 21 येसु ओरकुन, “निमाट शंका केविट विस्वास मन्ता ते इद अन्जीर मरातुन नना कितोना ओदे निमाट
         वने कियापरान्तोरिट। इचोने आयो मति इद मटातुन इगाडाल पसियस समुद्रदिगा हन्ज मुळन्दा इदाम
         इन्किट ते अदाम आयार इन्जोर नना मिकुन खरोय इन्तोना+। 22 अनि निमाट प्रार्थनातिगा विस्वासते बाराय तलकिकिट ते ओद सबोय मिकुन पुटार” इन्जोर उत्तर
         हितुर।यहुदि मुक्याल लोकुरक येसुना अदिकारतिगा शंका किन्तोरक(मर ११:२७-३३; लूका २०:१-८)23 येसु येरुसलेम मन्दिरतिगा हन्जुन उपदेश हियाला आस मन्दुर असके मुक्याल याजक अनि यहुदि
         अदिकारिलोरक ओना हेरे वास, “निमा इद बुतो बोना अदिकारते किन्तोन? अनि निकुन इद अदिकार
         बोर हितोर?” इन्जोर ओन पुच्चेमातुरक। 24 येसु ओरकुन उत्तर हितुर, “नना वने मिकुन उन्दि पोल्लो पुच्चेमान्तोना, ओद नाकुन वेहकिट
         ते इद बुतो बोद अदिकारते किन्तोना इन्जोर नना वने मिकुन वेहका। 25 बपतिस्मा हियाना अदिकार परमेस्वर या मानेय युहन्नान हितुर?” असके ओरक वरोन दुसरोनासंग
         वळकिला लागतुरक; “परमेस्वर हितुर इदाम माक इन्काट ते ‘पजा निमाट ओना विस्वास बाक्या केवि
         आतिट?’ ओर माकुन पुच्चेमायनुर। 26 अनि मानेय हितुर इन्काट ते माकुन भीळता वरे मन्ता, बाक्याकि ओरक सबोयलोर युहन्नान परमेस्वरना
         पोल्लो वेहवाल इदाम मानेमान्तोर” इन्जोर इन्तोरक। 27 आकरिते ओरक येसुन, “माक पुनोम” इन्जोर उत्तर हितुरक। येसु वने ओरकुन, “इव बुतोंग बोद
         अदिकारते किन्तोना इन्जोर नना वने वेहोन” इदाम उत्तर हितुर।इवुर मरकना पिटो28 येसु असा उन्दि पिटो वेहतुर, “निमाट बाताल विचार किन्तोरिट? वरोर मानेयतुन इवुर मरक मतोरक,
         ओर हजोर मरिना हेरे हन्जुन ‘हे नोना, नेन्ड अंगुरता बगिचातिगा बुतो किम’ इन्जोर इतुर।
         29 ‘नना हनोन’ इन्जोर ओर उत्तर हितुर, मति पजा पस्तेमास ओर बगिचातिगा हतुर। 30 पजा बाबो दुसरो मरिना हेरे हन्जुन इदामे इतुर ते ‘इंगो नना दान्तोना’ इन्जोर ओर उत्तर
         हितुर। मति ओर हनोर आतुर। 31 येर इवुरासनिगाडाल बोर बाबोना इच्चा पुरा कितुर?” “हजोर मरि” इन्जोर ओरक इतुरक। येसु
         ओरकुन “टाक्स येतवाल अनि व्यभिचारि आसक मिया मुने परमेस्वरना राज्यतिगा दान्तोरक इन्जोर
         नना मिकुन खरोय इन्तोना। 32 बाक्याकि बपतिस्मा हेवाल युहन्नाल मिकुन परमेस्वरना खरोय हरि तोहिलाय वातुर मति निमाट
         ओना विस्वास केवि आतिट, मति टाक्स येतवालोर अनि व्यभिचारि आसक ओना विस्वास कितुंग, अनि
         निमाट इद हुळतिट ते वने पजा पस्तेमायविट अनि ओना विस्वास केवि आतिट+।”दुष्ट कास्तकारकना पिटो(मर १२:१-१२; लूका २०:९-१९)33 येसु असा उन्दि पिटो वेहतुर, “असा उन्दि पिटो केन्जाट, वरोर लोनमालकाल मतोर, ओर अंगुरता
         बगिचा लावे कितुर, बगिचाता नालुंगास बासा वेटाळ बनेहकितुर, अगा अंगुरता जोमा बनेकियाना
         चक्कि गुमिया कातिस इरतुर अनि उन्दि केतुल वने बनेहकितुर, अनि कास्तकारकुन अदेना बुतोता
         ठेका हिस ओर दुसरो देशतिगा हतुर+। 34 अनि अंगुरक पन्डाना बेरा हेरे वात असके ओर आपुनोर नोकर लोकुरकुन आपुना हिसा येतान साटि
         कास्तकारकना हेरे लोहतुर। 35 मति कास्तकारक ओनोर नोकरकुन पयस बोने हाहतुरक, अनि वरोन हव्कतुरक, अनि दुसरोन कलदे हितुरक।
         36 पजा ओर मुनेटाल असा पकाय नोकर लोकुरकुन लोहतुर, अनि कास्तकारक लोकुरक ओरकुन वने अदामे
         कितुरक। 37 आकरिते ओरक नावोर मरिना आदर कियानुरक इन्जोर ओर इतुर अनि ओर आपुनोर मरिन ओरा हेरे लोहतुर।
         38 मति कास्तकारक ओनोर मरिन हुळस, ‘येर ते वारिस आन्दुर, वाट, येन हव्कस वाटिट, पजा इद अंगुरता
         बगिचा माकुनेय आयार’ इदाम वरोन दुसरोन वळकिला लागतुरक। 39 असके ओरक ओनोर मरिन पयतुरक अनि अंगुरता बगिचाता बाहरो पसिहिस हव्कस वाटतुरक। 40 इन्जोर अंगुरता बगिचातोर मालकाल वायनुर असके ओरक कास्तकारकनासंग बाताल कियानुर?” 41 ओरक येसुन इतुरक, “ओर ओरक खराब लोकुरकुन खराब रितिते नाश किस अंगुर कोयाना सिजनते अंगुरता
         बगिचाता ठेका दुसरो कास्तकारकुन हियानुर, ओरक अंगुर पन्डतपा ओना हिसा हियानुर।” 42 येसु ओरकुन इतुर,“ ‘लोन बनेहकेवालोर मिस्रीलोकुरक खराब मन्ता इन्जोर हरचिस मतोर अदे कलदुन पायवाता मुक्या
         कल आत,इद प्रबुनिकेडाल आत अनि मावा नजरते अत्भुत मन्ता+’इदाम बाताल निमाट बसकेय पवित्र पुस्तकतिगा वाचे केविट बहे? 43 इन्जोर परमेस्वरना राज्य मियाकेडाल येतानुर अनि ओद परमेस्वरना राज्यता अनुसार ताकवाल
         लोकुरकुन हियानुर इन्जोर नना मिकुन इन्तोना। 44 अनि बोर-आयि अद कलपोरो अरानुर ओर तुकळेंग-तुकळेंग आयनुर अनि कल ओना पोरो अरार अनि ओर
         पेचकांग आयनुर” इन्जोर इतुर।45 ओना पिटोतुन मुक्याल याजक लोकुरक अनि परीसि लोकुरक केन्जुन येसु आपुना बारेते इन्तोर
         इन्जोर समजेमातुरक। 46 अनि ओरक येसुन पयाना इच्चा कितुरक, मति लोकुरा भीळ ओन परमेस्वरना पोल्लो वेहवाल समजेमान्दुरक
         इन्जोर ओरक वरियतुरक।

मरमिंगना-जेवनता पिटो(लूका १४:१५-२४)221 येसु असा ओरकुन उन्दि पिटोते वेहिला लागतुर, 2 “स्वरग राज्य आपुना मरिना मरमिंगता जेवन तयार कितुर राजाल लेहका मन्ता। 3 अनि ओर पत्रिका हितोर लोकुरकुन मरमिंगना जेवनतिगा केयिर इन्जोर आपुनोर दासक लोकुरकुन
         लोहतुर मति ओरक ते वायाना इच्चा केवोरक। 4 पजा ओर दुसरो दास लोकुरकुन इदाम इन्ज लोहतुर, ‘नना जेवन तयार कितोना, नावांग बोकळाहकुन
         हव्कतोना, अनि सबोय तयार मन्ता, मरमिंगना जेवनतिगा वाट’ इदाम पत्रिका हितोर लोकुरकुन
         इन्ट। 5 मति ओरक केन्जवाप वरोर आपुना डन्डतिगा, अनि दुसरो वरोर आपुना बुतोते हतुर। 6 अनि दुसरो हुचुलोर लोकुरक ओनोर दासकुन पयस ओरा अपमान कितुरक अनि ओरकुन हव्कस वाटतुरक।
         7 असके राजान होंग वातु अनि ओर आपुना सयनिक लोकुरकुन लोहच ओर हव्कवालोरा नाश कितुर अनि
         ओरा सहेरतुन पोतिहसितुर। 8 असके पजा ओर आपुनोर दास लोकुरकुन इतुर, ‘मरमिंगना जेवन ते तयार मन्ता मति पत्रिका हितोर
         लोकुरक योग्य ठहरे मायोर। 9 इन्जोर चोकतिगा हन्ट अनि बचोलोर लोकुरक मिकुन हापळेमायनुरक ओर सबोय लोकुरकुन मरमिंगना
         जेवनतिगा केयस ताट’ इन्जोर इतुर। 10 पजा ओरक दास लोकुरक हरितिगा हन्जुन पुटतुर खराब अनि सोबाय सबोय लोकुरकुन जमा कितुर अनि
         ओरकुन मरमिंग लोन ततुर अनि मरमिंग मन्डा वरताहने निदित। 11 राजाल वरताहकुन हुळान साटि लोपा वातुर असके मरमिंगना सन्दरा करोर आसि वरोर मानेयतुन अगा
         ओर हुळतुर। 12 राजाल ओन पुच्चेमातुर, ‘हे गोतियाह, निमा मरमिंगना सन्दरा करवाय इगा बाक्या वाति?’ ओर
         बाराय वळकोर आतुर। 13 असके राजाल सेवक लोकुरकुन, ‘येनांग कय-काल्क दोहच ओन बाहरो आन्दारते हरचिम्ट, अगा किलाना
         अनि पल्क कटरेकियाना आयार+’ इन्जोर इतुर। 14 बाक्याकि केयतोरक ते पकाय मन्तोरक मति आचतोरक हुचुलोरक मन्तोरक।”हजोर राजान टाक्स हियानाता बारेते(मर १२:१३-१७; लूका २०:२०-२६)15 असके येसुन बोद रितिता पोल्लेते हिरकिहकाट इन्जोर परीसि लोकुरक वरोन-दुसरोनसंग विचार
         कितुरक। 16 आकरिते ओरक आपुना चेला लोकुरकुन अनि हेरोदियास राजाना दलतोरासंग येसुना हेरे इदाम इन्दिला
         लोहतुरक, “हे गुरु, निमा खरोय अनि परमेस्वरना हरि खरोय रितिते करहान्तोन अनि निमा बोनाय
         भेदभाव केवि इन्जोर निमा बोने वरियवि इदाम माक पुन्तोरोम। 17 इन्जोर हजोर राजान टाक्स हियाना उचित मन्ता या हिले। इदेना बारेते निमा बाताल विचार किन्तोन?
         माकुन वेहा।” 18 येसु ओरा खराब उदेशतुन पुन्ज इदाम इतुर, “हे कपटि लोकुरक, नावा परिक्षा बाक्या किन्तोरिट?
         19 टाक्सता डबु नाकुन तोहाट” इन्जोर इतुर। असके ओरक ओना हेरे रोमि देशता उन्दि डबु ततुरक।
         20 असके येसु ओरकुन पुच्चेमातुर, “इद छापे किता चित्र अनि पोरोय बोना मन्ता?” 21 ओरक ओन इतुरक, “हजोर राजाना मन्ता।” असके येसु ओरकुन इतुर, “हजोर राजाना हजोर राजान हिम्ट,
         अनि परमेस्वरना परमेस्वरतुन हिम्ट।” 22 इद केन्जुन ओरक बाताले पोल्लो वळक परोर आतुरक, अनि ओरक येसुन तासिस हतुरक।असा जिवेमायाना अनि मरमिंग(मर १२:१८-२७; लूका २०:२७-४०)23 ओदे दिया हातोर लोकुरा असा जिवेमायानातुन मानेमायोर सदुकि लोकुरकनिकेडाल हुचुलोर लोकुरक
         येसुना हेरे वास ओन पुच्चेमातुरक+, 24 “हे गुरु, बोरे मानेय बालक आयवाय हायिर ते ओनोर तमो ओना मुतेनसंग मरमिंग किस आपुना तमोन
         साटि वंश पयदाह केविर इन्जोर मूसाल आग्या हितोर+। 25 इदेक माक सात तमोलोरक मतोम हजोर तमो मरमिंग कितुर अनि पजा बालक आयवाय ओर हातुर। इन्जोर
         ओनोर तमो अदेन मरमिंग कितुर। 26 दुसरोर, तिसरोर अनि सात तमोलोरकुन वने इदामे आतुरक। 27 ओरक सात तमोलोरक हातपा पजा ओद आळ वने हातु। 28 दुनियाता आकरिते हातोर लोकुरक असा जिवेमास तेदानपा ओद ओर सात तमोनिगाडाल बोना मुत्ते
         आयार? बाक्याकि ओद सबोय तमोलोरा मुत्ते आस मता बहे” इन्जोर पुच्चेमातुरक। 29 येसु ओरकुन उत्तर हितुर, “निमाट पवित्र पुस्तकतुन अनि परमेस्वरना लावतुन पुनविट इन्जोर
         निमाट दोखाते अरान्तोरिट। 30 बाक्याकि दुनियाता आकरिते हातोर लोकुरक असा जिवेमास तेदितपा मानेयक अनि आसकना मरमिंग
         आयो आयनुंग, मति स्वरगतिगा परमेस्वरना दूतक लेहकाय मन्दानुरक। 31 मति हातोरिगाडाल असा जिवेमायाना बारेते परमेस्वर मिकुन वेहच मतोर, अदेन निमाट वाचे केविट
         बहे? 32 ‘नना अब्रहामना परमेस्वर अनि इसहाकना परमेस्वर अनि याकुबना परमेस्वर आन्दान?’ इन्जोर
         ओर इन्ज मतोर। ओर हातोर लोकुरा आयो मति जिवित लोकुरा परमेस्वर आन्दुर+।” 33 इद केन्जुन लोकुरा भीळ ओना उपदेशते पकाय आश्चरय आतुरक।सबोयताल हजोर आग्या(मर १२:२८-३४; लूका १०:२५-२८)34 येसु मसि आपुना उत्तरते सदुकि लोकुरकुन कमेक कितुर इन्जोर परीसि लोकुरक केन्जतुरक ते
         ओरक उन्दि आतुरक। 35 ओरागाडाल मूसाना नियमतुन करिहवाल वरोर मानेय ओना परिक्षा कियान साटि येसुन पुच्चेमातुर+, 36 “हे गुरु, मूसाना नियमतिगा सबोयताल हजोर आग्या बोद मन्ता?” 37 येसु ओन इतुर, “‘निमा आपुनोर परमेस्वर प्रबुन आपुना पुरा मन अनि आपुना पुरा जिवा अनि
         आपुना पुरा बुद्धितासंग मया किम+’। 38 सबोयताल हजोर अनि मुक्य आग्या इदेय मन्ता। 39 अनि दुसरो नियम इदेना लेहका मन्ता ‘निमा आपुना हेरेटोरकुन आपुना लेहकाय मया किम+’। 40 इवे रन्ड आग्यांगतिगा मूसाना सबोय नियम अनि परमेस्वरना पोल्लो वेहवालोरा सबोय पोल्लो
         आदार मन्ता” इन्जोर इतुर।मसिहा बोनोर मरि आन्दुर?(मर १२:३५-३७; लूका २०:४१-४४)41 परीसि लोकुरक जमा आस मतोर असके येसु ओरकुन, 42 “मसिना बारेते निमाट बाताल विचार किन्तोरिट? ओर बोनोर मरि आन्दुर?” इन्जोर पुच्चेमातुर।
         परीसि लोकुरक येसुन, “दावुदनोर मरि” इन्जोर इतुर। 43 येसु ओरकुन, “ते दावुद परमेस्वरना आत्माता लावदे ओन प्रबु इदाम बाक्या इन्तोर?44 ‘नना निया दुश्मनतुन निया काल्क अडिय केवोन आयकाअचोवनाह निमा नावा तिन्दान कयबासा उदा+’इन्जोर प्रबु नावोर प्रबुन इतुर। 45 पजा दावुद ओन ‘प्रबु’ इन्तोर ते ओर ओनोर केवल सन्तान आयो मति प्रबु वने मन्तोर” इन्जोर
         पुच्चेमातुर। 46 येना उत्तरते बोरे उन्दि पोल्लो वने इन्दिला परोर। ओद दियाताल बोने असा ओन बोदे पोल्लो
         पुच्चेमायाना हिमत आयो आतु।

यहुदि अदिकारि लोकुरकताल सावदान मन्ट(मर १२:३८-३९; लूका ११:४३-४६; २०:४५-४६)231 असके येसु भीळतुन अनि आपुना चेला लोकुरकुन इतुर, 2 “मूसाना नियमतुन करहिवालोर अनि परीसि लोकुरक मूसाना गादितिगा उदितोरक, 3 इन्जोर ओरक मिकुन बाताले इनिर अदेन मानेमास किम्ट। मति ओरक किन्तोरक ओदेन केमाट बाक्याकि
         ओरक इन्तोरक मति अदामे केवोरक। 4 ओरक ताहाना पकाय कटिन मन्ता वजातुन दोहचुन मानेयकना हटातिगा इरान्तोर मति अदेन ओयान साटि
         बाताले मदत केवोरक। 5 ओरक आपुना सबोय बुतो लोकुरकुन तोहान साटि किन्तोरक, ओरक परमेस्वरना पोल्लो कोटस इरस आपुना
         तलातिगा दोहच मता ओद पेटि केवल लोकुरकुन दिसिलाय दरोज हजोर किसोर मन्तोरक। अनि सबोय लोकुरकुन
         दिसिलाय आपुना कुरताताल झालर असा लाटि किसोर मन्तोरक+। 6 बोदे कार्यक्रमता जेवनता पंगततिगा मुक्य मुक्य जागा अनि समाज मन्डलितिगा मुक्य मुक्य
         कुरचितिगा उदाना, 7 हाटुमतिगा ओरकुन आदरतासंग नमस्कार कियाना अनि मानेय ओरकुन रब्बी मन्जे गुरु इदाम केयाना
         ओरकुन सोबाय लागान्ता। 8 मति निकुन बोरे रब्बी या गुरु इन्दाना परवांगि हेमाकिर बाक्याकि मिवोर वरोरे गुरु मन्तोर,
         अनि निमाट सबोय लोकुरक हेलाळ-दादाह मन्तोरिट। 9 दरतितिगा बोने बाबो इन्माट बाक्याकि मिवोर वरोरे बाबो मन्तोर, ओर स्वरगतिगा मन्तोर। 10 अनि मियागा बोने मुक्याल वने पोरोय येतमाट, बाक्याकि मिवोर वरोरे मुक्याल मन्तोर ओर मसि
         मन्तोर। 11 मियागा सबोयताल हजोर बोर मन्तोर ओर मिया सेवक बनेमायिर+। 12 आपुनतुन हजोर बनेहकिन्तोर सबोय लोकुरक हुडलोर बनेहकियानुरक, अनि आपुनतुन हुडलोर बनेहकिन्तोरक
         सबोय लोकुरक हजोर बनेहकियानुरक+।”यहुदि अदिकारि लोकुरक येसुन विरोद किन्तोरक(मर १२:४०; लूका ११:३९-४२,४४,५२; २०:४७)13 येसु असा इतुर, “हे नियमतुन करिहवालोर अनि परीसि लोकुरक परमेस्वर मिकुन पकाय दन्ड हियानुर।
         निमाट कपटि मन्तोरिट। स्वरगतिगा हन्दाना इच्चा किन्तोरक लोकुरा मुने निमाट स्वरग राज्यता
         टाटरा बन्द किन्तोरिट, आपुनास अगा हनविट अनि अगा हनवालोरकुन वने हन्दिला हेविट। 14 (कपटि मन्तोरक हे नियमतुन करिहवालोरक अनि परीसि लोकुरक परमेस्वर मिकुन पकाय दन्ड हियानुर।
         निमाट रान्डिहना लोतुन दोखाते लुटे किन्तोरिट, अनि दुसरो लोकुरकुन तोहान साटि पकाय बेरावनाह
         प्रार्थना किसोर मन्तोरिट, इदेना कारण मिकुन पकाय दन्ड पुटार।) 15 कपटि मन्तोर हे नियमतुन करिहवालोरक अनि परीसि लोकुरक परमेस्वर मिकुन पकाय दन्ड हियानुर।
         निमाट वरोर मानेयतुन आपुना दरमतिगा ततान साटि सबोय समुद्र अनि दरतितिगा वलियान्तोरिट
         अनि ओर मिया दरमतिगा वान्तोर असके ओन मियाताल पकाय हजोर नरकता दन्डता लायक बनेहकिन्तोरिट।”16 येसु असा इतुर, “हरि तोहवाल अन्दराह मुक्यालोरक मिकुन परमेस्वर पकाय दन्ड हियानुर। मन्दिरता
         पोरोयते शपथ येतिन्तोर ते बाराय आयो, मति बोरे मन्दिरता सोनोता पोरोयते शपथ येतिन्तोर
         ते ओन शपथता पालन कियालागार इन्जोर वेहिन्तोर। 17 हे मुर्ख अनि अन्दराह लोकुरक, हजोर बोद मन्ता? बाताल सोनो या सोनोतुन पवित्र किन्ता मन्दिर?
         18 पजा बोरे ‘मन्दिरता वेदिता पोरोयते शपथ येतिर ते बाराय आयो मति बोरे मन्दिरता बलिता पोरोयते
         शपथ येतिर ते ओर अदेन पालन कियाला पहाजे’ इन्जोर निमाट इन्तोरिट। 19 हे अन्दराहलोर, बोद हजोर मन्ता, बाताल बलि या बलितुन पवित्र किन्ता ओद वेदि? 20 इन्जोर बोर वेदिता पोरोयते शपथ येतिन्तोर ओर अदेना अनि अदेना पोरो मन्ता ओव सबोय पोल्लोता
         वने शपथ येतिन्तोर। 21 बोर मन्दिरता पोरोयते शपथ येतिन्तोर, ओर मन्दिरता अनि अगा मन्वाल परमेस्वरना वने पोरोयते
         शपथ येतिन्तोर। 22 स्वरगता पोरोयते शपथ येतिन्तोर ओर परमेस्वरना सिंहासनता अनि अदेना पोरो उदवाल परमेस्वरना
         वने पोरोयते शपथ येतिन्तोर+।”23 येसु असा इतुर, “कपटि मन्तोरक हे नियमतुन करिहवालोरक अनि परीसि लोकुरक परमेस्वर मिकुन
         पकाय दन्ड हियानुर। निमाट पुदिना, सोप, अनि जिराता दहावो भागते हिन्तोरिट, मति न्याय,
         दया अनि इदाम मूसाना नियमता मुक्य पोल्लोतुन निमाट तासितोरिट। निमाट ओद पोल्लो कियाना
         अनि इव पोल्लोता वने पालन किसोर मन्दिला वने पहाजे+। 24 हे हरि तोहवालोरक अन्दराह मुक्यालोरक निमाट नुसमेनुंग गारे किन्तोरिट मति हुटकुन लोपान्तोरिट!
         25 कपटि मन्तोरक हे नियमतुन करिहवालोरक अनि परीसि लोकुरक, परमेस्वर मिकुन पकाय दन्ड हियानुर।
         निमाट कटोराह अनि दळयाहकुन पोरो-पोरोडाल नोरान्तोरिट, मति ओरा लोपाडाल लालुच अनि कपटताते
         निन्दितांग। 26 हे आन्दराल परीसि, कटोरा अनि दळयाता पोरोडा साप आयान साटि पहले निमा अदेना लोपाडाल नोरा
         असके अव सबोय साप आयनुंग।”27 येसु असा इतुर, “कपटि मन्तोरक हे नियमतुन करिहवालोरक अनि परीसि लोकुरक, परमेस्वर मिकुन
         पकाय दन्ड हियानुर। निमाट चुना होकता बिजगुडि लेहका मन्तोरिट। ओद पोरोडालते सोबाय दिसान्ता
         मति लोपा मुरदाता पळेकांग अनि सबोय प्रकारता खराबते निन्दिता+। 28 इदामे पोरोडाल निमाट वने परमेस्वरना मुने येताना योग्य बुतो केवालोरक इन्जोर मानेयतुन
         दिसान्तोरिट, मति लोपा कपट अनि पापते निन्दितोरिट।”कपटि लोकुरकुन परमेस्वर पकाय दन्ड हिन्तोर(लूका ११:४७-५१)29 येसु असा ओरकुन इतुर, “कपटि मन्तोरक हे नियमतुन करिहवालोरक अनि परीसि लोकुरक, परमेस्वर
         मिकुन पकाय दन्ड हियानुर। निमाट परमेस्वरना पोल्लो वेहतोरा बिजगुडिंग बनेहकिन्तोरिट अनि
         परमेस्वरना मुने येताना योग्य बुतो केवालोरा बिजगुडिंग सजेह किन्तोरिट। 30 अनि ‘माक ते आपुना आजि-दादालोरा काळदे मन्ज मनेरोम ते परमेस्वरना पोल्लो वेहवालोरकुन
         हव्कान साटि ओरकुन संग आयो आस मनेरोम’ इन्जोर इन्तोरिट। 31 इदामे निमाट परमेस्वरना पोल्लो वेहवालोरकुन हव्कवालना पिळितोर मरि आन्दिट इदाम आपुना
         विरुद निमाटेय गवाहि हिन्तोरिट। 32 निमाट आपुना आजि-दादालोरा पापता खराब बुतोतुन सबोय रितिते निमाट पुरा किम्ट। 33 हे तरासक, नांग तरासतोर पिलांग, निमाट नरकता दन्डताल बदाम पिसकिट+? 34 इन्जोर नना मिया हेरे परमेस्वरना पोल्लो वेहवालोरक अनि बुद्धिमान अनि मूसाना नियमतुन
         करिहवालोरकुन लोहान्तोना, अनि निमाट ओरागाडाल हुचुलोर लोकुरकुन कुरुस पोरो अन्जिहच हव्किट,
         अनि हुचुलोर लोकुरकुन आपुना समाज मन्डलितिगा सोटाते हियाकिट अनि उन्दि सहेरताल दुसरो
         सहेर ओरकुन हाहान साटि वलियकिट। 35 अदेनते परमेस्वरना मुने येताना बुतो केवाल हाबिलना नतुरताल, निमाट वेदि अनि पवित्र जागाता
         नडुम हव्कतिट बिरिकाहनोर मरि जकरयाहना नतुरवनाह, निमाट परमेस्वरना मुने येताना योग्य
         मन्तोरक बचोलोर लोकुरा नतुर दरतितिगा पोंगिहतोरिट ओर सबोय लोकुरा दोष मियागा वायार+। 36 इव सबोय पोल्लोंग इद पिळिता लोकुरकुन भोगेमाय लागार इन्जोर नना मिकुन खरोय इन्तोना।”येसु येरुसलेम साटि दुःख किन्तोर(लूका १३:३४-३५)37 येसु असा ओरकुन इतुर, “हे येरुसलेम, हे येरुसलेम निमाट परमेस्वरना पोल्लो वेहवालोरकुन
         हव्कान्तोरिट, अनि निया हेरे लोहतोर ओरकुन निमा कल्कने हिन्तोरिट। कोर आपुना चिवाहकुन
         आपुना मारेकिंग अडिय जमा किन्ता अदामे नना वने निया बालकिन जमा कियान साटि बचोक बेरा
         नना विचार कितान मति निमाट इच्चा केविट। 38 हुळाट मिया लोन तासिस दाका+। 39 बाक्याकि ‘प्रबुना पोरोयते वान्तोर ओर धन्य मन्तोर’ इन्जोर निमाट इन्विट आयकिट अचोनवनाह
         निमाट नाकुन असा बसकेय हुळवि आयकिट इन्जोर नना मिकुन इन्तोना+।”

येरुसलेम मन्दिरता नाश(मर १३:१-२; लूका २१:५-६)241 येसु येरुसलेम मन्दिरताल पसियस हन्जोर मतोर असके ओनोर चेलालोर येरुसलेम मन्दिर बचोन सोबाय
         बनेकितोर इदाम तोहान साटि ओना हेरे वातुरक। 2 येसु ओरकुन, “निमाट इद मन्दिर सबोय हुळिला आतोरिट बहे? इगा उन्दि कलदा पोरो दुसरो कल
         मनो आस इद मन्दिरता सबोय कल अडिय अरहार इन्जोर नना मिकुन खरोय इन्तोना।”पकाय तकलिप अनि दुःखता सुरुवात(मर १३:३-१३; लूका २१:७-१९)3 येसु जयतुन मटा पोरो उदस मतोर असके चेला लोकुरक वरोरे आस येसुना हेरे वास ओन, “इव पोल्लोंग
         बसके आयनुंग? अनि निया वायाना अनि दुनियाता अन्तता चिन्ह बाताल आयार?” इन्जोर माकुन वेहा
         इन्जोर विनन्ति कितुरक। 4 येसु ओरकुन उत्तर हितुर, “बोरे मिकुन भळके केमाकिर इन्जोर सावदान मन्ट! 5 ‘नना मसि आन्दान’ इदाम इन्जुन पकाय लोकुरक नावा पोरोयते वास पकाय लोकुरकुन भळके कियानुरक।
         6 निमाट लळायिह अनि लळायिता बारेता समाचार केन्जकिट मति वरियमाट बाक्याकि इव आयाना जरुरि
         मन्ता, मति ओद बेरा दुनियाता अन्त आयो आयार। 7 बाक्याकि जाति जातिता विरोद लळायि कियानुरक अनि उन्दि राज्य दुसरो राज्यता विरोद लळायि
         कियानुर अनि पकाय जागातिगा दुष्काळ अनि भुकंप आयनुंग। 8 इव सबोय पोल्लोंग पकाय तकलिपता सुरु आयार। 9 ओद दियांग मिया विरोदि लोकुरक मिकुन पकाय तकलिप कियाना साटि दुसरोना कयदे हियानुरक अनि
         ओरक मिकुन हव्कानुरक, अनि नावा चेला आयानाता कारण सबोय जातितोर लोकुरक मियासंग दुश्मनि
         कियानुरक+। 10 ओद दियांग नावा चेलाल लोकुरकनिकेडाल पकाय लोकुरक नावा विस्वास तासियानुरक, अनि वरोर दुसरोन
         पयपियाहनुरक अनि वरोर दुसरोन दुश्मनि इरानुरक, 11 परमेस्वरना पोल्लो वेहवाल इदाम आपुनतुन खोटाल वेहवालोर पकाय लोकुरक वासुन पकाय लोकुरकुन
         भळके कियानुरक। 12 दुनियातिगा लोकुरक खराब बुतो कियाना पकाय आयनुंग इन्जोर पकाय लोकुरा मया बन्द आयार। 13 मति आकरिवनाह हिमते सहन किस मन्दानुर ओनाय अनन्त काळता हायानाता दन्डताल पिसहानुर+। 14 अनि स्वरग राज्यता इद सोबाता पोल्लो सबोय जातितिगा गवाहि आस सबोय दुनियातिगा प्रचार किहानुर
         असके अन्त वायार।”पकाय हजोर तकलिपता सुरुवात(मर १३:१४-२३; लूका २१:२०-२४)15 येसु असा इतुर, “मति परमेस्वरना पोल्लो वेहवाल दानियलना द्वारा पकाय वरसाना मुने वेहच
         मतोर लेहका बसके निमाट सबोय तासिस विताना कारण मन्ता ओद अशुद्ध चिजतुन मन्दिरता पवित्र
         जागातिगा नितिता हुळकिट, (इदेना अर्थ बाताल मन्ता इन्जोर वाचेकेवाल आपुनास समजेमायिर)+। 16 असके यहुदि प्रदेशतिगा मन्तोरक ओर लोकुरक मटा पोरो विचोर हन्ट। 17 लोता पोरो मन्दानुर ओर आपुना लोताल बाताले चिज टन्डान साटि अडिय रेयमाकिर+। 18 अनि डन्डतिगा मन्दानुर ओर आपुना बिलानकेट साटि परके हन्माकिर। 19 ओद दियांगते मेन्दुलते मन्दानुंग अनि पाल उहचोर मन्दानुंग अवेहना साटि पकाय तकलिप आयार!
         20 मति मिया विताना पिनि दियांगते या पवित्र दियाते आयमाकि इन्जोर प्रार्थना किसोर मन्ट।
         21 बाक्याकि दुनियाता सुरुवाताल इदेकवनाह आयो अनि असा बसकेय आयो आयार इदाम पकाय तकलिप ओद
         बेरा आयार+। 22 अनि परमेस्वर ओव दियानुंग कमि केवोर आस मनेर ते बोरे मानेय पिसोर आस मनेर मति आपुना आचतोर
         लोकुरा कारण ओर ओव दियानुंग कमि कियानुर। 23 ओद दियांग बोरे मिकुन ‘हुळाट, मसिहा इगा मन्तोर या अगा मन्तोर!’ इदाम इनिर ते विस्वास
         केमाट। 24 बाक्याकि पकाय खोटाल मसि अनि नना परमेस्वरना पोल्लो वेहवाल इदाम खोटाल वेहवालोरक तेदचुन
         आय परार ते आचतोरकुन वने भळके कियान साटि हजोर चिन्हा अनि पकाय चमत्कारता बुतोंग किस
         तोहानुरक। 25 आटवन इराट, नना पहलेटाले मिकुन इद सबोय इतोना। 26 इन्जोर ओरक मिकुन ‘हुळाट, ओर वारु पल्लातिगा मन्तोर’ इन्जोर इनिर ते बाहरो पसियस हन्माट;
         या ‘हुळाट, ओर खोलि लोपा मन्तोर’ इदाम इन्दानुर ते विस्वास केमाट+। 27 बाक्याकि बिजलि पुरवतिकेडाल पसियस पचिमवनाह मान्जान्ता अदामे नना मानेयतोर मरिना वने
         वायाना आयार। 28 बगाय मुरदा मन्दार अगाय गिदाह जमा आयनुंग++।”मानेयतोर मरिना असा मलस वायाना(मर १३:२४-२७; लूका २१:२५-२८)29 येसु असा वेहतुर, “ओव दियांगता पकाय तकलिपता पजा‘सान्डेय पोळद आन्दार आयार अनि नलेन्ज वेळिचि हेवो आयार,अनि हुकोंग आबारताल अरानुंग अनि आबारतांग लावक होलेमायनुंग+’।30 असके मानेयतोर मरिना चिन्हा आबारतिगा दिसार अनि पजा दरतिता सबोय जातितोर लोकुरक वरेते
         किलसोर नना मानेयतोर मरिन पकाय लाव अनि महिमातासंग आबारता ढगिंगते वायानपा हुळानुरक+। 31 ओर पिपारिता हजोर लेंगदासंग आपुनोर स्वरगदूतकुन लोहनुर, अनि ओरक आबारता उन्दि सिवाताल
         दुसरो सिवावनाह नालुंगास बासाडाल आपुनोर आचतोर लोकुरकुन जमा कियानुरक।”अन्जीर मराता पिटो(मर १३:२८-३१; लूका २१:२९-३३)32 येसु असा वेहतुर “अन्जीर+ मराताल उन्दि पोल्लो करयाट: अन्जीर मरातांग आकिंग कावसुन अदेना कोहक हिरवो आस अदिते
         पुनाह आकिंग कोडसातांग असके इदेक डोकाल वाता इन्जोर लोकुरक समजेमान्तोरक। 33 इदाम निमाट इव सबोय पोल्लोनुंग हुळकिट असके ओर हेरे कवाळ मुने अवतोर इन्जोर समजेमाम्ट।
         34 इव सबोय पोल्लोंग पुरा आयो आयनुंग अचोवनाह इद पिळिता अन्त आयो आयार इन्जोर नना मिकुन
         खरोय इन्तोना। 35 आबार, अनि दरति बदलेमायार मति नावा पोल्लो बसकेय बदलेमायो आयार।”दरोज केपसोर मन्ट(मर १३:३२-३७; लूका १७:२६-३०; लूका १७:३४-३६)36 येसु असा वेहतुर, “नना मानेयतोर मरिना असा मलस वायानाता ओद दियांगता अनि ओद बेराता बारेते
         स्वरगतोर दूतक अनि नना मरि वने पुनोर मति केवल मावोर बाबो पुन्तोर। 37 नुहना दियांगता लेहका नना मानेयतोर मरिना वायाना वने आयार+। 38 बाक्याकि पकाय हजोर उसाता मुनेटा दियांग नुह हजोर डोंगातिगा अन्जोर ओद दियावनाह लोकुरक
         तिन्जोर-उन्डोर मतोरक अनि ओरा मानेयक अनि आसक मरमिंग किसोर मतोरक। 39 अनि पकाय हजोर उसा वास सबोय लोकुरकुन पोंगहिस ओयानवनाह ओरकुन बाराय समजेमायो आत अदामे
         नना मानेयतोर मरिना वने वायाना आयार। 40 ओदबेरा इवुर मानेय डन्डतिगा बुतो किसोर मन्दानुरक ओराकेडाल वरोन ओयनुर अनि दुसरोन अगाय
         तासियानुर+। 41 रन्ड आसक उन्दि जतातिगा पिन्डि नोरसोर मन्दानुंग अव रन्डनिगाडाल उन्दि ओयनुर अनि दुसरो
         अगाय तासियानुर। 42 इन्जोर मिवोर प्रबु बोद दिया वायनुर इदाम निमाट पुनविट इन्जोर केपसोर मन्ट। 43 मति कलेर बोद बेरा वायनुर इन्जोर लोतोर मालकाल पुन्ज मनेर ते ओर केपसोर मन्ज मनेर, अनि
         आपुना लोन ओहिला हेवोर आस मनेर इदाम पुन्ट+। 44 इन्जोर निमाट विचार केविट ओद बेरा नना मानेयतोर मरि वायनुर इन्जोर निमाट वने तयार मन्ट।”इमानदार दास अनि दुष्ट दास(लूका १२:४१-४८)45 येसु असा इन्दिला आतोर, “आपुना लोतोरकुन ठहरे किता बेरा जेवन हेविर इन्जोर मालकाल अदिकारि
         ठहरे कितोर इमानदार अनि बुद्धिमान दास बोर मन्तोर? 46 ओनोर मालकाल वायानपा असके अदामे बुतो कियाना हुळान्तोर ओर दास धन्य मन्तोर। 47 मालकान ओन आपुना सबोय संपतितिगा अदिकारि आस निवळे कियानुर इन्जोर नना मिकुन खरोय इन्तोना।
         48 मति ओर दास दुष्ट अनि ओना मालकाल इदेक सान्डे मलस वायोर इदाम आपुना मन्दिगा विचार कितुर।
         49 अनि आपुनोर संगवाले दासकुन हाहचोर मन्दानुर अनि दाळंगो उन्वालोरासंग तिन्जोर उन्डोर मन्दानुर।
         50 ते ओर दास विचार वने केवोर आयनुर ओद बेराते ओनोर मालकाल वायनुर। 51 अनि ओर दुष्ट दासतुन पकाय दन्ड हिस सोबाय बुतो केवालोर कपटि लोकुरासंग इरानुर; अगा लोकुरक
         किलसोर अनि नोमुरुते पल्क कटरे किसोर मन्दानुर।”

दाहा कुवारिह लयाहना पिटो251 येसु स्वरग राज्यता बारेते असा उन्दि पिटो वेहतुर, “स्वरग राज्य आपुना टिवरि पयस दुलहान
         मिलेमायान साटि पसियान्तांग ओव दाहा कुवारिह लेयाना लेहका मन्दार+। 2 ओव लयाहनिगा सयुंग लयाह मुर्ख अनि सयुंग लयाह समजदार मतांग। 3 मुर्ख लयाह आपुना टिवरि पयतुंग मति जासतिता निय पयोंग आतुंग। 4 मति समजदार लयाह आपुना टिवरितासंग डपकितिगा निय वने पयतुंग। 5 दुलहान वायान साटि बेरा आतु असके अवेहकुन उसकाळ वान्दु अनि ओव हुन्जतुंग। 6 अरदो नरका ‘दुलहाल वायिला आतोर! ओन मिलेमायान साटि वराट!’ इदाम जोरदे लेंग वात। 7 असके ओव सबोय कुवारि लयाह तेदस आपुनांग टिवरि पोतिहतुंग। 8 अनि मुर्ख लयाह समजदार लयाहकुन ‘मावांग टिवरिह पियिला आतांग इन्जोर आपुना नियनिगाडाल
         हुडुक निय माकुन वने हिम्ट’ इन्जोर इतुंग। 9 मति समजदार लयाह ‘इद निय माकुन अनि मिकुन वने हालो आयार इन्जोर निमाट निय मोमवालनिके
         हन्जुन आपुन साटि निय असकिट ते बेस आयार’ इदाम उत्तर हितुंग। 10 ओव लयाह निय असिला हन्दिला आस मन्दुंग असके दुलहाल वातुर अनि तयार मतांग ओव लयाह ओनासंग
         मरमिंग लोन लोपा हतुंग अनि कवाळ बन्द आतु। 11 इदेना पजा ओव दुसरो कुवारिह लयाह वने वास ‘हे स्वामि, हे स्वामि मावा साटि कवाळ तरिया’
         इन्जोर इन्दिला लागतुंग+। 12 अवेन ओर, ‘नना मिकुन पुनोन इन्जोर खरोय मिकुन इन्तोना’ इदाम ओर उत्तर हितुर। 13 अदामे नना मानेयतोर मरि बसके वायका इदाम पुनविट इन्जोर निमाट दरोज केपसोर मन्ट।”डबुंगना पिटो(लूका १९:११-२७)14 येसु असा स्वरग राज्यता बारेता उन्दि पिटो वेहतुर, “वरोर मानेय मतोर, ओर दुसरो देशते
         हन्दान बेरा आपुना दास लोकुरकुन केयस आपुना संपति ओरकुन सोपे कितुर+। 15 ओर वरोन सयुंग चुंगळिंग सोनाता डबुंग, दुसरोन रन्ड चुंगळिंग सोनाता डबुंग, अनि तिसरोन
         उन्दि चुंगळि सोनाता डबुंग इदाम वरोर वरोर मानेयतुन ओना सामर्थता अनुसार हितुर अनि पजा
         दुसरो देशतिगा हतुर। 16 असके सयुंग चुंगळिंग सोनाता डबुंग पुटस मतांग ओर सान्डेय हन्जुन ओव डबुने मोमाना असाना
         बुतो किस असा सयुंग चुंगळिंग सोनाता डबुंग कमेह कितुर। 17 इदे रितिते बोन रन्ड चुंगळिंग सोनाता डबुंग पुटस मतांग ओर वने असा रन्ड चुंगळिंग सोनाता
         डबुंग कमेह कितुर। 18 मति बोन उन्दि चुंगळिंग सोनाता डबुंग पुटस मतांग ओर हन्जुन उन्दि गुमिया कातितुर अनि
         आपुना स्वामिना सोनाता डबुंग अगा मकिहिच इरतुर।”19 “पकाय दियाना पजा ओर दासलोकुरा स्वामि वास ओना डबुते ओर बाताल कितुर इन्जोर पुच्चेमातुर।
         20 सयुंग चुंगळिंग सोनाता डबुंग पुटस मतांग ओर असा सेयुंग चुंगळिंग सोनाता डबुंग ततस ‘हे
         स्वामि, निमा नाकुन सयुंग चुंगळिंग सोनाता डबुंग सोपेकिस मतोन, हुळा नना सयुंग चुंगळिंग
         सोनाता डबुंग असा कमेह कितोना’ इन्जोर इतुर। 21 ओनोर स्वामि ओन इतुर, ‘वा! सोबाय अनि इमानदार दास निमा हुचुक डब्बुना बारेते विस्वासते
         मतोन, नना निकुन पकाय चिजता अदिकारि बनेहकियाका। आपुना स्वामिना गिरदातिगा सहभागि आम’
         इन्जोर इतुर। 22 अनि रन्ड चुंगळिंग सोनाता डबुंग पुटस मतांग ओर वने हेरे वास ‘हे स्वामि, निमा नाकुन रन्ड
         चुंगळिंग सोनाता डबुंग सोपेकिस मतोन, हुळा नना असा रन्ड चुंगळिंग सोनाता डबुंग कमेह कितोना’
         इन्जोर इतुर। 23 ओनोर स्वामि ओन ‘वा! सोबाय अनि इमानदार दास निमा हुचुक डब्बुना बारेते विस्वासते मतोन,
         नना निकुन पकाय चिजता अदिकारि बनेहकियाका। आपुना स्वामिना गिरदातिगा सहभागि आम’ इन्जोर
         इतुर। 24 पजा उन्दि चुंगळिंग सोनाता डबुंग पुटस मतांग ओर वने हेरे वास ‘हे स्वामि निमा बगा वीतवि
         अगडाल कोयान्तोन, अनि बगा विजा वीतवि अगडाल फसल येतान्तोन इदाम कटोर मानेय मन्तोन इन्जोर
         नना निकुन पुन्दान। 25 इन्जोर नना वरेते हन्जुन नियांग डबुंग गुमियातिगा मकिहिच इरतान। हुळा, निया मन्ता ओद
         डबुंग इदे आन्दु अदेन येता’ इन्जोर इतुर। 26 ओनोर स्वामि ओन उत्तर हितुर, ‘हे दुष्ट अनि आळसि दास, बगा नना वीतवि अगडाल नना कोयान्तोना
         अनि बगा विजा वीतवि अगडाल फसल येतान्तोना इन्जोर निमा इद पुन्तोन बहे। 27 ते निमा नावांग डबुंग व्याज हेवाल लोकुरा कयदे हियाला पहाजे असके नना वास आपुना डबुंग
         व्याजसकट येतस मनेना। 28 इन्जोर अव डबुंग ओनाकेडाल येताट अनि दाहा चुंगळिंग सोनाता डबुंग मन्तांग ओन हिम्ट। 29 बाक्याकि बोना हेरे मन्ता, ओन असा हियानुर अनि ओना हेरे पकाय आयार, मति बोना हेरे हिले,
         बोद ओना हेरे मन्ता ओद वने येतहानुर+। 30 अनि येर बिनाबुतोतोर दासतुन बाहरोटा आन्दारतिगा वाटसिम्ट, अगा किलाना अनि पल्क कटरे कियाना
         आयार+।’ ”आकरि न्यायता दिया31 येसु असा इतुर, “नना मानेयतोर मरि आपुना महिमाते सबोय स्वरगदूतकनासंग वायनुर असके नना
         महिमातासंग आपुना सिंहासनतिगा उदका+। 32 अनि सबोय जातिता लोकुरकुन ओना मुने जमा कियाहनुर, अनि ओर ओरकुन मेहवाल बेळानुंग हरेंगनिगाडाल
         अलग किन्तोर अदामे ओर वरोर दुसरोताल अलग कियानुर। 33 ओर बेळानुंग आपुना तिन्दान कयबासा अनि हरेनुंग डावो कयबासा नितहानुर। 34 असके राजाल आपुना तिन्दान कयबासाडोरकुन इन्दानुर, ‘हे नावोर बाबोनोर धन्य लोकुरक, वराट,
         दुनिया बनेकियानाता मुनेटाले मिया साटि तयार किस मन्ता ओद राज्यतोर वारिस आम्ट। 35 बाक्याकि नना कर वस्तोर मन्दान असके निमाट नाकुन तिन्दिला हितिट, नाकुन एर उन्दिला वस
         मन्द असके निमाट नाकुन एर उहतिट, निमाट नाकुन पुनवि आन्दिट ते वने आपुना लोन मन्दिला
         हितिट। 36 नावा मेन्दुलतिगा सन्दरांग हिले आसि असके निमाट नाकुन सन्दरांग पोन्डिहतिट, नना बिमारिते
         मतोना असके निमाट नावा सेवा कितिट, नना जेहलतिगा मन्दान असके निमाट नाकुन मिलेमायिला
         वातिट।’ ”37 “असके परमेस्वरना मुने येताना योग्य बुतो कितोर ओर लोकुरक ओन उत्तर हियानुर, ‘हे प्रबु,
         माक बसके निकुन करवस्तोर हुळस निकुन तिहतोम? या एर उन्डावसतोर हुळस निकुन एर उहतोम? 38 माक बसके निकुन पुनवाय हुळसुन आपुना लोन मन्दिला हितोम? या निकुन निया मेन्दुलतिगा सन्दरांग
         हिले आसि इदाम बसके हुळस निकुन सन्दरांग पोन्डिहतोम? 39 माक निकुन बिमार या जेहलतिगा मन्दानपा हुळस बसके निकुन मिलेमायिला वातोम?’ इन्जोर उत्तर
         हियानुरक। 40 असके राजाल ओरकुन उत्तर हियानुर, ‘निमाट नावोर येर हुडलोरताल हुडलोर हेलाळ-दादानिगाडाल
         बोरे वरोनसंग ओद कितिट ओद नावासंग कितिट इन्जोर नना मिकुन खरोय इन्तोना।’ ”41 “पजा ओर डावान बासाडोरकुन इन्दानुर, ‘हे सरापि लोकुरक, नावा मुनेटाल सयतान अनि ओनोर दूतक
         साटि तयार किता मन्ता ओद अनन्त काळता साटि मन्ता किसतिगा हन्ट। 42 बाक्याकि नाकुन करवस मन्द असके निमाट नाकुन तिन्दिला हेविट, नाकुन एर उन्डावस मन्द असके
         नाकुन एर उहविट। 43 निमाट नाकुन पुनविट आन्दिट मति आपुना लोन मन्दिला हेविट, नावा मेन्दुलतिगा सन्दरांग हिले
         आसि असके निमाट नाकुन सन्दरांग पोन्डिहविट, नना बिमार अनि जेहलतिगा मन्दान असके निमाट
         नाकुन मिलेमायिला वायविट’ इन्जोर इन्दानुर।”44 “असके ओरक राजान उत्तर हियानुर, ‘हे प्रबु, माक निकुन बसके करवस्तोर या एर उन्डावस्तोर
         या पुनोर इदाम या मेन्दुलतिगा सन्दरांग हिले आसि या बिमार या जेहलतिगा मन्वाल हुळसुन
         निया सेवा केवोम?’ इन्जोर उत्तर हियानुरक। 45 असके राजाल ओरकुन उत्तर हियानुर, ‘निमाट नावोर येर सबोयताल हुडलोरनिगाडाल बोरे वरोनसंग
         ओद केविट, ओद नावासंग केविट’ इन्जोर नना मिकुन खरोय इन्तोना। 46 अनि येरक अनन्त काळता दन्ड भोगेमायान साटि दायनुरक मति परमेस्वरना मुने येताना योग्य
         बुतो केवाल लोकुरक अनन्त जिवनतिगा दायनुरक+।”

येसुन हव्कान साटि डाव(मर १४:१-२; लूका २२:१-२; युह ११:४५-५३)261 येसु इव सबोय पोल्लोंग इन्ज मारिहतुर असके पजा ओर आपुना चेलालोरकुन, 2 “रन्ड दियाना पजा पसहाता हनुम मन्ता इन्जोर निमाट पुन्तोरिट अनि इद दिया मानेयतोर मरि
         कुरुस पोरो अन्जहिच हव्कान साटि पयपियाहनुर+” इन्जोर इन्दिला लागतुर।3 असके मुक्याल याजक लोकुरक अनि यहुदि अदिकारि लोकुरक कायिफा पोरोयतोर हजोर याजकना राजवाडाता
         डुवारतिगा जमा आतुरक, 4 अनि येसुन दोखाते पयस हव्कस वाटाना इन्जोर वरोन दुसरोनासंग विचार कियाला लागतुर। 5 मति “लोकुरा नडुम पकाय गळबड आयमाकि इन्जोर पसहाता हनुमता बेरा आयो” इन्जोर ओरक इन्दुरक।येसुना पोरो दयमुर निय दोसान्ता(मर १४:३-९; युह १२:१-८)6 येसु बेतनियाहतिगा कोळि बिमारि मतोर शिमोनना लोन मतोर असके, 7 उन्दि आळ पकाय किमति कलदा बरणितिगा पकाय किमतिता दयमुर निय ओना हेरे ततु, अनि ओर जेवेकियाला
         उदितुर असके ओद दयमुर निय ओना तलापोरो दोसतु+। 8 इद हुळसुन ओनोर चेला लोकुरक होंगदे वरोन दुसरोन इतुर, “इदेन बाक्या बेकारते खरचा किति?
         9 इदेन पकाय किमतते मोमसुन अव डबुंग गरिब लोकुरकुन तुस परिन्द” इन्जोर इतुर। 10 इद पुन्ज येसु ओरकुन इतुर, “इद आळदुन बाक्या तकलिप हिन्तोरिट? ओद नावा साटि सोबाय बुतो
         किता। 11 गरिब ते मियासंग दरोज मन्तोरक, मति नना दरोज मियासंग मनोन आयका+। 12 ओद इद दयमुर निय नावा मेन्दुलतिगा दोसता ओद नावा मिसान साटि किता मन्ता। 13 दुनियातिगा बगा बगा इद सोबाता पोल्लो वेहानुरक अगा सबोय अदेना आटवन चर्चा आयार इन्जोर
         नना मिकुन खरोय इन्तोना।”यहुदाल येसुन पयपियान साटि डबुंग येतान्तोर(मर १४:१०-११; लूका २२:३-६)14 असके येसुना बारा खास चेलाह लोकुरकनिगा वरोर मन्तोर यहुदा इस्करियोति मुक्याल याजक लोकुरा
         हेरे हन्जुन, 15 “नना ओन मिया कयदे पयपिस हियाका ते नाकुन बाताल हियाकिट+?” इन्जोर इतुर; ओरक ओन चान्दिता तिसा डबुंग काहच हितुर। 16 अनि ओदे बेराताल ओर येसुन पयपिहयाना सन्दि हुळन्दुर।येसु पसहा हनुमता जेवन तिन्तोर(मर १४:१२-२१; लूका २२:७-१३,२१-२३; युह १३:२१-३०)17 यहुदि लोकुरा अखमिरि रोटिता हनुम दियाता पहले दिया, चेला लोकुरक येसुना हेरे वास, “निया
         साटि पसहा हनुमता जेवन माक बगा तयारि कियाना निया इच्चा मन्ता?” इन्जोर पुच्चेमातुरक।
         18 येसु ओरकुन इतुर, “सहेरतिगा वरोर मानेयना हेरे हन्जुन, ‘नावा बेरा हेरे मन्ता; नना आपुना
         चेला लोकुरासंग निया लोतिगा पसहाता जेवन तिनका इन्जोर गुरु इन्तोर’ ” इदाम ओन इन्ट। 19 चेला लोकुरक येसुना आग्या लेहका पसहा हनुमता जेवन तयारि कितुरक।20 पोळद मुलत असके येसु आपुना बारा चेला लोकुरासंग जेवन कियाला उदितुर।21 ओरक तिन्दिला आस मन्दुरक असके येसु, “मियागाडाल वरोर मानेय नाकुन पयपियाहनुर इन्जोर नना
         मिकुन खरोय इन्तोना” इदाम इतुर। 22 असके ओरक पकाय दुःखि आतुरक, अनि “ओर नना आन्दान बहे प्रबु?” इदाम सबोय लोकुरक ओन पुच्चेमायिला
         लागतुरक, 23 ओर उत्तर हितुर, “नावासंग रोटि वाटितिगा आहच तिन्दिला आतोर वरोर नाकुन पयपियाहनुर+। 24 नावा बारेते पवित्र पुस्तकतिगा कोटता लेहका नना मानेयतोर मरि हायका। मति मानेयतोर मरिन
         पयपियाहन्तोर ओर मानेयतुन परमेस्वरताल पकाय दन्ड पुटार, ओर जनमे आयोर आस मनेर ते ओना
         साटि बेस आस मन्वार।” 25 असके ओन पयपिहवाल यहुदाल, “हे रब्बी, ओर नना आन्दान बहे?” इन्जोर पुच्चेमातुर, येसु ओन
         इतुर,“इंगो! निमाय आन्दि।”प्रबु-जेवन(मर १४:२२-२६; लूका २२:१४-२०; १ कुरि ११:२३-२५)26 ओरक तिन्दिला आस मन्दुरक असके येसु रोटितुन पयतुर अनि परमेस्वरना धन्यवाद किस रोटितुन
         किळिहतुर अनि चेलालोरकुन हितुर, “इद येचुन तिन्ट, इद नावा मेन्दुल आन्द” इन्जोर इतुर।27 पजा ओर अंगुर जोमाता कटोरातुन पयस धन्यवाद कितुर, अनि ओरकुन हितुर, “निमाट सबोय लोकुरक
         इगाडाल उन्ट, 28 इद नावा नतुर आन्दु, इदेनते परमेस्वर आपुना लोकुरासंग उन्दि पुनाल करार बनेकितोर। अनि
         इद पकाय लोकुरा पापता मापि साटि पसियता मन्ता+। 29 मावा बाबोना राज्यतिगा मियासंग पुनाल आस अंगुरता जोमा उन्दानावनाह अंगुरता इद जोमा असा
         नना उनोन आयिका इन्जोर नना मिकुन इन्तोना।”30 असके पजा ओरक भजन इन्ज जयतुन मटा पोरो हतुरक।पतरस येसुन पुनोर इन्तोर(मर १४:२७-३१; लूका २२:३१-३४; युह १३:३६-३८)31 असके पजा येसु ओरकुन इतुर, “नेन्डे नरका निमाट सबोय लोकुरक नावा विस्वास तासिस नावा हेरेटाल
         वितोरिट, बाक्याकि‘नना मेहवालतुन असकिकाअनि गोहडिता बेळांग हिके-होके आयनुंग+’इदाम पवित्र पुस्तकतिगा कोटता मन्ता। 32 मति नना हातोरिगाडाल असा जिवेमास तेदानपा मिया मुने गलील प्रदेशतिगा दाका+।” 33 असके पतरस, “सबोय लोकुरक निया विस्वास तासिस निया हेरेटाल वितानुर ते वने नना निया विस्वास
         तासोन आयका” इन्जोर उत्तर हितुर। 34 येसु ओन, “नेन्डे नरका निमा कोर कुसानाता मुने नाकुन मून्ड बेरांग पुनोन इन्कि” इन्जोर
         नना निकुन खरोय इन्तोना इदाम इतुर। 35 “नाकुन नियासंग हायिला वने पुटार ते वने नना निकुन बसकेय तासिवोन आयका” इदाम पतरस येसुन
         उत्तर हितुर। अदामे सबोय चेला लोकुर वने इतुरक।गतसमनि बगिचातिगा येसुना प्रार्थना(मर १४:३२-४२; लूका २२:३९-४६)36 असके पजा येसु आपुनोर चेलाह लोकुरासंग गतसमनि पोरोयदा उन्दि बगिचातिगा वातुर अनि आपुनोर
         चेलाह लोकुरकुन, “नना अगा हन्जुन प्रार्थना किस मलस वायाना वनाह इगाय उदस मन्ट” इन्जोर
         इतुर। 37 ओर पतरस अनि जबदिनोर इवुरास मरकुन आपुनासंग ओतुर अनि ओर दुःखि अनि व्याकुल आयिला लागतुर।
         38 असके येसु ओरकुन इतुर, “नावा जिवा हायाना लेहका पकाय दुःखि मन्ता, निमाट इगा पोस नावासंग
         केपसोर मन्ट।” 39 पजा ओर हुचुन्सा असा मुने विळस अडिय अरसुन “हे नावोर बाबो, आय परार ते पकाय तकलिपता इद
         वाटि नावा हेरेटाल लक किम, ते वने नावा इच्चा लेहका आयो मति निया इच्चा लेहका आयि” इन्जोर
         प्रार्थना कितुर।40 पजा ओर चेलाहना हेरे वास ओरकुन हुन्जतोर हुळतुर। अनि ओर पतरसिन इतुर, “बाताल निमाट नावासंग
         उन्दि गन्टावने केपसोर मन्दिला परविट? 41 निमाट परिक्षाते अरियवि आयकिट इन्जोर केपसोर मन्जुन प्रार्थना किसोर मन्ट। आत्माते तयार
         मन्ता मति मेन्दुल कमजोर मन्ता” इन्जोर इतुर। 42 पजा ओर दुसरो बेरा हन्जुन, “हे नावोर बाबो, नना इद सहेन कियाना पकाय जरुरि मन्ता ते निया
         इच्चा पुरा आयि” इन्जोर प्रार्थना कितुर। 43 अनि ओर मलस वातुर असके चेलालोकुरक पकाय हुसकाळते असा हुन्ज मतोरक इदाम हुळतुर। 44 ओरकुन तासिस ओर असा हतुर, अनि येसु मुने प्रार्थना किता अवेय पोल्लोते असा वने तिसरो
         बेरा प्रार्थना कितुर। 45 असके पजा ओर चेलाह लोकुरा हेरे वासुन, “इदेक हुन्जसोर आराम किम्ट, हुळाट, बेरा अवता,
         अनि नना मानेयतोर मरि पापिलोरा कयदे सोपेह कियानुर। 46 तेदाट, माक दटु, हुळाट, नावोर पयपिहवाल हेरे अवतोर” इन्जोर इतुर।येसुन दोखा हिस पयान्तोरक(मर १४:४३-५०; लूका २२:४७-५३; युह १८:३-१२)47 ओर इदाम वळकसोर मतोर असके बारा चेलाहनिगाडाल वरोर मतोर यहुदाल अनि ओनासंग मुक्याल याजक
         लोकुरक अनि यहुदि लोकुरा अदिकारि लोकुरक लोहतोरक पकाय भीळ तलवारक अनि टेन्गांग पयस वातुरक।
         48 येसुन पयपिहवाल मतोर यहुदाल, “नना बोन चुमा येतका ओरे येसु आन्दुर, ओन पयस ओम्ट” इदाम
         सुचेहकिस मतोर। 49 अनि सान्डेय यहुदा येसुना हेरे वास “हे गुरु, नमस्कार” इदाम इन्ज येसुन चुमा कितुर। 50 येसु ओन, “हे गोतियाह, निमा बोद बुतो साटि वातोन अदेन किम” इन्जोर इतुर। असके लोकुरक
         ओना हेरे वास येसुन आहच ओन बन्द कितुरक। 51 येसुनोर संगवारिहनिगाडाल वरोर आपुना तलवार टन्डतुर अनि हजोर याजकना दासतुन हितुर अनि
         ओना कवितुन कदियतुर। 52 असके येसु ओन, “तलवार अदेना काठिनिगा इरा बाक्याकि तलवार ताकाहन्तोरक सबोय लोकुरक तलवारते
         नाश आयनुरक। 53 नना आपुना बाबोन विनन्ति कियाका ते इदेक बारा सयनिक दलताल+ जास्तो स्वरगदूतकुन नावा हेरे नाकुन केपान साटि लोहानुर इदाम निमाट पुनविट बहे? 54 मति अदाम कियाकि ते पवित्र पुस्तकतिगा इदाम आयाना जरुरि मन्ता इन्जोर कोटस मता ओव पोल्लोंग
         बदाम पुरा आयार?” इन्जोर इतुर। 55 ओद बेरा येसु भीळतुन, “बाताल निमाट तलवारक अनि टेन्गांग पयस नाकुन कलेर लेहका पयान साटि
         पसियतोरिट? नना दरोज मन्दिरतिगा उदस उपदेश हिन्दान असके निमाट नाकुन पयस ओयविट+। 56 मति इद सबोय परमेस्वरना पोल्लो वेहवालोर कोटता पोल्लो पुरा आयि इन्जोर इदाम आतु” इन्जोर
         इतुर। असके सबोय चेला लोकुरक ओन तासिस वितितुरक।येसु यहुदि लोकुरा हजोर सभाता मुने(मर १४:५३-६५; लूका २२:५४,५५,६३-७१; युह १८:१३-१४,१९-२४)57 येसुन पयवालोर येसुन कायिफा पोरोयतोर हजोर याजकना हेरे ओतुरक, अगा मूसाना नियमतुन करिहवालोरक
         अनि यहुदि अदिकारि लोकुरक जमा आस मतोरक। 58 मति पतरस लकडाले ओना परके परके हजोर याजकना डुवार वनाह हतुर अनि लोपा हन्जुन आकरिवनाह
         बदाम आयार इन्जोर हुळान साटि केपवालोरासंग उदितुर। 59 मुक्या याजक लोकुरकुन अनि यहुदि लोकुरा हजोर सभा सबोय येसुन हव्कान साटि ओना विरोदते
         खोटाल गवाहि पळकिन्दुरक। 60 पकाय खोटाल गवाह हेवालोरक मुनेवास खोटाल गवाहि हितुरक मति ओरकुन येसुन हव्कान साटि बाताले
         सबुत पुटो आतु। 61 आकरिते इवुरक मानेयक यहुदि लोकुरा हजोर सभाता मुने वातुरक, “नना परमेस्वरना मन्दिरतुन
         मुटिहच अदेन मून्ड दियाते बनेहकिया परान्तोना इन्जोर येर इतोर+” इदाम ओरक वेहतुरक।62 असके हजोर याजक नितस येसुन, “येरक निया बारेते गवाहि हिन्तोरक बाताल निमा ओरकुन बाराय
         उत्तर हेवि?” इन्जोर पुच्चेमातुरक। 63 मति येसु बाराय वळकोर। असके महायाजक ओन “निमा परमेस्वरनोर मरि मसि आन्दि ते माकुन वेहा,
         नना निकुन जिवित परमेस्वरना पोरोयते शपथ हिन्तोना” इन्जोर इतुर।64 येसु ओन इतुर, “निमाय इतोन, इदेकताल निमाट मानेयतोर मरिन सबोय लाववाले परमेस्वरना तिन्दान
         कयबासा उदितोर अनि आबारता ढगिंगते वायाना वने हुळकिट इन्जोर नना मिकुन इन्तोना+” इदाम इतुर। 65 असके हजोर याजक आपुनांग सन्दरांग हरिहतुर, “येर परमेस्वरना निन्दा कितोर, इदेक माक गवाहता
         असा बाताल जरुरि मन्ता? निमाट इदेक परमेस्वरना निन्दा केन्जतोरिट+। 66 येना बारेते निमाट बाताल विचार किन्तोरिट?” इन्जोर ओर पुच्चेमातुर। “येर गुन्हेगार मन्तोर,
         येर हायाना योग्य मन्तोर” इन्जोर ओरक उत्तर हितुरक। 67 असके ओरक ओना चेहरातिगा उसकतुरक अनि ओन ढुसाते हितुरक, दुसरोर थापळिते हिस इदाम इतुरक+, 68 “हे मसि, निकुन बोर थापळिते हितुर इन्जोर माकुन भविष्यवाणि किस वेहा।”पतरस येसुन पुनोन इन्तोर(मर १४:६६-७२; लूका २२:५६-६२; युह १८:१५-१८,२५-२७)69 पतरस बाहरो डुवारतिगा उदस मतोर। असके हजोर याजकना उन्दि दासि ओना हेरे वास, “निमा वने
         गलीलितोर येसुनसंग मतोन बहे” इन्जोर इतु। 70 “निमा बाताल इन्दिला आतोन इन्जोर नना पुनोन” इदाम ओर सबोय लोकुरा मुने येसुन पुनोन इतुर।
         71 ओर मन्डातिगा हतुर असके दुसरो दासि ओन हुळस अगा मतोरकुन, “येर वने नासरितोर येसुनसंग
         मतोर” इन्जोर इतु। 72 “नना ओर मानेयतुन पुनोन” इदाम ओर दुसरो बेरा शपथ तिन्ज येसुन पुनोन इतुर। 73 हुडुक बेरा पजा अगा नितितोर लोकुरक पतरसना हेरे वास ओन, “खरोय निमा वने ओरागाडाल वरोर
         आन्दि बाक्याकि निया वळकनाता लेंग निमा ओरागाडाल वरोर आन्दि इन्जोर तोहान्ता” इन्जोर
         इतुरक। 74 असके पतरस, “नना ओर मानेयतुन पुनोन! नना इन्तोना इद पोल्लो खरोय आयोते परमेस्वर नाकुन
         दन्ड हेविर। ओर मानेयतुन नना पुनोन” इदाम ओर शपथ किस इन्दिला लागतुर। अनि सान्डेय कोर
         कुसतु। 75 असके “कोर कुसाना मुने निमा नाकुन मून्ड बेरांग पुनोन इन्कि” इदाम येसु इतोर ओद पोल्लो
         पतरस आलिहतुर। अनि ओर बाहरो हन्जुन पकाय दुःखते किलतुर।

राजपाल पिलातुसना मुने येसु(मर १५:१; लूका २३:१-२; युह १८:२८-३२)271 वियान पहारात सबोय मुक्याल याजक लोकुरक अनि यहुदि अदिकारि लोकुरक येसुन हव्कान साटि विचार
         कियाला लागतुरक। 2 ओरक ओन दोहच ओतुरक अनि राज्यपाल पिलातुसना कयदे सोपे कितुर।यहुदा इसकरियोतिना हायाना(बुतोंग १:१८-१९)3 असके येसुन दन्ड हियान साटि न्याय कितोर इन्जोर ओन पयपिहवाल यहुदाल हुळसुन ओर किता खराब
         बुतोता बारेते पस्तेमातुर, अनि अव तिसा चान्दिता डबुंग मुक्याल याजक अनि यहुदि अदिकारिलोरा
         हेरे मलस ततुर+। 4 “नना वरोर दोष हिलेर मानेयतुन हव्कान साटि पयपिहच पकाय पाप कितोना” इदाम इतुर। ओरक ओन
         इतुर, “ते माक बाताल कियाकोम? अदेन निमा जिमेदार मन्तोन।” 5 असके ओर अव डबुनुंग मन्दिरतिगा हरचिस अगडाल हतुर। अनि हन्जुन आपुनतुन फासि किस हातुर।6 मुक्याल याजक लोकुरक अव डबुनुंग येतितुरक, “इव नतुरता डबुंग आन्दुंग इन्जोर इव डबुनुंग
         मन्दिरता दानपेटितिगा इराना यहुदि नियमता अनुसार उचित हिले” इन्जोर वळकस वरोन दुसरोनासंग
         विचार कितुरक, 7 आकरिते ओरक अव डबुते दुसरो देशताल वास हातोर लोकुरकुन मिसान साटि वरोर कुंभारना डन्डतुन
         असतुरक। 8 इद कारणते ओद डन्डतुन नेन्डवनाह नतुरता डन्ड इदाम पोरोय इन्तोर। 9 “इस्रायेलतोर लोकुरक ओना साटि हियाना निश्चित किस मतोरक चान्दिता तिसा डबुंग ओरक येतितुरक,
         10 अनि प्रबु नाकुन आग्या हिस मतोर अदामे कुंभारता डन्ड असान साटि अव डबुंग हितुरक+” इन्जोर परमेस्वरनोर पोल्लो वेहवाल यिर्मयाहना द्वारा वेहता पोल्लो इदाम पुरा आतु।राजपाल पिलातुस येसुना न्याय किन्तोर(मर १५:२-५; लूका २३:३-५; युह १८:३३-३८)11 राज्यपाल पिलातुसना मुने येसु नितितुर, असके राजपाल ओन “बाताल निमा यहुदिलोरा राजाल आन्दि?”
         इन्जोर पुच्चेमातुर। येसु ओन इतुर,“ओद निमाय इतोन।”12 मुक्याल याजक लोकुरक अनि यहुदि अदिकारिलोरक ओनागा दोष लावे किसोर मतोरक असके ओर बाराय
         उत्तर हेवोर आतुर। 13 असके पिलातुस ओन, “येरक निया विरोदते बाताल बाताल गवाहि हियाला आतोर इन्जोर निमा बाताल
         केन्जवि?” इन्जोर पुच्चेमातुर। 14 मति येसु ओरक पुच्चेमाता बोदे आरोपता बारेते उन्दि वने पोल्लोता उत्तर हेवोर आतुर इन्जोर
         राज्यपाल पिलातुस पकाय आश्चरय आतुर।राजपाल पिलातुस येसुन हव्काना दन्ड हिन्तोर(मर १५:६-१५; लूका २३:१३-२५; युह १८:३९—१९:१६)15 सबोय पसहा हनुमतिगा लोकुरक साटि लोकुरक इच्चा किन्दुरक बोरे वरोर कयदितुन तासिसिंदुर
         इदाम राज्यपालना उन्दि रिवाज मता। 16 ओदबेरा ओरा कयदितिगा बराब्बास पोरोयतोर बदनाम आतोर वरोर कयदि मतोर। 17 आकरिते ओरक जमा आतुर असके पिलातुस ओरकुन पुच्चेमातुर, “नना मियासाटि वरोर मानेयतुन तासिका,
         बोने तासियिला पहाजे?, बाताल ओर बरनब्बासिन या मसि पोरोयतोर येर येसुन पजाजे?” 18 बाक्याकि ओरक येसुन हेवाते पयपिहच हितोर इन्जोर पिलातुस पुन्दुर। 19 ओर न्यायता सिंहासनतिगा उदस मतोर असके ओना मुत्ते ओन बातमि लोहतु, “निमा ओर दरमि मानेयना
         बारेते बाताले नडुम अरमा, बाक्याकि ओना कारण नना नेन्ड कनिष्कानते पकाय दुःख सहेन कितोना”
         इन्जोर इहितु। 20 मति ओरक बराब्बासतुन तसिर अनि येसुन हव्किर इन्जोर मुक्याल याजक लोकुरक अनि यहुदि अदिकारि
         लोकुरक लोकुरा भीळतुन भळकेह कितुरक। 21 राजपाल असा लोकुरा भीळतुन पुच्चेमातुर, “येरक इवुरासनिगाडाल नना मिया साटि बोन तासियाका
         इन्जोर निमाट इच्चा किन्तोरिट?” इन्जोर पुच्चेमातुर। “बराब्बासिन” इन्जोर लोकुरा भीळ
         इतुरक। 22 पिलातुस ओरकुन, “पजा मसि इन्तोर ओर येसुन, बाताल कियाका?” इदाम पुच्चेमातुर ते सबोय लोकुरक
         ओन, “ओन कुरुस पोरो अन्जहिच हव्किला पहाजे!” इन्जोर इतुरक। 23 “ओर बाताल गलति कितोर?” इन्जोर पिलातुस इतुर। “ओन कुरुस पोरो अन्जहिच हव्किला पहाजे।”
         ओरक असा जोर-जोरदे केयस इन्दिला लागतुरक। 24 असा वने पकाय दंगा आयिला आता इन्जोर दुसरो बाताले फायदा हिले इदाम पिलातुस हुळस ओर एर
         पयस लोकुरा मुने आपुनांग कयक नोरतुर, “नना येर सोबाय मानेयना नतुरता बारेते दोषि हिलेन,
         निमाट अदेन गुनेगार मन्तोरिट+” इन्जोर इतुर। 25 “येना नतुर मावा अनि मावा सन्तानकुन आयि” इन्जोर सबोयि लोकुरक उत्तर हितुरक। 26 अदाम पिलातुस बराब्बासतुन ओरा साटि तासितुर, अनि येसुन सोटाते हिस कुरुस पोरो अन्जिहिच
         हव्किर इन्जोर सोपे किसितुर।सयनिक लोकुरक येसुन अपमान किन्तोरक(मर १५:१६-२०; युह १९:२-३)27 असके राज्यपाल पिलातुसनोर सयनिक लोकुरक येसुन राजपालना राजवाळाता लोपा ओस सयनिक लोकुरा
         सबोय दल नालुंग आस बासा जमा कितुरक, 28 अनि सयनिक लोकुरक ओनांग सन्दरांग रेहच ओन रेंगाल रंगता कुरता करिहतुर। 29 अनि काटाता मुकुट बनेकिस ओना तला पोरो इरतुरक, अनि ओना तिन्दान कयतिगा उन्दि बळगा हितुरक
         अनि ओना मुने मिन्डांग टेकेकिस “हे यहुदियातोर राजा, नमस्कार!” इदाम इन्ज ओना मजाक कियाला
         लागतुरक।30 असके ओना पोरो उसकतुरक, अनि बळगा पयस ओना तलापोरो असा असा हियाला लागतुरक। 31 ओरक ओना मजाक कियाना मारिहतुरक असके ओना रेंगाल कुरता रेहच ओनाय कुरता असा पोन्डिहतुरक,
         अनि कुरुस पोरो अन्जहिच हव्कान साटि ओतुरक।येसुन कुरुस पोरो अन्जहाना(मर १५:२१-३२; लूका २३:२६-४३; युह १९:१७-२७)32 रोमि देशतोर सयनिक लोकुरक येसुन बाहरो ओसोर मतोरक असके कुरेनि देशतिगा मन्वाल शिमोन पोरोयतोर
         मानेयतुन ओरक हुळतुरक। अनि ओरक ओन पयस येसुना कुरुस पयिला जबरदस्ति कितुरक। 33 ओरक गुलगुता अर्थ खोपळिता जागा इन्तोर ओद जागातिगा अवतुरक, 34 असके ओरक कयता चव मता उन्दि चिज अंगुरता जोमातासंग मिलेह किस येसुन उन्डिला हितुरक, मति
         ओर अदेन नाकस हुळतुर ते अदेन उन्डाना इच्चा केवोर+। 35 अनि ओरक येसुन कुरुस पोरो अन्जहितुरक असके ओरक चिटिंग वाटस ओनांग सन्दरांग तुसतुरक+। 36 अनि ओरक अगा उदस ओन केपिला लागतुरक। 37 अनि “यहुदियातोर राजाल येसु येरे आन्दुर” इदाम ओना दोष कोटता पाटि ओना तलापोरो कुरुसतिगा
         कोहकसितुरक। 38 असके ओनासंग इवुर ओन्डकाहकुन वरोन तिन्दान कयबासा अनि दुसरोन डावान कयबासा कुरुस पोरो
         अन्जिहतुरक।39 ओद हरिते हनवाल-वायवालोर लोकुरक तला होलेकिस येसुन मजाक किन्दुरक+, 40 “हे मन्दिरतुन अरिहस मून्ड दियाते बनेह केवाल निमा आपुनतुन पिसहा! निमा परमेस्वरनोर मरि
         आन्दि ते कुरुसपोरोडाल अडिय रयस वाय” इदाम इन्दुरक+। 41 अदामे मुक्याल याजक लोकुरक, नियमतुन करहिवालोर अनि यहुदि अदिकारिलोरक इदाम इन्जुन मजाक
         किन्दुरक, 42 “येर दुसरो लोकुरकुन पिसिहतुर, अनि आपुनतुन पिसहिला परोर। येर ‘इस्रायेलतोर राजाल आन्दुर’
         ते इदेक कुरुसपोरोडाल रयस वायनुर ते माक ओनागा विस्वास कियाकाट। 43 ओर परमेस्वरनिगा विस्वास किन्तोर। परमेस्वर येन गिरिदा किन्तोर ते इदेक ओन पिसहिविर,
         बाक्याकि ‘नना परमेस्वरनोर मरि आन्दान’ इन्जोर येर इन्ज मतोर+।” 44 इदामे ओनासंग कुरुस पोरो अन्जहिच मतोर ओन्डकाह वने ओना निन्दा किन्दुरक।येसुना हायाना(मर १५:३३-४१; लूका २३:४४-४९; युह १९:२८-३०)45 अनि दुपाडा बारा नेक्सुन ते मून्ड नेक्नाहका देशतिगा सबोय आन्दार आस मता। 46 लगभग मून्ड नेकानाता हेरे येसु, “एली, एली, लमा शबक्तनी?” इन्जोर पकाय जोरदे केयस किलतुर,
         (इदेना अर्थ, “हे नावोर परमेस्वर, हे नावोर परमेस्वर, निमा नाकुन बाक्या तासिति?” इन्जोर
         मन्ता+।) 47 अगा नितस मतोरक ओरागाडाल हुचुलोर लोकुरक इद केन्जुन, “ओर एलियान केयान्तोर” इन्जोर इतुर।
         48 सान्डे ओरागाडाल वरोर वितसोर हन्जुन उन्दि स्पंज हवियता अंगुरता जोमातिगा नाहतुर अनि
         वदुरता लाटितिगा इरस ओन उन्दिलाय हितुर+। 49 मति दुसरोर इतुर, “पोसाट, एलियाल ओन पिसहिला वान्तोर या वायोर हुळाट” इन्जोर इतुर। 50 असके येसु पकाय जोरदे किलसोरिन जिवा तासितुर। 51 अनि असके येरुसलेम मन्दिर लोपाता पळदा पोरोडाल अडियवनाह हरस रन्ड तुकळेंग आतुंग। अनि
         दरति होलेमातु अनि आदिंग ओरतुंग+।52 अनि बिजगुडिंग तरियतुंग अनि हास मतोर पवित्र लोकुरा पकाय मुरदा जिवेमास तेदितुरक। 53 अनि येसुना असा जिवेमास तेदानाता पजा ओरक बिजगुडिताल पसियस पवित्र सहेरतिगा मन्जे येरुसलेम
         सहेरतिगा हतुरक अनि पकाय लोकुरकुन दिसतुरक। 54 असके सयनिक लोकुरा वरोर अदिकारि अनि ओनासंग येसुन केपिन्दुरक, भुकंप अनि अदेनासंग आस
         मता दुसरो सबोय पोल्लोंग हुळस पकाय वरियतुरक, “खरोय येर परमेस्वरनोर मरि मतोर” इन्जोर
         इतुर। 55 गलील प्रदेशताल येसुना सेवा किसोर ओनासंग वास मतांग पकाय आसक बोव लकडाले हुळसोर मतांग+। 56 अवेहनिगा मरियम मगदलनि अनि याकुब अनि योसेसना अवहारि मरियम अनि जबदिनोर मरकना अवहारि
         वने मतांग।येसुन मिसाना(मर १५:४२-४७; लूका २३:५०-५६; युह १९:३८-४२)57 पोळद मुलत असके यूसुफ पोरोयतोर अरमतिया प्रदेशतोर वरोर दनवान मानेय अगा वातुर ओर वने
         येसुनोर चेलाल मतोर। 58 ओर पिलातुसना हेरे हन्जुन येसुना मुरदातुन तलकतुर। असके पिलातुस येसुना मुरदा ओन हियाना
         आग्या हितुर। 59 यूसुफ येसुना मुरदा येतितुर अनि मुरदातुन मान्जता चादरते हुरितुर, 60 अनि ओर आदितिगा कातस मतोर ओना पुनाल बिजगुडितिगा येसुना मुरदातुन इरस बिजगुडिता कवाळता
         मुने उन्दि हजोर कल दुरसोर मुचुन ओर मलस हतुर। 61 मरियम मगदलनि अनि दुसरो मरियम अगा बिजगुडिता मुने उदस मतांग।येसुना बिजगुडितुन सयनिक लोकुरक केपान्तोरक62 ओद दिया यहुदि लोकुरा पवित्र दिया साटि तयारिकियाना दियाता मुनेटा दिया मता, मुक्याल
         याजक लोकुरक अनि परीसि लोकुरक पिलातुसना हेरे जमा आस इतुरक, 63 “हे सयबाल, ओर दोखा केवाल जिवित मतोर असके, ‘नना मून्ड दियाता पजा असा जिवे मायका’ इन्जोर
         माकुन इन्ज मतोर, ओद पोल्लो इदेक माकुन आटवन मन्ता+। 64 इन्जोर ओनोर चेलालोर वास ओना मुरदातुन कलस ओयिर अनि ‘ओर हातोरिगाडाल जिवेमास तेदितोर’
         इन्जोर लोकुरकुन इन्दानुरक, असके ओद आकरि दोखा पहलेटाताल वने खराब आयमाकि इन्जोर तिसरो
         दियावनाह बिजगुडितुन केपिला पहाजे इन्जोर आग्या हिम” इन्जोर इतुरक। 65 पिलातुस ओरकुन, “निमाट येसुना बिजगुडिता मुने केपान साटि सयनिक लोकुरकुन केय परान्तोरिट।
         हन्ट! बचोन सोबाय रितिते केपाना निमाट पुन्तोरिट अचोन ध्यानते केपाट” इन्जोर इतुर।66 अदाम ओरक सयनिक लोकुरकुन संग ओतुरक, अनि ओरक बिजगुडिता कवाळ मुच मता ओद हजोर कलदा पोरो
         शिक्का हिस केपवालोर सयनिक लोकुरकुन अगा इरसुन बिजगुडिता केपाना पका कितुरक।

येसु असा जिवेमास तेदान्तोर(मर १६:१-१०; लूका २४:१-१२; युह २०:१-१०)281 यहुदि लोकुरा पवित्र दियाता पजा हपताता पहले दिया मन्जे इतवार दिया वियानपाहारा आतपा
         मरियम मगदलनि अनि दुसरो मरियम येसुना बिजगुडितुन हुळिला वातुंग। 2 अनि सान्डे उन्दि हजोर भुकंप आतु, बाक्याकि प्रबुनोर वरोर दूत स्वरगताल रयतुर अनि ओर
         बिजगुडिता कवाळ मुच मतोरक ओद कलदुन गुचिहतुर अनि अदेनिगा उदितुर। 3 ओना रुप विज लेहका अनि ओना सन्दरा बर्फ लेहका पान्डरि मता। 4 केपवालोरक ओन हुळस वरेते कसिंगसोर हातोरक लेहका आतुरक। 5 स्वरगदूत आसकुन इतुर, “वरियमाट, कुरुस पोरो अन्जहिस हव्कतोर येसुन निमाट पळकिला आतोरिट
         इन्जोर नना पुन्तोना। 6 ओर इगा हिलेर, मति आपुना पोल्लोता अनुसार ओर असा जिवेमास तेदितोर। वराट, बगा ओन इरस मतोर
         ओद जागा हुळाट। 7 अनि सान्डेय हन्जुन ओनोर चेलालोरकुन इन्ट, ‘ओर हातोरिगाडाल जिवेमास तेदितोर अनि ओर मिया
         पहले गलील प्रदेशते दान्तोर अनि अगा ओर मिकुन दिसानुर!’ इदाम नना मिकुन इतोना इन्जोर
         मरिंगमाट” इदाम इतुर।8 अव वरे अनि पकाय गिरदाते बिजगुडिताल सान्डे पसियस ओनोर चेलालोरकुन समाचार वेहान साटि
         वितसोर हतुंग। 9 असके येसु अवेहकुन मिलेमातुर। अनि “मिकुन नमस्कार” इन्जोर इतुर। अव हेरे वास ओनांग काल्क
         अरसुन ओना आरादना कितुंग। 10 असके येसु अवेहकुन इतुर, “वरियमाट; निमाट हन्जुन नावोर तमोलोरकुन गलील प्रदेशतिगा हनिर
         इन्जोर वेहाट, अगा ओरक नाकुन दिसानुर।”केपवालोर सयनिक लोकुरा खोटाल गवाहि11 असके अव आसक अगा आता सबोय पोल्लोंग चेला लोकुरकुन वेहिलाय हन्दुंग असके केपवालोर सयनिकनिगाडाल
         हुचुलोर सयनिक लोकुरक सहेरतिगा हन्जुन आतांग पुरा घटनातुन मुक्याल याजक लोकुरकुन वेहतुरक।
         12 असके ओरक यहुदि अदिकारिलोरासंग जमा आस विचार कितुरक अनि सयनिक लोकुरकुन पकाय डबुंग हितुरक,
         13 “ ‘नरका माक हुन्ज मतोरोम असके ओनोर चेलालोर वासुन ओन कलस ओतुरक’ इदाम इन्किट इन्जोर
         इतुरक। 14 अनि इद पोल्लो राज्यपालना मुनेवनाह अवार ते माक ओन समजेह कियाकोम अनि मिकुन बाराय आयिला
         हेवोम आयकोम” इन्जोर इतुरक। 15 आकरिते ओरक डबुंग येतस ओरा आग्या अनुसार कितुरक। इद पोल्लो नेन्डवनाह येहुदि लोकुरकनिगा
         फयलेमाता मन्ता।“दुनियाता सबोय लोकुरकुन चेला बनेकिम्ट” इन्जोर येसु आपुना चेला लोकुरकुन आग्या हिन्तोर(मर १६:१४-१८; लूका २४:३६-४९; युह २०:१९-२३; बुतोंग १:६-८)16 पजा अकरा चेलालोर गलील प्रदेशतिगा येसु ओरकुन हन्दिला वेहच मतोर ओद मटा पोरो हतुरक+। 17 येसुन हुळतुर असके ओरक ओन आरादना कितुरक, मति दुसरो हुचुलोरक शंका कितुरक।18 येसु ओरा हेरे वातुर, “स्वरगतिगा अनि दरतितिगा सबोय अदिकार नाकुन हिता मन्ता। 19 इन्जोर निमाट हन्जुन, बाबो अनि मरि अनि पवित्र आत्माता पोरोयते बपतिस्मा हिस+, 20 नना मिकुन आग्या हितोना ओद सबोय पोल्लोंग ओरकुन मानेमायिला करहिस सबोय जातितोर लोकुरकुन
         नावा चेलाह बनेहकिम्ट; नना ते दुनियाता अन्तवनाह दरोज मियासंग मन्तोना” इन्जोर इतुर।

युहन्ना बपतिस्मा हेवालना वेहाना(मत्ति ३:१-१२; लूका ३:१-१८; युह १:१९-२८)11 परमेस्वरनोर मरि येसु मसिना सुसमाचारता सुरुवात।2 “ ‘नना नावोर दूततुन निया मुने लोहान्तोना ओर निया साटि हरि सुदरे कियानुर+।3 प्रबुना हरि तयार किम्ट अनि ओना हरि सिदो किम्ट इन्जोरवारु पल्लातिगा वरोर केयवालना लेंग केन्ज वायिला आता+।’ ”इन्जोर परमेस्वरना पोल्लो वेहवाल यशायाहना पुस्तकतिगा कोटता मन्ता अदामे युहन्नाल वातोर।
         4 ओर वारु पल्लातिगा बपतिस्मा हिस, निमाट पाप कियाना बन्द किम्ट अनि बपतिस्मा स्विकार किम्ट!
         असके परमेस्वर मिया पापता मापि हियानुर इदाम वेहतुर। 5 यहुदिया प्रदेशतोर अनि येरुसलेम मन्वालोर पकाय लोकुरक पसियस ओना हेरे हतुरक। अनि आपुना
         पापतुन मानेमास यरदन नदितिगा ओनाकेडाल बपतिस्मा येतितुरक। 6 युहन्ना हुटता कल्कने बनेहकितांग सन्दरांग करिन्दुर, अनि नळियतिगा तोलाता पट्टा दोहन्दुर
         अनि ओर तिन्दाना योग्य मता पतेंग अनि काळालनियतुन तिन्दुर। 7 अनि “नावा परके वायवाल मन्तोर, ओर नावाताल वने लाववाले मन्तोर, नना ओना हरपुहना डोरिंग
         झुकेमास लोहाना नावा लायक हिले+। 8 नना ते मिकुन एरते बपतिस्मा हिन्तोना मति ओर मिकुन पवित्र आत्माते बपतिस्मा हियानुर”
         इदाम ओर वेहिन्दुर।येसुना बपतिस्मा अनि परिक्षा(मत्ति ३:१३—४:११; लूका ३:२१,२२; ४:१-१३)9 ओदबेरा येसु गलील प्रदेशता नासरत सहेरताल वास यरदन नदितिगा युहन्नानिकेडाल बपतिस्मा येतितुर।
         10 अनि ओर एताल पसियस पोरो वातुर ते सान्डेय आबार तरियाना अनि पवित्र आत्मा परेवा लेहका
         ओना पोरो रयाना हुळतुर। 11 अनि “निमा नावोर प्रिय मरि आन्दि, नियागा नना गिरदा आन्तोना+” इन्जोर स्वरगताल उन्दि लेंग आत। 12 असके पजा पवित्र आत्मा येसुन सान्डेय वारु पल्लातिके लोहतु।, 13 अगा सयतान येसुन परिक्षा कितु अनि च्याळिस दियांग ओर वारु पल्लातिगा केळाता जानवरसंग
         मतोर। अनि स्वरगदूतक ओना सेवा किसोर मतोरक।येसुना सेवाता सुरुवात(मत्ति ४:१२-१७; लूका ४:१४,१५)14 युहन्नान कयदि आतुर असके येसु गलील प्रदेशतिगा वास परमेस्वरना राज्यता सोबाता पोल्लो
         वेहिला लाकतुर। 15 “परमेस्वर वाचा हिस मतोर ओद काळ वाता, अनि परमेस्वरना राज्य हेरे वाता, मिया पाप कियाना
         बन्द किस सोबाता पोल्लोतिगा विस्वास किम्ट+!” इदाम इतुर।येसु आपुना पहलेटा चेलालोरकुन केयान्तोर(मत्ति ४:१८-२२; लूका ५:१-११)16 उन्दि दिया येसु गलील नाहारता टकाहेरे हन्ज मतोर असके ओर शिमोन अनि ओनोर तमो अद्रियासतुन
         नहारतिगा जालि वाटानपा हुळतुर, ओरक मीन्क पयवालोरक मतोरक। 17 येसु ओरकुन “नावा परके वाट, नना मिकुन मानेयतुन परमेस्वरना हेरे ततवाल बनेहकियाका” इन्जोर
         इतुर। 18 असके ओरक सान्डेय जालितुन हरचुन ओना परके वातुरक। 19 हुडुन्सा मुने विळस ओर जबदिनोर मरि याकुब अनि ओनोर तमो युहन्नान डोंगातिगा जालितुन सुदरे
         कियानपा हुळतुर।20 ओर सान्डेय ओरकुन केयतुर अनि ओर आपुनोर बाबो जबदीतुन बुतो केवालोरासंग डोंगातिगा तासिस
         ओना परके हतुर।येसु दुष्टात्मा पयतोर मानेयतुन सुदरे किन्तोर(लूका ४:३१-३७)21 येसु गलील प्रदेशता कफरनहुम सहेरतिगा हतुर अनि ओर सान्डेय समाज मन्डलितिगा हन्ज परमेस्वरना
         पोल्लोतुन लोकुरकुन वळकिला लागतुर। 22 अनि ओर मूसाना नियमतुन करिहवालोर लेहका आयो मति अदिकारते उपदेश हिन्दुर इन्जोर लोकुरक
         ओद उपदेश केन्ज दंगे मातुरक+। 23 ओदबेरा ओरा समाज मन्डलितिगा दुष्ट आत्मा पयतोर वरोर मानेय मतोर। 24 ओर पकाय जोरदे इतुर “हे नासरितोर येसु, माकुन नियासंग बाताल बुतो मन्ता? बाक्या निमा
         माकुन नाश कियान साटि वातोन? निमा बोर आन्दि इन्जोर नना पुन्तोना, निमाय परमेस्वरनोर
         पवित्र मरि आन्दि।” 25 येसु दुष्टात्मातुन रांगतुर, “कमेक मन अनि ओनागाडाल पसियसुन हन” इन्जोर इतुर। 26 असके दुष्ट आत्मा ओन मोडियस अनि पकाय जोरदे किलिंगसोर ओनागाडाल पसियस हतु। 27 अनि इदेन हुळसुन सबोय लोकुरक दंगे मातुरक अनि “इद पोल्लो बदाहना आन्दु? इद ते बातालतरि
         पुनाल उपदेश मन्ता, ओर अदिकारता संग दुष्ट आत्मातुन वने आग्या हिन्तोर अनि अव ओना आग्या
         मानेमान्तांग” इन्जोर वरोन दुसरोना संग वळकिला लागतुरक। 28 अनि ओना पोरोय सान्डेय गलीलता हेरेटा सबोय प्रदेशतिगा फयलेमायिला लागतु।येसु पकाय बिमारलोरकुन सुदरे किन्तोर(मत्ति ८:१४-१७; लूका ४:३८-४१)29 अनि पजा येसु सान्डेय समाज मन्डलितिगाडाल पसियस याकुब अनि योहानाना संग शिमोन अनि अद्रियासना
         लोन वातुर। 30 अगा शिमोना पोयहारिन पकाय पिनि तरिहच मता अनि ओरक सान्डेय अदेना बारेते येसुन इतुरक।
         31 असके ओर हेरे हन्जुन अदेना कय पयस अदेन ताहतुर अनि अदेना पिनि रयतु अनि ओद ओना सेवा कियाला
         लागतु। 32 नुलपेहबेरा पोळद मुळियतपा लोकुरक सबोय अलगो-अलगो बिमार लोकुरकुन अनि बोनागा दुष्ट आत्मा
         मन्ता ओरकुन ओना हेरे ततुरक। 33 अनि नगरता पकाय लोकुरक ओद लोता मुने जमा आतुरक, 34 अनि अलगो-अलगो बिमारिता तकलिपते मतोरक इदाम पकाय लोकुरकुन येसु सुदरे कितुर, पकाय दुष्टात्मातुन
         पसिहतुर। अनि दुष्टात्मांग ओन पुन्दुंग इन्जोर अवेहकुन वळकिला हेवोर।येसु वरोरे प्रार्थना किन्तोर(लूका ४:४२-४४)35 पोळद पसियाना पकाय मुने ओर तेदस पसियतुर अनि उन्दि सुनसान जागादिगा हतुर अनि अगा प्रार्थना
         कियाला लागतुर। 36 असके शिमोन अनि ओनोर संगवाले ओन पळकिला हतुरक, 37 ओरक येसुन कलियतुरक असके, “सबोय लोकुरक निकुन पळकिला आतोरक” इन्जोर ओन इतुरक। 38 येसु ओरकुन, “वाट माक बगातरि हेरेटा नार दाकाट नना अगा वने सोबाता पोल्लो वेहका बाक्याकि
         नना इद बुतो साटिय पसियस वातोना” इन्जोर इतुर। 39 अदाम ओर सबोय गलील प्रदेशतिगा हन्जुन ओरा समाज मन्डिलितिगा प्रचार अनि दुष्टात्मातुन
         पसिहसोर मतोर+।येसु कोळि बिमारितुन सुदरे किन्तोर(मत्ति ८:१-४; लूका ५:१२-१६)40 वरोर कोळि बिमारिवाले मानेय येसुना हेरे वास ओना मुने मिन्डांग टेकेकिस, “निमा नाकुन
         इद बिमारिताल सुदरे किया परान्तोन” इन्जोर ओन विनन्ति कितुर। 41 अनि येसु ओनागा दयाकिस कयक मुने किस ओन इटसुन, “नावा इच्चा मन्ता निमा इदेक शुद्ध आम”
         इदाम इतुर। 42 अनि सान्डेय ओना कोळि बिमारि बेस आत अनि ओर शुद्ध आतुर। 43 असके येसु कोडि बिमारितोर मानेयतुन चेतेहकिस इतुर: 44 “हुळा बोने बाराय इनमा मति सान्डे हन्जुन आपुनतुन याजकतुन तोहा अनि आपुन शुद्ध आयाना
         बारेते मूसाना आग्याता अनुसार बलिदान हिम। इदाम कियाकिट ते निमा सुदरे मातोन इन्जोर सबोय
         लोकुरकुन गवाहि आयार+” इन्जोर चेतेकिस ओन लोहतुर। 45 मति ओर बाहरो हन्जुन इद पोल्लोता पकाय वेहिला लाकतुर अनि बाताल आतु इन्जोर पोल्लोतुन
         फयलेकियाना सुरु कितुर। इदेनते येसुन सहेरतिगा सबोय लोकुरा मुने हन परोर आतुर इन्जोर
         येसु बाहरो वारु पल्लातिगा मतोर। अनि सबोय बासाडोर लोकुरक येसुना पोल्लोंग केन्जान साटि
         ओना हेरे वासोर मतोरक।

येसु लकवा बिमारितुन सुदरे किन्तोर(मत्ति ९:१-८; लूका ५:१७-२६)21 हुचुक दियांगना पजा येसु कफरनहुम सहेरतिगा वातुर अनि ओर लोन मन्तोर इन्जोर इद पोल्लो
         सान्डे नाटेनिगा फयलेमात। 2 पजा ओद लोता दरवाजता मुने जागा हिले आस मता अचोन पकाय लोकुरक जमा आतुरक। अनि येसु ओरकुन
         पोल्लो वेहन्दुर। 3 ओदबेरा ओरागाडाल नालुरक मानेयक वरोर लकवा बिमार मानेयतुन कटुलतिगा ताहच येसुना हेरे ततुरक।
         4 मति लोकुरा पकाय भीळ मता इन्जोर येसुना हेरे हन्दा परोर ते ओरक येसु मन्दुर अगा पोरोडांग
         कवलानुंग गुचिचुन लकवावाले मानेय मतोर ओद कटुल ओनासंग अगा वळिहतुरक। 5 येसु ओरा विस्वास हुळस लकवा बिमार मानेयतुन, “हे मरि, नना निया पापतुन मापि कितान” इन्जोर
         इतुर। 6 असके अगा उदितोरक मूसाना नियमतुन करिहवालोरक “येर मानेय इदाम बाक्या परमेस्वरना अपमान
         किन्तोर? 7 परमेस्वरदुन तासिस बोर पापतुन मापिकिया परान्तोर!” इन्जोर आपुना मन्दे विचार किया लागतुरक।
         8 ओरक आपुना मन्दे इदाम विचार कियाला आतोरक इन्जोर येसु सान्डेय आपुना मन्दे पुन्जुन ओरकुन
         इतुर, “निमाट आप-आपुना मन्दे इद विचार बाक्या कियाला आतोरिट। 9 ‘लकवा बिमारि मानेयतुन निया पापता मापि आत इदाम इन्दाना या तेदा आपुना कटुल ताहच वलिया
         इदाम इन्दाना बोद सोपो मन्ता’? 10 दरतितिगा पापता मापि कियाना वने मानेयतोर मरिन अदिकार मन्ता इदाम मिक पुन्किट” इन्जोर
         येसु लकवा बिमार मानेयतुन इतुर: 11 “तेदा आपुना कटुल ताहच लोन हन इन्जोर नना निकुन इन्तोना” इदाम वेहतुर। 12 ओर लकवा बिमारि मानेय सान्डेय तेदितुर अनि आपुना कटुल ताहच सबोय लोकुरकना मुने पसियस
         हतुर। असके सबोय लोकुरक दंगे मातुरक अनि “माक इदाम बसकेय हुळोम” इन्जोर परमेस्वरना महिमा
         किस वळकिला लागतुरक।येसु लेविन आचान्तोर(मत्ति ९:९-१३; लूका ५:२७-३२)13 येसु असा पसियस समुद्रता टकातिगा हतुर अनि पुरा भीळ ओना हेरे वात अनि येसु ओरकुन उपदेश
         हिया लागतुर। 14 हन्दानपा ओर हलपायिनोर मरि लेविन टाक्स नाकादिगा उदस मन्दुर ते हुळतुर, “नावा परके वाय”
         इदाम ओन इतुर अनि ओर तेदस येसुना परके वातुर। 15 येसु हलपायिना मरिना लोन जेवे कियाला उदितुर असके पकाय टाक्स येतवालोरक अनि पापि लोकुरक
         येसु अनि ओनोर चेलालोरासंग जेवे कियाला उदितुरक, बाक्याकि ओना परके वास मतोरक पकाय लोकुरक
         मतोरक। 16 येसु ते पापि अनि टाक्स येतवालोरासंग जेवे कियाला आतोर इन्जोर मूसाना नियमतुन करिहवालोरक
         अनि परीसिलोरक हुळस ओनोर चेलालोरकुन, “येसु ते टाक्स येतवाल अनि पापिलोरासंग बाक्या तिन्तोर
         उन्तोर?” इन्जोर पुच्चेमातुरक। 17 येसु इद केन्जचुन ओरकुन, “सोबाय लोकुरकुन आयो मति बिमार मानेयतुन डाक्डरना जरुरि मन्ता।
         नना परमेस्वरना मुने येताना योग्य बुतो केवाल मन्तोना इदाम आपुनतुन समजेमायवाल लोकुरकुन
         साटि आयो मति माक पापि लोकुरक आन्दोम इदाम विचार केवालोरकुन केयान साटि नना वातोना” इन्जोर
         इतुर।उपासता प्रश्न(मत्ति ९:१४-१७; लूका ५:३३-३९)18 युहन्नानोर चेलालोरक अनि परीसिनोर चेलालोरक उपास पयन्दुर, इन्जोर हुचुक लोकुरक वास येसुन
         इदाम पुच्चेमातुरक, “युहन्नाल अनि परीसिनोर चेलालोर बाक्या उपास पयान्तोरक मति बाक्या
         नियोर चेलालोरक उपास पयोरक।” 19 येसु ओरकुन इतुर, “बोदवनाह दुलाल बरातिसंग मन्तोर अचोवनाह बाताल ओरक उपास कियाकिट बहे?
         बोदवनाह दुलाल वरातिसंग मन्तोर अचोवनाह ओरक उपास पयोरक। 20 मति दुलहान ओरागाडाल अलगो कियाना दिया वायनुंग असके ओरक उपास कियानुरक। 21 पुनाल कपळाना पट्टि जुनाह सन्दरानासंग बोरे लावे केवोर, अदाम कियानुर ते ओद कपळाना पट्टि
         जुनाह सन्दराहनुंग हरहार। 22 पुनाह अंगुरता जोमातुन जुनाल चमडाता जोरियातिगा बोरे इरोरक। आयोते पुनाह अंगुरता जोमा
         जुनाल चमडाता जोरियातुन हिक्सियार। अनि अंगुरता जोमा जुनाल चमडाता जोरिया रन्डास नाश आयनुंग, मति पुनाल अंगुरता जोमा पुनाल
         चमडाता जोरियातिगाय निह लागान्ता।”येसु पवित्र दियाता वने प्रबु(मत्ति १२:१-८; लूका ६:१-५)23 येसु येहुदि लोकुरा पवित्र दिया डन्डताल हन्दुर असके ओनोर चेलालोरक ताकसोर ताकसोर उचुन
         गोहकुन कोयन्दुर+। 24 असके परीसि लोकुरक इतुरक, “हुळाट, पवित्र दिया इदाम बुतो बाक्या किन्तोरिट पवित्र दियाता
         नियमता अनुसार इद पोलो मन्ता।” 25 अनि येसु ओरकुन इतुर, “दावुद राजान गरज मता असके ओर अनि ओनोर संगवारिहकुन करवस्तु असके
         ओर बाताल किस मतोर इन्जोर बाक्या निमाट बसकेय वाचे केविट+? 26 ओर अबियातार महायाजकना पहारात परमेस्वरना मन्दिरतिगा हन्जुन अगाडांग परमेस्वरिन समरपित
         किता हारिनुंग तितुर। याजक लोकुरा रोटिंग याजक लोकुरकुन हरचुन दुसरो बोरे लोकुरकुन तिन्दिला
         पोलो मता, मति ओर संगवालोरकुन वने ओव रोटिंग हितुर+।” 27 असके ओर परीसि लोकुरकुन इतुर, “मानेय पवित्र दिया साटि आयो मति पवित्र दिया मानेय साटि
         बनेहकितोर मन्ता। 28 इन्जोर नना मानेयतोर मरि पवित्र दिनतोर वने प्रबु आन्दान।”

वतिता कयदोर मानेयतुन येसु सुदरे किन्तोर(मत्ति १२:९-१४; लूका ६:६-११)31 येसु असा मन्दिरतिगा हतुर, अगा वरोर मानेय मतोर ओर मानेयना कय वतिता मता। 2 अनि येसु पवित्र दिया ओन सुदरे किन्तोर या केवोर इदाम परीसि लोकुरक येसुनिगा दोष लावे
         कियान साटि सन्दि हुळन्दुरक। 3 असके येसु वतिता कयदोर मानेयतुन इतुर, “तेदा अनि नडुम निता।” 4 अनि येसु ओरकुन इतुर, “बाताल पवित्र दिया सुदरे कियाना या गलति कियाना, जिवातुन पिसहाना
         या नाश कियाना बोद बेस मन्ता?” ओदबेरा परीसि लोकुरक येसुना मुने कमेक मतोरक। 5 येसु लोकुरा हिरमुटा हुळसुन दुःखि आस होंगदे ओरकुन नालंगोसबासा हुळतुर अनि वतिता कयवाले
         मानेयतुन, “निया कयक मुने ताहा” इन्जोर इतुर; ओर आपुना कयक मुने ताहतुर अनि ओना कय बेस
         आत! 6 असके ओर लोकुरक बाहरो पसियतुरक अनि ओन बदाम होवकिकाट इन्जोर हेरोदि राजाना मदत केवालोरासंग
         वळकिला लागतुरक।येसुना परके पकाय भीळ7 येसु आपुनोर चेलालोरासंग समुद्रतीके हतुर, अनि गलील प्रदेशतोर लोकुरा पकाय भीळ ओना परके
         वातुरक। 8 अनि यहुदिया, येरुसलेम, इदुमिया अनि यरदना हबाटा सूर अनि सिदोनता हेरेटाल लोकुरा पकाय
         भीळ ओना आश्चरयता बुतोता बारेते केन्जुन ओना हेरे वातुरक। 9 असके भीळ नाकुन बोदे तकलिप आयमाकि इन्जोर येसु आपुनोर चेलालोरकुन, भीळता कारण उन्दि हुडिला
         डोंगा नावा साटि तयार किम इन्जोर इतुर+। 10 बाक्याकि ओर पकाय लोकुरकुन सुदरे किस मतोर इन्जोर बचोक लोकुरक बिमार मतोर ओर लोकुरक येसुन
         इटान साटि ओना परके लागस मतोरक। 11 दुष्टात्मा पयतोर लोकुरक ओन हुळन्दुरक असके ओना मुने मुटिन्दुरक अनि “निमा परमेस्वरनोर
         मरि आन्दि” इन्जोर जोरदे इन्दुरक। 12 अनि “नना बोर आन्दान इन्जोर निमाट लोकुरकुन वेहमाट+” इन्जोर ओर ओरकुन चेतेकिस इन्दुर।येसु बारा चेलालोरकुन आचान्तोर(मत्ति १०:१-४; लूका ६:१२-१६)13 पजा येसु मटा पोरो हतुर अनि बोर लोकुरकुन केयाना इच्चा किन्दुर ओरकुन आपुना हेरे केयतुर
         अनि ओरक येसुना हेरे वातुर। 14 असके ओरक ओनासंग मनिर अनि ओरकुन प्रचार कियाला लोहिर 15 अनि दुष्टात्मातुन पसियाना अदिकार इरिर इन्जोर येसु ओरा निगाडाल बारा लोकुरकुन आचतुर
         अनि ओरकुन येसुना खास चेला लोकुरक+ इन्जोर केयतुर। 16 अनि बारा चेलालोर येरक आन्दुरक,शिमोन येना पोरोय येसु पतरस इरतुर।17 अनि जबदिनोर मरि याकुबअनि याकुबनोर तमो युहन्ना, अनि ओना पोरोय बुवनरगिस इदाम येसु इरतुर, इदेना अर्थ गर्जनतोर
         मरि इन्जोर मता।18 अनि अन्दरियास,अनि फिलिपुस,अनि बरतुलोमायि,अनि मत्ति,अनि थोमा,अनि हलपिनोर मरि याकुब,अनि तद्दायि,अनि शिमोन कनानि।19 अनि बोर येसुन पयिस हितुर ओर यहुदा इस्करियोति।दुष्टात्माता सरदारताल वने येसु पकाय लाववाले मन्तोर(मत्ति १२:२२-३२; लूका ११:१४-२३; लूका १२:१०)20 येसु लोन वातुर असके ओरक रोटिंग वने तिन्दा परोर आतुरक इदाम भीळ आत। 21 अनि येसुना परिवार इद केन्जतुर अनि ओना मन उन्दि जागा हिले इदाम इन्जुन ओरक ओन पयान साटि
         पसियतुरक। 22 अनि येरुसलेमतिगाडाल वातोर मूसाना नियमतुन करिहवालोरक वने “ओनिगा बालजबुल+ मन्ता+” इन्जोर इतुरक। अनि दुष्टात्माता सरदारना मदतते ओर दुष्टात्मातुन पुळान्तोर इन्जोर इतुरक।
         23 इन्जोर येसु ओरकुन हेरे केयसुन उदाहरनते वळकिला लागतुर, “सयतान बदाम सयतानतुन टन्ड परान्ता?
         24 बोदायि राज्यते आप आपुनाय वाहचाना आन्ता ते ओद राज्य नाश आन्ता। 25 अनि बोदायि लोतिगा आप आपुनाय वाहचाना आन्ता ते ओद लोन वने नाश आन्ता। 26 इन्जोर सयतान आपुनाय विरुद होंग कियानुर ते सयताना राज्य बदाम बनेमास मन्दार; ओना नाश
         आयार। 27 पहेलवानतुन दोहोर आयनुर ते कलेर मानेय बोरायि पहेलवानना लोतिगा होळियस ओना संपति कलिला
         परोर, पहेलवानतुन दोहानुर ते ओना लोता संपति कलिला परान्तोर। 28 अनि मानेयतोर मरिना विरुद पाप कितोर ओर लोकुरकुन मापि किया लागार इन्जोर नना मिकुन खरोय
         इन्तोना। 29 मति बोरायि पवित्र आत्माता विरोदते निन्दा केविर ते ओन परमेस्वर बसकेय मापि किया परोर
         अनि ओर अनन्त काळता दन्ड साटि अपरादि ठहरे मायनुर+।” 30 अनि “ओनागा बोदे दुष्टात्मा मन्ता इन्जोर हुचुक लोकुरक इन्दुर” इन्जोर येसु इद पोल्लो
         इतुर।येसुना अवहारि अनि तमोलोरक(मत्ति १२:४६-५०; लूका ८:१९-२१)31 येसुना अवहारि अनि तमोलोरक वासुन बाहरो नितस येसुन केयिला लोहतुरक। 32 येसुना हेरे पकाय भीळ उदस मता; असके वरोर मानेय येसुन इतुर, “हुळा, निया अवहारि अनि तमोलोरक
         बाहरो निकुन पळकिला आतोरक।” 33 येसु ओन उत्तर हितुर, “नावा अवहारि अनि तमोलोरक बोर आन्दुर?” 34 अनि ओना हेरे उदस मतोर ओर लोकुरकुन हुळस इतुर, “हुळाट, नावा अवाह अनि तमोह येरकेय आन्दुरक!
         35 बाक्याकि बोरायि परमेस्वरना इच्चाते ताकान्तोर ओरे नावोर तमो, हेलाळ, अनि अवाल आन्द।”
         
            
               	३:९ मर ४:१; लूका ५:१-३

               	येसु परमेस्वरनोर मरि आन्दुर मति इद पोल्लो ओद समय इदाम प्रगट कियान साटि येसुन इच्चा
                     हिले आसि इन्जोर ओर दुष्टात्मातुन इदाम चेतावनि हितुर।।

               	प्रबु येसु मसि आपुना सेवाकियान साटि निवडे कितोरक बारा चेला लोकुरकुन येसुना खास चेला
                     इतुर। अदेना अर्थ विशेषाल सन्देश वेहान साटि लोहतोर 

               	बालजबुल-दुष्टात्माता मुक्याल सयतान मतोर

               	३:२२ मत्ति ९:३४; १०:२५

               	३:२९ लूका १२:१०

विजा वीतवालोरा पिटो(मत्ति १३:१-९; लूका ८:४-८)41 येसु असा नहारता टकातिगा उपदेश हिया लागतुर। असके पकाय भीळ ओना हेरे वात ते ओर नहारता
         उन्दि डोंगातिगा उदितुर, अनि सबोय भीळ नहारता टकाहेरे नितितुरक+। 2 अनि येसु ओरकुन पीटोंगते पकाय पोल्लोंग वेहिला लागतुर अनि ओर आपुना उपदेश कियानपा इदाम
         उन्दि पिटो इतुर: 3 “केन्जाट! वरोर विजा वीतवाल मानेय विजा वीतान साटि हतुर। 4 अनि विजा वीतानपा हुचुक विजा हरदा हेरे अरतुंग अनि पिटेंग वास अवेकुन तितुंग। 5 हुचुक विजा पकाय तोळिय पुटो कलवाले जागादिगा अरतुंग अनि अगा खोल तोळिय पुटो इन्जोर सान्डेय
         मोळियतुंग। 6 मति पोळद पसियत असके ओद विजातुन तोळिय पुटो अनि हिरक पयोंग इन्जोर सान्डेय वतितुंग। 7 अनि हुचुक विजा काटापोदेलातिगा अरतुंग, अनि अव काटापोदेलानासंग बोरसुन विजातुन नोवचतुंग
         अनि अव कायांग हादोंग। 8 मति हुचुक विजा सोबाय जागादिगा अरतुंग अनि मोळियतुंग हजोर आस कायांग आतुंग, अनि बोदे
         तिस पट, बोदे साट पट, अनि बोदे नुर पट फसल ततुंग!” 9 अनि ओर इदाम वेहच इतुर, “निमाट बाताल केन्जान्तोरिट अदेन पकाय ध्यानते केन्जुन सम्जेकिम्ट+।”इद पीटोंगता उदेश(मत्ति १३:१०-१७; लूका ८:९-१०)10 येसु वरोरे मतोर असके ओनोर संगवारि बारा चेलालोरक अनि दुसरो लोकुरक ओद पिटोता बारेते
         येसुन पुच्चेमातुरक। 11 येसु ओरकुन इतुर, “मिकुन ते परमेस्वरना राज्यता बारेता रहस्य समजेमातोरिट। मति बाहरटोर
         लोकुरकुन सबोय पोल्लोंग उदाहरणते वेह लागान्ता। 12 बाक्याकि‘ओर लोकुरक हुळिन्तोरक मति हुळवाप लेहका मन्तोरक।ओर लोकुरक केन्जान्तोरक मति केन्जवाप लेहका मन्तोरक।इन्जोर ओर लोकुरक पस्तेमायोरक। ओर लोकुरक पस्तेमायोरक इन्जोर परमेस्वर ओरा पापतुन मापि
         केवोर!+’ ”विजा वीतवालोरा पिटोता अर्थ(मत्ति १३:१८-२३; लूका ८:११-१५)13 असा येसु ओरकुन इतुर, “बाताल निमाट इद पिटोतुन समजेमायविट ते दुसरो पीटोंगना अर्थ बदाम
         समजेमायकिट? 14 कास्तकार बोद वीतान्तोर ओद परमेस्वरना पोल्लो आन्दु। 15 अनि बसके ओरक परमेस्वरना पोल्लो केन्जान्तोरक असके सयतान सान्डे वास ओव पोल्लोतुन पेहकस
         ओन्तोर इन्जोर ओर लोकुरक हरिता हेरे अरता विजा लेहका मन्तोरक। 16 अदामे बोद कल्कवाले जागादिगा वीतस मता ओव विजा बोर पोल्लोतुन केन्ज सान्डे गिरदाते स्विकार
         किन्तोरक आन्दुरक। 17 मति ओरक हिर हिले मरा लेहका हुचुक दियांग मन्तोरक। अनि ओरक स्विकार किता परमेस्वरना पोल्लोता
         कारण दुःख अनि पकाय तकलिप आन्ता ते ओरक सान्डे आपुना विस्वास हरचिंतोरक। 18 अनि काटापोदेलातिगा वीतिता विजा येरक आन्दुरक: ओर पोल्लो केन्जान्तोरक; 19 अनि आपुना जिवनता बारेता चिन्ता अनि धनसंपतिते लोकुरकुन गिरदा पुटार इन्जोर ओद धनता दोखा
         अनि बोदे दुसरो चिजता लालुच अगा मिलेमास परमेस्वरना पोल्लोतुन नोवचान्तांग अनि अव नाश
         आसिन्तांग। 20 अनि सोबाय जागादिगा वीतिता ओद विजा परमेस्वरना पोल्लो केन्जुन स्विकार किन्तोरेय मन्तोरक,
         येरक तिस पट, साट पट, अनि नुर पट कायांग ततान्तोरक।”वेळिचिता पिटो(लूका ८:१६-१८)21 अनि पजा येसु ओरकुन इतुर, “बाताल टिवरितुन पय्टेकिसुन अळका अडिय या कटुल अडिय इरोर। मति
         टिवरितुन पय्टेकिसुन कोपेलातिगा इरान्तोरक+। 22 बोदायि पोल्लो मकस इरानुर ते उन्दि दिया ओद पोल्लो दिसार। अनि सबोय गुप्त पोल्लोंग सबोय
         लोकुरा मुने दिसार+। 23 निमाट बाताल केन्जान्तोरिट अदेन पकाय ध्यानते केन्जुन सम्जेकिम्ट।” 24 पजा येसु ओरकुन इतुर, “बाताल केन्जातोरिट इन्जोर हुशार मन्ट। केन्जान साटि पकाय ध्यान
         किम्ट असके पकाय ग्यान पुटार। अनि परमेस्वर मिकुन असा पकाय ग्यान हियानुर++। 25 बाक्याकि बोरक केन्जान्तोरक ओरकुन असा पकाय ग्यान हियानुरक। मति बोरक सोबाय मन लावेकिस
         केन्जोरक, ओराकेडाल ओरक बाताल समजेमातोरक अदेन वने परमेस्वर वापस येतानुर++।”उपजेमायवांग विजाता उदाहरण26 पजा येसु इतुर, “परमेस्वरना राज्य बोरायि मानेय दरतितिगा विजांग वीताना लेहका मन्ता।
         27 अनि ओर नरका हून्जतुर अनि पियाल तेदितुर अनि अव विजांग मोळयिस अनि बदाम बरसान्ता इन्जोर
         ओन समजेमायोर। 28 दरति आपुन-आपुने पहले विजतुन मोळयिस पजा आकिंग, अनि पजा कायांग इदाम कायांग पन्डतांग
         ततान्ता। 29 मति कायांग पन्डान्तांग असके कोयाना सीजन वास मन्ता इन्जोर कास्ताकार मानेय हटाळते सान्डेय
         अव कोयिन्तोरक+।”रायि पळेदा पिटो(मत्ति १३:३१,३२-३४; लूका १३:१८-१९)30 पजा येसु ओरकुन इतुर, “परमेस्वरना राज्यता बोद चिज लेहका मन्ता? अनि बोद उदाहरणते नना
         अदेना वर्णन कियाका? 31 ओद रायिना कायांग लेहका मन्ता; दरतितिगा वीतान्तोर असके दरतिता सबोय कायांगताल हुडलो
         आन्ता। 32 मति वीतितुरक असके मोळयिस सबोय मराताल हजोर आन्ता अनि अवेना इदाम हजोह कोहक पसियान्तांग
         इन्जोर आबारतांग पिटेंग अदेना दळमिते मन्दिला परान्तांग।” 33 अनि येसु ओरकुन इदाम पकाय उदाहरण हिस-हिस ओरकुन समजेमायानाता अनुसार ओरकुन पोल्लो वेहतुर।
         34 अनि उदाहरनता सिवायि ओर ओरकुन बाराय इनोर आन्दुर, अनि ओर वरोरे मतेक ओर आपुनोर चेलालोरकुन
         सबोय पोल्लोंगना अर्थ वेहन्दुर।येसु वळियतुन शान्त किन्तोर(मत्ति ८:२३-२७; लूका ८:२२-२५)35 ओद दिया पोळद मुळयित असके येसु आपुना चेलालोरकुन इदाम इतुर, “वाट माक होदपाकाळ दाकाट।”
         36 अनि ओरक भीळतुन तासिस येसुनासंग डोंगातिगा उदितुर अनि सान्डे येसुन ओन्दुरक अनि ओनासंग
         असा वने हुडिला डोंगांग मन्दुंग। 37 असके पकाय हजोर वळिय वात अनि पळवाह डोंगातिगा आदळे मान्दुंग इन्जोर डोंगा एरते निदिन्द।
         38 मति येसु डोंगाता परके भागतिगा गादितिगा हुन्ज मतोर असके ओरक ओन तेहच इतुरक, “हे गुरु
         माक हायिला आतोरोम इन्जोर बाताल निकुन चिन्ता हिले?” 39 असके ओर तेदस वळियतुन रांगतुर अनि पळवाहतुन इतुर, “कमेक मन! पोसा” अनि सान्डेय वळिय रोमतु
         अनि पकाय कमेक आतु। 40 अनि ओर ओरकुन इतुर, “निमाट बाक्या इदाम वरयान्तोरिट? बाताल मिकुन इदेकवनाह विस्वास हिले?”
         41 ओरक पकाय वरियतुर अनि आपसते वळकतुरक, “वळिय अनि पळवाह वने येना आग्या मानेमान्ता, येर
         बोर आन्दु?”
         
            
               	४:१ लूका ५:१-३

               	४:९ लूका ८:८

               	४:१२ यश ६:९-१०

               	४:२१ मत्ति ५:१५; लूका ११:३३

               	४:२२ मत्ति १०:२६; लूका १२:२

               	पजा येसु ओरकुन इतुर, “बाताल केन्जातोरिट इन्जोर हुशार मन्ट। बोद मापते निमाट काहान्तोरिट
                     ओदे मापते मिकुन वने काहच हियानुर अनि मिकुन पकाय वने हिया लागार।”

               	४:२४ मत्ति ७:२; लूका ६:३८

               	बाक्याकि बोना हेरे मन्ता ओरकुन हिया लागार अनि बोना हेरे हिले, बोद ओना हेरे मन्ता ओद
                     वने येत लागार। 

               	४:२५ मत्ति १३:१२; २५:२९; लूका १९:२६

               	४:२९ जोये ३:१३

येसु दुष्टात्मा पयतोर मानेयिन सुदरे किन्तोर(मत्ति ८:२८-३४; लूका ८:२६-३९)51 पजा येसु नहारता होदपाकाळ गिरासेनियोना देशते अवतुर। 2 ओर डोंगाताल रयतुर असके सान्डेय दुष्टात्मा पयतोर वरोर मानेय बिज गुडिताल पसियस ओन मिलेमातुर।
         3 ओर बिजगुडितिगा मन्दुर अनि बोरे ओन साकरिते वने दोहिला परोर। 4 बाक्याकि ओन पकाय बेरा बेळांग अनि साकरिते दोहच मतोर मति ओर साकरितुन दगिहतुर अनि बेळांगना
         तुकळांग-तुकळांग किस मतोर अनि बोरे ओन आपुना काबुते किया परोर आस मतोर। 5 ओर पकाय पियाल-पोळद गुडितिगा अनि मटा पोरो वलियस दरोज किलसोर आपुने मेन्दुलतुन कलदे जक्मि
         किन्दुर। 6 ओर लकडाल येसुन हुळस विचोर हन्जुन ओन नमस्कार कितुर। 7 असके येसु, “हे दुष्टात्मा येर मानेयताल पसियस बाहरो वाय” इदाम दुष्टात्मातुन आग्या हितुर।
         8 असके ओर पकाय जोरदे इतुर, “हे येसु हजोर परमेस्वरनोर मरि नाकुन नियासंग बाताल बुतो? नाकुन
         तरास हेमा इदाम नना परमेस्वरना पोरोयते निकुन विनन्ति किन्तोना!” 9 अनि येसु ओन पुच्चेमातुर, “निया बाताल पोरोय मन्ता?” ओन येसुन इतुर, “नावा पोरोय सेयना,
         बाक्याकि माक पकाय लोकुरक मन्तोम” इदाम वेहतुर। 10 अनि माक इद देशताल बाहरो लोहमा इन्जोर ओर येसुन पकाय विनन्ति कितुर। 11 अगा मटा पोरो उन्दि पदिना गोहडि मेयिला आस मता। 12 “माक पदिना लोपा हन्दिला पहाजे इन्जोर माक अव पदीना गोहडितिगा लोहचिम इन्जोर ओरक येसुन
         विनन्ति किस इतुर।” 13 आकरिते ओर ओरकुन आग्या हितुर अनि दुष्टात्मा पसियस पदिंगना लोपा उदितुंग, अनि पदिना ओद
         गोहडि रन्ड हजार मतांग। अव घाटतिगाडाल सान्डेय नहारतिगा हन्ज अरतुंग अनि मुळियस हातुंग।
         14 पदिंग मेहवाल वितसोर सेहेर अनि नाट-नाटेने हन्जुन समाचार वेहतुर अनि बाताल आत अदेन लोकुरक
         हुळिला वातुरक। 15 अनि येसुना हेरे वास ओर ओन बगा दुष्टात्मा पयतोर मानेय मतोर अगा ओर सोबाय सन्दरांग लावेकिस
         अनि कमेक उदस हुळस वरियतुरक। 16 हुळवालोरक दुष्टात्मा पयतोर मानेयना जिवनतिगा आता पोल्लोंग अनि पदिना बारेता आता सबोय
         पोल्लोंग ओरकुन वेहतुर। 17 असके ओरक निमा मावा सिवाताल हन इन्जोर येसुन विनन्ति किन्तोर। 18 ओर डोंगातिगा अन्जतुर असके दुष्टात्मा मता ओर मानेय नाक मियासंग वायिला हिम इन्जोर विनन्ति
         किया लागतुर। 19 मति येसु ओना विनन्तितुन स्विकार केवोर अनि ओन इतुर, “नियागा मया किस प्रबु निया साटि
         बचोन हजोर बुतो कितोर इन्जोर आपुना लोन हन्ज आपुनोर लोकुरकुन गवाहि वेहा।” 20 अनि येसु नाकुन साटि बदाम हजोर बुतो कितोर इन्जोर ओर हन्ज दिकापुलिस नाटेनिगा वेहिला
         लागतुर अनि सबोय लोकुरक आश्चरय किन्दुरक।आयिरोसना हाता पेडि अनि उन्दि बिमार आळ(मत्ति ९:१८-२६; लूका ८:४०-५६)21 येसु असा डोंगाते होदपाकाळ हतुर अनि ओर नहारता टका हेरे मतोर असके उन्दि पकाय भीळ ओनाहेरे
         जमा आतुरक। 22 असके यहुदि समाज मन्डलिता सरदारनिगाडाल आयिरोस पोरोयतोर वरोर वातुर अनि ओन हुळस ओना काल्कनिगा
         अरतुर। 23 अनि “नावा हुडला पेडि हायिला आता, ओद बेस आस जिवित मनि इन्जोर निमा वास ओदेना पोरो कय
         इरा” इदाम इन्ज ओन पकाय विनन्ति कितुर। 24 अनि पजा येसु ओना संग हतुर अनि पकाय भीळ ओना परके आत इन्जोर लोकुरकला पकाय भीळ ओना हेरे
         आत। 25 अनि ओद भीळतिगा उन्दि बायि मता। ओदेन बारा वरसाताल आपुना मेन्दुलतिगाडाल नतुर हन्दाना
         बिमारि मता। 26 ओद पकाय डाक्डरनिकेडाल इलाज साटि पकाय तकलिप सहेनकिस आपुना पुरा धन खरचा कित मति बाराय
         फायदा आयो असा वने बिमार आस मता। 27 ओद येसुना पोल्लोंग केन्जुन, नना येसुना सन्दरानुंग इटका ते बेस आयका इन्जोर ओद विचार
         किस, 28 भीळता परकेडाल वात अनि ओना सन्दरानुंग कय इटत। 29 अनि सान्डेय ओदेना नतुर हन्दाना बन्द आत। अनि नना ओद बिमारिताल बेस आतान इन्जोर ओद आपुना
         मेन्दुलते पुत। 30 नावागाडाल लाव पसियत इन्जोर येसु सान्डेय पुतुर अनि भीळताल परके मिळिच, “नावा सन्दरानुंग
         बोर कय इटतुर?” इन्जोर पुच्चेमातुर। 31 ओनोर चेलालोर ओन इतुर, “भीळ नियागा अरिन्ता इन्जोर निमा हुळान्तोन मति नाकुन बोर इटतुर
         इन्जोर निमा बाक्या पुच्चेमान्तोन?” 32 बोद ओन इटस मता ओदेन हुळान साटि सबोय बासा हुळतुर। 33 अनि नना बेस आतान इन्जोर ओद आळ पुन्जुन वरियसोर अनि कसिंगसोर वात अनि ओना काल्कनिगा मुटस
         ओन सबोय हाल-चाल वेहत। 34 ओर ओदेन इतुर, “पेडि, निया विस्वासते निकुन सुदरे किता, शान्तिते हन अनि इद बिमारिताल
         पिसेमास मन।” 35 ओर इदाम इन्जोरे मतोर ते समाज मन्डिलितोर मुक्य अदिकारिना लोतिगाडाल लोकुरक वास, “निया
         पेडि ते हात, इदेक गुरुन बाक्या दुःख हिन्तोन?” इन्जोर इतुरक। 36 येसु ओद पोल्लोतुन केन्जवाप समाज मन्डलितोर अदिकारिन इतुर, “वरियमा, केवल विस्वास किम।”
         37 अनि पतरस, याकुब अनि याकुबनोर तमो युहन्नान तासि बोने आपुनासंग वायिला येसु हेवोर। 38 समाज मन्डिलितोर अदिकारिना लोन अवतुरक असके लोकुरक पकाय दुःख आसोर जोरदे किलाना येसु
         हुळतुर। 39 असके ओर लोपा हन्ज ओरकुन इतुर, “निमाट बाक्या पकाय केयान्तोरिट अनि किलान्तोरिट? पेडि
         हायो मति हुन्जिला आता।” अनि ओरक ओना मजाक कियाला लागतुरक। 40 मति ओरक सबोय लोकुरक पसियस पेडिनोर याल-बाबो अनि आपुनोर संगवालोरासंग लोपा पेडि अरस मता
         अगा हतुर। 41 अनि पेडिना कय पयस ओदेन इतुर, “तलिता कुमि” (इदेना अर्थ इदाम मन्ता: “हे पेडि नना निकुन
         इन्तोना, तेदा!”) 42 अनि पेडि सान्डे तेदस वलियला लागतु। ओद बारा वरसाना मता, असके सबोय लोकुरक पकाय चकेमातुरक।
         43 पजा इद पोलो बोरे पुन्माकिर इन्जोर ओर ओरकुन होंग आस आग्या हितुर अनि अदेन बाताले तिन्दिला
         हिम्ट इन्जोर वने इतुर।

नासरत नाटेनिगा येसुना अपमान(मत्ति १३:५३-५८; लूका ४:१६-३०)61 येसु अगडाल पसियस आपुना नाटेनिगा वातुर अनि ओनोर चेलालोर वने परके वातुर। 2 पवित्र दियाते ओर समाज मन्डिलितिगा उपदेश हियाला लागतुर अनि पकाय लोकुरक ओना पोल्लो केन्जुन
         दंगेमास इदाम इन्दा लागतुरक, “येन इव पोल्लोंग बगाडाल वातुंग, इद करहान साटि ग्यान अनि
         चमत्कार कियाला लाव बोर हितोर? 3 बाताल येरे मरियमनोर पेकाल अनि याकुब, योसेस, यहुदा अनि शमोनोर तमो मरा मिस्रिनोर आयोर
         बहे? बाताल येनांग हेलांग वने मावा नडुम मनोंग?” इन्जोर वेहच ओर लोकुरक येसुन स्विकार
         केवोरक। 4 येसु ओरकुन इतुर, “परमेस्वरना पोल्लो वेहवाल आपुना देश, आपुना परिवार, अनि आपुना लोन
         हरच बगाय अपमान आयो+।” 5 हुचुक बिमार लोकुरकुन कय इरस ओरकुन सुदरे कितोर तासि ओर अगा बाताले हिमतता बुतो किया
         परोर आतुर। 6 अनि ओरा अविस्वासतिगा ओन आश्चरय आत अनि ओर नालुंगास बासाडांग नाटेनिगा उपदेश हिसोर वलियतुर।येसु बारा खास चेलालोरकुन लोहान्तोर(मत्ति १०:५-१५; लूका ९:१-६)7 ओर येसुना बारा खास चेलालोरकुन आपुना हेरे केयतुर अनि ओरकुन इवुर-इवुर किस लोहतुर अनि
         ओरकुन दुष्टात्मापोरो अदिकार हितुर। 8 “अनि हरिते ताकान्पा बळगा पयकाट अनि रोटिंग, जोरिया, अनि जोरियातिगा पयसांग इदाम बाराय
         पयमाट+। 9 मति जोळांग कराट अनि रन्ड रन्ड बन्डिंग करमाट” इन्जोर येसु ओरकुन आग्या हितुर। 10 अनि ओर ओरकुन इतुर, “बगाय आयि निमाट बोनाय लोतिगा दाकिट ते ओद सहेर तासियानवनाह ओद लोतिगाय
         रोमस मन्ट। 11 बगाडोर लोकुरक मिकुन स्विकार केवोर अनि मियांग केन्जोर ते अगडाल पसियानपा ओरकुन गवाहि
         आयि इन्जोर आपुना काल्कना डुन्डोतुन साप किम्ट+।” 12 असके ओरक हन्ज आपुना पाप कियाना बन्द किस परमेस्वरना हेरे वायिला पहाजे इन्जोर प्रचार
         कितुरक। 13 अनि पकाय दुष्टात्मातुन पसिहितुरक अनि पकाय बिमार लोकुरकुन निय लावेकिस सुदरे कितुरक+।बपतिस्मा हेवाल युहन्नानिन हव्कान्तोर(मत्ति १४:१-१२; लूका ९:७-९)14 इदाम येसुना बारेता पोल्लो पकाय फयलेमातु, अनि हेरोदेस राजाल वने येसुना बारेते केन्जतुर,
         अनि ओर इतुर, “बपतिस्मा हेवाल युहन्ना हातोरिगाडाल जिवेमातोर इन्जोर ओन इद लावता बुतोंग
         प्रगट आन्ता+।” 15 अनि दुसरो हुचुक लोकुरक इतुरक, “येर एलियाल आन्दुर” मति दुसरो हुचुक लोकुरक इतुरक, “ओर
         पहलेटा परमेस्वरना पोल्लो वेहवाल हजोर लोकुरा लेहका परमेस्वरना पोल्लो वेहवाल दुसरो वरोर
         मन्तोर!” 16 अनि हेरोदेस इद केन्जचुन इतुर, “ओर नना तला कदियस मतोना ओर युहन्नाल आन्दुर, ओर असा जिवेमातोर!”
         17 हेरोदेस आपुनोर तमो फिलिप्पुसना मुत्ते हेरोदियासिन आपुना मुत्ते किस इरस मतोर इन्जोर
         “आपुनोर तमोना मुत्तेन आपुना मुत्ते लेहका इराना निकुन साटि बेस हिले” इन्जोर युहन्नान
         हेरेदेसतुन इंज मतोर+। 18 इन्जोर हेरोदेस सयनिक लोकुरकुन लोहच युहन्नान पयस जेहलदिगा लोहच मतोर। 19 इन्जोर साटि हेरोदियास ओनासंग वेयरि इरिन्दु अनि ओन होवक्स वाटिर इन्जोर इदाम इच्चा किन्द
         मति अदाम किया परो आतु। 20 बाक्याकि बपतिस्मा हेवाल युहन्नान परमेस्वरना मुने येताना योग्य अनि पवित्र मानेय समजेमास
         ओन हेरोदेस वरियन्दुर अनि ओन पिसिहचोर मतोर। अनि ओन वेहता पोल्लोंग केन्ज हेरोदोस पकाय
         वरियन्दुर मति ओना पोल्लोंग गिरदाते केन्जदुर। 21 हेरोदेस आपुना जनमदिया आपुनोर प्रधान, सेनापति अनि गलीलितोर हजोर लोकुरक साटि जेवन इरतुर
         असके बपतिस्मा हेवाल युहन्नान हव्काना साटि हेरोदियासिन उन्दि सोबाय बेरा वात। 22 हेरोदेसना पेडि लोपा वास अनि एन्दस हेरोदेसिन अनि ओनासंग उदवालोरकुन गिरदा कित असके राजाल
         पेडिन इतुर, “निया बाताल इच्चा मन्ता ओद तलका, नना निकुन हियाका। 23 निमा बाताले तलकिकि ते आपुना अरदो राज्यवनाह तलकिकि ते वने नना ओद निकुन हियाका” इन्जोर
         शपथ किस वेहतुर, 24 ओद बाहरो हन्ज आपुना अवहारिन, “नना बाताल तलकिका” इन्जोर पुच्चेमातु; ओदेना अवहारि, “बपतिस्मा
         हेवाल युहन्ना तला तलका” इदाम इतु। 25 ओद सान्डे लोपा राजा हेरे हन्जुन, “निमा इदेक बपतिस्मा हेवाल युहन्ना तला उन्दि दळियातिगा
         नाकुन हिम इन्जोर नावा इच्चा मन्ता” इदाम ओन विनन्ति कित। 26 असके राजाल पकाय दुःख आतुर, मति आपुना शपथता अनि संग उदवालोरा कारण ओर आयो इन परोर आतुर।
         27 आकरिते तला कदियस तरीर इन्जोर राजाल सान्डे वरोर सिपायितुन आग्या हिस लोहतुर। 28 ओर जेहलदिगा हन्ज ओना तला कदियतुर अनि उन्दि दळियातिगा इरस ततुर अनि पेडिन हितुर, अनि
         पेडि ओद तला आपुना अवहारिन हितु। 29 इद केन्जतपा युहन्नानोर चेलालोरक वातुर अनि ओना मुरदातुन ओसुन बिजगुडितिगा इरतुरक।येसु सयुंग हजार लोकुरकुन तिहान्तोर(मत्ति १४:१५-२१; लूका ९:११-१७; युह ६:१-१४)30 येसुना खास चेला लोकुरक येसुन हेरे जमा आस बाताल-बाताल ओर कितुर अनि करिहिस मतोर ओद सबोय
         येसुन वेहतुरक। 31 पकाय लोकुरक हन्जोर, वासोर मतोरक अनि ओरकुन तिन्दिला बेरा वने पुटो इन्जोर येसु ओरकुन
         इतुर, “निमाट दुसरो बोदायि सुनसान जागात हन्जुन हुचुन्सा आराम किम्ट।” 32 इन्जोर ओरक डोंगातिगा उदस सुनसान जागादिगा अलगो हतुरक।33 ओरक हन्दानपा पकाय लोकुरक हुळस पुतुरक अनि सबोय सहेरताल लोकुरक ताकसोर वितितुरक अनि ओरा
         मुने अगा अवतुरक। 34 येसु डोंगाताल रयतुर असके पकाय भीळ हुळतुर। बोरे मेहवाल हिलेर बेळांग लेहका ओरक मतोरक
         इन्जोर ओरकुन दया कितुर। अनि ओर ओरकुन पकाय पोल्लोंग करिहला लागतुर+। 35 बेरा मुळन्दित असके ओनोर चेलालोर ओना हेरे वास इतुरक, “इद सुनसान जागा मन्ता अनि बेरा
         पकाय मुळन्दित। 36 असके नालुंगास बासाडांग नाहक हन्जुन आपुना साटि जेवन अस तिन्दिलाय ओरकुन वेहा” इन्जोर
         वेहतुर। 37 ओर उत्तर हितुर, “निमाटे ओरकुन तिन्दिला हिम्ट”, अनि ओरक येसुन इतुर, “ओरकुन तिहिला साटि
         मावा उन्दि सालता रोजि पुरा जमाकियाला पहाजे इन्जोर निमाट पुनविट बहे?” 38 ओर ओरकुन इतुर, “हन्ज हुळाट मिया हेरे बचोक रोटिंग मन्तांग?” ओरक मालुम किस इतुरक, “सयुंग
         रोटिंग अनि रन्ड मीन्क वने।” 39 असके सबोय लोकुरकुन हिरवो रोन्डापोरो पंगतते उदहाट इन्जोर येसु ओरकुन आग्या हितुर। 40 ओरक नुर-नुरक अनि पन्नास-पन्नास किस पंगतते उदितुरक। 41 ओर अव सयुंग हारिंग अनि रन्ड मीन्कुन पयस अनि स्वरगतिके हुळस धन्यवाद किस हारितांग तुकळांग
         किस-किस ओरकुन वाडे केविर इन्जोर आपुना चेलालोरकुन हितुर अनि अव रन्ड मीन्कुन वने सबलोरकुन
         तुसितुर।42 सबलोरक तिन्ज तृप्त आतुरक। 43 अनि ओरक बाकि आता तुकळातांग रोटिंग अनि मीन्क बारा बुटिंग निहस ताहतुरक। 44 बोर रोटिंग तितुरक ओरक सयुंग हजार मानेयक मतोरक।येसु एर पोरो ताकान्तोर(मत्ति १४:२२-३३; युह ६:१५-२१)45 येसु लोकुरकुन आपुना लोन हन्दिला हितुर अदेय बेरा ओर आपुनोर चेलालोरकुन सान्डे डोंगातिगा
         उदस ओना मुने ओरक नहारता होदपाकाळ बेतसयदा नाटेनिगा हनिर इन्जोर दन्दरे कितुर। 46 ओरकुन सार किस ओर मटा पोरो प्रार्थना कियान साटि हतुर। 47 बेरा मुलत असके डोंगा समुद्रता नडुम मता अनि ओर वरोरे दरतितिगा मतोर। 48 वळिय ओरा विरुद मता इन्जोर ओरक डोंगा ताकिहसोर ताकिहसोर पकाय तकलिप आतुरक इन्जोर ओर हुळतुर,
         कोर कुसाना पहारात ओर नहारतिगा ताकसोर ओरा हेरे हन्जुन ओरा मुने हन्दाना लेहका कितुर।
         49 मति ओन समुद्रतिगा ताकाना हुळस भूत आन्द इन्जोर ओरक समजेमास वरियस पकाय जोरदे केयतुरक।
         50 बाक्याकि सबोय लोकुरक ओन हुळस वरियस मतोरक मति ओर सान्डे ओरासंग वळकतुर, “हिमत किम्ट
         नना आन्दान वरियमाट” इन्जोर इतुर। 51 असके ओर ओरा हेरे डोंगातिगा वातुर, अनि वळिय रोमतु अनि ओरक पकाय आश्चरय किया लागतुरक।
         52 ओरा मन कटोर आस मता इन्जोर अव सेयुंग हजार लोकुरकुन तिहतुर ओद अत्भुत चमत्कारता बारेते
         ओरक समजेमायोर आसि।गन्नेसरत नाटेनिगा बिमार लोकुरकुन सुदरे किन्तोर(मत्ति १४:३४-३६)53 ओरक गलील नहारता होद पाकाळ हन्जुन गन्नेसरत नाटेनिगा अवतुरक। 54 ओर डोंगातिगाडाल रयतुर असके लोकुरक सान्डे ओन पुतुरक। 55 लोकुरक हेरेटा सबोय प्रदेशतिगाडाल विचोर येसु बगा मन्तोर इन्जोर समाचार पुटत अगा बिमार
         मानेयकुन कटुल पोरो ताहच ततिला लाकतुरक। 56 अनि बगाय आयि येसु नाटेनिगा या सहेरतिगा या प्रदेशतिगा हन्दुर अगा ओरक बिमार मानेयिन
         हाटुमतिगा तच इरतुरक। अनि ओन सन्दरानुंग इटिला हेविर इन्जोर विनन्ति किन्दुरक अनि बचोलोरक
         ओन इटतुरक ओरक सबलोरक बेस आतुरक।

परमेस्वरना नियमतुन पालन किम्ट(मत्ति १५:१-९)71 येरुसलेमताल वास मतोर परीसि अनि नियमतुन करिहवालोरक हुचुक लोकुरक येसुना हेरे जमा आतुरक।
         2 अनि ओरक येसुना हुचुक चेलालोरकुन कय नोरवाय रोटिंग तिन्दानपा हुळतुरक। 3 बाक्याकि परीसि अनि सबोय यहुदिलोकुरक आपुना पुरकातोर लोकुरा रितिरिवाजता अनुसार कय नोरोर
         अचोवनाह रोटिंग तिनोर। 4 अनि हाटुमताल वास येर तुंगवाय जेवन तिनोर अनि दळियांग अनि गळु अनि तांबाता दळयाहतुन मान्जिस
         नोराना इदाम पकाय पोल्लोंग मान कियाना ओरा नियम मन्तांग। 5 इन्जोर ओरक परीसि अनि मूसाना नियमतुन करिहवालोरक येसुन पुच्चेमातुरक, “नियोर चेलालोर
         बाक्या पुरकातोर लोकुरा रितिरिवाजते ताके मायोर अनि कय नोरवाय जेवन तिन्तोर।” 6 येसु ओरकुन इतुर, “निमाट कपटिलोरा बारेते परमेस्वरना पोल्लो वेहवाल यशायाह वेहतोर परमेस्वरना
         ओद पोल्लो बराबर मन्ता, ओर पवित्र पुस्तकतिगा इदाम कोटस मतोर,‘येरक लोकुरक टोडिते नावा आदर किन्तोरक, मति ओरा मन नावाताल लक मन्ता+।7 अनि मानेयना आग्यातुन उपदेश किस ओरक करयान्तोरक इन्जोर ओरक नाकुन व्यर्थ उपासना किन्तोरक।8 बाक्याकि निमाट परमेस्वरना आग्यातुन तासिस मानेयना रितिरिवाजतुन मानेमान्तोरिट।’ ”9 अनि येसु ओरकुन इतुर, “निमाट आपुना रितिरिवाज मानेमायान साटि परमेस्वरना आग्या बचोन गिरिदाते
         हरचान्तोरिट! 10 बाक्याकि ‘आपुनोर बाबो अनि अवहारिना आदर किम अनि बोरायि बाबो अनि अवहारिन बाताले गलति
         इनिर ते ओन होवक्स वाटाना’ इन्जोर मूसाल इतोर बहे+। 11 मति निमाट ते बोरायि मानेय आपुनोर बाबो अवहारिन इनिर: ‘नना मिया मदत कियाला परोन बाक्याकि
         मिया साटि कियाना मन्ता ओद पोल्लो नना परमेस्वरिन कुरबान अर्थ समरपित कितान’ इदाम निमाट
         इन्तोरिट ते मनि इन्जोर निमाट वेहान्तोरिट। 12 ते निमाट ओर लोकुरकुन आपुना अवाल-बाबोन बाताले मदत कियाला सन्दि हेवोर। 13 इदाम निमाट आपुना रितिरिवाजता कारण परमेस्वरना पोल्लोतुन कमजोर किन्तोरिट अनि इदाम निमाट
         दुसरो पकाय पोल्लोंग किन्तोरिट।”मानेयतुन अशुद्ध केवांग पोल्लोंग(मत्ति १५:१०-२०)14 असके येसु लोकुरकुन आपुना हेरे केयसुन ओरकुन इतुर, “निमाट सबोय नावा केन्जाट, अनि समजेमाम्ट।
         15 बाहरोटाल वास मानेयना लोपा हन्दाना बोदे चिज ओन अशुद्ध किया परो। मति बोद चिज मानेयना
         लोपाडाल पसिन्तांग, अवे मानेयतुन अशुद्ध किन्तांग। 16 (निमाट बाताल केन्जान्तोरिट अदेन पकाय ध्यानते केन्जुन सम्जेकिम्ट+।”) 17 ओर भीळता हेरेटाल लोन हतुर ते ओनोर चेलालोर इद पिटोता बारेते ओन पुच्चेमातुरक। 18 येसु ओरकुन इतुर, “बाताल निमाट वने इदाम समजेमायविट बहे? बोद चिज बाहरोटाल मानेयना लोपा
         दान्ता ओद मानेयतुन अशुद्ध किया परो इन्जोर बाताल मिकुन समजेमायविट बहे? 19 बाक्याकि अव ओना मन्दे आयो, मति पोटातिगा दान्ता अनि ओना मेन्दुलतिगाडाल बाहर पसियस दान्ता”
         इदाम इन्ज येसु सबोय तिन्दाना चिजतुन शुद्ध मन्ता ठहरे कितुर। 20 असा ओर इतुर, “बोद मानेयनिगाडाल पसिन्ता केवल ओद मानेयतुन अशुद्ध किन्ता। 21 बाक्याकि लोपाडाल अर्थ मानेयना मन्दे खराब खराब विचार, व्यभिचार, कलाना, हव्काना, दुसरो
         मानेयना मुत्ते या दुसरो आळता मुदियालनासंग हुन्जाना। 22 लोभ, दुष्टता, चळ, लालुच, खराब नजर, चाहळिंग, घमन्ड अनि मुर्खता इव पोल्लोंग पसियान्ता।
         23 इव सबोय पोल्लोंग मानेयना मनताल पसियस मानेयतुन अशुद्ध किन्तांग।”उन्दि बायिना विस्वास(मत्ति १५:२१-२८)24 पजा येसु अगडाल तेदस सूर प्रदेशता हेरे वातुर अनि उन्दि लोन हतुर बोरे पुनमाकिर इन्जोर
         ओना इच्चा मता, मति ओर मक परोर। 25 अनि सान्डे उन्दि बायि ओदेना हुडला पेडिनिगा दुष्टात्मा मता ओद येसुना पोल्लोंग केन्ज
         ओना हेरे वात अनि ओना काल्क अरत। 26 ओद सुरुपिनिकि जातिता उन्दि युनानि बायि मता, नावा पेडिनिगाडाल दुष्टात्मा पसियस हेविर
         इन्जोर ओद ओन विनन्ति कित। 27 ओर ओदेन इतुर, “पहले आपुना पेकोरकुन तृप्त आयिला हिम्ट बाक्याकि पेकोरा रोटिंग ओस नयकना
         मुने वाटाना उचित हिले+।” 28 ओद ओन इदाम उत्तर हितु, “निमा वेहता पोल्लो खरोय मन्ता प्रबु, असके नयक वने टेबलना अडिय
         अरस मन्ता बालकना हारिनुंग कलियस तिन्ता।” 29 ओर ओदेन इतुर, “इद पोल्लोता कारण निमा हन, दुष्टात्मा निया पेडिताल पसियस हता।” 30 ओद आपुना लोन वासुन पेडि कटुलतिगा हुन्जता अनि दुष्टात्मा पसियस हता इन्जोर हुळतु।येसु बहराल अनि मुकाल मानेयतुन सुदरे किन्तोर31 येसु असा सूर प्रदेशताल पसियस सिदोन सहेरताल दिकापुलिस प्रदेश आसोर गलील नहारता टकातिगा
         अवतुर। 32 अगा बहराल अनि मुकाल वने मतोर वरोर मानेयतुन लोकुरक ओना हेरे तच येसु आपुना कय ओना पोरो
         इरिर इन्जोर विनन्ति कितुरक। 33 असके ओर बहरान भीळता अलगो ओतुर अनि आपुना वळेन्ज ओना कविदिगा माहतुर अनि उक्स ओना वळेन्जतुन
         इटतुर। 34 अनि स्वरगतिके हुळस स्वास येतितुर अनि “इप्फतह” अर्थ “कुलेमाम” इदाम इतुर। 35 सान्डे ओना कविंग खुलेमातुंग अनि ओना वन्जेरता गट्टि वने खोलेमात अनि ओर सोबाय वळकिला
         लागतुर। 36 असके इद पोल्लो बोनेसंग वेहमा इन्जोर येसु ओरकुन वेहतुर मति बचोन ओन वळकमा इन्जोर आग्या
         हितुर अचोन ओरक इद पोल्लो फयलेकितुरक। 37 “ओर सबोय सुदरे कितुर; ओर बहरान केन्जाना अनि मुकान वळकाना लाव हिन्तोर” इदाम ओरक इन्ज
         पकाय आश्चरय कितुरक।
         
            
               	७:६ यश २९:१३

               	७:१० निर २०:१२; व्यव ५:१६; निर २१:१७; लेव्य २०:९

               	७:१६ मर ४:९

येसु नालुंग हजार लोकुरकुन तिहान्तोर(मत्ति १५:३२-३९)81 अव दियांगते असा पकाय भीळ जमा आत असके ओरा हेरे तिन्दान साटि बाराय हिले आस मता ते येसु
         आपुनोर चेलालोरकुन हेरे केयस ओरकुन इतुर, 2 “येरक इदेक मून्ड दियाताल नावासंग मन्तोरक अनि ओरा हेरे तिन्दान साटि बाराय हिले इन्जोर
         नाकुन ओरा पोरो दया वान्ता। 3 नना ओरकुन बिना तिन्वाय लोन लोहका ते ओरक नडुम हरदे अवकेमायनुरक बाक्याकि येरागाडाल बोरे
         बोरे पकाय लकडाल वातोरक।” 4 ओनोर चेलालोरक ओन उत्तर हितुरक, “येरकुन इगा वारु पल्लातिगा जेवन किस तृप्त कियान साटि
         अचोक जेवन बोरे बगाडाल तता परान्तोर?” 5 येसु ओरकुन पुच्चेमातुर, “मिया हेरे बचोक रोटिंग मन्तांग?” ओरक इतुर, “सात।” 6 असके येसु ओरकुन जागादिगा उदिला आग्या हितुर। अनि अव सात रोटिंग येतितुर अनि धन्यवाद
         किस रोटिंग तुकळांग किस आपुनोर चेलालोरकुन हिसोर हितुर अनि ओर लोकुरकुन वाडे किसितुरक।
         7 ओरा हेरे हुचुक हुडलांग मीन्क वने मन्दुंग, ओर परमेस्वरतुन धन्यवाद किस अव वने लोकुरकुन
         तिन्दाना आग्या हितुर। 8 अव तिन्ज संतुष्ट आतुर अनि चेलालोरक पिसतांग तुकळांगना सात बुटिंग निहस ताहतुरक। 9 ओरक नालुंग हजारना हेरे लोकुरक मतोरक। ओर सबोयलोरक जेवन तितुरक असके येसु ओरकुन आपुना
         लोन हन्दिला हितुर। 10 अनि ओर सान्डे आपुना चेलालोरासंग डोंगातिगा उदस दलमनुथा प्रदेशतिगा हतुर।परीसिलोकुरक स्वरगताल चमत्कार तलकान्तोरक(मत्ति १६:१-४)11 पजा परीसि लोकुरक वास ओना परिक्षा कियान साटि स्वरगतिगाडाल बोदेतरि चमत्कार तल्कस ओनासंग
         बहस किया लागतुरक+। 12 ओर दम येतस इतुर, “इद काळतोर लोकुरक बाक्या चमत्कार पळकान्तोर? इद पिळिता लोकुरकुन बोदायि
         चमत्कार हिया लागो आयार इन्जोर नना मिकुन खरोय इन्तोना+।” 13 अनि येसु ओरकुन तासिस असा डोंगातिगा अन्जतुर अनि नहारता होदपाकाळ हतुर।परीसि अनि हेरोदेसना खमिर(मत्ति १६:५-१२)14 चेलालोर रोटिंग येताना मरिंगस मतोरक अनि डोंगातिगा ओरा हेरे उन्दिय रोटि मता। 15 येसु ओरकुन इशारा कितुर, “हुळाट परीसि अनि हेरोदेसना खमिरताल हुशार मन्ट+।” 16 ओर आपसते विचार किस इदाम इतुरक, “मावा हेरे रोटिंग हिलेंग इन्जोर ओर इदाम इन्तोर।” 17 इद पुन्ज येसु ओरकुन इतुर, “मावा हेरे रोटिनुंग हिलेंग इन्जोर निमाट बाक्या आपसते विचार
         कियाला आतोरिट? बाताल इदेकवनाह पुनविट अनि समजेमायविट? बाताल मिया मन कटोर आता बहे? 18 बाताल कोन्डांग मन्ज वने हूळ परविट बहे? अनि कविंग मन्ज वने केन्ज परविट बहे? अनि बाताल
         मिकुन आटवन हिले+ बहे+? 19 ओदबेरा नना सयुंग हजार लोकुरक साटि सयुंग हारितांग तुकळांग किस मन्दान ते निमाट तुकळातांग
         बचोक बुटिंग निहस ताहतिट?” ओरक ओन इतुरक, “बारहा बुटिंग।” 20 “अनि ओदबेरा नालुंग हजार लोकुरक साटि सात रोटिंग तुकळांग कितान असके निमाट तुकळातांग
         बचोक बुटिंग निहस ताहच मतिट?” ओरक ओन इतुरक, “सात बुटिंग।” 21 येसु ओरकुन इतुर, “बाताल इदेकवनाह निमाट समजेमायविट बहे?”बेतसयदातिगा वरोर आन्दरान येसु सुदरे किन्तोर22 ओरक बेतसयदा नाटेनिगा वातुर असके लोकुरक वरोर आन्दराल मानेयतुन ओना हेरे ततुरक अनि ओन
         कय इटिर इन्जोर ओन विनन्ति कितुरक। 23 येसु ओर आन्दराल मानेयना कय पयस नाटेना बाहरो ओसुन ओना कोन्डातिगा उसकुल लावेकिस ओना
         पोरो कय इरस, “बाताल निमा बाताले हुळान्तोना?” इन्जोर पुच्चेमातुर। 24 ओर कोन्डांग ताहच इतुर, “नना मानेयतुन हुळान्तोना ओरक नाकुन ताकसोर मराक लेहका दिसान्तोना।”
         25 असके येसु दुसरो बेरा ओना कोन्डांग पोरो कय इरतुर, ओर बेस आतुर अनि आन्दराल मन लावेकिस
         हुळतुर अनि सबोय सोबाय हुळिला लागतुर। 26 अनि “निमा इद नाटेनिके हनमा” इदाम इन्ज येसु ओन आपुना लोन लोहतुर।येसु मसिहाल आन्दुर इन्जोर पतरस वेहिन्तोर(मत्ति १६:१३-२०; लूका ९:१८-२१)27 येसु अनि ओनोर चेलालोरक फिलिप्पिना कयसरिया नाटेनिगा हतुरक, हरितिगा ओर आपुनोर चेलालोरकुन,
         “लोकुरक नाकुन बाताल इन्तोर?” इन्जोर पुच्चेमातुर। 28 ओरक उत्तर हितुर, “युहन्ना बपतिस्मा हेवाल, अनि दुसरो हुचुलोरक इन्तोर एलियाह अनि दुसुरो
         हुचुलोरक परमेस्वरना पोल्लो वेहवालोरक निगडाल वरोर आन्दुर इदाम इन्तोर।+” 29 येसु ओरकुन पुच्चेमातुर, “मति निमाट नाकुन बाताल इन्तोरिट?” पतरस ओन उत्तर हितुर, “निमा
         मसि आन्दि+।” 30 असके नावा बारेते इदाम बोनासंग इन्माट इन्जोर येसु ओरकुन चेतावनि कितुर।येसु आपुना हायानाता बारेते वेहान्तोर(मत्ति १६:२१-२३; लूका ९:२२)31 असके येसु आपुना चेलालोरकुन इदाम करिहिला लाकतुर: “नना मानेयतोर मरि पकाय पकाय तकलिप
         सहेन किस अनि यहुदि मुक्यालोरक अनि मुक्याल याजक लोकुरक अनि मूसाना नियमतुन करिहवालोरक
         ओन तुच्च समजेमास होवक्स वाटिर अनि ओर मून्ड दियाना पजा असा जिवे मायिला पहाजे” इन्जोर
         येसु ओरकुन करिहला लागतुर। 32 ओर इद पोलो ओरकुन साप साप इतुर असके पतरस ओन अलगो ओस होंग किया लागतुर। 33 मति ओर मलियस आपुनोर चेलाहनिके हुळतुर अनि पतरसतुन होंग किस इतुर, “हे सयतान नावा मुनेटाल
         लक आम, बाक्याकि निमा परमेस्वरना पोल्लोतिगा आयो मति मानेयना पोल्लोतिगा मन लावे किन्तोन।”येसुना परके हन्दानाता अर्थ(मत्ति १६:२४-२८; लूका ९:२३-२७)34 ओर भीळतुन अनि आपुना चेलालोरकुन आपुना हेरे केयस ओरकुन इतुर, “बोनाय नावा परके वायाना
         इच्चा मन्ता ओर आपुना इच्चा अनि योजनातुन तासि आपुना कुरुस ताहच आपुना पकाय तकलिप सहेमास
         नावा परके वायिर+। 35 बाक्याकि बोरायि आपुना जिवन पिसिहिला इच्चा कियानुरक ते ओरकुन परमेस्वरनासंग मन्ता अनन्ता
         काळता जिवा नष्ट आयार, मति बोरायि नावा साटि या सोबाता पोल्लोसाटि आपुना जिवा हियानुर
         ते ओरक परमेस्वरनासंग अनन्तकाळता जिवा पुटार+। 36 मानेय दुनियाता सबोय चिजतुन पुटहानुर मति ओर अनन्त जिवन नष्ट कियानुर ते ओन बाताल फायदा
         मन्दार? 37 अनन्त जिवन पुटहान साटि मानेय बोद चिज बदला हिया परान्तोर? 38 इद व्यभिचार अनि पापि केवालोरा पिळिता नडुम बोरायि नावा अनि नावा पोल्लोनुंग येतिला लज्जेमायनुरक
         ते नना मानेयतोर मरि वने ओना बारेते पवित्र स्वरगदूतकनासंग आपुना बाबोना महिमातासंग वायका
         असके लज्जा कियाकान।”

येसुना रुपान्तर(मत्ति १७:१-१३; लूका ९:२८-३६)91 अनि येसु ओरकुन इतुर, “इगा नितितोरक ओरागडाल हुचुलोरक परमेस्वरना राज्य लावतासंग वायाना
         हुळाना मुने हायोरक इन्जोर नना मिकुन खरोय इन्तोना” इन्जोर ओरकुन इतुर। 2 सारुंग दियाना पजा येसु, पतरस अनि याकुब अनि युहन्नान मटा पोरो ओतुर अनि अगा ओरकुन तासि
         बोरे हिलेर आसि। अनि अगा ओरा मुने येसुना रुप बदले मात+। 3 अनि ओनांग सन्दरांग दरतितिगा बोरे दोबीन वने साप कियापरोर अचोन पान्डरिह आस चमकेमान्दुंग।
         4 असके मूसाल अनि एलियाल वने अगा दिसतुरक अनि येसुनासंग वळकिन्दुरक इदाम चेला लोकुरक हुळतुरक।
         5 पतरस येसुन इतुर, “हे गुरु, मावा इगा मन्दाना बेस मन्ता; इन्जोर माक मून्ड मन्डाक बनेहकियाकाट,
         उन्दि निया साटि, उन्दि मूसा साटि, अनि उन्दि एलियान साटि।” 6 अनि बाताल उत्तर हियाका इन्जोर ओर पुनोर आन्दुरक बाक्याकि ओरक पकाय वरियस मतोरक। 7 असके उन्दि ढगि ओरकुन मुचतु अनि ओद ढगिताल इदाम लेंग पसियत, “येर नावोर प्रिय मरि आन्दुर,
         निमाट येनांग वेहनातुंग केन्जाट+।” 8 असके ओरक सबोय बासा हुळतुरक अनि येसुन तासि आपुनसंग बोने हुळोरक। 9 मानेयतोर मरि हातोरिगाडाल जिवे मायानावनाह निमाट बाताल हुळतोरिट ओद पोल्लो बोने वेहमाट
         इन्जोर मटाताल रयान्पा येसु आपुना चेला लोकुरकुन आग्या हितुर। 10 “हातोरिगाडाल जिवे मायानाता अर्थ बाताल मन्ता?” इन्जोर ओरक आपसते वळकसुन इद पोल्लोतुन
         ओरक आपुना मन्दे आटवन इरतुरक। 11 अनि ओरक येसुन पुच्चेमातुरक, “एलियाह मुने वायाना जरुरि मन्ता इन्जोर मूसाना नियमतुन
         करिहवालोरक बाक्या इन्तोरक+?” 12 येसु ओरकुन उत्तर हितुर, “एलियाह मुनेवास सबोय सुदरे कियानुर इद खरोय पोल्लो मन्ता मति
         ओर पकाय तकलिप सहेनकियानुर अनि ओन तुच्च समजेमायिला पहाजे इन्जोर नना मानेयतोर मरिना
         बारेते इदाम बाक्या कोटतोर? 13 मति एलियाल ते वातोर अनि ओना बारेते बाताल कोटता मन्ता अदामे ओरक बोद इच्चा कितुर अद
         सबोय ओना पोरो कितुरक इन्जोर नना मिकुन इन्तोना।”येसु दुष्टात्मा पयतोर पेकान सुदरे किन्तोर(मत्ति १७:१४-२१; लूका ९:३७-४३)14 बसके येसु चेलालोकुरा हेरे वातुर ते ओरा सबोयबासा पकाय भीळ आता अनि नियमतुन करिहवालोरक
         ओरासंग विवाद कियाला आतोरक इन्जोर ओर हुळतुर। 15 ओन हुळता बराबर सबोय लोकुरक पकाय आश्चरय किया लागतुरक, अनि ओनाके वितस ओन नमस्कार कितुरक।
         16 येसु ओरकुन पुच्चेमातुर, “निमाट येरासंग बाताल विवाद कियाला आतोरिट?” 17 भीळताल वरोर मानेय ओन उत्तर हितुर, “हे गुरु, नना आपुनोर पेकान निया हेरे तच मन्दान ओनिगा
         उन्दि दुष्टात्मा मन्ता ओद दुष्टात्मा ओन मुकाल बनेहकिता। 18 ओन बगाय आयि पयान्ता अगाय मुटहान्ता अनि ओना टोडितिगा फेस वान्ता अनि पल्क उपिहन्तोर
         अनि वतसोर दान्तोर, इद दुष्टात्मातुन पसियसिम्ट इन्जोर नना निया चेलालोरकुन इतान मति
         ओरक पसिहस परोरक।” 19 इद केन्जुन येसु ओरकुन इतुर, “हे अविस्वासि लोकुरक, नना बचोवनाह मियासंग मनका? अनि बचोवनाह
         मिकुन सहेमायका? ओन नावा हेरे तराट” इन्जोर वेहतुर। 20 असके ओरक ओन येसुना हेरे ततुरक अनि येसु ओन हुळतुर असके ओद आत्मा सान्डे ओन तलियत अनि
         ओर जागादिगा मुटतुर अनि टोडितिगाडाल बुम्बूह वाटसोर मोडरेह किन्ता। 21 येसु ओनोर बाबोन पुच्चेमातुर, “येना इद हालत बसकेडाल मन्ता?” ओर इतुर, “हुडलोर मन्दुर
         असकेडाल। 22 दुष्टात्मा येन हव्काना साटि बसकेय किसतिगा बसकेय एतिगा अरहित मति निमा बाताले किया परान्तोन
         ते मया किस माकुन मदत किम।” 23 येसु ओन इतुर, “निमा बाताले किया परान्तोन इन्जोर निमा बाक्या इन्तोन? विस्वास केवान
         साटि सबोय आय परान्ता।” 24 पेकालनोर बाबो सान्डे किलिंगसोर इतुर, “हे प्रबु नना विस्वास किन्तोना अनि नाकुन नियागा
         पकाय विस्वास कियान साटि मदत किम।” 25 लोकुरक वितस भीळ कियाला आतोरक इन्जोर येसु हुळतुर ते ओर दुष्टात्मातुन इदाम इन्ज रांगतुर,
         “हे मुकि अनि बहरो आत्मा ओनागाडाल पसियस हन अनि ओनागा असा बसकेय होळियमा इन्जोर नना निकुन
         आग्या हिन्तोना।” 26 असके दुष्टात्मा पकाय किलिंगसोर ओन मोडरेह किस पसियस हतु अनि पेकाल हाताप लेहका हून्जतुर,
         “ओर हातुर” इन्जोर पकाय लोकुरक इन्दा लागतुरक। 27 मति येसु ओना कय पयस ओन तेहतुर, अनि ओर नितितुर। 28 येसु लोन वातुर असके ओनोर चेलालोरक ओन पुच्चेमातुरक, “माक ओद दुष्टात्मातुन बाक्या पसहिला
         परोम आत?” 29 येसु ओरकुन इतुर, “इदाम दुष्टात्मा केवल प्रार्थनाता द्वारा पसियस दान्ता।”आपुना हायानाता बारेते येसु असा वेहान्तोर(मत्ति १७:२२-२३; लूका ९:४३-४५)30 पजा येसु अनि ओनोरक चेला लोकुरक अगडाल गलीलतिगाडाल हन्ज मतोर अनि ओर अगा मन्तोर इदाम
         बोरे पुनमाकिर इन्जोर येसुन लागिन्द। 31 ओर आपुनोर चेलालोरकुन उपदेश हिस ओरकुन इतुर, “नना मानेयतोर मरि मानेयना कयदे पयपियानुर
         अनि ओरक ओन होवक्स वाटनुरक अनि ओर हातपा मून्ड दियाना पजा असा जिवे मायनुर।” 32 मति इद पोल्लो ओरकुन समजेमायो मति ओरक येसुन पुच्चेमायिला वने वरियन्दुरक।सबोयताल हजोर बोर मन्तोर(मत्ति १८:१-५; लूका ९:४६-४८)33 पजा ओरक कफरनहुम नाटेनिगा वास लोतिगा उदस मतोरक असके येसु ओरकुन पुच्चेमातुर, “हरिते
         निमाट बोद पोल्लोता विवाद किन्दिट?” 34 ओरक मावागाडाल हजोर बोर मन्तोर इदाम हरितिगा आपसते विवाद किस मतोरक इन्जोर कमेक मतोरक+। 35 असके येसु उदस ओरक बारा लोकुरकुन केयतुर अनि ओरकुन इतुर, “बोनाय हजोर आयाना इच्चा मन्ता
         ते ओर सबोयताल हुडलोर अनि सबलोरा सेवक बने मायिर+।” 36 अनि ओर वरोर नोनान ओरा नडुम निपिहतुर। अनि ओर नोनान आपुना कयदे येचुन ओरकुन इतुर, 37 “नावा पोरोयते येरक बालकनिगाडाल वरोन बोरे स्विकार किन्तोर ते ओर नाकुन स्विकार किन्तोर;
         बोर नाकुन स्विकार किन्तोर ओर नाकुन आयो मति नाकुन लोहवान स्विकार किन्तोर+।”बोर माकुन विरोद हिलेर ओर मावासंगे मन्तोर(लूका ९:४९-५०)38 असके युहन्नाल येसुन इतुर, “हे गुरु, वरोर मानेय निया पोरोयते दुष्टात्मातुन पसहाना माक
         हुळतोम अनि ओर मावा परके वायोर इन्जोर माक ओन दुष्टात्मातुन टन्डमा इन्जोर इतोम।” 39 येसु इतुर, “ओन दुष्टात्मातुन टन्डमा इन्जोर इनमा बाक्याकि बोर नावा पोरोयते लावता बुतो
         किन्तोर ओर सान्डे नाकुन विरुद गलति इन परोर। 40 बाक्याकि बोर मावा विरोदते हिलेर ओर मावासंगे मन्तोर+। 41 निमाट मसिना चेलालोरक आन्दिट इन्जोर बोरायि उन्दि गिलास एर मिकुन उहविर ते ओन आपुना प्रतिफळ
         जरुर पुटार इन्जोर नना मिकुन खरोय इन्तोना+।”दुसरोन पापकियान साटि सन्दि बनेहकेमाट(मत्ति १८:६-९; लूका १७:१-२)42 येसु असा इतुर, “अनि नावागा विस्वास किन्तोर येर हुडलोरक निकेडाल बोरे वरोन पापकिहान
         साटि बोरे कारण आयनुर ते ओना गुळंगातिगा उन्दि जतातुन दोहचुन समुद्रदिगा दुरसानाताल पकाय
         हजोर दन्ड ओन पुटार। 43 निया कय निकुन पाप किहिनता ते ओद कयदुन कदियस वाटा बाक्याकि रन्ड कयदासंग नरकता अनन्त
         काळता किसतिगा हन्दानताल उन्दि कयदासंग अनन्त जिवनतिगा हन्दाना निया साटि बेस मन्ता+। 44 अगा नरकतिगा ओदेना पुळिय हायो अनि किस पियो। 45 नियांग काल्क निकुन पापता हरिते ओयिंग ते अव काल्कुन कदियस वाटा। 46 बाक्याकि रन्ड काल्क मन्स वने नरकता अनन्त काळता किसतिगा दाकिताल लंगळाल आस जिवनते हन्दाना
         निया साटि बेस आयार। 47 निया कोन्डांग निकुन पाप कियान साटि कारण आतेक कोन्डांग टन्डस वाटा। रन्ड कोन्डांगनासंग
         नरकतिगा हन्दानाताल आन्दराल आस परमेस्वरना राज्यते हन्दाना निकुन साटि बेस मन्ता+। 48 अगा नरकतिगा ओरा पुळिय बसकेय हायो अनि किस बसकेय पियो+। 49 सबोय लोकुरकुन पकाय हजोर पकाय तकलिपतिगा हन्दान साटि प्रबु विचार किन्तोर बाक्याकि सबोय
         लोकुरकुन शुद्ध कियाला पहाजे। 50 होवोर सोबाय मन्ता मति होवोरता स्वाद दायार ते निमाट दुसरो बोद चिजते अदेन स्वाद बनेहकिया
         परकिट? इदाम निमाट परमेस्वरिन साटि उपयोगतोर बनेमाम्ट अनि सबोय लोकुरासंग शान्तिते मन्ट+।”

सोळचिटिता बारेते येसुना करिहाना(मत्ति १९:१-१२; लूका १६:१८)101 पजा येसु अगडाल पसियस यरदन नदिता होदपाकाळ यहुदियाता सिमातेके हतुर। असा वने भीळ ओना
         हेरे जमा आत, ओर आपुना रितिते ओरकुन उपदेश हिया लागतुर। 2 असके परीसि लोकुरक ओना हेरे वास, परिक्षा कियान साटि ओन पुच्चेमातुरक, “मानेय आपुना मुत्तेन
         सोळेकेविर इन्जोर बाताल इद उचित मन्ता?” 3 येसु ओरकुन उत्तर हितुर, “मूसाल मिकुन बाताल आग्या हितोर?” 4 ओरक इतुरक, “आपुना मुत्तेन सोळचिटि कोटस अदेन कयदिगा हिसुन तासियाना इन्जोर मूसाल आग्या
         हितोर+।” 5 येसु ओरकुन इतुर, “मिया मन्दा कटोरताता कारण ओर मिया साटि इद आग्या कोटतोर। 6 मति सबोय बनेकियानाता सुरुवाते परमेस्वर ओरकुन मानेय अनि आळ इदाम बनेहकितोर+। 7 इद कारणते मानेय आपुनोर अवाल-बाबोनिगाडाल अलगो आस आपुना मुतेनसंग उन्दि आयनुर+। 8 अनि ओरक इवुरास उन्दि मेन्दुल आयनुर, इन्जोरक ओरक इदेक रन्ड आयो मति उन्दि मेन्दुल मन्तोरक।
         9 इन्जोर परमेस्वर जोळेहकितोर ओरकुन मानेय अलगो केमाकिर।”10 पजा येसु लोतिगा मन्दानपा चेलालोरक इदेना बारेते ओन असा पुच्चेमातुरक। 11 येसु ओरकुन इतुर, “बोरायि आपुना मुत्तेन तासिस दुसरो आळतासंग मरमिंग केविर ते ओर पहले
         मुत्तेना विरोदते व्यभिचार किन्तोर+। 12 अनि मुत्ते आपुना मुजोन तासिस दुसरो मानेयनासंग मरमिंग केवि ते ओद व्यभिचार किन्ता।”येसु बालकिन आशिरवाद हिन्तोर(मत्ति १९:१३-१५; लूका १८:१५-१७)13 पजा येसु ओरा पोरो कय इरीर इन्जोर लोकुरक बालकिन ओना हेरे ततिला लागतुरक मति चेलालोरक
         ओरकुन रांगतुरक। 14 चेलालोरक रांगतुरक इन्जोर येसु हुळस होंग आस ओरकुन इतुर, “बालकिन नावा हेरे वायिला हिम्ट
         ओरकुन मना केमाट, बाक्याकि परमेस्वरना राज्य बालक लेहका बोर मन्तोरक ओरा साटि मन्ता।15 बोरायि परमेस्वरना राज्यतुन बालक लेहका स्विकार केवोर ओर परमेस्वरना राज्यतिगा बसकेय
         हन्दिला परोर आयनुर इन्जोर नना मिकुन खरोय इन्तोना+।” 16 अनि येसु बालकुन अतितुर अनि ओना पोरो कय इरस ओन आशिरवाद हितुर।सावकार मानेय अनि अनन्त जिवन(मत्ति १९:१६-३०; लूका १८:१८-३०)17 येसु अगडाल पसियस हरिते हन्दिला आस मतोर असके वरोर मानेय वितसोर ओना हेरे वातुर अनि येसुना
         मुने मिन्डांग टेकेकिस ओन पुच्चेमातुर, “हे बेसतोर गुरु, अनन्त जिवन स्विकार कियान साटि
         नना बाताल कियाका?” 18 येसु ओन इतुर, “निमा नाकुन बेसतोर गुरु बाक्या इन्तोन? परमेस्वरदुन तासिस बोरे बेसतोर
         हिलेर। 19 निमा आग्यातुन पुन्तोन बहे, ‘हव्काना आयो, व्यभिचार केमाट, कलेर कियाना आयो, खोटाल गवाहि
         हियाना आयो, दुसरोन दोखा हियाना आयो, आपुनोर बाबो अनि अवहारिना आदर किम्ट+।’ ” 20 ओर येसुन इतुर, “हे गुरु, इव सबोयतुन नना लयोरपनताल मानेमासोर वातोना।” 21 येसु ओन हुळस ओन मया कितुर। अनि ओन इतुर, “नियागा उन्दि पोल्लोता कमि मन्ता, निमा हन्जुन
         निया सबोय चिज मोमस गरिब लोकुरकुन हिम, निमा अदाम कियाकि ते निकुन स्वरगतिगा धन पुटार।
         अनि पजा वास नावा परके आम” इदाम वेहतुर। 22 इद पोलो केन्जुन ओन पकाय दुःख किसोर मलस हतुर बाक्याकि ओर पकाय सावकार मतोर। 23 येसु सबोयबासा हुळस आपुनोर चेलालोरकुन, “दनवान लोकुरक परमेस्वरना राज्यतिगा हन्दाना बचोन
         कटिन मन्ता!” इन्जोर इतुर। 24 चेलालोरक येसुना पोल्लोते आश्चरय आतुर, येसु असा ओरकुन इतुर, “हे मावोर बालक, धन संपतिगा
         विस्वास इरान्तोरक परमेस्वरना राज्यतिगा हन्दाना बचोन कटिन मन्ता। 25 धनि मानेय परमेस्वरना राज्यतिगा हन्दानाताल हुट सुयिता बुकाताल पसियस हन्दाना सुदोय मन्ता
         इन्जोर नना मिकुन इन्तोना।” 26 ओरक पकाय आश्चरय आस आपसते इन्दा लागतुरक, “ते पजा बोन पिसिहला आय परान्ता।” 27 येसु ओरकुन हुळस, “मानेयनिकेडाल इद आय परो, मति परमेस्वरताल आय परान्ता; बाक्याकि परमेस्वरताल
         सबोय आय परान्ता” इन्जोर इतुर। 28 पतरस ओन इन्दा लागतुर, “हुळा माक ते सबोय तासिस निया परके वातोरोम!” 29 अनि येसु इतुर, “बोर नावा साटि अनि सोबाता पोल्लोसाटि लोन, तमो, हेलाळ, अवाल-बाबो आपुना
         बालक अनि आपुना डन्डतुन सोळे किन्तोर, 30 ते ओन इद दुनियातेय नुर पट लोन, तमो हेलाळ, अवाल बाबाल, बालक अनि डन्ड वने पुटार अनि
         अदेनासंग लोकुरकनिकेडाल मिकुन पकाय तकलिप वने पुटार। अनि वायाना काळते ओन स्वरगतिगा अनन्त
         जिवा वने पुटार इदाम नना मिकुन खरोय इन्तोना। 31 मति मुने मन्तोरक पकायि लोकुरक आकरितोर आयनुरक अनि आकरि मन्तोरक पकाय लोकुरक मुनेटोर
         आयनुरक+।”येसु आपुना हायानाता बारेते असा वेहान्तोर(मत्ति २०:१७-१९; लूका १८:३१-३४)32 ओरक येरुसलेम हन्जोर मतोरक, अनि येसु ओरा मुने मुने हन्दिला आस मतोर, चेलालोरक आश्चरयते
         मतोरक अनि बोर ओना परके परके ताकिन्दुरक ओरक वरियस मतोरक, असके पजा ओर बारा चेलालोरासंग
         ओनागा वायाना पकाय तकलिप बारेते वळकिला लागतुर, 33 “हुळाट, माक येरुसलेम दान्तोरोम अनि नना मानेयतोर मरि मुक्याह याचक अनि मूसाना नियमतुन
         करिहवालोरा कयदे पयानुर अनि ओरक ओन हव्कान साटि योग्य ठहरे कियानुर अनि दुसरो जातिता
         लोकुरा कयदे सोपे कियानुर। 34 ओरक ओन कवनुरक, ओना पोरो उक्सनुरक, ओन पट्टाते हियानुरक अनि ओन होवकस वाटनुरक अनि मून्ड
         दियाना पजा ओर असा जिवे मायनुर।”याकुब अनि युहन्नाना विनन्ति(मत्ति २०:२०-२८)35 जबदिनोर मरक याकुब अनि युहन्ना येसुना हेरे वासुन इतुरक, “हे गुरु, माक बारायि निकुन
         तलकिकोम अद निमा मावा साटि किम इन्जोर मावा इच्चा मन्ता।” 36 येसु ओरकुन इतुर, “नना मिकुन साटि बाताल कियाका इन्जोर मिया इच्चा मन्ता?” 37 ओरक येसुन इतुर, “निया महिमाता राज्यतिगा निया सिंहासनतिगा उदाना बेरा मावागाडाल वरोर
         निया तिन्दान कयबासा अनि दुसरो निया डाबानबासा उदाना साटि वाचा हिम।” 38 येसु ओरकुन इतुर, “निमाट बाताल तलकान्तोरिट इन्जोर निमाट पुनविट! नना पकाय तकलिप सहन
         कियाका अदाम लेहका निमाट वने पकाय तकलिप सहेन किया परकिट बहे? नना हायका अदाम लेहका निमाट
         हायपरान्तोरिट बहे+?” 39 ओरक येसुन, “इंगो! माक सहेन किया परान्तोरोम” इन्जोर इतुरक। येसु ओरकुन इतुर, “नना सहेन
         कियाका ओद पकाय तकलिप निमाट सहन कियाकिट अनि नना बदाम हायका अदामे निमाट वने हायकिट इद
         निश्चित मन्ता। 40 मति आपुना तिन्दान कयबासा अनि डावान कयबासा बोने उपहाना नावा बुतो आयो, मति नावोर बाबो
         बोना साटि तयार कितोर ओरकुने ओद पुटार” इन्जोर इतुर। 41 याकुब अनि युहन्ना येसुन हेरे बाताल तल्कतुरक इद ओना दहा चेलालोरकुन समजेमात असके ओरक
         याकुब अनि युहन्ना पोरो होंग कितुरक। 42 येसु ओरकुन हेरे केयस इतुर, “इद दुनियातोर राजाह लोकुरक ओरा लोकुरा पोरो राज किन्तोरक।
         अनि ओरा हजोर अदिकारि लोकुरक ओरागा वने अदिकार किन्तोरक+। 43 मति मियागा इदाम आयो, मियागाडाल हजोर आयाना इच्चा मन्ता ओर मिया सेवक आयिर+। 44 अनि बोरायि मियागाडाल सबोय लोकुरा मुक्याल आयाना इच्चा मन्ता ओर सबोय लोकुरा सेवक आयिर।
         45 बाक्याकि नना मानेयतोर मरि सेवा किहान साटि आयो मति दुसरो लोकुरकुन आपुनाय सेवा कियान
         साटि अनि पकाय लोकुरकुन पापताल पिसान साटि आपुना जिवा हेविर इन्जोर दरतितिगा वातोना।”येसु आन्दराल बरतिमायिन दुष्टि हिन्तोर(मत्ति २०:२९-३४; लूका १८:३५-४३)46 येसु अनि ओना चेलालोरक येरिहो सहेरतिगा वातुरक ओर अनि ओनोर चेलालोरक अनि उन्दि पकाय भीळ
         येरिहोतिगाडाल पसियन्द असके तिमायिनोर मरि बरतिमायि पोरोयतोर वरोर आन्दराल बिकारि हरदा
         ओदातिगा उदस मतोर। 47 येसु नासरितोर आन्दुर इन्जोर केन्जुन ओर केयस केयस इन्दा लागतुर, “हे येसु दावुदनोर मरि
         नाकुन दया किम।” 48 कमेक मन इन्जोर पकाय लोकुरक ओन रांगतुरक मति ओर असा वने केयिला लागतुर, “हे दावुदनोर
         मरि नाकुन दया किम।” 49 असके येसु रोमस इतुर, “ओन केयाट” अनि लोकुरक ओर आन्दरान केयस ओन इतुर, “हिमत इरा तेदा,
         ओर निकुन केयान्तोर।” 50 आन्दराल आपुना मुच्चाना सन्दरा हरच सान्डे तेदितुर अनि येसुना हेरे वातुर। 51 येसु ओन पुच्चेमातुर, “नना निया साटि बाताल कियाका इन्जोर निया इच्चा मन्ता?” आन्दराल
         ओन इतुर, “हे गुरु, नना हूळ परका इन्जोर नावा इच्चा मन्ता।” 52 येसु ओन इतुर, “हन निया विस्वास निकुन सुदरे किता” ओर सान्डेय हुळिला लागतुर अनि हरतिगा
         ओना परके वातुर।

येरुसलेमतिगा येसु मसिना विजय आस हन्दाना(मत्ति २१:१-११; लूका १९:२८-४०; युह १२:१२-१९)111 ओरक येरुसलेमता हेरे, जयतुन मराकना मटा पोरो बेतफायगे अनि बेथानिया पोरोयता नाटेना हेरे
         अवतुरक असके ओर आपुना रन्ड चेलालोरकुन इदाम इन्ज लोहतुर, 2 “मुनेटा नाटेनिगा हन्ट अनि अगा अवतपा बोरे इदेकवनाह अन्जोर उन्दि गदिता पिला दोहता मिकुन
         पुटार ओद पिलातुन लेहच ताट। 3 ‘इदाम बाक्या किन्तोरिट?’ मिकुन बोरे पुच्चेमातुर ते ओरकुन इन्ट, ‘प्रबुन इदेना प्रयोजन
         मन्ता’ इन्जोर वेहा। असके ओर अदेन सान्डेय इगा लोहानुर।” 4 ओरक हन्ज अद गदिन बाहरो उन्दि दरवाजाता हेरे चोवकतिगा दोहता पुटत अनि लेहिला लागतुर।
         5 हेरे मनवालोर लोकुरनिगाडाल हुचुलोर लोकुरक, “इद बाताल कियाला आतोरिट? गदिता पिलातुन बाक्या
         लेहिला आतोरिट?” इन्जोर पुच्चेमातुरक। 6 येसु बदाम इन्ज मतोर अदामे ओरक ओरकुन इतुर असके लोकुरक ओरकुन हन्दा हितुर। 7 ओरक गदिता पिलातुन येसुना हेरे ततस पिलाता पोरो आपुना हुचुक सन्दरांग इरतुरक अनि येसु
         गदि पिलाता पोरो उदितुर। 8 असके पकाय लोकुरक आपुना सन्दरांग हरतिगा तारतुर; अनि दुसरो हुचुक लोकुरक डन्डताल मराता
         कोहक कदियस कदियस हरतिगा फयले कितुरक।9 ओना मुने मुने हन्दुरक अनि परके परके वान्दुरक ओरक पकाय जोर जोरदे,“‘होशाना!’ प्रबुना पोरोयते वान्तोर ओर धन्य मन्तोर+।10 वायिला आता मावोर बाबो दावुदना राज्य धन्य मन्ता, आबारतिगा होशाना!”इदाम इन्तोर मतोरक। 11 ओर येरुसलेम अवस मन्दिरतिगा वातुर अनि सबोयबासा सबोय चिजतुन हुळस बेरा मुलस मता इन्जोर
         बारा चेलालोकुरासंग बेथानिया नाटेनिगा हतुर।बिना कायांगवाले अन्जीरता मरा(मत्ति २१:१८-१९)12 दुसरो दिया ओरक बेथानिया नाटेनिकेडाल पसियतुरक असके ओन करवस्तु। 13 ओर लकडाल उन्दि हिरवो अन्जीर मरा हुळस कायांग पुटनुंग इन्जोर अदेना हेरे हतुर, मति आकिंग
         तासि ओद मरातिगा बाराय पुटो बाक्याकि ओद कायांगना बेरा हिले आस मता। 14 इन्जोर ओद मारातुन इतुर, “इगाडाल नियांग कायांग बोरे बसकेय तिनमाकिर” अनि ओनोर चेलालोर
         इद केन्जदुर।येरुसलेम मन्दिरताल व्यापार लोकुरकुन पसिहान्तोर(मत्ति २१:१२-१७; लूका १९:४५-४८; युह २:१३-२२)15 पजा येसु अनि येसुना चेलालोरक येरुसलेमताल वातुरक अनि ओर मन्दिरतिगा हतुरक, अगा बोद लेन-देन
         कियाला आस मतोरक ओरकुन येसु बाहरो पसिहयाला लागतुर। डबुंग अदला-बदला केवालोरा अनि कबुतर
         मोमवालोरा चोकी उलटे किसितुर।16 अनि मन्दिरताल बोने बोदे चिज पयस हन्दि-वायिला हेवोर। 17 असके पजा ओर उपदेश किस ओरकुन इतुर,“नावा लोन सबोय जाति साटि प्रार्थनाता लोन इन्दानुर इन्जोर बाताल कोटता हिले?मति निमाट इदेन डाकुलोरा पान्जा बनेहकितोरिट?+”18 इद केन्जुन मुक्य याजक अनि मूसाना नियमतुन करिहवालोरक येसुना नाश कियाना सन्दि हुळिला
         लागतुरक बाक्याकि सबोय लोकुरक ओना उपदेशते दंगे मान्दुरक इन्जोर ओरक ओन वरियन्दुरक। 19 बेरा मुलतपा येसु अनि ओनोरक चेलालोरक सहेरताल बाहरो हतुरक।विस्वासता बारेते वतिता अन्जीर मराना द्वारे करहान्तोर(मत्ति २१:२०-२२)20 पजा पोळद पसियाना पहारात ओरक होकेडाल हन्दुरक असके ओरक ओद अन्जीरता मरातुन हिरकवनाह वतिता
         हुळतुरक। 21 पतरसतुन ओद पोलो आटवन वात, “हे गुरु हुळा, इद अन्जीर मरा इदेन निमा सराप हिस मतोन ओद
         वतिता बहे” इन्जोर ओर येसुन इतुर। 22 येसु ओन उत्तर हितुर, “परमेस्वरनिगा विस्वास इराट। 23 बोरायि आपुना मन्दे विस्वास किस बाताल नना इन्तोना ओद पोल्लो खरोय आयार इन्जोर विस्वास
         किस इद मटातुन ‘निमा कसेमाम अनि समुद्रतिगा अरा’ इन्जोर इनिर ते अदामे आयार इन्जोर नना
         मिकुन खरोय इन्तोना+। 24 इन्जोर बाताल आयि निमाट प्रार्थनातिगा तलकाट असके मिया तलकाना पोल्लो मिकुन पुटत इन्जोर
         विस्वास किस प्रार्थना कियाकिट ते ओद मिकुन पुटार इन्जोर नना मिकुन इन्तोना। 25 अनि मिवोर स्वरगिय बाबाल वने मिया पाप मापि केविर इन्जोर निमाट प्रार्थना किन्तोरिट असके
         मिया मन्दे बोनायसंग बाताले विरोद मन्ता ते ओन मापि किम्ट। 26 अनि निमा माप केवि आयकि ते स्वरगतिगा मन्तोर मिवोर बाबो वने मिया पापता माप केवो आयनुर+।”येसुना अदिकारतिगा प्रश्न(मत्ति २१:२३-२७; लूका २०:१-८)27 ओरक असा येरुसलेमतिगा वातुर अनि ओर प्रार्थना लोतिगा वलियन्दुर ते मुक्य याचक, मूसाना
         नियमतुन करिहवालोरक अनि यहुदि अदिकारि लोकुरक ओना हेरे वास इदाम पुच्चेमातुरक। 28 “निमा इद बुतो बोद अदिकारते किन्तोन? अनि निकुन इद बुतो कियाना साटि बोर अदिकार हितोर?”
         29 येसु ओरकुन इतुर, “नना वने उन्दि पोलो पुच्चेमायिका, नाकुन उत्तर हियाकिट ते नना इद बुतो
         बोद अदिकारते किन्तोना इन्जोर नना वने मिकुन वेहका। 30 बपतिस्मा हियान साटि युहन्नान अदिकार बाताल परमेस्वर हितुर या मानेय हितुर बहे? नाकुन
         उत्तर हिम्ट!” 31 असके ओरक आपसते बहस किया लागतुरक, “परमेस्वर अदिकार हितुर इदाम माक इन्काट ते ‘पजा निमाट
         युहन्नान बाक्या विस्वास केविट’ इन्जोर ओर इन्दानुर। 32 अनि मानेयनिकेडाल इदाम माक इन्काट ते सबोय लोकुरक युहन्नान परमेस्वरना खरोय पोल्लो वेहवाल
         इदाम पुन्दुर” इन्जोर ओर लोकुरकुन वरियतुरक। 33 आकरिते ओरक येसुन उत्तर हितुर, “माक पुनोम”, येसु वने ओरकुन इतुर, “इद बुतो बोद अदिकारते
         कितोना इन्जोर नना वने मिकुन वेहोन।”

दुष्ट कास्तकार लोकुरा पिटो(मत्ति २१:३३-४६; लूका २०:९-१९)121 पजा येसु पिटोते ओरासंग वळकिला लागतुर, “वरोर मानेय अंगुरता बगिचा लावे कितुर अनि सबोयबासा
         वेटाळ कितुर अनि जोमा टन्डना चक्कि इरान साटि गुमिया बनेहकितुर अनि केपान साटि गुबा वने
         बनेहकितुर अनि कास्तकारकुन ओदेना टका हिस ओर परदेशते हतुर। 2 पजा अंगुरक पन्डाना बेरा हेरे वात असके ओर कास्तकारनिकेडाल अंगुरता कायाना हिसा तरीर
         इन्जोर वरोर दासतुन कास्तकारना हेरे लोहतुर। 3 मति कास्तकार लोकुरक ओर दासतुन पयस हाहतुरक अनि खालि कयदे मलिहचितुरक। 4 पजा मालकाल असा वरोर दासतुन ओरा हेरे लोहतुर कास्तकारक ओना अपमान किस ओना तला ओहतुरक।
         5 पजा मालकाल असा वरोर दासतुन ओरा हेरे लोहतुर ओरक ओन होवक्स वाटतुरक। अनि ओर दुसरो लोकुरकुन
         वने लोहतुर हुचुलोर लोकुरकुन ओरक पिटिहतुरक अनि दुसरो हुचुलोर लोकुरकुन हवतुरक। 6 इन्जोर आकरिते वरोरे पिस मतोर, ओर ओनोर मयातोर मरि मतोर। इदेक ‘ओरक नावोर मरिना आदर कियानुर’
         इन्जोर विचार किस ओर ओन वने ओरा हेरे लोहतुर। 7 मति ओरक कास्तकारक आपसते इतुर, ‘येर ते वारिस आन्दुर, वाट माक येन होवक्स वाटकाट असके
         इद सबोय मावा आयार।’ 8 अनि ओरक ओन पयस होवक्स वाटतुर अनि अंगुरता बगिचाता बाहरो हरचितुरक। 9 इन्जोर अंगुरता बगिचातोर मालकाल बाताल कियानुर? ओर वासुन ओरक कास्तकारकना नाश किस अंगुरता
         बगिचा दुसरोन हिस वाटनुर। 10 बाताल निमाट पवित्र पुस्तकतिगा इद पोल्लो वाचे केविट बहे,‘लोन बनेहकेवालोर मिस्रीलोकुरक खराब मन्ता इन्जोर हरचिस मतोर अदे कलदुनपायवाता मुक्या कल आत।11 इद प्रबुनिकेडाल आतअनि मावा नजरते अत्भुत मन्ता+।’ ”12 असके ओर मावा विरोदते इद उदाहरण इतोर इन्जोर ओरकुन समजेमास ओरक येसुन पयान साटि इच्चा
         कितुरक मति ओरक भीळतुन वरियस ओन तासिस हतुरक।येसुन फसेकियाना प्रयत्न(मत्ति २२:१५-२२; लूका २०:२०-२६)13 असके ओरक येसुन पोल्लोते फसेकियान साटि हुचुलोर परीसि अनि हेरोदिया लोकुरकुन ओना हेरे
         लोहतुरक। 14 ओरक वास ओन इतुरक, “हे गुरु, निमा बोनाय भेदभाव केवि आस परमेस्वरना हरि खरोय करियान्तोर
         इन्जोर निमा खरोय मन्तोन अनि बोने वरियवि इन्जोर माक पुन्तोरोम। बाताल कयसरतुन टाक्स
         हियाना बेस मन्ता या हिले? माक हियाकोम या हेवोम” इन्जोर पुच्चेमातोरक। 15 येसु ओरा कपटपन पुनस ओरकुन इतुर, “निमाट बाक्या नावा परिक्षा किन्तोरिट? उन्दि दिनार
         नावा हेरे तराट नना ओदेन हुळका” इन्जोर वेहतुर। 16 ओरक दिनार ततुरक, अनि ओर ओरकुन पुच्चेमातुर, “इगा छाप अनि पोरोय बोना मन्ता?” अनि ओरक
         इतुरक, “हजोर राजालना मन्ता।” 17 येसु ओरकुन इतुर, “हजोर राजाना हजोर राजान हिम्ट, अनि परमेस्वरना परमेस्वरतुन हिम्ट।”
         असके ओरक ओना बारेते पकाय आश्चरय किया लागतुरक।असा जिवेमायाना अनि मरमिंग(मत्ति २२:२३-३३; लूका २०:२७-४०)18 ओदे दिया हातोर लोकुरा असा जिवेमायनातुन मानेमायोर सदुकियालोरक निकेडाल हुचुलोरक येसुना
         हेरे वास ओन पुच्चेमातुरक+। 19 “हे गुरु, बोरे मानेय बालक आयवाय हायिर ते ओनोर तमो ओना मुतेनसंग मरमिंग किस आपुना तमोन
         साटि वंश पयदाह केविर इन्जोर मूसाल मावा साटि पवित्र पुस्तकतिगा कोटतोर+। 20 इदेक माक सात तमोलोरक मतोम हजोर तमो मरमिंग कितुर अनि पजा बालक आयवाय ओर हातुर। 21 इन्जोर ओनोर दुसरो तमो अदेन मरमिंग कितुर। अनि ओर वने बालक आयवाह मायतुर, अदामे तिसरो
         तमो वने अदेन मरमिंग कितुर अनि ओन वने इदामे आतुर। 22 अनि सात तमोलोरक वने इदाम बालक आयवाह हातुरक, सबोय तमोलोरा परके ओद आळ वने हात। 23 दुनियाता आकरिते हातोर लोकुरक असा जिवेमास तेदानपा ओद ओर सात तमोनिगाडाल बोना मुत्ते
         आयार? बाक्याकि ओद सात तमोलोरा मुत्ते आस मता बहे।” 24 येसु ओरकुन इतुर, “निमाट पवित्र पुस्तकतुन अनि परमेस्वरना लावतुन पुनविट इन्जोर निमाट
         दोखाते अरान्तोरिट। 25 बाक्याकि दुनियाता आकरिते हातोर लोकुरक असा जिवेमास तेदानपा मानेयक अनि आसकना मरमिंग
         आयो आयनुंग, मति ओरक स्वरगदूत लेहका मन्दानुरक+। 26 हातोर मानेयताल जिवे मायाना बारेते निमाट मूसाना पुस्तकतिगा जाडिना बारेता भागतिगा परमेस्वर
         अब्रहामिन इतुर, ‘नना अब्रहामना परमेस्वर अनि इसहाकना परमेस्वर अनि याकुबनोर परमेस्वर
         आन्दान+’ इदाम निमाट वाचे केविट बहे? 27 परमेस्वर हातोर लोकुरा आयो मति जिवित लोकुरा परमेस्वर आन्दुर। मिकुन पकाय गलत आतोरिट।”सबोयता हजोर आग्या(मत्ति २२:३४-४०; लूका १०:२५-२८)28 मूसाना नियमतुन करिहवालोर लोकुरकनिगा वरोर मानेय वास येसु अनि सदुकि लोकुरा विवाद कियाना
         केन्जतुर। अनि येसु ओरकुन सोबाय रितिते उत्तर हितुर इन्जोर ओन पुन्ज ओर येसुन पुच्चेमातुर,
         “सबोयताल मुक्य आग्या बोद मन्ता+?” 29 येसु ओन उत्तर हितुर, “सबोय मुक्य आग्या इद मन्ता, ‘हे इस्रायेल केन्जा मावोर परमेस्वर
         प्रबु वरोरे प्रबु मन्तोर। 30 अनि निया प्रबु परमेस्वरिन आपुना सबोय मन्दे, सबोय जिवाते, सबोय बुद्धिते अनि आपुना सबोय
         लावते मया इराना पहाजे इन्जोर मन्ता+। 31 अनि दुसरो आग्या इद मन्ता, निमा आपुना हेरे हेरेटोरकुन आपुना लेहकाय मया किम+’, इदेनताल हजोर दुसरो बोदे आग्या हिले।” 32 मूसाना नियमतुन करिहवाल येसुन इतुर, “हे गुरु, परमेस्वर वरोरे मन्तोर अनि ओन तासिस दुसरो
         बोरे परमेस्वर हिलेर+ इन्जोर निमा खरोय इतोन। 33 अनि ओन सबोय मन, सबोय बुद्धि, सबोय जिवा अनि सबोय लावतासंग मया कियाना अनि हेरेटोरासंग
         आपुना लेहका मया कियाना इद पोल्लो सबोय जानवरता बलिदान अनि बोदे दुसरो पयटेकियाना बलिदानताल+ वने हजोर मन्ता।” 34 ओर समजेमास उत्तर हितुर इन्जोर येसु हुळसुन, “निमा परमेस्वरना राज्यतिगा हन्दानाता पकाय
         हेरे मन्तोन” इन्जोर येसु ओन इतुर। असके पजा बोने असा बाताले पुच्चेमायाना हिमत आयो।मसिहा बोनोर मरि आन्दुर(मत्ति २२:४१-४६; लूका २०:४१-४४)35 पजा येसु येरुसलेम मन्दिरतिगा उपदेश हिसोर इदाम इतुर, “मसिहा दावुदनोर मरि आन्दुर इन्जोर
         नियमतुन करिहवालोरक बदाम इन्तोर? 36 दावुद आपुने पवित्र आत्मातिगा आस इदाम इतोर,‘प्रबु नावोर प्रबुन इतुर,“नना निया दुश्मनतुन निया काल्क अडिय केवोन आयका अचोवनाह निमा नावा तिन्दान कयबासा उदा+।” ’37 दावुद ते आपुने ओन प्रबु इन्तोर पजा ओर ओनोर मरि बदाम ठहरे मातुर?” अनि भीळताल लोकुरक
         ओना उपदेश गिरदाते केन्जिन्दुरक।नियमतुन करिहवालोर लोकुराताल सावदान मन्ट(मत्ति २३:१-३६; लूका २०:४५-४७)38 येसु आपुना उपदेशते ओरकुन इतुर, “लाटिह-लाटिह कुरता करस वलियाना अनि हाटुमतिगा ओरकुन
         आदरतासंग नमस्कार कियाना। 39 अनि समाज मन्डिलिता मुक्य-मुक्य कुरचितिगा उदाना अनि बोदे कार्यक्रमता जेवनता पंगततिगा
         मुक्य-मुक्या जागातिगा उदाना इच्चा किन्तोरक ओर नियमतुन करिहवालोर लोकुराताल सावदान मन्ट।
         40 अनि रान्डिह आळदा धनसंपतितुन ओरक दोखा किस कलेर किन्तोर अनि दुसरो लोकुरक तोहान साटि
         पकाय बेरावनाह प्रार्थना किसोर मन्तोर इन्जोर ओर लोकुरकुन दुसरो लोकुराताल वने पकाय दन्ड
         भोगे मायनुरक।”गरिब रान्डि आळदा दान(लूका २१:१-४)41 अनि येसु येरुसलेम मन्दिरता दानपेटिता मुने उदस लोकुरक मन्दिरता दानपेटितिगा बोद प्रकारते
         डबुंग निहान्तोर इन्जोर हुळिन्दुर, अनि पकाय दनवान लोकुरक हुचुक डबुंग निहतुरक। 42 अचोय बेरा उन्दि गरिब रान्डि आळ वास उन्दि रुपियाता बराबर रन्ड डबुंग निहतु। ओव डबुंगना
         किमत कमि मता।43 असके ओर आपुना चेलालोरकुन हेरे केयस ओरकुन इतुर, “प्रार्थना लोता दानपेटितिगा इद गरिब
         रान्डि बायि सबोयताल वले डबुंग हिता इन्जोर नना मिकुन खरोय इन्तोना। 44 बाक्याकि सबोय लोकुरक आपुना पकाय धनतिगाडाल डबुंग हितोर मति रान्डि बायि ते आपुना हुचुन्सा
         धनताल आपुना जिवनता सबोयतुन हिस वाटत।”

येरुसलेम मन्दिरता नाश(मत्ति २४:१-२; लूका २१:५-६)131 येसु येरुसलेम मन्दिरताल पसियन्दुर असके ओनोर चेलाहनिगाडाल वरोर मानेय ओन इतुर, “हे गुरु,
         हुळा, बचोन सोबाता कल! अनि बचोन हजोर बील्डिंग मन्ता!” 2 येसु ओन इतुर, “बाताल निमाट इव हजोह-हजोह बील्डिंग हुळान्तोरिट बहे? इगा कलदा पोरो कल
         वने मनो आयार इदाम इद बील्डिंग पुरा नाश आयार।”दुनियाता अन्तता चिन्ह(मत्ति २४:३-१४; लूका २१:७-१९)3 येसु जयतुन मटा पोरो येरुसलेम मन्दिरता मुने उदस मतोर असके पतरस, याकुब, युहन्ना अनि
         अन्दरियास वरोरे आस ओन पुच्चेमातुर, 4 “कलदापोरो कल मनो आयार इव पोल्लोंग बसके आयनुंग इन्जोर माकुन वेहा अनि इव सबोय पोल्लोंग
         पुरा आयाना अद बेराता चिन्ह बाताल आयार?” 5 येसु ओरकुन इन्दा लागतुर, “बोरे मिकुन दोखा हेमाकिर इन्जोर हुशार मन्ट। 6 ‘नना मसि आन्दान’ इदाम इन्जुन पकाय लोकुरक नावा पोरोयते वास पकाय लोकुरकुन भळके कियानुरक।
         7 निमाट लळायिता अनि लळायिता समाचार केन्जकिट ते वरियमाट बाक्याकि इव पहले आयाना जरुरि
         मन्ता मति ओद बेरा दुनियाता अन्त आयो आयार। 8 बाक्याकि जात जातिता विरोद, राज्य राज्यता विरोद लळायि कियानुर, पकाय जागातिगा भुकंप
         अनि दुष्काळ आयनुंग, इव सबोय पोल्लोंग पकाय तकलिपता सुरुवात आयार। 9 मति निमाट आपुना बारेते हुशार मन्ट बाक्याकि लोकुरक मिकुन हजोर सभातिगा सोपे कियानुरक
         अनि समाज मन्डलितिगा ओसुन पिटहानुरक अनि नावोर चेला आतिट इन्जोर राजपाल अनि राजाना मुने
         मिकुन हाजर कियानुरक अनि इद बेरा नावा बारेते ओरा मुने गवाहि वेहाना सन्दि आयि। 10 मति पहले येसु मसिना सोबाता पोल्लो सबोय जातितिगा वेहिला पहाजे। 11 ओरक मिकुन ओस न्याय कियान साटि सोपेकियानुर असके माक बाताल इन्काट इन्जोर मुनेय चिन्ता
         केमाट। ओदबेरा बाताल आयि परमेस्वर मिकुन वेहनुर ओदे इन्दाना, बाक्याकि वळकवाल निमाट आयविट
         मति पवित्र आत्मा मन्तोर। 12 तमो-तमोन, बाबोन-मरि अनि बालक अवाल-बाबोना विरोदते पसियस ओरकुन हव्काहनुरक। 13 अनि निमाट नावोर चेलाह आतिट इन्जोर सबोय लोकुरक मिकुन दुश्मनी कियानुर मति बोर आकरिवनाह
         हिमते सहेन किस मन्दानुर ओर अनन्त काळता हायानाता दन्डताल पिसहानुर+।”महासन्कटता बेरा वायार(मत्ति २४:१५-२८; लूका २१:२०-२४)14 येसु असा इन्दिलातोर, “आकरिते सबोयतुन अशुद्ध कियाना चिज बगा उचित हिले अगा निताना कारणते
         सबोय लोकुरक ओदेन तासिस विताना हुळानुरक+ असके (इद बोर वाचेकिन्तोर ओर सम्जेकिम्ट) बोर यहुदियातिगा मन्दानुर ओरक मटा पोरो वितिरक।
         15 लोन पोरो मन्दानुर ओरक आपुना लोता पोरोडाल रेयस लोताल बाताले ततान साटि लोपा हन्माकिर+। 16 अनि डन्डनिगा मन्दानुरक ओरक आपुना सन्दरांग साटि परके मलस हन्माकिर। 17 अव दियांग बोद मेन्दुलते मन्दार अनि पाल उहचोर मन्दार अवेन साटि पकाय कष्ट! 18 मति इद घटना पिनिता बेरा आयमाकि इन्जोर प्रार्थना किसोर हन्ट। 19 बाक्याकि परमेस्वरना सुष्टिता सुरुवाताल इदेकवनाह आयो अनि असा बसकेय आयो आयार अदाम पकाय
         तकलिप अव दियांग मन्दानुंग+। 20 प्रबु अव दियांगतुन कमि केवोर आस मनेर ते उन्दि वने मानेय पिसो आस मनेर मति आपुना आचतोर
         लोकुरा कारण परमेस्वर अव दियातुन कमि कितोर। 21 ओदबेरा बोरे मिकुन, ‘हुळाट मसिहा इगा मन्तोर!’ ‘हुळाट अगा मन्तोर!’ इदाम इनिर ते विस्वास
         केमाट। 22 बाक्याकि खोटाल मसि अनि नना परमेस्वरना पोल्लो वेहवाल इदाम खोटाल वेहवालोरक तेदचुन आय
         परार ते परमेस्वर आचतोरकुन वने बहके कियान साटि चिन्ह अनि पकाय आश्चरयता बुतोंग तोहनुरक।
         23 मति निमाट हुशार मन्ट; हुळाट नना मिकुन सबोय पोल्लोंग मुनेय वेहतोना।”येसु मसिना असा मलस वायाना(मत्ति २४:२९-३१; लूका २१:२५-२८)24 अनि येसु असा ओरकुन इतुर,“ ‘अव दियांगनांग ओव पकाय तकलिपता पजा पोळद आन्दार आयारअनि हुकोंग वेहच हेवो आयनुंग+।25 अनि आबारताल हुकोंग अरानुंग,आबारतांग सबोय चिज अनि अदेना लावक होलेमायनुंग+।’26 असके लोकुरक नना मानेयतोर मरिन पकाय लाव अनि महिमातासंग ढगिंगते वायाना हुळानुरक+। 27 ओदबेरा ओर आपुना दूतकुन लोहच दरतिता इद कोन्टाताल आबारता ओद कोन्टावनाह सबोयबासा आपुना
         आचतोर लोकुरकुन जमा कियानुर।”अन्जीरता मराता उदाहरण(मत्ति २४:३२-३५; लूका २१:२९-३३)28 येसु असा इतुर, “अन्जीर+ मरातुन हुळस उन्दि दृष्टान्त करियाट, ओद मरातांग आकिंग कावसुन अदेना कोहक हिरवो आस पुनाह
         आकिंग कोळसिन्तांग असके इदेक डोकाल वाता इन्जोर निमाट समजेमान्तोर। 29 इदाम निमाट वने इव पोल्लोंग आयाना हुळकिट ते ओर हेरे कवाळ मुने अवतोर इन्जोर समजेमायकिट।
         30 इव सबोय पोल्लोंग पुरा आयो आयनुंग अचोवनाह इद पिळिता अन्त आयो आयार इन्जोर नना मिकुन
         खरोय इन्तोना। 31 आबार अनि दरति बदलेमायार मति नावा पोल्लोंग ते बसकेय बदलेमायो आयार।”केपसोर मन्ट(मत्ति २४:३६-४४)32 अनि येसु ओरकुन असा इतुर, “इद पोल्लोंग बोद दिया आयार इन्जोर केवल नावोर बाबाल पुन्तोर।
         मति दुसरो बोरे स्वरगताल दूतक अनि नना मानेयतोर मरिन वने पुनोन+। 33 हुळाट ओद समय बसके वायार इन्जोर निमाट पुनविट इन्जोर हुशार मन्ट अनि प्रार्थना किसोर
         मन्ट। 34 नना मानेयतोर मरिना असा मलस वायाना आपुना लोन तासि पकाय लक हतोर वरोर मानेयना पिटो लेहका
         मन्ता+: वरोर मानेय आपुना लोन तासि परदेश हन्दानपा ओर आपुना नोकरकुन अदिकार हिन्तोर अनि वरोन
         वरोन आप-आपुना बुतो कियाला वेहान्तोर अनि चोकिदारतुन केपसोर मन्दिला आग्या हिन्तोर लेहकाय
         मन्ता। 35 इन्जोर मालकाल+ नुलपेबेरा या अरदो नरका या कोरकुसेंग बेरा इदाम बसके वायनुर इन्जोर निमाट पुनविट इन्जोर,
         36 ओर अचानक वायिर अनि मिकुन हुन्जतोर हुळमाकिर इन्जोर निमाट केपसोर मन्ट। 37 अनि नना मिकुन इन्तोना ओदे सबोय लोकुरक साटि इन्तोना: निमाट केपसोर मन्ट।”

         14
येसुन पयान साटि दोखा बनेकिन्तोर(मत्ति २६:१-५; लूका २२:१-२; युह ११:४५-५३)141 रन्ड दियाना पजा पसहा अनि अखमिरि रोटिता हनुम वायवाल मता। येसुन बदाम दोखाते पयस होवक्स
         वाटाना इन्जोर मुक्य याजक लोकुरक अनि मूसाना नियमतुन करिहवालोरक विचार किन्दुरक+। 2 मति पोलो दिया पयकाट ते लोकुरक वाहचानुरक इन्जोर ओरक इन्दुरक।बेथानियातिगा उन्दि आळ येसुना पोरो दयमुर निय दोसान्ता(मत्ति २६:६-१३; युह १२:१-८)3 येसु बेथानियातिगा शिमोन पोरोयतोर मानेयना लोतिगा जेवे कियाला उदस मतोर। ओन पहले कुष्टरोग
         मता। असके उन्दि आळ लोपा वात, ओदेना कयदे जटामांसि मराताल टन्डता पकाय किमतिता शुद्ध
         दयमुर निय निन्दिता उन्दि पकाय किमतिवाला कलदा बरणि मता। ओद बरणि पोरोडा भाग ओहच ओद निय
         येसुना तलापोरो वडियत+। 4 मति बोरे बोरे आपुना मन्दे होंग किस इन्दा लागतुरक “इद नियतुन बाक्या इदाम नाश कितु।
         5 ओद निय वरोर मजुरना उन्दि वरसाता मजुरिताल पकाय किमतते मोमस मनवार अनि अदाम पुटतांग डबुंग
         गरिब लोकुरकुन वाटे किस परन्दु इन्जोर ओरक अदेना विरोद होंगते इतुरक।” 6 येसु ओरकुन इतुर, “ओदेन सोळेकिम्ट ओदेन बाक्या तकलिप किन्तोरिट? ओद नावा साटि सोबाय बुतो
         किता। 7 गरिब लोकुरक मियासंग दरोज मन्तोरक अनि मिया इच्चा कियानपा ओरकुन सोबाय मदत किया परान्तोरिट+ मति नना ते मियासंग दरोज मन परोन आयका। 8 ओद नावा साटि बोद कियापरत ओद कित। नावा मिसानाता मुने ओद नावा मेन्दुलपोरो जटामासिता
         निय दोसत। 9 पुरा जगते बगाय आयि सोबाता पोल्लो वेहानुर अगा ओद आळता बुतोता वने चर्चा आटवन कियानुरक
         इन्जोर नना मिकुन खरोय इन्तोना।”यहुदा विस्वासघात किन्तोर(मत्ति २०:१४-१६; लूका २२:३-६)10 यहुदा इस्करियोति येसुना बारा चेलारिगाडाल वरोर मतोर। ओर येसुना विस्वासघात किस येसुन
         पयस हियाला साटि मुक्याल याजक लोकुरकनिके हतुर। 11 यहुदा वायाना कारण समजेमात असके मुक्याल याजक लोकुरक गिरदा आतुरक। अनि ओरक युदान डबुंग
         हियाका इन्जोर वाचा कितुरक। इन्जोर ओर येसुन पयस हियाला सन्दि हुळन्दुर।चेलालोरकनासंग पसहाता आकरि जेवन(मत्ति २६:१७-२५; लूका २२:७-१४,२१-२३; युह १३:२१-३०)12 अखमिरि रोटिता हनुमता पहले दिया यहुदि रिति रिवाचता अनुसार बोकळा पिलातुन असकान्तोर ओद
         दिया ओनोर चेलालोर येसुन पुच्चेमातुरक, “माक हन्ज निया साटि पसहाता जेवन बगा तयारि कियाकोम?”
         13 येसु आपुनोर चेलाहनिगाडाल रन्ड मानेयकुन इदाम इन्ज लोहतुर, “निमाट सहेरते हन्ट अनि उन्दि
         अळकाते वरोर मानेय एर ओयानपा मिकुन मिलेमायनुर ओना परके हन्ट। 14 अनि ओर बोद लोन दायनुर ओद लोतोर मालकान इन्ट, ‘नेन्ड नुलपेबेरा माक पसहाता जेवन कियान
         साटि बोद खोलि निमा तयार किस इरतोन ओद हुळान साटि मावोर गुरु नियाके लोहतोर’ इन्जोर ओन
         वेहाट। 15 ओर मिकुन अद माळिता पोरो सजेह किस तयार किता उन्दि हजोर खोलि तोहानुर अगा जेवन तयारि
         किम्ट।” 16 चेलालोर पसियस सहेरतिगा वातुरक अनि येसु बदाम इन्ज मतोर अदामे आत अनि अगा पसह तयार कितुरक।
         17 पोळद मुलत असके येसु बारा चेलालोरासंग वातुर। 18 ओरक उदस जेवन किन्दुरक असके येसु इतुर, “मियागाडाल वरोर मानेय ओर नावासंग जेवन कियाला
         आतोर ओन नाकुन पयस हियानुर इन्जोर नना मिकुन खरोय इन्तोना+।” 19 ओरक दुःखि आतुरक अनि ओरक वरोर वरोर मानेय येसुन इदाम इन्दा लागतुरक, “बाताल नना आन्दान?
         बाताल नना आन्दान?” 20 येसु ओरकुन इतुर, “ओर बारातिगाडाल वरोर मन्तोर इदेक ओर नावासंग दळियातिगा कय वाटिला आतोर।
         21 बाक्याकि नना मानेयतोर मरि पवित्र पुस्तकतिगा कोटता लेहका हायका। मति बोना द्वारा नना
         मानेयतोर मरिनुन पयपियान्तोर ओर मानेयतुन हाय! ओर मानेय जनम आयो आस मनेर ते ओना साटि
         बेस आस मनेर” इन्जोर ओर इतुर।प्रबु-जेवन(मत्ति २६:२६-३०; लूका २२:१४-२०; १ कुरि ११:२३-२५)22 ओरक तिन्दिला आस मतोरक असके येसु रोटि पयतुर अनि प्रार्थना किस ओदेना तुकळांग किस ओरकुन
         हितुर अनि इतुर, “इद नावा मेन्दुल आन्द।” 23 पजा ओर वाटि पयस धन्यवाद कितुर अनि ओरकुन हितुर ओर सबोयलोर अगडाल उतुरक। 24 अनि येसु ओरकुन इतुर, “इद नावा नतुर आन्द, इद नतुर पकाय लोकुरक साटि किता बलिदान मन्ता।
         इद नतुरते परमेस्वर आपुना लोकुरासंग किता करारतुन मजबुत किन्तोर+।25 परमेस्वरना राज्यतिगा पुनांग अंगुरता जोमा उनोन आयका अचोवनाह नना असा इद अंगुरता जोमा
         उनोन आयका इन्जोर मिकुन खरोय इन्तोना।” 26 ओरा जेवन मारतु असके पजा ओरक भजन इन्जुन जयतुन मटा पोरो हतुरक।पतरसना इन्कारता भविष्यवाणि(मत्ति २६:३१-३५; लूका २२:३१-३४; युह १३:३६-३८)27 येसु ओरकुन इतुर, “निमाट सबोय लोकुरक नाकुन वरोरे तासिस दाकिट बाक्याकि‘नना बेळांग मेहवालिल असकिका अनि बेळांग हिके-होके आयनुंग+’इन्जोर पवित्र पुस्तकतिगा कोटता मन्ता+। 28 मति नना असा जिवेमायका अदेना पजा मिया मुने गलीलतिगा दाका+” इन्जोर वेहतुर। 29 पतरस येसुन इतुर, “निकुन सबोय लोकुरक सोळेकियानुरक मति नना निकुन बसकेय सोळे केवोन।”
         30 येसु पतरसतुन इतुर, “नेन्ड नरका रन्ड बेरा कोर कुसाना मुने निमा नाकुन मून्ड बेरा इन्कार
         कियाकि इन्जोर नना निकुन खरोय इन्तोना।” 31 मति पतरस असा हिमतते इतुर, “नियासंग नाकुन हायलागार ते वने नना निकुन इन्कार केवोन आयका”
         इन्जोर वेहतुर। अनि बाकितोर चेलालोर वने इदामे इतुरक।येसु गतसमनि पोरोयता बगिचातिगा प्रार्थना किन्तोर(मत्ति २६:३६-४६; लूका २२:३९-४६)32 पजा ओरक गतसमनि पोरोयदा बगिचातिगा वातुरक अनि येसु आपुनोर चेलालोरकुन इतुर, “नना प्रार्थना
         मारनावनाह निमाट इगा उदस मन्ट।” 33 अनि येसु, पतरस, याकुब अनि युहन्नान आपुनासंग ओतुर अनि ओर पकाय दुःख अनि व्याकुल आयिला
         लागतुर। 34 अनि येसु ओरकुन इतुर, “नावा जिवा हायाना लेहका पकाय दुःखि आतोना। निमाट इगा केपसोर मन्ट
         हुन्जमाट।” 35 पजा येसु हुचुन्सा मुने विळतुर अनि जागातिगा अडिय मुरसुन प्रार्थना कियाला लाकतुर, नावागा
         वायवाल मन्ता ओद सन्कट लक आयि इन्जोर प्रार्थना कियाला लागतुर। 36 “हे बाबाल निमा सबोय किया परान्तोन। इद पकाय तकलिपता सहनतुन नावा हेरेटाल लक किम, नावा
         इच्चा आयो मति निया इच्चा बदाम मन्ता अदाम आयि” इन्जोर इतुर। 37 पजा येसु वातुर अनि ओरकुन हुन्जानपा हुळस पतरसतुन इतुर, “हे शिमोन, निमा हुन्जिला आतोन,
         बाताल निमा उन्दि तास वने केपिला परवि? 38 निमाट परिक्षाते अरवि आयकिट इन्जोर केपसोर मन्जुन प्रार्थना किसोर मन्ट। आत्मा तयार मन्ता
         मति मेन्दुल कमजोर मन्ता।” 39 येसु असा हतुर अनि ओर मुने प्रार्थना किता अवेय पोल्लोते प्रार्थना कितुर। 40 असा वास ओरांग कोन्डांग उसकाळते मन्दुंग इन्जोर ओरक हुन्जतोर हुळतुर। ओरक ओन बाताल उत्तर
         हियाकाट इन्जोर पुनोर आन्दुर। 41 असा तिसरो बेरा वास ओरकुन इतुर, “बाक्या निमाट हुन्जसोर अनि इदेकवनाह आराम कियालातोरिट?
         मिया हुन्जाना अनि आराम कियाना मनि! इदेक परमेस्वर योजना किता ओद बेरा वात। हुळाट नना
         मानेयतोर मरिन पापि लोकुरा कयदे पयस हियानुर। 42 तेदाट; माक हन्दिला पहाजे; नाकुन पयसिवाल इगा हेरे अवतोर” इन्जोर वेहतुर।येसुन दोखाते पयस हिन्तोर(मत्ति २६:४७-५६; लूका २२:४७-५३; युह १८:३-१२)43 येसु वळकिला लागतुर असके चेला लोकुरकनिगाडाल वरोर मतोर ओर यहुदा मुने वातुर। आपुनासंग
         मुक्याल याजक लोकुरकनिकेडाल अनि नियमतुन करिहवालोरक निकेडाल अनि यहुदि अदिकारि लोकुरकनिगाडाल
         उन्दि पकाय भीळ तलवारिंग अनि बळगांग पयस ओरा हेरे सान्डेय अवतुरक। 44 नना बोन चुमा कियाका ओर मानेयिन पयस ओन बन्दोबस्तते ओम्ट इन्जोर यहुदा ओरकुन सुचेह हिस
         मतोर। 45 ओर लोकुरक वातुर असके यहुदा येसुना हेरे हतुर, “हे गुरु” इदाम इन्ज येसुन चुमा कितुर।
         46 असके लोकुरक येसुन पयतुर, 47 ओदबेरा हेरे मतोर बोरे आपुना तलवार टन्डस मुक्याल याजकना दासतुन हिस ओना कवितुन कदितुर।
         48 येसु भीळतोर लोकुरकुन पुच्चेमातुर, “बाताल निमाट तलवारक अनि टेन्गांग पयस नाकुन कलेर
         लेहका पयान साटि वातोरिट? 49 नना दरोज मन्दिरतिगा उपदेश हिस मियासंग मतोना असके निमाट नाकुन पयविट। मति पवित्र पुस्तकतिगा
         नावा बारेते कोटता परमेस्वरना पोल्लो पुरा आता पहाजे इन्जोर इद घटना आत+।” 50 असके येसुनोर सबोय चेलालोरक ओन तासिस वितितुरक। 51 वरोर लयोर मानेय आपुना मेन्दुलतिगा चादर मुचस येसुना परके हन्दुर ते लोकुरक ओन पयतुरक।
         52 मति ओर चादर तासिस बान्डाले वितितुर।येसु यहुदिलोरा महा सभाता मुने(मत्ति २६:५७-६८; लूका २२:५४-५५-६३-७१; युह १८:१३-१४-१९-२४)53 पजा ओरक येसुन महायाजकना हेरे ओतुरक सबोय मुक्याल याजक लोकुरक, यहुदि अदिकारि लोकुरक
         अनि नियमतुन करिहवालोरक ओना हेरे जमा आतुरक। 54 पतरस लक-लकडाल येसुना परके परके महायाजकना डुवारवनाह हतुर अनि सिपायिलोरासंग उदस किस
         आरिन्दुर। 55 मुक्याल याजक लोकुरक अनि महा सभातोर सबोय लोकुरक येसुन हव्कान साटि ओना गलतिता बारेते
         बाताले गवाहि पळकिन्दुर मति ओर बोदे दोषि मन्तोर इदाम बाताले गवाहि पुटो। 56 बाक्याकि पकाय लोकुरक ओना विरोदते अलग-अलग खोटाल गवाहि हिन्दुरक मति ओरा उन्दि वने गवाहि
         सारको हिले आसि। 57 असके हुचुक लोकुरक ओना विरुद तेदस: 58 “नना मानेय दोहतोर इद मन्दिर नाश किस वाटका अनि मून्ड दियाना पजा मानेय दोहोर उन्दि मन्दिर
         नितिहका इदाम इन्दानपा माक केन्जतोम” इदाम ओना विरुद खोटाल गवाहि इतुरक+। 59 ते वने ओरा गवाहि जोळेमास वायो। 60 असके मुक्याल याजक नडुम नितस येसुन पुच्चेमातुर, “येर लोकुरक निया बारेते गवाहि हिन्तोरक
         बाताल निमा ओरकुन बाराय उत्तर हेवि?” 61 मति ओर कमेक मतोर अनि बाराय उत्तर हेवोर मुक्याल याजक येसुन असा पुच्चेमातुर, “बाताल
         निमा मावोर परम धन्य परमेस्वरनोर मरि मसि आन्दि?” 62 येसु इतुर, “इंगो, नना ओरे आन्दान;निमाट नना मानेयतोर मरिनसबोयताल लाववाले परमेस्वरना तिन्दान कयबासा उदसअनि आबारतांग ढगिंगते वायाना हुळकिट+।”63 असके मुक्याल याजक आपुनांग सन्दरांग हरिच इतुर, “इदेक माक गवाहता असा बाताल जरुरि मन्ता?
         64 ओर परमेस्वरना विरोद किता मजाक निमाट वने केन्जतोरिट बहे। ओना बारेते मिया निर्णय बाताल
         मन्ता?” इन्जोर पुच्चेमातुर। येसुन हव्काना दन्ड हियाना सबोय लोकुरक ठहरे कितुरक+। 65 पजा बोरे ओना पोरो उसकिला लागतुरक ओना चेहरातुन दोहच मुठिते ओन हाहिला लागतुरक अनि ओन
         इन्दिला लागतुरक, “निकुन बोर हाहतुर इन्जोर भविष्यवाणि किम?” इदाम सयनिक लोकुरक ओना हाहिला
         लागतुरक।पतरस येसुन पुनोन इन्तोर(मत्ति २६:६९-७५; लूका २२:५६-६२; युह १८:१५-१८,२५-२७)66 पतरस अडिय डुवारतिगा मतोर असके मुक्याल याजकना दासनिगडाल उन्दि बायि ओना हेरे वात। 67 अनि पतरसिन किसि आरिला हुळस ओन पकाय ध्यानते हुळसुन, “निमा वने नासरतोर येसुनसंग मतोन”
         इन्जोर इन्दा लागत। 68 ओर, “निमा बाताल इन्दिला आतोन इन्जोर नना पुनोन अनि नाकुन समजेयमायो” इन्जोर येसुन पुनोन
         इतुर। पजा ओर बाहरो वरान्डातिगा हतुर असके कोर कुस्त। 69 अनि ओद दासि ओन असा हुळस, ओना हेरे नितस मतोर ओर लोकुरकुन असा इन्दा लागत, “येर मानेय
         येसुना चेलाहनिगाडाल वरोर आन्दुर” मति ओर असा येसुन पुनोन इतुर। 70 हुडुक बेरा पजा पतरसिना हेरे नितस मतोर लोकुरक ओन इतुरक, “खरोय निमा येसुना चेलाहनिगाडाल
         वरोर आन्दि बाक्याकि निमा वने गलीलितोर आन्दि।” 71 असके “बोना निमाट पोल्लोंग कियाला आतोरिट ओर मानेयिन नना पुनोन” इदाम ओर शपथ किस इन्दिला
         लागतुर। 72 असके सान्डेय दुसरो बेरा कोर कुस्त। “रन्ड बेरा कोर कुसाना मुने निमा मून्ड बेरा नाकुन
         पुनोन इन्कि” इन्जोर येसु इन्ज मतोर ओद पोल्लो पतरस आलिहतुर। असके पतरस अदेना बारेते
         विचार किस ओना मन्दा नियन्त्रन देकतु अनि ओर किलिला लागतुर।

राजपाल पिलातुसना मुने येसु(मत्ति २७:१,२,११-१४; लूका २३:१-५; युह १८:२८-३८)151 पोळद पसियाना पहारात मुक्याल याजक लोकुरक अनि यहुदि अदिकारि लोकुरक अनि मूसाना नियमतुन
         करिहवालोरासंग यहुदि महा सभा सान्डे सल्ला किस येसुन दोहच ओसुन पिलातुसना कयदे सोपेकितुर।
         2 पिलातुस येसुन पुच्चेमातुर, “बाताल निमा यहुदिलोरा राजाल आन्दि?” येसु पिलातुसतुन उत्तर
         हितुर,“ओद निमाय इन्दिला आतोन।”3 मुक्याल याजक लोकुरक येसुना पोरो दुसरो पकाय पोल्लोंगता दोष लावे किन्दुरक। 4 पिलातुस येसुन असा पुच्चेमातुर, “बाताल निमा बाराय उत्तर हेवि? हुळा येरक निकुन बचोक
         पोल्लोता दोष हियाला आतोरक।” 5 येसु असा वने बाराय उत्तर हेवोर इन्जोर पिलातुसतुन पकाय आश्चरय आतुर।पिलातुस येसुन हव्काना साटि दन्ड हिन्तोर(मत्ति २७:१५-२६; लूका २३:१३-२५; युह १८:३९—१९:१६)6 ओद हनुमता दियाते लोकुरक विनन्ति किया बोरायि वरोर कयदितुन तासियाना पिलातुसना रिवाज
         मता। 7 बरब्बास पोरोयतोर वरोर मानेय मतोरक। ओर रोमि शासनता विरुद आता वाहचनातिगा पकाय लोकुरकुन
         हव्कस मतोरक, ओरक कयदि लोकुरकनिगा वरोर मतोर। 8 अनि पकाय भीळ हन्ज दरवरसांग निमा हनुमता दिया वरोर कयदिन सोळे किन्तोन अदाम लेहका वरोर
         कयदिन सोळेकिम इन्जोर पिलातुसिन विनन्ति कियाला लागतुरक। 9 मुक्याल याजक लोकुरक येसुन दोखाते पयस मतोर इन्जोर पिलातुस पुन्ज मतोर। इन्जोर पिलातुस
         ओरकुन उत्तर हितुर, 10 “नना मिया साटि यहुदियातोर राजान सोळे कियाका इन्जोर बाताल मिया इच्चा मन्ता?” इन्जोर
         पुच्चेमातुर। 11 मति येसुना बदला बरब्बासतुन सोळे केविर इन्जोर मुक्याल याजक लोकुरक सबोय लोकुरकुन दमके
         किसोर मतोरक। 12 इदाम केन्जुन पिलातुस ओरकुन असा पुच्चेमातुर, “मति निमाट यहुदिलोरा राजा इन्तोरिट ओर
         मानेयतुन नना बाताल कियाका?” 13 ओरक असा जोरदे केयतुरक, “ओन कुरुस पोरो अन्जहिच हव्किट।” 14 पिलातुस ओरकुन इतुर, “येर बाताल गलति कितोर?” मति ओरक असा जोरदे केयन्दुरक, “ओन कुरुस
         पोरो अन्जहिच हव्किट।” 15 असके पिलातुस भीळतुन गिरदा कियान साटि बरब्बासतुन तासितुर अनि येसुन सोटाते हाहस कुरुस
         पोरो अन्जहिच हव्किर इन्जोर ओन लोकुरकनिगा सोपेकिसितुर।सयनिक लोकुरक येसुन अपमान किन्तोरक(मत्ति २७:२७-३१; युह १९:२,३)16 रोमि सयनिक लोकुरक येसुन राजवाडाता डुवारतिगा ओतुरक अनि सबोय सयनिक लोकुरकुन केयतुरक।
         17 असके ओरक येसुन रेंगाल रंगता कुरता करिहतुरक अनि काटाता मुकुट ओना तलापोरो इरतुरक। 18 “हे यहुदिलोरा राजा नमस्कार” इदाम इन्ज ओरक ओन नमस्कार कियाला लागतुरक। 19 ओरक येसुना तलातुन सोटाते हिन्दुरक, ओना पोरो उक्सतुरक अनि मिन्डांग टेकेकिस नमस्कार
         किसोर मन्दुरक। 20 ओरकुन आपुना बुतो किस तरास वात असके ओनापोरोडाल रेंगाल रंगता कुरता रेहच ओनांग सन्दरांग
         पोन्डिहतुर। अनि ओन कुरुस पोरो अन्जिहला साटि बाहरो ओतुरक।येसुन कुरुस पोरो अन्जहाना(मत्ति २७:३२-४४; लूका २३:२६-४३; युह १९:१७-२७)21 सिकन्दर अनि रुपुसनोर बाबो शमोन कुरेनि नाटेनोर मतोर। ओर नाटेनिगाडाल वास मतोर। ओर येसुना
         हेरेटाल हन्दुर असके सयनिक लोकुरक शिमोनिन पयस येसुना कुरुस पयिला जबरदस्ति कितुरक+। 22 ओरक येसुन गुलगुता पोरोयता जागादिगा ततुरक। (गुलगुताना अर्थ जोपळिता जागा इन्जोर मन्ता।)
         23 अगा सयनिक लोकुरक येसुन लोहवान अंगुरता जोमा हिया लागतुरक+ मति येसु अद उन्डोर आतुर। 24 असके सयनिक लोकुरक येसुन कुरुस पोरो अन्जिहतुर अनि ओना सन्दरानुंग अलग भाग किस बोन बोद
         भाग पुटार इन्जोर ओरक अदेना पोरो चिटिंग वाटतुरक+। 25 ओरक येसुन कुरुस पोरो अन्जिहतुरक असके सकारता नोव नेकस मता। 26 “यहुदिलोरा राजा” इदाम उन्दि दोषपत्र कोटता पाटि ओनागा लावेकिसितुरक। 27 ओरक येसुनासंग रन्ड डाकुलोरकुन वरोर ओना तिन्दान कयबासा अनि दुसरोन डावो कयबासा कुरुस
         पोरो अन्जिहतुरक।28 (इद रितिते, “दुष्ट लोकुरकनिगा ओना गिन्ति आत+” इन्जोर येसुना बारेता पवित्र पुस्तकता वाचा पुरा आत।) 29 अनि हरिताल हनवालोरक तला होलियस-होलियस “वा, वा, मन्दिरतुन अरिहवाल अनि मून्ड दियाने
         पुरा बनेह केवाले, 30 कुरुस पोरोडाल रयस आपुनतुन पिसहा” इदाम ओना निन्दा कियाला लागतुरक। 31 इदामे मुक्याल याजक लोकुरक अनि नियमतुन करिहवालोरक अनि यहुदि मुक्यालोकुरक आपसते येसुना
         बारेते मजाक कितुरक: “येर दुसरो लोकुरकुन पिसिहतुर मति आपुनतुन पिसिह परोर। 32 माक हुळस विस्वास कियाकोम इन्जोर इस्रायेलतोर राजा मसि इदेक कुरुस पोरोडाल रयस वायिर।”
         अनि ओनासंग कुरुस पोरो अन्जिहच मतोरक इवुर डाकुलोरक वने येसुन ओना निन्दा किन्दुरक।येसुना हायाना(मत्ति २७:४५-५६; लूका २३:४४-४९; युह १९:२८-३०)33 अनि दुपाडा बारा नेक्सुन ते मून्ड नेक्नाहका देशतिगा सबोय आन्दार आस मता। 34 अचोय बेरा येसु पकाय जोरदे किलतुर, “एली, एली, लमा शबक्तनि?” इदेना अर्थ, “हे नावोर परमेस्वर,
         हे नावोर परमेस्वर, निमा नाकुन बाक्या सोळेकिति?” इदाम मन्ता+। 35 ओना हेरे नितस मतोरक ओर लोकुरकनिकेडाल हुचुलोरक इद केन्जुन, “हुळाट ओर एलियान केयान्तोर”
         इन्जोर वेहतुरक। 36 इन्जोर ओरागाडाल वरोर मानेय वितसोर हन्ज उन्दि स्पंज हवियता अंगुरता जोमातिगा नाहतुर
         अनि वदुरता उन्दि लाटितिगा इरस: “पोसाट! एलिया ओन अडिय रेहिला वान्तोर या वायोर इद माक
         हुळकाट” इन्जोर वेहचुन ओर येसुन उन्दिला हितुर। 37 असके येसु पकाय किलसोरिन जिवा तासितुर। 38 अनि येरुसलेम मन्दिरता पळदा पोरोडाल अडियवनाह हरस रन्ड तुकळांग आतुंग+। 39 ओना मुने नितस मतोर वरोर रोमि सयनिक लोकुरा अदिकारि+ येसुन जोरदे केयस जिवा तासियाना हुळसुन, “खरोय येर मानेय परमेस्वरनोर मरि मतोर” इन्जोर
         इतुर। 40 हुचुक आसक वने लकडाल हुळन्दुंग। अवेहनिगाडाल मरियम मगदलनि, हुडलोर याकुबना अनि योसेसना
         अवहारि मरियम अनि सलोमि मतांग। 41 येसु गलीलतिगा मतोर असके ओना सेवा किस अव ओना परके आन्दुंग। अनि ओनासंग येरुसलेमतिगा
         वास मतांग दुसरो पकाय आसक वने मतांग+।येसुना मिसाना(मत्ति २७:५७-६१; लूका २३:५०-५६; युह १९:३८-४२)42 ओदबेरा पोळद मुलस मता अनि इद यहुदिलोकुरा रिति रिवाज अनुसार तयारिता दिया मन्जे पवित्र
         दियाता मुनेटा दिया मता। 43 अनि परमेस्वरना राज वायाना हर हुळस मतोर ओर अरिमतियातिगा मन्वाल यूसुफ पोरोयतोर वरोर
         मतोर। ओर यहुदिलोकुरा हजोर सभातोर सदस्य मतोर। ओर हिमत किस पिलातुसना हेरे हतुर अनि येसुना
         मुरदातुन तल्कतुर। 44 ओर सान्डेय हातुर इन्जोर केन्जुन पिलातुस आश्चरय किस ओर सुबेदारतुन केयस बाताल येसु हातोर
         इदाम पुच्चेमातुर। 45 पिलातुस सुबेदार निकेडाल हाल जानेमातुर असके येसुना मुरदातुन युसुपतुन हितुर। 46 असके यूसुफ उन्दि लाटिवाले चादर अस ततुर। अनि येसुना मुरदातुन ओर रेहच ओद चादर हुरहितुर
         अनि उन्दि आदितिगा कातस मतोर बिजगुडितिगा इरतुर अनि बिजगुडिता दरवाजतिगा उन्दि कल दुरस
         मुचतुर। 47 ओन बगा इरतोर इन्जोर मगदलनि पोरोयता नाटेना मरियम अनि योसेसना अवहारि मरियम हुळिला आस
         मतांग।

येसुना असा जिवेमायाना(मत्ति २८:१-८; लूका २४:१-१२; युह २०:१-१०)161 यहुदि लोकुरा पवित्र दिया मारत असके मरियम मगदलनि, याकुबना अवहारि मरियम अनि सलोमि हन्जुन
         येसुना मेन्दुलतुन लावे कियान साटि सोबाय दयमुरता चिजक अस्ततुंग। 2 हपताता पहले दिया मन्जे इतवार दिया पोळद पसियाना मुने अव बिजगुडितिगा वातुंग। 3 अनि वायानपा, “मावा साटि बिजगुडिता दरवाजाताल कलदुन बोर गुचहानुर?” इन्जोर अव आपसते इन्दुंग।
         4 मति कल गुचता मता इन्जोर अगा हतपा अव हुळतुंग, ओद कल पकाय हजोर मता। 5 बिजगुडिता लोपा हतुंग असके अव वरोर लयोरिन पान्डरिंग सन्दरांग पोन्डस तिन्दानबासा उदस
         मतोर इदाम हुळतुंग अव पकाय दंगे मातुंग।6 ओर अवेहकुन इतुर, “निमाट दंगे मायमाट। कुरुस पोरो अन्जिहच हव्कतोर ओर येसु नासरिन निमाट
         पळकान्तोरिट। ओर असा जिवेमातोर; ओर इगा हिलेर। हुळाट! ओरक येसुन इरस मता जागा इद मता।
         7 मति निमाट हन्ज ओना चेलालोरकुन अनि पतरासिन ‘ओर मिया मुने गलीलतिगा दायनुर इन्जोर वेहाट,
         ओन बदाम पहले इन्ज मतोर अदामे निमाट ओन अगा हुळकिट इदाम वेहाट+।’ ” 8 अनि अव वरे अनि आश्चरयता मारे बिजगुडिताल पसियस वितितुंग अनि वरेता मारे अव बोने बाताले
         इनोंग।मरियम मगदलनिन येसु दिसान्तोर(मत्ति २८:९-१०; युह २०:११-१८)9 (आटवळाता पहले दिया मन्जे इतवार दिया पोळद पसियाना मुने येसु असा जिवेमासुन पहले मगदलनि
         पोरोयता नाटेना मरियमतुन दिसतुर। ओदेनिगाडाल येसु सात दुष्टात्मातुन पसिहिस मतोर।10 ओद हन्जुन दुःखते डुब्बेमास अनि किलिंगसोर मतोरक ओर चेला लोकुरकुन इद समाचार हितु। 11 येसु जितो मन्तोर अनि ओद येसुन हुळता इन्जोर ओर केन्जतुरक मति ओरक अदेन विस्वास केवोरक।इवुर चेलालोरकुन येसुना दिसाना(लूका २४:१३-३५)12 पजा इवुरक चेला लोकुरक नाटेनिके हन्ज मतोर असके ओर दुसरो रुपते ओरकुन ओर दिसतुर। 13 ओरक वने हन्जुन माक येसुन हुळतोम इन्जोर दुसरो चेलालोरकुन वेहतुरक मति ओरक वने ओद पोल्लो
         विस्वास केवोरक।येसुना खास चेलालोरक साटि येसुना हजोर आग्या(मत्ति २८:१६-२०; लूका २४:३६-४९; युह २०:१९-२३; बुतोंग १:६-८)14 अकरा चेलालोरक जेवेकियाला उदस मतोरक असके ओरकुन येसु दिसतुर। अनि ओर जितो आतपा बोर बोर
         ओन हुळस मता ओरा गवाहितुन विस्वास केवो आस मतोर इन्जोर येसु ओरा अविस्वासतुन रांगतुर।
         15 येसु ओरकुन इतुर, “निमाट दरतिता सबोय जागादिगा हन्जुन सबोय लोकुरकुन सोबाता पोल्लो प्रचार
         किम्ट+। 16 बोर विस्वास किस बपतिस्मा येतानुर ओनाय पिसहानुर मति बोर नावागा विस्वास केवोरक आयनुरक
         ओरकुन दन्ड पुटार। 17 अनि विस्वास केवालोरनिगा इदाम चिन्ह मन्दार: नावा पोरोयते ओरक दुष्टात्मातुन पसिहियानुरक,
         ओरक पुनांग-पुनांग बोलिंग वळकानुरक। 18 ओरक तरासकुन ताहानुरक अनि ओरक जेहेर वने उन्डानुरक ते बाराय आयो आयार अनि ओरक बिमार लोकुरा
         पोरो कय इरानुरक ते ओरक चंगा आयनुरक” इन्जोर इतुर।येसुना स्वरगारोहण(लूका २४:५०-५३; बुतोंग १:९-११)19 प्रबु येसु ओरासंग वळकसोर मतोर असके ओर स्वरगतिगा ताहतुर अनि परमेस्वरना तिन्दान कयबासा
         उदितुर+। 20 अनि ओरक पसियस सबोय जागा सोबाता पोल्लो वेहतुरक, अनि प्रबु ओरासंग बुतो किसोर मतोर। अनि
         ओर वेहता सोबाता पोल्लो खरोय मन्ता इन्जोर ओद चिन्हाता द्वारा प्रबु मजबुत किसोर मतोर।
         आमिन।)

परिचय11 अनि मावा नडुमते येसुना जिवाता बारेते बाताल बाताल आत, अदेन कोटान साटि पकाय लोकुरक बुतोंग
         कितोरक। 2 येरक येसुना बुतोनुंग मुनेटाले हुळवालोरकनिकेडाल, अनि प्रबुना पोल्लोतुन वेहवालोरक सेवक
         लोकुरकनिकेडाल, येसुना बारेते बाताल बाताल आत ओद पोल्लोतुन करियतोरक। 3 नना वने येसुना पोल्लोतुन बराबर करियतान इन्जोर अव सबोय पोल्लोनुंग मुनेटाले खरोय-खरोय
         हुळसुन, हे माननिय तियुपिलुस+, निया साटि अव पोल्लोनुंग ओळीय ओळीय कोटका इन्जोर नना निश्चय कितोनान। 4 निमा येसुना बारेते करियता ओद पोल्लोंग बदाम पकाय खरोय मन्तांग इन्जोर निमा पुन्दाना
         साटि लूकाल पोरोयतोर नना इद पोल्लो कोटिला आतोनान।युहन्नाना जन्माता पोल्लोतुन वेहाना5 अनि यहुदि प्रदेशतोर राजाल हेरोदेसना काळदे अबिया+ पोरोयता याचक लोकुरकना दलते जकरयाल पोरोयतोर परमेस्वरनोर वरोर याजक+ मतोर; अनि ओना मुतेहारि हारुनना+ वंशता मता+ ताना पोरोय इलिसिबाल मता। 6 ओरक आळिवुर परमेस्वरना मुने येताना योग्य अनि प्रबुना सबोय आग्यातुन स्विकार किस मानेमायवाल
         मतोरक, 7 ओरांग बालक हिलेंग आसि बाक्याकि इलिसिबाल वान्जिलि मता अनि आळिवुर मुदयाह आस मतोरक।8 पजा जकरयाल आपुना गोहडिता पारीते परमेस्वरना मुने याजक आस सेवा कियाना बुतो किन्दुर,9 असके यहुदि याजक लोकुरा रितिरिवाजता अनुसार येरुसलेम मन्दिरता पवित्र जागातिगा हन्जुन
         परमेस्वरदुन हुम हेविर इन्जोर जकरयाना पोरोय चिटीतिगा पसियतु। 10 जकरयाल मन्दिरतिगा हुम हियाना बेरा सबोय लोकुरक बाहरो प्रार्थना किन्दुरक।11 अनि जकरयाल हुम हिन्दुर असके प्रबुना उन्दि दूत हुम हियाना वेदिता तिन्दानतिके नितिताल
         दिसतु। 12 असके जकरयाल हुळसुन दंगेमास पकाय वरियतुर। 13 अनि स्वरगदूत जकरियान इन्तोर: “हे जकरया, निमा वरियमा, बाक्याकि निया प्रार्थनातुन परमेस्वर
         केन्जतोर; अनि निया मुत्ते इलिसिबाल निया साटि वरोर पेकान जनम हियार, अनि ओना पोरोय निमा
         युहन्ना इरकि। 14 निकुन पकाय गिरदा आयार, अनि ओना जन्मेमायानाताल पकाय लोकुरक गिरदा आयनुरक, 15 बाक्याकि येर पेकाल प्रबुना मुने हजोर आयनुर; अनि येर अंगुरता जोमा अनि दाळंगो बसकेन
         उन्नोर आयनुर; अनि येर आपुना याना पोटातीगाळाले पवित्र आत्माते निन्दानुर+। 16 अनि येर इस्रायेल+ लोकुरकनिगाडाल पकाय लोकुरकुन ओरा परमेस्वर प्रबुना हेरे मलस ततानुर। 17 अनि ओर परमेस्वरना पोल्लो वेहवाल एलियाना आत्मा अनि लावदे प्रबुना मुने वासुन सेवा कियानुर।
         इदाम सेवा किसोर ओर अवाल बाबोना मन्दुन बालकनासंग उन्दि कियानुर अनि आग्या मानेमायोर
         लोकुरकुन परमेस्वरना मुने येताना योग्य मन्तोर ओर लोकुरा पोल्लोतुन, मन्जे खराब अनि खरोय
         पोल्लोतुन समजेमायवालोरक बनेमास मलस ततानुर। इदाम प्रबुना पोल्लोतुन मानेमास ताकान्तोरक
         उन्दि दल प्रबुन साटि तयार कियानुर+।”18 अनि जकरयाल स्वरगदूततुन इतुर, “इद नना बदाम पुनका? बाक्याकि नना ते मुदयाल मन्तोना; अनि
         नावा मुत्ते वने सेळो आता।” 19 असके स्वरगदूत जकरियान इन्तोर: “नना परमेस्वरना मुने निचमन्तोना जिब्रायिल+ पोरोयतोर वरोर दूत आन्दान अनि नना नियासंग वळकान साटि अनि इद सोबाता पोल्लो वेहान साटि
         नाकुन परमेस्वर लोहतोर+। 20 हे जकरया केन्जा, बाक्याकि नावा वेहता पोल्लोतिगा विस्वास इरवि इन्जोर, इद पोल्लो सबोय
         पुरा आयो-आयार अदवनाह निमा मुकाल आस वळक परवि आयकि” इन्जोर स्वरगदूत जकरियान इन्तोर।21 लोकुरक जकरियान साटि हर हुळसोर मतोरक। पकाय बेरा आतु तेवेने जकरिया ओर मन्दिरतिगाडाल
         पसियोर इन्जोर ओन मन्दिरता पवित्र जागातिगा बाक्या आतु इदाम लोकुरक आश्चरय आतुरक। 22 अनि जकरयाल मन्दिरताल बाहरो पसियतुर, मति ओर लोकुरासंग वळकिला परोर आतुर इन्जोर मन्दिरता
         पवित्र जागातिगा जकरयाल दरशन हुळतुर इदाम लोकुरक पुतुरक; अनि ओर वळक परोर आतुर इन्जोर
         ओर लोकुरकुन इशारा किन्दुर, अदाम ओर मुकाल आस मन्दुर। 23 अनि मन्दिरतिगा जकरयाना सेवाकिस आत असके ओर आपुना लोतिके हतुर।24 हुचुक दियानांग पजा जकरयाना मुत्ते इलिसिबाल मेन्दुत आतु। 25 “समाज लोकुरा मुने नावा अपमान मक्हान साटि परमेस्वर इव दियाने दया किसुन नावा साटि इदाम
         कितुर” इन्जोर इतु सेयुंग महिनांगवनाह आपुनतुन मकिहच इरस मता।येसुना जन्माता पोल्लोतुन वेहाना26 इलिशबेत सारुंग महिना मेन्दुलते आस मता असके परमेस्वरनिकेडाल वरोर जिब्रायिल पोरोयतोर
         स्वरगदूततुन, गलील प्रदेशता नासरत सेहेरतिगा, 27 यहुदि लोकुरा राजाल मतोर दावुदना वंशातोर यूसुफ पोरोयतोर वरोर मानेयनासंग हेनांग-मंगळिंग
         किस मता उन्दि कुवारि लेयाना हेरे परमेस्वर लोहतुर अनि अद कुवारि लेयाना पोरोय मरियम
         मता। 28 अनि स्वरगदूत मरियमना लोनलोपा वासुन, “निया भला आयि, बाक्याकि नियागा परमेस्वरना अनुग्रह
         आता! प्रबु नियासंग मन्तोर!” इन्जोर मरियमिन इतुर।29 मरियम स्वरगदूतना पोल्लोतुन केन्जुन पकाय वरियत, अनि इद पोल्लोता अर्थ बाताल मन्ता इन्जोर
         आल्हिला लाकतु। 30 स्वरगदूत मरियमिन इतुर, “हे मरियम, वरियमा, बाक्याकि परमेस्वरना अनुग्रह नियागा आता।
         31 हुळा! निमा मेन्दुत आयकि, अनि वरोर नुनान जनम हियाकि; अनि ओना पोरोय निमा येसु इरकि।
         32 येर हजोर आयनुर अनि सबोयताल हजोर परमेस्वरनोर मरि इन्दाहनुर। अनि प्रबु परमेस्वर बदाम
         दावुदिन राजाल बनेहकितुर अदाम लेहका येसुन वने राजाल बनेहकियानुर+, 33 अनि येर इस्रायेल लोकुरा पोरो दरोज साटि राज कियानुर; अनि ओना राज्य बसकेय मारो आयार”
         इदाम स्वरगदूत मरियमिन इतुर। 34 असके मरियम स्वरगदूततुन इतु, “इद बदाम आयार। नना ते बोरे मानेयसंग इदाम समन्द इरोने।”
         35 स्वरगदूत मरियमिन इतुर, “परमेस्वरना पवित्र आत्मा नियागा रयार, अनि सबोयताल हजोर परमेस्वरना
         लाव नियागा मन्दार। इन्जोर जनम आयवाल पवित्र नुनाल परमेस्वरनोर मरि इन्दानुर। 36 हुळा! निया परिवारतिगा इलिसिबाल सेळो आता मति तान पेकाल आयवाल मन्ता, अदेन गोड्डे इन्दुर,
         मति इदेक तान सारुंग महिनांग आतांग। 37 बाक्याकि बोद-आयि पोल्लो परमेस्वरना साटि असम्बव हिले” इन्जोर स्वरगदूत मरियमिन इतुर+।38 असके मरियम स्वरगदूततुन, “इंगो! नना परमेस्वरना दासि आन्दान इन्जोर निया वेहता पोल्लोता
         अनुसार नावागा आयि” इन्जोर इतु। असके स्वरगदूत मरियमना हेरेटाल हतु।मरियम इलिसिबान मिलेमायाना39 अनि अदेदियाते मरियम सान्डे तयार आसुन यहुदि लोकुरा उन्दि मटा देशता सेहेरतिगा हतु, 40 अनि मरियम जकरयाना लोतिगा हन्जुन इलिसिबान नमस्कार कितु। 41 इलिसिबाल मरियमना नमस्कार कियाना लेंगदुन केन्जतु असके इलिसिबाना पोटातिगा नुनाल करसिला
         लाकतु, अनि इलिसिबाल परमेस्वरना पवित्र आत्माता पुरा नियन्त्रणते आतु। 42 अनि इलिसिबाल पकाय गिरिदाते मरियमिन हजोर लेंगदे इन्ता: “निमा सबोय आसकनिकेडाल धन्य मन्तोन,
         निमा जनम हियाकि अद नुनालतुन परमेस्वर अनुग्रह कितोर! 43 नावा प्रबुना अवहारि नावा हेरे वायानाता इद आशिष नाकुन पुटान साटि नना अचोन लायक मन्तोनान
         बहे? 44 हे मरियम निमा केन्जा, निया नमस्कार कियाना लेंगदुन केन्जतान अदामे नावा पोटोता नुनाल
         गिरदा आसुन करसिला लाकतु। 45 प्रबु वेहता अद पोल्लोतुन ओर पुरा कियानुर इदाम विस्वास किता निमा धन्य मन्तोन!” इन्जोर
         इलिसिबाल मरियमिन इतु।प्रबुन धन्यवाद किस मरियमना पाटा46 अनि मरियम इतु,“नावा जिवा प्रबुना हजोरपण किन्ता +47 अनि नावा आत्मा नावोर पिसवाल परमेस्वरताल पकाय गिरदा आत,48 बाक्याकि परमेस्वर आपुना दासिना नम्रता हुळसुन दयाकितुर;इन्जोर इदेक इगाडाल सबोय पिळि-पिळितोरक लोकुरक नाकुन धन्य इन्दानुरक+,49 ओर सबोयताल हजोर लाववाले परमेस्वर नाकुन साटि हजोर-हजोर बुतो कितोरओना पोरोय पवित्र मन्तोर।50 अनि परमेस्वरदुन मानेमास ओना आरादना किन्तोर लोकुरा पिळि-पिळितिगा परमेस्वरना दया मन्दार।51 परमेस्वर आपुना लावतुन तोहतुर,अनि आपुनतुन हजोर समजेमान्दुरक ओर लोकुरकुन परमेस्वर पुळसीतुर।52 बोर आपुना लावदे राज किन्दुरक ओरकुन परमेस्वर ओरा राज्यगदीताल पुळतुर;अनि ओरा राज्यगदितुन गरिब लोकुरकुन हितुर+।53 परमेस्वर करहायवालोरकुन ओरा जरुरता सोबाय चिजते तृप्त कितुर,अनि धनि लोकुरकुन खालि कयदे बाहरो पसियस हितुर।54-55 परमेस्वर बदाम मावोर दादा दादिलोरकुन वाचा हितुर अदामे अब्रहाम+ अनि अब्रहामना वंशतिगा परमेस्वर दया कियानुर इन्जोर आलिहचपरमेस्वर आपुनोर सेवक इस्रायेलिन मदत किन्तोर+।”56 अनि मरियम इलिसिबाना लोतिगा मून्ड महिनांग इलिसीबानसंग मता अनि पजा मरियम आपुना लोतिके
         मलस हतु।युहन्ना बपतिस्मा हेवाना जनमा57 अनि इलिसिबाना महिनांग पुरा आतुंग असके इलिसिबाल वरोर पेकान जनम हितु। 58 असके इलिसिबाना लोन हेरेटोरक अनि ताना सगातोरक लोकुरक परमेस्वर इलिसिबान पकाय हजोर दया
         कितुर इन्जोर केन्जुन अदेनासंग पकाय गिरदा आतुरक। 59 अनि नुनाल जनम आतपा आटवा दियाने यहुदि लोकुरा रिति रिवाजता अनुसार पेकाना कतना कियान
         साटि जकरियाना लोतिगा ताना संगातोरक वातुरक अनि पेकाना पोरोय बाबहाराना पोरोय लेहका जकरया
         इरिला लाकतुरक+, 60 असके पेकाना अवहारि, “आयो! मति येना पोरोय युहन्नाल इन्जोरेय इराट” इन्जोर इन्दिला लाकतु।
         61 लोकुरक इलिसिबान, “निया परिवारतिगा बोनाय इदामना पोरोय हिले!” इन्जोर इन्तोरक। 62 असके ओना बाताल पोरोय इराना विचार मन्ता इदाम लोकुरक पेकाना बाबोनसंग इशारा किसुन पुच्चेमातुरक।
         63 असके जकरयाल कोटाना उन्दि पाटि तलकसुन अद पाटितिगा, “ओना पोरोय युहन्ना मन्ता” इदाम कोटसीतुर,
         असके सबोय लोकुरक दंगेमातुरक। 64 असके जकरयाना टोडि अनि वन्जेर खुलेमात अनि ओर वळकिला लाकतुर; अनि परमेस्वरना धन्यवाद
         किया लाकतुर। 65 जकरयाना लोन हेरेगुरे मनवालोर लोकुरकुन पकाय वरे आतु; जकरियानांग अनि ओना मरिना बारेते
         वळकानांग अव सबोय पोल्लोनुंग यहुदि लोकुरा मटा प्रदेशतिगा मनवालोरक सबोय लोकुरक पुतुरक,
         66 अनि सबोय केन्जवालोर लोकुरक आप-आपुना मन्दे “येर पेकाल बदामनोर आयनुर?” इदाम विचार कियाला
         लाकतुरक। परमेस्वरना लाव जरुर ओनासंग मन्तोर इदाम ओरक पुतुरक।प्रबुना धन्यवाद किस जकरयाना पाटांग67 अनि पजा युहन्नानोर बाबाल जकरयाल पवित्र आत्माते पुरा नियत्रणते आसुन परमेस्वरना पोल्लो
         वेहिला लाकतुर:68 “इस्रयेल लोकुरा प्रबु परमेस्वर बेस मन्तोरओर आपुना लोकुरा हेरे वास ओरकुन लेहचितुर,69 पहलेटाले ओर परमेस्वरना पवित्र पोल्लो वेहवालोरा द्वारा वेहचोर मतोर लेहका70 ओर आपुना सेवक दावुदिना वंशतिगामावा साटि वरोर लाववाले पिसिहवालिन लोहतोर,71 ओर मावा दुश्मनिकेडालअनि सबोय वेयरिताल मावा लोकुरकुन पिसान साटि,72 अनि मावोर बाबो-दादिलोरकुन दया कियान साटि,73 माक मावोर दुश्मनकना कयदाल लेहचिस,74 माक हिमते आपुना जिवोतमेन ओना मुनेपवित्र अनि परमेस्वरना मुने मुने येताना योग्य बनेमासओन मानेमास जिवेमायान साटि दया कियानुर इदाम ओर75 मावोर बाबो अब्रहामिनासंग कितोरपवित्र वाचा आलिहच इन्जोरपरमेस्वर इदाम कितुर।76 हे नुनाल युहन्नाल, निकुन सबोयताल हजोर परमेस्वरना पोल्लो वेहवाल इन्जोर इन्दानुर+,77 मावोर परमेस्वरना पकाय हजोर दयाते ओना लोकुरकुन परमेस्वरना पापता मापि मिलेमास पिसाना
         पुटान साटि निमा परमेस्वरना लोकुरकुन बुद्धि वेहचुनप्रबुना हरि तयार कियान साटि निमा ओना मुने मुने दाकि,78 मावोर परमेस्वरना पकाय हजोर दयाते स्वरगताल मावा साटि उन्दि पुनाल दियांग मावा साटि पुटार।79 आन्दारतिगा मनवालोरकुन वेळिचि बदाम मुने हन्दाना साटि मदत किन्ता अदामे खरोय परमेस्वरतुन
         पुनोर आस पाप किसोर मन्तोरक,अनि हायानातुन वरियवालोरकुन परमेस्वर मदत कियान साटिअनि माकुन शान्तिता हरिते ओयान साटि इदाम किन्तोर+।”80 अनि युहन्ना नुनाल बरसोरिंग अनि आत्माता लावदे बरसोरिंग हजोर आतुर, अनि इस्रायेल लोकुरकुन
         प्रबुना पोल्लोता सन्देश वेहानाता मुने वने ओर वारु पल्लातिगा मन्जोर मतोर।
         
            
               	ओर लुकाना प्रकाशक मतोर। तियुपिलुस पोरोयतोर वरोर मानेय मतोर, ओर लूका कोटतोर येसु मसिना
                     सोबाता पोल्लोतुन छापे किसुन दुसरो लोरकुन हियाना साटि जिमेदारि मतोर, अनि तियुपिलुस
                     युनानि जातितोर विस्वासि मतोर, अनि ओर रोमि सरकारता संबन्दते हजोर पदते मतोर।

येसुना जनम(मत्ति १:१८-२५)21 अद बेरा रोमि देशतोर सबोय लोकुरक ओरा पुरकातोरक बगा मन्तोरक अगा हन्जुन आपुनांग पोरोय
         कोटहिर इन्जोर रोमि देशता हजोर राजाल ओगुस्तुस निकेडाल उन्दि आग्या पसियतु। 2 (कुरेन्यास+ सिरिया जिल्हातोर अदिकारि मतोर असके पहलेटा इद पोरोय कोटाना बेरा आतु।) 3 इन्जोर आपुना पोरोय कोटहान साटि सबोय लोकुरक आप-आपुना नाटेनिके अनि सहेरतिके हतुरक। 4 अनि यूसुफ वने दावुद राजाना परिवारता अनि वंशतोर मतोर इन्जोर पोरोय कोटान साटि, 5 ओर गलील प्रदेशता नासरत सहेरतिगाडाल पसियसुन दावुद राजाल जनम आतोर येहुदि प्रदेशता बेतलहेम
         सेहेरतिगा हतुर। ओनासंग मरमिंग साटि हेनांग-मंगळिंग किस मता मरियम ओनासंग मता। अद मेन्दुत
         मता। 6 यूसुफ अनि मरियम बेतलहेम सहेरतिगा मतोरक असके मरियम आपुना नुनालिन जन्मेमायाना दियांग
         पुरा आतुंग, 7 अनि मरियम आपुना पहले मरिन जनम हीत। अनि ओरकुन बेतलहेमतिगा मन्दाना साटि विशराम गुह बगाय
         पुटो इन्जोर चवातुन जुन्हीते हुरिचुन कोळकातिगा इरतु।स्वरगदूतकना द्वारा बेळांग मेहवालोरकुन सन्देश8 अनि अद प्रदेशता हेरे पकाय बेळांग मेहवालोर मतोरक, अद दिया ओरक नरका पल्लातिगा आपुनांग
         बेळाना गोहडि केपिन्दुरक। 9 असके प्रबुना उन्दि दूत ओरा मुने दिसतु, असके प्रबुना वेळिचि ओरा हिरमुटा मांचतु, अनि
         ओरक पकाय जाक आहचतु। 10 ओद स्वरगदूत ओरकुन इन्ता, “वरियमाट। पकाय ध्यानकिस केन्जाट, नना सबोय लोकुरकुन पकाय गिरिदा
         हिन्ता उन्दि सोबाता पोल्लो वेहका। 11 नेन्ड दावुद राजाना बेतलहेम सेहेरतिगा मिया साटि वरोर पिसिहवाल जनमेमातोर। ओरे प्रबु
         मसिहाल आन्दुर। 12 अनि जुन्हीते हुरिहच कोळकातिगा हुन्जिहता वरोर नुनान मिकुन दिसानुर, इद मिया साटि उन्दि
         चिना मन्दार।” 13 स्वरगदूत इदाम इन्दिला आता अचोन बेरा अद स्वरगदूतसंग असा स्वरगदूतक्ना उन्दि गोहडि परमेस्वरना
         स्तुति किस दिसतुरक, 14 “स्वरगतिगा परमेस्वरना हजोरपण दिसिरअनि दरतितिगा परमेस्वर बोनिगा गिरिदा आन्तोर ओरकुन शान्ति पुटि”इदाम इतोरक।15 अनि स्वरगदूतक मेहवालोरा हेरेटाल स्वरगतिके हतुरक, असके मेहवालोरक वरोन दुसरोनासंग इदाम
         इन्तोरक, “देट माक बेतलहेम हन्जुन इद पोल्लोतुन पुच्चेमायकाट अनि प्रबु माकुन वेहता इद
         पोल्लोतुन पळकसोर अद पोल्लो माक हुळकाट।” 16 अनि बेळांग मेहवालोरक सान्डे हन्जुन मरियम अनि यूसुफिना हेरे कोळकातिगा हुन्जिहता नुनान
         हुळतुरक। 17 अनि पजा नुनालना बारेते स्वरगदूत ओरकुन वेहच मता सबोय पोल्लो दुसरो सबोय लोकुरकुन वेहतुरक,
         18 अनि अद पोल्लो केन्जतोर सबोय लोकुरक बेळांग मेहवालोर ओरासंग वेहच मता अद पोल्लोता बारेते
         आश्चरय आतुरक। 19 मति मरियम केन्जता इव सबोय पोल्लोनुंग आपुना मन्दे इरसुन अदेना बारेते आल्हीन्दु। 20 अनि स्वरगदूत बेळांग मेहवालोरकुन बदाम वेहच मतोर अदामे ओरक सबोय पोल्लोनुंग केन्जुन अनि
         हुळसुन परमेस्वरना महिमा अनि स्तुति किसोरिंग हतुरक।येसुना बारसा21 नुनाल जनम आतपा आट दियाना पजा यहुदि रिति रिवाचता अनुसार नुनालना कतना कियाना बेरा वात,
         असके नुनालना पोरोय येसु इरतुरक, बाक्याकि नुनाल मरियमना पोटातिगा बनेमायाना मुने स्वरगदूत
         अद नुनालना पोरोय इदाम इरिला पहाजे इन्जोर वेहच मता।येसुन मन्दिरतिगा प्रबुन सोपेकिन्तोर22-23 (अनि परमेस्वर मूसान+ हिता नियमता अनुसार “सबोयताल पहलेटा मरि प्रबुन साटि समरपित मन्तोर+।”) येसुना अवालना शुद्धि आयाना दियांग आतुंग, असके मूसाना नियमता अनुसार प्रबुन सोपेकियान
         साटि येसुनोर अवाल-बाबो येसुन येरुसलेमता मन्दिरतिगा ततुरक, 24 अनि प्रबुना नियमता अनुसार: “पुराळ पिटेना उन्दि जोळी या परेवानागं रन्ड पिलांग तचुन
         बलि हेविर।”शिमोन पवित्र आत्माते येसुना वायाना पोल्लोतुन वेहिन्तोर25 येरुसलेम सेहेरतिगा शिमोन पोरोयतोर वरोर मानेय मतोर, अनि ओर मानेय परमेस्वरना मुने येताना
         योग्य अनि परमेस्वरना भक्ति केवाल मतोर। अनि ओर इस्रायेल लोकुरा लेहचियाना साटि पोसिंदुर,
         अनि ओनिगा पवित्र आत्मा मन्तोर। 26 अनि लोकुरकुन पिसान साटि प्रबु लोहतोर मसिन हुळवा निमा हायवि आयिकि इदाम परमेस्वरना पवित्र
         आत्मा शिमोनिन वेहच मतोर। 27 शिमोनिन परमेस्वरना आत्मा वेहतोर इन्जोर ओर मन्दिरता डुवारतिगा हतुर। असके मूसाना नियमता
         अनुसार नुनाल येसुन साटि रिति रिवाज केविर इन्जोर मरियम अनि यूसुफ नुनाल येसुन मन्दिरतिगा
         ततुर, 28 अनि पजा शिमोन नुनाल येसुन आपुना कोराते येतितुर अनि परमेस्वरदुन महिमा किसुन इतुर:29 “हे प्रबु, इदेक निमा नाकुन निया पोल्लोता अनुसार शान्तिते हायिला हिम,30 बाक्याकि यहुदि आयोर लोकुरकुन परमेस्वरतुन तोहच हियान साटि,सबोय देशतोर लोकुरकनिकेडाल निमा आहचतोर निया इस्रयेल लोकुरकुन आदर पुटान साटि,31 सबोय लोकुरकुन पिसान साटि उन्दि वेळिचि आस निमा लोहतोर,32 निया पिसहानातुन नना हुळतान”इन्जोर इतुर+। 33 इदाम नुनाल येसुना बारेते शिमोन वेहन्दुर अव पोल्लोंग केन्जुन ओना अवाल-बाबो आश्चरय आतुरक।
         34 अनि शिमोन ओरकुन आशिष हिसुन मरियमिन इन्तोर: “केन्जा, वेर नुनालनिगा विस्वास केवोरक हुचुलोरक
         इस्रायेल लोकुरकुन दन्ड मिलेमायाना अनि येनिगा विस्वास कियानुरक हुचुलोरक इस्रायेल लोकुरकुन
         आशिष मिलेमायान साटि वेन उन्दि चिना आस परमेस्वर इरतोर। 35 ओना होंगते पकाय लोकुरक वळकानुरक, इदाम ओना दुःख-तकलिब अनि होंगदुन हुळसुन निया मन्दिगा
         कसेर कदियान्ता लेहका पकाय दुःखता नोमुर आयार।”हन्नाना गवाहि36 अनि असेरना पाळिताल पनुवेलना पेडि हन्नाल पोरोयदा परमेस्वरना पोल्लो वेहवाल उन्दि पेडि
         मता। अनि मरमिंग आता पजा आपुना मुजोनासंग सात वरसांग मता, अनि पजा अदेना मुजोहाराल हातुर।
         37 अनि हन्नाल चोवरान्सी वरसाताल रान्डि मता। इदेक अद पकाय सेळो आस मन्दु अनि अद परमेस्वरना
         प्रार्थना लोतुन तासिवो आस उपास अनि प्रार्थना किस-किस नरका-पियाल परमेस्वरना सेवा किन्दु।
         38 अनि यूसुफ अनि मरिनासंग शिमोन वळकन्दुर असके हन्नाल अद मन्दिरतिगा वात। अनि नुनाल येसुन
         हुळत असके परमेस्वरना धन्यवाद किया लाकत। इस्रयेल लोकुरा लेहचियाना हरहुळस मतोर ओर लोकुरकुन
         हन्ना नुनाल येसुना बारेते वेहिला लाकतु।यूसुफ अनि मरियम नुनाल येसुनासंग नासरत नाटेनिके मलस वान्तोरक39 मरियम अनि यूसुफ प्रबुना नियमता अनुसार प्रार्थना लोतिगा सबोय बुतोतुन किस मारिहतुर अनि
         गलील प्रदेशता आपुना नासरत सेहेरतिगा मलस वातुरक+। 40 अनि पजा नुनाल येसु हजोर आसोरिंग लावदे अनि बुद्धि पुरा आसोरिंग बरसतुर; अनि परमेस्वरना
         दया ओनासंग मता।येसु पेकाल येरुसलेम मन्दिरतिगा41 अनि येसुनोर अवाल-बाबो दर वरसांग यहुदि लोकुरा पसहा हनुमते येरुसलेमतिगा हन्दुरक+। 42 अनि येसुन बारा वरसानोर आतुर, असके ओरा रितिता अनुसार ओरक येरुसलेमतिगा हन्दुरक। 43 अनि पसहाता हनुम किसुन मरियम अनि यूसुफ आपुना लोतिगा मलस वायिला लाकतुरक, मति येसु पेकाल
         येरुसलेमतिगाय मतोर; अनि ओनोर अवाल-बाबो पुनोर आतुरक। 44 अनि ओरक येसु पेकाल बोरे दुसरो लोकुरासंग वायिला आतोरक इदाम समजेमास उन्दि दियाता लक
         हन्दाना आत। अनि पजा ओरक आपुनोर परिवारतिगा अनि पुतोरक लोकुरकनिगा पळकिला लाकतुरक। 45 मति येसु पेकान दीसोर इन्जोर ओरक पळकसोरिंग येरुसलेम सेहेरतिगा असा मलस हतुरक, 46 अनि मून्ड दियाना पजा मरियम अनि यूसुफ येसु पेकान येरुसलेम मन्दिरतिगा कलियतुरक असके
         ओर मन्दिरतिगा परमेस्वरना पोल्लोतुन करिहवाल गुरुजि लोकुरा नडुम उचुन ओरांग केन्जदुर
         अनि ओरकुन प्रश्न किन्दुर।47 अनि येसु पेकना केन्जतुरक ओरक सबोय ओना बुद्धिता बारेते अनि ओर हिता सबोय उत्तरता बारेते
         आश्चरय आस मन्दुरक। मरियम अनि यूसुफ ओन हुळसुन दंगेमातुरक! 48 अनि ओना अवहारि मरियम येसु पेकान इतु, “ओहो! हे नोना, निमा बाक्या इदाम किति? निया बाबाल
         अनि नना पकाय चिन्ताते निकुन पळकिन्दोम” 49 ओद केन्जुन येसु पेकाल आपुनोर अवाल-बाबोन इतुर, “निमाट नाकुन बाक्या पळकिंदिट? नाकुन
         आपुन बाबोना लोन मन्दाना मन्ता इन्जोर बांग निमाट पुनविट बहे?” 50 अनि ओर आपुनोर अवाल-बाबोन इतुर अद पोल्लोतुन ओना अवाल-बाबो समजेमायोर आतुरक। 51 अनि येसु पेकाल आपुनोर अवाल-बाबोनसंग मलस हतुर अनि नासरत सेहेरतिगा वातुरक अनि ओरा आदर
         मानते अनि नम्रताते मन्दिला लाकतुर। अनि ओना अवहारि अव सबोय पोल्लोनुंग आपुना मन्दे इरतु।52 येसु पेकाल बुद्धिते, वयते, परमेस्वरना अनि मानेयक्ना गिरिदाते बरसोरिंग हतुर+।
         
            
               	कुरेन्यास रोमि देशता हजोर राजाना वरोर गोतियाल अनि सिरिया जिल्लाता सयनिक लोकुरा मुक्याल
                     मतोर।

               	मूसान इस्रयेल लोकुरकला मुक्याल अनि प्रबुना वरोर सेवक मतोर।

               	२:२३ निर १३:२,१२; लेव्य १२:२-८

               	२:३२ यश ४२:६; ४९:६; ५२:१०

               	२:३९ मत्ति २:२३

               	२:४१ निर १२:१-२७; व्यव १६:१-८

               	२:५२ १ शाम २:२६; नीति ३:४

युहन्ना बपतिस्मा हेवालना सेवा(मत्ति ३:१-१२; मर १:१-८; युह १:१९-२८)31 अनि रोमि देशतिगा तिबिरियुस पोरोयतोर वरोर हजोर राजाल मतोर। ओना राजतुन पन्दरा वरसांग
         पुरा आतपा पुन्तियुस पिलातुस यहुदि येरियातिगा रोम देशतोर वरोर राज्यपाल मतोर। अनि हेरोदेस+ गलील प्रदेशतिगा राजाल मतोर। इतुरिया अनि त्रकोनितिस प्रदेशतिगा हेरोदेसनोर तमो फिलिपुस
         राजाल मतोर। अनि अबिलेने प्रदेशते लिसानियास राजाल मतोर। 2 अन्ना अनि केय्पा प्रार्थना लोतिगा हजोह याजक मतोरक+ अद बेरा जकरयाना मरि युहन्नाल वारु पल्लातिगा मन्दुर असके परमेस्वर ओनासंग वळकतुर। 3 निमाट पस्तेमास बपतिसमा येताट असके परमेस्वर मिया पापतुन मापि हियानुर ओद पोल्लोतुन यरदन
         नदिता हेरेटा प्रदेशतिगा ओर वेहन्दुर।4 “वारु पल्लातिगा पकाय जोरदे केयस वेहवालना वरोना पोल्लो इदाम आन्ता,‘प्रबुना हरि तयारिकिम्ट, ओनांग सळाकिंग सुदरे किम्ट+।5 सबोय गुमयानुंग निहाट, अनि सबोय मटाकुन अनि टका जागातुन सवान किम्ट;अनि वकळे मन्तांग ओव हरितुन सिदो किम्ट, अनि अडिय पोरो मन्तांग अवेकुन बराबर किम्ट।6 असके सबोय लोकुरक परमेस्वर हिन्तोर ओद पिसानातुन हुळानुरक+’ ”इदाम परमेस्वरना पोल्लो वेहवाल यशायाहना पवित्र पुस्तकतिगा युहन्नाना बारेते कोटतोर।7 लोकुरक डगिना-डगि पसियसुन युहन्नाना हेरे बपतिस्मा येतिला वायिला लाकतुरक, अनि युहन्नाल
         लोकुरकुन इतुर: “हे नांग तरास्तोरक पिलांग+!, परमेस्वरना वायवाल पकाय होंगताल विताट इन्जोर मिकुन बोर चेतेह कितुर? 8 अनि निमाट पाप कियाना खरोय बन्द कितोरिट इन्जोर आपुना जिवाते लोकुरा मुने तोहाट। अनि
         ‘मावोर बाबाल अब्रहाम आन्दुर’ इन्जोर आप-आपुना मन्दिगा विचार किस घमन्ड केमाट। बाक्याकि
         परमेस्वर अब्रहामिन साटि इव कल्कनिगाडाल वने बालक उपजे किया परान्तोर इन्जोर नना मिकुन
         वेहान्तोना। 9 इदेकेय मरस मराकनांग बुडुमतिगा इरतोर, अनि सोबाय कायांग हादोंग अव सबोय मराकुन कदियस
         किसतिगा अदानुर+।”10 असके “माक बाताल कियाकोम?” इन्जोर लोकुरक युहन्नानिन पुच्चेमायिला लाकतुरक। 11 अनि युहन्नाल लोकुरकुन इदाम उत्तर हितुर, “बोनिगा रन्ड बन्डिंग मन्तांग ओर बोनिगा हिले
         ओनासंग तुसीर अनि बोनासंग जेवन मन्ता ओन बोनिगा हिले ओन हेविर।”12 टाक्स येतवालोर वने बपतिस्मा येतिला वासुन युहन्नानिन इदाम पुच्चेमातोरक, “हे गुरु माक
         बातांग कियाकोम+?” 13 अनि युहन्नाल ओरकुन इतुर, “मिकुन बोचोक डबुंग येतिला वेहतोर अदेनताल वलेंग येतमाट।”14 असा सयनिक लोकुरक वने बपतिस्मा येतिला वासुन युहन्नानिन इदाम पुच्चेमातुरक, “माक बातांग
         कियाकोम?” युहन्नाल ओरकुन इतुर, “निमाट बोने जबरदस्ति धन डबुंग तलक्माट अनि बोनिगाय जुटा
         दोष लावेकेमाट, अनि मिकुन बचोन पगार पुटान्ता ओचोडेय समादान मन्ट।”15 अनि सबोय लोकुरक मसिहा माकुन पिसहान साटि वायनुर इदाम आशा किस मन्दुरक इन्जोर येरे ते
         मसिहाय आन्दुर बहे? इदाम सबोय लोकुरक आप-आपुना मन्दे युहन्नाना बारेते विचार किन्दुर।
         16 अनि युहन्नाल सबोय लोकुरकुन उत्तर हितुर, “नना ते मिकुन एते बपतिस्मा हिंतोना, मति नावाताल
         वने पकाय लाववाले वरोर वायवाल मन्तोर; ओनांग करतांग हरपुहनांग डोरिनुंग टन्डाना वने नना
         लायिक हिलेन; ओर ते मिकुन पवित्र आत्माते अनि किसते बपतिस्मा हियानुर। 17 ओना हेति ओना कयदे मन्ता; अनि ओर आपुनांग गोहकुन सोबाय तुळहानुर; अनि सोबातांग गोहकुन
         आपुना डोलिंगते इरानुर; मति भुसातुन बस्केन पियो आयार इदाम किस्तिगा पयटेमायनुर।” 18 दुसरो पकाय पोल्लो वेहच-वेहच युहन्नाल लोकुरकुन करहितुर अनि सोबाता पोल्लो वेहचोरिंग
         मन्दुर।19-20 हेरोदेस राजाल आपुना तमोना मुत्तेन आपुना मुत्ते बनेकिसि इन्जोर युहन्नाल ओन पकाय रांगतुर
         इन्जोर ओर युहन्नान टाणातिगा केहचितुर। ओर इदाम किस ओना दुसरो पकाय पापतासंग असा दुसरो
         उन्दि पाप वने जोळेकितुर+।येसुना बपतिस्मा(मत्ति ३:१३-१७; मर १:९-११)21 सबोय लोकुरक बपतिस्मा येतितुरक असके येसु वने बपतिस्मा येतितुर। अनि प्रार्थना किन्दुर
         ते पोरोडाल आबार खुलेमात। 22 अनि पवित्र आत्मा परेवाता मेन्दुल लेहका येसुना पोरो रेयतु, अनि “निमा नावोर मयातोर मरि
         आन्दि, नना नियाताल पकाय गिरदा मन्तोना” इदाम उन्दि लेंग वात+। येसुना वारसान(मत्ति १:१-१७)23 अनि येसु आपुना सेवा सुरु कियाना बेरा ओन लगभग तिसा वरसानोर मतोर। येसु यूसुफनोर मरि
         मतोर इदाम लोकुरक समजेमान्दुरक,अनि यूसुफ एलिनोर मरि मतोर,24 अनि एलि मत्तातना मरि मतोर,अनि मत्तात लेविनोर मरि मतोरअनि लेवि मलकिनोर मरि मतोर,अनि मलकि यनाना मरि मतोर,अनि यनान यूसुफनोर मरि मतोर,25 अनि यूसुफ मतित्याना मरि मतोर,अनि मतित्याल आमोसनोर मरि मतोर,अनि आमोस नहुमना मरि मतोर,अनि नहुम असल्यानोर मरि मतोर,अनि असल्या नोगयिनोर मरि मतोर,26 अनि नोगयि मातनोर मरि मतोर,अनि मात मतित्याहनोर मरि मतोर,अनि मतित्याह सिमिनोर मरि मतोर,अनि सिमि योसेकनोर मरि मतोर,अनि योसेक योदाहनोर मरि मतोर,27 अनि योदाह युहन्नानोर मरि मतोर,अनि युहन्ना रेसानोर मरि मतोर,अनि रेसा जरुबाबेलनोर मरि मतोर,अनि जरुबाबेल सालतियेलनोर मरि मतोर,अनि सालतियेल नेरीनोर मरि मतोर,28 अनि नेरी मलकिनोर मरि मतोर,अनि मलकि अद्दीनोर मरि मतोर,अनि अद्दी कोसामनोर मरि मतोर,अनि कोसाम इलमोदामनोर मरि मतोर,अनि इलमोदाम एरनोर मरि मतोर,29 अनि एर योसुनोर मरि मतोर,अनि योसु इलाजारनोर मरि मतोर,अनि इलाजार योरीमनोर मरि मतोर,अनि योरीम मत्तातनोर मरि मतोर,अनि मत्तात लेविनोर मरि मतोर,30 अनि लेवि शिमोन्नोर मरि मतोर,अनि शिमोन यहुदाहनोर मरि मतोर,अनि यहुदाह यूसुफनोर मरि मतोर,अनि यूसुफ योनामनोर मरि मतोर,अनि योनाम इलयाकीमनोर मरि मतोर,31 अनि इलयाकीम मलेयाहनोर मरि मतोर,अनि मलेयाह मिन्नाहनोर मरि मतोर,अनि मिन्नाह मत्ततानोर मरि मतोर,अनि मत्तता नाथानोर मरि मतोर,अनि नाथान दावुदनोर मरि मतोर,32 अनि दावुद यिसेयनोर मरि मतोर,अनि यिसेय ओबेदनोर मरि मतोर,अनि ओबेद बोवाजनोर मरि मतोर,अनि बोवाज सलमोनोर मरि मतोर,अनि सलमोन नहसोननोर मरि मतोर,33 अनि नहसोन अम्मीनादाबनोर मरि मतोर,अनि अम्मीनादाब अरनीनोर मरि मतोर,अनि अरनी हिस्त्रोन्नोर मरि मतोर,अनि हिस्त्रोन पिरिसनोर मरि मतोर,अनि पिरिस यहुदाहनोर मरि मतोर,34 अनि यहुदाह याकुबनोर मरि मतोर,अनि याकुब इसहाकनोर मरि मतोर,अनि इसहाक अब्रहामनोर मरि मतोर,अनि अब्रहाम तेरहनोर मरि मतोर,अनि तेरह नाहोरनोर मरि मतोर,35 अनि नाहोर सरुंगनोर मरि मतोर,अनि सरुंग रुनोर मरि मतोर,अनि रु फिलिगनोर मरि मतोर,अनि फिलिग एबिरनोर मरि मतोर,अनि एबिर सिलाहनोर मरि मतोर,36 अनि सिलाह केनाननोर मरि मतोर,अनि केनान अरपचदनोर मरि मतोर,अनि अरपचद सेमनोर मरि मतोर,अनि सेम नुहनोर मरि मतोर,अनि नुह लिमिकनोर मरि मतोर,37 अनि लिमिक मतुसिलहनोर मरि मतोर,अनि मतुसीलह हनोकनोर मरि मतोर,अनि हनोक यिरिदनोर मरि मतोर,अनि यिरिद महललेल्नोर मरि मतोर,अनि महललेल केनाननोर मरि मतोर,38 अनि केनान एनोसनोर मरि मतोर,अनि एनोस सेतनोर मरि मतोर,अनि सेत आदमनोर मरि मतोर,अनि आदामिन परमेस्वर बनेहकितुर।
         
            
               	येना बाबोना वने पोरोय हेरोदेस मतोर येसुना जन्माता बेरा राजाल मतोर।

               	अन्ना यहुदि लोकुरा इच्चा अनुसार अनि केय्पा रोम सरकारता अनुसार मतोरक।

               	३:४ यश ४०:३-५

               	३:६ यश ४०:३-४

               	तरासता विकता लेहका बोलिबासा केवालोरक।

               	३:९ मत्ति ३:७-१०

               	३:१२ लूका ७:२९

               	३:१९-२० मत्ति १४:३,४; मर ६:१७,१८

               	३:२२ उत्प २२:२; भज २:७; यश ४२:१; मत्ति ३:१७; मर १:११; लूका ९:३५

येसु सयताना परिक्षातुन जिकान्तोर(मत्ति ४:१-११; मर १:१२-१३)41 अनि येसु पवित्र आत्माता पुरा नियन्त्रणते आस यरदन नदिताल वातुर अनि परमेस्वरना आत्मा
         येसुन वारु पल्लातिगा ओतुर, 2 अनि सयतान चालिस दियांग येसुना परिक्षा किन्दुर। अनि अव चालिस दियांग येसु बाराय तिनोर,
         अनि चालिस दियांग पुरा आतुंग असके येसुन पकाय करवस्तु।3 असके सयतान येसुन, “निमा परमेस्वरनोर मरि आन्दि ते रोटि बनेमायि इन्जोर इद कलदुन इन”
         इदाम इतुर। 4 येसु सयतानतुन इतुर,“‘मानेय रोटितेय जिवोत मनोर आयनुर+’इन्जोर पवित्र पुस्तकतिगा कोटताल मन्ता।”5 असा वने सयतान येसुन मटा पोरो ओतुर अनि उन्दि झडकाते दरतितांग सबोय देशकुन तोहतुर, 6 अनि येसुन इतुर, “नना इद सबोय अदिकार अनि अदेना हजोरपण निकुन हियाका, इद धनसंपति सबोयता
         अदिकार नाकुन हिता मन्ता, अनि नना बोन हियाका इदाम इच्चा किन्तोना ओन हिंतोना। 7 इन्जोर निमा नावांग काल्क अरकि ते इद सबोय निया आयार” इदाम इतुर। 8 असके येसु सयतानतुन उत्तर हितुर,“ ‘निमा आपुनोर परमेस्वर प्रबुन सेवा किस केवल ओनाय आरादना किम+’इन्जोर पवित्र पुस्तकतिगा कोटताल मन्ता”इदाम इतुर।9 असके सयतान येसुन येरुसलेमतिगा ओसुन यहुदि लोकुरा हजोर मन्दिरता पोरोडा कोडितिगा निपिहतुर,
         अनि येसुन इतुर, “निमा परमेस्वरनोर मरि मनकि ते इद मन्दिरता पोरोडाल अडिय डेया। 10 बाक्याकि‘निकुन केपान साटि परमेस्वर आपुनांग स्वरगदूतकुन आग्या हियानुर,11 अनि निया कालकुन कल पळमाकि इन्जोर स्वरगदूतक निकुन आपुनांग कयक्ने ताहानुंग+’इन्जोर पवित्र पुस्तकतिगा कोटताल मन्तोर”इदाम इतुर। 12 येसु सयतानतुन,“‘निमा आपुना परमेस्वर प्रबुना परिक्षा केमा+’ इदाम पवित्र पुस्तकतिगा कोटताल मन्ता”इन्जोर उत्तर हितुर। 13 इदाम सयतान सबोय परिक्षा किस हुळतु असके दुसरो सन्दि पुटानावनाह येसुना हेरेटाल सयतान
         वितितुर।येसुना सेवाता सुरुवात(मत्ति ४:१२-१७; मर १:१४,१५)14 अनि येसु पवित्र आत्माता लावदे पुरा नियत्रण आस गलील प्रदेशतिगा मलस वातुर, अनि येसुना
         पोल्लो हेरेगुरेटांग प्रदेशतिगा अवतु। 15 येसु ओरांग समाज मन्डलितिगा प्रबुना पोल्लो करियला लाकतुर, अनि सबोय लोकुरक येसुन हजोरपण
         किन्दुरक।नासरतिगा येसुना होंग(मत्ति १३:५३-५८; मर ६:१-६)16 असा येसु नासरत+ सेहेरतिगा वातुर, अगा ओर पाले-पोसे किसि; अनि आपुना रितिते अनुसार यहुदिलोकुरा पवित्र
         दिया ओरा समाज मन्डलितिगा हन्जुन पवित्र पुस्तक वाचेकियान साटि नितितुर।17 परमेस्वरना पोल्लो वेहवाल यशायाहना पवित्र पुस्तकतुन येसुना कयदे हितुर अनि येसु पवित्र
         पुस्तक टन्डसुन खोलेकितुर:18 “गरिब लोकुरकुन परमेस्वरना सोबाता पोल्लो वेहान साटि नाकुन आचतोरइन्जोर प्रबुना आत्मा नावागा मन्ता।अनि बन्दि लोकुरकुन लेहचियानाता सन्देश हियान साटिअनि अन्दरालोरकुन असा हूळ परान साटिपरमेस्वरना सोबाता पोल्लोतुन वेहान साटिपिडित लोकुरकुन लेहचियान साटि,19 अनि लोकुरकुन परमेस्वरना दया कियान साटि प्रबुना बेरा वाता इदाम वेहान साटि नाकुन लोहतोर”+इन्जोर ओर वाचेकितुर।20 अनि येसु पवित्र पुस्तकतुन बन्द किसुन सेवकना कयदिगा हिस उदितुर; असके यहुदि समाज मन्डलितोर
         सबोय लोकुरक येसुन हुळिला आस मन्दुरक, 21 अनि पजा येसु लोकुरकुन “नेन्ड पवित्र पुस्तकतिगाडाल नना वाचेकिता इव पोल्लोंग मिया मुने
         पुरा आतु” इदाम इन्दिलाकतुर। 22 अनि सबोय लोकुरक येसुन बेस मन्तोर इन्दा लाकतुरक, येसुना टोडिताल दयाता पोल्लो पसिय्तुंग
         इन्जोर लोकुर येसुना बारेते दंगेमातुरक; अनि “अररे! येर ते यूसुफना मरि आन्दुर बहे?”
         इन्जोर इन्दालाकतुरक।23 असके येसु ओरकुन इतुर, “ ‘हे डाक्टेर, निमा आपुनतुन बेसकीम! कफरनहुम+ सहेरतिगा कितोन निया बारेते बाताल आयि केन्जतोरोम अदेन निया आपुना इद सहेरतिगा वने किम’
         इदाम निमाट नाकुन जरुर इन्किट।” 24 अनि येसु ओरकुन असा इतुर, “परमेस्वरना पोल्लो वेहवाल बोरे मानेय आपुना नाटेने मान-आदार
         कल्योर इन्जोर नना मिकुन खरोय वेहान्तोना+। 25 अनि परमेस्वरना पोल्लो वेहवाल एलियाना दियाते साळे मून्ड वरसांग पिर वायो आतु अनि सबोय
         देशतिगा हजोर दुष्काळ आत, अद बेरा इस्रायेल देशतिगा पकाय रान्डिह आतुंग इन्जोर नना मिकुन
         खरोय वेहान्तोना+। 26 मति सेय्दा प्रदेशता सरेफत नाटेना रान्डिन तासि दुसरो बोदे रान्डिहना हेरेय परमेस्वरना
         पोल्लो वेहवाल एलियान परमेस्वर लोहोर आतुर+। 27 अदामे परमेस्वरना पोल्लो वेहवाल एलीशाना काळते इस्रायेल देशतिगा पकाय कोडि बिमारि लोकुरक
         मतोरक, मति केवल सिरिया देशतोर नामान पोरोयतोर कोडि बिमारिताल शुद्ध आतुर, अनि दुसरो
         बोरे कोडि बिमारिताल शुद्ध आयोरक आतुरक+।” 28 इद पोल्लो केन्जुन समाज मन्डलितिगा मन्तोरक सबोय लोकुरक पकाय होंगदे तेदितुरक, 29 अनि पजा येसुना हिरमुटा आसुन सहेरताल बाहरो पचिहच हितुर, अनि ओरा सहेर उचमन्दा अद मटा
         पोरो येसुन ओतुर अनि मटा पोरोडाल अडिय दुरसान साटि कोसिस कितुरक। 30 मति येसु लोकुरा कोहडिता नडुमताल पसियस हतुर।येसु दुष्टात्मा पयतोर मानेयतुन सुदरे किन्तोर(मर १:२१-२८)31 अनि पजा येसु गलीलता कफरनहुम+ सेहेरतिगा हतुर; अनि यहुदि लोकुरा समाज मन्डलितिगा ओरा पवित्र दिया लोकुरकुन परमेस्वरना
         पोल्लो करहिन्दुर। 32 अनि येसुन पोल्लो करिहाना अदिकारते मता इन्जोर लोकुरक ओनांग पोल्लोनुंग केन्जुन आश्चरय
         आतुरक+।33 अनि अगा यहुदि लोकुरा समाज मन्डलितिगा वरोर मानेय मतोर, ओनिगा अशुतात्मा मता, 34 अनि अशुतात्मा इन्ता, “हे नासरितोर++ येसु, निमा मावा पोरो बाक्या कय लावे किन्तोन? बांग निमा माकुन नाश कियान साटि वातोन?
         निमा परमेस्वरनोर पवित्र मानेय आन्दि इन्जोर नना पुन्तोना!” इदाम हजोर लेंगदे केयसुन
         ओर तेदितुर। 35 असके येसु ओन इतुर, “कमेक मन! अनि ओनिगाडाल पसियसुन हन!” इदाम रांगतुर असके अशुतात्मा
         ओन नडुम पल्लातिगा हुक्तस बोदे किर केवाय ओनिगाडाल पसियतु। 36 अनि इदेन हुळसुन सबोय लोकुरक दंगेमातुरक, “इद पोल्लो बचोन आश्चरय आन्द? येसु अदिकार अनि
         लावदे अशुत्मातुन आग्या हिन्तोर अनि अशुतात्मा पसियान्ता!” इदाम इन्दिला लाकतुर। 37 अनि इदाम नालुंगास बासानांग प्रदेशकनिगा येसुना बारेता पोल्लोंग फयलेमायिला लाकतुंग।पतरासना पोयहारिन अनि दुसरो लोकुरकुन येसु सुदरे किन्तोर(मत्ति ८:१४-१७; मर १:२९-३४)38 अनि येसु यहुदि समाज मन्डलितिगाडाल तेचुन शिमोना लोतिगा हतुर। अनि शिमोना पोयहारिन पकाय
         पिनि पयस मन्ता, अनि तान सुदरे किम इन्जोर शिमोन्नोर लोतोरक पिनि पयस मन्ता ताना साटि
         येसुन वेहतुर। 39 येसु पिनि पय्ता बायिना हेरे निचुन पिनितुन रांगतुर असके पिनि अदेनताल रेयत, अनि अद बायि
         बेस आसुन ओरांग सेवा किया लाकतु।40 अनि पोळद मुळन्दान बेरा, रंग-रंगनांग बिमारिते हुन्च मन्दुरकुन येसुना हेरे ततुरक, अनि
         येसु वरोरवरोनिगा कय इरसुन ओरकुन सुदरे कितुर। 41 अनि पकाय लोकुरकनिकेडाल दुष्टात्मांग: “निमा परमेस्वरनोर मरि आन्दि!” इन्जोर पकाय हजोर
         लेंगदे केय्सोरिंग पसियस हतुंग। पकाय लोकुरकनिगाडाल दुष्टात्मांग पसिय्तुंग मति ओर मसि
         आन्दुर इन्जोर दुष्टात्मांग पुन्ज मन्दुंग इन्जोर वळकिला हेवोर आस येसु दुष्टात्मानुगं
         रांगदुर।समाज मन्डलितिगा परमेस्वरना सोबाता पोल्लोतुन येसु वेहान्तोर(मर १:३५-३९)42 अनि पजा पोळद पसिय्त असके येसु अद नाटेनाल पसियसुन सुनसान जगाते हतुर। अनि लोकुरक डगिना-डगि
         येसुन पळकसोरिंग ओना हेरे वातुरक, अनि ओरा हेरेटाल येसु हन्माकिर इन्जोर येसुन ओरक रोकेकियाला
         लाकतुरक। 43 मति येसु ओरकुन इतुर, “नाकुन दुसरो सेहेरकनिगा वने परमेस्वरना राज्यता सोबाता पोल्लोतुन
         वेहाना मन्ता, बाक्याकि नाकुन परमेस्वरना पोल्लोतुन वेहान साटि लोहतोर।” 44 अदाम येसु गलील प्रदेशतांग यहुदि लोकुरा समाज मन्डलिहतिगा परमेस्वरना पोल्लोतुन वेहचोरिंग
         मन्दुर।

येसु आपुना पहलेटा चेलालोरकुन आचान्तोर(मत्ति ४:१८-२२; मर १:१६-२०)51 अनि येसु गन्नेसरत+ नाहारता टकातिगा निचमन्दुर असके परमेस्वरना पोल्लो केन्जान साटि ओना हेरे पकाय मानेयक्ना
         भीळ लागंदु+, 2 असके ओर नाहारता टकातिगा रन्ड डोंगांग हुळतुर, अनि डिवरोहु ओद डोंगातिगाडाल रयसुन जालिनुंग
         नोरिला आस मन्दुरक। 3 अनि अव डोंगानिगाडाल शिमोना मता उन्दि डोंगातिगा येसु अन्जतुर, अनि डोंगातुन टकातिगाडाल
         हुचुन लक ओम इन्जोर येसु शिमोनिन विनन्ति कितुर। असके येसु डोंगातिगा उचुन लोकुरा भीळतुन
         परमेस्वरना पोल्लो वेहिला लाकतुर।4 अनि येसु लोकुरकुन वेहाना मारिहतुर असके ओर शिमोनिन, “डोंगातुन खोल एतिगा ओम, अनि मीनक
         पयान साटि मियांग जालिनुंग एतिगा वाटाट” इन्जोर इतुर। 5 अनि शिमोन येसुन, “हे गुरुजि, माक ते नरका पलिंग मेहनत कितोरोम मति उन्दि गेला मीन वने
         पयोम, मति निया वेहनाते जालि वाटकान” इन्जोर इतुर+। 6 असके शिमोन अनि आपुनोर संगवारि लोकुरक जालितुन एतिगा वाटतुरक, अनि जालितुन पिळिंगतुर
         ते पकाय मीनक वातुंग अनि जालि हरिला लाकतु+। 7 असके ओरक दुसरो डोंगाते मनवालोरकुन मदत साटि इशारा किस केयतुरक अनि ओरक वासुन रन्डासक
         डोंगा मीनकना भारते मुळिन्दिला लाकतुंग अचोन मीन्कुन निन्दीहच इरतुरक।8 इव सबोय शिमोन पतरास हुळसुन येसुनांग काल्कनिगा अरसुन, “हे प्रबु; नावा हेरेटाल हन, नना
         पापि मानेय मन्तोना!” इन्जोर इतुर। 9 ओरकुन इचोन पकाय मीनक पुटतु इन्जोर पतरस अनि ओनोरक संगेमन्तोरक सबलोरक आश्चरय आतुरक।
         10 अनि अदामे शमोन पतरसना संगवारक मन्तोरक जबदिनोर मरक याकुब अनि युहन्नाल वने दंगेमातुरक।
         असके येसु शिमोनिन, “वरियमा; नेटाल निमा मानेयकुन परमेस्वरना हेरे ततवाल आयकि” इदाम इतुर।
         11 असके शिमोन अनि ओनोर संगवारक डोंगानुंग टका ओदा ततुरक, अनि आपुना सबोय पोल्लोंगतुन हरचुन
         येसुना परके आतुरक।येसु कोळि बिमारि मानेयतुन सुदरे किन्तोर(मत्ति ८:१-४; मर १:४०-४५)12 उन्दि दिया येसु उन्दि सहेरतिगा मन्तोर असके अद सहेरतिगा सबोय मेन्दुलतिगा कोळि बिमारि
         निन्ज मता वरोर मानेय वातुर। अनि ओर येसुन हुळसुन ओनांग काल्कनिगा अरसुन कय जोळे किसुन,
         “हे प्रबु, येसु निया इच्चा मन्दार ते नाकुन इद बिमारिताल शुद्धकीया परान्तोन” इन्जोर
         इतुर। 13 अनि येसु कोळि बिमारि मानेयतुन इटतुर अनि, “निमा कोळि बिमारिताल शुद्ध आम इदाम नावा इच्चा
         मन्ता!” इन्जोर इतुर। अनि ओर कोळिबिमारिताल अचोन बेरा सुदरेमातुर।14 असके येसु ओन चेतेह किस वेहतुर, “नना निकुन सुदरे कितान अदेन बोने वेहमा, मति सान्डे
         हन्जुन मन्दिरतोर याजकिन निमा शुद्ध आतोन इदाम तोहा। कोळि बिमारिताल निमा शुद्ध आतोन
         इदाम लोकुरा मुने गावाहि हियान साटि निमा मूसाना नियमता अनुसार बलि हिम+।” 15 मति येसुना चमत्कार कितांग पोल्लोनुंग लोकुरक पुन्दिला लाकतुरक, अनि लोकुरा भीळता-भीळ
         येसुना हेरे परमेस्वरना पोल्लोंग केन्जान साटि अनि सुदरेमायान साटि डंगि आन्दुरक। 16 मति येसु सुनसान जागातिगा अलगो हन्जुन प्रार्थना किन्दुर।येसु लकवा बिमारितुन सुदरे किन्तोर(मत्ति ९:१-८; मर २:१-१२)17 अनि उन्दि दिया येसु सोबाता पोल्लो लोकुरकुन करिहन्दुर असके गलील प्रदेशतोर अनि यहुदि
         प्रदेशता सबोय नाटेनोरक अनि येरुसलेम सहेरताल वने वास मतोरक परीसिलोकुरक अनि मूसाना नियमतुन
         करिहवालोरक वने अगा उच मन्तोरक। सुदरे कियान साटि प्रबुना लाव येसुनासंग मता। 18 अनि अद बेरा हुचुक लोकुरक वरोर लकवा बिमारि मानेयतुन कटुलते ताहचुन ततुरक, अनि येसुना
         हेरे लोपा ओयान साटि उपाय हुळन्दुरक। 19 मति लोकुरा गोहडिता माराते लकवा बिमारि मानेयतुन लोपा ओय परोरक आतुरक, असके ओरक लोन पोरो
         अन्जुन अनि कवलानुंग गुचिचुन अनि बिमारि मानेयतुन कटुलसंगेय येसुना मुने रेहचितुरक। 20 ओरा विस्वासतुन हुळसुन येसु लकवा बिमारि मानेयतुन, “हे गोतियाल, निया पापता मापि आत”
         इन्जोर इतुर।21 असके परीसि लोकुरक अनि मूसाना नियमतुन करिहवालोरक आपुना मन्दे वळकिला लाकतुरक, “परमेस्वरना
         निन्दा किन्तोर येर बोर आन्दुर? अनि केवल परमेस्वरिन सोळेकिस बोर पापता मापि किया परान्तोर?”
         22 अनि येसु ओरा मन्दा वळकाना पोल्लोतुन पुतुर अनि ओरकुन, “निमाट आपुहना मन्दे बाक्या पुसकिने
         पळकान्तोरिट? 23 अनि ‘निया पापता मापि आता’ इदाम इन्दाना या ‘तेदा अनि हन वलियला’ इदेनते बोद सुदोय मन्ता”
         इन्जोर ओरकुन पुच्चेमातुर। 24 अनि येसु इतुर, “दरतितिगा पापता मापि हियाना वने नना मानेयतोर मरिन अदिकार मन्ता इन्जोर
         निमाट पुंट” इदाम इन्जुन येसु लकवा बिमारि मानेयतुन इतुर, “तेदा अनि निया कटुल पयसुन
         निया लोतिके हन इन्जोर नना निकुन इन्तोना।” 25 सान्डे लकवा बिमारि मानेय लोकुरा मुने तेदितुर, अनि ओर बिमार आसुन हुन्ज मन्तोर अद कटुलतुन
         ताहचुन परमेस्वरना जय-जयकार किसोरिंग आपुना लोतिके हतुर। 26 असके सबोय लोकुर दंगेमास परमेस्वरना महिमा किया लाकतुरक अनि पकाय वरियसुन, “नेन्डु माक
         हजोर चमत्कार हुळतोम” इदाम इन्तोरक।येसु लेविन आचान्तोर(मत्ति ९:९-१३; मर २:१३-१७)27 अनि लकवा बिमारि मानेयतुन सुदरे कितुर पजा येसु अगडाल बाहरो हतुर अनि वरोर लेवि पोरोयतोर
         टाक्स येतवाल टाक्स येताना आफिसतिगा उदितोर हुळसुन, “निमा नावा परके वास नावा चेला बनेमायकि”
         इन्जोर येसु ओन इतुर, 28 असके ओर आपुना सबोयतुन हरचुन येसुना परके हतुर।29 असके लेवि आपुना लोतिगा येसुन साटि उन्दि हजोर जेवन तयार कितुर; अनि अगा लोकुरा पकाय
         हजोर भीळ मतोरक अनि ओराकेडाल टाक्स येतवालोरक अनि दुसरो लोकुरक वने जेवेकियान साटि उच
         मन्तोरक, अनि अगा पकाय लोकुरा जेवन मता। 30 असके परीसि अनि मूसाना नियमतुन करिहवालोरक येसुना चेलालोकुरा हेरे हन्जुन, “निमाट ते
         चुंगि येतवालोरासंग अनि ‘पापिलोरासंग’+ बाक्या निन्तोरीट-उन्टोरीट?” इन्जोर शिकायत कितुरक+। 31 येसु ओरकुन उत्तर हिन्तोर, “बेस मानेय साटि आयो मति बिमार मानेय साटि डाक्टरना जरुरत
         मन्ता। 32 नना परमेस्वरना मुने येताना योग्य मन्तोना इदाम आपुनास घमन्ड केवालोरकुन साटि आयो मति
         माक पापि आन्दोम इदाम आपुन विचार केवालोरकुन पस्तेमायाना साटि केयिलाय वातोना।”उपासता प्रश्न(मत्ति ९:१४-१७; मर २:१८-२२)33 परीसि अनि मूसाना नियमतुन करिहवालोर येसुन इतुरक, “युहन्नाना चेलालोरक ते बरोबर उपास
         किन्तोरक, अनि प्रार्थना वने किन्तोरक। अनि इदामे परीसिनोर चेलालोरक वने उपास किन्तोर,
         मति निया चेलालोरक ते दरोज निन्तोर-उन्तोरक।” 34 असके येसु ओर लोकुरकुन इतुर, “बाताल दुलहाल बरातसंग मन्दानुर ते निमाट बरातुन उपास कियापरान्तोरिट
         बहे? 35 मति इदाम उन्दि दिया वायार, अदिया दुलहान बरातिगाडाल अलगो कियानुर, असके ओरक अव दियाने
         उपास कियानुरक” इन्जोर इतुर।36 अनि येसु उन्दि वेसोळ वने ओर परीसि अनि दरमतुन करिहवालोरकुन वेहतुर: “उन्दि जुनाल सन्दरा
         हरारते बोरे पुनाल सन्दरा कदिसुन जोळेह केवोर। अदाम कियानुर ते पुनाल सन्दरा हरार, अनि
         पुनाल सन्दराता भाग जुनालतिगा मिसळे मायो आयार। 37 अनि बोरे पुनाल अंगुरता जोमा जुनाल तोलाता जोरातिगा निहोरक। बाक्याकि अदाम कियानुर ते,
         पुनाल अंगुरता जोमातिगा ग्यास तयारास तोलाता जोरातुन हरिहार, अनि जोमा वांगार अनि तोलाता
         जोरा वने नाश आयार। 38 मति पुनाल अंगुरता जोमातुन केवल पुनाल तोलाता जोरातिगा इरिला पहाजे। 39 अनि जुनाल अंगुरता जोमा उन्दानुर ओर मानेय पुनालतुन विचार केवोर आयनुर, बाक्याकि ‘जुनाल
         अंगुरता जोमा पकाय बेस मन्ता+’ ” इदामे ओर इन्दानुर।

येसु पवित्र दियाता वने मालकाल मन्तोर(मत्ति १२:१-८; मर २:२३-२८)61 अनि यहुदि लोकुरा उन्दि पवित्र दियाते+ असा येसु अनि येसुनोर चेलालोरक गोहक पन्डता डन्डकनिगाडाल हन्दिला आस मन्दुरक, अनि येसुना
         चेलालोरक डन्डतांग गोहकनिकेडाल हुचुक हनक कोयसुन आपुना कयदे तुस्क-तुस्कतुसुन तिजोरिंग
         हन्दिला आस मन्दुरक। 2 असके परीसि लोकुरकनिगाडाल हुचुलोरक, “निमाट इदाम गोहकुन कोयस पवित्र दियाता नियमता विरोद
         बाक्या बुतो किन्तोरिट?” इन्जोर येसुन इन्दालागतुरक। 3 येसु परीसि लोकुरकुन उत्तर हितुर, “दावुद राजाल अनि ओना गोतियाहकुन करवस मन्द असके बाताल
         कितुरक+? 4 अनि ओरक परमेस्वरना लोतिगा हतुरक अनि यहुदि लोकुरा याजक लोकुरकुन हरचुन दुसरो बोरे लोकुरकुन
         तिन्दा पोलो मता परमेस्वरना मुने तरिहतांग पवित्र रोटिनुंग तितुरक अनि अव रोटिनुंग आपुना
         गोतियाहकुन वने तिन्दिला हितुर इन्जोर बाताल निमाट पवित्र पुस्तकतिगा वाचे केविट बहे?”
         5 अनि येसु परीसि लोकुरकुन इतुर, “नना मानेयतोर मरि पवित्र दियाता वने मालकाल आन्दान+।”येसु वतिता कयदोर मानेयतुन सुदरे किन्तोर(मत्ति १२:९-१४; मर ३:१-६)6 अनि यहुदि लोकुरा दुसरो उन्दि पवित्र दियाते येसु समाज मन्डलितिगा हन्जुन परमेस्वरना
         सोबाता पोल्लो करिहन्दुर असके तिन्दान कय वच मता वरोर मानेय अगा मतोर। 7 अनि मूसाना नियमतुन करिहवालोरक अनि परीसि लोकुरक येसुनिगा दोष लावेकियाला उन्दि सन्दि
         पुटान साटि येसु पवित्र दिया सुदरे किन्तोर या केवोर इदाम पकाय ध्यानकिस हुळन्दुरक। 8 मति येसु ओर लोकुरकना मन्दा पोल्लोतुन पुन्जुन, “तेदचुन नडुम निता” इदाम येसु वतिता कयवाले
         ओर मानेयतुन इतुर। ओर तेचुन नितितुर। 9 असके येसु ओरकुन, “पवित्र दिया सुदरे कियाना या गलति कियाना; अनि जिवातुन पिसहाना या
         नाश कियाना बोद मूसाना नियमता अनुसार सोबाय मन्ता?” इदाम पुच्चेमातुर। 10 अनि येसु नालुंगास बासा उदितोरकुन हुळसुन ओर वतिता कयवालेन इन्तोर, “निया कयदुन ताहा।”
         अनि ओर आपुना कयदुन ताहतुर, असके ओना वतिताल केय सुदरे मातु। 11 मति ओर लोकुरक येसुनांग पोल्लोनुंग केन्जुन पकाय होंग आतुरक अनि लोकुरा भीळतिगाडाल बाहरो
         पसियसुन येसुन दोष लावे किस माक बदाम होवकिकाट इदाम ओना बारेते वरोन दुसरोना संग वळकिला
         लाकतुरक।येसु बारा खासा चेलालोरकुन आचान्तोर(मत्ति १०:१-४; मर ३:१३-१९)12 उन्दि दिया येसु मटातिके प्रार्थना कियाला हतुर, अनि परमेस्वरना मुने नरका-पलिंग प्रार्थना
         किसोरिंग वियिहतुर। 13 अनि विय्ता पजा येसु आपुना चेलालोरकुन केयतुर अनि ओरिगाडाल बारा लोकुरकुन आचतुर, अनि
         ओरकुन येसुना खास चेलालोरक इतुर। 14 अनि येसुना ओरक बारा खास चेलालोरक येरक आन्दुरक:शिमोन येना पोरोयदुन येसु पतरास इन्जोर इतुर,अनि पतरासना तमो आन्द्रीयास,अनि याकुब,अनि युहन्नाल,अनि फिलिपुस,अनि बरतुल्मे,15 अनि मत्ति,अनि थोमास,अनि हल्पायिनोर मरि याकुब,अनि शिमोन, अनि शिमोनिन जेलोतेस वने+ इन्तोरक,16 अनि याकुबना पेकाल यहुदालअनि प्रबु येसुन पय्पीहचिवाल बनेमातोर यहुदाल इस्करियोति।येसु करिहन्दुर अनि सुदरे किन्दुर(मत्ति ४:२३-२५; मत्ति ५:१-१२)17 असके येसु आपुनोर खास चेलालोरासंग अडिय रयतुरक अनि नालुंगास बसांग बरोबर मन्तांग जागातिगा
         नितितुर। अनि येसुना चेलालोरकला हजोर भीळ अगा मतोरक। अनि सबोय यहुदिया प्रदेशतोरक, अनि
         येरुसलेम प्रदेशतोरक, अनि सेय्दा समुद्र हेरेटा सूर अनि सेय्दा प्रदेशतोरक पकाय लोकुरक
         मतोरक। 18 ओर लोकुरक येसुनांग सोबातांग पोल्लोनुंग केन्जान साटि अनि आपुना बिमारिताल सुदरेमायान
         साटि येसुना हेरे वातुरक। अनि दुष्टात्माते पकाय तकलिप आस मन्तोरकुन येसु सुदरे किन्दुर,
         19 येसुनिगाडाल परमेस्वरना लाव पसियसुन सबोय लोकुरकुन सुदरे किन्दुर इन्जोर लोकुरा भीळ येसुन
         इटिला हुळन्दुरक।20 असके येसु आपुना चेलालोरकुन हुळसुन इतुर:“गरिब मन्तोरिट निमाट धन्य मन्तोरिट,बाक्याकि परमेस्वरना राज्य मियाय मन्ता।21 इदेक करवस्तोरिट निमाट धन्य मन्तोरिट, बाक्याकि मिया करदुन परमेस्वरनिकेडाल संतुष्ट पुटार।इदेक किलान्तोरिट निमाट धन्य मन्तोरिट, बाक्याकि निमाट गिरदा आयकिट।22 नना मानेयतोर मरिनिगा विस्वास किन्तोरिट इन्जोर लोकुरक मिकुन दुश्मन किस ओराकेडाल पसिहचमिकुन निन्दा किस निमाट पकाय दुष्ट इदाम समजेमास मिकुन इन्कार कियानपा निमाट धन्य मन्तोरिट।23 ओव दियांग निमाट गिरदा आसुन येन्दिला लागिकिट, बाक्याकि मिया साटि स्वरगतिगा हजोर प्रतिफळ
         मन्ता। ओरा बाबो-दादिलोरक वने परमेस्वरना पोल्लो वेहवालोरकुन वने इदामे सतेहकिसुन होवकस
         मतोरक+।24 मति हे सावकार लोकुरक मिकुन परमेस्वरताल हजोर दन्ड मन्ता, बाक्याकि मिया सुख-शान्ति मिकुन
         पहले पुटता।25 अनि इदेक तिन्ज-उन्जुन सोबाय मन्तोरिट मिकुन परमेस्वरताल हजोर दन्ड पुटार, निमाट करहायकिट।अनि निमाट इदेक पकाय गिरदाते मन्तोरिट मति मिकुन हजोर दन्ड मन्ता, निकुन दुःख आयकिट अनि
         किल्किट।26 अनि सबोय लोकुरक मिकुन हजोरपण किस इन्तोरक असके मिकुन परमेस्वरताल हजोर दन्ड पुटार,बाक्याकि ओरा बाबो-दादिलोरक वने आपुनास परमेस्वरना पोल्लो वेहवाल आन्तोर इदाम खोटाल इन्वालोरा
         बारेते वने इदामे कितुरक।”दुश्मनासंग मया कियाना(मत्ति ५:३८-४८; ७:१२)27 येसु ओरकुन इतुर, “नावा पोल्लो केन्जवालोरकुन नना इन्तोना: निमा आपुना दुश्मनिन मया किम,
         अनि निकुन होंग किन्तोरक ओरकुन निमा भला किम, 28 अनि मिकुन सराप हिन्तोरक ओरकुन आशिष हिम्ट, अनि मिया अपमान किन्तोरक ओरा साटि प्रार्थना
         किम्ट। 29 अनि निया उन्दि कोरवितिगा पिटहानुर ओना मुने दुसरो कोरवितुन वने मुनेह किसिम। अनि निया
         बिलान्कट ऊन्दनुर अनि ओर असा निया कराना बन्डितुन वने तलकानुर ते अदेन ओयान साटि परवांगि
         हिम्ट। 30 निकुन बोर आयि तलकानुर ते अवेन हिम अनि निया चिजतुन बोरे ऊन्दनुर ते ओना कयदाल अदेन मलस
         पुटान साटि तलक्मा। 31 दुसरो लोकुरक मियासंग सोबाय कियाला पहाजे इदाम मिया इच्चा मन्ता अदामे निमाट वने ओरासंग
         सोबाय किम्ट+।”32 येसु ओरकुन असा इतुर, “निमाट आपुनोर मया केवालोरासंग मया किसोरींगे मनकिट ते बाताल फायदा?
         ‘पापिलोकुरक वने’ आपुनोरक मया केवालोरासंग मया किन्तोरक बहे। 33 अनि निमाट आपुनोर मदत केवालोरकुन मदत किसोरिंग मन्तोरिट ते बाताल फायदा? बाक्याकि ‘पापिलोकुरक
         वने’ इदामे किन्तोरक। 34 अनि निमाट दुसरो लोकुरकुन उदारि हिंतोरिट अनि उदारि हितांग मलस पुटानुंग इन्जोर उदारि
         हिन्तोरक ते बाताल फायदा? बाक्याकि पापि लोकुरक इन्जोर निमाट समजेमान्तोरक वने अचोके
         असा मलस पुटानुंग इन्जोर दुसरो पापिलोकुरकुन उदारि हिन्तोर बहे। 35 मति निमाट ते आपुनोर दुश्मन लोकुरासंग मया किम्ट, अनि ओरा भलायि किम्ट, उदारि हिता ओद
         मिकुन मलस पुटार इन्जोर भरोसा इरमा, इद भावते निमा दुसरो लोकुरकुन उदारि हिम्ट। असके
         मिया साटि स्वरगतिगा हजोर आशिष मन्दार, अनि निमाट सबोयताल हजोर परमेस्वरनोर बालक आयकिट।
         बाक्याकि परमेस्वरना धन्यवाद केवोरकुन अनि दुष्ट लोकुरकुन वने परमेस्वर दया किन्तोर।
         36 अनि स्वरगतोर बाबाल बदाम दया किन्तोर अदामे निमाट वने दया किम्ट।”बोने दोष लावेह केमाट(मत्ति ७:१-४)37 येसु ओरकुन असा इतुर, “निमाट बोने दोष हेमाट, ते मिकुन वने दोष हेवोर आयनुर। अनि निमाट
         बोने दन्ड साटि न्याय केमाट ते मिकुन वने न्याय केवोर आयनुर। अनि निमाट दुसरोन मापि कियाकिट
         ते मिकुन परमेस्वर वने मापि कियानुर। 38 अनि निमाट हियाकिट, ते मिकुन परमेस्वर वने हियानुर। मिकुन काहचुन हियानपा पुरा निहचुन
         नोवच-नोवचुन अनि हालेह किस-किसुन तुरनाहकिन मिकुन हियानुर, बाक्याकि निमाट बदाम काहचुन
         हिंतोरिट, अदे काहचते परमेस्वर मिकुन हियानुर।”39 असके पजा येसु ओरकुन उन्दि पिटो वेहतुर: “वरोर अन्दडाल मानेयतुन दुसरो अन्दडाल मानेय
         हरि तोह परकि बहे? बसकेय आयो बाक्याकि ओरक इवुरास आन्दळाह मन्तोरक इन्जोर इवुरास गुमियातिगा
         अरानुरक+। 40 अनि चेलाल आपुना गुरुनताल हजोर आयोर, मति गुरुना शिक्षण बोर पुरा कियानुर ओरे आपुना गुरुना
         लेहका आयनुर। 41 अनि निमा आपुना तमोनांग कोन्डानिगाळांग डुन्डोतुन हुळान्तोन, मति आपुना कोन्डानिगा मन्ता
         किळातुन बाक्या ध्यान केवि? 42 अनि निमा आपुना कोन्डानांग किळातुन हूळ परवि ते आपुना तमोन, ‘हे तमो, पोसा निया कोन्डातांग
         डुन्डोतुन टन्डसीका’, इन्जोर बदाम इन्दापरकि। मति हे कपटि मानेय, मुने नियांग कोन्डानांग
         किळा टन्डा असके निवोर तमोनांग कोन्डानिगाळांग डुन्डोतुन बेस हुळसुन टन्डान साटि सोबाय
         हूळ परकि।”मराता अनुसार अदेना कायांग(मत्ति ७:१६-२०; १२:३३-३५)43 येसु असा इतुर, “खराब मरातिगा सोबातांग कायांग हाद परोंग, अनि सोबाता मरातिगा खराब कायांग
         हादिला परोंग। 44 सबोय मराकतांग कायाते मराकुन पुन्तोर; बाक्याकि लोकुरक मरका मराताल अन्जीरतांग कायांग
         कोयोरक, अनि गोटि मराताल अंगुरतांग कायांग कोयोरक। 45 समजदार मानेय आपुना मन्दा मतांग सोबाय भण्डारतिगाडाल सोबातांग पोल्लोंग वेहान्तोर अनि
         किन्तोर, अनि खराब मानेय आपुना खराब मन्दिगडाल खराब पोल्लोंग वेहान्तोर अनि किन्तोर;
         बाक्याकि मन्दिगा बोद निन्ज मन्ता अदे ओना टोडिताल पसियान्ता+।”इवुर लोन तेहवालोर मानेयकना पिटो(मत्ति ७:२४-२७)46 अनि येसु ओरकुन असा इन्तोर, “निमाट नाकुन ‘हे प्रबु, प्रबु,’ इदाम केयान्तोरिट मति नावांग
         पोल्लोनुंग बाक्या केन्जविट? 47 मति बोर आयि नावा हेरे वान्तोर अनि नावांग पोल्लोनुंग केन्जुन मानेमान्तोर ओर मानेय बदाम
         मन्तोर इन्जोर नना इदेक मिकुन वेहान्तोना। 48 आपुना लोन बनेहकियांपा जागातुन पकाय खोल कातितुर अनि कल्कने पायवातुन बनेकितुर ओर मानेयना
         लेहका येर मन्तोर। अनि उन्दि दिया पकाय हजोर उसा वात, अनि अद पकाय हजोर उसाता पान्ता
         लोतिगा अदळेमात मति अद लोतुन हालेकियाला परो आत, बाक्याकि अद लोता पायवा कल्कने दोहताल
         मता। 49 मति बोर मानेय नावांग वेहतांग पोल्लोनुंग केन्जुन मानेमायोर ओर येर मानेयना लेहका मन्तोर।
         ओर आपुना लोतुन तोळिय जागातिगा बोदे पायवा कातवा बनेकितुर। अनि उन्दि दिया पकाय हजोर
         उसा वास अद लोतिगा अदळेमात, अद सान्डे अरतु अनि सबोय नाश आत।”
         
            
               	हपताता पहलि दिया यहुदि लोकुरा पवित्र दिया मता अदेन सबात दिया इन्तोर।

वरोर सयनिक अदिकारिना विस्वास(मत्ति ८:५-१३)71 येसु लोकुरकुन परमेस्वरना पोल्लोतुन वेहच मारिहतुर असके पजा ओर कफरनहुम+ सेहेरतिगा वातुर। 2 ओद सेहेरतिगा रोमि देशतोर नुर सयनिक लोकुरा तुकडितोर वरोर अदिकारि+ मतोर। अनि ओनोर वरोर मयातोर दास मन्तोर, ओर बिमारिते हायवाल मन्तोर। 3 असके ओर अदिकारि येसुना बारेते केन्जुन ओर वासुन ओनोर दासतुन बेस केविर इन्जोर येसुन
         विनन्ति कियान साटि यहुदि लोकुरा मुक्याल लोकुरकुन येसुना हेरे लोहतुर। 4 अनि ओरक मुक्याल लोकुरक येसुना हेरे हन्जुन पकाय विनन्ति कितुरक, “निमा हन्जुन ओनोर दासतुन
         सुदरे कियान साटि ओर अदिकारि लायेक मन्तोर, 5 बाक्याकि ओर अदिकारि मावा यहुदि जाति लोकुरासंग पकाय मया किन्तोर, अनि ओरेय मावा समाज
         मन्डलितुन बनेकियान साटि मदत कितोर” इन्जोर पकाय विनन्ति कितुरक।6 असके येसु ओर लोकुरासंग सेय्निक लोकुरा अदिकारिना लोतिके हन्दान साटि पसियतुर। मति अदिकारिना
         लोतिगा अवाना हेरे अदिकारि आपुनोर गोतियालोरकुन इदाम इन्दान साटि लोहतुर: “हे प्रबु,
         निमा तकलिब आयमा बाक्याकि निमा नावा लोन वायान साटि नना लायेक हिलेन। 7 इन्जोर निया हेरे वायान साटि वने नना लायेक हिलेन इदाम नना विचार कितान। मति अगाडाले
         उन्दि पोल्लो इंजीन ते नावोर दास बेस आयनुर। 8 नना वने सेय्नता हजोर सयबालोरा अदिकारता अधिनते मन्तोना अनि पकाय सयनिक लोकुरा पोरो नना
         वने अदिकार किन्तोना। अनि नना वरोन ‘हन,’ इन्तोना ते ओर दान्तोर; अनि दुसरोन ‘वाय’, इन्तोना
         ते ओर वान्तोर। अनि नावोर दासतुन ‘इद बुतो किम’, इन्तोना ते ओर किन्तोर” इन्जोर इतुर।9 अनि इद केन्जुन येसु आश्चरय आतुर, अनि परके मिळिंचुन येसुना परके वायिला आस मन्दुरक लोकुरा
         भीळतुन इतुर, “नना इस्रायेल लोकुरकनिगा वने इदाम लेहका विस्वास कल्योने इन्जोर नना मिकुन
         इन्तोना।” 10 अनि ओर लोहच मतोर ओनोर गोतियाह लोतिगा वासुन सेय्निक लोकुरा अदिकारिना दासतुन बेस आतोर
         हुळतुर।रान्डि बायिना पेकान येसु जिवे किन्तोर11 अनि दुसरो दियाना, येसु नायिन+ पोरोयदा उन्दि सेहेरतिगा हतुर असके येसुनोर चेलालोरक अनि मानेयक्ना पकाय भीळ येसुनासंग
         हन्दिला आस मन्दुरक। 12 अनि अद सेहेरता हेरे अवतुरक असके हुळाट अद सेहेरता वरोर हातोर मानेयतुन मिसिला ओयिला
         आस मन्दुरक। अनि ओर आपुना अवहारिन वरोरे पेकाल मतोर, अनि अद बायि रान्डि मता। अनि अद
         सहेरतोरक लोकुरा पकाय भीळ अदेनासंग मतोरक। 13 अद रान्डि बायिन हुळसुन प्रबुन दया वास अदेन इतुर, “किलमा।” 14 अनि येसु हेरे वासुन टाहटोळतुन इटतुर, असके टाहटोळतुन कांजवालोरक पोसतुरक। “हे लयोर,
         नना निकुन इन्तोना, तेदा!” इदाम येसु हातोर मानेयतुन इतुर। 15 अनि ओर हातोर मानेय जिवेमास उदितुर, अनि वळकिला लाकतुर। असके येसु पेकान ओना यान सोपेकिसितुर।16 अनि सबोय लोकुरिगा वरे आत, अनि “मावा नडुम परमेस्वरना पोल्लो वेहवाल वरोर हजोर मानेय
         वातोर, अनि परमेस्वर आपुनोरक लोकुरिगा दया कितोर” इन्जोर लोकुरक परमेस्वरना महिमा किसुन
         इन्दा लाकतुरक। 17 अनि येसुना बारेते इद पोल्लो यहुदि प्रदेशता सबोय जागातिगा अनि हेरे गुरेटांग प्रदेशतिगा
         अवतु।बपतिस्मा हेवाल युहन्नाना प्रश्न(मत्ति ११:२-१९)18 अनि युहन्नानोर चेलालोरक येसुनांग कियाना चमत्कारकुन हुळसुन इव सबोय पोल्लोनुंग युहन्नान
         वेहतुरक। 19 असके युहन्नाल आपुनोर इवुर चेलालोरकुन केयसुन, “वायवाल मन्तोर मसि निमाय आन्दि बहे? या
         माक असा दुसरोन हरहूळकोम?” इदाम पुच्चेमायान साटि प्रबु येसुना हेरे लोहतुर। 20 युहन्नानोर चेलालोरक येसुना हेरे वासुन, “वायवाल मन्तोर मसि निमाय आन्दि या माक असा दुसरोन
         हरहूळकोम बहे? इदाम पुच्चेमायान साटि ओर माकुन निया हेरे लोहतोर” इन्जोर इतुरक।21 अनि येसु अचोन बेरा पकाय बिमारि लोकुरकुन अनि नोमुर वारकुन, अनि दुष्टात्मांग पय्तांग
         लोकुरकुन सुदरे कितुर, अनि पकाय अन्दरालोरकुन हुळान साटि सुदरे किसुन, 22 येसु युहन्नानोर चेलालोरकुन इतुर, “इदेक बातांग आयि हुळतोरिट अनि केन्जतोरिट, अवेकुन
         हन्जुन युहन्नान वेहकिट: अन्दळालोरक हुळान्तोरक, अनि लेंगळालोरक ताकान्तोरक वल्यान्तोरक,
         कोळि बिमारिलोरकुन शुद्धि किन्तोर, बयराह लोकुरक केन्जान्तोरक, हातोर मानेयकुन जिवेहकिन्तोर,
         अनि गरिब लोकुरकुन परमेस्वरना सोबाता पोल्लो केन्जहान्तोर+। 23 नावा पोल्लोतुन केन्जुन परके हनोर ओर मानेय धन्य मन्तोर।”24 अनि युहन्नान लोहतोरक चेलालोरक हतुरक असके येसु युहन्नाना बारेते लोकुरा भीळतुन वेहिला
         लाकतुर: “युहन्नाल वारु पल्लातिगा बपतिस्मा हिन्दुर असके निमाट बाताल हुळान साटि हन्ज
         मतोरिट? बाताल अगा होलेमायाना रोन्डातुन? 25 ते निमाट बाताल हुळान साटि हन्ज मतोरिट? बाताल सुतिता कपळा करतोर मानेयतुन हुळान साटि
         हन्ज मतोरिट? केन्जाट, सोबातांग अनि मान्जतांग कपळांग करान्तोरक अनि तिन्ज-उन्जुन गिरदाते
         मन्तोरक ओरक राजमहाळतिगा मन्तोरक। 26 ते निमाट बाताल हुळान साटि हन्ज मतोरिट? इंगो, परमेस्वरना पोल्लो वेहवालोरकताल वने हजोर
         मानेयतुन हुळान साटि हन्ज मतोरिट इन्जोर नना मिकुन वेहान्तोना। 27 अनि ‘केन्जा,नना आपुना दूततुन निया मुने-मुने लोहान्तोना,ओर निया मुने हरितुन तयार कियानुर’इन्जोर युहन्नाना बारेते पवित्र पुस्तकतिगा कोटता मन्ता+। 28 अनि येसु इन्तोर, आसकनिगाडाल जनम आतोरक युहन्नालताल हजोर बोरे हिलेरक; मति परमेस्वरना
         राज्यतिगा सबोयताल हुडलोर युहन्नानताल वने हजोर मन्तोर इन्जोर नना मिकुन वेहान्तोना।”
         29 (इद केन्जुम युहन्नानताल बपतिस्मा येतोर इन्जोर सबोय लोकुरक अनि टाक्स येतवालोरक वने
         परमेस्वरना हरि खरोय मन्ता इदाम मानेमातुरक। 30 मति परीसिलोकुरक अनि मूसाना नियमतुन करिहवालोरक बपतिस्मा येतोरक अनि ओरा बारेता परमेस्वरना
         योजनातुन मानेमायोरक आतुरक+।)31 अनि येसु असा इतुर, “नना इद पिळितोर लोकुरकुन बोद पिटो वेहचुन वर्णनकियाका, येरक लोकुरक
         बोना लेहका मन्तोरक?32 ‘माक मिया साटि हुलुळ नेकितोम, अनि निमा येन्दवि आति,माक मिया साटि हामुर पाटांग ओतोम मति निमा हिलवि आति’इदाम हाटुमतिगा उचुन वरवरोन केयसुन इन्तांग ओरक बालक लेहका मन्तोरक। 33 बाक्याकि बपतिस्मा हेवाल युहन्नाल रोटिंग तिनोर आस अंगुरता जोमा वने उन्नोर आस वातुर
         मति ‘ओना लोपा दुष्टात्मा मन्ता’ इदाम निमाट इन्तोरीट। 34 मति नना मानेयतोर मरि तिन्जोर-उन्जोर वातोर, मति ‘ओर पकाय हळकु अनि लेहळाल मानेय मन्तोर,
         अनि टाक्स येतवालोरकला अनि पापि लोकुरा गोतियाल मन्तोर इदाम निमाट इन्तोरीट।’ 35 अनि परमेस्वरनिगा विस्वास केवालोरक स्वरगता ग्यानतुन आपुना ताकाना-वळकानाते तोहानुरक।”येसु पापि आळदुन मापि किन्तोर36 अनि वरोर परीसि मानेय येसु आपुनासंग जेवेकियान साटि प्रबु येसुन विनन्ति कितुर, अनि ओर
         परीसिना लोतिगा हन्जुन जेवेकियान साटि उदितुर। 37 अनि अद सेहेरतिगा उन्दि पापि आळ मता अनि येसु परीसिना लोतिगा जेवेकियान साटि उदितोर इन्जोर
         पुन्जुन अद आळ उन्दि पकाय किमतिवाला सोबाय कलदा बरणितिगा पकाय किमतिता दयमुर निय ततु+, 38 अनि अद पापि आळ येसुनांग काल्क हेरे परके निचुन किल्सोरिंग येसुनांग कालकुन कनेळदे नाहचुन,
         अनि आपुनांग तलातांग कल्कने उमसिला लाकतु। अनि प्रबु येसुना आदर कियान साटि ओनांग काल्कनिगा
         चुमा किस ओनांग काल्कनिगा सुगंद निय लावेकिन्दु।39 अनि येसुन आपुना लोतिगा जेवेकियान साटि केयस मतोर ओर परीसि मानेय इदेन हुळसुन, “येर मानेय
         भविष्य वेहवाल मतेक नाकुन इटता आळ बोद आन्द अनि बदाम मन्ता इन्जोर पुन्ज मनेर बाक्याकि
         इद आळ पापि मन्ता” इन्जोर आपुना मन्दे आलहिला लाकतुर। 40 असके येसुन ओन इन्तोर, “हे शिमोन, नाकुन नियासंग उन्दि पोल्लो इन्दाना मन्ता।” अनि ओर
         “हे गुरु इन” इन्जोर इतुर।41 असके येसु इतुर, “वरोर सावकार मानेयतुन इवुरक करजदारक मतोरक। वरोर मानेयनिगा सेयुंग नुर
         दियाता रोजिता बराबर डबुंग अनि दुसरो मानेयनिगा पन्नास दियाता रोजिना डबुंग करजदार मतोरक।
         42 अनि सावकारिन डबुंग मलस हियान साटि ओरिगा बाराय हिलेंग आसि इन्जोर ओर सावकार मानेय ओरक
         इवुर लोकुरकुन मापि किसितुर। असके येरक इवुर जनलोरक करजदारतिगाडाल बोर वले ओरा सावकारिन
         मया कियानुर?” 43 अनि शिमोन येसुन इतुर, “नावा मन्दे ओर बोना वले करजातुन मापि किसितुर ओर सावकारिन वले
         मया कियानुर।” असके येसु शिमोनिन इतुर, “निमा बरोबर उत्तर हितोन।”44 अनि येसु अद आळदिके हुळसुन शिमोनिन इतुर, “बांग निमा इद आळदुन हुळान्तोन? नना निया लोतिगा
         वातान। मति निमा नाकुन काल नोरान साटि एर हेवि आति, मति इद आळ नावांग कालकुन कनेळदे नाहचुन
         अनि आपुना तलातांग कल्कने उमस्तु। 45 अनि निमा नाकुन आदरा कियान साटि चुमा हेवि, मति नना इगा लोन लोपा वातोना अचोन बेराताल
         इद आळ नावांग काल्कनिगा नाकुन आदर कियान साटि चुमा किसोर मता। 46 अनि निमा नावा तलातिगा निय लावे केवि आति, मति इद नावांग काल्कनिगा सुगंद निय लावेकिता।
         47 इन्जोर इद आळदा पकाय पाप मापि आत इन्जोर नना निकुन इन्तोना, बाक्याकि इद पकाय मया किता।
         मति बोना कमि मापि आता ओर कमि मया किन्तोर।”48 असके येसु अद आळदुन इतुर, “हे बायि निया पाप मापि आतु।” 49 असके येसुनसंग जेवेकियान साटि उचमन्तोरक ओर लोकुरक, “येर बोर आन्दुर ओर पापतुन वने मापि
         किन्तोर?” इन्जोर आप-आपुना मन्दे आल्हिला लाकतुरक। 50 मति येसु अद आळदुन, “निया विस्वास निकुन पिसितु, शान्ति आसुन हन” इन्जोर इतुर।
         
            
               	कफरनहुम गलील नहेरता हेरेटाल उन्दि सहेर मता।

               	सुबेदार।

               	इस्रयेल देशता गलील जिल्लाता दक्षिण भागता उन्दि सहेर मता।

येसुना सेवातिगा आसकना मदत81 असके पजा, येसु सेहेर-सेहेर नाट-नाटेने हन्जुन, परमेस्वरना राज्यता सबोय सोबाता पोल्लोतुन
         वळकसोरिन अनि वेहचोरिंग वलियन्दुर, येसुनोरक बारा खास चेलालोरक वने ओनासंग मतोरक। 2 अनि दुष्टात्मांगताल अनि बिमारिहताल सुदरेह किस मतोर हुचुक आसक अनि सात दुष्टात्मांग
         टन्डस मतोर मगदलनिता मरियम+, 3 अनि हेरोदेस राजानोर कोटीवाले कुसाना मुत्ते योहन्ना; अनि सुसन्नाह; अनि आपुना संपतिते
         येसुना अनि ओनोर चेला लोकुरकुन सेवा किन्दुंग दुसरो पकाय आसक वने ओनासंग मन्दु।विजा वीत्वालना पिटो(मत्ति १३:१-९; मर ४:१-९)4 अनि सेहेर-सहेर नाट-नाटेनोरक लोकुरा उन्दि पकाय हजोर भीळ येसुना हेरे वायिला लाकतुरक
         असके येसु लोकुरकुन उन्दि पिटो वेहतुर: 5 “वरोर विजा वीतवाल मानेय विजा वितान साटि हतुर। अनि ओर विजा वितानपा हुचुन विजा हरदा
         हेरे अरतुंग; अनि लोकुरक हनेक-वानेक ओयकतुरक, अनि आबारतांग पिटेंग वासुन अवेहकुन तितुंग।
         6 अनि दुसरो हुचुन विजा कल्कनिगा अरतुंग, अनि मोळियतुंग, मति वल हिले आसि इन्जोर वतितुंग।
         7 अनि दुसरो हुचुन विजा काटा पोदेलानांग नडुम अरतुंग, अनि अव काटा पोदेलाना संगेय बोरसुन
         काटा पोदेलंग विजातुन नोवचतुंग। 8 अनि दुसरो हुचुन विजा सोबाय जागातिगा अरतुंग। अनि अव होळियसुन उन्दि नुर पट इचोन फसल
         आतुंग।” अनि पजा येसु हजोर लेंगते “निमाट बाताल केन्जान्तोरिट अदेन पकाय ध्यानते केन्जुन
         सम्जेकिम्ट” इन्जोर इतुर।विजा वीत्वालना पिटोता अर्थ(मत्ति १३:१०-१७; मर ४:१०-१२)9 अनि येसुनोरक चेलालोरक येसु वेहतोर अद पिटोता अर्थ बाताल मन्ता इन्जोर पुच्चेमातुरक।
         10 असके येसु आपुनोर चेलालोरकुन इतुर, “मिकुन परमेस्वरना राज्यता गुप्त पोल्लोतुन समजेमायान
         साटि समज हितोर। मति दुसरोलोरकुन,‘ओरक हुळान्तोर मति हुळवाप साटिअनि केन्जुन वने मति समजेमायवाप साटि’पिटोते करिहला लागतुर+।”11 असके येसु पिटोता अर्थतुन वेहतुर: “विजा परमेस्वरना पोल्लो आन्दु। 12 हुचुलोर लोकुरक परमेस्वरना पोल्लोतुन केन्जतुरक मति ओरक विस्वास किसुन मुक्तितुन कलियमा
         इन्जोर सयतान वासुन बदाम आबारतांग पिटेंग विजानुंग तितुंग अदामे ओरा मन्दे परमेस्वरना
         पोल्लोतुन टन्स हिन्तोर। ओरक हरिता हेरेटांग अरतांग बिजा लेहका मन्तोरक। 13 दुसरो हुचुलोर लोकुरक परमेस्वरना पोल्लोतुन केन्जुन गिरदा आसोरिंग विस्वास किन्तोरक,
         मति हिर हिले मरा लेहका ओरा विस्वास कमि मन्ता इन्जोर हुचुक बेरांग विस्वास किन्तोरक।
         मति पजा ओरागा परिक्षा वान्ता अद बेरा आपुना विस्वास हरचिंतोरक, ओरक कलदा जागादिगा अरतांग
         विजा लेहका मन्तोरक। 14 अनि दुसरो हुचुलोर लोकुरक परमेस्वरना पोल्लो केन्जुन विस्वासते मुने दान्तोरक मति ओरक
         आपुना धन संपतितुन अनि जिवोतमेन तिन्दान-उन्डानातिगा पसेमास बराबर विस्वासता अनुसार बरोबर
         मनो आयनुरक। ओरक काटा पोदेलातिगा अरतांग विजांग लेहका मन्तोरक। 15 मति इमान्दारिते अनि सहेनकिस पोसोरिंग परमेस्वरना पोल्लो मानेमास ताकान्तोरक ओर लोकुरक
         सोबाता जागाते अरतांग विजांग लेहका मन्तोरक।”वेळिचितुन मकिहच इरमाट(मर ४:२१-२५)16 अनि येसु असा इतुर, “टिवरितुन पय्टेकिसुन बोरे अळका अडिय मुच इरोरक अनि कटुल अडिय वने
         इरोरक। मति लोपा हनवालोरकुन वेळिचि आयि इन्जोर कोपेलातिगा इरान्तोरक+। 17 अनि सबोय रहस्य बाहरो दिसार अनि बाताले मकिहतोर अद वने बाहरो दिसार, बाहरटोर सबोयलोरकुन
         समजेमायार+। 18 इन्जोर निमाट नावा पोल्लो बदाम केन्जान्तोरिट इन्जोर हुशयार मन्ट। सोबाय मन लावेकिसुन
         केन्जान्तोर ओरकुन सबोय समजेहकियानुर, अनि सोबाय मन लावेकिस केन्जोर ओर लोकुरकनिकेडाल
         आपुना समजेमान्तोर अदेन वने वापस येतानुर।”येसुना खरोय अवहरि अनि तमोलोरक(मत्ति १२:४६-५०; मर ३:३१-३५)19 येसुना अवहरि अनि येसुनोर तमोलोरक येसुना हेरे वातुरक, मति लोकुरा भीळता मारे येसुना
         हेरे हन्दिला परोर आतुरक। 20 असके वरोर मानेय येसुना हेरे हन्जुन, “निया अवहारि अनि निवोर तमोलोरक बाहरो नितितोरक,
         अनि निकुन मिलेमायान साटि वातोरक” इन्जोर इतुर। 21 इद केन्जुन येसु लोकुरकुन, “परमेस्वरना पोल्लोतुन केन्जुन अदेन मानेमान्तोरक ओरक नावोर
         अवाल अनि तमो आन्दुरक” इदाम उत्तर हितुर।येसु हुरेमाटियालतुन शान्ति हिन्तोर(मत्ति ८:२३-२७; मर ४:३५-४१)22 अनि उन्दि दिया येसु अनि ओनोरक चेलालोरक डोंगातिगा अन्जतुरक अनि येसु चेलालोरकुन इतुर,
         “वाट, माक इद हजोर नहारता आरपार दाकाट” अनि ओरक डोंगातुन टन्डसितुरक। 23 अनि डोंगा हन्दिला आस मन्दु, अनि येसु डोंगातिगा हुन्चतुर। असके नहारतिगा हजोर हूरेमाटियाल
         वात, अनि डोंगा एते निन्दिला लाकतु, अनि ओरक पकाय तकलिपते मन्तोरक। 24 असके चेलालोरक येसुना हेरे वासुन ओन तेहतुरक, “स्वामि! स्वामि! माक ते नहारतिगा मुळंच
         हायिला आतोरोम!” इन्जोर इतुरक। असके येसु तेचुन हुरेमाटियालतुन अनि एतांग हजोर लाटानुंग
         रांगतुर; अनि अव कमेक आतुंग, अनि शान्ति आतु। 25 असके येसु चेलालोरकुन, “बाक्या निमाट नावागा इचोन कमि विस्वास किन्तोरिट बहे?” इन्जोर
         इतुर। मति चेलालोरक वरियस, “येर बोर आन्दुर? ओद हुरेमाटियालतुन अनि एतुन वने आग्या हिन्तोर,
         अनि अव सबोय येसुनांग केन्जान्तांग” इदाम वरोन दुसरोनसंग दंगे मास वळकिला लाकतुरक।दुष्टात्मा पयताल मानेयतुन येसु सुदरे किन्तोर(मत्ति ८:२८-३४; मर ५:१-२०)26 असके येसु अनि ओनोर चेलालोरक गिरासोनिया देशतिगा+ अवतुरक, अनि इद गलील प्रदेशता मुने मन्ता। 27 अनि येसु नहारता टकातिगा अवतुर असके अद सहेरतोर वरोर मानेय येसुन मिले मायान साटि वातुर,
         ओनिगा दुष्टात्मांग मन्दुंग। पकाय दियांग मुनेटाले दुष्टात्मांग ओन पयिस मन्दुंग। अनि
         ओर पकाय दियांगताल कपळांग करोर आस अनि लोतिगा मनोर आस बिच गुडिनांग नडुम मन्दुर। ओना
         कय अनि कालकुन साकळिते दोहन्दुरक मति ओर अवेकुन देहचिंदुर अनि दुष्टात्मा ओन सुनसान जागातिगा
         ओसुन अगा ओन वलिहिन्दुंग। 28 येसु अद दुष्टात्मातुन ओर मानेयनिकेडाल पसियस हन्दाना आग्या हिस मन्दुर। 29 अनि दुष्टात्मांग पयतोर मानेय येसुन हुळसुन किलसोरिन येसुना मुने अरसुन “हे सबोयताल हजोर
         परमेस्वरनोर मरि, निकुन नावाताल बाताल बुतो मन्ता? नाकुन पकाय तकलिप हेमा इदाम नना निकुन
         विनन्ति किन्तोना!” इन्जोर हजोर लेंगदे इतुर।30 अनि येसु दुष्टात्मा पयतोर मानेयतुन, “निया बाताल पोरोय मन्ता?” इन्जोर पुच्चेमातुर ओर
         इतुर, “सेयना,” बाक्याकि पकाय दुष्टात्मांग ओनिगा उच मन्दुंग। 31 माकुन नरकता गुमयाते हन्दाना आग्या हेमा इदाम दुष्टात्मांग येसुन विनन्ति कितुंग।32 अनि अद मटातिगा पदिना हजोर उन्दि गोहडि मेयिला आस मन्दुंग अवेहकुन हुळस माकुन अव पदिनिगा
         हन्दिला हिम इन्जोर दुष्टात्मांग येसुन विनन्ति कितुंग। अनि येसु दुष्टात्मातुन हन्दाना
         आग्या हितुर। 33 अनि दुष्टात्मांग ओर मानेयतिगाडाल पसियसुन पदिंगनिगा होळियतुंग, अनि अव पदिना गोहडि घाटाडताल
         विचोरिंग हजोर नहारतिगा हन्जुन अरतुंग अनि मुळिन्चुन हातुंग।34 असके पदिंग मेहवालोरक इव सबोय पोल्लोतुन हुळसुन अगडाल वितितुरक अनि सेहेरतिगा अनि नाहकनिगा
         हन्जुन ओरक हुळताल पोल्लोनुंग वेहतुरक। 35 अनि आता पोल्लोनुंग हुळान साटि लोकुरक पसियस येसुना हेरे वातुरक, दुष्टात्मांग पसियिस
         मता ओन सन्दरांग करसुन सोबाय बुद्धिते येसुना काल्कना हेरे कमेक उदितोर हुळसुन लोकुरक
         वरियतुरक। 36 दुष्टात्मांग पयताल मानेय बदाम बेस आतुर इन्जोर पदिंग मेहवालोरक ओर लोकुरकुन वेहतुरक।
         37 असके गिरासेन देशतोरक हेरे गुरेटोरक सबोय लोकुरक पकाय वरियस मावा हेरेटाल हन इन्जोर येसुन
         विनन्ति कितुरक। अदाम येसु डोंगातिगा उचुन मलस हन्दिला लाकतुर।38 असके दुष्टात्मांग पसियस हतोर ओर मानेय येसुनासंग मन्दिला साटि परवांगि तलकतुर, 39 मति येसु ओन इतुर, “निमा आपुना लोतिके मलस हन्जुन परमेस्वर निया साटि कितोर हजोर हजोर
         बुतोतुन लोकुरकुन वेहा” इदाम वेहचुन येसु ओन लोहतुर। अनि ओर मानेय हन्जुन येसु नावा साटि
         बदाम हजोर हजोर बुतो कितोर इन्जोर सबोय सेहेर नाहकनिगा वेहन्दुर।आयिरना पेडि अनि उन्दि बिमार आळ(मत्ति ९:१८-२६; मर ५:२१-४३)40 अनि येसु गिरासेना देशतिगाडाल मलस हन्जुन गलील प्रदेशतिगा अवतुर असके सबोय लोकुरक गिरदा
         आसोरिंग येसुन मिलेमातुरक, बाक्याकि ओरक येसुन पोसन्दुरक। 41 अनि अचोन बेरा आयिर पोरोयतोर वरोर मानेय वातुर, ओर यहुदि समाज मन्डलिता मुक्याल मन्तोर,
         अनि ओर येसुना काल्कनिगा अरस ओना लोतिगा देय इदाम विनन्ति कियाला लाकतुर, 42 बाक्याकि बारा वरसाना ओना उन्दिय मियाळ हायिल आस मन्द। अनि येसु आयिरना लोतिके हन्दिला
         लाकतुर असके मानेयकना पकाय भीळ एका-मेका लोकुरक दुरस-दुरसुन येसुना परके हन्दिला लाकतुरक।43 असके उन्दि आळ मता अदेन बारा वरसाताल नतुर हन्दाना बिमारि मता, अनि अद आपुना बिमारितिगाडाल
         सुदरेमायान साटि डाक्टेरनिके हन्जुन आपुना सबोय धनसंपतितुन मारिहतु ते वने बोरे तान सुदरे
         कियापरोरक आतुरक। 44 अनि अद बिमार आळ येसुना परकेडाल कमेक हन्जुन येसुना सन्दराता कोडितुन इटतु, अचोन सान्डे
         ताना नतुर हन्दाना बन्द आत। 45 “नाकुन बोर इटतुर?” इन्जोर येसु पुच्चेमातुर। असके सबोय लोकुरक नना आयो नना आयो इदाम
         इतुरक, असके पतरास अनि ओनोर संगे मन्तोरक, “हे गुरु, निया ते परके सबोयतिकेडाल लोकुरा
         भीळ वायिला आता अनि निकुन हुळान साटि लोकुरक दुरस-दुरस निया हेरे वान्तोरक” इदाम इतुरक।
         46 मति येसु इतुर, “बोरे नाकुन इटतोर; नावागडाल लाव पसियता इन्जोर नना पुतान।” 47 अनि नना ते इदेक मकिला परोन इन्जोर अद आळ हुळस कसिंगसोरिंग वासुन येसुनांग काल्कनिगा
         अरतु। अनि अद बाक्या येसुन इटत अनि बदाम सान्डे सुदरे मात इन्जोर सबोय पोल्लोंग लोकुरा
         मुने वेहिला लाकत। 48 अनि येसु आळदुन, “नोनि, निया विस्वास निकुन सुदरेकिता, निमा शान्ति आसुन हन” इन्जोर इतुर।49 अनि येसु तान इदाम हन्दिला आस मन्दुर असकेय यहुदि समाज मन्डलितोर मुक्याल मानेयना लोतिगाडाल
         बोरे वासुन, “निया मियाळ हातु, इन्जोर निमा गुरुन असा तकलिब हेमा” इदाम इतुर। 50 असके येसु केन्जुन, “निमा वरियमा; केवल विस्वास इरा, अनि निया मियाळ बेस आयार” इन्जोर
         ओन इतुर।51 अनि येसु समाज मन्डलितोर मुक्याना लोतिगा वातुर असके येसु अनि पतरासिन अनि युहन्ना अनि
         याकुबिन अनि पेडिना अवाल-बाबोन तासि दुसरो बोने आपुनासंग लोन लोपा वायिला हेवोर आतुर।
         52 सबोय लोकुरक अद पेडिन साटि किलिला आस मन्दुरक असके येसु ओरकुन इतुर, “किलमाट, अद हायो
         मति हुन्जिला आता।” 53 अनि अद पेडि हाता इन्जोर सबोय लोकुरक पुन्ज मन्दुर इन्जोर येसुन कविला लाकतुर। 54 अनि येसु पेडिना कयदुन पयतुर, “हे पेडि, तेदा!” इदाम केयसुन इतुर। 55 अनि अद पेडिना जिवा मल्स वातु, अनि अद सान्डे तेच उदित। अनि अद पेडिन बाताले तिन्दिला
         हिसिम्ट इन्जोर येसु आग्या हितुर। 56 अनि अद पेडिना अवाल-बाबो दंगे मातुरक, मति इगा बाताल आत अद पोल्लोतुन बोने वेहमाट+ इन्जोर येसु ओरकुन चेतेकितुर।

येसु आपुना बारा खास चेलालोरकुन लोहान्तोर(मत्ति १०:५-१५; मर ६:७-१३)91 अनि येसु आपुनोरक बारा खास चेला लोकुरकुन केयतुर, अनि ओरकुन सबोय दुष्टात्मांग पसियाना
         अनि बिमारीनुंग सुदरे कियाना लाव अनि अदिकार हितुर, 2 अनि येसु आपुना खास चेला लोकुरकुन परमेस्वरना राज्यता पोल्लोतुन वेहान साटि अनि बिमारीनुंग
         सुदरे कियान साटि लोहतुर। 3 अनि येसु ओरकुन इतुर: “परमेस्वरना पोल्लोतुन वेहिला हन्दान्पा निमाट बाताले पयमाट, बळगा+ पयमाट, जोरा पयमाट, तिन्दान साटि बारायि पयमाट, डबुंग पयमाट अनि उन्दि वने बन्डि करान
         साटि जास्तोता पयमाट+। 4 अनि बोद लोतिगा निमाट दाकिट ते निमाट अद नार तासि हन्दानवानाह अदेय लोतिगा मन्ट। 5 अनि निमाट परमेस्वरना पोल्लोतुन वेहकिट असके अद पोल्लोतुन बोरे केन्जोर आयनुर ते अद सहेरतिगाडाल
         पसियानपा ओरक पस्तेमायोरक ते परमेस्वर ओरकुन दन्ड हियानुर इन्जोर ओरा विरुद चेतावनि साटि
         निमाट आपुहनांग काल्कना डुन्डोतुन कसियसीकिट++।” 6 असके ओरक पसियसुन परमेस्वरना पोल्लोतुन सबोय प्रदेशतिगा वेहचोरिंग बिमारि लोकुरकुन सुदरे
         किसोरिंग नाहक-नाहक हन्दुरक।हेरोदेस राजाल मन्दे वरियतुर(मत्ति १४:१-१२; मर ६:१४-२९)7 अनि गलील देशतोर राजा हेरोदेस येसुना बारेते केन्जतुर+, 8 बपतिस्मा हेवाल युहन्नाल हातोरिगाडाल असा जिवेमातोर इदाम हुचुलोर लोकुरक इतुरक अनि एलियाल
         दिसतुर इन्जोर दुसरो हुचुलोर इतुरक, अनि पहलेटोर परमेस्वरना पोल्लो वेहवालोरिगाडाल बोरे
         वरोर असा जिवेमातोर इदाम दुसरो हुचुलोर इतुरक इन्जोर हेरोदेस वरियतुर। 9 मति हेरोदेस राजाल इतुर, “नना ते बपतिस्मा हेवाल युहन्नाना तलातुन कदयिचि। मति इदेक नना
         केन्जान्तोना इदामना पोल्लोंग बोना बारेता आन्दुर? येर बोर आन्दुर बहे?” इदाम इतुर। अनि
         हेरोदेस राजाल येसुन हुळाना इच्चा कितुर।येसु सेयुंग हजार लोकुरकुन तिहान्तोर(मत्ति १४:१३-२१; मर ६:३०-४४; युह ६:१-१४)10 अनि येसुना खास बारा चेलालोरक सेवकायि किसुन मल्स वास आपुना किताल सेवकायिता बारेते येसुन
         वेहतुरक; अनि येसु ओरकुन अलगो किसुन बेतसयदा पोरोयदा सहेरतिगा ओतुर। 11 मति लोकुरा भीळ इद पोल्लो पुन्जुन येसुना परके हन्दा लाकतुरक, असके येसु गिरदाते ओरासंग
         मिलेमातुर, अनि येसु परमेस्वरना राज्यता पोल्लो करिहला लाकतुर, अनि सुदरेमायाना जरुरि
         मन्तोर लोकुरकुन ओर सुदरे कितुर।12 अनि पकाय बेरा आत असके येसुना बारा खास चेलालोरक येसुना हेरे वासुन येसुन इतुरक, “माक
         इगा सुनसान जागातिगा मन्तोराट इन्जोर लोकुरा भीळ हेरेगुरेटांग हुडिलांग-हजोह नाहकनिगा
         हन्जुन तिन्दा-मन्दानाता बोदेगेला उपाय केविर इन्जोर ओरकुन हन्दिला हिम।” 13 असके येसु ओरकुन इतुर, “निमाटे ओरकुन तिन्दा हिम्ट।” अनि येसुना खास चेलालोकुरक येसुन
         इतुरक, “सेयुंग रोटिंग अनि रन्ड मीन्क तासि असा दुसरो बातांगे मावागा हिलेंग मति माक
         हन्जुन येरक सबोय लोकुरक साटि जेवन असकाट बहे?” 14 अगा कमित-कमि सेयुंग हजार लोकुरक मन्तोरक। असके येसु आपुना चेलालोरकुन, “ओरकुन पन्नास-पन्नास
         किसुन ओळीय उपहाट” इन्जोर इतुर। 15 अनि येसु वेहतुर अदाम ओरक सबोय लोकुरकुन ओळीय उपिहतुरक। 16 असके येसु अव सेयुंग हारिंग अनि रन्ड मीन्कुन येतितुर, अनि स्वरगता परमेस्वरनिके हुळसुन
         धन्यवाद किस हारिनुंग किरिहचुन चेला लोकुरा कयदे हितुर ओर लोकुरकुन तिन्दिला तुसिरक।
         17 अनि सबोय लोकुरक तिन्जुन पन्जतुरक, अनि चेलालोरक किरिहतांग पिसतांग हारिंग मीन्कुन बारा
         सिबलांग निहचुन ओतुरक।पतरास येसुन मसि  मानेमान्तोर(मत्ति १६:१३-२०; मर ८:२७-३०)18 उन्दि दिया येसु वरोरे प्रार्थना किन्दुर असके चेलालोरक ओनासंगे मतोरक, असके येसु चेलालोरकुन,
         “लोकुरक नाकुन बोर आन्दुर इन्तोरक?” इदाम पुच्चेमातुर। 19 अनि ओरक येसुन इदाम उत्तर हितुरक, “बपतिस्मा हेवाल युहन्नाल आन्दुर इन्जोर हुचुलोरक इन्तोरक,
         अनि परमेस्वरनोर दास एलियाल+ आन्दुर इदाम दुसरो हुचुलोरक इन्तोरक, अनि पहलेटोर परमेस्वरना पोल्लो वेहवालोरिगाडाल
         बोरे वरोर जिवेमातोर इदाम दुसरो हुचुलोरक इन्तोरक+।” 20 येसु ओरकुन, “मति निमाट नाकुन बाताल इन्तोरीट?” इदाम ओरकुन असा वने पुच्चेमातुर। पतरास
         येसुन, “निमा लोकुरकुन पिसान साटि परमेस्वरनिकेडाल लोहतोर मसिहाल आन्दि” इदाम इतुर+। 21 इद पोल्लोतुन निमाट बोने वेहमाट इदाम येसु चेलालोरकुन पकाय चेतेह किसुन वेहतुर।येसु ओना हायानाताता बारेता वेहान्तोर(मत्ति १६:२४-२८; मर ८:३४—९:१)22 अनि येसु असा चेलालोरकुन इतुर, “नना मानेयतोर मरि पकाय दुःख सहेमायका, अनि यहुदि लोकुरा
         मुक्यालोरक अनि मुक्याह याजक लोकुरक अनि मूसाना नियमतुन करिहवालोरक, नाकुन विरोद किसुन
         हव्कानुरक अनि मून्ड दियाने नना असा जिवेमायिला पहाजे।”येसुना परके हन्दानाता अर्थ(मत्ति १६:२४-२८; मर ८:३४—९:१)23 येसु सबोय लोकुरकुन इतुर: “बोरे नावा परके वासुन नावा चेला बनेमायाना इच्चा कियानुर ते,
         ओर आपुना इच्चा अनि योजनातुन तासिस दरोज आपुना कुरुस ताहच आपुना पकाय तकलिपतुन सहेनकिस
         नावा परके वायिर+। 24 बोर आयि आपुना जिवातुन पिसिहला हुळानुरक ते ओरकुन परमेस्वरना संग मन्ता अनन्ता काळता
         जिवा नष्ट आयार, मति बोर आयि नावा साटि आपुना जिवातुन हियानुर ओरकुन परमेस्वरनासंग अनन्तकाळता
         जिवा पुटार+। 25 मति बोरे मानेय दुनियाता सबोय सुख अनि शान्तितांग वस्तुनुंग पुटहानुर अनि ओर आपुना आत्मातुन
         नरकता पकाय तकलिप साटि हरचियानुर ते ओन बाताल फायदा मन्दार? 26 अनि बोर आयि मानेय नाकुन अनि नावांग पोल्लोनुंग वेहान साटि लज्जा आयनुर ते, ओना बारेते
         नना मानेयतोर मरि वने आपुना बाबोना अनि पवित्र स्वरगदूतनांग महिमासंग दुनियाता न्याय
         कियान साटि वायाना दियाते लज्जेमायका। 27 अनि इगा नितितोरक ओरिगाडाल हुचुलोर लोकुरक परमेस्वरना राज्यतुन हुळाना मुने हायोरक आयनुरक
         इन्जोर नना मिकुन खरोय इन्तोना।”येसुना रुपान्तर(मत्ति १७:१-८; मर ९:२-८)28 अनि आट दियाना पजा येसु पतरसिन, युहन्नान अनि याकुबिन आपुनासंग प्रार्थना कियान साटि
         मटा पोरो ओतुर+। 29 अनि ओर प्रार्थना कियाला आस मन्दुर, असके ओना चेहराता रुप बदले मात, अनि ओना कपळांग वने
         पकाय पान्डरिह आसुन मान्जीला लाकतुंग। 30 अनि सान्डेय मूसाल अनि एलियाल येरक इवुर मानेयक येसुनासंग वळकिला आस मन्दुरक। 31 अनि ओरक महिमाता संगेय दिसतुरक, अनि ओरक येरुसलेम सेहेरतिगा मुने आयाना मता येसुना हायानाता
         पोल्लोतुन वळकिला आस मन्दुरक।32 असके पतरास अनि ओनोर गोतियाहकुन पकाय हुन्जिला वसमन्दु, अनि ओरक हुन्जिला वसमन्द अगडाल,
         सोबाय चेतेमातुरक असके येसुना महिमा आयानातुन अनि ओरक इवुरक मानेयक येसुनासंग निचमन्दुरक
         अदेन हुळतुरक। 33 असके मूसाल अनि एलियाल येसुना हेरेटाल हन्दिला आस मन्दुरक ते, पतरास येसुन इतुर, “हे
         गुरु, माकुन इगा मन्दाना सोबाय मन्ता। माक मून्ड तम्बुंग बनेहकियाकाट, उन्दि नियासाटि,
         उन्दि मूसान साटि, अनि उन्दि एलियान साटि” इदाम ओर बातांग येसुन इन्दिला आतोना इन्जोर
         पुनोर आस इतुर।34 अनि पतरास वळकिला आस मन्दुर अचोन बेरा पोरोडाल उन्दि ढगि वासुन ओरकुन दळमि आत, अनि आबार
         ओरा हिरमुटा आयिला लागतु इन्जोर ओरक वरियतुरक। 35 असके अद आबारताल, “येर नावोर मरि अनि नावोर आचतोर आन्दुर, अनि निमाट येनांग वेहतानुंग
         केन्जाट” इदाम उन्दि लेंग वातु। 36 आबारतीगाडाल लेंगवात बरोबर येसु वरोरे मताप दिसतुर। अनि चेलालोरक कमेक आतुरक, अनि अगा
         आताल पोल्लोतुन हुळसुन अद पोल्लोता बारेते अव दियाते बोने वेहोरक।येसु दुष्ट आत्मा पय्ता पेकान सुदरेह किन्तोर(मत्ति १७:१४-१८; मर ९:२-८)37 अनि दुसरो दिया, ओरक मटाताल अडिय रयिन्दुरक, असके उन्दि हजोर लोकुरा गोहडि येसुना हेरे
         वातुरक। 38 अनि लोकुरा गोहडिताल वरोर मानेय हजोर लेंगदे केयसुन येसुन इतुर, “हे गुरु, नावोर मरिन
         दया किम इन्जोर नना निकुन विनन्ति किन्तोना; ओर नावोर वरोरे मरि मन्तोर। 39 उन्दि दुष्टात्मा नावोर मरिन रोमस रोमस पयसुन ओर हुरहाय पकाय कोलहार किन्तोर, अनि दुष्टात्मा
         नावोर मरिन टोडीतिगाडाल बुम्बूह पसिहनाक पकाय मोडरेह किन्ता। अनि ओन पकाय अदळेह किसुन
         तकलिब हिसुन ओनिगाडाल पसियान्ता। 40 नना निया चेलालोरकुन दुष्टात्मातुन पसहिरक इन्जोर विनन्ति कितान मति ओरक दुष्टात्मातुन
         पसिहिला परोरक आतुरक” इन्जोर इतुर।41 अनि येसु उत्तर हितुर, “हे अविस्वासु अनि जिद्दि लोकुरक, बचोक दियांग मियासंग नना मनका,
         अनि बचोक दियांगताल मियांग इव सबोय पोल्लोनुंग सहेमासोरिंग मनका? इदेक निया मरिन नावा
         हेरे तरा।” 42 अनि ओनोर मरि येसुना हेरे वायिला आस मन्दुर, अचोन बेरा दुष्टात्मा ओन पय्तु अनि तलियला
         लाकतु। मति येसु अद अशुत्मातुन रांगतुर, अनि पेकान सुदरेह किसुन ओना बाबोना कयदे सोपे
         किसितुर। 43 असके सबोय लोकुरक परमेस्वरना हजोर लावता चमत्कारतुन हुळसुन दंगे मातुरक।येसुना हायानाता बारेता दुसरो बेरा वेहान्तोर(मत्ति १७:२२,२३; मर ९:३०-३२)44 अचोन बेरा येसु आपुनोर चेलालोरकुन इतुर, “निमाट नावांग पोल्लोनुंग केन्जाट: नना मानेयतोर
         मरि मानेयकना कयदे पयसिवालोर मन्तोर।” 45 मति येसुनोरक चेलालोरकुन येसु वेहतुर अव पोल्लोनुंग समजेमाय परोरक आतुरक। अनि अव पोल्लोनुंग
         परमेस्वर चेलालोरकुन समजेमायवाहकिन मकिहच इरतुर, अनि चेलालोरक अव पोल्लोता बारेते येसुन
         पुच्चेमायान साटि वरियन्दुरक।सबोयताल हजोर बोर?(मत्ति १८:१-५; मर ९:३३-३७)46 मावा पयकि बोर हजोर मन्तोर इदाम उन्दि विवाद चेलालोकुरा नडुम आतु+। 47 मति येसु चेलालोरा मन्दा पोल्लोतुन पुन्जुन वरोर नोनान तचुन आपुना हेरे निपिहतुर। 48 अनि येसु चेलालोरकुन इन्तोर, “नावा पोरोयदे बोर येर नुनान गिरदाते मानेमायनुर ओर नाकुन
         वने मानेमायनुर; बोर नाकुन मानेमायनुर ओर मानेय नाकुन लोहवाल परमेस्वरतुन मानेमायनुर।
         बाक्याकि मिया पयकि बोर हुडलोनताल हुडलोर आन्तोर ओर सबोय लोकुराताल हजोर आयनुर” इन्जोर
         इतुर+।मियोर होंगते हिलेर ओर मियोर संगे मन्तोर(मर ९:३८-४०)49 अनि युहन्नाल इन्तोर, “हे गुरु, वरोर मानेय निया पोरोयदे दुष्टात्मातुन पसिहान्तोर असके
         माक हुळतोम अनि ओर मावासंग आसुन निया परके ताकोर इन्जोर माक ओन दुष्टात्मातुन पसिहमा
         इन्जोर इतोम।” 50 असके येसु युहन्नान इन्तोर, “ओन निमाट दुष्टात्मातुन पसिहमा इन्जोर इन्माट, बाक्याकि
         बोर मिया होंगते हिलेर ओर मिया संगनोर आन्दुर।”येसुना पोरो सामरि लोकुरा होंग51 अनि येसुना स्वरगतिके हन्दाना बेरा आस मन्द असके येसु येरुसलेम+ हन्दाना विचार कितुर। 52 अनि येसु आपुना हन्दानाता मुने चेलालोरकुन लोहतुर, ओरक हन्जुन येसुन साटि जागा बनेह केविरक
         इन्जोर सामरि लोकुरा उन्दि नाटेनिगा हतुर। 53 अनि येसु येरुसलेम हन्दुर इन्जोर अद नाटेनोर लोकुरक येसुन रेयिला हेवोरक आतुरक। 54 अनि येसुना चेलालोरक युहन्नाल अनि याकुब अव पोल्लोनुंग केन्जुन, “हे प्रबु निया इच्चा
         मतोन ते परमेस्वरना पोल्लो वेहवाल एलियाल कितोर लेहका आबारताल किस अरिहचुन ओरकुन नाश
         कियाना साटि माक आग्या हिम” इदाम इतुर+। 55 मति येसु परके मिळिंचुन चेलालोरकुन रांगतुर, (“निमाट बदामना आत्मातोर आन्दिट इन्जोर बांग
         निमाट पुनविट; मानेयतोर मरि लोकुरा जिवातुन नाश कियाला वायोर, मति जिवातुन पिसहान साटि
         वातोर” इन्जोर इतुर) 56 असके येसु अनि ओना चेलालोरक दुसरो नाटेनिके हतुरक।येसुना परके हन्दानाता किमत(मत्ति ८:१९-२२)57 येसु अनि ओनोर चेलालोरक हरिय हन्दुर, असके वरोर मानेय येसुन, “हे प्रबु निमा बगा-बगा
         दाकि अगा-अगा नियासंग वायका” इन्जोर इतुर। 58 असके येसु ओर मानेयतुन उत्तर हितुर, “कोल्याहकुन मन्दान साटि पान्जांग मन्तांग अनि पिटेनुंग
         मन्दान साटि गुडांग मन्तांग, मति नना मानेयतोर मरिन तला इरान साटि वने बगाय जागा हिले।”59 अनि असा दुसरो मानेयतुन “वरा नावा चेलाल आम” इन्जोर येसु इतुर। ओर मानेय येसुन इतुर,
         “हे प्रबु, नाकुन मुने हन्दा हिम अनि नावोर बाबाल हासुन ओन मिसि निया परके वायका।” 60 अनि येसु ओर मानेयतुन इतुर, “हातोरकुन आपुना मुरदा मिसिला हिम मति निमा हन्जुन परमेस्वरना
         राज्यता पोल्लोंग वेहा+।”61 अनि असा वने तिसरो मानेय इतुर, “हे प्रबु नना नियासंग वायका, मति मुने नावा परिवारतिगा
         हन्जुन सार किस वायान साटि नाकुन परवांगि हिम+।” 62 असके येसु ओर मानेयतुन, “बोर आयि नांगेल पुहानपा परके मिळिन्च हुळान्तोर ओर परमेस्वरना
         राज्यता लायेक हिलेर+” इदाम इतुर।
         
            
               	मटा पोरो अन्जानपा मदत कियान साटि बळगा।

               	९:३ लूका १०:४-११

               	काल्कना डुन्डोतुन कसियसयाना मन्जे परमेस्वर मिकुन येतोर इदाम अर्थ मन्ता।

               	एलियाल परमेस्वरना पोल्लो वेहवाल मतोर।

               	येरुसलेम इस्रयेल देशता उन्दि सहेर मता।

               	९:५४ २ राजा १:९-१६

               	अनि येसु ओर मानेयतुन इतुर, “बोर मानेय आत्मिक जिवाते हातोर ओन आपुना मुरदातुन मिसिला
                     हिम, अनि निमा हन्जुन परमेस्वरना राज्यता पोल्लोतुन वेहा।” 

               	९:६१ १ राजा १९:२०

               	वरोर मानेय पुहान्पा परके मिळिन्च हुळकि ते ओना कालदुन काटेमायार अदामे येसुना चेला आपुना
                     सेवातुन तासि परके दाकिते ओना जिवा नाश आयार।

येसु सत्तर चेलालोरकुन लोहान्तोर101 अनि येसु लोकुरकुन इद पोल्लो वेहता पजा असा सत्तर मानेयकुन चेला बनेकियान साटि आचतुर।
         अनि बोद-बोद सेहेरतिगा अनि नाट-नाटेनिगा हनवाल मन्तोर ओरकुन इवुर-इवुर किसुन आपुना मुने
         लोहचितुर। 2 अनि येसु चेलालोरकुन इतुर, “पन्डता डन्ड पकाय मन्ता, मति बन्यारक कमि मन्तोरक इन्जोर
         ओर आपुना डन्डतिगा कोयान साटि बन्यारक लोहिर इन्जोर डन्डतोर मालकान विनन्ति किम्ट++। 3 हन्ट! अनि मन लावेकिस केन्जाट, नना मिकुन हुंडराहना नडुम बेळांग पिलांग लेहका लोहान्तोना+। 4 इन्जोर निमाट बोदे पिसवि पयमाट अनि बोदे जोरा पयमाट, हरपुह पयमाट; अनि हन्दानपा बोने
         हरतिगा नमस्कार केमाट+। 5 अनि निमाट बोद लोतिगा दाकिट असके, ‘इद लोतिगा शान्ति आयि।’ इदाम इन्ट। 6 अनि अद लोतिगा बोने शान्तिते मन्दानाता इच्चा मन्दार ते, मिया शान्ति अद लोतिगा मन्दार,
         आयोते अद शान्ति मियागा मल्स वायार। 7 अनि बाताल आयि मिकुन हियानुर अदेन निमाट तिंट-उन्ट अदे लोतिगा मन्ट, बाक्याकि बन्यारतुन
         ओना बनि पुटाना योग्य मन्ता। अनि लोहक-लोहक मनमाट+।”8 येसु ओरकुन असा इतुर, “बोद सेहेरतिगा निमाट दाकिट अद सहेरतोरक लोकुरक मिकुन स्वागत कियानुरक
         ते ओरक मिया मुने बाताल आयि तिन्दा हियानुर अदेन निमाट तिंट। 9 अनि अद सहेरतोरक बिमारि लोकुरकुन सुदरे किस, ‘परमेस्वरना राज्य मिया हेरे वाता’ इदाम
         ओरकुन इन्ट। 10 अनि बोद सेहेरतिगा दाकिट, अगाडोरक लोकुरक मियांग केन्जोरक आयनुरक ते, ओरांग हाटुमनिगा
         हन्जुन+, 11 ‘मिया सेहेरता डुन्डो मावा काल्कनिगा टुंडता, अदेन मिकुन चेतावनि हियान साटि माक मिया
         मुने कसियसिंतोरोम। मति परमेस्वरना राज्य मिया हेरे अवता इन्जोर निमाट पुंट’ इदाम इन्टकिट।
         12 परमेस्वरना न्यायता दिया सदोम+ सहेरतोर+ लोकुरकुन दन्ड हियानुर अदेनताल वने पकाय दन्ड मिकुन पुटार इन्जोर नना मिकुन चेतेहकिसुन
         वेहान्तोना+।”पस्तेमायोर लोकुरा सेहेर(मत्ति ११:२०-२४)13 येसु ओरकुन असा इतुर, “हे कुराजीन अनि बेतसयदा+ सहेरतोरक लोकुरक! नना मिया सहेरतिगा हजोर हजोर अत्भुत चमत्कारता बुतो कितान मति निमाट
         आपुना गलतिता बारेते पश्चाताप केविट। इदे अत्भुत चमत्कारता बुतोतुन सूर अनि सिदोन+ सहेरतिगा+ किस मनेना ते अदे बेरा लोकुरक आपुना दुःख प्रगट कियान साटि पोताता बन्डि करिस निरतिगा
         उदस मनेर। 14 अनि न्यायता दिया सूर अनि सेयदातुन दन्ड हियानुर अदेनताल वने पकाय दन्ड मिकुन पुटार।
         15 अनि हे कफरनहुम+ सहेरते मनवालोरक लोकुरक, माक स्वरगतिगा दाकोम इन्जोर निमाट आपुना मन्दे आलिहन्तोरिट,
         मति निमाट अडिय नरकतिगा दाकिट+।”16 अनि येसु असा इतुर, “मिया पोल्लो केन्जान्तोरक ओरक नावा वने पोल्लो केन्जान्तोरक; अनि
         मिकुन तुच्चा समजेमान्तोरक ओरक नाकुन वने तुच्चा समजेमान्तोरक; अनि नाकुन तुच्चा समजेमान्तोरक
         ओरक नावोरक लोहतोरकुन वने तुच्चा समजेमान्तोरक।”सत्तर चेलालोरक मल्स वान्तोरक17 अनि सत्तर चेलालोरक गिरदा आसोरिंग मलसवासुन “हे प्रबु, निया पोरोयदे माक दुष्टात्मातुन
         वने टन्डतोम” इन्जोर येसुन वेहिला लाकतुरक। 18 अनि येसु चेलालोरकुन इतुर, “नना सयतानतुन बिजलि लेहका पोरोडा स्वरगताल अडिय अरताल हुळतान।
         19 नना मिकुन तरास्कना अनि मिचोना अनि सयताना सबोय लावता पोरोडाल कालदे गसेकिसोरिंग ताकाना
         अदिकार हितोना; अनि बोदे चिजताल मिया जिवातुन बसकेय हानि आयो आयार। 20 मति दुष्टात्मा मिया आग्या मानेमास पसिहनातांग इन्जोर निमाट गिरदा आयमाट, मति मिया पोरोय
         स्वरगतिगा कोटताल मन्ता इन्जोर गिरदा आम्ट।”येसु पवित्र आत्माते गिरदा आन्तोर(मत्ति ११:२५-२७; मत्ति १३:१६,१७)21 अनि अचोन बेरा येसु पवित्र आत्माते पकाय गिरदा आसुन इतुर, “हे बाबा, स्वरगतोर अनि दरतितोर
         प्रबु, निमा इव सबोय पोल्लोनुंग ग्यानि लोकुराताल अनि समजदार लोकुराताल मकिहच इरस मतोन,
         अनि परमेस्वरनिगा खरोय विस्वास कियाना इच्चा मन्तोरक बालक लेहका मन्तोरक ओरक नम्र स्वभावतोर
         लोकुरकुन निमा तोहिति इन्जोर नना निया धन्यवाद किन्तोना। इंगो, हे बाबा, अदेय पोल्लो
         निकुन सोबाय लाकत। 22 नावोर बाबाल सबोय नावा कयदे सोपे किसितोर अनि मरि बोर आन्दुर इन्जोर केवल बाबोन हरचि
         दुसरो बोरे पुनोर। अनि बाबो बोर आन्दुर इन्जोर केवल मरि अनि आपुना बाबोना बारेते तोहच
         हियान साटि बोना पोरो मरि इच्चा कोन्तोर ओरे हरचि दुसरो बोरे पुन्तोर” इन्जोर इतुर+।23 अनि येसु चेलालोरा हेरे वरोरे हन्जुन केवल ओरा साटि इदाम इतुर, “इदेक इव सबोय पोल्लोनुंग
         हुळान्तोरिट निमाट धन्य मन्तोरक। 24 निमाट हुळान्तोरिट ओद पोल्लोनुंग परमेस्वरना पोल्लो वेहवाल पकाय लोकुरक अनि पकाय राजा
         लोकुरक हुळान साटि विचार कितुरक ते वने ओर हुळवाप मन्तोरक, अनि निमाट केन्जातोरिट ओद
         पोल्लोनुंग केन्जान साटि विचार कितुरक ते वने ओरक केन्जवाप मन्तोरक” इन्जोर इतुर।मयातोर सामरिना पिटो25 अनि पजा, मूसाना नियमतुन करिहवाल वरोर मानेय नितितुर अनि येसुना परिक्षा कियान साटि,
         “हे गुरु, नना अनन्त जिवाता वारसन आयान साटि बाताल कियाका?” इदाम पुच्चेमातुर+। 26 असके येसु ओर मानेयतुन, “परमेस्वरना पवित्र पुस्तकतिगा बाताल कोटताल मन्ता? अनि निमा
         पवित्र पुस्तकतिगा कोटता अद पोल्लो बदाम समजेमान्तोन?” इन्जोर पुच्चेमातुर। 27 अनि ओर मानेय येसुन, “ ‘निमा आपुना परमेस्वरदुन आपुना सबोय मन्दे, सबोय आत्माते, सबोय
         लावदे, अनि सबोय बुद्धिते मया किम’, अनि ‘आपुना हेरेटोर लोकुरकुन आपुना लेहका मया किम’
         ” इदाम उत्तर हितुर+। 28 अनि येसु ओर मानेयतुन इतुर, “निमा खरोय उत्तर हितोन, इदाम किसोरिंग मनकि ते निकुन अनन्त
         जिवा पुटार+।”29 मति ओर आपुनास बराबर मन्तोर इदाम तोहान साटि ओर असा उन्दि प्रश्न येसुन पुच्चेमातुर,
         “नावा हेरेटोर बोर आन्दुर?” 30 असके येसु ओर मानेयतुन उत्तर हितुर: “वरोर मानेय येरुसलेम सहेरताल यरिहो+ नाटेनिके हन्दिला आस मन्दुर, असके ओन्डकाह ओना हिरमुटा आसुन ओनांग कपळांग टन्डस पिटितुरक
         अनि बेहोस आनाहकिन ओरक वितितुरक। 31 असके अदे हरतिगाडाल यहुदि लोकुरा वरोर याजक हन्दिला आस मन्दुर, मति ओर बेहोस आतोर मानेयतुन
         हुळसुन ओन हुळवाप ओना हुळुंचसा लकताल हतुर। 32 अनि इदाम लेहका असा वरोर लेवि+ मानेय अदे हरतिगाडाल हतुर, अनि ओर वने बेहोस आतोर मानेयतुन हुळसुन ओन हुळवाप ओना हुळुंचसा
         लकताल हतुर। 33 मति वरोर सामरि जातितोर मानेय अदे हरतिगाडाल हन्दिला लाकतुर, असके ओन ओर बेहोस आतोर मानेयतुन
         दिसतुर। अनि ओर बेहोस आतोर मानेयतुन हुळसुन ओना जिवा नोपीचुन दया कितुर+। 34 अनि सामरि जातितोर मानेय बेहोस आतोर मानेयना हेरे वासुन ओनांग किरकनिगा निय अनि दवायि
         दोहतुर, अनि आपुना गदि पोरो ओन बोरसतुर अनि उन्दि लोतिगा ओसुन ओना सेवा कितुर।35 अनि दुसरो दिया सामरि मानेय उन्दि दीयातांग रोजीतांग डबुंग पुटान्तांग अचोक डबुंग लोन
         मालकान हितुर। अनि इतुर, ‘येना सेवा किसोरिंग मनकिट, अनि निकुन असा लागानुंग अव डबुंग
         नना मल्स वायका असके निकुन हियाका’ इन्जोर इतुर।”36 असके येसु मूसाना नियमतुन करिहवालिन इतुर, “इदेक निमा समजेमाति ते वेहा अदे हरतिगाडाल
         येरक हतुरक मुवुरासक लोकुरकनिकेडाल ओन्डकाहना मार तिनवाल मानेयना हेरेटोर बोर आतुर?”
         37 असके मूसाना नियमतुन करिहवाल इतुर, “बेहोस आस मन्तोर ओन दया कितुर ओर ओना हेरेटोर आतुर”
         इन्जोर इतुर। असके येसु इतुर, “हन, अनि निमा वने अदामे किम।”येसु मारता अनि मरियमना लोतिगा38 येसु अनि ओना चेलालोरक येरुसलेम सहेरतिके हन्दिला आस मन्दुरक, असके उन्दि नाटेनिगा अवतुरक,
         अनि मारता पोरोयदा उन्दि आळ येसुन आपुना लोतिके ओतु+। 39 अनि मरियम पोरोयदा मारताना उन्दि हेलाळ मता, अद प्रबु येसुना काल्क हेरे उचुन ओना पोल्लोनुंग
         केन्जिला आस मन्द। 40 मति मारता पोरोयदा आळ वरताहकुन जेवन बनेहकिनेक तान पकाय पिसकाट वात। असके मारताल येसुना
         हेरे वासुन, “हे प्रबु, नावा हेलाळ नाकुन बुतोकियाला वरायतुन हरचिता इन्जोर निकुन बाताले
         चिन्ता हिले, नावा मदत केवि इदाम तान निमा वेहा!” इन्जोर हन्दिला लाकतु। 41 अनि येसु तान उत्तर हितुर, “मारता हे मारता, निमा पकाय पोल्लोनांग चिन्ता किन्तोन अनि
         वरयान्तोन, 42 मति उन्दि पोल्लो सबोयताल मुक्य पोल्लो मन्ता, अद सोबाता पोल्लोतुन मरियम आचता, अद पोल्लोतुन
         बोरे तानिगाडाल उन्दिला परोर।”
         
            
               	पन्डताल डन्ड मन्जे परमेस्वरना पोल्लो केन्जुन परेमेस्वरतानिगा विस्वास कियाना साटि पकाय
                     लोकुरक तयार मन्तोरक। बन्यारक मन्जे परमेस्वरना सेवेक मन्तोरक। डन्डतोर मालकाल मन्जे
                     परमेस्वर मन्तोर।

               	सदोम सहेरतोर लोकुरक पकाय खराब मतोर इन्जोर परमेस्वर ओरकुन किसिते नाश कितुर।

               	कुराज अनि बेतसयदा गलील नाहारता किनाराते उत्तर दिसाता उन्दि यहुदि सहेर मतांग।

               	सोर अनि सिदोन यहुदि लोकुरा सेहेर हिले आसि। ओरक परमेस्वर अनि ओना आग्यातुन स्विकार केवोर
                     आन्दुरक। 

               	कफरनहुम यहुदिलोकुरा सेहेर माता

               	यरिहो यहुदि जिल्लाता उन्दि सहेर मता।

               	लेवि इस्रयेल देशता याजक लोकुरा उन्दि पाडि मता।

येसु चेलालोरकुन प्रार्थना करहान्तोर(मत्ति ६:९-१३)111 अनि येसु उन्दि जागातिगा हन्जुन प्रार्थना कियाला आस मन्दुर। अनि येसुना प्रार्थना मारत
         असके ओना चेलालोरकनिगाडाल वरोर चेलाल येसुना हेरे हन्जुन इतुर, “हे प्रबु, युहन्नाल आपुनोर
         चेलालोरकुन प्रार्थना कियान साटि करिहतोर अदामे माकुन वने निमा करहा।”2 येसु आपुनोरक चेलालोरकुन इतुर, “निमाट प्रार्थना कियाकिट असके इदाम प्रार्थना किम्ट:‘हे स्वरगतोर बाबा,निया पोरोयदुन पवित्र इनिरक,अनि निया राज्य वायि।3 मावा दियामेटा जेवन रोजदिया माकुन हिसोरिंग हन,4 अनि माक वने मावा सबोय गुना केवालोरकुन मापि किन्तोरोम अदाम लेहका मावा पापतुन वने मापि
         किम,अनि माकुन परिक्षाते अरिहमा, सयतानताल पिसहा।’ ”प्रार्थनाता लाव(मत्ति ७:७-११)5 असके येसु आपुनोरक चेलालोरकुन इतुर, “मियागा बोरे मानेयतुन बोरे वरोर गोतियाल मन्तोर
         इदाम विचारकिम, अनि अरदो नरका निमा ओना हेरे हन्जुन, ‘हे गोतिया, नाकुन मून्ड रोटिंग
         हिम, 6 बाक्याकि नावोर वरोर गोतियाल नावा लोतिगा वातोर, अनि ओन तिन्दिला हियान साटि नावा लोतिगा
         बाराय हिलेंग’ इदाम इन्कि ते, 7 ‘हे गोतिया निमा नाकुन तरास हेमा, इदेक मारिकेहताल मन्ता, अनि नावा बालक कटुलतिगा हुन्चतोर
         इन्जोर नना तेचुन निकुन हिया परोन?’ इदाम नियोर गोतियाल लोपाडाल इतुर, 8 ओर नियोर गोतियाल मन्तोर इन्जोर तेचुन निकुन रोटिंग हिया परोर आतुर, मति ओनोर गोतियाल
         लज्जा हरचुन तलकसोर ते ओन बोचोक रोटिंग पहाजे अचोक ओर ताहच हियानुर इन्जोर नना मिकुन
         वेहान्तोना।”9 येसु इतुर, “अनि नना मिकुन वेहान्तोना: निमाट तलकिकिट ते मिकुन हियानुर; पळकिकिट ते निमाट
         कलियकिट; मारितुन कोहकिकिट ते मिया साटि तरयानुर। 10 बाक्याकि तलकसोर मन्तोर ओर मानेयतुन पुटान्ता; अनि पळकसोर मन्तोर ओर मानेयतुन कल्यान्तोर;
         अनि मारितुन कोहकचोर मन्तोर ओर मानेय साटि तरयानुर इन्जोर नना इन्तोना। 11 मियागा बोरे बाबालिन ओनोर मरि रोटि तलकान्तोर ओर आपुनोर मरिन कल हियानुर बहे? अनि मीन
         तलकिर ते ओन मीनता बदला तरास हियानुर बहे? 12 अनि ओर कोर मेन्ज तलकिर ते, ओन मिचो हियानुर बहे? 13 इदाम निमाट खराब मन्ज वने आपुनांग बालकुन सोबातांग चिजक हियाना पुन्तोरिट ते मिवोर स्वरगतोर
         बाबाल आपुनोर तलकवालोरकुन पवित्र आत्मा बचोक अधिक हियानुर!”येसु अनि बालजबुल(मत्ति १२:२२-३०; मर ३:२०-२७)14 अनि वरोर मानेयतुन बोदे दुष्टात्मा मुकाल बनेकिस मन्दा, अद दुष्टात्मातुन येसु ओनिगाडाल
         टन्डतुर। दुष्टात्मा ओनाकेडाल पसियस हतु असके ओर मुकाल मानेय वळकिला लाकतुर, अनि सबोय
         लोकुरक इद हुळसुन दंगे मातुरक+। 15 मति लोकुरकला गोहडिताल हुचुलोरक लोकुरक, “येसु ते बालजबुल+ पोरोयदा दुष्टात्मातांग मुक्यालना मदतते दुष्टात्मातुन पसिहान्तोर” इन्जोर इतुरक।16 दुसरो लोकुरक येसुना परिक्षा किसुन स्वरगताल उन्दि चिना तलकिला लाकतुरक+। 17 मति येसु लोकुरा मन्दुन पुतुर अनि लोकुरकुन इतुर: “उन्दि राज्यता लोकुरक आप आपुना विरोद
         किस फुट आयकिट ते अद राज्य नाश आन्ता, अनि उन्दि लोता लोकुरक आप आपुनासंग वाहचान्तोरक
         ते अद लोन वने नाश आन्ता। 18-19 अनि सयतान आपुनाय होंग कियार ते सयताना राज्य बदाम मन्दार? बाक्याकि नना बालजबुलना मदतते
         दुष्टात्मातुन पसिस हिन्तोना इदाम निमाट नावा बारेते इन्तोरीट, ते मिवोरक चेलालोरक बोना
         मदतते टन्डान्तोरक? 20 मति येसु इन्तोर, नना परमेस्वरना लावदे दुष्टात्मातुन पसियस हिन्तोना ते परमेस्वरना राज्य
         खरोय मिया हेरे वाता।”21 येसु असा ओरकुन इतुर, “लाववाले पेहेलवान मानेय हत्यार पयसुन आपुना लोतुन केपान्तोर असके
         ओना संपति पिस मन्दार। 22 मति ओर लाववाले पेहेलवान मानेयताल वने हजोर लाववाले पेहेलवान ओन हारेहकिसुन जिकान्तोर
         ते ओना भरोसा मन्ता ओद हत्यारकुन उन्चुन ओना संपतितुन लुटे किसुन लोकुरिगा तुसिन्तोर।”23 अनि येसु इतुर, “नावासंग हिलेर ओर नावा होंगते मन्तोर, अनि नावासंग सेवाते लोकुरकुन परमेस्वरना
         हेरे तरोर ओर परमेस्वरना हेरेटाल लोकुरकुन लक किन्तोर+।”दुष्टात्मा मलस वान्ता(मत्ति १२:४३-४५)24 अनि येसु ओरकुन इतुर, “अनि उन्दि दुष्टात्मा मानेयतिगाडाल पसियान्ता ते वतिताल जागातिगा
         रोमान साटि पळकसोरिंग वल्यान्ता अनि बगाय कल्यो आन्ता असके, ‘बगाडाल नना पसियान्तोना
         अदेय लोतिगा मलस दाका’ इदाम इन्ता। 25 अद लोतिगा दुष्टात्मा मलस वासुन अद लोतिगा बोरे साप किसुन क्रमानुसार तयारि किस इरता
         हुळान्ता। 26 असके अद दुष्टात्मा अदेनताल वना पकाय दुष्ट बुतोंग किन्ता सात दुष्टात्मांगतुन असा वने
         आपुनसंग ततान्ता अनि अव अद लोतिगा हन्जुन उदान्तांग। अदाम ओर मानेयता तकलिप मुनेटाल तकलिपताल
         वने पकाय आन्ता।”खरोय धन्य बोर मन्तोर27 अनि येसु लोकुरकुन दुष्टात्माता बारेते वेहिला आस मन्दुर, असके लोकुरा भीळतिगाडाल उन्दि
         आळ हजोर लेंगदे इतु, “निकुन जनम हिता अनि निकुन पालन पोषन किता अद याल धन्य मन्ता।” 28 अनि येसु अद आळदुन इतुर, “इंगो, मति परमेस्वरना पोल्लोतुन केन्जुन मानेमान्तोरक ओरक अदेनताल
         वने धन्य मन्तोरक।”स्वरगता चिन्हातुन तलकान्तोर(मत्ति १२:३८-४२)29 अनि लोकुरा भीळ पकाय डगि आयिला लाकतु, असके येसु इन्तोर, “इद पिळितोरक लोकुरक पकाय खराब
         लोकुरक मन्तोरक। ओरक चिनांग पळकान्तोरक, मति योनान चिन्हातुन हरचुन दुसरो बोदे चिना असा
         ओरकुन हेवोर+। 30 अनि योनान+ निनवे देशतोरक लोकुरक साटि चिना आतुर, अदाम लेहका नना मानेयतोर मरि वने इद पिळितोरक
         लोकुरक साटि चिना आयका+। 31 अनि इस्रयेल देशता दक्षिण भागता शेबा देशता रानि न्यायता दियाते असा जिवे मासुन+, इद बेरातोरक लोकुरकुन न्यायता दियाते दन्ड हियान साटि ओरा विरुद गवाहि हियार; बाक्याकि
         अद रानि सुलेयमानना ग्यान केन्जान साटि दरतिता पकाय लकताल वासि+; मति हुळाट, सुलेयमानताल वने पकाय हजोर मानेय इगा मन्तोर, मति ओना पोल्लोतुन निमाट केन्जविट।
         ओर मानेय नना आन्दान। 32 अनि निनवे देशतोरक लोकुरक न्यायता दिया इद पिळितोरक लोकुरासंग निचुन ओरकुन दोष लावेकियानुरक;
         बाक्याकि निनवे देशतोरक लोकुरकुन योनाल परमेस्वरना पोल्लोतुन वेहतुर, अनि ओरक केन्जुन
         आपुना पापताल पस्तेमातुरक, मति हुळाट, योनाताल वने पकाय हजोर मानेय इगा मन्तोर, मति ओना
         पोल्लोतुन निमाट केन्जविट। ओर मानेय नना आन्दान+।”मेन्दुलता वेळिचि(मत्ति ५:१५; मत्ति ६:२२-२३)33 अनि येसु असा इतुर, “टिवरि पयटे किसुन बोरे कटुल अडिय या अळका अडिय इरोरक, मति लोपा वायवालोरकुन
         वेळिचि आयि इन्जोर कोपेलातिगा इरान्तोर+। 34 निया मेन्दुलता टिवरि निया कोन्डांग आन्दुंग। इन्जोर नियांग कोन्डांग सोबाय मन्तांग ते
         निया सबोय मेन्दुल वेळिचि मन्ता। मति नियांग कोन्डांग खराब मन्तांग ते निया सबोय मेन्दुल
         आन्दार मन्ता। 35 इन्जोर इदेक मियागा मन्ता ओद वेळिचि आन्दार आयिला हेमाट इदाम निमाट सावदान मन्ट। 36 अनि निया सबोय मेन्दुलतिगा वेळिचि मन्ता अनि मेन्दुलता बोद वने कोन्टाते आन्दार हिले
         ते उन्दि टिवरिता बदाम वेळिचि हिन्ता अदामे निया सबोय मेन्दुल वेळिचिते निन्दार+।”येसु मूसाना नियमतुन करिहवालोर अनि परीसिलोकुरा विरोद वळकान्तोर(मत्ति २३:१-३६; मर १२:३८-४०)37 अनि येसु वळकिला आस मन्दुर, असके वरोर परीसि मानेय ओना लोतिगा जेवेकिम इन्जोर विनन्ति
         कितुर। असके येसु ओर परीसिना लोतिगा हन्जुन लोपा जेवेकियान साटि उदितुर। 38 अनि येसु यहुदि रिवाचता अनुसार कय नोरवाय जेवेकियान साटि उदितुर इन्जोर परीसि मानेय येसुन
         हुळसुन दंगे मातुर।39 अनि येसु परीसि मानेयतुन इतुर, “निमाट परीसि लोकुरक वाटिनुंग अनि दळियानुंग पोरोह-पोरोह
         साप किस मान्जे किन्तोरिट, मति मिया मन्दा लोपा पकाय लालच अनि खराब पोल्लोंगते निन्दितांग।
         40 हे निरबुद्धि लोकुरक! परमेस्वर ते लोपाडा भागतुन बनेकितोर, ओर बाहरोटा भागतुन वने बने
         कितोर। 41 मति इंगो, निमाट आपुनांग कयदे बाताल बाताल मन्ता अदेन दान कियाकिट ते मियांग सबोय चिजक
         मिया साटि शुद्ध आयनुंग। 42 हे परीसि लोकुरक मिकुन हाय! निमाट सबोय चिजकनांग दाहवो भाग परमेस्वरदुन हिंतोरिट, मति
         न्यायतुन अनि परमेस्वरना मयातुन हरचिन्तोरिट। अनि दाहवो हिम्ट अनि परमेस्वरतुन मया किस
         दुसरो लोकुरकुन न्यायते व्यवहार किम्ट+। 43 हे परीसि लोकुरक मिकुन हाय, निमाट समाज मन्डलितिगा मुक्या मुक्या गदिंगनिगा अनि हाटुमतिगा
         नमस्कार पुटाना हुळान्तोरिट। 44 हाय मिकुन, बाक्याकि निमाट अव चुना उसतांग पान्डरिह बिजगुडिता लेहका मन्तोरिट, अवेना
         पोरो ताकान्तोरक ओर पुनोरक अवेना लोपा बचोक दोयिंगता इन्जोर।”45 असके मूसाना नियमतुन करिवाल वरोर मानेय येसुन इतुर, “हे गुरु, इदाम पोल्लोंग वेहचुन निमा
         मावा निन्दा किन्तोन।” 46 अनि येसु इतुर, “मूसाना नियमतुन करिहवाल लोकुरकुन हाय, निमाट कटिन पोल्लोंग अनि आग्यानुंग
         मानेयकुन वेहान्तोरिट मति अदेन कियाना पकाय कटिन मन्ता। मति निमाट अव आग्यानुंग अनि पोल्लोनुंग
         आपुन मानेमायान साटि ओरकुन बाताले मदत केविट। 47 मिकुन हाय, मुनेटोर परमेस्वरना पोल्लो वेहवालोरकुन मिवोरक दादि बाबोलोरक हव्कतुरक। अनि
         निमाट इद बविस्या वेहवालोरकुन साटि बिजगुडिंग बनेहकितुरक। 48 इन्जोर निमाट आपुनोरक बाबो दादिलोरा ओद बुतोंगतांग गवाहि मन्तोरिट अनि अदेन सम्मत किन्तोरिट;
         बाक्याकि मिवोरक बाबो दादिलोरक ओरकुन हव्कतुरक अनि निमाट ओरांग बिजगुडिंग बनेकिन्तोरिट।
         49 इन्जोर परमेस्वर आपुना ग्यानते मुनेटाले वेहतोर, ‘नना परमेस्वरना पोल्लो वेहवालोरकुन
         अनि परमेस्वरना पोल्लोतुन वेहान साटि आचतोर येसुना खास चेलालोरकुन ओरा हेरे लोहका अनि
         ओरक हुचुलोरकुन सत्तेकियानुरक अनि हुचुलोरकुन हव्कानुरक।’ 50-51 हाबिलना हव्कानाताल येरुसलेम मन्दिरता वेदि अनि पवित्र जागाता नडुम ओरक हव्कस नतुर तुहतोरक
         जकरयाना हव्कनावनाह, इद दुनियाता सुरुवाताले बचोलोरक परमेस्वरना पोल्लो वेहवालोरकुन होवक्स
         नतुर तुहतोरक ओर सबोय लोकुरा नतुरतुन इद पिळितोरक लोकुरक उत्तर हियाला पहाजे। इंगो, इद
         पिळितोरक लोकुराताल नना हिसाब येतानुर इन्जोर नना मिकुन चेतेकिसुन वेहान्तोना+।”52 येसु असा इतुर, “मूसाना नियमतुन करिहवालोर मिकुन हाय, मिकुन पकाय हजोर डन्ड पुटार बाक्याकि
         निमाट आपुना परमेस्वरिन पुनविट अनि दुसरो लोकुरकुन परमेस्वरिन समजेमायान साटि परवांगि
         हेविट, इद उन्दि लोता कुन्जि निमाट हरचताप लेहका मन्ता। निमाट आपुना ओद लोतिगा हनविट,
         अनि निमाट दुसरोन वने ओद लोतिगा होळियला हेविट।”53 अनि येसु अगडाल पसियतुर असके मूसाना नियमतुन करिहवालोरक अनि परीसिलोकुरक, 54 येसुना विरोदते ओनासंग वाद-विवाद किसुन ओना परके हतुरक। येसुना टोडिताल बोदे गलति पोल्लोंग
         पसियानपा ओन फसेकिस पयान साटि ओरक असा वने पकाय प्रश्न पुच्चेमास ओन चेळेकियाला लाकतुरक।

कपटि लोकुराताल चोवकोस मन्ट(मत्ति १०:२६-२७)121 अनि अचोन बेरा येसुन हुळान साटि हजार हजार लोकुरा पकाय भीळ दुरस-दुरसुन एकमेका पोरोडाल
         वायिला लाकतुरक असके येसु सबोयताल मुने आपुनोरक चेलालोरकुन इन्दा लाकतुर: “परीसिलोकुरा
         कपटि पोल्लोंगताल चोवकोस मन्ट, बाक्याकि ओरांग पोल्लोंग होवियता पिन्डि लेहका मन्ता+। 2 अनि मकिहचुन इन्तोरक बोदे पोल्लोंग दिसानुंग, अनि गुपित इरतोक अव सबोय पोल्लोनुंग वने
         पुन्दानुरक+। 3 इन्जोर निमाट बोव पोल्लोनुंग आन्दारतिगा वेहानुरक, अनि लोन लोपा पुसकिने वेहान्तोरिट
         अव पोल्लोनुंग सबोय लोकुरा मुने वेहानुर।”माक बोन वरियला पहाजे(मत्ति १०:२८-३१)4 अनि येसु असा इन्तोर: “मति नावोर गोतियाह नना मिकुन इन्तोना, मेन्दुलतुन हव्कान्तोरक
         मति इदेना तासि असा दुसरो बाताले किया परोरक बोरे लोकुरकुन वरियमाट। 5 मति निमाट बोने वरयाट इन्जोर नना मिकुन चेतेकिसुन वेहका, हव्कसुन नरकतिगा वाटसियाना अदिकार
         मन्ता परमेस्वरिन वरियमाट, इंगो, नना निमाट परमेस्वरदुन वरयाट असा मिकुन वेहान्तोना।
         6 अनि रन्ड पयसाने सेयुंग कोळका पिटेंग लोकुरक मोमान्तोरक बहे? मति परमेस्वर अदेना पयकि
         उन्दि वने मरंगोर। 7 अनि मिया तलातांग कल्क वने लकतांग मन्तांग। इन्जोर निमाट वरियमाट, पकाय कोळका पिटेनताल
         वने मिया हजोर किमत मन्ता।”येसुना गवाहि वेहानाता जरुरि(मत्ति १०:३२-३३; १२:३२; १०:१९-२०)8 अनि येसु लोकुरकुन इन्तोर, “नाकुन मानेयकना मुने बोर आयि मानेमायनुर ते ओन नना मानेयतोर
         मरि वने स्वरगदूतकना मुने मानेमायका। 9 मति नाकुन मानेयकना मुने बोर मानेमायोर आयनुर ते ओन परमेस्वरना स्वरगदूतकना मुने मानेमायो
         आयका। 10 अनि नना मानेयतोर मरिन बोर आयि होंगते बोदे पोल्लो इन्दानुर ते ओना गुना मापि कियानुर,
         मति पवित्र आत्माता निन्दा बोर आयि कियानुर ते ओना गुनातुन मापि पुटपरो+।”11 अनि येसु इन्तोर, “मिकुन नावा कारणते मिया समाज मन्डलितिगा अनि मिया मुक्या मानेयकना
         मुने अनि मिया अदिकारक लोकुरा मुने ओयनुरक, नना बदाम वळकिका अनि बदाम जवाब हियाका इन्जोर
         अद बेरा निमाट बोदे पोल्लोता चिन्ता केमाट+। 12 बाक्याकि परमेस्वरना पवित्र आत्मा अदेबेराते बाताल वळकाना मन्ता अद पोल्लोतुन मिकुन करहानुर।”वरोर धनि मानेयना पिटो13 अनि लोकुरा भीळतिगाडाल वरोर मानेय येसुन इतुर, “हे गुरु, बाबोना संपतितुन नावासंग तुसीर
         इन्जोर नावोर हजोर दादान वेहा।” 14 अनि येसु ओर मानेयतुन इतुर, “हे मानेय, नना मिया न्याय केवाल अनि तुसवाल आन्दान इन्जोर
         निकुन बोर वेहतुर?” 15 अनि येसु लोकुरकुन इतुर, “निमाट चोवकोस मन्ट! सबोय प्रकारतांग लालच कियानाताल आपुनतुन
         पिसहाट; बाक्याकि बोनाय जिवनता आदार संपति कमेहकियाना हिले।”16 अनि येसु लोकुरकुन उन्दि पिटो वेहतुर: “बोरे धनि मानेयता डन्डतिगा पकाय वन्जिंग पन्डतुंग।
         17 असके ओर ‘इदेक नना बदाम कियाका? बाक्याकि इदेक नावांग वन्जिनुंग इरान साटि जागा हिले’
         इन्जोर धनि मानेय आपुना मन्दे आल्हिला लाकतुर। 18 असके ओर इतुर, ‘नना इदाम कियाका, नावांग वन्जिंग इराना लोहकुन अरिचुन अदेन हजोर बनेकियाकान
         अनि अगा नना सबोय पन्डतांग वन्जिनुंग अनि बाकि चिजकुन इरका। 19 अनि नना आपुनतुन इदाम इन्का, “नियागा पकाय वरसांग साटि पकाय धनसंपति इरतोना; मजा किम
         तिन-उन अनि सोबाय मन।” ’ 20 मति परमेस्वर धनिमानेयतुन इतु, ‘हे मूरखाल मानेय! इदे नरका निया जिवातुन नना ओयका; असके
         इद निमा धनसंपतितुन डगि कितोन अद बोना आयार?’ 21 परमेस्वरना मुने धन बनेकेवोर आस आपुना साटि धनसंपति डगि किन्तोर ओर मानेय इदाम आन्दुर।”परमेस्वरनिगा भरोसा इराट(मत्ति ६:२५-३४)22 अनि येसु आपुनोर चेलालोरकुन इतुर, “निमाट आपुना जिवाता बारेते माक बातांग तिनकोम; अनि
         आपुना मेन्दुल साटि माक बातांग करकोम इदाम आल्हिमाट इन्जोर मिकुन नना वेहान्तोना। 23 बाक्याकि तिन्दानाताल वने जिवा हजोर मन्ता, अनि कपळांगताल वने हजोर मेन्दुल मन्ता। 24 अनि कवरानिके हुळाट: अव बसकेन वीतोंग अनि बसकेय कोयोंग, अनि अवेकुन वन्जिंग इरान साटि
         टोलिवने हिले, मति परमेस्वर कावराकुन पालेकिन्तोर, अनि कावरांगताल निमाट हजोर मन्तोरिट।
         25 आलहिचुन आपुना वरसानुंग हुडुक गेला बरसिला परान्तोर मिया पयकि बोर मानेय किया परान्तोर?
         26 अनि निमाट सबोयताल हुडला बुतोतुन वने कियापरविट ते असा दुसरो पोल्लोंग साटि बाक्या आल्हान्तोरिट?”27 अनि येसु ओरकुन असा इतुर, “अनि केळातांग पुंगाह बदाम बरसतांग इन्जोर हुळाट; अव बाताले
         बुतो केवोंग अनि आपुन साटि सन्दरांग वने बनेहकेवोंग; मति सुलेयमान राजानिगा सबोय प्रकारता
         पकाय धनसंपति मता, मति ओर वने बसकेय केळातांग पुंगाह लेहका सिंगार केवोर आस मन्दुर इन्जोर
         नना मिकुन वेहान्तोना+। 28 अनि नेन्ड मन्ता मति नाळि किस्तिगा अचियानुर दिपा पल्लातिगा रोन्डातुन परमेस्वर इदाम
         लेहका मोळिहतुर ते हे अरदो विस्वास केवालोरक लोकुरक मिकुन परमेस्वर अदेनताल वने बचोन
         सोबातांग कपळांग करहोर आयनुर? 29 अनि माक बातांग तिनकोम अनि बातांग उन्कोम इन्जोर मिया मन्दे इदाम चिन्ता केमाट। 30 बाक्याकि दुनियातोरक सबोय लोकुरक इव पोल्लोनांग चिजकुन पळकसोरिंग मन्तोर, मति इव सबोय
         चिजक मिकुन जरुरत मन्ता इन्जोर मिवोर स्वरगतोर बाबाल पुन्तोर। 31 इन्जोर पहले निमाट परमेस्वरना राज्यतुन पळकाट अनि अदेनासंग इव सबोय चिजक वने मिकुन पुटानुंग।”स्वरगता धनसंपति(मत्ति ६:१९-२१)32 येसु असा इतुर, “हे परमेस्वर साटि अलगो कितोरक विस्वासि लोकुरक, निमाट हुचुलोरे मन्तोरिट
         मति वरियमाट, बाक्याकि मिवोर स्वरगतोर बाबाल स्वरग राज्य मिकुन हियान साटि मिया पोरो
         गिरदा मन्तोर। 33 अनि निमाट आपुना धनसंपतितुन मोमसुन दान हिसिम्ट। बोरे कलेरक ओयोर या पुळियक वने तिन्ज
         नाश केवोंग ओद स्वरगतिगा, बसकेन जुनाल आयो आयार पिसविंग अनि बसकेय मारो आयार धनसंपतिहकुन
         स्वरगतिगा डगि किम्ट। 34 बाक्याकि बगा मिया धनसंपति मन्ता अगा मिया मन वने लागस मन्दार।”चेता मन्ट35 येसु ओरकुन असा इतुर, “परमेस्वरना सेवाकियान साटि तयार आस दिवा पयटे किस केपसोरिन मन्ट+, 36 ओनोर मालकाल मरमिंग साटि हन्जुन मलस वासुन मारितुन कोहकानुर ते सान्डे हन्जुन आपुना मालकान
         साटि मारितुन तरया साटि ओर बसकेय मरमिंगताल मलस वायनुर इदाम आपुना मालकान साटि हरहुळस
         मन्तोर ओर मानेयता लेहका बनेमाम्ट+। 37 अनि मालकाल वायनुर असके सबोय तयारि किस मालकाल साटि हर हुळसोर मन्तोरक ओरक दास धन्य मन्तोरक।
         मालकाल आपुना तयारि किसुन ओरकुन तिन्दान साटि उपहानुर अनि ओरा सेवा कियानुर इन्जोर नना
         मिकुन चेतेकिसुन वेहान्तोना। 38 अनि मालकाल अरदो नरका या कोरक कुसाना पहाराते वायानपा, आपुनोर दासतुन चेता कल्यान्तोर
         ओर दास धन्य मन्तोर। 39 नेन्ड बचोन बेरा कलेर वायनुर इन्जोर लोतोर मालकाल पुन्ज मनेर ते ओर चेता मन्जुन केपेर
         अनि आपुना लोतिगा कलिला हेवोर आयेर। 40 अनि निमाट आल्हिविट आयकिट ओद बेरा नना मानेयतोर मरि वायका इन्जोर निमाट वने चोवकोस मन्ट+।”विस्वासि अनि अविस्वासि दासक(मत्ति २४:४५-५१)41 असके पतरास, “हे प्रबु, इव पिटेंग माकुन वेहान्तोन या सबोय लोकुरकुन वेहान्तोन?” इन्जोर
         येसुन पुच्चेमातुर। 42 अनि प्रबु पतरासिन इतुर, “बरोबर बेराते तिन्दा-उन्दा हेविर इन्जोर मालकाल सबोय नोवकरकनिगा
         मुक्याल बनेकितोर विस्वासयोग्य अनि बुद्धिमान भणडारि, बोर मन्तोर? 43 अनि ओरा मालकाल वायानपा आपुना बुतोतिगा पकाय सोबाय काम किसोरिंग कलियतोर ओर दास धन्य
         मन्तोर। 44 अनि ओर मालकाल ओना सबोय धनसंपतितिगा आपुना विस्वासयोग्य दासतुन अदिकारि बनेहकियानुर इन्जोर
         नना मिकुन खरोय वेहान्तोना। 45 मति निमाट असा दुसरो उन्दि पोल्लोता बारेते विचार किम्ट: ‘नावोर मालकान वायान साटि बेरा
         आयार’ इदाम विचार किस ओर दास आपुनोर मालकाना नोवकोरकुन अनि दासक दासिकुन हहाना-पिटहाना
         कितुर, अनि ओर दास तिन्वाल-उन्वाल अनि वाहचवाल वने आतुर। 46 अनि ओर दास आपुनोर मालकान साटि केपोर आसोरिंग मन्दानुर अद दिया अनि बेराते ओनोर मालकाल
         वासुन ओर दासतुन पकाय दन्ड हिसुन ओन विस्वासघाति लोकुरासंग किसियानुर। 47 अनि आपुनोर मालकाना इच्चातुन पुन्जुन ओना इच्चाता अनुसार तयारि आस ताकोर ओर दास पकाय
         मार तिन्दानुर। 48 मति मालकाना इच्चा पुनोर आस दन्डता योग्य गलति किन्तोर ओर कमि मारतिन्दानुर। बोन पकाय
         हितोर ओनाताल पकाय तलकानुर, अनि बोन पकाय सोपेकिसितोर ओनाताल पकाय तलकानुर।”येसुनिगा विस्वास कियानाता मारे होंग(मत्ति १०:३४-३६)49 अनि येसु इतुर, “नना दरतितिगा किस लावेकियाला वातोन, ओद इदेक पोतिसोर मनवार इदाम नावा
         इच्चा मन्ता। 50 नाकुन ते उन्दि बपतिस्मा येताना मन्ता अनि अद बपतिस्मा पुरा आयानावनाह नना पकाय तकलिपते
         मन्तोना+! 51 अनि नना दरतितिगा मिले कियान साटि वातोना इदाम निमाट बाताल समजेमायिला आतोरिट बहे? आयो,
         मति अलगो कियान साटि वातोना इन्जोर नना मिकुन वेहान्तोना। 52 बाक्याकि इदेकवनाह उन्दि लोतिगा सेयुंग लोकुरक मन्तोरक, मति इदेक वरोन दुसरोनसंग होंगते
         मन्दानुरक, मुवुरक इवुर लोकुरासंग अनि इवुर मुवुर लोकुरासंग होंग मन्दानुरक। 53 अनि बाबो मरिनासंग होंग मन्दानुर, अनि मरि बाबोनसंग होंग मन्दानुरक; अवहारि मियहारिसंग
         होंग मन्दार, अनि मियहारि अवहारिनसंग होंग मन्दार, अनि कोळयाहारि पोयहारिनसंग होंग मन्दार,
         अनि पोयहारि कोळयाहारिनसंग होंग मन्दार+।”इद पिळिता रुप-रंगता भेदतुन बराबर पुन्दाना(मत्ति १६:२-३)54 अनि येसु लोकुरा भीळतुन इतुर: “निमाट आबारतुन पश्चिम दिशातिकेडाल तेदान्ता तान हुळसुन,
         ‘इदेक पिर वायार’ इन्जोर सान्डे इन्तोरीट। अदामे आन्ता। 55 अनि दक्षिण दिशातिकेडाल वाळिय वायानातुन हुळसुन ‘इदेक पकाय गरमि आयार’ इन्जोर निमाट इन्तोरीट।
         अनि अदामे आन्ता। 56 हे कपटि लोकुरक! निमाट ते दरति अनि आबारतांग रुप-रंगता भेदतुन पुन्दा परान्तोरिट। मति
         इद पिळिता रुप-रंगता भेदतुन बाक्या पुन्दा परविट?”मिया विरोद केवालनासंग सान्डे मेलमिलाप किम्ट(मत्ति ५:२५-२६)57 अनि येसु असा इतुर, “बोद पोल्लो बरोबर आन्द इन्जोर निमाट आपुहे बाक्या निर्णय केविट?
         58 अनि निमा आपुना विरोदिनासंग खरोय पोल्लोता निर्णय कियान साटि मुक्याह मानेयना हेरे हन्दिला
         आतोरिट ते निमाट हरतिगाय अद पोल्लोतुन अगाय मिटे कियाना किम्ट। अनि इदाम केवोर ते ओर
         निकुन न्याय केवाल मुक्याह मानेयना हेरे पिळिंगसोरिंग ओयिर अनि मुक्याह न्यायि निकुन
         पुलिसकना कयदे सोपे केविर अनि पुलिस लोकुरक निकुन जेहलतिगा केहचिविर। 59 अनि बचोन-वनाह ओना सबोय गुनातुन निहचिवि आयकि अचोनवनाह निमा जेहलताल चुटेमायवि आयकि इन्जोर
         नना मिकुन चेतेकिसुन इन्तोना।”

मिया पापताल पस्तेमाम्ट131 गलील देशतोर लोकुरक येरुसलेमता मन्दिरतिगा परमेस्वर साटि बलि हियाला आस मन्दुरक, असके
         रोम देशतोर अदिकारि पिलातुस आपुनोरक सेय्निक लोकुरा कयदे ओरक सबोय लोकुरकुन हव्कतुर।
         2 अनि इव पोल्लोनुंग केन्जुन येसु लोकुरकुन इतुर, “ओरक गलील देशतोरक सबोय लोकुरकुन इदाम
         तकलिप आतु इन्तोर ओर बाकि सबोय गलील देशतोरक लोकुराताल पकाय पापकिस मन्दुरक बहे+?” 3 अनि येसु इतुर, “आयो! आयो! निमाट आपुना पापताल पस्तेमायवेक गलील लोकुरकुन नाश कितुर अदामे
         निमाट वने नाश आयकिट इन्जोर नना मिकुन चेतेकिन्तोना। 4 अनि येरुसलेम प्रदेशता बाहरो सिलोह पोरोयदा जागातिगा, उन्दि महाल लेहका मता गुम्मट लोकुरा
         पोरो अरस अटरा लोकुरक हातुरक, येरक येरुसलेम सहेरता दुसरो सबोय लोकुरकताल पकाय पापि लोकुरक
         मन्दुरक बहे? 5 आयो! आयो! ओरक अद प्रदेशतोर दुसरो लोकुरकताल पकाय पापि हिलेर आसि। मति निमाट आपुना पापताल
         पस्तेमायवेक ओरक लोकुरा लेहका मिक सबोयलोरक वने इदामे नाश आयार इन्जोर नना मिकुन वेहान्तोना।”काया हादवाल मराता पिटो6 अनि येसु ओरकुन उन्दि पिटो वेहतुर: “वरोर मानेयना अंगुरता बगिचातिगा अगा उन्दि अन्जीर
         पोरोयदा मरा मन्दु। अनि बगिचातोर मालकाल अद अन्जीरता मरातिगा कायांग पळकान साटि वातुर,
         मति अद मरातिगा कायांग कल्योर आतुर। 7 असके मालकाल बगिचातुन केपवाल नोवकोरिन इतुर, ‘केन्जा निमा, नना मून्ड वरसाताल इद मरातिगा
         कायांग हुळान साटि वान्तोना, मति नना इद अन्जीरता मरातिगा कायांग कल्योन इन्जोर इदेक
         इद मरातुन कदिया! बाक्याकि इद मरा दरतितुन रोकेकिस इरस मनमाकि।’ 8 अनि बगिचातुन केपवाल नोवकोर आपुना मालकान इतुर, ‘हे मालिक, अद मरातुन इयेन्ड असा मन्दिला
         हिम, नना अद मराता हिरमुटा काचुन कातु अनि एर दोस्का। 9 अनि उन्दि वर्षा पजा कायांग हादानुंग ते बेस, आयो ते इद मरातुन कदिस वाटका।’ ”पवित्र दिया मुरगाल आळदुन येसु सुदरे किन्तोर10 अनि यहुदि लोकुरा पवित्र दिया येसु ओरा उन्दि समाज मन्डलितिगा परमेस्वरना राज्यता पोल्लोतुन
         वेहिला आस मन्दुर, 11 अगा अटरा वरसाताल उन्दि दुष्टात्मा पयसमन्द इन्जोर मुरगाल आस मन्दु, मति हुचुन वने सरको
         आय परो आत उन्दि आळ मता। 12 अनि येसु मुरगाल आळदुन आपुना हेरे केयसुन, “हे बायि निमा आपुना बिमारिताल सुदरेमातोन”
         इदाम इन्जुन येसु अद आळदा पोरो कय इरतुर। 13 असके अद आळ सान्डे सरको आतु, अनि परमेस्वरना महिमा किया लाकतु।14 अनि येसु पवित्र दिया मुरगाल आळदुन सुदरे कितुर इन्जोर यहुदि समाज मन्डलितोरक मुक्या
         मानेय होंगदे आसुन लोकुरकुन इन्दा लाकतुर, “सारुंग दियांग मन्तांग, अव दियाने बुतोकियाना
         अनि अवे दियाने वासुन सुदरे केविर, मति पवित्र दिया सुदरेमायान साटि वायमाट” इन्जोर इतुर+।15 अनि अद पोल्लो केन्जुन प्रबु इतुर, “हे कपटि लोकुरक! बांग निमाट पवित्र दिया आपुनांग
         कोन्दानुंग-बुळगाकुन गुटातिगाडाल लेहचुन एर उहान साटि ओयविट बहे? 16 मति सयतान अटरा वरसाताल दोहचुन इरस मन्दु अब्रहामना वंशता इद पेडिन पवित्र दिया सयताना
         इद दोहतालतिगाडाल सुदरे कियाना बेस हिले आसि बहे?” इन्जोर उत्तर हितुर। 17 येसु इदाम इतोर बरोबर ओनोर सबोय विरोदि लोकुरक लज्जा आतुरक, असके भीळतोरक सबोय लोकुर
         येसुना महिमाता चमत्कारतुन हुळसुन पकाय गिरदा आतुरक।रायि पळेदा पिटो(मत्ति १३:३१-३२; मर ४:३०-३२)18 असके येसु असा वने इतुर, “परमेस्वरना राज्य, बोना लेहका मन्ता? अनि नना परमेस्वरना राज्यतुन
         बोद पोल्लोतासंग उपमा कियाका? 19 अद बोरे मानेय ओसुन आपुना बगिचातिगा वीचितुर उन्दि रायिता पळे लेहका मन्ता। अनि अद पळे
         होळियसुन उन्दि हजोर मरा आतु, असके आबारतांग पिटेंग अद मरातांग कान्दानिगा वासुन मन्दिला
         लाकतुंग।”होविता पिन्डिता पिटो(मत्ति १३:३३)20 अनि असा वने येसु लोकुरकुन इतुर, “नना परमेस्वरना राज्यतुन बोद पोल्लोतासंग उपमा किसुन
         वेहका? 21 अनि अद होविता पिन्डि लेहका मन्ता, अद चिजतुन उन्दि आळ ओसुन मून्ड सेर पिन्डीतिगा मिलेकिसीतु,
         अद सबोय पिन्डि वले आसोरिंग पकाय बोगिलत। स्वरग राज्य वने इदामे मन्ता।”हुडला हरि(मत्ति ७:१३-१४; २१—२३)22 अनि येसु सबोय सहेरतिगाडाल अनि नाटनाटेनिगडाल हन्जुन, परमेस्वरना पोल्लोतुन करियसोरिंग
         येरुसलेम सहेरतिके हन्दिला आस मन्दुर। 23 असके वरोर मानेय येसुन पुच्चेमातुर, “हे प्रबु, पिसाना कलियवालोरक कमि लोकुरक मन्तोरक
         बहे?” 24 अनि येसु ओन इतुर, “हुडला कवाळतिगाडाल हन्दाना पकाय मेहनत किम्ट, पकाय लोकुरक अद हरितिगाडाल
         हन्दाना कोसिस कियानुरक, मति हन्दा परोरक आयनुरक। 25 अनि लोतोर मालकाल तेचुन मारि केहच मन्दानुर, अनि निमाट बाहरो निचुन, ‘हे प्रबु, मावा
         साटि मारितुन तरया’ इदाम इन्जुन मारितुन टकटक कोहकसोरिंग मनकिट ते ‘निमाट बगाडोर आन्दिट
         इन्जोर नना निकुन पुनोन’ इदाम ओर लोपाडाल उत्तर हियानुर। 26 असके निमाट ‘हे प्रबु, माक निया मुने तिन्दाना उन्डाना कितोम। अनि निमा मावांग हाटुमतिगा
         परमेस्वरना पोल्लोतुन वेहति’ इदाम इन्किट। 27 मति मालकाल इन्दानुर, ‘निमाट बगाडोरक आन्दिट इदाम नना मिकुन पुनोन। हे खराब बुतोंग केवालोरक
         निमाट सबोय लोकुरक नावा हेरेटाल लक हन्ट!’ इदाम ओर मिकुन इन्दानुर+। 28 अनि अगा अब्रहाम, इसहाक+, याकुब+ अनि परमेस्वरना पोल्लो वेहवाल सबोय लोकुरक परमेस्वरना राज्यतिगा उदितोरक मति मिकुन बाहरो
         टन्डिहतोर इदाम हुळकिट ते निमाट अगा किलाना अनि पल्क कडरेकियाना किसोरिंग मनकिट+। 29 अनि पूरवतिकेडाल, पश्चिमतिकेडाल, उत्तरतिकेडाल अनि दकसिनतिकेडाल नालुंगास बासाताल पकाय
         लोकुरक वासुन परमेस्वरना राज्यतिगा जेवेकियान साटि मिले मायनुरक। 30 अनि केन्जाट, परके मन्तोरक ओरक मुने आयनुरक, अनि मुने मन्तोरक ओर परके आयनुरक++।”हेरोदेस राजाल येसुन दुश्मन किन्तोर31 अनि येसु लोकुरकुन वेहिला आस मन्दुर अचोन बेरा हुचुलोर परीसि लोकुरक येसुना हेरे वासुन,
         “हे येसु निमा इगाडाल पसियसुन हन, बाक्याकि हेरोदेस राजाल+ निकुन हव्काना साटि हुळान्तोर” इन्जोर इतुरक। 32 अनि येसु परीसि लोकुरकुन इतुर, “निमाट हन्जुन ओर कोलियाल लेहका पकाय चलाकि मानेयतुन इदाम
         इन्ट, ‘हुळा नना नेन्ड अनि नाळि दुष्टात्मातुन पूळान्तोना अनि बिमार लोकुरकुन सुदरे किन्तोना,
         अनि मून्ड दियाने नावा बुतोतुन पुरा कियाकान।’ 33 मति नाकुन नेन्ड अनि नाळि अनि मनेदियाताल ताकाना जरुरि मन्ता, बाक्याकि परमेस्वरना पोल्लो
         वेहवाल बोरे मानेयतुन केवल येरुसलेम सहेरतिगा हव्कपरान्तोरक।”येरुसलेमता बारेता दुःख(मत्ति २३:३७-३९)34 येसु असा इतुर, “हे येरुसलेमतोरक लोकुरक, हे येरुसलेमतोरक लोकुरक, निमाट परमेस्वरना पोल्लो
         वेहवालोरकुन हव्कान्तोरिट अनि मिया हेरे परमेस्वर लोहतोर मानेयकुन कल्कने पिटिहच हव्कान्तोरिट।
         बदाम तलुळ आपुनांग पिलानुंग आपुना मारेक अडिय ओलहिन्ता, अदामे नना वने मिकुन डगि कियाना
         बोचोक बेरांग नना इच्चा कितान, मति मिया इदाम इच्चा हिले आस मतोरिट! 35 हुळाट, इदेक मिया लोन सबोय हरचुन दाकिट। अनि ‘प्रबुना पोरोयदे वान्तोर ओर मानेय धन्य
         मन्तोर’, इदाम निमाट इन्दानावनाह निमाट नाकुन असा हुळविट आयकिट इन्जोर नना मिकुन इन्तोना+।”
         
            
               	गलील देशतोरक सबोय लोकुरक पकाय पापकिस मन्तोरक। 

               	१३:१४ निर २०:९,१०; व्यव ५:१३,१४

               	१३:२७ भज ६:८

               	इसहाक अब्रहामना पेकाल मतोर।

               	याकुब इसहाकना पेकाल मतोर।

               	१३:२८ मत्ति २२:१३; २५:३०

               	अनि केन्जाट, मुक्याल मन्तोर इदाम विचार किन्तोर पकाय लोकुरक परके आयनुरक अनि मुक्याल
                     आयोर इदाम विचार किन्तोर पकाय लोकुरक मुने आयनुरक।

               	१३:३० मत्ति १९:३०; २०:१६; मर १०:३१

               	हेरोदेस राजाल रोमि देशता वरोर हजोर राजाल मतोर। 

               	१३:३५ भज ११८:२६

येसु परीसिना लोतिगा141 असके येसु परीसि लोकुरा वरोर मुक्याना लोतिगा जेवन तिन्दिलाय यहुदि लोकुरा पवित्र दिया
         हतुर असके परीसिलोकुरक येसुनिगा दोष लावे कियान साटि टेके मास मन्दुरक। 2 अनि जलन्दर+ इन्दाना उन्दि बिमारि मता वरोर मानेय ओना मुने मतोर। 3 अनि येसु मूसाना नियमतुन करिहवालोरकुन अनि परीसि लोकुरकुन इतुर, “बांग पवित्र दिया सुदरे
         कियाना बेस मन्ता या हिले?” 4 मति ओरक कमेक मन्तोरक। असके येसु बिमार मानेयतुन इटसुन सुदरे किस ओन हन्दिला हितुर। 5 अनि येसु परीसि लोकुरकुन इतुर, “मियागाडाल बोर मानेयना मरि आयो ते ओना बोदे बुळगाल पवित्र
         दिया चुवातिगा अरि ते सान्डे हन्जुन चुवा लोपाडाल टन्डोर आयनुर बहे+?” 6 मति येसु वेहतुर अव पोल्लोता बारेते मूसाना नियमतुन करिहवालोरक अनि परीसि लोकुरकुन बाताले
         उत्तर हिया परोरक आतुरक।आप आपुनतुन हजोर बनेकेमाट7 अनि वरताह लोकुरक हजो-हजोर जागानुंग आचांतोरक इन्जोर येसु हुळसुन येसु ओरकुन उन्दि पिटो
         वेहतुर: 8 “अनि बोरे मिकुन मरमिंगनिगा केयानुरक ते हजो जागातिगा हन्जुन उदमाट, बाक्याकि नियाताल
         वने बोरे हजोर मानेयतुन ओर केयस मन्दानुर+। 9 अनि निकुन अनि हजोर मानेयतुन आपुनांग मरमिंगनिगा केयस मतोर ओर मरमिंगवाले वासुन निकुन,
         ‘हे दादा, येन उदिला जागा हिम’ इन्जोर इनिर ते निकुन लज्जा आसुन सबोयताल आकरि जागा हन्जुन
         उदिला लागर। 10 अनि निकुन मरमिंगनिगा केयानुर ते निमा सबोयता आकरि जागातिगा हन्जुन उदकि, अदाम कियाकि
         ते निकुन मरमिंगनिगा केयवाल मानेय निया हेरे वासुन, ‘हे गोतिया मुने हन्जुन उदा’ इदाम
         इन्दानुर असके नियासंग उदितोरक लोकुरा मुने निया मानमरयादा मन्दार। 11 अनि आपुनतुन हजोर बनेकियानुर ओन हुडलोर बनेहकियानुर; अनि आपुनतुन हुडलोर बनेकियानुर ओन
         हजोर बनेहकियानुर+।”12 अनि येसु ओर केयवालिन इदाम वेहतुर, “निमा जेवेकियान साटि दुपार आयो ते नरका केयकि ते
         निवोरक गोतियाह, वायिरक अनि संगालोरक अनि हेरेगुरेटोर दनवान लोकुरकुन केयमा। अनि ओरकुन
         केयकि ते ओरक वने निकुन केयानुरक, असके निया बदला आयार। 13 अनि निमा जेवेकियान साटि लोकुरकुन केयकि ते गरिब लोकुरकुन, विकलांग, लंगळाह अनि अन्दळाहकुन
         केया। 14 अदाम कियाकि ते निमा धन्य मानेय आयकि, बाक्याकि ओरिगा निकुन बदला हियान साटि बाराय हिलेंग
         अनि परमेस्वरना मुने येताना योग्य लोकुरा असा जिवे मायाना दिया निमा गरिब, विकलांग, लंगळाह,
         आन्दळाह लोकुरकुन तिहतोन ताना बदला परमेस्वर हियानुर” इन्जोर इतुर।हजोर पंगता पिटो(मत्ति २२:१-१०)15 अनि येसुनासंग जेवेकियान साटि उच मन्तोरक, ओरागडाल वरोर मानेय येसुनांग पोल्लोनुंग केन्जुन,
         “परमेस्वरना राज्यतिगा ओळीय ओळीय उचुन जेवेकियानुर ओर धन्य मानेय मन्तोर” इदाम येसुन
         इतुर। 16 अनि येसु ओर मानेयतुन इतुर, “बोरे मानेय हजोर जेवन हितुर, अनि पकाय लोकुरकुन केयतुर।
         17 अनि जेवन बनेमात असके जेवेकियान साटि केयतोरक मानेयकुन केयान साटि आपुना सेवक लोकुरकुन
         लोहचुन, ‘वाट इदेक जेवन बनेमाता’ इदाम केयिहितुर। 18 मति सबोय लोकुरक ओर केयवान मापि तलकिला लाकतुरक। मुनेटोर मानेय इतुर, ‘नना डन्ड असतोना
         अनि जरुर नाकुन अद डन्डतुन हुळान साटि हन्दाना मन्ता; नाकुन मापि किसिम इदाम नना निकुन
         विनन्ति किन्तोना।’ 19 अनि असा दुसरो मानेय इतुर, ‘नना सेयुंग जोळिंग कोन्दांग असतोना अनि अवेह सोबाय बुतो कियाकिंग
         या केवोंग इदाम हुळान साटि दान्तोना; नाकुन मापि किसिम इदाम नना निकुन कय जोळे किस वेहान्तोना।’
         20 अनि असा तिसरो मानेय वने, ‘नना मरमिंग कितोना इन्जोर नना वायपरोन’ इदाम इतुर।”21 “अनि केयिला हन्वाल मानेय मलस वासुन आपुनोर मालकान इव सबोय पोल्लोनुंग वेहतुर। असके अद
         लोतोर मालकान पकाय होंगवासुन आपुनोरक दासकुन, ‘हन्ट अनि हाटुम अनि गलिनिगा+ मन्वालोरक गरिब लोकुरकुन अनि आन्दळाह, लंगळाह लोकुरकुन जेवेकियान साटि इगा ताट’ इदाम
         आग्या हितुर। 22 अनि केयिला हन्वालोर दासक आपुनोर मालकान इतुर, ‘निमा वेहति अदामे माक लोकुरकुन तचुन उपिहतोरोम,
         मति असा जागा पिस्ता’ इदाम इतुर। 23 अनि असा वने मालकाल आपुनोर दासकुन इतुर, ‘सळेकनिगा अनि अवाह हेरे हन्ट अनि अवाह परके
         मन्वालोरकुन वेहचुन नावा लोन लोकुराते निन्दिरक इन्जोर जबरदस्ति किम्ट। 24 बाक्याकि बोचोक लोकुरकुन इद जेवान साटि पहले केयस मतोना ओरा पयकि बोरे वने नावा जेवनतिगा
         जेवेकिया परोर आयनुरक इन्जोर नना मिकुन चेतेकिसुन वेहान्तोना।’ ”चेला बनेमायाना किमत(मत्ति १०:३७-३८)25 अनि येसुना परके-परके हजोर लोकुरा भीळ हन्दिला आस मन्द, असके येसु परके मिळिंचुन भीळतोर
         लोकुरकुन इतुर: 26 “अनि नावा परके वासुन बोरे नावोर चेला बनेमायाना मन्दानुर ते, ओर आपुना अवाल-बाबोन अनि
         आपुना मुत्तेन, बालकिन अनि आपुना तमोन हेला अनि आपुना जिवातुन वने नावाताल वले मया केवोर
         आयिला पहाजे। आयोते ओरक नावोर चेला आय परोर आयनुर+; 27 अनि आपुना कुरुस ताहोर आस नावा परके वायोर आयनुर ओर वने नावोर चेला आय परोर++।”28 येसु असा इतुर, “अनि मिया पयकि बोर मानेय उन्दि हजोर लोन बनेकियाना मन्ता ते ओद लोन बनेहकियाना
         खरचा नावा कयदे मन्ता या हिले इदाम ओर मुने हन्जुन अदेना बारेते योजना कियाकि बहे? 29 आयोते ओर लोन बनेकियान साटि पायवा कातिर, मति लोन बनेकियाला परमाकिर आयनुर। 30 ‘अनि येर ते मानेय लोन बनेकियाला लाकतुर, मति लोन बनेहकियाला परोर आतुर’ इदाम कावनुरक।
         31 आयो ते बोरे राजाल बोरे दुसरो राजानासंग युद्ध कियाना साटि हन्दाना मुने उचुन विस हजार
         सेय्निक लोकुरासंग वायवाल मन्तोरक ओरा विरोद नावा केवल दहा हजार सेय्निक लोकुरासंग युद्ध
         किया परका या परोन, इदाम बाक्या युद्ध कियानाता बारेते मुने आल्हानुर बहे? 32 आयो ते येर राजाल लकताले हुळसुन, ओर राजाना हेरे आपुना सेय्निक दूततुन लोहचुन, ओनासंग
         मिलेमायाना कियानुर। 33 इन्जोर मिया पयकि बोर-आयि आपुना जिवाताल सबोयतुन हरचिवोर आयनुर ते ओर नावोर चेलाल बनेमाय
         परोर आयनुर।”मिटास्ता होवोर(मत्ति ५:१३; मर ९:५०)34 येसु असा ओरकुन इतुर, “होवोर ते सोबाय मन्ता, मति अद होवोरता मिटास बिगळे मात ते अद होवोरतुन
         असा बदाम मिटास किया परकाट बहे? 35 अनि अद होवोर बोदे जागा साटि अनि बोदे खादता बुतोते वायो। अद होवोरतुन लोकुरक बाहरो वाटसिन्तोरक।
         निमाट बाताल केन्जान्तोरिट अदेन पकाय ध्यानते केन्जुन सम्जेकिम्ट।”
         
            
               	मानेयना बोदाय मेन्दुलतिगा येर निन्दाना बिमारि।

               	१४:५ मत्ति १२:११

               	१४:८ नीति २५:६,७

               	१४:११ मत्ति २३:१२; लूका १८:१४

               	हजोर रस्ता हुळिला रस्ता।

               	१४:२६ मत्ति १०:३७

               	अनि बोर-आयि आपुना दुःख परिक्षातुन सहेमायोर आयनुर, अनि नावा परके वायोर आयनुर ओर नावोर
                     चेलाल आय परोर आयनुर। 

               	१४:२७ मत्ति १०:३८; १६:२४; मर ८:३४; लूका ९:२३

मायताल बेळाता पिटो(मत्ति १८:१२-१४)151 अनि सबोय टाक्स येतवालोरक अनि दुसरो पापि लोकुरक वने येसुनांग पोल्लोनुंग केन्जान साटि
         ओना हेरे वासोरिंग मन्दुरक+। 2 “येसु पापि लोकुरासंग मन्तोर अनि ओरासंग निन्तोर” इदाम परीसिलोकुरक अनि मूसाना नियमतुन
         करिहवालोरक येसुना बारेते कुळकुळेमायिला लाकतुरक।3 असके येसु ओरकुन उन्दि पिटो वेहतुर: 4 “मिया पयकि बोनांगे उन्दि नुर बेळांग मन्तांग अनि उन्दि बेळा मायत आतु ते ओर आपुनांग
         निन्यानव बेळानुंग वारु पल्लातिगा हरचुन मायताल बेळातुन पुटानावनाह ओर अद बेळातुन पळकसोरिंग
         मन्दानुर। 5 अनि पजा अद बेळातुन कल्यान्तोर, असके ओर पकाय गिरदा आसुन अद बेळातुन आपुना हटातिगा कान्जुन
         आपुना लोतिगा वास आपुना गोतियाहकुन अनि हेरेगुरेटोरक लोकुरकुन केयसुन डगि किन्तोर।6 अनि ‘नावा मायताल बेळातुन कलियतोना इन्जोर निमाट नावासंग गिरदा किम्ट’ इदाम इन्दानुर।
         7 अदामे वरोर पापि मानेय परमेस्वरना हेरे वान्तोर ते पस्तेमायाना जरुरि हिले परमेस्वरना
         मुने येताना योग्य बुतो केवाल नन्यानव लोकुराताल वने गिरदा ओना मारे स्वरगतिगा आन्ता
         इदाम नना मिकुन वेहान्तोना।”डबु मायतालता पिटो8 येसु असा उन्दि पिटो वेहतुर, “बोदे उन्दि आळतांग दहा डबुंग मन्तांग अनि अव दहा डबुनिगाडाल
         उन्दि डबु मायत। असके अद टिवरि पय्टेकिसुन, केय्सुरते हेय्सुन अद डबु पुटानावानह आपुना
         आपुना मन लावेकिसुन डबुतुन पळकसोरिंग मन्दार। 9 अनि पजा अद आळ डबुतुन कल्यांता, असके आपुनांग गोतिकुन केयसुन डगि किस, ‘नावा मायताल डबु
         नाकुन पुटत इन्जोर नावासंग निमाट गिरदा आम्ट’ इन्जोर इतु। 10 इदामे वरोर पापि मानेय आपुना पापताल पस्तेमायाना बेरा परमेस्वरनासंग स्वरगदूतकना मुने
         ओना बारेते गिरदा आन्ता इदाम नना मिकुन वेहान्तोना।”वरोर उळेह केवाल पेकाना पिटो11 अनि असा वने येसु ओरकुन पिटो वेहतुर: “बोरे वरोर मानेयता इवुरक मरक मन्तोरक। 12 अनि हुडलोर मरि आपुना बाबोन इतुर, ‘हे बाबा, धनसंपतिगाडाल बोद नावा मन्दार, अदेन नाकुन
         हिसिम।’ अनि बाबोहाराल आपुना धनसंपतितुन इवुरास मरकुन तुसितुर। 13 अनि वलेंग दियांग आयोते ओनोर हुडलोर मरि आपुना सबोय धनसंपतितुन मोमसितुर, अनि अव सबोय
         डबुनांगसंग लक देशतिके हतुर, अनि ओर होके आपुनांग सबोय डबुनुंग पाप अनि खराब बुतोंग कियानाते
         मारिहचितुर। 14 अनि ओर आपुना सबोय डबुनुंग मारिचिता पजा अद देशतिगा पकाय दुष्काळ आतु, अनि ओर गरिब आतुर।
         15 अनि अद देशतोर वरोर मानेयना हेरे ओर हन्जुन ओनाताल बुतो तलकतुर, अनि ओर मालकाल ओन आपुना
         डन्डतिगा पदिंग मेहिला लोहतुर। 16 अनि मालकाल ओन पदिंग मेहिला लोहतुर पजा पदिंग तिन्दुंग अव कायानुंग ओर वने तिन्जुन आपुना
         पोटा निहानाता इच्चा किन्दुर, मति ओन बोरे बातांगे हेवोरक आन्दुरक। 17 अनि ओन चेतवात असके ओर आपुनतुन इन्तोर, ‘नावोर बाबोना लोतिगा ते पकाय बुतो केवालोरक नवकोरक
         जेवन तिन्जुन पकाय जेवन पिसदुंग मति नना इगा करवसुन हायान्तोना! 18 अनि नना इदेक इगाडाल तेचुन नावोर बाबोना हेरे दाका अनि हे बाबा नना परमेस्वरना होंग अनि
         निया होंगते पाप कितोना। 19 इदेक नना निया मरि इन्दाना लायेक हिलेन, नाकुन निमा आपुनोर वरोर बुतो केवाल नवकोर लेहका
         इरा इदाम नना बाबोन इन्का’ इन्जोर इतुर। 20 अनि ओर तेचुन आपुना बाबोना हेरे हन्दिला लाकतुर। अनि ओर लके मन्तोर असके ओनोर बाबाल आपुनोर
         मरिन हुळसुन ओन दया वात, अनि ओनोर बाबो विचोरिंग हन्जुन आपुनोर मरिन टुंडतुर अनि पकाय
         बुरतुर। 21 अनि मरहाराल आपुना बाबोन इदाम इतुर, ‘बाबा, नना परमेस्वरना विरोदते अनि निया विरोदते
         पाप कितोना। अनि नना निया मरि इन्दाना लायेक हिलेन।’ 22 मति ओनोर बाबोहाराल आपुनोर दासतुन इतुर, ‘सान्डे हन्जुन सोबातंग कपळांग तचुन नावोर मरिन
         करहाट। अनि ओना कयतिगा मुदा अनि काल्कनिगा हरपुह करहाट। 23 अनि पोसेकिताल बोकळा पिलातुन तचुन हव्काट माक तिन्जुन गिरदा आयिट। 24 बाक्याकि येर नावोर मरि पापते हास मतोर, मति इदेक पापतुन हरचुन, जिवेमातोर; मायस मतोर,
         इदेक कलिय्तोम’ इदाम इतुर अनि इदाम ओरक पकाय गिरदा आतुरक।”25 “अनि ओनोर हजोर मरि डन्डतिके मतोर। अनि ओर डन्डताल आपुना लोतिके वायिला लाकतुर, अनि लोन
         हेरे अवतुर असके ओर पाटांग ओयाना, बाजांग नेकहाना अनि येन्दानानुगं केन्जतुर। 26 असके ओर वरोर दासतुन केयतुर, ‘मावा लोतिगा बाताल आन्ता?’ इदाम अनि पुच्चेमातुर। 27 अनि ओर दास ओन वेहतुर, ‘निया तमो वातोर, निवोर तमो इदेक सुदरेमास सुरक्षित लोन मलस वातोर
         इन्जोर निया बाबाल उन्दि पालेकिता बोकळा पिलातुन हव्कतुर।’ 28 दासना पोल्लोतुन केन्जतुर असके ओर पकाय होंग आतुर, अनि लोन लोपा हन्दिला हुळोर आतुर।
         असके ओनोर बाबाल वासुन आपुनोर हजोर मरिन मानेह किया लाकतुर। 29 ओर आपुना बाबोन इतुर, ‘हुळा! नना इचोक वरसाताल निया सेवा किन्तोना अनि नना निया आग्यातुन
         बसकेन आयि केन्जान्तोना। मति नना आपुनोरक गोतियासंग गिरदा आयान साटि निमा नाकुन बसकेय
         उन्दि बोकळा पिलातुन हेवि आति। 30 मति निया धनसंपतितुन पाप कियाना ते मारिहचीतुर येर निवोर मरि मलस वातुर असके निमा ओना
         साटि पोसेकिताल बेहरा बोकळा पिलातुन होवकति!’ 31 अनि बाबोहाराल ओन इतुर, ‘हे नोना, निमा नावासंग रोजदिया मन्तोन; अनि बाताल आयि नावा मन्ता,
         अद सबोय नियाय आन्दु। 32 मति येर निवोर तमो पापते हास मतोर, मति इदेक पाप कियाना हरचुन जिवेमातोर, मायस मतोर इदेक
         ओन कलिय्ताट’ इन्जोर गिरदा आसुन सोबाय मन्दिला पहाजे।”

हुशयार कोटिवान161 अनि येसु आपुनोर चेलालोरकुन इतुर: “बोरे धनिमानेयना वरोर कोटिवान+ मानेय मतोर, अनि ओर कोटिवान मानेय निया सबोय धनसंपतितुन उळेकिन्तोर इन्जोर लोकुरक ओना
         गलतितुन धनिमानेयतुन वेहिला लाकतुरक। 2 असके धनिमानेय कोटिवान मानेयतुन केयसुन, ‘नना निया बारेते बाताल केन्जान्तोना? निमा कोटिवान
         बुतोता हिसाब नाकुन हिम, निमा असा कोटिवान बुतो केमाकि’ इन्जोर इतुर।”3 “असके कोटिवान मानेय आल्हिला लाकतुर, ‘इदेक नना बदाम कियाका? बाक्याकि नावोर मालकाल नावा
         कोटिवान बुतोताल नाकुन हरचियानुर। अनि नना ते तोळिय दोसनातुन लाव वने हिले; अनि भीक वने
         तलकान साटि नाकुन लज्जा वान्ता। 4 अनि नावा कोटिवान कियाना बुतोताल मालकान नाकुन हरचियानुर असके लोकुरक नाकुन आपुना लोतिगा
         तिन्दिला हियान साटि नना बांग कियाका इन्जोर नाकुन पुन्तोनान।’ 5 असके कोटिवान मानेय आपुनोर मालकाना करजा येतितोर वरवरोर लोकुरकुन केयतुर अनि मुनेटा करजाताल
         पुच्चेमातुर, ‘नियागा नावोर मालकाना करजा बचोन मन्ता?’ 6 ‘मून्ड हजार लिटर निय’, इदाम ओर इतुर, असके कोटिवान ओन इतुर, ‘निया काता पुस्तक येता
         अनि सान्डे उचुन उन्दि हजार सेयुंग नुरक लिटर निमा कोटसिन।’ 7 अनि असा दुसरो मानेयतुन वने पुच्चेमातुर, ‘नियागा बचोन करजा मन्ता?’ ओर इतुर ‘उन्दि हजार
         पोतांग गोहक’, असके कोटिवान मानेय ओन इतुर, ‘निमा आपुना काता पुस्तक येता, अनि सान्डे
         आट नुहक पोतांग गोहक इदाम कोटसिन।’ ”8 “अनि ओर गलति कोटिवान मानेय बचोर हुश्यारिते बुतो कितुर इन्जोर मालकाल हुळसुन दंगेमास
         ओना हजोरपण कितुर। बाक्याकि इद दुनियातोरक लोकुरक परमेस्वरना आचतोरक लोकुराताल वने पकाय
         हुशयारते आपुना बेरातोरक लोकुरासंग वेवहार किन्तोरक बहे। 9 अनि येसु असा इतुर, धनसंपति दरोज मियासंग मनो आयार इन्जोर इद दुनियाता धनसंपतितुन गरिब
         लोकुरकुन हिसुन ओरकुन गोतियाल बनेकिम्ट, अदाम इद दुनियाता धनसंपतितिगा ध्यान हेवोर आयकिट
         ते मिकुन अनन्ता जिवा साटि स्वरगतिके परमेस्वर ओयनुर इन्जोर नना मिकुन इन्तोना। 10 अनि हुचुन्सा पोल्लोतिगा बोर-आयि मानेय इम्मानदारिते मन्तोर ते ओर पकायतिगा वने इम्मानदारिते
         मन्दानुर: अनि हुचुन्सा पोल्लोतिगा बोर-आयि मानेय भरोसा योग्य हिलवेक, ओर पकायतिगा वने
         भरोसा योग्य हिलेर आयनुर। 11 इन्जोर निमाट दुनियाता धनसंपतितिगा भरोसा योग्य हिलविट ते परमेस्वरना खरोय धनसंपतितुन
         ओर बदाम मिकुन सोपे कियानुर? 12 अनि निमाट दुसरोना धनतिगा इम्मानदारिते हिलवि आतिट ते आपुनाय साटि मन्ता ओद धन मिकुन
         बोर हियानुर?”13 “अनि बोर-आयि दास रन्ड मालकाना सेवा किया परोरक। बाक्याकि ओर वरोनसंग होंग कियानुर अनि
         दुसरोन मया कियानुर, अनि वरोनासंग मिलेमास मन्दानुर अनि दुसरोन तुच्चा समजेमायनुर। अदामे
         निमाट परमेस्वरना अनि धनसंपतिता सेवा उन्दि संग बसकेय केमाट+।”प्रबुना पोल्लो बसकेय बदले मायो(मत्ति ११:१२-१३)14 परीसिलोकुरक धनसंपतिता पकाय लालचिलोरक मतोरक, इन्जोर येसुनांग पोल्लोनुंग केन्जुन परीसिलोकुरक
         येसुन मजा कियाला लाकतुरक। 15 येसु परीसिलोकुरकुन इतुर, “आपुहकुन परमेस्वरना मुने येताना योग्य मन्तोर इदाम निमाट मानेयकना
         मुने तोहान्तोरिट, मति परमेस्वर मिया मन्दुन पुन्तोर, बाक्याकि मानेयकना नडुम हजोर मन्ता
         ओद चिज परमेस्वरना मुने बारायि हिले। 16 मूसाना नियता पुस्तक अनि परमेस्वरना पोल्लो वेहवालोरकना बेरा बपतिस्मा हेवाल युहन्नाना
         बेरावनाह मता। बपतिस्मा हेवाल युहन्नाना पजा परमेस्वरना राज्यता बारेते करिचोरिंग मन्दुर
         अनि पकाय लोकुरक अदेना बारेते केन्जुन परमेस्वरना राज्यतिगा वायान साटि कोसिस किन्तोरक+। 17 परमेस्वरना नियमतिगा कोटता मन्ता उन्दि मात्र अनि बिन्दुवने नाश आयानाताल आबार अनि दरति
         नाश आयाना सरल मन्ता+।”18 अनि येसु इतुर, “आपुना मुत्तेन सोळेकिस दुसरोतुन मरमिंग किसुन मुत्ते किन्तोर ओर व्यभिचार
         किन्तोर, अनि मुदियाल सोळेकिता मुत्तेन संग मरमिंग किन्तोर ओर वने व्यभिचार किन्तोर+।”धनि मानेय अनि गरिब लाजर19 येसु इतुर, “उन्दि नाटेनिगा वरोर धनि मानेय मतोर, ओर पकाय माहंगितांग कपळांग नरमवालेह
         अनि मान्जनांग कपळांग करन्दुर अनि रोजदिया तिन्ज-उन्जुन दुमदामते मन्दुर। 20 वरोर लाजर पोरोयतोर गरिब मानेय ओना लोता टाटरा मुने उच मतोर, ओना मेन्दुलतिगा किरकने
         निन्ज मन्दुर, 21 अनि लाजर ओर धनिमानेयना तितांग उटांगतिगडाल अडिय अरता पिस्तानुंग तिन्दाना इच्चा मन्ज
         वने ओन पुटोंग आन्दुंग। अनि नयक वने वासुन लाजरना किरकुन नाकदुंग।”22 “इदाम उन्दि दिया ओर लाजर हातुर, स्वरगदूतक वासुन लाजरिन स्वरगतिगा अब्रहामना हेरे+ ओतुंग। 23 अनि उन्दि दिया ओर धनिमानेय वने हातुर अनि ओन मिसितुर। अनि ओर दुःख तकलिपता नरकतिगा हतुर,
         अनि दुःख अनि पकाय तकलिप सहेन कियानपा पोरो हुळतुर। ओर पकाय लकताल स्वरगतिगा अब्रहामना
         हेरे लाजरिन हुळतुर। 24 असके धनि मानेय केयसुन इन्तोर, ‘हे अब्रहाम बाबाल, नाकुन दया किम, लाजर आपुना वळजतुन
         एतिगा आहचुन नावा वन्जेरतुन टन्डि हिसिविर इन्जोर लाजरिन हिके लोहिर बाक्याकि नना इद
         किसतिगा तळपे मान्तोना।’ ”25 “मति अब्रहाम इतुर, ‘हे मरि, निमा आपुना जिवातमेन सोबातांग चिजकुन येतितोन, अनि लाजर
         खराब चिजकुन येचमतोर इदाम निमा अलहा। मति लाजर इदेक इगा सोबाय शान्तिते मन्तोर, अनि निमा
         नरकतिगा तळपे मान्तोन। 26 इचोने आयो, मिया अनि मावा नडुमतिगा उन्दि पकाय हजोर गुमया बनेकिताल मता, हिकेडाल होके
         बोरे मिया हेरे हन्दाना इच्चा कियाकिट ते किया परोर अनि होकेडाल हिके मावा हेरे वने बोरे
         वाय परोर।’ 27 धनिमानेय इतुर, ‘हे बाबा, अदाम मन्दार ते ओन नावा बाबोना लोतिगा लोहचिन इन्जोर नना निकुन
         विनन्ति किन्तोना, 28 बाक्याकि नाकुन सेयवुरक बायिरक मन्तोरक; ओरक वने इद दुःख तकलिब नरकतिगा वायमा इन्जोर
         ओर हन्जुन इव सबोय पोल्लोनुंग ओरकुन गवाहि आसुन वेहिर’ इन्जोर इतुर। 29 मति अब्रहाम ओन इतुर, ‘ओरिगा ते मूसाना अनि परमेस्वरना पोल्लो वेहवालोरकला पवित्र पुस्तक
         मन्तांग ओर अव पुस्तकतुन वाचेकिसुन समजेमायीरक।’ 30 अनि धनिमानेय अब्रहामिन इतुर, ‘आयो, हे बाबा अब्रहाम, मति बोरे हातोरक मानेयनिगाडाल बोने
         लोहा ते ओर नावोर तमोलोरक केन्जुन आपुना पापताल पस्तेमायनुरक।’ 31 असके अब्रहाम धनिमानेयतुन इतुर, ‘मति ओरक मूसाना अनि परमेस्वरना पोल्लो वेहवालोरकुन केन्जोरक
         ते हातोरक मानेयकनिगाडाल असा जिवे मासुन बोरे ओरा हेरे दायनुर ते वने ओरक ओनांग केन्जोरक
         आयनुरक’ इन्जोर इतुर।”
         
            
               	पराय्क दारिंग नियकना रासन हेवाल।

               	१६:१३ मत्ति ६:२४

               	१६:१६ मत्ति ११:१२,१३

               	१६:१७ मत्ति ५:१८

               	१६:१८ मत्ति ५:३२; १ कुरि ७:१०,११

               	लाजर स्वरगतिगा अब्रहामनासंग पकाय हजोर जागातिगा उदिन्तोर।

परिक्षाते अराना विरोद चेतावनि(मत्ति १८:६-७,२१,२२; मर ९:४२)171 उन्दि दिया येसु आपुनोर चेलालोरकुन इतुर: “इद दुनियातिगा लोकुरकुन पापतिगा अरहान साटि
         जरुर परिक्षा आसोरिंग मन्दार, मति दुसरो मानेयक पापकियान साटि बोर मानेय कारण बनेकिन्तोर
         ओन परमेस्वर पकाय हजोर दन्ड हियानुर। 2 नावागा विस्वास किन्तोर येर हुडलोरक निगडाल बोरे वरोन पाप किहान साटि बोरे कारण आयनुर
         ते ओना गुळंगातिगा जतातुन दोहचुन ओन समुद्रतिगा दुरसानाताल पकाय हजोर दन्ड ओन पुटार।”3 “इन्जोर निमाट सावदान मन्ट। निवोर बायि-दादालोरक गलति कियानुर ते ओरकुन धमकि किम, अनि
         पस्तेमायनुर ते ओरकुन मापि किम+। 4 अनि दियामेटे सात बेरांग निया गलति किस मन्दानुर अनि ओर सातो बेरांग निया हेरे वासुन
         ‘नना पस्तेमन्तोना’ इदाम इन्दानुर ते निमा ओन जरुर मापि किम।”पका विस्वास5 असके येसुना खास चेला लोकुरक प्रबुन इतुरक, “मावा विस्वासतुन बरसान साटि निमा मदत किम!”
         6 असके प्रबु ओरकुन इतुर, “सरसोता हुडिला पळेता लेहका वने मिकुन विस्वास मन्वार ते, निमाट
         इद तोया पोरोयता हजोर मरातुन ‘हिरकनाल पसियसुन समुद्रतिगा हन’ इनेरिट ते अद मरा मिया
         केन्ज मन्वार।”आपुना बुतो खरोय केवाल दासना लेहका आम्ट7 येसु असा इतुर, “मियागा बोरे मानेयकुन नांगेल पुहचोरिंग मन्तोर या बेळांग मेहचोरिंग मन्तोर
         वरोर दास मन्तोर इन्जोर विचार किम्ट, अनि ओर दास डन्डतिगाडाल लोतिगा वायनुर असके ‘निमा
         सान्डे वासुन जेवेकियान साटि उदा इन्जोर मियागा बोरे ओन इन्दानुर बहे’? 8 मति ‘सान्डे नाकुन जेवेकियान साटि तयार किम अनि जेवेकियानावाह नळितुन दोहच नावा सेवाकिम
         अनि नावा जेवेकिता पजा निमा तिन्दा उन्दा’ इदाम ओर मालकाल आपुना दासतुन इन्दानुर बहे?
         9 मति मालकाना आग्या केन्जतुर इन्जोर मालकाल ओन बसकेय धन्यवाद वेहोर आयनुर। 10 इदामे निमाट वने अद सबोय बुतोतुन किसुन मारिहतिट पजा, ‘माक विशेषाल धन्यवाद साटि लायेक
         दास हिलेम; माकुन बोद बुतो कियाना मता अदे बुतो कितोरोम’ ” इदाम मिक वने मालकानसंग इन्ट।परमेस्वरतुन धन्यवाद केवाल आम्ट11 अनि उन्दि दिया येसु येरुसलेम हन्दुर असके सामरिया अनि गलील प्रदेशकता नडुमतिगाडाल आसुन
         हन्दिला आस मन्दुर। 12 अगा उन्दि नारलोपाटक हन्दिला आस मन्दुर, असके येसुन दहा कोळि बिमारिलोकुरक पुटतुरक। 13 अनि ओरक लक निचुन, “हे येसु, हे गुरु, माकुन दया किसुन माकुन सुदरे किम!” इन्जोर हजोर
         लेंगदे केयसुन इतुरक। 14 येसु ओरकुन हुळसुन, “हन्ट, अदेन मन्दिरता याजक लोकुरकुन तोहाट” इन्जोर इतुर। अनि ओर हन्जोरिंग
         हन्जोर शुद्ध आतुरक+। 15 असके ओरिगाडाल वरोर नना सुदरेमातान इदाम हुळतुर, हजोर लेंगदे परमेस्वरना स्तुति किसोरिंग
         परके मलस वातुर 16 अनि येसुनांग काल्क अडिय अरसुन ओना धन्यवाद किया लाकतुर, अनि ओर सामरि जातितोर मतोर।
         17 अनि ओन हुळसुन येसु इतुर, “दहाय लोकुरक कोळि बिमारिताल सुदरेमातुरक मति नोव लोकुरक बगा
         हतुरक? 18 येर यहुदि आयोर येन हरचुन परमेस्वरना स्तुति कियान साटि असा दुसरो लोकुरक मलस वायोर बहे?”
         इदाम येसु इतुर। 19 अनि पजा येसु ओर मानेयतुन, “तेदा अनि हन; निमा नावागा विस्वास किति इन्जोर सुदरेमातोन”
         इन्जोर इतुर।येसु मसिना असा मलस वायानाता बारेता पोल्लो(मत्ति २४:२३-२८,३७-४१)20 परमेस्वर लोकुरकनिगा बसके राज्य कियानुर इन्जोर परीसि लोकुरक येसुन पुच्चेमातुर, असके
         येसु ओरकुन इतुर, “परमेस्वरना राज्य वायान बाहरो हुळाना बोदे चिनातांग संग आयो। 21 ‘हुळाट, इगा मन्ता आयो ते अगा मन्ता’ इदाम इनोरक आयनुर। परमेस्वरना राज्य मियाय नडुम
         मन्ता” इन्जोर ओर उत्तर इतोर।22 असा येसु चेलालोरकुन इतुर, “निमाट नना मानेयतोर मरिना उन्दि दिया हुळाना इच्चा कियाना
         बेरा वायार मति निमाट हुळिला परविट आयकिट। 23 लोकुरक मिकुन इन्दानुरक, ‘हुळाट, मसि अगा मन्तोर!’ आयोते ‘हुळिट, मसि इगा मन्तोर!’ इदाम
         इन्दानुरक मति निमाट हुळिला हन्माट अनि ओरा परके वने आयमाट। 24 अनि बदाम आबारता उन्दि कोन्टाताल दुसरो कोन्टावनाह बिजलि चमके मास सबोय लोकुरक अदेन हुळान्तोरक
         अदामे नना मानेयतोर मरिना वायाना बेरा आयार असके सबोय लोकुरक नाकुन हुळानुरक। 25 मति मुने नना मानेयतोर मरि पकाय पकाय तकलिपतुन सहेन किस इद पिळितोरक लोकुरक नाकुन तुच्च
         समजेमायाना जरुरि मन्ता। 26 बदाम नुहाना काळते लोकुरक कितुरक अदामे नना मानेयतोर मरिना दियांग वने कियानुरक+। 27 अनि नुनाल अनि नुहाना परिवार जहाजतिगा अन्जोर आतुरक अद दियांगवनाह लोकुरक तिन्दुरक-उन्दुरक
         अनि ओरा पेकालक मरमिंग कितुरक अनि ओरा पेकिहकुन मरमिंग किस हितुरक। मति नुहाल अनि नुहाना
         परिवार जहाजतिगा अन्जतुरक असके पकाय हजोर उसा वासुन सबोय लोकुरकुन नाश कितु+।”28 येसु असा इतुर, “लूतना दियाते वने आस मता लेहका लोकुरक तिन्दुरक उन्दुरक अनि लेनदेन किन्दुरक,
         अनि मराक उरसन्दुरक लोहक वने किन्दुरक+। 29 मति लूत सदोम सहेरताल पसियतुर अदेदिया आबारताल किस अनि गन्धक पिर लेहका अरतुंग अनि सबोयतुन
         नाश कितुंग। 30 नना मानेयतोर मरि असा मलस वायाना दिया वने इदामे आयार। 31 नना मानेयतोर मरि असा मलस वायाना दिया लोन पोरो मन्दानुर ओर लोतिगा सामान मन्दानुंग ते
         अद बेरा अवेकुन ततिला अडिय रेयमाकिर। अदामे डन्डतिगा मन्दानुरक ओरक अद बेरा परके लोतिके
         हन्माकिरक+। 32 लूत+ पोरोयतोर मानेयना मुतेहारिन बहातु इन्जोर अलहा+! 33 अनि आपुना जिवातुन पिसहाना कोसिस कियानुर ओर अनन्त काळदा जिवातुन नाश किहिनुर अनि परमेस्वरना
         साटि आपुना जिवातुन हियानुर ओन अनन्त काळदा जिवातुन केपनुर+। 34 नना मिकुन चेतेकिसुन वेहान्तोना, अद नरका इवुर मानेयक उन्दि कटुलतिगा मन्दानुरक; वरोन
         ओयनुर अनि दुसरोन हरचियानुर। 35 रन्ड आसक संगेय जता नोरसोरिंग मन्दानुंग; उन्दितुन ओयनुर अनि दुसरातुन हरचियानुर। 36 इवुर मानेय डन्डतिगा मन्दानुरक, वरोन ओयनुर अनि दुसरोन हरचियानुर।”37 इव पोल्लोनुंग केन्जुन ओरक येसुन पुच्चेमातुर, “हे प्रबु येसु इव पोल्लोंग बोद जागातिगा
         आयार?” येसु ओरकुन इतुर “मुरदांग बगा मन्ता अगा रवनांग डगि आन्तांग।”

               	लूत अब्रहामना पुतन्याल मता।

आशा सोळेकेवोर आस दरोज प्रार्थना किम्ट181 अनि पजा ओरक आशा सोळेकेवोर आस दरोज प्रार्थना कियाना जरुरता बारेते तोहान साटि येसु ओरकुन
         उन्दि पिटो वेहतुर: 2 “उन्दि सेहेरतिगा परमेस्वरदुन वरयोर बोरे मानेयकुन वने मानेमायोर वरोर न्याय केवाल अदिकारि
         मतोर। 3 अनि अदे सेहेरतिगा उन्दि रान्डि आळ मन्दु, अनि अद रान्डि आळ न्याय केवाल अदिकारिना हेरे
         पकाय बेरा वास-वासुन, ‘दुश्मन नावागा अन्याय किसोर मन्तोर अद अन्याता विरुद न्याय किसुन
         नाकुन न्याय हिम’ इन्जोर इन्दु। 4 अनि न्याय केवाल अदिकार अद रान्डि आळदासंग हुचुक दियांग ते केन्जोर आतुर, मति आकरि ओर
         मन्दे इदाम आलहिला लाकतुर, ‘नना ते परमेस्वरदुन वरयोन अनि बोरे मानेयकुन वने मानेमायोन,
         5 मति इद रान्डि आळ नाकुन तकलिप किसोरिंग मन्ता इन्जोर नना ताना न्याय किस अदेन पिचिहका;
         आयोते इद रान्डि आळ दरोज वासुन नाकुन परिसान कियार’ इन्जोर ओर आपुना मन्दिगा आलिहतुर।”6 अनि पजा प्रबु ओरकुन इतुर, “येर पापि न्याय केवाल अदिकार बांग इन्तोर इन्जोर निमाट केन्जाट।
         7 मति येर खराब किन्तोर न्याय केवाल वने इदाम कितुर ते परमेस्वर नरका-पियाल आपुना मुने
         किलिंगसोर प्रार्थना किन्तोर आपुनोर आचतोरक लोकुरकुन बचोन सोबाय न्यायकियानुर बहे? ओरक
         ओरा प्रार्थनातुन उत्तर हियाना साटि बेरा हेवोर आयनुर। 8 परमेस्वर ओरकुन सान्डे न्याय कियानुर इन्जोर नना मिकुन चेतेकिसुन वेहान्तोना। मति नना
         मानेयतोर मरि दरतितिगा वायका ते नावागा विस्वास केवालोरक पकाय कमि लोकुरकुन कलियका” इन्जोर
         प्रबु इतुर।आपुनतुन हजोर समजेमान्तोर ओन हुडलोर किहिनुर9 अनि माक परमेस्वरना मुने येताना योग्य बुतो केवाल आन्दोम इदाम आपुनतुन समजेमास दुसरोलोरकुन
         तुच्च समजेमान्दुरक लोकुरा बारेते येसु उन्दि पिटो वेहतुर: 10 “उन्दि दिया इवुर मानेय प्रार्थना लोतिगा प्रार्थना कियान साटि हतुरक, वरोर परीसि मानेय
         मतोर अनि दुसरो टाक्स येतवाल मानेय मतोर। 11 अनि परीसि मानेय निचुन आपुना मन्दे पकाय लावते इदाम प्रार्थना किया लाकतुर, ‘हे परमेस्वर,
         नना येर डाकु, खोटाल, व्यभिचार केवालोरक इदाम लोकुरा लेहका या येर टाक्स येतवाना लेहका
         वने नना हिलेन इन्जोर नना निया धन्यवाद किन्तोना। 12 नना हपताते रन्ड बेरांग उपास किन्तोना अनि नना कमेय कितालता दहावो हिसा वने हिंतोना’
         इदाम प्रार्थना कितुर।”13 “मति टाक्स येतवाल मानेय लक निचुन स्वरगतिके हुळान वने हिमत केवोर आस आपुना चातितुन कोहक्स-कोहक्स
         पकाय दुःखि आसुन, ‘हे परमेस्वर, नना पापि मानेय मन्तोना नाकुन दया किसुन मापि किम’ इन्दा
         लाकतुर।”14 असके येसु इन्तोर, “येर पापि मानेय परमेस्वरना मुने येताना योग्य आस येर आपुना लोतिके
         हतुर। मति परीसि मानेयसंग इदाम आयो आत। आपुनतुन हजोर समजेमान्तोर ओन हुडलोर किहिनुर मति
         आपुनतुन हुडलोर समजेमान्तोर ओन हजोर किहिनुर” नना मिकुन चेतेकिसुन इन्तोना+।येसु बालकुन आशिरवाद हिन्तोर(मत्ति १९:१३-१५; मर १०:१३-१६)15 उन्दि दिया येसु बालक पोरो कय इरसुन आशिरवाद हेविर इन्जोर हुचुलोर लोकुरक आपुनांग बालकुन
         येसुना हेरे ततिला लाकतुरक। मति निमाट येसुन तंग केमाट इन्जोर येसुनोर चेलालोरक ओरकुन
         इतुर। 16 अनि येसु बालकुन आपुना हेरे केयसुन आपुना चेलालोरकुन इतुर, “बालकुन नावा हेरे वायिला
         हिम्ट, अनि बालकुन आयो इन्माट। बाक्याकि परमेस्वरना राज्य इदामलोराय मन्ता। 17 निमाट वरोर हुडलोर बालक लेहका स्वरग राज्यतुन स्विकार केवि आयकिट ते स्वरग राज्यतिगा
         हनविट आयकिट इन्जोर नना मिकुन चेतेकिसुन वेहान्तोना।”धनि मानेय अनि अनन्त जिवा(मत्ति १९:१६-३०; मर १०:१७-३१)18 उन्दि दिया यहुदि लोकुरा मुक्याल येसुन पुच्चेमातुर, “हे गुरु निमा सोबाय मन्तोन अनि
         अनन्ता काळदा जिवा कल्यान साटि नना बाताल कियाका?” 19 अनि येसु मुक्यान इतुर, “मति नाकुन सोबाय गुरु बाक्या इन्तोन?, केवल परमेस्वरिन तासि
         दुसरो बोरे सोबाय हिलेर। 20 निमा ‘व्यभिचार केमा, हत्या केमा, अनि कलमा, अनि जुटा गवाहि वळकमा, अनि आपुना अवाल-बाबोना
         मान इरा’ इदाम परमेस्वरना आग्यानुंग ते निमा पुन्तोन बहे” इन्जोर पुच्चेमातुर+। 21 “नना हुडलोर पेकाल मतोना अगडाले इव सबोय आग्यानुंग मानेमासोरींग वातोना” इन्जोर ओर मुक्याल
         मानेय इतुर। 22 अनि येसु ओन इतुर, “इदेक वने नियागा असा उन्दि पोल्लोता कमि मन्ता, निमा आपुना सबोय धनसंपतितुन
         मोमसुन अव डबुंग गरिब लोकुरकुन तुसिन ते निकुन स्वरगतिगा आत्मिक धनसंपति पुटार। अनि निमा
         नावा चेला बनेमाम।” 23 मति ओर पकाय धनि मानेय मतोर इन्जोर इव पोल्लोनुंग केन्जुन पकाय उदास आतुर।24 अनि येसु ओन हुळसुन, “धनि लोकुरकुन परमेस्वरना राज्यतिगा हन्दान साटि पकाय कटिन मन्ता!
         25 अनि धनि लोकुरक परमेस्वरना राज्यतिगा हन्दानाताल हुट सुयिता बुकाताल पसियस हन्दाना सुदोय
         मन्ता” इन्जोर इतुर। 26 अनि इद पोल्लोतुन केन्जुन लोकुरक येसुन इतुर, “ते बोनाय मुक्ति आय परो आयार।” 27 येसु ओरकुन इतुर, “मानेय किया परोर अद पोल्लो परमेस्वरिन किया परान्तोर।”28 अनि पतरास येसुन इतुर, “हुळा, माक ते आपुना सबोय लोन डुवार हरचुन निया परके वातोरोम।”
         29 येसु पतरासिन इतुर, “निमा बरोबर इति। मति परमेस्वरना राज्य साटि आपुना लोतुन या मुतेहारि
         या तमोलोरकुन या अवाल-बाबोन या बालकिन हरचुन, 30 इद जीवनतेय पकाय गुनांग आशिष पुटार अनि वायान काळदे ओन स्वरगतिगा अनन्ता जिवा वने पुटार
         इन्जोर मिकुन नना चेतेकिसुन वेहान्तोना।”येसु आपुना हायानातुन तिसरो बेरा वेहान्तोर(मत्ति २०:१७-१९; मर १०:३२-३४)31 असा येसु आपुनोर बारा खास चेलालोरकुन आपुनासंग ओतुर अनि ओरकुन इतुर, “माक येरुसलेम सेहेरतिगा
         दान्तोराट। अनि माक अगा ओवकाट असके नना मानेयतोर मरिना बारेते सिरान्ते परमेस्वरना पोल्लो
         वेहवालोरक बाताल कोटताल मन्ता अद सबोय पोल्लो पुरा आयार। 32 अनि ओर नाकुन रोमि लोकुरा कयतिगा सोपेकिसियानुर, अनि नाकुन कवानुरक, नाकुन अपमान कियानुरक,
         अनि नावा पोरो उसकानुरक। 33 अनि ओरक नाकुन काटाना सोटते पिटहानुर अनि नाकुन हव्कानुरक। मति नना असा मून्ड दियाने
         असा जिवे मायका।” 34 अनि येसु आपुनोर चेलालोरकुन वेहन्दुर अद पोल्लो ओरकुन बाताले समजेमायो आत। अनि अद खरोय
         पोल्लो परमेस्वर ओराताल मकिहच इरतुर इन्जोक येसु ओरकुन वेहिच मतोर अद पोल्लोता बारेते
         ओरक समजेमायिला परोरक आतुरक।अन्दडाल भीक तलकवान येसु सुदरे किन्तोर(मत्ति २०:२९-३४; मर १०:४६-५२)35 येसु अनि चेलालोरक यरिहो सेहेरता हेरे अवतुरक, असके हन्दाना हरदा ओदा वरोर अन्दडाल भीक
         तलकवाल उचमन्दुर। 36 अनि ओर अन्दडाल भीक तलिहकवाल लोकुरा भीळतुन आपुना हेरेटक हन्दानातुन केन्जुन इगा बोरक
         हन्दिला आतोरक? इन्जोर ओर लोकुरकुन पुच्चेमातुर। 37 अनि लोकुरक ओन वेहतुरक, “नासरत सहेरतोर येसु इगाडाल हन्दिला आतोर।” 38 अनि इद पोल्लोतुन केन्जुन ओर, “हे येसु, दावुद राजानोर वंशतोर, नाकुन दया किम!” इदाम
         पकाय जोरदे केयिला लाकतुर। 39 अनि मुने हन्दिला आस मन्दुरक लोकुरक ओर अन्दळान कमेक मन इन्जोर रांगदुरक मति ओर “हे दावुद
         राजानोर वंशतोर येसु नावागा दया किम!” इन्जोर असा पकाय जोरदे केयतुर।40 अनि येसु ओना लेंगदुन केन्जुन अगाय नितितुर, अनि ओर अन्दळान आपुना हेरे ततिला ओरकुन आग्या
         हितुर। 41 अनि ओर अन्दळान येसुना हेरे ततुरक असके येसु, “नना निया साटि बाताल कियाला पहाजे?” इन्जोर
         ओन पुच्चेमातुर। असके अन्दडाल इतुर, “हे प्रबु, नना हुळिला पहाजे!” 42 असके येसु अन्दळान इतुर, “निमा हुळा। निमा नावागा विस्वास कितोन इन्जोर निमा सुदरेमाति।”
         43 अनि अन्दडाल सान्डे हुळिला लाकतुर, अनि ओर परमेस्वरना महिमा किसोरिंग येसुना परके हन्दालाकतुर।
         अनि इद चमत्कारतुन हुळतुरक सबोय लोकुरक वने परमेस्वरना हजोरपण किया लाकतुरक।

येसु अनि जकेय191 अनि येसु यरिहो सेहेरतिगा होळीयतुर अनि ओर अद सेहेर लोपाडाल हन्दिला आस मन्दुर। 2 अनि अद सेहेरतिगा जकेय पोरोयतोर वरोर मानेय मन्दुर; अनि ओर रोम राज्य साटि टाक्स येतवालोरकला
         मुक्याल अनि वरोर सावकार यहुदि मानेय मतोर। 3 अनि जकेय येसु बोर आन्दुर इन्जोर हुळाना इच्चा कितुर। मति ओर टुबराल मतोर इन्जोर लोकुरा
         भीळता मारे हूळ परोर आन्दुर। 4 इन्जोर ओर येसुन हुळान साटि येसु हन्दिला आस मन्दुर अद हरिता मुने विचोरिंग हतुर अनि
         उन्दि तोया मरातिगा अन्जतुर।5 अनि येसु अद तोया मरा हेरे अवतुर असके मरा पोरो हुळसुन, “हे जकेय सान्डे अडिय रेया; बाक्याकि
         नेन्ड नाकुन निया लोतिगा मन्दाना मन्ता” इन्जोर जकेयीन इतुर।6 अनि जकेय सान्डे मराताल रयसुन गिरदा आसोरिंग येसुन आपुना लोतिगा ओतुर।7 मति येसु जकेयना लोतिगा दान्तोर इन्जोर “येसु ते पापिना लोतिगा हन्दिला आतोर+ इदाम लोकुरक कुळकुळ किया लाकतुरक।”8 जकेय नितितुर अनि येसुन इतुर, “हे प्रबु केन्जा! नना नावा अरदो धनसंपति गरिब लोकुरकुन
         हिसिन्तोना अनि नना बोनायसंग अन्याय किसुन येच मनका ते ओन नालुंग गुनांग अचोन हिसिन्तोना।”
         9 असके येसु ओन इतुर, “येर वने खरोय अब्रहामना मरि आन्दुर इन्जोर नेन्ड जकेयीन अनि जकेयना
         परिवारतुन मुक्ति पुटता। 10 परमेस्वरना मयाताल लक आतोरक लोकुरकुन पळकसोरिंग परमेस्वरना हेरे मलस ततान साटि अनि ओरा
         मुक्ति कियान साटि नना मानेयतोर मरि वातोना+।”दहा सोनातांग डब्बुना पिटो(मत्ति २५:१४-३०)11 अनि ओर लोकुरक येसुनांग पोल्लोनुंग केन्जिला आस मन्दुरक असके येसु अनि चेलालोरक येरुसलेमता
         हेरे मन्तोरक, परमेस्वरना राज्य सान्डे दिसान्ता इदाम हुचुलोर लोकुरक समजेमायिला लाकतुरक
         इन्जोर येसु ओरकुन असा उन्दि पिटो वेहतुर+। 12 “वरोर हजोर धनि मानेय मन्तोर ओर राजाल बनेमासुन असा मलसवायान साटि लक देशतिके हतुर। 13 अनि ओर धनिमानेय लक देशतिगा हन्दानाता मुने आपुनोर दास्कनिगडाल दहा लोकुरकुन केयसुन दहा
         सोनातांग डबुंग+ हितुर अनि ओरकुन इतुर, ‘नाना वायानावनाह निमाट आपुना व्यापार कियाकिट।’ ”14 “मति अद सहेरते मनवालोरक ओर धनि मानेयसंग वेयरि मतोरक, अनि ओर धनि मानेय लक देशतिगा हता
         पजा ओरक आपुनोर लोकुरकुन अद देशतिगा लोहतुर। अनि ‘येर मावागा राजाल बनेमासुन राज्य केविर
         इदाम मावा इच्चा हिले’ इदाम उन्दि सन्देश ओरक अद देशतिगा हन्जुन वेहतुर।”15 “अनि पजा ओर राजाल आस वातुर असके ओर सोनातांग डबुंग हिस मतोर ओर लोकुरक अवेन बदाम लेन
         देन किसुन बचोन असा कमेय कितोरक इन्जोर पुन्दाना साटि आपुनोर दहा दासकुन केयान साटि ओर
         आग्या हितुर। 16 असके पहलेटोर मानेय हेरे वासुन, ‘हे मालिक नियांग हिताल सोनातांग डबुंगताल नना असा दहा
         डबुंग कमेय कितोना।’ 17 असके ओर मालकाल ओन इतुर, ‘निमा सोबाय बुतो कितोन, निमा बेस दास मन्तोन! निमा हुडुक्साते
         वने पकाय विस्वास योग्य आति, इन्जोर इदेक दहा सेहेरतिगा अदिकार किम।’ 18 असा दुसरो वासुन, ‘हे मालिक, नियांग सोनातांग डबुंगते नना असा सेयुंग डबुंग कमेयह कितोना’
         इन्जोर इतुर। 19 असके ओर मालकाल ओन वने इतुर, ‘निमा वने सेयुंग सेहेरतिगा अदिकार आम।’ ”20 “असा तिसरो मानेय वासुन, ‘हे मालिक, हुळा निया सोनातांग डबुंग इगा मन्तांग, इदेन नना
         नावा रुमालते दोहच इरतोना। 21 बाक्याकि निमा इरवितान वने, ताहान्तोन अनि निमा वीतवि, अदेन वने कोयान्तोन इदाम कटोर
         मन्तोन इन्जोर नना निकुन वरियिन्दान’ इदाम इतुर। 22 अनि ओर मालकाल ओन इतुर, ‘हे कपटि दास! नना नियांग पोल्लोते निकुने न्याय किन्तोना। नना
         बगा इरोन अदेन वने ताहान्तोना, अनि नना वीतोन अदेन वने कोयान्तोना कटोर मन्दोर मानेय
         मन्तोना इदाम निमा नाकुन पुन्तोन बहे। 23 ते निमा नावांग पयसांग बान्कतिगा बाक्या इरवि आति, अदाम कियाकि ते नना वासुन व्याज साकेट
         ओनाताल येच मनेना बहे?’ ”24 “अनि बोर लोकुरक ओना हेरे निचमन्दुरक ओरकुन इतुर, ‘अव सोनातांग डबुंग ओनाताल तलक्सुन
         दहा डबुंग मन्तांग ओन हिसिम्ट।’ 25 अनि ओरक लोकुर मालकान इतुरक, ‘हे मालिक, ओनिगा इदेकेय दहा सोनातांग डबुंग मन्तांग!’ 26 असके मालकाल इतुर, ‘बोनिगा मन्तांग ओन असा हियाका अनि बोनिगा हिलेंग, ओनाताल वने येतका+। 27 मति नना ओरागा राज्य केवोन इदाम इच्चा किन्तोरक नावोर वेयरि लोकुरकुन इगा तचुन नावा मुने
         हव्काट’ इन्जोर ओर आग्या हितुर।”येसु येरुसलेमतिगा राजाना लेहका दान्दोर(मत्ति २१:१-११; मर ११:१-११; युह १२:१२-१९)28 इद पिटो वेहतुर पजा येसु चेलालोरासंगे मुने मुने हन्जुन येरुसलेमतिके हन्दिला आस मन्दुरक।
         29 अनि येसु अनि चेलालोरक जयतुन मटाना+ हेरेटाल मता बेतपगे अनि बेयतनिय्याह पोरोयता हुडलांग सेहेरता हेरे अवतुरक, असके येसु
         आपुनोर इवुर चेलालोरकुन इदाम इन्तोर लोहतुर: 30 “निमाट मुनेटा नाटेनिगा हन्टु; अनि अगा निमाट अवकिट असके बोरे बसकेय सवार केवो उन्दि
         गदहिता पिला दोहता निमाट हुळिकिट, अदेन लेहचुन ततकिट। 31 अनि बोरे मिकुन इद गदहिता पिलातुन बाक्या लेहान्तोरिट इदाम पुच्चेमायनुर ते प्रबुन इदेना
         जरुरि मन्ता” इदाम ओरकुन इन्किट।32 अनि येसु लोहतोरक चेलालोरक हतुरक अनि येसु बदाम ओरकुन वेहन्दुर अदामे कलियतुरक। 33 अनि ओर चेलालोरक गदहिता पिलातुन लेहिला आस मन्दुरक, असके गदहिनोर मालकाल, “इद गदहिता
         पिलातुन बाक्या लेहान्तोरिट?” इन्जोर ओरकुन पुच्चेमातुर। 34 असके येसुनोर चेलालोरक मालकान इतुरक, “इद गदहिता पिलातुन प्रबुन जरुरि पहाजे।” 35 अनि मालकाल अद गदहिता पिलातुन ओयिला हितुर, असके ओरक अद गदहिता पिलातुन येसुना हेरे ततुरक,
         अनि ओरक आपुनांग हुचुक कपळानुंग गदहिता पिला पोरो तारतुरक अनि येसुन उदिला वेहतुरक। 36 अनि येसु गदहिता पिलापोरो उचुन हन्दिला लाकतुर, अनि लोकुरक येसुना सन्मान कियान साटि
         आपुनांग हुचुक कपळानुंग हरतिगा तारसोरिंग हन्दुरक।37 असके येसु अनि लोकुरक हरतिगडाल हन्जोरिंग ओरक जयतुन मराकना मटाता हन्दितिगा अवतुरक, असके
         चेलालोरक अनि सबोय लोकुरक अव सबोय अत्भुत चमत्कारता बुतोतुन हुळसुन पकाय गिरदा आसोरिंग
         हजोर लेंगदे परमेस्वरना स्तुति किया लाकतुरक:38 “परमेस्वरना पोरोयदे वान्तोर ओर राजाल धन्य मन्तोर!परमेस्वर अनि मानेयकना नडुम स्वरगतिगा शान्ति आयि अनि आबारतिगा परमेस्वरना महिमा आयि+”इदाम इतुरक+।39 असके लोकुरा भीळतिगाडाल हुचुलोरक परीसि लोकुरक येसुन, “हे गुरु, निया चेला लोकुरकुन इदाम
         हन्दिला धमकि हिम!” इन्जोर इतुरक। 40 येसु ओरकुन, “येर कमेक आतुरक ते कल्क वने नावा स्तुति कियानुंग इन्जोर नना मिकुन वेहान्तोना”
         इन्जोर इतुर।येरुसलेमता नाशता बारेते येसुना दुःख41 अनि येसु येरुसलेम सेहेरता हेरे वातुर असके येरुसलेम सहेरतोरक लोकुरकुन हुळसुन येसु किलतुर।
         42 अनि येसु इतुर, “हे येरुसलेमतोरक लोकुरक परमेस्वरनासंग शान्तिते मन्दान साटि मिया मदत
         किन्ता ओद पोल्लो निमाट समजेमान्तोरिट ते बचोक सोबाय मता। मति इदेक परमेस्वर अद शान्तितुन
         मियागडाल मकितुर। 43 बाक्याकि परमेस्वर निकुन पिसान साटि वातुर ओद बेरा निकुन समजेमायो आतुरक इन्जोर निवोरक
         दुश्मन लोकुरक निया हिरमुटा आयनुरक, निकुन आहचानुरक; 44 निया सहेर अनि सहेरतोर सबोय लोकुरकुन नाश कियानुरक, अनि निया सबोयतुन वने नाश कियाना
         उन्दि दिया नियागा वायार।”येसु येरुसलेम मन्दिरताल मोमवालोरकुन पचियस हिन्तोर(मत्ति २१:१२-१७; मर ११:१५-१९; युह २:१३-२२)45 असके येसु प्रार्थना लोतिगा हन्जुन मोमवालोरकुन प्रार्थना लोताल बाहरो पसहिला लाकतुर।
         46 अनि येसु ओरकुन, “ ‘नावा लोन प्रार्थना कियाना लोन आयार, मति निमाट अदेन कलेरकना लोन
         बने कितिट+’ इदाम पवित्र पुस्तकतिगा कोटताल मन्ता” इन्जोर इतुर।47 अनि येसु अद प्रार्थना लोतिगा रोजदिया परमेस्वरना पोल्लोतुन वेहन्दुर, मति मुक्याल याजक
         लोकुरक, मूसाना नियमतुन करिहवालोरक अनि यहुदिलोरा मुक्याल लोकुरक येसुन हव्कान साटि डाव
         पळकन्दुरक। 48 मति सबोय लोकुरक मन लावेकिसुन येसुना पोल्लो केन्जतुरक इन्जोर ओरकुन डाव पुटो आतुरक।

यहुदि मुक्याल लोकुरक येसुना अदिकारतिगा सवाल किन्तोर(मत्ति २१:२३-३७; मर ११:२७-३३)201 उन्दि दिया येसु लोकुरकुन प्रार्थना लोतिगा परमेस्वरना पोल्लोतुन वेहिला आस मन्दुर असके
         मुक्याल याजक अनि मूसाना नियमतुन करिहवालोरक अनि यहुदि मुक्याल लोकुरासंग+ हेरे वासुन येसुन पुच्चेमातुरक: 2 “इव बुतोनुंग निमा बोना अदिकारते किन्तोन, अनि निकुन इद अदिकार बोर हितोर? इन्जोर माकुन
         वेहा।”3 असके येसु ओरकुन इतुर, “नना वने मिकुन उन्दि पोल्लो पुच्चेमान्तोना। निमाट उत्तर हिम्ट।
         4 युहन्नाल बपतिस्मा हिन्दुर अद अदिकार परमेस्वरनिकेडाल मता या मानेयनिकेडाल मता?”5 असके ओरक वरोन दुसरोनासंग वळकिला लाकतुरक, “माक ‘परमेस्वरनिकेडाल,’ इन्काट ते ओर इन्दानुर,
         ते ‘निमाट ओनांग वेहताल पोल्लोतिगा बाक्या विस्वास केविट आतिट?’ 6 अनि माक ‘मानेयनिकेडाल’ इन्काट ते सबोय लोकुर युहन्नान खरोय परमेस्वरना पोल्लो वेहवाल
         समजेमान्तोरक इन्जोर ओरक माकुन कल्कने पिटहानुरक” इदाम वळकसुन, 7 “बोना अदिकारते हिन्दुर ते माक पुनोम” इदाम ओरक येसुन इतुरक। 8 असके येसु ओरकुन, “ते नना वने बोना अदिकारते इव बुतोनुंग किन्तोना इन्जोर मिकुन वने वेहोन”
         इन्जोर इतुर।दुष्ट ठेका येतवाल कास्तकारकना पिटो(मत्ति २१:३३-४६; मर १२:१-१२)9 अनि येसु लोकुरकुन उन्दि पिटो वेहिला लाकतुर: “वरोर मानेय अंगुरकना बगिचा लावेकितुर,
         अनि कस्ताकरकुन अद अंगुरकना बगिचातुन ठेका हिसितुर, अनि पकाय दियांग साटि परदेस हतुर+। 10 अनि अंगुरकना पन्डाना बेरा वात असके अंगुरकना बगिचाताल हुचुक अंगुरक ओन हेविर इन्जोर
         आपुनोर वरोर दासतुन लोहतुर, मति ओरक कास्ताकारक लोकुरक ओन पिटितुरक अनि खालि कय लोहतुरक।
         11 असके ओर असा वने वरोर आपुना दुसरो दासतुन लोहतुर अनि ओन वने कास्ताकारक लोकुरक पिटिहतुरक
         अनि ओना अपमान किसुन ओन वने खालि कय लोहतुरक। 12 अनि असा वने ओर आपुनोर दुसरो दासतुन लोहतुर अनि ओन वने कास्ताकारक लोकुरक पकाय पिटिचुन
         बाहरो पसिचीतुरक। 13 असके अंगुरकना मालकाल इदाम इन्दा लाकतुर, ‘इदेक नना बदाम कियाका? नना इदेक नावोर मयातोर
         मरिन लोहका, बाक्याकि येर नावोर मरि आन्दुर इन्जोर येना मान कियानुरक।’ 14 अनि मालकाल आपुना मरिन लोहतुर असके कास्ताकारक लोकुरक ओन हुळसुन ‘येर ते मालकाना वारसान
         मन्तोर, वाट माक येन होवकिकाट पजा इद सबोय मावा आयार’ इन्जोर वरोन दुसरोनासंग वळकिला
         लाकतुरक। 15 अनि कास्ताकर लोकुरक मालकाना मरिन गसेकिसोरिंग अरियसोरिंग आवाटा बाहरो पसिहचुन होवकसितुरक।
         इन्जोर मालकाल कास्ताकर लोकुरासंग बाताल कियानुर? 16 अनि ओर मालकाल वासुन कास्ताकर लोकुरकुन नाश किस अंगुरकना आवाटुन दुसरोन सोपेकिसियानुर।”
         अद पोल्लो केन्जुन, “इदाम बसकेय आयमाकि!” इन्जोर लोकुरक इतुरक। 17 अनि येसु लोकुरकनिके हुळसुन इतुर,“ ‘कलदुन बिलडिंग बनेकेवालोर मिस्रीलोकुर खराबता मन्ता इन्जोर हरचिस मन्तोर,अदे कल कोन्टाता मुक्याल कल आत+’इन्जोर पवित्र पुस्तकतिगा बाताल कोटताल मन्ता? 18 बोर-आयि अद कलदिगा अरानुर ओर तुकळेंग-तुकळेंग आयनुर अनि कल ओना पोरो अरार अनि ओर पेचकांग
         आयनुर। नना अद कल लेहका मन्तोना अनि बोर-आयि नावागा विस्वास केवोर आयनुर ओर अद कलपोरो
         अरान्तोर ओना लेहका मन्तोर।”केय्सारिन टाक्स हियाना(मत्ति २२:१५-२२; मर १२:१३-१७)19 येसु पिटो वेहतुर अद मावा बारेते वेहतोर इदाम मूसाना नियमतुन करिहवालोरक अनि मुक्याह
         याजक लोकुरक समजेमासुन ओरक येसुन सान्डे पयिला हुळन्दुरक मति ओर लोकुरकुन वरियतुरक। 20 अनि ओरक येसुना बोदना-बोद दोषता पोल्लोतुन पयसुन येसुन मुक्याह लोकुरा कयदे अनि अदिकारकुन
         सोपेकिसिवेरक इन्जोर येसुन पयान साटि सन्दि हुळस डावदे परमेस्वरना मुने येताना योग्य
         लोकुरक लेहका नाटक किस हुचुक लोकुरकुन येसुना हेरे लोहन्दुरक। 21 अनि ओरक येसुन पुच्चेमातुरक: “हे गुरु, निमा खरोय पोल्लोंग इन्जुन करहान्तोन अनि बोनाय
         पक्षपात केवोर आस परमेस्वरना हरितुन खरोयते वेहान्तोन इदाम माक पुन्तोरोम। 22 हे येसु, रोमि देशता हजोर राजान टाक्स हियाना बेस मन्ता या हिले? इन्जोर निमा माकुन वेहा।”23 अनि येसु ओरा हुशयारितुन हुळसुन सान्डे ओरकुन इतुर, 24 “उन्दि डबु नाकुन हिम्ट। इद डबुतिगा बोना छाप अनि पोरोय मन्ता?” इन्जोर ओरकुन पुच्चेमातुर।
         ओरक इतुरक, “हजोर राजालना।” 25 असके येसु ओरकुन इतुर, “हजोर राजान बोद हियाना मन्ता अद हजोर राजान हिम्ट, अनि परमेस्वरना
         बोद हियाना मन्ता अद परमेस्वरिन हिम्ट।” 26 अदाम ओरक येसुन लोकुरा मुने ओना पोल्लोते पयिला परोरक आस ओना पोल्लोतुन केन्जुन दंगेमासुन
         कमेक आतुरक।मानेयना हासुन असा जिवे मायाना अनि मरमिंग(मत्ति २२:२३-३३; मर १२:१८-२७)27 ओदे दिया हातोर लोकुरा असा जिवेमायानातुन मानेमायोर सदुकि लोकुरकनिकेडाल+ हुचुलोर लोकुरक येसुना हेरे वास ओन पुच्चेमातुरक+, 28 “हे गुरु, बोरे मानेय ओना मुत्ते मन्दार ते अदेन बालक हिलेंग आयनुंग ओर हातुर, असके ओर
         मानेयता तमो अद रान्डिनसंग मरमिंग किसुन आपुना तमोन साटि बालक केविर इदाम मूसाल मावा
         साटि कानुनिनुंग हितोर+। 29 मति उन्दि लोतिगा सात तमोलोर मन्तोरक, असके हजोर तमो मरमिंग कितुर अनि ओर बालक केवाय
         हातुर। 30 असके दुसरो तमो अनि तिसरो तमो वने अदेनासंग मरमिंग कितुर। 31 अदे रितिते सातोय तमोलोरक अदेनासंग मरमिंग कितुरक, अनि सातोय तमोलोरक वने उन्दि गेला
         बालक वने आयोंग आस हातुरक। 32 अनि पजा अद रान्डि आळ वने हातु। 33 मति सातोय तमोलोरक असा जिवेमायनुर असके अद बोना मुत्ते आयार? बाक्याकि सातोय तमोलोरक
         अदेनसंग मरमिंग किस मतोरक।”34 येसु सदुकि लोकुरकुन इन्तोर, “इद दुनियाता लोकुरा पेकोरक मरमिंग किन्तोरक अनि पेकिहकुन
         मरमिंग साटि हिन्तोरक। 35 मति अद वायाना काळदा अनि हाता पजा असा जिवे मायाना लायेक बनेमायनुरक ओरक बसकेय मरमिंग
         केवोर आयनुरक अनि बोने मरमिंग साटि पेकिह हेवोर आयनुरक। ओर असा बसकेय हाय परोरक। 36 ओर हासुन असा जिवेमातोरक ओरक परमेस्वरना बालक आयनुरक इन्जोर स्वरगदूतक लेहका आयनुरक।
         37 अनि परमेस्वरना सेवक मूसाल वने पवित्र पुस्तकतिगा जुळपि मराता पिटोता भागतिगा ‘अब्रहामना
         परमेस्वर, इसहाकना परमेस्वर, याकुबना परमेस्वर’ इदाम ओर प्रबुन इन्तोरक+ इदेनते हातोरक असा जिवेमायनुरक इन्जोर दिसान्तोर+। 38 मति परमेस्वर हातोरक लोकुरा परमेस्वर आयोर, मति जिवोत लोकुरा परमेस्वर आन्दुर; बाक्याकि
         परमेस्वरना हेरे सबोय जिवोत मन्तोरक।” 39 अद पोल्लो केन्जुन मूसाना नियमतुन करिहवालोरकिडाल हुचुलोरक, “हे गुरु, निमा खरोय इतोन!”
         इदाम इतुरक। 40 अनि पजा ओरक येसुन बोद-आयि पोल्लो पुच्चेमायान साटि वरियतुरक।मसिहाल दावुदनोर मरि(मत्ति २२:४१-४६; मर १२:३५-३७)41 अनि असा येसु ओरकुन पुच्चेमातुर, “मसिहान दावुदनोर मरि बाक्या इन्तोरक?42-43 ‘परमेस्वर नावोर प्रबुन इतुर,“नना निया दुश्मन लोकुरकुन हारेकिसुन निया काल अडिय इरनाच दमनिमा नावा तिन्दान्तिके उदा” ’+इन्जोर दावुद राजाल आपुना भजन संहिता पुस्तकतिगा इन्तोर। 44 मति दावुद राजाल मसिन ‘प्रबु’ इन्तोर; ते ओर बदाम दावुद राजानोर मरि आयपरानुर?” इदाम
         पुच्चेमातुर।मूसाना नियमतुन करियवालोरासंग सावदान मन्ट(मत्ति २३:१-३६; मर १२:३८-४०)45 अनि सबोय लोकुर केन्जदुर असके येसु आपुनोरक चेलालोरकुन इतुर, 46 “मूसाना नियमतुन करहान्तोर, ओराताल चोवकोस मन्ट। ओरक मानेय आपुनतुन हजोर तोहान साटि लाटिंग-लाटिंग
         कपळांग करसुन वल्याना ओरकुन बेस लागान्ता, अनि ओरकुन हाटुहनिगा नमस्कार कियाना, अनि समाज
         मन्डलितिगा तिन्दाना साटि मुक्याह जागातिगा उदाना ओरकुन बेस लागान्ता। 47 अनि ओरक रान्डिहना लोता धनसंपतितुन दोखाते येतिन्तोर अनि आपुहकुन दरमि तोहान साटि पकाय
         बेराताल प्रार्थना किसोरिंग मन्तोरक: येरकुन पकाय दन्ड पुटार।”

परमेस्वरना मुने येताना योग्य दान(मर १२:४१-४४)211 अनि येसु नालुंगास बासा ध्यानते हुळतुर असके दनवान लोकुरक मन्दिरतिगा दान सन्दुकतिगा
         दान निहानपा हुळतुर। 2 असके उन्दि गरिब रान्डिन वने दान सन्दुकतिगा रन्ड हुडलांग डबुंग निहनपा येसु हुळतुर।
         3 असके ओर सबोय लोकुरकुन इतुर, “इद गरिब रान्डि परमेस्वरना हुळानाते सबोयताल वले दान निहता
         इन्जोर नना मिकुन चेते किसुन वेहान्तोना। 4 बाक्याकि ओरक सबोय आपुना धनसंपतिताल हुचुक दान सन्दुकतिगा निहतुरक मति इद रान्डि आपुनतुन
         जिवोत इरान साटि तानिंग हुडुक्सा मता अद सबोयतुन दान पेटितिगा निहचिता।”येरुसलेम मन्दिरता नाशता बारेता बविस्यवाणि(मत्ति २४:१-२; मर १३:१,२)5 अनि हुचुक लोकुरक प्रार्थना लोता बारेते अद मन्डलितुन बचोन सोबाय कल्कने अनि दान हितांग
         चिजकने सजेकितोरक इन्जोर वळकिला आस मन्दुर,6 असके येसु इतुर, “अगा इव सबोय निमाट हुळान्तोरिट अवेहनिगाडाल उन्दि कल दुसरो कलदिगा टेकेमास
         मनोंग आयनुंग। अव सबोयकुन अरहानुरक इदाम उन्दि दिया वायार।”दुनियाता अन्तता चिन्ह(मत्ति २४:३-१४; मर १३:३-१३)7 अनि चेलालोरक येसुन पुच्चेमातुरक, “हे गुरु, इव सबोय बसके आयार? अनि इव सबोय पुरा आयाना
         बेरा बदामना चिना-चमत्कार आयार?” 8 अनि येसु आपुनोरक चेलालोरकुन इतुर, “बोरे मिकुन दोखा हेमाट इन्जोर निमाट चोव्कोस मन्ट,
         बाक्याकि पकाय लोकुरक, ‘नना मसि आन्दान’ अनि ‘अन्त आयाना बेरा वाता’ इदाम इन्तोर नावा
         पोरोयदे वायनुरक मति निमाट ओरांग केन्जमाट। 9 अनि निमाट लळायि आयाना अनि होंग कियाना पोल्लोनुंग केन्जुन वरियमाट, बाक्याकि इव सबोयकना
         मुने आयाना जरुरि मन्ता; मति दुनियाता अन्त अद बेरा सान्डे आयो।”10 अनि येसु असा चेलालोरकुन इतुर, “यहुदि आयोर लोकुरक वरोर दुसरोना विरोद अनि राज्य-राज्यता
         लोकुरक दुसरो राज्यता लोकुरा विरोद लळायिंग कियानुंग। 11 अनि हजो-हजो बुकांप अनि बगा-अगाह हजो-हजो दुष्काळ अनि हजो-हजो बिमारिंग वायनुंग अनि आबारतिगा
         भयानक पोल्लोंग अनि हजो-हजो चिनांग-चमत्कारिंग आयनुंग।”मसिना चेला लोकुरा पकाय तकलिप12 अनि येसु असा आपुनोरक चेलालोरकुन इतुर, “इव सबोय पोल्लोंग आयानाता मुने, निमाट नावा चेला
         बनेमायानाता कारणते मिया विरोदिलोरक मिकुन पयसुन समाज मन्डलितिगा ओसुन सत्तेह किस जेहलतिगा
         इरानुरक। न्याय कियान साटि मुक्या अदिकारि लोकुरा हेरे अनि राजाना हेरे वने ओयनुरक। 13 अनि मिकुन विरोदि लोकुरक इदाम होंग कियानुरक, असके निमाट ओरा मुने नावाबारेता गवाहि वेहानाता
         सन्दि आयार। 14 इन्जोर निमाट आपुना रक्षा बदाम कियाकिट इदाम मुनेय चिन्ता केमाट। 15 नना मिकुन वळकान साटि पकाय ग्यान हियाका इन्जोर मिया विरोदि लोकुरक मियांग पोल्लोनुंग
         जुटा किया परोरक आयनुरक+। 16 अनि मिया अवाल-बाबो, बायिरक अनि परिवारतोरक लोकुरकुन अनि मिवोरक गोतियाह वने निमाट नावागा
         विस्वास किन्तोरक इन्जोर मिया विरोदि लोकुरा कयदे मिकुन पयपियानुरक; अनि मिया पयकि हुचुक
         लोकुरकुन हव्काहनुरक। 17 अनि निमाट नावा चेला आयानाता कारणते सबोय लोकुरक मियासंग दुश्मन कियानुरक। 18 मति मिया तलाता उन्दि वने कल्क नाश आयो आयार+। 19 अनि निमाट हिमते सहेन किस मनकिट ते मिकुन अनन्ता काळदा जिवा पुटार।”येरुसलेमता नाशता बारेते येसु वेहान्तोर(मत्ति २४:१५-२१; मर १३:१४-१९)20 अनि येसु आपुनोरक चेला लोकुरकुन असा इतुर, “सेय्निक लोकुरकुन येरुसलेम सहेरतुन हिरमुटा
         आतोरक हुळकिट असके येरुसलेम सहेरता नाश आयाना बेरा हेरे मन्ता इन्जोर समजेमायकिट। 21 असके यहुदि येरयाते मनवालोर लोकुरक मटातिगा वितिरक, अनि बोरक लोकुरक येरुसलेम सेहेरता
         लोपा मन्तोरक ओरक बाहरो पसयिरक, अनि बोरक लोकुरक सेहेरता बाहरो मन्तोरक ओरक बाताले ततिला
         लोपा हनमाकिरक। 22 बाक्याकि पवित्र पुस्तकतिगा कोटताल पोल्लोता अनुसार, येरुसलेम सेहेरता सबोय लोकुरकुन
         परमेस्वर दन्ड हियाना अद दिया आयार+। 23 अनि अद दियांग मेन्दुतक मन्तांग अनि पाल उहातांग अव आसकुन पकाय तकलिब मन्तानुंग, बाक्याकि
         देशतिगा पकाय तकलिप अनि येर लोकुरा पोरो परमेस्वरना हजोर कोप भळके मायार। 24 अनि हुचुलोरकुन तलवारते हव्कानुरक अनि दुसरो हुचुलोरक लोकुरकुन पयस यहुदि आयोर लोकुरा
         देशकनिगा दोहचुन ओयनुरक। येरुसलेमतिगा राज्यकियना साटि परमेस्वर दुसरो जातितोरक लोकुरकुन
         हिता बेरा पुरा आयानवनाह ओर लोकुरक येरुसलेम सहेरतोरक लोकुरकनिगा पकाय कटोरते अदिकार
         अनि राज्य कियानुरक।”मानेयतोर मरिना असा मलस वायाना(मत्ति २४:२९-३१; मर १३:२४-२७)25 अनि येसु ओरकुन असा इतुर, “पोळद अनि नलेन्ज अनि हुकोंगनिगा चिना-चमत्कारिंग दिसानुंग।
         अनि दरतितिगा सबोय देशतोरक लोकुरकनिगा सन्कट वायार। समुद्रता लेंग अनि लाटाना गरजे मायानाते
         सबोय लोकुरक पकाय वरयानुरक+। 26 अनि आबारता लाव हाले मायार असके आबारतिगा मन्तांग पोळद, नलेन्ज अनि हुकोंग हिकेडांग होके
         आयनुंग इन्जोर वरेता कारणते अनि दरतितिगा वायानांग गटनानुंग पोसनेक-पोसनेक लोकुरक बेहोस
         आताप आयनुरक। 27 असके नना मानेयतोर मरिन हजोर लावदे अनि आदार महिमातासंग ढगितिगा वायाना ओरक हुळानुरक+। 28 अनि मिया सबोय दुःख अनि तकलिबताल लेहचियाना बेरा हेरे वाता इन्जोर इव सबोय पोल्लोंग आयानपा
         निमाट निचुन हिमते तयारकिस मन्ट।”अन्जीर पोरोयदा मराता पिटो(मत्ति २४:३२-३५; मर १३:२८-३१)29 अनि येसु ओरकुन उन्दि पिटो वेहतुर: “अन्जीरता मरा अनि दुसरो सबोय मराकुन हुळाट। 30 अनि अव मरातांग पुनाह आकिंग कोडसातांग, असके इदेक डोकाल हेरे वाता इन्जोर माक समजेमान्तोरक।
         31 अनि अदामे लेहकाय इव पोल्लोनुंग आयानपा हुळकिट असके परमेस्वरना राज्य हेरे वाता इन्जोर
         निमाट पुन्दाकिट। 32 अनि इव सबोय पोल्लोंग बचोवनाह आयो-आयार अदवनाह इद पिळितोरक लोकुरा बसकेन अन्त आयो-आयार
         इन्जोर नना मिकुन चेतेकिसुन वेहान्तोना। 33 अनि इद आबार अनि दरति नाश आयार, मति नावा वेहता पोल्लो बसकेय नाश आयो।”तयार मन्ट(मत्ति २४:३६-४४; मर १३:३२-३७)34 येसु चेलालोरकुन असा इतुर, “इन्जोर मिया मन दरोज तिन्दाना अनि दाळंगो उन्डाना अनि इद
         दुनियाता जिवनता पोल्लोंगना बारेते चिन्ता किसुन प्रबुना वायाना दिया मिया पोरो पसा लेहका
         हुरहाय वायमा इन्जोर निमाट सावदान मन्ट। 35 बाक्याकि अव दियांग दरतितिंगा मनवालोरक सबोय लोकुरकनिगा उन्दि पसा लेहका हुरहायने वायार।
         36 इन्जोर निमाट इव सबोय पोल्लोताल पिसियस मन्दान साटि अनि नना मानेयतोर मरिना मुने निताना
         लायेक बनेमायान साटि दरोज प्रार्थना किसोरिंग निमाट सावदान मन्ट।”37 अनि येसु मेयदेना येरुसलेम मन्दिरता डुवारतिगा परमेस्वरना पोल्लोनुंग वेहन्दुर अनि नरका
         बाहरो हन्जुन जयतुन पोरोयदा मटातिगा मन्दुरक+, 38 अनि येसु बिरबरिंगे समाज मन्डलितिगा वान्दुर, सबोय लोकुरक येसुना पोल्लोंग केन्जान साटि
         बिरबरिंगे येरुसलेम मन्दिरता दुवारतिगा ओना हेरे हतुरक।

येसुन हव्कान साटि डाव(मत्ति २६:१-५; मर १४:१-२; युह ११:४५-५३)221 अनि यहुदि लोकुरा अखमिरि रोटिंग तिन्दाना हजोर हनुम मन्ता अनि अदेन पसहाता हनुम वने इन्तोरक,
         अद हनुम हेरे वायिला आस मन्द+। 2 अनि मुक्या याजक अनि मूसाना नियमतुन करिहवालोकुरक येसुन हव्कान साटि डाव कियाला आस मन्दुर
         मति ओर लोकुरकुन वरियन्दुरक।यहुदा येसुन विस्वासघात किन्तोर(मत्ति २६:१४-१६; मर १४:१०-११)3 अनि येसुना बारा खास चेलालोरा पयकि वरोर मन्तोर यहुदाल इसकरियोतिना मन्दुन सयतान आपुना
         अदिकारते कितु। 4 अनि यहुदाल हन्जुन मुक्या याजक लोकुरासंग अनि मन्दिरतुन केपवालोरा मुक्या लोकुरासंग येसुन
         ओरा कयदे बदाम पयपिचियानुर इन्जोर वळकतुर। 5 अनि येसुनोरक विरोदि लोकुरक पकाय गिरदा आतुरक, अनि यहुदान डबुंग हियान साटि वाचा हितुरक।
         6 अनि यहुदाल येसुन ओरा कयदे पयपिहान साटि राजि आतुर अनि लोकुरा भीळ आयो आयार असके येसुन
         ओरा कयदे पयपिचिका इन्जोर डाव हुळिला लाकतुर।येसुना आकरि पसहा हनुम चेला लोकुरासंग किन्तोर(मत्ति २६:१७-३०; मर १४:१२-२६; युह १३:२१-३०; १ कुरि ११:२३-२५)7 अनि पसहा हारिना हनुम वातु असके उन्दि बोकळा पिलातुन बलि हियाना जरुरि मता+। 8 असके येसु पतरास अनि युहन्नान इदाम इन्जोर लोहतुर, “निमाट हन्जुन माकुन सबोय लोकुरक साटि
         पसह हनुमतांग रोटिंग तयारि किम्ट।” 9 अनि चेलालोरक येसुन, “माक इद पसह हनुमतांग रोटिंग बगा तयारि कियाना पहाजे?” इदाम पुच्चेमातुर।
         10 अनि येसु चेलालोरकुन इतुर, “हुळाट! निमाट सहेरतिगा होळियानपाय वरोर मानेय एता अळकातुन
         ताहचुन हन्दानपा मिक दिसानुरक; अनि ओर हन्दाना ओद लोतिगा ओना परके निमाट वने दाकिट, 11 अनि अद लोतोर मालकान इन्किट: ‘नना नावोर चेला लोकुरासंग पसहा तिन्दा साटि खोलि बगा मन्ता
         इन्जोर गुरु निकुन पुच्चेमान्तोर इदाम वेहाट।’ 12 अनि ओर मिकुन अद लोता पोरो जेवन साटि साफकिस तयारिकिता उन्दि सोबाय खोलि दिसार, अगाय
         माकुन साटि पसह हनुमतांग रोटिंग तिन्दिला तयार कियाकिट।”13 अनि चेलालोरक हन्जुन, येसु वेहच मन्तोर लेहकाय कलियतुरक, अनि अगाय पसह हनुमतांग रोटिंग
         तयार कितुरक।प्रबु जेवन(मत्ति २६:२६-३०; मर १४:२२-२६; १ कुरि ११:२३-२५)14 अनि पसह हनुमतांग रोटिंग तिन्दाना बेरा आतु, असके येसु आपुना खास चेला लोकुरासंग जेवेकियान
         साटि उदितुर। 15 अनि येसु आपुनोरक चेलालोरकुन इतुर, “नना पकाय-तकलिब सहेनकियाना मुने इद पसह हनुमतांग
         रोटिंग मियासंग तिन्दान साटि नना पकाय आशा कितान, 16 बाक्याकि पसहा हनुमता जेवेनता पुरा उदेशय परमेस्वरना राज्यतिगा परमेस्वर पुरा कियानवनाह
         नना इद पसहा हनुमता जेवन दुसरो बेरा असा बसकेय तिनोन इन्जोर नना मिकुन वेहान्तोना।”17 असके येसु अंगुरता जोमातुन वाटिते येतितुर अनि परमेस्वरना धन्यवाद किसुन, “इद वाटिता
         अंगुरता जोमातुन येचुन सबलोरक तुस उन्ट। 18 परमेस्वरना राज्य वायो आयार, अचोवनाह अंगुरता इद जोमा इगाडाल बसकेय उनोन इन्जोर नना मिकुन
         वेहान्तोना” इदाम आपुना चेलालोरकुन इतुर।19 अनि पजा येसु असा हारितुन पयतुर अनि परमेस्वरना धन्यवाद किसुन हारितुन किरिसुन चेलालोरकुन
         इदाम इन्तोर हितुर, “इद नावा मेन्दुल आन्द; नाकुन आल्हान साटि इदामे कियाकिट।” 20 अदामे जेवन मारता पजा असा वने ओर वाटितिगा अंगुरता जोमातुन येचुन इदाम इन्तोर हितुर,
         “इद वाटिता अंगुरता जोमा मिया साटि पसियता नावा नतुर मन्ता, इदेनते परमेस्वर आपुना लोकुरासंग
         उन्दि पुनाल करार बनेकितोर+। 21 मति केन्जाट, नाकुन दुश्मन्कना कयदे पयपिचियानुर ओर नावासंग इगा जेवेकिन्तोर। 22 परमेस्वर मुनेटाले निर्णय कितोर अदामे नना मानेयतोर मरि हायका। मति नाकुन पयसियानुर ओर
         मानेयतुन पकाय हजोर दन्ड पुटार।”23 असके मावा पयकि बोर येसुन दुश्मन्कना कयदे पयपिचियानुर इन्जोर चेलालोकुरक एकमेका पुच्चेमायिला
         लाकतुरक।मियागा हजोर मानेय दुसरोना सेवा किम24 अनि चेलालोकुरा नडुम ओरा पयकि बोन हजोर समजेमान्तोर इदेना बारेते वाद-विवाद आतुरक+। 25 अनि येसु चेलालोरकुन इतुर, “यहुदि आयोर लोकुरा राजाह आपुना लोकुरकनिगा अदिकार किन्तोर;
         अनि लोकुरा मदत केवाल इदाम ओरक आपुनतुन केहिन्तोरक+। 26 मति निमाट ओरा लेहका आयमाट। मिया पयकि बोर हजोर मन्तोर, ओर हुडलोर लेहका बनेमायिर अनि
         बोर मुक्याल मन्तोर ओर सेवा केवाल बनेमायिर+। 27 अनि जेवेकियाला उदितोर ओर या सेवा किन्तोर ओरिगा बोर हजोर आन्दुर? जेवेकियाला उदितोर
         हजोर मन्तोर, मति नना वरोर सेवा केवाल लेहका मिया नडुम मन्तोना+।”28 अनि येसु आपुनोरक चेलालोरकुन इतुर, “निमाटेय मन्तोर नावा पकाय तकलिपतिगा नावासंग मतोरिट
         29 अनि बदाम नावोर बाबाल नाकुन राज कियान साटि नाकुन अदिकार हितोर, अदामे नना वने मिकुन
         राज कियान साटि अदिकार हिंतोना, 30 अनि निमाट नावा राज्यतिगा नावासंग मन्जुन तिन्किट-उन्किट अनि राजगदितिगा उचुन यहुदि लोकुरा
         बारा गोत्रतुन न्याय कियाकिट+।”पतरास येसुन इन्कार किन्तोर(मत्ति २६:३१-३५; मर १४:२७-३१; युह १३:३६-३८)31 अनि येसु इन्तोर, “शिमोन हे शिमोन! बदाम गोहकुन हेतिते हेचुन पोलेतुन अलगो किन्तोर, अदाम
         मिकुन वने परिक्षा किस नावाकेडाल अलग कियान साटि सयतान परमेस्वरनिकेडाल परवांगि तलकतुर।
         32 मति नना ते मिया विस्वास कमजोर आयमाकि अनि निमा पस्तेमासुन नावा हेरे वास निमा दुसरो
         चेलालोरकुन विस्वासते मजबुत कियान साटि परमेस्वरतुन प्रार्थना कितोना।” 33 असके पतरास येसुन इतुर, “हे प्रबु नना नियासंग जेहलतिगा हन्दान साटि अनि हायान साटि वने
         तयार मन्तोना।” 34 अनि येसु पतरासिन इतुर, “हे पतरास नेन्ड नरका कोर कुसानाता मुने निमा नाकुन मून्ड बेरांग
         पुनोन इदाम इन्कार कियाकि इन्जोर नना निकुन चेते किसुन वेहान्तोना।”वायाना पकाय तकलिप साटि तयारते मन्ट35 अनि येसु आपुनोरक चेलालोरकुन असा इतुर, “मिकुन नना परमेस्वरना पोल्लोतुन वेहान साटि पिसवि,
         जोरा अनि हरपुह करवाय लोहच मतोना ते बोदे चिजता कमि आत बहे?, बोदे चिजता कमि हिले आसि”
         इन्जोर ओरक इतुरक+। 36 अनि येसु आपुनोरक चेलालोरकुन इतुर, “मति इदेक आपुनासंग पिसवि अनि जोरा येताट; अनि बोनिगा
         तलवार हिले ओर आपुनांग कपळानुंग मोमसुन उन्दि तलवार असाट। 37 ‘ओन दोषि लोकुरासंग लक्तोर’ इन्जोर पवित्र पुस्तकतिगा कोटता सबोय पोल्लोंग नावागा पुरा
         आयाना जरुरि मन्ता। बाक्याकि नावा बारेते कोटताल इव सबोय पोल्लोंग पुरा आयिला पहाजे”
         इन्जोर इतुर+। 38 अनि चेलालोरक येसुन इतुरक, “हे प्रबु, इगा रन्ड तलवारिंग मन्तांग।” अनि येसु चेलालोरकुन
         इतुर, “पकाय आत इदेक तलवारता पोल्लो असा निमाट वळकमाट।”जयतुन पोरोयदा मटातिगा येसुना प्रार्थना(मत्ति २६:३६-४६; मर १४:३२-४२)39 असके पजा येसु बाहरो पसियसुन आपुना रोजता रिति लेहका येरुसलेम सहेरता हेरे मता जयतुन
         मटातिगा+ हतुर, अनि चेलालोरक वने येसुना परके हतुरक। 40 अनि ओरक अद मटातिगा अवतुरक, असके येसु चेलालोरकुन इतुर, “मियागा परिक्षा वायमाकि इन्जोर
         निमाट प्रार्थना किसोरिंग मन्ट।”41 अनि येसु आपुनोरक चेलालोरकुन हरचुन अगडाल हुचुन लक हन्जुन मिन्डामोरिंग कोटसुन परमेस्वरतुन
         प्रार्थना कियाला लाकतुर, 42 “हे बाबा, निया इच्चा मन्दार ते इद पकाय तकलिपतुन नावा हेरेटाल गुचहा; मति नावा इच्चा
         लेहका आयो निया इच्चा पुरा आयि।” 43 अनि येसुन लाव हियान साटि स्वरगताल उन्दि दूत ओना मुने दिसतु। 44 अनि येसु पकाय ध्यानते व्याकुल आस प्रार्थना किया लाकतुर; अनि येसुना येपुर नतुरतांग
         टिपकांग लेहका नेलितिगा अरतुंग।45 अनि येसु प्रार्थनाताल तेदितुर अनि आपुना चेलालोरकला हेरे वातुर, अनि चेलालोरक पकाय दुःखते
         अवकेमास मन्दुरक इन्जोर हुन्जिला आस मन्दुरक अदेन येसु हुळतुर। 46 “निमाट बाक्या हुन्जान्तोरिट? परिक्षाते अरमाट इन्जोर तेदचुन प्रार्थना किम्ट” इन्जोर
         येसु चेलालोरकुन इतुर।युदास येसुन दोखा हिस पयपियाहन्तोर(मत्ति २६:४७-५६; मर १४:४३-५०; युह १८:३-१२)47 अनि येसु आपुनोरक चेलालोरकुन अदामे वळकसोर मन्तोर असकेय लोकुरा उन्दि हजोर गोहडि वात।
         अनि बारा खास चेलालोरिगाडाल वरोर मन्तोर येसुन पयसिवाल यहुदा इस्करियोति येसुन नमस्कार
         किसुन येसुन बुरान साटि लोकुरा गोहडिताल मुने-मुने वायिला आस मन्दुर,48 अनि येसु यहुदान इतुर, “हे यहुदा निमा मानेयना मरिन बुरसुन लोकुरा कयदे पयसियान्तोन बहे?”49 अनि इदेक बातालतरि आयार इन्जोर चेलालोरकुन समजेमातुर, “हे प्रबु येसु माक तलवारते हियाकोम
         बहे?” इन्जोर ओरक येसुन पुच्चेमायिला लाकतुर। 50 अनि येसु वेहानाता मुनेय ओराकिडाल वरोर चेलाल महायाजकना सेवकतुन तलवारते हितुर, अनि ओना
         कवितुन पळत इन्जोर कविय देकतु। 51 असके येसु चेलालोरकुन इतुर, “इदाम केमाट।” अनि ओर महायाजकना सेवकना कवितुन इटसुन सुदरे
         किसितुर।52 अनि मुक्याह याजक लोकुरक अनि प्रार्थना लोतुन केपवालोरकला मुक्याह लोकुरक अनि यहुदि लोकुरा
         मुक्याल लोकुरक येसुन पयिला वास मन्दुरक अनि येसु ओरकुन इतुर, “निमाट नाकुन ओन्डकालिन
         पयाना लेहका तलवारिंग अनि बळगांग पयसुन वातोरिट? 53 अनि नना मियासंग प्रार्थना लोतिगा रोजिय मन्दान मति निमाट नाकुन पयविट आतिट; मति इदेक
         परमेस्वर मिकुन पेयाना अदिकार हितुर, बाक्याकि इदेक अन्दकारता राजालना+ राज सुरु आता” इन्जोर इतुर+।पतरास येसुन इन्कार किन्तोर(मत्ति २६:५७,५८,६९-७५; मर १४:५३,५४,६६-७२; युह १८:१२-१८,२५-२७)54 अनि लोकुरक येसुन पय्तुरक अनि महायाजकना लोतिगा ततुरक। अनि पतरास लकदाले येसुन ओयिल आस
         मन्दुरक ओरकुन हुळसोरिंग ओरा परके-परके हन्दुर। 55 अनि ओर लोकुरक डुवाटिगा किस मासुन किसता हिरमुटा उचमन्दुरक अनि पतरास वने ओरासंग उदितुर।
         56 अनि पतरासिन किस्ता वेळिचिते किस आरिला आस मन्दुर असके उन्दि दासि पेडि ओन हुळतु अनि
         अद पतरासिन पकाय ध्यानते हुळसुन, “येर वने येसुनासंग मतोर” इन्जोर इतुर। 57 अनि पतरास अद आळदुन इतुर, “हे पेडि, नना ते ओन पुनोन।” 58 अनि हुचुन बेरा पजा असा वने बोरे पतरासिन हुळसुन इतुर, “निमा वने येसुनोर संगनोर आन्दि।”
         अनि पतरास ओर मानेयतुन इतुर, “हे दादा, नना येसुनोर संगनोर आयोन।” 59 अनि असा वने उन्दि गन्टाता पजा, दुसरो वरोर मानेय, “खरोय येर येसुनासंग मन्तोर, बाक्याकि
         येर गलील नाटेनोर आन्दुर” इदाम चेते किस इतुर। 60 अनि पतरास इतुर, “हे दादा, निमा बाताल इन्दा आतोन अदेन नाकुन समजेमायो!” इदाम पतरास इन्दा
         आस मन्दुर असके सान्डे कोर कुस्त। 61 असके प्रबु परके तिरियसुन पतरासनिके हुळतुर, “नेन्ड कोर कुसानाता मुने निमा नाकुन मून्ड
         बेरांग पुनोन इन्जोर इन्कार कियाकि” इदाम प्रबु ओन इन्तोर पोल्लोतुन आल्हितुर। 62 अनि पतरास बाहरो पसियसुन आलहिच-आलहिच पकाय दुःखते किलतुर।येसुन अपमान कियाना(मत्ति २६:६७,६८; मर १४:६५)63 अनि येसुन केपवालोरक लोकुरक येसुना कोन्डानुंग मुचुन ओन मजाकिसुन पिटहिला लाकतुर; 64 “निकुन बोर पिटिहतुर इदाम निमा बविस्या किसुन वेहा” इदाम पुच्चेमान्दुर। 65 अनि ओरक येसुना निन्दा किस ओना विरोदते दुसरो पकाय पोल्लोंग इतुरक।येसु यहुदि लोकुरा हजोर सभाता मुने(मत्ति २६:५९-६६; मर १४:५५-६४; युह १८:१९-२४)66 अनि सकार आत असके मुक्याह यहुदिलोकुरक, मुक्य याजक लोकुरक अनि मूसाना नियमतुन करिहवालोरक
         डगि आतुरक अनि येसुन आपुना हजोर सभातिगा तचुन पुच्चेमातुरक, 67 “बांग निमा मसिहाल आन्दि बहे, ते माकुन वेहा।” अनि येसु यहुदिलोकुरकुन इतुर, “नना मसिहाल
         आन्दान इन्जोर मिकुन वेहका ते वने निमाट नावागा विस्वास केविट आयकिट, 68 अनि नना मिकुन उन्दि प्रश्न पुच्चेमायका ते निमाट उत्तर हेवि आयकिट। 69 मति इदेकताल नना मानेयतोर मरि सबोयताल हजोर परमेस्वरना तिन्दान्तिके उच मन्दका+।”70 मति “बांग निमाय परमेस्वरनोर मरि आन्दि बहे?” इदाम सबोय लोकुरक येसुन इन्दा लाकतुरक ते
         “निमाट इन्तोरिट ओद पोल्लो बराबर मन्तोरिट, नना ओरेय आन्दान” इन्जोर येसु सबोय लोकुरकुन
         इतुर। 71 असके सबोय लोकुरक, “इदेक माकुन असा दुसरो गवाहिता बाताले जरुरि हिले; बाक्याकि माक ओनाय
         टोडिताल ओन परमेस्वरनोर मरि आन्दान इन्जोर केन्जतोम बहे” इन्जोर इतुरक।

पिलातुसना मुने येसु(मत्ति २७:१-२; ११—१४; मर १५:१-५; युह १८:२८-३८)231 असके पजा यहुदि लोकुरा हजोर सभाते उदितोरक सबोय लोकुरक तेदितुरक अनि येसुन राज्यपाल पिलातुसना
         हेरे ओतुरक। 2 “आपुनतुन मसिहा राजाल इन्दिला वेहचुन माक रोमि देशता हजोर राजान टाक्स हेमाट इदाम वेहच
         मावा देशता लोकुरकुन बहके कियानपा माक हुळतोम” इन्जोर सबोय लोकुरक येसुनिगा दोष लावेकियाला
         लाकतुरक। 3 अनि पिलातुस येसुन पुच्चेमातुर, “निमा यहुदि लोकुरा राजाल आन्दि?” अनि येसु पिलातुसिन
         इतुर, “निमाय इन्दिला आतोन नना ओरेय आन्दान।”4 अनि पिलातुस मुक्य याजक लोकुरकुन अनि येसुन पयस ततोरक लोकुरा भीळतुन, “नना येनिगा बोदे
         दोष कल्योन” इन्जोर इतुर। 5 मति लोकुरा भीळ पकाय असा वने जोरलावेकिसुन, “येर ते गलील प्रदेशताल सबोय यहुदि प्रदेशवनाह
         अनि इगावनाह परमेस्वरना उपदेश वेहचोरिंग लोकुरकुन भळके किसोर मन्तोर” इन्जोर इन्दिला
         लाकतुरक।6 अनि पिलातुस लोकुरा भीळ वेहाना केन्जुन येसुन पुच्चेमातुर, “बांग येर मानेय गलीलि जिल्हातोर
         आन्दुर बहे?” 7 अनि, येसु हेरोदेस राजाल राज किन्तोर ओद जिल्हातोर आन्दुर इन्जोर पिलातुस पुतुर असके
         अद बेरा येरुसलेम सहेरतिगाय मतोर हेरोदेस राजाना हेरे पिलातुस येसुन लोहचितुर।हेरोदेसना मुने येसु8 अनि हेरोदेस राजाल येसुन हुळसुन पकाय गिरदा आतुर, बाक्याकि ओना चमत्कारकना बारेते ओर
         केन्ज मतोर इन्जोर ओर येसुन पकाय दियाताल हुळाना इच्चा किस मन्तोर; अनि ओर येसु बाताले
         चमत्कारिनुंग कियाना हुळिलाय आशा इरस मन्दुर। 9 अनि हेरोदेस राजाल येसुन पकाय सवाल पुच्चेमासोरिंग मन्दुर, मति येसु हेरोदेस राजान बाताले
         जवाब हेवोर आतुर। 10 असके मुक्या याजक लोकुरक अनि मूसाना नियमतु करिहवालोरक पकाय होंगदे आसुन येसुनिगा दोष
         लावे किन्दुरक। 11 असके हेरोदेस राजाल आपुनोरक सेय्निक लोकुरासंग येसुन अपमान अनि मजाक किसुन उन्दि पकाय
         चमके मायाना बन्डितुन करिहचितुर अनि पिलातुसना हेरे असा मलस लोहचितुर। 12 अनि इदेना मुने पिलातुस अनि हेरोदेस वरोरवरोना दुश्मन मतोरक, मति अदे दियाताल ओरक इवुरास
         गोतियाह बनेमातुरक।पिलातुसनिकेडाल येसुन हव्काना दन्ड(मत्ति २७:१५-२६; मर १५:६-१५; युह १८:३९—१९:१६)13 अनि पिलातुस मुक्य याजक लोकुरकुन अनि यहुदि लोकुरा मुक्याह अनि लोकुरकुन केयितुर, 14 अनि पिलातुस ओरकुन इतुर, “लोकुरकुन बहकेकिन्तोर इदाम इन्जुन येर मानेयतुन निमाट नावा
         हेरे ततोरिट अनि नना मिया मुने ओनिगा दोष पळकतान मति निमाट ओनिगा लावेकितोरिट बोदे दोष
         येसुनिगा कल्योनेय; अनि हेरोदेस राजाल वने येसुनिगा दोष कल्योर। 15 इन्जोर ओर राजाल येसुन असा वने मावा हेरे लोहचितुर; अनि येर हव्काना दन्ड हियान साटि
         बोदे गलति केवोर इन्जोर स्पष्ट मन्ता। 16 इन्जोर नना ओन सोटाते हिस चुटे किसिन्तोना” इदाम इतुर।17 (पिलातुस पसहा हनुम दिया लोकुरकुन साटि वरोर कयदिन चुटे कियाना उन्दि रिवाच मतोर।) 18 असके सबोय लोकुरा भीळ, “येन हव्काट, अनि मावा साटि बराब्बान चुटे किसिम!” इन्जोर पकाय
         लेंगदे केयतुरक। 19 (अनि बराब्बाल सेहेरतिगा दंगा किसुन मानेयतुन होवक्स मतोर इन्जोर ओन जेहलतिगा केहच मन्तोर।)20 मति पिलातुस येसुन चुटे कियाना इच्चा मता, इन्जोर असा लोकुरा भीळतुन समजेहकितुर, 21 मति लोकुरक असा वने लोकुरा भीळ कोलहार किसुन इतुरक, “येन कुरुसतिगा अन्जहिच हव्किट! कुरुसतिगा
         अन्जिहिच हव्किट।”22 असा पिलातुस तिसरो बेरा ओरकुन इतुर: “येर बाताल गलति किति? नना ओन हव्काना दन्ड हियानाता
         योग्य बाताले पोल्लो ओनिगा कलयोन। इन्जोर नना येन सोटाते हिस चुटेकिसीन्तोना।”23 मति सबोय लोकुरा भीळ केयस-केयसुन पिलातुसिन इतुरक, येन कुरुसतिगा अन्जहिच हव्कान साटि
         आग्या हिम। अनि लोकुरा भीळ बदाम कोल्हार किसोरिंग इतुरक अदामे आतु। 24 असके लोकुरा भीळ इन्दाना अनुसार किम्ट इन्जोर पिलातुस आग्या हितुर। 25 अनि सेहेरतिगा दंगा किसुन मानेयतुन होवक्स मन्तोर इन्जोर जेहलतिगा केहच मन्तोर बराब्बान
         पिलातुस चुटेकिसितुर, अनि येसुन ओरा इच्चा अनुसार सोपे किसितुर।येसुन कुरुस पोरो अन्जहान्तोर(मत्ति २७:३२-४४; मर १५:२१-३२; युह १९:१७-२७)26 अनि सेय्निक लोकुरक येसुन ओयिला आस मन्दुरक, असके कुरेनि सहेरतोर वरोर शिमोन पोरोयतोर
         मानेय डन्तिगाडाल वायिला आस मन्दुर। सेय्निक लोकुरक ओन पय्तुरक अनि येसुना कुरुसतुन ओना
         पोरो बोरसितुरक, शिमोन कुरुसतुन ताहचुन येसुना परके-परके ओयिर। 27 अनि येसुन कुरुस पोरो अन्जहान साटि ओयिल आस मन्दुरक असके लोकुरा हजोर भीळ येसुना परके
         हन्दिला आस मन्दुरक लोकुरा अद भीळतिगा पकाय आसक वने मन्दुंग अव येसुना बारेते पकाय दुःख
         आसुन किलिला आस मन्दुंग। 28 असके येसु परके मिळिंचुन किलन्दुंग अव आसकुन इतुर, “हे येरुसलेम सहेरतोर बायिहनिटा नावा
         साटि किलमाट; मति निमाट मिया अनि मियांग बालक साटि किलाट। 29 बाक्याकि ‘तानांग बालक हिलेंग अनि बालक आय परोंग अनि बसकेय आपुना पाल उहो आतांग अव धन्य
         मन्तांग!’ इदाम लोकुरक इन्दाना उन्दि दियांग वायिला आता। 30 अनि अद बेरा हजोर सन्कटताल पिसान साटि लोकुरक मटाकुन,‘मावागा अराट अनि मावागा अरसुन माकुन आहचा+!’इदाम इन्दानुरक 31 बाक्याकि नना ते बोदे पाप अनि गलतिगुना केवोन मति नाकुन इचोन पकाय दन्ड हिन्तोरक, मति
         बोर पाप, गलतिगुना कितोरक ओरकुन बचोर हजोर दन्ड हियानुरक+?” इन्जोर इतुर।32 अनि पकाय अपराद कितोरक इवुरक मानेयकुन वने येसुनासंग हव्कान साटि ओयिला आस मन्दुरक। 33 अनि खोपळि पोरोयदा जागातिगा वातुरक, असके अगा येसुन अनि इवुर पकाय अपरादि लोकुरकुन, वरोन
         येसुना तिन्दान्तिके अनि दुसरोन येसुना डावान्तिके कुरुस पोरो अन्जितुरक।34 असके येसु इतुर, “हे बाबा, येरक बाताल किन्तोरोम इन्जोर येरक पुनोरक इन्जोर येरकुन मापि
         किम।” अनि पजा ओरक चिटिंग इरसुन ओनांग सन्दरांग तुहकसितुरक+।35 अनि लोकुरा भीळ निचुन हुळिला आस मन्दुरक, “येर ते दुसरो लोकुरकुन पिसिहतोर अनि येर परमेस्वरनोर
         लोहतोर मसिहाल आस मन्दानुर ते आपुनतुन पिसहिर” इदाम यहुदि लोकुरा मुक्यालोक येसुना मजाक
         किसुन इतुरक+।36 अनि सेय्निक लोकुरक वने येसुना हेरे वासुन ओना मजाक किसुन कविला लाकतुरक, अनि येसुन होवियताल
         अंगुरता जोमातुन उन्डा हितुरक+। 37 अनि इतुरक, “निमा यहुदि लोकुरा राजाल आसमन्दाकि ते निमा आपुनतुन पिसहा।”38 अनि “येर यहुदि लोकुरा राजाल मन्तोर” इदाम कुरुसतिगा येसुन तला पोरोडिके उन्दि बलातिगा
         ओना दोष लावेकिस कोटस कोहकसितुरक।आपुना गुनातुन पस्तेमायवाल दोषि39 अनि इवुरक पकाय अपरादि लोकुरकुन कुरुस पोरो वळिच मन्दुरक ओरा पयकि वरोर येसुना निन्दा
         किसुन इतुर, “निमा मसिहाल आस मनकि ते निकुन अनि माकुन वने निमा पिसहा!” 40 मति दुसरो मानेय ओना इन्दाना पोल्लोतुन केन्जुन ओन रांगसुन इतुर, “निमा वने अदे दन्ड
         भोगे मान्तोन ते वने निमा परमेस्वरदुन वने वरियवि बहे? 41 अनि माक ते न्यायता अनुसार दन्ड भोगे मान्तोराट, बाक्याकि माक बदाम गुना कितोराट अदेना
         अनुसार दन्ड भोगे मान्तोराट; मति येर बोदे गुना केवोर।” 42 असके ओर इतुर, “हे येसु निमा राजाल आस राज कियाला वायकि असके निमा नावागा दया कियाकि।”
         43 अनि येसु ओर मानेयतुन इतुर, “नेन्डे निमा नावासंग स्वरगलोकतिगा मनकि इन्जोर नना निकुन
         खरोय वेहान्तोना।”येसुना हायाना(मत्ति २७:४५-५६; मर १५:३३-४१; युह १९:२८-३०)44 अनि लगभग दुपाडा बारा नेक्सुन ते पोळद चमकेमायो आन्द, मून्ड नेकनावनाह सबोय देशतिगा आन्दार
         आस मता, 45 अनि प्रार्थना लोता पळदा++ पोरोडाल ते अडियवनाह नडुमताल हरतु++। 46 अनि येसु हजोर लेंगदे, “हे बाबा, नना आपुना आत्मातुन निया कयतिगा सोपेकिन्तोना इदाम जोरदे
         इतुर” इदाम इन्जुन येसु जिवा तासितुर+। 47 असके रोमि देशतोर सयनिक अदिकारि अगा आता सबोय पोल्लोतुन हुळसुन परमेस्वरना महिमा किसुन,
         “खरोय येर मानेय परमेस्वरना मुने बोदे गलत केवोर मन्तोर” इदाम इतुर। 48 अनि येसुन हुळान साटि अगा डगि आस मन्तोरक लोकुरा भीळ इद सबोय पोल्लोतुन हुळसुन पकाय जिवा
         नोयत नाटेनिके मलस हतुरक। 49 मति येसुनसंग मतोरक ओना सबोय गोतियालोरक अनि गलीलताल ओनासंग वास मतांग येरक सबोय आसक
         येसुनिगा आयाना पोल्लोतुन लक निचुन हुळिला आस मन्दुरक+।येसुन मिसान्तोर(मत्ति २७:५७-६१; मर १५:४२-४७; युह १९:३८-४२)50-51 अनि यहुदि प्रदेशता अरिमत्या सहेरतोर यूसुफ अगा मतोर। ओर परमेस्वरना राज्य साटि हर हुळस
         मतोर वरोर सोबाय मानेय अनि परमेस्वरना मुने येताना योग्य मतोर। ओर यहुदिलोरा हजोर सभाता
         सदस्य मतोर ते वने येसुन हव्काना ओरा योजनांग अनि बुतोतुंग यूसुफ ओरा संग हेवोर आतुर।
         52 अनि ओर पिलातुसना हेरे हन्जुन येसुना मुरदातुन तलिकतुर। 53 अनि पिलातुसनिकेडाल आग्या पुटतु असके ओर येसुना मुरदातुन कुरूसतिगाडाल रेहचुन अनि चमके
         मायाना चादेरते हुरितुर, अनि उन्दि कलदिगा काच मन्तोरक पान्जातिगा येसुना मुरदातुन अगा
         ओसुन इरतुरक। अनि अगा बोनाय मुरदातुन बसकेय इरोर आस मन्तोरक, 54 अनि अदेदिया पोळद मुळन्दीता पजा यहुदि लोकुरा पवित्र दिया सुरु आयाना मता। अनि पवित्र
         दिया यहुदि लोकुरक बोदे बुतो केवेरक आन्दुरक इन्जोर ओरक अद पवित्र दियाता तयारि किन्दुरक।55 अनि येसुनसंग गलील सहेरताल वास मतांग अव आसक परके-परके हन्जुन येसुना मुरदातुन इरस मतोरक
         अद पान्जातुन अनि येसुना मुरदातुन बदाम इरतोरक इन्जोर हुळतुंग। 56 अनि अव आसक मल्सुन वातुंग अनि येसुना मुरदातिगा लावेकियान साटि सुगंद चिजकने निय बानेकितुंग।
         अनि मूसाना नियमता अनुसार अव पवित्र दिया रोमतुंग+।

येसुना असा जिवे मायाना(मत्ति २८:१-१०; मर १६:१-८; युह २०:१-१०)241 अनि हपताता पहले दिया मन्जे इतवार दिया सकारिंग अव आसक सुगन्द चिजकने बनेहकिता नियतुन
         पयसुन अव येसुना गुडिता हेरे वातुंग। 2 अनि अव आसक गुडिता पान्जा लोपा हन्दाना दरवाजतिगा उन्दि हजोर कलदे मुच मतोरक अद कलदुन
         गुचिताल हुळतुंग, 3 अनि अव येसुना गुडिता पान्जा लोपा हतुंग, मति प्रबु येसुना मुरदातुन कल्योंग आतुंग। 4 अदेना बारेते अव घबराय लाकतुंग असके हुरहाय मान्जतांग कपळांग करतोरक इवुर मानेयक अव आसकना
         हेरे वासुन नितितुरक।5 अनि अव आसक पकाय वरियतुंग अनि अडिय मुंगुचुन मन्तांग असके ओर इवुर मानेयक अव आसकुन इतुरक,
         “निमाट जिवोत मानेयतुन हातोरागा बाक्या पळकान्तोरिट? 6 ओर इगा हिलेर, मति ओर जिवे मासुन तेदितोर+! 7 ओर गलील प्रदेशते मतोर असके मिकुन बाताल वेहच मतोर: ‘मानेयतोर मरिन पापिलोकुरा कयदे पयपिचियानुर,
         अनि कुरुस पोरो अन्जीहचुन हव्कानुर अनि ओर मून्ड दियाने असा जिवे मासुन तेदाना जरुरि
         मन्ता’ इदाम ओर वेहच मतोर अद पोल्लो निमाट आल्हाट” इन्जोर इतुरक। 8 असके अव आसक येसु मुनेय वेहच मतोर अद पोल्लोनुंग अलिहितुंग।9 अनि अव गुडिताल मल्स वातुंग अनि येसुनोरक अकरा खास चेलालोरकुन अनि असा सबोयलोरकुन इव
         सबोय पोल्लोनुंग वेहतुंग। 10 येसुना गुडितिके हन्जुन येसुना खास चेलालोरकुन अव पोल्लोंग वेहन्दुंग, अव आसक इव आन्दुंग,
         मरियम मगदलीनी, योहन्ना अनि याकुबना अवहारि मरियम, अनि अवेहनासंग दुसरो आसक वने असा मन्दुंग।
         11 मति आसकनांग वेहतांग पोल्लोंग येसुना खास चेला लोकुरकुन उन्दि वेसोळ लेहका लाकतु, अनि
         अव वेहतांग पोल्लोतिगा ओरक विस्वास केवोर आतुरक। 12 मति पतरास सान्डे तेचुन येसुना गुडितिके हुळान साटि विचोरिंग हतुर, अनि येसुना गुडिता
         पान्जातिगा मुरसुन हन्जुन हुळतुर ते केवल येसुना हुरियस मतोर ओद कपळांग दिसतुंग, अनि
         अगा आता पोल्लोंगतिगा ओर चक्केमासुन आपुना लोतिके हतुर।इम्मावुस नाटेना हरिते येसु अनि चेलालोरक(मर १६:१२-१३)13 अनि अदेदिया येसुना परके हनवालोरा पयकि इवुरजन इम्मावुस पोरोयदा उन्दि नाटेने हन्दिला
         आस मन्दुरक अनि अद नार येरुसलेमतिगाडाल अकरा किलोमिटर लक मता। 14 येसुन कुरुस पोरो अन्जिहच हव्कतुरक अव पोल्लोनुंग ओरक एकमेका वळकसोरिंग हन्दिला आस मन्दुरक।
         15 अनि ओरक एकमेका वळकिला आस मन्दुरक अनि एकमेका पुच्चेमान्दुर असके येसु वने ओरा हेरे हन्जुन
         ओरासंग मिले मातुर; 16 मति ओरक येसुन पुन्दिला परोरक आतुरक इदाम परमेस्वर ओरांग कोन्डानुंग नजर बन्दि कितुर।17 अनि येसु ओरकुन पुच्चेमातुर, “निमाट ताकसोर एकमेका वळकिला आतोरिट इद बाताल पोल्लो आन्दु?”
         अनि ओर उदास आसुन नितितुरक। 18 अनि येसु ओरकुन पुच्चेमातुर, अदेन केन्जुन ओरा पयकि क्लियोपास पोरोयतोर वरोर इतुर, “इव
         दियांगते माक वळकान्तोरोम इव पोल्लोता बारेते येरुसलेम सेहेरतिगा बांग निमा वरोरे पुन्वोर
         मानेय मन्तोन।” 19 अनि येसु ओरकुन, “बाताल पोल्लो?” इन्जोर पुच्चेमातुर। ओरक येसुन, “परमेस्वर अनि सबोय
         लोकुरा मुने बुतो अनि पोल्लोता लावदे परमेस्वरना वरोर हजोर पोल्लो वेहवाल मतोर येसु नासरिना
         बारेते इन्जोर इतुरक। 20 अनि मावोर मुक्या याजक लोकुरक अनि यहुदि लोकुरा मुक्या लोकुरक येसुन पयतुर अनि ओन हव्कान
         साटि आग्या हिस ओन कुरुस पोरो अन्जहिच हव्कतुरक; 21 माक ते येरे इस्रयेल लोकुरकुन लेहचियानुर इन्जोर आशा मता। इचोने आयो ओना बारेते इव सबोय
         पोल्लोंग आतुंग इदेक मून्ड दियांग आतांग। 22 अनि मावा पयकि हुचुक आसक नेन्डे बिरबरिंग बिच गुडितिगा हन्जुन 23 येसुना मुरदातुन बिच गुडिना पान्जातिगा कल्योंग आसुन मलस वास अव स्वरगदूतकुन दिसतुंग
         अनि येसु जिवेमातोर इदाम स्वरगदूतक अवेहकुन वेहतुंग इन्जोर वेहचुन माकुन दंगेहकिहितुंग।
         24 असके मावासंग मतोरक हुचुलोरक लोकुरक बिजगुडिता पान्जातिगा हन्जुन आस्क बदाम वेहच मन्तांग
         अदामे येसुना मुरदा पान्जातिगा हिले इदाम हुळतुरक; मति येसुन हुळोरक आतुरक।”25 असके येसु ओरकुन इतुर, “परमेस्वरना पोल्लो वेहवालोरक वेहता पोल्लोतिगा विस्वास केवोरक
         हे मुर्ख लोकुरक! 26 मसिहाल इद सबोय पकाय तकलिपतुन सहेमासुन ताहचुन हजोर सन्मान कलियसुन आपुना महिमातिगा हन्दिला
         पहाजे” इन्जोर इतुर। 27 असके येसु मूसा अनि दुसरो सबोय परमेस्वरना वेहवालोरक निकेडाल अनि पवित्र पुस्तकतिगाडाल
         आपुना बारेते कोटताल पोल्लोतांग अर्थानुंग ओरकुन समजे किसितुर।28 अचोन बेरा येरक हन्दिला आस मन्दुरक अद इम्मावुस नाटेना हेरे अवतुरक, अनि ओर मुने असा
         दान्तोर इदाम ओरकुन तोहनाप कितुर। 29 मति ओरक, “मावासंग मन बाक्याकि इदेक पकाय बेरा हता, मुलिला आता” इदाम इन्जुन येसुन रोके
         कितुरक। असके येसु ओरासंग मन्दान साटि लोपा हतुर। 30 असके येसु ओरासंग जेवेकियाला उदितुर अनि येसु हारितुन येचुन परमेस्वरना धन्यवाद किस हारितुन
         किळिचुन ओरकुन हिया लाकतुर।31 असके परमेस्वर ओरकुन पुनाहकिन कितुर, अनि सान्डे ओर येसुये मन्तोर इदाम ओरकुन समजेमातुर,
         असके येसु ओरा हेरेटाल मायतुर। 32 “ओर मावासंग हरतिगा वळसोर पवित्र पुस्तकता अर्थतुन माकुन समजे किन्दुर ते मावा मन्दे
         पकाय हिम्मात वातु बहे” इन्जोर ओरक एकमेका इन्दा लाकतुरक।33 असके ओरक अदेय बेरा तेचुन येरुसलेम सेहेरतिगा मलस हतुरक। 34 अनि “प्रबु खरोय हातोरिगाडाल असा जिवेमातोर! अनि शिमोनिन दिसतुर” इन्जोर उन्दि जागा डगि
         आस वळकिला लाकतोर येसुनोरक अकरा चेलालोरकुन अनि ओनोरक गोतियाकुन कलियतुरक। 35 असके ओरक इवुर हरतिगा घडेमातांग पोल्लोंग अनि येसु हारितुन किरहिला आस मन्दुर असके ओरक
         येसुन बदाम समजेमातुरक इव सबोय पोल्लोनुंग येरकुन वेहचितुरक।येसु चेलालोरा मुने दिसान्तोर(मत्ति २८:१६-२०; मर १६:१४-१८; युह २०:१९-२३; बुतोंग १:६-८)36 अनि ओरक इव पोल्लोंग वळकिला आस मन्दुरक असके अगा येसु ओरा नडुम वासुन नितितुर अनि ओरकुन
         इतुर, “मिकुन शान्ति पुटि।” 37 मति ओरक पकाय वरियस दचकेमातुरक अनि बोदे भुततुन हुळान्तोरोम इदाम ओरक समजेमातुरक। 38 अनि येसु ओरकुन इतुर, “निमाट बाक्या वरयान्तोरिट? मिया मन्दे बाक्या सन्देह किन्तोरिट?
         39 इद नना येसुये इन्तोनान इन्जोर नावांग केयक काल्कनिगा किलांग कोहकस मतोर तानांग चिनानुंग
         हुळसुन सम्जेकिम्ट, अनि नाकुन इटस हुळाट; बाक्याकि नावागा हुळाना लेहका भुततुन पळेकांग
         हवि हिलेंग आतांग।” 40 इदाम इन्जुन येसु ओरकुन आपुनांग कय कालकुन तोहतुर। 41 असके ओर गिरदाताते विस्वास वायो आस दंगेमायिला लाकतुरक असके येसु ओरकुन पुच्चेमातुर,
         “तिन्दान साटि मियागा बाताल मन्ता बहे?” 42 अनि ओरक येसुन बोळस्ताल मीन्दा तुकळे तिन्दा हितुरक, 43 अनि येसु मीन्दा तुकळेतुन येतितुर अनि ओरा मुने तितुर।44 अनि हुचुक दियाना पजा येसु ओरकुन इतुर, “परमेस्वर मूसान हिताल नियमतिगा अनि परमेस्वरना
         पोल्लो वेहवालोरा पुस्तकतिगा अनि भजन संहिता पुस्तकतिगा नावा बारेते कोटताल मन्ता अव
         सबोय पोल्लोंग जरुर पुरा आयिंग पहाजे इन्जोर नना मियासंग मन्जुन मिकुन वेहच मतोना बहे।”
         45 अनि येसु पवित्र पुस्तकतुन समजेमायान साटि ओरकुन मदत कितुर, 46 अनि येसु ओरकुन इतुर, “मसिहाल पकाय तकलिप सहेनकिस हायनुर, मति मून्ड दियाने असा जिवेमायनुर,
         47 अनि येसु मसिना पोरोयदे लोकुरकला मन्दुन परमेस्वरनिके मलस ततान साटि पापताल मुक्ति हियाना
         इद सन्देश्तुन येरुसलेम सहेरतिगाडाल सुरुकिस सबोय जातितोरक लोकुरकनिगा वेहिला पहाजे इन्जोर
         पवित्र पुस्तकतिगा कोटताल मन्ता। 48 अनि इव सबोय पोल्लोनांग निमाट गवाह मन्तोरिट। 49 अनि नावोर बाबाल पवित्र आत्मा हियाना वाचा हितोर; नना अदेन मिया हेरे सान्डे लोहका अनि
         निमाट ते परमेस्वरताल लाव येतानावनाह इद सहेरतिगाय मन्ट+।”येसुना स्वरगारोहण(मर १६:१९,२०; बुतोंग १:९-११)50 असके येसु ओरकुन येरुसलेम सेहेरता बाहरो बेथानिया+ नाटेनिके ओतुर अनि आपुनांग केयकुन ताहचुन ओरकुन आशिष कितुर+। 51 अनि येसु ओरकुन आशिष किन्दुर असके परमेस्वर ओरा हेरेटाल येसुन पोरो स्वरगतिके ताहतुर।52 असके चेलालोरक येसुन आरादना कितुर अनि पकाय गिरदा आसोरिंग येरुसलेम सेहेरतिगा मल्स वातुरक।
         53 अनि ओरक परमेस्वरना स्तुति किसोर रोजदिया मन्दिरतिगा मन्दिलाकतुरक।

परमेस्वरना पोल्लो मानेयना रुपते आत11 ब्रंमान्ड बनेमायनाता मुने केवल पोल्लोय मता। अनि ओद पोल्लो परमेस्वरनासंग मता। अनि ओद
         पोल्लोय परमेस्वर मता। 2 अनि ओर ब्रंमान्ड बनेमायनाता मुनेटाले परमेस्वरनासंग मतोर। 3 अनि ओना द्वारा सबोय आयि तयार आता अनि बारायि आयि तयार आता अगडाल बोदायि चिज ओना सिवायि
         तयार आयो। 4 अनि ओर बनेकिता सबोयतुन ओरेय जिवन हिन्तोर अनि परमेस्वरना खरोयतुन उन्दि वेळिचि लेहका
         लोकुरकुन ओर प्रगट किस हितुर। 5 इद दुनियातोर लोकुरक आन्दारते मतोरक असके उन्दि वेळिचि ओरा पोरो मान्जतु मति ओर लोकुरक
         अद वेळिचितुन आपुनानिगा प्रगट आयिला हेवोरक।6 अनि वरोर मानेयतुन परमेस्वर लोहतुर ओना पोरोय युहन्ना मता+। 7 अनि ओर वेळिचिता बारेते लोकुरकुन वेहिला+ वातुर बाक्याकि ओनांग केन्जुन सबोय लोकुरक ओद वेळिचितिगा विस्वास केविर। 8 अनि ओर आपुन अद वेळिचि हिलेर आसि मति अद वेळिचिता गवाहि हियान साटि ओर वास मतोर। 9 असके ओद खरोय वेळिचि दुनियातिगा वायवाल मता अनि आन्दारते मनवालोर लोकुरकुन वेळिचि बदाम
         सबोय चिजतुन प्रगट किस हिन्ता अदामे परमेस्वरना बारेते खरोयतुन लोकुरकुन वेहान साटि ओर
         उन्दि वेळिचि लेहका मतोर।परमेस्वरना पोल्लो मानेय आस जनम आतुर10 अनि ओर इद दुनियातेय मतोर अनि ओना द्वाराय सबोय आयि इद दुनियातिगा तयार आता। ते वने दुनियातोर
         लोकुरक ओन पुनोर। 11 ओर आपुना लोकुरिगा वातुर मति ओर लोकुरक ओन स्विकार केवोरक। 12 मति हुचुक लोकुरक ओन स्विकार कितुर अनि ओनागा विस्वास कितुरक। ओरकुन परमेस्वरना मरि आयाना
         अदिकार हितुर। 13 अनि मानेयना पिळिताल बदाम मानेयना इच्चा ते अनि मुत्ते इवुरा संबन्दते मरि जनम आन्तोर
         अदाम ओर परमेस्वरनोर मरक जनम आयोरक मति ओरक परमेस्वरनिकेडाल जनम आतुरक+।परमेस्वरना पोल्लो परमेस्वरतुन प्रगट किन्ता14 अनि अद पोल्लो मानेय आस जनम आतुर अनि मावासंगे मतोर ओर बचोन महान मन्तोर इद माक हुळतोम
         अनि ओरे परमेस्वरनोर वरोरे मरि आन्दुर इन्जोर परमेस्वर ओन महानता हितोर। ओर माकुन पकाय
         दया किस बुतो कितुर अनि परमेस्वरनोर खरोय बाताल मन्ता इद ओर माकुन प्रगट कितुर। 15 अनि “नावा पजा वायिला आतोर ओर नावाताल हजोर मन्तोर बाक्याकि ओर नावा जनम आयानाता मुनेटाले
         मतोर इन्जोर नना वर्णन किस मतोना येर ओरे आन्दुर” इदाम युहन्नाल ओना बारेते गवाहि हितुर।
         16 बाक्याकि ओना दया दरोज मावागा पकाय मन्ता इन्जोर माकुन पकाय आशिरवाद पुटान्ता। 17 अनि परमेस्वर आपुना नियमतुन मूसाना द्वारा हिता मन्ता मति येसु मसिना द्वारा परमेस्वर
         आपुना बारेते खरोय बाताल मन्ता इद प्रगट किस ओना द्वारा माकुन आशिरवाद कितोर। 18 अनि बोरे परमेस्वरतुन बसकेय हुळोर मति ओनोर वरोरे मरि ओर बाबोनासंग पकाय संबन्द मन्ता+ ओरे लोकुरा नडुम परमेस्वरतुन प्रगट कितुर।बपतिस्मा हेवाल युहन्नाना गवाहि(मत्ति ३:१-२; मर १:१-८; लूका ३:१-१८)19 यहुदियातोर अदिकारि लोकुरक येरुसलेमताल याचक अनि लेवि+ लोकुरकुन “निमा बोर आन्दि?” इदाम पुच्चेमायिला साटि युहन्नाना हेरे लोहतुर। 20 असके “परमेस्वरनोर लोहतोर मसिहा नना आयोने” इन्जोर युहन्नाल ओरकुन सिदो उत्तर हितुर।
         21 असके “निमा मसिहा आयवि ते निमा बोर आन्दि? बाताल निमा परमेस्वरना पोल्लो वेहवाल एलियाल
         आन्दि?” इन्जोर ओरक युहन्नान पुच्चेमातुर, असके ओर इतुर “नना आयोन।” असके “बाताल निमा
         परमेस्वरना पोल्लो वेहवाल आन्दि बहे?” इन्जोर ओरक असा पुच्चेमातुरक अनि “नना ओर वने आयोन
         इन्जोर ओर उत्तर हितुर+।” 22 असके ओरक युहन्नानिन इदाम पुच्चेमातुरक, “पजा निमा बोर आन्दि? बाक्याकि माकुन लोहवालोरकुन
         उत्तर हियाला साटि निमा आपुना बारते बाताल वेहिन्तोन?” 23 युहन्नान इतुर: “परमेस्वरना पोल्लो वेहवाल यशायाह इतोर लेहका‘प्रबुन साटि हरि बनेहकिम्ट+इन्जोर वारु पल्लातिगा केयिवाल ओद लेंग नना आन्दान’ ”इन्जोर ओर इतुर। 24 ओरकुन परीसि+ लोकुरक लोहच मतोरक। 25 ओरक युहन्नान इदाम प्रश्न पुच्चेमातुरक “निमा मसिहा आयवि अनि एलियाल आयवि अनि ओर परमेस्वरना
         पोल्लो वेहवाल वने आयवि ते पजा निमा बपतिस्मा बाक्या हिन्तोन?” 26 “नना एते बपतिस्मा हिन्तोनान मति मिया नडुम दुसरो वरोर मानेय नितितोर ओर बोर आन्दुर इद
         निमाट पुनविट। 27 खरोय नावा परके वायवाले मन्तोर ओना हरपुहना डोरिंग लेहाना नावा लायकि हिले+” इन्जोर युहन्नाल ओरकुन उत्तर हितुर। 28 इव पोल्लोंग यरदन नदिता ओद पाकाळ युहन्नाल बपतिस्मा हिन्दुर ओद बेथानिया सहेरतिगा आतु।परमेस्वरना बेळा पिला29 दुसरो दिया येसु आपुनिके वायानपा हुळसुन बपतिस्मा हेवाल हुन्नाल इदाम इतुर “हुळाट, येर
         दुनियातोर लोकुरा पापताल मुक्ति हियान्तोर परमेस्वरनोर बेळा पिला आन्दुर।+। 30 ‘वरोर मानेय नावा परके वान्तोर ओर नाकुनता वने हजोर मन्तोर बाक्याकि ओर नाकुनताल वने
         मुनेटोर मतोर’ इदाम नना इन्ज मतोना येर ओरेय आन्दुर। 31 नना ते ओन पुनोन। मति इस्रयेलतोर सबोय लोकुरक ओर बोर आन्दुर इन्जोर पुन्दान साटि एते
         बपतिस्मा हियान साटि नना वातान।” 32 अनि युहन्नाल असा वने इदाम गवाहि हितुर: “नना पवित्र आत्मातुन परेवा लेहका स्वरगताल रेयानपा
         हुळतान अनि ओद ओनिगा रोमतु। 33 नना ते ओन पुनोन आन्दान मति एरते बपतिस्मा हियान साटि नाकुन लोहतुर ओरे नाकुन इदाम इतुर,
         ‘बोनागा निमा पवित्र आत्मातुन रेयाना अनि रोमाना हुळति ओरे पवित्र आत्माते बपतिस्मा+ हेवाल आन्दुर।’ 34 अदामे नना हुळतान अनि येरे परमेस्वरनोर मरि आन्दुर इन्जोर गवाहि वने हितान।”येसुना पहले चेलाल35 दुसरो दिया बपतिस्मा हेवाल युहन्नाल ओना इवुर चेलालोकुरासंग असा निच मतोर, 36 असके ओर येसु हन्दाना हुळसुन “हुळाट येर परमेस्वरनोर बेळा पिला आन्दुर” इदाम इतुर।37 असके येरक इवुर चेलालोरक ओना केन्जुन येसुना परके हतुरक। 38 अनि येसु परके मिळिन्च परके वायवालोरकुन हुळस इतुर, “निमाट बाताल पळकिला आतोरिट?” ओरक
         येसुन इतुर “हे गुरु निमा बगा मन्तोन?” 39 येसु ओरकुन इतुर, “देट ते हुळकिट।” असके ओरक हन्जुन ओना मन्दाना डेरा हुळतुरक। अद दिया
         नुलपेहबेरा नालुंग नेकस मतांग। अनि ओरक ओना संगे मतोरक। 40 ओरक इवुरागडाल युहन्नाना पोल्लो केन्जुन येसुना परके आस मतोरक वरोर शमोन पतरसना तमो अन्दरियास
         मतोर। 41 ओर पहले आपुनोर संगो तमो शिमोनिन मिलेमास ओन इतुर, “माकुन क्रिस्त अर्थ मसिन पुटतोम।”
         42 ओरक शिमोनिन येसुना हेरे ततुर, येसु ओन हुळतुर अनि “निमा युहन्नानोर मरि शमोन आन्दि।
         नेटा दियाताल नना निया पोरोय कयफा+ इरतोना” (अदेना अर्थ पतरस आन्ता) इदाम येसु ओन इतुर।फिलिप्पुस अनि नदनयेलतुन येसुना केयाना43 दुसरो दिया येसु गलीला जिल्लाते हन्दाना इच्चा कितुर असके फिलिप्पुसिन मिलेमातुर अनि
         इतुर, “नावा परके वाय।” 44 फिलिप्पुस, अन्दरियास अनि पतरसना बेथसयिदा सहेरतोर मन्वाल मतोर। 45 फिलिप्पुस नतन्येलतुन मिलेमास ओन इतुर, “मूसाल आपुना नियमतिगा अनि परमेस्वरना पोल्लो
         वेहवालोर आपुना पवित्र पुस्तकतिगा वर्णन कितोर ओनाय माकुन पुटतोर ओर यूसुफनोर मरि येसु
         नासरि आन्दुर।” 46 नतन्येल ओन इतुर, “बाताल बोदायि सोबाय चिज वने नसरत सहेरताल पसिय परिन्ता?” फिलिप्पुस
         ओन इतुर “देय हुळकि।” 47 येसु नतन्येलतुन आपुनिके वायाना हुळसि ओना बारेते इतुर, “हुळा येर खरोय इस्रयेलि आन्दुर:
         येनागा बोदे कपट हिले।” 48 नतन्येल ओन इतुर, “निमा नाकुन बगाडाल पुन्तोन?” येसु ओन उत्तर हितुर, “इदेना मुने फिलिप्पुस
         निकुन केयतुर बसके निमा अन्जीर मरा अडिय मतोन, असके नना निकुन हुळतान।” 49 नतन्येल ओन उत्तर हितुर, “हे गुरु निमा परमेस्वरनोर मरि आन्दि। निमा इस्रयेलतोर हजोर
         राजाल आन्दि।” 50 येसु ओन उत्तर हितुर, “नना निकुन अन्जीर मरा अडिय हुळतान इन्जोर साटि निमा विस्वास किन्तोन
         इदेनताल वने हजोर हजोर बुतोंग कियानपा निमा नाकुन हुळकि” इन्जोर नना निकुन इतान। 51 नना मिक सबोय लोकुरकुन खरोय खरोय इन्तोना: “उन्दि दिया निमाट हुळकिट स्वरग तरियस वायार
         अनि नना मानेयतोर मरिना हेरेटाल परमेस्वरनोर दूतक दायनुरक अनि अगडाल अडिय रेयनुरक इदाम
         निमाट हुळकिट+।”

काना नाटेना मरमिंगतिगा येसुना पहलेटा चमत्कार21 तिसरो दिया गलील जिल्लाता काना पोरोयता नाटेनिगा उन्दि मरमिंग मता। अनि येसुना अवहारि
         वने अगा मता। 2 येसुन अनि ओनोर चेलालोरकुन वने ओद मरमिंग केयस मतोर। 3 अगा अंगुरता जोमा मारत असके “ओरा हेरेटा अंगुरता जोमा मारतु” इन्जोर येसुना अवहारि ओन
         इतु। 4 येसु अदेन इतुर, “हे बायि इद निमा नाकुन बाक्या इन्दिला आतोन? नावा बुतो सुरु कियाना
         बेरा इदेकवनाह वायोय।” 5 “बातालायि ओर मिकुन इनिर अदामे कियाकिट” इन्जोर ओना अवहारि दास लोरकुन इतु। 6 अगा यहुदि लोकुरा रिवाज अनुसार सापसफायिता उपयोग कियान साटि कलदांग सारुंग हजोर अळकांग+ निहच मतोरक, ओव उन्दि हजोर अळकातिगा सारुंग सात गोबांग एर निंद परिन्ता। 7 येसु ओरकुन इतुर, “अळकातिगा एर निहाट।” ओरक अळकातुन एरते पुरा निहचितुरक। 8 असके ओर ओरकुन इतुर, “इदेन टन्स इदेक मरमिंग गाटो मन्डाता मुक्यानिके ओम्ट”, अनि ओरक
         ओतुरक। 9 ओद बगडाल वातु इन्जोर एर टन्स मतोर ओरक दास लोकुरकुन तासि बोरे पुनोर आतुरक। मति अंगुरता
         जोमा आस मता ओद एर मुक्याल मानेय नाकस हुळतुर असके ओर दुलान केयसि ओन इतुर, 10 “सबोय लोकुरक मुने सोबाय अंगुरता जोमा हिन्तोरक अनि बसके लोकुरक उन्जि अवकेमान्तोर असके
         पजा अंगुरता पिको जोमा हिन्तोरक मति निमा ते इदेकवनाह सोबाता अंगुरता जोमा इरतोन।” 11 येसु गलील जिल्लाता काना नाटेनिगा आपुना पहले चमत्कार तोहच आपुना लाव प्रगट कितुर अनि
         ओनोर चेलालोरक ओनागा विस्वास कितुरक।12 इदेना पजा ओर, ओना अवहारि अनि ओनोर तमोलोर अनि ओनोर चेलालोरक कफरनाहुमतिगा हतुरक अनि
         ओर हुचुक दियांग अगा मतोरक+।येसु मन्दिरतिगाडाल मोमवालोरकुन बाहरो पचिहच हिन्तोर(मत्ति २१:१२-१३; मर ११:१५-१७; लूका १९:४५-४६)13 यहुदि लोकुरा पसहा हारिता हनुम हेरे वास मता इन्जोर येसु येरुसलेम हतुर+। 14 ओर मन्दिरता डुवारतिगा कोन्दांग, बोकडाह, परेवांग मोमवालोरक अनि डबुंग अदला बदला केवालोर
         उदितोर हुळतुर 15 असके ओर मोरोसता सोटा बनेकिस सबोय कोन्दांग बोकडाहकुन मन्दिरता डुवारतिगाडाल बाहरो पुळसितुर
         अनि डबुंग अदला बदला केवालोरा डबुनुंग हरचितुर अनि टेबलनुंग मिळिचितुर। 16 अनि परेवा मोमवालोरकुन इतुर, “परेवाहकुन इगाडाल ओम्ट! नावोर बाबोना मन्दिरतुन मोमवालोरा
         लोन बनेहकेमाट।” 17 असके “निया प्रार्थना लोन साटि नना हायिला वने तयार मन्तोना” इन्जोर पवित्र पुस्तकतिगा
         कोटता ओद पोल्लो चेला लोकुरकुन आटवन वातु+। 18 येहुदि अदिकारि लोकुरक ओन इतुरक “निकुन इद बुतो कियाना अदिकार मन्ता इदाम वेहान साटि
         निमा माकुन परमेस्वरनिकेडाल बोद चिन्हातुन तोहकि।” 19 “इद प्रार्थना लोतुन मुटिहचिम्ट अनि नना इदेन मून्ड दियाने निपिहचिका” इदाम येसु ओरकुन
         उत्तर हितुर+। 20 “इद प्रार्थना लोतुन बनेहकियाला चेचाळिस वरसांग लाकतुंग, अनि बाताल निमा अदेन मून्ड दियाते
         असा बदाम तयार किसिकि?” इदाम येहुदि अदिकारि लोकुरक इतुर। 21 मति ओर मन्दिरता बारेते वळकस मतोर ओद पोल्लो ओना आपुना मेन्दुलता बारेते मता। 22 ओर इदाम इन्ज मतोर इन्जोर ओर हातोरिगाडाल जिवेमातुर असके ओनोर चेलालोरकुन आटवन वात अनि
         ओरक पवित्र पुस्तकतिगा कोटता पोल्लो अनि येसु इन्ज मतोर ओद पोल्लोता बारेते ओर विस्वास
         कितुरक।येसु मानेयना मन्दुन पुन्तोर23 पसहा हनुमता बेरा येसु येरुसलेमतिगा मतोर असके पकाय लोकुरक ओर कितोर चमत्कारकुन हुळस
         ओनागा विस्वास किन्दुरक। 24 मति येसु ते ओर सबोय लोकुरकुन पुन्दुर इन्जोर ओरागा विस्वास केवोर आन्दुर। 25 मानेयना मन्दे बाताल मन्ता ओद पोल्लोतुन ओर आपुनाय पुन्दुर इन्जोर मानेयना बारेते बोदायि
         गवाहि बोने हेविर इदाम ओन जरुरि हिले आस मता।
         
            
               	यहुदि लोकुरा रिवाजते कलदा अळका मता।

येसु अनि निकुदेमोस31 परीसि लोकुरकनिगा निकुदेमोस पोरोयतोर वरोर मानेय मतोर ओर यहुदिलोरा महा सभातोर सदस्य
         मतोर। 2 ओर नरका येसुना हेरे हन्जुन इतुर, “हे गुरुजि निमा परमेस्वरनिकेडाल माकुन करहान साटि
         वातोन इन्जोर माक पुन्तोरोम, बाक्याकि परमेस्वर आपुनासंग हिलेर ते निमा किन्तोन इव चमत्कारता
         बुतोंग बोरायि कियापरोर।” 3 येसु ओन उत्तर हितुर, “नना निकुन खरोय खरोय वेहान्तोना, बोरायि पुनाल जनम येतोर आयनुर
         ते ओर परमेस्वरना राज्यतिगा हन्दिला परोर।” 4 अनि निकुदेमोस ओन पुच्चेमातुर, “मानेय मुदियाल आतपा पजा बदाम असा जनमा येतपरान्तोर? बाक्याकि
         जन्म येतान साटि ओर दुसरो बेरा आपुना अवहारिना पोटालोपा हन्दिला परोर।” 5 येसु उत्तर हितुर, “बसके वरोर मानेय एर अनि पवित्र आत्माते जनम येतान्तोर असकेय ओर परमेस्वरना
         राज्यतिगा हन्दिला परान्तोर इन्जोर नना निकुन खरोय खरोय इन्तोना। 6 अवाल-बाबोनिगाडाल जनम आन्तोर ते ओर मेन्दुलता संबन्दते जनम आन्तोर मति आत्मिक जिवाता
         जनम पवित्र आत्माते आन्ता। 7 ‘निकुन पुनाल जनम येताना जरुरि मन्ता’ इन्जोर नना निकुन इतान अदेन आश्चरय केमा 8 वळिय बगा दान्ता इच्चा मन्ता अगा दान्ता अनि निमा अदेना पोल्लो केन्जान्तोन मति ओद बगाडाल
         वान्ता अनि बगा दान्ता इन्जोर निमा पुनवि। पवित्र आत्माते जनम आतोरक इदाम लेहका मन्तोरक।”
         9 निकुदेमोस ओन उत्तर हितुर, “इव पोल्लोंग बदाम आय परान्तांग?” 10 इद केन्जुन येसु ओन इतुर, “निमा इस्रयेल लोकुरा गुरु मन्तोन ते वने इव पोल्लोनुंग समजेमायवि?
         11 ओद खरोयतुन माक पुन्तोरोम इन्जोर नना निकुन खरोय खरोय इन्तोना अनि अदेन माक हुळतोरोम
         अदेना बारेते गवाहि इन्तोना, ते वने निमाट मावा गवाहितुन विस्वास केविट। 12 बसके नना निकुन दरतिता ओद पोल्लोंग आन्तांग अदेना बारेते वेहतान अनि निमाट विस्वास केविट,
         ते मिकुन स्वरगताल पोल्लोंग वेहकान ते बदाम विस्वास कियाकिट? 13 स्वरगता बारेते केवल ननाय पुन्तोना बाक्याकि नना मानेयतोर मरि स्वरगताल वातोना अनि स्वरगतिगा
         बोरे बसकेय हनोर मति केवल ननाय हतोना। 14 अनि बदाम मूसाल वारु पल्लातिगा उन्दि पितळिता तेरासतुन बळगाते दोहच पोरो कितुर अदामे
         लोकुरक नना मानेयतोर मरिन वने हव्काना साटि कुरुस पोरो अन्जिहला पहाजे+, 15 बाक्याकि बोरायि ओनागा विस्वास कियानुर ओन अनन्त काळता जिवा पुटार इन्जोर।”16 परमेस्वर आपुनोर वरोरे मरिनिगा बोरायि विस्वास केविर ते ओना नाश आयमाकि मति ओन अनन्त
         काळता जिवा पुटि इन्जोर परमेस्वर आपुनोर वरोरे मरिन हियान साटि इद दरतिता लोकुरकुन पकाय
         मया कितुर। 17 दरतिता लोकुरकुन दन्डता न्याय हेविर इन्जोर परमेस्वर आपुनोर मरिन दरतितिगा लोहोर मति
         ओना द्वारा लोकुरकुन मुक्ति पुटान साटि दरतितिगा लोहतुर। 18 ओनागा विस्वास किन्तोर ओरकुन दन्डता न्याय आयो मति बोर ओनागा विस्वास केवोर ओर परमेस्वरनोर
         वरोरे मरिनिगा विस्वास केवोर इन्जोर ओनागा दोषि ठहरे मातोर। 19 परमेस्वर इद दुनियाता न्याय कियानाता कारण इद मन्ता: परमेस्वरना खरोय बाताल मन्ता इद
         तोहान साटि नना परमेस्वरनोर मरि उन्दि वेळिचि लेहका दरतितिगा वातान। मति लोकुरक ओद वेळिचितुन
         मया केवोर आतुर। लोकुरकुन आन्दार लेहका पाप कियाना गिरदा वान्द बाक्याकि ओरक पकाय खराब
         बुतोंग केवालोर मतोरक। 20 बाक्याकि बोरायि पाप किन्तोर ओर वेळिचिता विरोद किन्तोरक अनि ओरा खराब बुतो लोकुरा मुने
         प्रगट आयार इन्जोर वेळिचिता हेरे वायोर। 21 मति बोर खरोयता हरिते ताकान्तोर, ओर आपुना बुतो परमेस्वरना इच्चाते किन्तोर इन्जोर ओना
         बुतो प्रगट आयान साटि ओर वेळिचिता हेरे वान्तोर।येसुना बारेते बपतिस्मा हेवाल युहन्नाना गवाहि22 असके पजा येसु अनि ओनोर चेलालोरक यहुदिया प्रदेशतिगा वातुरक अनि अगा ओरक बपतिस्मा हिन्दुरक
         अनि येसु ओरा संगे मतोर। 23 बपतिस्मा हेवाल युहन्नाल वने शालेम पोरोयता सहेरता हेरे एनोन पोरोयता नाटेनिगा बपतिस्मा
         हिन्दुर बाक्याकि अगा पकाय एर मता। अनि लोकुरक वास बपतिस्मा येतिन्दुरक। 24 बाक्याकि बपतिस्मा हेवाल युहन्नान ओद बेरावनाह जेहलतिगा वाटसिवोर+। 25 अगा बपतिस्मा हेवाल युहन्नानोर हुचुक चेलालोरक अनि वरोर यहुदि मानेयसंग यहुदि रितिरिवाजता
         सापसुप कियाना नियमता बारेते+ वाद-विवाद आत। 26 अनि ओरक बपतिस्मा हेवाल युहन्नाना हेरे वास ओन इतुरक, “हे गुरुजि यरदन नदिता ओद पकाड
         निमा बपतिस्मा हियाला आस मतोन असके वरोर मानेय नियासंग मतोर अनि ओरे मसिहा आन्दुर इन्जोर
         ओना बारेते निमा वेहच मतोन। इदेक ओर वने लोकुरकुन बपतिस्मा हियाला आतोर अनि पकाय लोकुरक
         ओना हेरे हन्दिला आतोरक।” 27 बपतिस्मा हेवाल युहन्नाल इदाम उत्तर हितुर, “परमेस्वरना इच्चा आयो अचोवनाह बोरायि मानेय
         बाताले पुटिहिला परोर+। 28 ‘नना मसिहा आयोन मति ओना मुने लोहतोर आन्दान’ इदाम नना वेहता पोल्लोतुन निमाटेय नावा
         गवाह मन्तोरिट+। 29 अनि दुलहिनसंग मरमिंग कियाला दान्तोर ओरे दुलहाल आन्दुर। मति दुलहालना गोतियाल ओना हेरे
         नितस दुलहान केन्जान्तोर, अनि ओर दुलहाना पोल्लोते पकाय गिरदा आन्तोर इदाम लेहका नना
         वने येसुनोर मदत केवाल गोतियाल आन्दान अनि ओना बारेते केन्जुन इदेक नावा गिरदा पुरा आतु।
         30 ओर हजोर आयिर अनि नना हुडलोर आयिकान इन्जोर जरुरि मन्ता।”31 युहन्नाल बपतिस्मा हेवाल असा ओरकुन इतुर, “बोर स्वरगताल वातोर ओर सबोयताल हजोर मन्तोर।
         इद दरतितिगा जनम आतोर ओर केवल मानेय आन्दुर अनि ओर केवल इद दरतिता बारेते वळकान्तोर मति
         स्वरगताल वातोर ओर सबोयताल हजोर मन्तोर। 32 अनि बाराय आयि ओर स्वरगतिगा हुळतोर अनि परमेस्वरनिगाडाल केन्जतोर अदेना गवाहि हिन्तोर,
         मति बोरे ओना गवाहितुन स्विकार केवोर। 33 अनि ओना वेहतांग पोल्लोनुंग स्विकार किन्तोर ओर परमेस्वरनिकेडाल हिता पोल्लो खरोय मन्ता
         इन्जोर गवाहि हिन्तोर। 34 बाक्याकि परमेस्वर लोहतोर ओर परमेस्वरना पोल्लोंग वेहिन्तोर, बाक्याकि परमेस्वर पवित्र
         आत्मातुन पकाय हिन्तोर। 35 अनि परमेस्वर बाबाल आपुना मरिन मया किन्तोर अनि ओर सबोय पोल्लोतिगा अदिकार ओना कयते हितोर+। 36 परमेस्वरना मरिनिगा विस्वास किन्तोर ओनेय अनन्त जिवा पुटार मति परमेस्वरना मरिनिगा विस्वास
         केवोर ओन अनन्त जिवा पुटो आयार मति परमेस्वरना होंग ओनागा मन्दार।”

येसु अनि सामरि आळ41 असके येसु बपतिस्मा हेवाल युहन्नालताल वने पकाय चेला लोकुरकुन बनेकियाला आतोर अनि ओरकुन
         बपतिस्मा हिन्तोर इन्जोर परीसि लोकुरक केन्जतोरक इन्जोर येसुन पुतुर असके, 2 (येसु आपुने आयो मति ओनोर चेलालोरक बपतिस्मा हिन्दुरक।) 3 इन्जोर ओर यहुदिया प्रदेशतुन तासुन असा गलील जिल्लाते हतुर। 4 अनि येसुन सामरिया प्रदेशताल हन्दाना जरुरि मता। 5 इन्जोर ओर सामरिया प्रदेशता सुकार सहेरतिगा वातुर, याकुब आपुनोर मरि यूसुफिन हिस मतोर
         ओद जागा हेरे इद नार मता+। 6 अनि याकुबना चुवा वने अगाय मता, येसु हनेक हनेक अवकेमातुर अनि चुवा हेरे उदितुर असके
         दुपारता बारा नेकस मतांग।7 अचोय बेरा उन्दि सामरि आळ एर निहान साटि चुवा हेरे वातु अनि “नाकुन एर उन्दिला हिम?”
         इन्जोर येसु अदेन इतुर।8 (बाक्याकि येसुनोर चेलालोरक नाटेनिगा गाटो असान साटि हन्ज मतोरक।) 9 “निमा यहुदि मन्तोन ते वने सामरि आळदुन बाक्या येर तलकान्तोन+?” इन्जोर ओद सामरि आळ येसुन इतु (बाक्याकि येहुदि लोकुरक सामरि लोकुरा संग बोदे प्रकारता
         व्यवहार केवोर।) 10 येसु अदेन उत्तर हितुर, “परमेस्वरना वरदान बाताल मन्ता अनि निकुन एर तलकवाल नाकुन वने
         बोर आन्दुर इन्जोर निमा पुन्ज मनेन ते निमा ओन तलकस मनेन अनि ओर निकुन जिवन हेवाल एर
         हिस मनेर।” 11 अनि ओद आळ येसुन इतु, “हे मालकाल, निया हेरे एर निहान साटि बारायि हिले अनि चुवा ते पकाय
         खोल मन्ता ते पजा ओद जिवन हेवाल एर निया हेरे बगडाल पुटार? 12 बाताल निमा मावोर दादि याकुबताल वने हजोर मन्तोन बहे? इद चुवा माकुन याकुब हितोर अनि
         आपुना बालक, जानवर अनि ओर वने इद चुवाताल एर उतोरक।” 13 येसु अदेन उत्तर हितुर: “इद एर उन्डानुर ओन असा एर उन्डावसार, 14 मति नना हिता एर उन्डानुर ओन बसकेय एर उन्डावसो आयार। बोद येर नना हियाका ओद उन्दि जेरा
         लेहका ओना जिवनते आयार, ओद बसकेय बन्द आयो, ओद जेरा दरोज पोंगसोर मन्दार अनि ओद एर ओन
         अनन्त जिवन हियार।” 15 अनि ओद आळ येसुन इतु, “हे मालकाल, नाकुन एर उन्दिला वसमाकि अनि एर निहान साटि इचोन लक
         वायोन आयका इन्जोर ओद एर नाकुन हिम।” 16 अनि येसु अदेन इतुर, “हन, आपुना मुजोन इगा केयस ताय।” 17 अनि ओद आळ येसुन उत्तर हितु, “नाकुन मुजो हिलेर।” येसु अदेन इतुर, “नाकुन मुजो हिलेर
         इन्जोर निमा इतोना ओद बराबर मन्ता 18 बाक्याकि निकुन सयुंग मुजोह आस मतोरक अनि बोना हेरे निमा इदेक मन्तोन ओर वने नियोर मुजो
         आयोर।” 19 अनि ओद आळ येसुन इतु, “हे मालकाल, निमा परमेस्वरना पोल्लो वेहवाल आन्दि इन्जोर नाकुन
         लागान्ता। 20 मावोर बाबो दादि लोकुरक इद मटा पोरो परमेस्वरना आरादना कितुर मति आरादना येरुसलेमतिगा
         कियाला पहाजे इन्जोर निमा इन्तोन।” 21 अनि येसु अदेन उत्तर हितुर, “हे बायि नावा पोल्लोता विस्वास किम। निमा बाबोना आरादना
         इद मटा पोरो या येरुसलेमतिगा वने केवि आयकि इदाम बेरा वायार। 22 निमाट सामरि लोकुरक बोन पुनविट ओन आरादना किन्तोरिट, मति माक यहुदिलोरक बोन पुन्तोरोम
         ओना आरादना किन्तोरोम बाक्याकि पिसिहवाल यहुदिलोकुरक निगाडाल वायनुर। 23 अगा खरोय आरादना केवालोरक बाबोना आरादना आत्माते अनि परमेस्वर प्रगट किता खरोयते कियाना
         ओद बेरा वायार अनि इदेक वाता, बाक्याकि बाबो आपुन साटि इदाम आरादना केवालोरकुन पळकान्तोर।
         24 परमेस्वर आत्मा आन्दु इन्जोर साटि ओना प्रार्थना केवाल आत्माते अनि परमेस्वर प्रगट किता
         खरोयते आरादना केविर इन्जोर जरुरि मन्ता।” 25 अनि ओद आळ येसुन इतु, “बोर मसिहा मन्जे क्रिस्त वायवाल मन्तोर इन्जोर नना पुन्तोना। बसके
         ओर वायनुर असके सबोय पोल्लोंग माकुन वेहानुर।” 26 अनि येसु अदेन इतुर, “नियासंग वळकिला आतोना नना ओरेय आन्दान।”चेलालोरा मल्स वायाना27 अचोय बेरा ओनोर चेलालोरक मलस वातुरक। अनि येसु आळदासंग पोल्लोंग वेहिला आतोर इन्जोर आश्चरय
         आतुरक ते वने “निया बाताल इच्चा मन्ता?” अनि “निमा अदेनासंग बाक्या वळकिला आतोन?” इदाम
         बोरे पुच्चेमायोरक। 28 असके आळ आपुना चरवितुन अगाय विळिचुन सहेरतिगा हतु अनि लोकुरकुन वेहिला लाकतु। 29 “वाट वरोर मानेयतुन हुळाट नावा जिवन्ते बाताल बाताल आतु अदेन सबोयतुन वेहतुर अनि बाक्या
         ओर मसिहाल आन्दुर बहे?” 30 असके लोकुरक सहेरतिगाडाल पसियस ओना हेरे हन्दिला लाकतुरक। 31 असके “हे गुरुजि, निमा बातालकेला तिन” इन्जोर ओनोर चेलालोकुरक येसुन विनन्ति कितुरक।
         32 “नावाके तिन्दान साटि गाटो मन्ता मति अदेन निमाट पुनविट” इन्जोर येसु ओरकुन इतुर। 33 असके “बाताल बोरे ओना साटि तिन्दिला ततोर बहे?” इन्जोर चेलालोरक आप आपुने इतुरक। 34 अनि येसु ओरकुन इतुर, “आपुन लोहवालना इच्चाते ताकिर अनि ओना बुतो पुरा केविर इन्जोर नावा
         गाटो इद मन्ता। 35 वन्जिंग कोयान साटि असा नालुंग महिनांग पिसतांग इन्जोर निमाट ते इन्दिला आतोरिट मति वायिला
         आतोरक ओरकुन हुळा, ओरक कोयान साटि तयार आन्ता पन्डतांग वन्जिंगताल डन्ड लेहका मन्तोरक
         इन्जोर नना निकुन इन्तोना। 36 वीतवाल अनि कोयवाल इवुरास मिलेमास गिरदा केविर इन्जोर कोयवाल आपुना रोजि येतिला आतोरक।
         अनि लोकुरकुन अनन्त काळता जिवाते ततानाय ओना फसल आन्दु अवेहकुन ओर कोयिला आतोर। 37 बाक्याकि वीतवाल वरोर मन्तोर अनि कोयवाल दुसरो वरोर मन्तोर इन्जोर पोल्लो खरोय मन्ता।
         38 निमाट मेहनत केविट ओद फसल कोयान साटि नना मिकुन लोहतान। अगा दुसरो लोकुरक मेहनत कितुरक
         अनि निमाट ओरा मेहनत किता फसलतांग हिसा येतवाल आतिट।”सामरि लोकुरक येसुनिगा विस्वास किन्तोर39 “नना आपुना जिवनते बाताल बाताल कितान अदेन सबोय ओर नाकुन वेहतुर” इदाम ओद आळ वेहता गवाहिता
         कारण अद सहेरतोर पकाय सामरि लोकुरक येसुनिगा विस्वास कितुरक। 40 अदाम सामरि लोकुरक ओना हेरे वासुन ओर मावा लोतिगा मन इन्जोर विनन्ति कियाला लाकतुरक।
         इन्जोर रन्ड दियानवनाह ओर अगा मतोर। 41 अनि ओना पोल्लो केन्जुन पकाय लोकुरक विस्वास कितुरक। 42 अनि “इदेकताल माक येनिगा विस्वास किन्तोरोम ओद निमा वेहति इन्जोर आयो मति माक आपुने केन्जतोम
         अनि येरेय खरोयते इद दरतिता लोकुरकुन पापताल पिसिहवाल आन्दुर इन्जोर माक पुतोम” इन्जोर
         ओद आळदुन इतुरक।43 अनि रन्ड दियाना पजा ओर सामरि लोकुरकनिगाडाल पसियस गलील प्रदेशते हतुर। 44 (परमेस्वरना पोल्लो वेहवाल आपुना देशते मान पुटहोर इन्जोर येसु आपुने गवाहि हितुर+।) 45 बसके येसु गलील प्रदेशते वातुर, असके गलीलितोरक ओन गिरदाते मिलेमातुरक बाक्याकि ओर येरुसलेमतिगा
         हनुमता बेरा किस मतोर ओद सबोय बुतोंग ओरक वने हुळस मतोरक बाक्याकि ओरक वने ओद हनुमते
         हन्ज मतोरक+।येसु वरोर अदिकारिना मरिन सुदेरे किन्तोर(मत्ति ८:५-१३; लूका ७:१-१०)46 येसु एरतुन अंगुरता जोमा बनेहकिस मतोर गलील प्रदेशता काना नाटेनिगा असा वातुर। असके हेरेटोर
         कफरनहुम सहेरतिगा राजालना वरोर नोवकरि केवाल मतोर अनि ओनोर मरिन पकाय परवा पुटस मता+। 47 येसु यहुदियाता गलीलतिगा वातोर इन्जोर ओर अदिकारि केन्जुन ओर ओना हेरे हतुर अनि निमा
         वास नावोर मरिन सुदरे किसिम बाक्याकि ओर हायिला आतोर इदाम विनन्ति कियाला आतुर। 48 असके येसु ओन इतुर, “निमाट उन्दि हजोर चमत्कारता बुतो हुळविट आयकिट ते बसकेय विस्वास
         केवि आयकिट।” 49 अनि राजानोर अदिकारि ओन इतुर, “हे प्रबु नावोर मरि हायानाता मुने निमा वाय।” 50 येसु ओन इतुर, “हन, नियोर मरि जितो मन्तोर” अनि ओर अदिकारि मानेय येसुना वेहता पोल्लोतिगा
         विस्वास किस हतुर। 51 अनि ओर अदिकारि लोन हन्दुर असके ओनोर दासक वास ओन हरितिगा मिलेमास नियोर मरि जितो मन्तोर
         इन्जोर इतुर। 52 अनि बोद बेरा ओर सुदरेमातुर, इन्जोर अदिकारि ओरकुन पुच्चेमातुर अनि ओरक अदिकारिन इतुरक,
         “निने दुपाडा उन्दि वास्ता ओना पिनि रेयतु।” 53 असके “नियोर मरि जितो मन्तोर” इदाम येसु इन्ज मतोर अदेय बेरा इन्जोर ओर बाबो पुतुर। अनि
         ओनोर सबोय परिवार अनि ओनोर लोतोर दास लोकुरक वने येसुनिगा विस्वास कितुरक। 54 अनि येसु येहुदियाताल गलील प्रदेशतिगा अवतुर असके इद ओर कितोर दुसरो चमत्कारता बुतो मता।
         
            
               	४:५ उत्प ३३:१९; यहेशु २४:३२

               	४:९ एज्रा ४:१-५; नहे ४:१,२

               	४:४४ मत्ति १३:५७; मर ६:४; लूका ४:२४

               	४:४५ युह २:२३

               	४:४६ युह २:१-११

            

         
      

   
      
         5
अळतिस वरसाताल बिमारि मानेयतुन येसु सुदरे किन्तोर51 असके पजा यहुदिलोरा उन्दि हनुम कियान साटि येसु येरुसलेमतिगा हतुर। 2 अनि येरुसलेमतिगा बेळा पोरोयता टाडराता हेरे उन्दि बोडि मता अदेन इब्रानि बोलिते बेतहसदा
         इन्तोर। अदेन सयुंग मन्डाक मतांग। 3 अगा पकाय बिमारि, अन्दडाह, लंगडाह अनि वतिता मेन्दुलतोर मानेयक (एरता होलेमायाना आशाते)
         हर हुळसोर मतोरक। 4 (बाक्याकि ठहरे किता ओद ओद बेरा परमेस्वरनोर स्वरगदूत बोडितिगा रेयस एरतुन होलेकिन्दुर
         अनि एर होलेमातपा बोर मुने रेयन्दुर ओना बोदायि बिमारि मनि ओद सुदरेमान्द) 5 अनि अगा वरोर मानेय मतोर ओर अळतिस वरसाताल उन्दि परवाते हुन्ज मतोर। 6 असके येसु ओन हुळतुर अनि ओर पकाय दियांगताल इद दसाते अरतोर इन्जोर पुतुर, अनि “सुदरेमायाना
         निया इच्चा मन्ता बहे?” इन्जोर ओन पुच्चेमातुर। 7 अनि ओर इतुर, “हे गुरुजि, नावा ते सुदरेमायाना इच्चा मन्ता मति बसकेय एरतुन होलेकिन्तोर
         असके नाकुन बोडितिगा ओयान साटि नावा हेरे बोरे मानेय हिलेर। अनि नावा अवानाता मुने दुसरो
         मानेय नावा मुनेय रयान्तोर।” 8 येसु ओन इतुर, “निता! अनि निया बोतरि ताहच वलियला लागा।” 9 असके ओर मानेय सान्डे सुदरे मातुर अनि आपुना बोतरि ताहच वलियला लागतुर।10 ओर सुदरेमातुर ओद यहुदि लोकुरा पवित्र दियातिगा मता इन्जोर “नेन्ड पवित्र दिया आन्दु,
         निकुन आपुना बोतरि तहाना मावा यहुदि नियमता विरुद मन्ता” इदाम यहुदि अदिकारि लोकुरक सुदरे
         मातुर ओन इतुरक+। 11 अनि “नाकुन सुदरे कितोर ओरे नाकुन इतुर, ‘आपुना बोतरि ताहच वलिया’ ” इन्जोर ओर बिमारि
         मानेय अदिकारिलोकुरकुन उत्तर हितुर। 12 अदिकारि लोकुरक ओन पुच्चेमातुर “ ‘बोतरि ताहच वलिया’ इन्जोर निकुन इतोर बोर मानेय आन्दुर?”
         13 मति ओन बोर सुदरेकितुर इन्जोर ओन पुनोर आन्दुर बाक्याकि अगा पकाय लोकुरा भीळ आसोर मता
         इन्जोर येसु अगडाल अलग हन्ज मतोर। 14 पजा येसु ओर सुदरेमातोर मानेयतुन मन्दिरतिगा मिलेमातुर अनि “हुळा निमा सुदरेमातोन, इदेनताल
         वने हजोर सन्कट वायमाकि इन्जोर असा बोदायि पाप केमा” इदाम येसु ओन इतुर। 15 अनि ओर सुदरे मातोर मानेय हन्जुन यहुदि अदिकारिलोकुरकुन नाकुन सुदरे कितोर ओर येसु आन्दुर
         इदाम वेहतुर। 16 येसु यहुदि लोकुरा पवित्र दियाता नियमतुन विरोद इद बुतो कितुर इन्जोर यहुदि अदिकारि लोकुरक
         येसुन तकलिप हियाला लागतुरक। 17 असके येसु ओरकुन इतुर, “नावोर बाबो दरोज बुतो किन्तोर इन्जोर नना वने दरोज बुतो किन्तोना”+। 18 अदाम ओर केवल पवित्र दियाता नियमतुन मानेमायोर इन्जोर आयो मति परमेस्वरिन आपुनोर बाबो
         इन्ज आपुनतुन वने परमेस्वर लेहका बनेकितुर इन्जोर यहुदि अदिकारि लोकुरक असा वने ओन हव्काना
         साटि पकाय कोसिस कियाला लागतुरक।परमेस्वरनोर मरिना अदिकार19 इन्जोर येसु ओरकुन इतुर, “खरोय खरोय नना मिकुन इन्तोना, केवल बाबो कियानपा हुळान्तोना
         अव पोल्लोंग तासि परमेस्वरनोर मरिन आपुनास बाराय कियापरोन; बोद बोद बुतोंग ओर किन्तोर
         ओदे बुतोंग नना परमेस्वरनोर मरि वने अदेय रितिते किन्तोना। 20 बाक्याकि बाबो मरिनिगा मया इरान्तोर अनि बोद बोद बुतोंग ओर आपुने किन्तोर ओद सबोय नना
         परमेस्वरनोर मरिन वने तोहान्तोर अनि निमाट आश्चरय कियाकिट ओर इदेनताल वने हजोर हजोर बुतो
         कियाना नाकुन तोहानुर। 21 बदाम बाबो हातोर लोकुरकुन जितो किन्तोर अदामे मरि वने बोनागा इच्चा किन्तोना ओन जितो
         किन्तोना। 22 अनि बाबो बोनाय न्याय केवोर मति न्याय कियाना सबोय अदिकार नना परमेस्वरनोर मरिना कयते
         सोपेहकितोर। 23 बाक्याकि सबोय लोकुरक बदाम बाबोन मान किन्तोर अदामे नना परमेस्वरनोर मरिन वने मान केविर।
         नना परमेस्वरनोर मरिन बोर मान केवोर ओर नाकुन लोहतोर ओर बाबोन वने मान केवोर। 24 बोरायि नावा पोल्लो केन्जुन नाकुन लोहवालिन विस्वास किन्तोर ओना अनन्त जिवन मन्ता अनि
         ओना पोरो हायानाता दन्ड आयो मति ओर हायनाताल पिचिहच अनन्त जिवन पुटहितोर इन्जोर नना मिकुन
         खरोय खरोय वेहान्तोना।”25 अनि येसु ओरकुन असा इतुर, “मिकुन खरोय खरोय इन्तोना, हातोर लोकुरक+ नना परमेस्वरनोर मरिना पोल्लोंग केन्जुन बोरक मानेमान्तोरक ओरक जिवेमायनुरक ओद बेरा
         वायिला आता; अनि ओद बेरा इदेक वाता+। 26 बाक्याकि जिवन हेवाल बाबो आन्दुर अनि ओर नना मानेयतोर मरि नाकुन वने जिवन हियाना अदिकार
         हितोर। 27 अनि नना मानेयतोर मरि आन्दान इन्जोर न्यायकियान अदिकार वने नाकुन हितोर। 28 निमाट इगा आश्चरय केमाट बाक्याकि बचोक लोकुरक बिजगुडितिगा मन्तोरक अचोक लोकुरक नावा पोल्लो
         केन्जुन बाहरो पसियानुरक ओद बेरा वायिला आता। 29 सोबाय बुतोंग कितोरक अनन्त जिवन जिवे मायान साटि हातोरिगाडाल असा जिवेमायनुरक अनि खराब
         बुतोंग कितोरक लोकुरक दन्ड पुटान साटि हातोरिगाडाल असा जिवेमायनुरक+।”येसुना बारेते गवाहि30 अनि येसु असा इतुर, “नना आपुनास बाराय कियाला परोन; बदाम केन्जान्तोना अदामे न्याय किन्तोना।
         अनि नावा न्याय खरोय मन्ता बाक्याकि नना आपुना इच्चाते आयो मति नाकुन लोहवालना इच्चाते
         किन्तोना। 31 नना आपुने नावा बारेते गवाहि हियाकान ते, लोकुरक नावा गवाहितुन स्विकार केवोर आयनुरक।
         32 नावा बारेते गवाहि हिन्तोर ओर दुसरो वरोर मन्तोर; ओर नावा बारेते हिन्तोर ओद गवाहि खरोय
         मन्ता इन्जोर नना पुन्तोना। 33 निमाट युहन्नाना हेरे लोकुरकुन पुच्चेमायिला लोहतिट अनि ओर नावा बारेते खरोय गवाहि हितुर।
         34 मति आपुना बारेते मानेयनिकेडाल गवाहिता नाकुन जरुरि हिले ते वने नना मिकुन पिसाना पुटान
         साटि इव पोल्लोंग इन्तोना। 35 युहन्नाना पोल्लो पयटेमाता अनि मान्जता वेळिचि लेहका मता अनि हुचुक बेरावनाह ओना वेळिचितिगा
         गिरदा आयाना इच्चा मिक कितुरक। 36 मति नावा गवाहि युहन्नाना गवाहिताल वने हजोर मन्ता बाक्याकि बाबाल नाकुन पुरा कियान साटि
         बोद बुतोंग सोपेकिस ओर नाकुन लोहतोर ओदे बुतोंग नना किन्तोना इन्जोर नावा गवाहि आन्दु।
         37 अनि नाकुन लोहतोर बाबो वने नावा गवाहि हितुर। मति निमाट बसकेय ओना पोल्लो केन्जविट अनि
         ओना रुप हुळविट+। 38 निमाट ओना पोल्लो आपुना मन्दे इरविट इन्जोर ओर लोहतोर नावागा निमाट विस्वास केविट। 39 निमाट पवित्र पुस्तकतिगा पळकान्तोरिट बाक्याकि अगा मिकुन अनन्त जिवन पुटान्ता इन्जोर
         निमाट समजेमान्तोरिट अनि ओदेय पवित्र पुस्तक नावा गवाहि हिन्ता। 40 ते वने निमाट अनन्त जिवन पुटहान साटि नावा हेरे वायाना इच्चा केविट। 41 नना मानेयनिकेडाल आदर पुटाना इच्चा केवोन, 42 मति निमाट खरोय परमेस्वरतुन मया केविट इन्जोर नना पुन्तोना। 43 नना आपुनोर बाबोना अदिकारते वातोना ते निमाट स्विकार केविट; मति बोरायि आपुना पोरोयते
         वायनुर ते निमाट ओन स्विकार कियाकिट। 44 निमाट वरोर दुसरोनिकेडाल आदरता पुटहाना इच्चा किन्तोरिट मति वरोरे परमेस्वरनिकेडाल मन्ता
         ओद आदरतुन पुटान साटि निमाट बाताले मेहनत केविट ते निमाट बोद रितिते नाकुन विस्वास कियाकिट?
         45 नना बाबोना मुने मियागा दोष लावेकियाका इदाम समजेमायमाट। मियागा दोष लावे केवाल निमाट
         विस्वास इरतोरिट ओद मूसाना नियम मन्ता। 46 बाक्याकि निमाट मूसाना नियमतिगा विस्वास किस मनेरिट ते नावा वने विस्वास किस मनेरिट बाक्याकि
         ओर नावा बारेते कोटतोर। 47 मति निमाट ओना कोटता पोल्लोतिगा विस्वास केविट ते नावा पोल्लोतिगा बसकेय विस्वास केवि
         आयकिट।”
         
            
               	५:१० नहे १३:१९; यिर १७:२१

               	नावोर बाबो पवित्र दिया वने बुतो किन्तोर इन्जोर नना वने पवित्र दिया बुतो किन्तोना

               	हातोर लोकुरक मन्जे आत्मिक रितिता अनि खरोय हातोर लोकुरक इदाम रन्ड प्रकारता अर्थ मन्ता।

               	मिकुन खरोय खरोय इन्तोना, ओद बेरा वायिला आता अगा खरोय परमेस्वरनासंग संबन्द हिले इदाम
                     लोकुरक नना परमेस्वरनोर मरिना पोल्लो केन्जुन अनि बोरक ओद पोल्लोता विस्वास किन्तोर ओरक
                     परमेस्वरनासंग अनन्त जिवन जिवेमायनुरक अनि ओद बेरा इदेक वने मन्ता। 

               	५:२९ दानि १२:२

               	५:३७ मत्ति ३:१७; मर १:११; लूका ३:२२

येसु सयुंग हजार लोकुरकुन तिहान्तोर(मत्ति १४:१३-२१; मर ६:३०-४४; लूका ९:१०-१७)61 असके पजा येसु गलील प्रदेशता तिबिरियास सेहेरता हजोर नहारता होद पकाळ हतुर। इद नहेरतुन
         गलील नहार अनि तिबिरियास नहार इदाम रन्ड पोरोय मता। 2 अनि ओर बिमार लोकुरकनिगा तोहन्दुर ओद चमत्कारतुन हुळसुन उन्दि हजोर भीळ ओना परके वातुरक।
         3 असके येसु मटा पोरो हन्जुन आपुनोर चेलालोरासंग अगा उदितुर। 4 अनि यहुदि लोकुरा पसहा हनुम हेरे वास मता। 5 बसके येसु नालुंगास बासा हुळस उन्दि हजोर भीळ आपुनिके वायानपा हुळतुर। असके “येर लोकुरकुन
         जेवन तिन्दान साटि माक बगडाल रोटिंग अस ततकाट?” इन्जोर येसु फिलिप्पुसतुन इतुर। 6 ओर इद पोल्लो ओरकुन परिक्षा कियान साटि पुच्चेमातुर बाक्याकि ओर बाताल कियालाय दान्तोर
         इन्जोर ओर आपुन पुन्दुर। 7 फिलिपुस ओन उत्तर हितुर, “गुरुजि अगडाल वरोर वरोर जनतुन हुचुक हुचुक हियान साटि रन्ड
         नुहक दिनारता+ रोटिंग वने कमि आयनुंग!” 8 अनि ओनोर चेलानिगाडाल शमोन पतरसिन तमो अन्दरियास ओन इतुर, 9 “इगा वरोर पेकाल मन्तोर ओना हेरे जवारिता सयुंग रोटिंग अनि रन्ड मीनक मतांग। मति इचोर
         लोकुरकुन इव हालोंग आयनुंग?” 10 असके “सबोय लोकुरकुन जेवन कियान साटि उदिला वेहाट” इन्जोर येसु इतुर। अनि ओद जागातिगा
         पकाय रोन्डा मता इन्जोर सबोय लोकुरक जेवेकियान साटि रोन्डा पोरो उदितुरक अगा लगभग सयुंग
         हजार मानेयक मतोरक। 11 असके येसु रोटिंग पयतुर अनि ओरा साटि परमेस्वरना धन्यवाद किस आपुनोर चेला लोकुरकुन तुसिला
         हितुर। असा मीन्क वने पयसि अदामे कितुर अनि लोकुरकुन बचोन पहाजे अचोक हितुरक अनि ओर लोकुरक
         पकाय जेवन कितुरक। 12 बसके ओरा पोटा निन्दित असके “पिसता रोटिंग निमाट सकलेकिम्ट बाताले हरचिमाट” इन्जोर येसु
         चेलालोरकुन इतुर। 13 आकरिते ओरक सकले कितुरक अनि सयुंग हारितांग तिनवालोरिगडाल पिस मतांग अवेना बारा सिबलांग
         निदितुंग। 14 असके ओद चमत्कार किस तोहतुर अदेन लोकुरक हुळसि, “दरतितिगा वायवाल मन्तोर ओर परमेस्वरनोर
         पोल्लो वेहवाल खरोय येरेय आन्दुर” इदाम इन्दिला लागतुरक।15 लोकुरक नाकुन पयस राजा बनेहकियाना इच्चा कियाला आतोरक इदाम पुन्ज येसु असा वरोरे मटा
         पोरो हतुर।येसु एर पोरो ताकान्तोर(मत्ति १४:२२-३३; मर ६:४५-५२)16 बसके नुलपे बेरा आत ते ओनोर चेलालोरक नहारता टका हेरे हतुरक। 17 अनि डोंगातिगा हन्जुन नहारता ओद पकाड कफरनहुम सेहेरतिगा हन्दिला लागतुरक। ओद बेरा आन्दार
         आस मता अनि येसु अचोनवनाह ओरा हेरे वायोर आसि। 18 असके पकाय हजोर दुन्दाळ वळियता कारणते नहारतिगा पळवा वान्दुंग। 19 बसके ओर डोंगा ताकिसोर ताकिसोर रन्ड कोसक+ हतुरक असके ओरक येसुन एरता पोरो ताकसोर डोंगाता हेरे वायानपा हुळतुरक अनि वरियतुरक।20 मति येसु ओरकुन, “नना आन्दान; वरियमाट” इन्जोर इतुर। 21 असके ओर लोकुरक येसुन डोंगातिगा वायिला हितुरक, अनि सान्डे ओद डोंगा ओरकुन बगा हन्दाना
         मता ओद टकातिगा अवतु।लोकुरक येसुन पळकान्तोरक22 दुसरो दिया नहारता ओद पकाडता लोकुरा भीळ अगा केवल उन्दि डोंगा मता अनि ओद डोंगातिगा केवल
         येसुनोर चेलालोरक हन्ज मतोरक मति येसु ओरासंग हनोर आसि इदाम पुन्ज मतोरक। 23 असके परमेस्वरतुन धन्यवाद हिस प्रबु लोकुरकुन जेवन हिस मतोर ओद जागा हेरे तिबिरियास पोरोयता
         सहेरताल हुचुक डोंगांग वातुंग। 24 येसु इगा हिलेर अनि ओनोर चेला लोकुरक वने हिलेरक इन्जोर भीळता लोकुरक समजेमातुरक असके
         लोकुरक डोंगातिगा हन्जुन येसुन पळकसोर कफरनाहुमतिगा अवतुरक।येसु जिवनता रोटि आन्दुर25 अनि नहारता ओद पकाड येसुन मिलेमातुरक असके, “हे गुरुजि, निमा इगा बसके वाति?” इदाम ओरक
         पुच्चेमातुरक। 26 अनि येसु ओरकुन उत्तर हितुर, “नना मिकुन खरोय खरोय इन्तोना, निमाट चमत्कार हुळतोरिट आयो
         मति पोटा पन्जनाहका रोटिंग तितोरिट इन्जोर नाकुन पळकान्तोरिट। 27 अनि इद दरतिता जेवन नाश आन्ता इन्जोर ओद नाश आयवाल जेवन साटि निमाट मेहनत केमाट, मति
         अनन्त जिवन पळकना साटि निमाट मेहनत किम्ट। अनि नना मानेयतोर मरि ओद अनन्त जिवन मिकुन
         हियानुर बाक्याकि ओद हियान साटि परमेस्वर बाबो केवल नाकुनेय अदिकार हितोर।” 28 असके ओरक येसुन इतुरक, “परमेस्वरना बुतो कियान साटि माक बाताल कियाकोम?” 29 येसु ओरकुन उत्तर हितुर: “परमेस्वरना बुतो इद आन्दु, परमेस्वर लोहतोर नावा पोरो निमाट
         विस्वास किम्ट इन्जोर मन्ता।” 30 असके ओरक येसुन पुच्चेमातुरक, “निकुन परमेस्वर लोहतोर इदाम माक विस्वास कियाना साटि बोद
         चमत्कारतुन तोहान्तोन? अदेन हुळस माक नियागा विस्वास कियाकोम। 31 अनि मावोर बाबो दादिलोरक वारु पल्लातिगा हन्जोर मतोरक असके ओरकुन चमत्कार रितिते मन्ना
         पोरोयता जेवन+ तिन्दिला हितुर अनि ओरक तितुर बाक्याकि ‘परमेस्वर ओरकुन तिन्दान साटि स्वरगताल रोटि
         हितुर+’ इन्जोर पवित्र पुस्तकतिगा कोटता मन्ता+।” 32 असके येसु ओरकुन इतुर, “नना मिकुन खरोय खरोय इन्तोना, मूसाल मिकुन ओद मन्ना पोरोयता रोटिंग
         स्वरगताल हेवोर मति नावोर बाबो मिकुन खरोय रोटितुन स्वरगताल हिन्तोर। 33 बाक्याकि परमेस्वरना रोटि ते ओद स्वरगताल रयसुन दरतिता लोकुरकुन जिवन हिन्ता मन्ता।”
         34 असके ओरक येसुन इतुरक, “हे प्रबु इद रोटिंग माकुन दरोज हिसोर मन।”35 अनि येसु ओरकुन इतुर, “जिवनता रोटि नना आन्दान अनि बोर नावा हेरे वायनुर ओन बसकेय करवसो
         आयार अनि बोर नावागा विस्वास कियानुर ओन बसकेय एर उन्डावसो आयार। 36 मति निमाट नाकुन हुळतोरिट ते वने नावागा विस्वास केविट इन्जोर नना मिकुन इन्ज मतोना।
         37 बाबो नाकुन सोपेकितोर ओर सबोय लोकुरक नावा हेरे वायनुरक अनि बोरायि नावा हेरे वायनुर
         ओन नना बसकेय टन्डोन आयका। 38 बाक्याकि नना आपुना इच्चाते आयो मति नाकुन लोहवाल नावोर बाबोना इच्चा पुराकियान साटि
         नना स्वरगताल रेयस वातोना। 39 अनि ओर नाकुन हितोरिकेडाल उन्दि वने मानेयतुन हरचोन आस, परमेस्वर दरतिता लोकुरा न्याय
         कियाना साटि असा मलस वायनुर असके ओरक सबोय लोकुरकुन हातोरिगाडाल असा जितो किहिला पहाजे
         इदाम नाकुन लोहवालना इच्चा मन्ता। 40 बाक्याकि बोरायि नाकुन हुळस नावागा विस्वास किन्तोर ओन अनन्त जिवन पुटार इन्जोर नावोर
         बाबोना इच्चा इद मन्ता अनि नना आकरि दिया न्यायता बेरा ओन हातोरिगाडाल असा जितो कियाका”
         इदाम इतुर।41 अनि येसु ओरकुन असा इतुर, “स्वरगताल रेयता ओद रोटि नना आन्दान” इदाम ओर इन्ज मतोर इन्जोर
         यहुदिलोकुरक येसुना विरुद बळबळेमातुरक। 42 अनि “बाताल येर यूसुफनोर मरि येसु आयोर बहे? ओनोर अवाल बाबोन वने माक पुन्तोरोम? ते ‘नना
         स्वरगताल रयतोर आन्दान’ इदाम ओर बदाम इन्तोर?” 43 येसु ओरकुन इदाम उत्तर हितुर, “निमाट आप आपुने पुसपुस वेहमाट। 44 नाकुन लोहतोर नावोर बाबो बोन नावा हेरे तरोर आयनुर अचोवनाह बोरे नावा हेरे वायिला परोर,
         अनि नना ओन न्यायता आकरि दिया असा जितो कियाका। 45 ‘सबोय लोकुरक परमेस्वरनिकेडाल करियतोर मन्दानुर’ इन्जोर परमेस्वरना पोल्लो वेहवालना पुस्तकतिगा
         कोटता मन्ता। बोरायि बाबोनिकेडाल केन्जुन करियतोर ओरक नावा हेरे वान्तोरक+। 46 अनि नावोर बाबोन बोरे हुळतुर इदाम आयो मति परमेस्वरनिकेडाल वातोना केवल ननाय ओन हुळतोना।
         47 नना मिकुन खरोय खरोय इन्तोना, बोरायि नावागा विस्वास किन्तोर ओन अनन्त जिवन मन्ता। 48 अनि जिवनता रोटि ननाय आन्दान। 49 अनि मिवोर बाबो दादिलोरक वारु पल्लातिगा मन्ना पोरोयता जेवन तितुरक, मति ओरक हातुरक।
         50 इद ते लोकुरकुन तिन्दिला साटि स्वरगताल रेयता रोटि आन्दु, इद तिनिर ते ओर बसकेय हायोर।
         51 अनि स्वरगता रेयता जिवनता रोटि ननाय आन्दान बोरायि इद रोटितिगाडाल तिनिर ते ओरक दरोज
         साटि जितो मन्दानुरक। अनि नना हियाका ओद रोटि दरतिता लोकुरकुन जिवेमायान साटि हियाना
         नावा मेन्दुल आन्दु।”52 अनि “येर मानेय आपुना मेन्दुल माकुन बदाम तिन्दिला हिया परान्तोर?” इन्जोर इदेना बारेते
         यहुदिलोकुरक वरोन दुसरोनासंग बहस कियाला लागतुरक। 53 येसु ओरकुन इदाम इतुर, “निमाट बचोवनाह नना मानेयतोर मरिना मेन्दुल अनि नतुर उन्वि आयकिट
         अचोवनाह मियागा जिवन हिले आयकि इन्जोर नना मिकुन खरोय खरोय इन्तोना। 54 नावा मेन्दुल बोर तिन्तोर अनि नतुर उन्तोर असके अनन्त जिवन ओनाय मन्ता, अनि नना न्यायता
         आकरि दिया ओन असा जितो कियाका। 55 अनि नावा मेन्दुल खरोय तिन्दाना जेवन आन्दु अनि नावा नतुर खरोय उन्डाना चिज आन्दु। 56 अनि बोर नावा मेन्दुल तिन्तोर अनि नावा नतुर उन्तोर ओर नाकुन मिलेमास मन्तोर अनि नना
         ओनासंग वने मन्तोना। 57 जिवन हेवाल नावोर बाबो नाकुन लोहतोर। अनि नावोर बाबोना द्वारे नना जितो मन्तोना। अदामे
         बोरायि नाकुन तिन्दानुरक ओरक वने जितो मन्दानुरक। 58 अनि स्वरगताल रेयता रोटि ननाय आन्दान; इद रोटि नियोर बाबो दादि लोकुर तिता मन्ना पोरोयता
         रोटिंग लेहका आयो, ओरक अव रोटिंग तितुरक अनि हातुरक मति बोरायि इद रोटिंग तिन्दानुरक
         ते ओरक दरोज साटि जितो मन्दानुरक।” 59 अनि इव पोल्लोंग येसु कफरनाहुमता उन्दि समाज मन्डिलितिगा उपदेश हियानपा इतुर।अनन्त जिवनता पोल्लो60 अनि ओना चेलानिकेडाल पकायलोरक इद केन्जुन, “इद पकाय कटिन पोल्लो मन्ता इदेन बोर पालन
         किपरान्तोर?” इन्जोर इतुरक। 61 अनि चेलालोरक आप आपुने बळबळेमायिला आतोरक इन्जोर येसु आपुना मन्दिगा पुन्ज ओरकुन पुच्चेमातुर,
         “इद पोल्लोते मिकुन टेस लागान्ता बहे?। 62 अनि निमाट नना मानेयतोर मरिन पहले बगा मन्दान ओद स्वरगतिगा हन्दानपा हुळकिट असके निमाट
         बाताल वळकिकिट? 63 अनि परमेस्वरना आत्मा जिवन हिन्ता; मानेयता लावते बाराय बुतोता हिले। मानेयतुन ओद जिवन
         हिया परो। नना मिकुन इतान अव पोल्लोंग मिकुन जिवन हिन्ता बाक्याकि परमेस्वरना आत्माताल
         इव पोल्लोंग वान्तांग। 64 मति विस्वास केवोरक हुचुक लोकुरक मियागा मन्तोरक इदाम इतुर।” बाक्याकि बोर विस्वास केवोरक
         अनि बोर नाकुन पयपियानुर इव सबोय पोल्लोंग येसु मुनेय पुन्दुर। 65 अनि येसु असा ओरकुन इतुर, “इद कारणते मन्ता नना मिकुन इन्ज मतोना, बोरे नावा हेरे वायान
         साटि नावा बाबो इच्चा केवोर अचोवनाह बोरे नावा हेरे वाय परो।”पतरसना विस्वास66 असके पजा ओनोर चेलानिगाडाल पकाय चेलालोरक परके मलस हतुरक अनि अदेना पजा ओरक येसुनासंग
         हनोरक। 67 असके येसु बारा चेलालोरकुन इतुर, “बाताल मिया वने परके मल्स हन्दाना इच्चा मन्ता बहे?”
         68 अनि शमोन पतरस येसुन उत्तर हितुर, “हे प्रबु माक बोना हेरे दाकोम? अनन्त जिवनता पोल्लो
         नियाय हेरे मन्ता+। 69 अनि परमेस्वर लोहतोर पवित्र मानेय निमाय आन्दि इन्जोर माक विस्वास कितोम अनि पुतोम।”
         70 असके येसु ओरकुन उत्तर इतुर, “बाताल नना मिकुन बारा लोकुरकुन आचोन बहे? मति मियागडाल
         वरोर मानेय सयतान मन्तोर+!” 71 (इद पोल्लो ओर शिमोन इस्करियोतिनोर मरि यहुदाना बारेते इन्ज मतोर बाक्याकि बारा चेलानिकेडाल
         येसुन पयपिवाल ओरे मतोर।)
         
            
               	उन्दि दिनार वरोर बुतोकेवालना उन्दि दियाता रोजिता बराबर मता। रन्ड नुहक दिनार वरोर बुतोकेवालना
                     आट महिनाना रोजिता बराबर मता। 

               	उन्दि कोस मून्ड किलोमिटर आन्ता।

               	परमेस्वर वारु पल्लाते लोकुरकुन मन्ना पोरोयता जेवन हितुर।

               	ओर मानेय सयताना नियत्रणते मन्तोर या सयताना अदिकारते मन्तोर।

येसु अनि ओनोर तमो71 इव पोल्लोता पजा येसु गलील प्रदेशते वलियसोर मतोर बाक्याकि यहुदिलोकुरक ओन हव्काना साटि
         कोसिस किन्दुरक इन्जोर ओर यहुदियातिगा वलियला इच्चा केवोर। 2 अनि यहुदिया लोकुरा मन्डाकना हनुम हेरे वास मता+। 3 इन्जोर ओनोर तमोलोरक ओन इतुर, “बोद चमत्कार बुतो निमा किन्तोन अदेन नियोर चेलालोरक वने
         हुळिला पहाजे इन्जोर निमा इगाडाल पसिस यहुदिया प्रदेशतिगा हन। 4 बाक्याकि लोकुरा मुने हजोर आयाना इच्चा किन्तोर बोरे मकस बुतोंग केवोरक; निमा इदाम बुतोंग
         किसोर आपुनतुन दरतिता सबोय लोकुरकनिगा तोहा।” 5 बाक्याकि ओनोर तमोलोरक वने ओनागा विस्वास केवोर आन्दुरक। 6 असके येसु ओरकुन इतुर, “नावा बुतो कियाना बेरा इदेकवनाह वायोय मति मिकुन बुतोंग कियान
         साटि सबोय बेरा सोबाय मन्ता। 7 अनि इद दुनियातोर लोकुरक मिकुन दुश्मन किया परोर मति ओरा बुतो गलति मन्ता इन्जोर नना
         ओरा विरोदते गवाहि हिन्तोना, इन्जोर ओरक नाकुन दुश्मनि किन्तोरक। 8 निमाट हनुम साटि हन्ट। इदेक वनाह नावा बेरा पुरा आयोय इन्जोर नना इद हनुम साटि इदेक हनोन।”
         9 अनि इव पोल्लोंग ओर ओरकुन इतुर पजा ओर गलील प्रदेशतेय मतोर।मन्डाकना हनुमतिगा येसु हाजर मन्तोर10 मति बसके ओनोर तमोलोरक हनुमतिगा हतुरक असके ओर आपुन मकस बोने वेहवा गुपित रितिते हनुमतिगा
         हतुर। 11 मति येहुदि लोकुरक हनुमतिगा “ओर बगा मन्तोर?” इदाम इन्ज येसुन पळकिला लागतुर। 12 ओद हनुमतिगा लोकुरा पकाय भीळ आतु अनि ओर लोकुरक येसुना बारेते आपसते पकाय वळकिला लाकतुरक,
         हुचुलोर लोकुरक इदाम इतुरक, “ओर बेस मानेय मन्तोर” अनि दुसरो हुचुलोर लोकुरक, “ओर सबोय
         लोकुरकुन बहके किन्तोर” इदाम वने इतुरक। 13 मति यहुदि अदिकारि लोकुरा वरेता कारणते बोरे मानेय ओना बारते लोकुरा मुने बाताले वळकोरक।हनुमतिगा येसुना उपदेश14 बसके हनुमता अरदो दियांग मारतुंग असके येसु मन्दिरतिगा हन्जुन उपदेश कियाला लागतुर। 15 असके यहुदि अदिकारि लोकुरक ओना करहाना बारेते केन्जुन, “येर मानेय बसकेय मावा दरमता साळातिगा
         वायोर ते वने इचोन पोल्लो येर बदाम पुन्तोर?” इदाम आश्चरय किस इतुरक। 16 असके येसु ओरकुन इतुर, “नना बोद कराहन्तोना ओद नावा करिहता आयो मति नाकुन लोहवाल बाबोना
         आन्दु। 17 बोरायि खरोय परमेस्वरना आग्याता पालन किसोर ताकाना इच्चा किन्तोर ते ओर नावा इद पोल्लो
         परमेस्वरनिकेडाल आन्दु या नना आपुनिकेडाल इन्तोना इन्जोर पुन्दानुर। 18 अनि बोराय आपुना मन्दिगडाल बारायि इन्तोर ते ओर आपुना हजोरपण साटि इच्चा किन्तोर, मति
         बोर आपुनतुन लोहवालना हजोरपणता इच्चा पळकान्तोर ओरे खरोय मन्तोर अनि ओनिगा बारायि अदरम
         हिले। 19 बाताल मूसाल मिकुन परमेस्वरना नियम हेवोर बहे? ते वने मियाकेडाल बोरे ओद नियमता पालन
         किस ताकोर। निमाट नाकुन हव्काना साटि बाक्या कोसिस किन्तोरिट?” 20 अनि लोकुरक येसुन उत्तर हितुर, “नियागा दुष्ट आत्मा मन्ता, बोर निकुन हव्काना इच्चा किन्तोर?”
         21 अनि येसु लोकुरकुन उत्तर हितुर, “नना उन्दि चमत्कारता बुतो पवित्र दियाते कितान ते निमाट
         सबोय लोकुरक आश्चरय किन्तोरिट। 22 अनि मूसाल मिकुन कतना कियाना आग्या हितोर। इन्जोर पवित्र दिया वने मिया नुनालना दिया
         पुरा आतेक निमाट कतना किन्तोरिट+। (खरोय वेहकान ते इद कतना कियाना मूसानिकेडाल आयो मति मावोर बाबो दादिनिकेडाल वाता।)
         23 अनि मूसाना द्वारा हिताल नियम दगमाकि इन्जोर निमाट पवित्र दिया वने मानेयना कतना किन्तोरिट।
         मति बसके नना पवित्र दिया वरोर मानेयतुन सुदरे कितान ते निमाट नाकुन बाक्या होंग किन्तोरिट+? 24 निमाट चेहरा हुळस न्याय केमाट, मति अदेन समजेमास खरोय न्याय किम्ट।”बाताल येसुये मसिहा आन्दुर?25 असके येरुसलेमतोर हुचुक लोकुरक इन्दा लागतुरक, “ओरक हव्कान साटि कोसिस कियाला आतोरक ओर
         मानेय येरे आयोर बहे? 26 मति हुळाट ओर ते सबोय लोकुरा मुने हिमतते करिहला आतोर, अनि करहाना बेरा बोरे ओन बाताले
         इनोर। बाताल अदिकारि लोकुरक येरेय मसिहा आन्दुर इन्जोर खरोय पुतोर बहे? 27 येर बगाडोर आन्दुर इन्जोर माक ते येन पुन्तोरोम मति मसिहा वायनुर असके बोरायि ओर बगाडोर
         आन्दुर इन्जोर पुनोर आयनुर” इदाम इतुरक। 28 अनि येसु मन्दिरतिगा उपदेश कियाला लागतुर असके जोरदे इदाम वेहतुर, “नना बोर आन्दान अनि
         बगाडाल वातोना? इन्जोर खरोय निमाट पुन्तोरिट मति नना आपुना अदिकारते वायोन, बोर नाकुन
         लोहतोर ओर खरोय परमेस्वर मन्तोर मति ओन निमाट पुनविट। 29 मति नना ओनाकेडाल वातान अनि ओरेय नाकुन लोहतोर इदाम नना ओन पुन्तोना।” 30 असके ओरक ओन पयाना इच्चा कितुरक, ते वने ओना पयाना अनि हव्काना बेरा वायिवाय मता इन्जोर
         बोरे ओन पयिला परोरक। 31 ते वने भीळताल पकाय लोकुरक, “मसिहा वायनुर असके बाताल इदेनताल वने पकाय चमत्कार ओर तोहानुर
         बहे?” इदाम इतुरक अनि ओन मसिहा समजेमास ओनागा विस्वास कितुरक।येसुन पयान साटि कोसिस32 लोकुरक ओना बारेते इव पोल्लोंग मकसोर मकसोर इन्दानपा परीसि लोकुरक केन्जतुरक। असके मुक्याल
         याजक अनि परीसि लोकुरक ओन पयान साटि मन्दिरतुन केपवालोरक सिपायि लोकुरकुन लोहतुर। 33 असके येसु इतुर, “नना हुचुक बेरावनाह मियासंग मन्तोना, पजा आपुनोर लोहवालना हेरे दाका।
         34 अनि निमाट नाकुन पळकिकिट मति कलियवि आयकिट; अनि बगा नना मनका अगा निमाट वाय परविट” इन्जोर
         इतुर। 35 असके यहुदि लोकुरक वरोन दुसरोनासंग इदाम इन्दिला लागतुरक, “माक येन मिलेमाय परो आयकोम
         इदाम येर बगा दायनुर? बाताल ओर मावा देशता बाहरो सहेरते हन्जुन अगा मावोर यहुदिलोकुरक
         युनानि लोकुरासंग मन्तोरक अनि ओरकुन वने उपदेश हियानुर बहे? 36 ‘निमाट नाकुन पळकिकिट मति कलियवि आयकिट अनि बगा नना मन्तोना अगा वाय परविट?’ इन्जोर ओर
         वेहतोर इद पोल्लोता अर्थ बाताल मन्ता” इदाम ओरक इतुरक।जिवन एरता नदि37 पजा मन्डाक हनुमता आकरि दिया वातु, ओद दिया पकाय महत्वता मता। ओद दिया येसु नितितुर अनि
         जोरदे इतुर, “बोनाय येर उन्डावस मन्दार ते ओर नावा हेरे वास उन्दिला पहाजे+। 38 अनि नावागा विस्वास कियानुर ओनागडाल पवित्र पुस्तकतिगा कोटता लेहका अनन्त जिवन हेवांग
         नदिंग पोंगसोर पसियानुंग+।” 39 अनि इद सबोय ओर पवित्र आत्माता बारेते इन्ज मतोर बाक्याकि बोर येसुनिगा विस्वास किन्तोरक
         ओरकुन ओर पवित्र आत्मा पुटवाल मन्ता। मति इदेकवनाह येसु हासुन असा जिवे मास स्वरगतिगा
         हनोर आस मतोर इन्जोर इदेकवनाह ओर पवित्र आत्मा हेवोर आस मतोर।40 असके येसुना पोल्लोंग केन्जुन भीळताल हुचुक लोकुरक इतुरक, “परमेस्वर लोहानुर इदाम वाचा
         किस मतोर परमेस्वरना ओर पोल्लो वेहवाल खरोय येरेय आन्दुर।” 41 अनि दुसरो हुचुलोर इतुर, “येर मसिहा आन्दुर” अनि असा दुसरो हुचुलोरक इतुरक, “मसिहा गलील
         प्रदेशतिगाडाल जनम आस वायोर आयनुर। 42 बाक्याकि मसिहा दावुद राजाना वंशते बेतलहेम सहेरतिगा जनम आयनुर” इन्जोर पवित्र पुस्तकतिगा
         कोटता मन्ता+। 43 इदाम ओना बारेते लोकुरा बिडतिगा फुट आतुरक। 44 अनि ओर लोकुरकनिगाडाल हुचुलोरक ओन पयान साटि इच्चा किन्दुरक, मति बोरे मानेय ओन पयि परोर
         आतुरक।यहुदि अदिकारि लोकुरा अविस्वास45 येरुसलेम मन्दिरतोर सिपायि लोकुरक मल्स वातुरक असके मुक्याल याचक अनि परीसि लोकुरक, “निमाट
         ओन बाक्या तरविट?” इन्जोर ओरकुन पुच्चेमातुर। 46 अनि मन्दिरता सिपायि लोकुरक इदाम उत्तर हितुर, “ओर मानेय सोबाय सोबाय करहान्तोर अनि बोरे
         बसकेय इदाम पोल्लो करिहवोर।” 47 अनि परीसि लोकुरक ओरकुन उत्तर हितुर, “बाताल मिकुन वने ओर बहके कितुर बहे? 48 अनि बाताल मावोर अदिकारि लोकुरकनिकेडाल या परीसि लोकुरकनिगाडाल बोरे ओनागा विस्वास कितोर
         बहे? 49 मति मूसाना नियमतुन पुनोर येर लोकुरकुन सराप मन्ता।” 50 निकुदेमोस पोरोयतोर वरोर परीसि मानेय अगा मतोर। अनि ओर येसुन हुळिलाय पहले ओना हेरे वास
         मतोर। अनि ओर यहुदि अदिकारि लोकुरकनिकेडाल वरोर मतोर अनि ओर ओरकुन इतुर+। 51 “बोरायि मानेयतुन ओना पोल्लोंग केन्जुन अनि ओर बाताल बुतोंग किन्तोर इदाम माक ओना बारेते
         सबोय पुन्दानावनाह मावा नियमता अनुसार माक ओना न्याय किया परोम।” 52 अनि ओरक होंगदे निकुदेमोसिन इदाम उत्तर हितुर, “बाताल निमा वने गलील प्रदेशतोर आन्दि
         बहे? पवित्र पुस्तकतिगा पळक्स हुळा असके गलील प्रदेशताल बोरे परमेस्वरना पोल्लो वेहवाल
         प्रगट आयो आयनुर इन्जोर निकुन समजेमायार।” 53 (असके सबोय लोकुरक आप आपुना लोन हतुरक।

येसु व्यभिचारि आळदुन मापि किन्तोर81 मति येसु जेयतुन मराकना मटा पोरो हतुर। 2 अनि जुन्जुरकायि ओर असा मन्दिरतिगा वातुर। अनि सबोय लोकुरक ओना हेरे वातुरक असके ओर ओरकुन
         करिहला लागतुर। 3 असके मूसाना नियमतुन करिहवालोरक अनि परीसि लोकुरक उन्दि आळदुन ततुरक अनि ओद आळदुन व्यभिचार
         कियानपा पयस मतोरक। अनि अदेन लोकुरा नडुम नितस येसुन इतुरक, 4 “हे गुरु इद आळदुन व्यभिचार कियानपा पयतोम। 5 इदाम आळदुन कल्कने हेविर इन्जोर नियमतिगा मूसाल माकुन आग्या हितोर; इन्जोर निमा इद आळदा
         बारेते बाताल इन्तोन+?” 6 अनि ओरक येसुन फसेकियान साटि इदाम पोल्लोंग इतुरक बाक्याकि ओनिगा दोष लावेकियान साटि
         पोल्लो हुळन्दुरक मति येसु अडिय वकसुन वळिन्जते जागातिगा कोटिला लागतुर। 7 बसके ओरक ओन पुच्चेमास मतोरक असके ओर सिदो आस ओरकुन इतुर, “मियागडाल बोर पाप केवोर, ओरे
         पहले अदेन कलदे हेविर।” 8 अनि असा अडिय वकसुन येसु जागातिगा वळिन्जते कोटिला लाकतुर। 9 असके ओरक इद केन्जुन हजोरताल हुडलोरवनाह वरोर वरोर जन पसियस हतुरक अनि येसु वरोरे मतोर
         अनि अद आळ वने अगाय नडुम नितस मता। 10 अनि येसु सिदो आस अद आळदुन पुच्चेमातुर, “हे बायि, ओरक बेके हतुरक? बाताल बोरे निकुन
         दन्ड हियाना आग्या हेवोर बहे?” 11 अनि अद आळ इतु, “हे प्रबु बोरे दन्डता आग्या हेवोर।” अनि येसु अदेन इतुर, “नना वने निकुन
         दन्डता आग्या हेवोन, निमा हन अनि असा पाप केमा।”)येसु दुनियातोर वेळिचि12 अनि येसु असा लोकुरकुन इतुर, “नना दुनियाता वेळिचि आन्दान; बोराय नावा परके वायनुर ओर
         आन्दारते ताकोर आयनुर मति जिवन हेवाल वेळिचि पुटहानुर+।” 13 परीसि लोकुरक येसुन इतुर: “निमा आपुना गवाहि आपुने हिन्तोन इन्जोर निया इद गवाहि खरोय
         हिले+।” 14 अनि येसु ओरकुन इतुर, “नना आपुना गवाहि आपुने हिन्तोना ते वने नावा गवाहि खरोय मन्ता
         बाक्याकि नना बगाडाल वातोना अनि बगा दान्तोना इन्जोर नना पुन्तोना मति नना बगडाल वान्तोना
         अनि बगा दान्तोना इन्जोर निमाट पुनविट। 15 अनि निमाट दुनिया बदाम न्याय किन्ता अदाम न्याय किन्तोरिट मति नना बोनाय न्याय केवोन।
         16 अनि नना न्याय कियाका ते वने, नावा न्याय खरोय मन्ता बाक्याकि नना वरोरे आयो। मति नना
         नाकुन लोहतोर नावोर बाबोनासंग मन्तोना। 17 अनि इवुर लोकुरक मिलेमास हिता गवाहि खरोय मन्ता+ इन्जोर मिया नियमतिगा वने कोटता मन्ता। 18 अनि नना आपुना आपुने गवाहि हिन्तोना अनि नाकुन लोहतोर ओर बाबो वने नावा गवाहि हिन्तोर।”
         19 अनि ओरक येसुन पुच्चेमातुरक, “नियोर बाबो बगाडुर?” अनि येसु ओरकुन इतुर, “निमाट नाकुन
         पुनविट अनि नावोर बाबोन वने पुनविट, नाकुन पुन्ज मनेरिट ते नावोर बाबोन वने निमाट पुन्ज
         मनेरिट।” 20 अनि इव पोल्लोंग ओर मन्दिरतिगा उपदेश हियानपा भेट पुटता चिजतुन इराना खोलिता हेरे इतुर।
         अनि परमेस्वरना योजना पुरा कियाना बेरा वायो आसि इन्जोर बोरे ओन पयोरक।येहुदि लोकुरक येसुना बारेते बाराय पुनोरक21 अनि येसु ओरकुन इतुर, “नना दान्तोना, निमाट नाकुन पळकिकिट, अनि आप आपुना पापते निमाट
         हायकिट+। अनि बगा नना दान्तोना अगा निमाट वाय परविट।” 22 असके येहुदि अदिकारि लोकुरक इतुरक, “ ‘बगा नना दान्तोना अगा निमाट वाय परविट’ इदाम ओर
         इन्तोर, बाताल ओर आपुनतुन हव्कस वाटनुर बहे?” 23 असके येसु ओरकुन इतुर, “निमाट दरतितिगा जनम आतोरिट ते दरतितोर आतोरिट, नना स्वरगतिगाडाल
         वातोना इन्जोर दरतितोर आयोन। 24 पवित्र पुस्तकतिगा बोन ‘नना आन्दान’ इन्जोर कोटता मन्ता ओर ननाय आन्दान इन्जोर नना दावा
         कितान। ओद पोल्लो निमाट विस्वास केवि आयकिट ते निमाट आपुना पापते हायकिट इन्जोर नना मिकुन
         इन्ज मतोना।” 25 अनि ओरक येसुन इतुरक, “निमा बोर आन्दि?” येसु ओरकुन इतुर, “बोद पहलेटाल नना मिकुन वळकसोर
         वातोना। नना ओरे आन्दान। 26 मिया बारेते नाकुन पकाय इन्दाना मन्ता अनि न्याय कियाना मन्ता मति नाकुन लोहवाल खरोय
         मन्तोर अनि बोद नना ओनाकेडाल केन्जान्तोना अदे दुनियाता लोकुरकुन इन्तोना” इदाम इतुर।
         27 अनि ओर आपुना बाबोना बारेते वळकिला आतोर इन्जोर ओरकुन समजेमायो। 28 असके येसु इतुर, “निमाट नना मानेयतोर मरिन कुरुस पोरो अन्जिहच हव्किट असके बोन ‘नना आन्दान’
         इन्जोर पवित्र पुस्तकतिगा कोटता मन्ता ओर ननाय आन्दान इदाम नना दावा किस मतोना अद पोल्लो
         बराबर मन्ता अनि नना आपुना मन्दे बाराय केवोन मति बदाम नावोर बाबो नाकुन करिहतोर अदामे
         नना इव पोल्लोंग इन्तोना इन्जोर वने निमाट पुन्किट। 29 नाकुन लोहवाल नावासंग मन्तोर; नना दरोज ओन गिरदाकियाना बुतो किन्तोना इन्जोर ओर नाकुन
         वरोरे इरोर” इन्जोर इतुर। 30 अनि ओर इव पोल्लोंग वेहानपा पकाय लोकुरक ओनागा विस्वास कितुरक।खरोय मिकुन स्वतन्त्र कियार31 असके येसुनिगा विस्वास कितोर येहुदि लोकुरकुन येसु इतुरक, “निमाट नावा करहानातिगा दरोज
         मान किसोर मनकिट ते निमाट खरोय नावोर विस्वासि आयकिट। 32 निमाट परमेस्वरना खरोय बाताल इन्जोर पुन्किट ते ओद खरोय मिकुन दासता बन्दनताल स्वतन्त्र
         कियानुर।” 33 असके ओरक ओन इतुर, “माक ते अब्रहामना पिळिते जनम आतोम, अनि बसकेय बोनाय दास आयोम। ते
         ‘निमाट दासताल स्वतन्त्र आयकिट+’?” इदाम निमा बाक्या इन्तोन।34 येसु ओरकुन उत्तर हितुर, “बोरायि पाप किन्तोर ओर पापता अदिकारते मन्तोर इन्जोर नना मिकुन
         खरोय खरोय इन्तोना। 35 दास दरोज लोन मनोर, मति मरि दरोज लोन मन्तोर। 36 इन्जोर मरि+ मिकुन स्वतन्त्र कियानुर ते खरोय निमाट पापता अदिकारताल स्वतन्त्र आयकिट। 37 निमाट अब्रहामना वंशतोर आन्दिट इन्जोर नना पुन्तोना ते वने निमाट नाकुन हव्काना इच्चा
         किन्तोरिट बाक्याकि नना बोद पोल्लोंग मिकुन करहान्तोना ओद पोल्लोतुन निमाट स्विकार केविट।
         38 अनि नावोर बाबो बोद नाकुन तोहतोर अदे मिकुन इन्तोना, मति मिवोर बाबो बोद मिकुन इतोर अदेन
         निमाट किन्तोरिट।”39 ओरक येसुन उत्तर हितुर, “माक अब्रहामना वंशते जनम आतोम।” अनि येसु ओरकुन इतुर, “निमाट
         खरोय अब्रहामना वंशतोर लोकुरक मनेरिट ते अब्रहाम बोद बुतोंग कितोर ओदेय बुतोंग निमाट
         वने किस मनेरिट। 40 परमेस्वरनिकेडाल केन्जतोना ओद खरोय पोल्लो नना मिकुन वेहान्तोना। मति इदेक निमाट नाकुन
         हव्काना इच्चा किन्तोरिट। इदाम अब्रहाम ते बसकेय केवोर आसि। 41 मति मिवोर असलि बाबो बोद बुतो कितुर अदे निमाट वने किन्तोरिट।” ओरक ओन इतुर, “माक व्यभिचारते
         जनम आयोम। अनि मावोर वरोरे बाबो मन्तोर ओर परमेस्वरेय आन्दुर।” 42 येसु ओरकुन इतुर, “खरोय परमेस्वर मिवोर बाबो मनेर ते निमाट नाकुन मया किस मनेरिट, बाक्याकि
         नना आपुना अदिकारते वायोन मति ओरे परमेस्वर नाकुन लोहतोर इन्जोर नना इगा मन्तोना। नना
         आपुना अदिकारते इगा वायोन; मति ओरे परमेस्वर नाकुन लोहतोर। 43 निमाट नावा पोल्लोंग बाक्या समजेमायविट? बाक्याकि नावांग पोल्लोंग स्विकार कियान साटि
         निमाट तयार हिलविट। 44 मिवोर बाबो सयतान आन्दुर अनि निमाट ओनोरे मरि आन्दिट। बोद इच्चा येर किन्तोर अदे निमाट
         कियाना इच्चा किन्तोरिट। ओर ते मुनेटाले हव्कवाल मन्तोर, अनि दरोज परमेस्वरना खरोय पोल्लोता
         विरोदि मन्तोर, बाक्याकि ओनागा बाराय खरोय हिले, ओर खोटाल मन्तोर अनि जुटाह वळकवालोरा
         बाबो आन्दुर। इन्जोर आपुना स्वभावते ओर खोटाल वळकान्तोर। 45 नना खरोय पोल्लोंगे वळकान्तोना इन्जोर निमाट नावा विस्वास केविट! 46 अनि मियागडाल बोरायि नना पापि मन्तोना इदेना गवाहि हिया परान्तोर बहे? अनि नना खरोय वळकान्तोना
         ते बाक्या निमाट नावा विस्वास केविट? 47 अनि बोर परमेस्वरनोर लोकुरक मन्तोरक ओरक परमेस्वरना पोल्लोंग केन्जुन मानेमान्तोरक। मति
         निमाट परमेस्वरनोर लोकुरक आयविट इन्जोर निमाट परमेस्वरना पोल्लोंग केन्जुन मानेमायविट।”येसु अनि अब्रहाम48 इद केन्जुन येहुदि लोकुरक ओन इतुरक, “निमा सामरि लोकुरक लेहका मन्तोन अनि नियागा उन्दि
         दुष्टात्मा मन्ता इदाम माक इन्तोरोम ओद बराबर मन्ता बहे।” 49 येसु ओरकुन उत्तर हितुर, “नावागा दुष्टात्मा हिले, मति नना आपुनोर बाबोना आदर किन्तोना,
         अनि निमाट ते नावा अपमान किन्तोरिट। 50 मति नना आपुना मान साटि इच्चा केवोन मति नावा मान साटि इच्चा किन्तोर अनि सबोय लोकुरा
         न्याय केवाल वरोर मन्तोर। 51 बोरायि मानेय नावा पोल्लोतुन समजेमास मानेमायनुर ते ओर मानेय बसकेय हायोर आयनुर इन्जोर
         नना मिकुन खरोय इन्तोना।” 52 असके यहुदिलोकुरक ओन इतुर, “नियागा दुष्टात्मा मन्ता इन्जोर इदेक माक सबोय रितिते पुतोम
         बाक्याकि अब्रहाम अनि परमेस्वरना पोल्लो वेहवालोरक वने हातोरक, मति बोरायि नावा पोल्लोतुन
         समजेमास मानेमायनुर ते ओर बसकेय हायोर आयनुरक इन्जोर निमा इन्तोन। 53 मावोर बाबो अब्रहाम ते हातुर, बाताल निमा ओनाताल वने हजोर मन्तोन बहे? अनि परमेस्वरना
         पोल्लो वेहवाल वने हातुरक, निमा आपुनतुन बाताल समजेमान्तोन?” 54 येसु उत्तर हितुर, “नना आपुने आपुना मान कियाका ते नावा मान बाराय हिले। मति नावोर बाबो
         नावा मान किन्तोर। ओन निमाट मियोर परमेस्वर इन्जोर मानेमान्तोरिट, 55 अनि निमाट ते ओन पुनविट, मति नना ओन पुन्तोना। नना ओन पुनोन इन्जोर इन्का ते नना मिया
         लेहका खोटाल वळकवाल आयका, मति नना ओन पुन्तोना अनि ओना पोल्लोता पालन वने किन्तोना। 56 नावा दरतितिगा वायाना दियातुन हुळाना आशा इरस मिवोर बाबो अब्रहाम पकाय गिरदाते मतोर।
         अनि ओर इव दियांग हुळतुर अनि गिरदा आतुर।” 57 यहुदि अदिकारि लोकुरक ओन इतुर, “इदेकवनाह निमा पन्नास वरसानोर आयविय ते वने निमा अब्रहामिन
         हुळतोन बहे?” 58 येसु ओरकुन इतुर, “अब्रहामना जनमा आयानाता मुने नना मन्तोना इन्जोर नना मिकुन खरोय खरोय
         इन्तोना।” 59 असके येसु आपुनतुन परमेस्वर लेहका समजेमान्तोर इन्जोर लोकुरक ओन हियान साटि कल्क ताहतुरक
         मति येसु मकसुन मन्दिरता बाहरो पसियस हतुर।

येसु आन्दराल मानेयतुन सुदरे किन्तोर91 येसु हरिते हन्दानपा वरोर मानेयतुन हुळतुर ओर जनमताल आन्दराल मतोर। 2 असके ओनोर चेलालोरक येसुन पुच्चेमातुर, “हे गुरुजि, येर आन्दराल आस जनम आयान साटि बोर
         पाप किस मतोर? येर मानये या येनोर अवाल बाबो?” 3 अनि येसु ओरकुन उत्तर हितुर, “येर मानेय या येनोर अवाल बाबो वने पाप केवोर मति लोकुरक
         ओना जिवनते परमेस्वरना चमत्कारता बुतो प्रगट आयि इन्जोर येर आन्दराल आतुर। 4 अनि बोर नाकुन लोहतुर ओना बुतो माकुन ओद बुतो किया परान्तोरोम ओद बेरा कियाला पहाजे,
         अनि नरका वायार+ ते बोरे बोदे बुतो किया परोर। 5 अनि नना इद दुनियाते बचोवनाह मन्तोना अचोवनाह नना इद दरतिता वेळिचि आन्दान+।” 6 इदाम इन्जुन ओर दरतितिगा उसकतुर अनि ओद उसकुलते तोळियता गारा बनेकितुर अनि अद तोळियता
         गारा ओर आन्दरालना कोन्डांग पोरो लावेकितुर। 7 अनि ओर ओन इतुर, “सिलोह पोरोयता बोडितिगा हन्जुन नोरा।” (सिलोहाना अर्थ लोहतोर इन्जोर
         आन्ता।) अनि ओर हन्जुन कोन्डांग नोरतुर अनि ओर हुळसोर मल्स वातुर। 8 असके ओनोर हेरेटोरक अनि मुने ओन भीक तलकानपा हुळवालोरक इदाम इन्दिला लागतुरक, “येर अगा
         उदसुन भीक तलकसोर मतोर ओर मानेय आयोर बहे?” 9 अनि हुचुक लोकुरक इतुर, “येर ओरेय आन्दुर।” अनि दुसरो हुचुलोरक इतुर, “आयोर मति ओना लेहकाय
         दिसिन्तोर।” असके ओर आन्दराल इतुर, “ओर ननाय आन्दान।” 10 असके “बोर निया कोन्डानुंग सुदरे कितुर? अनि बदाम निमा हूळ परति?” इन्जोर ओर लोकुरक पुच्चेमातुरक।
         11 अनि “येसु पोरोयतोर वरोर मानेय दरतितिगा उसकुन ओद तोळिय आचतुर अनि नावा कोन्डांग पोरो
         लावेकिस नाकुन इतुर ‘सिलोहा पोरोयता बोडितिगा हन्जुन नोरस वाटा’ अनि नना हतान अनि कोन्डांग
         नोरतान अनि हुळिला लागतान” इन्जोर ओर उत्तर हितुर। 12 अनि ओरक ओन पुच्चेमातुर, “ओर बगाडुर?” अनि ओर इतुर, “नना पुनोन।”परीसि लोकुरक आन्दरालना सुदरेमायनाता बारेते मिळिहिन्तोरक13 अनि लोकुरक ओर सुदरेमातोर आन्दरान परीसि लोकुरकनिके ओतुरक। 14 अनि बोद दिया येसु तोळिय आचुन ओनांग कोन्डांग सुदरे किस मतोर ओद येहुदि लोकुरा पवित्र
         दिया मता। 15 पजा परीसि लोकुरक वने ओन पुच्चेमातुरक ओना कोन्डांग बदाम बेस आतुंग। अनि ओर परीसिलोरकुन
         इतुर, “ओर नावा कोन्डांग पोरो तोळियता गारा लावेकितुर, पजा नना सिलोहा बोडितिगा कोन्डांग
         नोरतान, अनि इदेक हुळान्तोना+।” 16 असके हुचुलोर परीसि लोकुरक इन्दिला लाकतुरक, “येर मानेय परमेस्वरनिकेडाल आयोर बाक्याकि
         ओर पवित्र दियातुन मानेमायोर।” अनि दुसरो लोकुरक इतुर, “पापि मानेय बदाम इदाम चमत्कार
         तोह परान्तोर?” आकरिते इद कारणते लोकुरकनिगा फुट आतुरक। 17 अनि ओरक आन्दरान असा पुच्चेमातुरक, “ओर निया कोन्डांग सुदरे कितुर ओना बारेते निमा बाताल
         इन्तोन?” अनि ओर ओरकुन इतुर, “ओर परमेस्वरना पोल्लो वेहवाल आन्दुर।”18 मति ओर आन्दराल मतोर अनि इदेक हुळान्तोर इन्जोर यहुदि अदिकारिलोकुरकुन विस्वास आयो आत,
         असके ओर आन्दरालना अवाल बाबोन केयसुन 19 ओरकुन पुच्चेमातुरक, “बाताल येर मिवोर मरि आन्दुर बहे? अनि ओर जनमताल आन्दराल जनमे मास
         मतोर ते पजा इदेक ओर बदाम हूळ परान्तोर?” 20 अनि ओनोर अवाल बाबो उत्तर इदाम हितुर, “ओर मावोर मरि आन्दुर इन्जोर माक ते पुन्तोरोम
         अनि जनमताल आन्दराल आस जनमे मतोर। 21 मति इदेक बदाम हुळान्तोर इन्जोर माक पुनोम अनि ओना कोन्डांग बोर सुदरे कितुर अद वने पुनोम।
         ओर लयोर मन्तोर; इन्जोर ओने पुच्चेमाम्ट ओर आपुना बारेते सबोय वेहानुर।” 22 अनि ओनोर अवाल बाबो यहुदि अदिकारिलोकुरकुन वरियन्दुर इन्जोर इदाम उत्तर हितुर बाक्याकि
         ओर मसिहा आन्दुर इन्जोर बोरायि इनिर ते ओन समाज मन्डिलिताल बाहरो पसिहला पहाजे इन्जोर
         यहुदि अदिकारि लोकुरक उन्दि आस योजना किस मतोरक। 23 इन्जोर ओनोर अवाल बाबो इतुर, “ओर लयोर मन्तोर ओने पुच्चेमाम्ट।”24 असके यहुदि अदिकारि लोकुरक आन्दराल मतोर ओर मानेयतुन दुसरो बेरा केयस, “परमेस्वरना महिमा
         किम बाक्याकि ओर मानेय पापि मन्तोर इदाम माक पुन्तोरोम” इन्जोर इतुरक। 25 अनि ओर ओरकुन इतुर, “ओर पापि मन्तोर या हिलेर इन्जोर नना पुनोन। नना आन्दराल मतोना अनि
         इदेक हूळ परान्तोना इन्जोर नना उन्दि पोल्लो पुन्तोना।” 26 अनि यहुदि अदिकारि लोकुरक ओन असा पुच्चेमातुरक, “ओर नियासंग बाताल कितुर? अनि बदाम निया
         कोन्डांग सुदरे कितुर?” 27 ओर ओरकुन उत्तर हितुरक, “नना मिकुन बाताल इतान अदेन निमाट केन्जविट बहे; इदेक दुसरो बेरा
         बाक्या केन्जाना इच्चा किन्तोरिट? बाताल निमाट वने ओनोर चेला आयाना इच्चा किन्तोरिट?”
         28 असके यहुदि अदिकारि लोकुरक होंगते ओन इतुर “निमाय ओनोर चेलाल आन्दि! मति माक ते मूसाना
         चेलालोरक आन्दोम! 29 अनि परमेस्वर मसिनासंग वळकतोर इन्जोर माक पुन्तोरोम मति येर बगाडोर आन्दुर इन्जोर माक
         पुनोम।” 30 अनि ओर ओरकुन उत्तर हितुर, “ओर नावांग कोन्डानुंग सुदरे कितुर ते वने ओर बगाडोर आन्दुर
         इन्जोर निमाट ओन पुनविट ते इद आश्चरयता पोल्लो मन्ता। 31 अनि परमेस्वर पापि लोकुरा केन्जोर इन्जोर माक पुन्तोरोम मति बोरायि परमेस्वरतुन मया किस
         ओना पोल्लो मानेमान्तोर ते परमेस्वर ओना केन्जान्तोर। 32 अनि आन्दराल आस जनम आतोर मानेयना कोन्डांग सुदरे कितुर इन्जोर बोरे दुनिया बनेमाता असकेडाल
         बसकेय केन्जोरक। 33 अनि येर मानेय परमेस्वरनिकेडाल वायोर आस मनेर ते, ओर बारायि कियापरोर आस मनेर” इन्जोर
         ओर उत्तर हितुर। 34 अनि यहुदि अदिकारि लोकुरक ओन इतुर, “निमा ते पापताल जनम आतोन निमा माकुन बाताल करहान्तोन?”
         अनि ओरक ओन बाहरो पसिहस हितुरक+।आत्मिक आन्दारपन35 अनि यहुदि अदिकारि लोकुरक ओन बाहरो पसिस हितुर इन्जोर येसु केन्जतुर अनि बसकेय येसु ओन
         मिले मातुर असके, “बाताल निमा स्वरगताल वातोर परमेस्वरनोर मरिनिगा विस्वास किन्तोन?”
         इन्जोर येसु ओन पुच्चेमातुर। 36 अनि ओर येसुन इदाम उत्तर हितुर, “हे प्रबु, ओर बोर आन्दुर नना ओनागा विस्वास कियाका?”
         37 अनि येसु ओन इतुर, “निमा ओन हुळतोन वने अनि मियासंग वळकिला आतोन ओरेय आन्दान” इन्जोर
         येसु ओन इतुर। 38 अनि ओर इतुर, “हे प्रबु, नना विस्वास किन्तोना इदाम इन्जुन ओर येसुना आरादना कितुर।”
         39 असके येसु इतुर, “बोर हूळ परोर ओर हुळिर अनि बोर हूळ परान्तोर ओरक आन्दराल आयिर इदाम
         लोकुरकुन न्याय कियान साटि नना इद दरतितिगा वातान।” 40 अनि ओनासंग मतोर परीसि लोकुरकनिकेडाल हुचुलोरक इव पोल्लोंग केन्जुन, “बाताल माट वने आन्दराल
         मन्तोरोम+?” इन्जोर ओन इतुर। 41 अनि येसु ओरकुन इतुर, “निमाट आन्दराल लोकुरक मनेरिट ते परमेस्वर मिया पापतुन मापि किस
         मनेर। मति माक हुळिन्तोरोम इदाम निमाट इन्तोरिट इन्जोर मिया पापतुन परमेस्वर मापि किया
         परोर।”
         
            
               	नरका मन्जे येसु मसि मावासंगे मनोर आयनुर ते बेरा वायार ओद बेरा बोरे बोदे बुतो किया
                     परोर।

बेळांग अनि मेहवाल101 पजा येसु इतुर “बोने कोळका लोपा हन्दाना मतेक ओर टाटरा तरियस लोपा हन्दिला पहाजे इन्जोर
         नना मिकुन खरोय इन्तोना मति बोरायि दुसरो हरिते लोपा दान्तोर ओर कलेर अनि ओन्डकाल आन्दुर।
         2 मति टाटराताल लोपा दान्तोर ओरेय बेळानांग मेहवाल मन्तोर। 3 अनि कोळकाता टाटराता केपवाल ओना साटि टाटरातुन तरियान्तोर। अनि ओर आपुना बेळानुंग पोरोय
         येतस येतस केयान्तोर अनि बेळांग ओना लेंग पुन्तांग अनि ओर बेळानुंग मेहान साटि बाहरो
         ओन्तोर।4 बसके ओर आपुना बेळाना गोहडितुन बाहरो पसहान्तोर असके ओर गोहडिता मुने मुने दान्तोर अनि
         बेळांग ओना लेंग पुन्जुन ओना परके परके दान्तांग। 5 मति अव दुसरो मानेयना परके हनोंग आयनुंग, अव दुसरोना लेंगदुंग पुनोंग इन्जोर ओनाताल लक
         वितानुंग।” 6 बसके येसु ओरकुन इद उदाहरनते इतुर, मति इव पोल्लोंग ओर माकुन इन्दिला आतोर इन्जोर अदेना
         अर्थ ओरकुन समजेमायो।येसु बेस मेहवाल मन्तोर7 अनि अदेना अर्थ ओरकुन समजेमायो इन्जोर असके येसु असा ओरकुन इतुर, “नना मिकुन खरोय खरोय
         इन्तोना कोळकाता टाटरा ननाय आन्दान। 8 अनि नावा मुने बचोक मेहवालोर वातुर ओर सबोय कलेर अनि ओन्डकाल मतोरक इन्जोर नावांग बेळांग
         ओरा लेंगदुन केन्जोंग आतुंग+। 9 अनि टाटरा ननाय आन्दान। बोरायि नावा द्वारा लोपा दायनुर ओन पिसानुर अनि ओर लोपा वाय परान्तोर
         अनि बाहरो हन्दिला परान्तोर। अनि बारायि ओना जरुरि मन्ता ओन ओद पुटार। 10 अनि कलेर वान्तोर ते केवल बेळानुंग कलिला अनि हव्कसुन नाश कियान साटि वान्तोर मति नना
         अवेकुन जिवन हियान साटि वातोना अनि नना हिन्तोना ओद जिवन पकाय अनि सोबाय मन्ता। 11 बेस मेहवाल ननाय आन्दान। अनि बेस मेहवाल ओना बेळानुंग पिसहान साटि आपुना जिवा वने हिन्तोर।
         12 अनि रोजिते बेळांग मेहवाल ओर खरोय बेळांगना मेहवाल लेहका आयोर। अनि ओर बेळांगना मालकाल
         वने आयोर, ओर लाडंगाहकुन वायानपा हुळसुन बेळानुंग विळिचि वितान्तोर। अनि लाडंगाह अवेकुन
         पयान्ता अनि हिके होके किस वाटिन्ता। 13 बाक्याकि रोजिते बेळांग मेहवाल ओर केवल रोजिसाटि बुतो किन्तोर अनि ओर ओना बेळांगना बारेते
         बारायि विचार हिले। 14-15 मति बेळांगना बेस मेहवाल ननाय आन्दान। बदाम नावोर बाबो नाकुन पुन्तोर अनि नना बाबोन पुन्तोना
         अदामे नना आपुना बेळानुंग पुन्तोना अनि नावा बेळांग नाकुन पुन्तांग अनि नावा बेळानुंग
         पिसहान साटि नना आपुना जिवा वने हिन्तोना+। 16 अनि इद कोळकाता आयोंग दुसरोवने बेळांग नाकुन मन्तांग, नाकुन अवेकुन वने तताना जरुरि मन्ता,
         अव नावा पोल्लोंग केन्जानुंग असके उन्दिय गोहडि अनि वरोरे मेहवाल आयनुर। 17 अनि नना असा जिवेमायान साटि आपुना जिवा हिन्तोना इन्जोर नावोर बाबो नाकुन मया किन्तोर।
         18 अनि बोरायि अदेन नावाताल उन्च ओयोर, नना आपुने अदेन हिन्तोना, नाकुन अदेन हियानाता अदिकार
         मन्ता अनि अदेन असा वापस येताना वने अदिकार मन्ता। अनि इद आग्या नाकुन नावोर बाबोनिकेडाल
         पुटता।”19 अनि इव पोल्लोंगना कारणते यहुदि अदिकारि लोकुरकनिगा फुट आतुरक। 20 अनि “ओनागा दुष्टात्मा मन्ता अनि ओर बयहाल मन्तोर इन्जोर ओनांग केन्जमाट?” इन्जोर हुचुक
         लोकुरक इन्दिला लागतुरक। 21 अनि दुसरो हुचुलोरक, “इव पोल्लोंग दुष्टात्मा मन्वाल मानेय किया परोर बाक्याकि दुष्टात्मा
         आन्दराल लोकुरा कोन्डांग सुदरे किया परोर” इदाम इतुरक।यहुदि अदिकारि लोकुरक येसुन विरोद किन्तोरक22 अनि येरुसलेमतिगा स्थापनता हनुम किन्दुरक। अनि ओद पिनिता बेरा मता, 23 अनि येसु मन्दिरता डुवारतिगा सुलेयमान पोरोयता टाटरा हेरे वलियन्दुर। 24 असके यहुदि अदिकारि लोकुरक वास ओन नोवच्तुर अनि “निमा माकुन बचोक दियांग मकिहच इरकि।
         बाताल निमा मसिहा आन्दि ते माकुन खरोय वेहा इन्जोर पुच्चेमातुरक।” 25 अनि येसु ओरकुन उत्तर हितुर, “नना ओरे आन्दान इन्जोर नना मुनेय मिकुन इतोना मति निमाट
         नावा इन्दानातुन विस्वासेय केविट। अनि नावोर बाबो हिता अदिकारते बोद चमत्कारता बुतो नना
         किन्तोना अद वने नना ओरेय आन्दान इन्जोर गवाहि हिन्तांग। 26 मति निमाट नावा बेळांगनिगडाल आयविट इन्जोर विस्वास केविट। 27 अनि नावा बेळांग नावा पोल्लोंग मानेमातांग। अनि नना अवेहकुन पुन्तोना अनि अव नावा परके
         परके ताकान्तांग। 28 अनि नना अवेहकुन अनन्त जिवन हिन्तोना, अनि अव बसकेय नाश आयो आयनुंग। अनि बोरायि अवेहकुन
         मेहान साटि नावाताल उन्दोर आयनुर। 29 अनि अवेहकुन नाकुन हितोर नावोर बाबो सबोयताल हजोर मन्तोर अनि बोरायि बाबोना कयदाल उन्च
         परोर। 30 नना अनि नावोर बाबो उन्दिय मन्तोम।” 31 असके यहुदि अदिकारि लोकुरक येसुन हियान साटि कल्क ताहतुरक। 32 येसु ओरकुन पुच्चेमातुर, “बाबोना लावदे नना पकाय सोबाय सोबाय बुतो कितोना। अनि निमाट
         हुळतोरिट ते पजा अगडाल बोद बुतो साटि नाकुन कल्क ताहतोरिट?” 33 अनि यहुदि अदिकारि लोकुरक ओन इतुर, “बोदायि सोबाय बुतो साटि माक निकुन कलदे हेवोम, मति
         निमा बोद इन्तोन अदेनते निमा परमेस्वरना अपमान किन्तोन! निमा केवल वरोर मानेय मन्ज आपुनतुन
         परमेस्वर बनेहकिन्तोन इन्जोर माक निकुन कल्क हिस हव्कस वाटकोम।” 34 अनि येसु ओरकुन उत्तर हितुर “‘नना मिकुन परमेस्वरक इन्तोना’+ इदाम मिया नियमता पुस्तकतिगा कोटता मन्ता+। 35 अनि परमेस्वरना पोल्लो बोना हेरे वाता ओरकुन परमेस्वरक इन्जोर ओर इतुर ते परमेस्वरना
         पोल्लो बसकेय नाश आय परोंग। 36 ते बाबो अलग किसुन दुनियातिगा लोहतोर नाकुन ‘नना परमेस्वरनोर मरि आन्दान’ इदाम नना इतोना
         इन्जोर नना परमेस्वरना अपमान किन्तोन इदाम निमाट बाक्या वळकान्तोरिट? 37 अनि नना आपुना बाबोना बुतोंग केवोन ते नावा विस्वास केमाट। 38 मति नना नावा बाबोना बुतोंग किन्तोना ते निमाट नावागा विस्वास केविट ते वने नना बोद चमत्कारता
         बुतो किन्तोना अदेनिगा निमाट विस्वास किम्ट, असके बाबो नावागा मन्तोर अनि नना बाबोनिगा
         मन्तोना इन्जोर निमाट पुन्किट अनि ओद समजेमायनातिगा निमाट मनकिट।” 39 असके ओर लोकुरक येसुन असा पयान साटि कोसिस कितुरक, मति ओन पय परोर आतुरक अनि ओर ओरा कयदाल
         पसिस हतुर।40 अनि पजा ओर यरदन नदिता ओद पकाड बगा बपतिस्मा हेवाल युहन्नाल पहले बपतिस्मा हिन्दुर ओद
         जागातिगा हतुर अनि अगाय मतोर+। 41 अनि पकाय लोकुरक येसुना हेरे वास आपसते इदाम वळकिन्दुरक, “बपतिस्मा हेवाल युहन्नाल बसकेय
         चमत्कारता बुतोंग किस तोहोर मति येर मानेयना बारेते युहन्नाल बोदायि इन्ज मतोर ओद सबोय
         खरोय मता।” 42 अनि अगा पकाय लोकुरक येसुनिगा विस्वास कितुरक।

लाजरना हायाना111 मरियम अनि अदेना हेलाळ मारताना नार बेथानियादिगा लाजर पोरोयतोर वरोर मानेय बिमारिते मतोर।
         2 अनि इद मरियम उन्दि बेरा प्रबुना पोरो दयमुर निय दोसुन ओना काल्क आपुना कल्कते उमस मता
         ओदेय मरियम मता। अदेनोरे तमो लाजर बिमारिते मतोर। 3 इन्जोर ओना हेलाळक इदाम पोल्लो येसुन लोहतुंग, “हे प्रबु, हुळा, बोन निमा मया किन्तोन
         ओर पकाय बिमारिते अरतोर।” 4 अनि इद पोल्लोंग केन्जुन येसु इतुर, “इद बिमारि हायान साटि आयो मति परमेस्वरना महिमा
         आयान साटि मन्ता। इन्जोर इद बिमारिते परमेस्वरना आपुना मरिना महिमा प्रगट आयि।”5 अनि मारता अदेना हेलाळ मरियम अनि लाजरिन येसु मया किन्दुर। 6 ते वने बसके लाजर बिमारि मन्तोर इदाम येसु केन्जतुर असके ओर बगा मतोर अगाय रन्ड दियांग
         असा मतोर। 7 असके ओर चेला लोकुरकुन इतुर, “वराट माक असा यहुदि प्रदेशते दाकाट।” 8 मति चेला लोकुरक येसुन इतुर, “हे गुरुजि, इदेकेन ते यहुदि अदिकारि लोकुरक निकुन कल्कने
         हियाना इच्चा किस मतोरक अनि बाताल निमा असा वने अगा दान्तोन?” 9 अनि येसु ओरकुन इतुर, “दरोज उन्दि दिया बारा गन्टांग वेळिचि मन्ता बोरायि दियाते ताकिर
         ते इद दुनियाता वेळिचि हुळान्तोर इन्जोर ओर टेस तिनोर। 10 मति बोरायि नरका ताकिर ते नरका वेळिचि हिले आस मन्ता इन्जोर ओर टेस तिन्तोर।” 11 अनि ओर असा ओरकुन इतुर, “मावोर गोतियाल लाजर हुन्जतोर, मति नना इदेक ओन तेहिला दान्तोना।”
         12 असके ओनोर चेलालोरक ओन इतुर, “हे प्रबु ओर हुन्ज मन्दानुर ते ओर सुदरे मायनुर।” 13 अनि येसु ते ओना हायानाता बारेते इन्ज मतोर मति ओर हुन्जतोर इदेना बारेते येसु इन्दिला
         आतोर इन्जोर चेला लोकुरक समजेमातुरक। 14 असके येसु, “लाजर हातोर”, इन्जोर येसु ओरकुन साप साप इतुर। 15 अनि नना अगा हिलेन आसि इन्जोर मिकुन विस्वास कियान साटि इदेक सन्दि पुटार इन्जोर नना
         मिया कारणते गिरदा मन्तोना। मति इदेक वराट माक ओना हेरे दाकाट। 16 असके “वराट, माक वने येसुनासंग हायान साटि दाकाट” इन्जोर दिदुमुस+ पोरोयतोर थोमा आपुना संगे मतोर चेला लोकुरकुन इतुर।असा जिवेमायाना अनि जिवन येसुये मन्तोर।17 लाजरतुन बिजगुडितिगा इरतुर ते ओन इदेक नालुंग दियांग आतांग इन्जोर अगा अवतपा येसु पुतुर।
         18 अनि बेथनियाह सहेर येरुसलेमता हेरे उन्दि कोस+ लक मता। 19 अनि पकाय येहुदि लोकुरक मारता अनि मरियमना हेरे अवेहनोर तमो हातुर इन्जोर अवेहकुन दिर
         हियान साटि वास मतोरक। 20 मारता येसु वायनुर इदाम केन्जतु असके ओन मिलेमायिला हतु मति मरियम लोने उदस मता। 21 अनि मारता येसुन इतु, “हे प्रबु निमा इगा मन्ज मनेन ते, नावोर तमो हायोर आस मनेर। 22 अनि बारायि आयि निमा परमेस्वरनिकेडाल तलकिकि ते, परमेस्वर निकुन हियानुर इन्जोर इदेक
         वने नना पुन्तोना।” 23 अनि येसु अदेन इतुर, “नियोर तमो असा जिवे मायनुर।” 24 अनि मारता इतु, “आकरि न्यायता दिया ओर असा जिवे मायनुर” इन्जोर नना पुन्तोना। 25 अनि “असा जिवे मायाना अनि जिवन ननाय आन्दान। बोरायि नावागा विस्वास किन्तोर ओर हायानुर
         ते वने जिवेमायनुर। 26 अनि जिवित मन्जुन नावागा विस्वास किन्तोर ओर बसकेय हायोर आयनुर। बाताल निमा इद पोल्लोतिगा
         विस्वास किन्तोन?” इन्जोर येसु अदेन इतुर। 27 अनि मारता येसुन इतु, “इंगो! हे प्रबु, इद दुनियाते वायवाल मन्तोर ओर परमेस्वरनोर मरि
         मसिहा निमाय आन्दि इन्जोर नना विस्वास किन्तोना।”येसु किलतुर28 अनि इदाम इन्जुन मारता हतु, अनि आपुना हेलाळ मरियमिन केयसुन हुस्तोय इतु, “गुरु इगाय
         मन्तोर अनि निकुन केयिला आतोर।” 29 अनि मरियम इद पोल्लो केन्जुन अद सान्डे तेदचुन ओना हेरे वातु। 30 अनि येसु इदेक वने नाटेनिगा अववाय बगा मारता ओन मिलेमास मता अदे जागातिगा ओर मतोर। 31 असके अदेनासंग लोन मन्जुन अदेन दिर हिसोर मतोरक ओर यहुदिलोकुरक मरियम सान्डे तेदचुन बाहरो
         हता इद हुळसुन मरियम बिजगुडितिगा किलिला दान्ता इन्जोर समजेमातुरक अनि अदेना परके हतुरक।
         32 बसके मरियम येसु मतोर अगा अवतु असके ओन हुळता बराबर ओना काल्क अरतु अनि इतु, “हे प्रबु
         निमा इगा मन्ज मनेन ते नावोर तमो हायोर आस मनेर।” 33 येसु अदेन अनि अदेना संग वातोर यहुदिलोकुरकुन किलानपा हुळतुर असके ओर आत्माते पकाय दुःखि
         आतुर, 34 अनि येसु ओरकुन इतुर, “निमाट ओन बगा इरतोरिट?” अनि ओरक ओन इतुर, “हे प्रबु दया हुळकि।”
         35 अनि येसु किलतुर। 36 असके येहुदि लोकुरक इन्दिला लागतुरक, “हुळाट ओर ओन बचोन मया किन्दुर।” 37 मति ओरागडाल दुसरो हुचुक लोकुरक, “बाताल येर वरोर आन्दराल मानेयना कोन्डानुंग सुदरे कितुर
         येर ओर मानेयतुन वने हायानाताल पिसिहिस मनेर” इन्जोर इतुर।येसु लाजरिन असा जिवे किहिन्तोर38 अनि येसु मन्दे पकाय दुःखि आस बिजगुडितिगा वातुर, अद उन्दि पान्जा मता। अनि अदेना पोरो
         उन्दि कलदुन मुच मतोर। 39 अनि येसु इतुर, “कलदुन गुचहाट।” अनि ओर हातोर मानेयना हेलाळ मारता ओर इतुर, “हे प्रबु,
         अगडाल ते इदेक दोयिंगता बाक्याकि ओर हातुर ते इदेक नालुंग दियांग आतांग।” 40 अनि येसु अदेन इतुर, “निमा विस्वास कियाकि ते परमेस्वरना महिमातुन हुळकि इन्जोर नना निकुन
         इनोन बहे।” 41 असके ओरक अद कलदुन गुचिहतुरक अनि येसु पोरो हुळसुन इतुर, “हे बाबो निमा नावा केन्जतोन
         इन्जोर नना निया धन्यवाद किन्तोना। 42 अनि निमा दरोज नावा केन्जान्तोन इन्जोर नना पुन्दान, मति निमा नाकुन लोहतोन इदाम नावा
         हेरे मन्ता इद भीळ विस्वास केविर इन्जोर ओरा कारणते नना इन्तोना।” 43 अनि इदाम इन्जुन ओर “हे लाजर पसिस वाय” इन्जोर हजोर लेंगदे इतुर।44 अनि हातोर मानेय बिजगुडिताल बाहरो वातुर अनि ओना कयक काल्क कपडाते दोहच मता अनि चेहरा
         वने उन्दि टावेलते मुच मता। अनि येसु ओरकुन इतुर, “ओन लेहाट अनि हन्दिला हिम्ट।”येसुन हव्काना योजना(मत्ति २६:१-५; मर १४:१,२; लूका २२:१,२)45 मरियमना हेरे वास मतोरक ओर यहुदिलोकुरकनिकेडाल पकाय लोकुरक लाजरिन असा जिवे कियाना ओद
         चमत्कारता बुतो हुळस येसुनिगा विस्वास कितुरक। 46 मति ओरागडाल हुचुक लोकुरक परीसि लोकुरा हेरे हन्जुन येसुना बुतोता पोल्लो वेहतुरक। 47 असके मुक्याल याजक अनि परीसिलोरक यहुदि लोकुरा हजोर सभा केयतुरक अनि “माक बारायि कियाला
         परोम? येर मानेय ते पकाय चमत्कारता बुतो कियाला आतोर। 48 अनि माक येन इदामे कियाला हियाकाट ते सबोय लोकुरक ओर मसिहा आन्दुर इन्जोर विस्वास कियानुरक।
         अनि रोमि लोकुरक वासुन मावा मन्दिरतुन अनि मावा देशतोर लोकुरकुन हिके होके कियानुर” इदाम
         इतुर। 49 असके ओरागडाल कायिफा पोरोयतोर वरोर मानेय ओद वरसातोर महायाजक मतोर। ओर ओरकुन इतुर, “निमाट
         बाताले पुनविट! 50 अनि मावा देशतोर सबोय लोकुरा नाश रोमि सरकारता कयदे आयाना बदला लोकुरक साटि वरोर मानेयना
         हायाना मावा साटि सोबाय मन्ता इन्जोर निमाट समजेमायिला पहाजे।” 51 अनि इद पोल्लो ओर आपुना मन्दिगडाल इनोर मति ओर ओद वरसातोर महायाजक मतोर इन्जोर सबोय यहुदिलोकुरक
         साटि येसु हायिलाय पहाजे इन्जोर ओना द्वारा परमेस्वरना पोल्लो वेहतुर। 52 अनि केवल यहुदिलोकुरक साटि आयो मति सबोय दुनियातिगा परमेस्वरनिगा विस्वास केवालोरक मन्तोरक
         ओर सबोयलोरकुन उन्दि कियान साटि ओर हायवाल मन्तोर। 53 अनि अदे दियाताल ओरक ओन हव्काना साटि योजना कियाला लागतुरक।54 इन्जोर येसु अद बेराताल यहुदियातिगा खुलम खुला वलियोर मति ओनोर चेलानासंग इफरायिम पोरोयता
         उन्दि नार हन्जुन अगा मन्दिला लागतुर। अनि ओद नार वारु पल्लाता हेरे मता।55 यहुदियाता पसहा पोरोयता हनुम हेरे मता इन्जोर पकाय लोकुरक आपुना रितिता अनुसार शुद्धि
         कियान साटि पसहा हनुमता मुने आपुना नाटिनाल येरुसलेमतिगा हतुरक। 56 अनि आकरिते ओरक येसुन पळकिला लागतुरक अनि “निमाट बाताल विचार कियाला आतोरिट? बाताल ओर
         इद हनुमते वायोर आयनुर?” इन्जोर मन्दिरतिगा निचुन आपसते इन्दिला लाकतुरक। 57 असके मुक्याल याचक अनि परीसि लोकुरक वने येसुन पयान साटि बोरायि ओन बगा मन्तोर पुनिर
         ते वेहिर इन्जोर आग्या हिस मतोरक।
         
            
               	मन्जे जुळवा तमो

               	उन्दि कोस मून्ड किलोमिटर मन्ता।

येसुना काल्क पोरो दयमुर निय दोसाना(मत्ति २६:६-१३; मर १४:३-९)121 पजा पसहा हनुमता सारुंग दियाना मुने येसु ओनोर चेलासंग बेतनियाह सहेरतिगा वातुरक। येसु
         हातोरिगाडाल असा जितो किस मतोर लाजर ओद नाटेनोर मतोर। 2 अनि अगा येसुना मान कियान साटि नरका जेवन बनेकिस मतोरक, अनि लाजरना हेलाळ मारता जेवन
         वाडे कियाला आस मता अनि लाजर वने ओरासंग जेवेकियाला उदस मतोरक निकेडाल वरोर मतोर। 3 असके मरियम जटामांसिते बनेमाता पकाय किमतिता अरदो लिटर दयमुर निय पयस अगा वातु। पजा अदु
         ओद नियतुन येसुना काल्कपोरो दोसतु अनि आपुना कल्कते ओना काल्क उमसतु। असके ओद नियता दयमुर
         पुरा लोनमेन्ड फयलेमातु+। 4 असके ओनोर चेलानिगाडाल यहुदा इस्करियोति पोरोयतोर वरोर चेलाल मतोर। ओरे येसु दुसरोना
         कयदे पयपिहवाल मतोर, ओर विरोद किस इन्दिला लागतुर, 5 “इद दयमुर नियता किमत उन्दि वरसाता रोजि इचोन मन्ता, इदेन मोमसुन अव डबुंग गरिब लोकुरकुन
         बाक्या हेवो” इन्जोर इतुर। 6 अनि ओन गरिब लोकुरा बारेता चिन्ता मता इन्जोर ओर इद पोल्लो इनोर मति ओना हेरे डबुंग इराना
         जोरिया मता अनि ओर वरोर कलेर मतोर। अनि ओद जोरियातिगा बोद पयसांग निहिन्दुर ओर आपुना
         साटि टन्डिन्दुर इन्जोर इदाम इतुर। 7 अनि येसु इतुर, “अदेन तकलिप केमाट बाक्याकि ओद इद दयमुर निय नना हातपा नाकुन मिसना दिया
         साटि इरिला हिम्ट। 8 बाक्याकि गरिब ते मियासंग दरोज मन्तोर मति नना मियासंग दरोज मनोन आयका” इन्जोर इतुर+।लाजरना विरुद योजना9 येसु बेथानिया सहेरतिगाय मन्तोर इन्जोर पसहाता हनुम कियान साटि वातोर यहुदि लोकुरा भीळ
         पुन्जुन ओन हुळान साटि ओरक अगा वातुरक। अनि केवल येसुने हुळिला आयो मति ओर जितो किस मतोर
         लाजरिन वने हुळिला वातुरक। 10 असके मुक्याल याचक लोकुरक लाजरतुन वने हव्काना साटि योजना कितुरक, 11 बाक्याकि ओना कारणते पकाय यहुदिलोकुरक आपुना अदिकारिलोकुरकुन तासिस येसुना परके हतुरक
         अनि ओनागा विस्वास कियाला लागतुरक।येसु येरुसलेमतिगा राजाल लेहका दान्तोर(मत्ति २१:१-११; मर ११:१-११; लूका १९:२८-४०)12 दुसरो दिया पसहा हनुम कियान साटि वातोर लोकुरा भीळ येसु येरुसलेम सहेरतिगा वायिला आतोर
         इन्जोर केन्जतुरक। 13 इन्जोर ओरक कजुर मराता कोहक पयसुन ओन मिलेमायान साटि पसियतुरक अनि“होशाना+!इस्रयेलोरा राजाल आस प्रबुना अदिकारते वान्तोर ओर धन्य मन्तोर”इदाम जोरदे इन्दिला लागतुरक।14 असके येसु उन्दि गदिता पिलान दिसतुर अनि ओर अदेना पोरो उदचुन हन्दिला लागतुर,15 अनि “हे येरुसलेमतोर लोकुरक+ वरियमाट;मति हुळाट, मिवोर राजाल गदिता पिला पोरो उदचुन मियाके वायिला आतोर+”इन्जोर परमेस्वरना पवित्र पुस्तकतिगा कोटता मन्ता ओद पोल्लो इदाम पुरा आत। 16 ओनोर चेला लोकुरकुन इव पोल्लोंग पहले समजेमायोंग आसि मति येसु असा जिवेमास बाबोना हेरे
         स्वरगतिगा हतुर असके इव पोल्लोंग ओना बारेते कोटस मतोर अनि ओना साटि इव सबोय पोल्लो माक
         कितोम इन्जोर ओरकुन आटवन वातु। 17 येसु लाजरतुन बिजगुडिताल केयस हातोरिगाडाल जितो किस मतोर असके ओनासंग अगा मतोरक लोकुरा
         भीळ ओन किता चमत्कारता बारेते गवाहि हितुरक। 18 अनि ओर इद चमत्कारतुन तोहतोर इदाम ओरक केन्ज मतोरक इन्जोर लोकुरा भीळ ओन मिलेमायिला वास
         मतोरक। 19 असके परीसि लोकुरक आपसते, “निमाट बारायि कियाला परविट, हुळाट, पकाय लोकुरक ओना परके हन्दिला
         आतोरक” इन्जोर इन्दिला लागतुरक।युनानि लोकुरक येसुन पळकान्तोरक।20 अनि ओद हनुमते आरादना कियान साटि येरुसलेमतिगा वास मतोरकनिकेडाल हुचुक लोकुरक युनानि
         मतोरक। 21 अनि ओरक गलील प्रदेशताल बेतसयदा सहेरते मनवाल फिलिप्पुसना हेरे वास, “दादा येसुन मिलेमायाना
         मावा इच्चा मन्ता” इन्जोर ओन विनन्ति कितुरक। 22 अनि फिलिपुस वासुन अन्दरियासिन इतुर असके अन्दरियास अनि फिलिपुस हन्जुन येसुन इतुर। 23 असके येसु ओरकुन उत्तर इतुर, “इदेक नना मानेयतोर मरि बचोन महान मन्तोना इद परमेस्वर प्रगट
         कियाना बेरा वाता। 24 गोहकना पळे जागातिगा अरसुन हायो अचोवनाह ओद उन्दिय मन्ता इन्जोर नना मिकुन खरोय खरोय
         इन्तोना, मति बसके अद हान्ता असके पकाय कायांग ततिन्ता+। 25 अनि बोरायि आपुना जिवनतिगा पकाय मया इरान्तोर ओन अनन्त जिवन पुटो आयार मति बोर इद दुनियाते
         आपुना जिवाताल पकाय मया नावागा इरान्तोर ओन अनन्त जिवन पुटार++। 26 अनि बोरायि नावा सेवा कियानुर ते ओर नावा परके वायिर अनि बगा नना मन्तोना अगा नावोर दास
         वने मन्दानुर अनि बोरायि नावा सेवाकियानुर ते बाबो ओना आदर कियानुर।”येसु आपुना हायानाता बारेते वळकान्तोर27 येसु असा इतुर, “इदेक नावा मन दुःखि आयिला आता इन्जोर इदेक नना बाताल इनका इद नाकुन समजेमायो।
         अनि हे बाबो, इद दुःखता वायवाल बेराताल नाकुन पिसहा इदाम इन्दिला परोन बाक्याकि इद दुःख
         सहन कियान साटि नना इद दुनियाते वातोना। 28 हे बाबो निमा बचोन महान मन्तोन इद सबोय लोकुरा मुने तोहा।” असके स्वरगताल इदाम वळकाना
         उन्दि लेंग वातु, “नना नावा पोरोयता महिमा कितोना अनि असा कियाका।” 29 असके अद लेंग केन्जुन हेरे नितस मतोर लोकुरा भीळ, “आबारताल गरजेमातु” इन्जोर इतुर अनि
         दुसरो हुचुलोरक, “बोरे स्वरगदूत ओनासंग वळकतुर” इन्जोर इतुर। 30 असके येसु इतुर, “इद पोल्लो नावा साटि आयो मति मिया साटि आतु। 31 इदेक इद दुनियाता लोकुरा न्यायकियानाता बेरा अवता; अनि दुनियाता लोकुरकनिगा राज्य केवाल
         सयतानतुन परमेस्वर हारे कियानुर। 32 नाकुन हव्काना साटि बसके जागाताल कुरुस पोरो अन्जाहनुरक, असके नावागा विस्वास कियान साटि
         सबोय लोकुरकुन नावा हेरे ततका” इन्जोर इतुर। 33 अनि ओर बोद प्रकारते हायनुर इन्जोर इदाम इन्जुन ओर प्रगट कितुर। 34 असके लोकुरक ओन इतुर, “मसिहा बसकेय हायोर आयनुर इन्जोर माक पवित्र पुस्तकतिगाडाल+ वाचे किस केन्जतोम, पजा निमा मानेयतोर मरिन हव्काना साटि कुरुस पोरो अन्जहाना जरुरि
         मन्ता इदाम बाक्या इन्तोन? ते पजा येर मानेयतोर मरि बोर आन्दुर+?” 35 अनि येसु ओरकुन इतुर, “इदेक हुडुक बेरायि वेळिचि मिया नडुम मनका। आन्दारतिगा भटके मायमाट
         इन्जोर बचोवनाह वेळिचि मियासंग मन्ता अचोवनाह निमाट ताकसोर मन्ट। 36 बोदवनाह वेळिचि मियासंग मन्ता वेळिचितिगा विस्वास किम्ट बाक्याकि निमाट वेळिचिता सन्तान
         आयकिट।”यहुदिलोकुरक येसुनिगा विस्वास केवोरक37 अनि इव पोल्लोंग इन्जुन येसु ओराताल मकस हतुर। अनि येसु ओरा मुने इचोन हजोर चमत्कार तोहतुर
         ते वने ओरक ओनागा विस्वास केवोरक।38 “हे प्रबु मावा पोल्लोता बोर विस्वास कितोर?अनि प्रबुना लाव बोनागा प्रगट आता”इदाम परमेस्वरना पोल्लो वेहवाल यशायाहना पुस्तकतिगा इन्ज मतोर अद पोल्लो पुरा आयि+। 39 अनि इद कारणते ओर विस्वास किया परोरक बाक्याकि परमेस्वरना पोल्लो वेहवाल यशायाहना पुस्तकतिगा
         दुसरो जागातिगा इदाम वने असा इतुर:40 “ओरक आपुना कोन्डाते हुळिला या मन्दे समजेमायिलाया सुदरेमायान साटि बसकेय परमेस्वरना परके असा वायिला परमाकिर इन्जोरपरमेस्वर ओरा कोन्डानुंग आन्दराल अनि ओरा मन्दुन कटोर कितुर+।”41 अनि येशायाह येसुना महिमातुन हुळसुन ओर ओना बारेते परमेस्वरना पोल्लो वेहतुर इन्जोर ओर
         इव पोल्लोंग इतुर। 42 ते वने अदिकारि लोकुरकनिगाडाल पकाय लोकुरक ओनागा विस्वास कितुरक। मति येहुदि समाज मन्डिलितिगाडाल
         ओरकुन पसियिस वाटानुर इन्जोर परीसि लोकुरा कारणते ओर अदेना बारेते दुसरो लोकुरकुन प्रगट
         किस वेहोरक। 43 बाक्याकि ओरकुन परमेस्वरना वाहवाताल मानेयना वाहवा पकाय सोबाय लागिन्दु+।येसु सबोयलोरकुन पिसान साटि वातुर44 अनि येसु जोरदे इतुर, “बोरायि नावागा विस्वास किन्तोर ओरक नावागाय आयो मति नाकुन लोहवालिनिगाय
         विस्वास किन्तोरक। 45 अनि नाकुन हुळान्तोर ओरक नाकुन लोहवालतुन हुळान्तोरक। 46 अनि बदाम वेळिचि लोकुरकुन आपुना नालुंगास बासा बाताल मन्ता इन्जोर तोहान्ता अदाम लेहका
         नना इद दुनियातिगा वेळिचि आस वातोना बाक्याकि बोर आयि नावागा विस्वास कियानुर ओर आन्दारते
         मनोर आयनुरक। 47 बोरायि नावांग पोल्लोंग केन्जुन मानेमायोर ते नना ओना न्याय केवोन, बाक्याकि नना इद दुनियातुन
         न्याय कियान साटि आयो मति दुनियातुन पिसान साटि वातोना। 48 अनि बोर नाकुन मानेमायोर अनि नावांग पोल्लोंग स्विकार केवोर ओरा न्याय केवाल वरोर मन्तोर;
         नना इतोना अदे पोल्लो आकरि न्यायता दिया ओना न्याय कियानुर। 49 बाक्याकि नना आपुनेकेडाल पोल्लोंग वळकोन मति बाताल इन्दाना अनि बाताल वळकाना इन्जोर नाकुन
         लोहतोर ओर बाबो नाकुन आग्या हितोर। 50 अनि ओना आग्या अनन्त जिवन आन्दु इन्जोर नना पुन्तोना, इन्जोर नना बाताल आयि वळकान्तोना
         अदु बदाम नावा बाबो नाकुन वेहतोर अदामे वळकान्तोना।”

येसु आपुनोर चेलालोकुरा काल्क नोरान्तोर।131 अनि पसहा हनुमता मुने नावा इद दुनिया तासिस बाबोना हेरे हन्दाना ओना बेरा अवता इन्जोर
         येसु पुतुर, अनि ओर इद दुनियाते मतोर आपुना लोकुरकुन बदाम मया किन्दुर अदामे आकरिवनाह
         मया किसोर मतोर। 2 बसके येसु अनि ओनोर चेलालोरक नरका जेवन कियाला आस मतोरक असके सयतान शिमोना मरि यहुदा
         इसकरियोतिना मन्दिगा येसुन ओनोर दुश्मना कयदे पयपियान साटि बुतो किस मता। 3 अनि बाबो सबोय अदिकार नावा कयदे हितुर अनि नना परमेस्वरनिकेडाल वातोना अनि परमेस्वरना
         हेरे दान्तोना इन्जोर येसु इदाम पुन्दुर। 4 अनि जेवनताल तेदचुन येसु आपुना मेन्दुल पोरोडा कुरता टन्डतुर अनि दुपटा पयसुन आपुना नळितुन
         दोहतुर। 5 असके दडियातिगा एर निहच चेला लोकुरा काल्क नोराना अनि नळितिगा दोहच मतोर अद दुपटाते उमसिला
         लागतुर+।6 येसु शिमोन पतरासिना हेरे वातुर असके पतरस येसुन इतुर, “हे प्रबु बाताल निमा नावा काल्क
         नोरान्तोन?” 7 अनि येसु ओन उत्तर हितुर, “नना कियाला आतोनान अदेन निमा इदेक पुनवि, मति इदेना पजा पुन्कि।”
         8 अनि पतरस ओन इतुर, “निमा नावा काल्क बसकेन नोर परवि आयकि।” अनि इद केन्जुन येसु ओन इतुर,
         “नना निकुन नोरोन आयका ते नावासंग निया बारायि संबन्द हिले।” 9 अनि शमोन पतरस ओन इतुर, “हे प्रबु नावांग कालके आयो मति नावा कय अनि तला वने नोरसिम।”
         10 अनि येसु ओन इतुर, “एर तुंगतोर ओना काल सिवायि असा बारायि नोराना जरुरि हिले। ओर सबोय
         शुद्ध मन्तोर। अनि निमाट शुद्ध मन्तोरिट मति सबोय लोकुरक शुद्ध हिलेरक।” 11 अनि नाकुन दुश्मना कयदे पयपिहच हेवाल बोर मन्तोर इदाम ओर पुन्दुर इन्जोर निमाट सबोय लोकुरक
         शुद्ध हिलविट इदाम ओर इतुर।12 अनि बसके ओर ओरांग काल्क नोरतुर आपुना कुरता करसुन असा उदितुर असके ओरकुन इन्दिला लागतुर,
         “नना मियासंग बाताल कितान? इन्जोर बाताल निमाट समजेमातिट बहे? 13 अनि निमाट नाकुन ‘गुरु अनि प्रबु’ इन्तोरिट, अनि नना ओरे आन्दान इन्जोर निमाट इन्तोरिट
         खरोय मन्ता। 14 अनि नना प्रबु अनि गुरु आस मियांग काल्क नोरतान ते निमाट वने वरोन दुसरोना काल्क नोरिला
         पहाजे+। 15 बाक्याकि नना मिया संग कितोना अदामे निमाट वने किम्ट इन्जोर नना मिकुन उन्दि नमुना तोहतोना।
         16 नना मिकुन खरोय खरोय इन्तोना, दास आपुना मालकानताल हजोर हिलेर, अनि लोहतोर मानेय आपुना
         लोहवालताल वने हजोर आयोर+। 17 अनि निमाट इद पोल्लोंग पुन्तोरिट इन्जोर निमाट अदामे कियाकिट ते परमेस्वर मिकुन आशिरवाद
         हियानुर। 18 नना मिया सबोय लोकुरा बारेते इनोन, नना बोरकुन आचतोना ओरकुन नना पुन्तोना, बाक्याकि ‘बोर
         नावा रोटिंग तिन्तोर ओरे नावा दुश्मन आतुर+’ इन्जोर पवित्र पुस्तकता कोटस मतोर ओद पोल्लो पुरा आयिला पहाजे। 19 अनि इद घटना आयार असके ओर मसि ननाय आन्दान+ इन्जोर निमाट विस्वास किम्ट इन्जोर इद घटना आयनाता मुने नना मिकुन इतोना। 20 नना बोन लोहका ओन बोर स्विकार किन्तोर ओर नाकुन स्विकार किन्तोर इन्जोर नना मिकुन खरोय
         खरोय इन्तोना अनि बोर नाकुन स्विकार किन्तोर ओर केवल नाकुने आयो मति नावोर लोहवाल बाबोन
         स्विकार किन्तोर+।”येसु आपुना पयपिहवालना बारेते वेहान्तोर(मत्ति २६:२०-२५; मर १४:१७-२१; लूका २२:२१-२३)21 अनि इव पोल्लोंग इन्जुन येसु पकाय दुःखि आतुर अनि ओरकुन साप साप इतुर, “मियागडाल वरोर
         नाकुन दुश्मना कयदे पयपियानुर इन्जोर नना खरोय खरोय इन्तोना।” 22 असके ओर बोना बारेते इन्दिला आतोर इन्जोर चेला लोकुरक शन्काते वरोर दुसरोन हुळिला लागतुरक।
         23 अनि ओनोर चेलानिगाडाल वरोर चेला मतोर, येसु ओन पकाय मया किन्दुर ओर येसुना चाति हेरे
         वकसुन उदस मतोर। 24 असके शमोन पतरस ओर चेलानिके इशारा किस इतुर, “ओर बोना बारेते इन्दिला आतोर?” इन्जोर येसुन
         पुच्चेमाम। 25 अनि ओर अदामे येसुना चाति हेरे वकसुन ओन पुच्चेमातुर, “हे प्रबु ओर बोर आन्दुर?” 26 अनि येसु उत्तर हितुर, “बोन नना इद हारिता तुकडा आहचुन हियाका ओरे आन्दुर।” अनि ओर तुकडातुन
         आहचुन शिमोन इसकरियोतिनोर मरि यहुदान हितुर। 27 अनि ओर हारिता तुकडा तितुर अनि सयतान ओनागा होळियतु। असके येसु ओन इतुर, “बोद निमा कियाला
         आतोन अद सान्डे किम।” 28 मति ओर इद पोल्लो ओन बाक्या इतुर इन्जोर जेवन साटि उदवालोरिगडाल बोरे पुनोर आतुर। 29 अनि यहुदाना हेरे डबुंग इराना जोरिया मता पसहाता हनुम साटि माकुन बाताले लागिन्ता ओद
         असान साटि या गरिब लोकुरकुन बाराय दान हियाना बारेते येसु यहुदातुन इतुर इन्जोर हुचुलोर
         चेलालोरक समजेमातुरक। 30 अनि आकरिते ओर हारिता तुकडा तिन्जुन सान्डे बाहरो हतुर। अनि अद नरका मता।पुनाल आग्या31 बसके यहुदा बाहरो हतुर असके येसु इतुर, “नना मानेयतोर मरि बचोन महान मन्तोना इन्जोर इदेक
         परमेस्वर लोकुरकुन तोहानुर। अनि परमेस्वर वने बचोन महान मन्तोर इन्जोर नना मानेयतोर मरिना
         द्वारा लोकुरकुन समजेमायार। 32 नावागा परमेस्वरना महानता पुरा आता ते परमेस्वर वने नना मानेयतोर मरि बचोन महान मन्तोर
         इन्जोर लोकुरकुन तोहानुर अनि ओर अदेन सान्डे तोहानुर। 33 हे बालक+, नना हुडुक बेरावनाह मिया हेरे मन्तोना पजा निमाट नाकुन पळकिकिट, नना बगा दान्तोना अगा
         निमाट वायिला परविट इन्जोर नना यहुदिलोकुरकुन इतोना अदामे इदेक नना मिकुन वने इन्तोना+। 34 अनि वरोन दुसरोन मया इराट इन्जोर नना मिकुन उन्दि पुनाल आग्या हिन्तोना। नना बदाम मियागा
         मया इरतोना अदामे निमाट वने वरोन दुसरोन मया इराट+। 35 अनि निमाट आपसते मया इरकिट ते इदेनते निमाट नावोर चेला आन्दिट इन्जोर सबोय लोकुरक पुन्दानुरक।”पतरासिना इन्कारता बारेते येसु वळकान्तोर(मत्ति २६:३१-३५; मर १४:२७-३१; लूका २२:३१-३४)36 अनि शमोन पतरस ओन इतुर, “हे प्रबु निमा बगा दान्तोन?” अनि येसु उत्तर हितुर, “बगा नना
         दान्तोना अगा निमा इदेक नावा परके वायिला परवि मति अदेना पजा नावा परके वायिकि।” 37 अनि पतरस ओन इतुर, “हे प्रबु इदेक नना निया परके बाक्या वायिला परोन? नना ते निया साटि
         नावा जिवाता बलिदान कियाका।” 38 अनि येसु ओन उत्तर हितुर, “खरोय निमा नावा साटि आपुना जिवाता बलिदान हियाकि? नना निकुन
         खरोय खरोय इन्तोना, कोर कुसाना मुने निमा नाकुन मून्ड बेरांग पुनोन इन्जोर इन्कि!”

               	अनि नना प्रबु अनि गुरु आस वरोर दास लेहका मियांग काल्क नोरतान अदामे निमाट वने वरोन
                     दुसरोना काल्क नोरान लेहका नम्र बनेमास वरोन दुसरोना सेवा कियाला पहाजे।

परमेस्वर बाबोना हेरे हन्दाना साटि येसुये हरि मन्तोर।141 येसु असा इतुर, “मिया मन दुःखि आयमाकि। अनि परमेस्वरनिगा विस्वास इरान्तोरिट अनि नावागा
         वने विस्वास किम्ट। 2 अनि नावोर बाबोना लोतिगा मन्दान साटि पकाय जागा मन्ता; जागा हिले आस मनवार ते नना मिकुन
         वेहच मनेना। नना मिया साटि जागा तयार कियान साटि हन्दिला आतोना। 3 अनि नना हन्जुन मिया साटि जागा तयार कियाका ते नना बगा मन्दाका अगा निमाट वने मन्दाना
         साटि असा वासुन मिकुन आपुनासंग ओयिका। 4 नना बगा दान्तोना अद हरितुन निमाट पुन्तोरिट।” 5 अनि थोमा ओन इतुर, “हे प्रबु, निमा बगा हन्दिला आतोन इन्जोर माक पुनोम ते हरितुन माक
         बदाम पुनकोम?” 6 अनि येसु ओन इतुर, “हरि अनि खरोय अनि जिवन ननाय आन्दान। अनि नावा सिवायि बोरायि बाबोना
         हेरे अविला परोर। 7 अनि निमाट नाकुन पुन्ज मनेरिट ते नावोर बाबोन वने निमाट पुन्ज मनेरिट। अनि इदेकताल ओन
         पुन्तोरिट अनि ओन हुळतोरिट वने।”8 अनि फिलिपुस ओन इतुर, “हे प्रबु, बाबोन माकुन तोहचिम, इदे माकुन साटि पकाय गिरदा मन्ता।”
         9 अनि येसु ओन इतुर, “हे फिलिपुस नना इचोक दियांगताल मियासंग मन्तोना अनि बाताल निमाट नाकुन
         पुनविट? अनि बोर नाकुन हुळतोर ओर बाबोन हुळतोर! असके बाबोन माकुन तोहचिम इदाम निमा बाक्या
         इन्तोन? 10 अनि नना बाबोनिगा मन्तोना अनि बाबो नावागा मन्तोर इदाम बाताल निमा विस्वास केवि? अनि
         नना मिकुन इन्तोना इव पोल्लो नावाकेडाल इनोन। मति नावोर बाबो नावागा मन्जुन आपुना बुतो
         किन्तोर। 11 अनि नना बाबोनिगा मन्तोना अनि बाबो नावागा मन्तोर इन्जोर नावा विस्वास किम्ट। आयो ते
         बुतोता कारणते नावा विस्वास किम्ट। 12 अनि नावागा विस्वास इरान्तोर ओर नना बोद बुतो किन्तोना ओदे बुतो ओर वने कियानुर। अनि
         नना बाबोना हेरे दान्तोना इन्जोर इदेनताल वने हजोर बुतो ओर कियानुर इन्जोर नना मिकुन
         खरोय खरोय इन्तोना। 13 अनि निमाट नावा पोरोयते बारायि आयि तलकिकिट ते मरिना द्वारा बाबोना महिमा प्रगट कियान
         साटि अदेन नना कियाका। 14 अनि नावा पोरोयते निमाट नावाकेडाल बारायि तलकिकिट ते नना अदेन कियाका।”पवित्र आत्माता वाचा15 येसु असा इतुर, “निमाट नावाताल मया इरान्तोरिट ते नावा आग्यातुन मानेमायकिट। 16 अनि नना बाबोन विनन्ति कियाका अनि ओर मिकुन दरोज मियासंग मन्दाना साटि असा वरोर मदत केवालतुन
         हियानुर, 17 अनि ओर खरोयता आत्मा आन्दुर। ओन दुनियातोर लोकुरक स्विकार कियाला परोरक, बाक्याकि इद
         दुनिया ओन पुनोर अनि हुळोर। ओर मियासंग मन्तोर अनि ओर मियागा मन्दानुर इन्जोर ओन निमाट
         पुन्तोरिट। 18 अनि नना मिकुन अनाथ इरोन आयका; नना मिया हेरे वायका। 19 अनि हुळुक बेराता पजा दुनियातोर लोकुरकुन नाकुन दिसोन आयका मति निमाट नाकुन हुळकिट बाक्याकि
         नना जितो मन्तोना इन्जोर निमाट वने जितो मनकिट। 20 अनि नना आपुना बाबोनिगा मन्तोना अनि निमाट नावागा अनि नना मियागा मन्तोना इन्जोर ओद दिया
         निमाट पुन्किट। 21 अनि नावा आग्यातुन येचुन अदेन मानेमान्तोर ओरे नावागा मया इरान्तोर। अनि बोर नावागा मया
         इरान्तोर ओन नावोर बाबो मया किन्तोर, अनि नना वने ओन मया किस आपुनतुन ओन तोहका।” 22 अनि ओर यहुदा इस्करियोति आयो मति दुसरो यहुदा येसुन पुच्चेमातुर, “हे प्रबु, निमा माकुन
         प्रगट कियाला आतोन मति निमा दुनियाता लोकुरकुन प्रगट केवि इन्जोर बाक्या इन्तोन?” 23 अनि येसु ओन उत्तर हितुर, “बोरायि नाकुन मया कियानुर ते ओर नावा पोल्लोतुन मानेमायनुर,
         अनि नावोर बाबो ओन मया कियानुर अनि माक इवुर ओना हेरे दाकोम अनि ओनासंगे मन्दाकोम। 24 अनि नाकुन मया केवोर ओर नावा पोल्लोतुन मानेमायोर, अनि निमाट केन्जान्तोरिट ओद पोल्लो
         नावा आयो मति नाकुन लोहवाल बाबोना आन्दु।”25 अनि येसु असा इतुर, “नना मियासंग मन्दानपा इव पोल्लोंग मिकुन इतान। 26 मति बाबो नावा पोरोयदे लोहानुर ओर मदत केवाल मन्जे पवित्र आत्मा मिकुन सबोय पोल्लोंग
         करहानुर अनि बारायि आयि नना मिकुन इतोना अव सबोय पोल्लोंग मिकुन आलिहच हियानुर। 27 अनि नना मिकुन शान्ति हिस दान्तोना, अनि नना आपुना शान्ति मिकुन हिन्तोना। दुनिया हिन्ता
         लेहका आयो नना मिकुन हिन्तोना। अनि मिया मन दुःखि आयमाकि अनि वरियमाकि। 28 ‘नना दान्तोना अनि मिया हेरे असा वायका’ इन्जोर नना मिकुन इतोना ओद पोल्लो निमाट केन्जितोरिट।
         निमाट नावाताल मया इरस मनेरिट ते नना बाबोना हेरे दान्तोना इन्जोर निमाट गिरदा आस मनेरिट
         बाक्याकि बाबो नावाताल हजोर मन्तोर। 29 अनि इव पोल्लोंग आयार असके निमाट विस्वास कियाकिट इन्जोर नना इदेक इव पोल्लोंग आयना मुने
         मिकुन इतोना। 30 अनि नना इदेक मियासंग असा पोल्लोंग केवोन बाक्याकि इद दुनियातोर राजाल मन्जे सयतान वायिला
         आतोर ओना नावा पोरो बाताले अदिकार हिले। 31 मति नना बाबोन मया किन्तोना अनि बदाम बाबो नाकुन आग्या हितोर अदामे नना किन्तोना इन्जोर
         दुनियातोर लोकुरक पुनिरक। इदेक तेदाट अनि इगाडाल देटु।”

अंगुर टोन्डा मरा अनि अदेना कोहक151 अनि येसु इतुर, “खरोय अंगुर टोन्डा मरा नना आन्दान अनि नावोर बाबो कास्ताकार मन्तोर।
         2 अनि नावागा मन्तांग हादोंग ओद सबोय कोहकुन ओर कदिस वाटान्तोर, अनि बोद हादिन्तांग अदेन
         असा सोबाय कायांग हादिला पहाजे इन्जोर ओर पोरो पोरोडाल कदियान्तोर। 3 अनि नना मिकुन वेहतोना ओद पोल्लो निमाट स्विकार कितिट इन्जोर निमाट मुनेटाले साप मन्तोरिट।
         4 अनि निमाट नावागा मन्ट अनि नना मियागा मनका। अनि कोहक टोन्डा मरातिगा मनोंग ते अव आपुने
         हादिला परोंग अदामे निमाट वने नावागा मन्वि आयकिट ते बाताले किया परवि आयकिट। 5 अनि नना अंगुर टोन्डा मरा आन्दान अनि निमाट अदेना कोहक आन्दिट अनि बोर नावागा मन्तोर
         ते नना ओनागा मन्तोना। अनि ओर पकाय कायांग हादिंगतांग+; बाक्याकि नावाताल अलग आसुन निमाट बारायि कियाला परविट।6 अनि बोर आयि नावागा मनोर ते ओन उन्दि कोहक लेहका बाहरो हरचिन्तोरक अनि ओर कोहक लेहका
         वतानुर; अनि लोकुरक अदेन जमाकिस किसितिगा वाटस हिन्तोरक। अनि अव पोतिन्तांग। 7 अनि निमाट नावागा मनकिट अनि नावा पोल्लो मियागा मन्दार ते बोदायि इच्चा किस तलकिकिट ते
         ओद मिकुन पुटार। 8 अनि निमाट पकाय कायांग हादिहकिट ते नावोर बाबोन हजोर मान पुटान्ता, अदाम निमाट नावोर
         चेला ठहरे मायकिट। 9 अनि नावोर बाबो बदाम नाकुन मया किन्तोर अदामे नना वने मिकुन मया किन्तोना, निमाट नावा
         मयाते मन्ट। 10 अनि नना आपुनोर बाबोना आग्यातुन मानेमास दरोज ओना मयाते मन्तोना अदामे निमाट वने नावा
         आग्यातुन मानेमायकिट ते नावा मयाते मन्ट। 11 अनि नावा गिरदा मियागा मनि अनि मिया गिरदा पुरा आयान साटि नना इव पोल्लोंग मिकुन इतोना।”12 अनि येसु असा इतुर, “नना मिकुन मया कितान अदामे निमाट वने वरोर दुसरोन मया किम्ट इन्जोर
         नावा आग्या मन्ता+। 13 अनि बोरायि आपुनोर गोतियाह साटि आपुना जिवा हेविर इदेनताल हजोर मया बोनाय हिले। 14 अनि नना मिकुन हिन्तोना ओद आग्या निमाट मानेमायकिट ते निमाट नावोर गोतियाह आन्दिट। 15 अनि मालकाल बाताल किन्तोर इन्जोर दास पुनोर इन्जोर इदेकताल नना मिकुन दास इनोन आयका,
         मति नना मिकुन गोतियाह इतोना बाक्याकि नना बोद पोल्लोंग आपुनोर बाबोनिकेडाल केन्जतान
         अव सबोय मिकुन वेहतान। 16 अनि निमाट नाकुन आचविट मति निमाट हन्जुन सोबाय बुतो किम्ट अनि मिया सोबाय बुतोता कायांग
         दरोज मियासंग मनि इन्जोर नना मिकुन आचतोना। इदाम कियाकिट ते निमाट नावा पोरोयते बारायि
         बाबोन तलकिकिट ते ओर मिकुन हियानुर। 17 अनि निमाट वरोन दुसरोन मया इराट इदेना साटि नना इव पोल्लोता आग्या मिकुन हिन्तोना।”दुनियातोर लोकुरक मिकुन दुश्मनि कियानुरक18 अनि येसु असा इतुर, “दुनियातोर लोकुरक मिकुन दुश्मनि किन्तोरक ते ओरक मिया पहले नाकुन
         दुश्मनि किन्तोरक इन्जोर निमाट पुन्तोरिट। 19 अनि निमाट दुनियातोर मनेरिट ते दुनिया आपुना लोकुरकुन मया किन्ता। मति निमाट दुनियातोर
         आयमाट इन्जोर नना मिकुन दुनियाताल आचतोना, इन्जोर दुनिया मिकुन दुश्मनि किन्ता। 20 अनि ‘दास आपुनोर मालकानताल हजोर मनोर’ इन्जोर नना मिकुन इन्ज मतोना ओद पोल्लो आलहाट।
         अनि ओरक नाकुन पकाय तकलिप हियानुरक ते मिकुन वने पकाय तकलिप हियानुरक। अदामे ओरक नावांग
         पोल्लोंग मानेमायनुरक ते मियांग वने पोल्लोंग मानेमायनुरक+। 21 मति ओरक नाकुन लोहवालतुन पुनोरक इन्जोर नावा पोरोयता कारणते इव सबोय पोल्लोंग ओरक मियासंग
         कियानुरक। 22 अनि नना वायोन आस मनेना अनि ओरासंग वळकोन आस मनेना ते ओरक पापि ठहरे मायो आस मनेरक; मति
         इदेक ओरा पाप साटि बोदायि बहाना हिले। 23 अनि नाकुन दुश्मनि किन्तोर ओर नावोर बाबोन वने दुश्मनि किन्तोर। 24 अनि लोकुरकनिगा बोरे बसकेय केवोरक ओद चमत्कारता बुतो नना किस तोहतान। अनि नना ओद बुतो
         केवोन आस मनेना ते ओरा पाप साटि ओरकुन दोषि ठहरे केवोर आस मनेर। मति इदेक ओरक नावा द्वारा
         किता चमत्कारतुन हुळतोरक ते वने नाकुन अनि नावोर बाबो माक इवुरासकुन ओरक दुश्मनि किन्तोरक।
         25 मति ‘ओरक बिना कारणते नाकुन दुश्मनि किन्तोरक+’ इदाम परमेस्वरना पवित्र पुस्तकतिगा कोटता मन्ता ओद पोल्लो पुरा आयिला साटि इदामे आतु।”26 येसु ओरकुन असा इतुर, “मति नना बाबोनिकेडाल मिया हेरे लोहका ओर मदत केवाल, ओर बाबोनिकेडाल
         पसियान्ता खरोयता आत्मा मन्तोर, ओर वायनुर असके नावा गवाहि ओर हियानुर। 27 अनि निमाट मुनेटाले नावासंग मतोरिट इन्जोर निमाट वने नावा गवाह हिम्ट।”
         
            
               	पकाय सोबाय बुतो किन्तोर

पकाय तकलिपता बेरा वायार निमाट हुशयारिते मन्ट161 येसु असा इतुर, “विस्वासताल भटकेमायमाकिर इन्जोर इव पोल्लोंग नना मिकुन इतोना। 2 अनि ओरक मिकुन समाज मन्दिरताल बाहरो टन्डसिनुरक, मिकुन हव्कस वाटनुरक, ओरक नना परमेस्वरना
         सेवा किन्तोना इन्जोर समजेमास मिकुन हव्काना बेरा वायिला आता। 3 अनि ओरक बाबोन पुनोरक अनि नाकुन वने पुनोरक इन्जोर ओरक इदाम कियानुरक। 4 मति ओद बेरा वायार असके नना अद पोल्लो मिकुन इतोना इन्जोर निमाट अलहान साटि इद मिकुन
         वेहान्तोना। इव पोल्लो नना मुनेय मिकुन इनोन बाक्याकि नना मियासंग मतोना।”5 येसु असा इतुर, “मति इदेक नना आपुनतुन लोहवालना हेरे दान्तोना; मति मियागडाल बोरे ‘निमा
         बगा दान्तोन?’ इन्जोर नाकुन पुच्चेमायोर। 6 मति नना इव पोल्लोंग मिकुन इतोना इन्जोर मिया मन पकाय दुःखि आतु। 7 ते वने नना मिकुन उन्दि खरोय पोल्लो इन्तोना, नावा हन्दाना मिया साटि सोबाय मन्ता। बाक्याकि
         नना हनोन आयका ते ओर मदत केवाल मिया हेरे वायोर आयनुर मति नना दाका ते नना ओन मिया हेरे
         लोहका। 8 अनि ओर वासुन दुनियाता पापता बारेते अनि परमेस्वर साटि बाताल सोबाय मन्ता अद पोल्लोता
         बारेते अनि दुनियातोर लोकुरकुन परमेस्वर न्याय कियानुर इन्जोर समजेह किस हियानुर। 9 अनि ओरक नावागा विस्वास केवोर इन्जोर पापता बारेते+; 10 अनि नना बाबोना हेरे दान्तोना अनि निमाट नाकुन असा हुळवि आयकिट इन्जोर परमेस्वरना मुने
         येताना योग्य बुतोंगता बारेते+; 11 अनि इद दुनियातोर राजाल मन्जे सयतानुन दन्ड पुटार+ इन्जोर परमेस्वरना वायवाल न्यायता बारेते वने समजेहकिस हियानुर+।”12 अनि येसु असा इतुर, “नाक मिकुन पकाय पोल्लोंग वेहाना मन्ता मति इदेक निमाट अदेन सहनकिया
         परविट। 13 मति बसके परमेस्वरना बारेता खरोयतुन तोहवाल अर्थ परमेस्वरना आत्मा वायनुर असके मिकुन
         सबोय खरोयता हरि वेहानुर। अनि ओर आपुनिकेडाल बारायि वळकोर आयनुर मति ओर मिकुन परमेस्वरनिकेडाल
         बाताल केन्जानुर ओदे वळकानुर। अनि वायवांग पोल्लोंग मिकुन वेहानुर। 14 अनि ओर नावांग पोल्लोतिगाडाल येचुन मिकुन वेहानुर इन्जोर ओर नावा आदर+ कियानुर। 15 अनि बाराय आयि बाबोना मन्ता अदु सबोय नावा आन्दु इन्जोर ओर नावांग पोल्लोतिगाडाल येचुन
         मिकुन वेहानुर इन्जोर नना इतान।”दुःख गिरदाताते बदलेमायार16 अनि येसु इतुर, “हुडुक बेराता पजा निमाट नाकुन हुळवि आयकिट अनि हुडुक बेराता पजा असा
         नाकुन हुळकिट।” 17 असके ओनोर चेला लोकुरकनिकेडाल हुचुलोरक, “ ‘हुडुक बेराता पजा निमाट नाकुन हुळवि आयकिट
         अनि हुडुक बेराता पजा असा नाकुन हुळकिट, अनि नना बाबोना हेरे दान्तोना’, इन्जोर येर माकुन
         इन्तोर अदेना अर्थ बाताल मन्ता” इन्जोर ओरक वरोन दुसरोनासंग इतुरक। 18 अनि ओरक असा इतुरक, “इद ‘हुडुक बेराता पजा’ इदाना अर्थ बाताल आन्दु? अनि ओर बाताल इन्तोर
         इदाम माक पुनोम।” 19 अनि ओरक नाकुन पुच्चेमायाना इच्चा मन्ता इन्जोर पुन्जुन येसु ओरकुन इतुर, “बाताल निमाट
         आपसते ‘हुडुक बेराता पजा निमाट नाकुन हुळवि आयकिट अनि हुडुक बेराता पजा असा नाकुन हुळकिट’
         इन्जोर नना वेहता पोल्लोता बारेते बाक्या पुच्चेमान्तोरिट? 20 निमाट किलकिट अनि पकाय दुःख कियाकिट इन्जोर नना मिकुन खरोय खरोय इन्तोना मति दुनिया गिरदा
         कियार। अनि मिकुन दुःख आयार मति मिया दुःख गिरदा आस बदलेमायार। 21 अनि पेकाल जनम आयानाता नोमुर सुरु आयानपा अदेना बेरा अवता इन्जोर अदेन पकाय दुःख वान्ता।
         मति बसके अद पेकान जनम हिन्ता असके पजा ओद गिरदा किन्ता बाक्याकि वरोर मानेय इद दुनियातिगा
         जनम आतुर इन्जोर ओद नोमुरता बारेते आटवन केवो। 22 अदाम लेहका मिकुन वने इदेक दुःख मन्ता, मति नना मिकुन असा मिलेमायका अनि मिया मन्दुन
         पकाय गिरदा आयार, अनि मिया गिरदातुन बोरायि मियागडाल उन्चुन ओयोर आयनुरक। 23 अनि ओद दिया निमाट नाकुन बारायि पुच्चेमायविट आयकिट। अनि बाबोनिकेडाल बारायि नावा पोरोयते
         तलकिकिट ते ओद मिकुन हियानुर इन्जोर नना मिकुन खरोय खरोय इन्तोना। 24 अनि इदेकवनाह निमाट नावा पोरोयते बारायि तलकविट; तलकाट ते मिया गिरदा पुरा आयार अचोन
         मिकुन पुटार।”सयतानतुन येसु नाश कियानुर25 येसु असा इतुर, “नना इव पोल्लोंग मिकुन उदाहरनते इतोना, मति नना मिकुन असा उदाहरनते वेहोन
         आस बाबोना बारेते साप साप मिकुन वेहाना बेरा वायार। 26 अनि ओद दिया निमाट नावा पोरोयते तलकिकिट। अनि नना मिया साटि बाबोन विनन्ति कियाका इन्जोर
         नना इनोन। 27 बाबो आपुने मिकुन मया किन्तोर बाक्याकि निमाट नाकुन मया किन्तोरिट अनि नना बाबोनिकेडाल
         वातोना इन्जोर विस्वास कितोरिट। 28 अनि नना बाबोनिगडाल इद दुनियाते वातोना; अनि असा नना इद दुनियातुन तासिस बाबोना हेरे
         दान्तोना।” 29 असके चेलालोरक इतुरक, “हुळा इदेक ते निमा बोदायि उदाहरनते इनवायि साप इन्दिला आतोन। 30 अनि निमा सबोय पुन्तोन अनि बोरायि निकुन बाताले पुच्चेमायाना जरुरि हिले इन्जोर इदेक
         माक पुतोम। इदेनते निमा परमेस्वरनिगाडाल वातोन इन्जोर माक विस्वास किन्तोरोम।” 31 अनि इद केन्जुन येसु ओरकुन इतुर, “बाताल निमाट इदेक विस्वास किन्तोरिट? 32 निमाट सबोय हिके होके आसुन आप आपुना हरिते ताकसुन नाकुन वरोने इराना बेरा वायार इदेक
         वाता, मति बाबो नावासंग मन्तोर इन्जोर नना वरोरे आयो। 33 अनि मिकुन नावागा शान्ति पुटि इन्जोर नना इव पोल्लोंग मिकुन इतोना। अनि दुनियातिगा मिकुन
         तकलिप आन्ता मति हिमत किम्ट बाक्याकि नना दुनियातुन जिकतोना।”

येसु आपुन साटि प्रार्थना किन्तोर171 येसु इद पोल्लोंग इतुर अनि पजा आबारतिके हुळस इदाम प्रार्थना कितुर, “हे बाबो निया आचता
         बेरा हेरे अवता। नियोर मरि निया महिमा कियान साटि निमा मरिना महिमा किम। 2 बाक्याकि बोन निमा नाकुन हितोन ओरक सबोय लोकुरकुन नना अनन्त जिवन हियाका इन्जोर निमा
         सबोय लोकुरकनिगा नाकुन अदिकार हितोन। 3 अनि निमाय उन्दिय खरोय परमेस्वर मन्तोन अनि निमाय नाकुन लोहतोन अनि नना येसु मसिहा आन्दान
         इदाम नाकुन पुन्तोरक ओरकुनेय अनन्त जिवा पुटार। 4 इद दुनियातिगा निमा बचोन महान मन्तोन इन्जोर नना दुनियाता लोकुरकुन तोहचुन निमा बोद बुतो
         नाकुन कियान साटि हिस मतोन अदेन पुरा कितान। 5 हे बाबो, इद दरतितुन बनेकियानाता मुने नना नियासंग मतोना असके नाकुन बचोन हजोर मान पुटिन्ता।
         इदेक बसके नना नियासंग मतोना अदे मान नाकुन असा हिम।”अनि येसु आपुनोर चेला लोकुरक साटि प्रार्थना किन्तोर।6 अनि येसु असा प्रार्थना कितुर, “बोरकुन निमा इद दरतिताल नाकुन हितोन ओरकुन नना निया पोरोय
         तोहतान। ओरक नियोर मतोरक; अनि निमा ओरकुन नाकुन हिति अनि ओरक निया पोल्लोतुन मानेमातोरक।
         7 अनि बाराय आयि निमा नाकुन हितोन अद सबोय नियाकेडाल आन्दु इन्जोर इदेक ओरक पुतोरक। 8 बाक्याकि निमा नाकुन हितोन अद पोल्लो नना ओरकुन अविहतोना। अनि ओरक अदेन स्विकार कितुरक
         अनि नना नियाकेडाल वातोनान इन्जोर खरोय पुतोर अनि निमाय नाकुन लोहतोन इन्जोर विस्वास
         कितोरक। 9 अनि इदेक नना ओरक चेला लोकुरकुन साटि विनन्ति किन्तोना। दुनिया साटि विनन्ति केवोन मति
         बोरकुन निमा नाकुन हितोन ओरक नियोर आन्दुरक इन्जोर ओरा साटि विनन्ति किन्तोना। 10 अनि बाराय आयि नावा आन्दु अद सबोय निया आन्दु। अनि बोद निया आन्दु अद नावा आन्दु। अनि
         इदेनते नावा महानता प्रगट आता। 11 इदेना पजा नना दुनियातिगा मनोन आयका बाक्याकि इदेक नना निया हेरे वायिला आतोना। मति येरक
         इद दुनियातिगा मन्दानुरक इन्जोर हे नावोर पवित्र बाबो, बदाम निमा अनि नना उन्दिय मन्तोम,
         अदाम लेहका ओरक वने उन्दि आयिरक इन्जोर बोद लाव निमा नाकुन हितोन अदेय लावते ओरा रक्षण
         किम। 12 अनि नना ओरासंग मतोना अचोवना निया हिता लावते नना ओरा रक्षण किस सुरक्षित इरतान। इन्जोर
         पवित्र पुस्तकता पोल्लो पुरा आयान साटि नाशता हरिताल हतोर ओन तासिस बोरायि नाश आयोर+। 13 मति हे बाबो, इदेक नना निया हेरे वायिला आतोना, इन्जोर नना पकाय गिरदा मन्तोना। अनि नना
         दुनियातिगा मन्दानपा इव पोल्लो साटि प्रार्थना किन्दान बाक्याकि बदाम नना गिरदाते मन्तोना
         अदामे नावोर चेलालोरक वने गिरदाते मन्दिला पहाजे। 14 अनि नना निया पोल्लो ओरकुन अविहच हितोना, अनि नना दुनियातोर आयोन अदामे ओरक वने इद दुनियातोरक
         लोकुरक लेहका आयोरक इन्जोर दुनिया ओरकुन दुश्मनि कितुरक। 15 अनि निमा ओरकुन दुनियाताल ताहचुन ओम इदाम नना विनन्ति केवोन मति निमा ओरकुन सयताना कयदाल
         पिसिहला पहाजे इन्जोरे नना विनन्ति किन्तोना। 16 बदाम नना दुनियातोर आयोन अदामे ओर वने दुनियातोर लोकुरक लेहका आयोरक। 17 अनि निया पोल्लो खरोय मन्ता इन्जोर निया बुतो कियान साटि ओद खरोय पोल्लोता द्वारा ओरकुन
         निमा तयार किम। 18 निमा नाकुन दुनियातिगा लोहति, अदामे नना वने ओरकुन दुनियातिगा लोहतान। 19 अनि ओर वने नावा वेहता खरोय पोल्लोता द्वारा निया साटि सोपेहकियाला पहाजे इन्जोर ओरा
         साटि नना आपुनतुन सोपेहकिन्तोना।”येसु सबोय विस्वासि लोकुरक साटि प्रार्थना किन्तोर20 अनि येसु असा प्रार्थना कितुर, “नना केवल येरे लोकुरक साटि विनन्ति केवोन मति ओरा पोल्लोता
         द्वारा नावागा विस्वास कियानुरक सबोय लोकुरा साटि नना विनन्ति किन्तोना। 21 अनि ओरक सबोय लोकुरक उन्दि आयान साटि, हे बाबो, बदाम निमा नावागा मन्तोन अनि नना नियागा
         मन्तोना अदामे ओरक वने मावागा मनिर इदेनते निमा नाकुन लोहतोन इन्जोर दुनिया विस्वास कियान
         साटि नना विनन्ति किन्तोना। 22 अनि माक बदाम उन्दिय मन्तोरोम अदामे ओरक वने उन्दि आयिरक इन्जोर निमा नाकुन हितोन ओद
         मान नना ओरकुन हितोना। 23 ओरक सबोय रितिते उन्दि आयान साटि नना ओरिगा अनि निमा नावागा मन्तोन। अदाम, निमा नाकुन
         लोहतोर अनि निमा नाकुन मया किन्तोन अदाम लेहका ओरकुन वने निमा मया किन्तोन इन्जोर दुनियाता
         लोकुरक पुनिर। 24 हे बाबो, दुनिया बनेमायानाता मुने निमा नावागा मया किस ओद महिमा नाकुन हितोन। इन्जोर
         निमा नाकुन हितोन ओर लोकुरक वने ओद महिमा हुळिर इन्जोर नना बगा मन्तोना अगा ओरक वने नावासंग
         मनिर इदाम नावा इच्चा मन्ता। 25 हे बाबो, निमा दारमिक मन्तोन, दुनियातोर लोकुरक निकुन पुनोर मति नना निकुन पुतोना अनि
         निमाय नाकुन लोहतोन इन्जोर येर चेलालोरक वने पुतुरक। 26 अनि निया नावागा मता ओद मया ओरागा मनि अनि नना ओरागा मनका इन्जोर निमा बोर आन्दि इद ओरकुन
         वेहतान+ अनि वेहचोर मनका।”
         
            
               	१७:१२ भज ४१:९; युह १३:१८

               	निमा पोरोय नना ओरकुन वेहतान

येसुन पयसियाना(मत्ति २६:४७-५६; मर १४:४३-५०; लूका २२:४७-५३)181 येसु प्रार्थना किसुन आपुना चेलालोरासंग किद्रोन डोडाता होद पकाड हतुर। अगा उन्दि जेयतुन
         मराता बगिचा मता। ओर अनि ओनोर चेलालोर अगा हतुरक। 2 ओन पयसिवाल यहुदा वने ओद जागातुन पुन्दुर बाक्याकि येसु आपुनोर चेलालोरासंग बसकेय बसकेय
         अगा हन्दुर। 3 अदाम यहुदा सयनिक लोकुरा उन्दि दलता संग अगा वातुर। मुक्याल याजक लोकुरक अनि परीसि लोकुरकनिकेडाल
         लोहतोर मन्दिरतुन केपवालोरक सिपायि लोकुरक वने ओनासंग मतोरक। चिवनि अनि मशाल अनि तलवार
         ओरा कयदे मता। 4 असके येसु आपुनिगा बाताल आयवाल मन्ता इद सबोय पुन्जुन पसियतुर अनि ओरकुन पुच्चेमातुर,
         “निमाट बोन पळकान्तोरिट?” 5 ओरक ओन उत्तर हितुर, “नसरतोर येसुन।” येसु ओरकुन इतुर, “ननाय आन्दान।” ओन पयसिवाल यहुदा
         वने ओरासंग मतोर। 6 ओर “ननाय आन्दान”+ इदाम इतपा ओरक परके गुच जागातिगा अरतुरक। 7 असके ओर असा ओरकुन पुच्चेमातुर, “निमाट बोन पळकिला आतोरिट?” अनि ओरक “नासरितोर येसुन”
         इन्जोर असा इतुरक। 8 येसु उत्तर हितुर, “ओर ननाय आन्दान इन्जोर नना ते मिकुन इतोना, नाकुन पळकिन्तोरिट ते
         येरकुन हन्दिला हिम्ट।” 9 “बोर लोकुरकुन निमा नाकुन हिति अगडाल वरोन वने नना हरचिवोन” इन्जोर ओर इन्ज मतोर ओद पोल्लो
         पुरा आयान साटि इदाम आत। 10 असके शमोन पतरस ओना तलवार डन्डतुर, अनि महा याजकना वरोर दासना कवितुन कदिस वाटतुर। ओर
         दासना पोरोय मलकुस मता। 11 असके येसु पतरसिन इतुर, “तलवार अदेना काठिनिगा इरा। नना सहेमायिला पहाजे इन्जोर नावोर
         बाबो विचार किता ओद पकाय तकलिप नना सहेमायिला पहाजे+।”महायाजक हन्नाना मुने येसु(मत्ति २६:५७-५८; मर १४:५३-५४; लूका २२:५४)12 असके सयनिक लोकुरक अनि ओनोर पोरोडोर अदिकारि अनि यहुदियातोर सिपायि लोकुरक येसुन पयस
         ओना कयकुन दोहतुरक। 13 अनि पहले ओन महायाजक हन्नाना मुने ओतुरक बाक्याकि ओर ओद वरसातोर महायाजक कायिफानोर मामाल
         मतोर। 14 मावोर लोकुरक साटि वरोर मानेयना हायाना सोबाय मन्ता इन्जोर यहुदि अदिकारिलोकुरकुन सल्ला
         हिस मतोर येर कायिफा मतोर+।शमोन पतरस येसुन पुनोन इन्तोर(मत्ति २६:६९-७०; मर १४:६६-६८; लूका २२:५५-५७)15 येसुन ओयिला आस मतोरक असके शमोन पतरस अनि येसुनोर वरोर दुसरो चेलाल वने येसुना परके हतुरक
         येर चेलान महायाजक पुन्दुर इन्जोर ओर येसुनासंग महायाजकना डुवारवनाह हन्दा परतुर। 16 मति पतरस बाहरोय रोमतुर असके महायाजक पुन्दुर ओर चेलाल बाहरो पसियतुर अनि टाडरा केपे
         दासिन वेहचुन पतरसिन लोपा ओतुर। 17 असके ओद टाडरा केपे दासि पतरासिन, “निमा वने येर मानेयना चेलालोरा पयकि ते हिलवि?” इन्जोर
         इतु अनि ओर इतुर, “नना आयोन।” 18 असके दास अनि मन्दिरतुन केपवालोरक वने पिनिता कारणते किस आरिला आस मतोरक अनि पतरस वने
         ओरासंग निच किस आरिन्दुर।महायाजक येसुन पुच्चेमान्तोर(मत्ति २६:६९-७०; मर १४:५५-६४; लूका २२:६६-७१)19 असके महायाजक+ येसुन ओना चेलालोकुरा अनि ओना करहानाता बारेते पुच्चेमान्तोर। 20 येसु ओन इदाम उत्तर हितुर, “नना दुनियाता लोकुरकुन मकिहच पोल्लोंग वेहोन। अनि सबोय येहुदि
         लोकुरक जमा आन्तोरक ओद समाज मन्डिलितिगा, अनि येरुसलेम मन्दिरतिगा नना दरोज ओरकुन करिहतान।
         अनि बाताले नना मकिहच इनोन। 21 निमा नाकुन बाक्या पुच्चेमान्तोन? नना ओरकुन बाताल वेहतान इन्जोर केन्जवालोरकुन पुच्चेमाम,
         हुळा नना बाताल बाताल इतान इन्जोर ओरक पुन्तोरक।” 22 येसु इदाम इतुर असके, मन्दिरतुन केपवाल दासनिगडाल वरोर येसुना हेरे नितस मतोर, ओर येसुना
         कोरवितिगा पिटिहच “बाताल निमा महायाजकुन इदाम उत्तर हिन्तोन?” इन्जोर इतुर। 23 येसु ओन इतुर, “नना बाताले गलति इतान ते इद गलतिता सबुत हिम मति बेस वेहतान ते नाकुन
         बाक्या पिटिहति?” 24 असके हन्नाल ओन दोहच महायाजक कयपानिके लोहतुर।पतरस दुसरो बेरा येसुन पुनोन इन्तोर(मत्ति २६:७१-७५; मर १४:६९-७२; लूका २२:५८-६२)25 शमोन पतरस नितस किस आरिन्दुरक असके अगा नितितोर लोकुरकनिकेडाल हुचुलोरक, “बाताल निमा
         वने ओनोर चेलानिगाडाल आन्दि बहे?” इदाम ओन इतुर। “नना आयोन” इन्जोर ओर इन्कार किस इतुर।
         26 असके महायाजकनोर दासनिगडाल वरोर दास अगा मतोर, बोना कवितुन पतरस कदियस मतोर ओर ओनोर सोयराल
         मतोर। ओर पतरसिन इतुर, “बाताल नना निकुन ओनासंग बगिचातिगा हुळोन बहे?” 27 अनि पतरस असा इन्कार कितुर, अनि सान्डे कोर कुसतु।पिलातुसना मुने येसु(मत्ति २७:१-२,११-१४; मर १५:१-५; लूका २३:१-५)28 असके ओरक येसुन कयपाना हेरेटाल रोमि देशता राजपाल पिलातुसनिके ओतुरक। असके सकारता बेरा
         मता, मति ओरक अशुद्ध आयवायि पसहा हनुमता जेवन कियान साटि ओरक पिलातुसना किल्ला+ लोपा हनोरक। 29 असके पिलातुस ओरा हेरे बाहरो वासुन पुच्चेमातुर, “निमाट येर मानेयनिगा बोद पोल्लोता दोष
         लावे किन्तोरिट?” 30 अनि ओरक ओन उत्तर हितुरक, “येर मानेयनिगा बोदे गुन्हा हिले आस मनवारते माक ओन निया कयदे
         सोपे केवो आस मनेरोम।” 31 अनि पिलातुस ओरकुन इतुर, “निमाट येन ओसुन आपुना नियमता अनुसार ओना न्याय किम्ट।” यहुदि
         अदिकारि लोकुरक ओन इतुर, “बोनाय जिवा येताना माकुन अदिकार हिले+।” 32 अनि नावा हामुर इदाम आयार इन्जोर येसु मुनेटाले वळकसोर वातुर ओद पोल्लो पुरा आयान साटि
         इदाम आतु+। 33 असके पिलातुस असा किल्लाता लोपा हतुर अनि येसुन केयसुन ओन पुच्चेमातुर, “बाताल निमा यहुदियानोर
         राजाल आन्दि बहे?” 34 अनि येसु उत्तर हितुर, “बाताल इद पोल्लो आपुने इन्तोन या दुसरो मानेय नावा बारेते निकुन
         इतोर?” 35 अनि पिलातुस उत्तर हितुर, “बाताल नना यहुदि आन्दान? निया देशतोर लोकुरक अनि मुक्याल याजक
         लोकुरक निकुन मावा कयदे सोपेहकितोरक। निमा बाताल कितोन?” इन्जोर पुच्चेमातुर। 36 अनि येसु उत्तर हितुर, “नावा राज्य इद दुनियाता आयो। मति नावा राज्य इद दुनियाता मन्वारते
         नाकुन यहुदि अदिकारि लोकुरा कयदे सोपेहकेवोर आस नावोर सिपायि लोकुरक लळायि किस मनेर।
         मति नावा राज्य इद दुनियाता आयो।” 37 अनि पिलातुस ओन इतुर, “निमा राजा आन्दि बहे?” अनि येसु उत्तर हितुर, “नना राजाल आन्दान
         इन्जोर निमाय इन्तोन। खरोयता बारेते गवाहि हियान साटि नना इद दुनियाते जनमा येतितान अनि
         अदेन साटि दुनियातिगा वातान। बोरायि खरोयता हरिते ताकान्तोर ओर नावा पोल्लोंग केन्जान्तोर।”येसुन हायाना दन्डता आग्या(मत्ति २७:१५-३१; मर १५:६-२०; लूका २३:१३-२५)38 असके पिलातुस ओन इतुर, “खरोय बाताल मन्ता?” इदाम इन्जुन ओर असा यहुदि लोकुरा हेरे हतुर
         अनि ओरकुन इतुर, “नाकुन ते ओनागा बारायि दोष दिसो। 39 मति मिया रितिता अनुसार नना पसहा हनुमते मिया साटि वरोर मानेयतुन कयदिताल तासिसोर वातोना
         इदेक मिया इच्चा बाताल मन्ता बाताल नना मिया साटि ‘यहुदियानोर राजान’ सोळेकियाका?” 40 असके ओर लोकुरक असा जोरदे इतुरक, “येन आयो मति मावा साटि बराब्बानतुन सोळेकिम।” ओर बराब्बान
         वरोर ओन्डकाल मतोर।

               	१८:१४ युह ११:४९,५०

               	महायाजक हन्नाल मतोर

               	राजपालना मन्ताना लोन

               	रोमि अदिकारि लोकुरक यहुदि अदिकारिलोकुरकुन बोनाय हायानता दन्ड हियानाता अदिकार हेवोर
                     आसि।

यहुदिलोकुरक येसुन हव्काना आग्या तलकान्तोर191 असके पिलातुस येसुन ओसुन सोटाते हाहिहतुर। 2 अनि सिपायि लोकुरक काटाता मुकुट बनेकिस ओना तला पोरो इरतुर अनि ओन जामडि रंगता सन्दरा
         पोन्डिहतुरक। 3 अनि ओना हेरे वासुन, “हे यहुदियातोर राजाल नमस्कार!” इन्जोर इन्दिला लाकतुर अनि ओन कोरवितिगा
         हितुर। 4 असके पिलातुस असा बाहरो पसिस लोकुरकुन इतुर, “हुळाट नाकुन ओनागा बारायि दोष दिसो इद पोल्लो
         निमाट समजेमायान साटि नना ओन मिया हेरे असा बाहरो ततान्तोना।” 5 असके येसु काटाता मुकुट अनि जामडि रंगता सन्दरा करसुन बाहरो पसियतुर। अनि पिलातुस ओरकुन
         इतुर, “हुळाट येर मानेयतुन।” 6 बसके मुक्याल याजक अनि मन्दिरतुन केपवालोरक सिपायि लोकुरक ओन हुळतुरक असके ओरक जोरदे
         इतुरक, “ओन कुरुस पोरो अन्जहिच हव्काट! कुरुस पोरो अन्जहिच हव्काट!”, पिलातुस ओरकुन इतुर,
         “निमाटे ओन ओसुन कुरुस पोरो अन्जहाट बाक्याकि नना ओनिगा बारायि दोष हुळोन।” 7 अनि येहुदि लोकुरक ओन उत्तर हितुरक, “मावा साटि उन्दि नियम मन्ता, अनि ओद नियमता अनुसार
         ओर आपुनतुन परमेस्वरनोर मरि बनेहकिन्तोर इन्जोर ओर हायान साटि योग्य मन्तोर+।” 8 असके पिलातुस इद पोल्लो केन्जतुर ते, असा वने पकाय वरियतुर, 9 असा ओर किल्लाता लोपा हतुर अनि येसुन इतुर, “निमा बगाडोर आन्दि?” मति येसु ओन बारायि
         उत्तर हेवोर। 10 असके पिलातुस ओन इतुर, “नावासंग बाक्या वळकवि? बाताल निकुन कुरुस पोरो अन्जहिच हव्काना
         अनि निकुन तासियाना वने अदिकार नाकुन मन्ता इन्जोर निमा पुनवि बहे?” 11 अनि येसु उत्तर हितुर, “निकुन परमेस्वरनिकेडाल अदिकार पुटो आस मनवारते नावागा निया बारायि
         अदिकार हिले आस मनवार। इन्जोर बोर नाकुन निया कयदे हितोर ओना पाप पकाय हजोर मन्ता।”12 असके पिलातुस ओन तासियाना इच्चा कियालागतुर मति यहुदिलोकुरक जोर जोरदे इतुरक, “निमा ओन
         सोळेकियाकि ते निमा हजोर राजालना+ गोतियाल आयवि। अनि बोरायि आपुनतुन राजाल बनेहकिन्तोर ओर हजोर राजाना विरोद किन्तोर।”
         13 अनि इव पोल्लोंग केन्जुन पिलातुस येसुन बाहरो ततुर अनि अगा उन्दि उदान साटि कलदा चबुतरा
         मता (इब्रानि बोलिते गब्बता इन्तोर) अगा न्यायता कुरसितिगा ओर उदितुर। 14 इद पसहा हनुमता तयारि कियानाता दिया मता अनि दुपाडा बारा नेहकस मतांग असके ओर यहुदिलोकुरक
         इतुरक, “हुळाट मिवोर राजाल!” 15 मति ओरक पकाय जोरदे केयतुरक, “ओम ओन ओम! ओन कुरुस पोरो अन्जहिच हव्काट!” अनि पिलातुस
         ओरकुन इतुर, “बाताल नना मिवोर राजान कुरुस पोरो अन्जहिच हव्का?” अनि मुक्या याजक उत्तर
         हितुर, “हजोर राजान तासिस मावोर बोरे राजाल हिलेर।” 16 असके ओन कुरुस पोरो अन्जहिर इन्जोर पिलातुस येसुन ओरा कयदे सोपे कितुर।येसुन कुरुस पोरो अन्जहाना(मत्ति २७:३२-४४; मर १५:२१-३२; लूका २३:२६-४३)17 असके सयनिक लोकुरक येसुन ओतुरक अनि ओर आपुना कुरुस ताहचुन खोपळिता स्थान पोरोयता जागावनाह
         बाहरो हतुरक। अनि इद जागातुन इब्रानि बोलिते गुलगुता इन्तोर।18 अनि अगा ओरक येसुन अनि ओनासंग इवुर मानेयकुन वरोर हिके अनि वरोर होके अनि नडुम येसुन
         इदाम कुरुस पोरो अन्जिहतुरक। 19 अनि पिलातुस उन्दि दोसता पाटि कोटसुन कुरुस पोरो लावे कितुर। अनि अगा इदाम कोटस मता:
         “येसु नासरि, यहुदियातोर राजाल।” 20 येसुन कुरुस पोरो अन्जहिस मतोर ओद जागा येरुसलेम सहेरता हेरे मता इन्जोर इद दोसता पाटितुन
         पकाय यहुदिलोकुरक वाचेकितुरक+ अनि अद पाटि इब्रानि, लतिनि अनि युनानि बोलिते कोटस मतोर। 21 असके यहुदियानोर मुक्याल याजक पिलातुसिन इतुर, “‘यहुदियानोर राजाल’ कोटमा मति नना यहुदियातोर
         राजाल आन्दान इन्जोर ओर इतुर इदाम कोटा।” 22 अनि पिलातुस ओन उत्तर हितुर, “नना बोद कोटतोना ओद बदलेमायो।”23 बसके सयनिक लोकुरक येसुन कुरुस पोरो अन्जिहतुरक असके ओनांग सन्दरानुंग वरोर सयनिक साटि
         उन्दि उन्दि भाग आस नालुंग भाग कितुरक। अनि ओना कुरता वने डन्डतुरक मति ओना कुरता पोरोडाल
         अडियवनाह बिना सिलायिते बनेकिता उन्दि लाटि कुरता मता। 24 इन्जोर ओरक आपसते इतुरक, “माट इदेन हरिहवाट मति इद बोना आयार इन्जोर इदेना पोरो चिटिंग
         वाटकाट।”,“ओरक नावांग सन्दरांग आपसते तुसतुरकअनि नावा सन्दरांग साटि चिटिंग वाटतुरक+”इन्जोर पवित्र पुस्तकतिगा कोटस मता ओद पोल्लोंग पुरा आयान साटि सयनिक लोकुरक इदाम कितुरक।
         25 आकरिते सयनिक लोकुरक अदामे कितुरक येसुना कुरुसता हेरे ओना अवहारि अनि ओना मावसिहारि,
         क्लेपासना मुत्ते मरियम अनि मगदलनि नाटेना मरियम वने अगा निच मतांग 26 अनि येसु पकाय मया किन्दुर ओर चेला वने अगा निच मतोर असके येसु आपुना अवहारिनिके हुळसुन
         अदेन इतुर, “हे बायि हुळा नेटाल येर नियोर मरि आन्दुर।” 27 असके येसु ओर चेलान इतुर, “इद निया अवहारि आन्दु।” अनि पजा ओर चेलाल अदेन संभाले कियान
         साटि आपुना लोन ओतुर।येसुना हायाना(मत्ति २७:४५-५६; मर १५:३३-४१; लूका २३:४४-४९)28 इदेना पजा, सबोय पुरा आतु इद येसु पुन्जुन पवित्र पुस्तकतिगा कोटता पुरा आयान साटि, “नाकुन
         एर उन्दिला वसता”+ इदाम इतुर। 29 अनि अगा हवता अंगुरता जोमा निहता उन्दि दडिया इरस मतोर, ओरक कापुसतुन नाहचुन उन्दि जुफे
         पोरोयता मराता बळगातिगा दोहचुन हवता अंगुरता जोमा ओना टोडितिगा लावेकितुरक। 30 असके येसु ओद हवता अंगुरता जोमा उतुर, अनि इतुर, “पुरा आतु।” अनि तला अडिय वकसुन आपुना
         जिवा तासितुर।येसुन बरशिते हियाना31 अनि ओद दिया यहुदि लोकुरा पवित्र दियाता तयारिता दिया मता अनि ओद पवित्र दिया खास पवित्र
         दिया मता बाक्याकि ओद दिया पसहा हनुम वने मता। यहुदि लोकुरा पवित्र दिया हातोर मानेय
         कुरुस पोरो मनमाकिर इन्जोर ओर लोकुरक सान्डे हायान साटि ओरा कालकुन उरहिला पहाजे अनि
         ओरकुन अडिय रेहिला पहाजे इन्जोर यहुदि अदिकारि लोकुरक पिलातुसतुन विनन्ति कितुरक। 32 असके सयनिक लोकुरक वासुन येसुनसंग कुरुस पोरो मतोरक इवुरास मानेयकना कालकुन उरिहतुरक।
         33 मति ओरक बसके येसुना हेरे वासुन हुळतुरक असके येसु हास मतोर इन्जोर ओनांग कालकुन उरिहवोर।
         34 मति सयनिक लोकुरकनिगाडाल वरोर सयनिक बरशिते येसुना चाति हेरे गुहचतुर अनि ओनागडाल सान्डे
         नतुर अनि एर पसियतु। 35 अनि बोर इद हुळतुर ओर गवाहि हितुर, अनि ओना गवाहि खरोय मन्ता। अनि निमाट वने विस्वास
         कियान साटि ओर खरोय वेहान्तोर इन्जोर ओर पुन्तोर। 36 अनि “ओना पळेकातुन उरिहवोर आयनुर”+ इन्जोर पवित्र पुस्तकतिगा कोटता मन्ता अद पोल्लो पुरा आयान साटि इदाम आतु। 37 अनि पवित्र पुस्तकता दुसरो जागातिगा, “बोरक ओन बरशिते गुचतोरक ओर लोकुरक ओन हुळानुरक”+ इन्जोर वने असा कोटता मन्तोर।येसुना मिसना(मत्ति २७:५७-६१; मर १५:४२-४७; लूका २३:५०-५६)38 असके यूसुफ पोरोयतोर वरोर मानेय मतोर, ओर अरमितियाहा सहेरते मनवाल मतोर, ओर वने येसुनिगा
         विस्वास किन्दुर+, मति ओर यहुदि अदिकारिलोकुरकुन वरियन्दुर इन्जोर येसुनिगा विस्वास किन्तोर इद पोल्लोतुन
         मकहिस इरिन्दुर। असके ओर पिलातुसना हेरे हन्जुन ओन येसुना मुरदातुन अगडाल ओयिला परवांगि
         हेविर इन्जोर ओन विनन्ति कितुर। अनि पिलातुस ओना विनन्तितुन केन्जतुर अनि ओर हन्जुन येसुना
         मुरदातुन ओतुर। 39 अनि निकुदेमोस उन्दि बेरा येसुना हेरे हन्जुन ओन मिलेमास मतोर, ओर वने अरिमतयाहता यूसुफना
         संग मतोर। ओर तेतिस किलोता हेरे गन्दरस अनि एलवा+ पोरोयता सुगन्द चिज ततुरक+40 असके ओरक येसुना मुरदातुन ओतुरक अनि यहुदि लोकुरा मिसाना रितिता अनुसार ओन दयमुर नियतासंग
         सन्दरातिगा हुरिहतुरक। 41 अनि येसुन कुरुस पोरो अन्जिहच मतोर ओद जागातिगा उन्दि बगिचा मता, अनि ओद बगिचातिगा उन्दि
         पुनाल मुरदातुन इरान साटि कलदा पान्जा मता, अगा इदेक वने बोदे मुरदा इरोर आस मतोरक। 42 ओद पान्जा हेरे मता इन्जोर यहुदिलोकुरक पवित्र दियाता तयारिता कारण ओरक येसुन अगा इरतुरक।

               	येसुना चेलाल मतोर

               	गन्दरस उन्दि दयमुर निय अनि एलवा दयमुरवाले चन्दन मराता बुरको। यहुदिलोकुरक इदेन मिलेकिसुन
                     उन्दि दयमुर वाले चिज बनेहकिन्दुरक। ओद अलग अलग बुतोते वापरे किन्दुरक। अनि हातोर मानेयता
                     दयमुर वायमाकि इन्जोर अदेन मुरदा पोरो लावे किन्दुरक। 

येसुना असा जिवेमायाना(मत्ति २८:१-८; मर १६:१-८; लूका २४:१-१२)201 अनि हपताता पहले दिया मन्जे इतवार दिया मगदलनि नाटेना मरियम जुन्जुरकायि पान्जाता बिजगुडितिगा
         वातु अनि मुनेटा कलदुन गुचता हुळतु। 2 असके अद वितितु अनि शमोन पतरस अनि येसुन मया किन्दुर ओर दुसरो चेलाना हेरे हन्जुन, “ओरक
         प्रबुना मुरदातुन बिजगुडिताल पसिस ओतोर अनि ओना मुरदातुन बगा इरतोरक इन्जोर माक पुनोम”
         इदाम ओरकुन वेहतु। 3 असके पतरस अनि ओर दुसरो चेलाल अगडाल पसियसुन बिजगुडितिके हतुरक। 4 ओर इवुरास संगेन संगेन वितिन्दुर, मति दुसरो चेलाल पतरसना मुने विळस बिच गुडितिगा मुने
         अवतुर। 5 अनि वकसुन पान्जा लोपा हुळतुर असके सन्दरांग अरस मतांग हुळतुर मति ओर लोपा हनोर। 6 असके शमोन पतरस ओना परके परके अवतुर अनि पान्जा लोपा हतुर अनि सन्दरांग अरतांग हुळतुर।
         7 अनि येसुना तलातिगा दोहता मता ओद डुपटातुन अदु सन्दरांगताल अलग आस दुसरो उन्दि जागातिगा
         हुरिहच इरस मता हुळतुर। 8 असके बिजगुडितिगा मुने अवस मतोर ओर दुसरो चेलाल वने पान्जा लोपा हन्जुन खरोय येसु हासुन
         असा जिवेमातोर इन्जोर हुळसुन विस्वास कितुर। 9 (अनि ओन हातोरिगाडाल असा जिवे मायिला पहाजे इन्जोर पवित्र पुस्तकतिगा कोटता मता परमेस्वरना
         ओद पोल्लो ओरकुन इदेकवनाह पुनोर आस मतोरक।) 10 असके ओर चेलालोरक आपुना लोन मल्स हतुरक।मगदलनिता मरियमतुन येसु दिसान्तोर(मत्ति २८:९-१०; मर १६:९-११)11 मति मरियम किलसोर बिजगुडिता हेरेय बाहरो निच मता। अनि किलसोर किलसोर बिजगुडितिके वकसुन
         हुळतु, 12 असके बगा येसुना मुरदातुन इरस मतोरक अगा पान्डरि अनि मान्जतांग सन्दरांग करतोरक इवुर
         स्वरगदूतक, वरोर तला बासा अनि दुसरो काल्क बासा उदितोरक हुळतु। 13 अनि ओरक अदेन इतुरक, “हे बायि निमा बाक्या किलिला आतोन?” ओद ओरकुन इतु “ओरक नावोर प्रबुन
         ताहचुन ओतोरक अनि ओन बगा इरतोरक” इन्जोर नना पुनोन। 14 अनि इदाम इन्जुन अद परके मलतु असके येसु नितितुर हुळतु, मति येर येसु आन्दुर इन्जोर पुनो।
         15 अनि येसु अदेन इतुर, “हे बायि निमा बाक्या किलिलातोन? अनि बोन पळकिलातोन?” अनि अदु बगिचाता
         बुतो केवाल समजेमास ओन इतु, “हे दादा, निमा ओन ताहच ओस मन्दाकि ते ओन बगा इरतोन इन्जोर
         नाकुन वेहा अनि नना ओन ओयका।”16 अनि येसु अदेन इतुर, “मरियम!” अनि अद परके मल्स ओन इब्रनि बोलिते इतु, “रबुनि (मन्जे
         गुरु)।” 17 अनि येसु अदेन इतुर, “नाकुन पयस इरमा बाक्याकि नना इदेकवनाह पोरो बाबोना हेरे हनोने मति
         निमा नावोर तमोहना हेरे हन्जुन ‘नना आपुनोर बाबो अनि मिवोर बाबो अनि आपुनोर परमेस्वर
         अनि मिवोर परमेस्वरना हेरे पोरो दान्तोना इन्जोर ओरकुन वेहा।’ ” 18 अनि मगदलनि नाटेना मरियम हन्जुन, “नना प्रबुन हुळतान अनि ओर नावाताल इद पोल्लो वळकतुर”
         इन्जोर चेला लोकुरकुन वेहतु।येसु चेला लोकुरकुन दिसान्तोर(मत्ति २८:१६-२०; मर १६:१४-१८; लूका २४:३६-४९)19 अनि अदेदिया ओद हपताता पहले दिया मता। नुलपे बेरा बगा चेलालोरक मतोरक अगा यहुदि अदिकारि
         लोकुरा वरेते कवाळ बन्द किस मतोरक असके येसु अगा वातुर अनि ओरा नडुम नितस ओरकुन, “मिकुन
         शान्ति पुटि” इन्जोर इतुर। 20 अनि इदाम इन्जुन आपुना कय अनि आपुना पसलिता भाग तोहतुर असके चेला लोकुरक प्रबुन हुळस
         गिरदा आतुरक। 21 अनि येसु असा ओरकुन इतुर, “मिकुन शान्ति पुटि इन्जोर बाबो नाकुन लोहतोर अदामे नना वने
         मिकुन लोहान्तोना।” 22 अनि इदाम इन्जुन येसु ओरा पोरो ऊहकतुर अनि ओरकुन इतुर, “पवित्र आत्मा येताट। 23 अनि बोरा पापतुन निमाट मापि कियाकिट ओरा पाप मापि आता; अनि बोना पाप निमाट मापि केविट
         ओरा पाप अदामे मन्दार+।”येसु थोमान दिसान्तोर24 अनि येसु वातुर असके बारा चेलानिगाडाल वरोर मन्जे दिदुमुस इन्तोर ओर थोमास ओरासंग हिलेर
         आस मतोर। 25 “माक प्रबुन हुळतोम” इन्जोर दुसरो चेलालोरक ओन इन्दिला लागतुरक असके ओरक ओन इतुरक, “नना
         ओना कयदिगा खिराता बुका हुळस अनि कयदा बुकातिगा आपुना वळन्ज आहच अनि ओना पसलितिगा आपुना
         कय आहचुन हुळानावनाह नना इद पोल्लो विस्वास केवोन।”26 अनि आट दियाना पजा ओनोर चेलालोरक असा लोन लोपा मतोरक अनि थोमा वने ओरासंग मतोर अनि कवाळ
         बन्द किस मता असके येसु वासुन ओरा नडुम निचुन, “मिकुन शान्ति पुटि” इन्जोर इतुर। 27 असके ओर थोमान इतुर, “आपुना वळन्ज इगा तचुन नावा कयकुन हुळा अनि आपुना कय तचुन नावा पसलिता
         भागतुन आहचा अनि अविस्वासि आयो मति विस्वासि आम।” 28 अनि इद केन्जुन थोमा उत्तर हितुर, “हे नावोर प्रबु अनि हे नावोर परमेस्वर!”29 अनि येसु ओन इतोर “निमा नाकुन हुळतोन इन्जोर विस्वास कितोन मति नाकुन हुळवाय विस्वास
         कितोरक ओरक आशिरवादते मन्तोरक।”इद पुस्तकता उद्देश्य30 अनि येसु असा वने पकाय चमत्कार चेलालोकुरा मुने तोहतुर अव इद पुस्तकतिगा कोटता हिले।
         31 मति येसुये परमेस्वरनोर मरि मसिहा आन्दुर इन्जोर निमाट विस्वास किम्ट अनि विस्वास किस
         ओना पोरोयते अनन्त जिवन पुटहाट इन्जोर साटि इद कोटता मन्ता।

येसु तिबिरियास नाहारता टका हेरे चेलालोरकुन दिसान्तोर211 अनि इव पोल्लोता पजा येसु आपुनतुन तिबिरियास नाहारता टका हेरे चेला लोकुरकुन असा दिसतुर।
         अनि ओर इद रितिते प्रगट कितुर। 2 अनि शमोन पतरस अनि दिदुमुस इन्तोर ओर थोमा अनि ओर गलील प्रदेशता काना नाटेनोर नदनयेल
         अनि जबदिनोर मरक अनि ओनोर चेलानिगाडाल दुसरो इवुर लोकुरक वने अगा जमा आस मतोरक। 3 असके शमोन पतरस ओरकुन इतुर, “नना मीनक पयान साटि हन्दिला आतोना।” ओरक ओन इतुरक, “माक
         वने नियासंग वान्तोरोम” इदाम ओरक पसियस डोंगातिगा अन्जतुरक मति अद नरका ओरक बाताले पयोरक।4 अनि सकार आतपा येसु नहारता टकातिगा वास नितितुर ते वने येर येसु आन्दुर इन्जोर चेलालोरक
         पुनोरक।5 असके येसु ओरकुन इतुर, “हे बालक बाताल मिया हेरे तिन्दान साटि हुचुक मीनक मन्तांग बहे?”
         ओरक उत्तर हितुरक, “हिलेंग+।” 6 अनि येसु ओरकुन इतुर, “डोंगाता तिन्दान बासा जालि वाटाट ते मीनक पुटनुंग।” असके ओरक जालि
         वाटतुरक अनि पकाय मीनकना कारणते ओरक जालितुन पिळिंगिला परोरक आतुरक+। 7 असके येसु पकाय मया किन्दुर ओर चेलाल पतरसिन इतुर, “येर ते प्रबु आन्दुर।” अनि शमोन पतरस
         “ओर प्रबु आन्दुर” इन्जोर केन्जुन ओर दरोज कराना कुरता ओना मेन्दुलतिगा हिले आसि इन्जोर
         नळितिगा दुपटातुन हुरिहतुर अनि नहारतिगा डेयतुर। 8 मति दुसरो चेलालोरक डोंगातिगा मीन्क निन्दिता जालितुन पिळिंगसोर वातुरक बाक्याकि ओरक
         टकाता पकाय लक हिलेर आसि। अनि लगभग टकाताल रन्ड नुहक कय लक मता।9 बसके ओरक टकातिगा रयतुरक ते ओरक कोरसाता किस अनि अदेना पोरो मीनक अनि रोटिंग इरता हुळतुरक।
         10 अनि येसु ओरकुन इतुर, “इदेक निमाट पयतोरिट ओव मीनकनिकेडाल हुचुक मीनक ताट।” 11 ते शमोन पतरस डोंगातिगा हन्जुन उन्दि नुर त्रेपन हजोर मीनक निन्दिता जालितुन टका हेरे
         पिळिंगतुर अनि इचोक मीनक मन्जुन वने जालि हरो आतु। 12 अनि येसु ओरकुन इतुर, “वाट जेवन किम्ट।” अनि चेलानिगाडाल बोरे ओन “निमा बोर आन्दि?” इन्जोर
         पुच्चेमायाना हिमत कोवो बाक्याकि येर प्रबुये आन्दुर इन्जोर ओरक पुन्दुरक। 13 अनि येसु वातुर अनि रोटिंग ओरकुन हितुर, अनि अदामे मीनक वने हितुर। 14 अनि येसु हातोरिगाडाल असा जिवेमातपा इदाम तिसरो बेरा चेला लोकुरकुन दिसतुर।येसु पतरसनासंग वळकान्तोर15 जेवन आतपा येसु शमोन पतरसिन इतुर, “हे युहन्नानोर मरि शिमोन बाताल निमा येराताल वने नाकुन
         मया किन्तोन?” अनि पतरस येसुन इतुर, “इंगो, प्रबु, नना निकुन मया किन्तोना” इन्जोर निमा
         ते पुन्तोन। अनि येसु ओन इतुर, “नावांग बेळांग लेहका मन्तोरक ओर लोकुरकुन मेहा।” 16 अनि येसु असा दुसरो बेरा ओन इतुर, “हे युहन्नानोर मरि शमोन बाताल निमा नाकुन मया किन्तोन?”
         अनि पतरस ओन इतुर, “इंगो प्रबु, नना निकुन बचोन मया किन्तोना” इन्जोर निमा पुन्तोन। येसु
         ओन इतुर, “नावांग बेळांग लेहका मन्तोरक ओर लोकुरकुन संभाले किम।” 17 अनि येसु तिसरो बेरा ओन इतुर, “हे युहन्नानोर मरि शिमोन, बाताल निमा नाकुन मया किन्तोन?”
         अनि येसु ओन तिसरो बेरा “बाताल निमा नाकुन मया किन्तोन” इदाम पुच्चेमातुर इन्जोर पतरास
         उदास आतुर अनि ओन इतुर, “हे प्रबु, निमा ते सबोय पुन्तोन, नना निकुन मया किन्तोना इन्जोर
         निमाय पुन्तोन।” अनि येसु ओन इतुर “नावांग बेळांग लेहका मन्तोरक ओर लोकुरकुन मेहा। 18 नना निकुन खरोय खरोय इन्तोना, निमा लयोर मतोन असके निमा आपुना तयारि किस बगा इच्चा मता
         अगा वलियन्दि मति निमा मुदियाल आयकि असके आपुना कयक मुने कियाकि अनि दुसरो निकुन तयार
         किस निया इच्चा हिले अगा निकुन ओयनुर।” 19 अनि पतरस बदामना हामुरते परमेस्वरना महानता प्रगट कियानुर इन्जोर येसु इव पोल्लोते वेहतुर:
         असके येसु पतरसिन इतुर, “नावा परके ताकसोर वाय।”येसु अनि ओनोर मायातोर चेला20 अनि पतरस परके मिळिच ओन येसु पकाय मया किन्दुर ओर चेलान परके वायानपा हुळतुर। अनि ओर
         जेवन कियानाता बेरा येसुना चाति हेरे वकसुन, “हे प्रबु निकुन पयपिवाल बोर आन्दुर?” इन्जोर
         पुच्चेमास मतोर येरेय मतोर+। 21 अनि ओन हुळसुन पतरस येसुन इतुर, “हे प्रबु येना बदाम दसा आयार?” 22 अनि येसु ओन इतुर, “ओर नावा असा मलस वायानवनाह जितो मन्दानुर इदाम नना इच्चा कियाका ते
         निमाट ओद पोल्लोता बारेते समजेमायाना जरुरि हिले। अनि निमा नावा परके ताकसोर मन।” 23 ओर चेला हायोर आयनुर इन्जोर चेला लोकुरकनिगा इद पोल्लो फयलेमात। ते वने ओर हायोर आयनुर
         इन्जोर येसु ओरकुन इद इनोर मति “नना असा मलस वायानवनाह ओर जितो मन्दानुर इदाम नना इच्चा
         कियाका ते निमाट ओद पोल्लोता बारेते समजेमायाना जरुरि हिले” केवल इचोनेय येसु ओन इतुर।उपसंहार24 अनि येर चेलाल इद पोल्लोता गवाहि हिन्तोर अनि ओर इव पोल्लोंग कोटतोर मन्तोर; अनि ओना
         गवाहि खरोय मन्ता इन्जोर माक पुन्तोरोम। 25 अनि येसु इदेनताल वने पकाय बुतोंग कितोर अव पुस्तकतिगा कोटता हिले। अव सबोय बुतोंगतुन
         उन्दि उन्दि किस कोटस मनेर ते पकाय पुस्तक आस मनवांग। अनि इचोक पुस्तकिंग बनेमास मनवांग
         ते अवेहकुन इरान साटि इद दुनियातिगा वने जागा पुटो आस मनवार इन्जोर नना पुन्तोना।
         
            
               	२१:५ लूका ५:५

               	२१:६ लूका ५:६

               	२१:२० युह १३:२५

            

         
      

   
      
         बुतोंग
12345678910111213141516171819202122232425262728
   
      
         1
परिचय11-3 हे तियुफिलुस, पवित्र आत्माता मदतते प्रबु येसु ओर आचतोर आपुना खास चेला लोकुरा मुने
         आपुना हायाना अनि असा जिवेमायानाता पजा च्याळिस दियांगवनाह आपुनतुन प्रगट कितुर+। इदाम प्रगट किसोर परमेस्वरना राज्यता बारेते ओरकुन पकाय पोल्लोंग वेहचोर मतोर। इदाम
         पकाय खरोय सबुततासंग ओर जिवित मन्तोर इदाम आपुनतुन ओरा मुने प्रगट किस ओरकुन पवित्र आत्माता
         मदतते आग्या हिस पोरो स्वरगतिके ताहतुर। स्वरगतिके ताहतुर ओद दियांगवनाह बाताल कियाना
         अनि बाताल करियना प्रबु येसु सुरु कितोर ओद सबोय पोल्लोता बारेते नना पहलेटा पुस्तकतिगा
         कोटतोना। 4 अनि उन्दि दिया येसु ओरासंग मिलेमास जेवन किस मतोर असके ओरकुन आग्या हितुर, “निमाट येरुसलेमतुन
         तासिमाट नावाकेडाल केन्जतोरिट ओर बाबो परमेस्वरना ओद प्रतिज्ञा पुरा आयाना साटि हर हुळस
         मन्दिला पहाजे+5 बाक्याकि युहन्नाल ते पहले एते बपतिस्मा हितोर, मति हुचुक दियाना पजा परमेस्वर मिकुन
         पवित्र आत्माते बपतिस्मा हियानुर” इदाम येसु ओरकुन आग्या हितुर।येसुना स्वरगारोहण6 येसुना खास चेला लोकुरक येसुनसंग उन्दि जागा जमा आस मतोरक असके ओरक येसुन पुच्चेमायिला
         लागतुरक, “हे प्रबु, बाताल निमा इस्रायेल लोकुरकुन इदे बेरा देशतुन ओरा साटि स्थापन कियाकि
         बहे?” 7 येसु ओरकुन इतुर, “बाबो परमेस्वर आपुना अदिकारते इरतोर ओद बेरा या काळदुन निमाट पुन्दाना
         साटि परवांगि हिले। 8 मति पवित्र आत्मा मियागा वायनुर असके मिकुन लाव पुटसुन येरुसलेम सहेरतिगा अनि सबोय यहुदि
         प्रदेशतिगा अनि सामरिया प्रदेशतिगा अनि सबोय दरतिगा निमाट नावोर गवाह आयकिट” इन्जोर इतुर+। 9 अनि येसु इदाम इतुर पजा ओरक ओन हुळसोर हुळसोर मतोरक असके परमेस्वरना लावदे ओर पोरो स्वरगतिगा
         ताहतुर अनि आबारता उन्दि ढगि ओन ओरा कोन्डांगताल मकिहतु+। 10 ओना हन्दानबेरा येसुना खास चेला लोकुरक आबारतिके हुळसोर मतोर असके पान्डरिह सन्दरांग
         करतोर इवुर मानेय ओरा हेरे वास नितितुर। 11 अनि ओरकुन “हे गलीलितोरक मानेयक, निमाट बाक्या नितस आबारतिके हुळिला आतोरिट? ओर मिया
         हेरेटाल स्वरगापोरो ताहच ओतोर येरे येसुन बोद रितिते निमाट ओन स्वरगतिगा हन्दानपा हुळतोरिट
         ओदे रितिते ओर असा मलस वायनुर” इन्जोर इतुर।मत्तियासिन यहुदाना बदला आचान्तोर12 अनि पजा ओरक जयतुन पोरोयता मटाताल येरुसलेम मलस वातुर। ओद मटा येरुसलेमताल लगभग उन्दि
         किलोमिटर लक मता+। 13 असके ओरक अगा अवतुर ते ओरक मन्जोर मतोरक पोरोडा मन्ता ओद खोलितिगा हतुरक; अगा पतरस, युहन्ना,
         याकुब, अन्दरियास, फिलिप्पुस, थोमास, बरतुलामायि, मति, अलफायिनोर मरि याकुब, हलकायिते
         बुतो केवाल शिमोन+ अनि याकुबना मरि यहुदा येर सबोयलोरक+14 हुचुक आसक, येसुना अवहारि मरियम अनि येसुना तमोलोरासंग उन्दि मन आस प्रार्थना किसोर मतोरक।15 हुचुक दियांग पजा लगभग उन्दि नुर विसा विस्वासि मानेयक मिलेमास मतोरक असके ओरक तमोलोरा
         नडुम पतरस नितस इन्दिला लागतुर, 16 “हे नावोर तमोलोरक, येसुन पयान साटि वातोर लोकुरकुन मदत हितोर यहुदाना बारेते पवित्र
         आत्मा दावुद राजाना द्वारा पकाय पहलेय इन्ज मतोर, पवित्र पुस्तकतिगा कोटता ओद पोल्लो
         पुरा आयाना जरुरि मता। 17 ओर मावागा गिन्ति आस इद सेवातिगा यहुदा वने मावासंग सहभागि मतोर।”18 (परमेस्वरना मुने येताना योग्य आयो बुतोता द्वारा पुटता रोजिते यहुदा उन्दि डन्ड असतुर,
         अनि पजा तलाता भारदे अरतुर अनि ओना पोटा नडुमते ओरतु अनि ओना सबोय पोहक बाहरो पसियतुंग+। 19 ओद पोल्लोतुन येरुसलेमतिगा मनवालोर सबोय लोकुरक पुतुर इन्जोर ओद डन्डता पोरोय ओरा अरामयक
         बोलिते हकलदमा अर्थ “नतुरता किमतते असता डन्ड” इदाम पोरोय आतु।)20 “ ‘ओना लोन खालि आयि,अनि अगा बोरे मनमाकिर’अनि ‘ओना सेवाता पद बोरे दुसरो येतिर’ ”इन्जोर भजन संहितातिगा कोटता मन्ता+। 21-22 इन्जोर वरोर मानेय मावासंग प्रबु येसुना असा जिवेमायानाता गवाह आयिर उचित मन्ता। युहन्नाना
         बपतिस्माताल माकुन तासिस पोरो स्वरगतिके ताहतुर ओद दियावनाह प्रबु येसु मावासंग मतोर
         ओद सबोय काळदे दरोज मावासंग मतोरक ओर लोकुरकनिगाडाल वरोर मानेय पहाजे ओर+। 23 अदाम ओरक यूसुफ पोरोयतोर बर-सब्बान अनि मत्तियास इदाम इवुरकुन निपिहतुर। अनि यूसुफिन
         युस्तुस इदाम दुसरो पोरोय वने मता। 24 पजा ओरक इदाम प्रार्थना कितुर, “सबोयना मन्दुन पुनवाल प्रबु, 25 यहुदा पाप किस येसुना खास चेलालना बुतो तासिस ओना साटि तयारि किता ओद जागातिगा हतोर।
         इन्जोर ओना सेवाता अनि येसुना खास चेलाल आयाना पथता बदला येर इवुरासनिकेडाल बोन निमा
         येसुना खास चेला आस आचातोन इद तोहा।” 26 असके ओरक ओरा बारेते चिटिंग वाटतुर, अनि चिटि मत्तियासिना पोरोयते पसियतु। अनि ओन येसुना
         अकरा दुसरो खास चेलाल लोकुरासंग गिन्ति आतु।

पवित्र आत्मा प्रबु येसुना चेला लोकुरकुन लाव हिन्तोर21 यहुदि लोकुरा पिन्तिकुस्त हनुमता दिया वातु असके प्रबु येसुना चेलालोरक सबोय येरुसलेम
         सहेरतिगा उन्दि लोतिगा जमा आस मतोरक+। 2 असके हुरहायने स्वरगताल पकाय जोरदा वळियता लेंग लेहका उन्दि लेंग वातु, अनि ओर उदस मतोरक
         ओद लोन ओद लेंगदे गुळजे मातु। 3 अनि अलग अलग आसोर मतांग किसता वन्जेर लेहका वन्जेर ओरकुन दिसतु अनि ओद वन्जेर ओरक सबोय
         लोकुरकनिगा वास रोमतु।4 ओरक सबोय लोकुरक परमेस्वरना पवित्र आत्माता परिपूर्ण नियत्रणते आतुरक+ अनि बोद रितिते आत्मा ओरकुन वळकाना लाव हितु अदाम ओरक अन्जान बोलिंग वळकिला लागतुरक।5 अगा ओव दियांग दुनियाता सबोय देशताल वातोरक परमेस्वरना वरे इरवालोरक यहुदिलोकुरक येरुसलेम
         सहेरतिगा मन्जोर मतोरक। 6 अनि ओद लोताल पकाय जोरदा वळियता लेंग लेहका लेंग वातु असके अगा भीळ आतु अनि ओरक विस्वासि
         लोकुरक नावाय बोलिते वळकिला आतोर इन्जोर केन्जुन ओर लोकुरकुन आश्चरय आतु। 7 ओरक सबोय पकाय चकेमास इन्दा लागतुर, “हुळाट, येर वळकिला आतोर सबोय लोकुरक बाताल गलीलि
         प्रदेशतोरे आयोर बहे? 8 ते पजा बाक्या मावानिगाडाल सबोय लोकुरक आपुना आपुना जनम भुमिता बोलिंग ओरक वळकाना केन्जान्तोरोम?
         9 माक पारथी अनि मेदि अनि एलामी, मेसुपोटामिया अनि यहुदिया अनि कप्पुदूकिया प्रदेशतोर अनि
         आसिया प्रदेशतोर, पुन्तुस देशतोर 10 अनि फ्रूगिया अनि फंफुलिया अनि मिस्र अनि कुरेना सहेरता हेरे मन्ता लिबिया देशतोर, अनि
         रोम सहेरतिगा बाहरोटाल वास मनवालोरक दुसरो देशतोर लोकुरक, 11 क्रेति टापुतोर अनि अरब देशतोर मन्तोरोम मावाकेडाल हुचुलोर लोकुरक यहुदिलोकुरक मन्तोरक
         अनि दुसरो हुचुलोर लोकुरक यहुदि दरम स्विकार कितोर मन्तोरक। इदाम माक अलग अलग देशतोर
         मन्तोरोम। मति माक आप-आपुना बोलिते ओरा निकेडाल परमेस्वरना हजो-हजोह बुतोता पोल्लो केन्जान्तोरोम”
         इन्जोर इतुरक। 12 अनि ओरक सबोय लोकुरक चकेमातुर अनि वरियस वरोर दुसरोन “बाताल आयिला आता?” इन्जोर इन्दिला
         लागतुरक। 13 मति ओरागडाल हुचुक लोकुरक “येरक सबोय अंगुरता पुनाल जोमा पकाय उन्ज होचतोरक” इदाम येसुना
         चेलालोरकुन मजाक किन्तोरक।पतरसना वळकना14 असके पतरस ओर अकरा येसुना खास चेला लोकुरासंग नितितुर अनि पकाय जोरदे अगा जमा आतोर लोकुरकुन
         इन्दा लागतुर, “हे यहुदिया प्रदेशतोरक अनि येरुसलेमतिगा मन्वालोरक सबोय लोकुरक इद पुन्ट,
         अनि ध्यानकिस नावा पोल्लोंग केन्जाट। 15 निमाट समजेमायिला आतोरिट अदामे येर लोकुरक होचतोर हिलेर, बाक्याकि इदेक ते केवल सकारतांग
         नोव नेकतांग+। 16 मति इद योयेल पोरोयतोर परमेस्वरना पोल्लो वेहवालना द्वारा इव आकरि दियाता बारेते इन्ज
         मतोर ओद पोल्लो इद आन्दुः17 ‘आकिरता दियांगते नना नावा आत्मा सबोय लोकुरकुन पकाय हियाका+,अनि मिवोर मरक अनि मिया पेडिह परमेस्वरना पोल्लो वेहानुरक,अनि मिवोर लयोरक परमेस्वरताल दर्शन हुळानुरक,अनि मिवोर मुदयाहलोरक परमेस्वरताल कनिष्कनुरक।18 अनि नना आपुनोर सेवा केवालोरकुन अनि सेवा केवेहकुन अव दियाते आपुना आत्मा हियाकाअनि ओरक वने परमेस्वरना पोल्लो वेहानुरक।19 प्रबु लोकुरकुन न्याय कियान साटि दुसरो बेरा मलस वान्तोर ओद पकाय हजोर दिया वायानाता
         मुनेनना पोरो आबारतिगा चमत्कारता बुतोंग अनि अडिय दरतितिगा चिन्ह अर्थ नतुर अनि किस अनि पोतियता
         आबार तोहका+।20 अनि पोळद आन्दार+ आयार अनि नलेन्ज नतुर लेहका रेंगाल आयार।21 मति बोरायि प्रबुना पोरोय येतानुर ओर आपुनतुन पिसहानुरइन्जोर परमेस्वर इन्तोर+।’ ”22 अनि पतरस असा इन्तोर, “हे इस्रायेल लोकुरक+, इव पोल्लोंग केन्जाट: निमाटे पुन्तोरिट लेहका, परमेस्वर नासरत नाटेनोर येसुना द्वारा
         मिया नडुम किता लावता बुतोंग अनि आश्चरय बुतोंगता चिन्हाते मिकुन परमेस्वर ओर येसुन तोहतोर,
         23 मति निमाट इस्रायेल लोकुरक ओन पयसुन अनि परमेस्वरना मुने येताना योग्य हिले इदाम बुतो
         केवाल लोकुरा मदतते ओन कुरुस पोरो अन्जिहिच हव्कतिट। मति ओद पोल्लो परमेस्वर मुनेटाले
         पुन्तोर। अनि ओद ओना मुनेटाले योजनाता अनुसार वने मता+। 24 ते वने येसुन परमेस्वर हायाना बन्दनतिगा पकाय बेरावनाह मन्दिला हेवोर अनि परमेस्वर ओन
         असा जितो कितुर, बाक्याकि हायाना येसुन बसकेय पयस मन्दिला परो आतु। 25 बाक्याकि दावुद येसुना बारेते इन्तोर+,‘नना प्रबुन दरोज आपुना मुने हुळसोर मतानबाक्याकि ओर नावा तिन्दान कयबासातिके उदिन्तोरइन्जोर नना खंबिर मनका।26 इदे कारणते नावा मन गिरदा आतु, अनि नावा वळकाना पकाय गिरदा आतु,आयोते नावा मेन्दुल वने आशाते जिवेमास मन्दार।27 बाक्याकि निमा नावा जिवातुन हातोर लोकुरा दुनियातिगा तासिवि आयकि,अनि आपुना पवित्र मानेयतुन+ कळियला हेवि आयकि।28 निमा नाकुन जिवनता हरि तोहतोन;निया मुने नाकुन पकाय गिरदाते निहचिकि+।’इन्जोर दावुद येसुना बारेते इन्तोर।”29 अनि पतरस असा इन्तोर “हे इस्रायेल लोकुरक, नना पुरकातोर दावुद राजालना बारेते ओर हातुर
         अनि मिसतुर अनि ओना बिजगुडि नेन्डवनाह माक हिके हूळ परान्तोरोम इन्जोर मिकुन हिमतासंग
         इन्दा परान्तोना। ओद पोल्लो ओर दावुद आपुना बारेते इनोर इन्जोर माक पुन्तोरोम। 30 दावुद राजाल परमेस्वरना पोल्लो वेहवाल मतोर इन्जोर परमेस्वर ओना वंशताल वरोर मानेयतुन
         ओना सिंहासनतिगा उपिहका इन्जोर परमेस्वर नावाकेडाल शपथ येतितुर इदाम पुन्जुन+; 31 मसिना जिवातुन हातोर लोकुरा दुनियातिगा तासिवोर अनि ओना मेन्दुल कळियना अनुभव केवो इन्जोर
         मसिना असा जिवेमास तेदाना ओद आयवाल पोल्लोतुन पहलेटाले हुळस दावुद राजाल इदाम वेहतोर।
         32 इंगो! येरे येसुन परमेस्वर हातोरिगाडाल जितो कितुर, माक सबोय लोकुरक इदेना गवाह मन्तोरोम।
         33 परमेस्वर येसुन आपुना तिन्दान कय हेरे हजोर पद हिस उपिहतुर। अनि ओर बाबोनिकेडाल प्रतिज्ञाता
         अनुसार पवित्र आत्मा स्विकार किस ओर इद पवित्र आत्मातुन माकुन पकाय हितुर, अदेन निमाट
         इदेक हुळिला अनि केन्जिला आतोरिट। 34 बाक्याकि दावुद ते स्वरगतिगा हनोर, मति ओर मसिना बारेते आपुनास इन्तोर+,35 ‘ “नना निया दुश्मनकुन निया काल्कना अडिय कियाकाअचोवनाह नावा तिन्दान कयबासा उदा इन्जोर परमेस्वर नावोर प्रबुन+ इतुर।” ’36 इन्जोर निमाट ओर येसुन कुरुस पोरो अन्जहितिट ते वने येर येसुन परमेस्वर प्रबु अनि मसि
         आस ठहरे कितुर इन्जोर इदेक इस्रायेलना सबोय परिवार निश्चित रुपते पुनिर।”37 अनि लोकुरक इद पोल्लो केन्जुन आपुना गलतिता बारेते विचार किस आपुना मन्दिगा पकाय दुःखि
         आतुरक, अनि “हे तमोलोरक माक बाताल कियाकाट?” इन्जोर ओरक पतरस अनि पिसतोर खास चेलालोरकुन
         पुच्चेमायिला लागतुर। 38 पतरस ओरकुन इतुर: “मियागडाल सबोय लोकुरक आप आपुना पापता मापि साटि पाप कियाना बन्द किस
         परमेस्वरना मुने मलस वास येसु मसिना पोरोयते बपतिस्मा येताट अनि मिकुन पवित्र आत्मातुन
         दान आस पुटार। 39 बाक्याकि इद वाचा निमाट अनि मिया सन्तान अनि मावोर परमेस्वर प्रबु आपुना हेरे केयनुर
         लक लक मन्तोर ओर सबोय लोकुरक साटि मन्ता।” 40 अनि पतरस असा पकाय पोल्लोते करिहतुर अनि “इद तेडा लोकुरा पिळिताल आपुनतुन पिसहिच मन्ट”
         इन्जोर चेतावनि हितुर। 41 असके ओना पोल्लो स्विकार कितोर लोकुरक बपतिस्मा येतितुरक अनि ओदे दिया मून्ड हजारक मानेयकना
         हेरे लोकुरक मसिनिगा विस्वास केवालोरा सभातिगा मिलेमातुरक। 42 अनि ओरक येसुना खास चेला लोकुरकनिकेडाल करियाना अनि संगति इराना अनि प्रबु जेवन कियाना,
         अनि प्रार्थना कियाना इदाम बुतो दरोज कियानातिगा ओरक आपुनतुन समरपित कितुरक।विस्वासिलोरा संगति43 अनि येसुना खास चेला लोकुरा द्वारा पकाय चमत्कारता बुतो अनि चिन्ह प्रगट आसोर मतांग इन्जोर
         येरुसलेमता सबोय लोकुरक आश्चरय आतुरक। 44 अनि सबोय विस्वास केवालोर लोकुरक उन्दि आस मन्जोर मतोरक अनि ओरा हेरे बाराय मता अदेन
         ओरक सबोय लोकुरक साटि आपसते तुसिन्दुरक+। 45 ओरक आपु-आपुना धन अनि सामान मोमस मोमस बदाम बोना जरुरि मता ओन हिन्दुरक। 46 अनि विस्वासि लोकुरक दरोज उन्दि मन आस प्रार्थना लोतिगा जमा आन्दुरक अनि लोहक लोहक रोटिंग
         किळिहिच गिरदा अनि मन्दा खरोयते जेवन किन्दुरक, 47 अनि ओरक परमेस्वरना स्तुति किन्दुरक अनि येरुसलेम सहेरतिगा मन्वालोरक सबोय लोकुरक ओरकुन
         पकाय मानेमातुरक, अनि पिसाना पुटिहन्दुर ओरकुन प्रबु दरोज मसिलोकुरा सभातिगा मिलेह किसिन्दुर।
         
            
               	२:१ लेव्य २३:१५-२१; व्यव १६:९-११

               	पवित्र आत्माते निन्दितुर

               	यहुदि लोकुरा संकृतिता अनुसार पिन्तिकुस्त हनुमता दिया अनि ओरा पवित्र दिया सकारता दाहा
                     नेकनावनाह बाताले तिनोर उनोरक। 

               	२:१७ जोये २:२८-३२

               	नतुर अनि किस अनि पोतियता आबारक मन्जे लळायि, हव्काना अनि लळायिता द्वारा उत्पन्न आता
                     दुवा इदाम पोल्लो मन्ता।

               	पोळद वेळिचि हेवे

               	२:१७-२१ जोये २:२८-३२

               	इस्रायेल जातितोर लोकुरक अनि ओरकुन यहुदिलोकुरक वने इन्तोर।

               	२:२३ मत्ति २७:३५; मर १५:२४; लूका २३:३३; युह १९:१८

               	२:२५ भज १६:८-११

               	मसि

               	२:२८ भज १६:८-११

               	२:३० भज १३२:११; २ शाम ७:१२,१३

               	२:३४ भज ११०:१

               	येसु

               	२:४४ बुतोंग ४:३२-३५

            

         
      

   
      
         3
येसुना पोरोयते लंगळाल मानेयतुन सुदरे किन्तोर31 उन्दि दिया पतरस अनि युहन्नाल दुपाडा मून्ड नेकतपा प्रार्थनाता बेरा येरुसलेम मन्दिरतिगा
         हन्जोर मतोर। 2 असके हुचुक लोकुरक वरोर जनमाताल लंगळाल मानेयतुन तचोर वासुन प्रार्थना लोतिगा हनवालोरकुन
         भिक तलकिर इन्जोर ओन ओरक मन्दिरता ओद सुन्दर पोरोयता दरवाजतिगा दरोज उपिचिन्दुरक। 3 ओर पतरस अनि युहन्नान प्रार्थना लोतिगा हन्दानपा हुळसुन ओराकेडाल भिक तलकतुर। 4 अनि भिक तलकवाल मानेयना लेंग केन्जुन पतरस युहन्नानासंग ओनाके ध्यानते हुळस, “मावाके
         हुळा!” इन्जोर इतुर। 5 ओर ओराकेडाल बाराय पुटाना आशा इरस ओराके पकाय हुळिला लागतुर।6 असके पतरस ओर लंगडाल मानेयतुन इतुर, “चान्दि अनि सोनो नावा हेरे हिले, मति नावा हेरे
         मन्ता ओद नना निकुन हिन्तोना, नासरतोर येसु मसिना पोरोयते तेदा अनि ताका” इदाम इन्जुन,
         7 पतरस ओना तिन्दान कय पयस तेहतुर, असके ओना काल्क अनि घुटकांग सान्डेय सुदेरेमात। 8 ओर डेयस नितितुर अनि वलियला लागतुर, अनि ताकसोर अनि डेयसोर अनि परमेस्वरना स्तुति किसोर
         पतरस अनि युहन्नानासंग मन्डिलितिगा हतुर। 9 ओन वलियसोर अनि परमेस्वरना स्तुति कियाना सबोय लोकुरक हुळस, 10 मन्दिरता सुन्दर पोरोयता दरवाजतिगा उदस भिक तलकिन्दुर ओर येरे आन्दुर इन्जोर पुन्ज ओनिगा
         आतु ओद घटनाता बारेते ओरक पकाय आश्चरय अनि चके मातुरक।येरुसलेम मन्दिरतिगा पतरस उपदेश किन्तोर11 बेस आतोर लंगळाल मतोर ओर मानेय पतरस अनि युहन्नानासंग मन्तोर असके सबोय लोकुरक पकाय आश्चरय
         किसोर सुलेयमानना मन्डा इन्तोर ओद जागातिगा ओरा हेरे विचोर वातुरक। 12 इद हुळस पतरस लोकुरकुन इतुर, “हे इस्रायेल लोकुरक, निमाट येर मानेयना जिवाते आता पोल्लो
         हुळस बाक्या आश्चरय किन्तोरिट? अनि माके आपुना लाव या परमेस्वरना मुने सोबाय लोकुरक मन्तोर
         इन्जोर येन वलियाना योग्य बनेहकितोम इदाम मानेमास मावाके बाक्या हुळिला आतोरिट? 13 अब्रहाम अनि इसहाक अनि याकुबनोर परमेस्वर, मावोर पुरकातोरा परमेस्वर इदेक इद अत्भुत चमत्कारता
         द्वारा आपुनोर सेवक येसुना आदर कितुर। मति निमाट यहुदिलोकुरक ओर येसुन पयपिहतिट, अनि
         राजपाल पिलातुस ओन दन्ड केवोर आस तासियाना विचार कितुर ते वने निमाट ओना मुने ओर येसुन
         इन्कार कितिट+। 14 अनि निमाट इन्कार कितिट ओर येसुन खरोय पवित्र अनि परमेस्वरना मुने येताना योग्य मतोर।
         अनि ओना बदला वरोर हव्कवालतुन मिया साटि तासिविर इन्जोर निमाट विनन्ति कितिट+। 15 जिवनता झरातुन निमाट हव्कतिट ते वने परमेस्वर ओन हातोरिगाडाल असा जिवेहकितुर। माक इद
         पोल्लोता गवाह मन्तोरोम। 16 अनि येसुना पोरोयते मन्ता ओद विस्वासता कारण ओनाय पोरोयता लाव निमाट हुळान्तोरिट अनि
         पुन्तोरिट येर मानेयतुन सुदरे कितोर। अनि येसुनिगा मन्ता ओदे विस्वास येन निमाट सबोय
         लोकुरा मुनेय सुदरे कितोर।”17 पतरस असा लोकुरकुन इतुर, “मति इदेक हे नावोर बायि-दादालोरक केन्जाट! निमाट अनि मिवोर
         नेता लोकुरक येसुन विरुद बाताल कितिट ओद अन्जानते कितिट इन्जोर इदेक नना पुन्तोना। 18 मति ओनोर मसि पकाय तकलिप सहेन कियानुर इन्जोर बोव पोल्लोनुंग परमेस्वर सबोय परमेस्वरना
         पोल्लो वेहवालना टोडिताल पहलेय वेहच मतोर अदेन ओर इदे रितिते पुरा कितुर। 19 पाप कियाना बन्द किस परमेस्वरनिके मलस वायकिट ते मिया पापतुन मापि पुटि, 20 मिया साटि प्रबुनिकेडाल गिरदाता बेरा वायार अनि ओर मुनेटाले मिया साटि मसि आस निवळे किस
         मतोर ओर येसुन लोहिर। 21 परमेस्वर सिरानताल परमेस्वरना पोल्लो वेहवाल आपुनोर पवित्र लोकुरा+ टोडिताल वेहतोर ओव सबोय पोल्लोनुंग सुदरे कियानावनाह येसु स्वरगतिगा मनिर इन्जोर जरुरि
         मन्ता। 22 ‘प्रबु परमेस्वर, मिवोर तमोहनिगाडाल मिया साटि नावोर लेहका वरोर परमेस्वरना पोल्लो वेहवालिन
         निपिहनुर, ओर मिकुन बाताले इनिर अदेन निमाट केन्जकिट+। 23 मति बोर मानेयक ओर परमेस्वरना पोल्लो वेहवालिन केन्जोर आयनुरक ते ओरकुन लोकुरकनिगाडाल
         संपुर्ण नाश कियानुर’ इन्जोर मूसाल इन्ज मतोर+। 24 अनि शमुवेलताल बचोक परमेस्वरना पोल्लो वेहवाल वातुरक ओरक सबोय लोकुरक इव दियाता बारेते
         वेहतुरक। 25 अनि परमेस्वर सिरानते परमेस्वरना पोल्लो वेहवालोरा द्वारा हिता ओद वाचाता वारिस निमाट
         मन्तोरिट। अनि ‘दरतिता सबोय परिवार निया वंशता द्वारा आशिष पुटहानुर’ इन्जोर वळकस अब्रहामनासंग
         अनि मिवोर आजि-दादिलोरासंग परमेस्वर किता करारता वारिस वने निमाट मन्तोरिट+। 26 मियागाडाल सबोय लोकुरक आपुना खराब बुतोंग बन्द किहिस आशिष हेविर इन्जोर परमेस्वर आपुनोर
         सेवक येसुन तेहच पहले मिया हेरे लोहतुर।”

हजोर सभाता मुने पतरस अनि युहन्ना41 पतरस अनि युहन्ना लोकुरासंग वळकसोर मतोरक असके याचक लोकुरक अनि मन्दिरतुन केपवालोर सयनिक
         लोकुरा अदिकारि अनि सदुकि+ लोकुरक ओरा हेरे वातुरक। 2 पतरस अनि युहन्नाल लोकुरकुन करिहन्दुर अनि येसुना उदाहरण हिस हातोरिगाडाल असा जिवेमायानाता
         बारेते वेहन्दुर इन्जोर ओरक पकाय होंग आतुरक। 3 ओरक पतरस अनि युहन्नानतुन पयतुरक अनि पोळद मुलस मता+ इन्जोर दुसरो दियावनाह जेहलदिगा इरतुर। 4 मति ओरक वेहता पोल्लोतुन केन्जवालोरक निगाडाल पकाय लोकुरक विस्वास कितुर, अनि विस्वास
         केवालोरक सेयुंग हजारता हेरे मानेयक मतोरक।5 दुसरो दिया यहुदि अदिकारि अनि यहुदि दरमता नेता लोकुरक अनि यहुदि नियमतुन करिहवालोरक
         सबोय लोकुरक येरुसलेमतिगा जमा आतुरक। 6 अनि हजोर याजक हन्ना अनि कयफा, अनि युहन्ना अनि सिकन्दर अनि हजोर याजकना परिवारतोर दुसरो
         सबोय याजक लोकुरक अगा मतोरक। 7 “निमाट इद बुतो कियान साटि बोर मिकुन अदिकार हितोरिट?” इन्जोर ओरक पतरास अनि युहन्नानिन
         केयस ओरा नडुम निपिहच पुच्चेमायिला लागतुरक। 8 असके पतरस पवित्र आत्माते परिपूर्ण नियन्त्रन आस ओरकुन इतुर, “हे अदिकारिलोरक अनि यहुदि
         दरमता नेता लोकुरक, 9 येर कमजोर मानेयतुन किता भलायिता कारण अनि ओर बदाम बेस आतुर इन्जोर नेन्ड माकुन ओना बारेते
         पुच्चेमायिला आतोरिट, 10 निमाट कुरुस पोरो अन्जिहच हव्कतिट अनि परमेस्वर हातोरिगाडाल असा जिवेहकितुर ओर नासरितोर
         येसु मसिना पोरोयतेय येर मानेय बेस आस मिया मुने नितितोर इन्जोर निमाट सबोय लोकुरक अनि
         सबोय इस्रायेल लोकुरक पुन्ट। 11 ‘ओर निमाट मिस्रि बुतो केवालोरक बेकार समजेमास हरचिता ओदे कल मन्तोर अनि ओदे लोता पयवाता
         विशेषाल कल आतु।’ 12 दुसरो बोरे मिकुन पिसिहला परोर, माक पिसान साटि स्वरगता अडिय मानेयनिगा दुसरो बोदेय पोरोय
         परमेस्वर हेवोर आतुर।”13 यहुदि लोकुरा हजोर सभाता अदिकारि लोकुरक पतरस अनि युहन्नाना हिमत हुळतुरक, अनि येरक अनाळि
         अनि सादो मानेय मन्तोरक इन्जोर पुतुरक असके आश्चरय कितुरक, अनि येरक येसुनासंग मतोर इन्जोर
         ओरकुन पुतुरक। 14 मति बेस आस मतोर ओर मानेयतुन पतरस अनि युहन्नानासंग नितितोर हुळतुरक इन्जोर ओरा विरोदते
         ओरक बाराय इन्दिला परोर आतुरक। 15 इन्जोर ओरकुन सभाता बाहरो हन्दाना आग्या हिस ओरक आपसते विचार किया लागतुरक, 16 “माक येर मानेयकुन बाताल कियाकाट? बाक्याकि येरा द्वारा उन्दि हजोर चिन्ह तोहता मन्ता
         इन्जोर येरुसलेमतिगा मन्वालोर सबोय लोकुरकनिगा प्रगट मन्ता अनि माक अदेन आयो इन परोम।
         17 मति इद पोल्लो लोकुरकनिगा असा वेहमाकि इन्जोरक ओरक येसुना पोरोयते असा बोरे मानेयसंग
         वळकमाकिर इन्जोर माक ओरकुन धमकि हियाकाट” इन्जोर इतुरक।18 अनि पजा ओरक पतरस अनि युहन्नान असो केयतुरक “येसुना पोरोयते बाताले वळकमाट अनि बाताले
         करिहमाट” इन्जोर चेतावनि हिस इतुर। 19 मति पतरस अनि युहन्नाल ओरकुन उत्तर हितुर, “माक परमेस्वरना पोल्लोताल विळस मिया पोल्लोनुंग
         मानेमायकाट इन्जोर परमेस्वरना मुने भला मन्ता इन्जोर निमाटे न्याय किम्ट। 20 माक मिया पोल्लो मानेमाय परोम मति बोद माक हुळतोम अनि केन्जतोम ओद पोल्लो माक वळकसोर
         मनकोम।” 21-22 चमत्कारता बुतोते बेस आतोर ओर मानेय च्याळिस वरसाताल पकाय मतोर। घळेमास मता ओद घटनाता
         बारेते सबोय लोकुरक परमेस्वरना महिमा किन्दुरक। ओर लोकुरा मारे पतरस अनि युहन्नाना दन्ड
         कियाना पोल्लो हुळोर आस यहुदि नेतालोरक ओरकुन असा धमकि हिस तासितुरक।हिमत साटि विस्वासि लोकुरा प्रार्थना23 पतरस अनि युहन्नान सुटेमास पजा आपुना विस्वासि लोकुरा हेरे मलस वातुरक अनि मुक्याल याजक
         अनि यहुदि दरमता नेता लोकुरक ओरकुन इन्ज मतोर ओद सबोय ओरकुन वेहतुर। 24 इद केन्जचुन सबोय विस्वासि लोकुरक उन्दि मन आस जोरदे परमेस्वरिन इतुर, “स्वरग अनि दरति
         अनि समुद्र अनि अगा मन्ता ओद सबोय चिज अनि सबोय पोल्लोंग बनेह केवाल हे सबोयोतोर हजोर
         प्रबु+,25 ‘दुसरो जातितोर लोकुरक बाक्या पकाय होंग किन्तोरक? अनि देश देशतोर लोकुरक बाक्या बेकार
         पोल्लोता योजना किन्तोरक+?26 दरतितोर राजालोरक लळायि साटि नितिन्तोरक अनि प्रबु अनि ओनोर मसिना विरोदते अदिकारिलोरक
         उन्दि आस जमा आतुरक’इन्जोर निमा पवित्र आत्माता द्वारा आपुनोर सेवक मावोर बाबो दावुदना टोडिते इतुर।27 निमा अभिषेक किति ओर नियोर पवित्र सेवक येसुना विरुद हेरोदेस अनि पुन्तियुस पिलातुस यहुदि
         आयोर लोकुरक अनि इस्रायेल लोकुरासंग खरोय इद सहेरतिगा उन्दि आतुरक+। 28 निया लाव अनि इच्चाता अनुसार बारायि पहलेटाल निश्चित आस मता, ओद पुरा आयि इन्जोर ओरक
         अदाम कितुरक। 29 अनि इदेक हे प्रबु, ओरा धमकितुन ध्यान किम अनि, 30 नियोर पवित्र सेवक येसुना पोरोयते चमत्कारता बुतो अनि चिन्ह आयिंग इन्जोर सुदरे कियान
         साटि निमा आपुना कय मुने किम। निया पोल्लो हजोर हिमतते केन्जिहविर इन्जोर आपुनोर दासकुन
         दया किम।” 31 ओरक इदाम प्रार्थना किस मारिहतुर असके ओरक जमा आस मतोर ओद जागा होले मातु। अनि ओरक सबोय
         पवित्र आत्माता परिपूर्ण नियत्रणते आतुर अनि परमेस्वरना पोल्लो हिमतते केन्जिहसोर मतोर।विस्वासिलोरा सामुहिक जिवन32 प्रबु येसुनिगा विस्वास कितोरक उन्दि मन अनि उन्दि जिवाते मतोरक; ओरक आपुना धन संपतितुन
         नावा संपति इनोर आन्दुरक इन्जोर ओरा हेरे मता सबोय चिज आपसते तुसिन्दुरक+। 33 येसुना खास चेला लोकुरक पकाय लावते प्रबु येसुना असा जिवे मायाना गवाहि हिसोर मतोरक अनि
         ओरक सबोयकुन परमेस्वरना दया पकाय पुटसोर मता। 34 डन्ड या लोन बोना हेरे मता ते ओरक अदेन मोमस-मोमस अदेनते पुटता डबुंग तन्दुरक अनि येसुना
         खास चेला लोकुरा काल्क अडिय इरिन्दुरक, 35 अनि वरोर वरोन बदाम जरुरि मता अदेना अनुसार सबोय लोकुरकुन ओरक तुसिन्दुरक। इन्जोर ओरागा
         बोरे लोकुरकुन बाताले चिजता कमिघटि हिले आसि।36 यूसुफ पोरोयतोर सयिप्रसतिगा जनमे मातोर वरोर लेवि मतोर, येसुना खास चेला लोकुरक ओना पोरोय
         बरनबास (अर्थ हिमोतोर मरि) इरस मतोर। 37 ओना हुडुक डन्ड मता, अदेन ओर मोमतुर अनि अव डबुंग तचुन येसुना खास चेलालोरा काल्क अडिय
         इरसितुर।

हनन्याह अनि सफीराता बारेते51 मति हनन्याह पोरोयतोर वरोर मानेय अनि ओना मुत्ते सफीरा ओरक इवुरास आपुना हुडुक डन्डतुन
         मोमतुरक, 2 अनि पुटता डबुंगताल हुचुक डबुंग मुत्तेन मिलेमास आपुना हेरे इरतुर अनि हुचुक डबुंग तचुन
         येसुना खास चेलाल लोकुरा काल्कना मुने इरसितुर। 3 असके पतरस ओन पुच्चेमातुर, “हे हनन्याह! निमा पवित्र आत्माता मुने खोटाल वळकति, आपुना
         डन्डतुन मोमस पुटता डबुंगताल हुचुक डबुंग आपुना हेरे इरति इन्जोर सयतानतुन निमा आपुना
         मन्दिगा इदाम बुतो कियालाय बाक्या इदाम सन्दि हिति? 4 मोमाना मुने बाताल ओद निया हिले आसि? अनि अदेन निमा मोमसिति असके वने ओद धन बाताल मिया
         इच्चा अनुसार अदेन उपयोग किया परकि बहे? निमा इदाम खोटाल पोल्लो कियान साटि बाक्या विचार
         किति? इद खोटाल पोल्लो निमा मानेयतुन आयो मति परमेस्वरतुन वळकतोन।” 5 इव पोल्लोंग केन्जतपा हनन्याह जिवा तासिस अडिय अरतुर, अनि सबोय केन्जवालोरकुन पकाय वरे
         आतु। 6 पजा लयोर तेदचुन ओना सकुलि बनेहकितुर अनि ओन बाहरो ओस मिसितुरक।7 लगभग मून्ड गन्टाता पजा हनन्याहना मुत्ते, अगा बाताले आस मता अदेन पुनवाप, लोपा वातु।
         8 असके पतरस अदेन पुच्चेमातुर: “नाकुन वेहा बाताल निमा ओद डन्ड इचोने डबुते मोमस मन्दिट?”
         ओद इतु, “इंगो, माक इचोने डबुते मोमस हितोम।” 9 पतरस अदेन इतुर, “निमाट इवुरास प्रबुना आत्माता परिक्षा कियान साटि बाक्या उन्दि आतिट?
         हुळा! नियोर मुजोन मिसवालोरक इदेक वायनुरक, अनि ओर निकुन वने बाहरो ओस अदामे कियानुरक।”
         10 असके ओद सान्डेय जिवा तासिस ओना मुने अरतु, अनि लयोर लोपा वास अदेन हाता हुळतुरक अनि
         बाहरो ओस अदेना मुजोना हेरे मिसितुरक। 11 मसिलोकुरा सभाता सबोय लोकुरकुन अनि इव पोल्लोनुंग केन्जवालोर सबोय लोकुरकुन पकाय वरे
         आतु।येसु मसिना खास चेलालोरक किता अत्भुत बुतोंग12 येसुना खास चेला लोकुरा कयदे पकाय चिन्ह अनि चमत्कारता बुतो लोकुरा नडुम तोहन्दुर अनि
         ओरक सबोय उन्दि मन आस सुलेयमान राजाना मन्डातिगा+ जमा आन्दुरक। 13 पकाय लोकुरक ओरा वाहवा किन्दुरक ते बोरे ओरासंग मिलेमायानाता हिमत केवोर, 14 ते वने असा असा पकायि मानेयक अनि आसक प्रबुनिगा विस्वास किस मसिलोकुरा सभातासंग जुळेमासोर
         मतोरक। 15 अनि लोकुरक बिमार लोकुरकुन हरितिगा तच-तच पतरस वायनुर असके ओना दळमि ओरागाडाल बोनागाय
         अरि इन्जोर कटुल अनि चटयि पोरो हुन्जिहन्दुर: 16 इचोने आयो येरुसलेमता हेरेगुरेटा सहेरताल वने पकाय लोकुरक बिमार अनि दुष्टात्मा सतेह
         कितोरकुन तच-तच जमा किन्दुरक। अनि येसुना खास चेला लोकुरा द्वारा सबोयलोरकुन परमेस्वर
         सुदरे किन्दुर।येसुना खास चेलालोरकुन पकायि तकलिप किन्तोरक17 असके हजोर याजक अनि सदुकियाता दलतोर मतोर ओनोर संगवारिह येसुना खास चेला लोकुरा विरोदते
         पकाय हेवाते आस नितितुरक। 18 अनि ओरक येसुना खास चेला लोकुरकुन पयस जेहलतिगा बन्द किसितुरक। 19 मति नरका प्रबुनोर वरोर स्वरगदूत जेहलता कवाळ तरियस ओरकुन बाहरो तच, 20 “हन्ट, प्रार्थना लोतिगा नितस इद जिवनता पोल्लोंग सबोय लोकुरकुन वेहाट” इन्जोर इतुर।
         21 ओरक इद केन्जचुन सकार आतपा प्रार्थना लोतिगा हन्जुन उपदेश हियाला लागतुरक। असके हजोर
         याजक अनि ओनोर संगवारि वास हजोर सभातिगा इस्रायेलतोर सबोय अदिकारि लोरकुन जमा कितुर।
         अनि येसुना खास चेलालोरकुन तरीर इन्जोर जेहलतिगा लोहतुर। 22 मति ओरकुन ततान साटि हतोर, “माक जेहलतुन पकाय चवकसिते बन्द कितोम अनि केपवालोर सयनिक
         लोकुरकुन बाहरो कवाळतिगा नितितोरक हुळतोम, 23 मति कवाळ तरियतोम असके लोपा येसुना खास चेलाल लोरकुन कलियोम आतोम” इदाम ओरक मलस वास वेहतुरक।
         24 प्रार्थना लोतुन केपवालोर सयनिक लोकुरा अदिकारि अनि मुक्य याजक लोकुरक इद पोल्लो केन्जतुरक
         असके येसुना खास चेला लोकुरकुन बाताल आतु इन्जोर ओरा बारेते पकाय चिन्ताते अरतुरक। 25 अचोय बेरा बोरे वास ओरकुन वेहतुर, “हुळाट, निमाट जेहलतिगा बन्द किस मन्दिट ओरक मानेयक
         प्रार्थना लोतिगा नितस लोकुरकुन उपदेश हियाला आतोरक!” 26 असके प्रार्थना लोतुन केपवालोर सयनिक लोकुरा अदिकारि आपुना सिपायिलोरासंग हन्जुन लोकुरक
         माकुन कलदे हेमाकिर इदाम ओर लोकुरकुन वरियन्दुर इन्जोर ओरकुन जबरदस्ति केवाय ततुरक।27 इदाम ओरक येसुना खास चेलालोरकुन तचुन हजोर सभाता मुने निपिहतुर, असके हजोर याजक ओरकुन,
         28 “ओर येसुना पोरोयते उपदेश हेमाट इन्जोर माक कटोर आदेस हिस मतोरोम ते वने पुरा येरुसलेमतुन
         निमाट आपुना उपदेशते निहतोरिट अनि ओर मानेयना हायाना गुन्हा मावागा तताना निमाट इच्चा
         किन्तोरिट++” इन्जोर इतुर। 29 असके पतरस अनि येसुना दुसरो खास चेला लोकुरक हजोर याजकिन इदाम उत्तर हितुर: “मानेयना
         आग्याताल विळस माक परमेस्वरना आग्याता पालन जरुर कियाला पहाजे। 30 निमाट कुरुस पोरो अन्जहिस हव्कस मन्दिट ओर येसुन मावोर आजि-दादिलोरा परमेस्वर असा जिवेहकितुर;
         31 इस्रायेल लोरकुन पस्तेमायाना अनि पापतुन मापि केविर इन्जोर परमेस्वर ओनेय प्रबु अनि पिसिहवाल
         आस ठहरे किस आपुना तिन्दान कयबासा उपिहतुर+। 32 इव पोल्लोता माक अनि परमेस्वर आपुना आग्यातुन मानेमान्तोर ओरकुन हिता पवित्र आत्मा वने
         गवाह मन्तोर।”33 इद केन्जचुन हजोर सभातुन पकाय होंग आस ओरकुन हव्काना इच्चा कितुर। 34 मति मूसाना नियमतुन करिहवाल सबोय लोकुरक मानवाले मतोर गमालियेल पोरोयतोर वरोर परीसि मानेय
         ओर सभातिगा नितस येसुना चेला लोकुरकुन हुडुक बेरा साटि बाहरो ओयाना आग्या हितुर। 35 अनि ओर असा ओरकुन इतुर, “हे इस्रायेलोरक, निमाट बाताले येरक मानेयकनासंग कियाना इच्चा
         किन्तोरिट, ते सोबाय विचार किस किम्ट। 36 बाक्याकि इव दियाता पहले थियुदास पोरोयतोर वरोर मानेय नना वने बोरे आन्दान इदाम इन्ज
         तेदितुर, अनि नालुंग नुहकना हेरे लोकुरक ओनासंग मिलेमातुर; मति ओन हव्कतुरक अनि बचोक
         लोकुरक ओन मानेमान्दुरक ओरक सबोय हिके-होके आस नाश आतुरक। 37 ओना पजा गलीलितोर यहुदाल जनगणनाता दियाते प्रगट आतुर अनि हुचुलोर लोकुरकुन आपुना बासा
         कितुर, ओन वने हव्कतुरक अनि बचोक लोकुरक ओन मानेमान्दुरक ओर सबोय लोकुरक हिके-होके आतुरक।
         38 इन्जोर येरक मानेयकताल लके मन्ट अनि येरक मानेयकुन ओरा बुतो साटि तासिम बाक्याकि येरा
         इद योजना या इद बुतो मानेयनिकेडाल मन्ता ते ओद बुतो आपुनास नाश आयार; 39 मति ओद परमेस्वरनिकेडाल मन्दार ते अदेन निमाट नाश किया परविट अनि निमाट परमेस्वरतुन विरोद
         केवालोरक इदाम ठहरे मायकिट!” इन्जोर इन्तोर।40 असके ओरक ओना पोल्लो मानेमातुरक; अनि येसुना खास चेलालोरकुन केयस हाहितुरक अनि येसुना
         पोरोयते असा बोवे पोल्लोंग केमाट इन्जोर आदेस हिस तासितुरक। 41 असके माक येसुना पोरोयते अपमान आयान साटि योग्य ठहरे मातोम इन्जोर ओरक गिरदा आस यहुदि
         लोकुरा हजोर सभाता मुनेटाल हतुरक। 42 असा ओरक दरोज प्रार्थना लोतिगा अनि लोहक लोहक हन्जुन उपदेश कियाना अनि येसुये मसि आन्दुर
         इद सुसमाचार वेहाना रोमोर आतुरक।
         
            
               	सुलेयमाना ओसारेतिगा

               	ओर मानयेना नतुर मावागा तताना इच्चा किन्तोरिट।

               	परमेस्वरना तिन्दान कयबासा उपिहतुर मन्जे परमेस्वरना सबोयि अदिकार येसुन हितुर।

            

         
      

   
      
         6
सात सेवक लोकुरकुन आचाना61 अव दियाते चेलालोकुरा संख्या पकाय आसोर मता, असके जरुरि लोकुरक साटि दरोज जेवन तुसाना
         आपुना युनानि बोलि वळकवाल यहुदि रान्डिह आसकुन बराबर पुटोंग आन्दुंग इन्जोर युनानि बोलि
         वळकवालोर इब्रानि बोलि वळकवालोर यहुदि लोकुरा विरोदते बळबळ कियाला लागतुरक। 2 असके येसुनोर बारा खास चेलाल लोकुरक सबोय विस्वासि लोकुरकुन आपुना हेरे केयस उन्दि जागा
         मिले कितुरक, “माक परमेस्वरना पोल्लोता बुतो तासिस जेवन तिहाना सेवातिगा मनिर इन्जोर
         इद बेस आयो। 3 इन्जोर हे बायि-दादालोर, निमाट आपुनिगाडाल पवित्र आत्मातुन सबोय रितिते मानेमास मन्तोर
         पकाय ग्यानि आस सबोय लोकुरक मानेमातोर सात मानेयकुन आचकाट। अनि माक इद बुतो साटि ओरकुन
         ठहरे कियाकाट। 4 माक ते प्रार्थना अनि परमेस्वरना पोल्लोता सेवातिगा बुतो किसोर मनकोम” इन्जोर इतुरक।
         5 इद पोल्लो सबोय विस्वासि लोकुरकुन सोबाय लागतु इन्जोर ओरक विस्वासते पका अनि पवित्र आत्मातुन
         पकाय मानेमान्तोर स्तिफानुस, फिलिप्पुस, प्रुखुरुस, निकानोर, तीमोन, परमिनास, यहुदि दरम
         स्विकार किस मतोर अन्ताकियातोर नीकुलावुस इचोन लोकुरकुन आचतुरक। 6 येसुना खास चेला लोकुरा मुने निपिहतुरक अनि ओरक प्रार्थना किस ओरा तला पोरो कय इरस ओरकुन
         निवळे कितुरक।7 परमेस्वरना पोल्लो फयलेमासोर हतु अनि येरुसलेमतिगा मसिना चेलालोकुरा संख्या विळसोर हतु
         अनि यहुदि याजक लोकुरा उन्दि हजोर दल येसुना बारेता सोबाता पोल्लो येतितुरक।स्तिफानुसिन बन्दि बनेहकियाना8 स्तिफानुस परमेस्वरना दयाते पकाय लावदे लोकुरकनिगा हजो-हजोह चमत्कारता बुतो अनि चिन्हाकुन
         कितोर। 9 असके यहुदिलोकुरकनिकेडाल हुचुलोर लोकुरक वासुन स्तिफानुसनासंग वाद कियाला लागतुरक। ओर
         लोकुरक कुरेनि अनि सिकन्दरिया प्रदेशता लोकुरक साटि मता “स्वतन्त्र आतोर लोकुरा” पोरोयतोर
         यहुदि सभातोर मतोरक। किलिकिया अनि आसिया प्रदेशताल वातोर लोकुरक वने ओरासंग मतोरक। ओर
         सबोयि लोकुर वासुन स्तिफानुसिनासंग वाद-विवाद कितुरक। 10 मति पकायि ग्यानते वळकान साटि पवित्र आत्मा ओन मदत कितुर अनि ओना विरोदते ओरक वाद-विवाद
         कियाला परोर इचोन सामर्थते ओन वळकतुर। 11 पजा “माक मूसाल अनि परमेस्वरना विरुद येर अपमानता पोल्लोंग वळकानपा केन्जतोम” इदाम इन्दिला
         साटि ओरक हुचुक लोकुरकुन डबुंगना लालुच हिस तयार कितुरक। 12 ओरक अदाम किसुन लोकुरकुन अनि यहुदि अदिकारिलोकुरकुन अनि मूसाना नियमतुन करिहवालोरकुन
         भळकेह कितुरक। पजा ओरक वास स्तिफानुसतुन पयतुरक अनि यहुदि लोकुरा हजोर सभाता मुने ततुरक।
         13 अनि अगा ओना विरोद खोटाल गवाह निपिहतुरक, ओरक खोटाल गवाह इतुरक, “येर मानेय मावोर पवित्र
         प्रार्थना लोतुन अनि मूसान नियमता विरुद वळकसोर मन्तोर। 14 ओर येसु नासरि इद प्रार्थना लोतुन नाश किस मूसाल हिता नियमतुन बदलेह कियानुर” इदाम ओर
         इन्दानपा माक केन्जतोम इन्जोर ओरकुन वळकिहतुरक। 15 असके यहुदि लोकुरा हजोर सभातिगा उदितोर सबोय लोकुरक ओनाके बेस हुळतुरक ते ओना चेहरा स्वरगदूतना
         लेहका हुळतुरक।

स्तिफानुस यहुदि लोकुरा हजोर सभाता मुने वळकान्तोर71 असके हजोर याजक पुच्चेमातुर: “बाताल इव पोल्लोंग खरोय मन्तांग बहे?”2 स्तिफानुस इतुर, “हे बाबा-दादालोरक केन्जाट। मावोर बाबो अब्रहाम हारान नाटेनिगा मन्दाना
         मुने मेसोपोटामिया प्रदेशतिगा मतोर असके सबोयताल हजोर परमेस्वर ओन दिसतुर+। 3 अनि परमेस्वर ओन ‘निमा आपुना देश अनि आपुना परिवारतुन तासिस नना निकुन तोहका ओद देशतिगा
         हन’ इन्जोर इतुर। 4 असके ओर कसदिया लोकुरा देशताल पसियस हारानतिगा हन्ज मतोर। ओना बाबोना हायानाता पजा परमेस्वर
         ओन हारानताल तचुन इदेक निमाट मन्तोरिट इद देशतिगा मन्दिला हितुर+। 5 अनि ओन बाराय हक्क हेवोर आतुर, काल्क इरिला इतमेन्ड गला जागा वने हेवोर आतुर; अनि ओन
         बालक हिलेर आसि ते वने ‘इद देश निकुन अनि निया हातपा निया पेकोरा कयदे हियाका’+ इदाम परमेस्वर ओन वाचा हितुर। 6 अनि परमेस्वर ओन इदाम वने इतुर, ‘निया सन्ताननोर लोकुरक दुसरो देशतिगा परदेशि आयनुरक,
         अनि ओरक निया सन्ताननोर लोकुरकुन दास बनेहकियानुरक अनि नालुंग नुहक वरसांगवनाह ओरक मिया
         सन्ताननोर लोकुरक अगा पकायि तकलिप हियानुरक+। 7 अनि मिकुन दास कियानुरक ओर लोकुरकुन नना दन्ड हियाका, अनि पजा ओरक अगडाल पसियस इदे जागातिगा
         वासुन नावा आरादना कियानुरक+’ इन्जोर परमेस्वर इतुर। 8 अनि परमेस्वर अब्रहामनासंग उन्दि करार कितुर। ओद करारता चिन्ह कतना+ मता, अनि पजा अब्रहामिन इसहाक जनमा आतुर अनि आटवो दिया ओना कतना कितुर, अनि इसहाकताल
         याकुब अनि याकुबताल बारा पेकोरक जनमा आतुर ओरक मावोर यहुदि लोकुरा पुरकातोर मन्तोरक+।”9 स्तिफानुस असा इतुर, “ओरक पुरकातोर लोकुरक यूसुफिन हेवा किस ओन मिस्रि देशतिगा हनवालोरा
         कयदे मोमसितुरक, मति परमेस्वर ओनासंग मतोर+। 10 अनि परमेस्वर ओना सबोय तकलिपताल पिसहिच मिस्रि देशतोर राजाल फिरोना मुने येताना योग्य
         अनि बुद्धिमान बने कितुर, अनि राजाल यूसुफिन मिस्रि देशतिगा अनि आपुना सबोय परिवारतिगा
         अदिकारि आस आचतुर+। 11 असके मिस्र अनि कनानता सबोय देशतिगा हाळोक अरतु, अदेनते पकाय तकलिप आतु, अनि मावोर आजि-दादिलोरकुन
         जेवन पुटो आन्दु+। 12 मति मिस्रि देशतिगा तिन्दान साटि नुकांग, गोहक मन्तांग इदाम केन्जुन याकुब आपुना पेकोरकुन
         मन्जे मावोर आजि-दादिलोरकुन पहले बेरा लोहतुर। 13 दुसरो बेरा यूसुफ आपुना तमोलोरकुन आपुनास परिचय वेहतुर अनि यूसुफना परिवारता बारेते फिरोन
         वने समजेमातुर+। 14 असके यूसुफ आपुनोर बाबो याकुब अनि आपुना सबोय परिवारतुन केयिला लोहतुर ओरक सबलोर पन्चाहतर
         लोकुरक मतोरक+। 15 इदाम याकुब मिस्रि देशतिगा हतुर अनि अगा ओर अनि मावोर आजि-दादिलोर हातुरक+। 16 अनि ओरा मुरदांग शकेमतिगा ओतुर अनि शकेमतिगा हमोरना मरिताल अब्रहाम चान्दि हिस अस मतोर
         ओद बिजगुडितिगा ओरकुन मिसितुरक+।”17 स्तिफानुस असा इतुर, “परमेस्वर अब्रहामिन वाचा हिस मतोर ओद पोल्लो पुरा आयाना बेरा हेरे
         वातु असके मिस्रि देशतिगा मावोर यहुदि लोकुरा संख्या पकायि विळतुरक अनि पकाय आतुरक+। 18 असके यूसुफिन पुनोर दुसरो राजाल मिस्रि देशतिगा राज कितुर। 19 ओर मावोर लोकुरकुन दोखा किस मावोर आजि-दादिलोरासंग पकाय खराब व्यवहार कितुर अनि ओरा बालक
         जितो मनमाकिर इन्जोर बाहरो हरचिहला लागतु+। 20 ओद बेरा मूसाना जनमा आतु। ओर परमेस्वरना मुने दिसान साटि पकाय सोबाय मतोर। मून्ड महिनांगवनाह
         ओना पालन-पोषण ओना बाबोना लोन आतु+। 21 अनि पजा ओन बाहरो बाहरो हरचितुरक असके फिरोना पेडि ओन ताहतु अनि आपुना मरि लेहका पाले
         कितु+। 22 मूसान मिस्रिलोरा सबोय शिक्षण करिहतुर अनि ओर वळकना अनि बुतो कियाना इव रन्डास पोल्लोतिगा
         पकाय लाववाले मतोर।”23 स्तिफानुस असा इतुर, “ओर च्याळिस वरसानोर आतुर असके नावोर इस्रायेल तमोलोरकुन मिले मायका
         इदाम ओना मन्दिगा विचार वातु+। 24 ओर वरोर मिस्रितोर मानेय इस्रायेलतोर मानेयनिगा खराब व्यवहार आयानपा हुळसुन इस्रायेलतोर
         मानयतुन मदत कियाला हतुर। अनि ओन मिस्रितोर मानेयतुन हव्कस ओना खराब व्यवहारता बदला येतितुर।
         25 परमेस्वर ओना कयदाल ओरकुन पिसानुर इन्जोर ओनोर तमोलोर समजेमायनुर इदाम मूसा विचार कितुर
         मति ओरक ओद पोल्लो समजेमायोर आतुरक। 26 दुसरो दिया इवुर यहुदिलोकुरक वाहचन्दुरक असके मूसा ओरा हेरे वास, ‘हे मानेयकनिटा, निमाट
         ते तमो-तमोलोर मन्तोरिट, वरोन दुसरोन संग बाक्या खराब व्यवहार किन्तोरिट?’ इदाम वेहचुन
         ओरकुन शान्त कियाना कोसिस कितुर। 27 मति आपुना हेरेटोरकुन खराब व्यवहार किन्दुर, ओर ‘निकुन बोर मावागा अदिकारि अनि न्याय
         केवाल ठहरे कितोर?’ इदाम इन्ज मूसान गुचिहतुर। 28 ‘निमा निने मिस्रितोर मानेयतुन हव्कति बाताल ओद रितिते नाकुन वने हव्काना इच्चा किन्तोन
         बहे?’ इन्जोर पुच्चेमातुर। 29 इद पोल्लो केन्जचुन मूसाल वितितुर अनि मिध्यान देशतिगा परदेशि आस मन्दिला लागतुर, अनि
         अगा ओन इवुर पेकोरकुन उपजेह कितुर+।”30 स्तिफानुस असा इतुर, “च्याळिस वरसांग पुरा आतुंग असके सीने मटाता वारु पल्लातिगा ओन पोतियता
         जुडपि मराता किसतिगा उन्दि स्वरगदूत प्रगट आतुर+। 31 मूसान इद दर्शन हुळस आश्चरय आतु, अनि हुळान साटि ओर अदेना हेरे हतुर असके ओन प्रबुना
         इद पोल्लो केन्ज वातु। 32 ‘नना नियोर आजि-दादिलोर, अब्रहाम, इसहाक अनि याकुबनोर परमेस्वर आन्दान,’ असके मूसाल वरेते
         कसिंगसोर मराता किसितिगा हुळाना वने ओना हिमत आयो आत। 33 असके प्रबु ओन इतुर: ‘निमा नितितोन ओद जागा पवित्र जागा मन्ता इन्जोर आपुना कल्कनिगाडाल
         जोळांग टन्डा। 34 मिस्रतिगा मन्तोर नावोर इस्रायेल लोकुरा पकायि तकलिप नना खरोय हुळतोना, अनि ओरा किलाना
         केन्जतोना, इन्जोर ओरकुन पिसहान साटि रयतोना। इदेक निमा वाय, नना निकुन मिस्रि देशतिगा
         लोहका’ इन्जोर इतुर। 35 ‘निकुन मावागा अदिकारि अनि न्याय केवाल बोर ठहरे कितोर?’ इदाम इन्ज ओरक इन्कार किस मतोर
         येर मूसान परमेस्वर पोतिता मराता किसितिगा दर्शन हिस स्वरगदूतना द्वारा अदिकारि अनि पिसिहवाल
         ठहरे किस लोहतुर+। 36 येरे मानेय मिस्रि देश अनि रेंगाल समुद्र अनि च्याळिस वरसांगवनाह वारु पल्लातिगा चमत्कारता
         बुतोंग अनि चिन्ह तोहच तोहच लोकुरकुन बाहरो पसिहच ततुर+। 37 ‘परमेस्वर मिया तमोहनिगाडाल मिया साटि नावोर लेहका वरोर परमेस्वरना पोल्लो वेहवालिन लोहनुर’
         इन्जोर इस्रायेल लोरकुन इतुर ओर येर मूसा आन्दुर+। 38 अनि सिनाय मटा पोरो आपुनासंग वळकतुर ओर स्वरगदूतसंग अनि मावोर आजि-दादिलोरासंग वारु पल्लातिगा
         इस्रयेल लोकुरा सभातिगा मतोर अनि माकुन हियान साटि परमेस्वरताल जिवित पोल्लोंग पुटतुंग
         ओर येर मूसाय आन्दुर+। 39 मावोर आजि-दादिलोरा ओनांग केन्जाना इच्चा हिले आसि इन्जोर ओरक ओन इन्कार कितुरक अनि आपुना
         मन्दे ओरक असा मिस्रि देशतिके मलस हतुरक। 40 मावोर आजि-दादिलोरक हारुनिन इतुर, ‘माकुन मिस्रि देशताल बाहरो पसिहस ततुर ओर मूसान बाताल
         आतु इन्जोर माक पुनोम। इन्जोर माकुन हरि तोहान साटि पेनक बनेहकिम’ इदाम ओरक हारुनिन इतुरक+। 41 अवे दियांगते ओरक पया पिलाता उन्दि मूरति बनेहकितुरक। अनि ओद मूरतितुन बलि हितुरक। अनि
         ओरक आपुना कयदे बनेहकिस मतोर पया पिलाता ओद मूरतितिगा गिरदा कियाला लागतुरक+। 42 मति परमेस्वर ओराताल होंग आस ओरकुन आबारता खोटाल पेनकना आरादना कियान साटि तासिस मतोर।
         परमेस्वरना पोल्लो वेहवालोरा पुस्तकतिगा इदाम कोटता मन्ता:‘हे इस्रायेलना परिवारतोर लोकुरक, निमाट वारु पल्लातिगा च्याळिस वरसांगवनाहजानवरकना बलि अनि दुसरो बलिंग बाताल नाकुने हिसोर मतिट?43 निमाट आरादना कियान साटि बनेकिता मूरतिंग मतांग मोलेक पोरोयता पेनता तम्बुअनि आपुना रिफान पोरोयता पेनता हुकोतुन वने निमाट संगे ओस मन्दिट।इन्जोर आकरिते नना मिकुन बाबिलोनता होदपाकाळ ओस परदेशि कियाका+’इन्जोर परमेस्वरना पोल्लो वेहवालोरा पुस्तकतिगा कोटता मन्ता।”44 स्तिफानुस असा इतुर, “वारु पल्लातिगा मावोर आजि-दादिलोरक परमेस्वर ओरासंग मन्ता इदाम
         तोहान साटि उन्दि पवित्र तम्बु मता, मूसा हुळता ओदे आकारते इदेन बनेकियाला पहाजे इन्जोर
         परमेस्वर मूसान आग्या हितोर अदेना अनुसार बनेकिता पवित्र तम्बु+। 45 मावोर आजि-दादालोर ओद पवित्र तम्बुन येचुन आपुना मुनेटाल परमेस्वर पसिहसितुर ओर यहुदि
         आयोर लोकुरा देशतिगा यहोशुनासंग ओरक हन्दाना बेरा ओद पवित्र तम्बु वने मावोर आजि-दादालोर
         अगावनाह आपुनासंगे ओतुरक, अनि ओद तम्बु दावुद राजाना काळवनाह मता+। 46 परमेस्वर दावुद राजानिगा गिरिदा आतुर अनि ओर याकुबना परमेस्वरिन दरोज मन्दाना साटि उन्दि
         मन्दिर बनेहकियान साटि विनन्ति कितुर+। 47 मति दावुदनोर मरि सुलेयमान राजा परमेस्वर साटि मन्दिर बनेहकितुर+। 48 मति बाबो परमेस्वर मानेय आपुना कयदे बनेहकिता मन्दिरतिगा मनोर,49 ‘स्वरग नावा सिंहासन अनि दरति नावांग काल्क इराना जागा मन्ता,इन्जोर नावा साटि निमाट बोद प्रकारता मन्दिर बनेहकियाकिट?अनि नावा आराम कियानाता बोद जागा हिले!50 बाताल इव सबोय चिजक नावा कयदे बनेहकिता हिलेंग बहे इन्जोर प्रबु इन्तोर+’ इदाम परमेस्वरना पोल्लो वेहवाल इतोर बहे। 51 हे जिद्दि लोकुरक! परमेस्वरना पोल्लोसाटि मन अनि कविंग हेवोरक घमेन्ड लोकुरक मिवोर आजि-दादिलोरा
         लेहका निमाट दरोज पवित्र आत्माता विरोद किन्तोरिट+। 52 मिवोर आजि-दादिलोरक बोद परमेस्वरना पोल्लो वेहवालिन सतेह केवोर आस मतोर? परमेस्वरना मुने
         येताना योग्य आयवालना वायानाता बारेते पकाय मुनेटाले वेहतुर ओर सबोयि परमेस्वरना पोल्लो
         वेहवालोरकुन मियोर आजि-दादिलोरक ओरकुन हव्कतुरक। 53 अनि इदेक निमाट वने ओर परमेस्वरना पोल्लो वेहवालोरक वेहच मतोरक ओर परमेस्वरना मुने येताना
         योग्य आयवालिन पयपिहवाल अनि हव्कवाल आतिट। निमाट स्वरगदूतना द्वारा परमेस्वर मूसान हिता
         नियमतुन येतितिट ते वने अदेना पालन केवि आतिट।”स्तिफानुसिन कल्कने हिन्तोरक54 यहुदि नेता लोकुरक इव पोल्लोंग केन्जुन पकाय होंग आस ओना विरोद पल्क कडरे कियाला लागतुरक।
         55 मति ओर पवित्र आत्माता पुराय कबजाते आस स्वरगतिगा हुळतुर अनि परमेस्वरना महिमातुन अनि
         येसुन परमेस्वरना तिन्दान कयबासा+ नितितोर हुळस, 56 “हुळाट, नना स्वरगतुन तरियता अनि मानेयतोर मरिन मन्जे येसु मसि परमेस्वरना तिन्दान कयबासा
         नितितोर हुळिला आतोना” इन्जोर इतुर। 57 असके सबोय यहुदि अनि यहुदि नेता लोकुरक जोरदे केयस कविनुंग बन्द किस उन्दि आस ओनागा वितस
         हतुरक। 58 अनि ओन सहेरताल बाहरो पसहिस हव्कान साटि कल्कने हियाला लागतुरक। स्तिफानुसना विरोद केवालोर
         साक्षिदारक आपुनांग मुच्चाना सन्दरांग रेहच शावुल पोरोयतोर वरोर लयोरना काल्क हेरे इरसितुरक।
         59 “हे प्रबु येसु नावा आत्मातुन स्विकार किम” इदाम इन्ज ओर प्रार्थना किसोर मतोर असके ओरक
         ते स्तिफानुसतुन कल्कने हिसोर मतोरक 60 स्तिफानुस मिन्डांग टेकेकिस, “हे प्रबु, इद पाप ओरागा लावे केमा” इन्जोर जोरदे इन्जुन
         हासुन अडिय अरतुर।

शावुल मसिलोकुरा सभातुन पकायि तकलिप हिन्तोर81 शावुल स्तिफानुसिन हव्कानातिगा सहमत मतोर। प्रबुना हुचुलोर भक्त विस्वासि लोकुरक स्तिफानुसतुन
         बिजगुडितिगा मिसितुरक अनि ओना साटि पकाय किलतुरक। 2 ओदे दिया येरुसलेमता मसिलोकुरा सभातुन यहुदिलोकुरक पकाय तकलिप सुरु कितुरक। 3 शावुल लोहक लोहक होळियस मानेयक अनि आसकुन पिळींगस पिळींगस जेहलतिगा बन्द किस मसिलोकुरा
         सभातुन नाशकियाना सुरु कितुर+। अनि येसुना खास चेलाल लोकुरकुन तासिस सबोय लोकुरक यहुदि अनि सामरि देशतिगा हिके-होके
         आतुरक।सामरि प्रदेशतिगा फिलिप्पुस येसुना सोबाता पोल्लो वेहान्तोर4 बोरक हिके-होके आस मतोरक, ओरक सुसमाचार केन्जिहसोर वलियतुरक। 5 अनि फिलिप्पुस सामरि सहेरतिगा हन्जुन लोकुरकनिगा मसिना बारेते वेहिला लागतुर। 6 फिलिप्पुस किता चिन्हातुन हुळसुन अनि केन्जुन ओन वेहता ओद पोल्लोंग लोकुरक उन्दि मन लावेकिस
         केन्जतुरक। 7 पकाय लोकुरकनिगाडाल दुष्टात्मा पकाय जोरदे केयसोर पसियस हतु अनि पकाय लकवा बिमारि लोकुरक
         अनि लंगळाह लोकुरकुन वने सुदरे कितुरक। 8 इदाम सामरि सहेरतिगा पकाय गिरदा आतु।होदाल शिमोना बारेते9 मति ओद सहेरतिगा शिमोन पोरोयतोर वरोर मानेय मतोर, ओर जादु-टोना किस आपुनतुन वरोर पकाय
         हजोर मानेय आन्दान इन्जोर वेहच सामरिता लोकुरकुन चकित किन्दुर। 10 हुडलोरताल हजोहवनाह सबोयजन ओना मान किस, “येर मानेयता पोरो हजोर लाव पोरोयता पेनता लाव
         मन्ता” इदाम ओना बारेते लोकुरक इन्तोरक। 11 ओर पकाय दियाताल ओरकुन आपुना जादुता बुतोते चकित किस मतोर इन्जोर ओरक ओन पकाय मानेमान्दुरक।
         12 मति फिलिपुस परमेस्वरना राज्यता बारेते अनि येसुना पोरोयता बारेता सोबाता पोल्लो वेहन्दुर
         असके मानेयक अनि आसक इदाम ओर सबोय लोकुरक विस्वास किस बपतिस्मा येतिला लागतुरक। 13 असके शिमोन वने येसुनिगा विस्वास कितुर अनि बपतिस्मा येतस फिलिप्पुसनासंग मन्दिला लागतुर।
         ओर फिलिपुसना द्वारा आता चिन्ह अनि हजो-हजोह लावता बुतो हुळस चकित आन्दुर।सामरि सहेरतिगा पतरस अनि युहन्ना14 येसुना खास चेलाल लोकुरक येरुसलेम सहेरतिगा मतोरक। सामरि सहेरतोर लोकुरक परमेस्वरना पोल्लोतुन
         स्विकार कितुरक इन्जोर येसुना खास चेलाल लोकुरक केन्जतुरक असके ओरक पतरस अनि युहन्नान
         ओरा हेरे लोहतुरक। 15 पवित्र आत्मा पुटहिर इन्जोर ओरक हन्जुन ओरा साटि प्रार्थना कितुरक। 16 बाक्याकि इदेकवनाह पवित्र आत्मा ओर लोकुरकनिगाडाल बोनाय पोरो रयो आस मता, ओरक केवल प्रबु
         येसुना पोरोयते बपतिस्मा येतस मतोरक। 17 ओरक ओरागा कय इरतुरक असके ओरकुन पवित्र आत्मा पुटतु। 18 येसुना खास चेला लोकुरा कय इरानाते पवित्र आत्मा पुटान्ता इन्जोर शिमोन हुळतुर असके ओरा
         हेरे डबुंग तचुन इतुर, 19 “बोनागाय कय इरका ओन पवित्र आत्मा पुटि, इन्जोर इद अदिकार नाकुन वने हिम्ट” इन्जोर ओर
         इतुर। 20 पतरस ओन इतुर, “निमा परमेस्वरना दान डबुते असाना विचार किति इन्जोर निया डबुंग नियासंग
         नाश आयिंग। 21 निया मन परमेस्वरना मुने खरोय हिले इन्जोर इद पोल्लोतिगा निया हिसा अनि भाग हिले। 22 इन्जोर आपुना इद खराबताल पस्तेमास परमेस्वरतुन प्रार्थना कियाकि ते निया मन्दा विचार
         मापि आयार। 23 अनि निमा पकायि हेवा अनि परमेस्वरना मुने येताना योग्य हिले इदाम खराब बुतोता अदिकारते
         मन्तोन” इदाम नना हुळान्तोना इन्जोर इतुर। 24 असके शिमोन इदाम उत्तर हितुर, “बोव पोल्लोंग निमाट इतिट, अव पोल्लोंगनिगाडाल बोवे पोल्लोंग
         नावागा वायमाकिंग इन्जोर निमाट नावा साटि प्रबुनिके प्रार्थना किम्ट।”25 पतरस अनि युहन्ना मसिनिगा विस्वास कितोरक ओर सामरि सहेरता विस्वासि लोकुरकुन प्रबुना
         गवाहि अनि प्रबुना पोल्लो वेहचुन येरुसलेम मलस हतुरक। अनि येरुसलेम मलस हन्दानपा सामरि
         सहेरता पकाय नाटेनिगा सोबाता पोल्लो केन्जिहसोर हतुरक।फिलिप्पुस अनि कूश देशतोर अदिकारि26 पजा प्रबुनोर वरोर स्वरगदूत फिलिप्पुसतुन, “तेदा अनि येरुसलेमताल दक्षिण देशता गासा सहेरतिके
         दान्ता ओद सुनसान हरिते हन” इन्जोर इतुर। 27 ओर तेदचुन हतुर कूश देशतोर वरोर हिजळाल मानेय, कूश देशता रानि कन्दाकेना डबुंगना लेनदेन
         केवाल मंत्रीन हुळतुर, ओर आरादना कियान साटि येरुसलेम वासुन मलस दान्तोर। 28 ओर आपुना रथतिगा उदस परमेस्वरना पोल्लो वेहवाल यशायाहना पुस्तक वाचेकिसोर मन्दुर। 29 असके पवित्र आत्मा फिलिप्पुसतुन: “निमा ओद रथता हेरे हन्जुन ओदेनासंग हन” इन्जोर इतुर।
         30 फिलिप्पुस ओद रथतिके वितितुर अनि ओन परमेस्वरना पोल्लो वेहवाल यशायाहना पुस्तक वाचेकियानपा
         केन्जतुर; “निमा पुस्तक वाचेकियाला आतोन ओद निकुन समजेमान्तोन बहे?” इन्जोर पुच्चेमातुर।
         31 “बोरे नाकुन समजेहकिस वेहोर अचोनवनाह नाकुन बदाम समजेमायार?” इन्जोर ओर इतुर। अनि ओर
         अन्जकुन ओना हेरे उदिर इन्जोर ओर फिलिप्पुसतुन विनन्ति कितुर। 32 अनि पवित्र पुस्तकता बोद भाग ओर वाचेकिसोर मतोर, ओद इद मता:“ओन बेळा लेहका असकान साटि ओतुर अनि बदाम बेळा पिला असकवालना मुने कमेक मन्ता, अदामे
         ओर वने आपुना टोडि तरियोर।33 ओना अपमान कियाना बेरा ओना न्याय पुटो आतु। दरतिताल ओना जिवन ताहच मतोर। ओद पिळितोर लोकुरा
         बारेते बोर वर्णन कियानुर+?”34 असके हिजळाल फिलिप्पुसतुन पुच्चेमातुर, “परमेस्वरना पोल्लो वेहवाल इद बोना बारेते इन्तोर?
         आपुना या दुसरोना बारेते?” इन्जोर नाकुन वेहा। 35 असके फिलिप्पुस ओनासंग वळकाना सुरु कितुर, अनि इदे पवित्र पुस्तकताल सुरु किस ओन येसुना
         बारेता सोबाता पोल्लो वेहतुर। 36 अनि हन्जोर हन्जोर ओरक एर मता उन्दि तळाय हेरे अवतुरक असके हिजळाल: “हुळा इगा एर मन्ता,
         इदेक नाकुन बपतिस्मा येतान साटि बाताल अळचन मन्ता” इन्जोर इतुर। 37 (अनि फिलिप्पुस ओन इतुर: “निमा आपुना सबोय मन्दे विस्वास किन्तोन ते बपतिस्मा येतिला
         परान्तोन।” अनि ओर इतुर, “येसु मसि परमेस्वरनोर मरि आन्दुर इन्जोर नना विस्वास किन्तोना।”)
         38 असके ओर रथतुन निपहाना आग्या हितुर, अनि फिलिप्पुस अनि हिजळाल इवुरास तळायतिगा रयतुरक
         अनि फिलिप्पुस हिजळान बपतिस्मा हितुर। 39 ओरक एताल पसियस पोरो वातुर असके प्रबुना आत्मा फिलिप्पुसतुन ताहच ओतु, अनि हिजळाल पजा
         ओन हुळोर आतुर, अनि ओर गिरदा किसोर आपुना हरिते हतुर। 40 अनि पजा फिलिप्पुसिन अशदोद सहेरतिगा दिसतुर, अनि ओर कयसरिया सहेरतिगा हन्दिलातोर। अशदोदताल
         सबोयि नाटे नाटेनिगा येसुना सोबाता पोल्लो केन्जिहसोर ओर कयसरिया सहेरतिगा अवतुर।

शावुल प्रबु येसुन मिलेमान्तोर(बुतोंग २२:६-१६; २६:१२-१८)91 शावुल इदेकवनाह प्रबुना चेलालोरकुन धमकि हियाना अनि हव्काना बुतो किसोर मतोर। ओर हजोर
         याजकना हेरे हन्जुन 2 मसि विस्वास येतितोर बोरे मानेय या आसकिन हापळेमायनुंग ते ओरकुन दोहच येरुसलेम तरीर इन्जोर
         ओन दमासकस सहेरता यहुदि लोकुरा समाज मन्डिलि साटि येरुसलेमता मुक्य याजकना कयदाल अदिकारता
         चिटिंग तलकतुर। 3 शावुल मुक्य याजकना कयदाल ओद अदिकारता चिटिंग येचुन हुचुलोर लोकुरासंग हनेक हनेक दमासकस
         सहेरता हेरे अवतुर असके हुरहायने आबारताल ओना नालुंगास बासा उन्दि हजोर ज्योति मान्जतु।
         4 अनि ओर जागातिगा अरतुर, “हे शावुल, हे शावुल, निमा नाकुन बाक्या सतेह किन्तोन?” इदाम
         ओन इन्ताना उन्दि लेंग ओर केन्जतुर। 5 “हे प्रबु, निमा बोर आन्दि?” इन्जोर शावुल पुच्चेमातुर। “निमा पकाय तकलिप हिन्तोन ओर
         येसु नना आन्दान। 6 मति इदेक निमा तेदस सहेरतिगा हन; अनि अगा निमा बाताल कियाला पहाजे इन्जोर निकुन वेहानुर”
         इदाम इतुर। 7 ओनासंग मतोरक ओद पोल्लोते केन्जिन्दुरक मति बोने हुळोर आन्दुरक इन्जोर ओरक वरियस कमेक
         मतोरक। 8 असके शावुल जागातिगाडाल तेदितुर अनि कोन्डांग तरियतुर असके ओन बाराय दिसो आतु, अनि ओनासंगे
         मतोरक ओना कय पयस दमासकस सहेरतिगा ओतुरक। 9 ओर मून्ड दियांगवनाह हूळ परोर आतुर, अनि बाताले तिनोर अनि उन्नोर आतुर।शावुल बपतिस्मा येतिन्तोर10 दमासकस सहेरतिगा हनन्याह पोरोयतोर मसिना वरोर चेलाल मतोर, ओन प्रबु दर्शन हिस “हे हनन्याह!”
         इन्जोर केयतुर। “हा, प्रबु नना इगा मन्तोना!” इन्जोर ओर उत्तर हितुर। 11 असके प्रबु ओन इतुर, “निमा तेदचुन ‘सिदो हरि’ पोरोयता गलितिगा हन्जुन यहुदाना लोतिगा
         तुरतुस सहेरतोर वरोर शावुल पोरोयतोर मानेयतुन पुच्चेमाम, हुळा! ओर यहुदाना लोतिगा इदेक
         प्रार्थना कियाला आतोर, 12 अनि शावुल उन्दि दर्शन हुळतुर: हनन्याह पोरोयतोर वरोर मानेय आपुना हेरे वास आपुना पोरो
         ओना कय इरतुर असके असा हूळ परतुर” इन्जोर इतुर। 13 अनि हनन्याह उत्तर हितुर: “हे प्रबु, येर मानेय येरुसलेमतिगा निया पवित्र लोकुरासंग हजो-हजोह
         खराब बुतो कितोर इन्जोर पकाय लोकुरकनिकेडाल नना येर मानेयना बारेते केन्जतोना। 14 इदेक ओन दमासकसनिकेडाल वने वातुर। निया पोरोय येतितोरक सबोयलोरकुन दोहिर इन्जोर मुक्याल
         याजक लोकुरकनिकेडाल अदिकार पत्र ओना हेरे मन्ता” इन्जोर हनन्या उत्तर हितुर। 15 मति प्रबु ओन इतुर, “निमा हन, बाक्याकि ओर ते यहुदि आयोर लोकुरकुन अनि राजाहकुन अनि इस्रायेल
         लोकुरा मुने नावा पोरोय तोहान साटि नना आचतोर सेवक मन्तोर। 16 अनि नावा पोरोय साटि ओन बदाम-बदाम पकाय तकलिप लागार इन्जोर नना ओन वेहका” इन्जोर इतुर।
         17 असके हनन्याह तेदचुन ओद लोतिगा हन्जुन शावुलना पोरो आपुना कय इरस इतुर, “हे तमो शावुल,
         निमा असा हुळिला पहाजे अनि पवित्र आत्माता पुरा नियत्रणते आयिला पहाजे इन्जोर निमा वायानपा
         हरिते दिस मतोर ओर प्रबु येसु नाकुन मिया हेरे लोहतोर” इन्जोर इतुर। 18 अनि सान्डेय ओना कोन्डांग लोपाडाल मिळतेंग लेहका अरतुंग अनि ओर हुळिला लागस तेदचुन बपतिस्मा
         येतितुर। 19 पजा जेवनकिस लाव पुटहितुर। अनि ओर दमासकस सहेरतिगा मतोर चेलाह लोकुरासंग ओर हुचुक दियांग
         मतोर।दमासकस सहेरतिगा शावुल येसुना सोबाता पोल्लो वेहान्तोर20 अनि शावुल सान्डेय यहुदि लोकुरा समाज मन्डिलिंगतिगा हन्जुन येसुये परमेस्वरनोर मरि आन्दुर
         इन्जोर येसुना बारेते वेहिला लागतुर! 21 असके सबोय केन्जवालोर चकेमास इन्दिला लागतुरक, “येरुसलेमतिगा येसुना पोरो विस्वास किन्तोर
         लोकुरकुन नाश किन्तोर बाताल येर ओरे आयोर बहे? अनि इगा वने येसुनिगा विस्वास किन्तोर
         लोकुरकुन पयस ओरकुन दोहच मुक्या याजक लोकुरा हेरे ओयिर इन्जोर ओर वातुर” इन्जोर इतुरक।
         22 मति शावुलना वळकाना असा असा पकाय लाववाले आसोर येसु येरे मसि आन्दुर इदाम तोहचुन ओर दमासकस
         सहेरतिगा मन्वालोर सबोयि यहुदि लोकुरा टोडितुन बन्द किसोर मतोर।शावुलिन हव्कान साटि यहुदि लोकुरा योजना23 पकाय दियांग आतुंग असके यहुदिलोकुरक मिलेमास शावुलिन हव्काना योजना कितुर+। 24 मति ओरा योजनातुन शावुल पुतुर; ओरक ते ओन हव्कान साटि नरकापलिंग सहेरता पाटकतिगा केपालोरकुन
         इरतुरक। 25 मति नरका ओनोर चेलालोर ओन बूटितिगा उपिहतुरक अनि सहेरता गुटता बुकाताल वळहिच ओन अडिय
         रेहचितुरक।येरुसलेमतिगा शावुल येसुना सोबाता पोल्लो वेहिन्तोर26 शावुल येरुसलेमतिगा अवतपा ओर चेलालोकुरासंग मिलेमास मन्दाना पकाय कोसिस कितुर, मति ओर
         वने येसुना चेलाल आन्दुर इदाम ओरकुन विस्वास आयो आन्दु इन्जोर सबोय चेलालोरक ओन वरियन्दुरक।
         27 मति बरनबास ओन येचुन येसुना खास चेला लोकुरा हेरे ओतुर। येर दमासकस हन्दानपा हरितिगा
         प्रबुन हुळतुर अनि प्रबु येनासंग पोल्लोंग कितुर अनि पजा दमासकस सहेरतिगा येसुना बारेते
         हिमतते वेहतुर इन्जोर बरनबास ओरकुन वेहतुर। 28 अनि पजा शावुल येसुना खास चेला लोकुरासंग सबोय येरुसलेमतिगा हन्जोर-वासोर प्रबुना बारेते
         हिमते वेहचोर मतोर। 29 अनि युनानि बोलि वळकवालोर यहुदिलोरासंग ओर वळकाना अनि वाद-विवाद किन्दुर, मति ओरक ओन
         हव्काना कोसिस कियाला लागतुर। 30 दुसरो विस्वासि लोकुरक इद पुन्ज ओन कयसरिया सहेरतिगा ततुरक अनि अगडाल तरसुस सहेरतिगा
         लोहतुर।31 अनि पजा सबोय यहुदि अनि गलीलि अनि सामरि प्रदेशतिगा मसिलोकुरा सभातुन शान्ति पुटतु अनि
         विस्वासि लोकुर प्रबुना वरेते ताकसोर अनि पवित्र आत्माता मदतते आपुना विस्वासतिगा मजबुत
         आस विळसोर हतुर।लुदा अनि याफा सहेरतिगा पतरसना द्वारा अत्भुत बुतो तोहिन्तोर।32 पजा पतरस सबोय जागातिगा वलियसोर लुदा सहेरतिगा मन्जोर मतोर पवित्र लोकुरा हेरे वने अवतुर।
         33 अगा ओन एनियास पोरोयतोर लकवा बिमारितोर वरोर मानेयिन मिलेमातुर, ओर आट वरसाताल कटुलतिगा
         अरस मतोर। 34 पतरस ओन इतुर, “हे एनियास! येसु मसि निकुन सुदरे किन्तोर। तेदा, आपुना बोतरि ताहा” इन्जोर
         इतुर; असके ओर सान्डेय तेदस नितितुर। 35 असके लुदा अनि शारोनतोर सबोय मन्वालोर अनियासिन हुळस प्रबुनिगा विस्वास कितुरक।36 याफातिगा तबिता पोरोयता उन्दि विस्वासि आळ मन्जोर मता। (अदेना पोरोयता अर्थ कोडराल इन्जोर
         मता)। ओद पकाय सोबाय बुतो अनि दान किसोर मता। 37 अवे दियाते ओद बिमार आस हातु, अनि ओव अदेन एर तुंगस पोरोडा माळिता खोलितिगा इरतुंग। 38 लुदा सहेर याफा सहेरता हेरे मता+, इन्जोर पतरस अगा मन्तोर इदाम चेलालोर केन्जचुन, “मावा हेरे वायान साटि बेरा केमा” इन्जोर
         विनन्ति कियान साटि इवुर मानेयकुन ओना हेरे लोहतुर। 39 असके पतरस ओरासंग हतुर, पतरस अगा अवतपा ओरक पतरसिन पोरोडा माळिता खोलितिगा ओतुर। अगा
         सबोय रान्डिह आसक किलसोर पतरसना हेरे वास नितितुंग, अनि तबिता ओरासंग मन्दानपा बनेकिता
         कुरतांग अनि सन्दरांग पतरसिन तोहिला लागतुंग। 40 असके पतरस सबोय लोकुरकुन बाहरो लोहतुर अनि मिन्डांग टेकेकिस प्रार्थना कितुर अनि तबिताना
         मुरुदातिके हुळस इतुर, “हे तबिता, तेदा।” असके ओद आपुना कोन्डांग तरियतु, अनि पतरसिन
         हुळस तेदस उदित। 41 ओर कय हिस अदेन तेहतुर, अनि पजा परमेस्वरना पवित्र लोकुरक अनि रान्डिह आसकुन लोपा केयस
         अदेन जिवित मन्ता इन्जोर तोहतुर। 42 इद पोल्लो सबोय याफातिगा फयलेमातु अनि पकाय लोकुरक प्रबुनिगा विस्वास कितुरक। 43 अनि पतरस याफा सहेरतिगा तोलांगता बुतो केवाल शिमोना लोतिगा पकाय दियांगवनाह मन्दुर।

               	लुदा सहेर जोपा सहेरता दहा किलोमिटर दक्षिण-पूरव भागते मता।

            

         
      

   
      
         10
पतरस अनि कुरनेलियुस101 कयसरिया सहेरतिगा कुरनेलियुस पोरोयतोर वरोर मानेय मतोर। ओर रोमि देशता “इतालियानि” पोरोयता
         सयनिक दलतोर अदिकारि मतोर। 2 ओर परमेस्वरनिगा सोबायि विस्वास केवाल मतोर। अनि ओर आपुना सबोय परिवारतासंग परमेस्वरतुन
         वरियन्दुर अनि जरुरि लोकुरकुन दान हेवाल अनि परमेस्वरना मुने रोज प्रार्थना केवाल मतोर।
         3 ओर उन्दि दिया मून्ड नेकाना हेरे, “हे कुरनेलियुस” इन्जोर वरोर स्वरगदूत ओन केयसुन ओना
         हेरे लोपा वायाना उन्दि दर्शन सोबाय दिसतुर। 4 कुरनेलियुस ओन बेस हुळसुन वरियतुर अनि ओन “हे प्रबु, बाताल मन्ता?” इन्जोर पुच्चेमातुर।
         ओर कुरनेलियुसतुन इतुर, “निया प्रार्थनांग अनि निया दान्तांग सोबाय बुतो परमेस्वर हुळतुर।
         अनि परमेस्वर निकुन आल्हान्तोर। 5 अनि इदेक याफा सहेरतिगा बोरे मानेयकुन लोहच पतरस पोरोयतोर शिमोनतुन केया। 6 ओर तोलाता बुतो केवाल शिमोना लोन वरताल मन्तोर, ओना लोन समुद्रता टकाहेरे मन्ता” इन्जोर
         इतुर। 7 ओनासंग वळकस मतोर ओर स्वरगदूत हतुर असके ओर इवुर सेवक अनि ओना हेरे हाजर मन्जोर मतोर
         ओरागाडाल परमेस्वरिन वरे इरवाल सिपायितुन केयतुर। 8 अनि ओरकुन सबोय पोल्लोंग सोबायि वेहच याफा सहेरतिगा लोहतुर।पतरस प्रार्थना कियाना बेरा दर्शन हुळिन्तोर9 दुसरो दिया ओरक ताकसोर ताकसोर याफा सहेरता हेरे अवतुर असके दुपाडे पतरस प्रार्थना कियान
         साटि ढाबातिगा अन्जतुर। 10 अनि ओर प्रार्थना किसोर मतोर असके ओन करवस्तु अनि बाताले तिन्दाना इच्चा किन्दुर, मति
         ओरक जेवन तयारि किसोर मतोर असके ओर उन्दि दिव्य दर्शन हुळतुर। 11 अनि आबार तरियतु अनि उन्दि हजोर चादर लेहका बोदे चिज ओद चादरता नालुंगास कोन्टांग पयताप
         दरतितिगा रयिला आता इदाम हुळतुर। 12 अगा दरतिता सबोय प्रकारतांग नालुंग काल्कवाले जानवर अनि पोटाते दान्तांग अव जानवर अनि
         आबारता पिटेंग मतांग।13 अनि “हे पतरस, तेदा अनि इवेहकुन हव्कस तिन” इदाम ओन इन्दाना उन्दि लेंग ओर केन्जतुर।
         14 मति पतरस इतुर, “आयो प्रबु, बसकेय आयो, बाक्याकि नना बोदे विटाळ अनि अशुद्ध चिज बसकेय
         तिनोने।” 15 असा दुसरो बेरा ओद लेंग ओन इतुर, “परमेस्वर बोदायि शुद्ध ठहरे कितोर, अदेन निमा विटाळ
         मन्ता इदाम विचार केमा” इन्जोर इतुर। 16 मून्ड बेरा इदामे आतु, असके सान्डेय ओद हजोर चादर लेहका मन्ता ओद चिज आबार पोरो ताहतुर।17 इद दर्शनता अर्थ बाताल मन्ता इन्जोर पतरस विचार किसोर मतोर असके कुरनेलियुस लोहच मतोर
         ओर मानेयक शिमोनना लोता पत्ता लावेकिस कवाळ मुने वास नितितुरक। 18 अनि “पतरस पोरोयतोर शिमोन बाताल ओर इगाय वरताल मन्तोर?” इन्जोर ओरक जोरदे पुच्चेमायिला
         लागतुरक। 19 पतरस ओद दर्शनता बारेते विचार किसोरेय मतोर असके, “हुळा, मुवुर मानेयक निकुन पळकिला आतोरक।
         20 इन्जोर तेदचुन अडिय हन अनि हनोन या दायका इदाम विचार केवाय ओरासंग हन बाक्याकि ननाय ओरकुन
         लोहतोना” इन्जोर पवित्र आत्मा ओन इतुर। 21 असके पतरस अडिय रयस ओरक मानेयकुन, “हुळाट, निमाट पळकिला आतोरिट ओर ननाय आन्दान। निमाट
         बाक्या वातोरिट?” इन्जोर पुच्चेमातुर। 22 ओरक इतुरक, “सयनिक दलतोर अदिकारि कुरनेलियुस परमेस्वरना मुने येताना योग्य अनि परमेस्वरतुन
         वरियवाल अनि सबोय यहुदि लोकुरा सोबायि गवाहि पुटतोर मानेय मन्तोर। ओर निकुन आपुना लोन
         केयस नियाकेडाल परमेस्वरना पोल्लो केन्जिर इन्जोर ओन वरोर पवित्र स्वरगदूत सुचेह कितोर”
         इदाम ओर पतरसिन इतुरक। 23 पतरस ओरा विनन्तितुन स्विकार कितुर। अनि नरका लोपा वास ओनासंग मन्दान साटि पतरस ओरकुन
         केयतुर।कुरनेलियुसना लोन पतरसअनि दुसरो दिया पतरस कुरनेलियुस लोहतोर लोकुरासंग कयसरिया सहेरतिके हतुर, अनि याफा सहेरता
         तमोहनिगाडाल हुचुलोर लोकुरक पतरसनासंग हतुरक। 24 दुसरो दिया ओरक कयसरियातिगा अवतुरक असके कुरनेलियुस आपुना परिवार अनि प्रिय गोतयाहकुन
         आपुना लोतिगा जमा किस ओरा साटि हर हुळन्दुर। 25 पतरस कुरनेलियुसना लोन लोपा वान्दुर असके, कुरनेलियुस ओन मिलेमातुर अनि ओनांग काल्क अरस
         ओन नमस्कार कितुर। 26 मति पतरस ओन “तेदा, नना वने वरोर मानेय आन्दान” इन्जोर वेहचुन ओन तेहचितुर। 27 अनि ओनासंग वळकसोर पतरस लोपा हतुर, अनि पकाय लोकुरक अगा जमा आतोर हुळस 28 ओरकुन इतुर, “यहुदि आयोर लोकुरासंग संगत कियाना या ओरा लोन हन्दाना यहुदि लोकुरा नियमता
         विरोद मन्ता इन्जोर निमाट पुन्तोरिट मति बोरे मानेयतुन ‘विटाळ’ या ‘अशुद्ध’ इन्जोर इनोन
         आयका इदाम परमेस्वर नाकुन तोहतोर। 29 इन्जोर निमाट नाकुन केयति ते नना बाताले इनवाय इगा वातान। नाकुन बोद बुतो साटि निमाट
         केयतोन इन्जोर इदेक वेहा।”30 कुरनेलियुस इतुर: “नालुंग दियांग मुने, इदे बेरा नना आपुना लोतिगा पियाल मून्ड नेकाना
         हेरे प्रार्थना किसोर मन्दान ते मान्जतांग सन्दरांग करस मतोर वरोर मानेय नावा मुने वास
         नितितुर। 31 अनि ओर इन्दिला लागतुर, ‘हे कुरनेलियुस, निया प्रार्थना केन्जतोर अनि गरिब लोकुरकुन निया
         दान हियाना बुतोतुन परमेस्वर आल्हितोर। 32 इन्जोर बोने याफा सहेरतिगा लोहच पतरस पोरोयतोर ओर शिमोनिन केया। ओर समुद्रता टकाहेरे
         तोलाता बुतो केवाल शिमोना लोतिगा वरताल मन्तोर।’ 33 असके नना सान्डेय लोकुरकुन निया हेरे लोहतान, अनि निमा वातिते बेस आतु। परमेस्वर निकुन
         इतोर ओद सबोय पोल्लोंग केन्जाट इन्जोर माक सबोय इदेक इगा परमेस्वरना मुने मिलेमातोरोम”
         इन्जोर इतुर।पतरस कुरनेलियुसना लोतिगा वळकान्तोर34 असके पतरस इतुर: “परमेस्वर बोनाय भेदभाव केवोर इन्जोर 35 परमेस्वरिन वरियस ओना मुने येताना योग्य बुतो किन्तोर सबोय देशतोर लोकुरकुन ओर स्विकार
         किन्तोर+ इन्जोर नना इदेक समजेमातान। 36 शान्तिता सोबाता पोल्लो सबोयलोरा प्रबु येसु मसिना द्वारा वेहिच आपुना पोल्लो परमेस्वर
         इस्रायेल लोकुरा हेरे लोहतुर। 37 बोद बपतिस्मा हेवाल युहन्नान बपतिस्माता बारेते वेहतुर अनि पजा गलील प्रदेशताल सुरु आस
         सबोय यहुदि प्रदेशतिगा फयलेमाता ओद पोल्लो निमाट पुन्तोरिट। 38 नासरितोर येसुन पवित्र आत्मा अनि लावदे परमेस्वर बदाम अभिषेक कितुर अनि ओर बदाम सोबाय
         किसोर सयताना कारण सतेहकिस मतोर सबोयलोरकुन सुदरे किसोर वलियतुर इन्जोर निमाट पुन्तोरिट।
         परमेस्वर ओनासंग मतोर। 39 यहुदि देश अनि येरूसलेमतिगा वने ओर कितोर सबोयि बुतोतुन माक गवाहि मन्तोरोम। अनि ओरक
         ओन कुरुस पोरो अन्जिहिच हव्कस वाटतुर। 40 परमेस्वर ओर येसुन तिसरो दिया असा जितो कितुर, अनि ओर लोकुरा मुने प्रगट वने कितोर; 41 सबोय लोकुरकुन ओर दिसो मति गवाहि साटि परमेस्वर मुनेटाले आचतोर केवल माकुने ओर दिसतुर।
         ओर हातोरिगाडाल असा जिवेमातपा माक ओनासंग तितोम-उतोम। 42 जिवित मन्तोरक अनि हातोर मन्तोरक सबोय लोकुरा न्याय कियान साटि परमेस्वर ठहरे कितुर ओर
         येरेय मन्तोर इन्जोर लोकुरकनिगा वळकान साटि अनि गवाहि कियान साटि ओर माकुन आग्या हितुर।
         43 ओनिगा विस्वास किन्तोर बोरे मानेयतुन ओना पोरोयता द्वारा पापतुन मापि पुटार इन्जोर सबोय
         परमेस्वरना पोल्लो वेहवालोर गवाहि हिन्तोरक।”यहुदि आयोर लोकुरिगा पवित्र आत्मा रयिन्तोर44 पतरस इव पोल्लोंग वळकसोरे मतोर असके परमेस्वरना पोल्लो केन्जवालोरा सबोय लोकुरकनिगा पवित्र
         आत्मा रयतुर। 45 ओरक अन्जान बोलिंग वळकान्तोरक अनि परमेस्वरना महिमा किन्तोरक इन्जोर केन्जुन, 46 याफा सहेरताल पतरसनासंग वास मतोरक ओर कतना आतोरक यहुदि विस्वासि लोकुरक, कयसरिया सहेरतिगा
         कुरनेलियुसना लोतिगा यहुदि आयोर लोकुरकनिगा पवित्र आत्माता दान आता इन्जोर हुळस ओर सबोय
         लोकुरक चकेमातुरक+। 47 असके पतरस “मावा लेहका पवित्र आत्मा पुटहितोरक येरकुन एरतिगा बपतिस्मा येतमाकिर इन्जोर
         बोरक रोमिहला परान्तोरक?” इन्जोर इतुर। 48 अनि पतरस ओरकुन येसु मसिना पोरोयते बपतिस्मा हेविर इन्जोर आग्या हितुर। असके ओर हुचुक
         दियांग असा ओरासंग मनिर इन्जोर ओरक ओन विनन्ति कितुरक।

               	बाक्याकि केवल यहुदि लोकुरे परमेस्वरना लोकुरक मन्तोक इदाम ओर विस्वास कितोरक।

यहुदि आयोर लोकुरा नडुम परमेस्वर किता बुतोता बारेते पतरस येरुसलेमतिगा स्पष्ट वळकान्तोर111 पजा यहुदि आयोर लोकुरक वने परमेस्वरना पोल्लो मानेमातोर इन्जोर येसुना खास चेलाल लोकुरक
         अनि यहुदि प्रदेशतिगा मनवालोर तमोलोरक केन्जतुरक। 2 इन्जोर पतरस येरुसलेमतिगा वातुर असके कतना कितोर यहुदिलोकुरक ओनासंग वाद-विवाद कियाला
         लागतुरक। 3 “निमा कतना आयोर लोकुरकनिगा हन्जुन ओरासंग बाक्या तिति” इदाम इतुर। 4 असके पतरस ओरकुन सुरुवाताल ओळीय-ओळीय समजेह किस वेहतुर, 5 “नना याफा सहेरतिगा प्रार्थना किन्दान असके उन्दि दरशन हुळतान, आबारताल हजोर चादर लेहका
         नालुंगास कोन्टांग पयताप लेहका उन्दि चिज आबारताल रयस नावा हेरे वातु। 6 नना अदेन बेस हुळतान असके अगा दरतितांग नालुंग काल्कवाले जानवरक अनि केळाता जानवरक अनि
         पोटाते दान्तांग अव जन्तुंग अनि आबारतांग पिटेंग हुळतान। 7 अनि ‘हे पतरस तेदा, हव्कस तिन’ इदाम नावासंग वळकता उन्दि लेंग वने केन्जतान। 8 ओद लेंग केन्जुन नना इतान: ‘आयो प्रबु, आयो! विटाळ या अशुद्ध चिज नना बसकेय तिनोन।’ 9 आबारताल असा ओद लेंग ‘परमेस्वर बोदायि शुद्ध कितोर अदेन निमा विटाळ इनमा’ इन्जोर इतुर।
         10 मून्ड बेरा इदामे आतु असके सबोय चिज असा आबार पोरो ताहतुर। 11 अनि सान्डेय कयसरियाताल कुरनेलियुस पोरोयतोर वरोर मानेय नावा हेरे लोहच मतोर ओर मुवुर
         मानेयक माक मतोरोम ओद लोन मुने वातुरक। 12 ओरा बारेते बोदे शंका केवाय ओरासंग हन्दिला इन्जोर पवित्र आत्मा नाकुन वेहतुर। अनि येरक
         सारुंग तमोलोरक वने नावासंग वातुरक; अदाम माक कयसरिया सहेरतिगा कुरनेलियुस पोरोयतोर मानेयना
         लोन हतोम। 13 कुरनेलियुस आपुना लोतिगा वरोर स्वरगदूत नितितोर हुळतुर अनि ओर स्वरगदूत ओन ‘याफा सहेरतिगा
         मानेयकुन लोहच पतरस पोरोयतोर शिमोनिन केया, 14 निमा अनि निया सबोय परिवारतुन पिसहाना पुटान साटि मन्ता परमेस्वरना पोल्लो ओर निकुन इन्दानुर’
         इदाम स्वरगदूत ओरकुन वेहतुर इन्जोर ओर माकुन इतुरक। 15 नना ओरकुन वळकसोर मन्दाना असके पवित्र आत्मा सुरुते मावागा रयस मता अदामे ओरागा वने रयतु।
         16 असके नना: ‘युहन्नाल ते एते बपतिस्मा हितुर, मति निमाट पवित्र आत्माते बपतिस्मा येतकिट+’ इदाम प्रबु इन्ज मतोर ओद पोल्लो आल्हितान। 17 इन्जोर प्रबु येसु मसिनिगा विस्वास कियानाते पुटस मन्ता ओदे दान ओरकुन वने परमेस्वर हितुर
         ते परमेस्वरतुन रोके कियान साटि नना बोर मन्तोना?” 18 ओरक इद केन्जचुन पतरसना विरोद वाद कियाना बन्द किस कमेक मतोरक: “असके ते परमेस्वर यहुदि
         आयोर लोकुरकुन वने अनन्त जिवन साटि पस्तेमायाना दान हितोर” इदाम इन्जुन परमेस्वरना महिमा
         कियाला लागतुर।अन्ताकिया सहेरतिगा मसिलोकुरा सभाता सुरुवात19 स्तिफानुसना घटनाते आता पकाय तकलिपते हिके होके आस मतोरक सबोय विस्वासि लोकुरक केवल यहुदिलोकुरकुन
         येसु मसिना सोबाता पोल्लो वेहचोर फिनिके प्रदेश अनि सायिप्रस पोरोयता समुद्र नडुमता टापु
         अनि अन्ताकिया सहेरतिगा वने वलियसोर वलियसोर हतुरक+। 20 मति ओरागाडाल हुचुक सायिप्रसलोरक अनि कुरेनिलोरक मतोरक; ओरक अन्ताकियातिगा हन्जुन युनानि
         लोरकुन वने प्रबु येसुना सुसमाचारता पोल्लोंग केन्जहिला लागतुरक। 21 प्रबुना लाव ओरागा मता अनि पकाय लोकुरक विस्वास किस प्रबुनिके मलतुरक। 22 अन्ताकिया सहेरता मसिलोकुरा सभाता बारेता इद चर्चा येरुसलेम सहेरता मसिलोकुरा सभातिगा
         केन्जतुरक असके ओरक बरनाबासतुन अन्ताकिया लोहतुरक। 23-24 ओर बरनबास वरोर सोबाय मानेय मतोर; अनि ओर पवित्र आत्मातुन मानेमास परमेस्वरनिगा सोबाय
         विस्वास केवालोर मतोर, ओर अगा अवस परमेस्वर लोकुरा पोरो हिन्तोर आशिष हुळस गिरदा आतुर
         अनि जिवालावे किस प्रबुनिगा विस्वास किम्ट इन्जोर सबोयलोरकुन उपदेश हितुर। अनि दुसरो
         पकाय लोकुरक प्रबुनिगा विस्वास कितुरक। 25 असके ओर शावुलिन पळकान साटि तरसुसतिगा हतुर। ओर शावुलिन मिलेमातुर असके ओन अन्ताकियातिगा
         ततुर। 26 अनि ओरक उन्दि वरसाहवनाह अन्ताकिया सहेरता मसिलोकुरा सभातासंग मिलेमासोर पकाय लोकुरकुन
         उपदेश हिसोर मतोर। अनि मसिना चेलाह लोकुरकुन सबोयता पहले अन्ताकियातिगाय “मसिलोकुरक”
         इदाम पोरोय केयतुरक।27 अवे दियांगते हुचुलोर परमेस्वरना पोल्लो वेहवालोरक येरुसलेमताल अन्ताकिया वातुरक। 28 ओरागाडाल वरोर परमेस्वरना पोल्लो वेहवालना पोरोय अगबुस मता। ओर नितस सबोय दुनियातिगा
         पकाय दुष्काळ अरार इन्जोर पवित्र आत्माता द्वारा भविष्यवाणि कितुर। अनि ओद दुष्काळ रोमि
         देशता क्लवुदियुस पोरोयता हजोर राजाना काळते अरतु++। 29 असके चेलालोरक सबोयजन आपुना धनता अनुसार यहुदियातिगा मन्वालोर विस्वासि लोकुरा मदत साटि
         हुचुक मदत लोहिर इन्जोर चेलालोरक निर्णय कितुरक। 30 ओरक डबुंग जमा किस बरनबास अनि शावुलना कयदे हितुरक। ओरक ओव डबुंग यहुदा प्रेदेशता मसिलोकुरा
         सभाता मुक्या लोकुरकनिके लोहतुरक।

हजोर राजाल हेरोदेस याकुबिन हव्किहन्तोर अनि पतरसिन जेहलतिगा वाटान्तोर121 ओदबेरा हेरोदेस राजाल मसिलोकुरा सभाता पकाय लोकुरकुन सतेह कियाना सुरु कितुर। 2 ओर युहन्नानोर तमो याकुबिन तलवारते हव्किहतुर। 3 यहुदिलोकुरक इदेनते पकाय गिरदा आन्तोरक इन्जोर ओर हुळसुन ओर पतरसिन वने पयतुर। ओव दियांग
         यहुदि लोकुरा अखमिरि रोटिता पसहा हनुमता दियांग मतांग। 4 ओर ओन पयस जेहलतिगा वाटतुर। पसहा हनुमता पजा ओन लोकुरा मुने तरीर इन्जोर हजोर राजाल हेरोदेस
         विचार किस इदाम कितुर। इन्जोर नालुंग-नालुंग सिपायिलोरा नालुंग दल ओन केपान साटि इरतुर+। 5 इदाम पतरसिन जेहलतिगा बन्द किस इरतुर, मति मसिलोकुरा सभा ओना साटि मन लावेकिस परमेस्वरतुन
         प्रार्थना किन्दुरक।पतरसिन स्वरगदूत जेहलतिगाडाल बाहरो ततिन्तोर6 हजोर राजाल हेरोदेस पतरसिन लोकुरा मुने तचुन न्याय कियाना विचार किता ओद दियाता मुनेटाल
         नरका पतरस रन्ड साकरिते दोहच इवुर सिपायिना नडुम हुन्जस मतोर। अनि जेहलता कवाळता मुने
         केपवालोर सिपायि लोकुरक जेहल केपसोर मतोरक। 7 ते सान्डे प्रबुनोर वरोर दूत अगा दिसतुर अनि पतरस कयिदिते मतोर ओद खोलितिगा वेळिचि मान्जतु,
         अनि ओर पतरसिन कय इटस ओन “सान्डे तेदा” इन्जोर इतुर। अनि सान्डे पतरसिना कयदाल साकरिंग
         लेंगतुंग। 8 असके स्वरगदूत पतरसिन, “नळितुन दोहच जोळांग करा” इन्जोर इतुर। ओर अदामे कितुर। पजा ओर
         ओन इतुर, “निया सन्दरांग करस नावा परके वाय।” 9 पतरस पसियस स्वरगदूतना परके हतुर, मति इद सबोयि खरोय स्वरगदूत कियाला आतोर इन्जोर ओर
         पुनोर आन्दुर, मति नना इद दर्शन हुळिला आतोना इन्जोर ओर विचार कितुर। 10 ओरक पहले अनि दुसरो कवाळता केपवालोरकुन तासिस मुने विळसोर सहेरतिके दान्ता कचिता पाटक
         हेरे अवतुरक। ओद पाटक ओरा साटि आपुनास तरियतु। अनि ओरक अगडाल बाहरो पसियस उन्दिय गलिताल
         हतुर, अनि सान्डेय स्वरगदूत ओन तासिस हतुर। 11 असके पतरस आपुना जिवनते बाताल आतु इन्जोर सोबायि समजेमास “इदेक प्रबु आपुनोर स्वरगदूत
         लोहच नाकुन हेरोदेसना कयदाल अनि यहुदि लोकुरा सबोयि खराब योजनाताल नाकुन पिसिहतोर इन्जोर
         खरोय नना पुतान” इन्जोर इतुर।12 पतरस आपुना जिवाते बाताल आतु इन्जोर सोबाय पुन्जुन ओन मरियमना लोन हतुर। ओद मरकुस पोरोयतोर
         युहन्नाना अवहारि मता। मरियमना लोतिगा पकाय लोकुरक जमा आस प्रार्थना किसोर मतोरक। 13 पतरस मरियमना लोतिगा हन्जुन कवाळतुन बाहरोटाल कोहकतुर असके रुदे पोरोयता उन्दि दासि हुळान
         साटि कवाळ हेरे वातु। 14 पतरसना लेंग पुन्ज ओद गिरदाते कवाळ तरयो आस वितसोर लोपा हतु अनि पतरस कवाळ मुने नितितोर
         इन्जोर वेहतु। 15 ओरक विस्वासि लोकुरक अदेन इतुर, “निमा बयहि मन्तोन।” मति ओद ते विस्वासते इतु, “आयो ओरे
         आन्दुर।” असके ओरक इतुर, “येर पतरसिन केपवाल स्वरगदूत मन्दानुर।” 16 मति पतरस कवाळतुन कोहकसोरे मतोर; आकरिते ओरक कवाळ तरियतुर असके ओरक पतरसिन हुळस सबोयि
         विस्वासि लोकुरक चके मातुरक। 17 कमेक मनिर इन्जोर पतरस ओरकुन कयदे इशारा कितुर। अनि प्रबु बोद रितिते ओन जेहलताल पसहिस
         ततुर इन्जोर ओरकुन वेहतुर। इद पोल्लो “याकुब अनि दुसरो तमोलोरकुन वेहचिकिट” इन्जोर इतुर।
         असके पतरस पसियस दुसरो जागा हतुर।18 सकार आतपा पतरस बेके हतुर इन्जोर सिपायि लोकुरकनिगा पकाय वरे आतु। 19 हेरोदेस ओन पकाय पळकतुर मति ओन कलियोर आतुर, असके केपवालोर सिपायि लोकुरकुन न्याय किस
         ओरकुन हव्किर इन्जोर आग्या हितुर। अनि पजा हेरोदेस यहुदिय प्रदेशतुन तासिस कयसरिया सहेरतिगा
         हन्ज मन्दिला लागतुर।हजोर राजाल हेरोदेसना हायाना20 हेरोदेस राजाल सूर अनि सिदोन सहेरतोर लोकुरा विरोद पकाय होंग मतोर। जेवन साटि हेरोदेसना
         देशता मदत ओरक येतिन्दुरक, इन्जोर सूर अनि सयदातोर लोकुरक उन्दिय विचार किस बलास्तुस
         पोरोयतोर राजानोर वरोर नोवकरिन मानेहकिस आपुना बासा किस हेरोदेस राजाना हेरे हतुरक, अनि
         हेरोदेसनासंग मिलेह किस मन्दाना साटि विनन्ति कितुरक। 21 ठहरे किता दिया राजाना सन्दरा करस हेरोदेस सिंहासनतिगा उदितुर, अनि लोकुरकुन वळकिला लागतुर।
         22 असके लोकुरक जोरदे इन्दिला लागतुर: “इद ते मानेयना पोल्लो आयो मति पेन्दा पोल्लो आन्दु!”
         23 ओर परमेस्वरतुन महिमा केवोर आतुर इन्जोर ओदे बेरा प्रबुनोर वरोर स्वरगदूत सान्डेय ओन
         हाहतुर, अनि ओर पुळिय लागस हातुर।24 मति परमेस्वरना पोल्लो विळसोर अनि सबोय जागातिगा फयलेमासोर हतु।25 बरनबास अनि शावुल आपुना सेवा पुरा कितुर असके मरकुस पोरोयतोर युहन्नानासंग ओरक येरुसलेम
         मलस हतुरक।

बरनबास अनि शावुलिन पवित्र आत्मा आचतोर131 अन्ताकिया सहेरता मसिलोकुरा सभातिगा परमेस्वरना पोल्लो वेहवालोरक अनि परमेस्वरना पोल्लोतुन
         करिहवाल मतोरक। ओरक बरनबास अनि निगर पोरोयतोर शिमोन अनि कुरेनीतोर लुकियुस अनि हेरोद
         अन्तिपास+ राजानासंग हुडलोरपणताले पालेकितोर ओर मनायेन अनि शावुल इदाम लोकुरक मतोरक। 2 ओरक प्रबुन आरादना किस उपास किसोर मतोर असके, “बरनबास अनि शिमोनिन नना केयतान ओद बुतो
         साटि ओरकुन नावा साटि अलग किम्ट” इन्जोर पवित्र आत्मा इतुर। 3 असके ओरक उपास अनि प्रार्थना किस ओरा पोरो कय इरस परमेस्वरना बुतो कियान साटि ओरकुन हन्दाना
         सार कितुर।पोलुसना पहलि बेरा येसुना सोबाता पोल्लो वेहान साटि हन्दाना4 पवित्र आत्मा बरनबास अनि शावुलिन लोहतुर असके ओरक समुद्रा हेरे मता सिलुकिया+ सहेरतिगा हतुरक, अनि अगडाल जहाजतिगा उदस समुद्र नडुम मता सयिप्रस पोरोयता टापुतिगा हतुरक।
         5 अनि ओरक सयिप्रस टापुतिगा सलमीस सहेरतिगा अवतपा, परमेस्वरना पोल्लो यहुदिलोरा समाज मन्डलितिगा
         वेहतुर। ओद बेरा मरकुस पोरोयतोर युहन्ना ओरा मदत किस ओरा संग मतोर। 6 ओरक समुद्र नडुम मता सबोय टापुताल यात्रा किस पाफुस सहेरवनाह अवतुरक। अगा ओरकुन बर-येसु
         पोरोयतोर वरोर होदाल मानेयतुन मिलेकितुरक। ओर आपुनास परमेस्वरना पोल्लो वेहवाल आन्दोम
         इदाम खोटाल वळकवाल वरोर यहुदि मानेय मतोर। 7 ओर पकाय बुद्धिमान मानेय सिरगियुस पोलुस पोरोयतोर राजपालना सेवक मतोर। ओर सयिप्रस टापुता
         राज्यपाल मतोर। अनि सिरगियुस पोलुस परमेस्वरना पोल्लो असा केन्जान साटि बरनाबास अनि शावुलिन
         केयस मतोर। 8 मति होदाल इलिमास (युनानि बोलिते बर-येशुना पोरो इलिमास इन्जोर मता) बरनाबास अनि शावुलिना
         विरोद किस राज्यपाल मसिनिगा विस्वास कियाना रोके कियाना कोसिस कितुर। 9 असके पोलुस पोरोयतोर शावुल पवित्र आत्माता पुरा नियत्रणते आस इलिमासनिके पकाय ध्यानते
         हुळस इतुर। 10 “हे सबोय दोखा अनि कपटिते निन्दितोर सयतानोर सन्तान, परमेस्वरना मुने येताना योग्य मन्ता
         सबोय बुतोता दुश्मन, निमा प्रबुना बारेता खरोय पोल्लोतुन वकळे कियाना बाताल तासिवि आयकि?
         11 इदेक प्रबु निकुन दन्ड हियानुर, अनि निमा हुडुक बेरावनाह पोळदा वेळिचि हुळवि आयकि आन्दराल
         मनकि” इन्जोर इतुर। असके सान्डेय ओन आन्दारी वातु अनि आन्दराल आतुर, अनि बोरे ओना कय
         पयस ओयिर इन्जोर इलिमास कय हिके-होके किस पळकसोर हतुर। 12 असके अगा सबोय आता पोल्लो राज्यपाल हुळस प्रबुना उपदेशते चकित आस प्रबु येसुनिगा विस्वास
         कितुर।पोलुस पिसिदिया प्रदेशता अन्ताकियातिगा मलस वास यहुदिलोरकुन उपदेश वेहान्तोर13 पोलुस अनि ओनोर संगवारि सयिप्रस टापुता पाफुस सहेरताल जहाजते पंफुलिया प्रदेशता पिरगा
         सहेरतिगा वातुरक, अनि अगडाल मरकुस पोरोयतोर युहन्ना ओरकुन तासिस येरुसलेम मलस हतुर। 14 मति पिरगा सहेरताताल मुने विळस ओरक पिसिदिया प्रदेशता अन्ताकियातिगा अवतुरक+, अनि पवित्र दिया यहुदि लोकुरा समाज मन्डलितिगा हन्जुन उदितुरक। 15 मूसाना नियम अनि परमेस्वरना पोल्लो वेहवालोरा पुस्तकताल वाचे कित पजा यहुदि लोकुरा समाज
         मन्डलितोर अदिकारिलोर ओरा हेरे वरोर मानेयतुन लोहतुर, “हे तमोलोरक, लोकुरा उपदेश साटि
         मिया मन्दिगा बोदे पोल्लो मन्दार ते वेहाट” इन्जोर वळकिहतुर।16 असके पोलुस तेदचुन कयदे इशारा किस इतुर, “हे इस्रायेल लोकुरक अनि परमेस्वरतुन वरियवालोरक
         केन्जाट, 17 इस्रायेल लोकुरा परमेस्वर मावोर आजि-दादिलोरकुन आचतोर अनि मावोर लोकुरक मिस्रि देशतिगा
         परदेशि मतोरक असके परमेस्वर ओरकुन हजोर बनेहकितुर, अनि परमेस्वर आपुना हजोर लावदेय ओरकुन
         मिस्रि देशताल बाहरो ततुर+। 18 च्याळिस वरसांगवनाह वारु पल्लातिगा परमेस्वर ओरा कटोर स्वभाव सहन किसोर मतोर+। 19 अनि कनान प्रेदेशता सात देशतोर लोकुरकुन नाश किस ओरा देश साळे नालुंग नुहक वरसांग वनाह
         इस्रायेल लोकुरकुन हितुर+। 20 इदेना पजा परमेस्वर ओरकुन परमेस्वरना पोल्लो वेहवाल शमुवेलना काळवनाह ओरा साटि न्याय
         केवालोरकुन हितुर+। 21 इदेना पजा इस्रायेल लोकुरक आपुना देश राज कियान साटि वरोर राजान तलकतुर, असके परमेस्वर
         ओरा साटि बिन्यामिना गोत्रतिगाडाल कीसनोर मरि शावुलिन च्याळिस वरसांग साटि ओरा राजाल
         आस निवळे कितुर+। 22 पजा ओन हटा किस दावुदिन ओरा राजाल बनेहकितुर, ओना बारेते परमेस्वर ‘नना इशयिनोर मरि दावुदिन
         नावा मन्दा अनुसार हुळतान अनि ओरे नावा सबोय इच्चा पुरा कियानुर’ इन्जोर गवाहि हितुर+। 23 दावुद राजालना वंशतिगाडाल परमेस्वर आपुना वाचाता अनुसार इस्रायेल लोकुरक साटि वरोर पिसियवाल
         येसुन लोहतुर। 24 ओना वायानाता मुने बपतिस्मा हेवाल युहन्नाल सबोय इस्रायेल लोकुरकुन पस्तेमायानाता बपतिस्माता
         बारेते वेहतुर+। 25 बपतिस्मा हेवाल युहन्नाल आपुना सेवा पुरा आयाना बेरा: ‘निमाट नाकुन बोर मन्तोना इन्जोर
         समजेमान्तोरिट? नना मसि आयोन! ओर ते नावा पजा वायवाल मन्तोर, ओनांग काल्कना जोळांग वने
         टन्डान साटि नावा लायकि हिले+’ इन्जोर इतुर।”26 पोलुस असा इतुर, “हे दादालोरक, अब्रहामनोर सन्तान, अनि परमेस्वरतुन वरियवालोरक सबोय लोकुरक,
         मावा हेरेय पिसानाता इद पोल्लो लोहता मन्तोर+। 27 येसु पिसियवाल मतोर इन्जोर येरुसलेमतिगा मनवालोरक यहुदि लोकुरक अनि यहुदि अदिकारि लोकुरक
         पुनोर आतुरक। येसुना बारेता परमेस्वरना पोल्लो वेहवालोरा पोल्लो सबोय पवित्र दियांग वाचे
         किन्तोरक मति ओरकुन समजेमायो आतुरक इन्जोर ओन दोषि ठहरेकितुरक, इदाम परमेस्वरना वेहवालोरा
         ओव पोल्लोनुंग पुरा कितुरक। 28 अनि यहुदिलोरक अनि ओरा अदिकारिलोरक ओन हव्कानाता योग्य बोदे दोष ओनिगा कलियोर आतुरक ते
         वने ओन हव्किर इन्जोर पिलातुसिन ओरक विनन्ति कितुरक+। 29 येसुना बारेते कोटतांग सबोय पोल्लोंग पुरा कितु असके ओन कुरुस पोरोडाल रेहच पान्जा लोपा
         इरतुर+। 30 मति परमेस्वर ओन हातोरिगाडाल असा जिवेहकितुर। 31 अनि ओनासंग गलीलताल येरुसलेम वास मतोरक ओर लोकुरकुन पकाय दियांगवनाह ओर प्रगट आसोर मतोर,
         ओर लोकुरक इदेक लोकुरा मुने ओना गवाह मन्तोरक+। 32 मावोर आजि-दादिलोरकुन परमेस्वर किस मतोर ओद प्रतिज्ञाता बारेता सोबाता पोल्लो माक मिकुन
         वेहान्तोरोम। 33 मावोर आजि-दादिलोरकुन हिता ओद प्रतिज्ञा परमेस्वर येसुन असा जिवेहकिस ओना सन्तान मन्ता
         मावा साटि पुरा कितुर; दुसरो भजनसंहितातिगा‘निमा नावोर मरि आन्दि;नेन्ड ननाय निकुन जनमा हितोना+’इन्जोर कोटता मन्ता। 34 अनि असा हासुन कळियमाकिर इन्जोर परमेस्वर येसुन हातोरिगाडाल असा जिवेहकिस तेहतुर अनि
         परमेस्वर:‘नना दावुदिन वाचा किस मता पवित्र आशिष खरोय नना मिकुन कियाका+’इन्जोर इन्ज मतोर 35 ओर असा दुसरो उन्दि भजन सहिताते वने‘निमा आपुना पवित्र सेवकतुन कळियला हेवि आयकि+’ ”इन्जोर इतुर।36 पोलुस असा इतुर, “दावुद ते आपुना पिळिते परमेस्वरना इच्चाता अनुसार सेवाकिस हासुन आपुनोर
         आजि-दादिलोरासंग मिसतुर अनि ओना मुरदा वने कळियतु। 37 मति परमेस्वर जिवेहकितुर ओर येसुना मेन्दुल कळियो आतु। 38 हे दादालोरक, येर येसुना द्वारा मिया साटि पाप मापिता बारेता सन्देश वेहतोम इन्जोर, 39 मूसाना नियमता द्वारा परमेस्वरना मुने येताना योग्य आय परवि आन्दिट मति येसुनिगा विस्वास
         किन्तोर सबोय लोकुरक येसुना द्वारा परमेस्वरना मुने येताना योग्य ठहरे मान्तोरक इन्जोर
         निमाट पुन्ट। 40 इन्जोर‘हे निन्दा केवालोर, ध्यानते हुळाट, अनि आश्चरय किस नाश आम्ट;बाक्याकि नना मिया काळदे उन्दि बुतो किन्तोना;बोरे अदेना वर्णन केविर ते वने निमाट बसकेय विस्वास केवि आयकिट इदाम बुतो मन्ता+’41 इन्जोर परमेस्वरना पोल्लो वेहवालना पुस्तकतिगा परमेस्वर वेहतोर ओद पोल्लो मियागा वायमाकि
         इन्जोर हुशार मन्ट।”42 पोलुस अनि बरनाबास वळकना मारिच ओद यहुदि लोकुरा समाज मन्डलि तासिस हन्दानपा दुसरो पवित्र
         दिया माकुन इव पोल्लोंग असा वेहिर इन्जोर ओर लोकुरक ओरकुन विनन्ति कितुरक। 43 यहुदि लोकुरा समाज मन्डलिता ओद सभा मारतु असके पकायि यहुदिलोकुरक अनि यहुदि दरमतुन स्विकार
         कितोर भक्त लोकुरकनिगाडाल पकाय लोकुरक पोलुस अनि बरनबासना परके हतुरक, अनि परमेस्वरना
         दयातिगा विस्वास किस दरोज मन्दिला पहाजे इन्जोर पोलुस अनि बरनाबास ओरकुन समजेह किस हिमत
         हितुरक।पोलुसना द्वारा यहुदि आयोर लोकुरकनिगा येसुना सोबाता पोल्लो वळकानाता सुरुवात44 दुसरो पवित्र दिया पिसिदिया प्रदेशता अन्ताकिया सहेरता सबोय लोकुरक परमेस्वरना पोल्लो
         केन्जान साटि यहुदि लोकुरा समाज मन्डलितिगा जमा आतुरक। 45 मति यहुदिलोर भीळतुन हुळस पकाय हेवाते पोलुसना पोल्लोता विरोदते निन्दा किस वळकिला लागतुरक।
         46 असके पोलुस अनि बरनबास हिमतते वळकिलातोरक, “परमेस्वरना पोल्लो पहले मिकुन वेहिला पहाजे
         इन्जोर जरुरि मता मति निमाट अदेन इन्कार किन्तोरिट, अनि अनन्त जिवन साटि निमाट आपुनतुन
         योग्य हिलेर इदाम ठहरे किन्तोरिट इन्जोर माक ते इदेक यहुदि आयोर लोकुरकनिके दान्तोरोम।
         47 बाक्याकि‘निमा दरतिता कोन्टावनाह पिसानाता कवाळ आयान साटिनना निकुन दुसरो जाति साटि उन्दि वेळिचि लेहका निवळे कितोना इदाम प्रबु माकुन आग्या हितोर+’ ”इन्जोर इतुरक।48 यहुदि आयोर लोकुरक इद केन्जचुन गिरदा आस परमेस्वरना पोल्लोतुन महिमा कियाला लागतुरक।
         अनि अनन्त जिवन साटि ठहरेकिस मतोर सबोय लोकुरक पोलुस वेहता ओद पोल्लो विस्वास कितुरक।
         49 प्रबुना पोल्लो ओद सबोय देशतिगा फयलेमायिला लागतु। 50 मति यहुदिलोरक सहेरता दुसरो लोकुरकुन अनि सोबाय आदर हेवांग परमेस्वरना वरे इरेंग आसक
         अनि अन्ताकिया सहेरता मुक्या लोकुरकुन भळकेह किस पोलुस अनि बरनबासना विरुद तकलिप हिस
         ओरकुन आपुना सिवाताल पसिहसितुरक। 51 असके पोलुस अनि बरनबास ओरा मुने आपुना काल्कना डुन्डोतुन कसिय्सि इकुनिया सहेरतिगा हतुरक+। 52 अनि चेलालोर गिरदाते अनि पवित्र आत्माता सबोय नियत्रणते आसोर मतोरक।
         
            
               	हजोर राजाल हेरोदेस ओना नालुंग मरक साटि नालुंग भाग अलग किस मतोरक। हेरोदेस अन्तिपास
                     ओद देशता चवतो भागतोर राजाल मन्जे गलीलि अनि पिरिया प्रदेशता राजाल मन्तोर।

               	सिलुकिया सहेर अन्दियोक्या सहेरताल २६ किलोमिटर लक पश्चिम भाग मता। इद सहेर समुद्र हेरे
                     मता। इगाडाल सयिप्रस टापु हन्दान साटि उन्दि दियाता सफर हिले आसि।

               	अन्ताकिया पोरोयता रन्ड सहेर मता उन्दि पिसिदिया प्रदेशतिगा अनि दुसरो सिरिया प्रदेशतिगा
                     मता। 

इकुनिया सहेरतिगा पोलुस अनि बरनबास141 इकुनिया सहेरतिगा पोलुस अनि बरनाबास यहुदिलोरा समाज मन्डलितिगा हतुरक, यहुदिलोरक अनि
         युनानिलोरक येर इवुरासनिगाडाल पकाय लोकुरक विस्वास कितुरक अचोन सोबाय ओरक परमेस्वरना
         पोल्लो वळकतुरक। 2 मति विस्वास केवोरक यहुदि आयोर लोकुरक मसि विस्वासि लोकुरा विरोदते यहुदि आयोर लोकुरकुन
         भळकेह किस ओरा मन्दुन होंगते निहचितुरक। 3 मति ओरक पकाय दियांगवनाह अगा मन्जुन प्रबुन साटि हिमतते वेहिन्दुरक। अनि ओरा कयदे चिन्ह
         अनि चमत्कारता बुतोंग किहिस प्रबु येसु आपुना दयाता पोल्लोता सबुतता हिसोर मतोरक। 4 मति सहेरता लोकुरकनिगा फुट अरस मता, हुचुलोर लोकुरक यहुदिलोरा बासा अनि दुसरो हुचुलोर
         लोकुरक येसुना खास चेला लोकुरा बासा हतुरक। 5 मति ओरा अपमान किस ओरकुन कलदे हियान साटि यहुदि आयोर लोकुरक अनि यहुदिलोकुरक आपुना अदिकारि
         लोकुरासंग ओरा परके वितितुरक। 6 ते पोलुस अनि बरनाबास इद पोल्लोतुन पुतुरक अनि लुकावुनिया प्रदेशता लुस्त्रा अनि दिरबे
         सहेरतिगा अनि हेरे-गुरेटा प्रदेशतिगा वितितुरक। 7 अनि अगा सुसमाचार केन्जिहला लागतुरक।लुस्त्रा अनि दिरबे सहेरतिगा8 लुस्त्रातिगा काल्क कमजोर मतांग वरोर मानेय मतोर। ओर जनमताले लंगळाल मतोर, ओर बसकेय ताकोर
         आसि। 9 ओर पोलुस वळकानपा केन्जसोर मतोर। अनि पोलुस ओनाके टकलावेकिस हुळतुर; ओन बेस आयाना विस्वास
         मन्ता इन्जोर पोलुस हुळस ओर लंगळाल मानेयतुन, 10 “आपुना काल्कने सिदो निता” इन्जोर जोरदे इतुर; असके ओर डेयस वलियला लागतुर। 11 पोलुस किता इद बुतोतुन लोकुरक हुळस लुकावुनियाता बोलिते जोरदे इतुरक, “पेन मानेयता रुपते
         आस मावा हेरे रयस वातोर।” 12 ओरक बरनबासतुन जेयुस+ अनि पोलुसतुन मुक्या वळकवाल मतोर इन्जोर हिरमेस+ इदाम पोरोय इतुर। 13 नगरता बाहरो बनेमाता जेयुसना मन्दिरतोर वरोर याजक लुस्त्रा सहेरता दरवाज मुने कोन्दा
         अनि पुंगारता हार तचुन लोकुरासंग बलिदान हियाना विचार किन्दुर। 14 मति येसुना खास चेलालोरक बरनबास अनि पोलुस इद केन्जुन दुःखते आपुनांग सन्दरांग हरिहतुरक
         अनि ओरक लोकुरा भीळतिगा हन्जुन जोरदे इन्दिला लागतुरक: 15 “हे लोकुरक, निमाट बाताल किन्तोरिट? माक वने मिया लेहका सुख-दुःखवाले मानेय मन्तोरोम,
         अनि निमाट इव बेकार पोल्लोताल अलग आस स्वरग अनि दरति अनि समुद्र अनि अगा सबोय बनेहकितोर+ जिवित परमेस्वरनिके मलाट इन्जोर ओद सुसमाचार माक मिकुन वेहान्तोरोम। 16 होनेटा काळदे परमेस्वर सबोय जातितुन आपुना आपुना हरिते ताकिला हितुर। 17 ते वने ओर आबारताल पिरता अनि कायावाले सीजनक मिकुन हिस, जेवन अनि गिरदा हिसोर मिया मन्दुन
         निहचोर मतोर। इदाम परमेस्वर सोबाय पोल्लो किस आपुना बारेता गवाहि हिसोर मतोर” इन्जोर
         इतुर। 18 पोलुस अनि बरनाबास इदाम इन्जुन ओरा साटि लुस्त्रा सहेरता लोकुरक बलिदान केमाकिर इन्जोर
         पकाय तकलिपते लोकुरकुन रोके कितुरक।19 मति अन्ताकिया अनि इकुनियाताल हुचुलोर यहुदिलोरक वास लोकुरकुन आपुना बासा कितुरक, अनि
         पोलुसतुन कलदे हितुरक+, अनि ओर हातुर इदाम समजेमास ओन सहेरता बाहरो पिळिंगसोर ओतुरक। 20 मति चेलालोरक ओना नालुंगास बासा वास नितितुरक असके ओर तेदच लुस्त्रा सहेरतिगा हतुर अनि
         दुसरो दिया बरनबासनासंग दिरबे सहेरतिगा हतुर।पोलुस अनि बरनाबास पिसिदिया प्रदेशता अन्ताकियातिगा असा मलस वान्तोरक21 पोलुस अनि बरनाबास दिरबे सहेरतिगा लोकुरकुन सोबाता पोल्लो वेहिच पकाय चेलाह बनेहकितुर
         अनि पजा ओरक लुस्त्रा सहेरतिगा मलस हतुरक। अनि लुस्त्राताल इकुनिया सहेर हन्जुन पिसिदिया
         प्रदेशता अन्ताकियातिगा असा मलस वातुरक। 22 “विस्वासते बनेमास मन्ट अनि माकुन पकाय तकलिप ताहच परमेस्वरना राज्यतिगा हन्दा लागार”
         इदाम उपदेश किस येसुना चेलालोरा मन्दुन स्थिर किसोर मतोरक। 23 अनि पोलुस अनि बरनाबास मसिलोकुरा सबोय दल साटि मुक्याल लोकुरकुन ठहरे कितुरक, अनि उपास
         अनि प्रार्थनातासंग ओरक विस्वास किस मतोरक प्रबुना कयदे ओरकुन सोपे कितुरक।सिरिया प्रदेशता अन्ताकियातिगा मलस वान्तोरक24 असके पोलुस अनि बरनाबास पिसिदिया प्रदेशताल आसोर ओरक पंफुलिया प्रदेशतिगा अवतुरक। 25 पजा पिरगा सहेरतिगा येसुना सोबाता पोल्लो वेहिच समुद्र हेरेटा टका मता अत्तलिया सहेरतिगा
         वातुरक, 26 अनि अगडाल ओरक जहाजते सिरिया प्रदेशता अन्ताकियातिगा मलस हतुरक।, ओरक पुरा कितोर ओद बुतो
         साटि परमेस्वरना दयातिगा ओरकुन सोपे कितोरक ओद सहेरतिगाडाले मन्ता। 27 ओरक अगा अवतुरक अनि पजा मसिलोकुरा सभातुन उन्दि जागा केयस जमा कितुरक अनि परमेस्वर ओरासंगे
         मन्जोर बदाम हजो-हजोह बुतो किस यहुदि आयोर लोकुरक साटि विस्वासता कवाळ तरियतुर इन्जोर
         ओरा मुने वेहतुरक। 28 अनि ओरक चेला लोकुरासंग पकाय दियांगवनाह अगा मतोरक।
         
            
               	जेयुस युनानि लोकुरा हजोर पेन मन्तोर

               	युनानि लोकुरा विस्वासता अनुसार हिरमेस वरोर पेनता पोल्लो दुसरो पेनतासंग वळकवाल मन्तोर।

येरुसलेम सहेरतिगा येसुना खास चेलाल लोकुरा सभा151 पजा यहुदियाताल हुचुक लोकुरक वास, “मूसाना नियमता अनुसार मिया कतना आयो ते मिया पिसाना
         आयिला परो+” इन्जोर विस्वासि लोकुरकुन करिहला लागतुरक। 2 पोलुस अनि बरनबास ओरा करियानाता विरोद मतोर इन्जोर ओरासंग पकाय वाद-विवाद कितुरक असके
         पोलुस अनि बरनबास अनि ओरागाडाल हुचुलोर मानेयक इद समस्याता बारेते येसुना खास लोकुरकुन
         अनि येरुसलेम सहेरता मसिलोकुरा सभाता मुक्याहलोरा हेरे वेहान साटि ओरा हेरे हनिर इन्जोर
         योजना कितुर। 3 इन्जोर अन्ताकिया सहेरता मसिलोकुरा दल ओरकुन येरुसलेमतिके लोहतुरक। अनि ओरक फिनिके अनि
         सामरिया प्रदेशताल आसोर यहुदि आयोर लोकुरा बदाम येसुना सोबाता पोल्लो येचुन मसि विस्वासतिगा
         वातोरक इन्जोर सबोय लोकुरकुन वेहतुरक। अदेन केन्जुन सबोय विस्वासि लोकुरकुन पकाय गिरदा
         आतुरक। 4 ओरक येरुसलेम अवतुरक असके मसिलोकुरा सभा अनि येसुना खास चेलाल लोकुरक मसिलोकुरा सभाता
         मुक्याहलोरक ओरकुन गिरदाते मिलेमातुरक। अनि परमेस्वर आपुनासंग आस बदाम-बदाम बुतो कितोर
         इन्जोर ओरक वेहतुरक। 5 मति येरुसलेमता मसिलोकुरक निकेडाल परीसि लोकुरा दलताल विस्वास कितोरिगाडाल हुचुलोर लोकुरक
         तेदस, “मसि विस्वास येतितोर यहुदि आयोर लोकुरकुन कतना कियाना अनि मूसाना नियमतुन मानेमायाना
         आग्या हियाला पहाजे” इन्जोर इतुर।6 असके येसुना खास चेलाल लोकुरक अनि मसिलोकुरा सभाता मुक्यालोरक इद पोल्लोता बारेते चर्च
         कियान साटि जमा आतुरक। 7 अनि पकाय वाद-विवाद आतु पजा पतरस ओरा नडुम नितस ओरकुन इतुर: “हे दादालोरक, नावा द्वारा
         यहुदि आयोर लोकुरक येसुना सोबाता पोल्लो केन्जुन विस्वास केविर इन्जोर पकाय दियांग मुने
         मियागाडाल परमेस्वर नाकुन आचतोर इन्जोर निमाट पुन्तोरिट+। 8 अनि सबोय लोकुरा मन्दा विचार पुनवाल परमेस्वर माकुन हितोर लेहका यहुदि आयोर लोकुरकुन
         वने पवित्र आत्मा हिसुन यहुदि आयोर लोकुरकुन वने परमेस्वर येतितुर+। 9 अनि मावागा अनि ओरागा बाताले भेद ओर हेवोर। ओरक मसिनिगा विस्वास कितुरक असके परमेस्वर
         ओरा मन्दुन शुद्ध कितुर। 10 इन्जोर मावोर आजि-दादिलोर ताह परोर आसि अनि माक वने ताहिला परोम ओद जुवा इदेक चेलाहना
         गुळंगातिगा इरस बाक्या निमाट परमेस्वरना परिक्षा किन्तोरिट? 11 इंगो, प्रबु येसुना दयाते पिसाना पुटहानुर इन्जोर माक विस्वास किन्तोरोम अदामे ओरक वने
         विस्वास किन्तोरक” इन्जोर पतरस इतुर।12 अनि पतरस वेहता पोल्लो केन्जुन ओद सभातिगा मन्तोर सबोय लोकुरक कमेक आतुरक। असके परमेस्वर
         आपुना द्वारा यहुदि आयोर लोकुरकनिगा हजोह-हजोह चिन्ह अनि चमत्कार तोहतुर इन्जोर बरनबास
         अनि पोलुस वळकाना सभातोर सबोय लोकुरक पकाय ध्यानते केन्जिला लागतुरक। 13 ओरा वळकाना आतपा याकुब इन्दिला लागतुर: “हे तमोलोरक, नावा केन्जाट; 14 यहुदि आयोर लोकुरकनिकेडाल हुचुलोरकुन आपुना लोकुरक आस आचान साटि परमेस्वर पहले ओरा नडुम
         बदाम बुतो कितुर इन्जोर शिमोन वेहतुर। 15 पकाय वरसांग मुने परमेस्वरना पोल्लो वेहवालोरक वने इदे पोल्लोता बारेते पवित्र पुस्तकतिगा
         कोटतोरक।16 ‘इदेना पजा नना असा वास दावुदना मुटता तम्बुतुन असा बनेकियाका;अदेना कळियता पिसता भागतुन असा बनेकिस अदेन निपिहका;17 इन्जोर पिसतोरक सबोयि मानेयक मन्जे सबोय यहुदि आयोर लोकुरक प्रबुन पळकिरक इन्जोर18 पकाय मुनेटाले सबोय पोल्लोतुन तोहवाल ओर प्रबु इन्तोर+’इदाम पवित्र पुस्तकतिगा कोटस मन्ता। 19 इन्जोर यहुदि आयोर लोकुरकनिकेडाल परमेस्वरनिके मलान्तोरक, ओरकुन माक तकलिप हेवोम आयकोम
         इन्जोर नावा विचार मन्ता। 20 मति ओरक मूरतिता मुने बलि हिता जेवन तिनमा बाक्याकि ओद अशुद्ध मन्ता अनि व्यभिचार केमा
         अनि गुळंगा आहच हव्कता जानवरता हवि तिनमा अनि नतुर उन्मा इन्जोर ओरकुन कोटस लोहाट+। 21 बाक्याकि पिळि पिळिता मुनेटाले नाट-नाटेने मूसाना नियम सबोय पवित्र दिया समाज मन्डलितिगा
         इदेकवनाह वाचे किन्दुरक” इन्जोर याकुब इतुर।यहुदि आयोर मसि विस्वासि लोकुरक साटि पत्र22 असके आपुनिगाडाल हुचुक मानेयकुन आचुन पोलुस अनि बरनबासनासंग अन्ताकियातिगा लोहिर इन्जोर
         येसुना खास चेलाल लोकुरक अनि मुक्यालोरक अनि मसिलोकुरा सभाता सबोय लोकुरक ठहरे कितुरक।
         विस्वासि लोकुरकनिकेडाल मुक्याल मतोरक बर-सब्बा पोरोयतोर यहुदा अनि सिलासतुन इदेन साटि
         आचतुरक। 23 ओरक ओरा कयदे इदाम कोटस लोहतुर: “येसुना खास चेला लोकुरक अनि मसिलोकुरा सभाता मुक्याल
         मन्तोर मियोर तमोलोरक अन्ताकिया अनि सिरिया अनि किलिकियातिगा मन्वालोर मसि विस्वास स्विकार
         कितोरक यहुदि आयोर मावोर बायि-दादालोरकुन नमस्कार किन्तोरोम। 24 मावानिगाडाल हुचुक लोकुरक अगा वास आपुना पोल्लोंगते मिकुन तकलिप किस मिया मन्दुन दुःख
         कितुरक इन्जोर माक केन्जतोम मति ओर लोकुरकुन माक बाताले आग्या हेवोम आसि। 25 इन्जोर माक हुचुलोर मानेयकुन आचतोम; मावोर प्रबु येसु मसिना पोरोय साटि आपुना जिवा वने
         दोखाते वाटतोरक 26 आपुनोर प्रिय बरनबास अनि पोलुसनासंग मिया हेरे लोहिला पहाजे इन्जोर माक उन्दि मन आस बराबर
         समजेमातोम। 27 इन्जोर माक यहुदा अनि सिलासतुन मिया हेरे लोहतोरोम, ओरक आपुना टोडिते वने इव पोल्लोंग
         इन्दानुरक। 28 माक मिया पोरो असा पकायि वजा हेमाकिर इन्जोर पवित्र आत्मा माकुन समजे किस हितुर। इन्जोर
         निमाट इव जरुरि पोल्लोंग कियान साटि ध्यान किम्ट: 29 अनि निमाट मूरतिता मुने बलि हिता जेवन तिनमा अनि नतुर उन्मा अनि गुळंगा आहच हव्कता जानवरता
         हविंग तिनमा अनि व्यभिचार केमाट। इव पोल्लोताल लक मनकिट ते मिया भला आयार। धन्यवाद।”30 अनि पजा पोलुस, बरनाबास, यहुदा, सिलास अगडाल पसियस अन्ताकियातिगा अवतुरक। अनि ओरक मसिलोकुरा
         सभातुन जमाकिस ओद पत्र ओरकुन हितुरक। 31 ओरक ओद पत्रता उपदेशता पोल्लो वाचेकिस पकाय गिरदा आतुरक। 32 परमेस्वरना पोल्लो वेहवाल मतोरक यहुदा अनि सिलास पकाय पोल्लोते तमोलोरकुन उपदेश हिस विस्वासते
         स्थिर किहितुरक। 33 ओरक हुचुक दियांग ओरासंग मतोरक, पजा यहुदान अन्ताकिया सहेरता मसिलोकुरा सभा ओना लोहवालोर
         येरुसलेम सहेरता मसिलोकुरा हेरे शान्तिते लोहतुरक+। 34 (मति सिलास ओरासंग अगा मन्दाना सोबाय लागतु।) 35 मति पोलुस अनि बरनबास वने अन्ताकियातिगा मतोरक, अनि असा पकाय लोकुरासंग प्रबुना पोल्लोता
         उपदेश किसोर अनि सोबाता पोल्लो वेहचोर मतोरक।पोलुसना दुसरो बेरा येसुना सोबाता पोल्लो वेहान साटि हन्दाना36 हुचुक दियाना पजा पोलुस बरनबासतुन इतुर, “माक प्रबुना पोल्लो वेहिच मतोरोम ओद नाटेनिगा
         असा हन्जुन ओर लोकुरक विस्वासते बदाम मन्तोरक इन्जोर हुळकाट” इदाम इतुर। 37 असके बरनबास मरकुस पोरोयतोर युहन्नान ओरा संगे ओयान साटि विचार कितुर। 38 मति पोलुस पंफुलियातिगा ओराताल अलग आस बुतोते ओरासंग हनोर आसि ओर मरकुसिन आपुनासंग ओयाना
         बेस आयो इदाम विचार कितुर+। 39 इदाम पोलुस अनि बरनाबास ओर इवुरास पकायि वाद-विवाद आतु इन्जोर ओरक अलग अलग आतुरक। अनि
         बरनबास मरकुसनासंग जहाजते सायिप्रस टापुतिगा हतुरक। 40 मति पोलुस ते सिलासतुन आचतुर अनि अन्ताकिया सहेरता विस्वासि लोकुरक पोलुसिन परमेस्वरना
         दयाते सोपेकितुरक। 41 अनि ओरक अगडाल हतुरक अनि ओरक सिरिया अनि किलिकिया प्रदेशताल आसोर मसिलोकुरा सभातुन विस्वासते
         स्थिर किसोर हतुरक।

तिमुथियुसिन पोलुस अनि सिलासिनासंग ओन्तोरक161 पजा ओर दिरबे अनि लुस्त्रा सहेरतिगा वने हतुर। अगा तिमुथियुस पोरोयतोर वरोर चेलाल मतोर,
         ओर वरोर यहुदि मसि विस्वासि आळदा मरि मतोर, मति ओनोर बाबो युनानि मतोर। 2 ओर लुस्त्रा अनि इकुनिया सहेरता मसि तमोलोकुरकनिगा सोबाय स्वभावतोर मतोर। 3 ओर आपुनासंग हनिर इन्जोर पोलुसना इच्चा मता अनि ओद नाटेनिगा यहुदिलोकुरक मतोरक इन्जोर
         ओरक तिमुथियुसिन मानेमायान साटि पोलुस ओना कतना कितुर, बाक्याकि ओनोर बाबो युनानि मतोर
         इन्जोर ओरक सबोयलोर पुन्दुर। 4 अनि नाटे-नाटेनिगाडाल हन्जोर ओरक मसिलोकुरा खास चेला लोकुरक अनि येरुसलेमता मसिलोकुरा
         सभाता मुक्या लोकुरक ठहरेकिस मतोरक ओद नियमतुन मानेमायान साटि ओरकुन वेहतुरक। 5 इदाम मसिलोकुरा सभा विस्वासते मजबुत आसोर हतु अनि विस्वासि लोकुरा संख्या वने दरोज विळसोर
         हतु।पोलुसना दर्शन6 एशिया प्रदेशतिगा परमेस्वरना सोबाता पोल्लो वेहमाट इदाम पवित्र आत्मा ओरकुन इन्ज मतोर
         इन्जोर पोलुस, सिलास अनि तिमुति ओरक मुवुरास फ्रूगिया अनि गलातिया प्रदेश आसोर हतुरक।
         7 ओरक मूसिया प्रदेशता हेरे अवस, बितुनिया प्रदेशतिगा हन्दाना इच्चा कितुर, मति येसुना
         आत्मा ओरकुन हन्दिला हेवो आतु। 8 आकरिते ओरक मूसिया प्रदेशताल आसोर त्रोवास सहेरतिगा वातुरक। 9 ओरक नरका अगा मतुरक। अगा नरका पोलुस मकिदुनियातोर वरोर मानेय नितस “निमा मकिदुनियातिगा
         वाय अनि माकुन मदत किम” इदाम पोलुस उन्दि दर्शन हुळतुर। 10 ओना इद दर्शन हुळतपा ओरकुन सोबाता पोल्लो वेहान साटि परमेस्वर माक केयतोर इदाम समजेमास
         माक+ सान्डेय मकिदुनियातिगा हन्दाना विचार कितोम।लुदिया पोरोयता आळ मसिन स्विकार किन्ता11 इन्जोर माक त्रोवासताल जहाजते सिदो सुमात्रा टापुतिके हतोम अनि दुसरो दिया नियापुलिस
         सहेरतिगा हतोम। अनि अगडाल माक फिलिप्पि सहेरतिगा अवतोम। 12 ओद मकिदुनिया प्रदेशता मुक्य सहेर अनि रोमिलोरा बस्ति मन्ता अनि माक ओद सहेरतिगा हुचुक
         दियांगवनाह मतोम। 13 यहुदि लोकुरा पवित्र दिया माक सहेरता टाटरा बाहरो नदिता टका हेरे हतोम। अगा प्रार्थना
         कियाना जागा मन्दार इन्जोर माक विचार कितोम। अनि माक नदिता टका हेरे उदस अगा जमा आस मतांग
         आसकनासंग येसुना बारेते वळकिला लागतोम। 14 लुदिया पोरोयता तुयाथिरा सहेरता+ मान्जिन्ता सुति सन्दरांग मोमे उन्दि भक्ते आळ केन्जसोर मता। ओद मसिना बारेता पोलुसना
         पोल्लोतुन समजेमायान साटि प्रबु अदेना मन्दुन तरियतुर। 15 ओद आपुना परिवारतासंग बपतिस्मा येतितु अनि पजा “निमाट नाकुन प्रबुना खरोय विस्वासि समजेमान्तोरिट
         ते नावा लोन वास मन्ट” इन्जोर माकुन विनन्ति किसोर माकुन मानेहकिस ओतु।पोलुस भविष्य वेहे आळदा दुष्टात्मातुन पसहान्तोर16 माक प्रार्थना कियानाता जागातिके हन्जोर मतरोम असके माकुन उन्दि दासि मिलेमातु अदेनिगा
         भावि वेहाना दुष्टात्मा मता। ओद लोकुरा भावि वेहच आपुना स्वामिलोकुरक साटि पकाय डबुंग
         कमेहकिस ततिन्द। 17 ओद आळ पोलुस अनि मावा परके वास, “येरक मानेयक परमप्रधान परमेस्वरनोर दास आन्दुर ओरक माकुन
         पिसानाता हरि वेहान्तोरक” इन्जोर ओद जोरदे केयिला लागतु। 18 ओद पकाय दियांगवनाह इदामे इन्जोर मता मति इदेनते पोलुसिन तकलिप आतु, अनि परके मिळिच ओद
         आळतिगा मता दुष्टात्मातुन इतुर, “अदेनिगाडाल पसियस हन इन्जोर नना निकुन येसु मसिना पोरोयते
         आग्या हिन्तोना।” ओदे बेरा ओद दुष्टात्मा अदेनिगाडाल पसियस हतु।पोलुस अनि सिलास जेहलतिगा19 अदेनोर स्वामिलोरक मावा कमायिता आशा हतु इन्जोर हुळतुर असके पोलुस अनि सिलासतुन पयस चोवकतिगा
         सहेरता अदिकारि लोकुरा हेरे पिळिंगसोर ओतुरक। 20 अनि ओरकुन न्याय केवालोर रोमि अदिकारि लोकुरा हेरे ओतुरक अनि “येर लोकुरक यहुदि आन्दुरक,
         अनि मावा प्रदेशतिगा लोकुरकुन पकाय तकलिप हिस 21 माक रोमि लोकुरकुन स्विकार कियाना या मानेमायाना बेस आयो रितितुन वेहिला आतोरक” इन्जोर
         इतुरक। 22 असके भीळतोर लोकुरक ओरा विरोदते उन्दि आस वातुरक; अनि न्याय केवालोर ओरांग सन्दरांग हरिहच
         रेहतुरक अनि ओरकुन सोटाते हियाना आग्या हितुर। 23 सोटाते पकाय हिस अदिकारि लोकुरक पोलुस अनि सिलासिन जेहलदिगा वाटसितुर अनि ओरकुन सोबाय
         बन्दोबस्ते इरिर इन्जोर जेहलतोर अदिकारिन आग्या हितुर। 24 जेहलता अदिकारिन इदाम आग्या पुटतपा ओर पोलुस अनि सिलासिन जेहलता लोपाडा खोलितिगा इरस
         ओरांग काल्क गुटातिगा दोहचितुर।जेहल केपवाल मसिन स्विकार किन्तोर25 अरदो नरका पोलुस अनि सिलास प्रार्थना किसोर परमेस्वरना भजन ओयिलातोरक अनि जेहलतोर कयदि
         लोकुरक ओरांग केन्जिन्दुरक। 26 अचोने बेरा हुरहायने उन्दि हजोर भुकंप आतु, जेहलता पुरा पायवा होलेमातु, अनि सान्डेय
         सबोय कवाळ तरियतुंग अनि सबोय बन्दि लोकुरा दोहता साकळि लेंगतु। 27 असके जेहलतोर अदिकारि तेदितुर, अनि जेहलता कवाळ तरियता हुळस कयदि लोकुरक वितितुरक इन्जोर
         समजेमास ओर तलवार टन्डस आपुनतुन हव्काना कोसिस कितुर। 28 मति पोलुस जोरदे इतुर: “आपुनतुन बाताले तकलिप अविहमा, बाक्याकि माक सबोयलोर इगाय मन्तोरोम”
         इन्जोर जोरदे इतुर। 29 असके जेहल केपवाल टिवरि ततान साटि सिपायि लोकुरकुन इतुर अनि पजा ओर लोपा वास कसिंगसोर
         पोलुस अनि सिलासना मुने अरतुर। 30 अनि ओरकुन बाहरो ततुर, “हे सयबालोरक, पिसाना पुटहान साटि नना बाताल कियाका?” इन्जोर पुच्चेमातुर।
         31 ओरक इतुर, “प्रबु येसु मसिनिगा विस्वास कियाकि ते निया अनि निया परिवारता पिसाना आयार।”
         32 अनि ओरक ओन अनि ओना सबोय परिवारतुन प्रबुना पोल्लो वेहतुर। 33 नरका ओदे बेरा ओर पोलुस अनि सिलासिन ओस ओरा मेन्दुलता घावकुन नोरतुर, अनि ओर आपुना सबोय
         लोकुरासंग सान्डेय बपतिस्मा येतितुर। 34 असके ओर ओरकुन आपुना लोन ओस ओरकुन जेवन हितुर अनि सबोय परिवारतासंग परमेस्वरनिगा विस्वास
         किस इन्जोर गिरदा कितुरक।रोम अदिकारि लोकुरक पोलुस अनि सिलासिन तासिन्तोरक35 पोळद पसियतु असके रोमि अदिकारिलोर ओर मानेयकुन तासिम्ट इन्जोर आग्या किस सिपायिलोरकुन
         लोहतुर। 36 जेहलतुन केपवाल इव पोल्लोंग पोलुसिन इतुर: “मिकुन तासियान साटि न्याय केवालोर आग्या लोहतोरक
         इन्जोर इदेक निमाट पसियस गिरदाते हन्ट” इन्जोर इतुर। 37 मति पोलुस ओन इतुर, “रोमि लोकुरक माकुन कोर्टतिगा न्याय केवाय लोकुरा मुने माकुन हाहतुर
         अनि जेहलतिगा वाटतुर। इदेक बाताल माकुन कमेक पसिहला आतोर? इदाम आयो, मति ओर आपुनास वास
         माकुन बाहरो पसिहविर” इन्जोर इतुर। 38 सिपायिलोरक इद पोल्लो न्याय केवालोरकुन इतुरक असके पोलुस अनि सिलास रोमि लोकुरक आन्दुर
         इन्जोर केन्जचुन न्याय केवालोरक वरियतुरक। 39 इन्जोर ओरक वास पोलुस अनि सिलासिन मापि तलकतुरक अनि ओरकुन बाहरो ओस आपुना सहेरताल हनिर
         इन्जोर विनन्ति कितुर। 40 ओरक जेहलताल पसियस लुदियाना लोन हतुरक, अनि तमोहलोरकुन मिलेमास ओरकुन हिमत किहितुरक अनि
         ओरक फिलिप्पि सहेरताल हतुरक।
         
            
               	पोलुस अनि सिलासना संग लूका वने मतोर इन्जोर “माक” शब्त उपयोग कितोर। बाक्याकि लूका इद
                     पुस्तक कोटतोर। 

पोलुस अनि सिलास तिस्सलुनि सहेरतिगा171 पजा पोलुस अनि सिलास अंफिपुलिस अनि अपुल्लोनिया सहेरतिगाडाल हन्जुन तिस्सलुनिका सहेरतिगा
         वातुरक, अगा यहुदिलोरा उन्दि समाज मन्डलि मता। 2 पोलुस आपुना रितिता अनुसार यहुदि लोकुरा समाज मन्डिलितिगा हन्दुर अनि यहुदि लोकुरा मून्ड
         पवित्र दियांग पवित्र पुस्तकता आधारिते ओरासंग वाद-विवाद कितुर। 3 अनि मसिहान पकाय तकलिप सहेन किस हातोरिगाडाल असा जिवे मायाना जरुरि मता इन्जोर नना मिकुन
         वेहान्तोना, येसुये ओर मसि इदाम स्पष्ट किस ओरकुन समजेह किन्दुर। 4 ओरागाडाल हुचुलोर लोकुरक अनि भक्त युनानि लोकुरकनिकेडाल पकाय लोकुरक अनि हजोर मानवालेह
         आसकनिकेडाल पकाय लोकुरक मसिनिगा विस्वास किस पोलुस अनि सिलासनासंग मिलेमातुरक। 5 मति यहुदिलोरक हेवा किस हाटुमतोर हुचुक दुष्ट लोकुरकुन आपुनासंग कितुरक अनि लोकुरा भीळतुन
         जमा किस नाटेनिगा गळबड कियाला लागतुरक। अनि यासोना लोन वास ओरकुन लोकुरा मुने तताना कोसिस
         कितुरक। 6 पोलुस अनि सिलासिन अगा पुटोर आतुरक ते ओरक यासोन अनि हुचुलोर तमोलोरकुन सहेरतोर न्याय
         केवालोरा मुने पिळिंगसोर ततुरक, “दुनियातुन उलटो-पुलटो कितोरक ओर लोकुरक इगा वने वातोरक।
         7 यासोन ओरकुन आपुना लोन मन्दिला हितुर। येरक सबोयलोर येसु राजाल आन्दुर इन्जोर वेहच हजोर
         राजाना आग्याता विरोद किन्तोरक” इन्जोर जोरदे इतुरक 8 इदाम केन्जुन सहेरता दुसरो लोकुरकुन अनि सहेरता अदिकारि लोकुरक पकाय वरियतुरक। 9 अनि पजा ओरक यासोन अनि पिसतोर लोकुरकुन जमानत येतस ओरकुन तासितुर।पोलुस, सिलास अनि तिमुथियुस बिरिया नाटेनिगा10 तिस्सलुनि सहेरतोर मसिलोकुरक सान्डेय नरकाय नरका पोलुस अनि सिलासतुन बिरिया नाटेनिके
         लोहचितुरक अनि ओरक अगा अवस यहुदिलोरा समाज मन्डलितिगा हतुरक। 11 बिरिया नाटेनिगा मन्ता ओद यहुदि लोकुरा समाज मन्डलिता यहुदिलोकुरक ते तिस्सलुनितोर यहुदिलोकुरकताल
         परमेस्वरना पोल्लो करियाना इच्चा केवालोरक मतोरक। अनि ओरक पोलुस अनि सिलास प्रचार किता
         मसिना बारेता सोबाता पोल्लो पकायि गिरिदाते स्विकार कितुरक, अनि ओरक वेहता इव पोल्लोंग
         इदाम मन्तांग या हिलेंग इन्जोर दरोज पवित्र पुस्तकतिगा पकाय ध्यानते पळकसोर मतोरक। 12 इन्जोर ओरागाडाल पकाय लोकुरक अनि मानेमातांग युनानि आसकनिगाडाल अनि मानेयनिगाडाल वने
         पकाय लोकुरक मसिनिगा विस्वास कितुरक। 13 मति पोलुस बिरियातिगा वने परमेस्वरना पोल्लो वेहान्तोर इन्जोर तिस्सलुनितोर यहुदिलोकुरक
         पुतुरक ते अगा वने वास लोकुरकुन भळकेह किस गळबड कियाला लागतुरक। 14 सान्डे बिरिया नाटेनोर मसि विस्वासि लोकुरक पोलुसिन समुद्रता टकाहेरे हनिर इन्जोर सार
         कितुर मति सिलास अनि तिमुथियुस अगाय मतुरक। 15 पोलुसतुन अविहवालोर ओन बिरिया नाटेनिकेडाल एथेन्स सहेरवनाह ओतुरक, अनि सिलास अनि तिमुथियुस
         सान्डे आपुना हेरे वायिर इन्जोर पोलुसनिकेडाल आग्या येचुन ओरक पोलुसनिकेडाल मलस वातुरक।पोलुस एथेन्स सहेरतिगा16 एथेन्स सहेरतिगा सिलास अनि तिमुथियुसिना वायाना पोलुस हरहुळसोर मन्दुर असके ओद सहेर मूरतिंगते
         निन्दिता हुळस ओना मन पकाय दुःखि आतु। 17 ओर यहुदि लोकुरा समाज मन्डलितिगा यहुदि लोकुरासंग अनि परमेस्वरना वरे इरवाल युनानि लोकुरासंग
         अनि चोवकतिगा दरोज मिलेमान्दुर ओरासंग वाद-विवाद किसोर हन्दुर। 18 असके इप्पिकूरि अनि स्तोयिकि+ पोरोयता तत्वग्यानि लोकुरा दलताल हुचुलोर लोकुरक ओनासंग वाद-विवाद कितुरक। हुचुलोर लोकुरक
         “येर बरबळया बाताल वळकान्तोर?” इन्जोर इतुरक। दुसरो लोकुरक ओर येसुन अनि येसुना असा जिवे
         मायाना बारेता सोबाता पोल्लो वेहिन्दुर इन्जोर “येर विदेशि पेनता बारेते वेहान्तोर” इदाम
         इतुरक। 19 असके ओरक पोलुसिन अरियुपगुस सभातिगा+ ओतुरक अनि पुच्चेमातुरक, “निमा वेहान्तोन इद पुनाल पोल्लोंग माकुन समजेकिस हिम।” 20 बाक्याकि निमा पुनाल पोल्लोंग माकुन वेहान्तोन, इदेना बारेते माक बसकेय केन्जोम इन्जोर
         इदाना अर्थ बाताल मन्ता इन्जोर माक पुन्दाना इच्चा किन्तोरोम। 21 (मति एथेन्स सहेरतिगा मन्वालोर सबोय लोकुरक अनि दुसरो देशताल वास अगा मन्वालोर परदेशि
         लोकुरक केवल पुनाल पोल्लोंग केन्जाना या अवे पोल्लोता चर्चा कियाना तासिस दुसरो बोदे
         दुसरो पोल्लोतिगा आपुना मन लावे केवोर आन्दुरक।)अरियुपगुसता सभातिगा पोलुसना भाषण22 असके पोलुस अरियुपगुस सभातिगा नितस इतुर अनि वेहतुर, “हे एथेन्सतोर लोकुरक, निमाट सबोय
         पोल्लोतिगा परमेस्वरतुन पकाय वरे इरवालोरक मन्तोरिट इन्जोर नना हुळान्तोना।23 बाक्याकि नना वलियानपा मिया पुजा कियाना चिजतुन पकाय ध्यानते हुळन्दान असके ‘पुनोर ओर
         परमेस्वर साटि’ इदाम पोरो कोटस मता उन्दि वेदि वने हुळतान, इन्जोर निमाट पुनविट पुजा
         किन्तोरिट ओना बारेते नना मिकुन समाचार वेहान्तोना। 24 दरति अनि अगाडांग सबोय चिजतुन बनेहकितुर ओर परमेस्वर स्वरग अनि दरतितुन राज केवाल प्रबु
         मन्तोर इन्जोर ओर मानेयना कयदे बनेहकिता बोदे मन्दिरतिगा मनोर+; 25 ओर सबोयलोरकुन जिवन अनि स्वास अनि सबोय पोल्लोंग हेवाल मन्तोर इन्जोर ओर बोदे चिजता जरुरि
         मन्तोर लेहका मानेयना कयदा बोदे सेवा येतोर। 26 दरतिता सबोय जागातिगा फयलेमास मनिर इन्जोर परमेस्वर आदम पोरोयतोर वरोर मानेयताल मानेयना
         सबोय जातितुन तयार कितुर अनि ओर लोकुरक बोद जागातिगा बोद काळदे मन्दिला पहाजे इन्जोर
         ओरा साटि सिवा वने ठहरे कितुर। 27 परमेस्वरतुन पळकसोर आपुना अनुभते ओन दिसिर इन्जोर ओरक पळकान साटि मन्ता; ते वने ओर मावानिगाडाल
         लक हिलेर। 28 बाक्याकि ओर मावासंग मन्तोर इन्जोर माक जिवित मन्तोरोम, अनि ताकान्तोरोम-वलियान्तोरोम,
         अनि स्थिर मन्तोरोम; इदाम मिवोर कवि लोकुरकनिकेडाल हुचुलोर लोकुरक‘माक ते ओनाय वंशज आन्दोम+’इन्जोर इतोरक। 29 माक परमेस्वरना वंश मन्तोरोम इन्जोर सोनो या चान्दि या कलते मानेय आपुना कलपनाते अनि
         आपुना विचारता अनुसार बनेहकिता मूरति लेहका मन्ता परमेस्वरना रुप इदाम निमाट विचार केमाट।
         30 अनि मुने लोकुरक परमेस्वरतुन पुनोर आस मतोर मति ओर अन्जानता बेरातुन परमेस्वर ध्यान हेवोर
         आस इदेक सबोय जागातिगा सबोय मानेयकुन पस्तेमायिला पहाजे इन्जोर आग्या हिन्तोर। 31 बाक्याकि परमेस्वर आपुनोर आचतोर मानेयना द्वारा दरतितुन खरोय रितिते न्याय कियान साटि
         उन्दि दिया निश्चय कितोर। परमेस्वर आचतोर ओर मानेयतुन हातोरिगाडाल असा जिवेहकिस दरतितुन
         खरोय रितिते न्याय कियानुर ओद पोल्लोतुन पका कितुर।”32 हातोरिगाडाल असा जिवेमायाना पोल्लो केन्जचुन हुचुलोर लोकुरक पोलुसिन मजाक कियाला लागतुरक
         अनि हुचुलोर लोकुरक इतुर: “माक इद पोल्लोता बारेते नियाकेडाल असा बसकेय केन्जकोम” इन्जोर
         इतुर। 33 असके पोलुस ओरा नडुमताल पसियस हतुर। 34 मति हुचुलोर मानेयक ओनासंग मिलेमातुर अनि पोलुस येसुना बारेते वेहता पोल्लो विस्वास कितुरक।
         ओरागा अरियुपगुसतोर सदस्य दियुनुसियुस अनि दमरिस पोरोयदा उन्दि आळ अनि असा हुचुलोर लोकुरक
         मतोरक।
         
            
               	इप्पिकूरि अनि स्तोयिकि पोलुसना काळता रन्ड युनानि तत्वग्यान मतांग। लोकुरा असा जिवेमायाना
                     अनि परमेस्वर ओरकुन न्याय कियाना बारेते ओर विस्वास केवोरक। 

               	अरियुपगुस सभा युनानि देशता अरियुपगुस मटा पोरो मन्ता युनानि लोकुरा उन्दि कोर्ट मता।

               	लगभग ६०० बि. सि तिगा एपिमेनाडेस पोरयतोर युनानि कवि इदाम कोटतुर।

पोलुस कुरिन्थुस सहेरतिगा181 असके पजा पोलुस एथेन्स तासिस कुरिन्थुस सहेरतिगा वातुर। 2 अगा ओन अक्विलास पोरोयतोर वरोर यहुदि मानेयिन मिलेमातुर। अक्विला अनि ओना मुत्ते प्रिसकिला
         इट्टलिताल हुचुक दियांग मुने कुरिन्थुस सहेरतिगा वास मतोर। ओना जनमा पुन्तुस प्रदेशतिगा
         आस मता। सबोय यहुदिलोरकुन रोमि सहेरताल पसियस हन्दाना इन्जोर रोमि देशता हजोर राजाल क्लवुदियुस
         आग्या हिस मतोर इन्जोर साटि ओरक इट्टलिताल पसियस वातोरक। पोलुस अक्विलास अनि प्रिसकिलान
         हुळिला ओरा लोन हतुर। 3 पोलुसना अनि ओरा बुतो उन्दिय मता इन्जोर ओर ओरासंग मन्ज बुतो कियाला लागतुरक, अनि ओरा
         बुतो तम्बु बनेहकियाना मता। 4 मति यहुदि लोकुरास सबोय पवित्र दियांग यहुदि लोकुरा समाज मन्डलितिगा हन्जुन वाद-विवाद
         किस यहुदि अनि युनानिलोरकुन वने मसिना बारेता परमेस्वरना सोबाता पोल्लो समजेह किन्दुर।5 सिलास अनि तिमुथियुस मकिदुनियाता बिरिया नाटेनिकेडाल कुरिन्थुस सहेरतिगा पोलुसना हेरे
         वातुरक अनि पजा पोलुस तम्बु बनेहकियाना बुतो बन्द किस केवल मसिना सोबाता पोल्लो वेहान
         साटि सबोय बेरा मन लावे किस येसुये मसि आन्दुर इन्जोर गवाहि हिस यहुदिलोरकुन समजे कियाला
         पकाय कोसिस किसोर मतोर। 6 मति यहुदिलोकुरक विरोद अनि निन्दा कियाला लागतुरक असके ओर आपुनांग सन्दरांग झटकेकिस ओरकुन
         इतुर, “परमेस्वरताल मियागा वायवाल मन्ता दन्डता कारण केवल निमाटेय मन्तोरिट! नना दोषि
         हिलेन। नेटाल नना दुसरो जातितोर लोकुरा हेरे दाका” इन्जोर इतुर। 7 अनि ओर अगडाल पसियस ओर तितुस युस्तुस पोरोयतोर वरोर परमेस्वरना वरे इरवाल मानेयना लोन
         वातुर, ओना लोन यहुदि लोकुरा समाज मन्डलिता हेरे मता। ओर यहुदि मानेय आयोर आस मतोर। 8 असके यहुदि लोकुरा समाज मन्डलिता मुक्याल क्रिसपुस आपुना सबोय परिवारतासंग प्रबु येसुनिगा
         विस्वास कितुर, अनि कुरिन्थुस सहेरतिगा पकायि लोकुरक परमेस्वरना पोल्लो केन्जचुन मसिनिगा
         विस्वास किस बपतिस्मा येतितुरक। 9 प्रबु उन्दि नरका दर्शनता द्वारा पोलुसतुन इतुर: “वरियोन आस वळकसोर हन, कमेक मनमा। 10 नना नियासंग मन्तोना, अनि बोरे नियागा हमला किस निया नुकसान केवोर आयनुर, बाक्याकि इद
         सहेरतिगा नावोर पकाय लोकुरक मन्तोरक।” 11 इन्जोर ओर कुरिन्थुस सहेरतिगा परमेस्वरना पोल्लो करिहसोर दिळ वरसाहवनाह मतोर+।आख्या प्रदेशता राजपालना मुने पोलुस12 आखया प्रदेशतिगा रोमि देशतोर राजपाल गल्लियो पोरोयतोर मतोर असके यहुदिलोकुरक उन्दि आस
         पोलुसना विरोद किस ओन न्याय कियाना साटि कोर्टतिगा तचुन इन्दिला लागतुरक, 13 “ओर मूसाना नियमता विरोद आस परमेस्वरना उपासना कियान साटि लोकुरकुन करहान्तोर” इन्जोर
         यहुदिलोकुरक इतुरक 14 पोलुस बाताले वळकवाल मतोर ते गल्लियो यहुदिलोरकुन इतुर, “हे यहुदिलोर इद बोदे अन्याय
         या दुष्टताता पोल्लो मन्वार ते नना मिया केन्ज मनेना इन्जोर उचित मता। 15 मति निमाट इन्तोरिट ओद पोल्लोंग केवल मिया यहुदि लोकुरा नियमता बारेता प्रश्न अनि वाद-विवाद
         मन्ता। इन्जोर इद समस्यातुन निमाट आपुना उपाय किम्ट बाक्याकि इव पोल्लोतुन न्यायि बनेमायाना
         नना इच्चा केवोन” इन्जोर इतुर। 16 अनि ओर ओरकुन न्याय खुर्चिता मुनेटाल पसिहसितुर। 17 असके सबोय लोकुरक यहुदि समाज मन्डलिता अदिकारि सोस्थिनेसतुन पयस न्याय केवाल गलियोना
         मुने हाहतुरक। मति गल्लियो इव पोल्लोता बाताले ध्यान केवोर आतुर।पोलुस सिरिया प्रदेशता अन्ताकियातिगा मलस वान्तोर18 पोलुस पकाय दियांगवनाह कुरिन्थुस सहेरतिगा मतुर। पजा कुरिन्थुस सहेरता विस्वासि लोकुरकुन
         धन्यवाद किस ओर प्रिसकिलाना अनि अक्विलासनासंग समुद्र टकाता किंख्रिया नाटेनिगा हतुर।
         अगा ओर परमेस्वरना मुने किता शपथ पुरा कितुर इन्जोर तोहान साटि आपुना तला टकल कितुर।
         अनि पजा ओर जहाजते सिरियातिगा हतुर अनि ओनासंग प्रिसकिल्ला अनि अक्विलास वने मतांग+।19 अनि पोलुस इफिसुसतिगा अवस अक्विलास अनि प्रिसकिलान अगा तासितुर, अनि ओर यहुदि लोकुरा
         समाज मन्डलितिगा हन्जुन येसुना बारेते यहुदिलोरासंग वाद कियाला लागतुर। 20 अनि “मावासंग असा हुचुक दियांग मन” इन्जोर ओरक पोलुसिन विनन्ति कितुरक ते ओर स्विकार
         केवोर आतुर। 21 मति “परमेस्वर इच्चा कियानुर ते नना मिया हेरे असा वायका” इन्जोर इन्ज ओराताल विदा आतुर।
         असके ओर इफिसुसताल जहाजतिगा उदस हतुर। 22 अनि कयसरियातिगा रयस येरुसलेमतिगा हतुर अनि मसिलोकुरा सभातुन नमस्कार किस सिरिया प्रदेशता
         अन्ताकिया सहेरतिगा हतुर।पोलुसना तिसरो बेरा येसुना सोबाता पोल्लो वेहान साटि हन्दाना23 पजा हुचुक दियांग पोलुस अन्ताकिया सहेरतिगा मन्ज ओर अगडाल पसियस गलातिया अनि फ्रूगिया
         प्रदेशतिगा हन्जुन सबोय चेलालोरकुन विस्वासते स्थिर किसोर वलियतुर।इफिसुस नगरतिगा अपुल्लोस24 अपुल्लोस पोरोयतोर वरोर यहुदि इफिसुसतिगा वातुर। ओना जनमा सिकन्दरियातिगा आस मता, ओर
         पकाय करियतोर मानेय मतोर अनि पवित्र पुस्तकतुन बेस पुन्दुर। 25 ओन प्रबुना हरिता बारेता सबोय शिक्षण पुटस मता अनि ओर केवल युहन्नाना बपतिस्माता पोल्लोतुन
         पुन्दुर ते वने ओर मन लावेकिस येसुना बारेते बेस बेस वेहिन्दुर अनि करिहन्दुर। 26 ओर यहुदि लोकुरा समाज मन्डलितिगा हिमतते वळकिला लागतुर; अक्विला अनि प्रिसकिल्लानांग
         पोल्लोंग केन्जचुन अनि ओन आपुना लोन ओतुंग अनि परमेस्वरना हरि ओन असा बेस बेस वेहतुरक।
         27 ओर अगडाल अखाया प्रदेशतिगा हन्दाना निश्चय कितुर ते इफिसुस सहेरता मसि विस्वासि लोकुरक
         ओन सोबाय रितिते हिमत किस ओन मिलेमायिर इन्जोर आख्या प्रदेशता चेलालोरकुन पत्र कोटतुरक।
         अनि ओर आखाय प्रदेशतिगा अवतुर। ओर अगा अवस परमेस्वरना दयाते विस्वास कितोर ओर विस्वासि
         लोकुरकुन पकाय मदत कितुर। 28 बाक्याकि ओर पवित्र पुस्तकताल पकाय सबुतता हिस येसुये मसि आन्दुर इदाम तोहच ओर पकाय लावदे
         यहुदिलोरकुन सबयलोकुरा मुने वळकिला परोर आतुर।
         
            
               	पोलुस कुरिन्थुस सहेरतिगा मन्दानपा तिस्सलुनिया सहेरता मसिलोकुरक साटि १,२ पत्र कोटतोर।

इफिसुस सहेरतिगा पोलुस191 अपुल्लोस कुरिन्थुस सहेरतिगा मतोर असके पोलुस मटा देशताल+ हन्जुन इफिसुसतिगा वातुर। अगा हुचुलोर चेलालोरकुन हुळस, 2 “बाताल निमाट विस्वास येताना बेरा पवित्र आत्मा पुटतु?” इन्जोर ओरकुन पुच्चेमातुर। मति
         ओरक “माक ते पवित्र आत्मा मन्तोर इदाम वने बसकेय केन्जोम!” इन्जोर पोलुसिन उत्तर हितुरक।
         3 अनि पोलुस ओरकुन पुच्चेमातुर “ते पजा बोद रितिता बपतिस्मा निमाट येतितोरिट?” इन्जोर पुच्चेमातुर।
         अनि “युहन्नाना बपतिस्मा” इन्जोर ओरक उत्तर हितुर। 4 असके पोलुस इतुर, “बपतिस्मा हेवाल युहन्नाल नावा पजा वायवाल मन्तोर ओनागा मन्जे येसुनिगा
         विस्वास कियाकिट इन्जोर इन्जुन पस्तेमायानाता बपतिस्मा हितुर+।” 5 इद केन्जचुन ओरक प्रबु येसुना पोरोयते बपतिस्मा येतितुरक। 6 पोलुस ओरा पोरो कय इरतुर असके पवित्र आत्मा ओरागा रयतु, अनि ओरक अन्जान बोलि वळकाना अनि
         परमेस्वरना पोल्लो वेहाना लागतुरक। 7 येरक सबोय बारा मानेयक मतोरक।8 ओर यहुदि लोकुरा समाज मन्डलितिगा हन्ज परमेस्वरना राज्यता बारेते यहुदि लोकुरासंग वाद-विवाद
         किस ओरकुन समजेह किसोर मून्ड महिनांगवनाह बिना वरेते वळकसोर मतोर। 9 मति हुचुलोर लोकुरक कटोर आस ओना पोल्लो मानेमायोर आस सबोय लोकुरा मुने इद हरितुन खराब
         इन्दिला लागतुरक असके ओर यहुदि लोकुरा समाज मन्डलितुन तासितुर। अनि चेलालोरकुन ओनासंग
         किस दरोज तुरन्नुसता शाळातिगा परमेस्वरना राज्यता बारेते वाद-विवाद किसोर मतोर। 10 रन्ड वरसावनाह इदामे आसोर मता इन्जोर आसिया प्रदेशतिगा मन्वालोरक सबोय यहुदि अनि युनानि
         लोकुरक प्रबुना पोल्लो केन्जतुरक।11 परमेस्वर पोलुसना कयदे पकाय लावदांग चमत्कारता बुतोंग तोहन्दुर। 12 ओना मेन्दुलतिगा दुपटा अनि गमचा ओना मेन्दुलताल इटस बिमार लोकुरकनिगा वाटिन्दुरक असके
         ओरा बिमारि बेस आन्दु अनि दुष्टात्मांग ओरागाडाल पसियस हन्दुंग। 13-14 मति हिके होके वलियस दुष्टात्मातुन पसिहन्दुर हुचुलोर यहुदि होदाह लोकुरक मतोरक। स्विकवा
         पोरोयतोर वरोर यहुदि महा याजकनोर सात मरक इदामे किन्दुरक। ओरक पोलुस वेहता येसु मसिना
         पोरोयते नना मिकुन शपथ हिन्तोना इदाम इन्जुन दुष्टात्मा पयस मतोर ओर लोकुरा पोरो प्रबु
         येसुना पोरोय उपयोग किस दुष्टात्मातुन पसिहलाय कोसिस कितुर। 15 मति दुष्टात्मा ओरकुन: “येसुन नना पुन्तोना, अनि पोलुसतुन वने पुन्तोना, मति निमाट बोर
         आन्दिट?” इन्जोर पुच्चेमातु। 16 अनि दुष्टात्मा मता ओर मानेय ओरागा टुन्डस ओरकुन आपुना वशते कितुर इन्जोर ओरक होदाह लोकुरक
         नंगाह अनि जखमि आस ओद लोताल पसियस वितितुरक। 17 इद पोल्लो इफिसुसतिगा मन्वालोर सबोय यहुदि अनि युनानि लोकुरक वने पुतुरक, अनि ओरक सबोयलोरकुन
         वरे आतु, अनि प्रबु येसुना पोरोयता महिमा आतु। 18 अनि विस्वास कितोर लोकुरकनिगाडाल पकाय लोकुरक मसिलोकुरा सभाता मुने वास आप आपुना किता
         खराब बुतोतुन मानेमास तासितुरक। 19 होदाल बुतो केवालोरनिगाडाल पकाय लोकुरक आपुना आपुना पुस्तकिंग जमा किस सबोय लोकुरा मुने
         पोतिहसितुरक, अनि अवेहनांग किमत गिन्ति किस हुळतुरक असके पन्नास हजार चान्दिता डबुंग
         बराबर आतु। 20 इद रितिते प्रबुना पोल्लो लावदे अनि मजबुत आस फयलेमासोर हतु।रोम हन्दाना साटि पोलुसना योजना21 इव पोल्लोंग आतुंग असके पोलुस मकिदुनिया अनि अखिया प्रदेशताल आसोर येरुसलेम दाका इन्जोर
         मन्दे योजना कितुर। अनि “अगा येरुसलेम अवतपा पजा नाकुन रोमि सहेरतुन वने हुळाना जरुरि
         मन्ता” इन्जोर वने पोलुस विचार कितुर। 22 तिमुथियुस अनि इरास्तुसतुन पोलुसना सेवा केवालोर मतोर। इन्जोर ओरकुन मकिदुनिया प्रदेशतिगा
         लोहचितुर अनि पोलुस हुचुक दियांग आसिया प्रदेशतिगा मतोर।इफिसुस सहेरतिगा मसिलोकुरा विरोद पकाय तकलिप23 अनि पोलुस आसिया प्रदेशतिगा मन्दाना बेरा मसि विस्वासता बारेते इफिसुस सहेरतिगा पकाय
         गळबड आतु। 24 देमेत्रियुस पोरोयतोर वरोर सोनार इफिसुस सहेरतिगा मतोर। ओर अरतिमिस देविना+ मन्दिरता हुळिला रुप चान्तिते बनेहकितुर। ओद बुतो केवालोरक कारागिरलोरक इदेनते पकाय
         डबुंग कमेय कितोरक। 25 देमेत्रियुस ओनासंगे बुतो केवालोरक अनि इदामे चिज बनेकिन्तोर दुसरो कारागिर लोकुरकुन
         जमा कितुर: “हे लोकुरक, इद बुतोते माकुन पकाय डबुंग पुटान्तांग इन्जोर निमाट पुन्तोरिट।
         26 मति पोलुस पोरोयतोर येर मानेय बाताल किन्तोर इन्जोर निमाट हुळाट! अनि ओना पोल्लो निमाट
         ध्यान किस केन्जाट! मानेयना कयदे बनेकिता बोदे मूरति परमेस्वरे हिले इदाम लोकुरकुन इन्जुन
         केवल इफिसुस सहेरतिगाय आयो मति सबोय आसिया प्रदेशतिगा सबोय लोकुरकुन इदाम समजेह किस लोकुरकुन
         भळकेह कितोर। 27 पोलुसना इद पोल्लोता कारण सबोय लोकुरक मावा बुतोता विरोद आयनुरक। केवल इचोने आयो मति
         हजोर पेन अरतिमिस देविना मन्दिरतुन लोकुरक तुच्च समजेमायनुरक, अनि सबोय आसिया अनि सबोय
         दुनिया आरादना किन्तोरक ओद अरतिमिस देविना महत्व वने इदाम नाश आयार” इन्जोर इतुर।28 पोलुसना बारेता इद पोल्लो केन्जुन लोकुरक पकाय होंग आतुरक अनि “इफिसिलोरा अरतिमिस हजोर
         देवि मन्ता!” इन्जोर लोकुरक पकाय जोरदे केयस केयस इन्दिला लागतुरक। 29 अनि सबोय सहेरतिगा पकाय गळबड आतु। अनि पोलुसना संगवारि लोकुरक मकिदुनियातोर गयुस अनि
         अरिस्तारखुसिन पोलुसना विरोद होंग केवालोरक पयस उन्दि आस नाटकता थेटरतिके वितितुरक। 30 पोलुस लोकुरा हेरे थेटरता लोपा हन्दाना विचार कितुर असके चेलालोर ओन हन्दिला हेवोर आतुरक।
         31 आसियातोर अदिकारिनिगाडाल राज्यपाल वने ओनोर गोतियालोरक मतोर इन्जोर नाटकता थेटरतिगा हन्जुन
         दोखा ताहमाकिर इदाम ओरक ओना हेरे सन्देश लोहच विनन्ति कितुर। 32 अगा लोकुरकनिकेडाल हुचुलोरक बाताले केयन्दुरक अनि दुसरो लोकुरक दुसरो बाताले केयन्दुरक।
         सभातिगा पकाय गळबड आसोर मता, अनि पकाय लोकुरक ते माक बाताल साटि इगा जमा आतोरोम इन्जोर
         वने पुनोर आन्दुरक। 33 असके यहुदिलोकुरक भीळता मुने नितिहिच मतोर सिकन्दरतुन भीळताल हुचुलोर लोकुरक वळकाना साटि
         प्रोत्साहन हितुरक। सिकन्दर कयदे इशारा किस भीळतुन कमेक कियाना इतुर बाक्याकि ओर भीळता
         मुने इद गळबडता कारण इन्दाना इच्चा किन्दुर। 34 मति इफिसुसि सहेरतोर लोकुरक सिकन्दर यहुदि आन्दुर इन्जोर पुतुरक असके सबोयलोरक उन्दिय
         लेंगते “इफिसिलोरा अरतिमिस हजोर देवि मन्ता” इदाम रन्ड गन्टावनाह केयसोर मतोरक। 35 असके सहेरतोर मन्त्रिलोर भीळतुन शान्त आयिला साटि इतुर: “हे इफिसुसतोर लोकुरक, इफिसिया
         सहेरतिगा मन्वालोरक हजोर देवि अरतिमिसना मन्दिर अनि जेयुस पोरोयता पेननिकेडाल अरता अरतिमिसना
         मूरतिता रक्षक किन्तोरक इन्जोर दुनियातोर सबोय लोकुरक पुन्तोरक। 36 नना वेहता इव पोल्लोंग खोटाल मन्ता इदाम बोरे इन्कार किया परोर। इन्जोर निमाट शान्त मन्दिला
         पहाजे अनि बाताले कियाना मुने सोबाय विचार किम्ट। 37 बाक्याकि येरक मानेयकुन निमाट ततोरिट ओरक मन्दिरतुन लुटे केवाल आयोर अनि मावा पेनता निन्दा
         केवालोर आयोर। 38 मति देमेत्रियुस अनि ओनोर संगवारिह कारागिरलोरकुन बोनायसंग विवाद मन्दार ते ओरा साटि
         कोर्ट मन्ता। ओरक अगा हन्जुन वरोर दुसरोना बारेते कोर्टतिगा केस केविर। 39 मति निमाट दुसरो बोदे समस्याता बारेते बाताले पुच्चेमायाना इच्चा किन्तोरिट ते सहेरता
         सभातिगा न्याय आयार। 40 सहेरता इद गळबड साटि बोदे कारण हिले, इन्जोर रोमि अदिकारि लोकुरक इद गळबडता दोष मावागा
         लावेकियाना सन्दि मन्ता। रोमि अदिकारिलोकुरकुन इद भीळ आयानाता बारेते माक बोदे उत्तर
         हिया परोम।” 41 इदाम इन्जुन ओर सभातुन बन्द कितुर।
         
            
               	गलातिया अनि फ्रूगिया प्रदेशताल 

मकिदुनिया, युनान, अनि त्रोवासतिगा पोलुस201 इफिसुस सहेरता गळबड रोमतु असके पोलुस चेलालोरकुन केयस ओरकुन हिमत हिस ओराताल विदा आस
         मकिदुनिया प्रदेशतिगा हतुर। 2 ओव सबोय प्रदेशताल हन्जुन विस्वासि लोकुरकुन पकाय उत्साहित किस ओर युनान प्रदेशतिगा वातुर।
         3 मून्ड महिनांग मन्ज ओर अगडाल जहाजते सिरिया प्रदेशतिगा हनवाल मतोर असके यहुदि अदिकारि
         लोकुरक ओना घात कियान साटि योजना कितुरक, इन्जोर मकिदुनियाताल मलस हन्दाना इदाम ओर निश्चय
         कितुर। 4 बिरियातोर पुरोस पोरोयतोर मानेयना मरि सोपत्रुस अनि तिस्सलुनिकियातिगाडाल अरिस्तरखुस
         अनि सिकुन्दुस, अनि दिरबेतोर गयुस अनि तिमुथियुस अनि आसियातोर तुखिकुस अनि त्रुफिमुस
         आसिया प्रदेशवनाह ओनासंग हतुरक। 5 ओरक पोलुसना मुने हन्जुन त्रोवास सहेरतिगा मावा साटि हरहुळस मतोरक। 6 अनि माक अखमिरि रोटिता हनुम दियांगना पजा फिलिप्पिताल जहाजते सयुंग दियाते त्रोवास सहेरतिगा
         ओरा हेरे अवतोम, अनि सात दियांगवनाह अगाय मतोम।त्रोवासतिगा युत्तिखुसतुन जितो कियाना7 हपताता पहले दिया मन्जे इतवार दिया माक रोटिंग किळहान साटि+ उन्दि जागा जमा आतोम असके पोलुस दुसरो दिया त्रोवासताल हनवाल मतोर इन्जोर ओर वळकिला
         लागतुर अनि अरदो नरकावनाह ओर वळकसोर मतोर। 8 माक उन्दि आस जमा मतोम ओद पोरोडा माळिता खोलितिगा पकाय टिवरिंग पतियसोर मतांग। 9 अनि युत्तिकुस पोरोयतोर वरोर लयोर खिळकितिगा उदस पकाय हून्जतुर। पोलुस पकाय बेरावनाह
         वळकसोर मतोर असके युत्तिकुस हुसकाळते तिसरो माळिताल अरतुर अनि लोकुरक ओन ततानपा हास मतोर।
         10 असके पोलुस अडिय रयस ओन टुन्डतुर अनि ओन आपुना छातितिगा लावेकिस इतुर, “वरियमाट, येर
         जिवित मन्तोर।” 11 अनि पोलुस पोरो हन्जुन रोटि किळिहस तितुरक अनि कोर कुसाना बेरावनाह पोल्लोंग किसोर मतोर
         पजा ओर सबोय लोकुरकुन धन्यवाद इन्ज हतुर। 12 अनि ओरक ओर लयोरतुन जितो आस ओना लोन ओतुरक अनि ओरकुन पकाय शान्ति आतु।पोलुस त्रोवासताल मिलेतुस दान्तोर13 अगडाल माक पोलुसना मुने अस्सुस हन्दाना साटि जहाजते उदितोम। पोलुस त्रोवास सहेरताल अस्सुस
         सहेरवनाह सळकते वासुन अस्सुसताल+ जहाजते उदानुर इन्जोर ठहरे किस मतोर। 14 ओर अस्सुसतिगा माकुन मिलेमातुर असके माक ओन जहाजतिगा उपिहच समुद्र नडुम मता मितुलेने+ सहेरतिगा वातोम। 15 अगडाल जहाजते माक दुसरो दिया समुद्र नडुम मता खियुस टापुता हेरे अवतोम, अनि अगडाल दुसरो
         दिया सामुस टापुतिगा अवतोम, असा दुसरो दिया मिलेतुस सहेरतिगा वातोम। 16 आसिया प्रदेशतिगा पकाय बेरावनाह मनका इन्जोर योजना किस इफिसुस सहेरता हेरेटाल हन्दाना
         साटि पोलुस विचार कितुर बाक्याकि आय परारते पिन्तिकुस्त हनुम दियाते येरुसलेमतिगा मन्दाना
         इन्जोर ओर सान्डे हन्दाना विचार कितुर।इफिसुस सहेरता मसिलोकुरा सभाता मुक्या लोकुरकुन पोलुसनिकेडाल उपदेश17 मिलेतुस सहेरताल पोलुस इफिसुस सहेरतिके उन्दि सन्देश लोहच मसिलोकुरा सभाता मुक्या लोरकुन
         केयतुर। 18 अनि अगडाल मसिलोकुरा सभाता मुक्या लोकुरक ओना हेरे वातुर असके ओरकुन इतुर: “नना आसियातिगा
         अवतान ओद दियाताल सबोय बेरा मियासंग बदाम मतान इन्जोर निमाट पुन्तोरिट। 19 पकाय नम्रताते अनि कनेळक अरहिच-अरहिच यहुदि लोकुरा खराब योजनाता कारण नावागा वास अरता
         पकाय तकलिपतासंग नना प्रबुना सेवा किसोरे मतान। 20 अनि बोव बोव पोल्लोंग मिया फायदाता मतांग, अवेहकुन सबोय मिया साटि वेहतान। अनि प्रबु
         येसुना बारेते लोकुरा मुने वेहतान अनि नना लोहक लोहक वासुन येसुना बारेते मिकुन करिहतान।
         21 यहुदि अनि यहुदि आयोर सबोय लोकुरक पस्तेमास परमेस्वरनिके मलस वायकिट अनि मावोर प्रबु
         येसुनिगा विस्वास कियाला पहाजे इन्जोर गवाहि हिसोर मतान। 22 मति इदेक नना पवित्र आत्माता आग्याता अनुसार येरुसलेम दान्तोना अनि अगा नाकुन बाताल-बाताल
         आयार इन्जोर नना पुनोन। 23 अगा केवल बन्दन अनि पकाय तकलिप निया साटि तयार मन्ता इन्जोर पवित्र आत्मा सबोय नाटेनिगा
         गवाहि हिस-हिस नाकुन इन्तोर। 24 मति नना नावा जिवातुन बाताले किमत मन्ता इदाम विचार केवोन। मति प्रबु येसु नाकुन निवळे
         किता ओद बुतो पुरा कियाना मुक्य पोल्लो मन्ता। परमेस्वरना हजोर दयाता सोबाता पोल्लो सबोय
         लोकुरकुन वेहान साटि प्रबु येसु नाकुन निवळेकितोर ओद बुतो पुरा कियाना केवल नावा लक्ष
         मन्ता+। 25 मति मियागा परमेस्वरना राज्यता बारेते वेहचोर वलियान्तोना, मति नाकुन निमाट असा हुळवि
         आयकिट इदाम नना पुन्तोना। 26 इन्जोर मियागा बोरे मसिनिगा विस्वास केवाय हायकिट ते ओना नतुरते निरदोष मन्तोना इन्जोर
         नना नेटा दिया मिकुन गवाहि हिस इन्तोना। 27 बाक्याकि परमेस्वरना सबोय योजना मकिहिच इरोन आस मिकुन पुरा रितिते नना वेहतोना। 28 इन्जोर आपुनतुन अनि बेळांग लेहका मन्ता मसिलोकुरा सबोय सभातुन चवकसि किम्ट। परमेस्वर
         आपुनोर मरिना नतुर हिस असतोर परमेस्वरना बेळांग लेहका मन्ता मसिलोकुरा सभातुन केपान साटि
         पवित्र आत्मा मिकुन अध्यक्ष ठहरे कितोर। 29 नावा हतपा पजा ओव बेळानुंग मानेमायोर पकाय दुष्ट हुन्डराह लेहका मन्तोरक लोकुरक+ मियागा वायनुरक ओर बेळांगना पोरो बोदे दया केवोर आयनुरक इन्जोर नना पुन्तोना। 30 चेलालोरकुन येसुना बदला आपुना परके कियान साटि मसिना बारेता खरोय पोल्लोतुन बदले केवालोरक
         मियागाडाल तेदानुरक। 31 इन्जोर इदाम लोकुरताल हुशार मन्ट! नना मून्ड वरसांगवनाह नरका-पलिंग किल्स-किल्स निमाट
         सबोयलोरकुन करियनाताल रोमहोन आतान इन्जोर आल्हाट। 32 मिकुन मसिना विस्वासते मजबुत कियाना अनि सबोय पवित्र लोकुरकुन परमेस्वर हिता वाचाता वारिस
         हिया परान्तोर ओर परमेस्वरनिगा अनि ओना दयाता पोल्लोतिगा नना इदेक मिकुन सोपे किन्तोना।
         33 नना बोनाय सोनो, चान्दि या सन्दराता लालुच केवोन। 34 नावा अनि नावासंगवारि लोकुरा जरुरतुन पुरा कियान साटि नना इवे कयदे मेहनत कितान इन्जोर
         निमाट पुन्तोरिट। 35 इदाम मेहनत किस जरुरि लोकुरकुन मदत कियाला पहाजे इन्जोर तोहान साटि सबोय पोल्लोतिगा नना
         मिकुन नमुना कितान। ‘येतानाताल हियाना पकाय धन्य मन्ता’ इदाम प्रबु येसु इतोर ओद पोल्लो
         नना मिकुन करिहतान।”36 इदाम वळकतपा पोलुस इफिसुस सहेरता मसिलोकुरा सभाता मुक्या लोकुरासंग मिन्डांग टेकेकिस
         प्रार्थना कितुर। 37 असके ओरक सबोयलोरक पकाय किलतुरक। 38 नावा तोडी निमाट असा हुळविट आयकिट इदाम पोलुस इन्ज मतोर, ओना ओद पोल्लोते ओरक पकाय दुःख
         आस पोलुसतुन टुन्डस पकाय चुमा कितुरक अनि ओरक पोलुसिन जहाजवनाह अविहचितुरक।
         
            
               	प्रबु जेवन

पोलुस सूर सहेरतिगा211 माक सबोय लोकुरक इफुसुस सहेरता मसिलोकुरा सभाता मुक्य लोकुरकुन धन्यवाद किस जहाजतिगा
         उदितोम अनि मिलेतुस सहेरताल जहाजते सिदो हरिते विचोर समुद्र नडुम मन्ता कोस टापुतिगा
         वातोम, अनि दुसरो दिया समुद्र नडुमता रुदुस टापुतिगा वातोम अनि अगडाल पतरा सहेरतिगा वातोम।
         2 अगा उन्दि फिनिकेतिके हन्दाना जहाज पुटतु अनि ओद जहाजते मुने हतोम। 3 सयिप्रस टापु दिसतु असके माक अदेन डावो कयबासाताल तासिस सिरिया प्रदेशतिके हन्दान्पा
         सूर सहेरतिगा रयतोम, बाक्याकि अगा ओद जहाजता सामान रेहाना मता। 4 अगा मसिना हुचुलोर चेलालोरकुन मिलेमास ओरासंग सात दियांगवनाह मतोम। निमा येरुसलेमतिगा
         हनमा इन्जोर पवित्र आत्माता द्वारा ओरक पोलुसिन इतुर। 5 ओरासंग मन्दाना दियांग पुरा आतुंग असके माक अगडाल येरुसलेम हन्दाना यात्रा सुरु कितोम,
         अनि सबोयलोर आसक अनि बालकसंग माकुन नाटेना बाहरोवनाह अविहतुरक अनि माक सबोय समुद्र टका
         हेरे मिन्डांग टेकेकिस प्रार्थना किस वरोर दुसरोनताल विदा कितुर। 6 माक ते जहाजतिगा अन्जतोम मति ओरक आप-आपुना लोहक मलस हतुरक।पोलुस येरुसलेमतिगा7 असके माक सूर सहेरताल जहाजते मुने विचोर पतुलेमयिस सहेरतिगा+ अवतोम, अनि अगा मसि तमोलोरकुन नमस्कार किस ओरासंग उन्दि दिया मतोम। 8 जहाजते हन्दाना मावा यात्रा पतुलेमयिस सहेरतिगा वातोम असके पुरा आत। अनि दुसरो दिया माक
         पतुलेमयिस सहेरतिगाडाल पसियस कयसरियातिगा वातोम, अनि सुसमाचार प्रचार केवाल फिलिप्पुसना
         लोतिगा हन्जुन ओना लोतिगा मतोम। ओर येरुसलेम सहेरता मसिलोकुरा सभा निवळे किता सात सेवा
         केवालोरनिकेडाल वरोर मतोर+। 9 ओना नालुंग कुवारिह पेकिह मतांग अवेहकुन परमेस्वरना पोल्लो वेहाना वरदान मता। 10 माक कयसरिया सहेरतिगा पकाय दियांगवनाह मतोम असके अगबुस पोरोयतोर वरोर परमेस्वरना पोल्लो
         वेहवाल यहुदिया प्रदेशताल वातुर+। 11 ओर मावा हेरे वास पोलुसना नळितिगा दोहाना पट्टा येचुन ओर आपुनांग कय, काल्क दोहच इतुर,
         “नळितुन दोहाना इद पट्टाता मालकान येरुसलेमतिगा यहुदिलोर इदे रितिते दोहनुरक अनि यहुदि
         आयोर जातिता लोकुरा कयदे सोपेकियानुरक” इन्जोर पवित्र आत्मा इन्तोर इदाम इतुर। 12 इव पोल्लोंग केन्जतोम असके माक अनि अगाडोर लोकुरक पोलुसिन येरुसलेम हनमाकिर इन्जोर विनन्ति
         कितुरक। 13 मति पोलुस ओरकुन उत्तर हितुर: “निमाट किल्स नावा मन्दुन बाक्या दुःख किन्तोरिट? नना ते
         प्रबु येसुना पोरोय साटि केवल दोहान साटिय आयो मति येरुसलेमतिगा हायिला वने तयार मन्तोना”
         इन्जोर इतुर। 14 ओर मानेमायोर ते माक “प्रबुना इच्चा पुरा आयि” इदाम इन्ज कमेक आतोम।15 अगा मन्दाना दियांग मारतु असके माक कयसरिया सहेरताल तयारि किस येरुसलेम हतोम। 16 कयसरियाता चेलालोरकताल हुचुलोर लोकुरक मावासंग येरुसलेम सहेरतिगा वातुरक, अनि माकुन मनासोन
         पोरोयतोर वरोर मानेयनासंग येरुसलेमतिगा मन्दिला पहाजे इन्जोर ओन वने ओरासंगे ततुरक। मनासोन
         समुद्र नडुमता सयिप्रस टापुतोर मतोर। ओर पकाय मुनेटाले येसु मसिना चेला मतोर।पोलुस याकुबिन मिलेमायाना17 माक येरुसलेमतिगा अवतोम असके तमोलोरक पकाय गिरदाते माकुन मिलेमातुरक। 18 दुसरो दिया पोलुस मावासंग याकुबना हेरे हतुर, अगा मसिलोकुरा सभाता सबोय मुक्या लोकुरक
         जमा आस मतोरक। 19 असके पोलुस ओरकुन नमस्कार किस, परमेस्वर ओना सेवाता द्वारा दुसरो जातितिगा बोद-बोद बुतो
         किस मतोर अदेन उन्दि-उन्दि किस ओरकुन सबोय वेहतुर। 20 ओरक इद केन्जुन परमेस्वरना महिमा कितुरक, पजा ओरक पोलुसिन इतुरक, “हे तमो, यहुदिलोकुरक
         निगाडाल हजार-हजार लोकुरक विस्वास कितोरक इन्जोर निमा हुळा मति ओरक सबोयलोर मूसाना नियमतुन
         मानेमायाना पकायि महत्व मन्ता इदाम विचार किन्तोरक। 21 मति मसि विस्वास येतितोर यहुदिलोकुरक आपुना पेकोरा कतना केमाट अनि मूसाना नियमते ताकमाट
         इदाम इन्जुन मूसान तासिमट इन्जोर यहुदि आयोर लोकुरकनिगा मन्वालोर यहुदिलोरकुन निमा करहान्तोन
         इन्जोर निया बारेते ओरक इतोर। 22 निमा इगा वातोन इन्जोर यहुदिलोकुरक जरुर केन्जानुरक इन्जोर ओद पोल्लो खरोय या गलत मन्ता
         इदाम तोहान साटि माक बाताल कियाकाट? 23 इन्जोर माक निकुन बाताल इन्तोरोम ओद किम। परमेस्वरना मुने खास शपथ येतितोर नालुरक मानेयक
         मावा हेरे मन्तोरक+। 24 येर लोकुरासंग हन्जुन ओरासंग निमा वने आपुनतुन शुद्ध किम। अनि ओरा तला टकल कियाना खर्चावने
         हिम। असके निमा वने आपुनास मूसाना नियमतुन मानेमास अदेना अनुसार ताकान्तोन अनि निया बारेते
         ओरक केन्जता पोल्लो खरोय आयो इन्जोर सबोयलोर पुन्दानुरक। 25 मति मसिनिगा विस्वास किन्तोरक दुसरो जातितोर लोकुरा बारेते ओरक मूरतिता मुने बलि हिता
         हविंग तिनमा अनि नतुर उन्मा अनि गुळंगा आहच हव्कता जानवरता हविंग तिनमा अनि व्यभिचार
         केमाट इदाम माक निर्णय किस कोटस लोहतोम+।” 26 इदाम पोलुस ओरक मानेयकुन ओस दुसरो दिया ओरासंग शुद्ध आयाना बलिदानता कार्यक्रम पुराकिस
         येरुसलेम मन्दिरतिगा हतुर, अनि ओरागाडाल सबोयलोर साटि शुद्ध आयाना बलि हियानाता दियांग
         पुरा आयनुंग इन्जोर अगा वेहतुर।प्रार्थना लोतिगा पोलुसिन यहुदिलोकुरक पयान्तोरक27 अनि ओरा शुद्ध आयाना अव सात दियांग पुरा आयवाल मतांग असके आसिया सहेरताल अगा वातोरक यहुदिलोरक
         पोलुसतुन येरुसलेम मन्दिरतिगा हुळस सबोय लोकुरकुन भळकेह किस ओरक ओन पयतुरक, 28 “हे इस्रायेलोर मदत किम्ट, यहुदि लोकुरकुन अनि मूसाना नियमतुन अनि मन्दिरतुन विरोदते
         सबोय जागा सबोय लोकुरकुन करहान्तोर येर ओरे मानेय आन्दुर, इचोने आयो येर युनानिलोरकुन
         वने मन्दिरतिगा तचुन इद पवित्र जागातुन अपवित्र कितोर।” 29 ओरक इदेना पहले इफिसुसतोर त्रुफिमुसिन पोलुसनासंग नाटेनिगा हुळस मतोर इन्जोर ओर त्रुफिमुसिन
         मन्दिरतिगा ततोर इदाम समजेमास मतोरक+। 30 असके पुरा नाटेनिगा गळबड आतु, अनि लोकुरक उन्दि जागा जमा आतुरक अनि पोलुसतुन पयस मन्दिरताल
         पिळिंगसोर बाहरो ततुर, अनि सान्डेय कवाळक बन्द कितुरक। 31 ओरक ओन हव्काना इच्चा किन्दुरक असके पुरा येरुसलेम सहेरतिगा गळबड आयिला आता इन्जोर सयनिक
         दलता मुक्य अदिकारिन सन्देश पुटतु। 32 असके ओर सान्डेय सयनिक अनि सयनिक दलता अदिकारिहकुन पयस ओरा हेरे विचोर वातुरक, अनि यहुदिलोकुरक
         सयनिक दलता अदिकारिन अनि सयनिक लोकुरकुन हुळस पोलुसतुन हाहाना-पिटहाना बन्द कितुरक। 33 असके सयनिक दलतोर मुक्या अदिकारि+ हेरे वास पोलुसिन पयतुर रन्ड साकळिते दोहाना आग्या हितुर अनि ओर “येर बोर आन्दुर अनि
         येर बाताल कितोर?” इन्जोर पुच्चेमायिला लागतुर। 34 मति भीळताल हुचुलोरक बाताले अनि दुसरो हुचुलोरक दुसरो बाताले जोरदे वळकसोर मतोरक। गळबडता
         कारण ओर खरोयतुन पुन्द परोर आतुर ते पोलुसिन किल्लातिगा ओयाना आग्या हितुर। 35 ओर पायरिनिगा अवतुर असके “ओन हव्काट” इदाम भीळ जोरदे केयसोर ओना परके वातुरक। 36 लोकुरा दबावता कारण सयनिक लोकुरक पोलुसिन ताहच ओयिला लागतुरक।37 किल्लाता हेरे अवतपा पोलुस सयनिक दलता मुक्या अदिकारिन+ इतुर, “नियासंग नना हुचुक पोल्लोंग वळक परका बहे?” ओर इतुर, “बाताल निमा युनानि बोलि
         पुन्तोन बहे? 38 ते इव दियांगना पहले विद्रोहि बनेहकिस नालुंग हजार हाहवालोर लोकुरकुन वारु पल्लातिगा
         ओस मतोर ओर मिस्रि देशतोर मानेय बाताल निमा आन्तोन बहे?” 39 पोलुस ओन उत्तर हितुर: “नना ते किलिकिया प्रदेशता तरसुस सहेरतोर यहुदि मानेय आन्दान!
         नाकुन लोकुरासंग वळकिला हिम इन्जोर नना निकुन विनन्ति किन्तोना।” 40 सयनिक दलता मुक्या अदिकारि पोलुसिन परवांगि हितुर असके पोलुस पायरिनिगा नितस लोकुरकुन
         कयदे इशारा कितुर। लोकुरक कमेक आतुर असके ओर इब्रानि बोलिते वळकिला लागतुर।

लोकुरा भीळता मुने पोलुसना वळकाना221 “हे तमोलोरक अनि बाबोलोरक, नावा पोल्लो केन्जाट! नना इदेक मिया मुने इगा आता गळबडता बारेते
         नावा उत्तर वेहान्तोना।”2 पोलुस ओरासंग इब्रानि बोलिते वळकान्तोर इन्जोर केन्जचुन ओरक असा कमेक आतुरक।पोलुसना मनपरिवर्तनता गवाहि3 असके पोलुस इतुर: “नना ते ओद किलिकियाता प्रदेशता तरसुस सहेरतिगा जनमा आतोर वरोर यहुदि
         मानेय आन्दान, मति नना इद नगरतिगा गमालियेलना काल्कना हेरे उदस बाबो-दादिलोरा नियमतुन
         बेस रितिते करिहतोना। अनि निमाट सबोयलोर नेन्ड परमेस्वरना नियम सबोय मन्दे पालेकिन्तोरिट
         लेहका नना वने कितान+। 4 नना मसि विस्वास येतितोर मानेयक अनि आसक इवुरासकुन दोहच दोहच जेहलतिगा वाटस वाटस, मसि
         विस्वास कितोर लोकुरकुन हव्कसोर अनि पकाय तकलिप हिसोर वातान+। 5 इद पोल्लोसाटि हजोर याजक अनि यहुदि अदिकारि लोकुरक गवाह मन्तोरक; ओरागाडाल नना दमासकस
         सहेरतिगा मन्वालोरक यहुदि तमोलोरा पोरोयते चिटिंग पयस दमासकस सहेरतिगा मनवालोरक मसिलोकुरकुन
         वने दोहच दन्ड हियान साटि येरुसलेमतिगा ततका इन्जोर दमासकस सहेरतिगा हन्दान।”येसु मसि पोलुसना मुने तोहान्तोर(बुतोंग ९:१-१९; २६:१२-१८)6 अनि पोलुस असा वेहतुर, “नना हनेक हनेक दमासकस सहेरता हेरे अवतान असके लगभग दुपाडे हुरहायने
         उन्दि हजोर वेळिचि आबारताल नावा नालुंगास बासा मान्जतु। 7 अनि नना जागातिगा अरतान अनि ‘हे शावुल, हे शावुल निमा नाकुन बाक्या पकाय तकलिप किन्तोन?’
         इन्जोर नाकुन इन्ता उन्दि पोल्लो केन्जतान। 8 नना उत्तर हितान, ‘हे प्रबु, निमा बोर आन्दि?’ ओर नाकुन इतुर: ‘निमा पकाय तकलिप किन्तोन
         नासरितोर येसु नना आन्दान’ इन्जोर इतुर। 9 नावोर संगवारिह ते ज्योतितुन हुळतुरक, मति नावासंग वळकसोर मतोर ओना लेंगता अर्थ समजेमायोरक।
         10 असके नना इतान, ‘हे प्रबु, नना बाताल कियाका?’ प्रबु नाकुन इतुर, ‘तेदा दमासकस सहेरतिगा
         हन अनि निकुन कियान साटि ठहरे किता ओव सबोय पोल्लो अगा निकुन वेहानुर’ इन्जोर इतुर। 11 ओद ज्योतिता मान्जानाता कारण नाकुन बाताले दिसो आतु इन्जोर नावा संगवारि लोकुरक नाकुन
         कय पयस ओतोर; इदाम नना दमासकस सहेरतिगा वातान।”12 पोलुस असा वेहतुर, “असके दमासकस सहेरतिगा मन्वालोर हनन्याह पोरोयतोर वरोर मानेय मतोर।
         ओर अगा मन्वालोर सबोय यहुदिलोकुरकनिगा मानवाले अनि मूसाना नियमता अनुसार परमेस्वरना वरे
         इरवाल मानेय मतोर। ओर नावा हेरे वातुर। 13 अनि नावा मुने नितस नाकुन इतुर: ‘हे तमो शावुल, असा हुळिला लागा।’ ओदे बेरा नावांग कोन्डांग
         तरियतुंग अनि नना ओन हुळतान। 14 असके ओर इतुर: ‘मावोर बाबो-दादिलोरा परमेस्वर निकुन ओना इच्चातुन पुन्दिला अनि परमेस्वरना
         मुने येताना योग्य सेवक येसु मसिन हुळान साटि अनि ओना टोडिताल पोल्लोंग केन्जिला पहाजे
         इन्जोर ठहरे कितोर। 15 निमा हुळतोन अनि केन्जतोन ओद पोल्लोतुन सबोय लोकुरा मुने निमा ओना गवाह आयकि। 16 इदेक बाक्या बेरा किन्तोन? तेदा, प्रबुन प्रार्थना किस बपतिस्मा येतस आपुना पापतुन नोरस
         वाटा।’ ”येसुना सोबाता पोल्लो वेहाना साटि परमेस्वर पोलुसिन निवळेकितोर17 पोलुस असा वेहतुर, “अनि पजा नना येरुसलेम सहेरतिगा असा वातान अनि नना मन्दिरतिगा प्रार्थना
         कियानपा प्रबु नाकुन इदाम पोल्लो इन्दाना उन्दि दरशन हुळतान: 18 ‘निमा सान्डे येरुसलेमताल पसियस हन; बाक्याकि ओरक नावा बारेते निया गवाहितुन मानेमायोर
         आयनुर’ इन्जोर प्रबु नाकुन इन्तोर। 19 असके नना इतान: ‘हे प्रबु, नना नियागा विस्वास केवालोरकुन जेहलतिगा वाटिन्दान अनि यहुदि
         लोकुरा अलग-अलग समाज मन्डलितिगा हाहन्दान 20 अनि नियोर गवाह स्तिफानुसना नतुर पोंगिहन्दुर असके नना वने अगा नितस मन्दान अनि इद पोल्लोतिगा
         सहभागि मन्दान अनि ओना हव्कवालोरा सन्दरानुंग केपिन्दान इन्जोर ओरक पुन्तोने+’ इदाम इतुर। 21 अनि प्रबु नाकुन इतुर: ‘हन, नना निकुन लक-लक मन्वालोरक यहुदि आयोर लोकुरा हेरे लोहका।’
         ”22 ओरक इद पोल्लोवनाह पोलुसिन केन्जसोर मतोरक असके ओरक: “येर मानेयतुन हव्काट, ओर दरतितिगा
         जितो मन्दाना उचित हिले” इन्जोर जोरदे केयतुरक। 23 ओरक जोरदे केयन्दुरक अनि सन्दरांग हरचिन्दुरक अनि आबारतिगा डुन्डोतुन तुळिहिन्दुरक, 24 असके सयनिक दलतोर मुक्या अदिकारि+ येन किल्लातिगा ओस लोकुरक बोद कारणते ओना विरोदते पकाय जोरदे केयिला आतोरक इन्जोर पुन्दाना
         साटि सोटाते हिस पुच्चेमाम्ट इन्जोर आग्या हितुर। 25 अनि सयनिक लोकुरक पोलुसिन सोटाते हियान साटि दोहन्दुर असके अगा नितस मतोर ओर सयनिक दलतोर
         अदिकारिन+ पोलुस पुच्चेमातुर: “निमाट न्याय केवाय, बोदे गुन्हा ठहरे केवाय वरोर रोमि मानेयतुन
         सोटाते हियाना बाताल निया साटि उचित मन्ता बहे?” 26 इद केन्जचुन सयनिक दलता अदिकारि+ आपुना दलता मुक्या अदिकारिना+ हेरे हन्ज इतुर, “निमा इद बाताल किन्तोन? येर ते रोमि मानेय आन्दुर।” 27 असके सयनिक लोकुरा दलतोर मुक्या अदिकारि पोलुसना हेरे वास इतुर: “बाताल निमा रोमि आन्दि?
         नाकुन वेहा।” पोलुस ओन इतुर: “इंगो।” 28 इद केन्जचुन “नना रोमि आयाना पद पकाय डबुंग हिस पुटिहतोना” इन्जोर ओर सयनिक दलता मुक्या
         अदिकार इतुर। पोलुस ओन इतुर: “नना ते जनमाताल रोमि मन्तोना” इन्जोर इतुर। 29 असके ओन चवकसि कियाना इच्चा कितोरक सान्डे ओना हेरेटाल लक हतुरक; सयनिक दलतोर मुक्याल
         अदिकारि वने येर रोमि आन्दुर इदाम पुन्ज ओन दोहतोना इन्जोर वरियतुर।यहुदि लोकुरा हजोर सभाता मुने पोलुस30 यहुदिलोर पोलुसनिगा दोष लावे किन्तोरक इन्जोर ओद पोल्लोता बेस बेस कारण पुन्दाना इच्चाते
         दुसरो दिया सयनिक दलता मुक्या अदिकारि पोलुसिन लेहचितुर। अनि मुक्याल याजकलोरक अनि पुरा
         यहुदि लोकुरा हजोर सभाता सबोय लोकुरक अगा जमा आयाना आग्या हितुर, अनि पोलुसतुन अडिय तचुन
         ओरा मुने निपिहतुरक।

यहुदि लोकुरा हजोर सभाता मुने पोलुस231 पोलुस यहुदि लोकुरा हजोर सभातुन टकलावेकिस हुळस इतुर: “हे दादालोरक नना नेन्डवनाह केवल
         परमेस्वरना मुने खरोय मन्दे जिवन जिवेमातोना।” 2 असके हजोर याजक हनन्याह ओना हेरे नितस मतोर ओर ओना टोडितिगा थापळिते हियाना आग्या हितुर।
         3 असके पोलुस ओन इतुर, “हे चुना माचता गुट, परमेस्वर निकुन हियानुर। निमा मूसाना नियमता
         अनुसार नावा न्याय कियान साटि उदितोन अनि पजा बाताल नियमता विरुद नाकुन हाहाना आग्या
         हिन्तोन+?” 4 ओना हेरे नितस मतोरक: “बाताल निमा परमेस्वरना हजोर याजकना निन्दा किन्तोन?” इन्जोर पुच्चेमातोरक।
         5 पोलुस इतुर: “हे दादालोरक येर हजोर याजक आन्दुर इन्जोर नना पुनोन आन्दान, बाक्याकि ‘आपुना
         लोकुरा मुक्यालतुन बाताले खराब इन्मा’ ” इदाम पवित्र पुस्तकतिगा कोटता मन्ता इन्जोर इतुर+।6 असके ओरागा उन्दि दल सदुकिलोरा अनि उन्दि दल परीसिलोरा मन्ता इद पुन्ज पोलुस सभातिगा
         जोरदे इतुर: “हे दादालोरक नना परीसि अनि परीसिलोरा सन्तान आन्दान; हातोरा आशा अनि असा
         जिवेमायाना कारण नावा चवकसि आयिला आता+।” 7 ओर इद पोल्लो इतुर असके परीसि अनि सदुकिलोर वाद-विवाद कियाला लागतुरक, अनि सभातिगा रन्ड
         दलक आतुंग। 8 बाक्याकि हातपा असा जितो आयाना हिले अनि स्वरगदूत हिलेर अनि आत्मा वने हिले इन्जोर सदुकिलोर
         इन्तोर मति परीसिलोर इद सबोयतुन मानेमान्तोरक+। 9 असके पकाय गळबड आतु अनि परीसि दलतोर मूसाना नियमतुन करिहवालोरक निकेडाल हुचुलोरक निचुन
         इदाम इन्ज पोलुसिन साटि वळकिला लागतुरक: “माक येर मानेयनिगा बाताले दोष हुळोम, अनि बोदे
         आत्मा या स्वरगदूत ओनासंग वळक परान्ता” इन्जोर इतुर। 10 इदाम पकाय वाहचतुरक असके ओरक पोलुसिन तुकळेंग तुकळेंग कियानुरक इन्जोर सयनिक दलतोर मुक्या
         अदिकारि वरियस सयनिक लोकुरकुन केयस पोलुसिन ओरा नडुमताल जबरदस्ति पसिहस किल्लातिगा ओयिर
         इन्जोर आग्या हितुर।11 ओदे नरका प्रबु पोलुसिना हेरे नितस इतुर: “हे पोलुस, हिमत किम, बाक्याकि निमा येरुसलेमतिगा
         नावा गवाहि हिति अदामे निकुन रोमि सहेरतिगा वने गवाहि हिया लागार” इन्जोर इतुर।पोलुसतुन हव्काना योजना12 सकार आतपा यहुदिलोर माक पोलुसिन हव्कस वाटानावनाह बाताले तिनोम या उनोम आयकोम इन्जोर
         मकस योजना कितुरक। 13 इदाम मकस योजना कितोरक च्याळिस लोकुरकताल पकाय मतोरक। 14 ओरक मुक्याल याजकलोरक अनि यहुदि लोकुरा अदिकारि लोकुरा हेरे हन्जुन इतुरक: “माक पोलुसतुन
         हव्कस वाटानावनाह बाताले तिनोम इन्जोर माक शपथ येतितोम। 15 इन्जोर निमाट ओना बारेते असा वने बेस चवकसि किन्तोर अदाम लेहका ओन मिया हेरे तरीर इन्जोर
         मिया हजोर सभा इदेक सयनिक दलता मुक्य अदिकारिन विनन्ति किम्ट। मति ओर इगा अवानाता मुनेय
         माक ओन हव्कान साटि तयार मनकोम इन्जोर इतुरक।”16 पोलुसना भाश्याल इद दोखाता बारेते केन्जतुर असके ओर किल्लातिगा हन्जुन पोलुसतुन इदेना
         बारेते वेहतुर। 17 पोलुस सयनिक दलता अदिकारिनिगाडाल वरोन आपुना हेरे केयस: “येर लयोरतुन सयनिक दलता मुक्या
         अदिकारिना हेरे ओम्ट, येन ओनासंग बाताले वळकाना मन्ता” इन्जोर इतुर। 18 सयनिक दलता अदिकारि लोकुरक ओन सयनिक दलता मुक्य अदिकारिना हेरे ओस इतुर: “कयदि पोलुस
         नाकुन केयस येर लयोन निया हेरे ओम्ट इन्जोर विनन्ति कितुर, ओन नियासंग बाताले पोल्लोंग
         इन्दाना इच्चा मन्ता” इदाम इतुर। 19 दलतोर अदिकारि ओना कय पयस अलग ओस ओन पुच्चेमातुर: “नाकुन बाताल वेहाना निया इच्चा मन्ता?”
         20 ओर इतुर, “यहुदिलोर पोलुसना बारेते असा बेस बेस चवकसि कियाना साटि इन्जोर लेहका ओरक नाळ
         वास ओन हजोर सभातिगा तरीर इदाम निकुन विनन्ति कियाना साटि योजना कितोरक। 21 मति निमा ओरा पोल्लो केन्जमा बाक्याकि ओरागाडाल च्याळिसताल जास्तो लोकुरक पोलुसतुन हव्कस
         वाटानावनाह ओरक तिनोर उन्डोर आयनुर इदाम शपथ येच ओना हव्कान साटि मकस उदितोरक। निया आग्या
         पुटार इदाम विचार किस ओरक इदेक तयारिते मतोरक।” 22 असके “निमा नाकुन इव पोल्लोंग वेहतोन इन्जोर बोने वेहमा”, इदाम आग्या हिस सयनिक दलतोर
         मुक्य अदिकारि लयोरतुन हन्दिला हितुर।पोलुसतुन फेलिक्सना हेरे लोहान्तोर23 असके सयनिक दलतोर मुक्य अदिकारि रन्ड दुसरो अदिकारिलोकुरकुन केयस, “इद नरकाडा नोव नेकतांग
         कयसरियातिगा हन्दान साटि रन्ड नुहक सयनिक, सत्तर कोडा पोरो हनवालोरक सयनिक अनि रन्ड नुहक
         भालांगवालेह सयनिक लोकुरकुन तयार इराट। 24 अनि पोलुसिन हन्दाना साटि कोडातुन तयारि किस इराट। ओन सुरक्षित राज्यपाल फेलिक्सना हेरे
         ओयिला पहाजे।” 25 ओर इद रितिते उन्दि चिटि वने ओन कोटतुर: 26 “माननिय राजपाल फेलिक्सिन क्लवुदियुस लूसियासना नमस्कार! 27 येर मानेयतुन यहुदिलोरक पयस हव्काना इच्चा कितुरक, मति येर रोमि आन्दुर इन्जोर नना पुतान
         असके सयनिक लोकुरासंग हन्जुन येन ओराताल पिसियस ततान। 28 ओनागा बोद कारणते ओरक दोष लावे किन्तोर इन्जोर नना पुन्दाना इच्चा किन्दान, इन्जोर ओन
         यहुदि लोकुरा हजोर सभातिगा ततान। 29 असके ओरक आपुना यहुदि नियमता वादता बारेते ओनागा दोष लावे किन्तोरक इन्जोर नना पुतान
         मति ओन हव्कस वाटाना या जेहलतिगा वाटाना योग्य बोदे दोष ओनागा हिले इन्जोर हुळतान। 30 ओरक येर मानेयतुन हव्कान साटि तयार मन्तोर इन्जोर नाकुन वेहतुर असके नना सान्डेय ओन निया
         हेरे लोहतान; अनि येना विरोद किता ओरा केसतुन निया मुने इरिर इन्जोर येना विरोद केस केवालोरकुन
         आदेस हितोना। धन्यवाद!”31 इन्जोर सयनिक दलता मुक्य अदिकारिना आग्याता अनुसार सयनिक लोकुरक पोलुसतुन पयस नरकाय-नरका
         येरुसलेमताल अन्तिपत्रसतिगा वातुरक। 32 दुसरो दिया पोलुसिनासंगे ओयान साटि कोडाते हनवालोर सिपायि लोकुरकुन तासिस पिसतोर सयनिक
         लोकुरक येरुसलेमतिगा आपुन किल्लातिगा मलस हतुरक। 33 अनि कोडाते हनवालोर सयनिक लोकुरक कयसरियातिगा अवस राज्यपालतुन चिटि हितुर अनि पोलुसतुन
         वने ओना मुने निपिहतुर। 34 ओर चिटि वाचेकिस पुच्चेमातुर: “येर बोद प्रदेशतोर आन्दुर?” 35 अनि किलिकिया प्रदेशतोर आन्दुर इन्जोर पुतुर असके ओन इतुर: “नियागा केस केवालोर वायनुर
         असके निया केस सुरु कियाका” इन्जोर इतुर। अनि ओर ओन हेरोदेसना राजवाळातिगा केपसोर इराना
         आग्या हितुर।

राज्यपाल फेलिक्सना मुने पोलुस241 सयुंग दियाना पजा हजोर याजक हनन्याह हुचुलोर यहुदि अदिकारिलोकुरकुन अनि तिरतुल्लुस पोरोयतोर
         वकिलनासंग वासुन राज्यपालना मुने पोलुसना विरोद केस कितुरक। 2 हजोर सभातिगा पोलुसिन केयतुर असके तिरतुल्लुस ओनागा दोष लावेकिस इन्दिला लागतुर: 3 “हे माननिय फेलिक्स, निया कारण माक पकाय शान्तिते मन्दिला आतोरोम, अनि निया प्रबंधते
         इद देशतिगा सबोय प्रकारता विकास आसोर मन्ता इदेन माक सबोय जागा अनि सबोय रितिते धन्यवादतासंग
         मानेमान्तोरोम। 4 मति निकुन असा तकलिप हियाना इच्चा हिले, दया किस मावांग उन्दि रन्ड पोल्लोंग केन्जा इन्जोर
         नना निकुन विनन्ति किन्तोना। 5 बाक्याकि माक येर मानेय वरोर गळबड केवाल अनि दुनियातोर सबोय यहुदिलोकुरकनिगा वाद-विवाद
         केवाल अनि नासरितोर येसुना समुदायता मुक्याल मन्तोर। 6 ओर येरुसलेम मन्दिरतुन अशुद्ध कियाना कोसिस कितुर, मति माक ओन पयतोम। (माक ओन आपुना नियमता
         अनुसार न्याय कियाना विचार कितोम; 7 मति सयनिक दलतोर मुक्या अदिकारि लुसियास ओन जबरदस्तिते मावा कयदाल पयस ओतुर। 8 अनि येना विरोद केस केवालोरकुन निया मुने वायाना आग्या हितुर।) निमा आपुना ओन चवकसि कियाकि
         ते ओना विरोद माक दोष लावे किन्दोम ओद सबोय पोल्लोंग खरोय मन्ता इन्जोर येनाकेडाल निकुन
         समजेमायार।” 9 इव सबोय पोल्लोंग इदे रितिते मन्तांग इन्जोर यहुदिलोरक वने ओनासंग हिस इतुर।पोलुसना उत्तर10 राज्यपाल पोलुसतुन वळकाना इशारा कितुर असके पोलुस उत्तर हितुर: “निमा पकाय वरसाताल इद
         देशता न्याय कियाला आतोन इन्जोर पुन्ज गिरदाते नना आपुना उत्तर हिन्तोना। 11 बसकेडाल नना येरुसलेमतिगा आरादना कियान साटि वासुन बारा दियाताल जास्तो दियांग आयोंग
         इन्जोर निमा पुन्ज परान्तोन। 12 येरुसलेम मन्दिरतिगा या यहुदि समाज मन्दिरतिगा या नाटेनिगा बोनायसंग वाद कियाना या लोकुरा
         नडुम गळबड कियाना इदाम ओरक नाकुन कलियोर आतुरक। 13 अनि इदेक नावागा लावे कियाला दोष ओरकुन निया मुने खरोय मन्ता इन्जोर सबुतता कियाला परोर।
         14 मति उन्दि पोल्लो नना निया मुने मानेमान्तोना: ओरक खराब हरि इन्तोरक नासरितोर येसुना
         हरिता अनुसार नना आपुनोर बाबो-दादिलोरा परमेस्वरना सेवा किन्तोना; अनि मूसाना नियम अनि
         परमेस्वरना पोल्लो वेहवालोरा पुस्तकतिगा कोटता मन्तांग, अव सबोय पोल्लोतिगा नना विस्वास
         किन्तोना। 15 परमेस्वरना मुने येताना योग्य मानेय अनि पापि लोकुरक येरक इवुरास असा जिवेमास तेदानुरक
         इन्जोर ओर यहुदि अदिकारि लोकुरा लेहका नना वने परमेस्वरनिगा आशा इरान्तोना। 16 इन्जोर परमेस्वरना मुने अनि मानेयना मुने खरोय मन्ता इदाम नना विस्वास किन्तोना ओद पोल्लो
         कियान साटि नना दरोज आपुनास कोसिस किन्तोना। 17 पकाय वरसाना पजा नना आपुना देशता गरिब लोकुरकुन दान अविहला अनि भेट चळेह कियान साटि वास
         मतोना+। 18 ओद भेट हियानपा शुद्ध आयानाता कार्यक्रम मारिच नना मन्दिरतिगा मन्दाना बेरा ओरक नाकुन
         हुळतुरक। नावासंग लोकुरा भीळ हिले आसि या बोदे गळबड वने हिले आसि। 19 मति अगा आसियातोर हुचुलोर यहुदिलोकुरक मतोरक। ओरा हेरे नावा विरोदते बोदे पोल्लो मन्दार
         ते ओरक इगा निया मुने वास दोष लावेकियाला पहाजे। 20 या नना यहुदि लोकुरा हजोर सभाता मुने मन्दान असके ‘हातोरिगाडाल असा जिवे मायानाता बारेते
         नेन्ड मिया मुने नावा न्याय आयिला आता’ इन्जोर नना जोरदे केयस इतोना ओद पोल्लोतुन तासिस,
         21 अगडाल नावागा दुसरो बोद गुन्हातुन कलियतुरक ते निमाय वेहा+।”पोलुस राजपाल फेलिक्सना जेहलतिगा22 फेलिक्स नासरितोर मसिना हरिता बारेते बेस बेस पुन्दुर ते वने: “दलतोर अदिकारि लुसियास
         वायनुर असके निया पोल्लोता न्याय कियाका” इदाम ओन इन्जुन न्याय कियाना असा दुसरो दियांग
         साटि बदले कितुर। 23 अनि पोलुसिन हुडुक सवलत हिस जेहलतिगा केपाट अनि ओना गोतियाहनिगाडाल बोने ओना सेवा कियान
         साटि रोमिहमाट इन्जोर सयनिक दलता अदिकारिन आग्या हितुर।राजपाल फेलिक्स अनि द्रुसिलाना मुने पोलुस24 हुचुक दियाना पजा फेलिक्स आपुना मुत्ते द्रुसिलानासंग वातुर, ओना मुत्ते यहुदि मता। अनि
         ओर पोलुसिन केयस मसि येसुनिगा मता ओद विस्वासता बारेते ओनिकेडाल केन्जतुर। 25 मति परमेस्वरना मुने येताना योग्य आयाना, अनि आपुनतुन नियन्त्रन किस मन्दाना अनि परमेस्वर
         सबोय लोकुरकुन न्याय कियान साटि वायवाल मन्तोर ओद आकरि न्यायता दिया इदाम पोल्लोता बारेते
         पोलुस चर्चा किसोर मतोर, असके फेलिक्स वरियस उत्तर हितुर: “इदेक हन, बेरा हुळस नना असा
         निकुन केयका।” 26 ओन पोलुसनिकेडाल मकस हुचुक डबुंग पुटाना आशा मता इन्जोर असा असा केयस पोलुसनासंग पोल्लोंग
         किन्दुर।27 मति रन्ड वरसांग पुरा आतुंग असके फेलिक्सना जागातिगा पुरकियुस फेस्तुस राजपाल आस वातुर,
         अनि फेलिक्स यहुदिलोरकुन गिरदा कियाना इच्चाते पोलुसिन कयदितिगाय तासिस हतुर।

राजपाल फेस्तुसना मुने पोलुसना चवकसि किन्तोर251 फेस्तुस यहुदि प्रदेशतोर राजपाल आतुर मून्ड दियाना पजा कयसरिया सहेरताल येरुसलेमतिगा
         हतुर। 2 असके मुक्याल याजकलोरक अनि यहुदितोर मुक्याल लोकुरक ओना मुने वास पोलुसना विरोद केस कितुर।
         3 हरितिगा मकस मन्जुन पोलुसिन हव्काना साटि ओरक डाव किस मतोरक इन्जोर दया किस ओन येरुसलेमतिगा
         ततिला पहाजे इदाम ओनाके विनन्ति कितुर। 4 फेस्तुस उत्तर हितुर: “पोलुसिन कयसरियातिगा केपसोर मन्तोर, अनि नना अगा सान्डेय दाका।
         5 मियागा अदिकारि लोकुरक नावासंग वायिर अनि येर मानेय बोदे खराब बुतो कितोर ते ओनागा दोष
         लावे केविर” इन्जोर उत्तर हितुर।6 फेस्तुस आठ-दहा दियांग येरुसलेमतिगा ओरासंग मन्ज ओर कयसरियातिगा मलस हतुर, अनि दुसरो
         दिया न्याय सिंहासनतिगा उदस पोलुसतुन तताना आग्या हितुर। 7 पोलुस वातुर असके येरुसलेमताल वास मतोर ओरक यहुदिलोरक ओना हेरे-गुरे नितस ओना विरुद पकाय
         दोष लावे कितुरक। 8 मति पोलुस ते उत्तर हितुर: “नना यहुदिलोरा नियमता अनि मन्दिरता अनि हजोर राजाना विरोदते
         बोदे गुन्हा केवोन” इन्जोर उत्तर हितुर ते अदेना सबुतता यहुदि अदिकारि लोकुरक हियाला
         परोर आन्दुरक। 9 असके फेस्तुस यहुदिलोरकुन गिरदा कियाना इच्चाते पोलुसतुन पुच्चेमातुर: “येरुसलेमतिगा
         हन्जुन अगा नावा मुने इद पोल्लोता बारेते निया न्याय आयि इदाम निया इच्चा मन्ता बहे?”
         10 अदेन पोलुस उत्तर हितुर: “नना हजोर राजाना न्याय सिंहासन मुने नितितोना, अगाय नावा न्याय
         आयिला पहाजे। नना यहुदिलोरा बोदे गुन्हा केवोन, इद निमा वने बेस पुन्तोन। 11 नना गुन्हेगार अनि हव्कस वाटाना योग्य बोदे बुतो कितोना ते नना हायान साटि तयार मन्तोना,
         मति येरक नावागा दोष लावे किन्तोरक ओद पोल्लो खरोय मन्ता इदाम ठहरे मायो आयार ते बोरे
         नाकुन ओरा कयदे सोपेकिया परोर। 12 नना हजोर राजाना हेरे असा न्याय कियाना सन्दि तलकान्तोना” इन्जोर पोलुस इतुर। असके फेस्तुस
         सभाता विचार येतस उत्तर हितुर: “निमा हजोर राजान हेरे न्याय तलकतोन ते हजोर राजाना मुने
         दाकि।”राजाल अग्रिपाना मुने पोलुस13 हुचुक दियांग आतपा अग्रिपा राजाल अनि ओना हेलाळ बिरनिके कयसरियातिगा वास फेस्तुसतुन मिलेमातुर।
         14 ओरक पकाय दियांग अगा मतपा पजा फेस्तुस पोलुसना बारेते राजान वेहतुर, “फेलिक्स जेहलतिगा
         बन्दि इरस तासिस हतोर वरोर मानेय इगा मन्तोर। 15 नना येरुसलेमतिगा मन्दान असके मुक्याल याजक अनि यहुदि अदिकारि लोकुरक नावा हेरे वास ओना
         विरोद दोष लावेकिस ओन दन्डता आग्या हेविर इन्जोर इच्चा कितुर। 16 मति केस केवालना मुने वास गुन्हा केवाल आपुना पोरो किता गुन्हाता बारेते उत्तर हियाना
         सन्दि गुन्हा केवालतुन पुटाना मुने बोनाय दन्ड साटि सोपेह कियाना रोमि लोकुरा रिति हिले
         इन्जोर नना यहुदि अदिकारिलोकुरकुन उत्तर हितान। 17 इन्जोर ओरक इगा जमा आतुरक असके नना बाताले बेरा केवोन आस दुसरोय दिया न्याय सिंहासन पोरो
         उदस ओर मानेयतुन तताना आग्या हितान। 18 ओनागा दोष लावे केवालोर वळकान साटि नितितुर असके ओरक नना विचार किन्दान बोदे दोष ओनागा
         लावे केवाय, 19 केवल ओरा दरमता बारेते अनि बोर जितो मन्तोर इदाम पोलुस इन्तोर बोरे हातोर मानेय येसुना
         बारेते ओरा अनि येरा विवाद आतु। 20 असके येना चवकसि बदाम कियाना इद नना सोबाय पुनोन इन्जोर नना ओन पुच्चेमातान येरुसलेमतिगा
         हन्जुन अगा इद पोल्लोता बारेते निया न्याय आयि इदाम निया इच्चा मन्ता बहे? 21 मति पोलुस ओना न्याय हजोर राजाना हेरे आयि इदाम विनन्ति कितुर असके ओन हजोर राजाना हेरे
         लोहोन अचोनवनाह जेहलतिगा इराट इन्जोर नना आग्या हितान।” 22 असके अग्रिपा राजाल फेस्तुसतुन इतुर, “नना वने ओर मानेयना केन्जाना इच्चा किन्तोना।”
         अनि ओर इतुर, “निकुन ओन नाळ केन्जिला पुटार।”23 दुसरो दिया अग्रिपा अनि ओना हेलाळ बिरनिके सयनिक दलतोर मुक्य अदिकारिलोरक अनि सहेरतोर
         मुक्याल लोकुरासंग न्याय कियाना सभा भवनतिगा पकाय सोबाय तयारि किस अवतुरक। असके ओरक पोलुसतुन
         तरीर इन्जोर फेस्तुस आग्या हितुर। 24 फेस्तुस इतुर: “हे अग्रिपा राजा अनि मावासंग इगा वातोरक हे सबोय मानेयक! येर मानेयतुन
         निमाट हुळान्तोरिट बहे। सबोय यहुदिलोरा दल, येरुसलेमतिगा अनि इगा वने केयस-केयस ओर जितो
         मन्दाना उचित हिले इन्जोर नाकुन विनन्ति कितुरक ओद येर मानेयना विरोदते मता। 25 ओर हव्काना योग्य इदाम बाताले केवोर इदाम नना पुतान; अनि ओर आपुनास हजोर राजाना हेरे
         न्याय तलकतुर ते नना ओन हजोर राजान हेरे लोहाना निर्णय कितान। 26 ओना बारेते हजोर राजान बाताल कोटका इन्जोर नना पुनोन; इन्जोर नना ओन मिया मुने, विशेषाल
         हे अग्रिपा राजा निया मुने ततोना। अनि चवकसि कितपा पजा ओना बारेते बाताले कोटिला नाकुन
         पुटार। 27 बाक्याकि कयदितुन हजोर राजान मुने लोहानपा ओनागा बोव दोष लावेकितुर अदेना बारेते वेहाना
         सोबाय मन्ता इन्जोर नाकुन लागता।”

अग्रिपा राजाना मुने पोलुसना भाषण261 अग्रिपा पोलुसतुन इतुर, “निमा आपुना बारेते वळकिला परान्तोन।” असके पोलुस कयमुने किस
         यहुदिलोकुरक आपुना पोरो लावे किता सबोय दोसता बारेते ओर उत्तर हियाला लागतुर, 2 “हे अग्रिपा राजा, यहुदिलोर नावागा लावे किता दोसता विरोद नेन्ड निया मुने ओरा उत्तर
         हियाना सन्दि पुटतु इन्जोर धन्य समजेमान्तोना, 3 निमा यहुदिलोरा सबोय रिति रिवाज अनि वादतुन पुन्तोन। इन्जोर नावा उत्तर शान्तिते केन्जा
         इन्जोर नना विनन्ति किन्तोना।”4 पोलुस असा इतुर, “आपुना जातिता नडुम अनि येरुसलेमतिगा मुनेटाले नावा चाल-चलन बदाम मता
         इन्जोर सबोय यहुदिलोरक पुन्तोरक। 5 नना परीसि आस आपुना दरमता सबोयताल कटोर नियमता अनुसार ताकतान इन्जोर ओरक पहलेटाल पुन्तोरक।
         यहुदि अदिकारिलोकुरकुन इच्चा मन्दार ते अदेना गवाहि हिया परान्तोरक+। 6 इदेक नना न्याय आयान साटि नितिनतोना कारण मावोर बाबो-दादिलोरकुन परमेस्वर हिता वाचातिगा
         नना आशा कितोना इन्जोर मन्ता। 7 मावोर बारा गोत्र आपुना सबोय मन्दे नरका-पलिंग परमेस्वरना सेवा किसोर ओद वाचातुन येत
         परान्तोना इन्जोर आशा किन्तोरक। हे राजा, इदे आशाता कारण यहुदिलोर नावागा दोष लावे किन्तोरक।
         8 परमेस्वर हातोरकुन असा जितो किन्तोर इद पोल्लो विस्वासता योग्य हिले इदाम निमाट बाक्या
         समजेमान्तोरक? 9 नासरितोर येसुना पोरोयता विरोदते नाकुन पकाय बाताले कियाला पहाजे इन्जोर नना वने मुने
         समजेमास मतोना+। 10 अनि येरुसलेमतिगा नना अदामे कितान, अनि मुक्याल याजक लोकुरकनिकेडाल अदिकार पुटहिच पकाय
         येसुना पवित्र लोकुरकुन जेहलतिगा वाटतान; अनि ओरकुन हव्किन्दुर असके नना वने अदेन सहमति
         हिन्दान। 11 नना पकायि बेरा सबोय यहुदि समाज मन्डलितिगा हन्जुन ओरकुन तकलिप हिस हिस येसुना निन्दा
         कितान अनि ओरागा पकाय होंग आस बाहरो सहेरतिगा वने हन्जुन ओरकुन तकलिप हिन्दान।”आपुना मन बदलेमायाना वर्णन(बुतोंग ९:१-१९; २२:६-१६)12 पोलुस असा इतुर, “इद बुतो कियानपा नना मुक्याल याजक लोकुरकनिकेडाल मसिलोकुरकुन तकलिप
         हियान साटि अदिकार अनि अदेना साटि परवांगिता पत्र पयस दमासकस सहेरतिगा हन्दिला आस मन्दान,
         13 ते हे राजा, हरितिगा दुपाडा बेरा नना आबारतिगा पोळदता मान्जानाताल वने हजोर उन्दि ज्योति,
         आपुना अनि आपुनासंग ताकवालोरा नालुंगास बासा मान्जानपा हुळतान। 14 माक सबोयलोर जागातिगा अरतोम असके ‘हे शावुल, हे शावुल, निमा नाकुन बाक्या सतेह किन्तोन?
         काटानुंग काल्कने हियाना निया साटि कठिन मन्ता’ इन्जोर इब्रानि बोलिते नाकुन इन्दाना
         पोल्लो केन्जतान। 15 नना इतान, ‘हे प्रबु, निमा बोर आन्दि?’ प्रबु इतुर, ‘निमा पकाय तकलिप हिन्तोन ओर येसु
         ननाय आन्दान। 16 मति निमा तेदचुन आपुना काल्क पोरो निता, बाक्याकि निमा हुळतोन अनि असा असा हुळकि ओद सबोय
         पोल्लोतुन सेवक अनि गवाहि आस ठहरे कियाका इन्जोर नना निकुन दर्शन हितान। 17 अनि नना निकुन निया यहुदिलोकुरकताल अनि दुसरो जातितोर लोकुरकनिकेडाल पिसिहतोना, 18 अनि ओरांग कोन्डांग तरियान साटि अदेनते ओरकुन अन्धारताल वेळिचितिगा अनि सयताना लावताल
         परमेस्वरनिके वासुन ओरा पापता मापि पुटहानुर, अनि नावागा विस्वास इरानाता मारे पवित्र
         बनेमातोरक ओर लोकुरकनिगा जागा पुटहान साटि नना इदेक निकुन यहुदि अनि यहुदि आयोर लोकुरा
         हेरे लोहान्तोना।’ ”आपुना सेवाता बारेता वर्णन19 पोलुस असा इतुर, “इन्जोर हे अग्रिपा राजा, नना ओद स्वरगिय दर्शनता विरोद केवोन आस, 20 पहले दमासकसतिगा, पजा येरुसलेमतिगा, अनि इदेक सबोय यहुदिया प्रदेशतिगा मन्वालोरकुन अनि
         यहुदि आयोर लोकुरकुन वने पस्तेमाम्ट अनि पस्तेमायाना योग्य बुतो किस परमेस्वरनिके मलस
         हन्ट इन्जोर वेहचोर मतोना+। 21 इद पोल्लोता कारण यहुदिलोर नाकुन मन्दिरतिगा पयस हव्काना कोसिस किन्दुरक। 22 मति परमेस्वरना मदतते नना नेन्डवनाह जिवित मन्तोना, अनि हुडलोरक या हजोरक इदाम सबोय लोकुरा
         मुने गवाहि हिसोर इगा मन्तोना। 23 मसिन दुःख ताह लागार, अनि ओरे सबोयना मुने हातोरिगाडाल जिवेमास, मावोर लोकुरकनिगा अनि
         दुसरो जातितोर लोकुरकनिगा वेळिचि लेहका मन्ता परमेस्वरना पोल्लो वेहानुर इन्जोर परमेस्वरना
         पोल्लो वेहवालोरक अनि मूसाल वने वायवाल मन्ता दियांगता बारेते परमेस्वरना पोल्लो वेहतुरक
         अदेन तासि नना असा दुसरो बाताले इनोन+।”24 पोलुस इद रितिते उत्तर हिसोर मतोर असके राजपाल फेस्तुस, “हे पोलुस निमा बयहाल मन्तोन।
         पकाय करियना निकुन बयहाल किता” इन्जोर जोरदे इतुर। 25 मति पोलुस इतुर: “हे माननिय फेस्तुस, नना बयहाल हिलेन मति बुद्धिते खरोय पोल्लोंग वळकान्तोना।
         26 इव पोल्लोनुंग राजाल वने पुन्तोर। नना खुलो मन्दे ओना मुने वळकिला आतोना। इव पोल्लोंगनिगाडाल
         बोदे पोल्लो ओनाताल मकता हिले इन्जोर नाकुन विस्वास मन्ता बाक्याकि इद घटना+ दरतिता बोदे कोन्टातिगा आता मकता पोल्लो आयो। 27 हे अग्रिपा राजा, बाताल निमा परमेस्वरना पोल्लो वेहवालोरा विस्वास किन्तोन? इंगो, निमा
         विस्वास किन्तोन इन्जोर नना पुन्तोना।” 28 असके अग्रिपा पोलुसतुन इतुर: “निमा हुचुन्सा समजेह कियानाते नाकुन सान्डे मसि बनेहकियाना
         इच्चा किन्तोन बहे?” 29 पोलुस इतुर: “केवल निमाय आयो मति नेन्ड नावा पोल्लो केन्जता सबोय लोकुरक हुचुन्सा बेराते
         या पकाय बेराते मसि विस्वासि आयिरक इन्जोर नावा इच्चा मन्ता। नना बाताले गलत केवाय जेहलतिगा
         पकाय तकलिप सहेन किन्तोना मति निमाट नावा लेहका बाताले गलत केवाय पकाय तकलिप सहेन केमाकिर
         इन्जोर परमेस्वरतुन नना प्रार्थना किन्तोना।”30 असके राजाल अनि राज्यपाल अनि बिरनिके अनि ओरासंग उदवालोरक निचुन अलग हन्जुन: 31 “हायाना दन्ड या जेहलतिगा वाटाना योग्य बाराय येर मानेय केवोर” इन्जोर आपसते वळकिला लागतुरक।
         32 अग्रिपा फेस्तुसतुन इतुर: “येर मानेय हजोर राजान हेरे न्याय तलकोर आस मनेर ते बन्दि आयोर
         आस लोहच मनेर।”

पोलुसना रोमि यात्रा271 माक+ जहाजते इट्टलि प्रदेशता रोमि सहेरतिगा हन्दाना इन्जोर निश्चित कितोम असके ओरक पोलुस
         अनि हुचुलोर असा कयदिलोरकुन वने ओगुस्तुसना सयनिक दलतोर वरोर अदिकारि युलियुसना कयदे
         सोपे कितुर। 2 माक अद्रमुत्तियु सहेरताल वास मता उन्दि जहाजतिगा अन्जतोम। ओद जहाज आसिया प्रदेशता टका
         हेरेटाल हन्वाल मता। माक ओद जहाजते हन्दानपा मकिदुनिया प्रदेशता तिस्सलुनिका सहेरतोर
         अरिस्तुकुरस वने मावासंग मतोर। 3 दुसरो दिया माक सिदोन सहेरतिगा अवतोम अनि युलियुस पोलुसिन दया किस आपुना गोतियालोरा हेरे
         हन्ज ओरा पाहुन्चार येताना परवांगि हितुर। 4 पजा माक अगडाल पसियतोम। वळिय मावा जहाजता विरोद वासोर मता इन्जोर माक सयिप्रस टापुता
         टका हेरेटाल हतोम। 5 अनि किलिकिया अनि पंफुलिया प्रदेशता हेरेटाल समुद्रतिगाडाल आस लूसिया प्रदेशता मूरा सहेरतिगा
         रयतोम। 6 अगा सयनिक दलता अदिकारि सिकन्दरियाताल उन्दि जहाज इट्टलि हन्दानपा मिलेमातु, अनि ओर माकुन
         ओद जहाजतिगा उपिहतुर। 7 माक पकाय दियांगवनाह जहाजते हुस्तोय हुस्तोय हन्ज कठिनताते कनिदुस नगरता मुने अवतोम।
         वळिय माकुन मुने हन्दिला हेवो आन्दु इन्जोर समुद्र नडुम मन्ता क्रेते टापुता टका हेरेटाल
         सलेमोने पोरोयता जागाता हेरेटाल मुने आस हतोम। 8 अनि अदेना टका हेरेटाल-हेरेटाल कठिनताते हन्जुन क्रेते टापुता जहाज रोमाना शुभ जागा पोरोयता
         उन्दि जागातिगा अवतोम। लसया सहेर अगडाल हेरे मता।9 इदाम पकाय दियांग आतुंग अनि यहुदि लोकुरा उपासता दियांग वने + पुरा आस मतांग। पकाय खराब मोसमता कारण ओद महिनांग जहाजते हन्दाना दोखा आन्दु इन्जोर
         पोलुस ओरकुन: 10 “हे लोकुरक इद यात्रा पकाय सन्कट अनि नाश मन्ता इन्जोर नना हुळान्तोना। जहाज अनि जहाजता
         सबोय माल नुकसान आयार। अनि मावा जिवाता वने नाश आयवाल मन्ता” इदाम इन्ज ओरकुन समजेह कितुर।
         11 मति सयनिक दलता अदिकारि पोलुसना पोल्लोताल कप्तान अनि जहाजतोर मालकाना पोल्लोनुंग हजोर
         मानेमातुर। 12 जहाज रोमाना शुभ जागा पोरोयता समुद्र टकाता जहाज रोमाना ओद जागा+ पिनिता बेरा मन्दान साटि सोबाय हिले आसि, इन्जोर अगडाल जहाजते बोदे रितिते आय परारते
         फिनिक्स अवस पिनिता दियांग अगा मनका इदाम ओराकेडाल पकायलोरक विचार कितुरक। फिनिक्स क्रेतेता
         उन्दि जहाज रोमाना जागा मता, ओद जागा दक्षिण-पश्चिम अनि उत्तर-पश्चिम रन्डास दिसाता मुने
         मता।समुद्रतिगा हूरेमाटियाल वळिय13 दक्षिण भागताल वळिय हुस्तोय हुस्तोय वान्दु असके आपुना विचार पुरा आत इन्जोर हुळस ओरक
         जहाज रोमाना कचि ताहच क्रेते टापुता टकाता हेरेटाल जहाजते हन्दिला लागतुरक। 14 मति हुडुक बेराता पजा “युरिकुलिन” पोरोयता उन्दि पकाय हजोर हूरेमाटियाल वळिय जहाजते विरोद
         वातु। 15 हूरेमाटियाल वळिय जहाजतिगा वातु असके जहाज मुने हन्दिला परो आतु इन्जोर माक जहाजतुन वळियता
         बराबर हन्दिला हितोम। 16 पजा कोवदा पोरोयदा उन्दि हुळिला टापुता टकातिगा माक जहाजतुन हुस्तोय हुस्तोय मुने आस
         जहाजतासंगे मता हुळिला डोंगातुन+ पकाय तकलिपते आपुना काबुते कितोम। 17 पजा जहाज ताकिहवालोरक जहाजतासंगे मन्ता ओद हुळिला डोंगातुन ताहच जहाजता पोरो इरस मोरोसते
         जहाजसंग दोहतुरक, अनि सुरतिस पोरोयता समुद्र टका हेरे हन्ज जहाज हिरकमाकि इद वरेते जहाजता
         दोहता पळदातुन रेहचुन वळियता बराबर जहाज हन्दिला हितुर। 18 हूरेमाटियालते माक समुद्रतिगा पकाय होले मास वलियतोम इन्जोर दुसरो दिया जहाजताल माल हरचिला
         लागतुरक। 19 अनि तिसरो दिया ओरक आपुना कयदे जहाजता पळदा वने हरचितुरक। 20 पकाय दियांगवनाह पोळद, हुकोंग दिसोंग आतुंग अनि पकाय हूरेमाटियाल वळिय वान्दु इन्जोर
         मावा पिसाना सबोय आशा हन्जोर मता।21 ओरक पकाय दियांगवनाह उपास मतोरक। असके पोलुस ओरा नडुम नितस इतुर: “हे लोकुरक निमाट नावा
         पोल्लो मानेमायिला पहाजे आस मता। क्रेतेताल जहाजते वायो आस मनेरोम ते इद सन्कट वायो आस
         मनवार। 22 मति इदेक हिमते मन्ट इन्जोर नना विनन्ति किन्तोना, बाक्याकि केवल जहाजतुन तासि मियागाडाल
         बोनाय जिवातुन नुकसान आयो आयार। 23 बाक्याकि नना आरादना किन्तोना अनि नना सेवा किन्तोना ओर परमेस्वरनोर दूत होनेटा नरका
         नावा हेरे वास इतुर: 24 ‘हे पोलुस, वरियमा! निमा हजोर राजालना मुने जरुर नितकि। हुळा, नियासंग यात्रा कियाला
         आतोरक सबोय लोरकुन परमेस्वर निकुन हितोर।’ 25 इन्जोर हे गोतियालोरक, हिमते मन्ट, बाक्याकि स्वरगदूत नाकुन इता ओद पोल्लो अदामे आयार
         इन्जोर नना परमेस्वरनिगा विस्वास किन्तोना। 26 मति माकुन समुद्र नडुमता उन्दि टापुता टकातिगा हन्जुन रोमिला लागार।”जहाज उरंगान्ता27 चवदावो नरका वातु, अनि माक अन्द्रिया समुद्रतिगा+ जहाजते नेस्क वलियसोर मतोम असके अरदो नरकाता हेरे जहाज ताकिहवालोर माक बोदे देशता हेरे
         अवतोम इन्जोर अन्दाजते पुतुरक। 28 समुद्र बचोन खोल मन्ता इन्जोर मोरोसतुन उन्दि कचि दोहच काहतुर असके लगभग सदतिस मीटर लाटि
         खोल मता इन्जोर हुळतुरक। अनि हुडुक बेराता पजा ओरक असा काहतुर ते लगभग सताविस मीटर लाटि
         समुद्र खोल मन्ता इदाम हुळतुरक। 29 असके कल्कवाले जागातिगा आदळेमायाना वरेते ओरक जहाज रोमाना साटि मन्ता नालुंग कचि जहाजता
         परके वाटतुरक अनि सकार आयाना साटि प्रार्थना कियाला लागतुरक। 30 मति जहाजतुन ताकिहवालोरक जहाजताल पसियस विताना कोसिस किन्दुरक, अनि जहाजता मुनेटा भागताल
         जहाज रोमान कचि वाटाना बहानाते जहाजता हुडिला डोंगा समुद्रतिगा रेहतुर। 31 असके पोलुस सयनिक दलता अदिकारि अनि सयनिक लोकुरकुन इतुर: “येरक जहाजतिगा मनो आयनुरक ते
         निमाट वने पिसिला परविट।” 32 असके सयनिक लोकुरक अदेना मोरोस कदियस जहाजता हुडिला डोंगातुन अरिहचितुरक।33 सकार आयवाल मता असके पोलुस सबोयलोरकुन जेवन कियान साटि विनन्ति कितुर: “निमाट हर हुळसोर
         हुळसोर करदे मतिट, नेन्ड चवदा दियांग आतुंग। 34 इन्जोर निमाट बाताले तिन्जुन लाववाले आम्ट इन्जोर नना विनन्ति किन्तोना। बाक्याकि मियागाडाल
         बोनाय तलाता उन्दि कल वने नाश आयो आयार इन्जोर खरोय मन्ता।” 35 इदाम इन्जुन ओर रोटि पयस सबोयना मुने परमेस्वरना धन्यवाद किसुन किळिहच तिन्दिला लागतुर।
         36 असके ओरक सबोयलोर हिमत किस जेवन कियाला लागतुरक। 37 माक सबोय लोकुरक मिलेमास जहाजतिगा रन्ड नुहक च्याहत्तर लोकुरक मतोम। 38 ओरक जेवन किस ओरा पोटा पन्जतु असके गोहकुन समुद्रतिगा हरचिस जहाजतुन हलको कियाला लागतुरक।39 पोळद पसियत असके ओरक ओद देश बोद मन्ता इन्जोर पुनोर आतुरक, मति समुद्रता उन्दि टका हुळतुरक
         अनि आय परारते ओद टकातिगा जहाजतुन ओयकाट इन्जोर विचार कितुरक। 40 असके ओरक जहाज रोमान कचि लेहच समुद्रतिगा तासितुर अनि ओदे बेरा जहाजता पळदातुन दोहच मता
         ओद मोरोसतुन लेहच वळियता मुने पळदा चळेहकिस टकातिके हन्दिला लागतुरक। 41 अनि जहाज मुने हन्ज रन्डास समुद्र जोळेमान्ता टकातिगा आदळेमातु। जहाजता मुनेटा भाग तोळियतिगा
         हिरक्स अदेना ताकाना बन्द आतु अनि पकाय लाववाले पळवाहते जहाजता परकेडा भाग उरंगिला लागतु।
         42 असके कयदि लोकुरकनिगा बोरे नरियसोर पसियस हन्माकिर इन्जोर सयनिक लोकुरक ओरकुन हव्कस वाटाना
         विचार कितुरक। 43 मति सयनिक दलता अदिकारि पोलुसतुन पिसहाना इच्चाते ओरा विचारताल रोमिहतुर। अनि नरिय परान्तोर
         ओरक पहले डेयस टकातिगा हनिर। 44 अनि पिसतोर लोकुरक पाटिंग पोरो अनि जहाजता बोदे चिजतुन पयस पसियस हनिर इन्जोर इतुर। इदाम
         सबोय लोकुरक पिसियस टकातिगा अवतोम।
         
            
               	पोलुस अनि लूका

               	सप्तेंपर महिनाता आकरि अनि आक्टोंबर महिनाता सुरुवाते यहुदि लोकुरक इद हनुम मानेमन्तोरक।
                     सप्तेंपर महिनाता नडुमताल जहाज हन्दाना पकाय दोखा मता। इन्जोर नोहेंबर महिनाता नडुमताल
                     मार्च महिनाता नडुम वने जहाजते हन्दाना सबोय लोकुरक बन्द किन्तोरक।

               	बन्दरगाह

               	इद हुळिला डोंगा जहाज मुळंगाना बेरा लोकुरकुन पिसान साटि मता।

               	भूमध्य समुद्र 

समुद्र नडुमता माल्टा पोरोयता टापुतिगा पोलुस281 माक पिसियस समुद्र टकातिगा अवतोम असके ओद टापुता पोरोय माल्टा इन्जोर माक पुतोम+। 2 ओद टापुतिगा मन्वालोर लोकुरक दयाते पकाय पाहुन्चार कितुरक, बाक्याकि पिरता अनि पिनिता
         मोवसम मता इन्जोर ओरक किस पयटेकिस माक सबोयलोरकुन मन्दिला हितुरक। 3 पोलुस कटियांगना मोरि तचुन किसतिगा इरतुर असके उन्दि पकाय जेहेरवाला तरास किसताल पसियस
         ओना कयदुन कसकुन वळंगस कित। 4 असके अगा मन्वालोरक लोकुरक तरास ओना कयदुन कसकुन वळंगाना हुळस आपसते इतुरक: “खरोय येर
         मानेय हव्कवाल मन्तोर, येर समुद्रताल पिसतुर ते वने न्यायदेवता जितो मन्दिला हेवो।” 5 असके पोलुस तरासतुन किसतिगा झटके किसितुर अनि ओन बाराय नुकसान आयो आतु। 6 मति ओर तोयनुर या हुरहायने अरस हायनुर इन्जोर ओरक विचार किस पकाय बेरावनाह हुळसोर मतोरक
         मति ओना बाराय बिगळेमायो इन्जोर हुळतुरक असके आपुना विचार बदलेह किस इतुरक: “येर ते बोरे
         पेन आन्दुर।”7 ओद जागाता हेरे-गुरे ओद टापुतोर मुक्याल अदिकारि पुबलियोसना डन्ड मता। ओर माकुन आपुना
         लोन ओस मून्ड दियांग गोतियाल लेहका पाहुणचार कितुर। 8 पुबलियुसनोर बाबो पिनि अनि गुला पोटा रेयाना बिमारिते मतोर। पोलुस ओना हेरे हन्जुन प्रार्थना
         कितुर अनि ओनागा कय इरस ओन सुदरे कितुर। 9 इदाम आतु असके ओद टापुतोर पिसतोर बिमार लोकुरक वने वातुरक अनि पोलुस ओरकुन वने सुदरे
         किसोर मतोर। 10 ओरक माकुन पकाय सम्मान हिस माकुन आदर कितुरक, अनि माक जहाजते हन्दिला साटि पसियतोम असके
         मावा साटि जरुरि मता सबोय चिज जहाजतिगा इरसितुरक।पोलुस रोमि सहेरतिगा11 मून्ड महिनाना पजा पिनिमेन्ड रोमस मता उन्दि सिकन्दरिया सहेरता जहाजतिगा अन्ज माल्टा
         टापुताल पसियतोम। अनि ओद जहाजतिगा जेयुस पोरोयता पेनता मरकना चिन्हा मता। 12 पजा माक सुरकुस सहेरतिगा+ अवतोम अगा माक मून्ड दियांग मतोम। 13 अगडाल माक वलियस रेगियुस सहेरतिगा वातोम, अनि उन्दि दियाता पजा दक्षिण भागता वळिय वातु
         इन्जोर माक दुसरो दिया पुतियुलितिगा वातोम। 14 अगा माकुन हुचुलोरक मसि तमोलोरक मिलेमास माक ओरागा सात दियांगवनाह मनकोम इन्जोर विनन्ति
         कितुरक। अनि पजा माक अगडाल रोमि सहेरतिके हतोम। 15 माक अगा अवतोम इन्जोर रोमि सहेरता तमोलोरक केन्जतुरक अनि ओरक अप्पियुस नगरता हाटुम अनि
         मून्डटावान पोरोयता नगारवनाह+ माकुन मिलेमायान साटि रोमि सहेरताल पसियस वातुरक, ओरकुन हुळस पोलुस परमेस्वरना धन्यवाद
         किस हिमत पुटतु।16 माक रोमि सहेरतिगा अवतोम असके पोलुसिन केपसोर मतोर वरोर सयनिकनासंग बोदे लोतिगा मन्दिला
         परवांगि पुटतु।रोमि सहेरता यहुदि अदिकारि लोकुरासंग पोलुस17 मून्ड दियाना पजा पोलुस यहुदितोर मुक्याल लोकुरकुन केयतुर। अनि ओरक जमा आतुर असके ओर
         इतुर: “हे तमोहलोरक, नना आपुना यहुदि लोकुरा या आजि-दादि लोकुरा व्यवहारता विरोदते बाताले
         केवोन, ते वने हुचुलोर यहुदिलोकुरक नाकुन बन्दि बनेहकिस येरुसलेमताल रोमिलोरा कयदे सोपे
         कितुरक। 18 ओरक नावा चवकसि किस नावागा हायानाता योग्य बोदे दोष हिले आसि इन्जोर नाकुन तासियाना इच्चा
         कितुरक। 19 मति यहुदिलोकुरक इदेना विरोद कितुरक इन्जोर नाकुन आपुना लोकुरकनिगा बोदे दोष लावे कियाना
         हिले आसि ते वने नना हजोर राजानिके न्याय तलकिला लागतान+। 20 इद कारणते मिकुन मिलेमास वळकिका इन्जोर नना मिकुन केयतोना। बाक्याकि इस्रायेलना आशा मसिना
         विस्वासता कारणते नाकुन बन्दि बेनेहकितुरक।” 21 ओरक ओन इतुर: “माकुन निया बारेते यहुदिताल चिटिंग पुटोंग, अनि तमोहनिगाडाल बोरे वासुन
         निया बारेते बाताले दोष वेहोर अनि बाताले खराब इनोर। 22 मति इद अलग दरमता बारेते सबोय जागातिगा विरोदते लोकुरक वळकान्तोरक इन्जोर माक पुन्तोरोम
         इन्जोर निया विचार बाताल मन्ता अदेना बारेते माक नियाकेडाल केन्जाना इच्चा किन्तोरोम।”23 असके यहुदिलोकुरक उन्दि दिया ठहरे किस पकाय लोकुरक ओना लोन जमा आतुरक; अनि ओर परमेस्वरना
         राज्यता गवाहि हिसोर अनि मूसाना नियम अनि परमेस्वरना पोल्लो वेहवालोरा पुस्तकताल येसुना
         बारेते कोटतोर पोल्लो समजेह किस सकारताल नुलपेह बेरावनाह वर्णन किसोर मतोर। 24 असके हुचुलोर लोकुरक ओव पोल्लोनुंग मानेमातुरक, अनि हुचुलोर लोकुरक विस्वास केवोर आतुरक।
         25 ओरक आपसते सहमत आयोर आस तेदचुन हन्दिला लागतुर, असके पोलुस ओरकुन उन्दि पोल्लो वेहतुर,
         26 “पवित्र आत्मा परमेस्वरना पोल्लो वेहवाल यशायाहना द्वारा मिवोर बाबो-दादिलोरकुन बराबर
         इतोर,‘निमाट कविते केन्जकिट मति समजेमायो आयकिट,अनि कोन्डांगते हुळसोर मनकिट मति मिकुन दिसो आयार।ओरक बसकेय कोन्डाते हुळिर अनि कविते केन्जिर अनि मन्दे समजेमास पस्तेमायिर,27 अनि नना ओरकुन सुदरे किया परोन इन्जोर येर लोकुरा मन कटिन अनि ओरांग कविंग पुहतांग मन्ता;अनि ओरा कोन्डांग बन्द कितोरक इदाम ओरा हेरे हन्ज वेहा+’।28 इन्जोर परमेस्वर पिसानाता इद पोल्लो यहुदि आयोर लोकुरा हेरे लोहतोर; अनि ओरक केन्जानुरक
         इन्जोर निमाट पुन्ट।” 29 पोलुस इद इतुर असके यहुदिलोकुरक पकाय होंग किस अगडाल हतुरक।30 पोलुस पुरा रन्ड वरसांग आपुना किरायाता लोतिगा मतोर। अनि पकाय लोकुरक ओना हेरे वान्दुरक
         अनि ओना हेरे वातोरक सबोय लोकुरासंग ओर मिलेमासोर मतोर। 31 अनि पकाय हिमतते ओर परमेस्वरना राज्यता पोल्लोंग वेहचोर अनि प्रबु येसु मसिना पोल्लोंग
         करिहसोर मतोर। अनि बोरे ओन तकलिप केवोर आतुरक।
         
            
               	क्रेता टापुताल नोव नुहक किलो मीटर लकताल जास्ति मता माल्टा टापु।

               	सुरकुस सिसिलि पोरोयता समुद्र नडुम मन्ता उन्दि टापुता सहेर मता 

               	अप्पियुस नगर रोमि सहेरता ६९ किलोमिटर लक आस दक्षिण-पूर्व भागतिगा मता अनि मून्ड टावान
                     नगर रोमि सहेरता ५३ किलोमिटर लक आस दक्षिण-पूर्व भागतिगा मता।

               	२८:१९ बुतोंग २५:११

पोलुसनिकेडाल अभिवादन11 परमेस्वर आपुनोर मरि अनि इद दुनियातिगा दावुदनोर वंशतिगा जनम आतोर, अनि हातोरिगाडाल असा
         जिवेमातुर इन्जोर पवित्र आत्माता द्वारा परमेस्वरनोर लाववाले मरि इदाम परमेस्वर आचतोर
         मावोर प्रबु येसु मसिना बारेते, 2 (पवित्र पुस्तकतिगा परमेस्वरना पोल्लो वेहवालोरा द्वारा परमेस्वर मुनेय वाचा हिस मता
         येसु मसिना बारेता सोबाता पोल्लो) वेहान साटि 3 आचकुन अलग किस केयस मतोर येसुना खास चेलाल अनि येसु मसिनोर दास पोलुस, 4 परमेस्वरना प्रिय अनि पवित्र आयान साटि केयस मतोरक ओर रोम सहेरतिगा मनवालोर सबोय लोकुरक
         साटि इद पत्र कोटान्तोना: 5 ओना पोरोयता कारण यहुदि आयोर लोकुरकनिगा प्रबु येसुन विस्वास किस मानेमायाना साटि येसु
         मसिना द्वारा ओना पोरोयता कारण माकुन दया किस येसुना खास चेलाह आस आचतुर। 6 अनि येसु मसिन साटि केयस मतोरक ओर लोकुरकनिगा निमाट रोमि सहेरतोर वने मन्तोरक। 7 मावोर बाबो परमेस्वरनिकेडाल अनि प्रबु येसु मसिनिकेडाल मिकुन दया अनि शान्ति पुटि।येसुना खास चेला पोलुसना धन्यवादता प्रार्थना8 मिया विस्वासता पोल्लो दुनियाता सबोय लोकुरकनिगा आयिला आता इन्जोर सबोयता मुने नना पोलुस
         येसु मसिना द्वारा निमाट सबोय लोकुरक साटि नावोर परमेस्वरना धन्यवाद कियाना इच्चा किन्तोना।
         9 नना दरोजे मिकुन आलहिस परमेस्वरना इच्चाते बदाम आयि आकरिते मिया हेरे बसकेय वाय परका
         इन्जोर आपुना प्रार्थनातिगा नना दरोज परमेस्वरतुन विनन्ति किन्तोना, 10 इन्जोर परमेस्वरना मरिना बारेता सोबाता पोल्लो प्रचार कियानातिगा नना नावा सबोय मन्दे
         सेवा किन्तोना परमेस्वर नावा गवाहि मन्तोर। 11 अनि मिया विस्वासतुन मजबुत कियान साटि नना मिकुन पवित्र आत्माता बाताले वरदान हियाना,
         12 मन्जे मिया अनि नावा नडुम एकमेका विस्वासते मियासंग नाकुन वने हिमत पुटि इन्जोर नना मिकुन
         मिलेमायाना साटि पकाय इच्चा किन्तोना। 13 हे बायि-दादालोरक, इद निमाट पुन्दिला पहाजे: नना मिया हेरे वायाना असा इच्चा किन्तोना
         मति इदेकवनाह अळचन मता। दुसरो प्रदेशतिगा मनवालोरक यहुदि आयोर दुसरो लोकुरकुन बदाम येसु
         मसिना हेरे तचुन ओरकुन विस्वासते मजबुत कितान+ अदामे मिया लोकुरकनिकेडाल वने येसु मसिना हेरे तचुन ओरकुन वने विस्वासते मजबुत कियाला
         पहाजे इन्जोर नना मिया हेरे वास बुतोकियाना इच्चा किन्तोना+।14 नना युनानि अनि युनानि बोलि पुनोर ओर लोकुरा, पकायि करियतोर अनि हुळुकसिना करियतोरक येरक
         सबोय लोकुरकुन येसु मसिना सोबाता पोल्लो वेहवाल सेवक मन्तोना। 15 इन्जोर नना निमाट रोम सहेरतिगा मन्वालोरकुन वने येसु मसिना बारेते सोबाता पोल्लो प्रचार
         कियान साटि नावा पकायि इच्चा मन्ता।येसु मसिना बारेते सोबाता पोल्लोता लाव16 नना येसु मसिना बारेते सोबाता पोल्लोसाटि लज्जा आयोन; बाक्याकि बोरायि अगा विस्वास इरान्तोरक
         ओना पिसाना साटि मुने यहुदि अनि पजा यहुदि आयोर लोकुरकुन ओद पिसाना साटि परमेस्वरना लाव
         मन्ता+। 17 बाक्याकि परमेस्वर आपुना पोरो विस्वास किन्तोर ओर लोकुरकुन बदाम येताना योग्य बनेहकिन्तोर
         इन्जोर येसु मसिना बारेते सोबाता पोल्लोतिगा सुचेह कितोर। परमेस्वरना मुने येताना योग्य
         मुनेटाल आकरिवनाह विस्वासतिगा टिकेमाता। पवित्र पुस्तकतिगा कोटता मन्ता अदाम लेहका “परमेस्वरना
         मुने येताना योग्य विस्वासते जिवित मन्दानुर+।”परमेस्वरनिगा विस्वास केवोर ओर लोकुरकुन परमेस्वर होंग किस पकायि दन्ड हिन्तोर18 परमेस्वरना विरोद किता खराब बुतो ते खरोयतुन मकहान्तोर लोकुरा खराब बुतोंग अनि सबोय गलतिता
         पोरो स्वरगताल परमेस्वर पकाय होंग किन्तोर। 19 परमेस्वर आपुना बारेते ओरकुन सोबाय प्रगट कितोर इन्जोर परमेस्वरना बारेते ओरक सबोय रितिते
         पुन्तोरक। 20 बाक्याकि दुनियाता रचना आता असकेडाल परमेस्वरना गुपित गुण अनि परमेस्वरना अनन्त लाव अनि
         परमेस्वरत्व मन्जे परमेस्वरना स्वभाव साप साप दिसान्ता। परमेस्वर रचना कितोर ओद सबोय
         चिजताल ओरक पुरा रितिते ओव पोल्लो पुन्दिला परान्तोरक इन्जोर परमेस्वर हिलेर इदाम विस्वास
         केवालोरकुन बाताले इन्दिला परोर। 21 ओरक परमेस्वर मन्तोर इदाम पुन्तोर मति ओरक परमेस्वरतुन आदर अनि धन्यवाद हेवोरक। मति ओरक
         आपुना विचारते परमेस्वरना बारेते बेकार पोल्लोंग किन्तोरक इन्जोर ओरा निरबुद्धि मन आन्दारते
         निन्दिता+। 22 ओर आपुनतुन बुद्धिमान तोहच मुर्ख बनेमातोरक; 23 अनि बसकेय नाश आयोर ओर परमेस्वरना महिमातुन नाश आयवाल मानेय, पिटेंग, जानवर, अनि पोटाते
         ताकवांग अलग अलग जानवरता रुप लेहका बनेकिता मूरतितिगा ओर लोकुरक बदले कितोरक+।24 इन्जोर परमेस्वर ओरकुन आप आपुना मन्दा खराब इच्चाते हन्दिला हितुर। अनि ओर लोकुरक आप
         आपुना इच्चाते बुतो कितुर अनि ओरा बेकार विचारता कारण वरोर दुसरोना मेन्दुलतिगा अनादर
         कितुरक। 25 ओरक परमेस्वरना खरोयतुन खोटालतासंग बदलेकितुरक, अनि ओरक सृष्टिकेवालतुन तासिस सृष्टितुन
         आरादना कियाला लागतुरक। मति सबोयता सृष्टिकेवाल परमेस्वरे सबोय काळते धन्य मन्तोर, आमेन।26 इन्जोर परमेस्वर ओरकुन खराब वासनाता कयदे सोपेह कितुर; ओरांग आसक मानेयनासंग हुन्जाना
         तासित अनि ओव दुसरो आळदासंग खराब वासनाते हुन्जिला लाकतुंग। 27 इदामे मानेयक वने आळदासंग हुन्जाना तासिस ओर आपसते खराब वासनाता पकाय इच्चा कियाला लागतुरक
         अनि मानेय मानेयनासंग व्यभिचार कियाला लाकतुर। परमेस्वर ओरकुन इदाम अदारमिक व्यवहार साटि
         ओरा पापता अनुसार दन्ड हितुर।28 बसके ओर परमेस्वरना बारेते विचार कियाना वने विरोद कितुर असकेडाल परमेस्वर ओरकुन ओरा
         मन्दा बेकार विचार ओरा पोरो अदिकार कियाला हितुर। इन्जोर ओर बसकेय केमाकिर अदाम पकायि
         खराब बुतो ओर लोकुरक कितुरक। 29 ओर लोकुरक सबोय प्रकारतांग अदरम, पाप, लालुच अनि वयरताते आतुरक। ओरक हेवा, हव्काना, वाहचाना,
         जल कपट, अनि दुजा भावते आतोरक ओरक दुसरोना बारेते दरोज सोबाय विचार केवोर मति ओर लोकुरक
         दुसरोना चाहळिंग वेहिन्तोरक, 30 अनि ओरक निन्दा केवालोरक अनि परमेस्वरतुन नफरत केवालोरक, दुसरोना अपमान केवालोरक, गमन्डि,
         अभिमानि, खराब खराब पोल्लोंग बनेकेवालोरक अनि अवाल बाबोना आग्या मानेमायोरक मन्तोरक।
         31 अनि निरबुद्धि, विस्वासघाति, माया केवोरक, अनि दया केवोरक आतोरक। 32 इदाम पोल्लोंग केवालोरक हायानाता योग्य मन्तोरक इदाम परमेस्वरना दरमिकपुर्ण नियमतुन ओरक
         पुन्तोरक ते वने ओरक केवल ओद बुतोतुन किन्तोरक, अचोने आयो मति अदाम बुतो केवालोरकुन मदत
         वने किन्तोरक।

               	हे बायि-दादालोरक, बदाम नाकुन दुसरो अन्यजाति लोकुरकनिकेडाल कायांग पुटतुंग अदामे मियाकेडाल
                     वने पुटि। नना असा असा मिया हेरे वायान इच्चा कितान मति इदेकवनाह रोके कितु निमाट इदेन
                     पुनविट आयकिट इन्जोर नावा इच्चा हिले,

पाप केवालोरकुन परमेस्वर न्याय किन्तोर21 इन्जोर हे न्याय केवाल नावोर गोतियाल, मिया बोनाय मन मिकुन बोदायि बहाना हिया परवि; बाक्याकि
         बोद पोल्लोसाटि निमा बोरायि दुसरोन दोषि मानेमान्तोन अदेनते निमा आपुनतुन वने दोषि ठहरे
         किन्तोन; बाक्याकि निमा दुसरोना बोद पोल्लोता न्याय किन्तोन ओद पोल्लो निमा वने किन्तोन+। 2 अनि इदाम बुतो किन्तोरक ओर लोकुरकुन परमेस्वरना उचित दन्ड पुटान्ता इन्जोर माक पुन्तोरोम।
         3 मति निमा बोद बुतो साटि दुसरोन दोषि ठहरे किन्तोन अनि आपुन अदामे बुतो किन्तोन ते निमा
         परमेस्वरना न्यायताल पिसका इन्जोर नावोर गोतियाल बाताल निमा विचार किन्तोन बहे? 4 परमेस्वरना दया निया मन्दुन पस्तेमायाना करहो इन्जोर समजेमास ओना दया सहनशिलता अनि धिरजतुन
         निमा तुच्च समजेमान्तोन बहे? 5 मति परमेस्वर पकायि होंगते खरोय न्याय कियाना दिया, निया कटोरता अनि बसकेय पस्तेमायो
         ओद मन्दा कारणते आपुन साटि पकायि दन्ड पुटाना कारण आयार। 6 परमेस्वर सबोय लोकुरकुन ओरा बुतोता अनुसार न्याय कियानुर+। 7 अनि दरोज सोबाय बुतो किसोर महिमा, आदर अनि बसकेय नाश आयो ओद जिवनतुन पळकसोरिंग मन्तोरक
         ओर लोकुरकुन परमेस्वर अदेना बदला अनन्त जिवन हियानुर। 8 मति आपुना स्वार्थिपनते खरोय रितिते ताकोर मति अदरम किन्तोरक ओर लोकुरकुन परमेस्वर होंग
         किस पकाय दन्ड हियानुर। 9 अनि गलति किन्तोर ओरक सबोय लोकुरा पोरो मुने यहुदि अनि पजा यहुदि आयोर सबोय लोकुरकनिगा
         दुःख अनि सन्कट वायार। 10 अनि सच्चायि किन्तोर सबोय लोकुरकुन मुने यहुदि अनि पजा यहुदि आयोर सबोय लोकुरकुन महिमा,
         आदर अनि शान्ति पुटार। 11 बाक्याकि परमेस्वर बोनाय चेहरा हुळस न्याय केवोर+।12 बोर मूसाना नियमतुन पुनवाय पाप कितुरक ओरक किता पापता अनुसार बिना नियमते न्याय कियानुर।
         अनि बोर मूसाना नियमतुन पुन्ज पाप कितुरक ओरकुन मूसाना नियमता अनुसार दन्ड पुटार। 13 बाक्याकि केवल मूसाना नियमता पोल्लोंग केन्जान्तोरक ओरक परमेस्वरना मुने दरमि आयोर मति
         बोर नियमते ताकान्तोरक ओरे परमेस्वरना मुने येताना योग्य ठहरे मायनुरक।14 मूसाना नियम हिलेर ओर यहुदि आयोर लोकुरक नियमता आग्या आपुना स्वभावतेय मानेमास ताकान्तोरक
         ते ओरा हेरे मूसाना नियम हिले ते वने आपुनास मानेमान्तोर। इन्जोर ओद नियम आपुनतुन मूसाना
         नियम लेहकाय मन्ता। 15 ओरा मन वने इदेनाय गवाहि हिन्ता, अनि ओरा चिन्ता ओरकुन दोषि इन्ता या ओरकुन निरदोष इन्ज
         ओर मूसाना नियमता बुतो आपुना मन्दिगा कोटता मन्ता इन्जोर तोहान्तोरक। 16 नना वेहता सोबाता पोल्लो लेहका परमेस्वर निवळे कितोर ओर येसु मसिना द्वारा उन्दि दिया
         मानेयना मकतांग विचारता न्याय कियानुर असके इव पोल्लोंग आयनुंग।यहुदिलोकुरक अनि मूसाना नियम17 मति निमा आपुनतुन यहुदि इन्तोन। अनि मूसाना नियमतिगा निमा विस्वास किन्तोन। अनि आपुना
         परमेस्वरना बारेते अभिमानि किन्तोन। 18 अनि निकुन नियमताल करिहतोर इन्जोर निमा बाताल कियाला पहाजे ओद परमेस्वरना इच्चातुन सोबाय
         पुन्तोन अनि मुक्य पोल्लोनुंग मानेमान्तोन ते, 19 नियमतिगा ग्यान अनि खरोय मन्ता। ओद ग्यान अनि खरोय निकुन नियमताल पुटता इन्जोर निमा परमेस्वरतुन
         पुनोर ओर लोकुरकुन ताकिहवाल मन्तोन। अनि बोर आन्दारते लेसकतोर ओरा साटि निमा वेळिचि मन्तोन
         ते, 20 निमा अळानि+ लोकुरकुन करिहवाल मन्तोन, बालकुन उपदेशक मन्तोन इन्जोर निमा आपुन मानेमान्तोन ते 21 हे दुसरो लोकुरकुन करहिवाल मानेय, निमा आपुनतुन बाक्या करहिवि? अनि निमा कलमा इन्तोन
         मति निमाय कलान्तोन बहे? 22 निमा व्यभिचार केमा इन्तोन मति आपुने व्यभिचार किन्तोन बहे? निमा बोव मूरतिनांग विरोद
         किन्तोन मति निमा ओद मूरतिना मन्दिरता संपतितुन बाक्या कलान्तोन? 23 निमा ओद नियमता बारेते अभिमानि किन्तोन मति ओद नियमतुन मानेमायवि ते परमेस्वरना अपमान
         बाक्या किन्तोन? 24 “मिया कारणते दुसरो जातितोर लोकुरकनिगा परमेस्वरना पोरोयता अपमान आन्ता+” इन्जोर पवित्र पुस्तकतिगा कोटता मन्ता।25 निमा मूसाना नियमता पालन किन्तोन असकेय कतनाता+ फायदा मन्ता, मति निमा नियमतुन मानेमायवि ते निमा कतना केवोर लोकुराय लेहका मन्तोन।
         26 अनि बोनाय कतना आयो ओर नियमता अनुसार ताकान्तोर ते ओर बाताल कतना आतोर लोकुरा बराबर गिन्ति
         आयो बहे? 27 बोर मानेय मेन्दुलते कतना आयो मति ओर नियमतुन पालन किन्तोर ते निमा यहुदि मानेय निया
         हेरे मूसाना नियम अनि कतना मन्ता, मति ओद नियमतुन मानेमायवि ते कतना आयोर ओर नियमतुन
         सोबायि पालन केवाल मानेय निकुन दोषि ठहरे किन्तोर।28 बोर यहुदि जातितिगा जनम आसुन यहुदि नियमता अनुसार मेन्दुलतिगा कतना कियानुर ते ओर खरोय
         यहुदि आयोर। 29 अनि परमेस्वरना नियम सबोय मन्दे बोर मानेमान्तोर ओरे खरोय यहुदि मन्तोर; मूसाना नियमता
         कोटता कतना खरोय आयो मति पवित्र आत्माता द्वारा मन्दा पापता कतना खरोय कतना आन्दु+। ओर मानेयना स्तुति आयो मति परमेस्वरनिकेडाल स्तुति आन्ता+।

परमेस्वरना दारमिकता अनि विस्वास्यता31 अदाम आन्ता ते यहुदि आयानाता बाताल फायदा या कतना कियानाता बाताल किमत मन्ता? 2 इंगो, सबोय प्रकारते पकाय फायदा मन्ता! बाक्याकि सबोयता मुने परमेस्वरना उपदेशतुन ओरे
         लोकुरकुन सोपे कितुर। 3 हुचुलोर लोकुरक विस्वास केवोर ते वने बाताल ओरा विस्वासघाति आयानाते परमेस्वरना सच्चायि
         बेकार ठहरे मायार? बसकेय आयो। 4 ओना बारेते“बोन निमा आपुना पोल्लोते परमेस्वरना मुने येताना योग्य ठहरे मायाना अनि निया न्याय कियान
         बेरा निमा विजयि आयकि+”इन्जोर पवित्र पुस्तकतिगा कोटता लेहका परमेस्वर विस्वास योग्य मन्तोर। मति सबोय लोकुरक
         खोटाल वळकवालोर मन्तोरक। 5 माक खराब बुतो कियाकोम असके परमेस्वरना दारमिकदातुन सोबाय तोहकाट ते माक बाताल इन्काट?
         इन्जोर (मानेयना रितिते नना पुच्चेमायिका), “बाताल आपुना गलतिता कारण माकुन होंग किस
         दन्ड हिन्तोर ओर अन्यायि मन्तोर बहे?” 6 बसकेय आयो! बाक्याकि परमेस्वर बोदे पोल्लोतुन खरोयते केवोर आयनुर ते ओर दुनियाता न्याय
         बदाम कियानुर? 7 परमेस्वरना खरोयि नावा खोटालता कारण ओन महिमा साटि पकाय तोहतु ते पजा बाक्या पापि लेहका
         नाकुन दन्डता योग्य ठहरे किन्तोर? 8 अनि “भलायि दिसि इन्जोर खराब बुतो कियाकाट” माक इदाम इन्तोरोम इन्जोर नावा बारते हुचुलोर
         लोकुरक नावागा दोष लावे किन्तोरक। इन्जोर ओर लोकुरक परमेस्वरना दन्ड पुटाना योग्य मन्तोर।दुनियाता सबोय लोकुरक पापि मन्तोरक9 इन्जोर माक यहुदिलोकुरक बाताल यहुदि आयोर लोकुराताल सोबाय मन्तोरोम? बसकेय आयो! बाक्याकि
         माक यहुदि अनि यहुदि आयोर येर इवुरास लोकुरक पापता अदिकारते मन्तोरक इन्जोर माक मुनेटाले
         दोष लावे कितोरोम। 10 पवित्र पुस्तकतिगा इदाम कोटता मन्ता:“बोरे परमेस्वरना मुने येताना योग्य हिलेर वरोर वने हिलेर;11 खरोय बाताल मन्ता इन्जोर बोरे समजेमायोर,परमेस्वरतुन पळकवाल वने बोरे हिलेर+।12 सबोय लोकुरक परमेस्वरताल लेसकतोरकसबोय लोकुरक बेकार आतोरकबोरे भला केवाल हिलेरक,वरोर वने हिलेरक+।”13 “अनि ओरा वळकनाता द्वारा दुसरो लोकुरा हायानाता कारण आन्ता,अनि ओरे आपुना पोल्लोते दोखा किन्तोरक,ओरा पोल्लोंग तरासता जेहेर लेहका मन्तांग+।”14 “ओरा टोडिताल सराप अनि दुसरोना बारेते खराब खराब पोल्लोंग वळकिन्तोरक+।”15 “ओर लोकुरक दरोज दुसरोन हव्काना साटि तयार मन्तोरक;16 ओरक बगाय दान्तोरक अगा दुसरोना नाश अनि तकलिप हिन्तोरक,17 ओर लोकुरक शान्तिते मन्दाना पुनोरक+।”18 “ओर लोकुरकुन परमेस्वरना बाताले वरे हिले+”इन्जोर पवित्र पुस्तकतिगा कोटता मन्ता।19 मूसाना नियमतिगा बाताल इतोर ओद सबोय ओद नियमता अदिकारते मन्तोर लोकुरक साटि वेहान्ता
         इन्जोर माक पुन्तोरोम। अदामे सबोय लोकुरा टोडितुन बन्द किस सबोय दुनिया परमेस्वरना दन्डता
         योग्य ठहरे मायान साटिय इदाम इन्तोर। 20 इन्जोर मूसाना नियमता बुतोता कारण बोरे मानेय परमेस्वरना मुने येताना योग्य आय परोर मति
         मूसाना नियमता द्वारा आपुना पापता बारेते बराबर समजेमायनुर+।निमाट येसु मसिना पोरोयता विस्वासते परमेस्वरना मुने येताना योग्य ठहरे मान्तोरिट21 मति इदेक मूसाना बिना नियमते परमेस्वरना दारमिकता दिसान्ता। अदेना गवाहि मूसाना नियम
         अनि परमेस्वरना पोल्लो वेहवालोरक हिन्तोरक। 22 सबोय विस्वासि लोकुरक साटि येसु मसिनिगा विस्वासता द्वारा परमेस्वरना दारमिकता बिना भेदभावते
         दिसता+। 23 बाक्याकि सबोय लोकुरक पाप किसुन परमेस्वरना महिमाता योग्य मनोर आतुरक, 24 मति परमेस्वरना दयाते येसु मसिना द्वारा पापता बन्दनताल लेहचिस फुकोटते पुटता उन्दि बकसिस
         लेहका माकुन परमेस्वरना मुने येताना योग्य ठहरे किन्तोर। 25 परमेस्वर मावा पापता गुना निहान साटि येसु मसिन दुनियातिगा लोहतुर। ओर मावा पापताल पिसहान
         साटि नतुर हिस बलिदान आतुर। अनि ओर मावा साटि नतुर हिस बलिदान आतुर इन्जोर माक विस्वास
         कियाकाट ते ओर मावा पापतुन मापि किस परमेस्वरना मुने येतानाता योग्य बनेकिन्तोर। अनि
         आपुना स्वभावते ओर लोकुरक मुने किता पापतुन दन्ड हेवाय तासिस पापि लोकुरकुन मापि किस
         परमेस्वर आपुना दारमिकता तोहान्तोर, 26 येसु मसिनिगा बोर विस्वास किन्तोरक ओरकुन वने आपुना मुने येताना योग्य बनेमायान साटि
         इद काळते परमेस्वर आपुना धर्मिकता तोहाना साटि इदाम कितुर।27 इन्जोर परमेस्वरना मुने येताना योग्य आयान साटि नना बाताले बुतो कितान इन्जोर हजोरपण
         कियाना सन्दि मन्ता बहे? हिले! इदाम हजोरपण कियानाता बेरा मारतु। बोद नियम पालन कियाना
         कारणते मन्ता बहे? आयो, मति केवल येसु मसिनिगा विस्वासता कारणते मन्ता। 28 इन्जोर बोरायि मानेय मूसाना नियमता बुतोता अनुसार आयो मति विस्वासता द्वाराय परमेस्वरना
         मुने येताना योग्य बनेमाय परान्तोरक इन्जोर पका मन्ता। 29 परमेस्वर बाताल केवल यहुदि लोकुराय परमेस्वर मन्तोर बहे? बाताल यहुदि आयोर लोकुरा वने
         परमेस्वर आयोर बहे? इंगो, ओर यहुदि आयोर लोकुरा वने परमेस्वर मन्तोर। 30 बाक्याकि परमेस्वर वरोरे मन्तोर, ओरे विस्वासता द्वारा कतना आतोरा अनि कतना आयोर लोकुरकुन
         वने ओदे विस्वासता कारण आपुना मुने येताना योग्य ठहरे कियानुर+। 31 इन्जोर माक येसुना पोरोयता विस्वासते मूसाना नियमतुन बेकार ठहरे किन्तोरोम? बसकेय आयो!
         बाक्याकि येसु मसिना विस्वासता द्वारा नियमता सबोय पोल्लोतुन पुरा किन्ता।

विस्वासता द्वारा परमेस्वरना मुने येताना योग्य ठहरे मायाना साटि अब्रहामना उदाहरण41 ते मावोर पुरकातोर बाबो अब्रहाम परमेस्वरना मुने येताना योग्य ठहरे मायानाता बारेते बाताल
         इन्काट? 2 अब्रहामिन ओना बुतोता कारणते परमेस्वरना मुने येताना योग्य ठहरे मातोर ते ओना हजोरपण
         कियाना पोल्लो मता मति ओर परमेस्वरना मुने हजोरपण किया परोर। 3 पवित्र पुस्तकतिगा इदेना बारेते बाताल कोटता मन्ता? “अब्रहाम परमेस्वरनिगा विस्वास कितुर
         अनि ओद विस्वासता द्वारा ओर परमेस्वरना मुने येताना योग्य ठहरे मातुर+” इन्जोर मन्ता।4 मति बुतो केवालना रोजि हियाना बोदे दान आयो मति ओद ते रोजि पुटाना ओना हक्क मन्ता। 5 मति परमेस्वरना बुतो मानेयना लेहका आयो। बोरे मानेय आपुना बुतोता कारण परमेस्वरना मुने
         येताना योग्य बनेमाय परोर, बोरे परमेस्वरनिगा विस्वास किन्तोर ओन परमेस्वर आपुना मुने
         येताना योग्य ठहरे किन्तोर। 6 परमेस्वर बिना बुतोते आपुना मुने येताना योग्य ठहरे किन्तोर ओर मानेय पकाय धन्य मन्तोर
         इन्जोर दावुद वने इदेना बारेते इन्तोर:7 “गुना मापि आतु अनि पापतुन उमसतोर ओर लोकुरक धन्य मन्तोर।8 अनि प्रबु पापि ठहरे केवोर ओरक मानेय धन्य मन्तोर+”इन्जोर दावुद पवित्र पुस्तकतिगा कोटतोर।9 ते इद आशिष बाताल केवल कतना केवालोरकुन साटि मन्ता? या बाताल कतना आयोर लोकुरक साटि वने
         मन्ता बहे? अब्रहामना साटि ओना विस्वासता कारण परमेस्वरना मुने येताना योग्य ठहरे मातोर
         इन्जोर माक वळकिन्तोरोम। 10 ते येर बसकेय परमेस्वरना मुने येताना योग्य ठहरे मातुर, ओना कतनाता मुने या ओना कतनाता
         पजा मता बहे? आयो! ओना कतना आयानाता पजा आयो मति कतना आयानाता मुने ओर परमेस्वरना मुने
         येताना योग्य ठहरे मातुर। 11 अनि ओना कतनाता मुने विस्वासता द्वारा पुटता दारमिकताता शिक्का लेहका कतनातुन आपुना मेन्दुलतिगा
         येतितुर। इदाम बिना कतनाते बोर विस्वास किन्तोरक ओरक सबोय लोकुरकुन ओर बाबो आयान साटि
         इदाम ओरा विस्वासता द्वारा ओरकुन परमेस्वरना मुने येताना योग्य ठहरे मायाना साटि मन्ता+। 12 अनि ओर केवल कतना कितोरक लोकुरा आयो मति कतना आयाना मुने अब्रहाम विस्वासते ताकिन्दुर
         अदाम लेहका अब्रहामना ओद विस्वासता अनुसार ताकान्तोर ओर लोकुरा वने बाबो मन्तोर।विस्वास किन्तोर सबोय लोकुरक साटि परमेस्वरना वाचा13 इद दुनियाता वारिस आयनुर इन्जोर वाचा अब्रहाम अनि ओना वंशतुन मूसाना नियमता द्वारा पुटो
         मति विस्वासता कारण परमेस्वरना मुने येताना योग्य ठहरे मातुर इन्जोर पुटता। 14 नियमतुन मानेमान्तोरक ओर लोकुरक वारिस मन्तोरक ते विस्वासता बोदे अर्थ हिले अनि परमेस्वर
         अब्रहामिन हिता वाचावने बेकार आन्ता+। 15 बाक्याकि लोकुरक नियमता पालन केवोरक इन्जोर परमेस्वरतुन होंग वान्ता मति मूसाना नियम
         बगा हिले अगा नियमता पालन वने केवो आयाना आय परो।16 इन्जोर परमेस्वरना वाचा विस्वासता काया आन्दु अनि इद परमेस्वरताल दया आस फुकोटते पुटान्ता।
         इद प्रकारते परमेस्वरना वाचा अब्रहामना सबोय वंशज साटि मन्ता। केवल नियमतुन मानेमान्तोरक
         ओर लोकुरकुन आयो मति अब्रहामना लेहका विस्वास किन्तोरक लोकुरकुन वने पुटार इन्जोर पका
         कियाना साटि मन्ता+। बाक्याकि अब्रहाम माक सबोय लोकुरा बाबाल मन्तोर। 17 हातोर लोकुरकुन जितो किन्तोर अनि बोव पोल्लोंग हिलेंग अव पोल्लोनुंग बनेहकिया परान्तोर
         इन्जोर परमेस्वरना बारेते अब्रहाम विस्वास कितोर। ओर परमेस्वरना मुने अब्रहाम मावोर सबोय
         लोकुरा बाबो आयाना साटि “नना निकुन पकाय जातिता बाबो ठहरे कितोना” इन्जोर पवित्र पुस्तकतिगा
         कोटता मन्ता+।18 “निया वंशज आबाळतांग हुकोंग इचोन आयनुंग” इदाम वाचा अब्रहामिन पुटतु। अनि ओद वाचा पुरा
         आयाना परिस्थिति ओना जिवनते हिले आसि ते वने ओद वाचा पुरा आयार इदाम ओर आशा इरस विस्वास
         कितुर+। 19 ओर उन्दि नुर वरसाना हेरे आस मतोर, आपुना मेन्दुलते बालक जन्मे कियाला परोर अनि ओना मुत्ते
         सारा वान्जिलि अनि पकाय सेळो आस मता इव पोल्लोंग पुन्ज वने ओर आपुना विस्वासते कमजोर
         आयोर आतुर+। 20 अनि ओर बसकेय परमेस्वरना वाचातुन अविस्वासते शंका केवोर मति विस्वासते मजबुत आस परमेस्वरना
         महिमा कितुर। 21 परमेस्वर हितोर ओद वाचा पुरा कियान साटि ओर परमेस्वर सबोय रितिते लाववाले मन्तोर इन्जोर
         अब्रहाम सोबाय समजेमातुर। 22 इन्जोर ओद विस्वासता कारण परमेस्वर ओन आपुना मुने येताना योग्य मानेय ठहरे कितुर+।23 अनि “ओद विस्वास ओना साटि दारमिकता ठहरे मातु” इद पोल्लो केवल अब्रहाम साटि कोटता हिले,
         24 मति मावा साटि वने मन्ता। परमेस्वर येसु मसिन मावा पापताल मुक्ति साटि हायिला हितुर अनि
         माकुन परमेस्वरना मुने येताना योग्य बनेकियान साटि ओर येसु मसिन हातोरिगाडाल असा जिवेहकितुर+। 25 मावोर प्रबु येसु मसिन हातोरिगाडाल असो जिवेहकितोर ओर परमेस्वरनिगा विस्वास कितोरक माकुन
         वने अदेना द्वारा परमेस्वरना मुने येताना योग्य ठहरे कियान साटि मन्ता।

परमेस्वरना येताना योग्य मन्जे बाताल मन्ता51 इन्जोर माक आपुना विस्वासता कारण परमेस्वर साटि येताना योग्य ठहरे मास मावोर प्रबु येसु
         मसिना द्वारा मावोर परमेस्वरनासंग सोबाय संबन्द आतु। 2 मावोर प्रबु येसु मसिना द्वारा विस्वासता कारण परमेस्वरना दयाते माक इदेक मन्तोरोम ओद
         दयातिगा माक हतोम अनि माक परमेस्वरना महिमातिगा सहभागि आयकोम इन्जोर आशाते पकायि गिरदा
         किन्तोरोम। 3 इचोन वने आयो, विस्वासता कारणता पकाय तकलिप सहेनकियाना तोहान साटि मदत किन्ता। अनि सहेनकियानाता
         कारण परमेस्वरिन येताना योग्य मन्ता चरित्र पसिन्ता। अनि ओद चरित्रताल आशा जनम आता इदाम
         समजेमास, 4 माक आपुना पकाय तकलिपते वने पकायि गिरदा किन्तोरोम। 5 अनि आशा माकुन बसकेय लज्जा आयिला हेवो बाक्याकि परमेस्वर माकुन पवित्र आत्मा हितोर अनि
         ओर पवित्र आत्माता द्वारा परमेस्वरना मया मावा मन्दिगा पकाय हितोर।6 माक कमजोरे मतोम ते वने मसि परमेस्वर ठहरे किता बेराते, माक परमेस्वरना विरोदते ताकवाल
         पापि लोकुरक साटि, आपुनतुन बलिदान हितुर। 7 मूसाना नियमतुन बराबर पालन केवाल साटि बोरे मानेय हायाना पकाय कमि मन्ता मति सोबाय मानेय
         साटि बोरे आपुना जिवा हियानाता हिमतते विचार किया परान्तोर। 8 मति माक पापिये मतोम ते वने मसि मावा साटि आपुना जिवा हितुर इदाम परमेस्वर मावा साटि
         आपुना मायातुन तोहतुर।9 इन्जोर इदेक माक मसिना नतुरता कारण+ परमेस्वरना मुने येताना योग्य आतोम ते इदेक ओना द्वारा परमेस्वरना होंगते मन्ता ओद दन्डताल
         जरुर पिचिहकोम। 10 बाक्याकि माक परमेस्वरना वेयरि मन्दानपा ओना मरिना हायानाता कारण माकुन असा परमेस्वरनासंग
         गोतियाह बनेहकितुर। इदेक माक परमेस्वरना गोतियाह मन्तोरोम ते मसिना जिवनता कारणते माक
         पिसाना पुटार इन्जोर जरुरि मन्ता। 11 इचोने आयो, माकुन परमेस्वरनासंग सोबाय संबन्द असा पुटाना कारण मन्तोर मावोर प्रबु येसु
         मसिना द्वारा माक परमेस्वरना मुने पकायि गिरदा किन्तोरोम।आदम पोरोयतोर मानेयना द्वारा हायाना, मसिना द्वारा जिवन12 इन्जोर आदम पोरोयतोर वरोर मानेयना द्वारा पाप दुनियातिगा वातु अनि पापता द्वारा हायाना
         दुनियातिगा वातु। इदाम सबोय लोकुरक पाप कितोरक इन्जोर हायाना सबोय मानेयनिगा फयलेमातु+। 13 बाक्याकि परमेस्वर मूसान नियम हियानाता मुने वने पाप इद दुनियातिगा मता, मति बोदे नियम
         हिले ते बोने पापि इन्जोर ठहरे केवोर। 14 आदमना लेहका परमेस्वरना नियमतुन पालन केवोर आयोर ते वने आदमताल मूसालवनाह हायाना दुनियाता
         सबोय लोकुरकनिगा अदिकार कितुर। आदम वायवाल मसिना चिन्ह मन्ता।15 मति आदम परमेस्वरना नियम पालन केवोर आतुर ओद पाप अनि परमेस्वरना दयाता वरदान ओव रन्ड
         पोल्लो पकाय फरक मन्ता। वरोर मानेय मन्जे आदम परमेस्वरना नियम पालन केवोर आतुर अदेना
         कारण पकाय लोकुरक हायानाता दन्ड पुटिहतोरक। मति वरोर मानेय येसु मसिना दयाता कारण पुटता
         परमेस्वरना दया अनि वरदान सबोय लोकुरा भलायि साटि इदेनताल बचोन पकाय मन्ता। 16 अनि वरोर मानेय आदमना पापता कारण तता काया लेहका आयो परमेस्वरना इद वरदान; वरोर मान परमेस्वरना
         नियम पालन केवोर आतुर ओद हायानाता दन्डता आग्या हियान कारण आतु। मति परमेस्वरना ओद वरदान
         माक पकाय बेरा पाप कितोम ते वने पजा मावा पापता मापि किस परमेस्वरना मुने माकुन येताना
         योग्य बनेकियाना कारण आत। 17 बाक्याकि बसके वरोर मानेयना अर्थ आदम परमेस्वरना नियम पालन केवोर आतुर अदेना कारण हायाना
         सबोय लोकुरकनिगा राज कितुर ते दया अनि परमेस्वरना मुने येताना योग्य आयाना वरदान पकाय
         पुटाहन्तोर ओर लोकुरक वरोर मानेयना अर्थ येसु मसिना द्वारा हायानाता अनि पापता पोरो विजय
         आस राजाह लेहका जरुर जिवेमायनुर।18 इन्जोर आदम पोरोयतोर वरोर मानेय परमेस्वरना नियमतुन उन्दिय बेरा मानेमायोर आतुर, इद सबोय
         मानेय साटि दन्डता कारण आतु अदामे मसिना उन्दि दरमता बुतोते सबोय मानेय परमेस्वरना मुने
         येताना योग्य ठहरे मास अनन्त जिवनता कारण आतु। 19 वरोर मानेय परमेस्वरना नियम मानेमायोर इन्जोर बदाम पकाय लोकुरक पापि ठहरे मातुरक अदामे
         वरोर मानेय परमेस्वरना नियम मानेमायानाते पकाय लोकुरक परमेस्वरना मुने येताना योग्य ठहरे
         मायनुरक।20 मूसाना नियम वातु इन्जोर लोकुरक परमेस्वरना नियम पालन केवोर इन्जोर सबोय लोकुरकुन सोबाय
         समजेमातुरक। मति बगा परमेस्वरना नियम पालन केवो आयाना पकाय आतुंग अगा परमेस्वरना दया
         वने पकाय आतु। 21 अदाम पाप हायानाता द्वारा लोकुरा पोरो बदाम राज कितु अदामे परमेस्वरना दयाते मावोर प्रबु
         येसु मसिना विस्वासता कारण परमेस्वरना मुने येताना योग्य बनेमास अनन्त जिवनतिके ओयान
         साटि राज केविर इन्जोर।

विस्वासि लोकुरक पापता संबन्दते हातोरक अनि येसु मसिना विस्वासता कारण जिवित मन्तोरक।61 ते परमेस्वरना दया बरसोर मनि इन्जोर बाताल माक पाप किसोरे मनकाट इदाम निमाट विचार किसोरिन
         मन्तोरिट बहे? बसकेय आयो! 2 माक पापता संबन्दते हातोम इन्जोर हाता ओद पापता संबन्दते माक असा बदाम जिवेमायिकोम? 3 येसु मसिनासंग उन्दि आयान साटि बपतिस्मा येतितोरक माक सबोय लोकुरक ओना हायानाता वने संबन्द
         आयान साटि बपतिस्मा येतितोर इन्जोर बाताल निमाट पुनविट बहे? 4 इन्जोर ओना हायानासंग संबन्द आतु ओद बपतिस्माते माक वने ओनासंग मिसितुरक; बाक्याकि बदाम
         परमेस्वर आपुना महिमाता द्वारा मसिन हातोरिगाडाल जिवेहकितुर अदामे माकुन वने उन्दि पुनाल
         जिवन पुटान साटि मन्ता+।5 बाक्याकि माक येसु मसिना हायानातासंग उन्दि आस मतोरोम ते खरोय माक ओना असा जिवेमायानातिगा
         वने ओनासंग उन्दि आस मनकाट। 6 माक असा पापता दास मनोम आयकोम इन्जोर पापते निन्दिता मावा मेन्दुल नाश आयान साटि मावा
         जुनाल पापि स्वभावता मानेय मसिनासंग कुरुसतिगा अन्जिहतोर इन्जोर माक पुन्तोरोम। 7 बाक्याकि इदाम बोर येसु मसिनासंग हातुर ओर पापता अदिकारताल लेहचितुर।8 बाक्याकि माक मसिनासंग हातोम इन्जोर माक ओनासंग जिवे वने मायकोम इदाम मावा विस्वास मन्ता।
         9 हातोरिगाडाल जिवेमातोर ओर मसि असा हायोर अनि ओनागा हायानाता अदिकार बसकेय ताको आयार इन्जोर
         माक पुन्तोरोम। 10 ओर पापता अदिकारतुन मारहान साटि उन्दि बेरा हातुर; मति ओर इदेक जिवित मन्तोर ओद परमेस्वर
         साटि जिवित मन्तोर।11 अदामे मिया वने पापता संबन्दते हातु अनि पापता बोदे परिक्षा मावागा अदिकार हिले इन्जोर
         विचार किस इदेक निमाट येसु मसिनिगा केवल परमेस्वर साटि जिवित मन्तोरोम इदाम समजेमाम्ट।
         12 इन्जोर निमाट पापता इच्चाता अनुसार ताकमाट इन्जोर मिया नाश आयवाल मेन्दुलतिगा पाप बसकेय
         अदिकार केमाकिर। 13 अनि आपुना मेन्दुलतुन पापता बुतो किस पापता सेवा साटि सोपे केमाट। मति माक हातोरिगाडाल
         असा जिवेमातोम इदाम समजेमास मिकुन परमेस्वरतुन सोपे किम्ट। अनि आपुना मेन्दुलतुन दारमिकताता
         सेवाता सादनता रुपते परमेस्वरतुन सोपे किसिम्ट। 14 निमाट मूसाना नियमता मदतते आयो मति परमेस्वरना दयाता मदतते जिवेमान्तोरिट इन्जोर मियागा
         पापता अदिकार ताको आयार।माक दारमिकताता दास मन्तोरोम15 ते माक बाताल कियाकाट? बाक्याकि माक मूसाना नियमता अदिकारते आयो मति परमेस्वरना दयाता
         अदिकारते जिवेमान्तोरोम इन्जोर बाताल माक पाप किसोर मनकाट? बसकेय आयो! 16 बसकेय निमाट बोनाय आग्या मानेमायान साटि आपुनतुन दासता रुपते ओन सोपे किन्तोरिट ते निमाट
         ओना दास मन्तोरिट इन्जोर बाताल निमाट पुनविट? हायान साटि पापतुन मानेमान्तोरिट या परमेस्वरना
         मुने येताना योग्य ठहरे मायान साटि परमेस्वरतुन मानेमान्तोरिट। 17 मति निमाट पापतोर दास मतोरिट ते वने माक करिहता उपदेशतुन पुरा मन्दे निमाट पालन किस,
         18 पापताल मुक्ति पुटतु अनि निमाट दारमिकातातोर सेवक बनेमातिट इन्जोर परमेस्वरना धन्यवाद
         मन्ता।19 नना मिया मेन्दुलता कमजोरिता कारण मानेयता रितिते इन्तोना। निमाट आपुना मेन्दुलतुन व्यभिचार
         अनि सबोय प्रकारता खराब बुतोता दास इन्जोर मुने सोपेकिस मतोरिट। अदामे इदेक आपुना मेन्दुलतुन
         पवित्रता साटि दारमिकताता दास इन्जोर सोपेकिम्ट। 20 निमाट पापता दास मन्दिट असके परमेस्वरना इच्चाता अनुसार खरोय पोल्लोंग किया परवि आन्दिट।
         21 निमाट विचार कियाना बेरा लज्जा वान्ता ओद पाप कियानाता फायदा बाताल मता? बारायि फायदा
         हिले आसि। अदेना फायदा हायाना मन्ता+।22 मति इदेक पापताल स्वतन्त्र आस अनि परमेस्वरना दास आयानाता कारण निमाट पवित्रतातुन पुटिहतोरिट।
         अदेना परिणाम अनन्त जिवन मन्ता। 23 इन्जोर पापता मजदुरि हायाना मन्ता+ मति परमेस्वरना वरदान मावोर प्रबु येसु मसिना द्वारा पुटता अनन्त जिवन मन्ता।

इदेक मावागा मूसाना नियमता बाताले अदिकार हिले71 हे बायि-दादालोरक, मूसाना नियमतुन पुनवालोरकुन नना इन्तोना: मानेय जिवित मन्तोर अचोवनाह
         ओनागा नियमता अदिकार मन्ता इन्जोर निमाट पुनविट? 2 उदाहरणते: मरमिंग आता आळदा मुजो जिवित मन्तोर अचोवनाह ओद नियमता अनुसार आपुना मुजोनासंग
         दोहता मन्ता। मति अदेनोर मुजो हान्तोर ते मरमिंगना नियमताल ओद स्वतन्त्र आन्ता। 3 मुजो जिवित मन्दानपा ओद आळ बोरायि दुसरो मानेयनासंग संबन्द कियाकि ते अदेन व्यभिचारणि
         इन्तोरक। मति अदेनोर मुजो हान्तोर ते मरमिंगना बारेता मूसाना नियम अदेन लागु आयो अनि
         इन्जोर साटि ओद दुसरो मानेयना मुत्ते आन्ता ते वने ओद व्यभिचारणि आयो।4 इन्जोर हे बायि-दादालोरक, मसिना मेन्दुलता द्वारा मूसाना नियमता संबन्दताल निमाट वने
         हातोरिट। इदेनते निमाट दुसरोनासंग संबन्द आयकिट इन्जोर इदाम आतु। ओर दुसरोर हातोरिगाडाल
         जिवेमातोर ओर येसु मसि मन्तोर, इदेना द्वारा माक वने परमेस्वर साटि सोबाय बुतोता फसलकिया
         परकाट इन्जोर मन्ता। 5 माक मानेयना पापि स्वभावते जिवेमान्दोम असके बाताल केमाट इन्जोर नियमतिगा आग्या हिस मता
         ओव पोल्लोंग कियान साटि पकाय इच्चा वासोर मता; ओद इच्चाते माक आपुना मेन्दुलते पाप किसोर
         मतोम। इदाम पाप कियानाता कारण परमेस्वरताल लक हन्ज हायानाता दन्डता योग्य आतोम। 6 मति इदेक माकुन उन्दि बेरा बन्दि बनेकिस मता ओद नियमतुन मावागा बाराय अदिकार हिले। बाक्याकि
         माक येसु मसिनासंग हातोम अनि इदेक जुनाल कोटता नियमताल आयो मति आत्माता पुनाल रितिते
         माक आपुनोर स्वामि परमेस्वरना सेवा किन्तोरोम इन्जोर माकुन नियमताल लेहचितुर।मूसाना नियम मावा पापतुन तोहान्ता।7 ते मूसाना नियम पाप मन्ता इन्जोर बाताल माक इन परकाट बहे? बसकेय आयो! नियम हिले आस मनवार
         ते पाप बाताल मन्ता इन्जोर नना पुनोन आस मनेना। लालुच केमा इन्जोर नियम इनो आस मनवार
         ते नना लालुचतुन पुनोन आस मनेना+। 8 अनि लालुच केमा ओद नियमता कारण सबोय प्रकारता लालुच नावा मन्दे उत्पन्न आयाना सन्दि आत।
         मति नियम हिले ते पाप हातोर मानेयना लेहका मन्ता मन्जे नियम हिले ते माक पाप किन्दोम
         इदाम पुनोम। 9 उन्दि काळदे नना नियमतुन समजेमायोर आस जिवित मन्दान मति बसके नियमता आग्या करियतान ते
         पापता अदिकार नावा जिवनते वात। अनि नना परमेस्वरना मुनेटाल लक हतान। 10 इदाम जिवन साटि+ हिता नियमता द्वारा हायानाता दन्ड साटि नना योग्य आतान इन्जोर नना समजेमातान।11 बाक्याकि पाप मूसाना नियमता द्वारा सन्दि पुटतु अनि ओद सन्दिते नाकुन पापकियान साटि इच्चा
         हिसुन दोखा हिन्ता। इदाम नियमता द्वारा हायाना दन्ड साटि योग्य आतान+। 12 इन्जोर मूसाना नियम पवित्र मन्ता अनि ओद नियमता आग्या पवित्र, बराबर अनि सोबाय मन्ता।
         13 ते पजा परमेस्वरना सोबाता नियम नावा हायानाता कारण बनेमातु इन्जोर बाताल इदेना अर्थ मन्ता?
         बसकेय आयो! मति पाप ओद परमेस्वरना सोबाता नियमता द्वारा नावा साटि हायानाता दन्ड पुटाना
         कारण बनेमातु। बाक्याकि नियमता आग्याता द्वारा पापतुन बराबर पुन्ज पाप पकाय खराब मन्ता
         इन्जोर समजेमायिलाय पहाजे।पापता अदिकार मानेयनिगा बुतो किन्ता।14 इन्जोर मूसाना नियम आत्मिक मन्ता मति पाप नावागा अदिकार किस नाकुन पापता दास बनेहकिता
         इन्जोर नना आत्मिक मानेय हिलेन। 15 नना बाताल कियाला आतोना इन्जोर नना पुनोन बाक्याकि नना बोद कियाला इच्चा किन्तोना ओद
         खरोय पोल्लोतुन केवोन मति नना बोद कियाला विरोद किन्तोना ओदेय गलति पोल्लोंग कियाला लागान्ता+। 16 अनि नना बोद पोलो कियाना इच्चा केवोन ओदे गलति पोल्लो किन्तोना ते नियम सोबाय मन्ता इन्जोर
         नना मानेमान्तोना। 17 इन्जोर नना पापता बुतो किन्तोना ते ओद केवल आपुना मन्दे केवोन बाक्याकि नना अदेन कियाना
         इच्चा केवोन। मति नावा लोपा उदिता पाप ओद गलति पोल्लोंग किन्ता। 18 नावागा बाताले सोबाता पोल्लोंग हिलेंग इन्जोर नना पुन्तोना। नना पाप स्वभावतोर मानेय
         मन्तोना। नना सोबाय पोल्लोंग कियाना इच्चा किन्तोना मति ओद सोबाय बुतो कियाला परोन। 19 बाक्याकि नना कियाना इच्चा किन्तोना ओद सोबाय बुतो केवोन। मति नना कियाला इच्चा केवोन
         ओद खराब बुतो नना किसोर मन्तोना। 20 मति नना बोद बुतो कियाना इच्चा केवोन ओद किन्तोना ते ओद बुतो कियाना केवाल नना आयोन मति
         नावागा उदिता पाप मन्ता।21 इन्जोर नना सोबाय बुतो कियाना इच्चा किन्तोना ते वने नना खराब बुतो किन्तोना इदाम उन्दि
         अनुभव नावागा बुतो किसोर मन्ता इन्जोर नना समजेमातान। 22 अनि नावा मन्दे परमेस्वरना नियम पालन कियान साटि पकाय गिरदा मन्ता। 23 मति आपुना मेन्दुलतिगा नना उन्दि दुसरोय अनुभव बुतो कियानपा हुळान्तोना, इद मूसाना नियमता
         विरुद लळायि किन्ता। अनि ओद अनुभव नाकुन पापता दास बनेकियान साटि नावा मेन्दुलतिगा बुतो
         किसोर मन्ता। 24 ओ! खरोय नना पकाय कम नशिबतोर मानेय मन्तोना! पापता द्वारा हायानाता दन्ड पुटान साटि योग्य
         मन्ता इद मेन्दुलताल बोर नाकुन पिसाहानुर? 25 मावोर प्रबु येसु मसिना द्वारा परमेस्वरना नना धन्यवाद किन्तोना; इदाम आपुना मन्दे परमेस्वरना
         नियमता पालन किसोर मन्तोना ते वने आपुना पापि स्वभावता मेन्दुलते नना पापता नियमता गुलाम
         मन्तोना।

पवित्र आत्माता लावदे मावा जिवन81 इन्जोर इदेक बोर येसु मसिनिगा विस्वास किन्तोर ओरकुन बोदे दन्ड साटि न्याय हिले। बाक्याकि
         ओरक पाप स्वभावता अनुसार आयो मति पवित्र आत्माता अनुसार ताकान्तोरक। 2 येसु मसि हिन्तोर ओर पवित्र आत्मा माकुन जिवन हिन्तोर। ओर पवित्र आत्मा मिकुन पापता अदिकारताल
         अनि पापता द्वारा वान्ता हायानाता योग्य दन्डताल स्वतन्त्र किन्तोर। 3 मूसाना नियम माकुन मुक्ति हिया परो बाक्याकि मावागा पाप कियाना इच्चा किस मावागा पाप
         अदिकार किसोर मता इन्जोर नियमतुन पालन किया परो आतोम। इन्जोर परमेस्वर आपुना मरि येसु
         मसिन माक पाप केवाल मानेयना मेन्दुलता रुपते मानेयना पापता बलिदान साटि दुनियातिगा लोहतुर।
         इदाम येसु मसिना मेन्दुलता बलिदानता द्वारा मानेयकनिगा मता ओद पापता अदिकारतुन परमेस्वर
         मसिना मानेयना रूपता ओदे मेन्दुलतिगाय न्याय किस बन्द कितुर। 4 माक इदेक पाप स्वभावता इच्चाता अनुसार आयो मति इदेक परमेस्वरना नियम पुरा आयान साटि पवित्र
         आत्माता अनुसार जिवित मन्तोरोम।5 बाक्याकि आपुना पापि स्वभावता अनुसार जिवे मान्तोरक ओर लोकुरक पापि स्वभावता इच्चातुन
         पुरा कियान साटि विचार किन्तोरक। मति पवित्र आत्माता अनुसार जिवे मान्तोरक ओर लोकुरक
         पवित्र आत्मा इच्चा किन्ता ओद पोल्लोंग कियान साटि विचार किन्तोरक। 6 पापता इच्चातिगा मन लावेकियाकिट ते हायानाता योग्य दन्ड पुटार मति पवित्र आत्माता अनुसार
         जिवेमायकिट ते जिवन अनि शान्ति पुटार। 7 पापि स्वभावता अनुसार जिवे मान्तोरक ओर लोकुरक परमेस्वरना दुश्मन मन्दानुरक बाक्याकि
         ओरक परमेस्वरना नियमता अदिकारते मनोरक अनि परमेस्वरना नियमता अदिकारते मन परोरक। 8 अनि पापि स्वभावता अदिकारते जिवे मान्तोरक ओर लोकुरक परमेस्वरतुन बसकेय गिरदा किया परोरक।9 मियागा परमेस्वरना आत्मा मन्ता इन्जोर निमाट पापि स्वभावता अदिकारते हिलविट मति पवित्र
         आत्माता अदिकारते मन्तोरिट। मसिना आत्मा+ हिले ते ओरक मसिना लोकुरक आयोरक। 10 अनि मसि मियागा मन्तोर ते मेन्दुल पापता कारण हायार मति निमाट परमेस्वरना मुने येताना
         योग्य मन्तोर इन्जोर मिया आत्मा अनन्त जिवनते मन्दार। 11 अनि येसु मसिन हातोरिगाडाल असा जिवेहकिस मता परमेस्वरना आत्मा मियागा मन्ता ते ओर परमेस्वर
         पवित्र आत्माता लावते मिकुन हातोरिगाडाल असा जितो कियानुर+।12 इन्जोर हे बायि-दादालोरक, माकुन इद पाप स्वभावता इच्चाता अनुसार जिवन जिवेमायो आयकोम
         इदाम मावा कर्तव्य मन्ता। 13 बाक्याकि निमाट पापि मेन्दुलता इच्चाता अनुसार जिवेमायकिट ते हायानाता योग्य दन्ड पुटार
         मति निमाट पवित्र आत्माता द्वारा मेन्दुलता इच्चातुन जिकिकिट+ ते अनन्त जिवन्ते मनकिट। 14 परमेस्वरना आत्माता इच्चा अनुसार ताकान्तोरक ओर लोकुरक परमेस्वरनोर मरि आन्दुरक। 15 बाक्याकि मिकुन पुटता ओर पवित्र आत्मा मिकुन असा दन्ड पुटार इदाम वरहान साटि मिकुन पापता
         दास बनेकेवो मति ओर पवित्र आत्मा मिकुन परमेस्वरना बालपोस मरि बनेकिन्तोर। अदेनते माक
         “हे आब्बा, हे बाबो” इन्जोर इन्तोराट+। 16 माक परमेस्वतोर मरि आन्दोम इन्जोर ओर पवित्र आत्मा मावा आत्मातासंग मिलेमास गवाहि हिन्ता।
         17 अनि माक ओना मरक आन्दोम ते वारिस वने आन्दोम, अनि माक मसिनासंग परमेस्वरनोर वारिस मन्तोम;
         अनि परमेस्वरना महिमाता सहभागि आयाना मन्ता ते ओनासंग दुःखता वने सहभाहि आयिला पहाजे।परमेस्वरनोर मरकनिगा वायवाल मुनेटा काळते दिसार ओद महिमा18 वायार ओद मुनेटा काळते मावागा दिसार ओद महिमाता मुने इद बेराता दुःख अनि पकाय तकलिप बारायि
         हिले इदाम नना समजेमान्तोना। 19 बसके परमेस्वर खरोय आपुना मरक बोरक आन्दुर इद प्रगट किहानुर ओद दिया साटि इद सृष्टि पकाय
         आशाते हर हुळिला आता। 20-21 बाक्याकि सृष्टि परमेस्वर बनेकिता आपुना सोबाता उदेशतुन पुरा किया परो आत; आपुना इच्चाते
         या आपुना बुतोता गलतिते आयो मति परमेस्वरना योजनाता अनुसार अदाम आत+। सृष्टि परमेस्वर बेनेकिता आपुना उदेश पुराकिया परो आतु ते वने उन्दि दिया आपुना नाश
         आयाना शरापताल लेहचियाना पुटिहच परमेस्वरनोर मरकनासंग भाग्यते स्वतन्त्रताता गिरदा कियानुर
         इन्जोर सबोय सृष्टि आशा किन्दु। 22 उन्दि आळ नुनान जनम हियानपा अदेन पकाय नोमुर आन्ता अदाम लेहका इद सबोय सृष्टि पकाय नोमुरुते
         नेन्डवनाह तळपेमास मन्ता इन्जोर माक पुन्तोराट। 23 अनि केवल इद सृष्टि आयो मति परमेस्वरताल मुने वरदान आस पवित्र आत्मातुन पुटता माक वने
         आपुना मेन्दुलतुन पिसान साटि मन्जे ओना बालपोस मरक आयान साटि किलसोर हर हुळसोर मन्तोरोम+। 24 परमेस्वरताल माकुन मुक्ति पुटतु असके माक इद आशा पुटतु। मति माक बोद आशा किन्तोरोम अदेन
         हुळान्तोरोम ते ओद आशा मनो आन्ता। बाक्याकि बोद चिजतुन बोरे हुळिला आतोर अदेना आशा बाक्या
         कियानुर? 25 मति बोद चिजतुन माक हुळोम अदेना स्विकार कियान साटि आशा किन्तोरोम ते हिमते सहेमास ओद
         आशिषसाटि हर हुळसोर मन्तोरोम।26 इद रितिते पवित्र आत्मा वने मावा कमजोरितिगा मदत किन्ता। प्रार्थना बोद रितिते कियाला
         पहाजे इन्जोर माक पुनोम मति माक वळकानपा बोव पोल्लोंग मावा बोलिते पसियला परो ओद कनावेमायाना
         लेंगता द्वारा मावा साटि पवित्र आत्मा विनन्ति किन्ता। 27 मावा सबोय लोकुरा मन्दा इच्चातुन पुन्तोर ओर परमेस्वर पवित्र आत्मा बाताल प्रार्थना किन्तोर
         इन्जोर पुन्तोर बाक्याकि पवित्र आत्मा परमेस्वरना इच्चाता अनुसार परमेस्वरना पवित्र लोकुरक
         साटि विनन्ति किन्तोर।28 अनि परमेस्वरतुन मया किन्तोरक अनि बोर ओना योजनाता अनुसार केयतोर मन्तोर ओर लोकुरक साटि
         सबोय पोल्लोंग मिलेमास भलायितुने उत्पन्न किन्तोर इदाम माक पुन्तोरोम। 29 परमेस्वर मुनेटाल आचतोर ओर लोकुरकुन आपुना मरि येसु मसि पकाय हेलाळ तमोहनिगा सबोयताल
         हजोर तमो आयिर इन्जोर आपुना मरिना स्वरुपता लेहका आयान साटि मुनेटाले ठहरे कितुर। 30 अनि मुनेटाले आचतुर ओर लोकुरकुन ओर केयतुर, अनि ओर केयतुर ओर लोकुरकुन परमेस्वरना येताना
         योग्य बनेकितुर, अनि परमेस्वरना येताना योग्य बनेकितुर ओर लोकुरकुन ओर आपुना महिमा वने
         हितोर।बोवे पोल्लोंग परमेस्वरना मयाताल माकुन लक किया परो31 ते इद सबोय पोल्लोता बारेते माक बाताल इन्काट? परमेस्वर मावा बासा मन्तोर ते मावा विरोद
         ते बोर आय परान्तोर? 32 परमेस्वर आपुना मरिन वने पिसिहच इरोर आस माक सबोय लोकुर साटि बलिदान कियालाय सोपे कितोर
         ते ओर परमेस्वर मावा योजना किता सबोय पोल्लोंग बाक्या माकुन पकायि हेवोर आयनुर बहे? 33 परमेस्वर आचुन आपुना मुने येताना योग्य बने किन्तोर ते बोर ओर लोकुरकुन दोष लावे कियानुर?
         34 पजा बोर ओरकुन दोषि ठहरे किया परान्तोर? इदाम बोरे हिलेर! बाक्याकि येसु मसि मावा साटि
         हातुर। इंगो, ओर हातोरिगाडाल असा जिवेमातुर अनि परमेस्वरना तिन्दान कय बासा उदितोर+ अनि परमेस्वरना मुने मावा साटि विनन्ति वने किन्तोर।35 मसिना मयाताल माकुन बोर अलग कियानुर? बाताल पकाय तकलिप या सन्कट, बाताले तिन्दाना हिले
         या संन्दरांग हिलेंग, दोखा या बोरे हव्काना साटि वरहान्तोर ते वने इदाम बोवे पोल्लोंगते
         येसु मसिना मयाते माकुन अलग किया परोरक।36 “निया कारण सबोय दिया माकुन हायानातुन सोपे किन्तोर,असकान्तोर ओव बेळांग लेहका माकुन ओर समजेमान्तोर+”इन्जोर पवित्र पुस्तकतिगा कोटता मन्ता। 37 ते वने माकुन मया किन्तोर ओर मसिना द्वारा इव सबोय पोल्लोतिगा माक उन्दि हजोर विजयि पुटहिला
         आतोरोम। 38 बाक्याकि हायाना आयो अनि जिवन आयो, स्वरगदूत आयो अनि राज केवाल दुष्टात्मा आयो, वर्तमानता
         अनि भविष्यता बोवे पोल्लोंग आयो, दरतिता पोरोडा अनि दरतिता अडियता बोवे आत्मिक लाव आयो,
         इदाम बोवे सृष्टितुन, 39 मावोर प्रबु येसुनिगा मन्ता परमेस्वरना मयाताल माकुन अलग किया परोर इन्जोर नना खरोय पुन्तोना।

परमेस्वर आपुना योजनाता अनुसार आपुना लोकुरकुन आचान्तोर91 नना मसिना संबन्दते मन्तोना इन्जोर नना खोटाल वळकोन मति खरोय वळकान्तोना। 2 नाकुन पकाय दुःख लागान्ता अनि नावा मन्दुन दरोज तकलिप आन्ता इन्जोर नावा मन्दा विचार
         पवित्र आत्मातासंग उन्दि आस नाकुन गवाहि हिन्ता। 3 बाक्याकि नावोर प्रिय बायि-दादालोरक परमेस्वरताल लक आतोर आपुना वंशतोर लोकुरकुन परमेस्वरना
         हेरे ततान साटि नना मसिहाताल अलग आस परमेस्वरना सराप आयिका इन्जोर वने नना विचार किन्तोना।
         4 ओरक इस्रायेल लोकुरक आन्दुरक अनि परमेस्वर ओरकुन आपुना बालपोस मरक आयान साटि आचतोर। अनि
         ओर बचोन माहान मन्तोर इद ओरकुन तोहतोर अनि ओरासंग करारक कितुर। अनि ओर ओरकुन मूसाना द्वारा
         नियम हिस आरादना बदाम कियाला पहाजे इन्जोर ओरकुन करिहतुर अनि ओरकुन वाचावने हितोर+। 5 अनि ओर अब्रहाम, इसहाक अनि याकुब इदाम पुरकातोरक ओरा बाबो-दादिलोरक मन्तोरक। अनि ओरागागडाले
         मसिहाल मानेय आस जनम आतुर, ओर सबोयनोर परमेस्वर आस सबोयना पोरो राज किन्तोर अनि ओना स्तुति
         सबोय काळते आयिला पहाजे! आमिन।6 मति परमेस्वर हिस मतोर ओद पोल्लो पुरा किया परोर आतुर इदाम आयो। इस्रायेल वंशतोर सबोय
         लोकुरकुन परमेस्वर आचोर। 7 अनि बोर अब्रहामना वंशते जनम आतुर ओरागडाल सबोय लोकुरक अब्रहामनोर खरोय सन्तान वने आयोर;
         मति “केवल इसहाकना पिळिते जनम आयनुर ओरकुने नियोर सन्तान इन्दानुर” इन्जोर परमेस्वर इतोर।
         8 इदेना अर्थ इदाम मन्ता: अब्रहामना पिळिताल जनम आतोरिगाडाल सबोय लोकुरक परमेस्वरनोर सन्तान
         आयोर। मति परमेस्वरना वाचाता अनुसार अब्रहामना पिळिताल जनम आतोर ओरकुने खरोय सन्तानता
         रुपते मानेमातोरक+। 9 बाक्याकि “ठहरेकिता बेरा नना मलस वायका असके सारा उन्दि पेकान जनम हिस मन्दार इन्जोर
         अब्रहामिन परमेस्वर वाचा हिस मतोर+।”10 अचोने आयो ओर पेकाल मावोर पुरकातोर इसहाक मतोर, अनि ओर रिबेकानासंग मरमिंग कितुर अनि
         रिबेका गर्बवति आस जुळवा पेकोरकुन जनम हितु। 11 अनि ओरक पेकोरा जनम आयानाता मुने अनि ओर बारायि खराब गलति कियानाता मुनेय परमेस्वरना
         आचानाता उदेश बोनाय मानेयना बुतोता कारणते आयो मति ओना योजना पुरा कियान साटि ओना इच्चाते
         कारण इदाम आयान साटि, 12 “नियोर हुडलोर मरि हजोर मरिना पोरो राज कियानुर” इन्जोर परमेस्वर अदेन वेहच मतोर+। 13 अनि“नना याकुबिन मया कितान मति एसावितुन स्विकार केवोन”इद वने पवित्र पुस्तकतिगा कोटतोर+।14 ते माक इदेना बारेते बाताल इन्काट? परमेस्वर खरोय न्याय केवोर इदाम माक इन्काट बहे? बसकेय
         आयो! 15 बाक्याकि,“नाकुन बोन दया कियाना इच्चा मन्ता ओनिगा दया कियाका।अनि नाकुन बोन दया कियाना इच्चा मन्ता ओनिगा दया कियाका+”इदाम परमेस्वर मूसान इतुर। 16 इन्जोर साटि मानेयना इच्चाता अनुसार या ओना पकाय कोसिसता द्वारा परमेस्वर ओन आचोर। मति
         दया किन्तोर आपुना इच्चाते अनुसार ओर बोरे मानेयतुन आचान्तोर। 17 “नियागा नावा लाव तोहका अनि इदेना द्वारा दरतितोर सबोय लोकुरक नावा बारेते पुन्दाना साटि
         नना निकुन राजाल बनेकितान” इन्जोर पवित्र पुस्तक मिस्रि देशतोर राजान+ इतुर+। 18 इन्जोर बोन दया कियाना परमेस्वरना इच्चा मन्ता ओन परमेस्वर दया किन्तोर अनि बोना मन कटोर
         कियाना ओना इच्चा मन्ता ओना मन परमेस्वर कटोर किसिन्तोर।परमेस्वरना होंग अनि दया19 इन्जोर परमेस्वर सबोय आयि ओना इच्चाता अनुसार किन्तोर ते पजा ओर माकुन दोष बाक्या हिन्तोर
         इदाम बोराय नाकुन इन परान्तोर? बोरायि ओना इच्चाता विरोदते हन्दिला परोर। 20 मति परमेस्वरतुन विरोद किस उत्तर हेवालोर केवल मानेय निमाट बोर आन्दिट? निमा नाकुन इदाम
         बाक्या बनेकिति इन्जोर उन्दि अळका आपुना बनेकेवालतुन बसकेय पुच्चेमाय परान्ता बहे+? 21 बाक्याकि अळका बनेकेवाल आपुना इच्चाता अनुसार उन्दिय गोला तोळियते उन्दि अळका खास आदरता
         बुतो साटि अनि बोदायि बुतो साटि बनेकियाना अदिकार ओन मन्ता ते इगा बोद आश्चरयता पोल्लो
         मन्ता?22 अदामे परमेस्वर होंग कियाना अनि आपुना लाव तोहाना अदिकार मन्ता। मति परमेस्वरना होंग
         किस बोरकुन नाश कियान साटि आचतोर ओरकुन परमेस्वर दिरजते सहेमास ओर लोकुरकुन दया किन्तोर।
         23 अनि आपुना हजोर महिमातिगा सहभागि बनेकियान साटि परमेस्वर मुनेटाले तयार कितोर लोकुरकुन
         वने ओर बचोन महान मन्तोर इन्जोर तोहान साटि, 24 ओर आचतोर ओरिगा केवल यहुदिलोकुरक आयो मति माक यहुदि आयोर लोकुरक वने मन्तोरोम। 25 अनि“नावोर लोकुरक हिले आसि ओर लोकुरकुन नना आपुना लोकुरक इन्का।अनि नना मुने मया केवोन आन्दान ओर लोकुरकुन इदेक नना मया कियाका+”26 अनि “निमाट नावोर लोकुरक आयविट इन्जोर बगा परमेस्वर ओरकुन इन्ज मतोर अगाय ओरक जिवित परमेस्वरना
         सन्तान इन्दानुरक+”इदाम यहुदि आयोर लोकुरा बारेते परमेस्वरना पोल्लो वेहवाल होशेयाना पुस्तकतिगा इन्तोर।27 अनि “इस्रायेल लोकुरा संख्या समुद्रता वारु इचोन मनि ते वने ओरागडाल हुचुलोर लोकुरे पिसानुरक।28 दुनियाता सबोय लोकुरा न्याय कियाना पोल्लो प्रबु हितोर अद न्यायतुन ओर सान्डेय पुरा कियानुर+”इन्जोर परमेस्वरना पोल्लो वेहवाल यशायाह इस्रायेल लोकुरा बारेते जोरदे इन्तोर।29 अनि “सबोयताल लाव वाले प्रबु मावोर बालकुन मावा साटि इरोर आस मनेर ते माक सदोम अनि अमोरा
         सहेरता लोकुरक लेहका आस मनेरोम+”इन्जोर येरा बारेते परमेस्वरना पोल्लो वेहवाल यशायाह वने मुने इतोर।विस्वासता द्वारा परमेस्वरना मुने येताना योग्य ठहरे माय परान्तोरोम30 ते माक बाताल इन्काट? परमेस्वरना मुने येताना योग्य बनेमायाना कोसिस केवोर यहुदि आयोर
         लोकुरक मसिनिगा विस्वास इरतुरक इन्जोर परमेस्वरना मुने येताना योग्य ठहरे मातुरक। 31 अनि इस्रायेल लोकुरक आपुनतुन परमेस्वरना मुने येताना योग्य ठहरे मायान साटि मूसाना नियमता
         पालन किन्दुरक मति ओरक परमेस्वरना मुने येताना योग्य ठहरे माय परोर आतुरक। 32 इदाम बाक्या आतु? परमेस्वरना मुने येताना योग्य ठहरे मायान साटि मसिनिगा विस्वास कियाना
         ओरा विस्वास हिले आसि। मति नियमता पालन किस परमेस्वरना मुने येताना योग्य ठहरे मायान
         साटि ओरक कोसिस कितुरक। मसिहाल उन्दि कल लेहका मन्तोर। अनि ओनिगा विस्वास कियाना ओरक
         इस्रायेल लोकुरा इच्चा हिले आसि इन्जोर ओद कलतुन कोदोर हिस मुटाना लेहका ओरक आतुरक। 33 अनि“हुळाट! नना येरुसलेमता सियोनतिगा उन्दि कल इरान्तोनाअदेनते पकाय लोकुरक कोदोर हिस ओरक मुटानुरक।अनि अदेनिगा विस्वास कियानुरक ओरक बसकेय लज्जा आयोर आयनुरक+”इन्जोर परमेस्वरना पोल्लोतिगा कोटता मन्ता अदेना अनुसार आतु।

परमेस्वरना पोल्लोतिगा विस्वास कियाकिट ते पिसकिट101 हे बायि-दादालोरक, ओर सबोय इस्रायेल लोकुरा पिसाना आयि इन्जोर नावा पकाय इच्चा अनि ओरा
         साटि परमेस्वरतुन नावा प्रार्थना मन्ता। 2 परमेस्वरतुन गिरदा कियाना ओरा पकाय इच्चा मन्ता मति परमेस्वरतुन खरोय रितिते बदाम गिरदा
         कियाना ओरक पुनोरक इन्जोर नना मिकुन खरोय इन्तोना। 3 परमेस्वर लोकुरकुन बदाम परमेस्वरना मुने येताना योग्य बनेकिन्तोर इन्जोर ओरक पुनोरक।
         अनि आपुना रितिते परमेस्वरना मुने येताना योग्य बनेमायाना कोसिस किन्तोरक इदाम किस ओरक
         परमेस्वरना अधिनते मन्ज ओन मानेमायोर आतुर। 4 अनि मूसाना नियमता द्वारा लोकुरक परमेस्वरना मुने येताना योग्य ठहरे मायाना मसिहा मारिहतुर
         बाक्याकि मसिनिगा विस्वास किस बोरायि परमेस्वरना मुने येताना योग्य बनेमाय परान्तोर।सबोय लोकुरक साटि पिसाना5 अनि मूसाना नियमता पालन किस परमेस्वरना मुने येताना योग्य बनेमायाना इच्चा किन्तोरक ओर
         लोकुरक साटि मूसाल इदाम कोटतोर: “बोरायि नियमता पालन पुरा रितिते किन्तोर ते परमेस्वर
         ओन जिवन हियानुर+।” 6 मति विस्वासता द्वारा परमेस्वरना मुने येताना योग्य बनेमायाना बारेते परमेस्वरना पोल्लो
         इद इन्ता: “मसिहान दरतितिगा ततान साटि ‘बोर स्वरगतिगा दायनुर?’ ” 7 “या ‘हातोरिगाडाल जिवेकिहिस मसिन पोरो ततान साटि दरतिता अडिय बगा हातोर लोकुरक मन्तोरक
         अगा बोर दायनुर इदाम निमाट आपुना मन्दिगा विचार केमाट+।’ ” 8 मति“परमेस्वरना पोल्लो निया हेरेय मन्ता अदेना बारेते निमाट वळकिन्तोरिट अनि इद निया मन्दिगा
         मन्ता”इन्जोर परमेस्वरना पोल्लो इन्ता। इदाम विस्वासता बारेते पोल्लो मन्ता ओद माक वेहान्तोरोम।
         9 “येसुये प्रबु आन्दुर” इन्जोर निमा आपुना टोडिते स्विकार किस परमेस्वर ओन हातोरिगाडाल
         असा जिवेहकितोर इन्जोर निमा आपुना मन्दिगा विस्वास किन्तोन ते निया पिसाना आयार इन्जोर
         परमेस्वरना पोल्लो मन्ता। 10 बाक्याकि पुरा मन्दे बोर इद विस्वास किन्तोर ओने परमेस्वर आपुना मुने येताना योग्य ठहरे
         किन्तोर अनि बोर अदेन आपुना टोडिते स्विकार किन्तोर ओने पिसानुर। 11 “बोर आयि ओनिगा विस्वास इरानुर ते ओर बसकेय लज्जा आयोर आयनुर”++ इन्जोर पवित्र पुस्तकतिगा वेहिन्ता। 12 इद पोल्लो सबोय लोकुरक साटि मन्ता यहुदि अनि यहुदि आयोर लोकुरकनिगा बोदे भेद हिले बाक्याकि
         सबोय लोकुरा प्रबु वरोरे मन्तोर। अनि आपुना मदत साटि ओना पोरोयते प्रार्थना किन्तोर ओरकुन
         प्रबु पकाय आशिरवाद हिन्तोर। 13 बाक्याकि “बोर आयि प्रबुना पोरोय येतानुर ओर पिसानुर+” इदाम वने पवित्र पुस्तकतिगा कोटता मन्ता।येसु मसिना बारेते सोबाता पोल्लो वेहाना जरुरि14 मति प्रबुनिगा विस्वास केवोरक ते ओरक बदाम प्रार्थना कियानुरक? अनि ओना बारेते बसकेय
         केन्जोरक ते ओरक ओनिगा बदाम विस्वास इरानुर? अनि ओना बारेते बोरे वेहोर ते ओरक बदाम ओना
         बारेते केन्जानुरक? 15 अनि बोरे ओरा हेरे बोने लोहोर ते बदाम बोरायि हन्जुन ओरकुन प्रचार कियानुर? “येसु मसिना
         बारेता सोबाता पोल्लो वेहान साटि लोहतोर लोकुरा वायाना बचोन गिरदाता पोल्लो मन्ता+” इन्जोर पवित्र पुस्तकतिगा कोटता मन्ता।16 मति सबोय इस्रायेल लोकुरक येसु मसिना बारेते सोबाता पोल्लोतुन स्विकार केवोरक बाक्याकि
         “हे प्रबु मावा वेहता येसु मसिना बारेते सोबाता पोल्लोतिगा बोर विस्वास कितुरक+?” इन्जोर परमेस्वरना पोल्लो वेहवाल यशायाह इन्तोर। 17 इन्जोर विस्वास येसु मसिना बारेते केन्जानाते उत्पन्न आन्ता अनि बोरायि मसिना बारेते
         वेहान्तोरक असके लोकुरक मसिना बारेता सोबाता पोल्लो केन्जान्तोरक। 18 मति बाताल ओरक इस्रायेल लोकुरक येसु मसिना बारेते सोबाता पोल्लोतुन केन्जोरक इदाम नना
         पुच्चेमान्तोना। ओरक जरुर केन्जतोरक बाक्याकि“ओर वेहता पोल्लो सबोय दरतितिगा प्रचार कितोर।अनि ओरा पोल्लो दुनियाता नालुंग आस बासा फयलेमाता+”इन्जोर पवित्र पुस्तकतिगा कोटता मन्ता। 19 बाताल ओरक इस्रायेल लोकुरक ओद पोल्लोतुन समजेमायोर आन्दुर इन्जोर नना असा पुच्चेमान्तोना।
         इंगो! ओरक जरुर समजेमान्दुरक बाक्याकि“नावोर लोकुरक आयोरक ओर लोकुरा द्वारा इस्रायेल लोकुरकुन हेवा आयहिनुरअनि बोर परमेस्वरना बारेते बारायि पुनोरक ओरा द्वारा इस्रायेल लोकुरक पकाय होंग आयहिनुरक++”इन्जोर मूसाना पुस्तकतिगा परमेस्वर इन्तोर। 20 अनि पजा,“नाकुन पळकोर आन्दुरक ओर लोकुरकुन नना मिलेमातान;अनि नाकुन पुचेवने मायोर आन्दुरक ओर लोकुरकुन नना प्रगट कितान+”इन्जोर परमेस्वरना पोल्लो वेहवाल यशायाह पकाय हिमते इन्तोर। 21 मति“नावा आग्यातुन मानेमायोर अनि नावा विरोद किन्तोरक ओर लोकुरकुन स्विकार कियान साटि दरोज
         नना आपुना कयक मुने कितान+”इन्जोर इस्रायेल लोकुरा बारेते परमेस्वरना पोल्लो इन्ता।

इस्रायेल लोकुरकुन परमेस्वरना दया111 ते बाताल परमेस्वर आपुना इस्रायेल लोकुरकुन तासितुर इन्जोर नना पुच्चेमान्तोना। बसकेय
         आयो! बाक्याकि नना वने इस्रायेल लोकुरकनिगेडाल, अब्रहामना पिळिताल बिन्यामिना वंशताल
         मन्तोना+। 2 परमेस्वर पहलेटाले आचतोर ओर इस्रायेल लोकुरकुन ओर तासिवोर। परमेस्वरना पोल्लो वेहवाल
         एलियालना बारेते पवित्र पुस्तकतिगा बाताल कोटता मन्ता इन्जोर निमाट पुन्तोरिट? 3 ओर एलियाल इस्रायेल लोकुरा विरोदते, “हे प्रबु ओरक नियोर परमेस्वरना पोल्लो वेहवालोरकुन
         हव्कतुरक। अनि निया आरादना कियान साटि दोहच मतांग ओव वेदिहकुन नाश कितुरक। ओरागडाल नना
         वरोरे पिस्तोना अनि ओरक नाकुन वने हव्काना कोसिस कियाला आतोरक+” इन्जोर परमेस्वरतुन विनन्ति कितोर। 4 मति परमेस्वर ओन बाताल उत्तर हितुर? “बाल पोरोयता पेनता मुने आरादना केवोरक इदाम सात
         हजार लोकुरकुन नावा साटि नना पिसिहिच इरतोना+” इन्जोर परमेस्वर उत्तर हितुर। 5 अनि इदामे नेन्ड वने मन्ता परमेस्वर आपुनोर यहुदिलोकुरकुन दया किस हुचुलोर लोकुरकुन आचुन
         इरतोर अदामे इदेकवनाह हुचुलोर लोकुरक परमेस्वरनिगा विस्वास इरान्तोरक। 6 अनि ओरा बोदायि सोबाय बुतोता कारणते आयो मति ओरकुन दया किस परमेस्वर ओरकुन आचतोर; ओरा
         बुतोता कारणते ओरकुन आच मनेर ते ओना दया बेकार मन्ता।7 ते बाताल आतु? इस्रायेल लोकुरक परमेस्वरना मुने येताना योग्य आयाना कोसिस किन्दुरक मति
         ओरक आय परोरक। मति परमेस्वर आचतोर ओर लोकुरक परमेस्वरना मुने येताना योग्य बनेमान्तोरक
         अनि पिसतोर सबोय लोकुरा मन्दुन कटोर बनेकितोर। 8 अनि ओरकुन परमेस्वरना पोल्लोता अनुसार अदाम आतु:“परमेस्वर ओरकुन होचहान लेहका कितुरइन्जोर ओरक बाताले समजेमाय परोरक।अनि कोन्डांग मन्ज वने ओरक हुळिला परोरकअनि कविंग मन्ज वने ओरक केन्जिला परोरक अनि इदेकवनाह इदामे आयिला आता+”इदाम परमेस्वरना पोल्लोतिगा कोटता मन्ता। 9 अनि दावुद राजाल वने इन्तोर:“ओरा जेवन किस गिरदा कियानाय ओरा साटि जालि अनि फासा बनेमायिअनि ओरा आशिरवादे ओरकुन अडिय मुटाना कारण बनेमायि। अनि ओरक बोद किन्तोरक अदेन साटि ओरकुन
         दन्ड पुटि;10 अनि ओरांग कोन्डांग आन्दराल आस ओरकुन बारायि दिसमाकि;अनि ओरक पकाय वजा ताहान्तोरक इन्जोर ओरा मुरसुल दरोज वकि+”इदाम दावुद राजाल वने इन्तोर।यहुदि आयोर लोकुरक वने पिसानुर11 ते ओरक कोदोर हिस अडिय अरतुरक अनि बसकेय तेदिला परोरक इदाम आन्ता बहे इन्जोर नना पुच्चेमान्तोना।
         बसकेय आयो! मति ओरक परमेस्वरना आग्या मानेमायोर इन्जोर परमेस्वर यहुदि आयोर लोकुरकुन
         पिसितुर, इदेनते यहुदिलोकुरकुन हेवा आयि।12 अनि परमेस्वर ओरा साटि इरस मतोर ओद पिसाना ओरक स्विकार केवोर इन्जोर दुनियाता सबोय यहुदि
         आयोर लोकुरकुन ओद आशिष पुटतु ते पजा ओरक यहुदि लोकुरक परमेस्वरना पिसानातुन स्विकार कियानुर
         ते ओरा द्वारा दुनियाता लोकुरकुन पकाय आशिष पुटार।13 इदेक नना यहुदि आयविट मिकुन इन्तोना बाक्याकि निमाट यहुदि आयोर लोकुरक साटि परमेस्वर
         नाकुन लोहतोर, 14 बदामे आयि निमाट यहुदि आयोर लोकुरकुन हुळस नावोर आपुनोर यहुदिलोकुरकुन हेवा आयिला पहाजे
         अनि अदाम ओरागडाल हुचुलोर लोकुरा पिसाना आयिला पहाजे इन्जोर नना आपुना सेवातुन पकाय मह्त्वाता
         मानेमान्तोना। 15 बाक्याकि परमेस्वर यहुदिलोकुरकुन स्विकार केवोर असके परमेस्वरताल लक मतोरक ओर यहुदि आयोर
         लोकुरक परमेस्वरनासंग सोबाय संबन्द बनेमात। इन्जोर यहुदिलोकुरक परमेस्वरिन स्विकार कियानुरक
         ते ओरक हातोरिगाडाल जिवेमास तेदान्तोर ओरा लेहका आयनुर। 16 अनि परमेस्वरतुन मावा भेट हिता पहलेटा भाग पवित्र मन्ता ते ओद पिस्ता भाग वने पवित्र
         मन्ता; अनि बोदायि मराता हिरक सोबाय मन्तांग ते ओद मराता कोहक वने सोबाय मन्तांग+।17 यहुदिलोकुरक इदाम जयतुन मरा लेहका मन्तोरक+ ओरकुन सोबाय कायांग हियान साटि परमेस्वर आपुनास उरसतोर अनि संभाले कियाला आतोर। मति
         आपुनास केळातिगा मोळियान्ता ओद मरा लेहका निमाट यहुदि आयोर लोकुरक मन्तोरिट। इदेक परमेस्वर
         उरसता मराता हुचुक कोहक कदियतोर अनि केळाता मराता कोहक लेहका मन्तोरिट मिकुन परमेस्वर
         उरसता मरातिगा कलम किस जोळेकितोर इन्जोर निमाट वने हिरकतासंग जोळेमातोरिट अनि मिकुन वने
         ओव हिरकताल लाव पुटान्ता। 18 सोबाय कोहकुन कदियस मिकुन ओदे मरातिगा कलम कितोर ते निमाट घमन्ड केमाट अनि निमाट घमन्ड
         किन्तोरिट ते निमाट हिरकुन संभाले केविट मति हिरक मिकुन संभाले किन्तांग इन्जोर आटवन
         इराट। 19 “मराता बोद खरोय कोहक मन्तांग अवेहकुन कदियस नाकुन कलम लेहका जोळेकितोर” इन्जोर निमाट
         वेहकिट। 20 इद खरोय मन्ता। ओर यहुदिलोकुरक मसिनिगा विस्वास इरोरक इन्जोर ओरकुन कदियस वाटतोर मति
         निमाट विस्वास इरतिट इन्जोर मिकुन जोळे किस कलम कितोर इन्जोर निमाट घमन्ड केमाट। मति
         वरियसोर मन्ट। 21 बाक्याकि परमेस्वर खरोय कोहकुन तासितोर ते निकुन वने ओर तासिया परान्तोर।22 इन्जोर निमाट केवल परमेस्वरना दयातुने हुळमाट मति ओना कटोर स्वभावतुन वने हुळाट। अनि
         बोर ओन मानेमायोर ओरा साटि ओर पकाय कटोर मन्तोर। मति निमाट ओना विस्वासते मनकिट ते मिकुन
         ओर दया किन्तोर, आयो ते मिकुन वने ओव कोहक लेहका कदियनुर। 23 अनि ओरक इस्रायेल लोकुरक असा विस्वास कियाला लाकतुर ते ओरकुन वने कलम किस मरातिगा जोळेकियानुर
         बाक्याकि परमेस्वर ओरकुन असा कलम किस जोळेकिया परान्तोर। 24 अनि निमाट स्वभावते जयतुन पोरोयता केळा मराता कोहक लेहका मतोरिट मति परमेस्वर मिकुन कदियस
         जयतुन पोरोयता सोबाता मरातुन कलम किस जोळेकितोर। इदाम किस बोद आयिला आयो पहाजे ओद पोल्लो
         परमेस्वर कितुर ते सोबाता जयतुन मराता बचोक कोहकुन परमेस्वर मुनेय कदिस मतोर अवेहकुन
         असा ओदे मरातिगा कलम किस जोळेकिया परान्तोर।परमेस्वरना दया सबोय लोकुरक साटि मन्ता25 हे नावोर बायि-दादालोरक, निमाट आपुनतुन हुश्यार समजेमायमाट इन्जोर निमाट परमेस्वरना द्वारा
         मकिहता रहस्यता पोल्लो पुन्ट इदाम नावा इच्चा मन्ता। अनि इस्रायेलतोर हुचुलोर लोकुरा
         मन कटोर आता। मति इद कटोर मन दरोज साटि हिले अनि बचोक यहुदि आयोर लोकुरकुन परमेस्वर आचतोरक
         ओरक सबोय लोकुरक परमेस्वरना हेरे वायनुर। अदेना पजा ओरा कटोर मन बदलेमायार इन्जोर परमेस्वरना
         द्वारा इदेकवनाह मकिहता रहस्य पोल्लो मन्ता। 26 अनि इद रितिते सबोय इस्रायेल लोकुरा पिसाना परमेस्वर कियानुर बाक्याकि“पिसियवाल सियोनताल वायनुर अनि ओरक याकुबना पिळिता लोकुरनिकेडाल ओरा सबोय खराब बुतोतुन
         लक कियानुर+।27 अनि नना ओर लोकुरा पापतुन मापि किसिका असके इद नना ओरक लोकुरासंग कियाना करार मन्दार+”इदाम पवित्र पुस्तकतिगा कोटता मन्ता।28 अनि ओरक इस्रायेल लोकुरक सुसमाचारतुन स्विकार केवोरक इन्जोर ओरक परमेस्वरना दुश्मन बनेमातोरक,
         अनि इद निमाट इस्रायेल आयोर लोकुरा फायदासाटिय मन्ता। मति परमेस्वर ओरकुन मया किन्तोर
         बाक्याकि परमेस्वर इस्रायेल लोकुरा आजि-दादा लोरकुन वाचा हिस मतोर इन्जोर ओरक इस्रायेल
         लोकुरकुन परमेस्वर आचतोर। 29 परमेस्वर आचुन वरदान हिन्तोर ओर लोकुरा बारेते ओर बसकेय आपुना मन बदले केवोर। 30 निमाट मुने परमेस्वरना आग्यातुन मानेमायवि आन्दिट मति इदेक ओरक इस्रायेल लोकुरक परमेस्वरना
         आग्यातुन स्विकार केवोरक इन्जोर निमाट यहुद आयोर लोकुरकुन परमेस्वरना दया पुटता अदामे,
         31 मिकुन बदाम दया आता अदामे ओरकुन वने उन्दि दिया दया आयार इन्जोर ओरक इदेक ओना आग्या मानेमायोर।
         32 परमेस्वर उन्दि दिया सबोय लोकुरकुन आपुना दया किया परिर इन्जोर सबोय लोकुरकुन आपुना आग्या
         मानेमायोर इदाम सन्दि हितोर।परमेस्वरना स्तुति33 वा! वा! परमेस्वर ओना दन, बुद्धि अनि ग्यानते बाताल आयि कितोर ओद बोने समजेमायो!अनि ओना बुतो कियाना रितितुन वने बोरे समजेमाय परोर+!34 बाक्याकि “प्रबुना मन्दा विचारतुन बोर समजेमातोर?अनि बोर ओन सल्ला हिया परान्तोरक+?35 अनि बोरे परमेस्वरिन मुने बाताले हितोर अदेना बदला परमेस्वर ओन हिया लागार बहे+?”इदाम पवित्र पुस्तकतिगा कोटता मन्ता। 36 बाक्याकि ओरे सबोय आयि बनेकितोर अनि ओनाय द्वारा सबोय आयि आन्ता। अनि सबोय आयि ओनाय मन्ता।
         सबोय काळते ओना हजोर आदर आसोर मनि। आमिन+।

निमाट आपुना जिवन परमेस्वरना सेवा साटि सोपेकिम्ट121 ते नावोर बायि-दादालोरक, परमेस्वर मावा सबोयलोरकुन दया कितोर इन्जोर निमाट आपुना जिवनतुन
         उन्दि बलिदान लेहका परमेस्वरतुन सबोय रितिते सोपे किस परमेस्वर साटि पवित्र अनि गिरदा
         आयार इदाम जिवन जिवेमाम्ट। इदे परमेस्वरना आरादना कियाना मिया खरोय रिति मन्ता इन्जोर
         नना मिकुन विनन्ति किन्तोना। 2 अनि निमाट इद सन्सारता लोकुरक लेहका बनेमायमाट मति परमेस्वरतुन मिया मन्दुन बदले किया
         हिम्ट। अनि ओर मिकुन पुनाल मानेय बनेकियानुर असके परमेस्वर साटि सोबाय अनि ओना गिरदा
         कियाना बुतो बाताल मन्ता इन्जोर मिया बारेता ओना सबोय इच्चातुन मिकुन समजेमायार।3 परमेस्वर नाकुन दयाकिस मिया साटि लोहतोर इन्जोर नना निमाट सबोय लोकुरकुन इन्तोना, निमाट
         आपुनतुन खरोय रितिते समजेमाम्ट मन्जे निमाट बचोन लायक मन्तोरिट अदेनताल आपुना हजोरपण
         तोहमाट। मति परमेस्वर सबोय लोकुरकुन बचोन विस्वास हितोर अदेना अनुसार आपुनतुन समजेमाम्ट।
         4 माक सबोय लोकुरा आप आपुना उन्दिय मेन्दुल मन्ता अनि मेन्दुलता अलग अलग भाग मन्तांग अनि
         ओव सबोय भागता बुतो अलग अलग मन्ता+। 5 अदामे माक सबोय विस्वासि लोकुरक अलग अलग लोकुरक मन्तोरोम मति मसिना संबन्दते मसिहा माकुन
         उन्दि कितुर इन्जोर माक सबोय लोकुरक उन्दि मेन्दुल लेहका मन्तोरोम। अनि सबोय लोकुरक ओद
         मेन्दुलता अलग अलग भाग मन्तोरक अनि सबोय भागता वरोर दुसरोनासंग संबन्द मन्ता। 6 अनि परमेस्वर माकुन दयाकिस अलग अलग प्रकारता वरदान हितोर। इन्जोर बोरकुन परमेस्वरना पोल्लो
         वेहाना वरदान पुटता ओर आपुनतुन पुटता विस्वासतासंग परमेस्वरना पोल्लो वेहिर+। 7 अनि बोनाय वरोर दुसरोना सेवा कियाना वरदान पुटता ते ओर दुसरोन सोबाय सेवाकिसोर मनिर।
         अनि बोने करहाना वरदान पुटता ते ओर सोबाय करहिचोर मनिर।8 अनि बोने हिमत हियाना वरदान पुटता ते दुसरो लोकुरकुन हिमत हिसोर मनिर। अनि बोने दान दरम
         कियाना वरदान पुटता ते ओर दुसरो लोकुरकुन उदारताते दान दरम किसोर मनिर, अनि बोने ताकिहवाल
         आयाना वरदान पुटता ते ओर आपुना बुतो गिरदाते केविर। अनि बोने दया कियाना वरदान पुटता
         ते ओर गिरदाते दया किसोर मनिर। 9 निमाट वरोर दुसरोन खरोय मन्दे मया किम्ट। खराब बुतोतुन विरोद किम्ट अनि सोबाय बुतोतुन
         गिरदाते किसोर मन्ट। 10 निमाट वरोन दुसरोन हेलाळ तमोना लेहका मया किसोर मन्ट अनि आपुनताल दुसरोन पकाय महत्वतोर
         समजेमास ओरा आदर किम्ट। 11 निमाट हलकायिते पुरा मन्दे प्रबुना सेवा किसोर मन्ट। 12 निमाट आपुना आशाता बारेते गिरदा किम्ट अनि मिकुन सन्कट वायार असके हिमते मन्ट। अनि दरोज
         प्रार्थना किसोर मन्ट। 13 अनि विस्वासि लोकुरकुन बोदायि जरुरत मन्ता ओरकुन मदत किम्ट अनि वरताहना स्वागत कियान
         साटि पकाय गिरदाते मन्ट।14 अनि मिकुन विरोद किन्तोर ओर लोकुरकुन सरापित केमाट ओरकुन आशिष पुटि इन्जोर परमेस्वरतुन
         प्रार्थना किम्ट+। 15 अनि बोर गिरदा आतोरक ओरासंग निमाट वने गिरदा आम्ट अनि बोर दुःखि मन्तोर ओरा दुःखतिगा
         निमाट वने संगत आम्ट+। 16 निमाट सबोय लोकुरासंग सोबाय संबन्द इराट, घमन्ड केमाट अनि दुसरो लोकुरक हुडलोर समजेमान्तोरक
         इदाम सबोय लोकुरासंग निमाट सोबाय संबन्द इराट, अनि केवल आपुनतुने बुद्धिमान समजेमायमाट।17 बोर मिकुन खराब किन्तोरक ओना वने खराब किस निमाट बदला येतमाट। अनि सबोय लोकुरा मुने बोद
         सोबाय मन्ता अदेने कियाना कोसिस किम्ट। 18 मिया द्वारा बचोन आय परान्ता अचोन सबोय लोकुरासंग शान्तिते मन्ट। 19 हे नावोर प्रिय बायि-दादालोरक, बोरायि मिया विरोद बाताले कितुर ते निमाट आपुनास अदेना
         बदला येतमाट मति परमेस्वरिन अदेना बदला येतिला हिम्ट बाक्याकि “बदला येताना नावा बुतो
         मन्ता। अनि नना अदेना बदला हियाका+” इन्जोर प्रबुना पोल्लोतिगा कोटता मन्ता। 20 मति“मिवोर दुश्मनतुन करवस मन्दार ते ओन तिन्दा हिम्टअनि ओन एर उन्दवस मन्दार ते ओन एर उहाट।बाक्याकि इदाम कियाकिट ते ओर लज्जा आयनुर+”इदाम परमेस्वरना पोल्लोतिगा कोटता मन्ता।21 अनि मिया विरुद बोरे गलति किन्तोर ते ओना साटि गलति किस बदला येतमाट बाक्याकि निमाट इदाम
         किन्तोरिट ते गलति मियागा विजयि आन्ता, मति निमाट सोबाय बुतो किस ओरा खराब बुतोता पोरो
         विजय आम्ट।

सबोय अदिकारि लोकुरा आदर किम्ट131 सबोय विस्वासि लोकुरक आपुना सरकारता मुक्य अदिकारिना अधिनते मन्दिला पहाजे बाक्याकि ओर
         अदिकारिलोकुरकुन परमेस्वरे अदिकार हितोर। सबोय अदिकार परमेस्वरनिकेडाले मन्ता अनि ओरकुन
         परमेस्वरे आचतोर। 2 इन्जोर सरकारि अदिकारिना आग्याता पालन केवोर ओर परमेस्वर बनेहकिता आग्याता विरोद किन्तोर
         अनि बोर इदाम विरोद किन्तोर ओन परमेस्वरताल पका दन्ड पुटार। 3 अनि सोबाय बुतो किन्तोरक ओर लोकुरक अदिकारिलोकुरकुन वरियाना जरुरि हिले मति बोर खराब
         बुतो किन्तोरक ओरके वरियान्तोरक। इन्जोर निमाट अदिकारिलोकुरकुन वरियाना इच्चा केविट ते
         सोबाय बुतो किसोर मन्ट असके ओरक मिया स्तुति कियानुरक। 4 बाक्याकि मिया भलाकियान साटि परमेस्वर ओरकुन सेवकता रुपते आच इरतोर। मति निमाट खराब बुतो
         कियाकिट ते ओरकुन वरियाट बाक्याकि मिकुन दन्ड हियानाता अदिकार ओरा कयदे हिता मन्ता। अनि
         खराब बुतो किन्तोर ओरकुन दन्ड हियान साटिय परमेस्वर ओरकुन आच इरतोर। 5 इन्जोर निमाट ओरा अधिनताते मन्दिला पहाजे। केवल दन्डता वरेते आयो मति मिया अन्तकरणता
         कारणते इदाम कियाला पहाजे। 6 इन्जोर निमाट अदिकारिलोकुरकुन टाक्स वने हियाला पहाजे बाक्याकि परमेस्वर ओरकुन हितोर
         ओद बुतो ओरक परमेस्वरना सेवक लोकुरक लेहका पुरा किन्तोर+। 7 अनि ओरक अदिकारिलोकुरकुन बोद हियाना मन्ता ओद हिम्ट। बोन टाक्स हियाना मन्ता ओन टाक्स
         हिम्ट, बोन महसुल हियाना मन्ता ओन महसुल हिम्ट, बोन वरियाना मन्ता ओन वरियाट बोना आदर
         कियाला पहाजे ओना आदर किम्ट।निमाट वरोर दुसरोन मयाकिम्ट8 निमाट वरोर दुसरोनासंग बोदायि पोल्लोते करजदार आयमाट मति केवल मया कियानातिगा करजदार
         बनेमाम्ट। बोर दुसरोन मया किन्तोर ओरे परमेस्वरना सबोय नियमता पालन किन्तोर। 9 बाक्याकि व्यभिचार केमाट, हव्कमाट, कलाना बुतो केमाट, लालुच इरमाट इदाम दुसरो सबोय नियम
         “बदाम आपुनतुन मया किन्दोम अदामे आपुना हेरेटोरकुन वने मया किम्ट” इन्जोर ओद आग्यातिगा
         कलयिन्ता+। 10 दुसरोन मया किन्तोर ओर आपुना गोतियान खराब बसकेय केवोर। इन्जोर मया कियाना मन्जे परमेस्वरना
         सबोय नियमता पालन कियाना मन्ता।11 अनि माक बोद काळदे जिवेमायिला आतोराट अदेन पुन्ज नना मिकुन वेहता ओदे पोल्लो किसोर मन्ट।
         अनि बोर हुन्जताप मन्तोर ओरा तेदाना बेरा वाता बाक्याकि माक पुटता पिसाना पुरा आयाना
         ओद बेरा माक मसिनिगा विस्वास किता ओद बेराताल इदेक पकायि हेरे अवता। 12 इदेक नरका मारार अनि दरोजता दियाता ओद वेळिचि पसियवाल मन्ता इन्जोर पापता अन्दकारतिगा
         लोकुरक बोद खराब बुतो किन्तोरक ओव सबोयतुन माक तासियाला पहाजे। अनि बदाम वरोर सयनिक हत्यार
         पयस तयार मन्तोर अदामे माक वने खराब बुतोता विरुद दियाता वेळिचितिगा सोबाय बुतो कियान
         साटि तयार मन्दिला पहाजे+। 13 अनि लोकुरक दियाता वेळिचितिगा बदाम सोबाय बुतो किस जिवे मान्तोर अदामे माक वने सोबाय
         बुतो किस जिवेमायिला पहाजे। माकुन जेवेकियाना साटि केयानातिगा हन्जुन दाळंगो उन्जुन गलति
         रितिता गिरदाते मन्दाना आयो, अनि व्यभिचार किस खराब जिवन जिवे मायमाट। अनि माक दुसरोन
         हेवा किस वाहचमाट। 14 मति बदाम प्रबु येसु मसिना जिवन मता अदामे जिवन निमाट वने जिवेमाम्ट। अनि आपुना मेन्दुलता
         पाप स्वभावता इच्चातुन पुरा कियाना कोसिस केमाट।

निमाट दुसरो लोकुरा न्याय केमाट141 हे मावोर बायि-दादालोरक, मियागाडाल बोरे विस्वासते कमजोर मन्तोर ते वने ओन येताट मति
         बोनाय मनतिगा मावाताल बाताले अलग विचार मन्ता ते अदेना बारेते निमाट न्याय केमाट+। 2 बाक्याकि हुचुलोर विस्वासि लोकुरक सबोय चिज तिन्दानातिगा विस्वास इरान्तोरक मति बोर विस्वासतिगा
         कमजोर मन्तोरक ओरक केवल भाजिपाला तिन्दानातिगा विस्वास इरान्तोर। 3 अनि बोर सबोय चिज तिन्तोरक ओरक हविंग तिनोरक ओराताल आपुनतुन हजोर समजेमायमाकिर, अनि हविंग
         तिनोरक मति केवल भाजिपाला तिन्तोरक ओरक हविंग तिनवालिन दोष लावे केमाकिर। बाक्याकि परमेस्वर
         ओरकुन स्विकार कितोर। 4 अनि परमेस्वर ओरा मालकाल मन्तोर अनि ओरक परमेस्वरना सेवक मन्तोरक इन्जोर दुसरोना सेवकिन
         दोष लावे केवालोर निमाट बोर आन्दिट? इदाम न्याय कियाना अदिकार मिकुन हिले। बाक्याकि ओरक
         दोषि मन्तोर या हिलेर, अनि बोद कियाला पहाजे ओरक किन्तोरक या केवोर इद न्याय कियाना अदिकार
         ओरा मालकान मन्ता। अनि प्रबु ओरकुन येताना योग्य ठहरे किन्तोर।5 हुचुलोर लोकुरक उन्दि दियातुन दुसरो दियाताल सोबाय मानेमान्तोरक मति असा हुचुलोर लोकुरक
         सबोय दियातुन उन्दि लेहकाय मानेमान्तोरक इन्जोर इदेना बारेता आपुना विस्वासते निमाट शंका
         केमाट अनि आप आपुना विस्वासते पका आस मन्ट। 6 बोदे दियातुन दुसरो दियाताल सोबाय मानेमान्तोरक ओरक प्रबुन आदर हियान साटि मानेमान्तोरक।
         अदामे सबोय आयि तिन्तोर ओर वने प्रबुन आदर हियान साटि तिन्तोरक। बाक्याकि ओर बातांग आयि
         तिन्तोरक अदेन साटि परमेस्वरना धन्यवाद किन्तोरोम। अदामे बोरे हविंग तिनोरक ओर वने प्रबुन
         आदर कियान साटि तिनोरक अनि ओर वने परमेस्वरना धन्यवाद किन्तोरक। 7 बाक्याकि मावानिगाडाल बोरे आपुन साटि जिवेमायोर अनि आपुन साटि हायोर। 8 बाक्याकि माक जिवित मन्तोरोम ते प्रबुन आदर हियान साटि जिवित मन्तोरोम अनि हान्तोरोम
         ते वने प्रबुन आदर हियान साटि हान्तोरोम इन्जोर माक जिवेमायिकाट या हायकाट माक प्रबुनोरेय
         मन्तोरोम।9 मसि हातोरक अनि जिवित लोकुरा प्रबु आयिर इन्जोर ओर हातुर अनि असा वने जिवेमातोर। 10 इदाम मन्ता ते निमा आपुना तमोन बाक्या दोष लावे किन्तोन या निमा आपुना तमोन बाक्या तुच्च
         समजेमान्तोन? बाक्याकि माक सबोय लोकुरकुन परमेस्वरना मुने न्याय साटि नित लागार+। 11 परमेस्वरना पोल्लोतिगा कोटता मन्ता:“नना जिवित मन्तोना इन्जोर सबोय लोकुरक नावा मुने मिन्डांग टेकेकिस नना परमेस्वर आन्दानइदाम सबोय लोकुरक कबुल किस आरादना कियानुरक इन्जोर प्रबु इन्तोर+।”12 इन्जोर मावानिगाडाल सबोय लोकुरकुन आप आपुना हिसाब परमेस्वरतुन हियालागार।तिन्दाना उन्डानाता द्वारा वरोन दुसरोन न्याय केमाट13 इन्जोर माक वरोन दुसरोन असा दोष लावे केमाट। अनि इदाम किस माक दुसरो विस्वासि लोकुरा
         विस्वास नाश किस ओर पाप कियाना कारण बनेमायमाट इन्जोर निश्चय किम्ट। 14 सबोय चिजक तिन्दान साटि सोबाय मन्ता इन्जोर प्रबु येसुनिगा विस्वास किता द्वारा नाकुन
         बराबर समजेमाता। मति बोरे बोदे चिज तिन्दान साटि अशुद्ध मन्ता इदाम समजेमान्तोर ते ओना
         साटि ओद चिज अशुद्धेय मन्ता। 15 नियोर बायहि या दादालोरक निया जेवनता कारण दुःखि मन्दानुर ते ओनासंग निया संबन्द मयाता
         अनुसार आयो। निमा तिन्दाना द्वारा बोनाय विस्वासता नाश केमा बाक्याकि ओना साटि वने मसिहा
         आपुना जिवा हितोर। 16 इन्जोर मिया साटि सोबाय मन्ता मति अदेना द्वारा दुसरो लोकुरक निकुन निन्दा किन्तोर अदाम
         बुतो केमाट। 17 बाक्याकि परमेस्वरना राज्य तिन्दान उन्डानातिगा आयो मति सबोयनासंग पवित्र आत्माता द्वारा
         पुटता शान्तिते अनि गिरदाते परमेस्वरतुन गिरिदा आन्ता इदाम बुतो किसोर जिवन जिवे मायिर
         ते परमेस्वर मावा जिवनतिगा राज्य कियानुर। 18 अनि बोर आयि इदाम जिवन जिवेमास मसिना सेवा किन्तोरक ओनाताल परमेस्वर गिरदा आन्तोर अनि
         सबोय लोकुरक ओन मान हिन्तोरक।19 इन्जोर माक दरोज वरोर दुसरोनासंग शान्तिते मन्दान साटि कोसिस कियाला पहाजे अनि वरोर दुसरोना
         विस्वासतिगा मजबुत बनेमायान साटि मदत कियाला पहाजे। 20 अनि मिया तिन्दाना उन्डाना इच्चाता कारणते निमाट परमेस्वरना बुतोतुन नाश केमाट। सबोय
         तिन्दाना चिज तिन्दान साटि सोबाय मन्ता। मति मिया तिन्दानाता द्वारा दुसरो लोकुरा विस्वासता
         रुकावट आयाना कारण आयाना ते ओद चिज तिन्दाना उचित हिले। 21 हविंग तिन्दाना, दाळंगो उन्डाना इदाम दुसरो विस्वासि लोकुरा विस्वासतुन नाश किन्ता बोदे
         बुतो निमाट केमाट।22 इव पोल्लोता बारेते बाताले निमाट विस्वास किन्तोरिट अदेन मिया मन्दिगा अनि परमेस्वरना
         हेरे खरोय मन्दिला हिम्ट। हुचुलोर लोकुरक आपुना मुने बोद सोबाय मन्ता ओदे किन्तोरक अनि
         अदेन कियान साटि ओरकुन खराब लागो इदाम लोकुरक धन्य मन्तोरक। 23 मति बोरायि मन्दिगा इद चिज तिन्दाना खरोय मन्ता या हिले इदाम शंका इरस बाताले तिन्तोरक
         ते ओर परमेस्वरना मुने दोषि ठहरे मातोरक। बाक्याकि ओरक विस्वास केवायि तिन्तोरक अनि अविस्वासते
         बाताले किन्तोरक ओद पाप मन्ता।

दुसरो लोकुरकुन वने गिरदा कियान साटि जिवित मन्ट151 माक विस्वासते मजबुत मन्तोम ते माक केवल आपुना गिरदासाटि कोसिस केमाट मति विस्वासते कमजोर
         मन्तोर ओर लोकुरा कमजोरितुन वने सहन किम्ट। 2 अनि आपुनोर विस्वासि बायि-दादालोरकुन, विस्वासते मजबुत बनेहकियान साटि दुसरो लोकुरक साटि
         बोद भलायिता मन्ता ओदे किस ओरकुन गिरदा किम्ट। 3 बाक्याकि “निया बारेते बोव खराब पोल्लोंग लोकुरक इन्तोरक ओव पोल्लोंग नावा पोरो वातांग+” इदाम पवित्र पुस्तकतिगा परमेस्वरना बारेते कोटता लेहका मसिहाल वने आपुना गिरदा साटि
         जिवन जिवेमायोर मति ओर परमेस्वरतुन गिरदा कियान साटि जिवेमातुर। 4 अनि परमेस्वरना पवित्र पुस्तकतिगा बचोक पोल्लोंग मुनेटाल कोटता मन्तांग अव सबोय माकुन
         करहान साटिय मन्तांग। बाक्याकि मावा साटि बाराय कियाना वाचा परमेस्वर कितोर अदेन ओर पुरा
         कियानुर इदाम आशा इरस माकुन पोसोरिंग सहेन किस मन्दान साटि अव पोल्लोंग माकुन हिमत हिन्ता।5 मावोर परमेस्वर माकुन धीरज अनि शान्ति हिस निमाट वरोर दुसरोनासंग शान्तिते मन्दान साटि
         ओर मिकुन मदत केविर इन्जोर परमेस्वरनिके नना प्रार्थना किन्तोना बाक्याकि येसु मसिना
         चेला लोकुरकुन इदामे कियाला पहाजे। 6 असके निमाट सबोय लोकुरक उन्दि आस उन्दिय लेंगदे प्रबु येसु मसिनोर बाबो परमेस्वरना स्तुति
         किया परकिट।7 हे नावोर हेलाळ दादालोर, परमेस्वरतुन हजोर आदर पुटान साटि मसिहाल मिकुन स्विकार कितुर।
         अदामे निमाट वने वरोन दुसरोन स्विकार किम्ट। 8 बाक्याकि परमेस्वर यहुदि लोकुरा आजि-दादालोरकुन वाचा हिस मतोर ओद पोल्लोतुन ओर पुरा कितोर
         इन्जोर परमेस्वरना ओद खरोय पोल्लोतुन पका कियान साटि मसिहाल यहुदि लोकुरा साटि वरोर सेवकता
         रुपते वातुर। 9 अनि ओर यहुदि आयोर लोकुरक साटि वने वातुर ओरकुन परमेस्वर दया कितोर इन्जोर ओरक वने परमेस्वरना
         स्तुति कियाला पहाजे। बाक्याकि“नना जाति जातितिगा निया स्तुति कियाकाअनि निया पोरोयता स्तुति कियाका+”इदाम परमेस्वरना पोल्लोतिगा कोटता मन्ता 10 इन्जोर“हे सबोय यहुदि आयोर लोकुरक निमाट परमेस्वरना आचतोर लोकुरासंग मिलेमास गिरदा किम्ट+”इन्जोर परमेस्वरना पोल्लोतिगा असा इतोर। 11 अनि“हे सबोय यहुदि आयोर लोकुरक निमाट प्रबुना स्तुति किम्टअनि सबोय जातितोर लोकुरक ओना स्तुति कियाला पहाजे+”इन्जोर असा परमेस्वरना पोल्लोतिगा इतोर। 12 अनि“यिशेना पिळिताल वरोर राजाल जनम आयनुर।अनि ओर यहुदि आयोर लोकुरा पोरो राज कियान साटि वायनुर।अनि ओनिगा सबोय यहुदि आयोर लोकुरक आशा कियानुरक+”इन्जोर असा परमेस्वरना पोल्लोतिगा यशायाह वने इन्तोर।13 अनि आशा हिन्तोर ओर परमेस्वर ओनिगा निमाट विस्वास इरान्तोरिट इन्जोर ओर मिकुन गिरदा अनि
         शान्तिते निहचिविर। इदाम पवित्र आत्माता लावते बोद आशा निमाट इरान्तोरिट ओद आशा बरसोरिंग
         हनि इन्जोर नना प्रार्थना किन्तोना।पोलुस यहुदि आयोर लोकुरकनिगा आपुना सेवाता बारेते वेहिन्तोर14 हे नावोर बायि-दादालोरक, निमाट सोबाय स्वभावते मन्तोरिट। अनि मिकुन बाताल कियाना उचित
         मन्ता अदेन पुरा पुन्तोरिट इन्जोर निमाट वरोर दुसरोन करिहला परान्तोरिट इदाम नना पुरा
         रितिते पुन्तोना। 15 मति ते वने परमेस्वर नाकुन दया किस यहुदि आयोरक लोकुरिगा येसु मसिना सेवा कियान साटि
         आचतुर। इन्जोर वरोर याजक परमेस्वरना मुने बदाम बलिदान हिन्तोर अदामे यहुदि आयोर लोकुरिगा
         नना येसु मसिना सोबाता पोल्लो प्रचार कियाना सेवा किन्तोना 16 बाक्याकि निमाट परमेस्वर साटि उन्दि बलिदानता अर्पण लेहका निमाट पवित्र आत्माते पवित्र
         बनेमास परमेस्वरना येताना योग्य बनेमायिला पहाजे इन्जोर आलिहच हियान साटि नना इद पत्रतिगा
         मिकुन हुचुक पोल्लोंग साप-साप कोटस हिन्तोना।17 इन्जोर येसु मसिनासंग सोबाय संबन्द इरस परमेस्वरना सेवा किन्तोना इन्जोर नना पकाय अभिमानि
         किन्तोना। 18 यहुदि आयोर लोकुरक वने परमेस्वरतुन मानेमायिर इन्जोर नना ओरकुन करिहता ओद पोल्लो केन्जुन
         अनि पवित्र आत्माता मदतते नना किता ओव हजोर चमत्कारता बुतोतुन हुळस ओरक मसिनिगा विस्वास
         कितोर। इदाम नावा द्वारा मसिहाल बारायि कितोर अदेन तासिस असा दुसरो बोवे पोल्लोनुंग वेहाना
         हिमत केवोन। 19 इदाम किस नना येरुसलेम सहेरताल इल्लुरिकुस प्रदेशवनाह सबोय जागातिगा नना येसु मसिना बारेते
         सोबाता पोल्लोता पुरा पुरा प्रचार कितान।20 अनि वरोर मानेय उन्दि लोन बनेहकियान साटि किता पायवाता पोरो दुसरो मानेय लोन बनेकियाना
         लेहका बगा बोरे मुनेटाले येसु मसिना सोबाता पोल्लो वेहतोर ओदे जागातिगा असा येसु मसिना
         सोबाता पोल्लो वेहाना नावा इच्चा हिले। मति बगा बगा मसिना बारेते वेहोर इदाम जागातिगा
         हन्जुन येसु मसिना सोबाता पोल्लो वेहाना नावा पकाय इच्चा मन्ता। 21 मति“ओना बारेते बसकेय पुनोर ओर लोकुरक ओने हुळानुरकअनि ओना बारेते केन्जोर ओर लोकुरक ओना पोल्लो समजेमायनुरक+”इन्जोर परमेस्वरना पवित्र पुस्तकतिगा कोटता मन्ता।22 येसु मसिना सोबाता पोल्लो बोद जागातिगा इदेकवनाह अवो ओदे जागातिगा येसु मसिना सोबाता
         पोल्लो वेहाना बुतोते मन्तोना इन्जोर नना मिया हेरे वायिला परोन+ आतान।रोम देशतिगा हन्दाना पोलुसना योजना23 मति इदेक इव प्रदेशता सबोय जागातिगा नना येसु मसिना सोबाता पोल्लो प्रचार कियाना बुतो
         पुरा कितोना। अनि पकाय वरसाताल मियाके वास मिकुन मिलेमायाना नावा पकाय इच्चा मन्ता।24 इन्जोर नना इसपानिया देशतिगा दाका असके मिया हेरे वास मिकुन मिलेमायका अनि हुचुक दियांग
         मियासंग मतपा इदाम नावा मन्दा इच्चा पुरा आयार। इदेना पजा नाकुन मुने हन्दान साटि निमाट
         नाकुन मदत कियाकिट इन्जोर नावा आशा मन्ता। 25 मति इदेक ते येरुसलेम सहेरतोर विस्वासु लोकुरकुन मदत कियान साटि नना अगा हन्दिला आतोना।
         26 बाक्याकि मकिदुनिया अनि अखिया देशतोर विस्वासु लोकुरक येरुसलेम सहेरतोर गरिब विस्वासु
         लोकुरक साटि हुचुक दान जमा कितोर+। 27 अनि ओरक गिरदाते इद कितुर मति इद कियान साटि मकिदुनिया अनि अखिया देशतोर विस्वासु लोकुरक
         येरुसलेम सहेरतोर विस्वासि लोकुरा करजदार मन्तोर। बाक्याकि यहुदि आयोर लोकुरकुन येरुसलेमतोर
         मसि विस्वासि लोकुरकताल आत्मिक पोल्लोता आशिष मन्जे येसु मसिना सोबाता पोल्लो पुटता इन्जोर
         ओरक यहुदिलोकुरकुन शारिरिक रितिते मन्जे दान हिस ओरकुन मदत कियाला पहाजे+। 28 इन्जोर नना इद बुतो पुरा किस मन्जे इद दान ओरा कयदे सोपेकिस मिकुन मिलेमास इसपानिया देशतिगा
         दाका। 29 अनि नना मिया हेरे वायका असके मसिना आशिष माक सबोय लोकुरकुन पकाय पुटार इन्जोर नना पुन्तोना।30 हे नावोर बायि-दादालोरक, मावोर प्रबु येसु मसिनिगा माक विस्वास इरस पवित्र आत्माता मदतते
         माक वरोर दुसरोन मया किन्तोरोम इन्जोर नना मिकुन विनन्ति किन्तोना: 31 यहुदिया प्रदेशतोर परमेस्वरनिगा विस्वास इरोरक ओर लोकुरा कयदाल परमेस्वर नाकुन पिसहिर:
         अनि येरुसलेमतोर विस्वासु लोकुरक साटि नना ओयिला आतोना ओद दान विस्वासु लोकुरक गिरदातासंग
         स्विकार केविर इन्जोर नावासंग मिलेमास नावा साटि परमेस्वरनिके खरोय मन्दे प्रार्थना किसोर
         मन्ट, 32 असके परमेस्वरना इच्चाता अनुसार नना मिया हेरे गिरदातासंग वायका अनि इदेना द्वारा माक
         वरोन दुसरोन हिमत हिया परकाट।33 शान्ति हेवाल परमेस्वर मिया सबोयसंग मनिर इन्जोर नना प्रार्थना किन्तोना। आमिन।

रोमि सहेरतोर सबोय विस्वासि लोकुरकुन पोलुसना अभिवादन161 मावा हेलाळ अनि किकरिया सहेरता मसिलोकुरा सभातिगा सेवा केवांग+ फिबेन। 2 निमाट पवित्र लोकुरा योग्य प्रबुना पोरोयते अदेन स्विकार किस बोदायि बुतोतिगा अदेन मदतता
         जरुरत मन्दार ते अदेन मदत किम्ट इन्जोर नना फेबेन साटि विनन्ति किन्तोना। बाक्याकि ओद
         पकाय लोकुरकुन मदत किता अनि विशेषाल नाकुन वने मदत किता।3 नावासंग मसि येसुना सेवा किता हेलाळ प्रिसका अनि तमो अकिलान नावा नमस्कार इन्ट+। 4 ओरक नाकुन पिसहान साटि आपुना जिवा वने हियाला तयार मन्तोर। ओरा साटि केवल ननाय आयो मति
         यहुदि आयोर लोकुरा सबोय मसिलोकुरा सभाता विस्वासि लोकुरक वने ओरा धन्यवाद किन्तोरक। 5 अनि ओरा लोतिगा जमेमान्ता मसिलोकुरा सभातुन वने नावा नमस्कार इन्ट। अनि नावोर प्रिय गोतियाल
         इपेनितुस आसिया प्रदेशतोर मुने विस्वासि मन्तोर ओन वने नावा नमस्कार वेहाट। 6 मिया साटि पकाय कटिन मेहनत किता मरियम अदेन वने नावा नमस्कार इन्ट। 7 अन्द्रिनीकुस अनि युनियासिन वने नावा नमस्कार इन्ट। ओरक नावोर यहुदिलोकुरक निगाडाल मन्तोरक
         अनि नावासंग जेहलतिगा वने मतोर। अनि येसुना खास चेला लोकुरक ओरकुन पकाय मानेमान्तोरक
         अनि नावा वने मुने ओरक मसिनिगा विस्वास केवालोर मतोर। 8 प्रबुनिगा विस्वास इरवाल नावोर प्रिय तमो अंपलियासतुसिन नावा नमस्कार इन्ट। 9 मावासंग मसिना सेवा कितुर उरबानुसिन वने नावा नमस्कार इन्ट। अनि नावोर प्रिय गोतियाल
         स्ताक्कुसिन वने नावा नमस्कार इन्ट। 10 अनि मसिनिगा बचोन इमानदार मन्तोर इन्जोर स्पष्ट रुपते तोहतोर ओर अप्पेलेसिन नावा नमस्कार
         इन्ट। अनि अरिस्तुबुलुसना लोन मन्वालोर सबोय विस्वासि लोकुरकुन वने नावा नमस्कार इन्ट।
         11 नावोर यहुदि जातितोर तमो हेरोदियोनिन नावा नमस्कार इन्ट। अनि नरकिस्सोसना लोतोरिगा बोर
         प्रबुनिगा विस्वास इरान्तोर ओरकुन वने नावा नमस्कार इन्ट। 12 अनि प्रबुना सेवातिगा मेहनत कितांग हेलाळ त्रुफेना अनि तुरफोसा अवेहकुन नावा नमस्कार
         इन्ट। अनि प्रबुना सेवातिगा पकाय मेहनत किता नावा प्रिय परसिस अदेन वने नावा नमस्कार
         इन्ट। 13 प्रबुना सेवा साटि आचतोर ओर रुफस अनि ओना अवहारि ओद नावा वने अवहारि लेहका मन्ता अव रन्डासकुन
         नावा नमस्कार इन्ट+। 14 असुतिस अनि फिलगोन अनि हिरमोस अनि पत्रुवास अनि हर्मस येर तमोलोरकुन अनि ओरासंग मन्वालोरक
         सबोय विस्वासिलोरकुन नावा नमस्कार इन्ट। 15 तमो फिलुलुगुस अनि जुलिन+ नावा नमस्कार इन्ट। अनि नेयुरस अनि ओना हेलाळ अनि उलुंपास अनि ओरासंग मन्वालोर सबोय
         विस्वासिलोरकुन वने नावा नमस्कार वेहाट। 16 निमाट वरोन दुसरोनासंग पवित्र चुमाते नमस्कार किम्ट। अनि मसिना सबोय मसिलोकुरा सभातोर
         लोकुरक वने मिकुन नमस्कार इन्तोरक।रोमि सहेरता विस्वासि लोकुरक साटि पोलुसना आकरि उपदेश17 हे नावोर बायि-दादालोरक, मिकुन करहिता खरोय पोल्लोता विरोदते मिकुन करहिच मसिलोकुरा सभाताल
         अलग किस परमेस्वरताल लक किन्तोर इदाम लोकुरकुन निमाट पुन्ट अनि ओराताल सावदान मन्ट इन्जोर
         इदेक नना विनन्ति किन्तोना। 18 बाक्याकि इदाम लोकुरक मावोर प्रबु मसिना सेवा केवोर मति आपुना पोटाता सेवा किन्तोर। अनि
         ओरक दोखाता सोबाय सोबाय पोल्लोंग वळकस सादो मनवाले लोकुरकुन बहके किन्तोरक। 19 मति निमाट प्रबुना आग्यातुन मानेमान्तोरिट इदाम सबोय विस्वासि लोकुरक पुन्तोरक इन्जोर
         नना मिया बारेते पकाय गिरदा किन्तोना। मति परमेस्वरना मुने बोव सोबाय बुतो मन्तांग अदेन
         निमाट सोबाय समजेमासोर मन्ट अनि बोव खराब बुतो मन्तांग अदेनताल निमाट लक मन्ट इन्जोर
         नना इच्चा किन्तोना।20 मावोर शान्ति हेवाल परमेस्वर ओर सयताना नाश किस मिया अदिकारते ततानुर। अनि मावोर प्रबु
         येसु मसि मिकुन दया केविर इन्जोर नना प्रार्थना किन्तोना।21 अनि नावासंग सेवा किन्तोर तिमुथियुस अनि नावोर यहुदिलोकुरक निगाडाल लूकियुस अनि यासोन
         अनि सोसिपत्रुस येरक सबोय मिकुन नमस्कार किन्तोर+।22 पोलुस साटि इद पत्र कोटिला आतोना नना तिरितयुस वने प्रबुना पोरोयते मिकुन नमस्कार किन्तोना।23 तमो गयुस ओना लोन इदेक नना रोमतोना अनि ओना लोतिगा आरादना साटि जमा आन्तोरक सबोय विस्वासु
         लोकुरक मिकुन नमस्कार किन्तोर। अनि इद नगरता डब्बुना बारेते लेन-देन केवाल मुक्याल इरास्तुस
         अनि ओना तमो क्वारतुस वने मिकुन नमस्कार किन्तोर+।24 मावोर प्रबु येसु मसि मिकुन दया किसोर मनिर इन्जोर नना प्रार्थना किन्तोना। आमिन।पोलुसना आकरि प्रार्थना25 परमेस्वरना स्तुति आयि! येसु मसिना सोबाता पोल्लो नना मिकुन वेहान्तोना अदेना अनुसार
         परमेस्वरे येसु मसिना विस्वासते माकुन मजबुत बनेमायान साटि लाववाले मन्तोर। अनि येसु
         मसिना सोबाता पोल्लो युगानयुगताल परमेस्वर रहस्यता रुपते इरस मतोर अदेन परमेस्वर इदेक
         सबोय लोकुरक साटि तोहतुर। मुने परमेस्वरना पोल्लो वेहवालोरक ओरा पुस्तकतिगा येसु मसिना
         वायाना बारेते वेहच मतोरक। 26 इदेक दुनियाता सबोय लोकुरकुन इद येसु मसिना बारेता सोबाता पोल्लोतुन माक वेहिला पहाजे
         इन्जोर ओर दरोज मन्वाल परमेस्वर आग्या हिस वेहतोर, बाक्याकि परमेस्वर बोद इन्तोर अदेनिगा
         सबोय लोकुरक विस्वास इरिर अनि पालन केविर इन्जोर। 27 अनि मावोर वरोरे परमेस्वर मन्तोर अनि ओर वरोरे बुद्धिमान मन्तोर, येसु मसिना द्वारा ओर
         परमेस्वरनाय स्तुति दरोज आयि। आमिन।
         
            
               	इदेन डिकन इन्जोर युनानि बोलिते मन्ता अदेना अर्थ मसिलोकुरा सभातोर अलग अलग बुतो केवालोरक
                     इन्जोर मन्ता।

पोलुसना अभिवादन11 येसु मसिनोर खास चेला आस परमेस्वर आपुना इच्चाते आचतोर नना पोलुस, अनि नावा संगे मन्तोर
         मावोर तमो सोस्तनेस वने कुरिन्थुस सहेरतिगा मनवालोरक मसिलोकुरा सभा साटि+, 2 येसु मसिना द्वारा पवित्र किहितुर अनि सबोय लोकुरकनिगा मावोर अनि ओरा प्रबु येसु मसिना
         आरादना केवालोर सबोय लोकुरासंग परमेस्वरना पवित्र लोकुरक आयान साटि केयतोर निमाट लोकुरकुनेय
         इद पत्र कोटान्तोरोम; 3 मावोर बाबो परमेस्वरनिकेडाल अनि प्रबु येसु मसिनिकेडाल मिकुन दया अनि शान्ति पुटसोर मनि।आत्मिक वरदान साटि पोलुस परमेस्वरना धन्यवाद किन्तोर4 निमाट येसु मसिना लोकुरक आन्तोरिट इन्जोर परमेस्वर मियागा पकाय दया कितोर अदेनते नना
         मिया साटि परमेस्वरतुन दरोज धन्यवाद किन्तोना। 5-6 निमाट मसिनासंग उन्दि आतिट अदेनते परमेस्वरना आत्मा मिकुन तोहता परमेस्वरना पोल्लो वेहान
         साटि परमेस्वर पकाय लाव अनि परमेस्वरना पोल्लोंग समजेमायान साटि ओर पकाय ग्यान हिस आत्मिक
         जिवनते सबोय रितिते परमेस्वर मिकुन संपन्न कितुर। इद रितिते माक मिकुन मसिना बारेते वेहता
         गवाहि खरोय किस पका आत। 7 अदेनते पवित्र आत्मा परमेस्वरना बुतो कियान साटि विस्वासि लोकुरकुन हियाना बोदे वरदानतिगा
         बाताले कमि मिकुन हिले आस निमाट मावोर प्रबु येसु मसिना असा मलस वायाना पकाय ध्यान किस
         हर हुळिला आतोरिट। 8 मावोर प्रबु येसु मसि न्याय कियान साटि असा मलस वायाना दिया निमाट निरदोष मनकिट इन्जोर
         परमेस्वर मिकुन आकरिवनाह मजबुत इरानुर। 9 आपुनोर मरि अनि मावोर प्रबु येसु मसिना संगते मन्दान साटि मिकुन केयतोर परमेस्वर विस्वास
         योग्य मन्तोर।मसिलोकुरकनिगा फुट10 हे बायि-दादालोरक, निमाट सबोय आपसते उन्दिय जिवा आस मिया नडुम बोदे फुट आयमाकि अनि उन्दिय
         मन अनि उन्दिय विचारते मिलेमास मन्दिला पहाजे इन्जोर मावोर प्रबु येसु मसिना अदिकारते
         नना मिकुन विनन्ति किन्तोना। 11 हे नावोर बायि-दादालोरक, निमाट होंग आन्तोरिट इन्जोर खरोय हेलाळना लोतोर लोकुरक नाकुन
         मिया बारेते वेहतोरक। 12 मिया नडुम हुचुलोर लोकुरक: “नना पोलुसना दलतोर आन्दोम” अनि दुसरो लोकुरक “माक अपलुसना
         दलतोर आन्दोम” अनि दुसरो लोकुरक “माक पतरसना+ दलतोर आन्दोम” अनि दुसरो लोकुरक “माक मसिना दलतोर आन्दोम” इदाम इन्तोरक+। 13 बाताल मसिहा तुकळेंग आतोर बहे? नना पोलुस मिया साटि कुरुस पोरो हातान बहे? या बाताल निमाट
         पोलुसना पोरोयते बपतिस्मा येतितिट बहे? 14-15 पोलुस नाकुन ओना चेला आयान साटि आपुना पोरोयते बपतिस्मा हितोर इदाम बोरे इन्दिला परोर+इन्जोर क्रिसपुस अनि गयुसतुन तासिस नना मियागडाल बोने बपतिस्मा हेवोन इन्जोर नना परमेस्वरना
         धन्यवाद किन्तोना। 16 (इंगो, नना स्तिफनासना लोतोर लोकुरकुन वने बपतिस्मा हितान। येरकुन तासिस बोरे दुसरो लोकुरकुन
         नना बपतिस्मा हितान इन्जोर नना पुनोन+।) 17 बपतिस्मा हियान साटि आयो मति येसु मसिना सोबाता पोल्लो वेहान साटि मसि नाकुन लोहतोर;
         नना येसु मसिना सोबाता पोल्लो मानेयना बुद्धिता पोल्लोता अनुसार वळकोन बाक्याकि नना बुद्धिता
         अनुसार वळकस मनेना ते मसिना क्रुस पोरो हायानाता पोल्लो लोकुरा मन्दे बुतो केवो आस मनवार।मसि परमेस्वरना लाव अनि ग्यान मन्तोर।18 मसि कुरुस पोरो हायानाता बारेता पोल्लो नाश आयवालोरकुन बेकार पोल्लो मन्ता मति पिसिहचोरे
         मन्तोर माकुन ते ओद पोल्लो परमेस्वरना लाव मन्ता। 19 बाक्याकि“नना ग्यानि मानेयना ग्यानतुन नाश किहिकाअनि बुद्धिमान मानेयना बुद्धितुन बेकार कियाका+”इन्जोर पवित्र पुस्तकतिगा कोटता मन्ता। 20 इदाम मन्ता ते ग्यानि लोकुरा या मूसाना नियमतुन करिहवालोर लोकुरक या इद दुनियाता पकाय
         बुद्धिते वाद-विवाद केवाल लोकुरा बारेते इदेक माक बाताल वळकिकाट? परमेस्वर इद दुनियाता
         ग्यानतुन बोदे बुतोता हिले इदाम बेकार बनेकितुर+। 21 परमेस्वर खरोय ग्यानि मन्तोर। ओर परमेस्वर लोकुरक बचोने ग्यानि मनिरक ते वने ओरक आपुना
         ग्यानते ओन पुन्दिला परोर इदाम ओरकुन पुनपरवाहका कितुर। इदेना बदला परमेस्वरतुन पुनोर
         लोकुरक बेकार इन्तोर माक वळकिन्तोरोम मसिना बारेते ओद सोबाता पोल्लोतिगा विस्वास केवालोरकुन
         पिसहाना परमेस्वरतुन सोबाय लाकतु। 22 यहुदिलोकुरक इद सोबाता पोल्लोतुन बेकार मन्ता इदाम विचार किस इद सोबाता पोल्लोतुन खरोय
         मन्ता इदाम विस्वास कियान साटि आबारता उन्दि चिन्हा तलकान्तोरक। अनि युनानि लोकुरक ते
         ग्यानता पोल्लो केन्जाना इच्चा किन्तोरक। 23 मति माक ते लोकुरकुन पापताल पिसहान साटि कुरुस पोरो हातुर ओर येसु मसिना बारेता सोबाता
         पोल्लोतुन वेहिन्तोरोम। इदेनते पकाय यहुदिलोकुरक मावा विरोद कियाना कारण मन्ता अनि यहुदि
         आयोर लोकुरक इद सोबाता पोल्लो उन्दि बेकार पोल्लो मन्ता इदाम समजेमान्तोरक ते वने, 24 यहुदि मनिर या युनानि मनिर परमेस्वर आचतोर सबोय लोकुरक साटि मसि परमेस्वरना लाव अनि परमेस्वरना
         ग्यान मन्तोर ओर मसिन माक वळकिन्तोरोम। 25 बाक्याकि परमेस्वरना बेकार लेहका लागान्ता पोल्लो मानेयना ग्यानताल वने पकायि हजोर ग्यान
         मन्ता। परमेस्वरना कमजोरे लेहका लागान्ता पोल्लो मानेयना लावताल वने पकाय लाव मन्ता।26 हे बायि-दादालोरक परमेस्वर मिकुन आचतोर असके निमाट बदाम मन्जोर मतोरिट अदेना बारेते विचार
         किम्ट। मानेयना हुळानाते मियागडाल पकाय लोकुरक ग्यानि या पकाय लाववाले या हजोर हजोर लोतोर
         वने हिलेर। 27 मति बोरे मानेय परमेस्वरना मुने घमन्ड केमाकिर इन्जोर परमेस्वर ग्यानि लोकुरकुन लज्जाकियान
         साटि दुनियाता बेकार लोकुरकुन आचतुर। अनि लाववालेकुन लज्जा कियान साटि परमेस्वर दुनियाता
         कमजोर मानेयतुन आचतुर। 28 अनि माक हजोर मन्ता इन्तोरोम ओद पोल्लोतुन बाताले हिले इदाम बनेकियान साटि दुनियाता निच
         अनि बाताले हिले लोकुरकुन अनि बोदे विशेषाल हिले लोकुरकुन परमेस्वर आचतुर। 29 बोरे मानेय परमेस्वरना मुने हजोरपण किया परमाकिर इन्जोर परमेस्वर इदाम कितुर। 30 परमेस्वरे मिकुन येसु मसिनसंग मिलेह कितुर अनि परमेस्वर मसिन मावोर ग्यान बनेकितुर। मसि
         माकुन परमेस्वरना मुने येताना योग्य अनि परमेस्वरना पवित्र लोकुरक बनेकिस माकुन पापता
         सबोय बन्दनताल लेहच हितुर। 31 पवित्र पुस्तकतिगा कोटता लेहका “बोरे हजोरपणते वळकाना इच्चा किन्तोर ते ओर प्रबु बाताल
         किस मतोर अदेना बारेते हजोरपण कियालागार+।”

येसु मसि मावा पापताल पिसहान्तोर21 हे बायि-दादालोरक, मुनेटोर लोकुरकुन परमेस्वर मकिस इरस मता परमेस्वरना योजना मिकुन वेहान
         साटि नना मिया हेरे वास मतोना असके नना पकाय हजोर हजोर पोल्लो या ग्यानता पोल्लो वळकोन।
         2 मियासंग मन्दान बेरा येसु मसिना बारेते अनि ओना कुरुस पोरो हायानातुन तासिस दुसरो बोदे
         पोल्लोतुन दुसरो बोदे पोल्लोंग पुन्दाना इच्चा केवोन। 3 नना कमजोरिते अनि वरेते कसिंगसोर मियासंग मतान+। 4-5 मिया विस्वास मानेयना ग्यानते आयो मति परमेस्वरना लाव पोरो मजबुत मनि इन्जोर नना मिकुन
         करिहतान अनि वेहतान ओद पोल्लो केन्जान साटि सोबाय मन्ता मानेयना ग्यानता पोल्लो आयो मति
         परमेस्वरना आत्माता लावते तोहता मन्तांग।पवित्र आत्मा माकुन ग्यान हिन्तोर6 नना वेहान बेरा मानेयना ग्यानता अनुसार वळकोन ते वने मसिना विस्वासते पका आतोरा नडुम
         माक ग्यानता पोल्लोंग केन्जान्तोरोम। मति इद दुनियाता ग्यान अनि नाश कळियवालोर इद दुनियाता
         अदिकारि लोकुरा ग्यानता पोल्लोंग आयो। 7 परमेस्वर दुनिया बनेकियाना मुनेय मावा हजोरपण साटि ठहरे कितोर अनि मुनेटोर लोकुरनिकेडाल
         मकस मता परमेस्वरना ग्यानता पोल्लो आन्दु माक वेहान्तोरोम। 8 अनि इद ग्यानतुन दुनियाता अदिकारिलोरक बोरे मानेमायोरक; ओरक अदेन पुन्ज मनेर ते सबोयताल
         हजोर प्रबुन कुरुस पोरो हव्कोर आस मनेर। 9 परमेस्वरना पवित्र पुस्तकतिगा कोटता लेहका“परमेस्वर आपुना पोरो मया केवालोरक साटि बाताल बाताल बनेहकितोरओव पोल्लोनुंग बोरे आपुना कोन्डाते हुळोरअनि कविंगने केन्जोर अनि मन्दे विचार केवोर+।”10 मति परमेस्वर ते ओव पोल्लोनुंग आपुना आत्माते माकुन तोहतुर; पवित्र आत्मा सबोय पोल्लोनुंग
         अनि परमेस्वरना मकता पोल्लोनुंग वने पळकान्तोर। 11 वरोर मानेयना मन्दा पोल्लो ओना लोपा मन्वाल केवल ओना आत्मा पुन्ता। मति दुसरो बोरे मानेय
         पुनोर ओद परमेस्वरना पोल्लोंग परमेस्वरना आत्माय पुन्तोर, दुसरो बोरे पुनोर। 12 परमेस्वर माकुन फुकोटते हिता ओव सबोय पोल्लोंग पुन्दान साटि माकुन दुनियाता आत्मा आयो
         मति परमेस्वरनिकेडाल ओना आत्मा पुटता। 13 इन्जोर परमेस्वर माक हिता इव पोल्लोंग दुसरोन वेहान बेरा मानयेना ग्यानते करियता पोल्लोते
         माक वळकोम, मति परमेस्वरना आत्मा करियता पोल्लोते माक वळकस परमेस्वरना पोरो खरोय विस्वास
         केवालोरकुन करहान साटि ओना आत्माते पुटतांग पोल्लोते बुतो किन्तोरोम। 14 मति परमेस्वरना आत्मा हिलेर मानेय परमेस्वरना आत्मा तोहतुर अव पोल्लोंग मानेमायोर; बाक्याकि
         ओव पोल्लोंग ओना साटि बेकार मन्ता। ओद आत्मिक रितिते समजेमायिला पहाजे इन्जोर ओर ओव पोल्लोनुंग
         समजेमायिला परोर। 15 पवित्र आत्माता अनुसार ताकवाल मानेय सबोय पोल्लोनुंग तपासे किन्तोर मति बोरे ओना तपास
         किया परोर। 16 परमेस्वरना पवित्र पुस्तकतिगा कोटता मन्ता,“प्रबुना मन्दुन पुन्जुन बोर ओन करिहला परान्तोरक+?”मति माकुन मसिना मन मन्ता इन्जोर माक इव पोल्लोंग समजेमान्तांग।

मसिलोकुरा नडुम फुट31 हे बायि-दादालोरक, नना मियासंग मन्दाना बेरा पवित्र आत्मा अनुसार ताकवाल लोकुरासंग वळकाना
         लेहका आयो मति परमेस्वरिन पुनोर लोकुरा संग वळकाना लेहका अनि निमाट मसि विस्वासते बरसविट
         इन्जोर हुडलोर नोनानसंग वळकना लेहका वने नना वळकतान। 2 वरोर हुळिलोर नोनाल पाले उन्तोर ओन दुसरो बोदे जेवन तिन्दिला परोर अदामे नना मियासंग
         मन्दानपा मिकुन परमेस्वरना सोबाता पोल्लो सरल रितिते करिहतान। विस्वासते मजबुत मनवालोर
         विस्वासि लोकुरकुन करहाना लेहका करिहवोन, बाक्याकि ओद बेरा निमाट विस्वासते मजबुत मनवालोर
         विस्वासि लोकुरकुन करहिन्दुर ओद पोल्लोतुन स्विकार किया परविट आसि मति निमाट इदेक वने
         ओव पोल्लोंग स्विकार किया परोर मन्तोरक+। 3 बाक्याकि निमाट इदेक वने परमेस्वरतुन पुनोर लोकुरक लेहका ताकान्तोरिट। मियागा हेवा अनि
         वाहचाना आन्ता ते निमाट बाताल परमेस्वरतुन पुनोर दुनियाता लोकुरक लेहका अनि मानेयना नियमता
         अनुसार ताकविट लोकुरक लेहका हिलविट बहे? 4 वरोर इन्तोर “नना पोलुसनोर आन्दान” अनि दुसरो इन्तोर “नना अपुलोसनोर आन्दान” इदाम इन्तोर
         ते बाताल निमाट केवल सादो मानेयक लेहका आयविट+?5 ते निमाट वेहाट, अपुलोस अनि पोलुसतुन बोर मन्तोरक इन्जोर निमाट विचार किन्तोरिट? महत्वतोरक
         मन्तोर इदाम बाक्या विचार किन्तोरिट? माक ते निमाट विस्वास कियान साटि मदत केवालोर केवल
         परमेस्वरना सेवक आन्दोम। प्रबु सोपे किता ओद बुतो माक इवुरास कितोम। 6 नना विजा वीतवाल लेहका मियागा येसु मसिना सोबाता पोल्लोता बुतो सुरु कितान। अनि अपुलोस
         ओद विजातुन एर दोसवाल लेहका मावा बुतोतुन ओर मुने ओस मिकुन करिहतोर। मति मिया आत्मिक
         जिवनतुन मजबुत बनेहकेवाल परमेस्वर आन्दुर+। 7 इन्जोर विजा वीतवाल बाताले हिलेर अनि एर दोसवाल वने बाताले हिलेर मति मिया आत्मिक जिवनतुन
         बरसिहवाल परमेस्वर हजोर मन्तोर। 8 विजा वीतवाल अनि एर दोसवाल इवुरास तुल्य मन्तोर, सबोय मानेय आपुना मेहनतता अनुसार आपुना
         रोजि पुटहानुर। 9 माक परमेस्वर साटि बुतो केवाल संगवारि आन्दोम अनि निमाट परमेस्वरना डन्ड लेहका अनि परमेस्वर
         बनेकियाला आतोर उन्दि लोन लेहका मन्तोरिट।10 नाकुन पुटता परमेस्वरना विशेषाल वरदानते नना वरोर पकाय सोबाय मिस्तिरि लेहका पायवातुन
         बनेकितान; मिकुन येसु मसिना सोबाता पोल्लोतुन ननाय पहले वेहच मतोना अनि दुसरो लोकुरक
         नना बनेकितान ओद पायवाता पोरो बनेहकियाला आतोरक। मन्जे ओरक मिकुन असा वने करहान्तोर इन्जोर
         निमाट आत्मिक जिवनते मजबुत आयकिट। मति सबोय मानेय नना बनेकिता ओद पायवा पोरो बदाम दोहिला
         आतोर अदेना बारेते हुशार मन्ट। 11 वरोर मानेय पायवा बनेकितेक अदेना पोरो दुसरो बोरे मानेय असा पायवा बनेकियाला परोर अदामे
         परमेस्वर मसिलोकुरा सभाता पायवा आस केवल येसु मसिन मुनेटाले ठहरे कितुर इन्जोर लोकुरा
         पिसाना साटि बोरे मानये असा दुसरो पायवा इरिला परोर। 12 परमेस्वरना बुतो केवालोर परमेस्वर ओरकुन हिता बुतो सोबाय कितुर ते इदाम दोहवालना पायवा
         पोरो दुसरो बोरे मानेय सोनो, चान्दि अनि पकाय किमतिवाले कल्क+, कटियांग, जाळिंग अनि भुसा+ इदाम अलग अलग चिज वाटस दोहिला आतोरक ते उन्दि दिया सबोय मानेयना बुतो सबोय लोकुरा मुने
         दिसार। 13 बाक्याकि न्यायता दिया ओर सबोय पोल्लोंग तोहानुर। उन्दि लोतुन पयटेकितेक बोद चिज पिसार
         अनि बोद चिज करार इन्जोर बदाम माक पुन्तोम अदामे परमेस्वर लोकुरकुन न्याय कियाना दिया
         वने मन्दार, सोबाय चिज किसतिगा वने नाश आयो आयार अनि खराब चिज किसितिगा पयटेमायार। येसु
         मसि आपुना लोकुरा न्याय कियाना दिया इदामे आयार। मानेयना सोबाय बुतो नाश आयो आयार अनि
         मानेयना खराब बुतो नाश आयार। 14 पजा पायवा पोरो दोहाना बुतो केवालना बुतो पयटेमायवेक ओद बुतो केवालतुन आपुना रोजि पुटार।
         15 मति बुतो केवालना बुतो पयटेमातेक ओन बाराय पुटो। ओर ते पिसानुर मति किसितिगाडाल पसियतोर
         मानेय लेहका पिसानुर।16 निमाटे परमेस्वरना मन्दिर आन्दिट इन्जोर परमेस्वरना आत्मा मियागा मन्तोर इदाम बाताल निमाट
         पुनविट+? 17 बोरे परमेस्वरना मन्डिलितुन नाश कियानुरते परमेस्वर ओन नाश कियानुर बाक्याकि परमेस्वरना
         मन्डलि पवित्र मन्ता अनि ओद मन्डलि निमाटे आन्दिट।निमाट मसिनोर मन्तोरिट18 बोरे आपुनतुन दोखा हेमाकिर। मियागा बोरे आपुनतुन इद दुनियाता रितिते ग्यानि इन्जोर विचार
         किन्तोर ते ओर मानेय आपुनतुन बाताले पुनोर मानेय लेहका बनेकिम। इदाम कियानुर ते ओर परमेस्वरना
         मुने खरोय ग्यानि आयनुर। 19 इद दुनियाता ग्यान परमेस्वरना मुने बेकार मन्ता। पवित्र पुस्तकतिगा“परमेस्वर ग्यानि लोकुरकुन ओरा बुद्धिते किता बुतोतिगा हिरकाहनुर+”इन्जोर कोटता मन्ता।20 “ग्यानि लोकुरा विचार बेकार मन्ता इन्जोर प्रबु पुन्तोर+”इदाम वने पवित्र पुस्तकतिगा कोटता मन्ता। 21 इन्जोर बोरायि मानेय आपुना मुक्याल लोकुरा बारेते हजोरपण केमाकिर बाक्याकि सबोय मिया
         मन्ता। 22 पोलुस, अपुलोस, पतरस, दुनिया, जिवन, हायाना अनि इदेकता पोल्लो अनि वायावाल सबोय पोल्लोंग
         मिया मन्तांग। 23 अनि निमाट ते मसिनोर मन्तोरिट अनि मसि परमेस्वरनोर मन्तोर।

येसुना खास चेलाल लोकुरा बुतो41 आपुलोस अनि नना परमेस्वर इदेकवनाह बोरे मानेयनिगा बसकेय तोहोर आस मता ओद पोल्लो दुसरोन
         वेहान साटि सोपेहकिता मसिना बुतो केवालोर मन्तोरोम इन्जोर मावा बारेते निमाट समजेमायिला
         पहाजे। 2 इदेक परमेस्वर हिता बुतोतुन संभाले कियाना सोपे कितोर सबोय मानेय आपुना स्वामिनसंग इमानदार
         मन्दिला पहाजे। 3 निमाट नावा न्याय किम्ट या दुसरो बोदे कोरटतिगा नावा न्याय केविर ते वने नावा विचारते
         ओद उन्दि हुडला पोल्लो मन्ता। नना ते आपुनतुन न्याय वने केवोन। 4 नना बोदे गलति कितान इदाम पुनोन ते वने इद पोल्लोते नना परमेस्वरना मुने निरदोष आयोन।
         बाक्याकि प्रबु नावोर न्याय केवाल मन्तोर। 5 इन्जोर प्रबु असा मलस वायनुर; ओद बेराता मुने निमाट बोरे मानेयना न्याय केमाट। प्रबु
         वायनुर असके लोकुरा न्याय आयार। प्रबु आन्दारते मकता मावा सबोय पोल्लोनुंग वेळिचितिगा
         तोहानुर अनि लोकुरा मन्दे मकस मन्ता ओद सबोय उद्देश्य तोहानुर पजा वरोर वरोर बदाम बुतो
         कितुर अदेना अनुसार सबोय लोकुरकुन परमेस्वरनिकेडाल प्रशंसा पुटार।6 हे बायि-दादालोरक, नना पोलुस इव सबोय पोल्लोंग नना अनि अपलुसना उन्दि उदाहरण बनेकिस मिया
         फायदा साटि वेहिलातोना। पवित्र पुस्तकतिगाडाल नना वळकता पोल्लो निमाट मानेमान्तोरिट ते
         बोरे वरोर मानेयना पक्ष पयस दुसरो मानयेना विरोद हजोरपण केमाकिर। 7 इन्जोर दुसरोताल नना हजोर मन्तोना इदाम विचार कियान साटि निया हेरे विशेषाल बाताल मन्ता?
         ओद सबोय निकुन परमेस्वरनिकेडाल पुटता मन्ता। सबोय निकुन परमेस्वरनिकेडाल पुटतु ते पजा
         निमा नावा इद सबोय पोल्लोंग ननाय कमेहकितोना इदाम लेहका वळकस निमा आपुनतुन बाक्या हजोर
         किन्तोन? 8 निमा परमेस्वरना योजना अनि विचारतुन समजेमायान साटि जरुरि मन्ता ओद सबोय पोल्लोंग मुनेटाले
         करियतान इदाम विचार किन्तोन बहे! अनि निमा प्रबुनिगा लावदे विस्वास कियाला आतोन इन्जोर
         सबोय रितिता आत्मिक वरदानता बाताले कमि हिले इदाम निमा गलति रितिते समजेमातोन बहे! इन्जोर
         निमा आपुनतुन पकाय हजोर किस राजान लेहका मावा सिवायि राज कियाला आतोन! निमाट इदाम नाळेह
         कियाकिट ते पकाय सोबाय आयार! निमाट खरोय राजाह बनेमातिट ते माक वने मियासंग राज किया
         परान्तोरोम। 9 माक दुनियातोर लोकुरा मुने अनि स्वरगदूतकना मुने अनि सबोयि लोकुरा मुने माक तमाशा लेहका
         बनेमातोम इन्जोर माक येसुना खास चेला लोकुरकुन सबोयता आकरि जागातिगा इरस परमेस्वर हायाना
         दन्ड पुटता लोकुरासंगे मन्तोरक लेहका इरस मन्ता इन्जोर नाकुन लागान्ता। 10 मसिना कारण माकुन बुद्धि हिले इदाम लोकुरक समजेमान्तोरक। मति मसि मिकुन पकाय बुद्धिवाले
         बनेहकिन्तोर इदाम निमाट विचार किन्तोरिट! अनि माकुन बाताले लाव हिले इदाम लोकुरक मावा
         बारेते विचार किन्तोरक। मति माक लाववाले मन्तोरोम इदाम निमाट विचार किन्तोरिट! माकुन
         बाताले मान पुटो इदाम लोकुरक लेहका मजाक किन्तोरक, मति मिकुन ते दुसरोनिकेडाल मान आन्ता!
         11 अनि माक येसुना खास चेला लोकुरक इद बेरा वनाह करवसता मन्तोरोम अनि पकाय एर उन्डा वसता
         मन्तोरोम अनि हरतांग-मारतांग सन्दरांग पोन्डस अनि मार तिन्तोरोम अनि माकुन मन्दान साटि
         लोन वने हिले इदाम माक वलियान्तोरोम। 12 अनि माक आपुनाय कयदे इद जिवातुन मेहनत किन्तोरोम। लोकुरक खराब इन्तोरक ते माक ओरकुन आशिरवाद
         हिसोर मन्तोरोम। ओर माकुन सतेह किन्तोरक मति माक सहन किसोर मन्तोरोम+। ओर मावा बदनाम कियाना बेरा माक ओरासंग मयाते पोल्लोंग वळकसोर मन्तोरोम। 13 नेन्डवनाह माक इद दुनियाता लोकुरा वियार पेटि लेहका अनि माक लोकुरकनिगा बाताले किमत हिले
         ओद माच लेहका आतोरोम। 14 नना मिकुन लज्जा कियान साटि आयो मति आपुनोर प्रिय बालक लेहका मिकुन समजेह कियान साटि
         इव पोल्लोंग कोटान्तोना। 15 बाक्याकि मिकुन मसिना बारेते करिहवालोरक दाहा हजार मास्तर लोकुरक मन्दानुरक ते वने नना
         वरोरे मिकुन बाबो लेहका मन्तोना। बाक्याकि ननाय मिकुन मुने येसु मसिना सोबाता पोल्लो
         वेहवाल अनि मिकुन मसिनिगा विस्वास कियान साटि मदत केवाल मतोना। 16 इन्जोर निमाट नावा लेहका चाल चलन किम्ट+ इदाम नना मिकुन विनन्ति किन्तोना। 17 इन्जोर प्रबुनिगा सोबाय विस्वास केवाल अनि इमान्दारि मन्तोर नावोर मरि लेहका नना मया
         किन्तोना ओर तिमुथियुसिन मिया हेरे लोहतोना। अनि नना बोद बोद जागातिगा दान्तोना ओद सबोय
         जागाता सबोय मसिलोकुरा सभातिगा नना करहितोना लेहका मसिसंग उन्दि आयानाते नाकुन पुटता
         पुनाल जिवनतिगा नना पोलुस बदाम ताकिला आतोना ओद पोल्लो ओर मिकुन आलहिच हियानुर इन्जोर
         ओनागा नावा विस्वास मन्ता। 18 माक बोद बुतो कियाला आतोरोम अदेना बारेते पुच्चेमायान साटि नना इदेक मिया हेरे वायोन
         इन्जोर विचार किस निमाट कुरिन्थुस सहेरता विस्वासि लोकुरकनिगाडाल हुचुलोर लोकुरक मुहजोर
         मन्तोर। 19 प्रबुना इच्चा आयार ते नना सान्डेय मिया हेरे वास ओर मुहजोर लोकुरा वळकाना खोटाल मन्ता
         या ओरकुन प्रबुना बुतो कियान साटि खरोय परमेस्वरना लाव मन्ता या हिले इदाम नना हुळका।
         20 परमेस्वर मावा जिवनते राज कियान बेरा परमेस्वरना बारेते माक केवल वळकनाय आयो मति माक
         परमेस्वरना लावते मावा विचार अनि चाल चलनतुन बदलेकिस लोकुरकुन तोहिर। 21 इन्जोर बाताल नना बळगा पयस दन्ड हियान साटि मिया हेरे वायका या मयातासंग आपुनतुन हुडलोर
         किस वायका, इद रन्डास पोल्लोताल निमाट बोद पोल्लोता इच्चा किन्तोरिट?

व्यभिचारि केवालोरकुन मसिलोकुरा सभाताल बाहरो टन्डस हियाना51 मियागा खरोय परमेस्वरतुन पुनोर ओर लोकुरकनिगा वने आयो इदाम पकायि खराब रितिता व्यभिचार
         आयिला आता इन्जोर नना केन्जतान। थु! वरोर मानेय आपुना हुडला यायानसंगवने+ हुन्जान्तोर+! 2 ते वने निमाट आपुनतुन हजोर किन्तोरिट! मति इद पोल्लोते निमाट खरोय दुःख केविट अनि ओन
         मसिलोकुरा सभाताल बाहरो टन्डसिवोर।3 नना मियाताल लक मन्तोना ते वने नना मन्दे मियासंग मन्तोना। खरोय मियासंग मन्तोर वरोर
         मानेय आस नना इद खराब बुतो कितोर ओर मानेयतुन प्रबु येसुना पोरोयते बदाम दन्ड हियाला
         पहाजे इन्जोर मुने ठहरे कितोना। 4-5 मावोर प्रबु येसु पोरोयते निमाट उन्दि जागा जमा आयकिट अनि मन्दे नना वने मियासंग अगा
         मनका असके निमाट प्रबु येसु मसिना अदिकारते ओद पाप केवाल मानेयतुन ओना पापि स्वभावतुन
         तासिस ओना आत्मा प्रबुना मलस वायाना दिया पिसहि इन्जोर मियागडाल टन्डस सयतानना कयदे हियाका।
         6 इचोन पोल्लोंग आतु ते वने निमाट आपुनतुन हजोर किन्तोरिट इद बेस आयो। हुचुन्सा हवियता
         पिन्डि सबोय नाहता पिन्डितुन बोगलिन्ता इदाम बाताल निमाट पुनविट+? 7 ओद सोडा लेहकाता जुनाल पापता स्वभावतुन तासिस निमाट सबोय लोकुरक पवित्र आयकिट। असके सोडा
         वाटोर अदाम पुनाल पिन्डि लेहका आयकिट। निमाट खरोय बोदे पाप हिले अदाम मन्दिला पहाजे।
         बाक्याकि ओद पसहा हनुमता बेरा बलि हिता बेळा पिला+ लेहका मसि सबोय लोकुरा पापतुन पिसहान साटि बलिदान आतोर+। 8 परमेस्वर यहुदिलोकुरकुन मिस्रि देशता गुलामिताल पिसिहितुर इन्जोर ओर यहुदिलोकुरक पसहा
         हनुमता बेरा गिरदा किन्तोरक। अदामे माक वने परमेस्वर माकुन आपुना पापताल पिसिहतुर इन्जोर
         गिरदा कियाकाट। मावा खराब स्वभाव अनि पाप, तिन्दाना सोडाते बनेकिता रोटि लेहका मन्ता।
         इन्जोर बिना सोडाते बनेकिता रोटिते यहुदिलोकुरक पसहा हनुम मानेमान्तोरक अदाम लेहका बिना
         पापते अनि खरोयते येसु मसिना बलिदानतुन दरोज मानेमाम्ट+।9 निमाट व्यभिचारिहना संगत केमाट इन्जोर नना आपुना पत्रतिगा मिकुन मुने कोटतोना+। 10 मति निमाट इद दुनियाता व्यभिचारि या लालचि या दोखा केवालोर या मूरति पुजा केवालोरा संगत
         केमाट इदाम आयो बाक्याकि इदाम कियाकिट ते मिकुन दुनियाताल पसिस हन्दिला लागार। 11 मति बोरे पोरोयते मसिना विस्वासि इन्तोर मति ओर व्यभिचार कियाना या लालच कियाना या मूरति
         पुजा कियाना या सराप हेवाल, या दाळुंगो उन्डाना या दोखा हेवाल मनिर ते ओना संगत केमाट
         अनि इदाम लोकुरासंग जेवन वने केमाट। 12 बाक्याकि मसिलोकुरा सभाता बाहरोटोर लोकुरा न्याय कियाना नावा बुतो आयो। निमाट पाप केवालोर
         विस्वासि लोकुरा न्याय जरुर कियाकिट, मति मसिलोकुरा सभाता बाहरटोर लोकुरकुन परमेस्वर
         न्याय कियानुर। 13 “ओर व्यभिचार केवाल मानेयतुन मिया संगताल टन्डस वाटा+” इन्जोर पवित्र पुस्तकतिगा कोटता मन्ता।
         
            
               	हुडला याल मन्जे आपुना बाबोना दुसरो मुत्ते इन्जोर अर्थ।

               	५:१ व्यव २२:३०

               	५:६ गला ५:९

               	मुने यहुदिलोकुरक मिस्रि पोरोयता देशता राजाना दासक लोकुरक मतोरक। मति परमेस्वर ओरकुन
                     मिस्रितोर राजाना कयते पसिस कनान पोरोता देशतिगा ततुर अदेना स्मरणसाटि सबोय वरसा यहुदिलोकुरक
                     पसहा पोरोयता हनुमतुन मानेमान्तोरक अनि ओद बेरा उन्दि बेळान कदिस परमेस्वर साटि बलि हिन्तोरक।

               	५:७ निर १२:५

               	५:८ निर १३:७; व्यव १६:३

               	पोलुस कोटता इद पत्रता बारेते माक अन्जान मन्ता बाक्याकि ओद पत्र माक पुटो।

मसिलोकुरा नडुमता वाहचानातुन मिलेह कियानाता बारेते61 मियागडाल बोरे वरोर दुसरो विस्वासिनसंग वाहचाना आतेक ओद वाहचानाता मिले कियाना साटि परमेस्वरना
         पवित्र लोकुरा हेरे हन्दाना बदला बाक्या निमाट अविस्वासि लोकुरा हेरे दान्तोरिट? 2 पवित्र लोकुरक इद दुनियाता न्याय कियानुरक इन्जोर निमाट पुनविट बहे? दुनियाता लोकुरा
         न्याय कियाकिट ते निमाट विस्वासि लोकुरा हुडिला हुडिला पोल्लोता न्याय किया परविट बहे?
         3 माक स्वरगदूतकना न्याय कियाकाट इदाम निमाट पुनविट बहे? पजा दुनियाता पोल्लोता न्याय पकाय
         कियाला परवि आयकिट बहे? 4 ते मिया वाहचनातुन मिले कियान साटि निमाट मसिलोकुरा सभातुन मानेमायोर लोकुरा हेरे बाक्या
         दाकिट? 5 नना मिकुन लज्जा आयान साटि इदाम पुच्चेमान्तोना; निमाट विस्वासि लोकुरा वाहचानातुन मिलेहकियान
         साटि मियागा बाताल वरोर वने बुद्धिवाले हिलेर बहे? 6 मति वरोर विस्वासि दुसरो विस्वासिना विरोदते दोष लावे किस कोरटतिगा दानतोरिट, अनि ओद
         वने अविस्वासि लोकुरा मुने कियाला आतोरिट ते ओद बचोन खराब मन्ता! 7 निमाट विस्वासि लोकुरक वरोन दुसरोनसंग वाहचान्तोरिट ते निमाट खरोय मसि विस्वासि आयो।
         मिया विरोदते बोरे मानेय गुना किन्तोर ते ओद सहेन कियाना अनि मिया बोदे चिज बोरे मानेय
         ओन्तोर ते बाक्या अदेन ओयिला हेविट? 8 मति इदाम सहेन कियानाता बदला निमाटे ते आपुना विस्वासि लोकुरासंग खराब बुतो कियाला आतोरिट
         अनि दोखा हियाला आतोरिट। 9 खराब बुतो केवालोर परमेस्वरना राज्यता वारिस आयोर इन्जोर निमाट पुनविट बहे? आपुनतुन दोखा
         आयाना आयो। वेश्या बुतो केवालोर, मूरति पुजा केवालोर, दुसरो आळदासंग हुन्जवालोर, वेश्यामानेय+, मानेय मानेयनासंग व्यभिचार केवाल+, 10 कलेरक, लालचि, दाळंगो उन्वालोरक, वाहचवालोरक, दोखा हेवालोरक इदाम लोकुरक परमेस्वरना राज्यता
         वारिस आयोर आयनुर। 11 मियागा हुचुलोर लोकुरक मुने इदामे पाप केवालोरक मतोरक मति प्रबु येसु मसिना कारण मावोर
         परमेस्वरना आत्मा मिया पापतुन नोरस पवित्र बनेकिस परमेस्वरना येताना योग्य ठहरे कितुर।माक आपुना मेन्दुलतुन परमेस्वरना हजोरपण साटि सोपे किम्ट12 परमेस्वर नाकुन “बाताल आयि कियान साटि परवांगि हितोर” इन्जोर हुचुलोर लोकुरक वळकान्तोरक।
         मति सबोय पोल्लोंग मिकुन कियाना सोबाय हिलेंग इन्जोर नना इन्तोना। अनि “सबोय चिज नावा
         साटि सोबाय मन्ता” इदाम हुचुलोर लोकुरक वळकान्तोरक। मति नना बोदेवने खराब पोल्लोता गुलामते
         मनोन इन्जोर वेहान्तोना+। 13 अनि बोरे इतोरक: “जेवन पोटासाटि मन्ता अनि पोटा जेवन साटि आचता मन्ता।” परमेस्वर इद रन्डास
         चिजकुन नाश कियानुर। मति मेन्दुल व्यभिचार साटि बनेकेवोर मति मिया मेन्दुल प्रबुन साटि
         मन्ता अनि प्रबु मावा मेन्दुलता काळजि किन्तोर। 14 अनि परमेस्वर आपुना लावदे मावोर प्रबुन हातोरिगाडाल असा जिवेहकितुर अदामे ओर माकुन वने
         जिवेहकियानुर। 15 मिया मेन्दुल मसिना मेन्दुलता उन्दि भाग मन्ता इन्जोर निमाट पुन्तोरिट ते पजा नना मसिना
         मेन्दुलता भाग पयस बाताल अदेन व्यभिचारि आळदासंग मिलेकिस अदेना मेन्दुलता भाग बनेकियाका
         बहे? बसकेन आयो! 16 बोरे व्यभिचारि आळदासंग मिलेमान्तोर ते ओर अदेनासंग उन्दि मेन्दुल आयनुर इन्जोर निमाट
         पुनविट बहे? बाक्याकि “ओर इवुरास उन्दि मेन्दुल आयनुरक+” इन्जोर पवित्र पुस्तकतिगा कोटता मन्ता। 17 अदामे प्रबुनसंग मिलेमायवालोरक प्रबुनसंग उन्दिय आत्मा आन्तोरक। 18 व्यभिचारताल लक मन्ट। मानेय बोद किन्तोरक अद सबोय पाप मेन्दुलताल बाहरो मन्ता मति व्यभिचार
         केवाल आपुनाय मेन्दुलता विरोद पापकियाला आतोर। 19 मिया मेन्दुल पवित्र आत्माता मन्दिर मन्ता इन्जोर निमाट पुनविट बहे? अनि मिकुन परमेस्वरताल
         पुटता पवित्र आत्मा मियागा मन्तोर इन्जोर मिकुन आपुनिगा बोदे अदिकार हिले। 20 बाक्याकि परमेस्वर पकाय किमत हिस मिकुन असतोर+ इन्जोर आपुना मेन्दुलता द्वारा परमेस्वरना हजोरपण किम्ट।
         
            
               	वरोर मानेय दुसरो मानेयसंग या उन्दि आळ दुसरो आळतासंग मेन्दुलता संबन्द साटि मदत किन्तोरक
                     ओरा बारेते इगा इन्तोर, 

               	दुसरो आळदासंग मेन्दुलता संबन्द केवे आळ। 

               	६:१२ १ कुरि १०:२३

मरमिंगना बारेता उपदेश71 निमाट मिया पत्रते “वरोर मानेय परमेस्वरना गिरदा कियान साटि मरमिंग केवाय मन्दाना सोबाय
         मन्ता+” इन्जोर कोटस नाकुन पुच्चेमाता ओद प्रश्नतुन नना इदेक उत्तर+ हियाका।2 पकाय लोकुरक व्यभिचार कियिला आतोर इद कारणते वरोर वरोर मानेयतुन ओना उन्दि मुत्ते मन्दिला
         पहाजे। अनि उन्दि उन्दि आळदुन अदेनोर वरोर मुजो मन्दिला पहाजे इन्जोर नना मिकुन वेहान्तोना।
         3 मुजो आपुना मुत्तेन साटि बाताल बाताल पोल्लोंग कियाला पहाजे ओद पुरा अदेन साटि कियाला
         पहाजे। अनि मुत्ते आपुना मुजोना साटि बाताल बाताल पोल्लोंग कियाला पहाजे ओद सबोय आपुना
         मुजो साटि कियाला पहाजे। 4 मुत्तेन आपुना मेन्दुल पोरो अदिकार हिले मति अदेना मेन्दुल पोरोता अदिकार आपुना मुजोन
         मन्ता। इदे रितिते मुजोना वने आपुना मेन्दुल पोरो अदिकार हिले मति मुजोना मेन्दुल पोरो
         आपुना मुत्तेना अदिकार मन्ता।5 निमाट आळिवुर वरोर दुसरोताल अलग मनमाट। हुडुक बेरावनाह वरोर दुसरोना परवांगिते प्रार्थना
         कियान साटि अलग आतेक बाराय आयो। मति निमाट मिया मन्दुन नियत्रणते इरवि आयकिट इद कारणते
         सयतान मिया परिक्षा केमाकिर इन्जोर प्रार्थना आतपा निमाट असा मिलेमास संग मन्ट। 6 अनि नना वेहिला आतोना इद पोल्लो परवांगि आन्दु मति आग्या आयो। 7 सबोय मानेयक नावा+ लेहका मन्दिला पहाजे इदाम नावा इच्चा मन्ता। मति परमेस्वर वरोन वरोन अलग अलग रितिते
         जिवन ताकहाना वरदान हितोर। बोने मरमिंग केवाय जिवन ताकहाना वरदान हितोर+ अनि दुसरो बोने मरमिंग किस जिवन ताकहाना वरदान हितोर।8 मति आपुना मुत्ते हातेक असा मरमिंग केवोर मानेयकुन अनि रान्डिह आळदुन नना इन्तोना निमाट
         नावा लेहका मरमिंग केवाय मन्दाना ओरकुन सोबाय आयार+। 9 मति ओरक मन्दुन नियत्रणते इरिला परोर ते ओरक मरमिंग केविरक। मरमिंग कियाना पकाय इच्चातासंग
         मन्दानाताल ओरकुन मरमिंग कियाना सोबाय मन्ता।10 मरमिंग कितोर ओरकुन नावा आयो मति प्रबु आग्या हिन्तोर: मुत्ते आपुना मुजोनताल बसकेय अलग
         आयमाकि। 11 अनि मुत्ते अलग आयार ते अदेन दुसरो मरमिंग केवायि मन्दिला पहाजे या आपुना मुजोनसंग असा
         मिलेमायिला पाहाजे, मुजो वने आपुना मुत्तेन बसकेय तासिमाकिर।मरमिंगना बारेते विस्वासि लोकुरक साटि पोलुसना व्यक्तिगत सल्ला(१ कुरि ७:१२-४०)12 अनि दुसरो लोकुरकुन प्रबुना आग्या आयो मति ननाय वेहान्तोना: वरोर विस्वासि तमोना मुत्ते
         विस्वासि हिले ते ओद आपुना मुजोनासंग मन्दान साटि तयार मन्दार ते ओर मुजो आपुना मुत्तेन
         बसकेय तासिमाकिर। 13 अनि बोदे मुत्तेन वरोर अविस्वासि मुजो मन्तोर ते ओन आपुना मुतेसंग जिवेमायाना इच्चा मन्ता
         ते ओद आपुना मुजोन बसकेय तासिमाकि। 14 बाक्याकि मसिनिगा विस्वास केवोर ओर मुजो आपुना मुत्तेना कारणते परमेस्वरना येताना योग्य
         बनेमायनुर। अदामे अविस्वासि मुत्ते आपुना विस्वासि मुजोना कारणते परेमेस्वरता मुने येताना
         योग्य बनेमायार। आयोते मिया बालक परमेस्वरना मुने येताना योग्य आयो आकिट। मति इदेक ते
         मिया बालक परमेस्वरना मुने येताना योग्य मन्तोरक। 15 मति मसिनिगा विस्वास केवोर बोरे मानेय आपुना मुतेताल अलग आयनुर ते ओन अलग आयिला हिम्ट।
         इदाम परिस्थितिते बोरे मसि तमो या मसि हेलान आपुना अविस्वासि मुजो या मुतेनसंग मन्दिला
         पहाजे इदाम जबरदस्ति हिले। मति मुत्ते अनि मुजो मिलेमास शान्तिते मन्दान साटि परमेस्वर
         माकुन केयतुर। 16 इन्जोर हे विस्वासि मुत्ते, निमा निया मुजोन पापता दन्डताल पिसिहानाता कारण आयिकि इदाम
         बाताल पुनवि बहे? अनि हे विस्वासि तमो, निमा निया मुत्तेन अदेना पापता दन्डताल पिसहानाता
         कारण आयकि इदाम बाताल निमा पुनवि बहे?परमेस्वरना केयानाता अनुसार निमाट जिवेमाम्ट17 मति प्रबु येसु मसि माक लोकुरकनिकेडाल वरोर वरोरतुन अलग अलग परिस्थितिते आपुना पोरो विस्वास
         किस जिवन जिवेमायान साटि आचतुर इन्जोर वरोर वरोन मुने बोद परिस्थितिते केयस मतोर ओदे
         परिस्थितिते मन्ज जिवन जिवेमाम्ट। अनि इदाम नना मसिलोकुरा सभाता सबोय विस्वासि लोकुरकुन
         इद आग्या करहान्तोना। 18 वरोर मानेयतुन परमेस्वर आचतोर असके ओना कतना+ मुने आता ते ओर अदामे मन्दिला पहाजे। अनि वरोर मानेय कतना आयवाय परमेस्वर आचतुर ते ओर
         कतना केमाकिर। 19 कतना कियाना या कतना कियाना आयो इदेना बाताले महत्वता हिले मति परमेस्वरना आग्यातुन मानेमायानाय
         महत्वता मन्ता। 20 परमेस्वर सबोय मानेयकुन आचतोर असके ओर बोद परिस्थितिते मन्जोर मतोर ओर ओदे परिस्थितिते
         मनिर। 21 निकुन परमेस्वर आचतपा निमा वरोर गुलाम मन्तोन ते निमा इदेना बारेते दुःख केमा। मति निक
         स्वतंन्र आयाना सन्दि पुटि ते ओद सन्दितुन सोबाय उपयोग किम। 22 बाक्याकि प्रबु आचतोर असके वरोर मानेय गुलामि मन्तोर ते ओर खरोय प्रबुना स्वतन्त्र मानेय
         मन्तोर। अदामे प्रबु आचतोर असके ओर स्वतन्त्र मानेय मन्तोर ते ओर खरोय मसिना गुलाम मन्तोर।
         23 परमेस्वर मिकुन पकाय किमत हिस असतोर ओद कारणते निमाट बोरे मानेयकना गुलाम बनेमायमाट।
         24 इन्जोर प्रिय बायि-दादालोरक परमेस्वर मिकुन वरोन वरोन केयान बेरा बोद परिस्थितिते मन्जोर
         मतोरिट ओदे परिस्थितिते परमेस्वरना मुने मन्ट।मरमिंग केवोरक ओर लोकुरा बारेते पोलुसना सल्ला25 “मरमिंग केवोर आस मन्तोरक लोकुरा” बारेते निमाट पत्रतिगा कोटस पुच्चेमाता ओद प्रश्नता
         बारेते प्रबुनिकेडाल नाकुन बोदे आग्या पुटो, मति इमानदार मानेय लेहका मन्दान साटि प्रबु
         नाकुन दया कितुर इन्जोर नावा विचार मिकुन वेहान्तोना। 26 इदेक इद दुनियातिगा विस्वासि लोकुरकुन पकायि तकलिप आयिला आता इद कारणते निमाट इदेक मन्दाना
         ओदे परिस्थितिते मन्दाना सोबाय मन्ता इदाम नावा विचार मन्ता। 27 मिया मरमिंग आतुंग ते निमाट मुत्तेन तासियाना विचार केमाट। मिकुन मुत्ते हिले ते मरमिंग
         कियाना इच्चा केमाट। 28 मति निमाट मरमिंग कियाकिट ते अद बोदे पाप हिले। इदाम मरमिंग केवाय मन्तांग कुवारि लयाह
         मरमिंग किन्तांग अद वने सोबाय मन्ता अव बोदे पाप केवोंग। मति इद बेरा मरमिंग कितोरक ओर
         लोकुरा दरोजता जिवनते तकलिप आन्ता अनि निमाट इद रितिता तकलिपताल पिस मन्ट इन्जोर नावा
         इच्चा मन्ता।29 हे बायि-दादालोरक, इद दुनियातिगा मावा साटि पकाय कमि बेरा+ मन्ता। इन्जोर नना इदाम वेहान्तोना: मन्जे माक केवल आपुना मुत्ते अनि आपुना लोतोरा बारेते
         पकाय चिन्ता किस प्रबुन साटि सोबाय बुतो कियान साटि पुटता सन्दितुन उपयोग केवोर आस मनमाकिर
         इन्जोर मुत्ते मन्वाल मानेय+ ओन मुत्ते हिलेर मानेय लेहका मन्दिला पहाजे+। 30 अनि किलवाल मानेय किलवाप लेहका मन्दिला पहाजे, गिरदा केवाल मानेय गिरदा केवोर मानेय लेहका
         मन्दिला पहाजे अनि किमत हिस अस ततवाल मानेय बाराय असोन इदाम समजेमास मन्दिला पहाजे। 31 अनि इद दुनियाता चिजतुन उपयोग किस अदेना बारेते पकायि चिन्ता केवाल मानेय ओद चिजतुन सबोय
         बेरा उपयोग केवोर लेहका समजेमास मन्दिला पहाजे, बाक्याकि इद दुनियाता रिति अनि व्यवहार
         दरोज साटि आयो मति ओद मारिला आता।32 इन्जोर निमाट बोदे पोल्लोता बारेते चिन्ता केवाय मन्दिला पहाजे इदाम नना इच्चा किन्तोना।
         बोना मरमिंग आयोंग ओर प्रबुन बदाम गिरदा कियाका इदाम विचार किस प्रबुना पोल्लोता चिन्ता
         किसोर मन्तोरक। 33 मति बोना मरमिंग आता ओर मानेय आपुना मुत्तेन बदाम गिरदा कियाका इदाम विचार किस सन्सारता
         पोल्लोता बारेते चिन्ता किसोर मन्तोर। 34 बोना मरमिंग आता ओर मानेयना विचार रन्ड बासा मन्ता। ओना विचार उन्दि प्रबुनिके अनि उन्दि
         मुतेनिके मन्ता। इदामे बोदेना मरमिंग आयो ओद आळ या कुवारि नावा मेन्दुल अनि आत्मा पवित्र
         मन्दान साटि प्रबुना कयदे हियाका इदाम प्रबुना बारेता चिन्ताते मन्ता। मति मरमिंग आता
         आळ सन्सारता पोल्लोता चिन्ताते मन्ता बाक्याकि नना बदाम आपुना मुजोन गिरदा कियाका इदाम
         ओद विचार किन्ता। 35 नना इद पोल्लो मिया स्वतन्त्रतुन बन्दन कियान साटि आयो मति निमाट सोबाय अनि सबोय मन्दे
         अनि जिवा लावेकिस प्रबुना सेवा किसोर मन्ट इन्जोर मिया भलायि साटि वेहान्तोना।आपुना पेकिहना मरमिंग कियाना या कियाना आयो इदेना बारेते पोलुसना सल्ला36 अनि इदेक मियागा “मरमिंग आयोंग पेकिहना” बारेते निमाट पत्रते कोटस पुच्चेमातोरिट अदेना
         बारेते नावा विचार इदाम मन्ता: वरोर बाबोन उन्दि पेडि मन्ता अनि अदेना हेयना मंगळिंग
         आत। अनि अदेना बाबाल अदेना मरमिंग केवोर। अनि पजा ओर आपुना पेडिना मरमिंग कियाना वय पकाय
         आयिला आता मति नना अदेना मरमिंग कियाना बारेते बाताले विचार केवोन इदाम अदेना बाबो चिन्ता
         किन्तोर ते ओना पेडिना मरमिंग आयिला पहाजे। इद पोल्लोतिगा बोदे पाप हिले। 37 मति वरोर मानेय दुसरोना जबरदस्तिते आयो मति आपुना मन्दे पका किस आपुना पेडिना मरमिंग
         केवोर आयनुर ते सोबाय मन्ता। पजा ओन आपुना इच्चा लेहका कियाना अदिकार मन्ता। अनि ओर ओना
         पेडि मरमिंग केमाकि इन्जोर आपुना मन पका कियानुर ते ओर परमेस्वरना मुने सोबाय कियाला
         आतोर। 38 इन्जोर आपुना पेडिना मरमिंग किहिवाल सोबाय कियाला आतोर अनि बोर आपुना पेडिना मरमिंग किहिवोर
         ओर इदेनताल वने सोबाय कियाला आतोरक।रान्डि आसकना बारेते39 अनि बोदे आळ आपुना मुजो जितो मन्तोर अचोवनाह ओनासंग जुळेमास मन्ता। मति पजा अदेना मुजो
         हातुर ते बोनायसंग मरमिंग किया परान्ता मति प्रबुना विस्वासते बोर मन्तोर ओनायसंग मरमिंग
         कियाला पहाजे। 40 ओद आळ मरमिंग केवो आयार ते पकाय सोबाय मन्ता इन्जोर नावा विचार मन्ता। अनि परमेस्वरना
         आत्मा नावा लोपाडाल इदाम वळकिन्तोर इदाम नना समजेमान्तोना।
         
            
               	“वरोर मानेय परमेस्वरतुन गिरदा कियान साटि आपुना मुतेसंग मन्जे मानेय अनि आळदा नडुमता
                     संबन्दताल अलग मन्तोर ते ओद सोबाय मन्ता इदाम कुरिन्थुस सहेरता विस्वासि लोकुरक पोलुसिन
                     पुच्चेमातुरक।” 

               	मसि विस्वासि लोकुरक मरमिंग कियाना आयो आपुना मुतेनसंग मन्जे मानेय अनि आळदा नडुम बाताल
                     संबन्द आन्ता ओद संबन्दताल अलग मन्दाना सोबाय मन्ता इदाम कुरिन्थुस सहेरता विस्वासि लोकुरकनिकेडाल
                     हुचुलोर लोकुरक विचार किन्दुरक। मति पोलुस इगा ओरा गलत विचारतुन सोबाय उत्तर हिन्तोर।

               	पोलुस

               	७:७ मत्ति १९:१२

               	१कुरि ७:१-१६ वनाह मरमिंगकिया लोकुरा बारेते पोलुस वळकिलातोर। इन्जोर इगा कुवारा मन्जे
                     मरमिंग कितोर पजा ओना मुत्ते हास मता लोकुरा बारेते मन्ता।

               	यहुदि लोकुरा रितिरिवाज अनुसार हुडिला नुनान आटवा दिया कतना किन्तोरक

               	येसु मसिना मलस वायाना साटि पकाय कमि बेरा मन्ता।

               	मरमिंग किता सबोयि लोकुरक इन्जोर अर्थ

               	मुत्ते मनवाल मानेय केवल आपुना मुत्ते अनि लोता पोल्लोता बारेते ध्यान केमाट मति इद दुनियातिगा
                     माक पुटता बेरा पकाय कमि मन्दा इदाम समजेमास प्रबुना सेवा साटि पकाय विचार कियाना पहाजे।
                     पोलुस इगा मुत्ते मनवाल मानेय आपुना मुत्तेन तासिस इदाम वेहोन।

मूरतिता मुने बलि हिता जेवनता बारेते पोलुसना सल्ला81 मूरतिता मुने बलि हिता जेवनता+ बारेते निमाट पत्रतिगा कोटस नाकुन पुच्चेमाता ओद प्रश्नता बारेते वने नना इदेक उत्तर
         हियाका: इंगो, इदेना बारेते “माक सबोय लोकुरकुन ग्यान मन्ता” इन्जोर माक वळकिलातरोम।
         मति ग्यानते लोकुरक आपुनतुन हजोर किन्तोर इन्जोर आलहाट। मति मया दुसरो लोकुरकुन बरसिला
         मदत किन्ता। 2 अनि नना सबोय पुन्तोना इदाम बोरे वळकान्तोर ते ओर बाताल बाताल पुन्दिलाय पहाजे अदेन इदेकवनाह
         पुनोर। 3 मति बोरे मानेय परमेस्वरतुन मया किन्तोर ते ओन परमेस्वर पुतोर।4 इन्जोर मूरतिता मुने बलि हिता जेवनतुन तिन्दाना बारेते: “मूरति खरोय दुनियातिगा परमेस्वर
         आयो अनि परमेस्वर वरोरे मन्तोर” इन्जोर माक सबोय लोकुरक पुन्तोरोम। 5 अनि आबारतिगा अनि दरतितिगा पकाय “पेनक” अनि “प्रबु” मन्तोर इदाम इन्वालोर पेनक पकाय मन्तांग
         मति खरोय इव सबोय परमेस्वरेय आयो। 6 मति माकुन वरोरे परमेस्वर मन्तोर, ओरे मावोर बाबो मन्तोर, अनि ओरे सबोय चिज बनेकितोर
         अनि माक ओना साटि जिवेमायिला पहाजे। अनि माकुन वरोरे प्रबु मन्तोर ओर येसु मसि आन्दुर।
         अनि ओरे सबोय चिज बनेकितोर अनि माक वने ओनाय कारणते जिवित मन्तोरोम।7 मति सबोय मसिलोकुरकुन इद ग्यान हिले। ओरक मूरतिता हेरे इदेक वने हन्दुरक ओद कारणते ओरक
         मूरति उन्दि जितो मन्ता इदाम बेकार विचार किन्तोरक। इन्जोर ओरक मूरतिता मुने बलि हिता
         चिजतुन इद चिज मूरतिता आन्दु इदाम मानेमास तिन्दुरक। ओरा सोबाय अनि खराब पुन्दानाता अन्तकरण
         कमजोर मन्ता इन्जोर ओद मूरतिता मुने बलि हिता तिन्दाना चिजतुन तिन्दानाते माक अशुद्ध
         आतोम इदाम ओरक समजेमान्तोरक। 8 मति जेवन माकुन परमेस्वरना हेरे ओयो अनि माक तिनवेक ते वने माकुन बोदे नुकसान आयो अनि
         तितेक वने माक बोदे फायदा आयो। 9 इदाम सबोय पोल्लोंग निमाट पुन्तोरिट। अनि मूरतिना मुने बलि हिता चिज ओरा मन्डिलितिगा
         हन्जुन तिन्दाना मिया ओद स्वतन्त्र विस्वासते कमजोर मन्तोर मसि विस्वासि लोकुरकुन पापतिगा
         अरानाता कारण आयार इन्जोर हुशियार मन्ट। 10 बाक्याकि “इद पोल्लोता बारेते सबोय पोल्लोंग पुन्तोर” निमा ओरा मन्दिरतिगा हन्जुन मूरतिता
         मुने बलि हिता चिज तिन्दानपा सोबाय या खराबतुन पुन्दाना साटि विस्वासते पका हिलेर वरोर
         मानेय ओद हुळतुर ते ओना कमजोर मन “निमा किता ओद पोल्लो खराब मन्ता इदाम इन्दानुर।” मति
         निकुन हुळस ओना कमजोर मन्दा ओद पोल्लोतुन केन्जोर आस ओर मूरतिता मुने बलि हिता ओद चिजतुन
         तिन्दान साटि हिमत किन्तोरक। 11 इदाम निया “सबोय पुन्तोना” ओद ग्यानता कारणते बोना साटि मसि हातुर ओर विस्वासते पका हिलेर
         निया तमो पापतिगा अरस नाश आयनुर। 12 इदाम मसिनिगा विस्वास कितोर ओर तमोना विरोदते निमाट पाप किन्तोरिट अनि विस्वासते पका
         हिलेरे ओना मन्दुन दुःख हियानपा निमाट मसिना विरोदते पाप किन्तोरिट। 13 इन्जोर इद बलि हिता चिज तितेक मसिनिगा विस्वास कितोर नावोर तमोन दुःख आन्ता अनि इदेनते
         ओन पाप किन्तोर। नावोर तमो पापतिगा अरमाकिर इन्जोर नना मूरतिता मुने बलि हिता हविंग बसकेय
         तिनोन।
         
            
               	मूरतिता मुने बलि हिता जानवरता हविंग

येसुना खास चेला लोकुरा अदिकार91 नावा गिरदाता पोल्लोंग कियाना साटि नना स्वतन्त्र मन्तोना बहे? नना येसुना खास चेला मन्तोना
         बहे? अनि नना मावोर प्रबु येसुन खरोय हुळतोना। नना प्रबुना बुतो कियानाता कारण निमाट
         ओनिगा विस्वास कितिट इन्जोर निमाट नावोर ओद बुतोता कायांग मन्तोरिट। 2 नना येसुना खास चेला आयो इदाम दुसरो लोकुरक विचार किन्तोरक मति नना येसुना खास चेला मन्तोना
         इदाम निमाट मानेमान्तोरिट। निमाट प्रबुना विस्वासतिगा पका मन्तोरक ओदेनते नना प्रबु येसुना
         खास चेला मन्तोना इन्जोर खरोय तोहान्ता।3 “नना येसुना खास चेला आन्दान बहे”? इदाम परिक्षा किस प्रश्न पुच्चेमायवालोर लोकुरकुन
         नावा उत्तर इद मन्ता: 4 प्रबु येसुना बुतो कियान बेरा नना पोलुस अनि बरनाबासिन वने तिन्दाना उन्डाना चिज पुटाना
         अदिकार मन्ता, 5 पिसतोर येसुना विशेषाल चेला लोकुरक अनि प्रबुनोर तमोह अनि पतरस वने किन्दुर अदामे माक
         इवुरासिन वने मसिना सोबाता पोल्लो वेहान साटि विस्वासि मुतेनासंग हिके होके हन्दाना अदिकार
         मन्ता। 6 केवल माक इवुरास पोटासाटि बुतो कियाकोम बहे? 7 बोरे सयनिक आपुना डबुते सयनिक सेवा कियानुर बहे? अंगुरता बगिचा लावेकेवाल मानेय अदेना
         कायांग तिन्दानुरे। हरेनुंग मेहवाल मानेय अवेहना पाल उन्डानुरे। 8 नना इद पोल्लो मानेयना विचारताल वेहोन। मूसाना नियम वने अदामे इन्ता। 9 “विसान साटि कोन्दानुंग तिरहान बेरा कोन्दाना टोडितुन मुसका दोहाना आयो” इन्जोर मूसाना
         नियमतिगा इदाम कोटता मन्ता बहे? बाताल परमेस्वर केवल कोन्दा साटिय चिन्ता किन्तोर बहे?
         या विशेषाल माकुन साटि वने चिन्ता किन्तोर बहे+? 10 इंगो! खरोय इद पोल्लो माकुन साटि कोटतोर। बाक्याकि डन्डतिगा नांगेल पुहवाल मानेय अनि
         वन्जिंग विसवाल मानेय आपुना हिसा पुटान साटि आशाते बुतो किन्तोर। 11 माक इवुरास मिया साटि परमेस्वरना सोबाता पोल्लो वेहतोम अनि अदेन निमाट स्विकार कितोरिट।
         ओद बुतो माक मियागा किता आत्मिक पोल्लोता विजा वीताना लेहका मता। पजा माकुन तिन्दाना
         उन्डाना लेहका मन्ता मावा जरुरतुन मियागडाल येतानाता अदिकार हिले बहे? इद माक किता बुतोता
         फसलतुन कोयाना लेहका मन्ता+। 12 दुसरो लोकुरक मियाताल तिन्दाना उन्दाना लेहका मन्ता जरुर पोल्लोंग पुटहान साटि लायक मन्तोर
         ते माक ओराताल वने लायक हिलेम बहे? मति माक इवुरास इद अदिकारता उपयोग केवोम अनि मसिना
         सोबाता पोल्लो वेहाना बेरा अदेन बोदे बन्दन केमाकिर इन्जोर माक इवुरास सबोय सहेन किसोर
         मतोम।13 बोरे मन्दिरता बुतो किन्तोरक ओरक मन्दिरतुन पुटता चिजताल आपुना पोटा निहान्तोरक अनि बोर
         वेदिता सेवा किन्तोरक ओरकुन वेदितुन हिता चिजताल हिसा पुटान्ता इन्जोर निमाट पुन्तोरिट+ बहे? 14 अदामे परमेस्वरना सोबाता पोल्लो वेहान्तोरक, सोबाता पोल्लो वेहाना आपुना बुतोता द्वारा
         पुटान्ता मदतते ओरा तिन्दाना उन्डाना आयिला पहाजे इन्जोर प्रबु वने लोकुरक साटि आग्या
         हितोर+। 15 मति नना इद सबोय अदिकारता पोल्लोता उन्दिगला पोल्लोतुन उपयोग केवोन। नाकुन मियागडाल बाताले
         पुटार इन्जोर नना इद कोटोन। नावा हजोरपण इद मन्ता: मसिना सोबाता पोल्लो वेहानपा नावा
         तिन्दाना उन्डाना साटि मियागडाल बाताले येतवाय मसिना सोबाता पोल्लोतुन वेहिला आतोना।
         नावा हजोरपण कियानाता ओद पोल्लोताल नाकुन बोरे पिसहानुर ते नाकुन हायाना सोबाय मन्ता।
         16 नना सोबाता पोल्लो वेहान्तोना इन्जोर अदेना हजोरपण किया परोन। बाक्याकि नाकुन इद सोबाता
         पोल्लो वेहाना जवाबदारि मन्ता इन्जोर इद नना वेहिला पहाजे। मति नना सोबाता पोल्लोतुन
         वेहोन आयिका ते नना बचोन हजोर दन्डता योग्य आयका! 17 इद सोबाता पोल्लोतुन वेहाना बुतो आपुना इच्चाते किन्तोना ते नाकुन रोजि पुटार। इद नावा
         इच्चाते आयो मति मसिना सोबाता पोल्लो वेहाना बुतो नाकुन सोपे कितुर इन्जोर नना इद बुतो
         किन्तोना। 18 ते पजा नावा रोजि बाताल मन्ता? अनि सोबाता पोल्लोतुन प्रचार केवालना अदिकारते नाकुन पुटाना
         मता ओद हक्क बोरे विस्वासि लोकुराताल नना तलकोन अनि बोनाय कयते बाताले येतवाय मसिना सोबाता
         पोल्लोतुन फुकोटते नना वळकतान ओद नावा रोजि मन्ता।19 इदाम नना केवल स्वतन्त्र मानेय मन्तोना, बोनाय गुलाम हिलेन ते वने पकाय लोकुरकुन परमेस्वरना
         हेरे विस्वासते ततका इन्जोर नना आपुनतुन सबोय लोकुरा गुलाम बनेकितान। 20 नना यहुदिलोकुरकुन परमेस्वरना हेरे ततान साटि यहुदिलोकुरक साटि वरोर यहुदि मानेय लेहका
         बनेमातान। अनि मूसाना नियमतुन मानेमान्तोर लोकुरकुन परमेस्वरनिके ततका इन्जोर नना मूसाना
         नियमता गुलामते हिलेन ते वने नना मूसान नियमतुन मानेमायवाल लेहका अदेना कबजाते मतान+। 21 मूसाना नियमतुन मानेमायोर यहुदि आयोर लोकुरकुन परमेस्वरना हेरे ततका इन्जोर नना मूसाना
         नियमतुन मानेमायोर यहुदि आयोर मानेय लेहका बनेमातान। नना परमेस्वरना आग्यातुन मानेमायोन
         इदाम आयो मति मसिना आग्यातुन मानेमान्तोना। 22 मसिना विस्वासते कमजोर लोकुरकुन पिसहान साटि ओरा विस्वासता कमजोरतिगा नना संगत बनेमातान।
         अनि बोदे रितिते हुचुलोर लोकुरकुन परमेस्वरना हेरे ततान साटि ओरासंग सोबाय संबन्द बनेकिस
         सबोय लोकुरक साटि सबोय बुतो कियालातान। 23 इव सबोय पोल्लोंग नना येसु सोबाता पोल्लोतुन वेहान साटि किन्तोना। सोबाता पोल्लोतिगा
         बोद आशिष मन्ता ओद दुसरो लोकुरासंग नाकुन वने पुटार इन्जोर नना किन्तोना। 24 वितना करसानातिगा जिकान साटि पकाय लोकुरक हिसा येतान्तोरक। मति बकसिस वरोनेय पुटान्ता
         इन्जोर निमाट पुनविट बहे? इन्जोर निमाट वने हजोर बकसिस साटि विताट। 25 अनि वरोर वरोर कुस्टि करसवाल मानेय ओद करसनाता नियमता अनुसार पकाय ध्यानते तयार आन्तोर।
         ओर कुस्टि करसवाल नाश आस मारिन्ता ओद मुकुटता बकसिस मन्ता ओद बकसिस साटि सबोय किन्तोर
         मति माक दरोज मन्वाल बकसिसता मुकुट साटि सबोय किन्तोरोम। 26 इन्जोर नना बिना लक्षते वितोन। बोदे लक्ष हिले इदाम आपुना कयदे वळियतिगा हेवाल कुस्टि
         करसवाल मानेयना लेहका नना लळायि केवोन मन्जे नना बेकारते बोदे बुतो केवोन। 27 मति नना दुसरो लोकुरकुन सोबाता पोल्लो वेहतान पजा नाकुन पुटिला पहाजे ओद बकसिस नाकुन
         नष्ट आयमाकि इन्जोर नना नावा मेन्दुलतुन कबजा किस अदेन दास बनेहकिन्तोना।

मूरति पुजाता विरोद चेतावनि।101 हे बायि-दादालोरक, निमाट इद पोल्लो जरुर पुन्ट इन्जोर नावा इच्चा मन्ता: मावोर सबोय बाबो
         दादिलोरक मूसाना परके ताकसोर ताकसोर रेंगाल समुद्रतिगाडाल हतोरक अनि आबार ओरा पोरो ओरासंग
         मन्ज ओत+। 2 इद ओरा साटि बपतिस्मा लेहका मन्ता। इदाम ओरक सबोय लोकुरकुन आबारता अडिय अनि समुद्रता
         नडुम हन्ज मूसाना चेलाना रुपते बपतिस्मा येतितुर+। 3 अनि परमेस्वर हिसोर वास मतोर ओद विशेषाल जेवनतुन+ सबोय लोकुरक तिन्दुरक+। 4 अनि ओरा साटि उन्दि आदितिगाडाल परमेस्वर चमत्कार किस एर टन्तुर। ओरक सबोय लोकुरक ओद एर
         उतुरक। ओरा संग हन्दुर ओद दिव्य आदिताल ओर सबोयि लोकुरक उतुरक अनि ओद आदि मसिये मतोर+। 5 मति परमेस्वर ओरागडाल पकाय लोकुराताल गिरदा आयोर इन्जोर ओरकुन केळातिगा नाश कितोर ओरा
         मुरदाहकुन हिके होके किसितुर+।6 ओरक लालुच कितुरक अदाम माक खराब चिजता लालुच केमाट इन्जोर इव पोल्लोंग मावा साटि उदाहरण
         आतुंग+। 7 ओर लोकुरकनिगाडाल हुचुलोर लोकुरक मूरति पुजा केवालोर बनेमातुरक अदाम निमाट वने मूरति
         पुजा केवाल बनेमायमाट। बाक्याकि“लोकुरक तिन्दिला उन्डिला उदितुरकअनि येन्चोर गिरदा कियाला तेदितुरक+”इन्जोर पवित्र पुस्तकतिगा कोटता मन्ता। 8 अनि ओर लोकुरकनिगा पकायि लोकुरक व्यभिचार किस उन्दि दियाते तेविस हजार लोकुरक हातुरक,
         इन्जोर माक वने बसकेय व्यभिचार केमाट+। 9 अनि ओर लोकुरकनिगा हुचुलोर लोकुरक प्रबुन परिक्षा कितुरक अनि तरास कसकुन ओरकुन हव्कतु,
         इन्जोर माक वने प्रबुना परिक्षा केमाट+। 10 ओर लोकुरकनिगा बळबळेमान्दुर हुचुलोर लोकुरकुन नाश केवाल स्वरगदूत नाश कितुर, इन्जोर ओरा
         लेहका निमाट बळबळे मायमाट+।11 माक इद दुनियातिगा आकरि बेरातिगा मनवाल मन्तोरोम इन्जोर माक हुशयारिते मन्दान साटि उन्दि
         चेतावनि लेहका इद पोल्लो कोटतोर। 12 इन्जोर मियागडाल बोरे मानेय विस्वास मजबुत मन्ता इदाम विचार किन्तोर ते ओर पकाय हुशयारिते
         मन्दिला पहाजे बाक्याकि केळातिगा नाश आतोरक ओर लोकुरा लेहका निमा वने नाश आयकि। 13 मानेय सहेकिया परोर इदाम बोदे परिक्षा मियागा इदेक वने वायो। अनि परमेस्वर विस्वास योग्य
         मन्तोर। ओर मिकुन सहेन किया परो अचोन परिक्षा मिया पोरो वायाना परवांगि हेवोर। अनि निमाट
         परिक्षाते अरानपा ओद परिक्षाताल बाहरो पसियान साटि हरि वने ओर तोहान्तोर।निमाट मूरति पुजा केमाट14 इन्जोर हे नावोर प्रिय गोतियालोरक, निमाट मूरति पुजाताल लक मन्ट इदाम नना इन्तोना। 15 निमाट समाजदार मन्तोरिट इन्जोर नना मिकुन इन्तोना; नना इन्तोना ओद पोल्लो खरोय मन्ता
         या खोटाल मन्ता इद निमाट विचार किम्ट। 16 अनि प्रबु जेवनता बेरा माक परमेस्वरतुन धन्यवाद किस अंगुरता जोमा उन्तोरोम असके मसिना
         नतुरता संगत बनेमान्तोरोम। अदाम माक रोटि किळहिच तिन्तोरोम असके माक मसिना मेन्दुलता
         संगत बनेमान्तोरोम+। 17 रोटि उन्दि मन्ता। माक उन्दि रोटितुन किळिहिच तिन्तोरोम इन्जोर माक पकाय लोकुरक मन्ज
         वने माक उन्दिय मेन्दुल बनेमान्तोरोम। 18 इस्रायेल जातिता लोकुरा रिवाजतुन हुळाट: वेदितिगा बोदायि बलि हिन्तोर असके ओर अदेन तिन्तोरक
         अनि अदेनिगा संगत बनेमान्तोरक+। 19 ओव मूरतिंग परमेस्वरे आयोंग अनि अवेहकुन बलि हिता जेवनता वने बाताले महत्व हिले इदाम
         नावा इन्दाना अर्थ मन्ता। 20 अनि मूरतिता मुने यहुदि आयोरक लोकुरक बलि हिन्तोर ओद बलि ओरक परमेस्वरतुन हेवोर मति दुष्टात्मातुन
         हिन्तोर इन्जोर निमाट वने दुष्टात्माता पुजातिगा संगत आयमाट इदाम नावा इच्चा मन्ता+। 21 निमाट उन्दि बेरा प्रबु जेवनतिगा वने उन्डाना अनि दुष्टात्मातुन हिता जेवनतिगाडाल वने
         उन्डा परविट। अनि निमाट प्रबु जेवनतिगा वने तिन्दाना अनि मूरतितुन हिता जेवनतिगाडाल वने
         तिन्ज दुष्टात्माता संगत किया परविट। 22 माक इदाम किन्तोरोम ते माक परमेस्वरतुन पकाय होंग वानाहका किन्तोरोम असके माक ओना दन्डताल
         पिसिला परोम बाक्याकि माक परमेस्वरताल पकाय लाव हिले+।माक आपुना जिवन्ते दरोज परमेस्वरिन मानेमासोर मनिट23 “माकुन सबोय पोल्लो कियान साटि लेहचितुर” इन्जोर मियागडाल हुचुलोर लोकुरक इन्तोरक। मति
         विस्वासतिगा मजबुत कियान साटि सबोय पोल्लोंग बाताले फायिदाता अनि मदतता हिलेंग+। 24 इन्जोर मियागडाल बोरे मानेय केवल आपुनाय फायदाता बारेते विचार केमाकिर मति दुसरोना फायदा
         साटि वने विचार किम्ट। 25 इन्जोर हविंग हाटुमताल बाताले हविंग असकुन निमाट तिन्दिला परान्तोरिट। अनि अव हविंग ओरा
         मूरतितुन बलि हिता हविंग आन्दु इदाम मिया मन्दिगा विचार केमाट। 26 बाक्याकि “दरति अनि अदेनिगा बाताल आयि मन्ता ओद सबोय प्रबुनाय आन्दु” इन्जोर पवित्र पुस्तकतिगा
         कोटता मन्ता+।27 अनि बोरे मसि विस्वासि आयोर मानेय मिकुन जेवन साटि आपुना लोन केयान्तोर ते मिया इच्चा
         मन्ता ते निमाट हन्ट। अनि मिकुन तिन्दिला हियानुर ओद सबोय चिज मन्दे बाराय तळमळे मायवाय
         तिन्ट। 28-29 मति “इद जेवन मूरतितुन बलि हिता मन्ता इन्जोर तिनमा” इदाम दुसरो बोरे निकुन वेहिन्तोर
         ते ओना मन्दा विचारता कारण ओद जेवन तिनमा। इदेनते निकुन बाताले तकलिप वायार इन्जोर आयो
         मति दुसरोन इदेनते तकलिप आयार इन्जोर निमा तिनमा। 30 “नावा स्वतन्त्र दुसरोना मन्दा विचारता कारण बाताल बन्द कियाला पाहाजे बहे?” “नना परमेस्वरना
         धन्यवाद किस तिन्तोना अदेना बारेते दुसरोन बदाम दोष लावेकिया परान्तोना?” अदाम निमा विचार
         किन्तोन। 31 इन्जोर निमा बातालाय तिन या उन्ड या बाताले किम ते ओद परमेस्वरना महिमासाटि किम। 32 यहुदिलोकुरक साटि अनि यहुदि आयोर लोकुरक साटि अनि मसिलोकुरा सभातुन साटि बोदे दोखाता
         कारण निमाट बनेमायमाट। 33 नना आपुना फायदा आयो मति सबोय लोकुरक पापताल पिसिहला पहाजे इन्जोर दुसरो लोकुरा फायदा
         साटि सबोय लोकुरकुन सबोय पोल्लोतिगा गिरदा कियाना कोसिस किन्तोना।

111 नना आपुना जिवनते बदाम येसु मसिना लेहका जिवेमान्तोना अदाम निमाट वने जिवेमाम्ट+।प्रार्थना कियान बेरा तला पोरो सन्दरा मुचानाता बारेते उपदेश।2 हे बायि-दादालोरक, निमाट सबोय पोल्लोतिगा नाकुन आल्हान्तोरिट अनि बाताले नना मिकुन करिहतान
         अदेन मानेमास मन्तोरिट इन्जोर नना मिया प्रशंसा किन्तोना। 3 इन्जोर सबोय मुतेहना तला+ अदेनोर मुजो मन्तोर अनि सबोय मुजोनोर तला मसि मन्तोर अदामे मसिहनोर तला परमेस्वर मन्तोर
         इन्जोर इव पोल्लोनुंग निमाट समजेमाम्ट इदाम नावा इच्चा मन्ता। 4 अनि निमाट प्रार्थना कियानपा बोरे मानेय तला मुचुन प्रार्थना किन्तोर या परमेस्वरना पोल्लो
         वेहान्तोर ते ओर आपुना तला मन्जे मसिना अपमान किन्तोर। 5 अदामे निमाट प्रार्थना कियानपा बोदे आळ आपुना तलातुन मुचवाय प्रार्थना किन्ता या परमेस्वरना
         पोल्लो वेहिन्ता ते ओद वने आपुना तला मन्जे आपुना मुजोना अपमान किन्ता। बाक्याकि ओद आळ
         आपुना तलातुन चाटि किता लेहका मन्ता। 6 अनि बोदे आळ आपुना तलातुन मुचो ते ओद आपुना तलातुन चाटि कियाला पहाजे। आपुना तलातुन चाटि
         कियाना बोदे आळ साटि लज्जाता पोल्लो मन्ता ते ओद आपुना तलातुन मुचिला पहाजे। 7 मति परमेस्वर आपुनाय लेहका मानेयतुन बनेकितोर अनि ओना कारण परमेस्वरतुन पकाय आदर पुटान्ता
         इन्जोर मानेय आपुना तलातुन मुचमाकिर। मति आळ आपुना तलातुन मुचिला पहाजे बाक्याकि तला
         मुचानाता कारण अदेना मुजोन पकाय आदर पुटान्ता+। 8 मानेय आळदाल आयो मति मानेयताल आळदुन बनेकितुर+। 9 अनि मानेयतुन आळ साटि बनेकेवोर मति आळदुन मानेय साटि बनेहकितुर। 10 इन्जोर आळदुन आपुना तला मुचिला पहाजे बाक्याकि स्वरगदूत वने माकुन हुळिला आतोर। अनि आळ
         आपुना तलातुन मुचानाता कारण आळ आपुना मानेयना+ अदिकारते मन्ता इन्जोर तोहान्ता। 11 ते वने प्रबुना संगततिगा आळ मानेयना शिवाय बाताले हिले अनि मानेय वने आळदा सिवायि बाताले
         हिलेर। 12 बाक्याकि आळदुन मानेयताल बनेकितोर अदामे मानेय वने आळदाल जनम आतोर अनि सबोय बनेकेवाल
         परमेस्वरे मन्तोर।13 उन्दि आळ आपुना तलातुन मुचवाय प्रार्थना कियाना अदेन सोबाय मन्ता बहे इन्जोर निमाट विचार
         किम्ट। 14 अनि मानेय लाटिह कल्क इरान्तोर ते इद ओना साटि लज्जाता पोल्लो मन्ता इन्जोर निमाट पुन्तोरिट।
         15 मति उन्दि आळ लाटिह कल्क इरान्ता ते इद अदेन साटि सोबाय मन्ता बाक्याकि अदेना तला मुचान
         साटि परमेस्वर अदेन कल्क हितोर। 16 मति नना वेहता इद सबोय पोल्लोता बारेते बोरे वाद-विवाद कियानुर ते नना बोद पोल्लो वेहतोना
         अदेना सिवायि माक परमेस्वरना आरादना कियानाता दुसरो बोदे रिति हिले इन्जोर नना ओरकुन
         इन्तोना। अनि परमेस्वरना दुसरो सबोय सभातिगा वने इदे रिति मन्ता।प्रबु जेवनता बारेता उपदेश(मत्ति २६:२६-२९; मर १४:२२-२५; लूका २२:१४-२०)17 मति इदेक नना मिकुन वेहान्तोना ओद पोल्लोतिगा नना मिया कवतिक केवोन बाक्याकि निमाट प्रार्थना
         साटि उन्दि जागा मिलेमान्तोरिट असके ओद मिया फायदा साटि आयो मति मिया नुकसान साटि सन्दि
         आतोरिट। 18 मिकुन सबोयता मुने नना इद पोल्लो इन्दाना विचार मन्ता: प्रार्थना साटि मसिलोकुरा सभा
         मिलेमान्तोरिट असके मिया नडुम फुट आन्ता इन्जोर नना केन्जतान। इद पोल्लो हुचुक हुचुक
         खरोय मन्ता इन्जोर नना विस्वास किन्तोना। 19 ओहो! ते निमाट सोबाय कियाला आतोरिट! इन्जोर इदाम किसोर मन्ट, आयोते मिया नडुम सोबाय विस्वासि
         बोर मन्तोर या हिलेर इन्जोर बदाम पुन्दानुरक। 20 अनि निमाट प्रबु जेवन साटि उन्दि जागा मिलेमान्तोरिट असके निमाट खरोय प्रबु जेवन आयो
         तिन्तोरिट। 21 बाक्याकि निमाट हुचुलोर लोकुरक जेवन तिन्दाना बेरा वरोन दुसरोना हर हुळवाय मुने हन्जुन
         आपुना जेवन पोटा पन्जनाहका तिन्तोरक इन्जोर हुचुर लोकुरक आकरिते करवस्ताय मन्तोरक अनि
         दुसरो लोकुरक पकाय तिन्जोर उन्डोर मन्तोरक। 22 बाताल तिन्दान उन्डान साटि मिकुन लोन हिले बहे? आयो ते निमाट केवल आपुना बारेते विचार
         किस बाताल परमेस्वरना आचतोर लोकुरकुन तुच्च मानेमान्तोरिट बहे? अनि बाताले हिले ओर गरिब
         विस्वासि लोकुरकुन निमाट लज्जा केविट बहे? अदेना बारेते नना बाताल इन्का? इदेन साटि नना
         मिया कवतिक कियाका बहे? बसकेय आयो! इदेन साटि नना मिया कवतिक केवोन।प्रबु जेवन(मत्ति २६:२६-२९; मर १४:२२-२५; लूका २२:१४-२०)23 बाक्याकि नाकुन प्रबुनिकेडाल पुटता ओदे करहाना नना मिकुन सोपेकिन्तोना ओद पोल्लो इदाम
         मन्ता: प्रबु येसुन हव्कान साटि पयपिहतुर ओद नरका येसु रोटि येतितुर, 24 अनि परमेस्वरतुन धन्यवाद किस अदेन किळहिस: “इद नावा मेन्दुल आन्दु; नाकुन आल्हान साटि
         निमाट इदाम किसोर मन्ट” इन्जोर इतुर। 25 अदामे रोटि तितपा ओर अंगुर जोमाता कटोरातुन येतस: “इद अंगुरता जोमा नावा नतुर आन्दु अनि
         नावा नतुरता+ कारण परमेस्वर पकाय लोकुरा साटि उन्दि पुनाल करार कितुर। निमाट बसकेय प्रबु जेवनता अंगुरता
         जोमा उन्डकिट ते नाकुन आल्हान साटि किम्ट+।” 26 इदाम प्रबु येसुना मलस वायानावनाह निमाट इद रोटितुन तिन्तोरिट अनि अंगुरता जोमा उन्डतोरिट
         ओद सबोय बेरा निमाट प्रबुना हायानाता बारेते दुसरो लोकुरकुन वेहान्तोरिट इन्जोर नना पोलुस
         मिकुन इन्तोनान।27 इन्जोर बोरायि खरोय रितिते इद प्रबु जेवनता रोटि तिनोरक अनि अंगुरता जोमा उनोरक ओरकुन
         प्रबुना मेन्दुलता अनि नतुरता विरोद दोषि ठहरे कियानुर। 28 इन्जोर निमाट मुने आप आपुनतुन सोबाय परिक्षा+ किस प्रबु जेवनता रोटि तिन्ट अनि कटोरातिगाडाल अंगुरता जोमा उन्ट। 29 बाक्याकि प्रबुना मेन्दुल मसिलोकुरा सभा मन्ता अनि नना प्रबुना ओद सभाता भाग मन्तोना
         इद पोल्लोतुन समजेमायोर प्रबु जेवनता रोटि तिन्तोर अनि अंगुरता जोमा उन्तोर ओर मानेय
         ओद तिन्दाना उन्डानाते ओर आपुनानिगा परमेस्वरना दन्ड येतान्तोर। 30 अनि निमाट लोकुरकनिकेडाल पकाय लोकुरक अदाम समजेमायोर आस प्रबु जेवन येतितुरक इन्जोर ओरक
         कमजोर अनि बिमार आतुरक अनि पकाय लोकुरक वने हातोरक। 31 मति माक आप आपुनतुन सोबाय रितिते परिक्षा किस मनेराट ते आपुनिगा परमेस्वरना दन्ड आयो
         आस मनवार। 32 अनि इदाम प्रबुना मेन्दुलता बारेते पुनोर आस माक प्रबु जेवन तिन्तोरोम इन्जोर प्रबु मावा
         न्याय किस माकुन दन्ड+ हिन्तोर असके माक पकाय पोल्लोंग करियान्तोरोम। बाक्याकि माक दुनियाता आकरिते परमेस्वरतुन
         पुनोर दुनियाता लोकुरासंग दन्ड पुटमाकि इन्जोर मन्ता।33 इन्जोर हे नावोर बायि-दादालोरक, निमाट प्रबु जेवन साटि मिलेमान्तोरिट असके तिन्दान साटि
         वरोर दुसरोना हर हुळाट। 34 अनि खरोय बोरे करवस्ता मन्तोर ते ओर आपुना लोताले तिन्जवायिर। बाक्याकि निमाट सोबाय रितिते
         प्रबु जेवन साटि मिलेमाय परान्तोरिट असके परमेस्वर मिया न्याय किस मिकुन दन्ड हेवोर आयनुर।
         अनि नना पोलुस मलस वायका असके पिसतांग पोल्लोता बारेते मिकुन वेहका।

पवित्र आत्मानिकेडाल पुटतांग अलग अलग वरदान121 हे नावोर बायि-दादालोरक, पवित्र आत्मानिकेडाल पुटतांग अलग अलग वरदानता बारेते निमाट मिया
         पत्र ते कोटस नाकुन पुच्चेमाता ओद पोल्लोता बारेते नावा उत्तर इद मन्ता: पवित्र आत्मा
         हिता सबोय वरदानता बारेते निमाट पुन्ट इदाम नावा इच्चा मन्ता। 2 अनि निमाट परमेस्वरतुन मानेमायो आन्दिट असके अलग अलग रितिते निमाट बसकेय वळक परो ओद मूरतिता
         परके लेसक बदाम जिवेमान्दिट इन्जोर निमाट पुन्तोरिट। 3 इन्जोर बोरायि परमेस्वरना आत्माता द्वारा इन्तोर ओर बसकेय “येसु सरापित मन्तोर” इदाम
         इनोरक अनि पवित्र आत्माता शिवाय बोरे “येसुये प्रबु आन्दुर” इदाम बसकेय वळकिला परोर इन्जोर
         नना मिकुन इन्तोना।4 परमेस्वर आपुना बुतो कियान साटि माकुन अलग अलग वरदान हिन्तोर मति पवित्र आत्मा इव सबोय
         वरदान हिन्तोर+। 5 अनि परमेस्वरना अलग अलग सेवा मन्ता मति माक वरोरे प्रबुन सेवा किन्तोरोम। 6 अदामे माक परमेस्वरना अलग अलग बुतो किन्तोरोम मति माक सबोयि लोकुरकनिगा बुतो केवाल वरोरे
         परमेस्वर मन्तोर। 7 अनि सबोय लोकुरा फायदा आयान साटि सबोय लोकुरकुन पवित्र आत्माता उन्दि उन्दि वरदान हिता
         मन्ता। 8 मन्जे हुचुलोर लोकुरकुन पवित्र आत्माताल ग्यानते वळकानाता वरदान पुटान्ता अनि दुसरो हुचुलोर
         लोकुरकुन ओदे आत्माताल पकाय पोल्लोंग समजेमायाना बुद्धिता वरदान पुटान्ता, 9 अदामे ओदे आत्माताल हुचुलोर लोकुरकुन विस्वास इरानाता वरदान पुटान्ता अनि दुसरो हुचुलोर
         लोकुरकुन ओदे आत्माताल बिमारितुन सुदरे कियाना वरदान पुटान्ता। 10 अदामे हुचुलोर लोकुरकुन चमत्कारता बुतो कियाना वरदान अनि हुचुलोर लोकुरकुन परमेस्वरना
         पोल्लो वेहानाता वरदान अनि दुसरो हुचुलोर लोकुरकुन आत्मानुंग पुन्दानाता+ वरदान अनि दुसरो हुचुलोर लोकुरकुन अन्जान बोलि वळकानाता वरदान अनि हुचुलोर लोकुरकुन
         अन्जान बोलिता अर्थतुन लोकुरकुन समजेकिस वेहानाता वरदान पुटान्ता। 11 अनि इद सबोय बुतो पवित्र आत्माता द्वारा आन्ता। अनि वरोर वरोन मानेयतुन पवित्र आत्मा
         आपुना इच्चाता अनुसार इव वरदान हिन्तोर।सबोय वरदान सारकोय मन्तांग12 मानेयना मेन्दुल उन्दिय मन्ता मति ओद मेन्दुलता अलग अलग भाग मन्तांग। अनि ओव भाग अलग
         अलग मन्ज वने सबोय मिलेमास उन्दि मेन्दुल आता। इन्जोर मसिना मेन्दुल वने, मन्जे मसिलोकुरा
         सभा वने अदामे मन्तोर+। 13 बाक्याकि माक यहुदिलोकुरक या यहुदि आयोर लोकुरक या गुलाम या स्वतन्त्र मन्तोरक मति माक
         सबोय लोकुरक उन्दिय मेन्दुल आयान साटि वरोरे पवित्र आत्माताल बपतिस्मा आता। अनि उन्दि
         कटोराते उताप लेहका माक सबोय लोकुरक परमेस्वरताल उन्दिय पवित्र आत्मातुन पुटतोम।14 हुळाट उन्दि मेन्दुलतिगा केवल उन्दिय भाग मनो मति पकाय भाग मन्तांग। 15 “नना कय आयोन इन्जोर नना मेन्दुलता भाग आयोन” इदाम काल इन्दार ते इद कारणते बाताल ओद
         काल मेन्दुलता भाग आयो बहे? इंगो! ओद काल मेन्दुलताय भाग मन्ता। 16 अदामे “नना कोन्डा आयोन इन्जोर नना मेन्दुलता भाग आयोन” इदाम कवि इन्दार ते इद कारणते
         बाताल ओद कवि मेन्दुलता भाग आयो बहे? इंगो! ओद कवि मेन्दुलताय भाग मन्ता। 17 मावा सबोय मेन्दुल कोन्डांग मनवार ते माक बदाम केन्ज परकोम? अदामे मावा सबोय मेन्दुल
         कवि मनवारते माक बदाम मुसक मनेरोम? 18-19 अनि मेन्दुलता सबोय कविंग मन्वारते अदेन माक बदाम मेन्दुल इन्ज मनेराट बहे? आयो! इन्ज
         मनेराट। इन्जोर परमेस्वर आपुना इच्चाता अनुसार मावा मेन्दुलतिगा सबोय भागतुन जोळेकिस
         इरतोर। 20 इन्जोर मेन्दुलतुन पकाय भाग मन्ज वने ओद सबोय उन्दिय मेन्दुल मन्ता। 21 इन्जोर कोन्डा कयदुन “नाकुन निया जरुरि हिले” इदाम इन्दिला परो। अदामे तला कालकुन “नाकुन
         मिया जरुरि हिले” इदाम इन्दिला परो। 22 मति मावा मेन्दुलता बोद भाग दुसरोताल कमजोर मन्तांग इदाम समजेमान्तोरोम ओद भाग पकाय जरुरि
         मन्ता। 23 इचोने आयो मति दुसरो लोकुरकुन तोहान साटि योग्य हिले ओदे भागतुन माक सन्दरा मुच सोबाय
         इरान्तोरोम। 24 मति दुसरोन तोहान साटि योग्य मन्ता ओद भागतुन माक अदाम कियान जरुरि हिले। मति ओद महत्व
         हिले भागतुन वने माक पकाय आदर किस सोबाय इरान्तोरोम, 25 बाक्याकि मेन्दुलता सबोय भाग उन्दि आस सोबाय बुतो केवि अनि उन्दि भाग दुसरो भागतुन मदत
         केवि इन्जोर परमेस्वर मावा मेन्दुलता सबोय भाग जोळेकिस बनेकितोर। 26 अनि मेन्दुलता उन्दि भागतुन तकलिप आन्ता ते ओद तकलिपतासंग मेन्दुलता सबोय भागतुन वने
         तकलिप आन्ता, अदामे मेन्दुलता उन्दि भागतुन आदर पुटान्ता ते सबोय भागतुन वने अदेनासंग
         गिरदा आन्ता।27 नावा इन्दानाता अर्थ इदाम मन्ता: इदेक निमाट सबोय विस्वासि लोकुरक मसिहना मेन्दुल आन्दिट
         अनि मसिलोकुरा सभाता सबोय लोकुरक ओना मेन्दुलता उन्दि उन्दि भाग मन्तोरिट। 28 अनि मसिलोकुरा सभातिगा परमेस्वर पहले हुचुलोर लोकुरकुन येसुना खास चेलाना रुपते ठहरे
         कितुर अनि दुसरो हुचुलोर लोकुरकुन परमेस्वरना पोल्लो वेहवालना रुपते ठहरे कितुर अनि तिसरो
         हुचुलोर लोकुरकुन आपुना पोल्लो करहिवालना रुपते ठहरे कितुर। अदेना पजा चमत्कार केवालोरकुन,
         बिमारिताल सुदरे केवालोरकुन, दुसरोन मदत केवालोरकुन, मुक्यालना बुतो केवालोरकुन अनि अन्जान
         बोलि वळकवालोरकुन ठहरे कितुर+। 29 इन्जोर सबोय लोकुरक येसुना खास चेला हिलेर, अनि सबोय लोकुरक परमेस्वरना पोल्लो वेहवालोर
         हिलेर, अदामे सबोय लोकुरक परमेस्वरना पोल्लो करिहवाल हिलेर अनि सबोय लोकुरक चमत्कार केवालोरक
         हिलेर। 30 अदामे सबोय लोकुरकुन बिमारितुन सुदरेकियाना वरदान हिले, सबोय लोकुरकुन अन्जान बोलि वळकानाता
         वरदान हिले। अनि सबोय लोकुरकुन अन्जान बोलिता अर्थतुन वेहानाता वरदान हिले। 31 इन्जोर पवित्र आत्माता द्वारा हिता सबोयताल हजोर वरदान पुटहान साटि निमाट पकाय कोसिस
         किसोर मन्ट।मति इदेक नना मिकुन सबोयताल महत्वता ओद पोल्लोता बारेते वेहका।

मया सबोयताल हजोर वरदान मन्ता131 नना मानेयकना अनि स्वरगदूतकना वने बोलिंग वळकिला परान्तोना मति नना दुसरोन मया केवोन
         ते नावा वळकाना केवल उन्दि नेकान्ता पितळिता हजोर दळिया या मन्जरिता लेंग लेहका मन्ता।
         2 अनि नाकुन परमेस्वरना पोल्लो वेहाना वर्दान+ पुटस नावागा परमेस्वरना मकिस इरस मता सबोय योजनातुन समजेमायाना लाव अनि सबोयि ग्यान
         मन्ता अनि मटातुन गुचाहाना लेहका हजोर विस्वास नावागा मन्ता मति नना दुसरोन मया केवोन
         ते नना बाताले हिलेन। 3 अनि नना नावा सबोय धन गरिब लोकुरकुन दान कियाका अनि नना आपुनतुन पोतहान साटि सोपे कियाका
         मति नना दुसरोनासंग मया केवोन ते नाकुन बाताले फायदा हिले।4 दुसरोन मया किन्तोर ओर मानेय सबोय पोल्लोतुन सहन किन्तोर अनि ओर दुसरोन दया किन्तोर,
         ओर बोनाय हेवा केवोर अनि ओर आपुना हजोरपण किस बेहरांग बेहरांग पोल्लोंग वेहोर। 5 ओर दुसरोनसंग खराब रितिते वेवहार केवोर, अनि आपुनाय फायदा साटि इच्चा केवोर अनि ओर सान्डेय
         होंग केवोर, अनि खराब बुतो केवालोरा हिसाब इरोर। 6 ओर खराब बुतोतिगा गिरदा केवोर मति खरोय पोल्लोतिगा गिरदा किन्तोर। 7 ओर आपुना जिवनतिगा सबोय सहेन किन्तोर अनि दरोज परमेस्वरनिगा विस्वास इरान्तोर। अनि ओर
         सबोय पोल्लोतिगा परमेस्वरनिगा आशा इरान्तोर अनि सबोय पोल्लोतिगा पोसोरिंग सहेन किस मन्तोर।8 मया कियाना बसकेय कमि आयो आयार। मति परमेस्वरना पोल्लो वेहाना अनि अन्जान बोलिंगते वळकाना
         बन्द आयार अनि सबोय समजेमायाना लाव अनि बुद्धि मनो आयार 9 बाक्याकि माकुन पुटता समजेमायाना ग्यान अनि परमेस्वरना पोल्लो वेहानाता वरदान परिपूर्ण
         हिलेंग मति अपुर्ण मन्ता। 10 मति परिपूर्ण मन्ता ओद पोल्लो वायार असके अपुर्ण मन्ता ओव पोल्लोता जरुरि मनो आयार। 11 मिकुन उन्दि पोल्लो वेहान्तोना, नना हुडलोर मतोना असके हुडलोर नोनाल लेहका वळकिन्दान
         अनि हुडलोर नोनाल लेहकाय विचार किन्दान। अनि हुडलोर नोनाल लेहका नावा बुद्धि मता, नना
         हजोर आतान असके हुडलापनता सबोय पोल्लोंग नना तासितान। 12 इदेक आरसातिगा माक जारवा लेहका दिसान्ता अदामे इदेक माक बाताले सोबाय हुळिला परोम मति
         उन्दि दिया माक सबोय सोबाय नावा मुने हुळकोम। अनि इदेक माक हुडन्साय पुन्तोरोम। मति परिपूर्ण
         मन्ता ओद पोल्लो वायार असके बदाम परमेस्वर मावा बारेते सबोय पुन्तोर अदामे माक वने परिपूर्ण
         पुन्काट। 13 इन्जोर विस्वास कियाना, आशा कियाना अनि मया कियाना इव मुन्डास पोल्लोंग दरोज मन्दार।
         इव मुन्डास पोल्लोतिगाडाल उन्दि पोल्लो सबोयताल हजोर मन्ता ओद पोल्लो मया कियाना मन्ता।

परमेस्वरना पोल्लो वेहाना अनि अन्जान बोलिंग वळकानाता बारेते पोलुसना सल्ला141 मया सबोयताल हजोर पोल्लो मन्ता इन्जोर निमाट दरोज वरोन दुसरोनसंग मया किसोर मन्ट! अनि
         पवित्र आत्माता द्वारा हिता सबोय वरदानतुन पुटहान साटि विशेषाल परमेस्वरना पोल्लो वेहानाता
         वरदान पुटि इदाम निमाट पकाय इच्चा किसोर मन्ट। 2 अन्जान बोलि वळकान्तोर ओर मानेयसंग आयो मति परमेस्वरनासंग वळकान्तोर इन्जोर ओर बाताल
         वळकान्तोर ओद बोने समजेमायो। ओर पवित्र आत्माता लावदे रहस्यता पोल्लोंग वळकान्तोर। 3 मति परमेस्वरना पोल्लो वेहवाल मानेय मसिलोकुरा सभातुन हिमत अनि शान्ति हिस ओरा विस्वासते
         मजबुत कियान साटि ओरकुन परमेस्वरना पोल्लो वेहान्तोर। 4 अनि अन्जान बोलि वळकवाल मानेय ओरक केवल आपुनतुनेय विस्वासते मजबुत किन्तोर। मति परमेस्वरना
         पोल्लो वेहान्तोर ओर मसिलोकुरा सबोय सभातुन विस्वासते मजबुत किन्तोर। 5 निमाट सबोय लोकुरक अन्जान बोलिंग वळकाट इन्जोर नावा इच्चा मन्ता। मति इदेनताल निमाट परमेस्वरना
         पोल्लो वेहाट इदाम नावा पकाय इच्चा मन्ता। बाक्याकि मसिलोकुरा सभातुन विस्वासते मजबुत
         बनेकियान साटि अन्जान बोलितांग अर्थ समजेमास वेहवाल बोरे मसिलोकुरा सभातिगा हिलेर ते
         अन्जान बोलिंग वळकवालताल परमेस्वरना पोल्लो वेहवाल मसिलोकुरा सभातुन पकाय मदत किन्तोर।6 हे नावोर बायि-दादालोरक, नना मिया हेरे वास अन्जान बोलिंग वळकिका ओद बोलि मिकुन समजेमायो
         ते मिया बाताले फायदा आयो आयार। मति परमेस्वर तोहतोर खरोय पोल्लो या परमेस्वरना बारेता
         ग्यानता पोल्लो या परमेस्वरना पोल्लो वेहाना या मसि उपदेशता करिहनाते नना मिकुन हियाका
         ते मिया फायदा आयार। 7 अनि हुलुळ या वीणा लेहका जिवा हिले चिजता उदाहरण हुळाट ओव अलग अलग लेंग टन्डोंग ते हुलुळ
         नेहकिहला आतोर या वीणा नेकिहला आतोर इन्जोर लोकुरक बदाम पुन्दानुरक। 8 अनि लळायितिगा हन्दान साटि पिपारि नेकाहन्तोर ओद पिपारि स्पष्ट नेकिहवोर आयनुर ते बोरे
         लळायितिगा हन्दान साटि तयारि केवोर आयनुर। 9 अदामे निमाट वने दुसरोन समजेमायो बोलिते वळकिकिट ते निमाट बाताल वळकिला आतोरिट इदाम लोकुरक
         बदाम पुन्दानुरक? असके मिया पोल्लोंग फुकोट आयनुंग। 10 दुनियातिगा पकाय अन्जान बोलिंग मन्तांग अनि सबोय बोलितांग अर्थ वने मन्ता इन्जोर खरोय
         मन्ता। 11 इन्जोर नाकुन बोदे बोलिता अर्थ समजेमायो ते ओद बोलि वळकवाल बाताल इन्दिला आतोर इद नाकुन
         समजेमायो आयार। अनि नना बाताल वळकान्तोना ओद वने ओन समजेमायो आयार। 12 पवित्र आत्मा हिता वरदानकुन पुटहान साटि मिया पकाय इच्चा मन्ता इन्जोर येसुना दलतुन विस्वासते
         मजबुत किन्तांग ओव वरदानतुने पुटहान साटि निमाट पकाय कोसिस किम्ट।13 इन्जोर अन्जान बोलिंग वळकान्तोरक ओद बोलिता अर्थवने वेहिला परका इदाम ओरक प्रार्थना केविर।
         14 नना अन्जान बोलिंगते प्रार्थना कियान बेरा नावा बुद्धि बुतो केवो मति खरोय नावा आत्मा
         प्रार्थना किन्ता। 15 इन्जोर नना बाताल कियाला पहाजे? नना पवित्र आत्माता मदतते अन्जान बोलिंगते प्रार्थना
         कियाका अनि नना बुद्धिते समजेमान्तोना ओदे बोलिते नना प्रार्थना कियाका; अनि नना पवित्र
         आत्माता मदतते अन्जान बोलिंगते पाटांग ओयका अनि नना बुद्धिते समजेमान्तोना ओदे बोलिते
         वने पाटांग ओयका। 16 निमा पवित्र आत्माता मदतते दुसरो लोकुरक पुनोरक ओद बोलिते धन्यावादता प्रार्थना कियाकि
         ते अगा उदितोर लोकुरक निमा बाताल प्रार्थना किति अदेन समजेमायोर इन्जोर ओर लोकुरक बदाम
         “आमिन” इन्दानुरक? 17 निया धन्यवादता प्रार्थना सोबाय मन्ता मति इद दुसरो लोकुरकुन विस्वासते मजबुत कियान साटि
         बाताले फायदाता हिले।18 नना मिया सबोयताल अन्जान बोलिंगते वळकिला परान्तोना इन्जोर नना परमेस्वरना धन्यवाद किन्तोना।
         19 मति मसिलोकुरा सभातिगा विस्वासि लोकुरा नडुम अन्जान बोलिंगते दहा हजार पोल्लोंग वेहानाताल
         दुसरो लोकुरकुन करहान साटि लोकुरक समजेमान्तोरक ओद बोलिते सयुंगे पोल्लोंग वेहाना नाकुन
         सोबाय मन्ता।20 हे नावोर बायि-दादालोरक, निमाट बालक लेहका विचार केमाट मति हजोर मानेयना लेहका बुद्धिमान
         बनेमाम्ट। मति बदाम बालकलोरक खराब कियानाता विचार केवोर अदामे निमाट वने ओरा लेहका बनेमाम्ट।
         21 परमेस्वरना पोल्लोतिगा इदाम कोटता मन्ता,“दुसरो देशतोर लोकुरा अनि अन्जान बोलिंग वळकान्तोर ओर लोकुरा द्वारानना नावा लोकुरकुन वळकिका ते वने ओरक नावा केन्जोर आयनुरक इन्जोर प्रबु इन्तोर+।”22 इन्जोर अन्जान बोलिंगते वळकाना विस्वासि लोकुरक साटि आयो मति मसिनिगा विस्वास केवोर लोकुरा
         मन्दुन परमेस्वरना हेरे तताना साटि उन्दि सिना मन्ता। मति परमेस्वरना पोल्लो वेहाना अविस्वासि
         लोकुरक साटि आयो मति विस्वासि लोकुरकुन विस्वासते मजबुत बनेकियाना साटि मन्ता।23 इन्जोर मसिलोकुरा सभा उन्दि जागा मिलेमास सबोय लोकुरक उन्दि बेरा अन्जान बोलिंगते वळकिर
         ते अन्जान बोलितांग बारेते पुनोर येसुनिगा विस्वास केवोर केवल आपुनाय बोलि पुन्तोरक लोकुरक+ अगा वास हुळानुर ते येर लोकुरक बाताल इन्दानुरक? येर लोकुरक बयहाल आतोरक इदाम इनोर आयनुर
         बहे? 24 मति निमाट सबोय लोकुरक परमेस्वरना पोल्लो वेहचोर मनकिट असके येसुनिगा विस्वास केवोर केवल
         आपुना बोलि पुन्तोर मानेय मिया नडुम वायनुर ते परमेस्वरना पोल्लो केन्जुन ओना मन्दिगा
         बोदायि पाप मकता मन्ता ओद दिसार अनि नना पापि मन्तोना इन्जोर ओर आपुनतुन पुन्दानुर। 25 असके ओर परमेस्वरना काल्क अरस, “खरोय परमेस्वर मिया नडुम मन्तोर” इदाम आरादना किस ओरक
         आपुना पापताल पस्तेमायाना कारण आयार।परमेस्वरना आरादना क्रमानुसार कियानाता बारेते सल्ला26 इन्जोर हे बायि-दादालोरक, निमाट परमेस्वरना आरादना कियान साटि मिलेमान्तोरिट असके बोदायि
         निमाट किन्तोरिट ओद सबोय लोकुरा आत्मिक फायदा साटि आयिला पहाजे। मन्जे मियागडाल बोरे
         वरोर मानेय पाटा ओन्तोर बोरे करहान्तोर अनि दुसरो बोरे परमेस्वरताल विशेषाल पोल्लोंग
         तोहान्तोर, दुसरो बोरे अन्जान बोलिंग वळकान्तोरक अनि दुसरो बोरे बोलिता अर्थ समजेकिस
         वेहान्तोर मति इव सबोय पोल्लोंग सबोय लोकुरा फायदा साटि आयिला पहाजे इदाम नना मिकुन इन्तोना।
         27 अनि मियागडाल बोरे अन्जान बोलिंगते वळकान्तोरक ते ओरक इवुर या मुवुर लोकुरकताल पकाय मनमाकिर।
         अनि वरोना परके वरोर इदाम वळकिला पहाजे अनि ओद बोलिता अर्थ वरोर मानेय समजेहकिस वेहिला
         पहाजे। 28 मति अन्जान बोलितांग अर्थ समजेहकिस वेहवाल बोरे हिलेर ते अन्जान बोलिलिंग वळकवाल लोकुरक
         कमेक मन आपुना मन्देय अन्जान बोलिंगते परमेस्वरनासंग वळकिर। 29 अदामे इवुर या मुवुर लोकुरे परमेस्वरना पोल्लो वेहिर अनि पिसतोर लोकुरकुन परमेस्वरना
         ओद पोल्लोता बारेते पिसतोर लोकुरक ध्यानते विचार केविर। 30 दुसरो बोरे परमेस्वरना पोल्लो वेहिला आतोर असके अगा उदितोर लोकुरकुन वळकान साटि बोरे
         दुसरो मानेयतुन परमेस्वर बाताले तोहतुर ते ओर वळकिला पहाजे। असके मुने बोर वळकसोर मतोर
         ओन कमेक आयिला पहाजे। 31 इद रितिते निमाट सबोय लोकुरक करियान साटि अनि निमाट सबोय लोकुरकुन प्रोत्साहन साटि निमाट
         वरोना परके वरोर इदाम परमेस्वरना पोल्लो वेहिला परान्तोरिट। 32 परमेस्वरना पोल्लो वेहान्तोर ओर आपुना आत्मातुन काबुते इरिला परान्तोर। ओर आपुना वळकाना
         रोमिस दुसरो लोकुरकुन वने वळकान साटि सन्दि हिया परान्तोर। 33 बाक्याकि मावोर परमेस्वर सबोय क्रमानुसार केवाल मन्तोर। मति सबोय आयि सोबाय रितिते शान्तिते
         आयिला हेवाल मन्तोर।34 अदामे मसिलोकुरा सभातिगा आरादना कियाना बेरा आसक कमेक मनिंग अनि उन्दि आळ दुसरो आळदासंग
         पुसपुस वळकमाकि। मति मूसाना नियमतिगा कोटता लेहका ओद अधिनताते मन्दिला पहाजे। 35 अनि अदेन बाताले पुन्दाना मन्ता ते आरादनाता पजा ओद लोन हन्जुन आपुना मुजोन पुच्चेमायि
         बाक्याकि मसिलोकुरा सभातिगा आरादनाता बेरा आसक आपसते वळकाना पकाय लज्जाता पोल्लो मन्ता।36 हे बायि-दादालोरक, बाताल परमेस्वरना पोल्लो मियागडाल सुरु आता बहे? अनि ओद केवल मिया
         साटि अवता बहे? इदाम नना मिकुन पुच्चेमान्तोना। 37 बोरे मानेय आपुनतुन परमेस्वरना पोल्लो वेहवाल या पवित्र आत्माता वरदान पुटिहतोर मानेय
         इदाम समजेमान्तोरक ते नना बाताल आयि मिकुन कोटिला आतोना इद सबोय पोल्लो प्रबुना आग्या
         मन्ता इदाम ओरक पुनिरक। 38 मति बोरे नना बाताल इन्तोना अदेन ध्यान हेवोर ते निमाट वने ओनागा ध्यान हेमाट।39 इन्जोर हे बायि-दादालोरक, निमाट परमेस्वरना पोल्लो वेहानाता पकाय इच्चा इराट अनि अन्जान
         बोलिंग वळकवालोरकुन होंग केमा। 40 मति परमेस्वरना आरादनाता बेरा सबोय पोल्लोंग उचित रितिते अनि क्रमानुसार आयिला पहाजे।

मसिना असा जिवेमायानाता बारेते151 हे नावोर बायि-दादालोरक, निमाट मानेमास मजबुते स्थिर मन्तोरिट ओद सोबाता पोल्लो नना बदाम
         मिकुन मुने वेहतोना इन्जोर नना मिकुन असा आलहिच हियाना कोसिस किन्तोना। 2 अनि ओद सोबाता पोल्लोतिगा निमाट मजबुतते विस्वास किस स्थिर मन्तोरिट ते परमेस्वर मिकुन
         पिसहान्तोर, आयोते मिया विस्वास कियाना बेकार आस मनवार।3 बाक्याकि नना येसु मसिनिगाडाल येचुन मिकुन इन्ज मता ओद सोबाता पोल्लोता सबोयताल महत्वता
         पोल्लो इद मन्ता: पवित्र पुस्तकतिगा कोटता लेहका मसि माकुन पापता दन्डताल पिसान साटि
         हातुर+, 4 अनि ओन मिसतुर अनि परमेस्वरना पोल्लोता अनुसार तिसरो दिया ओर असा जिवेमातुर+। 5 अनि पजा ओर पतरसिन दिसतुर अनि ओना पजा पिसतोर येसुना खास चेला लोकुरकुन वने दिसतुर+। 6 अदेना पजा उन्दिय बेरा सयुंग नुहक लोकुरकताल पकाय विस्वासि लोकुरकुन दिसतुर। अनि ओर लोकुरकनिकेडाल
         पकाय लोकुरक इदेक वने जिवित मन्तोर मति हुचुलोर लोकुरक हातोरक। 7 इदेना पजा ओर याकुबतुन दिसतुर अनि येसुना सबोयि खास चेला लोकुरकुन वने दिसतुर। 8 अनि सबोयना पजा महिनांग पुरा आयानाता मुनेय जनमा आन्तोर नोनाल लेहका मन्ता नाकुन वने
         ओर दिसतुर++। 9 बाक्याकि नना येसुना सबोय खास चेलानिगाडाल नाकुन बाताले महत्व हिले अनि नना परमेस्वरना
         सभातुन पकाय तकलिप हिस मतोना इन्जोर नना येसुना खास चेला इन्दानता योग्य वने हिलेन+। 10 अनि इदेक नना येसुना खास चेला मन्तोना, ओद परमेस्वरना दयाता कारणते मन्तोना अनि परमेस्वर
         नावागा किता ओद दया बेकार आयो बाक्याकि येसुना दुसरो सबोय खास चेला लोकुरताल नना पकाय
         मेहनत कितान। खरोय इनका ते नना ओद आपुनास मेहनत केवोन मति नावागा दया किस परमेस्वर ओद
         मेहनत कितोर। 11 इन्जोर सोबाता पोल्लोतुन वेहवाल नना मनका या येसुना बोरे दुसरो खास चेला मनिर माक सबोय
         लोकुरक उन्दिय सोबाता पोल्लोतुन प्रचार कितोरोम। अनि ओद सोबाता पोल्लोतिगा निमाट विस्वास
         वने कितोरिट।येसु मसिनिगा विस्वास किस हातोर लोकुरक असा जिवेमायनुरक12 माक मसि हातोरिगाडाल असा जिवेमातोर इन्जोर सोबाता पोल्लोतुन वेहान्तोरोम ते मियागडाल
         हुचुलोर लोकुरक हातोर लोकुरक असा जिवेमायोर इदाम बदाम वळकिन्तोर? 13 हातोर मानेय असा जिवेमायोर ते मसि वने असा जिवेमास तेदोर। 14 अनि मसि असा जिवे मायोर ते माक वेहता सोबाता पोल्लो अनि मिया विस्वास कियाना सबोय बेकार
         मन्ता। 15 इचोने आयो, माक परमेस्वर साटि खोटाल गवाहि वळकावालोर वने बनेमायकोम। बाक्याकि परमेस्वर
         मसिन हातोरिगाडाल असा जिवेहकितोर इन्जोर माक गवाहि वळकिन्तोरोम। मति हातोर लोकुरकुन परमेस्वर
         असा जिवेह केवोर आयनुर ते येसु मसिन वने हातोरिगाडाल असा जिवेकेवोर इन्जोर माक परमेस्वरना
         विरुद खोटाल गवाहि वेहवालोर आयकोम। 16 अनि हातोर लोकुरक असा जिवेहमायोर ते मसि वने जिवेहमायोर इन्जोर नना असा इन्तोना। 17 अनि मसिन हायानाताल असा जिवेह केवोर ते मिया विस्वासता बाताले फायदा हिले; अनि निमाट
         इदेक वने पापतेय मन्तोरिट। 18 अनि मसिनिगा विस्वास किस हातोरक ओर सबोय लोकुरा नाश आतु! 19 अनि केवल इद दुनियाता जिवन साटि माक मसिनिगा विस्वास किन्तोरोम ते माक सबोय मानेयताल
         पकाय दयनिय मन्तोरोम।20 मति खरोय मसिन हातोरिगाडाल असा जिवेहकितोर। अनि हातोरिगाडाल असा जिवेमायवाल निगाडाल ओर
         मुनेटा पन्डता काया मन्तोर+। येसु मसिना हातोर विस्वासि लोकुरकुन वने असा जिवेहकियानुर इन्जोर ओर ठहरे कितोर। 21 बाक्याकि वरोर मानेयना द्वारा दुनियातिगा हायाना आता। अदामे वरोर मानेयना कारण हायानाताल
         असा जिवेमायाना आता+। 22 अनि आदमना पापतिगा सहभागि आस माक सबोय लोकुरक हान्तोरोम अदामे बोर मसिनासंग संबन्द जोळेमाता
         ओरकुन वने उन्दि दिया जिवेहकियानुर। 23 मति सबोय लोकुरक साटि उन्दि उन्दि बेरा मन्ता: सबोयता मुने मसिन मुनेटा काया लेहका जिवेहकितुर।
         अनि मसि मलस वायनुर असके मसिना लोकुरकुन वने असा जिवेहकियानुर। 24 इदेना पजा इद दुनियाता अन्त आयाना बेरा वायार। असके दुनियातिगा राज केवालोर सबोय मुक्याह
         अनि अदिकारि लोकुरा खराब लावतुन मसि नाश किस इद दुनिया परमेस्वर बाबोना कयदे सोपे कियानुर।
         25 बाक्याकि आपुना सबोय दुश्मनतुन हारेह किस आपुना काल्क अडिय कियानावनाह मसि राज कियाना
         जरुरि मन्ता+। 26 अनि सबोयता आकरि दुश्मनिन नाश कियानुर, ओद दुश्मन हायाना मन्ता। 27 बाक्याकि “परमेस्वर सबोय ओना अदिकारते कितोर” इन्जोर परमेस्वरना पवित्र पोल्लोतिगा कोटता
         मन्ता। “सबोय येसु मसिना अदिकारते हिता मन्ता” मन्जे परमेस्वरे सबोयि पोल्लोतुन येसुना
         अदिकारता अडिय कितोर इन्जोर केवल ओर परमेस्वरे येसुना अदिकारते मनोर इदाम स्पष्ट मन्ता+। 28 अनि सबोय आयि परमेस्वर आपुनोर मरि येसु मसिना अदिकारते कितुर ते मरि वने आपुनतुन परमेस्वरना
         अदिकारते कियानुर बाक्याकि परमेस्वरे सबोयतिगा राज केवाल आयिर।29 अनि परमेस्वर हातोर लोकुरकुन खरोय जिवेहकियानुर। इव पोल्लोंगतिगा विस्वास केविट ते हातोर
         लोकुरक साटि मियागडाल लोकुरक बपतिस्मा येतान्तोर ओर बोद आशाते येतान्तोरक? 30 अनि परमेस्वर हातोर लोकुरकुन जिवेकेवोर आयनुर ते माक दरोज मावा जिवनतुन बाक्या दोखाते
         इरान्तोरिट। 31 हे नावोर बायि-दादालोरक, मावोर प्रबु येसु मसिनिगा मिया साटि नावा हजोरपण इदे मन्ता:
         नना दरोज हायानाता दोखाताल दान्तोना 32 अनि इफिसुस सहेरतोर लोकुरक केळाता जानवर लेहका नावासंग लळेमातुरक। ओद लळायि कियाना केवल
         इद सन्सारता पोल्लोंग साटि मन्ता ते इदाम कियाना द्वारा नाकुन बोदे फायदा हिले आसि। अनि
         हातोर लोकुरकुन असा जिवेह केवोर आयनुर ते“दटु माक सोबाय तिन्काट उन्काट बाक्याकि नाळ माकुन हायानाय मन्ता+।”33 इदाम इन्तोरक लोकुरकुन केन्जुन निमाट दोखा तिनमाट बाक्याकि “खराब लोकुरा संगत सोबाय आदततुन
         बिगळे किन्ता।” 34 इन्जोर खरोय रितिते विचार किस निमाट होसते मन्ट अनि पाप कियाना तासिम्ट, बाक्याकि मियागडाल
         हुचुलोर लोकुरक परमेस्वरना बारेते पुनोरक, इन्जोर मिकुन लज्जा आयि इन्जोर नना इदाम इन्तोना।माक असा जिवेमायकोम।35 ते हातोर लोकुरकुन बदाम जिवेहकियानुर? अनि ओरक बोद मेन्दुलतासंग जिवेमायनुर? इन्जोर हुचुलोर
         लोकुरक पुच्चेमाय परान्तोरक। 36 हे निरबुद्धि लोकुरक! निमाट विजा वीतान्तोरिट असके ओद बिजा जागाता अडिय हन्ज कळियो आयार
         ते पजा ओद मोळयो आयार इन्जोर नना मिकुन इन्तोना। 37 अनि निमाट गोहक या बोदे दुसरो विजा वीतान्तोरिट असके निमाट रोपातुन उरसविट मति केवल विजा
         वीतान्तोरिट। 38 मति परमेस्वर आपुना इच्चाता अनुसार ओद विजातुन मेन्दुल हिन्तोर। मन्जे सबोय विजातुन आपुना
         आपुना मेन्दुल हिन्तोर। 39 अनि सबोय जिवित जानवरकना मेन्दुल उन्दि लेहकाय आयो। मानेयना मेन्दुल अलग मन्ता अनि जानवरकना
         मेन्दुल अलग मन्ता अदामे पिटेंगना मेन्दुल अलग मन्ता अनि मीनकना वने मेन्दुल अलग मन्ता।
         40 अदामे आबारतिगा मनवांग पोळद, नलेन्ज अनि हुकोंग दुनियाता जिवा अनि जिवा हिले इदाम सबोय
         चिजक अलग अलग मन्ता बाक्याकि आबारतिगा मन्तांग अवेहना मान्जाना अनि आकार दुनियातिगा मन्वालोराताल
         अलग मन्ता। अनि आबारतिगा मनवांगना मान्जाना वने अलग अलग मन्ता। 41 पोळदता मान्जाना अलग मन्ता अनि नलेन्जता मान्जाना अलग मन्ता अदामे हुकोंगना मान्जाना
         वने अलग अलग मन्ता। बाक्याकि उन्दि हुकोता मान्जाना दुसरो हुकोता मान्जानाताल वने अलग
         मन्ता।42 अनि हातोर लोकुरा जिवेमायाना वने इदाम आयार। विजातुन वितानपा ओद जागा अडिय हन्ज कळियान्ता
         अदामे मानेय हातपा इद सन्सारता मेन्दुलतुन मिसान्तोरक अनि ओद वने कळियान्ता, मति परमेस्वर
         असा जिवेहकिन्तोर ओद मेन्दुल बसकेय नाश आयो आयार। 43 अनि इद सन्सारिक मेन्दुलतुन मन्जे दुनियातिगा मन्दाना योग्य मन्ता इद मेन्दुलतुन मिसान्तोरक
         असके ओद सन्सारता मानेयना मेन्दुलतुन बोदे लाव मनो आन्ता। मति परमेस्वर असा जिवेहकियानुर
         ओद मेन्दुल लावदे परिपूर्ण मन्दार। 44 अनि हातोर मानयेना मेन्दुल मिसान्तोरक ओद मेन्दुल इद दुनियातिगा मन्दाना योग्य मेन्दुल
         आन्ता। मति परमेस्वर ओन असा जिवेहकियानुर असके ओद मेन्दुल आत्मिक मेन्दुल आन्ता मन्जे
         स्वरगतिगा मन्दाना योग्य मेन्दुल आन्ता। बाक्याकि मानेयना सन्सारिक मेन्दुल मन्जे इद
         दुनियातिगा मन्दाना योग्य मेन्दुल मन्ता ते आत्मिक मेन्दुल स्वरगतिगा मन्दानायोग्य मेन्दुल
         वने मन्ता। 45 इन्जोर “पुरकातोर मानेय आदम जिवित मानेय आतुर+” इन्जोर परमेस्वरना पवित्र पुस्तकतिगा कोटता मन्ता। अनि आकरि आदम मन्जे येसु मसि ओद
         आत्मिक मेन्दुलतुन मन्जे स्वरगतिगा मन्दाना योग्य मेन्दुल हेवाल आतुर+। 46 मति माकुन मुने हितोर ओद सन्सारिक मेन्दुल मन्जे इद दुनियातिगा मन्दाना योग्य मेन्दुल
         मन्ता। अदेना पजा माकुन आत्मिक मेन्दुल मन्जे स्वरगतिगा मन्दाना योग्य मेन्दुल हियानुर।
         47 अनि पुरकातोर मानेय आदमतुन दरतिता तोळियते बनेकितोर अनि दुसरो मानेय येसु मसि स्वरगताल
         वातोर। 48 अनि पुरकातोर मानेय तोळियतोर मन्तोर अदामे दुनियातोर सबोय लोकुरक वने ओना लेहकाय मन्तोरक।
         मति दुसरो मानेय स्वरगताल मन्तोर इन्जोर स्वरगतिगा मन्वालोरक ओर सबोय लोकुरक वने ओना
         लेहकाय मन्तोरक। 49 अनि आदमतुन तोळियते बनेकितुर अदामे मावा वने रुप इदेक ओना लेहकाय मन्ता। अदामे दुसरो
         मानेय स्वरगताल वातुर इन्जोर मावा वने उन्दि दिया ओनाय लेहका स्वरगतिगा मन्दाना योग्य
         मेन्दुल पुटार।बसकेय नाश आयो आयार पुनाल मेन्दुल परमेस्वर माकुन हियानुर50 हे नावोर बायि-दादालोरक, इद हवि अनि नतुरते बनेमाता मावा मेन्दुलतुन पयस माक स्वरगतिगा
         मन्दिला परोम इन्जोर नना मिकुन इन्तोना। कळियान्ता इद मेन्दुलसंग बसकेय कळियो ओद स्वरगता
         वारिस आय परो। 51 केन्जाट, नना मिकुन परमेस्वरना उन्दि रहस्यता पोल्लो वेहका: मावागाडाल सबोय लोकुरक हायोर
         आयनुरक मति माक सबोय लोकुरा मेन्दुल बदलेमायार+। 52 अनि दुनियाता अन्त आयाना बेरा आकरि पिपारितुन नेकाहनुर असके हुरहायने मन्जे कोन्डांग
         मिलि मुच्चाना तेरयाना इचोन सान्डे हातोर लोकुरक बसकेय नाश आयो ओद मेन्दुलतासंग जिवेमास
         तेदानुरक, अनि जिवत मन्तोर माक सबोय लोकुरा मेन्दुल बदलेमायार। 53 बाक्याकि मावा दुनियातिगा मन्दाना योग्य मन्ता, इद कळियवाल मेन्दुल पयस माक स्वरगतिगा
         हन्दिला परोम इन्जोर स्वरगतिगा हन्दान साटि मावा इद कळियवाल मेन्दुल स्वरगतिगा मन्दाना
         योग्य मन्ता कळियवो ओद मेन्दुल आस बदलेकियाना जरुरि मन्ता। 54 अनि इद कळियवाल मेन्दुल कळियवो ओद मेन्दुल आस बदलेमायार असके“हायानातुन दरोज साटि नाश किस विजयि पुटता+”इदाम परमेस्वरना पवित्र पोल्लोतिगा कोटता मन्ता ओद पोल्लो पुरा आयार। 55 इन्जोर“हे हायाना निया विजय बगा हतु?अनि निया कोडयाना बगा मन्ता+?”56 हायानता कोडयाना पाप मन्ता। माक पाप किन्तोरोम इन्जोर हायानातुन लाव पुटिन्ता अनि माक
         हान्तोरोम इदाम माक मूसाना नियमताल पुन्दोम+। 57 मति मावोर प्रबु येसु मसिना कारण पाप अनि हायानाताल परमेस्वर माकुन विजय किन्तोर इन्जोर
         माक परमेस्वरतुन धन्यवाद कियाला पहाजे। 58 इन्जोर हे नावोर प्रिय बायि-दादालोरक, निमाट विस्वासते मजबुत मन्ट अनि बोदे कारणते निमाट
         विस्वासताल लक हन्माट। अनि प्रबुन साटि निमाट किन्तोरिट ओद मेहनत बेकार हिले इदाम समजेमास
         निमाट प्रबुना बुतो पकाय लावदे मुने किसोर मन्ट।

दान जमा कियाना बारेते पोलुसना आग्या161 हे नावोर बायि-दादालोरक, इदेक नना मिकुन येरुसलेमता विस्वासि लोकुरक साटि दान जमा कियानाता
         बारेते गलातिया प्रदेशता मसिलोकुरा सभातुन नना आग्या हितोना, अदामे निमाट वने किम्ट+। 2 अनि हपताता पहले दिया मन्जे इतवार दिया निमाट सबोय लोकुरक मिया रोजिताल हुचुक डबुंग अलग
         इराट। निमाट इदाम कियाकिट ते नना वायका असके मिकुन असा डबुंग जमा कियाना जरुरि मनो आयार।
         3 अनि ओव डबुंग येरुसलेम सहेरतिगा ओयान साटि इच्चा किन्तोरिट हुचुलोर लोकुरकुन मियागडाल
         आचाट। नना वायका असके ओरा कयदिगा निमाट जमा किता डबुंग हिस नना ओरकुन येरुसलेम सहेरतिगा
         लोहका। अनि ओरा कयदिगा पत्र वने कोटस हियाका अनि निमाट ओर लोकुरकुन आचतोरिट इदाम ओद पत्रतिगा
         कोटता मन्दार। 4 अनि नना वने अगा हन्दाना सोबाय मन्ता ते ओरक वने नावासंग वायिला हिम।पोलुसना हन्दाना योजना5 अनि नना मकिदुनियातिगाडाल दाका असके मिया हेरे वायका; बाक्याकि नाकुन मकिदुनिया प्रदेशताल
         हन्दानाय मन्ता। 6 अनि मियासंग हुचुक दियांग मनका मति आयार ते पुरा पिनिता दियांग नना मियासंग मनका। बाक्याकि
         अदेना पजा नना दुसरो जागा हन्दान साटि निमाट नाकुन बाताले मदत कियापरकिट। 7 अनि केवल मिकुन मिलेमास सान्डेय हन्दानाता नावा इच्चा हिले मति प्रबुना इच्चा मन्दार
         ते हुचुक दियांगवनाह मियासंग मनका। 8 मति पिन्तिकुस्त हनुमवनाह नना इफिसुस सहेरतिगा मनका+। 9 बाक्याकि अगा सोबाय सेवा कियान साटि इदेक पकाय सन्दि पुटतु ते वने विरोद केवालोरक वने
         पकाय मन्तोरक।10 तिमुथियुस मिया हेरे वायनुर असके निमाट ओना सोबाय स्वागत किम्ट, निमाट इदाम सोबाय वेवहार
         कियाकिट ते ओर बिना वरेते मियासंग मन्दिला परानुर। बाक्याकि नना मन्तोना अदामे ओर वने
         प्रबुना सेवा केवाल मन्तोर+। 11 इन्जोर बोरे ओन तुच्च समजेमायमाकिर। नावा हेरे वायान साटि निमाट ओना हन्दानातिगा सबोय
         मदत किम्ट। ओर दुसरो तमोलोरासंग नावा हेरे वायनुर इन्जोर ओना साटि हर हुळिला आतोना।12 अनि दुसरो तमोलोरासंग मिया हेरे हनिर इन्जोर मावोर तमो अपुल्लोसतुन नना पकाय विनन्ति
         कितान। मति इदेक मिया हेरे वायान साटि ओना इच्चाय हिले। ओन सन्दि पुटार असके ओर मिया
         हेरे वायनुर।पोलुसना आकरि अभिवादन13 हे नावोर बायि-दादालोरक, निमाट हुशारते मन्ट, अनि विस्वासते स्थिर मन्ट अनि हिमतवाले
         बनेमाम्ट। अनि विस्वासतिगा लाव वाले बनेमाम्ट। 14 अनि निमाट बाताले किन्तोरिट ते ओद मयाते किम्ट।15 अनि स्तिफानुसना तमोना लोतोर आखया प्रदेशतोर पहले विस्वासि मन्तोरक अनि परमेस्वरना लोकुरा
         सेवाकियान साटि ओरक दरोज तयार मन्तोरक इन्जोर निमाट पुन्तोरिट+। 16 इन्जोर निमाट इदाम लोकुरकुन अनि ओरासंग पकाय मेहनत किन्तोरक ओरा वने अधिनते मन्ट इन्जोर
         नना विनन्ति किन्तोना। 17 अनि मियागडाल स्तिफानुस, फोरत्तुनात्तुस अनि अखायिकुस येर तमो लोकुरक नाकुन मिलेमायान
         साटि वातुरक इन्जोर नाकुन पकाय गिरदा आतु। बाक्याकि निमाट नावासंग हिलविट इन्जोर नाकुन
         किया परविट मिया मदत ओरक नाकुन कितोरक। 18 ओरक मिकुन गिरदा कितुरक अदामे नाकुन वने गिरदा कितुरक इन्जोर इदाम लोकुरकुन निमाट मानेमाम्ट।19 आसिया प्रदेशतोर सबोय विस्वासि लोकुरक वने मिकुन नमस्कार किन्तोरक+। अक्विला तमो अनि ओना मुत्ते प्रिसका मिकुन नमस्कार किन्तोर अनि ओरा लोतिगा मिलेमायवालोरक
         मसिलोकुरा सभातोर लोकुरक वने मिकुन प्रबुना पोरोयते नमस्कार किन्तोरक। 20 अनि सबोय विस्वासि बायि-दादालोरक वने मिकुन नमस्कार किन्तोरक अनि निमाट वने वरोन दुसरोन
         पवित्र चुमाते+ नमस्कार किम्ट।21 इदेक नना पोलुस आपुना कयदे कोटस निमाट सबोय लोकुरकुन नमस्कार किन्तोना। 22 अनि बोरे प्रबुनिगा मया केवोर ते ओर सरापता योग्य मन्तोर। मावोर प्रबु वायवाल मन्तोर।
         23 मावोर प्रबु येसु मसि मिया सबोय लोकुरकुन दया केविर। 24 येसु मसिना पोरोयते नना मिया सबोय लोकुरकुन मया किन्तोना। आमिन।

अभिवादन11 परमेस्वरना इच्चाते येसु मसिनोर खास चेलाल मन्तोना नना पोलुस अनि नावोर संगवारि विस्वासि
         तमो मन्तोर ओर तिमुथियुस निकेडाल कुरिन्थुस सहेरतिगा मन्तोर परमेस्वरना लोकुरा सभा अनि
         आखया प्रदेशतिगा मनवालोरक सबोय पवित्र लोकुरक साटि इद पत्र कोटान्तोरोम+। 2 मावोर बाबो परमेस्वर अनि प्रबु येसु मसिनिकेडाल मिकुन दया अनि सुख-शान्ति पुटसोर मनि।पोलुस आपुना सबोय शान्तितिगा परमेस्वरतुन धन्यवाद हिन्तोर3 दया केवाल बाबो अनि सबोय प्रकारता शान्ति हेवाल परमेस्वर मन्तोर ओर मावोर प्रबु येसु
         मसिनोर परमेस्वर बाबोना स्तुति आयि। 4 परमेस्वर माकुन हिन्तोर शान्तिता कारण अलग अलग तकलिपते मन्तोर ओर लोकुरकुन शान्ति हियान
         साटि माक योग्य आस, माक परमेस्वरताल पुटता ओदे शान्ति ओरकुन वने पुटि इन्जोर परमेस्वर
         मावा सबोय तकलिपतिगा शान्ति हिन्तोर। 5 मसिना तकलिपतिगा माक पकायि सहभागि आन्तोरोम, अदामे मसिना द्वारा ओना शान्ति वने माक असा
         पकायि अनुभव किन्तोरोम। 6 माकुन मसिना कारणते तकलिप आन्ता ते इद मिया शान्ति अनि पिसान साटि मन्ता। अनि माकुन शान्ति
         पुटान्ता ते ओद मिकुन शान्ति पुटान साटि मन्ता अनि माक सहेन कितोम ओदे तकलिप निमाट वने
         धिरजतासंग सहन कियान साटि मन्ता। 7 निमाट मावा पकायि तकलिपतिगा सहभागि आन्तोरिट अदामे मावा सान्तवनतिगा वने सहभागि मन्तोरिट
         इदाम पुन्तोरोम इन्जोर मिया बारेते मावा आशा मजबुत मन्ता।8 हे बायि-दादालोरक आसिया प्रदेशतिगा माकुन मता पकायि तकलिपतुन निमाट पुन्दिला पहाजे इन्जोर
         मावा इच्चा मन्ता; माक इदेकवनाह जिवन जिवेमाय परोम इदाम लागान्ता मावा लावताल पकायि मता
         इचोन पकायि तकलिप माक सहेन कितोरोम+। 9 इचोने आयो माकुन हव्काना आग्या हितोर इन्जोर माक आपुना मन्दिगा समजेमास मन्तोरोम; मति
         इद माक आपुना पोरो भरोसा इरवाय हातोरकुन जिवेहकिन्तोर ओर परमेस्वरना पोरो भरोसा इरान
         साटि मता। 10 ओरे माकुन हायानाता इचोन पकायि हजोर सन्कटताल पिसिहतुर अनि पिसाहनुर। अनि ओर असा वने
         पिसिहचोर मन्दानुर इन्जोर ओना पोरो मावा आशा मन्ता। 11 निमाट वने मिलेमास प्रार्थनाता द्वारा माकुन मदत किम्ट, अदाम पकायि लोकुरा प्रार्थनाते
         माकुन पुटता वरदान साटि पकायि लोकुरक मावा कारणते परमेस्वरना धन्यवाद कियाना साटि सन्दि
         आयार।पोलुस आपुना हन्दानाता योजना बदले किन्तोर12 माक इद दुनियातिगा, खास किस मिया नडुम, मेन्दुलता ग्यान ते आयो मति परमेस्वरना दयातासंग,
         पवित्रता अनि इमानदारितासंग परमेस्वरना योग्य चालचलन कितोम इन्जोर मावा मन्दा गवाहितिगा
         माक हजोरपण किन्तोरोम। 13 निमाट वाचे किन्तोरिट अनि समजेमान्तोरिट इदेन तासिस माक बाताले कोटोम। 14 इदेक निमाट मावा बारेते हुचुक पोल्लोंग समजेमातोरिट अदाम लेहका प्रबु येसुना असा मलस
         वायाना दिया मावा हजोरपणता कारण निमाट मन्तोरिट अनि माक वने मिया हजोरपणता कारण मन्तोरोम
         इन्जोर निमाट संपुर्ण रितिते समजेमायकिट इदाम नना आशा किन्तोना।15 इदे विस्वासते मन्ता मिकुन असा उन्दि बेरा वने नाकुन मिलेमायाना सन्दि पुटि इन्जोर मिया
         हेरे वायका इदाम नना पहले योजना कितान। 16 अनि मिकुन मिलेमास मकिदुनिया प्रदेशतिगा दाका अनि पजा मकिदुनिया प्रदेशताल मिया हेरे
         मलस वायका अनि अगडाल निमाट नाकुन यहुदि प्रदेश हन्दान साटि मदत किस हुडुक लकवनाह अविहचिकिट
         इन्जोर नावा इच्चा मता+। 17 ओद योजनातिगा नना चन्चलता कितान बहे? या उन्दि बेरा “इंगो, इंगो” अनि “आयो, आयो” इन्जोर
         इन्दाना इद दुनियाता लोकुरा सोच विचारता हिसाब लेहका नना इद योजनातुन बाक्या तयार कितोना
         बहे? 18 मिया साटि मावा पोल्लो उन्दि बेरा “इंगो” अनि दुसरो बेरा “आयो” इदाम हिले आसि इन्जोर
         विस्वास योग्य परमेस्वर इदेना खरोय गवाहि मन्तोर। 19 परमेस्वरनोर मरि येसु मसि बोना मावा द्वारा मन्जे नावा अनि सिलवानुस अनि तिमुथियुसना
         द्वारा मिया नडुम वेहता परमेस्वरनोर मरि येसु मसिना बारेता सोबाता पोल्लोतिगा उन्दि बेरा
         “इंगो” अनि दुसरो बेरा “आयो” इदाम चन्चल पोल्लो हिले आसि, मति येसुनिगा “इंगोते इंगोय”
         मता मन्जे परमेस्वर बाताल इन्तोर अदेन किन्तोर+। 20 परमेस्वरना बचोक वाचा मन्तांग अव सबोय येसु मसिनिगा इंगोतासंग मन्ता इन्जोर परमेस्वरना
         स्तुति आयान साटि ओना द्वारा माक आमिन इन्तोरोम। 21 अनि माकुन मियासंग मसिना संगते मजबुत किन्तोर अनि माकुन अभिषेक+ कितोर वने ओर परमेस्वर आन्दुर। 22 ओर पवित्र आत्मातुन बयाना इन्जोर मावा मन्दिगा हिस माक केवल परमेस्वर साटि मन्तोरोम इदाम
         तोहच शिक्का हितोर।23 नना मिकुन बोदे तकलिप हेवोन आयिका इन्जोर इदेकवनाह कुरिन्थुस सहेरतिगा वायोन आतान इदेन
         परमेस्वर गवाहि मन्तोर। 24 मिया विस्वासता पोरो माक मियागा बाताले अदिकार कियाना इच्चा किन्तोरोम इदाम आयो मति मिया
         गिरिदातिगा माक मदत केवालोर आन्दोम बाक्याकि निमाट विस्वासतेय स्थिर मन्तोरिट।

21 इन्जोर मिया हेरे असा वास मिकुन दुःखि केवोन आयिका इन्जोर नना आपुना मन्दिगा निश्चय किस
         मतोना। 2 बाक्याकि नना मिकुन दुःखि कियाका ते केवल बोन नना दुःखि कितान ओन तासिस बोर नाकुन गिरिदा
         हियानुर? 3 अनि नना मिया हेरे वायाना बेरा नाकुन गिरिदा हेवालोर लोकुरकनिकेडाल नाकुन दुःख आयमाकि
         इन्जोर नना इद पोल्लो मिकुन कोटतान। नावा गिरिदा मिया सबोय लोकुरा वने गिरिदा मन्ता इन्जोर
         नाकुन मिया सबोय लोकुरा बारेते पका विस्वास मन्ता। 4 पकायि तकलिप अनि मन्दा दुःखते नना पकायि कनेळ पोंगिस पोंगिस मिकुन कोटतोना ओद मिया दुःख
         कियान साटि आयो मति नाकुन मियासंग मन्ता ओद हजोर मायातुन पुन्ट इन्जोर मन्ता।गुनाकेवाल मानेयतुन मापि किम्ट5 बोरे नाकुन दुःखि कितोर ते ओर केवल नाकुने आयो मति-ओना बारेते असा बाताले खराब पोल्लो
         इनोन आयका-मति ओर निमाट सबोय लोकुरकुन वने दुःखि कितोर। 6 मियागा पकायि लोकुरक ओन विरोद किस दन्ड हितोर ओद दन्ड ओना साटि पकाय मन्ता। 7 इन्जोर ओर मानेय पकायि दुःखि आस निराश आयमाकिर इन्जोर ओना गुना माप किम्ट अनि ओन शान्ति
         हियाला पहाजे। 8 इन्जोर ओनासंग निमाट असा सोबायि मया किम्ट इन्जोर नना मिकुन विन्ति किन्तोना। 9 बाक्याकि निमाट नावा सबोय पोल्लोतुन मानेमायिला तयार मन्तोरिट या हिलविट इन्जोर नना मिया
         परिक्षा किस समजेमायान साटि इदाम कोटस मतोना। 10 निमाट बोनाय बाताले मापि किन्तोरिट ओन नना वने मापि किन्तोना। नना बाताले मापि कितोना
         या मापि किसोर मनका ते मसिना मुने मिया फायदा साटि मापि कितोना। 11 सयतान माकुन हारे केमाकिर; ओना चलाकितुन माक पकायि पुन्तोरोम बहे।त्रोवास सहेरतिगा पोलुसना चिन्ता12 नना मसिना सोबाता पोल्लो वेहान साटि त्रोवास सहेरतिगा वातान असके मसिना सोबाता पोल्लो
         वेहान साटि प्रबु नाकुन उन्दि सन्दि हितुर+। 13 ते नना नावोर तमो तितुसिन अगा कल्योन आतान ते नावा मन्दुन शान्ति पुटो आतु इन्जोर ओरकुन
         नमस्कार किस नना मकिदुनिया प्रदेशतिगा हतान।मसिना द्वारा विजय आयाना14 मति मसिनिगा दरोज माकुन विजयता गिरिदातिगा ओन्तोर अनि मसिना बारेता ग्यान सोबाय दयमुर
         लेहका मावा द्वारा सबोय जागातिगा फयले किन्तोर ओर परमेस्वरना धन्यवाद आयि। 15 बाक्याकि माक परमेस्वरना हेरे मुक्ति पुटिहवालोर अनि नाश आयवालोर इवुरास साटि माक मसिना
         सोबाय दयमुर लेहका मन्तोरोम। 16 माक वेहता मसिना सोबाता पोल्लोतुन येतोर लोकुरक साटि इद ओरा हायाना साटि हायानाता खराब
         दयमुर मन्ता। अनि मसिना सोबाता पोल्लो येतवालोर लोकुरक साटि इद ओरा अनन्त जिवन साटि जिवनता
         सोबायि दयमुर मन्ता। मति इद पोल्लोसाटि योग्य बोर मन्तोर? 17 बाक्याकि आपुना फायदा साटि परमेस्वरना पोल्लोतिगा बाताले मिलेकिस वेहान्तोरक पकाय लोकुरक
         लेहका माक आयो। मति परमेस्वरिन मुने खरोय मन्दते अनि परमेस्वर निवळे कितोर इदाम समजेमास
         मसिना अदिकारते माक वळकान्तोरोम।

माक पुनाल नियमता सेवक मन्तोरोम31 बाताल माक असा आपुना हजोरपण किन्तोराट बहे? या माकुन दुसरो हुचुलोर लोकुरक लेहका सिफारिश
         पत्र मिया हेरे तताना या मियाकेडाल येताना जरुरि मन्ता बहे? बसकेय आयो! 2 मावा मन्दिगा कोटता मन्ता अनि सबोय लोकुरक पुन्तोरक अनि वाचेकिन्तोरक मावा पत्र निमाटेय
         मन्तोरिट। 3 ओद पत्र शायिते आयो मति जिवित परमेस्वरना आत्माते कोटस मतोर अनि कलदा पाटितिगा+ आयो मति मानेयना मन्दा हविरुपि पाटितिगा मसि मावा सेवाता द्वारे कोटस मता मसिना पत्र
         निमाट मन्तोरिट इन्जोर दिसान्ता+।4 इदाम हिमत माक परमेस्वरनिगा मसिना कारण मन्ता। 5 माक आपुनास मावा साटि सबोय बुतो कियाला लाववाले मन्तोरोम इदाम आयो मति इद सबोय बुतो कियाना
         लाव माकुन परमेस्वरताल पुटान्ता। 6 ओर माकुन पुनाल नियमता सेवक आयाना योग्य कितोर। ओदे मूसाना कोटता नियमता सेवक आयो मति
         माकुन पवित्र आत्माता सेवक बनेकितुर बाक्याकि मूसाना कोटता जुनाल नियम अनन्त काळता हायानाता
         दन्डता कारण आन्ता मति परमेस्वरना आत्माते अनन्त काळता जिवन जिवेमायाना कारण आन्ता+।7 ते हायानाता दन्डता कारण आन्ता मूसान हिता ओद नियमता अक्षर कल्कदिगा कातस मतोर। ओद नियम
         हियाना बेरा परमेस्वरना महिमा दिसतु। ओद महिमाते मूसाना चेहरा मान्जसोर मता। ओद नियम
         परमेस्वरताल अस ओर मलस वायाना बेरा मूसाना चेहराता मान्जाना कमि आसोर मता, ओद बेरावना
         इस्रायेल लोकुरक मूसाना चेहरातुन हुळिला परोर अचोन ओना चेहरातुन मान्जिहतुर+। 8 ते परमेस्वरना आत्माता सेवा मूसाना कोटता नियमताल वने बचोन मान्जार! 9 बाक्याकि हायानाता दन्डता कारण आन्ता ओद नियम मान्जसोर मता ते परमेस्वरना मुने येताना
         योग्य ठहरे किन्ता ओद बुतो अदेनताल वने पकायि मान्जार। 10 इंगो, मान्जसोर मता मूसाना नियमता ओद बुतो अदेनताल वने मान्जान्ता परमेस्वरना आत्माता
         इद दुसरो बुतोता पकायि हजोर मान्जाना कारण अदेन बाताले मान्जो। 11 बाक्याकि बदलेमान्ता ओद पोल्लो मान्जसोर मता ते स्थिर मन्ता इद पोल्लो असा वने बचोन मान्जसोर
         मन्दार!12 इन्जोर इदाम आशा इरस माक पकायि हिमते वळकान्तरोम। 13 अनि कमि आसोर मता मान्जानाता अन्त इस्रयेल लोकुरक हुळमाकिर इन्जोर आपुना चेहरा पोरो दुपटा
         मुच मतोर मूसाना लेहका माक आयो+। 14 मति ओरा मन कटोर आता बाक्याकि नेन्डवनाह जुनाल नियम वाचे कियानबेरा ओरा मन्दुन ओद दुपटाते
         मुचता लेहका मन्तोर इन्जोर ओरक खरोयतुन पुनोरक मति ओद दुपटा केवल मसिना विस्वासता कारणते
         ओद बदलेमान्ता। 15 नेडवनाह बसकेय मूसान पुस्तक वाचेकिन्तोरक ते ओरा मन दुपटा मुचता लेहका मन्ता। 16 मति बसकेय ओरा मन प्रबुनिके मलार असके ओद मुचान दुपटा बदले मायार+। 17 प्रबु ते आत्मा आन्दुर अनि बोनागा प्रबुना आत्मा मन्ता अगा स्वतन्त्र मन्ता। 18 इन्जोर दुपटा बदलेमाता चेहराते प्रबुना महिमा आरसाता लेहका प्रतिबिंब किन्तोरोम। इदाम
         माक सबोय लोकुरक आत्मा मन्तोर ओर प्रबुना ओद मान्जाना रूपतिगा हुळुक हुळुक आसोर ओना ओदे
         रूपता लेहका माक वने बदले मासोर दान्तोरोम।
         
            
               	मूसाना काळते यहुदि लोकुरक साटि परमेस्वरना कयदे कलदा पाटितिगा परमेस्वरना नियमतुन कोटस
                     मूसाना कयदे हितोर।

तोळियता दडिया लेहका मन्ता मावा मेन्दुलतिगा इरता आत्मिक धन41 इन्जोर परमेस्वरना दयाते माकुन सेवाकियाना सन्दि पुटतु इन्जोर माक बसकेय हिमत तासोर आस,
         2 माक लज्जाता गुपित बुतोतुन हरचिस दुसरो लोकुरकुन दोखा केवोम परमेस्वरना पोल्लोतिगा बाताले
         गलति पोल्लो मिलेह कियाना या परमेस्वरना पोल्लोताल बदले कियाना केवोम। इदाम खरोय पोल्लो
         वळकानाते माक परमेस्वरना मुने बचोन खरोय लोकुरक मन्तोरोम इन्जोर सबोय लोकुरकुन समजेमायार।
         3 माक दुसरो लोकुरकुन वेहानतोरोम ओद येसुना सोबाता पोल्लो बोरे लोकुरकुन समजेमायो ते इद
         केवल नाश आयाना हरिते ताकिला आतोरक ओर लोकुरकुन समजेमायो। 4 मसि परमेस्वरना रुप मन्तोर। ओर मसिना महिमाता सोबाता पोल्लोता वेळिचितुन ओरक हुळिला परोर
         इन्जोर साटि इद सन्सारतोर स्वामि सयतान विस्वास केवोर ओर लोकुरा मन्दुन आन्दराल कितोर।
         5 बाक्याकि माक आपुना बारेते वेहोम मति येसु मसिना बारेते ओर प्रबु आन्दुर इन्जोर वेहान्तोरोम
         अनि येसु मसिना कारण माक ते मिया लोकुरा दास आन्दोम इदाम माक वेहान्तोरोम। 6 बाक्याकि “आन्दारताले वेळिचि मान्जार+” इदाम इन्ज मतोर ओरे परमेस्वर मसिना चेहराते दिसता परमेस्वरना महिमाता बारेता ग्यान
         माक पुन्दाना साटि मावा मन्दिगा मान्जिहतुर।7 मति इद अत्भुत लाव मावा आयो मति परमेस्वरना आन्दु इन्जोर दिसान साटि इद धन तोळियता दडिया
         लेहका नाश आयाना मन्तांग मावा मेन्दुलतिगा इरता मन्ता। 8 माकुन सबोय बासाडाल पकाय तकलिप आन्ता ते वने माक सन्कट ते अरोम, माक तकलिप आन्ता मति
         निराश आयोम। 9 मावोर दुश्मन लोकुरक माकुन पकाय सतेह किन्तोरक मति परमेस्वर माकुन हरचिवोर अनि ओर माकुन
         हहान साटि अरहान्तोरक मति माक हायोम। 10 येसुना जिवन मावा मेन्दुलतिगा दिसि इन्जोर माक येसुना हायानातुन दरोज आपुना मेन्दुलतिगा
         अनुभव कियालातोरोम। 11 मावा नाश आयवाल इद मेन्दुलतिगा येसुना जिवन दुसरो लोकुरकुन दिसि इन्जोर माक जिवित मन्तोरोम
         ते वने दरोज येसुना कारण हायाना टोडितिगा अरान्तोरोम। 12 इदाम माक ते हायानासंग लळेमासोर मन्तोरोम मति इदेनते मिया आत्मिक जिवन बरसोर दान्ता।13 “नना विस्वास कितान इन्जोर वळकतान+” इदाम पवित्र पुस्तकतिगा कोटता मन्ता लेहका विस्वासता ओदे आत्मा मावागा वने मन्ता। अनि
         माक वने विस्वास किन्तोरोम इन्जोर माक वने वळकान्तोरोम। 14 बाक्याकि प्रबु येसुन हातोरिगाडाल असा जिवेहकितोर ओर परमेस्वर माकुन वने असा जिवेहकिस
         मियासंग परमेस्वरना मुने निपिहनुर इन्जोर माक पुन्तोराट। इद सबोय पोल्लो मिया साटि आयिला
         आता 15 अदामे पकाय लोकुरकनिगा परमेस्वरना दया विळसोर दान्ता इन्जोर परमेस्वरना महिमासाटि धन्यवादता
         प्रार्थना केवालोरा संख्या पकाय आसोर मन्ता।पुटवाल अनन्त काळता महिमातिगा ध्यान हिम्ट16 इन्जोर माक निराश आयोम आस मावा मेन्दुलता लाव कमि आसोर दान्ता ते वने मावा अन्तरात्मा
         दियांग दियांग पुनालताल पुनाल आसोर दान्ता। 17 मावा घळिमेटा तकलिप मावा साटि पकाय महत्वता मन्ता बाक्याकि अदेनते अनन्त जिवनता महिमा
         उत्पन्न आयाना कारण आन्ता। इद महिमा दुसरो बगाय पुटो। 18 अनि माक दिसान्ता ओव चिजकुन आयो मति बाहरो दिसोंग ओव चिजकुन हुळसोर मन्तोरोम बाक्याकि
         दिसान्ता ओव चिजक मारिच दान्ता मति दिसोंग ओव चिजक अनन्त काळ साटि मन्तांग।

स्वरगतिगा मन्दाना योग्य मेन्दुल51 इगा दुनियातिगा मन्दाना तम्बु लेहका हुचुक दियांग साटि मन्ता इद दुनियातिगा मन्दाना योग्य
         मावा मेन्दुल नाश आयार अनि बोरे कयदे बनेकेवोर ओद अनन्तकाळ साटि परमेस्वर बनेकिता उन्दि
         लोन मन्जे स्वरगतिगा मन्दाना योग्य मेन्दुल मावा साटि स्वरगतिगा मन्ता इन्जोर माक पुन्तोरोम।
         2 इन्जोर माक तम्बु लेहका मन्ता इद दुनियातिगा मन्दाना योग्य मेन्दुलतिगा मन्तोरोम अचोनवनाह
         तकलिपतासंग आपुना स्वरगता लोन मन्जे स्वरगतिगा मन्दाना योग्य मेन्दुलतिगा हन्ज मन्दान
         साटि पकाय इच्चा किसोर मन्तोरोम। 3 ओद मेन्दुल पुटिहकाट इन्जोर मावा इच्चा मन्ता अनि अदेन पुटहिच पजा मावा लोन हिले इदाम
         लेहका बसकेय मनोम आयकोम। 4 अनि माक तम्बु लेहका मन्ता इद मेन्दुलतिगा मन्जोर तकलिपते दुःख किसोर मन्तोरोम। बाक्याकि
         माक इद दुनियाते मन्दाना योग्य मेन्दुल हरचियाना इच्चाते आयो मति स्वरगतिगा मन्दाना योग्य
         ओद मेन्दुल पोन्डस अनन्त जिवनतिगा मिलेमायाना पकाय इच्चाते मन्ता। 5 अनि इद पोल्लोसाटि परमेस्वर माकुन बने कितोर। अनि परमेस्वर ओद पुनाल जिवन हियाना पका
         कियाना साटि बयानाता रुपते पवित्र आत्मा वने माकुन हितोर।6 इन्जोर ओद पुनाल जिवन पुटार इदाम दरोज माकुन हिमत मन्ता। माक इद मेन्दुलतिगा मन्तोरोम
         अचोनवनाह माक प्रबुताल लक अनि परदेशि मन्तोरोम इन्जोर वने माक पुन्तोरोम। 7 बाक्याकि माक इदेक बाताल पोल्लोंग हुळिला परान्तोरोम अदेन आयो मति माक बाताल विस्वास
         किन्तोरोम मन्जे पुनाल जिवन पुटार ओद विस्वासता कारण माक जिवित मन्तोरोम। 8 इन्जोर माक पकायि हिमते मन्तोरोम इदाम नना वेहान्तोना। अनि इद मेन्दुलताल अलग आस माक
         प्रबुनसंग मन्दाना पकायि इच्चा किन्तोरोम। 9 इन्जोर माक इद दुनियाता मन्दाना योग्य मेन्दुलतिगा मनकोम या इद मेन्दुल तासिस स्वरगतिगा
         मन्दाना योग्य मेन्दुलतिगा मनकोम ते वने प्रबुन सोबायि गिरिदा कियालागार इदाम मावा इच्चा
         मन्ता। 10 आप आपुना मेन्दुलतिगा मन्दानपा माक सबोय लोकुरक सोबायि बुतो या खराब बुतो कितोम अदेना
         योग्य काया पुटान साटि माक सबोय लोकुरक मसिना न्यायता सिंहासनता मुने हाजर आयिला पहाजे+।परमेस्वरनासंग मेलमिलाप किस मन्दाना11 इन्जोर प्रबुन वरियसोर माक खरोयतुन येताना साटि लोकुरकुन समजेह किन्तोरोम। मावा अनि परमेस्वर
         मावा मन्दा उदेशतुन सोबाय पुन्तोर अनि निमाट वने मावा मन्दा उदेशतुन पुन्दिट इन्जोर नना
         आशा किन्तोना। 12 माक मिया मुने असा आपुना हजोरपण केवोम। बाक्याकि बोना मन्दिगा मन्ता पोल्लोता बारेते
         आयो मति दिसान्ता ओद पोल्लोतिगा हजोरपण किन्तोर लोकुरकुन उत्तर हिया परकिट इन्जोर निमाट
         मावा बारेते हजोरपण कियाना साटि मिकुन सन्दि हिन्तोरोम। 13 बाक्याकि मावा “बुद्धि बराबर हिले” ते ओद परमेस्वर साटि मन्ता अनि माक हुशयार मन्तोरोम
         ते ओद मिया साटि मन्तोरोम। 14 वरोर मानेय मन्जे मसि सबोय लोकुरक साटि हातोर ते सबोय लोकुरक हातोरक इदाम माक सोबाय पुन्तोरोम
         इन्जोर मसिना मया माकुन उत्साहित किन्ता। 15 अनि जिवित मन्तोरक ओर लोकुरक इदेक आपुना साटि जिवेमायमाकिर मति बोर सबोय लोकुरक साटि
         हासुन असा जिवेमातोर ओर मसिना साटि जिवेमायिर इन्जोर मसि सबोय लोकुरक साटि हातोर।मसिनिगा पुनाल सृष्टि16 इन्जोर माक नेटाल दुनियाता लोकुरा नियमता अनुसार बोनाय न्याय केवो आयकोम। माक मसिन पहले
         दुनियाता लोकुरा नियमता अनुसार न्याय कितोम मति इदेक माक ओद दुनियाता लोकुरा नियमता अनुसार
         बसकेय मसिना न्याय केवोम। 17 इन्जोर मसिना संगते मन्तोर ओर मानेय पुनाल सृष्टि मन्तोर; जुनाल पोल्लोंग मारतुंग अनि
         इदेक सबोय पुनाल आतुंग। 18 इद सबोय पोल्लोंग परमेस्वरनिकेडाल मन्तांग, ओर माकुन मसिना द्वारा आपुनासंग मिले कितुर।
         दुसरो लोकुरक परमेस्वरनासंग सोबायि संबन्द केविर इन्जोर मिले कियानाता इद बुतो माकुन
         हितुर। 19 परमेस्वरना नियमता विरोद दुनियातोर लोकुरक किता पापतुन ओर मापि किसोर मसिना द्वारा ओरकुन
         आपुनिगा मिलेकियालागतुर, अनि मानेयतुन परमेस्वरनासंग मिलेकियाना इद पोल्लो लोकुरकुन वेहाना
         बुतो माकुन सोपे कितुर। 20 इन्जोर माक मसिना राजदूत आस निमाट परमेस्वरनासंग मिलेमाम्ट इन्जोर माक मसिना पोरोयते
         विनन्ति किन्तोरोम। इद पोल्लो परमेस्वर मावा द्वारा मिकुन समजेह किन्तोर।21 मसिनिगा बोदे पाप हिले आसि माक ओना द्वारा परमेस्वरना मुने येताना योग्य ठहरे मायिला
         पहाजे इन्जोर परमेस्वर मावा पापतुन ओना पोरो इरस मावा पापता साटि बलि बनेहकितुर।

61 माक परमेस्वरना बुतो मिया संगे केवालोर मन्तोरोम इन्जोर परमेस्वरताल मिकुन पुटता ओद दया
         बेकार हन्दिला हेमाट इन्जोर मिकुन विनन्ति किन्तोरोम।2 “येताना योग्य बेरा नना मिया केन्जतानअनि पिसानाता दिया नना मिया मदत कितान+”इन्जोर परमेस्वर इन्ज मतोर। हुळाट परमेस्वर माकुन येताना साटि ओद खरोय बेरा इदेक मन्ता
         अनि इदेके परमेस्वर माकुन पिसाना साटि मन्ता दिया मन्ता। 3 येसु मसिना सोबाता पोल्लो वेहाना मावा बुतोतुन बोरे दोष हेमाकिर इन्जोर माक बोदे पोल्लोतिगा
         बोनाय तकलिप आयार इदाम बोदे सन्दि हेवोम। 4 माक पकाय हिमते तकलिपतुन सहेनकिस गरिबिते अनि सन्कटता नडुमताल मुने हन्जुन इदाम सबोय
         पोल्लोतिगा परमेस्वरना सेवक लेहका आपुना सोबाय गुणतुन माक तोहान्तोरोम। 5 विरोदि लोकुरक माकुन सोटाते हाहान्तोरक अनि मावागा दोष लावे किस जेहलतिगा वाटस हिन्तोरक,
         अनि नाटेना पकाय विरोदि लोकुरक पकाय होंग आस माकुन विरोद किस वाहाचान्तोरक, माक बिना
         हुन्जवाय अनि तिन्दान साटि बाताले पुटो ते उपास मन्ज+ परमेस्वरना बुतोतुन पकाय मेहनत किन्तोरोम। 6 अनि माक परमेस्वर हिता ग्यानते आपुना पवित्रताते, अनि धिरजताते, दुसरो लोकुरकुन दया कियानाते
         माक परमेस्वरना सेवक लोकुरक आन्दोम इदाम तोहान्तोरोम। पवित्र आत्माता द्वारा खरोय मयाते,
         7 परमेस्वरना खरोय पोल्लो इमान्दारिते वेहचुन, परमेस्वरना लाव मावागा बुतो किसोर मता, आपुना
         विरोदि लोकुरा सबोय विरोदि बुतोताल पिसान साटि परमेस्वरना मुने येताना योग्य जिवन जिवेमान्तोरोम।
         8 हुचुलोर लोकुरक माकुन आदर किन्तोरक मति दुसरो हुचुलोर लोकुरक माकुन अनादर किन्तोरक। हुचुलोर
         लोकुरक मावा प्रशंसा किन्तोरक मति दुसरो हुचुलोर लोकुरक मावा विरोदते निन्दा किन्तोरक।
         मावोर विरोदि लोकुरक माक खोटाल समजेमान्तोर मति माक खरोय वळकान्तोरोम। 9 हुचुलोर लोकुरक माकुन पुनवाप लेहका हुळतोरक मति सबोय लोकुरक माकुन सोबायि पुन्तोरक, माक
         हायवाल मानेय लेहका मन्तोरोम ते वने हुळाट! माक जिवित मन्तोरोम, माक दन्ड पुटता मानेयक
         लेहका मन्तोरोम ते वने लोकुरक माकुन हव्कोरक। 10 माक दुःख कियान साटि पकाय पोल्लोंग मन्तांग ते वने माक दरोज पकाय गिरिदाते मन्तोरोम,
         माक गरिब लेहका मन्तोरोम ते वने माक दुसरो लोकुरकुन सावकार बनेकिन्तोरोम, मावा हेरे बाताले
         हिले ते वने सबोय मावाय मन्ता।11 हे कुरिन्थुस सहेरतोर बायि-दादालोरक, माक सबोय पोल्लोंग इमान्दारिते इतोरोम, माक पुरा
         मन्दे मिकुन मया किन्तोरोम। 12 मिया साटि मावा मया कमि आयो मति निमाट माकुन मया कियाना कमि कितोरिट। 13 मिकुन आपुना बालक लेहका समजेमास नना मियासंग वळकतान, माक मियासंग किता मयाता बदला निमाट
         वने आपुना मन्दे सोबायि मया मावागा तोहाट।मसिनिगा विस्वास केवोर लोकुरासंग संबन्द कियानाता बारेते चेतावनि14 मसिनिगा विस्वास केवोरक लोकुरा खराब चालचलनतासंग निमाट संबन्द केमाट। बाक्याकि खरोय अनि
         खराब बाताल जोळेमायार बहे? या वेळिचि अनि अन्दकारतासंग बाताल संगत मन्ता? 15 अनि मसि सयतानासंग बाताल जमेमायार बहे? या विस्वासि अनि अविस्वासि ओरा विस्वासता संबन्दते
         बाताल संगत मन्ता? 16 अनि मूरतिहनासंग परमेस्वरना मन्डिलिता बाताल संबन्द मन्ता? बाक्याकि माक जिवित परमेस्वरना
         मन्दिर आन्दोम।“नना ओरासंग मनका अनि ओरासंग ताकिका;अनि नना ओरा परमेस्वर आयिका अनि ओरक नावोर लोकुरक आयनुरक+”इदाम परमेस्वर इतोर इन्जोर पवित्र पुस्तकतिगा कोटता मन्ता। 17 इन्जोर“ओर लोकुरा नडुमताल पसिस अलग आम्ट इन्जोर प्रबु इन्तोर;अनि बोदे विटाळ चिजतुन इटमाट ते नना मिकुन येचुन+”18 “नना मियोर बाबो आयका अनि निमाट नावोर बालक आयकिट इन्जोरसबोयताल लाव वाले प्रबु परमेस्वर वेहिन्तोर।+”

71 इन्जोर हे नावोर बायि-दादालोरक, इव वाचांग माकुन पुटतांग इन्जोर वराट माक परमेस्वरना
         मुने आपुना मेन्दुलता अनि आत्माता अशुद्ध किन्ता पोल्लोंग सबोय हरचिस परमेस्वरतुन मानेमास
         पवित्रतातुन पुरा केविट।मसिलोकुरा सभा आपुना गलतिता बारेते पस्तेमान्तोरक2 निमाट माकुन मया किम्ट, माक बोनाय बाताले खराब केवोम, बोनाय नाश केवोम अनि बोनायनिकेडाले
         बाताले दोखा किस बोदे फायदा येतोम। 3 माक मियासंग जिवन जिवेमायान साटि अनि हायान साटि वने तयार आस मावा मन्दिगा निमाट मन्तोरिट
         इदाम नना मिकुन मुने इतोना। इन्जोर नना मिकुन दोष लावेकियान साटि आयो इद पोल्लो इन्तोना।
         4 नाकुन मियागा पकाय विस्वास मन्ता अनि नना मिया लोकुरकनिगा पकाय हजोरपण किन्तोना इदेनते
         नाकुन पकाय शान्ति वने पुटान्ता अनि आपुना सबोय तकलिपतिगा नना पकाय गिरिदाते मन्तोना।5 बाक्याकि माक मकिदुनिया प्रदेशतिगा वातोम असके वने मावा मेन्दुलतुन बाताले सुख पुटो मति
         माकुन नालुंगास बासाडाल पकाय तकलिप आन्दु, बाहरो दुसरो लोकुरक माकुन सतेह कितुरक अनि
         मावा मन्दिगा वने वरे मता+। 6 मति दुःखि लोकुरकुन शान्ति हेवाल परमेस्वर तितुसिन इगा अविहच माकुन शान्ति हितुर। 7 केवल ओना वायानाते आयो मति निमाट ओन हिता हिमते माकुन शान्ति पुटतु। अनि निमाट नाकुन
         हुळिलाय पकाय इच्चा किन्तोरिट अनि नावासंग मता मिया दुःखता संबन्दता बारेते पकाय दुःखते
         नावासंग निमाट असा मजबुत संबन्द कियाना पकाय इच्चा किन्तोरिट इन्जोर तितुस मिया बारेते
         वेहतुर। अदेन केन्जुन नावा गिरिदा असा पकाय विळतु। 8 बाक्याकि नना इदाम उन्दि पत्र कोटाना कारण मिकुन दुःख आतु ते वने नना ओद पत्र कोटतान
         इन्जोर पस्तेमायोन, मुने नाकुन इदेना बारेते खरोय दुःख आस मता बाक्याकि ओद पत्रते मिकुन
         हुळुक बेरावनाह दुःख आस मता। 9 ते वने इदेक नना गिरिदा आतोना। मिकुन दुःख आतु इन्जोर नाकुन गिरिदा आयो मति ओद दुःखता
         कारण निमाट पस्तेमातोरिट इन्जोरे नना गिरिदा आतोना। निमाट परमेस्वरना इच्चाते दुःख कितिट
         इन्जोर इदेनते मिकुन मावाकेडाल बोदे नुकसान आयो। 10 बाक्याकि परमेस्वरना इच्चाता अनुसार वरोरे मानेय दुःख किन्तोर ते ओद ओना पस्तेमायानाता
         कारण आयनुर। अदेनते ओना मुक्ति आयार। इन्जोर मिया ओद दुःख साटि माक बाताले पस्तेमायिला
         लागो। मति इद सन्सारता पोल्लोंगते मावा जिवनते वान्ता दुःखते बोरे मानेय पस्तेमायोर मति
         ओद केवल अनन्त काळता हायाना दन्ड साटि कारण आन्ता। 11 परमेस्वरना इच्चाता अनुसार आता दुःख मिया जिवनतुन बचोन बदले कितु इन्जोर हुळाट। ओद दुःख
         मिकुन मिया बुतो कियान साटि पकाय हुशियार बनेकितु अनि निमाट निरदोष मन्तोरिट इदाम आपुनतुन
         तोहान साटि पकाय इच्चा कितोरिट। अदेनते निमाट पापता विरुद पकाय होंगवाले अनि पापता फासातिगा
         अरकिट इदाम पकाय वरे इरवाल आतोरिट, अदेनते नाकुन हुळान साटि मिकुन पकाय उत्साह आतु, अदेनते
         निमाट पकाय ध्यान इरवाल बनेमातोरिट, अनि खराब लोकुरकुन दन्ड किस केवल खरोय पोल्लो कियान
         साटि मिकुन उत्साह किता, इदन्ते सबोय पोल्लोतिगा निमाट निरदोष मन्तोरिट इन्जोर आपुन्तुन
         तोहतोरिट। 12 गुनाकेवालोर या अन्याय सहन केवालोरक मानेयना कारणते आयो नना ओद पत्र मिकुन कोटतोना मति
         मावा बारेते मिया मया परमेस्वरना मुने दिसि इन्जोर इद पत्र कोटस मतोना। 13 इदेनते माकुन शान्ति पुटतु।अनि मावा इद शान्तिता संग तितुसना मन्दुन मिया सबोय लोकुरक सुख हितुर इन्जोर ओना गिरिदासंग
         माक असा वने पकाय गिरिदा आतोम। 14 बाक्याकि नना ओना मुने मिया बारेते बाताले हजोरपण कितान ते लज्जा आयोन, मति माक मिकुन
         सबोय पोल्लोंग खरोय खरोय वेहच मतोरोम अदामे तितुसिन मिया बारेते मावा हजोरपण कियाना खरोय
         आतु। 15 अनि पकाय वरेते कसिंगसोर निमाट ओन येचुन ओन निमाट सबोय लोकुरक मानेमातोरिट, अदेना बारेते
         ओर अलहानबेरा ओना मया असा वने विळान्ता। 16 माकुन सबोय पोल्लोतिगा मियागा भरोसा मन्ता इन्जोर नना पकाय गिरिदा किन्तोना।

उदारताते दान हियाना81 हे बायि-दादालोरक, मकिदुनिया सहेरता मसिलोकुरा सभातिगा पुटता परमेस्वरना दयाता बारेते
         माक मिकुन वेहिन्तोरोम। 2 बाक्याकि पकाय तकलिपता हजोर परिक्षातिगा मतोरक ते वने ओर विस्वासि लोकुरक तिन्दाना उन्डाना
         अनि आपुना बाताले जरुरितुन पुरा कियान साटि डबुंग हिले आसि ओद बेरावनाह ओरक पकाय गिरिदाते
         पकाय दान हितुरक+। 3-4 अनि पवित्र लोकुरा सेवातिगा सहभागि आयानाता इद दान्ता बारेते ओर माकुन असा असा पकाय विनन्ति
         कितोरक। ओरक हिया परन्दुरक अचोने दान हितुरक अनि इचोने आयो मति आपुना मन्दे ओरक हिया
         परन्दुरक अदेनताल वने पकाय दान हितुरक इन्जोर नना गवाहि हिन्तोना। 5 इदाम ओरक दान हितोर ओद माक ओराकेडाल आशा मता अदामे आयो; मति डबुंग दान हियाना मुने ओरक
         आपुनतुन प्रबुन सोपे कितुरक पजा परमेस्वरना इच्चाते मावा साटि वने आपुनतुन सोपे कितुरक।
         6 इदाम तितुस सुरु कितोर इद दयाता बुतो मिया नडुम पुरा कियाला पहाजे इन्जोर माक तितुसिन
         विनन्ति कितोम। 7 मति मिया मजबुत विस्वास, सोबाता पोल्लो वेहानाता वरदान, आत्मिक पोल्लोता बारेता ग्यान,
         सबोय प्रकारता उत्साह अनि मावाकेडाल करिहता माया, इदाम सबोय पोल्लोतिगा निमाट मुने मन्तोरिट
         अदामे इद दान हियानाता बुतोते वने निमाट मुने हन्ट।8 इद नना आग्या लेहका आयो मति दुसरो लोकुरकुन मदत कियाना साटि मिया मया बचोन खरोय मता इदाम
         परिक्षा किस तोहान साटि मन्ता। 9 मावोर प्रबु येसु मसि सावकार मन्ज वने ओना गरिब आयानाते निमाट सावकार आयकिट इन्जोर ओर
         मिया साटि गरिब आतुर ओना ओद दयातुन निमाट पुन्तोरिट। 10 अनि इव पोल्लोतिगा नावा विचार इदाम मन्ता: निमाट निरेटाल दान हियानाता इच्चाते सबोयता
         मुने मतोरिट अनि दान हियानातिगा वने सबोयताल मुने मतोरिट। 11 इन्जोर इदेक ओद बुतो पुरा कियाना मिया साटि सोबायि मन्ता। असके मिया दान “कियाना” अनि
         मिया दान “कियान साटिता ओद इच्चाता” इद रन्डास पोल्लोंग बराबर आयार। अदामे निमाट बचोन
         हिया परान्तोरिट अचोन दान हिम्ट। 12 बाक्याकि दान हियानाता तयारि मन्ता ते बचोन हिया परान्तोरिट अचोन हिम्ट ओद परमेस्वरना
         येताना योग्य मन्ता। बोरे आपुना धनताल विळस दान हेविर इदाम आशा बोनाकेडाले केवोर। 13 मिया दानते दुसरो लोकुरकुन सुख पुटि अनि मिकुन तकलिप आयि इदाम नावा इच्चा हिले। मति निमाट
         इवुरास तुल्य मनकिट। 14 इदेक मिया हेरे पकायि धन मन्ता इन्जोर बोन जरुरि मन्ता ओर लोकुरा जरुरतुन पुरा किम्ट।
         अनि ओरक लोकुरा हेरे पकायि धन मन्दार ओद बेरा ओर लोकुरक मिया जरुरितुन पुरा केविर। इदाम
         सबोय लोकुरक बरोबर आयिर।15 “पकायि जमा कितुर ओन पकायि मनो आतुअनि हुचुक जमा कितुरक ओन कमि आयो”इदाम पवित्र पुस्तकतिगा कोटता मन्ता+।तितुस अनि ओनासंग बुतो केवालोर संगवारि लोकुरक16 मिया साटि मदत कियाना माकुन चिन्ता मन्ता अदामे तितुसना मन्दिगा वने मिया मदत केविर इदाम
         चिन्ता हितोर परमेस्वरतुन नना धन्यवाद हिन्तोना। 17 तितुस केवल मावा विनन्तितुन मानेमातुर इन्जोर आयो मति ओर आपुना इच्चाते पकायि उत्साहते
         मियाके वायिला आतोर। 18 परमेस्वरना सोबाता पोल्लो वेहान साटि मसिलोकुरा सभातिगा पोरोय पकायि फयले माता वरोर तमोन
         माक ओनासंग लोहिला आतोरोम। 19 अनि इचोने आयो मति प्रबुना महिमासाटि अनि मावा मन्दा तयारि दिसान साटि मावा सेवाते मन्ता
         उदारताते दान हियाना ओद बुतो साटि मावासंग हनिर इन्जोर सबोय मसिलोकुरा सभाताल ओन ठहरे
         वने कितोर मन्तोर। 20 इद उदारताता दान हियाना बुतोता बारेते बोरे दोष हेमाकिर इन्जोर माक ओव पोल्लोतिगा हुशयार
         मन्ज, 21 केवल प्रबुनाय मुने आयो मति मानेयना मुने वने सोबाय मन्ता ओव पोल्लो कियाना मावा लक्ष
         मन्ता+। 22 अनि माक पकाय बेरा असा असा परिक्षा किस ओन पकाय पोल्लोतिगा उत्साहि आस कलियतोम। अनि इदेक
         ते मियाबारेते ओना हिमत असा वने विळतु इन्जोर ओर असा वने पकायि उत्साहि मन्तोर मावोर
         ओर तमोन वने ओरासंग लोहिलातोना। 23 ते बोरे तितुसना बारेते पुच्चेमायनुर ते ओर नावोर संगवारि अनि मिया साटि नावासंग बुतो
         केवाल आन्दुर। अनि मावोर तमो लोकुरा बारेते पुच्चेमायनुर ते ओर मसिलोकुरा सभाताल आचुन
         लोहतोर अनि मसिनोर महिमा आन्दुरक। 24 इन्जोर मिया मया अनि मिया बारेते मावा हजोरपणता सबुत किस मसिलोकुरा सभाता मुने तोहाट।

पवित्र लोकुरक साटि दानता मदत91 परमेस्वरना लोकुरक साटि दान हियाना सेवाता बारेते नना मिकुन कोटाना जरुरि हिले। 2 बाक्याकि निमाट मदत कियान साटि पकाय इच्चाते मन्तोरिट इन्जोर नना पुन्तोना। मदत कियाना
         मिया सोबाय मन्दा बारेते नना मकिदुनिया+ प्रदेशता लोकुरा मुने मिया हजोरपण तोहतोना। अखया प्रदेशतोर लोकुरक निरेटाल मदत कियान
         साटि तयार मतोरक। अनि दान हियाना मिया गिरिदा हुळस इगा पकाय लोकुरकुन दान हियाना साटि
         प्रोत्साहित किता। 3 मिया बारेते माक किता हजोरपण व्यर्थ आयो आयार इन्जोर साटि नना वेहचोर मतोना लेहका निमाट
         तयारिते मन्दाना साटि नना तमो लोकुरकुन लोहतान। 4 आयोते मकिदुनियाता बोरे विस्वासि लोकुरक नावासंग मियाके वायनुर अनि निमाट तयार मन्वि
         आयकिट इदाम हुळानुरक ते केवल निमाट आयो मति माक वने मिया बारेते मता ओद विस्वासता कारण
         लज्जा आयकोम। 5 इन्जोर ओर तमो लोकुरक नावा मुने मिया हेरे वायिर अनि निमाट मुने वाचा हितोरिट ओद दान
         मुनेय उदारताते तयारिते इरान साटि तमोलोकुरकुन प्रोत्साहन कियाना जरुरि मन्ता इदाम समजेमातान।
         इदाम ओद दान मावा जबरदस्ति आयो मति मिया उदारताते जमाकितोरक इन्जोर तोहिर।6 हुळुक विजा वीतानतोर ओर हुळुके कोयानुर अनि पकाय विजा वीतान्तोर ओर पकाय कोयानुर इन्जोर
         इद पोल्लोता ध्यान इराट। 7 वरोर वरोर मानेय आपुना मन्दिगा बचोन दान हियाला पाहाजे इन्जोर इच्चा किन्तोरक अचोन दान
         केविर। निमाट बळबळेमास आयो अनि बोनाय जबरदस्तिते आयो मति गिरिदाते दान हेवाल लोकुरकुन
         परमेस्वर मया किन्तोर। 8 निमाट सबोय पोल्लोतिगा दरोज गिरिदा आस मिया सबोय सोबाय बुतोतिगा पकाय विळान साटि मिकुन
         सबोय प्रकारता वरदान पकाय हियाना साटि परमेस्वर लाववाले मन्तोर।9 “ओर उदारताते गरिब लोकुरकुन पकाय दान हितुर,ओना सोबायि बुतो दरोज आलहान्तोरक+”इन्जोर पवित्र पुस्तकतिगा कोटता मन्ता।10 मति विजा वीतवालेन विजा अनि तिन्दान साटि रोटि परमेस्वर हिन्तोर। ओर परमेस्वर मिकुन वीतान
         साटि विजा हियानुर अनि ओद विजातुन हादिहनुर अनि सबोय मन्दे हियाना मिया मन्दुन परमेस्वर
         आशिष किस बरसाहनुर+। 11 निमाट सबोय बेरा उदारताते हेवालोर आयान साटि परमेस्वर मिकुन सबोय प्रकारते सावकार बनेहकिस
         ओद मावा द्वारा परमेस्वरना स्तुति कियाना कारण आयि। 12 बाक्याकि इद सेवा पुरा कियानाते केवल पवित्र लोकुरा जरुरि पुरा आयो मति लोकुरकनिकेडाल
         परमेस्वरना पकाय स्तुति आयाना कारण आन्ता। 13 मसिना सोबाता पोल्लोता आग्यातुन निमाट मानेमायानाता कारण, येरुसलेम सहेरता पवित्र लोकुरक
         अनि दुसरो सबोय विस्वासि लोकुरकुन उदारताते मदत कियाना हुळसुन विस्वासि लोकुरक परमेस्वरना
         धन्यवाद कियानुरक। 14 इचोने आयो मति मिकुन परमेस्वर हिता पकाय हजोर दयाता कारण विस्वासि लोकुरक मिकुन मिलेमायाना
         पकाय इच्चा किस मिया साटि प्रार्थना किन्तोर। 15 माक वर्णन किया परोम परमेस्वरना दान साटि परमेस्वरिन धन्यवाद आयि!

परमेस्वरताल पुटता पोलुसना अदिकार101 मियासंग मन्दानपा नम्र स्वभावतोर मन्तोर अनि मियाताल लक मन्दानपा हिमतवाले मन्तोर इन्जोर
         निमाट इन्तोरिट ओर नना पोलुस मसिना नम्रता अनि दयाता पोरोयते मिकुन विनन्ति किन्तोना।
         2 माक सन्सारतोर मानेय लेहका चाल चलन किन्तोरोम इन्जोर हुचुलोर लोकुरक समजेमान्तोरक। ओर
         लोकुरासंग नना हिमते वळकाना इच्चा कितोना। मिया लोकुरा हेरे वायानपा ओदे स्वभाव+ मिया पोरो तोहिला सन्दि आयमाकि इन्जोर नना इदाम विनन्ति किन्तोना। 3 बाक्याकि माक वने इद दुनियातिगा मन्तोरोम मति माक परमेस्वरतुन पुनोर ओर लोकुरक बोव पोल्लोंग
         साटि वाहचान्तोरक ओव पोल्लोंग साटि माक वाहचोम। 4 बाक्याकि मावा लळायिता हतयार दुनियातोर लोकुरक वापरे किन्तोर ओद हतयार आयो मति मावा विरोदि
         लोकुरा किल्ला लेहका मन्ता अळचनतुन नाश कियान साटि परमेस्वरताल पुटता लाव मन्ता। 5 इन्जोर माक परमेस्वरना ग्यानता विरोद आन्ता ओद गमन्डता सबोय पकायि हजोर पोल्लोनुंग अनि
         सबोय विचारतुन नाश किस मन्दा सबोय विचारतुन मसि साटि कयदि किस मसिना आग्या मानेमायवाल
         बने किन्तोरोम। 6 निमाट सबोय रितिते मसिना आग्या मानेमायिला पहाजे इन्जोर माक विचार किन्तोरोम। निमाट सबोय
         रितिते आग्या मानेमायकिट असके पजा बोरे मसिना आग्या मानेमायोर ते ओन दन्ड हियान साटि
         वने माक तयार मन्तोरोम।7 निमाट आपुना कोन्डा मुनेटा खरोय पोल्लोनुंग हुळाट। नना मसिनोर आन्दान इन्जोर बोने पका
         विस्वास मन्ता ते ओना लेहका माक वने मसिनोर आन्दोम इन्जोर ओर पुन्दिला पहाजे। 8 अनि प्रबु माकुन हितोर अदिकारता बारेते नना असा बाताले हजोरपण कियाका ते नना लज्जा आयोन
         आयिका। बाक्याकि मिया नाश कियान साटि आयो मति मिया आत्मिक जिवन बनेहकियान साटि प्रबु
         माकुन अदिकार हितोर। 9 नना नावा पत्रते निमाट लोकुरकुन वराहान्तोना इदाम निमाट समजेमायमाट। 10 बाक्याकि “पोलुसना पत्र पकायि गंभिर अनि प्रभाव वाले मन्ता मति ओन हुळान्तोरोम असके ओर
         कमजोर अनि वळकाना रितितिगा बोदे लाव हिले इदाम दिसान्तोर” इन्जोर हुचुलोर विरोद केवालोर
         नावा बारेते वळकान्तोरक। 11 माक मियागडाल लक मन्दानपा आपुना पत्रता द्वारा बाताल इन्तोरोम ओदेय पोल्लो मन्ता माक
         मिया संगे मन्दानपा वने किन्तोरोम इन्जोर इदाम नावा विरोद वळकवाल लोकुरक समजेमायिला पहाजे।12 बाक्याकि आपुनतुन पकायि महत्वतोर समजेमास हजोरपण किन्तोरक ओर लोकुरासंग आयान इच्चा या
         ओरासंग तुलना कियाना कोसिस वने माक केवोम मति ओरक आपुनतुन वरोन दुसरोनासंग तुलना किस
         आपुना मुर्खता तोहान्तोरक! 13 मति परमेस्वर माकुन हिता बुतोता सिवाता बाहरो माक बसकेय आपुना हजोरपण केवोम। प्रबु मियागा
         किता ओद बुतो वने ओद सिवाते वायार इन्जोर मियागा माक किता ओद बुतोता बारेते हजोरपण किन्तोरोम।
         14 बाक्याकि माक आपुना सिवाता बाहरो आपुनतुन विळहाना इच्चा केवोम। माक मिया हेरे वायोम आस
         मनेरोम ते माक मावा बारेते पकायि हजोरपण वेहच मनेरोम। मति माक मसिना सोबाता पोल्लो वेहचुन
         मिया हेरे वातोम। 15 अनि माक आपुना बुतोता सिवाते आपुना हजोरपण कियाकोम। मति दुसरोना मेहनता कायांग आपुना
         लेहका पयस अदेना पोरो हजोरपण केवोम। बदाम मिया विस्वास विळसोर दायार अदेना द्वारा मिया
         नडुम माक कियालातोम ओद बुतो वने मिया मदते असा वने विळसोर दाकोम इन्जोर माक आशा किन्तोरोम।
         16 असके माक दुसरो लोकुरक सेवा किता ओद प्रदेशतिगा दुसरो लोकुरक किता सेवाता बारेते माक
         हजोरपण कियाना विचार केवोर आस मिया सहेरता बाहरो दुसरो प्रदेशतिगा येसुना सोबाता पोल्लो
         वेहाना इच्चा किन्तोरोम। 17 मति “हजोरपण केवालोरक प्रबुनिगा हजोरपण किम्ट+।” 18 बाक्याकि आपुना हजोरपण किन्तोर ओर आयो मति प्रबु बोना हजोरपण किन्तोर ओरे परमेस्वरना
         येताना योग्य मन्तोर।

पोलुस अनि ओनाय विरोद केवालोरक111 ते निमाट नावा हुळुन्सा बुद्धि हिले इदाम लेहका वळकना निमाट पकाय सहेन किसोर मनकिट बहे?
         इंगो! निमाट इदेकवनाह नावा सहन किसोर मन्तोरिट। 2 परमेस्वर मिकुन पकाय मया किन्तोर अदामे नना वने मिकुन मया किन्तोना। बाक्याकि सोबाय स्वभावता
         लयान मरमिंग साटि वरोर दुलहान सोपे कियाना लेहका नना मिकुन केवल मसिन सोपेकियान साटि
         ओनासंग हेयना मांगळिंग कितान। 3 मति सयतान तेरासना रुपते अदन पोरोयता वाटिकातिगा वासुन आपुना चलाकिते हाव्वान दोखा हिस
         मता अदाम मसि साटि मन्ता मिया सबोय मन्दा मया अनि ध्यानताल मिकुन बहके किस लक ओयिर इन्जोर
         नना वरयान्तोना+। 4 बोरे मानेय मिया हेरे वासुन मिकुन दुसरो येसुना बारेते वेहानबेरा ओद पोल्लो निमाट पकायि
         गिरिदा येतान्तोरिट। ओर करहान्तोर येसु मिया साटि माक करियस हिता येसु आयो। अनि निमाट
         दुसरो आत्मा अनि येसुना बारेता दुसरो सोबाता पोल्लो येताना साटि पकायि ध्यान किन्तोरिट
         मति ओद आत्मा मिकुन पुटता आत्मा आयो। अनि ओद सोबाता पोल्लो माक मिकुन हिता पवित्र आत्मा
         अनि येसुना बारेता खरोय सोबाता पोल्लो आयो। इदाम खोटाल पोल्लोतुन निमाट बदाम मानेमाय
         परान्तोरिट बहे? इद हुळस नना आश्चरय किन्तोना। 5 माक येसुना हजोर चेला आन्दोम इदाम आपुनतुन समजेमान्तोर ओरक लोकुराताल नना बाताले हुळिलोर
         आयो इन्जोर नना विचार किन्तोना। 6 लोकुरा मुने नना सोबायि रितिते वेहवाल आयो इदाम नावा विरोद केवालोरक वळकिन्तोरक ते वने
         नना वने ओरा लेहका ग्यानि मन्तोना। इव पोल्लोंग मावा सबोय पोल्लोतिगा सबोय प्रकारते नना
         मिकुन तोहतोना।7 नना मिकुन परमेस्वरना सोबाता पोल्लो मजदुरि येतवाय वेहतान। अनि मिया आत्मिक परिपूर्णता
         साटि नना आपुनतुन पकायि हुळिलोर कितान। नना मिया साटि अदाम कितेक ओद गलत मन्ता इदाम बाताल
         निमाट विचार किन्तोरिट बहे? 8 मियागा सेवा कियान साटि नना दुसरो नाटेनिगा मन्ता मसिलोकुरा सबोय सभाताल दान येतितान।
         नना इदाम कियानपा नना ओरकुन लुटेकियाना लेहका कितान इदाम नाकुन लागेमात। 9 अनि नना मियासंग मन्दाना बेरा नाकुन डब्बुना जरुरि मता असके नना बोनाय पोरो वजा वाटोन।
         मकिदुनियाताल वातोर ओर तमो लोकुरक नावा जरुरितुन पुरा किस मतोरक। नना उन्दि उन्दि पोल्लोतिगा
         मिकुन वजा आयिला हेवोम इदाम ध्यान कितान अनि असा वने मिकुन वजा आयिला हेवोम इदाम ध्यान
         किसोर मनका+। 10 अनि मसिना खरोयता गुण नावागा मन्ता इन्जोर अखिया प्रदेशतिगा नावा इद हजोरपणताल बोरे बन्द
         केवोर आयनुरक। 11 मियाकेडाल नावा जरुरितुन पुरा किस नना मिया पोरो वजा बाक्या आयो आतान? मियाकेडाल नावा
         जरुरितुन पुरा केवोन इन्जोर नना मिकुन मया केवोन इदाम बाक्या निमाट विचार किन्तोरिट?
         अदाम आयो। नना मिकुन मया किन्तोना इन्जोर परमेस्वर पुन्तोर!12 मति नना बोद पोल्लो कियाला आतोना ओदे पोल्लो असा वने किसोर मनका। अदाम आपुना बुतो वने
         मावा बुतो लेहकाय मन्ता इदाम घमन्ड किन्तोरक ओर लोकुरा हजोरपण नना मारिहचिका। 13 बाक्याकि इदाम लोकुरक येसुना खास चेलाल लोकुरक आयोर मति ओरक खोटाल सेवक लोकुरक मन्तोरक।
         ओरक माक येसु मसिना खास चेलाल लोकुरक आन्दोम इदाम तोहान साटि लोकुरकुन बहके केवालोर कपटि
         लोकुरक आन्दुरक। 14 इगा बोदे आश्चरयता पोल्लो हिले बाक्याकि सयतान वने नना परमेस्वरना खरोय स्वरगदूत आन्दान
         इदाम तोहच लोकुरकुन बहके कियान साटि परमेस्वरना दूतता रुपते बदले किस वान्तोर। 15 इन्जोर सयतानोर सेवक वने परमेस्वरनोर खरोय सेवा केवालोरा लेहका रूप बदले किस वान्तोर
         ते बोदे हजोर पोल्लो आयो मति ओरा बुतोता अनुसार ओरा अन्त आयार।आपुना पकायि तकलिपता बारेते पोलुस वेहान्तोर16 बोरे नाकुन मुर्ख समजेमायमाकिर इन्जोर नना असा मिकुन इन्तोना। बोरे नाकुन मुर्ख समजेमान्तोरिट
         ते नना वने हुळुक हजोरपण कियापरका इन्जोर नाकुन केवल मुर्ख लेहकाय येताट। 17 नना इन्दिला आतोना ओद पोल्लो प्रबुना इच्चाता अनुसार आयो मति नावा हजोरपणता ओद पोल्लोता
         बारेते पका विस्वासतासंग केवल वरोर मुर्ख लेहका नना इन्दिला आतोना। 18 बाक्याकि पकायि लोकुरक ओरक किता आपुना बुतोता बारेते हजोरपण किन्तोरक ते नना वने हजोरपण
         किया परान्तोना। 19 निमाट इचोन समजदार मन्तोरिट ते वने मुर्खताता नावा पोल्लोंग वने गिरिदाते सहेन किया परकिट!
         20 बाक्याकि बोरे मिकुन दास बनेकिन्तोरक या मिया फायदा येतानतोरक या फसेह किन्तोरक या आपुनतुन
         हजोर किन्तोरक या मिया कोरवितिगा थापळिते हिन्तोर ते वने निमाट सहे किन्तोरिट। 21 इदाम कियान साटि माक पकायि कमजोर मतोरोम इन्जोर लज्जाते इन्दिला आतोना। मति बोरायि बोदे
         पोल्लोतिगा हजोरपण कियाना हिमत किन्तोरक ते नना वने ओद पोल्लोसाटि हजोरपण किया परान्तोना
         इन्जोर नना वरोर मुर्ख मानेय लेहका इन्तोना। 22 बाताल ओरके इब्रानि आन्दुरक बहे? इंगो नना वने इब्रानि आन्दान, बाताल ओरके इस्रायेलतोर
         आन्दुर बहे? इंगो नना वने इस्रायेलतोर आन्दान। बाताल ओरके अब्रहामनोर वंश आन्दुर बहे?
         इंगो नना वने आन्दान। 23 बाताल ओरके मसिनोर सेवक आन्दुर बहे? नना बयहाल लेहका इन्तोना। नना ओराताल विळस मन्तोना।
         ओराताल नना पकायि मेहनत कितोना, ओराताल नना पकायि बेरा जेहलतिगा दन्ड भोगेमातान। ओराताल
         नना पकायि मार तितान। ओराताल नना पकायि बेरा हायाना दोखाते अरतान+। 24 अनि यहुदि लोकुराल सोटाते नाकुन उन्दि कम चाळिस सोटांग हाहतुरक, इदाम ओरक नाकुन सेयुंग
         बेरा हाहतुरक+। 25 मून्ड बेरा रोमि लोकुरक नाकुन बळगाता डन्डाते हाहतुरक, उन्दि बेरा नावा विरोद केवाल यहुदिलोकुरक
         नाकुन हव्काना साटि कल्कने हितुरक+, मून्ड बेरा नावा जहाज उरिंगस मुळन्दितु+, उन्दि पियाल-पोळत नना समुद्रतिगा मतोना+। 26 नना पकाय लक पकाय बेरा यात्रा कितोना। अनि नदितिगा, कलेरकना मुने, नावा यहुदि जातितोर
         लोकुरकना नडुम, यहुदि लोकुर आयो दुसरो जातितोर लोकुरकना नडुम नाकुन दोखा आतु। सहेरतिगा,
         केळातिगा, समुद्रतिगा नाकुन दोखा आतु। अनि खोटाल तमोलोकुरा कारण नाकुन दोखा आतु+। 27 पकाय मेहनता अनि पकायि कठिन बुतोते मतोना। अनि पकाय बेरा हुन्जवाकेन मतोना, अनि नना तिनोन
         उन्डोन आस मतोना, अनि पकायि बेरा नाकुन बोदे जेवन पुटो आतु इन्जोर उपासते मतोना, पिनिता
         दियांग तारिला मुचिला सन्दरांग कमि आस मता+। 28 इव सबोय असादरण पोल्लोनुंग तासिस सबोय मसिलोकुरा सभाता बारेता चिन्ता नाकुन दरोज पकायि
         सतेह किन्ता। 29 बोनाय कमजोरि आयाना बेरा नाक वने ओदे कमजोर नावा मेन्दुलतिगा लाकता। अनि बोरे पापतिगा
         फसेमायनुर ओदबेरा नाक वने ओरा साटि दुःख आयार।30 ते बोदे पोल्लोतिगा हजोरपण कियाना मन्ता ते नना नावा कमजोरिता पोल्लोतिगा हजोरपण कियाका।
         31 नना खोटाल वळकोन इन्जोर मावोर प्रबु येसुनोर परमेस्वर अनि बाबो अनि दरोज धन्य मन्तोर
         ओर परमेस्वर पुन्तोर। 32 नना दमासकस सहेरतिगा मतोना असके राजाल अरितासनोर राजपाल नाकुन पयान साटि सहेरतिगा सयनिक
         लोकुरकुन केपान साटि इरस मतोर+। 33 मति ओरक नाकुन बूटितिगा उपिहच सहेरता गुटता किळकिताल अडिय रेहतुरक अनि नना ओना कयदाल
         पिसतान।

परमेस्वरताल पुटता पोलुसना दर्शन121 हजोरपण कियानाते बाताले फायदा हिले मति हुचुक पोल्लोतिगा हजोरपण कियाना जरुरि मन्ता।
         इन्जोर नना प्रबुना द्वारा तोहता पोल्लोंग अनि प्रकाशनता बारेते इदेक तोहका। 2 मसिनिगा वरोर मानेयतुन नना पुन्तोना ओन चवदा वरसाता मुने तिसरो स्वरगतिगा+ ताहच मतोर, इदाम मेन्दुल संग आस मता या बिना मेन्दुलसंग आस मता इद नना पुनोन मति परमेस्वर
         इद पोल्लोतुन पुन्तोर। 3 अनि ओन स्वरगतिगा ताहतु; मेन्दुलसंग या बिना मेन्दुलते इद नना पुनोन, परमेस्वरे पुन्तोर
         इन्जोर नना ओर मानेयना बारेते पुन्तोना। 4 स्वरगतिगा ताहतुर अनि ओर मानेय वर्णन किया परोम इदाम पोल्लोंग केन्जतुर ओव पोल्लोंग मानेयतुन
         वळकाना परवांगि हिले। 5 इंगो! ओर मानेयना बारेते नना हजोरपण कियाका मति आपुना कमजोरितुन तासिस आपुना बारेते नना
         हजोरपण केवोन आतान। 6 ते नना आपुना बारेते हजोरपण कियाका ते वने मुर्ख आयोन आयका बाक्याकि नना खरोय पोल्लोंग
         वळकान्तोना; ते वने बोरे मानेय नाकुन हुळान्तोर या नावा पोल्लो केन्जान्तोर अदेनताल विळस
         बोरे नावा बारेते समजेमायमाकिर इन्जोर नना आपुना बारेते हजोरपण केवोन। 7 नावागा असादरण पोल्लोता रहस्यतुन पकाय तोहतोर ओद कारणते नना पकाय हजोरपण केवोन आयका इन्जोर
         नावा मेन्दुलतिगा गुहचता काटा लेहका मन्ता पकाय नोमुरुता तकलिपतुन हितुर; नाकुन पकाय
         हजोरपण आयमाकि इन्जोर नाकुन तकलिप हियान साटि ओद काटा सयतानोर दूत आन्दुर। 8 ओद गुचता काटा लेहका मन्ता तकलिप नावा मेन्दुलताल लक आयि इन्जोर प्रबुन नना मून्ड बेरा
         विनन्ति कितान। 9 मति प्रबु नाकुन “नावा दया निया साटि आयार, कमजोरितिगा नावा लाव पकाय तोहान्तोना” इन्जोर
         इतुर। इन्जोर मसिना लाव नावागा मन्दान साटि नना पकाय गिरिदाते नावा कमजोरिता बारेते हजोरपण
         किन्तोना। 10 इन्जोर नावा कमजोरितिगा नना मसिन साटि सहेन किता निन्दांग, गरिबि, सतेहकियाना, अनि सन्कटता
         बारेते गिरिदा किन्तोना बाक्याकि नना कमजोर आन्तोना असके लाववाले आन्तोना।कुरिन्थुस सहेरता मसिलोकुरा सभा साटि पोलुसना चिन्ता11 नना वरोर मुर्ख लेहका वळकिलातोना! मति निमाटे नाकुन मजबुरिते इदाम किहतिट। निमाट नावा
         बारेते प्रशंसा कियाला पहाजे आस मता बाक्याकि नना बाताले हिलेन ते वने माक येसुना हजोर
         चेला लोकुरक मन्तोरक इदाम घमन्ड केवालोरक ओर लोकुराताल नना बोदे पोल्लोतिगा बाताले हुडलोर
         हिलेन। 12 येसुना खास चेलाना योग्य मन्ता ओद सबोयि गुणक चिनांग अनि अत्भुत बुतोंग अनि पकाय लावता
         बुतोंगते मिया नडुम सबोय प्रकारता धिरजतासंग तोहतोना। 13 मसिलोकुरा दुसरो सभातुन पुटता सबोयि पोल्लोंग मिकुन वने पुटतु। मति केवल उन्दि फरक मता:
         नना मिया पोरो बोदे रितिते वजा आयो आतान। इद गलति साटि नाकुन मापि कियाकिट बहे? 14 हुळाट इदेक तिसरो बेरा मिया हेरे वायान साटि नना तयार मन्तोना। मति नना मियागा बाताले
         वजा आयो आयका; नना मिया बोदे धनसंपतिता बारेते इच्चा केवोन मति केवल मियाबारेते चिन्ता
         किन्तोना बाक्याकि बालक आपुना अवाल बाबोन साटि बाताले पिसानाता जरुर हिले। मति अवाल बाबोन
         आपुना बालक साटि जरुरि पिसाना मन्ता बहे! 15 नना पकाय गिरिदाते नावा कयते बाताल मन्ता ओद सबोय मिया लोकुरक साटि खरचा कियाका अनि आपुनतुन
         वने सोपेकियाका। नना मिया लोकुरकुन पकाय मया किन्तोना ते निमाट लोकुरक नाकुन कमि मया
         कियाकिट बहे? 16 नना मियागा वजा आयोन इन्जोर मियागडाल हुचुलोर लोकुरक मानेमान्तोरक ते वने दोखा किस नना
         मिया फायदा चलाकिते येतितान इदाम वने हुचुलोर लोकुरक विचार किन्तोरक। 17 नना मिया हेरे लोहच मतोना ओर लोकुरकनिकेडाल नना बोनाय द्वारा दोखा किस मियाकेडाल बाताले
         येतितान बहे? 18 नना तितुसिन मिया हेरे लोहतान अनि ओनासंग मावोर तमोन वने नना मिया हेरे लोहच मतोना। ओरक
         मियाकेडाल बाताले चिज दोखाते येतितोरक। माक इवुरास उन्दिय आत्माते उन्दिय बुतो कितोम
         इदाम निमाट पुनविट बहे?19 माक इद सबोय माकुन पिसहान साटि इन्दिला आतोरोम इन्जोर निमाट लोकुरक बाताल इदेक वने समजेमास
         मनकिट बहे? परमेस्वरना मुने इदाम समजेमास सबोयि मसिना चेला आस इन्दिला आतोम। हे गोतियालोरक,
         इद सबोय पोल्लोंग निमाट विस्वासते मजबुत आयान साटि इन्दिला आतोरोम। 20 बाक्याकि नना मिया हेरे वायका असके मियाबारेते नावा इच्चा लेहका मिकुन अनि नना बदाम आयिला
         पहाजे इन्जोर विचार किन्तोरिट अदाम लेहका नना आयोन आस निमाट नाकुन वने मिलेमायकिट इन्जोर
         वने नना वरयान्तोना। अनि मिया नडुम वाहचाना, हेवा, होंग, विरोद, इरषा, चाहळिंग, अभिमानि
         अनि अव्यवस्ता इदाम पोल्लोंग कलियकि इन्जोर वने नाकुन वरे मन्ता। 21 अनि नना मिया हेरे असा वायका असके नावोर परमेस्वर मिया मुने नावा लज्जा कियाहनुर इदाम
         नना वरयान्तोना। अनि मुने पाप कितेक वने आपुना अपवित्रता, व्वभिचार, मेन्दुलाता शारिरिक
         इच्चाते मन्दाना इदाम ओरा पापता बुतोताल पस्तेमायोर आतुरक इन्जोर नाकुन ओरा बारेते दुःख
         कियाका इन्जोर वने नाकुन वरे मन्ता।
         
            
               	परदीसा-हातोर लोकुरक मन्दाना जागा।

खोटाल करिहवालोरा विरुद आकरि चेतावनि131 इदेक तिसरो बेरा नना मिया हेरे वायिला आतोना। इवुर या मुवुर लोकुरा गवाहिते बोदे पोल्लोतुन
         पका कियाकाट+। 2 नना दुसरो बेरा मियासंग मतोना असके पाप कितोर ओर लोकुरा अनि दुसरो सबोयि लोकुरा पापता
         विरोद चेतावनि हिस मतोना। अदाम इदेक नना लक मन्ज वने असा ओर लोकुरकुन नना चेतावनि हिन्तोना।
         नना असा मिया हेरे वायिकाते ओर लोकुरा पोरो बाताले दया केवोन आयिका इन्जोर मुनेटाल इन्तोना।
         3 मसि नावा द्वारा वळकान्तोर इन्जोर निमाट लोकुरक इदेना सबुत तलकान्तोरिट। ओर मिया गलतितुन
         दन्ड हियान साटि कमजोर हिलेर मति मिया पापतुन दन्ड हियान साटि लाव वाले मन्तोर। 4 कुरुस पोरो अन्जिहतुर ओद बेरा ओर कमजोर मतोर इद खरोय पोल्लो मन्ता। मति परमेस्वरना लावदे
         ओर जिवित मन्तोर। मसिना ओद कमजोरतिगा माक वने संगत मन्तोरोम, मति परमेस्वरना लावता कारण
         मिया फायदा साटि माक ओनासंग जिवेमायिकोम।5 निमाट विस्वासते जिवन जिवेमान्तोरिट इन्जोर आपुनाय परिक्षा किस हुळाट। निमाट लोकुरक आपुनतुन
         पळकस हुळाट। येसु मसि मिया लोपा मन्तोर इन्जोर बाताल निमाट पुनविट बहे? येसु मसि मिया
         लोपा हिलेर ते निमाट खोटाल मन्तोरिट। 6 माक बोदे रितिते खोटाल हिलेम इन्जोर निमाट पुन्किट इदाम नना आशा किन्तोना। 7 निमाट बोदे खराब बुतो केमाट इन्जोर माक परमेस्वरतुन प्रार्थना किन्तोरोम। माक खरोय दिसकोम
         इदाम साटि आयो मति माक खोटाल लेहका ठहरे मायकोम ते वने मिया फायदाता बुतो कियान साटि
         मन्ता। 8 बाक्याकि माक खरोयता अनुसार किया परान्तोरोम मति खरोयता विरोदते बाताले किया परोम। 9 माक कमजोर अनि निमाट लाववाले मन्तोरिट असके माक पकाय गिरिदा मन्तोरोम। अनि निमाट मजबुत
         आम्ट इदाम प्रार्थना वने किन्तोरोम। 10 इन्जोर नना मिया हेरे वायका असके परमेस्वर नाकुन हिता ओद अदिकार बाताले कटोरताते मिया
         पोरो केविट इन्जोर मियाताल लक मन्ज वने इव पोल्लोंग कोटिला आतोना। प्रबु नाकुन अदिकार
         हितोर ओद अदिकार मिकुन नाश कियाना साटि आयो मति मिया विस्वासतुन मजबुत बनेकियान साटि
         मन्ता।अभिवादन11 हे बायि-दादालोरक, इदेक नना मिकुन नमस्कार किस मियागडाल दान्तोना। नना कियान साटि मिकुन
         वेहतान ओद सबोय पोल्लोंग अदामे किसोर मन्ट। वरोर दुसरोन मानेमास उन्दि मन्दे विचार किस
         शान्तिते मन्ट अदेनते मया अनि शान्ति हेवाल परमेस्वर मियासंग मन्दानुर। 12 पवित्र चुमाते+ वरोन दुसरोन नमस्कार किम्ट 13 सबोयि पवित्र लोकुरक मिकुन नमस्कार किन्तोरक। 14 प्रबु येसु मसिना दया अनि परमेस्वरना मया अनि पवित्र आत्माता संगत मिया सबोयि लोकुरासंग
         आसोर मनि।

अभिवादन11 मानेयनिकेडाल आयो अनि मानेयना मदतते आयो मति येसु मसिन हातोरिगाडाल जिवेहकितोर ओर बाबो
         परमेस्वरना द्वारा अनि येसु मसिना द्वारा येसुना खास चेला बनेमातोर नना पोलुस, 2 अनि नावासंग मन्तोरक सबोय विस्वासि हेलाळ तमो लोकुरकनिकेडाल गलातिया सहेरतिगा मनवालोरक
         सबोय मसिलोकुरा सभा साटि इद पत्र कोटान्तोरोम।3 बाबो परमेस्वरनिकेडाल अनि ओना इच्चाता अनुसार इद पापता सन्सारतिगाडाल माकुन पिसान साटि
         मावोर पापता कारण आपुनतुन बलिदान हितोर ओर मावोर, 4 प्रबु येसु मसिनिकेडाल मिकुन दया अनि शान्ति पुटसोर मनि, 5 ओना स्तुति अनि महानता पिळि-पिळिते आसोर मनि। आमिन।मसिना बारेते खोटाल सोबाता पोल्लोतुन बोरे प्रचार कियानुर ते निमाट अदेन विस्वास केमाट6 मसिना दयाते मिकुन केयतोर ओर परमेस्वरिन तासिस निमाट इचोन सान्डे आपुना विस्वासताल परके
         मल्स अनि दुसरोय प्रकारता येसु मसिना सोबाता पोल्लोतिके हन्दिला आतोरिट इन्जोर नाकुन
         पकाय आश्चरय आन्ता। 7 मति खरोय ओद सोबाता पोल्लोये हिले। मति हुचुक लोकुरक येसु मसिना सोबाता पोल्लोतुन बिगळे
         किस मिकुन भळके कियाना इच्चा किन्तोर। 8 मति माक मिकुन वेहतोम येसु मसिना ओद खरोय सोबाता पोल्लोता विरुद माक या स्वरगताल बोदे
         दूत वने बोदायि दुसरो गलति सोबाता पोल्लो मिकुन केन्जिहिर ते ओन नरकता किसितिगा अनन्तकाळता
         दन्ड पुटि। 9 माक मुनेय इतोरोम अदामे ओद नना इदेक असा वने इन्तोना: निमाट येतितोरिट येसु मसिना ओद
         खरोय सोबाता पोल्लोतुन तासिस बोरायि दुसरो गलति सोबाता पोल्लो वेहान्तोर ते ओन नरकता
         किसितिगा अनन्तकाळ दन्ड पुटि।10 इदेक नना बाताल मानेयना या परमेस्वरना स्विकार कियाना कोसिस किन्तोना? बाताल नना मानेयकुने
         गिरदा कियाना साटि कोसिस किन्तोना इदाम निमाट विचार किन्तोरिट बहे? आयो! नना परमेस्वरना
         स्विकार साटि कोसिस किन्तोना। नना इदेकवनाह मानेयकुने गिरदा किसोर मनका ते येसु मसिहनोर
         दास आयोन आस मनेना।पोलुस बदाम येसुना खास चेलाल बनेमातुर11 हे हेलाळ अनि तमोलोरक, नना मिकुन वेहतोना इद सुसमाचार मानेयना बुद्धिते बनेहकिता पोल्लो
         आयो इन्जोर नना मिकुन समजेह किन्तोना। 12 बाक्याकि ओद पोल्लो नना मानेयनिकेडाल स्विकार केवोन अनि नाकुन बोरे मानेय करहोर मति येसु
         मसिना प्रकाशनताल पुटता मन्ता। 13 यहुदि दरमदिगा नना पहले बदाम जिवे मान्दान अदेना बारेते निमाट केन्जतोरिट अनि नना परमेस्वरना
         मसिलोकुरा सभातुन पकाय तकलिप अनि नाश किन्दान इन्जोर वने निमाट पुन्तोरिट+। 14 आपुनोर बाबो-दादिलोरा परम्परा साटि पकाय उत्तेजित आस आपुना यहुदा जातितिगा नावोर वयतोर
         पकाय मानेय मतोर ओराताल नना विळसोर मतोना+। 15 मति नावा जनम आयानाता मुनेय नाकुन आचकुन आपुना दयातिगा केयस मतोर ओर परमेस्वर 16 आपुनोर मरि मसिना बारेता सोबाता पोल्लो यहुदि आयोर लोकुरकुन प्रचार कियान साटि मसिन नावागा
         तोहाना निर्णय किस नाकुन केयतुर ओद बेरा नना बोरे मानेयनिकेडाल बोदे सल्ला येतोन, 17 अनि नना मुने मन्तोर येसुना खास चेला लोकुरा हेरे येरुसलेमतिके हनोन, मति सान्डे अरब
         पोरोयता प्रेदेशतिगा हतान, अनि पजा अगडाल दमासकसतिगा मल्स वातान।18 असके मून्ड वरसाना पजा नना पतरस+ मिलेमायिला येरुसलेमतिके हतान अनि ओना हेरे नना पन्दरा दियांग मतान। 19 मति प्रबुनोर तमो याकुबिन तासिस असा मसिना खास चेलानिगाडाल बोने मिलेमायोन। 20 नना मिकुन कोटिला आतोना ओद बाताले खोटाल हिले इन्जोर परमेस्वर गवाहि मन्तोर। 21 अदेना पजा नना सिरिया अनि किलिकियाता प्रदेशतिके हतान। 22 मति यहुदियाता मसिलोकुरा सभातिगा विस्वासि लोकुरक नाकुन बसकेय हुळोर आसि। 23 मति माकुन “मुने पकाय तकलिप हिस ओद विस्वासतुन नाश कितोर इदेक ओदे विस्वासता सोबाता पोल्लो
         वेहान्तोर” इन्जोर केन्जुन। 24 ओर लोकुरक नावा बारेते परमेस्वरना महिमा किन्तोरक।

येसुना मसिना दुसरो खास चेला लोकुरक पोलुसिन स्विकार किन्तोरक21 चवदा वरसाना पजा नना बरनबासनासंग असा येरुसलेमतिगा हतान अनि तितुसिन वने संगे ओतान+। 2 नना परमेस्वरना दरशनता अनुसार अगा हन्ज मतोना। नना किन्तोना ओद बुतो बेकार हन्माकि इन्जोर
         नना यहुदि आयोर लोकुरा नडुम प्रचार कियालाता ओदे सुसमाचारतुन नना अगा उन्दि सभातिगा,
         मसिलोकुरा सभाता केवल मुक्याह लोकुरकुने वेहतान। 3 मति नावासंग मतोर ओर तितुस युनानि मानेय मतोर ते वने ओन कतना कियाला पहाजे इदाम बोरे
         जबरदस्ति वेहोर। 4 इद प्रश्न ओरक जुटाह करहिवाल यहुदि विस्वासि लोकुरा कारणते आत; माकुन यहुदि नियमता दास
         असा बनेहकियान साटि येसु मसिनिगा मावा स्वतन्त्रताता बारेते दोष लावे कियान साटि ओर जुटाह
         करिहवालोरक मकस वास मतोरक। 5 सुसमाचारता खरोय मियागा दरोज मन्दाना इन्जोर उन्दि घटकामेन्ड वने ओरा अदिकारते आयाना
         साटि माक मानेमायोम। 6 मति मसिलोकुरा सभाता हजोर लोकुरक लेहका विस्वासि लोकुरक समजेमातोरक ओरक मुक्या लोकुरकनिकेडाल
         नना प्रचार कियानाता सुसमाचारतुन बाराय फायदा पुटो (बाक्याकि बिना भेदभावते सबोय मानेय
         परमेस्वरना मुने उन्दि लेहकाय मन्तोर) 7 मति पतरसतुन परमेस्वर यहुदिलोकुरकुन सुसमाचार वेहाना बुतो हिस मतोर अदामे परमेस्वर यहुदि
         आयोर लोकुरकुन सुसमाचार वेहाना बुतो नाकुन हितोर। इदाम परमेस्वर नाकुन उन्दि खास बुतो
         सोपे कितोर इन्जोर इदेना बारेते येरक मुक्यालोरक समजेमातुरक। 8 परमेस्वर पतरसतुन वरोर येसुना खास चेलाना रुपते यहुदि लोकुर साटि बुतो कियाना लाव हिस
         मतोर। अदामे परमेस्वर नाकुन वने लोकुरक यहुदि आयोर ओर लोकुरा हेरे वरोर येसुना खास चेलाना
         रुपते बुतो कियाना लाव हितोर। 9 अनि मसिलोकुरा सभाता मुक्याल आस लोकुरक समजेमास मतोरक ओरक याकुब, पतरस अनि युहन्नाल परमेस्वरना
         दया नाकुन वने पुटत इन्जोर समजेमास नाकुन अनि बरनबासतुन ओरा संगे बुतो केवाल इदाम स्विकार
         कितुर। अनि ओरक यहुदि लोकुरा नडुम परमेस्वरना सोबाता पोल्लो वेहतुरक अदामे माकुन यहुदिलोकुरक
         आयोरिगा सोबाता पोल्लो वेहान साटि ओरक माकुन प्रोत्साहन कितुरक। 10 माक गरिब लोकुरा ध्यान इरिला पहाजे इन्जोर केवल ओरक माकुन इतुर, अनि गरिब लोकुरकुन मदत
         कियाना नना आपुनास पकाय कोसिस किन्दान।पोलुस पतरसना गलतितुन समजेकिहिन्तोर11 मति उन्दि दिया पतरस अन्ताकियातिगा वातुर असके नना ओनागा गलति हुळतान इन्जोर सबोय विस्वासि
         लोकुरा मुने ओद गलतितुन नना ओन समजेहकिस हितान। 12 बाक्याकि याकुब लोहतोर हुचुक लोकुरक इगा अवानाता मुने यहुदिलोरक आयोर लोकुरासंग ओर तिन्जोर-उन्जोर
         मतोर। मति याकुबना हेरेटाल हुचुक लोकुरक इगा वातुरक। ओर लोकुरक कतना कियाना जरुरि मन्ता
         इन्जोर करिहवालोरक मतोर। ओरकुन वरियस पतरस परके आतुरक अनि अलग मन्दिला लागतुर। 13 ओनासंग दुसरो यहुदि मसि विस्वासि लोकुरक वने इदाम पतरसना लेहका कपट रितिते यहुदि आयोर
         विस्वासि लोकुरासंग व्यवहार कितुर। इद कारणते बरनबास वने ओरा कपटते अरतुर। 14 मति ओरक सोबाता पोल्लोता खरोयते ताकोर इन्जोर नना हुळतान असके नना सबोय लोकुरा मुने पतरसतुन
         इतान, “निमा यहुदि मानेय मन्तोन मति निमा यहुदि लोकुरा रितिरिवाज अनुसार आयो मति यहुदि
         आयोर लोकुरा लेहका ताकान्तोन। निमा यहुदि लेहका ताकवि ते निमा दुसरो यहुदि आयोर लोकुरकुन
         यहुदि रितिरिवाज अनुसार ताकिला पहाजे इन्जोर जबरदस्तिते बाक्या इन्तोन?”विस्वासता द्वारा परमेस्वरना मुने येताना योग्य ठहरे मायाना15 माक ते जन्माताल यहुदि मन्तोरोम अनि ओरक यहुदि आयो लोकुरक लेहका माक पापि लोकुरक आयो।
         16 ते वने मानेय मूसाना नियमता अनुसारता बुतोते आयो, मति केवल येसु मसिनिगा विस्वास कियानाता
         द्वारा परमेस्वरना मुने येताना योग्य ठहरे मान्तोर इन्जोर माक पुन्तोम। केवल मूसाना नियमतुन
         पालन किस परमेस्वरना मुने येताना योग्य आय परोर। मसिनिगा विस्वास कितोम इन्जोर विस्वासता
         द्वारा परमेस्वर माकुन परमेस्वरना मुने येताना योग्य आस स्विकार कितोर+। 17 माक यहुदिलोकुरक मसिना विस्वासता द्वारा परमेस्वरना मुने येताना योगय ठहरे मायिला इच्चा
         कियाकोम ते मूसाना नियमतुन हरचितोम इन्जोर माकुन पापि ठहरे कियानुर ते मसि पाप कियाना
         साटि माकुन प्रोत्साहन किन्तोर बहे? बसकेय आयो। 18 नना मुटिहचितान ओद चिजतुन असा बनेहकियाका ते नना आपुनतुन दोषि ठहरे कियाका। 19 बाक्याकि नना ओद मूसाना नियमता अनुसार असा ताकाना कोसिस कितान ते ओद नियम नाकुन दोषि
         ठहरे कियार इन्जोर नना ओद नियमता अनुसार ताकाना बन्द कितान। इन्जोर इदेक नाकुन परमेस्वर
         साटि जिवित किया परान्तोना। 20 नना मसिनासंग कुरुस पोरो मन्तोना; इन्जोर नावा जुनाल मानेयना पापता स्वभाव बन्द आत मति
         मसिहा नावागा जिवित मन्तोर। अनि नना मेन्दुलतिगा इदेक जिवित मन्तोना ते केवल नाकुन मया
         किस नावा साटि आपुनतुन हितुर ओर परमेस्वरनोर मरिना विस्वासते जिवित मन्तोना। 21 नना परमेस्वरना दया व्यर्थ ठहरे केवोन बाक्याकि मूसाना नियमता द्वारा दारमिकता मन्वार
         ते मसिना हायाना व्यर्थ मन्वार।

परमेस्वरना आशिष विस्वासता द्वारा पुटता31 हे निरबुद्धि गलातियातोर विस्वासि लोकुरक! मिकुन ते सबोय लोकुरा मुने येसु मसि कुरुस
         पोरो मिया साटि हातुर इन्जोर पकाय स्पष्ट रितिते तोहतान ते वने मिकुन बोर जादु किस मोहनिंग
         कितोर? 2 इन्जोर नना मियाकेडाल बस इचोन पुन्दाना इच्चा किन्तोना: मिकुन पवित्र आत्मातुन मूसाना
         नियमते पालन कियाला पुटत बहे? बसकेय आयो। मति निमाट येसु मसिनिगा विस्वास कितिट इन्जोर
         पुटतिट। 3 अनि पवित्र आत्माता आग्यातुन पालन किस मिया आत्मिक जिवन सुरु कितिट ते मिया लक्षतिके
         अवान साटि इदेक आपुना लावते कोसिस कियाना साटि निमाट इचोन मुर्ख मन्तोरिट बहे? 4 अनि निमाट इचोन कष्ट बाताल बेकारे ताहतिट? आयो! अव बेकार हिलेंग आसि। 5 अनि परमेस्वर मिकुन आपुना आत्मा दान किन्तोर अनि मियागा लावता बुतो किन्तोर, बाताल निमाट
         मूसाना नियमतुन पालन किन्तोर इन्जोर ओर मियागा बुतोते किन्तोर बहे? बसकेय आयो! मति निमाट
         मसिना बारेता सोबाता पोल्लो केन्जुन अदेनिगा विस्वास कितोरिट इन्जोर इदाम किन्तोर।6 इद अदामे मन्ता “अब्रहाम परमेस्वरनिगा विस्वास कितुर अनि इद ओना साटि परमेस्वरना मुने
         येताना योग्य आस ठहरे मात+।” 7 अनि बोर विस्वास केवाल मन्तोर ओरे अब्रहामनोर खरोय पेकाल आन्दुर इन्जोर पुन्ट+। 8 अनि परमेस्वर विस्वाता द्वारा यहुदि आयो लोकुरकुन परमेस्वरना मुने बोदे दोष हिलेर आस
         ठहरे कियानुर इन्जोर पवित्र पुस्तकतिगा मुनेय वेहता मन्ता “निया द्वारा सबोय जातितोर
         लोकुरक आशिष पुटहानुर+” इन्जोर अब्रहामिन इद सोबाता पोल्लो मुनेय वेहतुर। 9 इन्जोर अब्रहाम विस्वासता द्वारा स्विकार किता ओदे आशिष बोर मसिनिगा विस्वास किन्तोर
         ओरक वने पुटहान्तोर।10 इन्जोर साटि मूसाना नियमता अनुसार परमेस्वरना मुने येताना योग्य ठहरे मायुनर इन्जोर भरोसा
         इरान्तोर ओरक सबोय लोकुरक सरापता अदिकारते मन्तोर। बाक्याकि पवित्र कोटता मन्ता, “बोरायि
         मूसाना नियमता पुस्तकतिगा कोटता सबोय पोल्लोंग कियानातिगा स्थिर मनोर, ओर सरापित मन्तोर”+। 11 मति मूसाना नियमता द्वारा परमेस्वरना मुने बोरे येताना योग्य ठहरे मायोर इन्जोर प्रगट
         मन्ता बाक्याकि “परमेस्वरना मुने येताना योग्य लोकुरक विस्वासते जिवित मन्दानुरक।”+12 मूसाना नियम विस्वासतिगा आधारित हिले, मति “बोरक ओद नियमता सबोय कानुनतुन दरोज पुरा मानेमायनुर,
         ओरक ओद बुतोता कारणते जिवित मन्दानुर।”+13 “मरा पोरो वळहान्तोर ओर सरापते मन्तोर+” इन्जोर पवित्र पुस्तकतिगा कोटता लेहका मसिहाल मावा सरापतुन आपुनानिगा येतस मूसाना नियमतिगा
         कोटता सरापताल माकुन लेहचितुर। 14 अब्राहामतुन हिता आशिष येसु मसिना द्वारा यहुदि आयोर लोकुरकुन वने पुटि अनि परमेस्वरना
         ओद वाचा पवित्र आत्मातुन विस्वासता द्वारा माक पुटि इन्जोर इदाम आत।नियम अनि वाचा15 हे बायि-दादालोरक, नना मानेयना रितिता अनुसार उन्दि उदाहरण इन्तोना: इवुर मानेय उन्दि
         करार किन्तोरक अनि ओद करार बनेकिस इवुर मानेय अदेन स्विकार किन्तोरक। अदेना पजा ओद करारतुन
         ओरागडाल बोरे वरोर मानेय अदेन बदले कियाला परोर या असा बाताले जोळेकिया वने परोर। 16 इन्जोर परमेस्वर आपुना वाचा अब्राहामतुन अनि ओना सन्तानतुन हितुर। “सन्तानक” इन्जोर पकाय
         लोकुरा बारेते आयो मति “निया सन्तानतुन” इन्जोर वरोना बारेते इतुर ओर येसु मसिये आन्दुर।
         17 नना इन्तोना इद मन्ता: परमेस्वर अब्रहामनासंग किता करारताल नालुंग नुहक तिस वरसांगना
         पजा मूसाना नियमतुन बनेकितुर। मूसाना ओद करार परमेस्वर मुनेटाले अब्रहामनासंग वाचातासंग
         पका किस मतोर ओद करारतुन इन्कार किया परोर। 18 बाक्याकि वारिस मूसाना नियमताल पुटता ते परमेस्वरना वाचाता जरुरि हिले आसि, मति परमेस्वर
         अब्रहामनासंग बनेकिता वाचाता द्वारा वारस हितुर+।19 असके पजा मूसाना नियम बाक्या हितोर? अब्रहामिन वाचा हिस मतोर ओर मरि मसि वायानवनाह मानेयना
         पापता स्वभावतुन नियत्रण कियाना साटि मूसाना नियम हिस मतोर। अनि परमेस्वर स्वरगदूतकना
         द्वारा वरोर मध्यस्थिता लेहका मूसाना कयदे ओद नियम हिस मतोर। 20 इवुर मानेयना नडुम करार साटि मध्यस्थि बुतो किन्तोर। मति परमेस्वर अब्रहामिन वाचा हियाना
         बेरा बारायि मध्यस्थि हिले आसि परमेस्वर अब्रहामिन आपुन आस वाचा हितुर।मूसाना नियमता उदेश21 ते बाताल मूसाना नियम परमेस्वरना वाचाता विरोदते मन्ता? बसकेय आयो! बाक्याकि इदाम मूसाना
         नियमतुन माकुन पुनाल जिवन हिस मनेर ते खरोय दारमिकता मूसाना नियमताल मन्वार। 22 मति विस्वास किन्तोर लोकुरकुन परमेस्वर वाचा हिता पुनाल जिवन येसु मसिना पोरोयता विस्वासता
         द्वारा पुटहि इन्जोर मूसाना नियम सबोय लोकुरकुन पापता अदिकारता बन्दनते कितु। 23 मति येसु मसिना दुनियातिगा वास मावा पापता पिसाना साटि कुरुस पोरो हायाना पहले माक सबोय
         लोकुरक मूसाना नियमता अदिकारते बन्दनते मतोरोम। 24 मसिना द्वारा माक विस्वासते दरमि ठहरे मायकाट इन्जोर मूसाना नियम मसिना अवहिला वने मावा
         करिहवाल मता। 25 मति येसु मसि मावा पापताल पिसान साटि कुरुस पोरो हातुर इन्जोर माक विस्वास कोन्तोरोम
         इन्जोर इदेक माक ओद नियमता अदिकारते मनवाट। 26 बाक्याकि येसु मसिनिगा विस्वासता द्वारा निमाट सबोय लोकुरक परमेस्वरना बालक आयकिट। 27 अनि बपतिस्माता द्वारा येसु मसिनिगा संगते आतोरिट ते मिया सबोय लोकुरा स्वभाव येसु मसिना
         स्वभाव लेहका बदलेमात। 28 इदेक यहुदि अनि युनानि इदाम हिलेर, दास अनि स्वतन्त्र इदाम हिलेर, मानेय अनि आळ इदाम
         हिले, बाक्याकि निमाट सबोय लोकुरक येसु मसिनिगा उन्दि मन्तोरिट। 29 अनि निमाट मसिहनोर आन्दिट ते अब्रहामनोर बालक अनि परमेस्वरना वाचाता अनुसार अब्राहिमना
         वारिस वने आन्दिट+।

41 वारिस सबोयता मालकाल मन्तोर मति बचोनवनाह वारिस बालक मन्तोर अचोवनाह ओर अनि दासनिगा बोदे
         फरक हिले इन्जोर नना इद पोल्लो इन्तोना। 2 मति बाबोना निश्चित किता ओद बेरावनाह ओर केपवालोर अनि कारबारि लोकुरा कयदे मन्तोर इन्जोर
         नना वेहान्तोना। 3 अदामे माक वने, मसिना विस्वासते वायाना पहले ओर वारिस मनवाल नोनाल लेहका इद दुनियाता
         बेकार दरम नियमता अदिकारते आस अदेना दास बनेमास मतोरोम। 4 मति आकरिते बाबो परमेस्वर निर्णय किता खरोय बेरा पुरा आत, असके ओर आपुनोर मरि मसिन लोहतुर,
         ओर मानेय आस आळदाल जन्मेमातुर अनि मूसाना नियमतुन पालन किसोर मतोर। 5 अदाम मूसाना नियमता अदिकारते मनवालोर लोकुरकुन स्वतन्त्र किस परमेस्वरना बालक लेहका ओर
         माकुन दत्तक येतपरानुर इन्जोर। 6 बाक्याकि निमाट परमेस्वरना बालक मन्तोरिट इन्जोर “हे बाबो, हे बाबो” इदाम इन्ज केयान्तोरिट
         आपुनोर मरि मसिना आत्मातुन परमेस्वर मिया मन्दिगा लोहतोर। 7 इन्जोर निमाट इदेक इद दुनियाता बेकार दरम नियमता दासक आयो मति परमेस्वरना बालक आतिट,
         अनि बालक आतिट ते परमेस्वरना द्वारा परमेस्वरना वारिस वने आतिट।गलातियालोरा बारेते पोलुसना चिन्ता8 पहले निमाट लोकुरक परमेस्वरतुन पुनविट आन्दिट अनि परमेस्वरना स्वभाव हिलेर इदाम खोटाल
         परमेस्वरतोरक दास मन्दिट। 9 मति इदेक निमाट परमेस्वरतुन पुतोरिट अनि परमेस्वर मिकुन पुतोर ते इद दुनियाता कमजोर अनि
         बेकार दरम नियम करहानाता पोल्लोंगना अनि रितिरिवाजता परके वलियस बाक्या दुसरो बेरा अदेना
         दास आयाना इच्चा किन्तोरिट? 10 निमाट विशेषाल दियांग अनि महिनांग अनि रुतु अनि वरसांग इदाम रितरिवाजतुन बाक्या मानेमान्तोरिट।
         11 नना मिया साटि किता मेहनत बेकार आत इन्जोर नना मिया बारेते वरयान्तोना।12 हे बायि-दादालोरक, नना वने यहुदि नियमतुन तासिस मिया लेहका आतोना इन्जोर निमाट यहुदि
         नियमतुन तासिस नावा लेहका आम्ट इन्जोर नना मिकुन विनन्ति किन्तोना। 13 नना पहले बेरा मिकुन सुसमाचार वेहतान ओद बेरा नावा मेन्दुलतिगा कमजोरि मता इन्जोर निमाट
         ते पुन्तोरिट बहे। 14 अनि निमाट वने नावा मेन्दुलता कमजोरिता कारणते नाकुन स्विकारे केवि आयकिट इदाम मिया परिक्षा
         येतस मतोर ते वने अदेनते नाकुन हुडलोर समजेमास नावा विरोद केविट अनि नाकुन सोळे केविट;
         मति निमाट परमेस्वरना स्वरगदूतना लेहका अनि येसु मसिना लेहका नाकुन स्वागत कितिट। 15 ते मिया ओद गिरदा कियाना बगा हतु? इदाम आय परवार ते निमाट आपुनांग कोन्डांग वने टन्डस
         नाकुन हिस मनेरिट इन्जोर नना मिया बारेता गवाह मन्तोना। 16 नना मिया इदाम पकाय सोबाय संबन्दते मन्तोना ते मियासंग खरोय वळकानाता कारण बाताल नना
         मिवोर दुश्मन बनेमातोनान बहे? 17 ओरक खोटाल शिक्षण करिहवालोर लोकुरक मिकुन गोतियाह बनेहकियानाता इच्चा मन्ता, मति ओरा
         इच्चा सोबाय उदेशते आयो। निमाट ओरकुने गोतियाह बनेहकिस मावाताल मिकुन अलग कियाना इच्चाते
         ओरक इदाम किन्तोरक। 18 बोरे मिया साटि सोबाय बुतो कियाला इच्चा किन्तोरक ते ओरा इच्चा बराबर मन्ता, ओरक इदाम
         सोबाता बुतो केवल नना मियासंग मन्दाना बेरा आयो मति दरोज कियाला पहाजे। 19 हे नावोर प्रिय बालक, निमाट मसिना लेहका बनेमायाना वानाह नना मिया साटि असा प्रसव आयानाता
         नोमुर लेहका आपुना मन्दे नोमुर सहे मान्तोना। 20 इदेक मिया हेरे वास अवका अनि मिया परिस्तिथिता उचित रितिता पोल्लोंग वळकिका इन्जोर नना
         इच्चा किन्तोना, मति इदेक नना पकाय लक मन्तोना इन्जोर मिया साटि बदाम मदत किया परका इन्जोर
         नना पुनोन।सारा अनि हाजिराना उदाहरण21 मूसाना नियमता अदिकारते मन्दाना इच्चा केवालोर लोकुरक निमाट नाकुन वेहाट, खरोय ओद नियम
         बाताल इन्ता इन्जोर निमाट पुनविट बहे? 22 अब्रहामिन इवुर मरक मतोरक इन्जोर पवित्र पुस्तकतिगा कोटता मन्ता। वरोर मरि अब्राहिमना
         दासि हाजिरताल अनि दुसरो अब्राहिमना आपुना मुत्ते साराताल जन्मेमातुर+। 23 मति दासिताल जनम आतुर ओर मानेयना विचारते जनम आतुर। अनि बोर अब्राहिमना मुतेताल जन्मे
         मातुर ओर वाचाता अनुसार जन्मे मातुर। 24 इव पोल्लो उन्दि उदाहरण मन्ता। इव रन्ड आसक परमेस्वर आपुना लोकुरासंग बेनेकितोर रन्ड
         करार लेहका मन्तांग; उन्दि करार परमेस्वर सिनाय मटा पोरो मूसान कयदे हितुर अनि ओद नियमता
         पालन किन्तोरक ओर लोकुरक ओद नियमता दास लोकुरक लेहका मन्तोरक। अनि इद हाजिरा पोरोयता
         दासि मन्ता। 25 इगा हाजिरा पोरोयता दासि अरब देशता सिनाय मटा लेहका आन्दु, अनि इदेकता येरुसलेम अदेना
         बराबर मन्ता बाक्याकि येरुसलेम आपुना लोकुरासंग मूसाना नियमता दासक मन्तोरक। 26 अनि सारा पोरोयता दुसरो आळ स्वरगता येरुसलेम लेहका मन्ता। ओद अब्राहिमना मुत्ते आन्द
         दासि आयो इन्जोर ओद मावा याल आन्दु। 27 बाक्याकि पवित्र पुस्तकतिगा कोटता मन्ता,“हे जनम हिया परवि वान्जिलि निमा गिरदा किम,निकुन बालक आयानाता नोमुर आयो इन्जोर निमाट गिरदाते जयजयकार किम,बाक्याकि बोन मुदयाल मन्तोर अदेनाताल निया जनम हिया परवि वान्जिलिना बालक पकाय मन्तोरक+।”28 हे तमोलोरक, माक इसहाकना लेहका वाचाता द्वारा जनम आता बालक आन्दोम। 29 अनि बदाम ओद बेरा मेन्दुलता अनुसार जनम आतोर ओर इशमायिल ओर परमेस्वरना आत्माता अनुसार
         जनम आतोर इसहाकिन सतेह किन्दुर। अदामे मूसाना नियमता अदिकारते मन्तोर ओरक यहुदि लोकुरा
         द्वारा इदेक माकुन वने पकाय तकलिप आन्ता+। 30 मति पवित्र पुस्तक बाताल इन्ता? “दासि अनि अदेनोर मरिन बाहरो पसिहचिम। बाक्याकि दासिनोर
         मरि अब्राहिमना मुत्तेना मरिनसंग वारिस आयोर आयनुर+।” 31 इन्जोर हे बायि-दादालोरक, माक दासि आळता बालक आयो मति माक अब्राहिमना मुत्तेना बालक आन्दोम।

येसु मसि मिकुन हिता ओद स्वतन्त्रतातुन सुरक्षित इराट51 मसि माकुन स्वतन्त्र कितुर इन्जोर ओद स्वतन्त्रतिगा स्थिर मन्ट अनि मूसाना नियमता दासत्वतिगा
         असा हिरकमाट।2 केन्जाट! निमाट कतना कियाकिट ते मसिनिकेडाल मिकुन बाराय फायदा आयो आयार इन्जोर नना पोलुस
         मिकुन इन्तोना। 3 कतना कियाकिट ते निमाट मूसाना सबोय नियम मानेमायिला पहाजे इन्जोर नना सबोय कतना केवालोरकुन
         सुचित किन्तोना। 4 निमाट ओद नियमता द्वारा परमेस्वरना येताना योग्य बनेमायाना इच्चा किन्तोरिट ते निमाट
         मसिहाताल अलग अनि ओना दयाताल अरतोरिट। 5 पवित्र आत्माता द्वारा विस्वासता कारण परमेस्वर माकुन स्विकार कियानुर इन्जोर माक आशा
         किन्तोरोम। 6 बाक्याकि मसि येसुनिगा कतना कियाना अनि कतना कियाना आयो ओदेन बाराय बुतोता हिले। मुक्याल
         पोल्लो मयाते उत्पन्न आयवाल विस्वास मन्ता। 7 निमाट वरोर वितवाल लेहका येसु मसिना विस्वासते सोबाय रितिते वितसोर मतोरिट। मति इदेक
         खरोय पोल्लोतुन पालन कियाना बोर मिकुन बन्द किहितुर? 8 मिया खरोय पोल्लोतुन पालन कियाना बन्द कितोर ओर मिकुन केयतोर खरोय परमेस्वरनिकेडाल आयोर।
         9 हुचुन्सा होवियता पिन्डि सबोय नाहता पिन्डितुन बोगलेह किन्ता अदामे गलति करिहना सबोय
         विस्वासि लोकुरा खरोय विस्वासतुन खराब किन्ता। 10 मियागा बोदायि दुसरो गलति करहाना आयो आयार इन्जोर नना प्रबुनिगा मिया बारेते भरोसा इरान्तोना।
         मति मिकुन बोर इदाम गलति करहाना किस मिकुन भळकेह किन्तोर ओर बोरायि मानेय मनिर ओन दन्ड
         पुटार। 11 मति हे बायि-दादालोरक, नना इदेकवनाह कतनाता प्रचार किन्तोना ते नाकुन बाक्या पकाय तकलिप
         हियाला आतोरक? येसु मसि कुरुस पोरो मावा पापताल पिसान साटि हातोर इन्जोर प्रचार कियानुर
         ते बोरे नाकुन विरुद केवोर आयनुर। 12 मिकुन कतनाता बारेते गलति शिक्षण करहिस बिगळे किन्तोर ओरक आपुना मेन्दुलता भाग पुरा कदियस
         वाटिर ते सोबाय आयार।13 हे बायि-दादालोरक, मिकुन परमेस्वर स्वतन्त्र मन्दान साटि आचतोर, मति इद स्वतन्त्रतुन
         केवल शारिरिक वासनाता बुतो साटि सन्दि हेमाकिर मति मयाते वरोर दुसरोना सेवा किम्ट। 14 बाक्याकि “निमाट आपुनोर हेरेटोरकुन आपुना लेहका मया इराट+” इन्जोर इद उन्दिय आग्याते मूसाना सबोय नियम पुरा आन्ता। 15 मति बदाम जानवर आपसते पल्क कसकुन वाहचानतांग अदामे निमाट वने वरोन दुसरोनसंग वाहचान्तोरिट
         ते निमाट आपसते वरोन दुसरोना नाश केवि आयकिट इन्जोर हुशयार मन्ट।पवित्र आत्माता नियन्त्रते जिवेमायाना16 मति पवित्र आत्माता अनुसार ताकाट ते निमाट मेन्दुलता वासना बोदे रितिते पुरा केविट आयकिट
         इन्जोर नना इन्तोना। 17 बाक्याकि मेन्दुलता पाप स्वभाव पवित्र आत्माता विरोद मन्ता, अनि पवित्र आत्मा पाप स्वभावता
         वने विरोद मन्तोर। निमाट सोबाय इच्चा केमाट इन्जोर आपुना मेन्दुलता पाप स्वभाव इच्चा
         किन्ता इदाम इव रन्ड पोल्लोंग मन्जे पवित्र आत्मा अनि मेन्दुलता पाप स्वभाव वरोर दुसरोना
         विरोद मन्तांग। 18 मति निमाट पवित्र आत्माता मार्गदर्शनते ताकान्तोरिट ते मूसाना नियमता अदिकारते मनमाट।19 इदेक मावा मेन्दुलता पापता बुतोतुन ते सबोय लोकुरक पुन्तोरक; अव व्यभिचार, अशुद्धता,
         आपुना मेन्दुलता सुखविलासता इच्चा, 20 मूरति पुजा, जादुटोना, वेयरि, वाहचाना, हेवा, होंग, स्वार्थपन, मसिलोकुरा सभातुन फुट
         कियाना अनि विस्वासि लोकुरा नडुम विभाजन बनेकियाना, 21 हेवा, दाळुंगो उन्ज होच्चाना, लिलाक्रिडा अनि इदाम लेहका पापता सबोय रितिता दुसरो बुतोंग
         कियाना। इदाम बुतो केवाल ओर लोकुरक परमेस्वरना राज्यता वारिस आयोर आयनुरक इन्जोर नना
         मुने चेतावनि हिस मतोना अदाम इदेक वने मिकुन असा चेतावनि किन्तोना।22 मति पवित्र आत्माता बुतो इव मन्तांग: आपसते मया कियाना, गिरदाते मन्दाना, शान्तिते मन्दाना,
         दिरजते प्रगटकियाना, दया कियाना, भलायि कियाना, इम्मानदारिते मन्दाना, 23 नम्रताते मन्दाना अनि आत्मसंयमते मन्दाना; इदाम बुतोता विरोदते बोदे नियम हिले। 24 अनि बोर येसु मसिनोर मन्तोर ओरक आपुना मेन्दुलता खराब स्वभाव अनि अदेना इच्चातुन कुरुस
         पोरो अन्जिहतोरक मन्जे आपुना मेन्दुलता खराब स्वभावतुन पुरा तासितोरक।25 बाक्याकि पवित्र आत्माता द्वारा माक पुनाल जिवन्ते मन्तोरोम ते पवित्र आत्माता अनुसार
         ताकिला वने पहाजे। 26 माक वरोन दुसरोन छेळे किस, हेवा किस बेकारता घमेन्ड केवाट।

वरोर दुसरोना मदत किम्ट61 हे बायि-दादालोरक, बोरायि मानेयतुन बोदे दोसते पयिर ते निमाट सोबाय विस्वासि लोकुरक नम्रतातासंग
         ओना गलतिताल बराबर किम्ट अनि निमाट वने परिक्षाते अरियवि आयकिट इन्जोर आपुना वने ध्यान
         इराट। 2 निमाट वरोर दुसरोना वजा ताहच मदत कियान साटि मुने आम्ट अनि इद रितिते मसिना नियमतुन+ पालन कियाकिम्ट। 3 मति निमाट हुडलोर मन्तोरिट ते वने आपुनतुन पकाय हजोर समजेमान्तोरिट ते आपुनतुन दोखा हिन्तोर।
         4 मति सबोय लोकुरक आप-आपुना बुतोतुन तपासे किम्ट असके आपुनाय बुतो सोबाय कितोम इन्जोर मिकुन
         घमेन्ड कियाना सन्दि पुटार। निमाट आपुनतुन दुसरोनासंग तुलना कियाना जरुरि हिले। 5 बाक्याकि आप आपुना जिम्मेदारिते मन्ता ओद बुतो आपुनास किम्ट।6 परमेस्वरना पोल्लो करयान्तोरक ओर लोकुरक आपुना करिहवालतुन सबोय प्रकारता सोबाय चिजते
         मदत कियाला पहाजे। 7 आपुनतुन दोखा हेमाट, परमेस्वरतुन बोरे मजाक किया परोर; मानेय बाताल वीतान्तोर ओदे कोयानुरक।
         8 निमाट आपुना मेन्दुलता पाप स्वभावतुन गिरदा कियाकिट ते निमाट अनन्त काळता नाशतुन कोयकिट।
         मति निमाट पवित्र आत्मातुन गिरदा कियाकिट ते निमाट अनन्त जिवन कोयकिट। 9 माक भलायि बुतो किनेक किनेक बसकेय अवकेमायोम आयकोम। बाक्याकि माक अवकेमायोम आयकोम ते
         परमेस्वरना बराबर बेराते भलायिता कायांग माक कोयकाट। 10 इन्जोर माक सन्दि पुटानपा सबोय लोकुरकुन विशेषाल विस्वासि लोकुरा भलायि किम्ट।आकरि चेतावनि अनि अभिवादन11 हुळाट, बचोन हजोर-हजोर अक्षरते नना मिकुन इद पोल्लो आपुना कयदेय कोटतोना। 12 अनि मसि कुरुस पोरो हातुर ओद कारणते माकुन पापता मुक्ति अनि अनन्त जिवन मन्ता इन्जोर
         विस्वास कियाकिट ते यहुदिलोकुरक पकाय तकलिप कियानुर इदाम मियागा हुचुक लोकुरक वरियान्तोरक।
         यहुदिलोकुरक ओरकुन स्विकार कियानुर इन्जोर ओरक मिकुन जबरदस्ति कतना कियान साटि कोसिस
         किन्तोरक। 13 बाक्याकि कतना केवालोर वने मूसाना नियमता अनुसार ताकोर, मति बचोक लोकुरा मेन्दुलतिगा
         माक कतना कितोम इदाम ओरकुन घमेन्ड कियाना साटि मिकुन कतना कियाना इच्चा किन्तोर। 14 मति मावोर प्रबु येसु मसि कुरुस पोरो हातुर अदेना कारण माकुन पुटता पिसानाता सोबाता पोल्लो
         वेहाना सिवायि दुसरो बोदे पोल्लोतिगा नना बसकेय घमन्ड केवोन आयका। अनि मसिना कुरुसता
         कारण संनसारिक दुनियाता पोल्लोतिगा मता नावा सबोय इच्चा नाश आतुंग अनि संनसारिक दुनियातुन
         नावागा मता सबोय इच्चा वने हातुंग। 15 कतना कियाना अनि कतना केवोर इदेना बाताले महत्व हिले। मति मुक्या पोल्लो माक येसु मसिनिगा
         पवित्र आत्माता मदतते पुनाल जिवन बनेमायाना इन्जोर मन्ता। 16 बचोलोर इद नियमता अनुसार ताकान्तोरक ओरक परमेस्वरना पुनाल इस्रायेल लोकुरक आतुरक ओर लोकुरकनिगा
         शान्ति अनि दया आसोर मनि। 17 नेटाल बोरायि कतना अनि मूसाना नियमतुन पालन कियाना बारेते गलति करहिस नाकुन तकलिप हेमाकिर,
         बाक्याकि पकाय तकलिपता द्वारा नावा मेन्दुलतिगा आता इद घावक येसु मसिना सेवक मन्तोना
         इन्जोर गवाह हिन्ता। 18 हे बायि-दादालोरक, मावोर प्रबु येसु मसिना दया मिया आत्मातासंग मनि। आमिन।

पोलुसनिकेडाल धन्यवाद11 परमेस्वरना इच्चाते येसु मसिना खास चेला पोलुस, इफिसुसतिगा मन्वालोरक येसु मसिनिगा विस्वास
         किन्तोरक ओरक पवित्र लोकुरक साटि कोटिन्तोना+। 2 मावोर बाबो परमेस्वर अनि प्रबु येसु मसिनिकेडाल मिकुन दया अनि शान्ति पुटसोर मनि।येसु मसिनिकेडाल मिकुन आत्मिक आशिष पुटता3 स्वरगता सबोय प्रकारता आत्मिक आशिष मसिना द्वारा माकुन हितोर मावोर प्रबु येसु मसिनोर
         बाबो परमेस्वरिन धन्यवाद आयि। 4 अनि माक ओना मुने पवित्र अनि निरदोष मन्दान साटि दुनियाता उत्पत्ति आयानाता मुने येसु
         मसिना कारण माकुन मया किस आचतुर। 5 येसु मसिना कारण माकुन ओना मरक लेहका दत्तक कियाना साटि, ओना इच्चा अनि गिरदा अनुसार
         ओर माकुन पकाय पहलेय ठहरे कितुर, 6 ओन आपुना मायातोर मरिना द्वारा माकुन फुकोटते हिता ओना पकाय दयाता स्तुति आयि। 7 येसु मसिना द्वारा ओना बलिदानता कारण मावा पापताल पिसाना मन्ता मन्जे मावा अपरादता मापि
         मन्ता। ओद परमेस्वरना पकाय दयाता अनुसार मन्ता+। 8 अनि ओद ओर मावा साटि सबोय ग्यान अनि समजेमायानातासंग माकुन हितुर। 9 परमेस्वर आपुना मन्दे इरस मता ओद रहसय योजनातुन येसु मसिना द्वारा आपुना गिरदाता अनुसार
         माकुन प्रगट कितुर। 10 अनि निश्चित बेरा वायार असके बारायि स्वरगतिगा अनि दरतितिगा मन्ता ओद सबोय येसु मसिना
         अदिकारतिगा उन्दि केविर इन्जोर परमेस्वरना इद योजना मता।11 आपुना इच्चाता अनुसार सबोय पोल्लोतुन पुरा किन्तोर ओर आपुना योजनाता अनुसार मसिनिगा माकुन
         पहलेटाले आचतुर। 12 मुनेटाले मसिनिगा आशा इरस मता माक ओना पकाय हजोर महिमाता स्तुति आयान साटि इदाम कितुर।
         13 मसिना द्वारा मिकुन वने मिया पिसाना साटिता सोबाता पोल्लो मन्जे परमेस्वरना खरोय पोल्लो
         निमाट केन्जुन ओनागा विस्वास किसुन, 14 परमेस्वर आपुना लोकुरा संपुर्ण पिसाना साटि मावा वारिसता बयाना मन्ता इन्जोर पवित्र आत्माता
         द्वारा ओर माकुन शिक्का किस मतोर। ओना महिमाता स्तुति आयि।येसु मसि सबोयताल हजोर मन्तोर15 इन्जोर प्रबु येसुनिगा मिया विस्वास अनि सबोय पवित्र लोकुरासंग मन्ता मिया मयाता बारेते
         नना वने केन्जुन, 16 ओद बेराताल नना प्रार्थनाते मिकुन आलहान्तोना अनि मिया साटि परमेस्वरिन धन्यवाद कियाना
         बसकेय हरचिवोन। 17 मावोर प्रबु येसु मसिना महिमातोर बाबो परमेस्वर मिकुन येसु मसिन बराबर पुन्दान साटि ग्यान
         अनि दिव्यदर्शनता आत्मा हेविर इन्जोर नना प्रार्थना किन्तोना। 18 अनि मिकुन ओर केयतोर असके मियागा हिता आशा बाताल मन्ता अनि ओना पवित्र लोकुरा वारिसता
         महिमाता धन बाताल मन्ता इन्जोर निमाट पुन्दान साटि मिया मन्दा कोन्डांग तरयिंग इन्जोर
         नना प्रार्थना किन्तोना। 19 अनि माक विस्वासि लोकुरक साटि बुतो किन्ता परमेस्वरना अतुलनिय रूपता लाव बचोन हजोर मन्ता
         इन्जोर मिकुन समजेमायाना साटि वने नना प्रार्थना किन्तोना। 20 अनि ओद लाव परमेस्वर मसिनिगा किस ओन हातोरिगाडाल जिवेहकिस स्वरगतिगा आपुना तिन्दान बासा
         उदिहतुर, 21 अनि इद दुनियाते अनि वायवाल काळते वने सबोय प्रकारता राज, अदिकार, लाव, मुक्याह अनि सबोय
         पोरोयताल पोरो किस, परमेस्वर येसुन सबोयताल पोरो किसुन स्वरगतिगा आपुना तिन्दानबासा उपिहतुर।
         22 अनि परमेस्वर सबोय पोल्लोतुन मसिना काल्कना अडिय किस ओर मसिहान मसिलोकुरा सभाता तला+ बनेहकितुर+। 23 अनि मसिलोकुरा सभा मसिहानोर मेन्दुल आन्दुर, अनि मसिलोकुरा सभाता द्वारा मसि सबोय लोकुरा
         हेरे अविन्तोर अनि ओरा सबोय पोल्लोतुन सबोय रितिते परिपूर्ण बनेहकिन्तोर।

माक हायानाताल जिवनतिके वातोम21 निमाट पापते अनि परमेस्वरना विरुद किता आपुना गलतिता कारणते हास मतोरिट+। अगडाल येसु मिकुन जितो कितुर। 2 ओदेनते निमाट पहले आबारता दुष्टात्मांगता राजान अनि बोर आग्यातुन मानेमायोरक ओरिगा बुतोकिन्तोर
         ओव आत्मातुन केन्जुन इद सन्सारता गलति हरिते इद दुनियाता लोकुरा लेहका निमाट ताकसोर मतोरिट।
         3 ओरिगा माक सबोय लोकुरक पहले आपुना मन्दा खराब इच्चाता अनुसार ताकिन्दोम, मेन्दुलतुन अनि
         मन्दा इच्चातुन गिरदा किस दुसरो लोकुरा लेहका परमेस्वरना दन्ड येताना योग्य बालक मतोम।
         4 मति परमेस्वर पकाय दयावाले मन्तोर अनि ओना हजोर मयाता कारण ओर माकुन पकाय मया कितुर।
         5 माक आपुना गलतिता कारण आत्मिक रितिते हास मतोरोम ते परमेस्वर माकुन मसिनासंग जितो कितुर
         (परमेस्वरना दयातेय मिया मुक्ति आता), 6 बाक्याकि माक येसु मसिनासंग मन्तोरोम इन्जोर परमेस्वर माकुन मसिनासंग असा जितो कितुर
         अनि येसु मसिना संगेय स्वरगता सिंहासनतिगा उपहितुर। 7 इदेनते परमेस्वरना अतुलय रूपता पकाय हजोर दया अनि दया येसु मसिना द्वारा माकुन हितुर
         इन्जोर परमेस्वरिन वायाना काळता सबोय लोकुरकुन इद पोल्लो तोहपरान्तोर। 8 बाक्याकि विस्वासता द्वारा दयातेय मिया पिसाना आता, अनि इद मिकुन आपुना बुतोते पुटिला
         परो मति इद परमेस्वरना दान आन्दु। 9 बोरे इदेना अभिमानि केवो आयिकाट इन्जोर इद मावा किता बुतोता कारणते वने आयो। 10 बाक्याकि माक ओनोर बनेहकितोर मन्तोरोम। माक सोबाय बुतो कियाला पहाजे इन्जोर परमेस्वर
         येसु मसिना द्वारा माकुन पुनाल जिवन बनेहकितुर; माक पकाय सोबाय बुतो किसोर आपुना जिवन
         ताकिहिला पहाजे इन्जोर परमेस्वर मुनेटाले योजना तयार कितोर।सबोय लोकुरक येसु मसिनिगा उन्दि मन्तोरक11 निमाट दुसरो जातितिगा जनम आस मतोरिट अनि आपुना मेन्दुलतिगा कयदे किता कतनाते “कतनावाले”
         इन्तोर ओर लोकुरक मिकुन “बिना कतनावाले” इन्जोर इन्दुर। 12 अनि ओद बेरा निमाट मसिताल अलग अनि इस्रायेल नागरिकत्वतिगा संबन्द हिले आसि। अनि परमेस्वर
         इस्रायेल लोकुरासंग किता करारतिगा मन्ता ओद वाचातुन पुनविट अनि बोदे आशा हिलेर मतोरिट।
         13 पहले निमाट परमेस्वरना हेरेटाल लक मतोरिट मति इदेक येसु मसिना संगते, मसिना नतुरता द्वारा+ निमाट परमेस्वरना हेरे आतोरिट। 14 यहुदि अनि यहुदि आयोर लोकुरकना नडुम दिवाल लेहका नफरताता उन्दि वेटाळ निच मता अनि ओद
         वेटाड ओरकुन अलगो किस मता, मति येसु मसि कुरुसतिगा आपुना बलिदानता द्वारा ओद वेटाडतुन
         मुटिहचितुर। येसु मसि ओरा हेरे शान्तितुन ततोर। यहुदि अनि यहुदि आयोर लोकुरकुन ओर उन्दि
         बनेहकितुर। 15 उन्दि वेटाड लेहका लोकुरकुन अलगो किस मता येहुदि लोकुरा सबोय नियम अनि अदेना आदेशता कानुनतुन
         येसु मसि आपुना बलिदानता द्वारा बन्द कितुर+। 16 अनि कुरुस पोरो हासुन यहुदि अनि यहुदि आयोर लोकुरा वेयरतुन नाश किस मसि इवुरासकुन पुनाल
         मेन्दुल बनेकिस अदेना द्वारा ओरकुन परमेस्वरिन मिलेह केविर इन्जोर+। 17 ओर वास परमेस्वरताल लक मतोरक यहुदि आयोर अनि परमेस्वरना हेरे मतोरक यहुदिलोकुरकुन परमेस्वरिन
         मिलेहकियानाता शान्तिता सोबाता पोल्लो केन्जिहतुर+। 18 बाक्याकि ओनाय द्वारा माक इवुरास उन्दि आत्मातिगा बाबोना मुने हन्दिला परान्तोरोम। 19 इन्जोर साटि निमाट यहुदि आयोर लोकुरक इदेक दुसरो देशतोर अनि मुसाफिर हिलविट मति पवित्र
         लोकुरासंग अनि आपुना देशतोरक अनि परमेस्वरना लोतोर आतोरिट। 20 अनि निमाट येसुना खास चेला अनि परमेस्वरना पोल्लो वेहवालना पायवाते बनेहमातोरिट अदेना
         विशेषाल कल लेहका येसु मसि मन्तोर। 21 ओनिगा निमाट विस्वासु लोकुरक सबोय रचेकिता इटांग लेहका उन्दि मिलेमास प्रबुनिगा पवित्र
         मन्दिर आस बरसोर दानता, 22 ओनिगा मिक यहुदि लोकुरक आयोर विस्वासि लोकुरक वने परमेस्वरना मन्दाना जागा आयान साटि
         पवित्र आत्माता द्वारा यहुदि लोकुरासंगे बनेहकिसोर मन्तोर।

परमेस्वरना रह्स्य योजना सबोय लोकुर साटि प्रगट किन्तोर31 इदे कारणते नना पोलुस निमाट यहुदि आयोर लोकुरक साटि येसु मसिना सोबाता पोल्लो वेहानाता
         कारणते जेहलतिगा मन्तोना। 2 मिया साटि परमेस्वर दयातासंग विशेषाल बुतो नाकुन सोपे कितोर इन्जोर अदेना बारेते निमाट
         जरुर केन्ज मनकिट। 3 ओद रहस्य योजना नावागा दिव्यदर्शनता द्वारा प्रगट आत इन्जोर नना मुनेय हुडुन्सा कोटतोना।
         4 अदेन निमाट वाचेकियाकिट ते मसिना बारेता ओद रहस्यता योजनाता बारेते नाकुन समजेमायाना
         बचोन मन्ता इन्जोर निमाट पुन्द परान्तोरिट। 5 बदाम पवित्र आत्माता द्वारा इदेक ओनोर पवित्र येसुना खास चेला अनि परमेस्वरना पोल्लो
         वेहवालोरकनिगा प्रगट कितोर अदामे इद रहस्य योजना परकेडा पिळितुन इदाम प्रगट केवोर आस
         मतोर। 6 यहुदिलोकुरक आयोर मसिना संगतिगा परमेस्वरना सोबाता पोल्लोतुन विस्वास किस यहुदि लोकुरासंग
         परमेस्वरना सबोय भलायिता वारिसदार आयिला पहाजे। यहुदि आयोर अनि यहुदिलोकुरक उन्दि मेन्दुलता
         अलग अलग भाग मन्ता अनि इद रन्ड दल येसु मसिना वाचाता आशिषतुन सहभागि आयिला पहाजे इन्जोर
         ओद रहस्य योजना मन्ता।दुसरो जातितिगा पोलुसना सेवा7 अनि परमेस्वरना ओद सोबाता पोल्लोतुन ओना लावता प्रभावता अनुसार नाकुन पुटता परमेस्वरना
         दया दानते नना सेवक बनेमातान। 8 अनि सबोय पवित्र लोकुरकनिगा नना हुडलोरताल हुडलोर मन्तोना मति यहुदि आयोर लोकुरकनिगा
         नाकुन मसिना अनन्त दनरुपि सोबाता पोल्लोतुन प्रचार कियाना, 9 सबोयतुन बेनहकेवाल परमेस्वरना मन्दिगा पकाय काळताल मकस मता ओद रहस्य योजनाता अर्थ बाताल
         मन्ता इन्जोर सबोय लोकुरकुन वेहान साटि इद दया नाकुन हितोर। 10 इदाम इदेक स्वरगतिगा+ राज अनि अदिकारतुन परमेस्वरना अलग अलग प्रकारता ग्यान, 11 ओर मावोर प्रबु येसु मसिनिगा पुराकिता अनन्त योजना अनुसार मसिलोकुरा सभाता द्वारा तोहिला
         परिर। 12 मसिनिगा विस्वासता कारण माक हिमतते अनि भरोसाते परमेस्वरना हेरे वायाना अदिकार मन्ता।
         13 इद कारणते नना मिया साटि सहनकिता ओद पकाय तकलिप मिया हजोर महिमा मन्ता। इन्जोर अदेना
         कारण निमाट हिमत सोळेकेमाट इन्जोर नना विनन्ति किन्तोना।येसु मसिना मया14 परमेस्वरना इद पकाय हजोर योजनाता बारेते विचार किन्तोना इन्जोर नना स्वरगतिगा अनि दरतितिगा
         सबोयतुन बनेहकितोर, 15 ओर बाबोना मुने मिन्डांग टेकेकिस प्रार्थना किन्तोना। 16 ओर आपुना महिमाता पकाय हजोर धनता अनुसार आपुना पवित्र आत्माता द्वारा मिया मन्दा लावतुन
         मजबुत केविर इन्जोर, 17 मसिनिगा निमाट विस्वास किन्तोरिट इन्जोर ओर मिया मन्दिगा दरोज मन्दिला पहाजे। अनि उन्दि
         मराता हिरक बदाम ओद मरातुन मजबुत किन्तांग या उन्दि लोता पायवा बदाम ओद लोतुन मजबुत किन्ता
         अदामे परमेस्वरना मया मिकुन मजबुत किसोर मनि। 18 मसिना मया बचोन रून्दि, बचोन लाम्बि, बचोन ऊचो अनि बचोन खोल मन्ता इन्जोर परमेस्वरना
         सबोय पवित्र लोकुरासंग समजेमायाना लाव पुटि। 19 अनि बोरे बसकेय पुरा समजेमाय परोर परमेस्वरना ओद मायातुन समजेमाम्ट अनि निमाट परमेस्वरना
         सबोय गुणते निन्दाट इन्जोर नना प्रार्थना किन्तोना।20 इदेक माक बचोन तल्क परान्तोराट या बगावनाह माक विचार किया परान्तोराट अदेनताल वने पकाय
         कियान साटि पकाय हजोर लावदे मावागा बुतो कियापरान्तोर ओर परमेस्वरिन, 21 मसिलोकुरा सभातिगा अनि येसु मसिनिगा ओना महिमा पिळि-पिळिवनाह हमेशा आसोर मनि। आमिन।

निमाट मसिना मेन्दुलतिगा उन्दि आस मन्ट41 प्रबुना सोबाता पोल्लो वेहानाता कारण नना जेहलतिगा मन्तोना। परमेस्वर मिकुन केयतुर ओद
         केयानाता अनुसार जिवन जिवेमायिला पहाजे इन्जोर नना मिकुन विनन्ति किन्तोना, 2 सबोय नम्रताते कोमलताते अनि धिरजतासंग दरोज व्यवहार किम्ट अनि मयाते वरोर दुसरोन सहन
         किम्ट। 3 मिया सबोय सोबाय बुतोतुन शान्तितासंग पवित्र आत्माता एकजुटताते कियान साटि सबोय प्रकारता
         कोसिस किम्ट। 4 बसके मिकुन केयस मतोर ते उन्दिय आशासाटि केयस मतोर इदामे उन्दिय मेन्दुल अनि उन्दिय आत्मा
         मन्ता। 5 वरोरे प्रबु मन्तोर, उन्दिय विस्वास अनि उन्दिय बपतिस्मा मन्ता, 6 सबोय लोकुरिगा बुतो किन्तोर अनि सबोय लोकुरासंग मन्तोर अनि सबोय लोकुरा बाबो परमेस्वर
         वरोरे मन्तोर।मसिलोकुरा सभाता अलग अलग सेवा7 मति मावानिगाडाल सबोय लोकुरकुन मसिना दानता परिमाणता अनुसार दया पुटता।8 “ओर बन्दिहकुन दोहच पोरो अन्जतुरअनि मानेयकुन सोबाता दान हितुर+”इन्जोर पवित्र पुस्तकतिगा इन्तोर। 9 “ओर पोरो अन्जतुर” मन्जे मसि दरतिता अडियता जागातिगा वने रयस मतोर इन्जोर स्पष्ट अर्थ
         हिता मन्ता। 10 अनि दरतिता अडियता जागातिगा वने रयतुर ओर सबोय लोकुरकुन परमेस्वरना सबोय गुणते पुरा केविर
         इन्जोर सबोय आबारता पोरो अन्जतोर वने मन्तोर। 11 ओर हुचुक लोकुरकुन येसुना खास चेला इन्जोर आचतुर अनि हुचुक लोकुरकुन परमेस्वरना पोल्लो
         वेहवालोरक इन्जोर आचतुर अनि हुचुक लोकुरकुन सोबाता पोल्लो वेहवालोरक इन्जोर आचतुर अनि
         हुचुक लोकुरकुन मसिलोकुरा सभाता विस्वासि लोकुरकुन मेहवालोरक इन्जोर आचतुर अनि हुचुक
         लोकुरकुन परमेस्वरना पोल्लो करिहवालोरक इन्जोर निवळेकितुर। 12 अनि ओर लोकुरा सेवाता द्वारा मसिना मेन्दुल मन्ता ओद मसिलोकुरा सभातुन मसिना संबन्दते
         मजबुत बनेहकियाना साटि परमेस्वरना सबोय लोकुरकुन तयार कियाना मन्ता। 13 अनि बचोनवनाह विस्वासतिगा अनि परमेस्वरना मरिना अग्यानतिगा उन्दि आस मसि बदाम संपुर्ण
         मन्तोर अदाम माक वने ओना लेहकाय उन्दि संपुर्ण मानेय बनेहमायनावनाह मन्ता।14 इन्जोर माक हुडलोर बालक लेहका असा मनोम आयकोम। बाक्याकि बदाम समुद्रतिगा डोंगातुन वळिय
         वास नालुंग बासाडाल अदेन डेयहान्ता अदामे ओद खोटाल करहाना मावा विस्वासतुन डेयहार इन्जोर
         माकुन दोखा हिन्ता ओद खोटाल करहानातुन स्विकार केवाट। दोखा हेवालोरक इद खोटाल करहाना
         फयले किन्तोर। 15 मति मयातिगा दुसरो लोकुरकुन खरोय करिहिनातुन वळकस सबोय पोल्लोतिगा येसु मसिना लेहका बरसोरिंग
         हन्ट ओर येसु मसि आपुना विस्वासि लोकुरकुन नियन्त्रन किन्ता तला लेहका मन्तोर। विस्वासि
         लोकुरक ओना मेन्दुल लेहका मन्तोरक। 16 अनि मेन्दुलता अलग अलग भागता बुतो अलग मन्ता। अनि ओद अलग अलग भाग आपुना आपुना बुतो मयाते
         बराबर किसुन सबोय मेन्दुलतुन बरसाना अनि मजबुत कियान साटि मदत किन्ता। इदाम ओनिगा सबोय
         विस्वासि लोकुरक मेन्दुल लेहका उन्दि आस सबोय परिस्थितिते जोळेमास मयाते बरसोरिंग मन्तोरक+।मसिनिगा माकुन पुनाल जिवन मन्ता17 इन्जोर परमेस्वरनिगा विस्वास केवोर यहुदि ओयोर लोकुरक आपुना मन्दा गलति विचारते ताकान्तोरक
         अदाम निमाट ओरा लेहका असा ताकमाट इन्जोर नना प्रबु नाकुन हितोर ओद अदिकारते मिकुन वेहान्तोना।
         18 ओरक परमेस्वरना बारेते बराबर पुनोर अनि परमेस्वरना बारेते समजेमायान साटि ओरकुन इच्चा
         हिले इन्जोर ओर अदेन पकाय विरोद किस परमेस्वर आपुना लोकुरकुन हिन्तोर ओद पुनाल जिवनताल
         ओरक लक हतुरक। 19 अनि ओरकुन बाताले खराब बुतो कियान साटि बोदे लज्जा हिले। अनि ओर लोकुरक पकाय लालुचते
         सबोय प्रकारता व्यभिचारता खराब बुतोतुन पकाय लालुचते कियान साटि आपुनतुन समरपित किन्तोरक।
         20 मति मसिना बारेते निमाट बोद करिहतोरिट ओद पोल्लो ते इदाम हिले। 21 अनि बाताल खरोय निमाट ओनायि केन्जतिट अनि करिहितिट ओद सबोय पोल्लो येसुना खरोय करहाना
         मता। 22 निमाट आपुना पहलेटा चालचनता बारेते मिकुन दोखा हिन्द ओद जुनाल स्वभावतुन टन्डस हरचिम्ट
         इन्जोर करहितोरिट+। 23 अनि आपुना मन्दा आत्मिक स्वभावते पुनाल बनेमासोर हन्ट। 24 अनि परमेस्वरना अनुरुप दारमिकता अनि पवित्रताता खरोयते बनेहकिता मन्ता ओद पुनाल स्वभावतुन
         निमाट येताट।पुनाल जिवन साटि नियम25 इन्जोर खोटाल वळकाना हरचुन सबोय लोकुरक आपुनोर हेरेटोरासंग खरोय वळकाट बाक्याकि माक सबोय
         उन्दिय मेन्दुलता अलग अलग भाग मन्तोरोम+। 26 पाप आयार इदाम होंग वायिला हेमाट, बेरा मुळन्दान वनाह मिया होंग मनमाकि+। 27 अनि सयतानतुन सन्दि हेमाट। 28 बोर कलेर बुतो किसोर वातोर, ओर मुने कलेता बुतो केमाकिर मति बोन जरुरि मन्ता ओनासंग तुसिला
         बाताले पहाजे इन्जोर ओन आपुना कयदे सोबाय मेहनत कियाला पहाजे। 29 बोर केन्जनुर अदेनते ओरा भला आयि इन्जोर लोकुरकला मदत साटि जरुरि मन्ता सोबाय पोल्लो
         वळकिला पहाजे मति बोदायि खराब पोल्लो मिया टोडिताल पसियमाकि। 30 परमेस्वरना पवित्र आत्मातुन दुःखि केमाट, ओर मिकुन लेहचियानाता दिया साटि मियागा शिक्का
         हितोर। 31 सबोय प्रकारतांग नफरत, प्रकोप, होंग अनि वाहचाना, निन्दा अनि सबोय प्रकारता खराब स्वभावतुन
         बाहरो टन्डस हरचिम्ट। 32 अनि मसिना द्वारा परमेस्वर मिया गलतितुन मापि कितुर अदामे निमाट वने वरोर दुसरोना गलति
         मापि किस वरोर दुसरोरकुन दयालु अनि मयालु आम्ट।

निमाट वेळिचिता बालक बनेमाम्ट51 इन्जोर परमेस्वरना प्रिय बालक लेहका निमाट परमेस्वरना अनुकरण किम्ट। 2 अनि मावा पिसाना साटि मसि आपुनतुन मधुर दयमुरता रुपते परमेस्वरतुन भेटता अनि बलिदान किस
         अर्पण कितुर+। इन्जोर मसिहाल मिकुन बदाम मया कितुर अदामे निमाट वने वरोन दुसरोन मया किस जिवेमाम्ट।3 मियागा व्यभिचार अनि बोदायि प्रकारतांग अशुद्ध बुतो या लालुचता पोल्लोंग आयमाकि बाक्याकि
         ओव सबोय पोल्लोंग परमेस्वरना पवित्र लोकुरकुन योग्य हिले। 4 अनि अशिल पोल्लोंग अनि बेकारता जुटाह पोल्लोंग अनि बेकारता खराब मजाक केमाट मति मिया
         नडुम परमेस्वरना धन्यवाद हियालाय पहाजे। 5 अनि व्यभिचार केवाल, अशुद्ध बुतो केवाल या लालचि मानेय-लालचि मूरति पुजाता लेहका मन्ता-ओरक
         मसिना अनि परमेस्वरना राज्यतोर वारस आय परोर इन्जोर निमाट पुन्तोरिट। 6 बोरायि मिकुन खोटाल करिहनाते दोखा हेमाकिर, बाक्याकि इवे बुतोता कारण परमेस्वरना दन्ड
         परमेस्वरना आग्या मानेमायोर लोकुरकनिग आन्ता। 7 इन्जोर साटि निमाट ओरा सहभागि आयमाट। 8 बाक्याकि निमाट पहले परमेस्वरना खरोयता बारेते आन्दार लेहका अन्जान मतोरिट मति इदेक निमाट
         प्रबुनिगा वेळिचितिगा वातोरिट इन्जोर निमाट प्रबुना लोकुरा लेहका ताकाट। 9 (बाक्याकि वेळिचितिगा मन्वालोर लोकुरा बुतोता कायांग सबोय प्रकारता भलायि अनि दारमिकता
         अनि खरोय मन्ता।) 10 अनि प्रबुन गिरदा कियाना पोल्लो बाताल मन्ता इदेन निमाट समजेमाम्ट। 11 अन्दकारता बेकार बुतोतिगा सहभागि आयमाट मति अदेन लोकुरा मुने प्रगट किस तोहाट। 12 बाक्याकि परमेस्वरिन मानेमायोर लोकुरा गुपित बुतोता पोल्लोंग वळकान साटि वने लज्जाता
         पोल्लोंग मन्तांग। 13 अनि सबोय गुपित बुतो वेळिचिनिकेडाल प्रगट आन्तांग बाक्याकि वेळिचिते आन्दारतिगा सबोय
         गुपित मन्ता अदेन हूळ परान्तोरोम। 14 इन्जोर ओर इदाम इन्तोर,“हे हुन्जवाल, हातोर निगाडाल जिवे माम;ते मसिना वेळिचि नियागा चमकेमायार।”निमाट परमेस्वरना मुने भजन अनि स्तुतिता पाटांग ओम्ट15 इन्जोर मिया जिवनता बारेते हुशयारिते मन्ट, निरबुद्धि लेहका जिवे मायमाट मति बुद्धिमान
         लेहका ताकाट। 16 अनि इव खराब दियांग मन्तांग+ इन्जोर मिकुन पुटता सन्दितुन बराबर उपयोग किम्ट। 17 इद कारण निमाट निरबुद्धि आयमाट, मति प्रबुना इच्चा बाताल मन्ता इन्जोर ध्यानते समजेमाम्ट।
         18 दाळंगो उन्जुन बिगडेमायमाट, बाक्याकि इदेनते व्यभिचार आन्ता। 19 मति पवित्र आत्माते पुरा आसोर निमाट आपसतिगा भजन अनि स्तुतिता पाटांग अनि आत्मिक पाटांग
         ओसोर मन्ट अनि आप-आपुना मन्दिगा प्रबुना मुने पाटांग अनि कीर्तन किसोर मन्ट+। 20 अनि दरोज सबोय पोल्लोंग साटि मावोर प्रबु येसु मसिना पोरोयते परमेस्वर बाबोना धन्यवाद
         किसोर मन्ट। 21 मसिना आदरते वरोर दुसरोना अदिकारते मन्ट।आळिवुर साटि उपदेश22 हे मुत्तेहनिटा, बदाम निमाट प्रबुन अधिन आन्तोरिट अदामे आप-आपुना मुजोहाना अधिन मन्ट+। 23 बाक्याकि बदाम मसि आपुना मेन्दुल मन्ता ओद मसिलोकुरा सभाता पिसियवाल आस मसिलोकुरा सभाता
         तला मन्तोर अदामे मुजो वने मुत्तेना तला आन्दुर। 24 इन्जोर बदाम मसिलोकुरा सभा मसिना अदिकारते मन्ता, अदामे मुत्तेंग वने सबोय पोल्लोंगतिगा
         आप-आपुना मुजोहाराना अधिनते मन्दिला पहाजे।25 हे मुजोहनिटा, मसिहाल वने मसिलोकुरा सभातुन मया किस आपुनतुन ओरा साटि बलिदान हिसितुर
         अदामे आप-आपुना मुत्तेहनासंग मया इराट+। 26 एरते साप किस शुद्ध किन्तोर अदाम लेहका मसि आपुना पोल्लोते विस्वासि लोकुरकुन शुद्धि
         किस पवित्र बनेहकिन्तोर। 27 बाक्याकि अदेन बोदायि डाग, कोमजेमाता अनि इदाम बोदायि प्रकारता दोष मनमाकि। मति पवित्र
         अनि निरदोष आस आपुना साटि उन्दि मसिलोकुरा उन्दि मान्जता सभा बनेहकिस आपुना हेरे मन्दान
         साटि अदेन आपुनतुन सोपे कितुर। 28 इदामे मुजोहाराल आप-आपुना मुत्तेन आपुना मेन्दुल लेहका मया इरिर। आपुना मुत्तेन मया इरान्तोर
         ओर आपुनतुन मया इरान्तोर। 29 बाक्याकि बोरायि बसकेय आपुना मेन्दुलतुन वेयरि केवोर मति बदाम मसिहाल मसिलोकुरा सभातुन
         किन्तोर अदामे अदेना पालन-पोषण किन्तोर। 30 बाक्याकि माक ओना मेन्दुलता भाग मन्तोम।31 “इद कारण मानेय आपुनोर अवाल-बाबोन तासिस आपुना मुतेनसंग मिलेमास मन्दानुर अनि ओरक इवुरास
         उन्दि मेन्दुल आयनुर+” इन्जोर पवित्र पुस्तक इन्ता। 32 इद रहस्य पकाय महत्वता मन्ता, मति नना इद मसिहा अनि मसिलोकुरा सभाता बारेते इन्तोना।
         33 मति मियागाडाल सबोय लोकुरक आपुना मुत्तेन आपुनाय लेहका मया इरिर अनि मुत्ते वने आपुना
         मुजोहाराना आदर कियाला पहाजे।

बालक अनि अवाल-बाबोना बारेता उपदेश61 हे बालक, निमाट प्रबुनोर आन्दिट इन्जोर आपुनोर अवाल-बाबोना आग्याता पालन किम्ट, इद उचित
         मन्ता+। 2 “निया भला आयि अनि निमा दरतितिगा पकाय दियांग जिवित मन 3 इन्जोर निमा आपुनोर अवाल-बाबोना आदर किम+।” इद परमेस्वरना प्रतिज्ञातासंग हितोर पहले आग्या वने मन्ता। 4 हे बाबोलोरक, आपुनोर बालक पकाय होंग वायार इदाम अन्याय या कटोर मन्दे व्यवहार केमाट,
         मति प्रबुना पोल्लो अनुसार शिक्षण अनि उपदेश हिसोर ओरा पालन-पोषण किम्ट+।स्वामि अनि सेवक साटि उपदेश5 हे दास लोकुरक, बदाम निमाट मसिना आग्या पालन किन्तोरिट अदामे निषकपट मन्दे आदर अनि वरेते
         मिया सन्सारता स्वामि लोकुरा आग्यातुन पालन किम्ट+। 6 मिया स्वामिन गिरदा कियान साटि केवल ओना कोन्डांगना मुने आयो मति पुरा मन्दे परमेस्वरना
         इच्चा किस मसिना सेवक बनेमास मिया स्वामिन दरोज गिरदा किम्ट। 7 अनि ओद सेवातुन मानेय साटि आयो मति प्रबुन साटि समजेमास गिरदाते खरोय मनदे किम्ट। 8 बाक्याकि बोरायि सोबाय बुतो कियानुर ते ओर दास या स्वतन्त्र मनिर ओर प्रबुनिकेडाल अदेना
         प्रतिफळ पुटहानुर इन्जोर निमाट पुन्तोरिट।9 हे स्वामिलोरक, ओरा अनि मिया इवुरासला स्वामि स्वरगतिगा मन्तोर अनि ओर बोनाय भेदभाव केवोर
         इन्जोर समजेमास निमाट वने धमकि हियाना तासिस ओरासंग व्यवहार किम्ट+।आत्मिक लळायिता हत्यार10 आकरिते प्रबुनिगा अनि ओना पकाय हजोर लावता प्रभावते लाववाले बनेमाम्ट। 11 निमाट सयताना युक्तिता विरुद पकाय लावदे नितस मन्दान साटि परमेस्वरना सबोय हत्यारतुन
         दोहाट। 12 बाक्याकि मावा युद्ध बोरे मानेयतासंग आयो, मति इद अदृश्य सन्सारता राज्य ताकिहवालोरक
         अनि अदिकारि लोकुरकताल मन्ता अनि इद सन्सारता अन्दकारतोर हजोर राजाल सयतान अनि ओव आबारतिगा
         मनवालोरक दुष्टा आत्माता सयनिक लोकुरकताल मन्ता। 13 इन्जोर साटि निमाट खराब दियांगतिगा सयताना युक्तिता विरुद पकाय लावदे नितस परकिट अनि
         सबोय युद्ध पुरा किस स्थिर मन परकिट इन्जोर परमेस्वरना सबोय हत्यारतुन दोहाट। 14 परमेस्वरना सच्चायितुन आपुना नळितिगा पट्टा लेहका आरेकिस अनि परमेस्वरना मुने दारमिक
         पोल्लो कियाना चिलकत लेहका पोन्डस+, 15 अनि शान्तिता सोबाता पोल्लो साटि मन्ता तयारि जोळांग लेहका काल्कनिगा करस; 16 इव सबोयतासंग निमाट सयताना सबोय पतियतांग बाणकुन पिहिला परकिट इन्जोर परमेस्वरना पोरोयता
         विस्वासतुन ढालता लेहका येताट। 17 अनि परमेस्वर हिन्तोर ओद पिसानातुन सेयनिकना टोपि लेहका अनि पवित्र आत्माता तलवार मन्ता
         परमेस्वरना पोल्लोतुन येतस वाटाट+। 18 सबोय बेरा अनि सबोय परिस्थितिते आत्माता लावदे प्रार्थना किसोर मन्ट। अनि सबोय पवित्र
         लोकुरक साटि सावदानते दरोज प्रार्थना किसोर मन्ट। 19 अनि नना मसिना राजदूत आस परमेस्वरना सोबाता पोल्लो वेहान्तोना इन्जोर जेहलतिगा मन्तोना।
         नना परमेस्वरना सोबाता पोल्लो वेहाना बेरा सोबाता पोल्लोता रहस्य हिमतासंग वेहान साटि
         नाकुन पोल्लो पुटि, 20 ओरा साटि बदाम वळकिला पहाजे अदाम हिमतते सोबाता पोल्लोतुन वळकिलाय नावा साटि प्रार्थना
         किम्ट।आकरि अभिवादन21 नना बदाम मन्तोना अनि बाताल कियाला आतोना इदेन निमाट वने पुन्ट इन्जोर मावोर प्रिय तमो
         अनि प्रबुनिगा वरोर विस्वासयोग्य सेवक मन्तोर ओर तुखिकुस मिकुन सबोय वेहानुर+। 22 निमाट नावा पोल्लो पुन्दान अनि ओर मिया मन्दुन शान्ति हेविर इन्जोर नना ओन मिया हेरे
         लोहिला आतोना।23 परमेस्वर बाबो अनि प्रबु येसु मसिनिकेडाल तमोलोरकुन शान्ति अनि विस्वासतासंग मया पुटि।
         24 बोर मावोर प्रबु येसु मसिनिगा बसके अन्त आयो आयार इदाम मया इरान्तोर ओरक सबोय लोकुरासंग
         दया आसोर मनि।

अभिवादन11 मसि येसुनोर सेवा केवालोरक पोलुस अनि तिमुथियुस फिलिप्पि सहेरतिगा मन्वालोर मसि येसुनिगा
         विस्वास किन्तोरक सबोय पवित्र लोकुरक अनि मसिलोकुरा सभाता मुक्यालोरक+ अनि ओरकुन मदत केवालोर सेवक लोकुरकुन साटि इद पत्र कोटान्तोरोम+। 2 मावोर बाबो परमेस्वर अनि प्रबु येसु मसिनिकेडाल मिकुन दया-माया अनि सुख-शान्ति पुटसोर
         मनि।पोलुसना प्रार्थना3-5 निमाट येसु मसिना सोबाता पोल्लोतुन केन्जुन विस्वास कितोरक ओद पहलेय दियाताल नेन्डवनाह
         निमाट सोबाता पोल्लो वेहान साटि नावासंग मतोरिट। इन्जोर नना मिकुन आलिहिस मावा परमेस्वरतुन
         दरोज धन्यवाद किन्तोना। अनि निमाट सबोय लोकुरक साटि गिरदाते प्रार्थना किसोर मन्तोना।
         6 इन्जोर, परमेस्वर मियागा सोबाय सेवा कियाना सुरु कितोर, ओर अदेन येसु मसिना असा मल्स
         वायानावनाह कियानुर अनि ओना असा मल्स वायानाते ओद बुतो पुरा आयार इन्जोर नाकुन इद पोल्लोता
         बारेते भरोसा मन्ता। 7 इदाम मिया सबोय लोकुरा बारेते विचार कियाना नावा साटि बेस मन्ता, बाक्याकि नना मुनेटाल
         अनि इदेक जेहलदिगा मन्दान अनि येसु मसिना सोबाता पोल्लोता खरोयता बारेते इगा वळकाना बेरा
         अदेन विरोद केवालोराताल परमेस्वरना सोबाता पोल्लोता रक्षण कितान, अनि ओद बेरा निमाट सबोय
         लोकुरक नावासंग परमेस्वरना दयाते मुनेटाल अनि इदेक वने नावासंग मन्दिट इन्जोर निमाट सबोय
         लोकुरक नावा पकाय मायातोर मन्तोरिट। 8 येसु मसिना मयाते मिया सबोय लोकुरकुन हुळान साटि नावा पकाय इच्चा मन्ता इन्जोर परमेस्वर
         गवाह मन्तोर। 9 मिया मया परमेस्वरना बारेता खरोय ग्यान अनि सबोय परिस्थितिता खराब अनि खरोयतुन समजेमायान
         परिपूर्ण बुद्धितासंग असा वने पकाय बरसोरिंग हनि, 10 इदाम निमाट सोबाय अनि खराबतुन समजेमास दरोज भलायितुन आचोर हन्ट अनि मसिना असा मल्स वायाना
         दियांगवनाह आपुना जिवनते पवित्र बनेमास बोरायि मिकुन दोष हेमाकिर, 11 अनि येसु मसिताल पुटिहच परमेस्वरना मुने येताना योग्य बुतोंगता सोबाय गुणक आपुना जिवनते
         येचुन आपुना बुतोते प्रगट कियाकिट अनि अदेनते परमेस्वरना महिमा अनि स्तुति आसोर मनि इन्जोर
         नना इद प्रार्थना किन्तोना।पोलुस जेहलतिगा मन्तोर ते वने येसुना सोबाता पोल्लो वेहिन्तोर12 हे बायि-दादालोरक, नावागा बाताल आता अदेनतेय येसु मसिना सोबाता पोल्लो पकाय फयलेमात इन्जोर
         निमाट वने पुन्ट इदाम नावा इच्चा मन्ता। 13 अदामे रोमि देशतोर हजोर राजालना राजवाळाता सबोय सयनिक लोकुरक अनि पिसतोर सबोय लोकुरकनिगा
         नना मसिना सेवाता कारण जेहलते मन्तोना इन्जोर समजेमातोरक। 14 अनि विस्वासि लोकुरकनिकेडाल पकाय लोकुरक नना जेहलदिगा मन्तोना इद कारणते प्रबु येसुनिगा
         असा पकाय हिमत किस येसुना सोबाता पोल्लो बिना वरेते वेहान्तोरक।15 ओरागाडाल हुचुलोर लोकुरक हेवा अनि होंगता कारणते मसिना सोबाता पोल्लो वेहान्तोर मति दुसरो
         हुचुलोर लोकुरक सोबाय विचारते येसु मसिना बारेता सन्देश हिन्तोर इन्जोर खरोय पोल्लो मन्ता।
         16 मसिना सोबाता पोल्लोता रक्षण कियान साटि नना इगा जेहलतिगा मन्तोना इन्जोर पुन्जुन येर
         लोकुरक मयाते इदाम किन्तोरक। 17 मति दुसरो हुचुलोर लोकुरक खरोयतासंग आयो मति हेवा अनि होंगते आपुनतुन हजोर तोहाना साटि
         मसिना सन्देशतुन वेहान्तोरक। इदेनते नाकुन जेहलतिगा पकाय तकलिप हियान साटि ओरक विचार
         किन्तोर। 18 ते वने बाताल आतु? खराब मन्दे आयो या खरोय मन्दे आयो मति मसिना सन्देश ओरक वेहान्तोरक
         इदेनते नना गिरदा मन्तोना अनि असा गिरदा आसोर मनका। 19 इन्जोर मिया प्रार्थना अनि येसु मसिना आत्माता मदते नावा पिसहानाता कारण आयार इदाम नना
         खरोय पुन्तोना।मसि साटि पोलुस दरोज जिवित मन्तोर20 अदाम नना बोदायि पोल्लोते लज्जा आयोन आयका। मति नना जिवित मनका या नना हायका ते वने येसु
         मसि नावा जिवनतिगा मुनेटाल लेहकाय इदेक वने हजोर आयनुर इन्जोर नना पकाय हिमते आशा किन्तोना।
         21 बाक्याकि नना जिवित मनका ते मसि साटि जिवित मनका, अनि ओर नाकुन हव्कनुर ते नाकुन ओद फायदा
         मन्ता। 22 मति नावा मेन्दुलते इद दुनियातिगा जिवित मनका ते येसु मसिन साटि पकाय फायदाता बुतो किया
         परान्तोना इन्जोर इव रन्डास पोल्लोतिगाडाल बोद पोल्लो आचका इदाम नना पुनोन। 23 जिवित मनका या हायका इव रन्डु पोल्लोता नडुम नना हिरकतोना। मति हासुन स्वरगतिगा मसिना
         हेरे मन्दाना इन्जोर नना पकाय इच्चा किन्तोना, खरोय इदे पकाय सोबाय मन्ता। 24 मति इद दुनियाते मिया मदत साटि जिवित मन्दाना पकाय जरुरि मन्ता। 25 इंगो! मिया सबोय लोकुरा विस्वासता बरसाना अनि मिकुन गिरदा पुटाना साटि नना असा वने मियासंग
         जिवित मनका इन्जोर नना खरोय पुन्तोना। 26 इदाम नना असा मिया हेरे मल्स वायका असके मसि येसुनिगा मिया नावा बारेते हजोरपण पकाय बरसाना
         कारण आयार।येसु मसिना सोबाता पोल्लो वेहान साटि पकाय बुतो किम्ट27-28 इदेक ते निमाट इद पोल्लोतिगा ध्यान किम्ट, निमाट येसु मसिना सोबाता पोल्लोता अनुसार जिवेमाम्ट।
         इदाम निमाट जिवेमायकिट ते नना मिया हेरे वास मिकुन हुळका या लक मन्जुन वने मिया बारेता
         गिरदाता पोल्लो केन्ज परान्तोना; अनि येसुना सोबाता पोल्लोता विरोद केवाल वेयरि लोकुरा
         मुने वने बोदे पोल्लोता बिना वरेते मन्ज निमाट सबोय लोकुरक उन्दि विचार अनि उन्दि जिवा
         आस सोबाता पोल्लोता विस्वास साटि पकायि बुतो किन्तोरिट इन्जोर नना केन्जिला परान्तोना।
         मिकुन परमेस्वरताल पुटता इद हिमत मिया पिसानाता अनि ओरा नाशता वने चिन्ह मन्ता। 29 बाक्याकि केवल येसु मसिनिगा विस्वास कियाना आयो मति ओना साटि पकायि तकलिप सहेनकियाना
         वने मिकुन विशेषाल आशिरवाद मन्ता। 30 अनि येसु मसिना साटि मन्ता नावा पकाय तकलिप निमाट हुळतोरिट। अनि नना इदेक वने अदामे मन्तोना
         इन्जोर निमाट केन्जतोरिट। अनि इदेक माक सबोय लोकुरकुन नावा लेहका पकाय तकलिपते मन्ता+।

मसिना नम्रता अनि महानता21 मसिनासंग पकाय सोबाय संबन्द मन्तोरिट इन्जोर निमाट हिमते मन्तोरिट। अनि मसिना मयाते मन्तोरिट
         इन्जोर मिकुन शान्ति मन्ता। अनि पवित्र आत्माता द्वारा मिक दुसरो लोकुरासंग संगत मन्ता।
         अनि मिया मया अनि दया दुसरो लोकुरक साटि मन्ता। 2 इन्जोर निमाट उन्दि मन्दते, उन्दि मयाते, उन्दिय विचारते मन्ज अनि उन्दिय इच्चाते मन्दाना;
         इदाम नावा गिरदा पुरा किम्ट। 3 केवल आपुना फायदा साटि अनि आपुना हजोरपण साटि बारायि बुतो केमाट मति आपुनतुन हुळिलोर
         बनेमास दुसरोन आपुनताल हजोर समजेमास सबोय बुतोतुन किम्ट। 4 निमाट सबोय लोकुरक केवल आपुनाय भलायता बारेते आयो मति दुसरोना भलायता बारेते वने चिन्ता
         किम्ट। 5 मसि येसुना ओदे स्वभाव मियागा वने मनि।6 ओर परमेस्वरना सबोय स्वभाव अनि गुणतोर मतोरते वने परमेस्वरनासंग तुल्य मन्दाना ओद अदिकारतिगा मन्दान साटि विचार केवोर आस ओद अदिकारतुन
         तासितुर।7 अनि ओर आपुनतुन दासता लेहका हुडलोर बनेकिस मानेय आस जनम आतुरअनि मानेय आस जिवेमातुर। 8 अनि ओर आपुनतुन हुडलोर बनेकितुरअनि परमेस्वरना आग्या मानेमास ओर हायाना सहेन कितुर।इंगो! कुरुस पोरोता पकाय तकलिपता हायाना सहनकियाना वनाहपरमेस्वरना आग्यातुन इचोन मानेमायवाल आतुर।9 इन्जोर परमेस्वर ओन सबोयताल पोरो पकाय हजोर बनेहकिस उपिहतुरअनि सबोय पोरोयतिगा पकाय हजोर पोरोय ओन हितुर।10 इन्जोर स्वरगतिगा अनि दरतितिगा अनि दरतिता अडिय मन्तोरक ओरक सबोयलोरकयेसुना पोरोयते मिन्डांग टेके किस+,11 सबोय लोकुरक येसु मसिये प्रबु आन्दुर इन्जोर मानेमासबाबो परमेस्वरना हजोरपण साटि वळकिला पहाजे।दुनियातिगा वेळिचि लेहका मान्जाट12 इन्जोर हे नावोर प्रिय गोतियालोरक, निमाट दरोज आग्या मानेमासोर वातोरिट। अनि अदामे इदेक
         नावा लक मन्ज वने निमाट आग्यातुन असा वने पकाय मानेमासोर मन्ट। अनि वरियसोर अनि कसिंगसोर
         सोबाय बुतो किसोर परमेस्वर मिकुन हिता पिसहानाता सोबाय गुणतुनतुन तोहाट। 13 बाक्याकि परमेस्वरे आपुना इच्चाते मिया मन्दिगा ओना गिरदाता पोल्लोंग कियान साटि इच्चा
         अनि लाव हिन्तोर।14-15 चतराल अनि हेकळ लोकुरा नडुम निमाट परमेस्वरना निरदोष अनि पवित्र बालकना गुण तोहिला पहाजे।
         इन्जोर बोदे बुतो कियानपा मन्दे बळबळेमास अनि विवादते केमाट। इदाम कियाकिट ते बोरे मिकुन
         दोष लावे केवोर आयनुर। चतराल अनि हेकळ लोकुरा नडुम अन्दकारता जागादिगा बदाम वेळिचि मान्जता
         अदाम लेहका निमाट परमेस्वरना पोल्लो वेहच इद दुनियातिगा ताकसोर मन्ट+। 16 इदाम निमाट कियाकिट ते नना मिया साटि किता ओद सबोय बुतो अनि मेहनत बेकार हनो इन्जोर येसु
         मसिना असा मल्स वायाना दियांग इद हुळस मिया हजोरपण किया परका। 17 मति प्रबुना पोरोयता मिया विस्वासता कारण निमाट किता ओद सोबाता सेवा परमेस्वर साटि उन्दि
         बलिदान लेहका मन्ता। परमेस्वर साटि इमान्दारिते ओद सोबाय सेवा किसोर मन्दाना साटि नावा
         जिवा वने बलिदान हियाला पकाय गिरदा मन्तोना। अनि मिया सबोयसंग गिरदा किन्तोना। 18 इंगो, अदामे निमाट वने गिरदाते मन्ट अनि नावासंग गिरदा किम्ट।तिमुथियुस पोलुसनासंगे सेवा किन्तोर19 प्रबु येसुना इच्चा मन्दार ते नना तिमुथियुसिन मिया हेरे सान्डे लोहका इदाम विचार किन्तोना।
         ओर मलस वायानपा मिया बारेता गिरदाता पोल्लो वेहाना केन्जुन नाकुन शान्ति पुटि इन्जोर
         नना ओन लोहका। 20 बाक्याकि खरोय मन्दते मिया मदत कियान साटि नाकुन तिमुथियुसिन लेहका दुसरो बोरे मानेय
         हिलेर। 21 बाक्याकि दुसरो सबोय लोकुरक केवल आप-आपुना सोबाय साटि बुतोते मन्तोर मति येसु मसिना इच्चाता
         अनुसार बोरे बुतो केवोर। 22 मति तिमुथियुसिन अदाम आयो; वरोर मरि आपुना बाबोनसंग बुतो किन्तोर लेहका ओर येसु मसिना
         सोबाता पोल्लो वेहान साटि नावासंग मेहनत किस ओना सोबाय स्वभावतुन तोहतोर इन्जोर निमाट
         वने पुन्तोरिट। 23 इन्जोर नाकुन इगा जेहलतिगा बाताल आयार ओद समजेमास सान्डे ओन मिया हेरे लोहका इदाम नना
         आशा किन्तोना। 24 अनि नना वने सान्डेय मिया हेरे वायका इन्जोर प्रबुनिगा नाकुन भरोसा मन्ता।इप्पफ्रुदितुस25 मति येसु मसिना विस्वासते नावोर तमो लेहका मन्तोर, ओर मावा संगे बुतो केवाल, अनि परमेस्वरना
         सोबाता पोल्लोतुन वेहान साटि नावासंग वरोर सयनिक लेहका बुतो किन्तोर, नावा जरुरि पोल्लोतिगा
         नाकुन मदत कियान साटि निमाट लोहतोर दूत इपफ्रुदितुसतुन इदेक मिया हेरे वापस लोहाना जरुरि
         मन्ता इदाम नना समजेमान्तोना। 26 बाक्याकि ओर निमाट सबोय लोकुरकुन हुळान साटि पकाय इच्चा किन्तोर अनि निमाट ओना बिमारिता
         बारेते केन्ज मतोरिट इन्जोर ओर पकाय चिन्ताते मन्तोर। 27 इंगो, ओर हायनुर इचोन पकाय बिमारि ते मतोर ते वने परमेस्वर ओनागा दया कितुर अनि केवल
         ओनाय पोरो आयो मति नाकुन दुःखतिगा दुःख पुटमाकि इन्जोर नावागा वने दया कितुर। 28 इन्जोर निमाट ओन असा मिलेमास गिरदा आम्ट अनि ओना बारेते नावा वने दुःख कमि आयि इन्जोर
         नना ओन मिया हेरे वापस लोहान साटि पकाय इच्चा किन्तोना। 29 इन्जोर प्रबुनिगा पकाय गिरदाते निमाट ओन मानेमायकिट, अनि ओना लेहका परमेस्वरना सेवा केवालोर
         लोकुरकुन आदर किम्ट। 30 बाक्याकि ओर आपुना जिवनते दोखा सहेनकिस मसिना बुतो किसोर किसोर हायनुर अचोन बिमारिते
         आतोर। इदाम निमाट नावा साटि किया परविट ओद सेवातुन ओर इगा नावा संगे मन्ज नाकुन हितुर।

परमेस्वरना मुने येताना योग्य मन्ता खरोय बुतो31 इदेक हे नावोर बायि-दादालोरक, निमाट प्रबुना संगते मन्तोरिट इन्जोर गिरदाते मन्ट!मिकुन असा-असा वने खोटाल करिहवालोरा बारेते कोटसोर मन्तोना ते नाकुन बाराय तकलिप आयो
         मति इद मिया सुरक्षा साटि मन्ता। 2 नयकना लेहका व्यवहार किन्तोर ओर खराब बुतो केवालोर लोकुराताल निमाट हुशार मन्ट, इंगो,
         ओरक कतनातुन खोटाल रितिते समजेमास पिसाना साटि कतना जरुरि मन्ता इन्जोर विस्वास किस करहान्तोरक
         ओर लोकुराताल हुशार मन्ट। 3 बाक्याकि परमेस्वरना आत्माता मदतते परमेस्वरना आरादना किस केवल येसु मसिनिगा हजोरपण किस
         मेन्दुलता पोरो कियानाता बोदायि रिवाजते भरोसा केवोम ओरक खरोय कतना+ केवाल लोकुरक माक आन्दोम। 4 मति नना ते आपुना पोल्लोंगतिगा अनि मानेयना परंपराता वने भरोसा इर परान्तोना। इदाम बाताले
         पोल्लोते बोरे मानेयना पोल्लोंग अनि मानेयना परंपरातिगा भरोसा इराना इच्चा मन्वारते अदेन
         ओराताल वने पकाय हजोर योग्य ननाय मन्तोना। 5 बाक्याकि नना इब्रानि अवाल-बाबोताल बिन्यामिना गोत्रते जन्मेमातोर खरोय इस्रायेल जातितोर
         मन्तोना। यहुदि रितिरिवाज अनुसार आटवो दिया नावा कतना आतु। येसु मसिन स्विकार कियानाता
         मुने मूसाना सबोय नियमतुन पुरा रितिते पालन केवाल परीसि दलते मतोना+। 6 असके परमेस्वरिन पकाय गिरदा कियाना साटि विचार किस मसिलोकुरा सभातुन पकाय तकलिप हिस मतोना।
         मूसाना नियमतुन मानेमायानाता द्वारा पुटता दारमिकताता अनुसार नना निरदोष मतोना+।7 मति बोव-बोव पोल्लोंग नावा फायदाता मतांग, अवेकुन नना मसिना कारण बेकार समजेमातोना। 8 अचोने आयो, नना नावोर प्रबु येसु मसिना बारेते आपुनतुन समजेमायानाता किमत दुसरो सबोयताल
         हजोर मन्ता इदाम पुन्ज नेन्डवनाह इव सबोय पोल्लोंगतुन वियार लेहका समजेमास ओव सबोयतुन
         तासिस नष्ट सहेन कितान। 9 अनि मूसाना नियमता द्वारा पुटता दारमिकता आयो मति येसु मसिनिगा मन्ता विस्वासता कारण
         परमेस्वरताल पुटता दारमिकताता अनुसार ओनासंगे उन्दि जिवाते मन्दाना साटि अनि, 10 येसु मसिन अनि ओना असा जिवेमायानाता लावतुन पुन्दाना, 11 अनि येसु मसि पकाय तकलिप सहेन किस बदाम हातुर अदामे नना वने हास ओना हायानातिगा सहाभागि
         आस ओदेनते बदाम वने हातोरिगाडाल असा जिवेमायाना अनुभवतिगा अवका इन्जोर नना आशा किन्तोना।आपुना नेमतिके वितसोर मन्ट12 नाकुन इव पोल्लोंग पुटिहच या नना परिपूर्ण आतान इदाम वने आयो मति इद लक्षसाटिय येसु मसि
         नाकुन आचतोर इन्जोर ओद लक्षतिके अवाना साटि मुने हन्दिला आतोना। 13 हे बायि-दादालोरक, नाकुन ओद लक्ष पुटिहतोना इन्जोर नना विचार केवोन। मति नना उन्दि पोल्लो
         किन्तोना आतांग पोल्लोंग मरिंगस नावा मुने मन्ता ओद लक्षतिगा अवान साटि नना मुने मुने
         दान्तोना। 14 अनि परमेस्वर येसु मसिना द्वारा नाकुन केयतुर ओद पकाय महत्वपुर्ण केयनाता अनुसार स्वरगतिगा
         नावा साटि इरता बक्षिस पुटान साटि ओद लक्षयतिके पकाय ध्यान किस वितसोर दान्तोना। 15 मावानिगाडाल बचोलोर पका मन्तोर ओर सबोय लोकुरक इदामे विचार किम्ट; अनि इदेना बारेते मिकुन
         बोदायि दुसरोय विचार मन्दार ते परमेस्वर अदेन वने बराबर समजेकिस हियानुर। 16 इन्जोर परमेस्वर बाताल मावा साटि तोहतुर अदेना अनुसार माक ताकिकाट।17 हे बायि-दादालोरक, नना मियासंग ताकिन्दान अदामे निमाट वने नावा लेहका ताकाट। अनि मिया
         साटि माक करियस हिता नमुना अनुसार बराबर ताकान्तोरक ओराताल निमाट वने करियाट+। 18 येसु मसि कुरुस पोरो हातुर ओद पोल्लोता वेयरि आस पकाय लोकुरक ताकान्तोर इन्जोर नना पकाय
         बेरा मिकुन इन्ज मतोना अदामे अव पोल्लोंग इदेक असा वने नना मिकुन किल्स किल्स इन्तोना।
         19 आकरिते परमेस्वर ओरकुन नाश कियानुर, ओरा पोटाय ओरा परमेस्वर मन्ता, ओरक आपुना लज्जाता
         बुतोतिगा घमेन्ड किन्तोर अनि ओर केवल दरतिता चिजकतिगा चिन्ता किन्तोर। 20 मति मावा खरोय जन्मभुमि ते स्वरगतिगा मन्ता, अनि अगडाल प्रबु येसु मसि मावा पिसवाल आस
         वायनुर इन्जोर माक पकाय इच्चाते हर हुळसोर मन्तोम। 21 ओना हजोर लावते सबोय चिजतुन आपुना अदिकारते किया परान्तोर ओना ओद लावता द्वारा मावा कमजोर
         मेन्दुलतुन बदलेकिस आपुना महिमाता मेन्दुल लेहका बनेहकियानुर।
         
            
               	पोलुस इगा इदाम वेहान्तोर मानेयना पापता स्वभातुन आपुना जिवनताल येसु मसिना विस्वाता
                     द्वारा कदिस वाटाना खरोय कतना मन्ता।

41 इन्जोर हे नावोर प्रिय अनि नना हुळान साटि पकाय विचार किन्तोना बायि-दादालोरक, निमाट
         नावा बुतोता गिरदा अनि मुकुट मन्तोरिट। इन्जोर नावोर प्रिय लोकुरक नना मिकुन वेहतोना
         अदामे प्रबुनिगा निमाट स्थिर मन्ट प्रिय लोकुरक।विस्वासि लोकुरक साटि उपदेश2 प्रबुनिगा उन्दि मन्दे मनिर इन्जोर नना युवादिया अनि सन्तुखे पोरोयतोर लोकुरकुन समजेह
         किस विनन्ति किन्तोना। 3 नावोर खरोय गोतियाह, परमेस्वरना जिवनता पुस्तकतिगा+ पोरोय कोटता मन्ता ओर क्लेमेन्त अनि नावासंगे सेवाकेवालोर लोकुरासंगे मन्ता अव आसक सोबाता
         पोल्लो वेहान साटि नावासंग पकाय मेहनत कितांग इन्जोर अव आसकुन मदत कियाला पहाजे इदाम
         नना मिकुन विनन्ति किन्तोना।4 प्रबुनिगा दरोज गिरदाते मन्ट, अनि निमाट गिरदाते मन्ट+ इन्जोर नना असा वने इन्तोना। 5 आपुनतुन हुळिला बनेकिस मन्ता मिया सोबाय स्वभाव सबोय लोकुरकनिगा प्रगट आयि। प्रबु येसु
         मसिना असा मल्स वायाना हेरे मन्ता इन्जोर दरोज आल्हाट। 6 बोदे पोल्लोंगता बारेते वने चिन्ता केमाट मति सबोय परिस्थितिते धन्यवादतासंग प्रार्थना
         अनि विनन्ति किस मिया जरुरितुन परमेस्वरना मुने वेहिला पहाजे। 7 इदेनतेय लोकुरकुन बसकेय समजेमाय परो अचोन हजोर शान्ति परमेस्वरनिकेडाल पुटस मिया मन अनि
         मिया विचारतुन मसि येसु मसिनिगा सुरक्षित इरानुर।8 इदेक हे प्रिय बायि-दादालोरक,बोव बोव पोल्लोंग खरोय मन्तांगअनि बोव बोव पोल्लोंग आदर योग्य मन्तांग,अनि बोव बोव पोल्लोंग बराबर मन्तांग इन्जोर परमेस्वर स्विकार किन्तोर,अनि बोव बोव पोल्लोंग पवित्र मन्तांग,अनि बोव बोव पोल्लोंग मयाता मन्तांग,अनि बोद पोल्लो स्तुतिता योग्य मन्तांग,अनि अव पोल्लोताल पकाय सोबाय, अनि आदर हियाना योग्य पोल्लो मन्तांग अव पोल्लोतिगा पकाय
         ध्यान लावे किम्ट।9 बोव पोल्लोंग निमाट नावागा हुळतिट, अनि केन्जतिट, अनि करियतोरिट, अनि स्विकार कितिट,
         अदेनाय पालन किसोर मन्ट, असके शान्तिता झरा मन्तोर ओर परमेस्वर मियासंग मन्दानुर।फिलिप्पि लोकुरा दानता साटि धन्यवाद10 इदेक इचोक दियांगना पजा मिया चिन्ता नावा बारेते असा चेतेमाता इन्जोर नना प्रबुनिगा पकाय
         गिरदाते मन्तोना। खरोय मुनेटाले निमाट इदाम नावा बारेते विचार मता, मति नाकुन मदत कियान
         साटि मिकुन सन्दि पुटो आत। 11 बोदायि जरुरिता कारणते आयो नना इद इन्तोना। बाक्याकि बोदायि परिस्थितिते गिरिदाते मन्दाना
         नना करियतोना। 12 नना गरिब परिस्थितिते मन्दाना वने पुन्तोना अनि पकाय संपतिता परिस्थितिते वने मन्दाना
         पुन्तोना। सबोय परिस्थितिते वने बदाम गिरिदाते मन्दिला परान्तोरोम अदे पोल्लोता रहस्य
         वने नना करियतान। इंगो! पोटा पन्ज अनि करदे मन्दाना इव सबोय नना करियतान। 13 नाकुन लाव हेवाल येसु मसि मन्तोर इन्जोर इदाम सबोय परिस्थितिते ओना मदतते नाक इदाम सबोय
         किया परान्तोना।14 ते वने नावा इद पकाय तकलिपता परिस्थितितिगा मदत किस निमाट नावा दुःखतिगा सहभागि आतिट
         इन्जोर निमाट सोबाय बुतो कितोरिट। 15 हे फिलिप्पिया सहेरता मसिलोकुरा सभातोर विस्वासि लोकुरक, येसु मसिना सोबाता पोल्लो वेहाना
         सुरुवात दियांग बसके नना मकिदुनिया तासिस हतान असके नाकुन आर्थिक मदत हियाना बारेते मिया
         मसिलोकुरा सभातुन तासिस दुसरो बोदे मसिलोकुरा सभा नाकुन मदत केवोर इन्जोर निमाट वने पुन्तोरिटे।
         16 इद प्रकारते नना तिस्सलुनिया सहेरतिगा मन्दान असके निमाट नावा कमितुन पुरा कियान साटि
         उन्दि बेरा आयो मति असा असा नावा जरुरि चिजतुन लोहच हितोरिट+। 17 नना असा दानता इच्चा किन्तोना इदाम आयो मति निमा इदाम हियानाता द्वारा परमेस्वरताल आशिष
         मिकुन पुटहिला पहाजे इदाम नावा इच्चा मन्ता। 18 इदेक नावा जरुरता सबोय चिज नावा हेरे मन्ता अनि पकाय वने मन्ता। निमाट लोहता ओद दान परमेस्वर
         साटि सोबाय मन्ता उन्दि दयमुर बलिदान लेहका परमेस्वरिन गिरदा किन्ता ओना येताना योग्य
         बलिदान लेहका इप्पफ्रुदितुसना कयदाल स्विकार किस नना पकाय संतुष्ट आतान+। 19 नावोर परमेस्वर येसु मसिना कारण मिया सबोय कमितुन परमेस्वर ओना पकाय हजोर धनसंपतिता अनुसार
         पुरा कियानुर। 20 मावोर बाबो परमेस्वरना महिमा सबोय पिळि-पिळिते आसोर मनि। आमिन।पोलुसना आकरि नमस्कार21 येसु मसिनिगा विस्वास किन्तोरक ओरक सबोय पवित्र लोकुरकुन नमस्कार इन्तोना। अनि नावासंग
         मन्तोर ओर तमोलोरक मिकुन नमस्कार इन्तोरक। 22 इगा मन्तोरक सबोय पवित्र लोकुरक विशेषाल हजोर राजालना राजवाळातिगा बुतो किन्तोरक ओर लोकुरक
         वने मिकुन नमस्कार किन्तोरक।23 मावोर प्रबु येसु मसिना दया मिया सबोय लोकुरासंगे मनि।
         
            
               	बचोन लोकुरकुन अनन्त जिवन पुटता मन्ता अचोन लोकुरा पोरोय परमेस्वर आपुना पुस्तकतिगा कोटता
                     मन्ता। ओद पुस्तकतुन जिवनता पुस्तक इदाम पोरोय मन्ता।

               	प्रबु मिया सांगते मन्तोर इन्जोर दरोज गिरदाते मन्ट, अनि नना असा वने इन्तोना निमाट गिरदाते
                     मन्ट।

अभिवादन11 परमेस्वरना इच्चाते येसु मसिना खास चेला पोलुस अनि मावोर तमो तिमुथियुस, कुलुसि सहेरतिगा
         मन्वालोरक पवित्र अनि मसिनिगा विस्वास किन्तोरक ओरक सबोय लोकुरक साटि इद पत्र कोटान्तोरोम,
         2 मावोर बाबो परमेस्वरनिकेडाल मिकुन दया अनि शान्ति पुटसोर मनि।धन्यवादता प्रार्थना3 माक मिया साटि प्रार्थना कियानपा मावोर प्रबु येसु मसिनोर बाबो परमेस्वरना दरोज धन्यवाद
         किन्तरोम, 4 बाक्याकि येसु मसिनिगा मिया विस्वास अनि सबोय पवित्र लोकुरकनिगा मिया मयाता बारेते माक
         केन्जतोरोम। 5 ओद स्वरगतिगा परमेस्वर मिया साटि इरता मन्ता ओद आशाताल वान्ता। ओद सोबाता पोल्लोता खरोय
         सन्देशता द्वारा निमाट मुनेटाले केन्जतोरिट। 6 निमाट अदे सोबाता पोल्लो केन्जतिट अनि परमेस्वरना दयाता बारेता खरोयतुन सबोय रितिते समजेमातोरिट
         ओद दियाताल मिया जिवन बदाम बदलेमातु अनि परमेस्वरना स्वभावतुन मिया जिवाते सोबाता कायांग
         लेहका प्रगट किन्ता अदामे सबोय जागातिगा वने ओद सोबाता पोल्लो लोकुरा जिवनतुन बदलेहकिस
         सोबाता कायांग ततसोर मन्ता। 7 अनि ओद सुसमाचार निमाट मावोर प्रिय सहकर्मि इपफ्रासनिकेडाल करहितोरिट ओर मावा साटि मसिहानोर
         विस्वासयोग्य सेवक मन्तोर+। 8 पवित्र आत्मा मिकुन हिता मयाता बारेते ओर माकुन वने वेहतुर।माक मिया साटि प्रार्थना किन्तोरोम9 इन्जोर माक इद केन्जतोरोम ओद दियाताल मिया साटि दरोज प्रार्थना किन्तोरोम। 10 निमाट प्रबुना योग्य चाल-चलन किस पवित्र आत्मा हिन्तोर ओद सबोय ग्यान अनि समजेमायानातासंग
         परमेस्वरना इच्चातुन पुरा रितिते पुन्ज मियागा सबोय प्रकारतांग भल्लो बुतोता कायांग प्रगट
         किस सबोय प्रकारते ओन प्रसन्न किस निमाट परमेस्वरिन बराबर पुन्ज बरसोरिंग हन्ट। 11 अनि ओना गिरदाता संग सबोय प्रकारते दिर अनि सहनशिलता तोह परकिट इन्जोर परमेस्वरना महिमाता
         लावता अनुसार सबोय प्रकारतांग सामर्थते लाववाले आसोर हन्ट। 12 अनि परमेस्वरना वेळिचिता राज्यतिगा, पवित्र लोकुरासंग सहभागि आयाना वारस पुटाना योग्य
         बनेहकिस, 13 माकुन अन्दकारता राज्यता अदिकारताल पिसिहच आपुनोर प्रिय मरिना राज्यतिगा ओतोर ओर बाबोना
         धन्यवाद कियाला पहाजे इन्जोर मिया साटि माक वने विनन्ति किसोर मन्तोरोम। 14 ओनिगा पापताल लेहचियाना मन्ता मन्जे माकुन पिसाना मन्ता+।येसु मसि सबोय चिजतुन बनेहकितोर15 येसु मसि अदृश्य परमेस्वरना स्वभावतोर अनि सबोय गुणतोर प्रतिरुप मन्तोर अनि सबोय उत्पन्न
         आता अदेनिगा ओन सबोय अदिकार मन्ता। 16 बाक्याकि बारायि स्वरगतिगा अनि दरतितिगा मन्ता, बारायि दिसान्ता अनि बोद दिसो ओद सबोय
         ओनाय लावते उत्पन्न आता। अनि सबोय प्रकारता सिंहासन आयि या राज्य आयि, बोरायि शासक आयिर
         या अदिकारिक आयिर इदाम दिसाना अनि दिसो अव सबोयतुन ओर बनेहकितोर। अनि ओना साटिय उत्पन्न
         किता मन्ता। 17 अनि ओरे सबोय चिजक बनेमायनाता मुनेटोर मन्तोर अनि ओनाय लावते सबोय चिजकुन नियन्त्रन अनि
         पालन पोषन किन्तोर। 18 अनि तला आपुना मेन्दुलतुन बदाम नियन्त्रन किन्ता अदामे आपुना मेन्दुल मन्ता मसिलोकुरा
         सभातुन ओर नियन्त्रन किन्तोर+। सबोय पोल्लोतिगा मुनेटा स्थान ओन पुटि इन्जोर ओर मसिलोकुरा सभातुन बनेकेवाल अनि ओर
         मसिलोकुरा सभातुन जिवन हेवाल मन्तोर, अनि हातोरिगाडाल असो जिवे मायवालनिगा मुनेटोर मन्तोर
         19 बाक्याकि आपुना सबोय परिपूर्णता ओनागा मनि, 20 अनि ओर कुरुस पोरो पोंगिहता नतुरता द्वारा शान्ति बनेहकितुर अनि बोद दरतिता मन्ता या
         बोद स्वरगता मन्ता ओव सबोयतुन ओना द्वारा परमेस्वर आपुनतुन असा मिलेह कियाना साटि परमेस्वर
         गिरदा आतुर+।निमाट विस्वासते स्थिर मन्ट21 निमाट येसु मसिना विस्वासते वायाना पहले आपुना खराब विचार अनि खराब बुतोंगता कारण परमेस्वरना
         हेरेटाल लक मतोरिट अनि ओनोर विरोदि मन्दिट। 22 मिकुन आपुना टोडि मुने पवित्र अनि निष्कलन्क अनि निरदोष बनेहकिस हाजर केविर इन्जोर ओर
         इदेक मसि शारिरिक मेन्दुलतिगा हायानाता द्वारा मिकुन वने मिले कितुर ते निमाट केन्जता
         ओद सोबाता पोल्लोतिगा हिता आशाताल निमाट बदलेमायमाट अनि स्थिरता अनि मजबुतासंग निमाट
         ओद सोबाता पोल्लोतिगा विस्वास किसोर मन्ट। 23 इद आबारता अडिय सबोय सृष्टितुन इद सोबाता पोल्लोता प्रचार किस नना पोलुस ओद सोबाता पोल्लो
         प्रचार कियान साटि सेवक बने मातोना।मसिलोकुरा सभातोर सेवक-पोलुस24 इदेक मिया साटि पकाय तकलिप मन्ता इन्जोर नना गिरदा आतोना अनि इद पकाय तकलिपतुन सहेनकियाना
         जिमेदारि येसु मसिनिकेडाल ओना मेन्दुल मन्ता ओना मसिलोकुरा सभा साटि नावा मेन्दुलतिगा
         पुरा किन्तोना। 25 परमेस्वर मिया भला साटि नाकुन हिता बुतोता योजनाता अनुसार परमेस्वरना सुसमाचारतुन पुर्ण
         रितिते प्रचार कियान साटि नना मसिलोकुरा सभाता सेवक बनेमातोना। 26 युगयुगताल पिळि-पिळिता लोकुरकुन ओद रहस्यतुन पुरा समजेमायाना गुपित इरस मतोर मति इदेक
         पवित्र लोकुरकुन ओद प्रगट आता। 27 इद पकाय आश्चरय अनि महत्व पुर्ण रहस्यतुन बोर यहुदि लोकुर आयोर ओर लोकुरकुन वेहका इन्जोर
         परमेस्वर इच्चा कितुर। अनि ओद रहस्य मन्जे महिमाता आशा मन्ता ओर येसु मसि ओनागा विस्वास
         केवाल मियासंगे मन्तोर। 28 इन्जोर माक ओना प्रचार किन्तोरोम। अनि सबोय लोकुरकुन मसिनिगा परिपूर्ण किस परमेस्वरना
         मुने उपस्थित कियान साटि माक सबोय लोकुरकुन चेतावनि किस सबोय ग्यानते सबोय लोकुरकुन करहान्तोरोम।
         29 इदाम सबोय लोकुरकुन मसिते परिपूर्ण बनेहकियान साटि नावागा लावते बुतो कियाला आता मसिना
         पकाय लावता अनुसार नना मन लावेकिस मेहनत वने किन्तोना।

21 मिया साटि अनि बोर लवुदिकिया सहेरतिगा मन्तोर अनि बोरक इदेकवनाह नावा चेहरा हुळोर ओर
         सबोय लोकुरक साटि, 2 अनि परमेस्वरना रहस्य योजना मसि मन्तोर, ओद रहस्य योजनाता पुरा ग्यान समजेमायान साटि
         निमाट आपसता मयाते उन्दि आस मन्दुन हिमत पुटि इन्जोर नना इचोन हजोर मेहनत कियाला आतोना
         इदाम निमाट पुन्ट इन्जोर नावा इच्चा मन्ता। 3 बुद्धि अनि ग्यानता सबोय धन ओनागा मकता मन्तांग। 4 बोरायि मानेय केवल केन्जा साटि सोबाय सोबाय मन्तांग ओव दोखा केवाल पोल्लोंग वळकस मिकुन
         भटके केमाकिर इन्जोर नना इदाम इन्दिला आतोना। 5 नना मियाताल लक मन्तोना ते वने दरोज मिया बारेते विचार किस मिया हेरे मन्तोना अनि मिया
         व्यवस्थित जिवनतुन अनि मसिनिगा मिया पकाय मजबुत विस्वास हुळस गिरदा आन्तोना।मसि विस्वासते मिकुन पुनाल जिवन पुटान्ता6 इन्जोर निमाट येसु मसिन प्रबु इन्जोर स्विकार कितोरिट, अदामे ओना सहभागते ताकसोर मन्ट।
         7 अनि ओनागाय मिया विस्वास तोळिय लोपाडा हिरक लेहका खोल हन्ज मजबुत आस येसु मसिना संगते
         बरसोरिंग मन्ट। अनि बदाम मिकुन करिहतोर अदामे येसु मसिना विस्वासतिगा मजबुत आस परमेस्वरिन
         पकाय धन्यवाद किसोर मन्ट। 8 मिकुन परमेस्वरना बारेते मानेयना ग्यान अनि केवल खोटाल करिना करहिसुन बोरायि मिकुन दोखा
         हेमाकिर इन्जोर हुशार मन्ट। ओद मानेयता परम्परा अनि इद दुनियाता लोकुर बनेहकिता नियमता
         अनुसार मन्ता मति इद मसिना बारेता खरोय करिहानाता विरुद मन्ता। 9 बाक्याकि परमेस्वरना सबोय परिपुरणता मेन्दुलता रुपते मसिनिगा मता। 10 सबोय शासक अनि अदिकारिलोकुरकुन नियन्त्रन केवाल ओरे मन्तोर ओनासंगते निमाट पुरा बनेमातोरिट।
         11 निमाट मसिन स्विकार कितिट ओद बेरा आत्मिक रुपते मिया कतना वने आत मति ओद मानेयता कयदे
         आयो। मसि मिकुन हिता ओद कतनाता द्वारा मिया पापता स्वभावतुन ओर कदियस वाटसितुर+। 12 अनि हातोरक मानेयतुन बदाम मिसिन्तोरक अदामे बपतिस्माता द्वारा मिकुन येसु मसिनासंग मिसितुरक।
         अनि परमेस्वर बदाम येसु मसिन हातोरिगाडाल असा जिवेहकितुर अदामे परमेस्वरना विस्वासता
         द्वारा ओना लावदे निमाट वने ओनासंग असा जिवेमातोरिट। 13 निमाट परमेस्वरनिगा विस्वास कियाना पहले पाप किसोर मन्दिट बाक्याकि आपुना पापि स्वभावतुन
         कदियवाय मतोरिट इन्जोर आत्मिक रुपते निमाट हास मतोरिट। मति मावा सबोय पापतुन मापि हिस
         परमेस्वर मिकुन मसिनासंग जिवेहकितुर+। 14 अनि मावा दन्डता कारण आस मावा विरुद कोटता मता ओद सबोय नियमतुन ओर मावा नडुमताल गुचिहच
         अदेन कुरुस पोरो कोहक्स मावा पापतुन मापि हिस ओनासंग माकुन जिवे किसिहतुर+। 15 अनि मावा पोरोयता सयताना लाव अनि ओना अदिकारतुन हारमानेमास येसु मसिना कुरुस पोरो हायानाता
         द्वारा ओरागा विजयता जय जयकार किस परमेस्वर सबोय लोकुरा मुने ओरकुन खुल्लमखुल्ला तमाशा
         बनेहकितुर।येसु मसिना खरोय करिहानाते मन्ट16 इन्जोर मिया तिन्दाना-उन्डाना बारेते अनि निमाट अलग अलग हनुम अनि पुनाल नलेन्जता हनुम
         अनि सबात लेहका विशेषाल हनुम मानेमायाना बारेते बोरे मिकुन दोष हेमाकिर+। 17 बाक्याकि इव सबोय वायवांग पोल्लोता केवल जंगो आन्दुंग अनि इद जंगो मन्जे मसिहाल आन्दुर।
         18 दर्शनता द्वारा पुटता इन्जोर लोकुरकुन आग्याता पोल्लो वेहच बोरायि मानेय नाटक किस पकाय
         नम्रता लेहका आपुनतुन तोहच अनि स्वरगदूतकना पुजा किस दुसरो लोकुरक वने इदाम कियाला पहाजे
         इदाम वेहचुन बोरे मिकुन दोखा हेमाकिर। मति इद सबोय मुर्खताता पोल्लो मन्ता बाक्याकि ओरा
         पापते निन्दिता गमन्डि मन्दे ओरक इदाम पोल्लोंग वळकान्तोर। 19 बदाम तला मेन्दुलतुन नियत्रण किन्ता अदामे मसिलोकुरा सभाता तला आस सबोय विस्वासि लोकुरकुन
         मसि नियन्त्रन किन्तोर। मति इदाम खोटाल पोल्लो पळकवाल लोकुरक मसिना बारेता खरोयतुन बराबर
         विस्वास किस करहोर। सबोय मेन्दुल तलाता नियत्रणते जोळक अनि नस्कना द्वारा पालन-पोषन आस
         अनि सबोय मेन्दुल उन्दिय आस बरसोरिंग दान्ता। अदामे येसु मसिना संबन्दते आपुना मेन्दुल
         मन्ता मसिलोकुरा सभाता विस्वासि लोकुरक परमेस्वरना योजनाता अनुसार परमेस्वरना बारेते
         समजेमास बरसोर दान्तोरक+।मसिनासंग हायाना अनि जिवेमायाना20 निमाट मसिनासंग हातोरिट अनि लोकुरक पालन कियाना साटि मानेय बनेहकिता सन्सारता नियमताल
         स्वतन्त्र कितुर ते इद दुनियाता रितिते व्यवहार केवाल लोकुरा लेहका सन्सारता नियमता अनुसार:
         21 “इदेन कय पयमाट, इदेन नाकमाट, अनि अदेन कय इटमाट” इदाम नियमतुन बाक्या पालन किन्तोरिट?
         22 इव सबोय नियम बुतोतिगा तचोर-तचोर नाश आयना पोल्लोता बारेते मन्ता। बाक्याकि इद मानेयना
         आग्या अनि करहानाता अनुसार मन्ता। 23 ओव नियम आपुना इच्चाता अनुसार पकाय भक्तिता रिति अनि पकाय नम्रता लेहका नाटक कियाना,
         अनि आपुना मेन्दुलतुन नोमुर हियाना इदाम पोल्लोतुन पकाय प्रोत्साहन किन्ता। इव ग्यानता
         पोल्लो लेहका दिसान्ता मति मानेयताल बनेमाता इव नियमते लोकुरा खराब स्वभावतुन रोकेकियान
         साटि बाराय फायदा आयो।

मसि विस्वासते मिकुन पुनाल जिवन मन्ता31 ते इदेक निमाट मसिनासंग असा जिवेमातोरिट इन्जोर मसिहा परमेस्वरना तिन्दान कयबासा लावतासंग
         हजोर मानते उदितोर ओद स्वरगतिगा बाताल मन्ता अदेन पळकसोरिंग मन्ट+। 2 दरतितांग चिजकनिगा आयो मति स्वरगता चिजकतिगा पकाय ध्यान लावेकिम्ट। 3 बाक्याकि निमाट हातोरिट मन्जे मिया जुनाल पापताल स्वभाव हाता अनि मिया पुनाल जिवन मसिनासंग
         परमेस्वरना मुने सुरक्षित किस मकिहिस इरता मन्ता। 4 मसिहा मिकुन पुनाल जिवन हेवाल आन्दुर। ओर असा प्रगट आयनुर असके निमाट वने ओनासंग हजोर
         महिमाते प्रगट आयकिट।5 इन्जोर व्यभिचार, अपवित्रता, वासना, खराब इच्चा अनि मूरति पुजाता बराबर मन्ता लालुच इदाम
         मियागा बारायि सन्सारिक मन्ता अदेन होवक्स वाटाट। 6 (इद कारणते परमेस्वरना पकाय होंग आग्या मानेमायोर ओर लोकुरकनिगा अरान्ता।) 7 अनि मसिना विस्वासते वायाना पहले निमाट वने इव सबोय गलतिता अनुसार आपुना जिवनते ताकसोर
         मन्दिट। 8 मति इदेक निमाट वने इव सबोयकुन होंग, सन्ताप, वेयरभाव, चाहळिंग अनि खराब खराब वळकाना
         इव सबोय पोल्लोंग तासिम्ट। 9 वरोर दुसरोन खोटाल वळकमाट, बाक्याकि निमाट आपुना जुनाल पापता स्वभाव अनि अदेना सबोय बुतोतुन
         टन्डस हरचितोरिट+। 10 अनि निमाट आपुना बनेहकेवाल परमेस्वरिन बराबर समजेमास ओना लेहका आयान साटि निमाट सबोय
         लोकुरक इदेक पुनाल स्वभावतुन स्विकार कितोरिट+। 11 अगा यहुदि अनि यहुदि आयोर लोकुरकनिगा बाराय फरक मनो आत, कतना अनि कतना आयोर इदाम, हेन्दडाल
         अनि अळानि+, दास अनि स्वतन्त्र इद भेदे हिले। मति मसि दुनियाता सबोयताल हजोर मन्तोर अनि ओर सबोय
         लोकुराताल हजोर आस सबोय लोकुरासंग मन्तोर।12 परमेस्वर मिकुन आचकुन मिकुन पवित्र बनेहकितुर। अनि परमेस्वर मिकुन पकाय मया किन्तोर।
         इन्जोर सहानुभुति, दया, नम्रता, कोमलता, अनि सहनशिलतातुन दुसरो लोकुरासंग दरोज प्रगट
         किसोर मन्ट+। 13 अनि बोरे बोनाय दोष हियानाता बोदायि कारण मनि ते वरोर दुसरोन सहन किस गलतितुन मापि किम्ट।
         प्रबु मिया गलतितुन मापि कितुर अदामे निमाट वने किम्ट। 14 इव सबोय पोल्लोंग किम्ट, मति इदेनते सबोयताल हजोर मया मन्ता इन्जोर निमाट आपसते मया किम्ट
         अनि मयाते उन्दि आस पुरा जोळेमासोर मन्ट। 15 निमाट सबोय लोकुरक मसिना मेन्दुलता भाग मन्तोरिट। अनि शान्तिते मन्दान साटि परमेस्वर
         मिकुन आचतुर इन्जोर मसिना शान्ति मिया विचारतुन नियत्रण केवि। अनि दरोज धन्यवाद किसोर
         मन्ट। 16 अनि सिद्ध ग्यानतासंग वरोर दुसरोन करहाट अनि चेतावनि हिम्ट, अनि आपुना आपुना मन्दिगा
         धन्यवादतासंग परमेस्वर साटि भजन अनि परमेस्वरना स्तुतितापाटांग अनि आत्मिक पाटांग ओम्ट।
         इदाम मसिना पोल्लो मिया मन्दिगा सोबाय मन्दिला हिम्ट+, 17 पोल्लोतिगा या बुतोतिगा बारायि किम्ट ओद सबोय प्रबु येसुना आग्यातुन पालन कियाना लेहका
         किम्ट। अनि ओना द्वारा बाबो परमेस्वरना धन्यवाद किम्ट।मसि परिवारता बारेता उपदेश18 हे मुत्तेहनिटा, प्रबुनिगा उचित मन्ता अदामे आप-आपुना मुजोहाराना अधिन मन्ट+। 19 हे मुजोहाराल, आप-आपुना मुत्तेतुन मया किम्ट, अनि अवेहनासंग कटोरता केमाट+। 20 हे बालक, सबोय पोल्लोतिगा आप-आपुना अवाल-बाबोना आग्याता पालन किम्ट, बाक्याकि निमाट इदाम
         कियानपा प्रबु गिरदा आन्तोर+। 21 हे बाबोलोरक, मिया बालकनुंग पकाय होंग वायार इदाम पोल्लोंग केमाट+।दासक लोकुरा बुतोता बारेते नियम22 हे दासक लोकुरक, आपुना सन्सारिक मालक लोकुरकना सबोय पोल्लोता पालन किम्ट, मानेयकुन गिरदा
         केवाल लेहका मालक लोकुरक मिकुन हुळानपा ओरकुन तोहान साटि आयो मति प्रबुना वरेते मन्दा
         खरोयते मालक लोकुरा सबोय पोल्लोता पालन किम्ट। 23 बारायि निमाट किन्तोरिट ओद सबोय बचोन सोबाय निमाट कियापरान्तोरिट अचोन सोबाय अनि इमान्दारिते
         किम्ट। अनि ओद मानेयक साटि आयो मति प्रबुना साटि कियाना लेहका किम्ट। 24 मिकुन इदेना बदला प्रबुनिकेडाल बकसिसता रुपते वारिसदार आयाना प्रतिफळ पुटार इन्जोर पुन्ज
         निमाट प्रबु मसिना सेवा किसोर मन्ट। 25 बाक्याकि बोर खराब बुतो कियानुर ओन अदेना अनुसार दन्ड पुटार अनि परमेस्वरिन बोनायसंग
         बोदायि पक्षपात हिले+।

41 हे मालक लोकुरक, स्वरगतिगा मिया वने वरोर स्वामि मन्तोर इदाम आटवन इरस आप-आपुना दासनासंग
         न्याय अनि बराबर व्यवहार किम्ट+।प्रार्थना साटि प्रोत्साहन2 प्रार्थनाते ध्यान किसोर मन्ट, अनि धन्यवादता संग प्रार्थनाते केपसोर मन्ट। 3 अनि मसिना बारेता ओद रहस्य योजनाता वर्णन लोकुरकुन वेहान साटि परमेस्वर सन्दि हेविर इन्जोर
         मावा साटि वने प्रार्थना किम्ट। नना इद सोबाता पोल्लो वेहतान इन्जोर इगा जहेलतिगा मन्तोना।
         4 ओद पोल्लो नना बदाम वळकिला पहाजे अदाम स्पष्ट रितिते वळकान साटि प्रार्थना किम्ट।5 निमाट मसिनिगा विस्वास केवोर ओरक लोकुरासंग मन्दाना बेरा पकाय कमि सन्दि मन्ता इन्जोर
         समजेमास ओरासंग बुद्धिते व्यवहार किम्ट। बाक्याकि मिया द्वारा ओरक वने मसिन पुन्दिला
         पहाजे+। 6 निमाट येसु मसिन पुनोर ओर लोकुरकुन सन्देश हियाना बेरा पकाय सोबाय अनि दयाते वळकिकिट।
         असके लोकुरक मिया सन्देशतुन सोबाय मन लावेकिस केन्जानुरक। अनि बोरे बाताले प्रश्न पुच्चेमायनुर
         ते अदेन बराबर उत्तर हियाना साटि निमाट तयार मन्ट।अभिवादन7 नावा बारेता पोल्लोंग तुखिकुस मिकुन वेहानुर। ओर मसि विस्वासतिगा नावा प्रिय तमो मन्तोर
         अनि ओर इमान्दारिते विस्वासयोग्य प्रबुना सेवा नावासंग किन्तोर+। 8 निमाट मावा दसा पुन्दिला पहाजे अनि ओर मिया मन्दुन हिमत हेविर इन्जोर ओन नना मिया हेरे
         लोहतोना। 9 ओनासंग नना उनेसिमुसिन वने लोहतोना ओर विस्वासयोग्य अनि प्रिय तमो अनि मियागाडाले वरोर
         मन्तोर येरक मिकुन इगाडांग सबोय पोल्लोंग वेहानुर+।10 नावासंग जेहलदिगा मतोर ओर अरिस्तरखुस अनि बरनबासनोर तमो मरकुस ओरक मिकुन नमसकार किन्तोरक
         (मरकुसना बारेते मिकुन आग्या पुटस मता इन्जोर ओर मिया हेरे वायिर ते ओनासंग सोबाय व्यवहार
         कियाकिट+।) 11 युस्तुस इन्तोर ओर येसुना वने मिकुन नमस्कार किन्तोर। यहुदिलोकुरक निगाडाल केवल येरे
         परमेस्वरना राज्य साटि नावासंग बुतो कियाला आतोर। ओरक नाकुन प्रोत्साहनता कारण आस मतोर।
         12 अनि मियागाडाल वरोर येसु मसिहानोर दास मन्तोर ओर इपफ्रास मिकुन नमस्कार इन्तोर। निमाट
         परिपूर्ण आस पुरा विस्वासतासंग परमेस्वरना इच्चातिगा स्थिर मन्ट इन्जोर ओर दरोज मिया
         साटि मनलावेकिस प्रार्थनातिगा पकाय मेहनत किसोर मन्तोर। 13 ओर मिया साटि अनि लेवुदिकिया अनि हियरापुलिसतिगा मन्तोरक साटि पकाय मेहनत किसोर मन्तोर
         इन्जोर नना ओना गवाह मन्तोना। 14 प्रिय डाक्टर लूका अनि देमासना मिकुन नमस्कार किन्तोरक+। 15 लेवुदिकियातिगा मन्वालोर तमोलोरकुन अनि नुमफास अनि अदेना लोता मसिलोकुरा सभातुन नमस्कार
         वेहाट। 16 इद पत्र मिया मुने वाचेकिस आतपा लेवुदिकियाता मसिलोकुरा सभातिगा वने वाचे केविर। अनि
         लेवुदिकियाताल वायार ओद पत्र निमाट वने वाचेकियाकिट। 17 अनि अरखिपुसतुन प्रबुनिगा निकुन सोपे कितोर ओद सेवा हुशयारिते पुरा कियाकि इन्जोर इन्किट+।18 नना पोलुस आपुना कयदे इद नमस्कार कोटिला आतोना। नना जेहलदिगा मन्तोना इन्जोर आटवन इराट।
         मियागा दया आसोर मनि।

अभिवादन11 पोलुस अनि सिलवानुस+ अनि तिमुथियुस तिस्सलुनियातोर+ मसिलोकुरा सभाता विस्वासि लोकुरक साटि इद पत्र कोटान्तोरोम+। परमेस्वर बाबो अनि प्रबु येसु मसिना संबन्दते मन्तोरिट मिकुन दया अनि शान्ति पुटसोर
         मनि।तिस्सलुनिया लोकुरा विस्वास2-3 माक आपुना प्रार्थनाते, मिकुन असा आपुना बाबो परमेस्वरना मुने मिया विस्वासता कारणते
         किता बुतो अनि मयाता कारणते किता मेहनत+, अनि मावोर प्रबु येसु मसिना पोरो मन्ता ओद पका आशातुन माक दरोज आलिहिच मिक सबोय लोकुरा
         साटि दरोज परमेस्वरना धन्यवाद किन्तोरोम। 4 हे परमेस्वरना प्रिय बायि-दादालोरक, परमेस्वर मिकुन आचतुर इन्जोर मिकुन पुन्तोरिट। 5 बाक्याकि माक वेहता प्रबुना सोबाता पोल्लो केवल शब्द रुपते आयो मति पकाय लावदे अनि पवित्र
         आत्माता मदत अनि पकाय विस्वासते मिया हेरे अवतु। अनि माक मिया मदत साटि मियासंग बदाम
         मन्तोम इन्जोर निमाट पुन्तोरिट। 6 अनि मिया पकाय तकलिपतिगा, प्रबु अनि माक बदाम पकाय तकलिपतुन सहेन किस मतोम अदाम प्रबुना
         पवित्र आत्मा मिकुन हिता गिरदाता संग येसु मसिना सोबाता पोल्लोतुन मानेमासुन निमाट वने
         ओद पकाय तकलिपतुन सहन किस मावा अनि प्रबुना चाल ताकिला आतोरिट। 7 इन्जोर निमाट मकिदुनिया+ अनि अगया+ प्रदेशता सबोय विस्वासि लोकुरक साटि सोबाय आदरश बनेमातोरिट। 8 बाक्याकि मियागडाल मकिदुनिया अनि अगया प्रदेशता सबोय लोकुरक प्रबुना सोबाता पोल्लो केन्जतोर।
         अनि मिया विस्वास ओर परमेस्वरनिगा मन्ता, अदेना बारेते सबोय नाटे नाटेनिगा चर्चा फयलेमात
         इन्जोर अदेना बारेते बाताले इन्दाना जरुरि हिले। 9 बाक्याकि माक मियागा वायाना बदाम आत इन्जोर अनि जिवित मन्तोर ओर खरोय परेमेस्वरता सेवा
         किस, 10 परमेस्वर हातोरिगाडाल जितो कितुर आपुनोर मरि, अनि माकुन वायानाता हजोर होंगताल पिसहानुर
         ओर येसु मसिना मल्स वायाना हर हुळसुन माक बदाम मूरति पुजा विळिचुन परमेस्वरनिके वातोम
         इन्जोरक ओरक वेहान्तोरक।
         
            
               	सिलवानुस अनि सिलास वरोर मन्तोर।

               	तिस्सलुनिया मकदुनिया देशता राजदानि सहेर मता।

तिस्सलुनिया नाटेनिगा पोलुसना परमेस्वरना सोबाता पोल्लो वेहाना बुतो21 हे बायि-दादालोरक, मावा मियाके वायाना व्यर्थ आयो इन्जोर निमाट पुन्तोरिट। 2 अनि माक पहले फिलिप्पि सहेरतिगा दुःख अनि पकाय तकलिप सहेन किस पकाय विरोद मन्जकुन वने
         परमेस्वरना सोबाता पोल्लो मिकुन वेहान साटि परमेस्वर माकुन हिमत हितुर इन्जोर निमाट पुन्तोरिट।
         3 बाक्याकि मावा उपदेश खोटाल या बोदे गलति उद्देश्य या चलाकि हिले आसि मति शुद्ध मता। 4 अनि परमेस्वर माकुन योग्य ठहरे किस सोबाता पोल्लोतुन माकुन सोपेकितुर इन्जोर माक वळकिन्तोरोम।
         अनि माक लोकुरकुन गिरदा कियान साटि कोसिस केवोम मति माक ते परमेस्वरतुन गिरदा किन्तोरोम,
         बाक्याकि ओर मावा मन्दा उदेशतुन पुन्तोर। 5 माक बसकेय चापलुसि पोल्लो केवोम अनि माक मियाताल पयसांग येताना इच्चा बसकेय केवोम इन्जोर
         निमाट पुन्तोरिट, इदेक अदेन परमेस्वर वने गवाह मन्तोर। 6 अनि माक मसिना खास चेला मन्तोरोम इन्जोर अदेना अदिकारते माक ताक परान्तोरोम मति माक लोकुरासंग
         सोबाय रितिते ताकान्तरोम। अनि निमाट अनि दुसरोर वने माकुन मानकियाला पहाजे ओद इच्चा माक
         हिले आसि। 7 मति उन्दि अवाल आपुना बालकिन पालन पोषन किन्ता अदाम लेहका माक मिया नडुमते मन्जकुन मिकुन
         सोबाय पालन पोषन कितोम। 8 इदाम माक मिकुन मया किसोर मतोम, केवल परमेस्वरना सोबाता पोल्लो वेहान साटि आयो मति आपुना
         जिवा हियाला वने माक तेयार मतोम, बाक्याकि निमाट माकुन प्रिय मन्तोरिट। 9 हे बायि-दादालोरक, निमाट मावा परिश्रम अनि मेहनतुन आलिहसोर मन्तोरिट; अनि परमेस्वरना
         सोबाता पोल्लोतुन वेहचुन माक बोने डब्बुना बारेते तकलिप आयमाकि इन्जोर नरका पियाल माक
         बुतो किसोर मन्तोम। 10 अनि माक विस्वासि लोकुरा नडुम मिया व्यवहारते पवित्र अनि परमेस्वरना मुने येताना योग्यताते
         अनि निरदोषते मतोम इन्जोर निमाट अनि परमेस्वर वने गवाहि मन्तोरक। 11-12 मिकुन परमेस्वर आपुना राज्यता महिमाते केयान्तोर, ओना योग्यताता अनुसार चाल चलन कियान
         साटि बदाम वरोर बाबो आपुना बालकसंग व्यवहार किन्तोर अदामे माक वने सबोय लोकुरकुन उपदेश
         किन्तोरोम अनि प्रोत्साहन किस मिकुन समजेकिन्तोर इन्जोर निमाट पुन्तोरिट।13 मावाताल परमेस्वरना सोबाता पोल्लो मियासंग अवतु इन्जोर माक वने परमेस्वरना दरोज धन्यवाद
         किन्तोरोम। अनि निमाट अदेन केवल मानेयना पोल्लो लेहका आयो मति परमेस्वरना पोल्लो इन्जोर
         समजेमासुन स्विकार कितिट। अनि परमेस्वरना विस्वास किन्तोर ओर लोकुरा जिवाते परमेस्वरना
         पोल्लो सोबाय बुतो किसोर मन्ता। 14 इन्जोर हे बायि-दादालोरक, बदाम यहुदिया प्रदेशता विस्वासि लोकुरकुन यहुदि लोकुरा द्वारा
         पकाय तकलिप आता अदामे मिकुन वने आपुना लोकुरकनिगाडाल असा पकाय तकलिप आतु, अनि इदाम मिक
         वने ओरा अनुभव आतु। 15 अनि यहुदिलोकुरक प्रबु येसुन अनि परमेस्वरना पोल्लो वेहवालोरकुन हव्कतुर अनि माकुन सतेहकितुरक+। ओरक परमेस्वरतुन गिरदा केवोरक अनि ओरक सबोय लोकुरकुन होंग किन्तोरक 16 अनि यहुदिलोकुरक आयोर ओर लोकुरा पिसाना साटि माक वेहता येसु मसिना सोबाता पोल्लो ओर यहुदिलोकुरक
         रोके किन्तोर अनि इदाम किसुन ओरक आपुना पाप निहचोर मन्तोर अनि ओर लोकुरकनिगा परमेस्वरना
         पकाय होंग अवता।मसिलोकुरा सभाता विस्वासि लोकुरासंग मिलेमायाना आशा17 हे बायि-दादालोरक, माक हुचुक बेरा साटि मिया हेरेटाल लक आतोम मति मावा मन्दे दरोज निमाट
         हेरे मन्तोरिट, अनि मिकुन हुळान साटि माक पकाय कोसिस कितोम। 18 इन्जोर माट, विशेषाल नना पोलुस, निया हेरे वायान साटि पकाय कोसिस कितोम मति सयतान माकुन
         रोकेकित। 19 अनि मावा सोबाय आशा अनि महिमा आयानाता मुकुट बाताल मन्ता? ओद निमाटेय मन्तोरिट बहे? प्रबु
         येसु दुसरो बेरा असा प्रगट आयनुर असके ओना मुने माक नितकोम। असके मिकुन हुळसुन माक अभिमानि
         आयार। 20 बाक्याकि मिया कारणते माकुन पकाय गिरदा आन्ता।

तिमुथियुसिन लोहाना31 मिया विस्वासता बारेते मिकुन बाताल आतु ओद पोल्लो माक पुनोम इन्जोर माक इगा मन्दा परोम
         आतोम। अनि माक इवुर, पोलुस अनि सिलवानुस, एथेन्स सहेरतिगा वरोरे मन्दाकोम ते वने बाराय
         आयो इन्जोर माक निश्चय किन्तोरोम+। 2 इन्जोर मिकुन विस्वासता बारेते स्थिर कियाना अनि प्रबुना विस्वासता बारेते मिकुन समजेकियान
         साटि माक तिमुथियुसिन मिया हेरे लोहतोम। ओर येसु मसिना सोबाता पोल्लो वेहानाता द्वारा
         मावोर तमो अनि परमेस्वरनोर सेवक आन्दुर, 3 अनि बोरे इद तकलिपता द्वारा कसिंगमाकिर बाक्याकि इद पकाय तकलिपतुन सहेमायना साटि माकुन
         परमेस्वर ठहरे कितोर इन्जोर निमाट पुन्तोरिट। 4 बाक्याकि माक तकलिप सहेकिया लागार इन्जोर माक मियासंग मुने मतोरोम असके मिकुन वेहच मतोम।
         अनि अदाम आतु इन्जोर निमाट पुन्तोरिट। 5 इन्जोर परिक्षा एतवाल सयतान मियाय विस्वासतुन परिक्षा केविर अनि मावा मेहनत बेकार आयमाकि
         इन्जोर नना असा मन परोन आतान। अनि मिया विस्वासता हालचाल पुन्दान साटि नना तिमुथियुसिन
         मिया हेरे लोहतान।6 अनि इदेक तिमुथियुस मियाकेडाल मावाके वातुर अनि मिया विस्वास अनि मयाता बारेते वेहतुर।
         अनि निमाट मयातासंग दरोज माकुन आलिहन्तोरिट अनि बदाम मिकुन हुळान साटि माक इच्चा किन्तोरोम
         अदामे माकुन वने हुळान साटि निमाट इच्चा किन्तोरिट इन्जोर वेहतुर। 7 इन्जोर हे बायि-दादालोरक, मावा सबोय दुःख अनि पकाय तकलिपतिगा मिया सोबाय विस्वासता द्वारा
         माक मिया बारेते समादान पुटता। 8 बाक्याकि निमाट प्रबुना विस्वासतिगा स्थिर मन्ट इदाम केन्जुन माक पकाय गिरदा आतोम। 9 अनि माक मिया कारण आपुना परमेस्वरना मुने मन्ता ओद गिरदाता बदला मिया बारेते माक बोद
         प्रकारते परमेस्वरना धन्यवाद किया परकोम? 10 अनि मिकुन हुळान साटि अनि मिकुन मदतकिस मिया विस्वासता कमि मन्ता अदेन पुरा कियान साटि
         माक नरका पियाल मिया साटि प्रार्थना किन्तोरोम।11 इदेक मावोर बाबो परमेस्वर अनि मावोर प्रबु येसु मसि माकुन मियागा वायान साटि माकुन हरि
         हेविर। 12 अनि माक मिया साटि मया बरसान्तोरोम अदामे प्रबु मिया मया वने आपसते अनि सबोय लोकुरासंगे
         बरसोरिंग मुने हनिर। 13 अनि बदाम मावोर प्रबु येसु आपुना पवित्र लोकुरासंग+ वायनुर असके निमाट बाबो परमेस्वरना मुने पवित्र जिवाते निरदोष आयिर इन्जोर मिया मन्दुन
         प्रबु स्थिर केविर।

परमेस्वरिन गिरदा केवाल जिवन।41 इन्जोर हे बायि-दादालोरक, बदाम निमाट मावाकेडाल योग्य चाल चलन ताकाना अनि परमेस्वरतुन
         गिरिदा कियाना करियतोरिट, अदाम निमाट ताकिन्तोरिट अनि असा वने विळसोर हन्ट इन्जोर माक
         मिकुन विनन्ति किस समजेकिन्तोरोम। 2 बाक्याकि निमाट पुन्तोरिट माक प्रबु येसुनिगाडाल मिकुन साटि बोद बोद आग्या करिहतोम इन्जोर।
         3 बाक्याकि निमाट पवित्र जिवन बनेमाम्ट मन्जे व्यभिचार लोकुराताल लक मन्ट इन्जोर परमेस्वरना
         इच्चा मन्ता। 4 अनि निमाट सबोय लोकुरक आपुना शरिरतुन पवित्र अनि आदरतासंग बदाम संभालेकियाना इन्जोर निमाट
         समजेमायिला पहाजे। 5 अनि परमेस्वरतुन समजेमायोर ओर अविस्वासि लोकुरा लेहका वासनाता काबुते आयमाट। 6 अनि इद पोल्लोतिगा वरोर विस्वासि दुसरो विस्वासिलोरा विरुद पाप केमाकिर अनि दोखा केमाकिर।
         बाक्याकि इद पोल्लोसाटि प्रबु ओरकुन दन्ड कियानुर इन्जोर माक पहले मिकुन सतेकिसुन वेहच
         मतोम। 7 बाक्याकि परमेस्वर माकुन अशुद्धि आयान साटि आयो मति पवित्र आयाना साटि केयतुर। 8 इन्जोर बोरे इद पोल्लोतुन तुच्च समजेमान्तोर ते ओर बोरे मानेयतुन आयो मति पवित्र आत्मातुन
         हिन्तोर ओर परमेस्वरतुन तुच्च समजेमान्तोर।9 अनि सबोय विस्वासि लोकुरकुन मया कियानाता बारेते मिकुन कोटानाता जरुरि हिले इन्जोर निमाट
         पुन्तोरिट, बाक्याकि निमाट आपसते मया किम्ट इन्जोर परमेस्वर मिकुन करिहतोर। 10 अनि मकिदुनिया प्रदेशता सबोय विस्वासिलोकुरक इदाम आपसता मया किन्तोरिट। मति हे बायि-दादालोरक,
         असा वने निमाट आपसते मया किसुन मुने हन्ट इन्जोर माक प्रोत्साहन किन्तोरोम। 11 बदाम मिकुन आग्या किन्तोरोम अदामे निमाट वरोर दुसरो विस्वासिना बुतोतिगा कय लावे केमाकिर,
         अनि आप आपुना कयदे आपुना बुतोकिसुन पयसांग कमेहकियाना कोसिस किम्ट, 12 इदाम व्यवहार कियाकिट ते अविस्वासि लोकुरक मिया आदर कियानुरक अनि मिकुन बोदे पोल्लोता
         कमि आयो आयार।येसुना असा मल्स वायाना अनि हातोर लोकुरा असा जिवेमायना13 हे बायि-दादालोरक, बोर येसु मसिनिगा विस्वास किस हातोरक ओर लोकुरकना बारेते निमाट समजेमायिला
         पहाजे इन्जोर माक इच्चा किन्तोरोम। बाक्याकि येसु मसिनिगा विस्वास केवोर आस हातोर लोकुरकना
         बारेते बोदे आशा हिले। अनि निमाट ओरा लेहका दुःख किसुन मनमाट। 14 अनि प्रबु येसु हासुन असा जिवेमातुर अनि प्रबु येसुनिगा विस्वास किसुन हातुरक ओर लोकुरकुन
         वने येसुना वायाना बेरा परमेस्वर येसुनासंग ओरक असा जितो कियाहनुर इन्जोर माक विस्वास
         किन्तोरोम। 15 बाक्याकि प्रबुना वायाना बेराते बोर जिवित मन्तोरक ओर विस्वासिलोकुरक हातोर लोकुरकना
         पहले प्रबुन मिलेमायोर आयनुर इन्जोर माक प्रबुना पोल्लोता अनुसार मिकुन इन्तोरोम+। 16 बाक्याकि प्रबु पकाय जोरदे आग्या हियानुर अनि मुक्याल स्वरग दूतना लेंग अनि परमेस्वरना
         पिपारिता लेंग केन्जवायार असके स्वरगताल प्रबु आपुनास रेयानुर, असके येसु मसिनिगा विस्वास
         किसुन हातोर ओर लोकुरक पहले असा जिवेमायनुरक। 17 इदेना परके ओद बेरा जिवित मन्तोरोम माकुन, ओर लोकुरासंग आबारतिगा प्रबुन मिलेमायान साटि
         ढगिंग पोरो ताहानुर अनि इदाम माक दरोज प्रबुनासंग मनकोम। 18 इद पोल्लोते निमाट वरोन दुसरोन समादान हिसोर मन्ट।

येसुना असा मल्स वायान साटि तयारि किम्ट।51 अनि हे बायि-दादालोरक, प्रबु येसुना वायानाता बेरा अनि काळतांग बारेते असा वने मिकुन
         कोटानाता जरुरि हिले। 2 बाक्याकि कलेर नरका बदाम कमेक वान्तोर अदामे प्रबुना दुसरो बेरा मलस वायाना सान्डेय आयार
         इन्जोर निमाट सोबाय पुन्तोरिट+। 3 इदेक माकुन सबोय शान्तिते अनि सोबाय मन्तोम इन्जोर लोकुरक इन्तोर मति बदाम गरभवतितुन
         बालक+ जनम आयान साटि नोमुर वायार अदाम लेहका सान्डे ओरागा हजोर नाशता दन्ड वायार। 4 हे बायि-दादालोरक, कलेर लेहका अद दियांग मिकुन पयमाकिर बाक्याकि निमाट आन्दारते मनवालोरक
         लोकुरक आयविट। 5 बाक्याकि निमाट अन्दकारता बालक आयविट मति निमाट सबोय लोकुरक वेळिचिता अनि पियालता बालक+ आन्दिट। 6 इन्जोर निमाट अविस्वासि लोकुरक लेहका मिया हेरे बाताल बाताल आन्ता अदेना बारेते पुन्वाप
         लेहका मनमाट मति निमाट पकाय ध्यान किसुन आपुना मन अनि मेन्दुलतुन नियन्त्रन किसोरिन मन्ट।
         7 बाक्याकि बोर हुन्जतोरक ओर लोकुरक नरका हुन्जान्तोरक अनि बोर दाळंगो उन्तोरक ओर नरका
         दाळंगो उन्तोरक। 8 माक विस्वासता अनि मयाता चिलम करसुन अनि टोपि लेहका पिसानाता आशा करसुन मनकाट+ बाक्याकि माक पियालता बालक मन्तोरोम+। 9 अनि परमेस्वरना दन्ड साटि आयो मति परमेस्वर माकुन प्रबु येसुना द्वारा पिसाना पुटान साटि
         माकुन आचतुर। 10 अनि माक जिवित मन्तोरोम या हास मतोरोम ते वने मावा साटि हातोर मावोर प्रबु येसु मसि वायाना
         बेरा ओनासंग माक वने असा जिवेमायन साटि ओर प्रबु येसु मसिना द्वारा पुटता मुक्तितुन पुटहान
         साटि परमेस्वर माकुन ठहरे कितुर। 11 इन्जोर इदेक निमाट बदाम किसोर मन्दिट अदामे वरोन दुसरोन आत्मिक प्रोत्साहन किम्ट अनि
         वरोन दुसरोन प्रबुना विस्वासते मजबुत किसोर मन्ट।मसिलोकुरा सभा साटि आकरि उपदेश।12 हे बायि-दादालोरक, मिया साटि मेहनत किन्तोर ओरक मुक्याल लोकुरकुन अनि आत्मिक मार्गदर्शन
         किन्तोर ओर लोकुरकुन निमाट मानेमाम्ट इन्जोर माक मिकुन विनन्ति किन्तोरोम। 13 अनि ओर प्रबुना सेवाकिन्तोरक इन्जोर ओर लोकुरकुन निमाट पकाय मया किम्ट इन्जोर असा वने
         माक विनन्ति किन्तोरोम। अनि निमाट आपसते मेल-मिलाप किसोर मन्ट। 14 हे बायि-दादालोरक, बोरे गलति रितिते दान्तोर ते ओरकुन ओरा गलतितुन समजेहकिम्ट इन्जोर
         माक मिकुन वेहान्तोरोम। अनि बोरे मन्दे कमजोर मन्तोर ते ओरकुन मजबुत किम्ट। अनि कमजोर
         लोकुरकुन संभाले किम्ट अनि सबोय लोकुरासंग धीरज तोहाट। 15 अनि सावदान मन्ट! बोरे खराब बुतोता बदला खराब बुतो केमाट अनि सबोय लोकुरासंग दरोज भलायि
         किसोर मन्ट। 16 अनि दरोज गिरदाते मन्ट 17 अनि दरोज प्रार्थना किसोर मन्ट। 18 अनि सबोय पोल्लो साटि परमेस्वरना धन्यवाद किम्ट बाक्याकि मिया बारेते परमेस्वरना इदे
         इच्चा मन्ता। 19 अनि पवित्र आत्माता बुतोतुन रोके केमाट। 20 अनि परमेस्वरना पोल्लोतुन तुच्च समजेमायमाट। 21 अनि सबोय पोल्लोतुन परिक्षाकिसुन सोबाय पोल्लोतुन पयिस मन्ट। 22 अनि सबोय खराब पोल्लोंगताल पिस मन्ट।आशिरवाद।23 अनि शान्ति हिसोर परमेस्वर मिकुन पवित्र बनेहकेविर, मिया आत्मा, मिया जिवा अनि मिया मेन्दुलतुन
         मावोर प्रबु येसु मसिना दुसरो बेरा प्रगट आयानपा पुरा निरदोष बनेकिसुन ओना मुने प्रगट
         आयान साटि मिकुन सुरक्षित मनि। 24 अनि मिकुन केयवाल परमेस्वर विस्वासयोग्य मन्तोर अनि ओर ओदेन अदामे पुराकियानुर। 25 हे बायि-दादालोरक, निमाट मावा साटि वने प्रार्थना किम्ट। 26 अनि सबोय विस्वासि लोकुरकुन येसु मसिना मयाते आपसते नमस्कार किम्ट। 27 अनि इद पत्र सबोय विस्वासि लोकुरक साटि निमा वाचेकिस वेहा इन्जोर प्रबुना पोरोयते नना
         असा विनन्ति किन्तोना। 28 मावोर प्रबु येसु मसिना दया मियागा आसोर मनि।

               	वेळिचिता अनि पियालता बालक मन्जिन निमाट सबोय उन्दि स्वभावतोर मन्तोरक। 

               	इद उन्दि इब्रानि अलन्कारिग मन्ता इदेना अर्थ बोदायि खरोय मन्ता ओद पोल्लो लोकुरक पियाले
                     किन्तोरक। माक ओरा लेहका खरोय बुतो कियाला पहाजे।

अभिवादन11 पोलुस, सिलवानुस अनि तिमुथियुस असा वने तिस्सलुनिया सहेरता मसिलोकुरा सभाते परमेस्वर
         अनि येसु मसिनिगा विस्वास केवालोरक विस्वासि लोकुरकुन साटि इद पत्र कोटान्तोरोम+। मिकुन मावोर बाबो परमेस्वर अनि प्रबु येसु मसिनिगा मन्तोरिट। 2 मावोर बाबो परमेस्वर अनि प्रबु येसु मसिते मिकुन दया अनि शान्ति पुटसोरिन मनि।न्यायता दिया3 हे बायि-दादालोरक, मिया विस्वास अनि आपसता मया बरसोरिंग मन्ता इन्जोर माक परमेस्वरना
         मुने दरोज मिया साटि धन्यवाद कियाला पहाजे। 4 अनि मिया जिवाता उपद्रव अनि पकाय तकलिपतुन शान्तिते सहेनकिस मिया विस्वासते जिकतोरिट
         इन्जोर इदेक वने माक परमेस्वरना सबोय मसिलोकुरा सभातिगा मिया विस्वासता बारेते अभिमान
         किन्तोरोम।5 अनि निमाट परमेस्वरना राज्यतिगा हन्दान साटि पकाय तकलिप सहेन किन्तोरिट अनि परमेस्वर
         मिया पकाय तकलिपतुन हुळान्तोर। अनि ओर परमेस्वर मिकुन आपुना राज्यतिगा हन्दान साटि योग्य
         ठहरे कियानुर अनि इदाम किसुन परमेस्वर दरमि मन्तोर इन्जोर आपुनतुन प्रगट किन्तोर। 6 बाक्याकि बोरे मिकुन पकाय तकलिप हिन्तोर अदेना बदलाते परमेस्वर ओरकुन पकाय तकलिप हेविर
         इदाम परमेस्वर आपुना न्यायतुन प्रगट कियानुर। 7-8 अनि प्रबु येसु आपुना लाववाले स्वरगदूतकनासंग स्वरगताल दमकेमाता किसते प्रगट आस परमेस्वरतुन
         पुनोर अनि मावोर प्रबु येसुना सोबाता पोल्लोतुन मानेमायोर ओरकुन दन्ड हियानुर। अनि मिकुन
         अनि माकुन वने आपुना पकाय तकलिपतिगाडाल ओन आराम हियानुर। 9 अनि बोर लोकुरक परमेस्वरतुन पुनोर अनि ओना सोबाता पोल्लोतुन मानेमायोर ओर लोकुरकुन प्रबु
         येसु आपुना मुनेटाल हटेकिसुन अनन्त नाशता दन्ड हियानुर। इव पोल्लोंग प्रबु येसु मसि दुसरो
         बेरा वायानपा आयार। 10 असके येसु मसि आपुना विस्वासि लोकुरा कारणते महिमा स्विकार कियानुर। अनि येसुनिगा विस्वास
         कितोर सबोय लोकुरक येसुन हुळसुन आश्चरय आयार। निमाट वने ओद समुहतिगा मन्दाकिट बाक्याकि
         माक वळकता ओद पोल्लो निमाट विस्वास कितिट। 11 इन्जोर मावोर परमेस्वर मिकुन केयतुर ओद केयानाता योग्य अनुसार हन्दान साटि मदत केविर,
         अनि सबोय इच्चा अनि विस्वासता सबोय बुतोतुन सोबाय पुराकियान साटि परमेस्वर मदत केविर
         इन्जोर माक मिया साटि दरोज प्रार्थना किन्तोरोम। 12 अनि मावोर प्रबु येसु मसिना पोरोय मियागा महिमा आयि अनि निमाट येसु मसिनिगा महिमा आम्ट
         अनि ओद महिमा मावोर परमेस्वरना दयाताल अनि प्रबु येसु मसिनिकेडाल वान्ता।
         
            
               	१:१ बुतोंग १७:१

            

         
      

   
      
         2
प्रबुन अनि प्रबुना कानुनतुन विरुद बुतोकेवाल21 हे बायि-दादालोरक, इदेक निमाट मावोर प्रबु येसु मसिना असा मल्स वायाना अनि ओना हेरे मिलेमायानाता
         विषयता बारेते मिकुन स्पष्टकिस वेहान्तोरोम+, 2 अनि प्रबुना असा वायानाता दिया वातु इन्जोर इदाम केन्जिकिट ते अचानक मिया मन अस्थिर आयमाकि
         अनि वरियमाट। बोरे भविस्यवानितिगा इद पोल्लो वेहानुर या बोदे सन्देश या मावाकेडाल वाता
         पत्र लेहका इद पोल्लो वाय परान्ता। 3 बोदे रितिते निमाट बोनाय दोखाते अरमाट बाक्याकि पहले विस्वासता त्याग आयार अनि प्रबुन
         अनि प्रबुना कानुनतुन विरुद बुतोकेवाल+ प्रगट आयनुर। 4 अनि लोकुरक परमेस्वर इन्जोर मानेमान्तोर इद सबोयतुन या बोना आरादना किन्तोर ओद सबोय पोल्लोतुन
         ओर विरुद किस आपुनतुन हजोर कियानुर। प्रबुन अनि प्रबुना कानुनतुन विरुद बुतोकेवाल ओर
         मानेय परमेस्वरना प्रार्थना लोतिगा दायनुर अनि अगा ओर उदस आपुनतुन परमेस्वर इन्जोर इन्दानुर+। 5 बाताल मियासंग मनेक नना मिकुन इव सबोय पोल्लोंग समजेह किन्दान इन्जोर मिकुन आटवन हिले?
         6 ओर आपुना बेराता पहले प्रगट आयो आयान साटि बोद लाव इदेक रोकेकिन्ता इन्जोर निमाट पुन्तोरिट।
         7 बाक्याकि प्रबुन अनि प्रबुना कानुनतुन विरुद बुतोकेवालना+ रहस्य इदेक वने बुतोकिसोर मन्तोर मति इदेक वरोर पोसिहवाल मन्तोर ओर आपुना हरितिगाडाल
         लक हन्दानवनाहा ओर प्रगट आयोर। 8 बसके ओर पोसिहवाल आपुना हरितिगाडाल लक हन्दानुर असके प्रबुन अनि प्रबुना कानुनतुन विरुद
         बुतोकेवाल+ प्रगट आयनुर असके प्रबु येसु आपुना आग्याते ओन हव्कानुर अनि आपुना वायाना लावते ओन भस्म
         कियानुर+। 9-10 मति प्रबुन अनि प्रबुना कानुनता विरुद बुतोकेवालना वायाना सयताना लावते मन्ता+। ओर सबोय प्रकारता खोटाल लाव, चिन्ह अनि कपटिपुरण चमत्कार तोहच नाश आयवाल मानेयतुन अदरमता
         सबोय प्रकारता दोखाते वाटान्तोर। बाक्याकि ओरकुन पिसान साटि लाव मन्ता ओर प्रबु येसुना
         बारेता खरोयतुन ओर लोकुरक स्विकार केवोर। 11 इन्जोर ओर मानेय लोकुरकुन दोखा हियान साटि परमेस्वर परवांगि हियानुर। अनि इद कारणते ओर
         मानेय बाताल इन्तोर अदेन लोकुरक स्विकार कियानुरक। 12 अनि बचोक लोकुरक प्रबु येसुना बारेता खरोय उपदेशतुन विस्वास केवोरक मति ओरक अदरमताल गिरदा
         आन्तोरक ओरक सबोय लोकुरक दन्ड भोगेमायिर।मुक्ति पुटहान साटि मिकुन आचतोर13 हे बायि-दादालोरक, प्रबु मिकुन मया किन्तोर। अनि परमेस्वर मिकुन सबोय बनेकियानता मुने
         आचतुर इन्जोर माकुन मिया बारेते दरोज परमेस्वरना धन्यवाद हियाला पहाजे। बाक्याकि पवित्र
         आत्मा मिकुन पवित्र बनेकिन्तोर अनि निमाट आपुना विस्वास सच्चायिते किन्तोरिट। 14 अनि मावोर प्रबु येसु मसिना महिमातुन पुटहान साटि ओर मावा सोबाता पोल्लोता वेहानाता द्वारा
         मिकुन केयतुर। 15 हे बायि-दादालोरक, निमाट विस्वासते कम्बिर मन्ज मावा पोल्लोता या पत्रता रुपते मिकुन
         पुटता करहानातुन पालन किसोर मन्ट।16 अनि मावोर प्रबु येसु मसि अनि मावोर बाबो परमेस्वर माकुन मया किन्तोर अनि ओना दया माकुन
         प्रोत्साहन अनि सोबाय आशा हिता। 17 अनि मिया मन्दे शान्ति हेविर अनि मिया सबोय बुतोतिगा अनि पोल्लोतिगा कम्बिर केविर।

माकुन साटि प्रार्थना किम्ट31 हे बायि-दादालोरक, बदाम निमाट प्रबुना पोल्लो स्विकार कितिट अदामे प्रबुना पोल्लो सबोय
         प्रदेशतिगा सान्डे फयलेमायि अनि महिमा फयलेमायिर इन्जोर आकरिते निमाट मावा साटि प्रार्थना
         किम्ट। 2 हेकळ अनि दुष्ट लोकुराताल माकुन पिसान साटि निमाट प्रार्थना किम्ट बाक्याकि सबोय लोकुरक
         विस्वासि हिलेरक। 3 मति प्रबु येसु खरोय विस्वासनिय मन्तोर, ओर मिकुन विस्वासते कम्बिर कियानुर अनि दुष्टलोकुरक
         निगाडाल मिकुन पिसिहानुर। 4 निमाट मावा आग्याता पालन कियाला आतोरिट अनि अदामे किसोर मनकिट इन्जोर मियाबारेते पुरा
         भरोसा मन्ता बाक्याकि मिकुन परमेस्वरनासंग सोबाय संबन्द मन्ता। 5 प्रबु परमेस्वर मिया मन्दुन परमेस्वरना मया अनि येसु मसिना धिरजतिके बरसान साटि मदत किम्ट।बुतो किसोर मन्ट।6 हे बायि-दादालोरक, बोर खरोय करहाना मावाकेडाल येतितोर मति ओदेना अनुसार ओर ताकोर अनि
         ओर खराब चाल ताकान्तोरक अदाम तमो लोकुरकताल निमाट अलग आम्ट इन्जोर माक मिकुन प्रबु येसु
         मसिना पोरोयते आग्या हिन्तोरोम। 7 अनि बदाम मावा लेहका चाल चलन कियाला पहाजे इन्जोर निमाट पुन्तोरिट बाक्याकि माक मियासंग
         आळसि बनेमास बाताले बुतो केवोम आस मनोम, 8 अनि मियागडाल बोनाय पोरो वजा आयमाकि इन्जोर माक बोनागाय पुकट गाटो तिनोम, माक नरका-पियाल
         मेहनत किन्तोम। 9 अनि माक नियागाडाल पुकटते जेवन कियाना अदिकार मता, मति मिक मुने उन्दि सोबाय चाल चलन
         साटि माक अदाम केवोम। 10 “बोने बुतो कियाना इच्चा हिले ते ओर गाटो वने तिनमाकिर” इन्जोर माक मियागा मन्तोम असके
         इद आग्या मिकुन हिन्दोम।11 अनि मियागडाल हुचुक लोकुरक आपुना बुतो केवोर अनि ओरक बिना कारणते दुसरो लोकुरा हेरे हन्जुन
         आपुना बेरातुन पुकट हन्दिला हिन्तोर इन्जोर माक केन्जान्तोरोम। 12 अनि इदाम आळसि लोकुरकुन ओरक कमेक बुतोकिसोर मनिर अनि आपुना कमायिता हारिनुंग तिनिर इन्जोर
         माक प्रबु येसु मसिना पोरोयते आग्या हिस ओरकुन समजेह किन्तोरोम। 13 हे बायि-दादालोरक, निमाट सोबाय बुतो कियान साटि बसकेय कमजोर आयमाट।14 अनि बोरे इद पत्रते वेहता पोल्लोतुन मानेमायोर ते ओनागा ध्यान इराट अनि ओनासंग निमाट
         संबन्द बन्द किम्ट, इदामते ओर आपुना आचरनते लज्जा आयिर। 15 ते वने निमाट ओनासंग दुश्मन लेहका व्यवहार केमाट मति ओरकुन आपुना हेलाळ दादाल लेहका ओरकुन
         चेतावनि हिम्ट।आकरि नमस्कार16 अनि शान्ति हेवाल प्रबु बोदे परिस्थितितिगा मिकुन दरोज शान्ति हिसोर मियासंग मनिर। 17 अनि इद नावा सबोय पत्रता उन्दि विशेषाल चिन्हा आन्दु इन्जोर नना पोलुस आपुना कयदे मिकुन
         नमस्कार कोटान्तोना। अनि इद चिन्हा नावा कोटानाता रिति मन्ता। 18 मावोर प्रबु येसु मसिना दया मिया सबोय लोकुरकनिगा आसोर मनि।

अभिवादन11 मावा पिसिहवाल परमेस्वर अनि मावा आशा हेवाल येसु मसिना आग्याता अनुसार नना पोलुस येसु
         मसिना खास चेला+ बनेमास, विस्वासते नावोर मरि लेहका मन्तोन तिमुथियुसिन इद पत्र कोटान्तोना। 2 अनि बाबो परमेस्वर अनि मावोर प्रबु येसु मसिनिकेडाल निकुन कृपा, दया अनि शान्ति हेविर+।खोटाल उपदेश करिहवाल मानेयकना विरोद इशारा।3 अनि इफिसुस सहेरतिगा मन्ज सबोय खोटाल प्रकारता करहानातुन बन्द कियान साटि हुचुक लोकुरकुन
         आग्या हिम इन्जोर नना रोमि देशता मकदुनिया प्रदेशतिके हन्दानपा निकुन सोबाय समजेकिस मतोना,
         4 अनि खोटाल उपदेश करिहवालोरक आपुना पिळि पिळिता कालपनिक पिटेंग अनि आपुना दादा दादि लोकुरकना
         अनन्त वंशावलिता बारेते बहस किन्तोर, इदाम खोटाल उपदेश करिहवालोरकना सबोय पोल्लोतुन रोकेकिम
         बाक्याकि इद बहस परमेस्वरना योजना अनुसार आयो। अनि परमेस्वरना बुतोतुन परमेस्वरनिगा भरोसा
         किसुन कियाला पहाजे मति इद बहस खरोय विस्वासते मुने हन्दान साटि बसकेय मदत केवो। 5 अनि सबोय लोकुरक परमेस्वरना मयाता द्वारा पवित्र मन, खरोय अनि गलतितुन समजेमायान साटि
         सोबाय बुद्धि, अनि परमेस्वरनिगा कपटरहित विस्वास कियाला पहाजे इन्जोर मावा आग्याता उदेश
         मन्ता। 6 अनि हुचुलोर लोकुरक परमेस्वरना खरोय पोल्लोतुन हरचुन काल्पनिक पिटो अनि अनन्त वंशावलिता
         बारेता बहसते भटकेमातुरक। 7 अनि माक मूसाना द्वारा परमेस्वर लोकुरकुन हिता नियमतुन करिहवाल आयिकाट इन्जोर ओरक इच्चा
         किन्तोर, मति ओर पकाय विस्वासते करहान्तोर ओद पोल्लोता अर्थ बाताल मन्ता इन्जोर वने ओरकुन
         बाताले समजेमायो।8 अनि मूसाना द्वारा परमेस्वर हिता नियमतुन खरोय रितिते पालन कियाकिट ते ओद नियम सोबाय
         मन्ता इन्जोर माक समजेमान्तोरोम। 9 अनि लोकुरक पापि मन्तोर इन्जोर परमेस्वर लोकुरक साटि नियमतुन हितुर इदाम माक समजेमान्तोरोम।
         अनि परमेस्वरना ओद नियमतुन तोळेकेवालोरक अनि परमेस्वरना ओद नियमतुन विरोद बुतोकेवाल लोकुरक
         अनि परमेस्वरतुन आदर केवोरक लोकुरक अनि दरोज पाप किस बसकेय पस्तेमायोरक अनि बोर प्रबुना
         मुने पवित्र जिवन जिवे केवोरक अनि बोर आपुना अवाल बाबोन हव्किन्तोरक अनि दुसरोन वने हव्किन्तोरक
         इदाम सबोय लोकुरक साटि परमेस्वर नियम हितुर, 10 अनि मूसाना द्वारा परमेस्वर हिता नियम इदाम लोकुरक साटि मन्ता, बोर लोकुरक व्यभिचार किन्तोरक
         अनि समान लिंग लोकुरासंग कुकरम किन्तोरक अनि दासता लेहका दुसरोन मोमसुन पयसांग कमेहकिन्तोरक
         अनि खोटाल वळकवालोरक अनि खोटाल शपथ येतान्तोर+ अनि खरोय उपदेशता विरोद बुतो किन्तोर इदाम सबोय लोकुरक साटि मन्ता। 11 इद करहाना परमेस्वरना सोबाता पोल्लोता अनुसार मन्ता, ओद सोबाता पोल्लो दुसरो लोकुरकुन
         वेहान साटि हजोर परमेस्वर+ नाकुन आचतुर इन्जोर नना परमेस्वरना धन्यवाद किन्तोना।परमेस्वरना दया साटि धन्यवाद12 अनि नाकुन लाव हितोर ओर आपुना प्रबु येसु मसि नाकुन विस्वासयोग्य हुळसुन ओना सेवा साटि
         ठहरे कितुर इन्जोर नना ओन धन्यवाद किन्तोना। 13 अनि येसु मसि नाकुन आचाना मुने नना ओना निन्दा किन्तोना अनि ओनागा विस्वास किन्दुर ओर
         लोकुरकुन पकाय तकलिप किसोर मतोना अनि ओरकुन पकाय हिंसा किन्दान। मति नना इदाम गलति कियाना
         बेरा प्रबु येसु मसिनिगा विस्वास केवोन आसि अनि ओना खरोय पोल्लोतुन समजेमायो आसि इन्जोर
         ओर नाकुन मापि कितुर+। 14 अनि मावा प्रबुना दया नाकुन पकाय पुटतु। अनि नना येसु मसिनासंग मन्तोना इन्जोर नना ओनागा
         विस्वास कियापरान्तोना अनि दुसरोन वने मया कियापरान्तोना। 15 अनि येसु मसि पापि लोकुरकुन मुक्ति कियान साटि दरतिते वातोर इद पोल्लो खरोय अनि सबोय
         लोकुरक स्विकार कियान योग्य मन्ता। अनि ओर पापि लोकुरकनिगाडाल नना सबोयताल हजोर पापि
         मन्तोना। 16 अनि नना सबोयताल हजोर पापि मानेय मतोना मति बचोक हजोर पापि मानेयना पापतुन वने येसु मसि
         मापि कियानुर इन्जोर लोकुरकुन प्रगट कियान साटि नना आपुना पापताल पस्तेमातान असके ओर
         नावागा दया किसुन नावा सबोय पापतुन मापि कितुर। इन्जोर लोकुरक ओनागा विस्वास कियापरान्तोरक
         अनि अनन्तकाळ ओना संग मन्दिला परान्तोरक। 17 अनि ओर सबोय काळतोर राजाल मन्तोर अनि बसकेय हायोर अनि बोरे मानेयना कोन्डाते हूळ परोर।
         अनि ओर परमेस्वर अनन्त काळते राज किन्तोर। अनि ओर परमेस्वरतुन आदर अनि महिमा दरोज मन्दार।
         आमेन।18 हे नावोर मरि लेहका मन्तोन तिमुथियुस, पहलेटाले निया बारेते पुटता परमेस्वरना पोल्लोता
         अनुसार उन्दि सयनिक आपुना देश साटि बदाम लळायि किन्तोर अदामे निमा वने परमेस्वरना खरोय
         उपदेशतुन जिकान साटि+ लळायि किम इन्जोर नना निकुन आग्या हिन्तोना। 19 अनि प्रबु येसु मसिना पोरोयता दरोज विस्वास किम अनि खरोय अनि गलति बाताल मन्ता इन्जोर
         दरोज समजेमायिला पहाजे। अनि हुचुक लोकुरक खरोय अनि गलति बाताल मन्ता इन्जोर ओद समजनातुन
         हरचितुरक। अनि उन्दि जहाज बदाम समुद्रतिगा मुळदिन्ता अनि पुरा नाश आन्ता अदामे खरोय उपदेशतुन
         हरचवालोरा विस्वास पुरा नाश आतु। 20 अनि हुमिनयुस अनि सिकन्दर ओरा संगे मन्तोरक; नना ओरकुन खरोय मसि विस्वासि लोकुरा सभातिगाडाल
         लक कितान बाक्याकि खरोय उपदेशतुन निन्दा केमाट इन्जोर ओरक समजेमायिला पहाजे।
         
            
               	येसुना खास चेला येसुना विशेषाल चेला लोकुरक मतोरक

               	१:२ बुतोंग १६:१

               	लोकुरकना मुने आपुना पोल्लो खरोय मन्ता इन्जोर प्रगट कियान साटि लोकुरक खोटाल शपथ येतान्तोरक

               	महिमाता योग्य परमेस्वर।

               	१:१३ बुतोंग ८:३; ९:४-५

               	गलति उपदेश करिहवालोरकुन विरोद

            

         
      

   
      
         2
प्रार्थनाता बारेते निरदेश21 अनि निमाट सबोय लोकुरक साटि प्रार्थना अनि धन्यवाद किम्ट इन्जोर सबोयता पहले नना इद उपदेश
         हिन्तोना, 2 विशेषाल राजाह साटि अनि सबोय हजोर सरकारि नवकरि लोकुरक साटि प्रार्थना किम्ट बाक्याकि
         ओरक आपुना देशतोरक लोकुरकुन खरोय रितिते न्याय अनि सोबाय शासन कियान साटि परमेस्वर ओरकुन
         मदत कियाला पहाजे। अनि इदाम सबोय लोकुरकुन साटि प्रार्थना कियाकिट ते माक सोबाय शान्ति
         अनि परमेस्वरना इच्चाता अनुसार मन्दा परान्तोरोम। 3 अनि मावा पिसिहवाल परमेस्वरना मुने सबोय लोकुरक साटि प्रार्थना कियाना सोबाय अनि येताना
         योग्य मन्ता, 4 अनि सबोय लोकुरक परमेस्वरना द्वारा पिसाना स्विकार केविर अनि ओरक परमेस्वरना खरोय उपदेशतुन
         समजेमायिला पहाजे इन्जोर परमेस्वरना इच्चा मन्ता। 5 बाक्याकिसबोय लोकुरक साटि वरोरे परमेस्वर मन्तोर।अनि परमेस्वर अनि सबोय लोकुरकना नडुमते मध्यस्तकेवाल+ वने वरोरेय मन्तोरअनि ओर येसु मसि आन्दुर, ओर मानेय आस जनम आतुर,6 ओर सबोय लोकुरा पापता पिसाना साटि आपुना जिवनतुन कुरुसतिगा बलिदान हितुर लेहचियानाता
         इद गवाहि परमेस्वर सबोय लोकुरकुन खरोय बेराते हितुर। 7 अनि येसु मसि कुरुस पोरो हातुर इन्जोर सबोय लोकुरकुन आपुना पापते लेहचियाना पुटार। अनि
         इद पोल्लोतुन यहुदि आयोर लोकुरकुन करहान साटि नाकुन वेहवाल अनि येसुना खास चेला आस आचतुर।
         अनि नावा इव पोल्लोंग खोटाल पोल्लो आयो मति पकाय खरोय मन्तांग+।8 इन्जोर निमाट बगाय प्रार्थनाकियान साटि मिलेमायिकिट ते निमाट मानेयक वरोन दुसरोनसंग होंग
         अनि बहस हरचिस आपुना मन अनि मेन्दुल पवित्र योग्य बनेकिसुन+ प्रार्थना किम्ट।9 अनि निमाट सबोय लोकुरक प्रार्थना साटि मिलेमायाना बेरा आसक आपुना सन्दराना बारते सोबाय
         ध्यान केविंग, अनि बोदायि शानवाले सन्दरा करमाकि। अनि लोकुरकुन आकर्षन साटि आपुना कल्कना
         पकाय सिंगार केमाट। अनि पकाय पयसाना सन्दरांग अनि मोतिंग अनि सोनाता सिंगार केमाकि। इदाम
         किसुन आसक शालिनाता अनि संयम स्वभावता मनि+, 10 मति परमेस्वरना भक्ति स्विकार केवे आसकुन उचित मन्ता ओद भलायिता बुतोंग किसुन आपुनतुन
         आकर्षन केवि। 11 अनि मसिलोकुरा सभातिगा करिहवाल परमेस्वरना सोबाता पोल्लोतुन करियानपा आसक पुरा आदर किसुन
         कमेक उदस करियिला पहाजे। 12 अनि मानेयनिगा अदिकार कियाना अनि आत्मिक खरोयता बारेते करहाना इदाम बाताले परवांगि आसकुन
         नना हेवोन।13 बाक्याकि आदम पोरोयतोर मानेयतुन परमेस्वर पहले बनेकितुर, पजा हव्वा पोरोयता आळदुन बनेकितुर।
         14 अनि मानेय आयो मति आळेय पसेमास पाप कितु+। 15 मति आसक परमेस्वरना खरोय पोल्लोता+ अनुसार परमेस्वरनिगा सोबाय विस्वास अनि मया किसुन आपुना जिवातुन पवित्र बनेकिस विस्वास
         किसोर मनिंग ते बालकुन जनम हियाकि तेवने परमेस्वर आसकुन पिसहानुर।
         
            
               	लोकुरक पापकिसुन परमेस्वरना मुने लक हतुरक इन्जोर ओर परमेस्वर अनि मानेयकुन मिलेहकियान
                     साटि येसु मावोर मध्यस्तकेवाल मन्तोर

               	२:७ २ तिमु १:११

               	आपुना पवित्र केय ताहचुन इन्जोर युनानि बोलिते कोटस मन्ता इदेना अर्थ यहुदिलोकुरक प्रार्थना
                     बेरा नितस आपुना कयक ताहचुन प्रार्थना किन्दुरक। 

               	२:९ १ पत ३:३

               	२:१४ उत्प ३:१-६

               	खरोय उपदेश।

मसिलोकुरा सभाता अध्यक्ष31 अनि बोरे मसिलोकुरा सभाता अध्यक्ष+ आयान साटि इच्चा किन्तोर ते ओर सोबाय बुतोता इच्चा इरान्तोर इन्जोर विस्वासयोग्य मन्ता।
         2 अनि अध्यक्ष निरदोष मनिर, उन्दिय मुतेवाले मनिर, शान्ति स्वभावतोर मनिर अनि लोकुरासंग
         सोबाय संबन्द केवाल, लोकुरा आदर केवाल, वरताहकुन सोबाय गिरदाते मानेमायवाल अनि सोबाय
         उपदेश केवाल मनिर+, 3 अनि अध्यक्ष दाळंगो उन्वाल अनि पिटिहवाल मनमाकिर मति ओर कोमल स्वभावतोर मनिर, वाहचवाल
         मनमाकिर अनि गलत बुतो किसुन पयसांग कमेय केवाल मनमाकिर। 4 अनि आपुना परिवारतुन सोबाय पाले केवाल अनि आपुना बालकनुंग आपुना सबोय आग्याते पालन केवाल
         मनिर। 5 (अनि बोरे आपुना परिवारतुन बराबर पालन कियाना पुनोर ते ओर मसिलोकुरा सभातुन बदाम पालन
         किया परानुर?) 6 अनि अध्यक्ष पुनोर विस्वासि वने आयमाकिर बाक्याकि सयतान आपुना मन्दे घमन्ड किसुन दन्डमिलेमातु
         अदामे पुनोर विस्वासि वने आपुना मन्दे घमन्ड किसुन दन्डतिगा अरमाकिर। 7 अनि अविस्वासि लोकुरासंग सोबाय गवाहि मनिर बाक्याकि उन्दि जानवर सिकारिना जालितिगा पसेमान्ता
         अनि अगडाल पसिय परो अदाम लेहका ओर वने सयताना कयदे पसेमास दुसरो लोकुरा नडुम निन्दा आयमाकिर।मसिलोकुरा सभाता सेवक+8 अनि मसिलोकुरा सभाता सेवकलोकुरक गम्बिर आयिला पहाजे अनि लोकुरा मुने उन्दि पोल्लो वळकसुन
         परके दुसरो पोल्लोंग वळकवाल आयमाकिर अनि दाळंगो उनवालोर अनि गलत बुतो किसुन पयसांग कमेय
         केवालोर मनमाकिर। 9 अनि परमेस्वर बोद खरोय पोल्लो प्रगटकितुर ओद खरोय पोल्लोतुन सोबाय विस्वास केवाल मनिर।
         10 अनि मसिलोकुरा सभाता सेवाकेवाल लोकुरा जिवनता बारेते निमा सोबाय हुळस पुन अनि बोरे निरदोष
         पसियतुर ते ओरे मसिलोकुरा सभाता सेवक बनेमायिर। 11 अनि मसिलोकुरा सभाता सेवातुन मदत केवांग आसक वने+ गम्बिर अनि सम्मानता योग्य आयिला पहाजे; दोष केवि आयमाकि अनि हर पोल्लोते विस्वास योग्य
         आयि। 12 अनि सेवक लोकुरक उन्दि मुत्तेना मुजोहराल मनिर अनि आपुना परिवारतुन सोबाय प्रबन्द केवाल
         आयिर 13 बाक्याकि मसिलोकुरा सभाता सोबाय बुतो किन्तोर ओरक सेवक लोकुरकुन दुसरो लोकुरा आदर मिलेमायार।
         अनि मसिनिगा विस्वास किन्तोर ओरक सेवक लोकुरा विस्वासता बारेते दुसरोन वने वेहान साटि
         ओरकुन पकाय हिमत पुटार।मावा जिवाता रहस्य।14 नना निया हेरे सान्डे वायाना आशा मन्ता इन्जोर नना निकुन पहले इव पोल्लोंग कोटान्तोना,
         15 परमेस्वरना परिवारतिगा वरोर मानेय बदाम मन्दान इन्जोर नाकुन वायान साटि पकाय बेरा आयार
         ते इद निमाट समजेमायिला पहाजे। बाक्याकि परमेस्वरना परिवार मन्जे जिवित परमेस्वरना मसिलोकुरा
         सभा मन्ता। अनि इगा सबोय विस्वासि लोकुरक विस्वासता पायवा अनि खम्बा लेहका मन्तोरक। अनि
         बदाम पायवा अनि खम्बा पुरा लोतुन लाव हिन्ता अदामे मसिलोकुरा सभाता विस्वासि लोकुरक सोबाता
         पोल्लोतुन लाव हिन्तोरक।16 अनि मसिहा मानेय आस जनम आतुरअनि ओर मसिहा आन्दुर इन्जोर पवित्र आत्माता द्वारा प्रगट आतुर।अनि स्वरग दूततुन दिसतुरअनि येसु मसिना बारेते ओनोर चेला लोकुरक सबोय जातिता लोकुरकुन वेहतुर।पजा लोकुरक ओनिगा विस्वास कितुरक।अनि परमेस्वर ओन स्वरगतिगा येतितुर।इदाम माक बाताल विस्वास किन्तोरोम अदेना खरोयिता रहस्य पकाय हजोर मन्ता। अनि इदेना बारेते
         बाताले शंका माकुन हिले।
         
            
               	युनानि बोलिते बिशप इन्तोर। 

               	३:२ तितु १:६-९

               	इदेन युनानि बोलिते डिकन इन्तोर। ओर मसिलोकुरा सभाता सेवा केवाल मन्तोर।

               	सेवातुन मदत केवाल आसक मन्जिन महिला डिकन आयोते सेवकना मुत्ते आन्द।

खोटाल उपदेशता विरोद चेतावनि।41 मति येसु मसिना असा मल्स वायाना मुने हुचुक लोकुरक परमेस्वरना खरोय उपदेशतुन हरचियानुरक
         इन्जोर परमेस्वरना आत्मा साप रुपते वेहिन्तोर। अनि ओरक दोखा हेवाल दुष्टात्माता पोल्लो
         केन्जानुरक अनि दुष्टात्मा बाताल करहान्ता ओद खोटाल उपदेशतिगा लोकुरक विस्वास कियानुरक।
         2 अनि इद खोटाल करहानातुन करिहवालोरक परमेस्वरनिगा सोबाय विस्वास केवाल लेहका आपुनातुन
         प्रगट किसोर वान्तोर मति ओर खोटाल उपदेशतुन करहान्तोरक। अनि ओर बाताल करहान्तोर ओद पोल्लो
         गलति मन्ता इन्जोर बसकेय ओरक समजेमायोरक। 3 अनि लोकुरक मरमिंग केमाट अनि हुचुक विशेषाल तिन्दाना चिजतुन तिनमाट इन्जोर खोटाल शिक्षण
         करिहवालोरक मना कियानुरक। मति खरोयतुन पुनवालोर विस्वासि लोकुरक अदेन परमेस्वरना धन्यवाद
         किस तिनिर इन्जोर परमेस्वर अवेहकुन बनेहकितुर। 4 अनि सबोय चिजतुन परमेस्वर सोबाय बनेकितोर इन्जोर बोदे तिन्दाना चिजतुन मना केमाट बाक्याकि
         परमेस्वरना धन्यवाद किसुन सबोय तिन्दाना चिजतुन तिनपरान्तोरोम, 5 बाक्याकि सबोय तिन्दाना चिजतुन परमेस्वरना प्रार्थना किस तिनविर ते ओद चिज शुद्ध आन्ता
         इन्जोर परमेस्वर वेहतोर।6 अनि हे तिमुथियुस, नना निकुन वेहता सबोय पोल्लोंग विस्वासि लोकुरकुन समजेहकिस परमेस्वरना
         खरोय पोल्लो अनि अदेना बारेता खरोय उपदेश निमा पालन कियाकि ते निमा परमेस्वरना सोबाय
         सेवक बनेमायकि। 7 अनि ओद खोटाल अनि व्यर्थ पिटोतुन+ पुरा इन्कार किम; अनि इदाम पिटो सिरानते बनेकितुरक मति इव खोटाल अनि व्यर्थ पिटेंग लोकुरकुन
         परमेस्वरना आदर कियान साटि मदत केवोंग इन्जोर निमा परमेस्वरना खरोय उपदेशता पालन कियाकि
         ते निमा परमेस्वरिन गिरदा केवाल मानेय आयकि। 8 बाक्यकि आपुना मेन्दुलतुन मजबुत बनेकियान साटि माक कसरत किन्तोरोम अनि माक दरतितिगा मन्तोरोम
         अचोवनाहका इद कसरत माकुन मदत किन्ता। मति परमेस्वरिन गिरदा कियाना बुतो अदेनताल वने पकाय
         सोबाय मन्ता बाक्याकि इदाम बुतो कियाकि ते इद काळते अनि अनन्त काळते वने+ जिवन जगेमायिला मदत आयार। 9 अनि नना वेहता इव सबोय पोल्लोंग खरोय अनि सबोय लोकुरकुन स्विकार कियान साटि योग्य मन्ता।
         10 अनि इद कारणते माक जिवित परमेस्वरनिगा आशा इरस पकाय मेहनत किन्तोरोम। ओर सबोय लोकुरकुन
         विशेषाल ओनागा विस्वास किन्तोर ओर लोकुरकुन मुक्ति हेवाल मन्तोर।11 अनि नना कोटता इव सबोय पोल्लोतुन पालनकियान साटि विस्वासि लोकुरकुन निमा आग्या हिम अनि
         इव पोल्लोंग निमा सबोय विस्वासि लोकुरकुन करहा। 12 अनि बोरे निकुन हुडलोर समजेमायमाकिर बाक्याकि ओरकुन करहान साटि निमा पकाय लयोर मानेय
         मन्तोन। निया वळकाना रिति, चाल चलन, दुसरो लोकुरा बारेते निया माया, विस्वास, अनि निया
         जिवनता पवित्रता इद सबोय पोल्लोते निमा सबोय विस्वासि लोकुरकुन सोबाय आदरश बनेमाम। 13 अनि नना निया हेरे वायानवनाह, परमेस्वरना मुने मसिलोकुरा सभातिगा विस्वासि लोकुरासंग
         प्रार्थनाकियान साटि मिलेमायाना बेरा परमेस्वरना पोल्लोंग सबोय विस्वासि लोकुरक साटि
         जोरदे वाचेकिम। अनि परमेस्वरना खरोय उपदेश करहा अनि परमेस्वरना पोल्लोता अर्थ निमा सरल
         रुपते समजेकिस वेहा। 14 अनि मसिलोकुरा सभाता मुक्याल लोकुरक नियागा ओरा कय इरसुन प्रार्थना किस+ ओर लोकुरक निया बारेते परमेस्वरना पोल्लो वेहतुरक असके परमेस्वर निकुन हिता वरदानतुन+ निमा बसकेय तुच्च मानेमायमा। 15 अनि निकुन कियान साटि नना वेहता पोल्लोंग पुरा ध्यान किसोर मन। इन्जोर निमा मसि सेवकना
         योग्य सोबाता पोल्लो वेहचुन अनि करिहसुन आपुना वरदानते बरसोर मन्तोन इन्जोर सबोय लोकुरक
         निया बारेते समजेमायनुरक। 16 अनि निया व्यवहार अनि करहानाता बारेते पकाय सावदान मन बाक्याकि निमा करिहता ओद उपदेश
         खरोय उपदेश मन्ता इन्जोर निमा पकाय ध्यान किम। अनि नना निकुन कियान साटि वेहता इव सबोय
         पोल्लोतुन निमा दरोज किसोर मन। इदाम निमा किसोर मनकि ते परमेस्वर निकुन सबोय गलतिताल
         पिसाहानुर अनि निया सन्देश केन्जान्तोर ओर लोकुरकुन वने पिसानुरक।
         
            
               	जुनांग पिटेंग।

               	हातपा वने।

               	४:१४ बुतोंग १३:२

               	पवित्र आत्माता वरदान

रान्डि आसक, अवाल बाबो अनि दासकना बारेते उपदेश51 आपुना वयताल हजोर+ लोकुरकुन निमा होंगदे वळकमा मति ओरकुन आपुनोर बाबोन लेहका समजेमास वळका। अनि आपुना वयता
         हुडलोर लोकुरकुन तमो लेहका वळका। 2 अनि हजोर आसकुन आपुना अवाल लेहका समजेमास आदर किम अनि लयानुंग पुरा पवित्रताते आपुना
         हेलाळ लेहका समजेमासुन वळका।3 अनि बोदे खरोय रान्डि आसकुन बाताले मदत पुटो आन्ता अदाम रान्डि आसकुन निमा सोबाय पालन
         पोषन किस आदर किम। 4 अनि बोदे रान्डि आसकुन बालक या नाति पोतांग मन्दानुंग ते ओव रान्डि आस्क पहले बदाम अवेहनोर
         अवाल बाबो बदाम अवेहकुन पालन पोषन कितुर अदाम लेहका ओरकुन सोबाय संभालेकिस आपुना परिवारतिगा
         येसु मसिनिगा विस्वास केवालोरक इदाम सेवाकियाना जरुरि मन्ता इन्जोर ओरकुन समजेकिस परमेस्वरना
         विस्वासतुन प्रगट केवि, बाक्याकि इद परमेस्वरना मुने गिरदा मन्ता। 5 अनि खरोय रान्डि आसकुन बोरे मदत केवोर ते ओव रान्डि आसक परमेस्वरनिगा विस्वास इरस आपुना
         साटि नरका पियाल प्रार्थना किसोर मन्तांग। 6 अनि बोदे रान्डि आसक आपुना भोगविलास साटि मन्दार ते ओव रान्डि आसक जिवोत मन्ज वने ओव
         आत्मिक जिवाते हातोर लेहका मन्तांग। 7 अनि रान्डि आसकना बारेते इव सबोय पोल्लोंग निमा विस्वासि लोकुरकुन साटि आग्या हिम बाक्यकि
         ओव निरदोष आयिंग। 8 अनि बोरे आपुना लोकुरक साटि विशेषाल आपुना लोतोरक साटि बाताले चिन्ता केवोरक ते ओरक आपुना
         विस्वासतुन तासिस अविस्वासिताल वने खराब मन्तोरक।9 अनि मसिलोकुरा सभाता मदत सुचितिगा रान्डि आसकना पोरोय कोटानपा साट वरसाना कमि मन्तांग
         ओव रान्डि आसकना पोरोय कोटमा, अनि ओव रान्डि आसक उन्दिय मुजो मता रान्डि आळ पहाजे, 10 अनि ओद रान्डि आसक सोबाय बुतो केवे मनि अनि आपुना बालकिन पालन पोषन किस वरताहकुन सोबाय
         गिरदाते मानेमास पवित्र लोकुरा सेवा केवे मन्दिला पहाजे, अनि दुःखि लोकुरकुन मदत किस
         सबोय सोबाय बुतो कियान साटि मन्दे गिरदा केवे मन्दिला पहाजे। इदाम रान्डि आसकना पोरोय
         मसिलोकुरा सभाता मदत सुचितिगा कोटिला पहाजे।11 अनि लयांग रान्डिहना पोरोय निमा सुचिते कोटमा बाक्याकि ओव मरमिंग कियान साटि विचार किस
         येसु मसिना विस्वासतुन तासिस ओव असा मरमिंग कियानुंग। 12 ओव येसु मसिनासंग पहलेकिता आपुना शपथ हरचिन्तांग इन्जोर ओवहकुन दन्ड पुटार। 13 अनि ओव लोहक लोहक वलिसुन दुसरोना चाहळिंग वळकसुन आळसि बनेमान्तांग अनि अचोने आयो ते अनुचित
         पोल्लोतुन पकाय वळकसोरिन बिना जरुरते दुसरो बुतो केवाल लोकुरा नडुम दान्ता। 14 इन्जोर लयांग रान्डि आसक मरमिंग किसुन बालकुन जनम हिस आपुना परिवारतुन सोबाय संभालेकेवि
         अनि अदामे दुश्मनतुन दोष हियाला सन्दि हेमाकि इन्जोर नावा इच्चा मन्ता। 15 बाक्याकि हुचुक लयांग रान्डि आसक इदेकेन बहकेमास सयताना परके हतुंग। 16 बोदायि विस्वासि बायिना लोतिगा रान्डि आसक मन्तांग ते ओद विस्वासि बायि ओव रान्डि आसकुन
         मदत केवि। बाक्याकि ओव रान्डि आसक मसिलोकुरा सभातिगा भार आयमाकि। इदाम कियाकिट ते खरोय
         रान्डि आसक मन्तांग अवेहकुन मसिलोकुरा सभा मदत किपरान्तोर।मसिलोकुरा सभाता मुक्याल लोकुरा बारेते17 अनि मसिलोकुरा सभाता मुक्याल लोकुरकुन विशेषाल मेहनत किस प्रबुना पोल्लोतुन वेहवाल अनि
         करिहवाल लोकुरकुन पकाय आदर हिम्ट। 18 बाक्याकि “विसाना बेरा कोन्दाना टोडितुन दोहमाट+” इन्जोर प्रबुना पवित्र पुस्तकतिगा कोटताल मन्ता बाक्याकि कोन्दा मिया साटि बुतोकिन्ता
         इन्जोर अदेन तिन्दिला हियाला पहाजे। अदामे बुतोकेवाल आपुना बुतोता रोजि स्विकार कियान
         साटि योग्य मन्तोरक। 19 अनि बसकेय रन्ड मून्ड लोकुरा गवाह हिलवेक मसिलोकुरा सभाता मुक्याल लोकुरकनिगा दोष केमाट+। 20 अनि पाप कितोर मानेयतुन सबोय लोकुरा मुने रांगा बाक्याकि अद हुळसुन दुसरो विस्वासि लोकुरक
         वने वरियला पहाजे। 21 अनि निमा आपुना मन्दे इद पोल्लोतुन स्विकार किसुन मानेमाम अनि बोदे बुतोतुन बोनागाय भेदभावते
         केमा इन्जोर परमेस्वर, येसु मसि अनि आचतोर स्वरगदूतकना मुने नना आग्या हिन्तोना। 22 अनि मसिलोकुरा सभाता मुक्याल लोकुरकुन सान्डेय आचमाट, बाक्याकि पाप केवाल वरोर मानेयतुन
         निमा मसिलोकुरा सभाता मुक्याल बनेकियाकि अनि ओर पाप कियानुर ते परमेस्वरना मुने निमा
         ओना पापता जिमेदार आयकि इन्जोर निमा आपुनतुन पवित्र बनेकिम। 23 अनि निमा केवल एर उन्जोर मनमा मति दरोज निया पोटाते बिमार अरान्तोन इन्जोर निमा अंगुरता
         जोमा वने हुळुन्सा उन्जोर हन।24 अनि हुचुक लोकुरा पाप परमेस्वर नाय कियानाता पहले लोकुरा मुने प्रगट आन्ता अनि हुचुक
         लोकुरक चुपचाप पाप किन्तोरक अद पाप नायता दियाते प्रगट आयार। 25 अनि अदामे सोबाय बुतो वने प्रगट आयार अनि बोदे सोबाय बुतोतुन दरोज साटि मकिहिला परोरक।
         
            
               	आपुना उमरता हजोर लोकुरक।

               	५:१८ व्यव २५:४; मत्ति १०:१०; लूका १०:७

विस्वासि दास61 अनि आपुना मालकाना कय अडिय बुतो केवाल दास लोकुरक परमेस्वरना पोरो अनि खरोय कराहनातुन
         निन्दा आयमाकि इन्जोर आपुना मालकान हजोर आदर हियाला पहाजे इन्जोर समजेमाम। 2 अनि बोरे दासनोर मालक विस्वासि मन्तोर ते ओर दास आपुनोर मालकान आपुनोर दादाल लेहका मानेमास
         तुच्च समजेमायमाकिर। बाक्याकि बोर मालकान साटि ओर बुतो किन्तोर ओर मालकाल ओनोर दादाल
         अनि प्रिय मानेय मन्तोर इन्जोर ओर मालकान साटि असा सोबाय बुतो किसोर मनिर। अनि इद सबोय
         पोल्लोंग निमा विस्वासि लोकुरकुन करहा अनि वेहा।खोटाल करिहना अनि धनसंपतिता लालच3 अनि हुचुक लोकुरक प्रबु येसुना खरोय उपदेशतुन तासि, परमेस्वरिन गिरदा किस जिवेमायिला
         पहाजे इन्जोर करहोर आस अलग पुनाल उपदेश हिन्तोरक। 4 अनि बोरे इदाम गलति उपदेश किन्तोर ओर घमन्ड केवाल मन्तोर मति ओर बाताले खरोय पोल्लोतुन
         पुनोर। अनि ओर आपुना बेकार उपदेशतुन लोकुरा हेरे ओसुन अदेना बारेते दरोज वाद-विवाद अनि
         ओद पोल्लोता अर्थता बारेते तर्क कियाना साटि खराब आदत मन्ता। अनि इदाम बहस पोल्लोता द्वारा
         हेवा कियाना, वाहचाना, चाहळिंग, अनि दुसरोनिगा खोटाल अनि संशय कियाना इदाम खराब पोल्लोंग
         पसिन्तांग, 5 अनि ओर लोकुरा द्वारा दरोज लोकुरा नडुम वाहचाना आन्ता, ओर लोकुरकुन सोबाय अनि खराब पोल्लो
         बाताल इन्जोर पुनोर। अनि खरोय पोल्लोतुन समजेमायोर मति ओर परमेस्वरना भक्तितुन डबुंग
         कमेकियाना उन्दि धन्ता लेहका विचारकिन्तोर।6 वरोर परमेस्वरना गिरदा कियाना बुतो किस ओद गिरदाते मन्दाना पकाय हजोर कमायि मन्ता। 7 बाक्याकि माक इद दरतितिगा बाताले तरोम अनि इगाडाल बाताले ओय परोम। 8 अनि माकुन दरोज तिन्दान साटि अनि पोन्डाना साटि मन्तांग ते माक गिरदाते मन्दिला पहाजे।
         9 अनि सावकार आयाना इच्चा किन्तोर ओर लोकुरक परिक्षातिगा अनि नाशता फन्दातिगा अरस पकाय
         व्यर्थ अनि दोखाता लालचते ओरा नाश आयार अनि परमेस्वर ओरकुन सोळेकियानुर। 10 बाक्याकि पयसाना लालच सबोय प्रकारता खराब बुतोतुन मुक्या कारण आन्ता। इदाम पयसाना लालच
         किस हुचुक लोकुरक आपुना खरोय विस्वास तासिस पकाय दुःखते अरतुरक।तिमुथियुसिन व्यक्तिगत निरदेश।11 मति हे तिमुथियुस, निमा परमेस्वरनोर मानेय मन्तोन इन्जोर निमा वने इद सबोय खराब पोल्लोताल
         लक आस परमेस्वरना मुने येताना योग्य बनेमाम। अनि दरोज परमेस्वरना भक्ति किस येसु मसिनिगा
         विस्वास किम अनि सबोय लोकुरकुन मया किस धीरज अनि नम्र स्वभावता परके हन। 12 विस्वासता परके हन्दान साटि नियागा पकाय सन्कट वायार असके निमा खरोय विस्वासते मुने हन्दान
         साटि मेहनता लळायि किम। अनि इद विस्वास निमा पकाय लोकुरा मुने गवाहि हिस मतोर+ अनि निया अनन्त जिवन नाश केमा बाक्याकि अनन्त जिवन साटि परमेस्वर निकुन आचतोर। 13-14 अनि सबोय लोकुरकुन जिवन हिन्तोर ओर परमेस्वरना मुने, अनि पुन्तियुस पिलातुसना मुने, पकाय
         सोबाय गवाहि हिस मन्दुर ओर येसु मसिना मुने नना निकुन इद आग्या हिन्तोना+। नना निकुन हिता सबोय आग्यातुन मावोर प्रबु दुसरो बेरा वायानवनाह पालन किसोर मनकि ते
         दुसरो लोकुरक नियागा दोष लावे केवोर आयनुर। 15 अनि येसु मसि स्तुति येतान साटि योग्य मन्तोर। अनि ओर वरोर राजाल, अनि चत्रपति अनि प्रबुनोर
         प्रबु मन्तोर। ओर निरनय किता ओद बेराते प्रगट आयनुर, 16 अनि ओर वरोरे दरोज जिवोत मन्तोर अनि बोरे बसकेय हन्दा परोर इदाम पकाय हजोर ज्योतिते मनवाल
         अनि बोरे हुळोर अनि बसकेय हूळ परोर इदाम मन्तोर: ओना आदर अनि लाव राज्य सदा काळवनाह मन्दार।
         आमेन।17 इद दुनियाता धनि मानेयकुन पकाय अभिमानि बने केमा अनि वान्ता दान्ता धनतिगा+ आशा इरमाकिर इन्जोर करहा, बाक्याकि आपुना गिरदा साटि सबोय चिजनुंग पकाय हिन्तोर ओर परमेस्वरनिगा
         आशा इरविर। 18 अनि धनि मानेय आपुना डबुते भलायि बुतो केविर अनि भलायि बुतो किसोर मनिर, अनि जरुरि लोकुरकुन
         उदार कियाना अनि मदत कियान साटि दानकेवाल मनिर। 19 अनि इदाम वायाना काळते खरोय जिवन ओरकुन मिलेमायाना साटि सोबाता पायवा इरिर इन्जोर ओरकुन
         आग्या किम।20 हे तिमुथियुस, निकुन सोपेह किता ओद खरोय पोल्लोतुन निमा लोकुरकुन करहा, लोकुरक ग्यान
         इन्जोर गलति रितिते समजेकिन्तोरक ओद परमेस्वरना विरुद करहाना अनि व्यर्थ बहसताल लक हन।
         21 अनि हुचुक लोकुरक ओद गलति ग्यान स्विकार किसुन खरोय विस्वासतुन विळिच हतुरक। इन्जोर नना
         वेहता ओद सबोय पोल्लोतुन निमा विस्वासि लोकुरकुन करहा अनि सोबाय समजेह किम। अनि प्रबुना
         दया नियागा दरोज मनि।
         
            
               	इद विस्वास पकाय लोकुरकना मुने सोबायता स्विकार पुटतु। 

परिचय11 अनि नना येसु मसिना खास चेला+ पोलुस विस्वासते प्रिय मरि लेहका मन्तोर ओर तिमुथियुसिन इद पत्र कोटान्तोना। अनि परमेस्वरना
         इच्चा कियान साटि अनि बोर येसु मसिनिगा विस्वास किन्तोर ओर लोकुरकुन अनन्त जिवन पुटार
         इन्जोर परमेस्वरना ओद वाचा लोकुरकुन वेहान साटि ओर नाकुन आचतोर। 2 बाबो परमेस्वर अनि मावोर प्रबु येसु मसिनिकेडाल निकुन कृपा, दया अनि शान्ति पुटसोर मनि+।धन्यवाद अनि प्रोत्साहन3 अनि नावोर आजि-दादा लोकुरक परमेस्वरना बदाम सेवा कितुर अदामे नना वने सोबाय मन्दे परमेस्वरना
         सेवा किस धन्यवाद किन्तोना। अनि निकुन नावा प्रार्थनाते दरोज नरका पियाल आलहिस धन्यवाद
         किसोर मन्तोना। 4 अनि माकुन अलग कियानपा निमा पकाय किलति+ अदेन नना आलहान्तोना असके निकुन असा मिलेमासुन गिरदा आयान साटि नना पकाय इच्चा किन्तोना।
         5 अनि निया खरोय विस्वासतुन नना आलहान्तोना, ओद खरोय विस्वास पहले निया आजि लोयिस अनि निया
         याल युनिकनिगा मता। अनि ओद खरोय विस्वास इदेक नियागा वने मन्ता इन्जोर नना पका मन्तोना+। 6 इन्जोर नना नियागा कय इरस निकुन सोपेह किता परमेस्वरना वरदानतुन निमा सोबाय उपयोग किसोर
         मन। 7 बाक्याकि परमेस्वर माकुन पवित्र आत्मातुन हितुर ओर पवित्र आत्मा माकुन वरिहवाल आयो मति
         माकुन सामर्थ, मया अनि शान्ति स्वभाव हितोर। 8 इन्जोर मावोर प्रबु येसु मसिना गवाहि वेहान साटि अनि नना साकळि करिहसुन प्रबुना साटि
         जेहलतिगा मन्तोना इन्जोर बसकेय लज्जा आयमा, मति सुसमाचार साटि नना बदाम दुःख सहेमातान
         अदामे परमेस्वरना सामर्थता अनुसार निमा वने दुःख सहेकिम, 9 अनि ओर माकुन पिसितुर अनि पवित्र जिवन जिवेमायान साटि केयतुर अनि इद मावा बुतोता अनुसार
         आयो मति दुनिया बनेकियानाता मुने येसु मसिना द्वारा पिसाना हियान साटि आपुना योजना पुरा
         कियान साटि ओर योजना कितुर, 10 अनि मावोर पिसिहवाल येसु मसि दरतितिगा वातुर अनि ओद दया ओर प्रगट कितुर। अनि येसु मसि
         हायानाता अदिकारतुन समाप्त कितुर। अनि ओना सुसमाचारतुन स्विकार कितुर ओर लोकुरकुन परमेस्वरनासंग
         दरोज मन्दान साटि सन्दि पुटतु। 11 इद सुसमाचारतुन फयलेकियान साटि नाकुन वेहवाल अनि येसुना खास चेला अनि उपदेशक आस निवळेकितुर+। 12 इन्जोर इद सबोय दुःखतुन नना सहेमातान। मति नना लज्जा केवोन बाक्याकि बोनागा नना विस्वास
         कितोना इन्जोर नना पुन्तोना, ओर ओना न्यायकियानाता दियावनाह नाकुन केप परान्तोर इन्जोर
         नना पका मन्तोना। 13 अनि निमा नावाताल करियति ओद खरोय पोल्लोतुन निमा येसु मसिना विस्वास अनि मयातासंग पालन
         किसोर मन अनि ओद खरोय पोल्लोतुन+ दुसरोन वने करहा। 14 अनि निकुन परमेस्वर सोपेकिता सबोय सोबाय पोल्लोतुन पवित्र आत्माता मदतते केपसोर मन।15 अनि आसिया प्रदेशता सबोय विस्वासि लोकुरक नाकुन विळिच वितितुर इन्जोर निमा पुन्तोन। अनि
         पुगिलुस अनि हिरमुनेस वने ओरासंग मतोरक। 16 अनि उनेसिपुरुसना परिवारतुन प्रबु दया केविर बाक्याकि नना साकळिंग करिहिस जेहलतिगा मन्तोनान
         मति ओर पकाय बेरा नाकुन हुळान साटि जेहलतिगा वासुन नावा मन्दुन शान्ति हितुर। 17 अनि ओर रोमा सेहेरतिगा+ वातुर अनि ओर नाकुन मिलेमायान साटि पकाय पळकतुर अनि नाकुन मिलेमातुर। 18 अनि न्याय कियानाता दिया प्रबु ओन दया केविर! अनि इफिसुस सहेरतिगा ओर नाकुन बचोन मदत
         कितुर इन्जोर निमा सोबाय पुन्तोन।
         
            
               	येसु मसिना सोबाता पोल्लो वेहान साटि परमेस्वर आचतोर येसु मसिना चेला।

               	रोमि सयनिक तिमुथियुसनिगाडाल पोलुसिन अलगोकिस जयिलतिगा जमाकितुर अद बेरा तिमुथियुस पकाय
                     किलतुर।

येसुनोर सयनिक21 इन्जोर हे नावोर प्रिय मरि, निमा येसुना दयाता द्वारा लाववाले आम। 2 अनि नना पकाय लोकुरा मुने परमेस्वरना पोल्लो वेहतुर अनि निमा वने अदेन केन्जति। अनि इद
         पोल्लोतुन दुसरोन वने करहान साटि योग्य मन्तोर ओर इमान्दार लोकुरा कयते इद पोल्लोतुन
         निमा सोपेकिम। 3 अनि निमा येसु मसिना सोबाय सयनिक बनेमासुन नावासंग येसु मसि साटि दुःख सहेमाम। 4 अनि बोरे सयनिक आपुना मुक्याल अदिकारिन गिरदा कियान साटि ओर लळायितुन विळिचुन दुसरो बुतोते
         हनोर। 5 अनि बोरे करसवाल बोदे करसना नियमतुन अनुसार करसोर ते आकरि मुकुट+ ओन मिलेमायो। 6 अनि वरोर मेहनत केवाल कास्ताकार मानेय ओना मेहनता कायांग पहले ओन पुटिला पहाजे। 7 अनि नना वेहता पोल्लोता बारेते निमा पकाय ध्यान किम अनि प्रबु इद सबोय पोल्लोतुन निकुन
         समजे केविर। 8 येसु मसि दावुद राजाना वंशते जनम आतुर अनि असा हातोरिगाडाल जिवेमातुर इन्जोर इद निमा
         दरोज अलहा। इद नना लोकुरकुन वेहता सुसमाचार मन्ता, 9 अनि इद सुसमाचार साटि नना कुकरमिना लेहका साकळि करिहसुन दुःख सहेमान्तोनान, मति परमेस्वरना
         पोल्लो फयलेकियान साटि बोरे मानेय रोके कियापरोर। 10 इन्जोर परमेस्वर आचतोर ओर लोकुरकुन येसु मसिना द्वारा पिसाना पुटि अनि ओर उदस मन्तोर
         ओद स्थानतिगा महिमातासंग ओरक वने दरोज मन्दान साटि नना परमेस्वर आचतोर ओर लोकुरक साटि
         इद सबोय दुःख सहेमान्तोना।11 अनि माक येसु मसिना संग हातोम+ ते येसु मसिना संगे जिवेमायिकाट;12 अनि माक येसु मसिना विस्वास ते आकिरवनाह मनकाट ते येसुना संग राज वने कियाकाट।मति येसु मसिना विस्वासतुन माक हरचिकोम ते ओर माकुन वने हरचियानुर+;13 अनि माक परमेस्वरनासंग अविस्वासते मन्काट ते वने ओर वाचातुन पुराकियानुर,बाक्याकि ओर बसकेय आपुना वाचा बदले केवोर अनि खोटाल पोल्लोंग वळकोर।परमेस्वरना मानवालेर सेवक14 अनि नना वेहता सबोय पोल्लोंग विस्वासि लोकुरकुन आलहिच हिम्ट, अनि उन्दि उन्दि पोल्लोता
         अर्थतुन पयसुन ओरक अदेना बारेते तर्क वितर्क किसुन लोकुरकना विस्वासतुन नाश किन्तोर अनि
         इदेना द्वारा दुसरोन बाताले लाभ पुटो। अदाम तर्क वितर्कतुन निमा बन्द किम। 15 अनि परमेस्वर निकुन स्विकार कियान साटि योग्य अनि परमेस्वरना उचित सेवक आसुन निमा सोबाय
         मेहनत किम। अनि परमेस्वरना खरोय पोल्लोतुन खरोय रितिते करहा। अनि इदाम कियाकि ते प्रबुना
         मुने बसकेय निमा लज्जित आयो आयिकि। 16 अनि परमेस्वरना विरोद मन्ता ओद गलति करहानाताल निमा लक हन बाक्याकि इदाम पोल्लोंग लोकुरकुन
         परमेस्वरनिकेडाल लक ओयनुंग। 17 अनि बदाम करक रोग शरिरतिगा सान्डे फयलेमान्ता अदामे ओरा गलति करहाना लोकुरा मन्दे सान्डे
         फयले मान्ता। अनि हुमिनयुस अनि फिलेतुस गलति करहानतोर ओर लोकुरा संगे मन्तोर। 18 अनि ओरक इद खरोय करिहाना हरितुन विळिच गलति करिहाना हरिते वितान्तोर। अनि हातोर लोकुरक
         असा जिवेमातुरक इन्जोर वेहान्तोरक अनि इदाम हुचुक लोकुरा खरोय विस्वासतुन बहके किन्तोरक+। 19 मति बोर परमेस्वरनिगा विस्वासकिन्तोर ओर लोकुरक उन्दि लोता मजबुत पायवा लेहका मन्तोर।
         ओरा विस्वास बसकेय नाश आयो आयार। अनि ओद पायवातिगा इदाम उन्दि शिक्का+ कोटस मतोर: “प्रबु आपुना लोकुरकुन सोबाय पुन्तोर अनि ओर लोकुरक पाप कियाना बन्द कियाला
         पहाजे।”+20 अनि उन्दि धनि मानेयना लोतिगा सोनाता अनि चान्दिता दळियांग मन्तांग अनि मराना अनि तोळियता
         दळियांग वने मन्तांग; अनि हुचुक दळियांग खास बुतो साटि अनि दुसरो हुचुक दळियांग साधारन
         बुतो साटि उपयोग किन्तोर। 21 अनि वरोन पापताल शुद्ध किन्तोर ते बदाम आदर कियानाता दळियातुन आपुनोर मालकाल उपयोग किन्तोर
         अदामे ओरकुन सोबायता बुतो साटि प्रबु उपयोग कियानुर। 22 इन्जोर हे तिमुथियुस, लयोर लोकुरक ओद पापता बुतो कियाना इच्चा किन्तोर मति निमा इदाम
         गलतितिकेडाल लक हन। अनि निमा परमेस्वरना मुने दरमि बनेमाम अनि भरोसा योग्य बनेमाम अनि
         दुसरोनिगा मयाकिम, अनि बोर शुद्ध मन्दे प्रबुनिगा विस्वास किन्तोर ओर लोकुरासंग शान्तिते
         मन्दान साटि पकाय कोसिस किम। 23 अनि मुर्खताता निरर्थ बहसताल वाहचाना आन्ता इन्जोर समजेमास अदेनताल निमा लक हन। 24 अनि प्रबुनोर सेवक वाहचवाल आयमाकिर मति सबोय लोकुरासंग शान्तिते मन्दिला पहाजे। अनि परमेस्वरना
         पोल्लोतुन सोबाय करहिवाल आयिर अनि आपुना पोरो दोष केवाल लोकुरा दोषतुन सहन केवाल मनिर।
         25 अनि निया खरोय करिहनातुन बोर विरोद किन्तोरक+ ओरकुन नम्रताते ओरा गलतितुन समजेहकिस हिम, बाक्याकि ओरकुन परमेस्वर पस्तेमायानाता सन्दि
         हियानुर, 26 मति सयतान+ आपुना आग्या पालन कियान साटि ओर लोकुरकुन आपुना अदिकारतिगा कितुर, मति परमेस्वर आपुना
         इच्चातुन पुराकियान साटि ओरकुन पिसहानुर।
         
            
               	बकसिस

               	आपुना सबोय खराब स्वभावतुन तासितोम।

               	२:१२ मत्ति १०:३३; लूका १२:९

               	नाशकिन्तुरक

               	पोलुसना काळते लोता पायवाता कल्कनिगा लोता मालकाना पोरोय कोटस मन्ता अनि बोद उदेशते लोन
                     बनेहकितुर इन्जोर वने पायवाता कल्कनिगा कोटस मता।

               	२:१९ गिन १६:५

               	निया उपदेशता पोरो वाद-विवाद किन्तोर।

               	सयतान दुष्टात्माता मुक्याल मन्तोर। सबोयतुन मुने ओर परमेस्वरना विरुद काम कितुर असके
                     परमेस्वर ओन स्वरगतिगाडाल अडिय डन्स हितुर। असके दुष्टात्माता मुक्या बनेकिसुन परमेस्वरना
                     विरुद काम किन्तोर।

येसु मसिना असा मल्स वायानाता मुनेटा दियांगता अदरम31 मति हे तिमुथियुस, माक सहेनकिया परोम आयकोम इदाम पकाय तकलिप येसु मसिना असा मलस वायाना
         मुने वायार इन्जोर निमा समजेमाम। 2 बाक्याकि लोकुरक आप आपुना मया कियानुर, ओरक दुसरोन मया केवोर आयनुरक अनि पयसांग कमेह
         कियान साटि पकाय विचार कियानुरक, अनि आपुना पकाय हजोर बुतो किताप लेहका पकाय गमन्डते
         वळकानुरक, अनि दुसरो लोकुराताल ओरक हजोर मन्तोर लेहका आपुना बारेते पकाय घमन्ड कियानुरक।
         अनि दुसरो लोकुरकुन दरोज अपमान कियानुरक अनि आपुना अवाल-बाबोना आग्यातुन मानेमायोर आयनुरक।
         अनि आपुना मदत केवालोरकुन मया अनि धन्यवाद केवोर आयनुरक अनि परमेस्वरना मुने अपवित्र
         जिवेमायनुरक, 3 अनि ओरक बोनायसंग मया केवोरक आयनुरक अनि दुसरोना गलतितुन बसकेय मापि केवोर आयनुरक अनि
         सोबाय लोकुरा विरोद गलति पोल्लोंग वेहच सबोय प्रकारता नाश कियानुरक। अनि आपुना गलति विचार
         अनि खराब बुतोतुन काबु किपरोर आयनुरक अनि पकाय दुष्ट लोकुरक आयनुरक। अनि सबोय सोबाय पोल्लोनुंग
         विरोद केवालोरक आयनुरक, 4 अनि सोबाय गोतियाल लेहका नाटेक किस आपुना गोतियालोरकुन दुश्मना कयते पयपियानुर, अनि दुसरो
         लोकुराताल पकाय हजोर लेहका समजेमास गमेन्डते व्यवहार कियानुरक। अनि आपुना मेन्दुलता सुख
         विचार किसोर मन्दानुरक मति परमेस्वरतुन माया केवोरे आयनुरक, 5 अनि ओरक खरोय विस्वासि लेहका लोकुरकना मुने आपुनतुन प्रगट कियानुरक मति ओर लोकुरक आपुना
         जिवनते परमेस्वरतुन बुतो कियाला हेवोर। निमाट इदाम लोकुराताल लक मन्ट। 6 अनि खरोय विस्वासता लावतुन हरचिन्तोर ओर लोकुरक दुसरोना लोहक लोहक दान्तोरक। अनि ओद लोता
         मुर्ख आसकनिगा आपुना गलति उपदेश किस अवेकुन नियत्रण किन्तोर। अनि अव आसक दरोज पाप किस
         सबोय प्रकारता गलति शारिरिक विचारता नियत्रणते मन्तांग, 7 अनि अव आसक दरोज पुनांग पुनांग उपदेशतुन करियसोर मन्दानुंग मति अवेहकुन येसुना खरोय उपदेश
         बसकेय समजेमायिला परो। 8 अनि बदाम यन्नोस अनि यम्ब्रोस पकाय वरसाना पहले परमेस्वरनोर सेवक मूसाना विरोद कितुरक
         अदामे खोटाल उपदेश करिहवालोरक मसिना खरोय उपदेश करिहानातुन विरोद किन्तोरक। अनि ओर आपुना
         बुद्धिते गलति पोल्लोंग विचार किन्तोरक। अनि ओर लोकुरक येसु मसिना खरोय उपदेश करिहानातुन
         बसकेय विस्वास केवोरक+। 9 अनि ओर आपुना खोटाल करिहनाते लोकुरकुन दरोज दोखा हिपरोर आयनुरक। बाक्याकि बदाम यन्नेसना
         अनि यम्ब्रेसना मुर्खता सबोय लोकुरकना मुने उन्दि दिया दिसतु अदामे खोटाल उपदेश केवालोरिगा
         वने वायार। अनि ओर लोकुरक खोटाल उपदेशतुन करहान्तोरक इन्जोर सबोय लोकुरकुन उन्दि दिया
         समजेमायार।तिमुथियुस साटि खास सूचना10 मति हे तिमुथियुस, इव सबोय पोल्लोंग निमा सोबाय पुन्तोन बाक्याकि लोकुरकुन नना करिहता
         नावा जिवन जगेमायाना ओद रिति परमेस्वरना इच्चाता अनुसार मता। अनि नावा लक्ष्य लोकुरकुन
         परमेस्वरना पोल्लो करहाना मता। अनि बदाम नना येसु मसिनिगा विस्वास कितान अनि बदाम नना
         लोकुरासंगे धीरज अनि मया किसोर मतान। अनि नना सबोय कटिन परिस्थितितिगा बदाम सहेन किन्दान,
         इव सबोय पोल्लोतुन निमा सोबाय पुन्तोन। 11 अनि नना बसके अन्ताकिया अनि इकुनियुम अनि लुस्त्रा पोरोयता सहेरतिगा मन्दान असके अविस्वासि
         लोकुरकना द्वारा नना पकाय कष्ट अनि दुःख सहेन कितान। मति नना इद सबोय पकाय तकलिपता मुने
         बदाम कितान इन्जोर निमा पुन्तोन। मति प्रबु नाकुन सबोय पकाय तकलिपतिगाडाल पिसिहतुर+। 12 अनि येसु मसिनिगा विस्वास किस पवित्र जिवन जिवेमायाना विचार किन्तोरक सबोय लोकुरकुन पकाय
         तकलिप आयार, 13 अनि खोटाल उपदेश करिहवालोर ओर लोकुरक सोबाय उपदेश करहान्तोर लेहका आपुना खोटाल उपदेश
         करहिन्तोर अनि खराब बुतो किसोर मन्दानुरक। अनि ओर लोकुरक दुसरोन दोखा किन्तोर अनि आपुन
         वने दोखा तिन्तोर। 14 मति हे तिमुथियुस, निमा करियता खरोय उपदेशतिगा विस्वास किसोर मन अनि इद उपदेश खरोय मन्ता
         इन्जोर निमा पुन्तोन बाक्याकि निकुन इद खरोय उपदेश करिहवालोर लोकुरक निया विस्वास योग्य
         मतोरक+, 15 अनि निमा हुडलोरपणताल परमेस्वरना पवित्र पोल्लो करियतोन अनि येसु मसिनिगा विस्वास किस
         पिसाना पुटार इन्जोर परमेस्वरना पोल्लोताल निमा समजेमातोन। 16 अनि परमेस्वरना पवित्र पोल्लो कोटता लोकुरा मन्दे परमेस्वर प्रेरणा कितुर। अनि परमेस्वरना
         पवित्र पोल्लो लोकुरकुन करहान साटि सोबाय मन्ता बाक्याकि बाताल गलति विस्वास किन्तोरोम
         अनि बाताल गलति व्यवहार किन्तोरोम अनि माक बदाम खरोय रितिते व्यवहार किपरान्तोरोम इन्जोर
         ओद पवित्र पोल्लो माकुन समजेह किन्ता। 17 इन्जोर ओद पवित्र पोल्लो, परमेस्वरनिगा विस्वास केवालोरकुन सबोय सोबाय बुतो कियान साटि
         तेयार अनि योग्य बने कियार।
         
            
               	३:८ निर ७:११

               	३:११ बुतोंग १३:१४-५२; बुतोंग १४:१-७; बुतोंग १४:८-२०

               	इद खरोय उपदेश निमा मावाताल करियतोन इन्जोर पोलुस इगा वेहिन्तोर।

41 येसु मसिलोकुरकनिगा राज कियान साटि असा मलस वायनुर असके ओर जितो अनि हातोर लोकुरा न्याय
         कियानुर इन्जोर नना परमेस्वर अनि येसु मसिन गवाहि किस मिकुन आग्या हिन्तोना: 2 परमेस्वरना पोल्लो प्रचार कियान साटि सबोय परिस्थितिते तयार मन्ट। अनि सबोय प्रकारता
         सहनशीलताते उपदेशतासंग गलतितुन समजेकिस हिम। अनि प्रोत्साहन किस करहा। 3 बाक्याकि लोकुरक खरोय उपदेशतुन केन्जोर आयनुरक अनि ओरक केन्जान साटि विचारकिता पोल्लोंग
         वळकस ओरकुन गिरदा किन्तोर करिहवालोरकुन ओर लोकुरक पळकानुरक। 4 अनि ओर खरोय उपदेशतुन केन्जोर मति ओरा आजि-दादा लोकुरक बनेकिता कालपनिक पिटोनिंग मानेमायनुरक
         इदाम उन्दि बेरा वायार। 5 अनि हे तिमुथियुस, निया सबोय परिस्थितितिगा सावदान मन, अनि दुःख सहेकिम, परमेस्वरना पोल्लोतुन
         प्रचार कियाना बुतो किम अनि परमेस्वर निया कयदे सोपे किता परमेस्वरना सेवातुन पुराकिम।धारमिकाताता मुकुट6 बाक्याकि नावा जिवातुन परमेस्वर साटि बलिदान कियाना बेरा वात अनि नावा पोरो हन्दाना बेरा
         वने हेरे वाता। 7 अनि उन्दि लळायि लेहका नना परमेस्वरना विस्वास साटि लळायि कितान, वरोर वितवाल बदाम जिकान्तोर
         अदाम लेहका परमेस्वर नावा कयदे हिता सोबाता पोल्लो वेहानाता बुतो नना सोबाय पुरा कितान।
         अनि येसु मसिना खरोय करहाना उपदेशतुन नना बसकेय तासिस हनोन। 8 अनि नावा साटि स्वरगतिगा उन्दि मुकुट बाकि मन्ता। ओद मुकुट परमेस्वरना मुने येताना योग्य
         जिवन जिवे मातोरक साटि मन्ता। अनि बसके प्रबु न्याय कियान साटि वायनुर असके ओद मुकुट
         प्रबु नाकुन हियानुर। अनि नाकुन वरोन साटि आयो मति ओना असा दुसरो बेरा वायाना साटि आशा
         केवालोरक सबोय लोकुरकुन इद मुकुट हियानुर।व्यक्तिगत सन्देश9 अनि तिमुथियुस निमा नावा हेरे सान्डे वायान साटि कोसिस किम, 10 अनि देमास इद दुनियाता पोल्लोतुन मया किसुन नाकुन विळिच तिस्सलुनिका सहेरतिके हतुर। अनि
         क्रेसकेस गलातियातिके+ हतुर अनि तितुस दलमतियातिके+ हतुर। 11 अनि इदेक लूकाल वरोरे मावा संगे मन्तोर। मरकुसिन नावा हेरे तरा बाक्याकि प्रबुना सेवा
         साटि ओर नाकुन पकाय मदत केवाल मतोर+। 12 अनि तुहिकुसुन नना इफिसुसतिके+ लोहतान+। 13 अनि नना त्रोवास+ सेहेरतिगा करपुसनासंग सोळे कितान उन्दि कोट, पुस्तक अनि विशेषाल जानवरता तोलाते बनेकिता
         पुस्तक नाकुन साटि ताय+। 14 अनि तांबाना बुतोकेवाल सिकन्दर माकुन येसु मसिना पोल्लो वेहाना बेरा पकाय विरोद कितुर।
         ओर नाकुन बाताल कितुर अदेन अनुसार प्रबु ओन बदले कियानुर+। 15 अनि ओर मावा सोबाता पोल्लो प्रचार कियानातुन पकाय विरोद कितुर, इन्जोर निमाट वने ओनाताल
         सावदान मन्ट।16 अनि पहले बेरा रोमि सहेरतिगा नावा न्याय कियान साटि नाकुन ततुर असके नाकुन पिसान साटि
         बोरे मदत केवोर, मति सबोय लोकुरक नाकुन विळिच हतुर। अनि परमेस्वर ओरकुन मापि केविर इन्जोर
         नना प्रार्थना किन्तोना। 17 मति नावा वेहानाता द्वारा सबोय जातितोरक लोकुरक सोबाता पोल्लो केन्जान साटि प्रबु नाकुन
         लाव हिस नाकुन मदत कितुर। इन्जोर बदाम वरोर मानेय निरालता टोडिताल पिसान्तोर अदाम लेहका
         प्रबु नाकुन हायनाताल पिसिहतुर। 18 अनि प्रबु सबोय पापतिकडाल नाकुन संभाले किस स्वरगतिगा सुरक्षित ओयनुर। अनि परमेस्वरिन
         मावाकेडाल दरोज स्तुति आयि। आमेन।अन्तिम अभिवादन19 अनि प्रिसका, अक्विला अनि उनेसिपुरुसना लोतोर सबोय लोकुरकुन नमस्कार किम+। 20 अनि इरास्तुस कोरिन्युसतिगा नावा संग मतोर अनि त्रिपिमुसिन बिमारि आतु इन्जोर नना मिलेतुसतिगा+ विळिच हतान+। 21 अनि पिनि अरानाता मुने मावा हेरे वायान साटि निमा जरुर कोसिस किम। युबुलुस, पूदेन्स,
         लिनुस अनि क्लेयोदिया, अनि सबोय संगवारि लोकुरकनिकेडाल निकुन नमस्कार। 22 प्रबु नियासंग मनिर। अनि ओना दया नियागा आसोर मनि।

अभिवादन11 परमेस्वर आचतोरक ओर लोकुरकुन विस्वासते मजबुत कियान साटि अनि परमेस्वरना सबोय आग्यातुन
         पालन किस जिवेमायान साटि मदत किन्ता ओद खरोय पोल्लोतुन ओरकुन करहान साटि, इदेनते ओरकुन
         परमेस्वरनासंग अनन्त जिवन जिवेमायाना आशा पुटानसाटि प्रबु येसु मसि नाकुन निवळेकितुर।
         2 अनि इद दुनिया बनेमायानाता मुनेटाले बसकेय खोटाल वळकोर ओर परमेस्वर इद आशाता बारेता वाचा
         हितोर। 3 मति परमेस्वरना ठहरे किता अदे बेराते आपुना पोल्लो वेहानाता द्वारा ओर अनन्ता जिवनता
         ओद आशा प्रगट कितुर। 4 परमेस्वरना आग्याते इद सोबाता पोल्लो वेहाना साटि सोपेकिया, नना परमेस्वरनोर दास अनि
         येसु मसिना खास चेला पोलुस, उन्दिय परमेस्वरनिगा विस्वास किन्तोरिट इन्जोर नावोर खास
         मरि लेहका मन्तोर ओर तितुस साटि इद पत्र कोटान्तोना; मावोर परमेस्वर बाबाल अनि पिसिहवाल
         येसु मसि निकुन दया अनि शान्ति हेविर इन्जोर नना प्रार्थना किन्तोना+।समुद्र नडुमता क्रेता नाटेनिगा तितुसना बुतो5 ते नना निकुन समुद्र नडुमता क्रेते नाटेना पिसताल बुतोतुन पुरा कियिला अनि नावा आग्या
         अनुसार नाट-नाटेनोर मसिलोकुरा सभाता मुक्याल लोकुरकुन आचकि इन्जोर निकुन क्रेते नाटेनिगा
         इरस वातान। 6 अनि बोरकुन निमा आचकि ओरक मसिलोकुरा सभाता मुक्याल लोकुरक निरदोष अनि उन्दि मुत्तेना
         मुजोहराल मनिर, ओनोर बालक+ प्रबुनिगा विस्वास केवालोरक मनिर, अनि ओरा बालक बोदे गलति हरिते हनवाल मनमाकिर अनि ओर
         अवाल-बाबो अनि मसिलोकुरा सभाता मुक्या लोकुरा पोल्लोता अधिनते मनवाल आयिर+। 7 अनि मसिलोकुरा सभातोर अध्यक्षना कयदिगा परमेस्वरना सेवा सोपे कितोर, इन्जोर ओर निरदोष
         मनिर; घमन्ड केवाल आयमाकिर, ओर होंग केवाल आयमाकिर अनि दाळंगो उन्वाल आयमाकिर, अनि ओर
         वाहचमाकिर, खराब बुतो किसुन पयसांग कमेय केवाल आयमाकिर। 8 मति ओर अध्यक्ष वरताहकुन सोबाय गिरदाते मानेमायवाल अनि भला कियान साटि तेयार मन्वाल,
         मया केवाल, न्याय केवाल अनि समजे किसुन वेहवाल, ओना मन शुद्ध मनि अनि ओर शान्त स्वभावतोर
         मनिर। 9 अनि ओर खरोय करियनातुन उपदेश हिस प्रोत्साहन किया परिर, अनि बोर लोकुरक खरोय करिहनातुन
         होंग किन्तोर ओरा गलतितुन समजेहकिसुन ओरा वळकाना बन्द केवाल मनिर इन्जोर ओर माक करिहिता
         विस्वास योग्य पोल्लोता अनुसार स्थिर मनवाल पहाजे।खोटाल करिहनाता विरुद चेतावनि10 बाक्याकि पकाय लोकुरक खरोय करिहनातुन होंग किन्तोरक, ओरक आग्यातुन मानेमायोरक अनि पुकोट
         वळकवाल, अनि विशेषाल पिसाना साटि कतना जरुरि मन्ता इदाम करहान्तोर ओर लोकुरक दोखा हेवालोरक
         मन्तोरक। 11 ते येरा टोडि बन्द किम! बाक्याकि येर लोकुरक खरोय करहाना हरचुन गलति पोल्लो करहान्तोर
         अनि दुसरोना परिवारता विस्वासतुन नाश किसिन्तोर, अनि पयसांग कमेय कियान साटि ओरक गलति
         पोल्लोतुन करहान्तोरक। 12 अनि ओरिगाडाले वरोर दिमाक वाले मानेय इदाम इन्तोर,“क्रेते नाटेनिगा मन्वालोर लोकुरा खोटाल वळकानाता आदत मन्ता अनि क्रूर जानवर लेहकाअनि ओरक पकाय लेहळालोर अनि कोळहि मन्तोरक।”13 अनि इद गवाहि खरोय आन्दु; इन्जोर अव गलति आन्दुंग इन्जोर ओरकुन रांगसुन वेहा। अनि इदाम
         ओरकुन विस्वासते पका किम, 14 अनि यहुदि लोकुरांग बनेहकितांग पिटोनिगा अनि परमेस्वरना खरोय वाचातुन मानेमायान साटि
         इन्कार किन्तोर ओरा द्वारा बनेहकितांग नियमतिगा मन लावेह केमाकिर इन्जोर ओरकुन डाटेह
         किम। 15 अनि बोर लोकुरा मन शुद्ध मन्ता ओरा साटि सबोय शुद्ध मन्ता। मति बोर येसुनिगा विस्वास
         केवोर अनि मन खराब बुतो ते निन्दिता मन्ता ओरा साटि बोदे शुद्ध हिले, बाक्याकि ओरा मन
         पापता विचारते निन्दिता अनि ओरक पाप किन्तोर असके ओरक लज्जातुन अनि दोषितुन समजेमायोर।
         16 मति माक परमेस्वरदुन पुन्तोरोम इन्जोर ओरक इन्तोर, मति ओरक आपुना बुतोते परमेस्वरना आग्यातुन
         मानेमायोर अनि परमेस्वरतुन मानेमायोर इन्जोर परमेस्वर ओरकुन विरोद किन्तोर, अनि ओरक बोदे
         सोबाता बुतोतुन किया परोर।

निमाट मसिना खरोय करिहानातुन पालन किम्ट21 मति खरोय उपदेशता योग्य मन्तांग ओव पोल्लोनुंग निमा विस्वासि लोकुरकुन करहा। 2 अनि मुदयाह मानेयकुन करहा, अनि ओरकुन आपुनतुन हुशयार मन्वाल बनेहमायिर, अनि लोकुरक ओरकुन
         हुळसुन आदर केविर इदाम ओरक जिवेमायिर, समजदार आयिर, विस्वास इरिर, मया केविर, बोदायि
         दुःख सहेमायिला मजबुत आयिर। 3 इदामे परमेस्वरिन वरियस पवित्र जिवन जिवे मायींग, अनि दुसरोनागं चाहळिंग वळकसुन दुसरोन
         बदनाम केमाकिगं, दाळंगो उनमाकिंग मति दुसरोरकुन सबोय पोल्लोंग करहिंग इन्जोर सेळोह आसकुन
         वने करहा। 4 अनि अदामे आपुना मुजोहारानसंग अनि बालकसंग मया केविगं इन्जोर सेळोह अव लयाहकुन डाटेकिसुन
         वेहिंग, 5 अनि मुत्ते शान्त मनि, पवित्र मनि, अनि लोता जिमेदारि सोबाय ताकहि अनि आपुना मुजोहाराना
         अधिनते मनि, बाक्याकि परमेस्वरना सोबाता पोल्लोता बाताले निन्दा आयमाकि।6 अदामे लयोरक शान्त स्वभावतोर आयिर इन्जोर निमा ओरकुन समजेह किम। 7 अनि निमा सबोय बुतोनुंग सोबाय किम अनि लयोरक लोकुरक वने अदामे कियाला पहाजे। अनि निमा
         ओर परमेस्वरना बारेते करिहकि ते इमान्दारिते करिहकि, अनि समजदारिते ओरक करिहतांग पोल्लोनुंग
         मानेमायिर, 8 अनि बोव खरोय मन्तांग अवेकुने निमा करहा बाक्याकि अवेन बोरे गलति समजेमायमाकिर अनि इन्माकिर।
         अनि बोर माकुन होंग किन्तोर, ओरकुन मावागा दोष लावेह कियानाता सन्दि हेमाट असके ओरक लज्जा
         आयनुरक।9 अनि आप-आपुना मालकाना अदिकारते मनिरक, अनि सबोय पोल्लोता गिरदा केविरक, अनि मालकानसंग
         बसकेय उलटो वळकमाकिर इन्जोर निमा दासकुन समजेह किम, 10 अनि मालकाना बोदायि चिजतुन कलमाकिर, अनि बाताल आयि केविर मति इमान्दारिते केविर अनि अदामे
         दुसरो लोकुरकुन वने मावोर पिसिहवाल परमेस्वरना करहिता पोल्लो सोबाय आकर्षन केविर।11 बाक्याकि सबोय मानेयकना पिसाना साटि परमेस्वरना दया प्रगट आतु, 12-13 अनि ओद दया प्रगट आतु इन्जोर मावोर हजोर परमेस्वर अनि मावोर पिसिहवाल येसु मसि हजोर लावदे
         असा वायनुर इन्जोर गिरदाते माक आशा किस जिवित मन्दानपा दुनियाता बेकार पोल्लोतुन तासिस
         इद दुनियातिगा संयम, परमेस्वरना मुने येताना योग्य अनि परमेस्वरना भक्तिते जिवन जिवेमायान
         साटि इद दया माकुन मदत किन्ता, 14 अनि मावा गलतिताल पिसान साटि अनि भलाता बुतो कियान साटि पकाय तयार मन्तोर लोकुरकुन आपुना
         साटि शुद्धि कियालाय येसु मसि मावा साटि हातुर+।15 अनि निकुन सबोय पोल्लोनुंग वेहानाता अदिकार मन्ता, निमा ओरकुन करहा अनि सोबाय समजे किम।
         अदाम सबोय लोकुरक निकुन आदर हेविर।

येसुना लेहका ताकाट31 अनि सरकारि अदिकारिना अदिकारते मनिरक अनि ओरा आग्या मानेमायिरक अनि बोदे खरोय बुतो कियान
         साटि तेयार मनिरक इन्जोर विस्वासि लोकुरकुन आलिहचिम, 2 अनि बोनांगे चाहळिंग वळकस बदनाम केमाकिरक, मति कोमल स्वभावतोर मन्दिला पहाजे अनि सबोय
         लोकुरासंग दरोज हजोर नम्रताते मिलेमास मनिर। 3 अनि माक वने येसु मसिन विस्वास कियानाता मुने निरबुद्धि, परमेस्वर अनि मानेयना आग्यानुंग
         मानेमायोम आन्दोम, असके माक खरोय हरितुन लेस मतोरोम अनि मन्दा पकाय खराब विचार अनि पाप
         कियानाता विचारता नियत्रणते मतोम अनि माक एका-मेका होंगते मतोम, हेवा किन्दोम, दुसरो
         लोकुरक माकुन होंग किन्दुरक अनि माक वने ओरकुन होंग किन्दोम। 4 असके पजा मावा पिसिहवाल परमेस्वरना दया अनि मया माक सबोय मानेयनिगा प्रगट आतु। 5 अनि मावा सोबाता बुतोते आयो; मति परमेस्वर मावागा दया किसुन मावा सबोय पापतुन नोरसितुर।
         अनि पवित्र आत्माते माकुन उन्दि पुनाल जनम अनि पुनाल जिवा हितोर। 6 अनि परमेस्वर मावा साटि पिसिहवाल येसु मसिना द्वारा मावागा पवित्र आत्मातुन पकाय हितोर।
         7 अनि परमेस्वर मावागा दया किसुन माकुन निरदोष बनेहकितुर इन्जोर माक अनन्त जिवा पुटार इदाम
         पकाय हजोर आशा मन्ता।8 अनि इव पोल्लोंग बोव नना मिकुन वेहान्तोना इव पोल्लोंग पकाय खरोय मन्तांग, इन्जोर विस्वासि
         लोकुरकुन इव पोल्लोंग डाटेह किसुन ओरकुन समजे किम। अनि बोर परमेस्वरतिगा विस्वास कितोर
         ओरकुन इव पोल्लोनुंग सोबाय बुतो कियान साटि मन लावेह किसोर मनिरक इन्जोर इव पोल्लोंग
         पकाय सोबाय मन्तांग अनि सबोय लोकुरकुन फायदातांग मन्तांग। 9 मति बेकारता पोल्लोंग अनि वारसाना बारेते ओरा विवादताल लक मन्ट अनि यहुदि नियमता बारेते
         विवाद किन्तोरक ओरा वने लक मन्ट अनि वाहचानाताल लक मन्ट, बाक्याकि इव सबोय पोल्लोंग बाताले
         फायदातांग हिलेंग अनि बाताले बुतोता वने हिलेंग। 10 अनि बोर मानेय मसिलोकुरा सभातुन बिगळे किया हुळान्तोर, ओन उन्दि-रन्ड बेरांग ओना गलतितुन
         समजेह किम अनि ओर समजेमायवेक ओना बारेते निमा वले वळकमा, अनि ओर मसिलोकुरा सभातुन बिगळे
         केमाकिर इन्जोर ओनाताल निमा अलग आम। 11 अनि इदामनोर मानेय खरोय हरितुन हरचुन लेसकतोर अनि आपुना पाप किसुन आपुनतुन दोषि किन्तोर
         इन्जोर निमा पुन्तोन।आकरिता पोल्लो12 अनि पजा नना अरतिमास या तुकिकुसिन नियाके लोहका ते निमा निकुपुलिस सहेरतिगा नावा हेरे
         वायाना कोसिस कियाकि, बाक्याकि अगा हन्जुन पुरा पिनिता महिना अगा मनका इन्जोर नना निर्णय
         कितोना+। 13 अनि नियमतुन सोबाय करिहवालोर+ जेनास अनि अपुल्लोस इदाम तेयारि किसुन लोहकि, येरकुन हन्दान साटि बोदे चिजता कमि आयमाकि।
         14 अनि ओरक सोबाय बुतो केविर इन्जोर निमा सबोयलोर विस्वासि लोकुरकुन करहा, बाक्याकि ओरक
         वरोन दुसरोना जरुरितुन पुरा केविर, अनि इदाम ओरक बिना फयदाते मनमाकिर।15 अनि नावा संग मनवालोरक विस्वासि निकुन नमस्कार इन्तोर, अनि मावागा मया केवालोर विस्वासि
         लोकुरकुन नमस्कार किन्तोरोम। अनि नना वेहतोना अद सबोय पोल्लोतुन ओरकुन करहा अनि सोबाय
         समजेह किम।अनि मिया सबोय लोकुरकनिगा परमेस्वर दया केविर इन्जोर नना प्रार्थना किन्तोना। आमेन।

येसु मसिना खास चेलाल पोलुसनिकेडा अभिवादन11 येसु मसिना सोबाता पोल्लो वेहानाता कारण कयदि मन्तोर पोलुसनिकेडाल अनि मावोर तमो तिमोतियूसनिकेडाल
         मावोर प्रिय अनि संगे बुतो केवालोर फिलेमोन पोरोयतोर निकुन, 2 अनि हेलाळ अफिया अनि मावोर संगवाले सोबाय सेवा केवाल अरखिपुस अनि मिया लोता मसिलोकुरा
         सभातुन माक इद पत्र कोटान्तोरोम: 3 मावोर बाबो परमेस्वर अनि प्रबु येसु मसिनिकेडाल दया अनि शान्ति मिकुन पुटसोर मनि।फिलेमोना मया अनि विस्वास4 प्रबु येसुनिगा मिया विस्वास अनि सबोय पवित्र लोकुरासंग मन्ता मिया ओद मयाता बारेते 5 नना केन्जुन मावागा मन्ता सबोय भलाता ग्यानते मिया विस्वासता संगत मसिना साटि पुरा आयार
         इन्जोर 6 नावा प्रार्थनाते निकुन आलहिस दरोज नावा परमेस्वरिन धन्यवाद किन्तोना। 7 बाक्याकि हे तमो फिलेमोन, पवित्र लोकुरकना मन हिमत किति इन्जोर निया मयाते नाकुन पकाय
         गिरदा अनि शान्ति पुटता।उनेसिमुसिन आपुना तमोना लेहका येताना बारेते पोलुस वळकिन्तोर8 इन्जोर निमा बाताल बुतो कियाला पहाजे इदाम आग्या हियाना पकाय हिमत मसिनिगा नाकुन मन्ता,
         9 ते वने पोलुस पोरोयतोर नना मुदयाल+ अनि येसु मसिना सोबाता पोल्लो प्रचार कियानाता कारण इदेक जेहलतिगा मन्तोना नना मयाता
         कारण विनन्ति किन्तोना। 10 नना कयदि मन्दानपा येसु मसिना विस्वासतिगा ततान नावोर मरि लेहका मन्तोर ओर ओनेसिमुस साटि
         निकुन विनन्ति किन्तोना+। 11 ओर ते पहले निया साटि बोदे बुतोतोर हिलेर आस मन्दुर मति इदेक निया अनि नावा पकाय फायदातोर
         मन्तोर। 12 नावा पकाय मायातोर मन्तोर ओर ओनेसिमुसिन नना निया हेरे वापस लोहतान। 13 येसु मसिना सोबाता पोल्लोता कारण जेहलतिगा मन्तोना नावा सेवाकियाला ओर ओनेसिमुस निया
         बदला नावा हेरे मन्दानुर इदाम नाकुन इच्चा मता+। 14 मति निया इच्चा हिले ते नना बाताले कियाना साटि विचार केवोन; बाताले सोबाता बुतो नावा
         साटि कियाकि ते ओद जबरदस्तिते आयो मति आपुना गिरदाते कियाला पहाजे इदाम नना इच्चा किन्तोना।
         15 बाक्याकि ओर ओनेसिमुस हुचुक दियांग नियागडाल अलग मतोर ओद दरोज निया हेरे मनिर इन्जोर
         साटि मता। 16 ओर इदेक मिया केवल दास आयो मति दासताल वने हजोर मन्तोर। मानेयना रितिते अनि ओर प्रबुना
         पोरो विस्वास किन्तोर इन्जोर नाकुन अदेनताल निकुन वने प्रिय तमो आस ओर माकुन पुटतोर।17 इन्जोर निमा नाकुन आपुना संगवाले समजेमान्तोना ते ओर उनेसिमुसिन नावा लेहका स्विकार किम।
         18 अनि ओर नियागा बाताले दोखा कितोर ते अनि निया चिजतुन बाताले नुकसान किन्तोर ते अदेना
         किमत नावागा इरा। 19 नना पोलुस आपुना कयदे इद पत्र कोटान्तोना: नना ओव सबोय चिज निकुन वापस हियाका अनि निमा
         आपुनतुन नाकुन हियान साटि करजदार मन्तोन इन्जोर नना इन्दाना जरुरि हिले। 20 इंगो, हे तमो अनि मावोर प्रबु मसिना विस्वास केवाल नियाकेडाल नाकुन उन्दि मदत किम, नावासंग
         मसिना सेवा केवालोर आस नावा जिवातुन गिरदा हेवि।21 निमा नावा आग्या पालन कियानाता बारेते नाकुन विस्वास मन्ता; अनि नना बाताल इनका अदेनते
         वने निमा पकाय कियाकि इन्जोर समजेमास नना कोटान्तोना। 22 निमा नाकुन मन्दाना साटि जागा तयार कियाला पहाजे इदाम पोल्लो वने नना निकुन कोटान्तोना
         बाक्याकि निया प्रार्थनाता द्वारा परमेस्वर नाकुन निया हेरे लोहानुर इन्जोर नावा आशा
         मन्ता।आकरि अभिवादन23 येसु मसिना सोबाता पोल्लोता प्रचार कियानाता द्वारा नावा संग कयदि मन्तोर ओर इप्पाफ्रोस,
         24 अनि नावासंगे बुतोकेवालोरक मरकुस, अरिस्तरखुस, देमास अनि लूकाल निकुन नमस्कार किन्तोर+। 25 मावोर प्रबु येसु मसिना दया मिया आत्मातासंग आसोर मनि। आमिन।

परमेस्वर आपुना मरिना द्वारा वळकान्तोर11 परमेस्वर सिरान काळदे पकाय बेरा अलग अलग रितिते परमेस्वरना पोल्लो वेहवालोरा द्वारा बाबो-दादिलोरासंग
         वळकस मतोर। 2 मति माक मन्दाना दुनिया इद आकरि दियांगते परमेस्वर मावासंग आपुना मरिना द्वारा वळकतुर;
         परमेस्वर ओन सबोय पोल्लोता वारिस आस निवळे कितुर अनि ओनाय द्वारा परमेस्वर सबोय ब्रंमान्डतुन
         बनेहकितोर। 3 ओर परमेस्वर बचोन हजोर मन्तोर अदेन तोहान्तोर अनि ओर परमेस्वरना खरोय स्वभावतुन ओनिगा
         माक खरोय हूळ परान्तोरोम, अनि ओर दुनियाता सबोय चिजतुन आपुना लावता आग्याते पालन-पोषन
         किन्तोर। ओर माक सबोय लोकुरकुन पापताल शुद्ध कियाना हरि बेनेहकिस स्वरगतिगा मन्दाना हजोर
         महिमावाले परमेस्वरना तिन्दान कयबासा+ हन्जुन उदितुर।परमेस्वरना मरि स्वरगदूतकताल वने पकाय हजोर मन्तोर4 अनि ओन परमेस्वरताल पुटता पोरोय स्वरगदूतकताल वने हजोर आतु अदामे ओर वने स्वरगदूतकताल
         वने हजोर मन्तोर।5 बाक्याकि परमेस्वर“निमा नावोर मरि आन्दि, नेन्ड नना निकुन जनम हितान।अनि नना ओनोर बाबो आयका अनि ओर नावोर मरि आयनुर+”इदाम स्वरगदूतक निकेडाल बोनायसंग परमेस्वर बसकेय इतोर बहे? 6 अनि सबोयताल हजोर आपुना मरिन इद दुनियातिगा ततान्तोर असके“परमेस्वरनोर सबोय स्वरगदूतक ओन नमस्कार केविरक+”इन्जोर परमेस्वर इन्तोर। 7 अनि“ओर आपुना स्वरगदूतकुन आत्मा+अनि पयटेमाता किसतुन सेवक लोकुरक बनेहकिन्तोर+”इन्जोर स्वरगदूतकना बारेते पवित्र पुस्तकतिगा इन्तोर। 8 मति पवित्र पुस्तक आपुना मरिना बारेते इदाम इन्तोर,“हे परमेस्वर निया राज सबोय काळदे मन्दार, निमा निया लोकुरा पोरो खरोयते राज कियाकि।9 निमा खरोयतुन मया किन्तोन अनि खराबतुन विरोद किन्तोनइन्जोर नना नियोर परमेस्वर निकुन आचुन अनि निवळेकिसनिया गोतियालोरकताल विळस निकुन पकाय गिरदा कितोर+।”10 अनि पवित्र पुस्तकतिगा असा परमेस्वरना मरिना बारेते इदाम इन्तोर,“हे प्रबु, निमा सिरान काळते दरतिता पायवा बनेहकितिअनि आबारतिगा मन्ता असा दुसरो सबोय पोल्लोंग निया कयदे बनेहकिता मन्तांग।11 ओव ते नाश आयनुंग, मति निमा नाश आयवि आयकि अनि ओव सबोय जुनाह सन्दरांग लेहका नाश आयनुंग।12 अनि निमा अवेहकुन चादर लेहका हुरिहकि,अनि अव सन्दरा लेहका बदलेह मायनुंग मति निमा दरोज मन्तोनअनि निया वरसांग मारोंग आयनुंग+”इन्जोर इन्तोर। 13 परमेस्वर बसकेय वने बोरे स्वरगदूतकुन इदाम इनोर,“नना नियोर दुश्मनिन निया काल्क अडिय कियानवनाह+निमा नावा तिन्दान कयबासा उदा+”14 असके स्वरगदूतक बोर मन्तोरक? ओर सबोय स्वरगदूत परमेस्वरना सेवा केवांग आत्मांग मन्तांग
         अनि पिसाना प्रापत कियान साटि हर हुळस मन्तोरकुन मदत कियान साटि परमेस्वर लोहान्तोर मन्तोरक।
         
            
               	परमेस्वरना तिन्दान कयबासा मन्जे परमेस्वरना आदरतिगा 

               	१:५ भज २:७; २ शाम ७:१४; १ इति १७:१३

               	१:६ व्यव ३२:४३; भज ९७:७

               	स्वरगदूत

               	१:७ भज १०४:४

               	१:९ भज ४५:६,७

               	१:१२ भज १०२:२५-२७

               	दुश्मनिन निया काल्क अडिय कियान मन्जे निया दुश्मनिन सबोय रितिते नाश किस ओना पोरो राज
                     कियानवनाह

               	१:१३ भज ११०:१

            

         
      

   
      
         2
परमेस्वरना पिसानाता पोल्लो तासमा इदाम चेतावनि21 इन्जोर माक केन्जतोम ओव खरोय पोल्लोताल हुस्तोय हुस्तोय भटकेमायो आयकोम इन्जोर माक केन्जता
         ओव पोल्लोतिगा पकाय ध्यान हियाला पहाजे। 2 बाक्याकि स्वरगदूतकना द्वारा मावोर आजि-दादि लोकुरकुन परमेस्वर वेहच मतोर अव पोल्लो पालन
         कियाना जरुर मन्तांग, अनि ओद नियमतुन पालन केवोर आस मतोरक लोकुरकुन ओरा गलतिता अनुसार
         दन्ड पुटतु। 3 ते हुळाट, परमेस्वर लोकुरकुन पिसहान्तोर इदाम पकाय हजोर पोल्लोतुन माक ध्यान हेवोम आतोम
         ते परमेस्वरना वायवाल मन्ता ओद दन्डताल माक बसकेय पिसोम आयकोम। इद पिसहानाता पोल्लो मुने
         प्रबुये वेहतुर। अनि प्रबुनिकेडाल केन्जतुरक ओर लोकुरक इद पोल्लो खरोय मन्ता इन्जोर तोहच
         हितोरक। 4 अनि परमेस्वर वने चिन्हांग, अनि अत्भुत बुतोंग अनि अलग अलग प्रकारता लावता बुतोते अनि
         आपुना इच्चाता अनुसार पवित्र आत्माता वरदानकुन तुसानाता द्वारा पिसानाता पोल्लो वेहवालोरा
         ओव पोल्लोतुन परमेस्वर पका कितुर।माकुन पिसहान साटि येसु माने आस वातुर5 माक वळकिला आतोरोम ओद वायवाल दुनियातुन परमेस्वर स्वरगदूतकना अधिन केवोर आतुर। 6 मति पवित्र पुस्तकतिगा इदाम कोटता मन्ता:“हे प्रबु, निमा मानेयना बारेते इचोन पकाय चिन्ता किन्तोन इन्जोर नना आश्चरय किन्तोना।या मानेयतोर मरिना बारेते निमा चिन्ता कियान साटि ओरक अचोन हजोर मन्तोरक बहे?7 निमा हुडुक बेरा साटि ओन स्वरगदूतकना अदिकारताल हुडुक कमि किति,निमा ओन उन्दि राजाल लेहका आदर अनि अदिकार हिति।8 निमा सबोय ओना काल्क अडिय किति, परमेस्वर सबोय ओना अदिकारतिगा इरतुर+”,पवित्र पुस्तकतिगा इदाम कोटता मन्ता अनि बोदे पोल्लो ओना अदिकारतिगा इरान साटि परमेस्वर
         मरंगोर आतुर। मति इदेक सबोय चिजतुन ओना अदिकारते माक हुळोम। 9 माक येसुना बारेते पुन्तोरोम, ओर येसु दरतितिगा मन्दानपा परमेस्वर ओन स्वरगदूतकताल वने
         हुडुन्सा हुडलोर बनेहकितुर। ओर सबोय लोकुरक साटि सहेनकिस हातुर इन्जोर ओन राजाल लेहका
         हजोरपण अनि आदर हितुर। परमेस्वर मावा साटि पकाय दयालु मतोर इन्जोर इदाम येसुना बारेते
         आतु।10 बाक्याकि परमेस्वर सबोय चिजतुन आपुना लावते बनेहकितुर अनि सबोय चिजक ओना साटि मन्जोर
         मन्तांग। मावा साटि सहेनकिस हायानाता द्वारा येसुन सबोय पोल्लोतिगा परिपूर्ण बनेकियाना
         ओर परमेस्वर साटि उचित मतोर। इन्जोर पकाय बालकुन आपुना महिमाता सहभागि आस परमेस्वर ततुर।
         अनि येसुये पिसानाता उन्दि हरि बनेहकितुर। 11 येसु लोकुरकुन पवित्र बनेकिन्तोर अनि ओर अनि ओना द्वारा पवित्र आतोर सबोय लोकुरक उन्दिय
         लोतोर मन्तोर इन्जोर पवित्र आतोर ओर लोकुरकुन हेलाळ-दादा इन्दिलाय येसु गिरिदा किन्तोर।12 “नना निया पोरोय नावोर बायि-दादालोरकुन वेहका,ओरा सभातिगा नना निया स्तुतिता पाटांग ओयिका+”इन्जोर ओर इन्तोर। 13 अनि“नना नावा भरोसा परमेस्वरनिगा इरका” अनि“इगा नना अनि परमेस्वर नाकुन हिता बालक मन्तोरोम+”इन्जोर वने ओर असा पवित्र पुस्तकता दुसरो भागतिगा इन्तोर।14 परमेस्वरना बालक मानेयक मन्तोरक इन्जोर परमेस्वरनोर मरि वने आपुनतुन अदामे कितुर। येसु
         मानेय आस वातुर इन्जोर हायानाता कारण मन्ता ओर सयतानतुन येसु आपुना हायानाता द्वारा हारे
         कितुर। 15 अनि जिवित मेन्ड हायानाता वरेता कारण गुलाम लेहका मन्ज मतोर सबोय लोकुरकुन लेहचितुर।
         16 बाक्याकि खरोय ओर ते स्वरगदूतकुन मदत कियान साटि आयो मति अब्रहामना वारिसतुन मदत कियान
         साटि ओर वातुर+। 17 इन्जोर लोकुरकुन ओरा पापताल मापि पुटहान साटि परमेस्वरना सेवातिगा दया केवाल अनि विस्वासयोग्य
         मन्तोर हजोर याजक आस पापता मापि साटि बलि हिया परिर इन्जोर मावा लेहका येसु सबोय रितिते
         खरोय मानेय बनेहकियाना जरुरि मता। 18 ओर वने सयताना कारण पकाय तकलिपतुन सहेन कितुर अनि खराब बुतोंग कियान साटि परिक्षा येतिहतुर
         इन्जोर परिक्षा वान्ता ओनोर बायि-दादालोरकुन ओर मदत किया परान्तोर।

येसु मूसाताल वने हजोर मन्तोर31 ओद कारणते, परमेस्वर संगे केयतोर पवित्र लोकुरक+ हे बायि-दादालोरक, ओर परमेस्वरना खास राजदूत अनि माक वेहान्तोरोम मावा विस्वासता हजोर
         याजक मन्तोर ओर येसुनाय बारेते निमाट पकाय ध्यान किम्ट। 2 मूसा परमेस्वरना मुने परमेस्वरना लोन इदाम माक केयान्तरोम ओद सबोय यहुदि लोकुरकुन सेवा
         कियानातिगा विस्वासयोग्य मतोर, अदामे येसुन खास राजदूत अनि हजोर याजक आस निवळे कितुर
         ओर परमेस्वरना मुने येसु विस्वासयोग्य मतोर+। 3 लोताल लोन बनेह केवालिन पकाय मान मन्ता अदामे येसुन मूसाताल पकाय मानता योग्य ठहरे मातुर।
         4 बाक्याकि बोदे लोतुन बनेह केवाल वरोर पहाजे, मति सबोयतुन बनेहकेवाल परमेस्वरेय आन्दुर।
         5 भविष्यते परमेस्वर इन्तोर ओव पोल्लोता बारेते ओर लोकुरकुन वेहचुन मूसाल परमेस्वरना लोन
         इदाम माक केयान्तरोम ओरक सबोय यहुदि लोकुरकुन सेवाकियानाते विस्वास योग्य मतोर+। 6 मति मसि ते परमेस्वरना लोन इदाम माक केयान्तरोम ओद सबोय परमेस्वरनोर लोकुरा पोरो ओर वरोर
         मरिना रुपते विस्वास योग्य मन्तोर। माक परमेस्वरना वाचाता पका आशातिगा स्थिर मन्दाना
         अनि येसुना विस्वासतिगा मजबुते मनकाट ते माकेय परमेस्वरना लोन इदाम माक केयान्तरोम ओर
         परमेस्वरनोर लोकुरक मन्तोरोम+।विस्वास केवोर ओरा बारेते चेतावनि7 इन्जोर पवित्र पुस्तकतिगा पवित्र आत्मा इदाम इन्तोर:“नेन्ड निमाट ओना पोल्लो ध्यानकिस केन्जकिट। 8 वारु पल्लातिगा इस्रायेल लोकुरकुन परिक्षा बेरातिगा परमेस्वरिन विरोदते होंग कितुरक अदाम
         लेहकामिया मन परमेस्वरना विरुद कटोर केमाट।9 अगा मियोर बाबो-दादिलोरक नावा विरुद बाताल बाताल कियाकि इदाम नाकुन पकाय परिक्षा किसोर
         मतोरक। अनिच्याळिस वरसांगवनाह ओरा साटि नावा बुतोंग हुळतुरक ते वने नावा परिक्षा कितुरक।10 इन्जोर नना ओद बेराता लोकुरकताल होंग मतोना, अनि‘ओरक नावा हरितुन पुनोरकअनि येरक लोकुरा मन दरोज भटकेमासोर मन्तांग’ इन्जोर नना इतान।11 ‘नना ओरा साटि तयारि किता आराम ओरकुन पुटो आयनुरक’ इन्जोरनना नावा होंगदे शपथ तितान+।”इदाम पवित्र पुस्तकतिगा पवित्र आत्मा इन्तोर।12 हे बायि-दादालोरक, जिवित परमेस्वरताल मियागा बोरे परमेस्वरनिगा विस्वास केवो इदाम दुष्ट
         मन्दा कारण परमेस्वरताल बोरे लक आयमाकिर इन्जोर निमाट सावदान मन्ट। 13 मति मियागडाल बोरे लोकुरकुन पापताल मोहनिकिस मिया मन कटोर केमाकिर इन्जोर “नेन्ड” इदाम
         बोद दियावनाह इन्तोर अचोवनाह सबोय दियांग वरोन दुसरोन सहारेह किसोर मन्ट। 14 बाक्याकि माक येसुनिगा विस्वास किता केवल ओद पहलेटा दियातांग विस्वासतिगा आपुना जिवाता
         आकरिवनाह मजबुते मनकाट ते माक मसिना सहभागि आसोर मनकाट।15 “नेन्ड निमाट ओना पोल्लो ध्यान किस केन्जकिट।इस्रायेल लोकुरक परमेस्वरिन विरोदते होंग कितुरक अदाम लेहकामिया मन परमेस्वरना विरुद कटोर केमाट+”इदाम पवित्र पुस्तकतिगा कोटतोर मन्ता।16 बोरक लोकुरक परमेस्वरना पोल्लो केन्जुन पकाय विरोद कितुरक? मूसाना द्वारा मिस्रि देशताल
         पसिहस मतोरक ओरक सबोय लोकुरक ओरे मन्तोरक। 17 अनि चाळिस वरसांगवनाह बोर परमेस्वरतुन होंग किहितोरक बहे? पाप किन्दुर ओरक सबोय लोकुरक
         मन्तोरक। पाप कितुरक ओर लोकुरक वारु पल्लातिगा हातुरक। 18 अनि “नना निया साटि तयारि किता आराम ओरकुन पुटो आयार” इदाम परमेस्वर शपथ येतितुर। ओद
         पोल्लो परमेस्वरतुन मानेमायोर ओर लोकुरा बारेते मन्ता+। 19 इदाम ओर लोकुरकुन परमेस्वर हिता आराम ओरा अविस्वासता कारणते ओरकुन पुटो आतु इदाम माक
         हुळान्तोरोम।

परमेस्वरना लोकुरक साटि आराम41 इन्जोर परमेस्वरना आराम माकुन पुटाना वाचा इदेकवनाह मन्ता ते मियागडाल बोरे मानेय ओद
         वाचा पुटहोर आतुर इदाम आयमाकि इन्जोर माक हुशयार मन्ट। 2 पहलेटा लोकुरक सोबाता पोल्लो केन्जिहतोरक ओदेय सोबाता पोल्लो माकुन वने केन्जिहतोरोम।
         मति सोबाता पोल्लो ओरक केन्जतुरक असके ओद सोबाता पोल्लोतुन विस्वासते केन्जोरक आतुरक
         इन्जोर ओरकुन बाताले फायदा आयो आतु। 3 मति परमेस्वर वेहता पोल्लो विस्वास कितोम माकेय परमेस्वरना ओद आराम पुटार। दुनिया बनेकितोर
         असकेय परमेस्वरना इद आराम वने तयारि कितोर+ मति ओर इतोर:“ ‘नना ओरा साटि तयारि किता आराम ओरकुन पुटो आयनुरक’ इन्जोरनना नावा होंगदे सपथ तितान+”4 “परमेस्वर सातवो दिया आपुना सबोय बेनेकियानाता बुतोंग मारिहच आराम कितुर+” इदाम सातवो दियाता बारेते पवित्र पुस्तकतिगा कोटता मन्ता इन्जोर परमेस्वरना आराम पहलेटाले
         तयारि कितोर मन्तोर इदाम माक इदेना द्वारा पुन्तोरोम। 5 “नना ओरा साटि तयारि किता आराम ओरकुन पुटो आयनुरक+” इन्जोर परमेस्वर मुनेटालेय इतोर।6 मुने सोबाता पोल्लो केन्जतोरक अदेन मानेमायोर आतुरक इन्जोर ओर लोकुरक परमेस्वरना आराम
         पुटो आतुरक। मति दुसरो हुचुलोर लोकुरक असा वने परमेस्वरना आराम पुटाना सन्दि पका मन्ता।
         7 इन्जोर परमेस्वर उन्दि दुसरो बेरांग ठहरे कितुर अनि ओद दुसरो बेरा मन्जे “नेन्ड” मन्ता।
         नना पहले इतोना लेहका, परमेस्वर दावुद राजाना द्वारा पकाय वरसांग पजा इदाम चेतावनि हिन्तोर“नेन्ड निमाट ओना पोल्लो ध्यान किस केन्जकिट ते बचोन सोबाय मता!मिया मन परमेस्वरना विरुद कटोर केमाट+।”8 अनि जोशुवा+ पकाय वरसांग मुने यहुदि लोकुरकुन आरामता जागातिगा ओतुर मति अगा ओरकुन खरोय आराम पुटस
         मनेर ते परमेस्वर पजा बोदे दुसरो दिया पुटाना आरामता बारेते वेहोर आस मनेर+। 9-10 परमेस्वर सबोय बेनेहकियानाता आपुना बुतोंग पुरा किस आराम कितुर+ अदामे लेहका आपुना बुतोंग पुराकितोर ओर परमेस्वरना लोकुरकुन साटि उन्दि खास आरामता अनुभव
         पिसता मन्ता। 11 परमेस्वरना आग्या मानेमायोर ओद कारणते परमेस्वरना आरामतिगा हन्दिला परोर आतुरक इन्जोर
         माक परमेस्वरना आरामतिगा हन्दान साटि सबोय रितिते कोसिस केविट।12 परमेस्वरना पोल्लो जिवित अनि लाववाले मन्ता। ओद बोदायि रन्ड धारवाले तलवारताल वने पकाय
         होळता मन्ता। ओद मावा आत्मा अनि जिवा, अनि पळेकाना जोळक अनि पळेकाना लोपा मन्ता मज्जाताल
         वने आरपार पसियस दान्ता। अनि ओद मन्दा इच्चा अनि विचारतुन समजेमान्तोर। 13 अनि ओना मुने बोदे सृष्टिंग मकस मनो। सबोय चिज ओनांग कोन्डांग मुने खुलो अनि स्पष्ट मन्तांग।
         माक इद दुनियातिगा बदाम जिवेमातोम इन्जोर ओना मुने माक वेहिला पहाजे।येसु महान हजोर याजक14 स्वरगतिगा हतोर ओर वरोर महान हजोर याजक मन्जे परमेस्वरनोर मरि येसु स्वरगतिगा परमेस्वरना
         मुने मावा साटि मन्तोर इन्जोर माक विस्वास किन्तोरोम इदाम वेहान्ता ओद विस्वास बसकेय
         तासिमाट। 15 मावासंग मन्तोर हजोर याजक मावोर कमजोरितिगांग पका मावासंगे मन्जुन माकुन मदत किन्तोर।
         ओर मावा लेहकाय पाप कियान साटि सबोय रितिते परिक्षा आतोर मन्तोर ते वने ओर बसकेय पाप
         केवोर। 16 इन्जोर जरुरिता बेरा मावागा दया अनि मदत पुटि इन्जोर हिमते माक दयाकेवाल परमेस्वरना सिंहासनता
         हेरे दाकाट।

परमेस्वर मसिन मावोर हजोर याजक आस निवळे किन्तोर51 वरोर हजोर याजक यहुदि लोकुरकनिगाडाल लोकुरक साटि परमेस्वर निवळे किन्तोर मन्तोर। अनि
         ओर हजोर याजक लोकुरा पापता मापि साटि परमेस्वरना मुने दान अनि बलि हियाला साटि मन्तोर।
         2 बाक्याकि ओर वने आपुनास कमजोरिते कारण पाप किन्तोर मन्तोर। इन्जोर गलति किन्तोर इदाम
         आपुनास पुनोर आस पाप केवालोरक अनि पाप किस भटकेमान्तोर सबोयि लोकुरासंग दयाते व्यवहार
         किया परान्तोर। 3 इन्जोर ओन आपुना पाप साटि अनि अदामे लोकुरा पाप साटि वने बलि हियाला पहाजे+। 4 आपुना इच्चाता अनुसार बोने हजोर याजक बनेकियाला परोर। मति हारुनिन+ लेहका बोन परमेस्वर आचान्तोर ओरकुनेय ओद पद पुटान्ता+।5 अदामे मसि वने हजोर याजकना पथता हजोरपण आपुनास येतोर, मति केवल परमेस्वर मसिन महायाजक
         आस निवळे कितुर,“निमा नावोर मरि आन्दि,नेन्ड ननाय निया बाबाल आताल+”इदाम परमेस्वर इतुर इन्जोर पवित्र पुस्तकतिगा कोटता मन्ता। 6 ओर पवित्र पुस्तकता दुसरो भागतिगा वने“निमा मेलिकिसिदकना लेहकाअनन्त काळ साटि याजक मन्तोन+”इन्जोर परमेस्वर मसिन इतोर। 7 येसु दरतितिगा जिवन जिवेमायाना काळदे ओन हायानाताल पिसिहला परन्दुर ओर परमेस्वरनिके पकाय
         जोरदे केयस अनि किलस प्रार्थना अनि विनन्ति कितुर। अनि ओना नम्रता अनि सोपे कियानाता
         कारण ओना प्रार्थनातुन उत्तर पुटतुर+। 8 ओर परमेस्वरनोर मरि मतोर ते वने पकाय तकलिप सहन किस आग्या मानेमायाना करियतुर। 9 इदाम ओर सबोय रितिते परिपूर्ण आतुर, अदेनते ओना आग्या मानेमायवाल मन्तोर सबोय लोकुरकुन
         अनन्त काळ साटि पिसहानाता कारण आतुर। 10 बाक्याकि मेलिकिसिदकना रितिता अनुसार हजोर याजकना पद परमेस्वरनिकेडाल येसुन पुटतु।मिया विस्वासतिगा पका आम्ट11 मलिकिसिदकना बारेते पकाय पोल्लोंग वेहाना मन्तांग मति निमाट समजेमायान साटि पकाय मन्द
         आतोरिट इन्जोर ओव पोल्लोंग मिकुन समजे किस हियाना कठिन मन्तांग। 12 इचोन काळ निमाट विस्वासते मन्तोरिट इन्जोर परमेस्वरना पोल्लो करिहवाल आयिला पहाजे आस
         मता। मति मिकुन ते इदेक वने वरोर पुनाल विस्वासिना लेहका परमेस्वरना पहलेटा उपदेश असा
         वने मिकुन करिहलाय दुसरो वरोर मानेयना जरुरि मन्ता। मिकुन इदेक हजोर जेवन आयो मति पाले
         पहाजे+। 13 केवल पाल उन्डवालोर सबोय लोकुरक खरोय अनि खराब पोल्लोतुन पुनोरक, बाक्याकि ओरक इदेकवनाह
         बालक मन्तोरक। 14 मति हजोर जेवन हजोर लोकुरक साटि मन्ता बाक्याकि ओरक आपुना अनुभवते खरोय अनि खराबतुन पुन्दाना
         करियतोरक मन्तोरक।

पिसानाता सोबाय गुण आपुना जिवाते तोहाट61 इन्जोर खराब बुतोताल पस्तेमास परमेस्वरनिगा विस्वास कियाना, 2 अनि बपतिस्मांग अनि लोकुरा तलातिगा कय इराना कार्यक्रम+ अनि हातोर लोकुरा असा जिवेमायाना अनि लोकुरकुन अनन्त काळ साटि मन्ता न्याय कियाना इदाम
         पोल्लो वरोर मसि विस्वासिना विस्वासता सुरुवातिगा करियला पहाजे उपदेश मन्ता। ओद उपदेश
         निमाट असा असा करियमाकिर। मति मसि विस्वासता पकाय गहरायता दुसरो पोल्लोंग करिस विस्वासतिगा
         पका आयाना कोसिस किस मुने दाकाट। 3 अनि परमेस्वर परवांगि हियाकि ते माक अदामे मुने दाकाट। 4-6 उन्दि बेरा परमेस्वरना पोल्लोता वेळिचि पुटिहच परमेस्वरना वरदानता बारेते अनुभव किस पवित्र
         आत्मातासंग संगत आस परमेस्वरना सोबाय पोल्लोता भलायि अनि वायवाल काळदा पुनाल दुनिया लावक
         अनुभव कितोरक ओर लोकुरक मसिना विस्वास तासिस मलस दान्तोरक ते ओरकुन पस्तेमायान साटि असा
         मलस तता परोम। बाक्याकि ओरा बुतोंग परमेस्वरना मरिन असा कुरुस पोरो अन्जहिच हव्काना लेहकाय
         मन्ता अनि सबोय लोकुरक ओन निन्दा कियाना कारण आतोरक। 7 बाक्याकि ओर लोकुरक जागा पोरो पकाय पिर अरान्ता जागा लेहका मन्तोरक। पकाय पिर अरान्ता
         ओद जागा येर उन्ड उन्ड लोकुरक अगा बुतो किस विजा वीतान्तोरक अनि ओरक बुतो किता मालकान
         साटि फसल उपजे किन्ता ओद जागा परमेस्वरताल आशिष पुटहान्ता। 8 मति ओद जागा काटापोदेलांग उपजे किन्ता ते ओद जागा बेकार मन्ता। अनि परमेस्वरताल अदेन
         सराप पुटाना सन्दि मन्ता अनि आकरि किसते अदेना नाश आयार+।9 मति हे प्रिय लोकुरक, माक इदाम इन्तोरोम ते वने मसिना विस्वासता द्वारा पिसता लोकुरा
         सोबाय गुण मियागा मन्ता इन्जोर खरोय विस्वास किन्तोरोम। 10 बाक्याकि परमेस्वर मिया बुतो अनि निमाट पवित्र लोकुरा साटि किता अनि इदेक वने कियाला
         आतोरिट सेवाते परमेस्वर साटि निमाट तोहता मया मरंगान साटि परमेस्वर अचोन अन्यायि हिलेर।
         11 मति मियागडाल वरोर वरोर मानेय मिकुन खरोय पुटानुर इदाम विस्वास किन्ता ओद पोल्लो पुरा
         आयानावनाह इदामे पकाय कोसिस किसोर मनिर इदाम माक इच्चा किन्तोरोम। 12 इदाम निमाट आळसि आयोर आस विस्वास अनि पोसोरिंग सहेन किस मन्दानाते परमेस्वरना वाचाता
         वारिस मन्तोरक ओर लोकुरा लेहका आम्ट इन्जोर माक विचार किन्तोरोम।परमेस्वरना बसकेय नाश आयो ओद प्रतिज्ञा13-14 अनि परमेस्वर अब्रहामिन वाचा हियाना बेरा शपथ येतान साटि बोरे आपुनताल हजोर हिलेर इन्जोर
         “नना खरोय निकुन पकाय आशिष हियाका, अनि निया सन्तानतुन विळिहका+” इदाम ओर आपुनाय पोरोयते शपथ येतस इतुर। 15 अनि इदे रितिते अब्रहाम पोसोरिंग सहेनकिस परमेस्वर प्रतिज्ञा किता पोल्लो येतितुर। 16 मानेय ते आपुनताल हजोना पोरोयते शपथ येतान्तोर अनि ओरा उन्दि उन्दि विवाद शपथते पका किन्तोर।
         इदाम विवाद बन्द किन्तोर। 17 इन्जोर परमेस्वर शपथ येतितोर। ओद सपता द्वारा परमेस्वर आपुना योजनातुन बसकेय बदले केवोर
         आयनुर अनि ओर अदेन कियानुर इन्जोर परमेस्वरना वाचा पुटतोर लोकुरक साटि पका किस वेहाना
         इच्चा किन्दुर। 18 ते इगा रन्ड पोल्लोंग मन्तांग मन्जे ओना वाचा अनि ओना शपथ ओव बसकेय बदले मायपरोंग अनि
         अवेहना बारेते परमेस्वर बसकेय खोटाल वळक परोर। इन्जोर परमेस्वरना हेरे भरोसा पुटहान साटि
         वातोरोम माकुन येसु मसिना द्वारा जरुर पुटान्ता इदाम विस्वास किन्ता पिसहानातुन हर हुळसोर
         मजबुतते मन्दाना कोसिस किन्तोर माकुन ओद रन्डास पोल्लोंग अर्थ परमेस्वरना वाचा अनि शपथ
         पकाय प्रोत्साहन हिन्ता। 19-20 उन्दि जहाज समुद्रतिगा हन्दानपा कचिता वजन समुद्रतिगा वाटस जहाजतुन स्थिर किन्तोरक अदाम
         येसु मसिनिगा मन्ता ओद आशाता द्वारा मावा जिवाता सबोय पकाय तकलिपतिगा मावा जिवा विस्वासते
         स्थिर मन्दाना मदत किन्ता। येसु मसिनिगा मन्ता मावा आशा स्थिर अनि दृढ मन्ता। येसु मावाकेडाल
         मलिकिसिदकना लेहका दरोज साटि हजोर याजक बनेमास मावा मुने मावा साटि स्वरगतिगा हतुर। ओर
         परमेस्वरना हेरे हतुर। माक विस्वासता कारण पिसिहतोर इन्जोर स्वरगता ओद जागातिगा हन्दिला
         परान्तोरोम इदाम पका विस्वास मन्ता+।

याजक मलिकिसिदक71 येर मलिकिसिदक शालेम सहेरता राजाल अनि परमप्रधान परमेस्वरनोर याजक मतोर। अब्रहाम राजाहकुन
         हारेहकिस मलस वान्दुर असके ओर अब्रहामिन मिलेमातुर अनि ओन आशिरवाद हितुर+। 2 “ओर युधतिगा हारेकितुरक ओर लोकुरकनिगाडाल पयस ततुर ओव सबोय चिजता दहावो भागवने” अब्रहाम
         येन हितुर; ओना पोरोयता पहलेटा अर्थ “परमेस्वरना मुने येताना योग्य राजाल” अनि पजा ओर
         “शालेमतोर राजाल” मन्जे “शान्तिता राजाल” इन्जोर वने अर्थ मन्ता। 3 ओनोर बाबो या ओना अवहारि या ओना वारसान बारेता बोदे इतिहास माक पुटो। अनि ओना जनमा या
         हायानाता बारेते बोदे इतिहास माक पुटो। अनि मलिकिसिदक परमेस्वरनोर मरिना लेहका ओर दरोज
         साटि याजक मन्तोर।4 ओर बचोन महान मतोर इन्जोर इदेक ध्यान किम्ट! मावोर पुरकातोर बाबो अब्रहाम वने लळायि किस
         हारेहकितोर ओद देशताल आपुनतुन पुटता चिजताल दहावो भाग ओन हितुर बहे। 5 इदेक हुळाट, मूसाना नियमता अनुसार लेवि वंशतोर याजक लोकुरक मन्तोर; ओरकुन लोकुरकनिकेडाल
         अर्थ आपुनाय तमोनिकेडाल वने दहावो भाग येताना साटि आग्या मन्ता। अब्रहामना वंशजता तमो
         लोकुरकनिकेडाल वने ओर इदाम येतितुरक+। 6 मति मलिकिसिदक ओर लेवि वंशतोर हिलेर आसि ते वने अब्रहामनिकेडाल दहावो भाग येतितुर अनि
         परमेस्वरताल वाचांग येतितोर ओर अब्रहामिन आशिरवाद वने हितुर। 7 अनि वरोर हजोर मानेय आपुनाताल हुडलोर मानेयतुन आशिरवाद हिन्तोर इन्जोर इगा बाताले शंका
         हिले। 8 अनि मूसाना नियमता अनुसार लेवि वंशतोर याजक लोकुरक हायवाल मानेयक मतोरक; ओरक मानेयकनिकेडाल
         दहावो भाग येतान्तोरक। मति इदेकवनाह जितो मन्तोर इन्जोर पवित्र पुस्तक गवाहि हिन्तोर
         मलिकिसिदक अगा अब्रहामताल दहावो भाग येतान्तोरक। 9 ते दहावो भाग येतान्तोर लेवि वने अब्रहामना द्वारा दहावो भाग मेल्किसेदेकिन हितुर इदाम
         वने माक इन्दिला परान्तोरोम। 10 बाक्याकि लेविना पुरकातोर बाबो अब्रहामिन मलिकिसिदक मिलेमातुर ओदबेरा लेवि वने ओनागा
         विजाता रुपते मतोर।मलिकिसिदकना लेहका मसि दुसरो याजक11 मूसाना नियमता अनुसार वरोर याजक लेवि वंशतोर पहाजे। लेवि वंशतोर याजक लोकुरा द्वारा परमेस्वर
         इच्चाता किन्ता सबोय रितिता परिपूर्ण आतु ते अहरोना वंशतोर याजक लोकुरकताल अलग आस मलिकिसिदकना
         लेहका दुसरो याजक वायानाता जरुरिय हिले आसि। 12 बाक्याकि याजकना रिति बदले किन्तोर ते अदेना बारेता नियम वने बदलेमायाना जरुरि मन्ता।
         13 बाक्याकि इव सबोय पोल्लो बोना बारेते इन्तोर ओर दुसरो वंशतोर आन्दुर। ओद वंशतिगाडाल बोरे
         इदेकवनाह मन्डिलिता बलि वेदिता सेवा बसकेय केवोर। 14 बाक्याकि मावोर प्रबु यहुदाना वंशताल जनम आतुर इन्जोर स्पष्ट मन्ता अनि ओद वंशता याजक
         लोकुरा बारेते मूसाल बाराय इनोर। 15-16 ओर आपुना वंशता नियमता अनुसार आयो, मति नाश आयो ओद जिवनता लावता अनुसार याजक आतोर वरोर
         दुसरो याजक ओर मलिकिसिदक लेहका उत्पन्न आयवाल मन्तोर ते इदेना सबुत असा वने पकाय स्पष्ट
         रुपते प्रगट आन्ता। 17 बाक्याकि“निमा मलिकिसिदकना लेहका सबोय काळदे याजक मन्तोन+”इन्जोर ओना बारेते पवित्र पुस्तकतिगा गवाहि हिस मतोर। 18 पहलेटा नियम कमजोर अनि व्यर्थ मता इन्जोर इदेक अदेन रद्द कितुर। 19 बाक्याकि मूसाना नियमता द्वारा बोरे मानेय परमेस्वरना मुने परिपूर्ण आय परो आतुर। इन्जोर
         अदेनताल पकाय हजोर अनि माक परमेस्वरना हेरे हन्दिला परान्तोरोम उन्दि आशा मन्जे येसु
         मसिना विस्वासता द्वारा पुटता मुक्ति अदेना जागाते सुरुवात कितुर।20 अनि सबोयताल खास पोल्लो मसिन याजक आस निवळे कियाना बेरा परमेस्वर शपथ येतितुर इन्जोर
         मन्ता। मति लेविना याजक लोकुरकुन बिना शपथते आपुना पद येतितुर। 21 मति येसु उन्दि शपथते याजक बनेमास मतोर, परमेस्वर ओन इतुर:“प्रबु शपथ येतितोर ओर आपुना मन्दुन बसकेय बदले केवोर आयनुर,‘निमा सबोय काळतोर याजक मन्तोन+’ ”22 इद शपथता कारण परमेस्वरताल आपुना लोकुरक साटि किता सबोयता हजोर करारता हमि येसु मन्तोर
         इन्जोर तोहान्तोर। 23 इदाम याजक बनेमातोर मतोरक मानेय मतोर इन्जोर ओरक हास मतोरक। इन्जोर ओरकुन ओरा पदतिगा
         दरोज मन्दिला परो आतुरक। इदाम पकाय याजक लोकुरक वातुरक। 24 मति येसु सबोय काळदे जिवित मन्तोर इद कारणते बसकेय नाश आयो आयार इदाम याजक पद ओर येतितुर।
         25 इन्जोर येसुना द्वारा परमेस्वरना हेरे वान्तोर लोकुरक साटि विनन्ति कियान ओर सबोय काळदे
         जिवित मन्तोर इन्जोर येसु ओरकुन परिपूर्ण आस पिसिला परान्तोर।26 इदामे ओर हजोर याजक मन्जे येसु मसि मावा जरुरितुन पुरा किया परान्तोर। ओर पवित्र मन्तोर,
         ओर बोदे दोष या पाप केवोर, अनि पापि लोकुराल अलग मतोर अनि ओर स्वरगताल वने पोरो ताहतोर
         मन्तोर। 27 अनि लेवि वंशता हजोर याजक लोकुरक मुने आपुना पापतुन अनि पजा लोकुरा पाप साटि दरोज बलि
         हियाना लेहका ओन जरुरि हिले। बाक्याकि ओर ओरा पाप साटि आपुनतुन बलि हिस सबोय काळ साटि
         उन्दिय बेराते बलि आतुर+। 28 खरोय, मूसाना नियम पापता अधिन मतोरक लोकुरकुन हजोर याजक आस आचान्तोर। ओरक आपुना जिवनते
         परिपूर्ण हिले आस मतोरक। मति मूसाना नियमता पजा परमेस्वर शपथतासंग उन्दि वाचा हितुर।
         अनि ओद वाचा ते हजोर याजकना रुपते परमेस्वर आपुना मरिन निवळे कितुर। ओर मरि सबोय काळ
         साटि परिपूर्ण बनेमातुर।

येसु उन्दि पुनाल करारता हजोर याजक मन्तोर81 माक वळकिला आतोरिट अगडाल सबोयताल हजोर पोल्लो इद मन्ता: स्वरगतिगा हजोर महिमावान परमेस्वरना
         सिंहासनता तिन्दान कय हेरे हन्ज उदितोर वरोर हजोर याजक मावा साटि मन्तोर+। 2 अनि ओर पकाय पवित्र जागा अनि बोरे मानेय आपुना कयते बनेकेवोर मति प्रबु बनेहकितोर ओद
         खरोय तम्बुतिगा सेवा किन्तोर। 3 बाक्याकि वरोर हजोर याजक भेट, अनि बलि हियान साटि निवळे कितोर इन्जोर येना वने हेरे भेट
         हियान साटि बाताले पहाजे इन्जोर जरुरि मता।4 ओर दरतितिगा मन्ज मनेर ते याजक आयोर आस मनेर बाक्याकि दरतितिगा पहलेटाले मूसाना नियमता
         अनुसार दान हेवालोर याजक लोकुरक मन्तोरक। 5 ओर लोकुरक स्वरगता खरोय पोल्लोता प्रतिरुप अनि जंगोता सेवा किन्तोरक। मूसाल तम्बु बनेहकियाना
         तयारि किन्तोर असके परमेस्वर ओन “हुळा बदाम निकुन मटा पोरो तोहच मतोना ओद तम्बुता लेहका
         सबोय बनेहकियाकि+” इन्जोर परमेस्वर ओन चेतावनि हितुर। 6 मति इदेक ते मसि ओराताल पकाय हजोर वाचाते आधारित मन्ता उन्दि करारता मध्यस्थि सेवा किन्तोर
         इन्जोर ओरा जुनाल करारताल पकाय सोबाय मन्ता उन्दि सेवा ओन पुटतु।7 बाक्याकि पहले करारतिगा बोदे गलति हिले आस मन्वार ते दुसरो करार पळकाना सन्दि वायो आस
         मन्वार। 8 मति प्रबु ओरा कमितुन हुळस इदाम इन्तोर,“हुळाट नना इस्रायेलना लोतोरासंगअनि यहुदाना लोतोरासंगपुनाल करार कियाना दियांग वायिला आतांग।9 नना ओरा बाबो-दादिलोरा कय पयसओरकुन मिस्रि देशताल बाहरो ततान ओद दियानना ओरासंग किता करार लेहका मनो आयार इद पुनाल करार।बाक्याकि नावा करारता अनुसार ओरक मनोर आतुरकइन्जोर नना ओराके ध्यान हेवोन आतानइदाम प्रबु इन्तोर।”10 असा प्रबु इन्तोर:“ओव दियाता पजा इस्रायेलना लोतोरासंग कियाका पुनाल करार इदाम मन्ता:नना आपुना नियमतुन ओरा मन्दिगा इरस अदेन ओरा मन्दिगा कोटका,अनि नना ओरा परमेस्वर आयका अनि ओरक नावोर लोकुरक आयनुरक।11 अनि बोरे मानेय आपुना देशतिगा मन्वालोरकुनअनि आपुना तमोलोरकुन प्रबुन पुन्ट इदाम करिहस हियाना जरुरि हिले आयार।बाक्याकि ओरागडाल हुडलोरताल हजोहवनाह सबोय लोकुरक नाकुन पुन्दानुरक।12 नना ओरा पापतुन मापि कियाका अनि ओरा पापतुन असा आल्हिवोन आयका इन्जोर प्रबु इन्तोर+।”13 इद करारतुन पुनाल मन्ता इदाम परमेस्वर इतुर इन्जोर मूसानासंग कितोर ओद पहलेटा करारतुन
         व्यवहारतिगा बेकार ठहरे कितुर; अनि जुनाल आयिला आता अनि कळियला आता सबोय चिज बदले कियाना
         जरुरि मन्ता।

जुनाल करारता आरादना91 ओद पहलेटा करारतिगा वने आरादना साटि नियमंग अनि दुनियातिगा पवित्र जागा वने मतांग। 2 अर्थ आरादना साटि उन्दि पवित्र तम्बु बनेहकितुर, ओद तम्बुतिगा पहलेटा भागतिगा टिवरि इराना
         गोटांग अनि परमेस्वर साटि भेटता रोटिंग इराना टेबल मतांग अनि अदेन पवित्रजागा इन्तोरक+। 3 अनि दुसरो पळदाता परके पकाय परम पवित्र जागा पोरोयता उन्दि दुसरो तम्बु मता+। 4 अगा सोनोता धुपारना अनि नालुंगास बासा सोनोता लेप हिता सन्दुक मतांग अनि ओद सन्दुक परमेस्वरना
         करारता चिन्ह मता। अनि ओद सन्दुकतिगा मन्ना+ पोरोयता रोटि इरस मता सोनोता बरनि अनि हारुनता पुंगाह कायांग हादस मतांग बळगा इरस मतांग।
         अनि परमेस्वर मूसान हितोर करार कोटस मता रन्ड कलदा पाटिंग वने मतांग+। 5 अनि ओद सन्दुकता पोरो पापता मापि पुटाना दयाता जागातिगा दळमि किस मतांग मान्जतांग रन्डास
         करुब पोरोयता स्वरगदूतना पुतळांग मतांग। इदेनते परमेस्वरना महिमा अगा मन्ता इन्जोर तोहान्तोर।
         मति इद बेरा माक इव सबोय पोल्लोता बारेते पकाय वळकिला परोम+।6 परमेस्वरना पवित्र तम्बुतिगा मुने वेहता ओव सबोय चिजकना तयार आतपा याजक बाहरो मुनेटा
         खोलितिगा दरोज हन्ज आपुना सेवाता बुतो किन्दुरक+। 7 मति लोपाडा मन्ता सबोयता पवित्र खोलितिगा केवल हजोर याजके आपुना पाप साटि अनि लोकुरक
         किता गलतितुन भेट हियान साटि नतुरतासंग वरषाते केवल उन्दि बेरा हन्दुर+। 8-10 यहुदि लोकुरकुन परमेस्वरना आरादना साटि बनेकितोर पहलेटा पवित्र तम्बु अनि अगा किसोर मता
         सबोय पोल्लोंग इद काळ साटि उन्दि उदाहरण लेहका मन्ता। इदेना द्वारा पवित्र आत्मा इद बेराता
         हुचुक पोल्लोंग मावा साटि तोहान्तोर। माक यहुदि लोकुरक बनेकितोर ओद पहलेटा पवित्र तम्बुतिगा
         आरादना कियाना बेरा माक बाताल तिन्दिला पहाजे अनि बदाम आपुना मेन्दुलतुन नोरिला पहाजे
         इदाम नियम मन्ता। मति इद सबोय आपुना मेन्दुल साटिये मता। अगा माक भेट अनि बलि हिन्तोरोम
         मति अदेना द्वारा मावा अन्तकरणतुन शुद्धकिस परिपूर्ण कियापरोंग आतु। बाक्याकि पहलेटा
         तम्बु नितिन्ता इन्जोर स्वरगता परम पवित्र मन्दिरता हरि दिसो। मति अव सबोय नियमता बुतो
         परमेस्वरना पुनाल करार वायानवनाह मन्ता।मसिना नतुरता लाव11 मति मसि वायवाल मन्ता इदेनताल सोबाय पोल्लोता हजोर याजक आस वातुर। ओर असा वने हजोर अनि
         परिपूर्ण अनि बोरे मानेय आपुना कयदे बनेकेवोर अनि परमेस्वर बने कितोर इद सृष्टिता भाग
         आयो इदाम उन्दि जागातिगा मन्जे स्वरगतिगा परमेस्वरना हेरे हतुर। दुनियाता पवित्र तम्बु
         पवित्र तम्बु ओद स्वरगता प्रतिरुप मन्ता। 12 ओर बोकळाहना अनि टालाल पयाता नतुरता द्वारा आयो मति आपुनाय नतुरते केवल उन्दिय बेरा स्वरगता
         पवित्र जागातिगा हन्जुन अनन्त काळ साटि लेहचियाना पुटिहतुर। 13 बाक्याकि बोकळाहना अनि कोन्दाहना नतुर अनि बोळसता टालाल पिलांगना निर यहुदि रितिता अनुसार
         अपवित्र मन्तोरक ओर लोकुरकनिगा हिदिक्स ओरा मेन्दुलतुन शुद्ध कियान साटि मता+। 14 ते दरोज मनवाल पवित्र आत्माता द्वारा आपुनतुन बोदे दोष हिले आस परमेस्वरतुन बलि हितुर
         मसिना नतुर जिवित परमेस्वरना सेवा साटि मावा अन्तकरणतुन अनन्त काळता हायानाता दन्डताल
         मापि किस बचोन शुद्ध कियानुर?15 अनि इद कारणते परमेस्वर मूसानासंग किता जुनाल करारता काळते ओद नियमतुन पालन किया परोर
         आतोरक सबोय पापि लोकुरकुन आपुना हायानाता द्वारा अनन्त काळता वारिस आयाना वाचाते केयतोर
         सबोय लोकुरकुन लेहचियान पुटान साटि मसि पुनाल करारता मध्यस्थि मन्तोर। 16 बाक्याकि वरोर मानेय हातुर असके ओन बने किता वसियत कागत बाकि मन्ता ते ओर हातुर इदाम
         लोकुरकुन सबुत हियाना जरुरि मन्ता। 17 बाक्याकि इदाम वसियत कागत ओद करार बनेकितोर मानेय हान्तोर असके अदेना फायदा पक्को आन्ता।
         अनि करार केवाल मानेय जिवित मन्तोर अचोनवनाह ओद वसियत कागतुन बोदे फायदा हिले। 18 इन्जोर पहले करार वने नतुर हिस पका कितुरे। 19 बाक्याकि मूसाल सबोय लोकुरकुन नियमता उन्दि उन्दि आग्या वेहतुर अनि पजा ओर बोकळाहना अनि
         टालाहना नतुर एरतिगा मिसरेकिस रेंगाल कल्क अनि जुफा मराता कोहकते ओद गुन्डे किता पवित्रपुस्तक
         पोरो अनि सबोय लोकुरकनिगा हिदिक्सितुर। 20 अनि “इद परमेस्वर मिया साटि आग्या हिता करारता नतुर आन्दु+” इन्जोर इतुर। 21 अनि इदे रितिते ओर पवित्र तम्बु अनि पवित्र सेवा साटि मन्ता सबोय चिजतिगा नतुर हिदिक्तुर+। 22 अनि मूसाना नियमता अनुसार सबोय चिजक नतुरता द्वारा शुद्ध आन्ता; अनि नतुरता बलि हेवाय
         पापतुन मापि पुटो+।मसिना बलिदानता द्वारा पापतुन मापि पुटान्ता23 इन्जोर स्वरगता चिजता रुप लेहका मन्ता यहुदि लोकुरक आरादना कियान साटि इद दरतितिगा बनेकितोर
         तम्बुता इव चिजतुन इदाम नतुरता द्वारा शुद्ध कियाना जरुरि मता। मति स्वरगता चिजक साटि
         इदेनताल सोबाय बलिदान कियाना जरुरि मन्ता। 24 बाक्याकि मानेय कयदे बनेहकितोर अनि खरोय पोल्लोता प्रतिरुप मन्ता पवित्र जागातिगा आयो
         मसि हतुर, मति माकुन मदत कियान साटि इदेक परमेस्वरना मुने दिसिर इन्जोर स्वरगतिगाय मसि
         हतुर। 25 अनि हजोर याजक दरवरसा जानवरता नतुर पयस परमेस्वरना तम्बुता पकाय परम पवित्र जागातिगा
         दान्तोर लेहका मसिन आपुनतुन असा असा बलि हियाना जरुरि हिले। 26 ते दुनियाता उत्पतिताल मसि असा असा पकाय तकलिप सहन किया लागस मनेर। मति ओर इद दुनियाता
         अन्ततिगा+ आपुना बलिदानता द्वारा पापतुन मापि केविर इन्जोर ओर उन्दि बेरा दिसतुर। 27 अनि सबोय मानेयक उन्दि बेरा हायानुर असके पजा परमेस्वर न्याय कियाना पहाजे इदाम परमेस्वर
         निवळे किता मन्ता। 28 अदामे मसि वने पकाय लोकुरकुन पापता मापि साटि उन्दि बेरा बलिदान आतुर अनि ओर दुसरो बेरा
         असा दिसानुर-लोकुरा पापता मापि हियान साटि आयो मति आपुना साटि हर हुळिला आतोरक लोकुरकुन
         पिसान साटि मन्ता+।

मूसाना नियमता अनुसार बलिदान अनि मसिना बलिदान101 बाक्याकि मूसाना नियम वायवाल सोबाय पोल्लोता प्रतिबिंब मन्ता। मति ओद खरोय पोल्लो आयो
         आसि। इन्जोर दरवरसांग उन्दिय रितिता बलिदान हिन्तोर ते वने ओदे बलिदानता द्वारा परमेस्वरना
         हेरे वायवाल लोकुरकुन परमेस्वरना इच्चाता अनुसार पुरा कियाना बसकेय आय परो आत। 2 इदाम आयपरवार ते बाताल ओरा बलि हियाना वने बन्द आयो आस मन्वार बहे? बाक्याकि आरादना केवालोरक
         उन्दिय बेराते सबोय काळ साटि शुद्ध आस मनेरक ते आपुना पापता बारेते पजा बसकेय ओरक आपुनतुन
         गुन्हेगार समजेमायोर आस मनेर। 3 मति इदेक ते ओद बलिदानता द्वारा दरवरसा लोकुरकुन आपुना पापता बारेते आल्हान्तोर। 4 बाक्याकि कोन्दांग अनि बोकळाहना नतुर पापतुन लक किया परो।5 इन्जोर मसि दुनियातिगा वायाना बेरा इदाम इतुर:“लोकुरा बलिदान अनि भेटता निमा इच्चा केविमति नावा साटि उन्दि मेन्दुल तयार किति;6 जानवरतुन बोळस पापता मापि साटि लोकुरक कितोरक ओरा होम-बलिते निमा गिरदा आयवि।7 असके नना इतान,‘हुळा, नना वातोना, पवित्र पुस्तकतिगा नावा बारेते कोटता मन्ता,बाक्याकि हे परमेस्वर निया इच्चा पुरा कियाका इन्जोर नना वान्तोना+’ ”इन्जोर इन्तोर।8 मूसाना नियमता अनुसार हिसोर मता मिया बलिदान अनि भेट अनि बोळसता जानवरता होम-बलि अनि
         पापता मापि साटि किता लोकुरा बलिता इच्चा केवि अनि अदेनते निमा गिरदा आयवि इन्जोर ओर
         इतोर 9 अनि पजा “हुळा, नना निया इच्चा पुरा कियाला वातोना” इन्जोर वेहिच ओर दुसरो पुनाल करारतुन
         निवळे कियान साटि पहलेटा मूसाना नियमता अनुसार बलितुन बदले कितुर। 10 परमेस्वर आपुना इच्चाता अनुसार येसु मसिना मेन्दुल दरोज साटि उन्दिय बेरा बलिदान हियानाता
         द्वारा परमेस्वर माकुन पवित्र कितोर।11 अनि लोकुरा पापतुन मापि बसकेय किया परो ओदे बलि असा असा हिसोर वरोर वरोर याजक दरोज सेवा
         किन्तोर+। 12 मति येर याजक मन्जे मसि ते पापता मापितुन सबोय काळ साटि आपुनतुन उन्दिय बलिदान हितुर
         अनि पजा ओर परमेस्वरना तिन्दान कयबासा हन्ज उदितुर। 13 अनि ओनोरक सबोय दुश्मनकुन सबोय नाश कियानावनाह ओर हर हुळिला आतोर+। 14 बाक्याकि ओर आपुनतुन उन्दिय बेरा किता बलिदानता द्वारा परमेस्वर साटि लोकुरकुन पवित्र
         कितोर अनि ओरकुन सबोय काळ साटि परमेस्वरना मुने परिपूर्ण कितोर। 15 अनि इदेना बारेते पवित्र आत्मा वने माकुन इदे गवाहि हिन्तोर।16 “ओव दियाना पजा नना ओरासंग कियाका ओद करार इदाम मन्ता:नना आपुना नियमतुन ओरा मन्दिगा हियाकाअनि नना अदेन ओरा मन्दिगा कोटका इन्जोर प्रबु इन्तोर+”17 पजा ओर“नना ओरा पापतुन अनि ओरा खराब बुतोतुननना बोदे कारणते आल्होन आयका+”इन्जोर ओर इन्तोर। 18 अनि लोकुरा पापतुन मापि पुटता ते असा पापता मापि साटि बोदे बलिदानता जरुरि हिले आतु।परमेस्वरना हेरे हन्ट19 इन्जोर हे बायि-दादालोरक, मावा साटि येसु बलि आतुर इन्जोर ओना नतुरते स्वरगता सबोयताल
         पवित्र जागातिगा हन्दाना हिमत आता। 20 बाक्याकि ओर मावा साटि तरियता पुनाल अनि जितो हरिते माक स्वरगतिगा हन्दिला परान्तोरोम।
         बदाम हजोर याजक सबोयताल पवित्र जागातिगा उन्दि पळदाताल हतुर अदामे स्वरगतिगा हन्दान साटि
         उन्दि पवित्र पळदा लेहका मन्ता जितो अनि पुनाल हरि येसुना मेन्दुलेय मन्ता। 21 बाक्याकि परमेस्वरना लोकुर साटि वरोर अदिकारि आस वरोर हजोर याजक मावा हेरे मन्तोर। 22 इन्जोर माक खरोय मन अनि पुरा विस्वासतासंग ओना हेरे दाकाट। अनि मसि परमेस्वरना मुने आपुनतुन
         बलि हितुर इन्जोर पापता मापि मन्ता। इन्जोर अन्तकरणता दोष लक किस मसिना नतुर मावा मन्दिगा
         हिदिक्स अनि मेन्दुलतुन शुद्ध एते नोरस परमेस्वरना हेरे दाकाट+। 23 अनि माकुन प्रतिज्ञा कितोर ओर खरोय मन्तोर ओर अदेन पुरा कियानुर इन्जोर माक जरुर पुटार
         इदाम वाचा पुटता पोल्लोता बारेते दुसरो लोकुरकुन वेहिलाय हिमतते मनिर। 24 अनि वरोर दुसरोन मया कियाना अनि सोबाय बुतो कियाना अनि वरोन दुसरोन बदाम प्रोत्साहन किया
         परकिट इन्जोर चिन्ता किम्ट। 25 हुचुलोर लोकुरक मसिलोकुरा सभातिगा मन्ता प्रार्थना कार्यक्रमतुन दरोज तासिस दान्तोर मति
         माक ओरा लेहका मावा प्रार्थना कार्यक्रमतुन बसकेय तासिमाट। इचोने आयो प्रबु येसुना असा
         मलस वायान दिया पकाय हेरे वातु इन्जोर वरोन दुसरोन मया कियाना अनि विस्वासते मजबुत मन्दाना
         साटि वरोन दुसरोन असा पकाय प्रोत्साहन किसोर मन्ट।26 बाक्याकि येसुना बारेता खरोय पोल्लोतुन पुन्जुन अनि पजा माक सबोय पुन्जुन ते वने असा
         पाप किसोर मनकाट ते मिया पापता मापि साटि असा बोदे बलिदान पिसता हिले। 27 इंगो, अदाम माक असा पाप किसोर मनकाट ते अनन्तकाळ साटि मन्ता हायानाता दन्ड हर हुळस मन्दाना
         ओद पकाय वरे अनि परमेस्वरना विरोद पाप किसोर मन्वालोरक सबोय विरोदि लोकुरकुन पयटे किस
         नाश कियान साटि परमेस्वर तयारि किता पकाय हजोर होंगता तेज किस मावा साटि पिसता मन्ता+। 28 बोरायि मूसाना नियमतुन पालन केवोर ते ओन इवुर या मुवुर लोकुरा गवाहिते, दया केवाय होवक्स
         वाटिन्तोर+। 29 ते परमेस्वरना मरिन मजाकिस मानेमायोर अनि आपुनतुन पवित्र किन्ता ओद करारता नतुरतुन अपवित्र
         चिज इदाम मानेमास परमेस्वरना दयाता आत्मातुन अपमान कितुर ओर मानेय बचोन पकाय दन्ड पुटार
         इन्जोर निमाट विचार कितिट बहे+? 30 बाक्याकि “बदला येताना नावा बुतो मन्ता, ननाय बदला हियाका।” अनि पजा, “प्रबु आपुना लोकुरा
         न्याय कियानुर+” इन्जोर वेहतोर ओर परमेस्वरिन माक पुन्तोरोम। 31 जिवित परमेस्वरना कयदिगा अराना पापि मानेय साटि पकाय भयानक पोल्लो मन्ता।32 मति निमाट मसिना बारेता खरोय पोल्लो समजेमास मसि विस्वासि बनेमातिट असके मिया पकाय तकलिपतिगा
         हिमतासंग विस्वासते स्थिर मतोरिट ओव पहलेटा दियानुंग निमाट आल्हाट। 33 ओदबेरा बसकेय बसकेय सबोय लोकुरा मुने मिया अपमान कितुर अनि मिकुन पकाय तकलिप कितुरक अनि
         बसकेय बसकेय दुसरो बेरा इदाम पकाय तकलिप सहेन केवालोरासंग व्यवहार कितुर अनि ओरासंग संगत
         आतिट। 34 निमाट कयदि लोकुरा पकाय तकलिपतिगा वने मदत किस ओरासंग संगत कितिट। अनि निमाट मिया हेरे
         असा वने उन्दि सोबाय अनि सबोय काळदे मन्वाल संपति मन्ता इदाम पुन्दिट आपुना संपति वने
         गिरदाते विरोदि लोकुरकुन ओयिला हितिट। 35 इन्जोर पकाय हजोर प्रतिफळ पुटान्ता परमेस्वरनिगा मन्ता मिया पका विस्वासतुन तासिमाट।
         36 बाक्याकि परमेस्वरना इच्चातुन पुराकिस ओर प्रतिज्ञा किता पोल्लोंग पुटिहकिट इन्जोर मिकुन
         पोसोरिंग सहेन किस मुने हन्दाना जरुरि मन्ता। 37 बाक्याकि“इदेक पकाय हुडुन्साय बेरा पिसता मन्ता वायवाल वायनुर अनि असा बेरा केवोर आयनुर।”38 मति, “परमेस्वरना मुने येताना योग्य नावोर मानेय विस्वासते जिवित मन्दानुर,अनि ओर विस्वासते परके गुचानुरते नना ओनिगा गिरदा मनो आयार+।”39 माक ते विस्वासताल परके आस नाश आयवाल लोकुरासंग आयो मति विस्वासते पिसहान्तोरक ओर लोकुरासंग
         मन्तोरोम।

परमेस्वरना लोकुरा पकाय हजोर विस्वासता नमुना111 विस्वासता अर्थ बाताल मन्ता? माक आशा किन्तोरोम ओद पोल्लो माकुन पुटार इन्जोर अदेना बारेता
         संपुर्ण निश्चय अनि माक बसकेय हुळो ओद पोल्लो खरोय मन्ता इन्जोर अदेना बारेते पका हिमतुन
         विस्वास इदाम इन्तोर। 2 बाक्याकि इदे कारणते मावोर पुरकातोर लोकुरकनिगा परमेस्वर गिरिदा आतुर। 3 बाताले दिसान्ता ओव सबोय पोल्लो बसकेय दिसो पोल्लोताल बनेमाता इन्जोर परमेस्वर आपुना
         आग्याते इद सबोय ब्रंमान्डतुन बनेकितुर इदाम माक विस्वासतेय समजेमान्तोरिट+।4 केयिन अनि हाबेल परमेस्वरना मुने बलि हितुरक। विस्वासते हाबिल केयनताल सोबाय बलि परमेस्वर
         साटि हितुर। विस्वासता कारण हाबिल परमेस्वरना मुने येताना योग्य बनेमातुर। अनि परमेस्वर
         ओना भेटतिगा परमेस्वर गिरिदा कितुर, अनि ओर पकाय वरसांग मुने हातुर ते वने नेन्डवानाह
         ओनाय विस्वासताल माक वने करियलातोरोम+। 5 विस्वासता कारण हनोकिन परमेस्वर इद दुनियाताल पोरो ताहच ओतुर। ओर बसकेय हायोर आतुर। परमेस्वर
         ओन ताहानाता मुने ओर परमेस्वरतुन गिरदा कितोर इन्जोर ओना बारेते गवाहि हितुर। परमेस्वर
         ओन ताहच मतोर इन्जोर ओर कल्योर आतुर+। 6 विस्वास केवाय परमेस्वरना गिरदा किया परोर, बाक्याकि परमेस्वरना हेरे वायवाल परमेस्वर
         मन्तोर अनि ओन सबोय मन्दे समजेमायिला इच्चा किन्तोर ओर लोकुरकुन ओर प्रतिफळ हिन्तोर इन्जोर
         विस्वास कियालाय पहाजे। 7 विस्वासता कारणतेय नुहिन बसकेय हुळोर आसि ओव पोल्लोता बारेता परमेस्वर चेतावनि हिस मतोर
         असके परमेस्वरना आदरते आपुना लोतोरकुन पिसहान साटि उन्दि बेहरा जहाज बनेहकितुर। इन्जोर
         ओर आपुना विस्वासतेय इद दुनियातुन दोषि ठहरे कितुर अनि विस्वासता द्वारा परमेस्वरना मुने
         येताना योग्य आयाना वारिस आतुर+।8 विस्वासता कारणतेय अब्रहामिन मिरास पुटवाल मता ओद देशतिके हन्दान साटि परमेस्वर केयतुर
         असके परमेस्वरना आग्या मानेमास नना बेके हन्दिला आतोना इन्जोर ओर पुनोर आन्दुर ते वने
         ओद जागातिके पसियस हतुर+। 9 विस्वासता कारणतेय ओन वाचा हिस मतोर ओद अन्जान देशतिगा अब्रहाम हन्जुन वरोर परदेशि लेहका
         परमेस्वर ओन हिता ओदे वाचाता वारिस मतोर इसहाक अनि याकुबनासंग तम्बुहतिगा मन्जोर मतोर+। 10 अनि परमेस्वर योजना किस बनेकितोर अनि स्थिर पायवा इरस दोहता अनन्तकाळता सहेर साटि आशाते
         ओर हर हुळिन्दुर। 11 अब्रहाम अनि सारा बालकुन पयिदे कियानाताल वने पकाय वयसतोर मतोरक अनि सारा वान्जिलिवने
         आस मन्दु, ते वने विस्वासता कारण वाचा केवाल परमेस्वर ओद वाचा पुरा कियानुर इन्जोर खरोय
         पुन्ज ओरक बालकुन जनम कियाना लाव पुटिहतुरक+। 12 इन्जोर येर मानेयिन, ओर बालकुन उत्पन्न कियाला परोर इदाम कमजोर अनि हायाना अचोन पकाय
         मुदियाल आस मतोर। ओनाताल आबारता हुकोंग लेहका अनि समुद्रता टकाता वारु लेहका इचोन काहिला
         परोर अचोन वंश जनम आतुरक+।13 ओरक सबोय हजोर लोकुरक हायानावनाह विस्वासतेय मन्जोर मतोरक। परमेस्वर ओरकुन वाचा किस मतोर
         ओद पोल्लो ओरकुन पुटो। मति भविष्य काळतिगा वायवाल मन्ता ओद पोल्लोतुन विस्वासते हुळस
         मन लावेकिस ओरक गिरिदा आतुरक। माक इद दरतितिगा केवल दुसरो देशतोर अनि परदेशि लोकुरक लेहका
         मन्तोरोम इन्जोर मानेमातुर+। 14 इदाम पोल्लोंग वळकवालोरक आपुना देशतुन पळकसोर हर हुळस मन्तोरोम इदाम तोहान्तोरक। 15 अनि ओरक तासिस वास मतोरक ओद देशता बारेते असा विचार किस मनवार ते ओरकुन मलस हन्दाना सन्दि
         मनेर। 16 मति ओरकुन ते ओरक तासिस वास मतोरक ओद देशताल परमेस्वर आपुना लोकुरक साटि तयारि किन्तोर
         पकाय सोबाय मन्ता देशतुन मन्जे स्वरगतुन इच्चा किसोर हर हुळस मतोरक। इन्जोर परमेस्वर
         ओरा परमेस्वर इन्जोर इन्दान साटि लज्जा केवोर। परमेस्वर ओरा साटि उन्दि सहेर मन्जे स्वरग
         तयार कितोर।17-18 परमेस्वर अब्रहामिन परिक्षा किस ओना वरोर मरिन बलि हियान साटि आज्ञा हितुर। विस्वासता
         कारणते ओर परमेस्वरना आग्या पालन कितुर। परमेस्वर अब्रहामिन “इसहाकना द्वारा निया वंश
         विळार” इन्जोर मुने उन्दि वाचा हिस मतोर ते वने परमेस्वर तलकाना बेरा अब्रहाम आपुना वरोर
         मरिन बलि हियाला लागतुर। अब्रहामिन विस्वास मन्ता इन्जोर ओर इदाम कितुर++। 19 हातोरिगाडाल वने परमेस्वर इसहाकिन असा जिवेहकिया परान्तोर इन्जोर अब्रहाम विस्वास कितुर;
         अनि इसहाकिन बलि हियाना परमेस्वर अब्रहामिन हेमा इतुर असके खरोयते इसहाकिन असा जिवे मास
         पुटता लेहका मतोर। 20 वायवाल पोल्लोता बारेते मन्ता विस्वासतेय इसहाक आपुना मरक याकुब अनि एसाविन आशिष हितुर+। 21 विस्वासतेय याकुब मुदियाल आस हायानबेरा आपुना बळगातुन टेकेमास निच ओर परमेस्वरना आरादना
         किस यूसुफना इवुर मरकिन आशिष हितुर+। 22 यूसुफ हायवाल मतोर असके विस्वासतेय इस्रायेल लोकुरकुन मिस्रि देशताल पसियस हन्दाना बारेते
         वळकतुर; अनि इस्रयेल लोकुरक पकाय वरसांग पजा दुसरो देश हन्दानपा आपुना पळेकांग वने अगा
         ओयिला पाहाजे इन्जोर ओर विस्वासते आग्या हितुर+।23 विस्वासता कारणतेय मूसानोर अवाल-बाबो मूसाना जनमा आतपा पजा मून्ड महिनांगवनाह मूसान मकिहिच
         इरतुर बाक्याकि येर नोनाल दुसरो नोनाह लेहका आयो मति वरोर खास नोनाल मन्तोर इन्जोर ओरक
         हुळतुर अनि ओरक राजाना आग्यातुन वरियोर आतुरक+। 24-26 विस्वासता कारणतेय मूसाल हजोर आसोर मतोर असके हुचुक समयता पापता सुख-भोगेमायानाताल परमेस्वरना
         लोकुरा पकाय तकलिपतिगा संगत आयाना आचतुर। परमेस्वरताल प्रतिफळ पुटाहनुर इन्जोर हजोर राजाल
         फिरोना पेडिना मरि इन्दान साटि पासकसुन+ मिस्रि देशता संपतिताल मसिना कारण अपमान सहेकियाना पकाय हजोर धन इदाम समजेमातुर। 27 विस्वासता कारणतेय मूसा बोरे बसकेय दिसोर ओर परमेस्वरिन हुळस मजबुत आस आपुना लक्ष साटि
         स्थिरते नितितुर इन्जोर मिस्रि देशता हजोर राजाना होंगदुन वरियोर आस ओर इस्रायेल लोकुरासंग
         मिस्रि देशतुन तासिस पसियतुर। 28 पहले जनमा आतोर सन्तानता नाश केवाल स्वरगदूत मिस्रि देशतिगा वायानपा विस्वासता कारणतेय
         ओर इस्रायेलना पहले सन्तानतुन कय इटमाकिर इन्जोर पसहा हनुम अनि नतुर हिदकाना रिवाजतुन
         मानेमातुर+।29 विस्वासता कारणतेय मूसा अनि इस्रयेल लोकुरक वतिता जागाताल रयान्तोर अदाम रेंगाल समुद्र
         पोरोयता समुद्रता होदपाकाळ ताकसोर हतुर। अनि मिस्रि देशतोर लोकुरक अदामे कियाना कोसिस
         कितुर असके ओरक सबोय लोकुरक समुद्रतिगा मुळन्दस हातुरक+। 30 विस्वासता कारणतेय यरिहो सहेरता दिवालतुन इस्रयेल लोकुरक सात दियांगवनाह भोवताल वलियतुरक
         असके ओद दिवाल मुटतु+। 31 राहब पोरोयता वेश्या आपुना सहेर मकिस हुळस अगडाल पोल्लो इस्रायेल लोकुरकुन वेहिला साटि
         इस्रायेल लोकुरक लोहतोर मानेयकुन आपुना लोतिगा येतितु अनि ओरकुन मदत कितु। अदाम विस्वासता
         कारणते परमेस्वरना आग्यातुन मानेमायोर आपुना सहेरता लोकुरासंग अद नाश आयो आतु+।32 नना इदेक विस्वासता बारेते उदाहरण इदेनताल पकाय असा हियाला पहाजे बहे? गिदोन, बाराक,
         शिमशोन, यिफतह, दावुद, शमुवेल इदाम लोकुरा बारेते अनि बाकि परमेस्वरना पोल्लो वेहवालोरा
         बारेते वेहान साटि नावा हेरे पकाय बेरा हिले+। 33 येरक विस्वासता द्वारा दुसरो राज्यतुन लळायि किस जिकतुरक, परमेस्वरना मुने येताना योग्य
         रितिते राज कितुरक, परमेस्वर प्रतिज्ञा किता पोल्लो पुटिहतुरक, निरालता टोडि बन्द कितुरक+। 34 पयटेमाता किसिता पकाय तेजतुन पिहतुरक, दुश्मन लोकुरक ओरकुन हव्कान साटि कोसिस कितुरक
         मति ओरक ओरा तलवारता धारताल पिसतुरक, कमजोरितिगा लाववाले आतुरक, लळायितिगा वीर आतुरक,
         दुसरो देशता सयनिक लोकुरकुन पुळसितुरक+। 35 आसक आपुनोर हातोरकुन असा जिवेमास पुटिहतुंग, अनि दुसरो हुचुलोर लोकुरक असा जिवेमास परमेस्वरनिकेडाल
         सोबाय प्रतिफळ पुटार इन्जोर आपुना पकाय तकलिपताल पिसाना इच्चा केवोर आतुरक, ओरक हायानवनाह
         पकाय तकलिप सहेन किसोर मतोरक+। 36 अनि दुसरो हुचुलोर लोकुरकुन ओरा विरोदि लोकुरक पकाय मजाक कितुरक, सोटाते हितुरक अनि साकरिते
         दोहच जेहलतिगा वाटस हितुरक इदाम परिक्षातुन ओरक सहेन किसोर मतोरक+। 37 दुसरो हुचुलोर लोकुरकुन विरोदि लोकुरक कलदे हितुरक, हुचुलोर लोकुरकुन आरिते रिचस रन्ड
         भाग कितुरक, तलवारते हव्कतुरक, अनि दुसरो हुचुलोर लोकुरक बेळा अनि हरेंगना तोलातुन मुचस
         हिके होके वलियसोर मतोरक। अनि ओरक गरिब लोकुरक मतोरक अनि ओरक पकाय तकलिप सहेन कितुरक
         अनि विरोदि लोकुरक पकाय खराब रितिते ओरासंग वेवहार कितुरक+। 38 अनि इद सन्सार ओरा योग्य हिले आसि। इन्जोर वारु पल्लातिगा अनि मटाकतिगा वलियतुरक। अनि
         पान्जालोपा अनि दरतिता गुमियातिगा मकस मतुरक।39 अनि येर सबोय लोकुरा विस्वासताय कारण परमेस्वर ओरिगा गिरिदा आतुर ते वने ओरकुन परमेस्वर
         प्रतिज्ञा किता पोल्लो पुटो आतु। 40 परमेस्वर मावा साटि सबोयताल सोबाय पोल्लो हियाना साटि योजना कितुर इन्जोर ओरक सबोय लोकुरक
         केवल मावासंगे ओद वाचाता परिपूर्णता आय परान्तोरक+।

बाबो परमेस्वर माकुन दन्ड किस सुदरे किन्तोर121 विस्वासि लोकुरा इचोन पकाय दल मावा नालुंग बासा मन्ता। विस्वासता अर्थ बाताल मन्ता इन्जोर
         ओरा जिवनता गवाहि माकुन वेहान्तोरक। इन्जोर मावा मुने मन्ता ओद लक्षतिके माक वरोरे वितिला
         साटि मावा विस्वासते मुने हन्दाना साटि माकुन परके पिळंगिन्ता सबोय पोल्लोंग अनि माकुन
         मुने हन्दानातुन अळेहकेवाल सबोय पापतुन हरचिस मावा मुने मन्ता ओद लक्षतिके पोसोरिंग सहेनकिस
         वितकाट। 2 अनि मावा विस्वासता कारण अनि मावा विस्वासतुन परिपूर्ण केवाल येसुये मन्तोर। इन्जोर माक
         ओर येसुनिके हुळसोर मुने वितिला पहाजे। ओर येसु ते भविष्य काळते ओन पुटार ओद पकाय हजोर
         गिरिदाता बारेते विचार किस कुरुस पोरो हायाना ओद लज्जातुन ध्यान केवोर आस हिमते ओद पकाय
         तकलिप सहेन किस हातुर। ओर इदाम हातुर इन्जोर ओर स्वरगतिगा परमेस्वरना सिंहासनता तिन्दान
         कयबासा हन्जुन पकाय हजोर आदरतिगा उदितुर।3 इन्जोर मिया मन्दिगा निराश आस विस्वासता हिमत तासिमाट इन्जोर पापि लोकुरा कारण पकाय विरोदतुन
         सहन कितुर ओर येसुन आल्हाट। 4 पापता विरोदते मिया लळायिते इदेकवनाह निमाट हायानवनाह विरोद किस मन्विट।5 “नावोर मरि, प्रबु निकुन दन्ड कियाना बेरा अदेन तिरस्कार केमाअनि मिया गलतितुन परमेस्वर सुदरे कियाना बेरा निया हिमत तासिमा।6 बाक्याकि प्रबु मया किन्तोर लोकुरा गलतितुन दन्ड हिन्तोर;अनि ओर आपुना बालक बनेहकिन्तोर ओर लोकुरकुन दन्ड हिन्तोर+।”इदाम आपुना बालक लेहका मिकुन परमेस्वर हिता उपदेशतुन निमाट मरंगतिट बहे? 7 इन्जोर ओद सबोय पकाय तकलिपतुन वरोर बाबो आपुना बालकुन दन्ड किस सुदरे कियान लेहका समजेमास
         सहन कियाकिट ते परमेस्वर मिकुन बालक समजेमास मियासंग व्यवहार किन्तोर। बाबो दन्ड हेवोर
         इदाम बालक बगा मन्तोर? 8 अदामे परमेस्वर मिकुन दन्ड किस सुदरे केवोर ते खरोय निमाट ओना बालक आयविट मति बाबाल बोर
         मन्तोर इदाम पुनोर ओर बालक लेहका मन्तोरिट। 9 दुनियातिगा माकुन जनमा हेवाल बाबो वने दन्ड हिन्तोर असके माक ओन मानेमास ओना आग्या पालन
         किसोर मतोम; ते स्वरगतिगा मन्तोर मावोर आत्मिक बाबो परमेस्वर माकुन दन्ड हियाना बेरा
         ओन मानेमास ओना अधिनते अनन्तकाळ साटि बचोन पकाय जिवित मन्दिला पहाजे बहे? 10 दुनियाता आपुना बाबोलोरक हुचुक दियांग साटि माकुन दन्ड किस माकुन सुदरे कितुर। ओरा विचारते
         माकुन सबोयताल सोबाय पोल्लो किन्तोर इन्जोर समजेमास अदाम कितोर। मति परमेस्वर माकुन दन्ड
         किन्तोर ओद मावा फायदा साटि अनि माक वने ओना पवित्रतातिगा सहभागि आयान साटि मन्ता। 11 अनि बोरे माकुन दन्ड किस सुदरे कियाना ओद बेरा ओद गिरदाता पोल्लो आयो मति दुःखताय पोल्लो
         आस लागान्ता, ते वने अदेन सहन किसोर किसोर पका आतोरक सबोय लोकुरकुन शान्तितासंग परमेस्वरना
         मुने येताना योग्य बुतो किया परान्तोरक।माक विस्वासते बदाम जिवेमायिला पहाजे12 इन्जोर ढीलो कयक अनि कमजोर मिन्डांग लेहका कमजोरिते मन्ता मिया मसि विस्वासतुन पका किम्ट+। 13 अनि बोरे मानेय विस्वासते नाश आयो आयका इन्जोर विस्वासता खरोय हरितेय येसुन हुळस मुने
         हन्ट निमाट इदाम कियाकि ते ओरक वने मिया लेहका खरोय हरिते हन्दाना साटि पका विस्वासि
         बनेमायनुरक+।परमेस्वरतुन हरच परके हन्दाना विरुद चेतावनि14 सबोय लोकुरासंग शान्तिते मन्दाना अनि सबोय रितिते परमेस्वरतुन सोपेकिस पवित्रता साटि
         कोसिस किसोर मन्ट। पवित्रताता शिवाय बोरे मानेय प्रबुना हेरे हन्दिला परोर आयनुर। 15 अनि मियागा बोरायि मानेय परमेस्वरना दया तासिस विस्वासताल परके हन्जुन होंगता पकाय हजोर
         जेहेर तयार आस खराब आस दुसरो लोकुरकुन वने बिगडेमायमाकिर+। अनि बोरे व्यभिचारि, 16 अनि उन्दि बेराता जेवन साटि आपुना लोता हजोर पेकालना अदिकार आपुना हुळिलोर तमोन मोमतुर
         ओर एशवाल लेहका मियागडाल बोरे परमेस्वरना मुने येताना योग्य हिले खराब पोल्लोंग केवालोर
         आयमाकिर इन्जोर सबोय लोकुरक ध्यानते मनिर+। 17 ओर पजा इद आशिषतुन पुटहान साटि किलस किलस इच्चा कितुर ते वने ओर अयोग्य ठहरे मातुर अनि
         ओन पस्तेमायाना सन्दि असा पुटो आतु इन्जोर निमाट पुन्तोरिट+।18 इदेक निमाट उन्दि पुनाल जागातिगा वातोरिट, ओद जागा सिनाय मटा लेहका आयो। परमेस्वर इस्रयेल
         लोकुरकुन सिनाय पोरोयता मटातिगा मावोर आजि-दादि लोकुरक साटि मूसाना कयते नियम हितुर।
         ओद जागा इटिलाय अनि हुळिलाय परान्तोम। ओद मटा किसते पयटे मासोर अनि पकाय आंधारता आबारते
         अनि दुन्दाळ वळियते जमेमान्ता इन्जोर हुळतोरक+, 19 पिपारिता जोरदा लेंग अनि परमेस्वर पकाय जोरदे वळकाना लेंग ओरक केन्जतुरक। परमेस्वरना
         पकाय जोरदा लेंग केन्जुन “इदेक मावासंग असा बाताले वळकमाकिर” इन्जोर ओरक पकाय वरेते परमेस्वरिन
         विनन्ति कितुरक। 20 बाक्याकि बोदे जानवर वने मटातुन इटि ते कलदे हिस हव्किर इन्जोर आग्या हिस मतोर ओद आग्यातुन
         ओरक सहन किया परोर आतुरक+। 21 अनि “नना पकाय वरेते कसंगान्तोना+” इन्जोर मूसाल अदेन हुळस इन्दिलाय ओद पोल्लो अचोन वरेता पोल्लो मता।22 मति निमाट स्वरगतिगा मन्ता सिय्योन मटाता हेरे अनि जिवित परमेस्वरना सहेर मन्ता स्वरगिय
         येरुसलेमतिगा अनि लाख लाख स्वरगदूतकना हेरे निमाट अवतोरिट। 23 अनि स्वरगतिगा पोरो कोटता मन्ता परमेस्वरनोर पहलेटा बालकना सभातिगा अनि सबोय लोकुरा न्याय
         केवाल परमेस्वर मुने अनि परमेस्वरना मुने येताना योग्य मन्तोर परिपूर्ण बेनेहमातोर लोकुरा
         आत्माता हेरे, 24 अनि पुनाल करारतोर मध्यस्थि येसुना अनि हाबिलना नतुरताल सोबाय पोल्लोंग वेहान्तोर येसुना
         हिदिक्ता नतुरता हेरे माक वातोराट+।25 मियासंग वळकवाल परमेस्वरिन पासकमाट मति ओना पोल्लो ध्यानते केन्जाट। बाक्याकि इद दरतितिगा
         मूसाना द्वारा परमेस्वर इस्रायेल लोकुरासंग वेहतुर असके ओना चेतावनितुन मानेमायोर आतुरक
         ओर इस्रयेल लोकुरक पिस परोर आतुरक, ते स्वरगताल चेतावनि हेवाल परमेस्वरिन मानेमायोर आयनुर
         ते मावा पिसाना अदेनताल वने पकाय कठिन आयार+। 26 ओद बेरा ओना शब्द सबोय दरतितुन होलिहतु मति इदेक ते “नना असा उन्दि बेरा केवल दरतितुने
         आयो मति आबारतुन वने होलिहसिका+” इन्जोर ओर वाचा कितुर। 27 “असा दुसरो उन्दि बेरा” इव पोल्लोंगते ओर बनेकितोर ओव सबोय पोल्लोंग बदले मायार इन्जोर
         सुजना किन्तोर।, बाक्याकि बसकेय होलेहमाय परो पोल्लो दरोज मन्दाना साटि मन्ता। 28 इन्जोर माक बसके होलेमायो राज्यतुन पुटार इन्जोर माक धन्यवादतासंग परमेस्वरना गिरिदा
         साटि आपुनतुन संपुर्ण रितिते परमेस्वरना मुने सोपे किस, परमेस्वरना आदरातासंग वरे इरस
         ओना आरादना किम्ट। 29 बाक्याकि “मावोर परमेस्वर सबोय चिजतुन भस्म केवाल किस लेहका मन्तोर+” इन्जोर पुन्ट।

मसि जिवन जिवेमायाना निरदेश131 निमाट मसिना कारण बायि-दादालोरक आन्तोरिट इन्जोर वरोन दुसरोन आपुना बायि-दादालोरक लेहका
         मया किसोर मन्ट। 2 मसि विस्वासि लोकुरकुन मिया लोतिगा स्वागत किस ओरकुन पाहुणचार कियाना मरिंगमाट। बाक्याकि
         इदेना द्वारा पकाय लोकुरक स्वरगदूतकुन वने पुनवाय ओरा पाहुणचार कितोरक+। 3 मसि विस्वासता कारणते जेहलतिगा मन्तोर लोकुरकुन मरिंगमाट। निमाट वने ओरासंग कयदि मन्तोरिट
         इदाम लेहका समजेमास ओरकुन मदत किम्ट। अनि मिया जिवनते वने पकाय तकलिप आता इन्जोर पकाय
         तकलिपतिगा मन्तोर लोकुरकुन वने सोबाय मदत किम्ट। 4 सबोय लोकुरक मरमिंग आदरता पोल्लो समजेमायिला पहाजे। अनि मरमिंग आतोरक लोकुरक आपुना मुजो
         या मुत्तेन तासिस दुसरो आळ या मानेयतासंग हुन्जमाट। बाक्याकि परमेस्वर व्यभिचारिंग लोकुरकुन
         अनि मरमिंग आतेक पजा दुसरो आळ या मानेयनासंग हुन्जवालोर अनि मरमिंगना मुने इदाम गलति
         केवालोरकुन वने परमेस्वर न्याय कियानुर। 5 मिया जिवनते धनता लालुचताल लक मन्ट अनि मिया हेरे बाताल मन्ता अदेनिगाय संतुष्ट मन्ट
         बाक्याकि“नना निकुन बसकेय विळचिवोनअनि बसकेय तासिवोन आयका+”इन्जोर परमेस्वर इतोर। 6 इन्जोर“प्रबु नावा मदत केवाल मन्तोर, नना वरियोन आयका,मानेय नाकुन बाताल किया परान्तोर+?”इन्जोर माक हिमतते इन्तोरोम।7 मिकुन परमेस्वरना पोल्लो करिहतोर मियोर मुक्याल लोकुरकुन आल्हाट। अनि ओरक बदाम आपुना
         जिवनता आकरिवनाह परमेस्वरना विस्वासते मन्जोर मतोरक इन्जोर ध्यान किस ओरा विस्वासता अनुकरण+ किम्ट। 8 येसु मसि निनेय अनि नेन्ड अनि सबोय काळदे वरोरे मन्तोर, ओर बसकेय बदले मायोर। 9 प्रबु येसुना बारेता खरोय पोल्लोताल भटकेकिन्ता अलग अलग रितिता सबोय पुनाल करहानाते बहके
         मायमाट। पालन केवालोर लोकुरकुन बोदे फायदाते हिले जेवनता बारेता नियमते आयो मति परमेस्वरना
         दयातिगा मन स्थिर कियाना उचित मन्ता। 10 मावा साटि उन्दि वेदि मन्ता; अनि यहुदि लोकुरा पवित्र तम्बुतिगा सेवा किन्तोरक यहुदि
         याजक लोकुरकुन मावा इद वेदिताल तिन्दाना अदिकार हिले। 11 बाक्याकि हजोर याजक लोकुरा पापता मापि साटि बलि हियाना जानवरता नतुर पवित्र जागातिगा
         ओन्तोर ओद जानवरता मेन्दुल पवित्र जागाता बाहरो बोळसान्तोर+। 12 इदे कारणते येसु वने आपुनाय नतुरता द्वारा लोकुरकुन पवित्र कियान साटि आचुन येरुसलेम
         सहेरता बाहरो पकाय तकलिपतुन सहन कितुर। 13 ते वराट माक वने ओर सहन किस मतोर ओद अपमानतुन सहन किस यहुदि लोकुरा रिति रिवाजता बाहरो
         येसुना हेरे दाकाट। 14 बाक्याकि इगा मावा बोदे दरोज मन्दाना सहेर हिले मति माक वायवाल उन्दि सहेरता हर हुळिला
         आतोरोम। 15 इन्जोर येसुना द्वारा माक परमेस्वर बचोन हजोर मन्तोर इन्जोर दरोज स्तुति कियाकाट। इद
         परमेस्वर साटि बलि लेहका मन्ता। 16 मति दुसरो लोकुरक साटि सोबाय बुतो किस मिया चिजतुन दुसरोनासंग तुसाना इदाम पोल्लोंग मरिंगमाट
         बाक्याकि परमेस्वर इदाम बलिदानते गिरिदा आन्तोर।17 मसिलोकुरा सभाता मुक्याल लोकुरा पोल्लोतुन मानेमास ओरा अधिनते मन्ट। ओरक परमेस्वरना मुने
         मिया बारेता हिसाब हियाला पहाजे इन्जोर ओरक मिया साटि केपसोर मन्तोरक। ओरा आग्यातुन मानेमायकिट
         ते ओरा सेवा गिरदाते किया परान्तोरक। निमाट ओरकुन मानेमायवेक ते ओरक आपुना सेवा गिरिदाते
         केवोर आयनुरक इन्जोर मिकुन बोदे फायदा वने पुटो।18 मावा साटि प्रार्थना किसोर मन्ट; अनि सबोय पोल्लोतिगा परमेस्वरना मुने येताना योग्य बुतो
         किसोर ताकाना इच्चा किन्ता उन्दि खरोय अन्तकरण माक मन्ता इदाम माक पका आतोम। 19 अनि नना सान्डेय मिया हेरे असा वाय परका इन्जोर निमाट प्रार्थना किम्ट इदाम नना विनन्ति
         किन्तोना।आकरि अभिवादन20-21 इदेक वरोर हजोर मेहवाल लेहका मसिलोकुरा सभाता मुक्याल मन्तोर मावोर प्रबु येसुन हातोरिगाडाल
         असा जिवेहकितोर शान्ति हेवाल परमेस्वर अनन्त काळदा करारता नतुरते सबोय सोबाय पोल्लो हिस
         मिकुन परिपूर्ण केविर! अदाम येसु मसिना द्वारा मावागा बुतो किसोर मन्ता परमेस्वरना इच्चा
         ओना योजना अनुसार पुरा कियान साटि मिकुन मदत केवि। सबोय काळदे ओना हजोरपण आसोर मनि। आमिन।22 हे बायि-दादालोरक, नना मिकुन पकाय कमि पोल्लोते कोटतोना इव उपदेशता पोल्लोनुंग सहन किस
         येताट इन्जोर नना मिकुन विनन्ति किन्तोना। 23 मावोर तमो तिमुथियुस दन्ड भोगेमास कयदिताल बाहरो वातोर इन्जोर निमाट पुन्ट। अनि ओर सान्डेय
         वायनुर ते नना ओनासंग मिकुन मिलेह कियाका।24 मिया सबोय मुक्याल अनि सबोय पवित्र लोकुरकुन नमस्कार वेहाट। इट्टलि देशताल वातोर लोकुरक
         मिकुन नमस्कार वेहिन्तोरक।25 परमेस्वरना दया मिया सबोय लोकुरासंग मनि। आमिन।

अभिवादन11 परमेस्वर अनि प्रबु येसु मसिहनोर दास याकुब पुरा दुनियाते हिके-होके आस मन्तोरक ओर बारा
         गोत्रतोर लोकुरकुन साटि कोटिन्तोना अनि मिकुन नमस्कार+। 2 हे नावोर बायि-दादालोरक, निमाट पकाय अलग अलग तकलिपते अरान्तोरिट असके, 3 मिया जिवनते पकाय तकलिप वायानपा निमाट विस्वासते मन्जुन मजबुतते सहेन किस मुने हन्दान
         साटि अदेनते मदत पुटान्ता इदाम पुन्जुन अदेन पकाय गिरदाता पोल्लो इदाम निमाट समजेमाम्ट।
         4 मति मियागा बोदे पोल्लोता कमि हिलेर आस परिपूर्ण आयान साटि मजबुतते सहेन किस पुरो बुतो
         किम्ट। 5 मति मियागाडाल बोने बुद्धि कमजोर मन्दारते ते निमाट परमेस्वरदुन तलकाट परमेस्वर गिरदाते
         सबोय लोकुरकुन उदारताते हिन्तोर अनि इदामे ओन वने हियानुर। 6 मति ओर विस्वासते तलकिर अनि बोदे संकोच केमाकिर बाक्याकि समुद्रता पळवाह बदाम वळियते
         परके मुने दान्ता अदाम लेहका संकोच केवाल मानेय मन्तोर। 7 इदाम नाकुन प्रबुनिकेडाल बाताले पुटार इन्जोर संकोच केवाल मानेय आशा केमाकिर। 8 अनि रन्ड मन्कनोर मानेय आपुना सबोय पोल्लोतिगा चन्चल मन्तोर।गरिब अनि सावकार लोकुरक9-10 अनि बोर मानेय लोकुरा मुने हुडलोर मन्तोर ओर मानेय गिरदा आम बाक्याकि ओर परमेस्वरना मुने
         हजोर मन्तोर। मति सावकार मानेयतुन परमेस्वर ओन नम्र बनेकियानपा ओर गिरदा केविर बाक्याकि
         धनि मानेय रोन्डाता पुंगार लेहका कुससोर मन्दार। 11 बाक्याकि पोळद पसियतपा पकाय अदि अरस रोन्डातुन वतिहिस वाटान्ता। अनि रोन्डा वतितपा अदेना
         पुंगार कुसानता अनि ओद जाळीता शोबा दान्ता इदाम लेहका दनवान मानेय वने आपुना मेहनत किसोर
         किसोर नाश आयनुर।पकाय तकलिप अनि प्रलोभन12 अनि बोर मानेय पकाय तकलिपतुन विस्वासते मन्जुन मजबुतते अदेन सहेनकिस विजय आन्तोर ओर मानेय
         आशिरवादते मन्तोर, बाक्याकि ओर पकाय तकलिपतुन सहेन किस विजय आसुन पजा प्रबु आपुनिगा मया
         केवालोरकुन अनन्त जिवनता सम्मान हियानुर इन्जोर वाचा हितोर ओद अनन्त जिवन ओन पुटार। 13 अनि पापकियान साटि मन्दे विचार वायानपा परमेस्वर नाकुन ओद विचार हितुर इन्जोर बोरे इन्माट।
         बाक्याकि परमेस्वर पाप कियान साटि बोरायि मानेयना मन्दे विचार हेवोर अनि बोरायि मानेय
         ओन पापकियान साटि विचार हियाला परोर। 14 मति पाप कियाना साटि सबोय मानेयना मन्दे विचार मन्ता अनि ओद विचार ओरा मन्दुन नियन्त्रन
         किस पाप किहान्तोर। 15 अनि पजा ओर पापकियान इच्चा किस पाप किन्तोर अनि दरोज पाप कियाना ओरा आदत बनेमास ओर परमेस्वरना
         मुनेटाल दरोज साटि लक आन्तोर। 16 हे नावोर बायि-दादालोरक, निमाट दोखा तिनमाट। 17 बाक्याकि सबोय सोबाय वरदान अनि सबोय उत्तम दान आबाळतिगा सबोय वेळिचितुन बनेकितोर परमेस्वरनिकेडाल
         पुटान्ता अनि ओर जागा बदले कियाना जंगो लेहका परमेस्वर बदले मायोर। 18 अनि माक परमेस्वरना सुष्टितीगा हादितांग पहले कायांग आस मन्दान साटि परमेस्वर आपुना इच्चाते
         माकुन खरोय पोल्लोते जनम हितुर।परमेस्वरना पोल्लो केन्जुन अदेन पालन किम्ट19 हे नावोर बायि-दादालोरक, सबोय लोकुरक ध्यान किस केन्जाना अनि विचार किस वळकाना अनि सान्डे
         होंग केमाकिर इन्जोर निमाट पुन्तोरिट। 20 बाक्याकि वरोर मानेय होंगते मन्दानपा परमेस्वरना मुने ओना इच्चा अनुसार खरोय बुतोतुन
         कियाला परोर। 21 इन्जोर आपुना जिवाताल सबोय प्रकारता गलतितुन लक किस मिया जिवाता पिसाना किया परान्ता
         इदाम पोल्लोतुन परमेस्वर मिया ह्रुदयतिगा उरसता मन्ता ओद पोल्लोतुन नम्रताते स्विकार
         किम्ट। 22 अनि निमाट परमेस्वरना पोल्लोतुन केवल केन्जवाल आस आपुनतुन दोखा केमाट मति परमेस्वरना
         पोल्लोतुन मानेमायवाल बनेमाम्ट। 23 बाक्याकि बोरायि मानेय पोल्लोतुन केन्जवाल मन्तोर मति ओद पोल्लोता अनुसार ताकोर आन्तोर
         ते ओर आपुना चेहरा आरसातिगा हुळान्तोर मानेय लेहका मन्तोर। 24 इन्जोर ओर मानेय आपुनतुन हुळस दान्तोर अनि नना बदाम मन्दान इन्जोर सान्डेय मरंगान्तोर।
         25 मति बोर मानेय परमेस्वरना पुरा नियमतुन ध्यान किसोर पालन किन्तोर अनि ओर केन्जचुन मरंगोर
         मति ओर अदेन सोबाय पालन किन्तोर ते परमेस्वर ओन जरुर आशिष हियानुर। 26 अनि बोरायि मानेय आपुना वन्जेर पोरो काबु इरोर आयनुर अनि ओर आपुनतुन दोखा हिस आपुनतुन
         भक्ति केवाल लेहका समजेमायिर ते ओना भक्ति व्यर्थ आयार। 27 अनि अनाथ अनि रान्डिह आसकना गरिब परिस्थितिते मदत कियाना अनि दुनियाता गलतिताल आपुनतुन
         पिसहाना ओद मावोर बाबो परमेस्वरना हेरे शुद्ध अनि सोबाय भक्ति मन्ता।

निमाट पक्षपात केमाट21 हे नावोर बायि-दादालोरक, मिकुन मावोर महिमावान प्रबु येसु मसिनिगा विस्वास कियाकिट ते
         निमाट बोदायि पक्षपातते केमाट। 2 बाक्याकि वरोर मानेय सोनोता अंगठी अनि किमतिवाले सोबाता सन्दरांग करस मिया प्रार्थना
         सभातिगा वायनुर अनि वरोर गरिब वने हरतांग, निदितांग सन्दरांग करस मिया प्रार्थना सभातिगा
         वायीर। 3 अनि निमाट बोर महागोवाले सोबाय सन्दरांग करतोर ओर मानेयना चेहरा हुळस, “निमा अगा सोबाय
         जागादिगा उदा” अनि ओर गरिब मानेयतुन, “निमा इगा नितस मन आयो ते नावा काल्कहेरे उदा” इदाम
         इन्दाकिट ते, 4 बाताल निमाट वरोन दुसरोनासंग भेदभाव किस गलति रितिते न्याय केवाल ठहरे मायविट बहे? 5 हे नावोर प्रिय बायि-दादालोरक केन्जाट: बाताल परमेस्वर गरिब लोकुरकुन विस्वासते दनवान
         बने कियान साटि अनि आपुनिगा मया केवालोरकुन वाचा किस मता परमेस्वरना ओद राज्यता वारिस
         आयान साटि ओरकुन आचतोर बहे? मति निमाट ओरक गरिब लोकुरकुन अपमान कितिट। 6 बाताल दनवान लोकुरक मिकुन पकाय तकलिप किन्तोर बहे? अनि बाताल ओर मिकुन कोरटतिगा पिळिंगसोर-पीळिंगसोर
         ओन्तोर बहे? 7 अनि मिवोर मालकाल येसु मसिना सोबाय पोरोयतुन ओरे नीन्दा किन्तोर बहे? 8 मति “बदाम निमाट आपुनिगा मया अनि काळजि किन्तोरिट अदामे मया अनि काळजि मिया हेरेटोरकुन
         वने किम्ट” इन्जोर पवित्र पुस्तकता पोल्लोता अनुसार इद हजोर आग्या निमाट खरोय मन्दे पालन
         किन्तोरिट ते ओद मिकुन सोबाय मन्ता+। 9 मति निमाट पक्षपात किन्तोरिट ते पाप किन्तोरिट अनि निमाट गुन्हेगार इन्जोर परमेस्वरना
         नियम मिकुन प्रगट किस हिन्ता। 10 बाक्याकि बोरायि परमेस्वरना सबोय नियम पालन किसोर मन्तोर मति ओर उन्दि पोल्लोतिगा गलति
         केविर ते ओर सबोय पोल्लोतिगा दोषि ठहरे मान्तोर। 11 अनि “निमा व्यभिचार केमा” इन्जोर आग्या हितोर इद वने इन्तोर “निमा बोने हव्कमा” इन्जोर।
         अनि निमा व्यभिचार केवि मति बोने हव्कान्तोरिट ते निमाट परमेस्वरना नियमतुन तोडेकेवाल
         आतिट+। 12 उन्दि दिया परमेस्वर माकुन आपुना नियमता अनुसार न्याय कियानुर अनि ओना ओद नियम माकुन
         पापताल स्वतन्त्र किन्ता। अनि निमा न्याय आयार इदाम लोकुरा लेहका वळका अनि बुतो किम।
         13 बाक्याकि बोर दया केवोर ओना बिना दयाते न्याय आयार; अनि दया केवाल मानेय न्यायता बेरा
         बिना वरेते मन्दा परान्तोर।विस्वास अनि कर्म14 हे बायि-दादालोरक, वरोर मानेय नाकुन येसु मसिनिगा विस्वास किन्तोरोम इन्जोर इन्तोर मति
         ओद विस्वासता बाताले बुतोतोर हिलविट ते बाताल फायदा? बाताल इदाम विस्वास बसकेय ओना पिसाना
         किया परार बहे? 15 अनि बोरायि तमोन या हेलान करान साटि सन्दरांग हिलेंग अनि ओरकुन दरोज पोटामेन्ड तिन्दिला
         वने हिले इदाम मन्दानपा, 16 मियागाडाल बोरायि ओरकुन, “शान्तिते निमा हन; निमा किस आरा अनि सोबाय सोबाय जेवन किस गिरदाते
         मन्ट” इन्जोर इनिर मति ओना चिजना जरुरि मन्ता अव चिजक ओन हेवि आयकिट ते इदाम इन्दानाताल
         बाताल फायदा मन्ता? 17 इदाम लेहका निया परमेस्वरना विस्वास ओद विस्वासता अनुसार बाताले बुतो केवि आयकिट ते ओद
         विस्वास हाताप लेहका मन्ता। 18 बोरायि मानेय इदाम इन्तोर, “हुचुलोर लोकुरक येसु मसिनिगा सोबाय विस्वास किन्तोर इन्जोर
         अनि हुचुलोर लोकुरक सोबाय बुतोकिन्तोर” इदाम इन्तोर। मति नना इन्तोना “इदेक निमाट बिना
         बुतोते आपुना विस्वास बदाम तोहकिट? अनि नना आपुना विस्वास आपुना बुतोकिस मिकुन तोहका।”
         19 बाताल परमेस्वर उन्दिय मन्तोर इन्जोर निमाट विस्वास किन्तोरिट। मिया विस्वास पकाय सोबाय
         मन्ता! अनि दुष्ट आत्मा वने परमेस्वर उन्दिय मन्तोर इन्जोर विस्वास किन्तोर इचोने आयोते
         ओव वरेते वने कसिंगसोरिंग मन्तांग। 20 मति हे मुर्ख मानेय, बाताल बिना बुतोते विस्वास व्यर्थ मन्ता इन्जोर निमा इद वने पुनवि?
         21 मावोर बाबो अब्रहाम आपुनोर मरि इसहाकिन बलि हियान साटि वेदि पोरो इरतुर असके ओना इद बुतोता
         कारणते परमेस्वर ओन परमेस्वरना मुने येताना योग्य ठहरे कितुर बहे+? 22 अनि परमेस्वरनिगा ओन बचोन विस्वास मता इन्जोर निमाट हुळतिट। परमेस्वर वेहता पोल्लो कियान
         साटि ओर तयार मतोर ओना बुतोते ओना विस्वास पुरा आता। 23 अनि अब्रहाम परमेस्वरनिगा विस्वास कितुर अनि परमेस्वर ओन परमेस्वरना मुने येताना योगय
         ठहरे कितुर इन्जोर पवित्र पुस्तकता ओद पोल्लो पुरा आत, अनि ओन परमेस्वरनोर गोतियाल इन्जोर
         इदाम पोरोय पुटतु+। 24 इन्जोर मानेय केवल विस्वासतेय दरमि ठहरे मायोर मति बुतोते वने दरमि ठहरे मान्तोर इन्जोर
         निमाट हुळतिट। 25 इदाम लेहका राहब पोरोयता वेश्या वने दूततुन आपुना लोन मन्दिला हितु अनि पजा दुसरो हरिते
         ओरकुन बाहरो लोहतु ते ओद वने इद बुतोता कारणतेय परमेस्वर अदेन परमेस्वरना मुने येताना
         योग्य ठहरे कितुर+? 26 इदाम लेहका बदाम बिना आत्मा मेन्दुल हाताप मन्ता इदामे विस्वास वने बिना बुतोते हाताप
         मन्ता।

आपुना वन्जेरतुन काबु इरस निमाट वळकिला पहाजे31 हे नावोर बायि-दादालोरक, परमेस्वरना पोल्लोंग करिहवालोरकुन परमेस्वर पकाय कटिनते न्याय
         कियानुर इन्जोर निमाट समजेमास पकाय लोकुरक परमेस्वरना पोल्लोंग करिहवाल आयान साटि विचार
         केमाट। 2 बाक्याकि माक सबोय लोकुरा बगाना-बगा गलति आन्ता। अनि बोरायि मानेय परमेस्वर इच्चा किन्तोर
         ओद पोल्लो वळकिकिट ते ओर मानेय आपुना सबोय बुतोतिगा अनि आपुना मन्दुन काबु इरस पकाय सोबाय
         गुण संपन्न मानेय मन्तोर। 3 माक कोडातुन काबुते कियान साटि अदेना टोडितिगा लगाम लावे किस अदेना सबोय मेन्दुलतुन माक
         काबु इर परान्तोरोम। 4 अनि हुळाट डोंगा वने बचोन हजोर मन्ता अनि पकाय जोरदा वळियते ताकिला लागान्ता मति अचोन
         बेहरा डोंगा, डोंगा ताकिहवाल मानेय उन्दि हुडिला बळगाते आपुना इच्चाता अनुसार बगाय ओय
         परान्तोर। 5 इदाम लेहका वन्जेर वने आपुना मेन्दुलता हुडिला भाग मन्ता। मति हुडिला वन्जेर बचोक हजोह-हजोह
         गमन्डता पोल्लो वळकिन्ता। हुळाट बदाम हुचुन्सा किसते केळातिगा वनवा लागान्ता। 6 इदाम लेहका माक गलति पोल्लोंग वळकानपा दुसरो लोकुरकुन माक नाश किन्तोरोम। माक बाताल वळकिन्तरोम
         अदेनते पुन्तरोम, पकाय गलति मावा जिवाते मन्ता इन्जोर। माक बाताल विचार किन्तोरोम अनि
         बाताल वळकान्तरोम ओद सबोय पोल्लो वळकनाते बाहरो पसियिन्ता। अनि मावा वळकनाता द्वारा दुसरो
         लोकुरक वने गलति कियानुर। अनि बाताल गलति मन्ता ओद पोल्लो लोकुरक वळकान्तोर ओद पोल्लो
         दुष्टात्माता कारणते आन्ता। 7 बाक्याकि सबोय प्रकारतांग केळातांग जानवर, पिटेंग अनि नेलदीगा मन्तांग अव जिवाह अनि एरतिगा
         मन्तांग अव जिवाहकुन मानेय आपुना काबुते किया परान्तोर अनि अवेहकुन मानेय आपुना काबुते
         कितोर वने। 8 मति वन्जेरतुन बोरायि मानेय आपुना काबुते किया परोर। अनि ओद पकाय दुष्ट पोल्लो वळकिन्ता
         अनि ओद जहरता लेहका पकाय कदरनाक मन्ता। 9 अनि माक वन्जेरतेय आपुना प्रबु अनि परमेस्वरना स्तुति किन्तोरोम अनि परमेस्वर मावा लेहका
         बनेकिता दुसरो लोकुरकुन ओदे वन्जेरतेय सराप हिन्तोरोम। 10 अनि उन्दिय टोडिताल स्तुति अनि सराप रन्डास पसिन्तांग। हे नावोर हेलाळ-दादालोरक इदाम
         आयमाकि। 11 बाताल उन्दिय झराताल मिंगता अनि खारो एर पसिय परांता बहे? 12 हे नावोर बायि-दादालोरक, बाताल अन्जीरता मराताल जेयतुन मराता कायांग अनि अंगुरता टोन्डातिगा
         बसकेय अन्जीर मराता कायांग हादान्तांग बहे? बसकेय आयो अनि खारो झराताल मिंगता एर बसकेय
         पसियो।स्वरगता ग्यान13 अनि मियागाडाल ग्यानि अनि समजदार मानेय बोर मन्तोर? ओर ग्यानि अनि समजदार मन्तोर ओर ओना
         ग्यानता चिन्ह मन्ता ओद नम्रतातासंग सोबाय चाल-चलन किस आपुना बुतोतुन प्रगट केविर। 14 मति निमाट आपुना आपुना मन्दे दुसरो लोकुरा बारेते हेवा अनि स्वार्थ किन्तोरिट ते खरोयता
         विरुद घमेन्ड केमाट अनि खोटाल वळकमाट। 15 अनि इदाम ग्यान ते स्वरगताल वायो मति इदाम ग्यान दुनियाता लोकुरकनिकेडाल, बोनागा परमेस्वरना
         आत्मा हिले ओर लोकुरकनिकेडाल, अनि सयतानिकेडाल इदाम ग्यान वान्तांग। 16 इन्जोर बगा हेवा अनि विरोद मन्ता अगा वाहचना अनि सबोय प्रकारता खराब बुतो मन्तांग। 17 मति स्वरगताल वायवाल ग्यान पहले पवित्र मन्ता पजा शान्ति प्रिय, नम्रता, आग्याकारि, दया
         अनि सबोय प्रकारता सोबाय बुतो इदाम पोल्लोतुन कियान साटि इद ग्यान माकुन लाव हिन्ता।
         अनि ओद बोनाय पक्षपात केवो अनि कपटि हिले। 18 अनि लोकुरा शान्ति साटि बुतो केवालोर लोकुरक शान्तिता विजा लोकुरा नडुम वीतान्तोर अनि
         लोकुराताल दारमिकता कायांग लेहका कोयान्तोर।

निमाट दुनियातुन गोतियाह बनेकेमाट41 मिया नडुम हाहाना-पिटाहाना अनि वाहचाना बाक्या आन्ता? बाताल मिया लोपा गलति कियाना अनि
         ओद गलतितिगा पकाय गिरदा आयाना इदाम इच्चाताल मन्ता बहे? 2 अनि निमाट लालुच किन्तोरिट मति मिया मन्दा इच्चाते बारायि पुटिह परविट इन्जोर निमाट हव्कान्तोरिट
         अनि हेवा किन्तोरिट। निमाट वाहचाना अनि हाहाना-पिटहाना किन्तोरिट मति मिकुन बाताले पुटो
         बाक्याकि निमाट परमेस्वरिन बाताले तलकविट। 3 निमाट आपुना भोग-विलासते उळेह कियान साटि गलति इच्चाते पकाय तलकान्तोरिट इन्जोर निमाट
         तलकान्तोरिट मति पुटो। 4 हे व्यभिचारि लोकुरक, बाताल दुनियातुन मया कियाना परमेस्वरतुन वयिर कियाना मन्ता इन्जोर
         निमाट पुनविट बहे? इन्जोर बोरायि मानेयतुन दुनियाता गोतियाह आयाना इच्चा मन्ता ओर मानेय
         आपुनतुन परमेस्वरना वयर बनेहकिन्तोर। 5 अनि बाताल निमाट पवित्र पुस्तक वेहान्ता ओदेन व्यर्थ समजेमान्तोरिट? बाताल परमेस्वर मावा
         लोपा उदिहता ओद आत्मा माक परमेस्वरनाय पोरो मयाकियाला पहाजे इन्जोर पकाय मन्दे इच्चा
         किन्ता? 6 मति परमेस्वर मावागा पकाय दया किन्तोर इन्जोर,“परमेस्वर घमन्ड लोकुरा विरोद किन्तोरअनि गरिब लोकुरकनिगा पकाय दया किन्तोर”इन्जोर पवित्र पुस्तकतिगा कोटता मन्ता+। 7 इन्जोर आपुनतुन परमेस्वरनिगा सोपेह किस सयताना विरोद किम्ट ते ओद सयतान वरियस मिया हेरेटाल
         वितसोर दायार। 8 अनि निमाट परमेस्वरना हेरे हन्ट ते परमेस्वर वने मिया हेरे वायनुर। हे पापि लोकुरक, निमाट
         गलति कियाना बन्द किम्ट अनि हे रन्ड मन्कनोर लोकुरक आपुना मन्दुन पवित्र किम्ट। 9 अनि निमाट दुःखि आस शोकते किलाट मिया कवाना दुःखते अनि मिया गिरदा उदास आयि। 10 अनि प्रबुना मुने नम्र स्वभावतोर आम्ट ते प्रबु मिकुन आदर हियानुर।निया तमोनिगा दोष लावेकेमाट11 हे बायि-दादालोरक, निमाट वरोर दुसरोन बदनामि केमाट। अनि बोर आपुना तमोना बदनामि किन्तोर
         अनि न्याय किन्तोर ओर परमेस्वरना नियमता बदनामि किन्तोर, अनि ओन नियमता पोरो दोष लावे
         किन्तोर। अनि निमाट नियमतिगा दोष लावे किन्तोरिट ते निमाट ओद नियमता अनुसार ताकवाल आयो
         मति ओद नियमता पोरो न्याय केवाल आन्दिट। 12 अनि नियम हेवाल अनि न्याय केवाल उन्दिय आन्दुर। ओना कयदे माकुन पिसहाना अनि नाश कियानाता
         अदिकार मन्ता, मति आपुना गोतियालतुन दोष लावे केवाल निमा बोर आन्दि?घमेन्डता विरुद चेतावनि13 “नेन्ड या नाळ माक बोदायि दुसरो सहेरतिगा हन्ज अगा उन्दि वरसा मनकाट अनि व्यापार किस
         पकाय डबुंग कमेह कियाकाट+” इन्जोर इन्वालोरक केन्जाट। 14 मति निमाट अदाम वळकमाट बाक्याकि नाळ बाताल आयार इन्जोर निमाट पुनविट बहे? मिया जिवन बदाम
         मन्ता? निमाट ते एता वाफ लेहका मन्तोरिट, ओद हुडुकबेरा दिसानता अनि पजा बाराय दिसो। 15 अनि “प्रबुना इच्चा मन्दार ते माक जिवोत मनकोम अनि इद आयोते ओद बुतो वने कियाकोम” इन्जोर
         इदामे मिक इन्दिला पहाजे। 16 मति इदेक निमाट पकाय घमेन्ड किस वळकिन्तोरिट अनि अदेना बारेते पकाय हजो-हजो पोल्लो किन्तोरिट,
         इदाम सबोय घमेन्ड गलति मन्ता। 17 इन्जोर बोरायि मानेय भला कियाना पुन्तोर मति भला केवोर ते इद पापेय मन्ता।

दनवान लोकुरकुन चेतावनि51 हे दनवान लोकुरक केन्जाट, मियागा वायवाल मन्ता ओद सन्कटता कारण निमाट कनेह माम्ट अनि
         हजोह लेंगदे किलाट 2 अनि मिया धन सळेमाता अनि मियांग सन्दराहनुंग पुळियक तितांग+। 3 अनि मिया सोना-चान्दितुन जंग तरियता अनि ओद तरियता जंग मिया विरुद गवाहि हियार अनि किस
         लेहका मिया हवितुन ओद तिन्ज वाटार। अनि इव आकरि दियांग निमाट धनसंपतितुन इरतोरिट ओदेना
         नाश आयाना बेरा वायार। 4 अनि हुळाट मिया डन्डतिगा बुतो केवालोरक ओरक लोकुरा रोजि निमाट ओरकुन हेविट अनि ओदे बुतोता
         येपुर मिया विरुद किलिन्ता अनि डन्डतिगा बुतो कितोरा किलानाता लेंग सबोयताल लाववाले प्रबुना
         कविंगवनाह अवता+। 5 अनि दरतितिगा केवल मिया सबोय इच्चा पुराकियान साटि निमाट भोग-विलासते मतोरिट। मति परमेस्वर
         मिकुन जरुर दन्ड हियानुर इन्जोर निमाट समजेमायविट। 6 अनि बसकेय मिया विरोद केवोर इदाम दरमि लोकुरकुन निमाट दोष लावेकिस होवक्स वाटतिट।निमाट दुःखते सहेनकिस मन्ट7 इन्जोर हे बायि-दादालोरक, प्रबुना असा मल्स वायानावनाह निमाट पकाय सहन किस मन्ट। हुळाट
         कास्तकार मानेय दरतिता फसल आयाना आशा इरस पिर बराबर अदेन पुटाना हुळस पकाय सहनते हर हुळस
         मन्तोर। 8 अनि निमाट वने सहन किस मन्ट अनि आपुना मन्दुन मजबुत किम्ट बाक्याकि प्रबुना वायाना दिया
         हेरेय अवता। 9 हे बायि-दादालोरक, मियागा न्याय वायमाकि इन्जोर वरोर दुसरोन दोष लावे केमाट। हुळाट हजोर
         न्याय केवाल प्रगट आयान साटि दरवाजादिगा तयारिते नितितोर। 10 हे बायि-दादालोरक, प्रबुना पोरोयते वळकतोरक ओरक सेवक लोकुरक पकाय तकलिप सहेमायनाता अनि
         शान्तिता उन्दि आदर्श समजेमाम्ट। 11 अनि हुळाट पकाय तकलिपतुन सहेमास विस्वासते मजबुतते मुने हतोरक ओर लोकुरकुन माक धन्य मन्तोर
         इन्जोर वळकिन्तोम। निमाट अयुब पोरोयतोर मानेय बदाम आपुना पकाय तकलिप सहेन कितोर इन्जोर
         केन्जान्तोरिट। अनि आकरि प्रबु ओन बदाम आशिष कितुर इदेन वने निमाट पुतोरिट। प्रबु बचोन
         करुणा अनि दयालु मन्तोर+। 12 मति हे नावोर बायि-दादालोरक, विशेषाल निमाट स्वरगता या दरतिता या बोदायि चिजता शपथ येतमाट।
         मति मियागा परमेस्वरना न्याय वायमाकि इन्जोर मियांग पोल्लोंग “इंगो” ते “इंगो” अनि “आयो”
         ते “आयो” मन्दिला पहाजे।प्रार्थनाता लाव13 मियागाडाल बोरायि तकलिपते मन्तोर ओर प्रार्थना केविर अनि बोरायि गिरदाते मन्तोर ते ओर
         पाटांग इनिर। 14 अनि मियागाडाल बोरायि बिमार मन्तोर ते ओर मसिलोकुरा सभाता मुक्याल लोकुरकुन केयिर अनि
         ओरक प्रबुना पोरोयते ओन निय लावेकिस ओना साटि प्रार्थना केविर+। 15 अनि विस्वासते किता प्रार्थनाते बिमार मानेय सुदरे किन्तोर अनि प्रबु ओन बिमारिताल तेहच
         नितहानुर। अनि ओर बिमार मानेय पाप वने किस मन्दानुर ते ओद पाप वने मापि आयार। 16 इन्जोर निमाट बिमारिताल सुदरेमायान साटि आपसते वरोर दुसरोना मुने आप-आपुना पापतुन मानेमास
         वरोर दुसरोन साटि प्रार्थना किम्ट। अनि परमेस्वरना मुने येताना योग्य मानेयना प्रार्थना
         पकाय लावते बुतो किन्ता। 17 एलियाल वने ते मावोर लेहका मानेय मतोर, अनि पिर अरमाकि इन्जोर ओर पकाय जोरदे विस्वास
         किस प्रार्थना कितुर अनि साळेमून्ड वरसावनाह दरतितिगा पिर अरो आत+। 18 पजा (ओर साळेमून्ड वरसाना पजा) ओर प्रार्थना कितुर असके आबारताल पिर वात अनि दरतितिगा
         कायांग हादितुंग+। 19 हे नावोर बायि-दादालोरक, मियागाडाल बोरायि मानेय खरोयता हरिते लेस्किर अनि ओन बोरायि
         असा खरोयता हरिते वापस तरीर ते, 20 बोरायि पापि मानेयतुन वापस ततान्तोर ते ओर उन्दि जिवातुन हायानाताल पिसहान्तोर अनि ओना
         पकाय पापतिगा मापि पुटार इन्जोर निमाट पुन्ट।

पतरसना अभिवादन11 येसु मसिनोर खास चेलाल पतरस, बाबो परमेस्वरना भविष्य ग्यानता अनुसार, येसु मसिना आग्या
         मानेमायान साटि अनि ओना नतुर हिदिक्स मुनेटाले आचतोरक, अनि परमेस्वरना आत्माते पवित्र
         बनेकितोरक पुन्तुस, गलातिया, कप्पुदुकिया, आसिया अनि बिथुनियातिगा हिके-होके आस परदेस
         मन्वालोर परमेस्वर आचतोर ओर लोकुरकुन इद पत्र कोटान्तोना। 2 मिकुन दया अनि शान्ति पकाय पुटसोर मनि।मावा जिवित आशा3 मावोर प्रबु येसु मसिनोर पिता परमेस्वरना धन्यवाद आयि! 4 ओर येसु मसिना हातोरिगाडाल असा जिवेमायानाता द्वारा, आपुना पकाय दयाते माकुन जिवित मन्ता
         ओद आशा पुटहान साटि, आकरि न्यायता बेरा प्रगट आयवाल पिसाना पुरा आयान साटि, विस्वासता
         कारण परमेस्वरना लावते सुरक्षित आस स्वरगतिगा मिया साटि इरस मन्ता, 5 बोदे नाश आयो अनि बोदे डाग हिले इदाम निर्मल अनि बसकेय कोमेजेमायो ओद मिया साटि स्वरगतिगा
         इरस मन्ता वारिस पुटान साटि माक पुनाल जनमा हिहितुर। 6 इद कारणते इदेक मिकुन हुचुक बेरा साटि अलग-अलग पकायि तकलिपता कारण दुःखते मन्तोरिट ते
         वने निमाट पकाय गिरदाते मन्तोरिट। 7 बाक्याकि परिक्षाते विजय आता मिया खरोय विस्वास ओद किसतिगा परिक्षा किता सोनोताल वने
         पकाय किमति मन्ता इन्जोर येसु मसि असा प्रगट आयनुर असके परिक्षाते विजय आता मिया खरोय
         विस्वास वाहवाता, महिमाता अनि आदरता कारण ठहरे मायि। 8 निमाट येसु मसिन हुळविट ते वने निमाट ओन मया किन्तोरिट। इदेक निमाट ओन हुळिला परविट ते
         वने ओनिगा विस्वास किस वर्णन किया परो अचोन महिमाते निन्दिता गिरदाते मन्तोरिट। 9 इदाम आपुना विस्वासता आकरि प्रतिफळ मन्जे मिया आत्मातांग पिसाना पुटहान्तोरिट।10 मियागा आयवाल मता ओद दयाता बारेते परमेस्वरना पोल्लो वेहच मतोरक ओर परमेस्वरना पोल्लो
         वेहवालोरक इद पिसानाता बारेते समजेमायान साटि पकायि कोसिस किस पकाय इच्चाते पळकसोर मतोरक।
         11 मसि सहेन कियानुर ओद पकायि तकलिप अनि पजा दिसार ओद महिमाता बारेते ओरागा मन्तोर मसिना
         आत्मा मुनेटाले वेहतुर। इव पोल्लोंग इद दुनियातिगा बसके बदाम आयनुंग इन्जोर परमेस्वरना
         पोल्लो वेहवालोर पकाय इच्चाते पळकसोर मतोरक। 12 ओरक आपुना साटि आयो, मति मिया साटि माक सेवा किन्तोरोम इन्जोर ओरकुन तोहतुर। स्वरगताल
         लोहता पवित्र आत्माता द्वारा येसु मसिना सोबाता पोल्लो मिकुन वेहवालोरक अव पोल्लोंग मिकुन
         इदेक वेहतोरक। अनि स्वरगदूतक वने अव पोल्लोंग ध्यानते हुळाना इच्चा किन्तोरक।पवित्र जिवन जिवेमायान साटि परमेस्वर मिकुन केयतोर13 इन्जोर आपुना मन्दुन तयार किस आप आपुना मन्दुन नियत्रण किस मन्ट। येसु मसि मिकुन असा
         दिसाना बेरा मिकुन पुटवाल मन्ता ओद दयातिगा पुरा आशा इराट। 14 निमाट परमेस्वरना आग्या मानेमायवाल बालक मन्तोरिट इन्जोर निमाट अळानि मन्तोरिट ओद बेरा
         मियागा मता खराब इच्चाता पालन केमाट। 15 मति मिवोर केयवाल परमेस्वर पवित्र मन्तोर इन्जोर निमाट वने आपुना सबोय चाल-चलनतिगा पवित्र
         बनेमाम्ट। 16 “नना पवित्र मन्तोना इन्जोर निमाट वने पवित्र बनेमाम्ट+” इन्जोर परमेस्वर इन्तोर इदाम पवित्र पुस्तकतिगा कोटता मन्ता। 17 अनि बोदे पक्षपात केवोर आस सबोय लोकुरा बुतोता अनुसार न्याय केवाल परमेस्वरिन निमाट हे
         पिता इन्ज ओना प्रार्थना किन्तोरिट ते, इद दुनियातिगा आपुना परदेशि लेहका मन्दानपा वरेते
         मन्ट। 18 मिया बाबो-दादिनिकेडाल ताकसोर वान्ता बेकार चाल-चलनताल मिया पिसाना चान्दि-सोनो इदाम
         नाश आयवाल बोदे चिजता द्वारा आयो। 19 मति बोदे दोष अनि बोदे डाग हिले बेळा पिलाता मन्जे मसिना पकाय किमति नतुरता+ द्वारा आतु इन्जोर निमाट पुन्तोरिट। 20 दुनियाता उत्पन्न आयानाता पहलेटाले मसिन आचतुर मति इदेक ओर इद आकरि काळतिगा मिया साटि
         दिसतुर। 21 ओन हातोरिगाडाल जिवेकिहितुर अनि ओन महिमा हितुर ओर परमेस्वरनिगा मसिना कारण माक विस्वास
         किन्तोरोम। अदाम मिया विस्वास अनि आशा परमेस्वरनिगा मन्ता।22 खरोयतुन पालन कियानाता कारण मिया आत्मा निषकपट बन्धुभावता माया साटि शुद्धकिस इन्जोर
         मन लावेकिस वरोर दुसरोन पकाय मया किम्ट। 23 निमाट नाश आन्ता ओद बिजाताल आयो मति नाश आयो ओद बिजाताल+, जिवित अनि दरोज मन्वाल परमेस्वरना पोल्लोता द्वारा पुनाल जनमा येतितोरिट। 24 बाक्याकि“सबोय लोकुरक रोन्डा लेहका मन्तोरक, अनि अदेना सबोय शोभा रोन्डाता पुंगार लेहका मन्ता।रोन्डा वतिन्ता, अनि पुंगार कुसान्ता,25 मति प्रबुना पोल्लो सबोय काळदे स्थिर मन्ता+।”अनि इदे पोल्लो आन्दु मिकुन केन्जहिच मतोर ओद सोबाता पोल्लो।
         
            
               	१:१६ लेव्य ११:४५; १९:२; २०:७

               	येसु मसिना बलिदानता द्वारा इन्जोर अर्थ मन्ता

               	हायवाल अवाल-बाबोना द्वारा माक जनम आतोम मति बसकेय कळियो अनि दरोज मन्दाना परमेस्वरना
                     पवित्र पोल्लोता द्वारा मावा आत्मिक रितिते असा जनम आतु।

               	१:२५ यश ४०:६-८

            

         
      

   
      
         2
माक परमेस्वर साटि जिवेमायकाट21 इन्जोर सबोय प्रकारता खराब बुतो, दोखा, कपट, हेवा, अनि निन्दातुन लक किस, 2 इदेकेन जनमे मातोर नुनांग बदाम पाल उन्डान साटि पकायि इच्चा किन्तोरक अदाम लेहका पिसान
         साटि बरसाना निर्मल पाल लेहका मन्ता परमेस्वरना ओद पोल्लोता निर्मल अनि सादो रितिते करियला
         पुटि इन्जोर पकायि इच्चा किम्ट। 3 प्रबु दया किन्तोर इन्जोर निमाट आपुना अनुभवते पुतोरिट+।4 मानेयक टन्डस हितुर, मति परमेस्वर आचुन ओन अनि परमेस्वरना हेरे खास अनि पकाय किमति जितो
         कल मन्तोर ओर येसुना हेरे वास, 5 निमाट वने आपुनास जितो कल लेहका आत्मिक लोन आस बनेमासोर दान्तोरिट, अनि येसु मसिना कारण
         परमेस्वरतुन स्विकार मन्ता ओद आत्मिक बलि कियान साटि योग्य याजकलोरा पवित्र समाज आस बनेमासोर
         दान्तोरिट।6 “हुळाट, नना आचता पकाय किमतिता उन्दि विशेषाल कल सियोनतिगा इरिला आतोना,अदेनिगा बोरे विस्वास कियानुर ते ओर बसकेय लज्जा आयोर आयनुर+”इन्जोर पवित्र पुस्तकतिगा कोटता मन्ता।7 विस्वास किन्तोरक मिया साटि ओद पकाय किमति मन्ता, मति बोर विस्वास केवोरक ओरा साटि“मिस्रि लोकुरक बेकार ठहरे किस मतोर ओद कललोन बनेकियाना पायवाता विशेषाल कल आतु+।”8 ओरक ते पोल्लोतुन मानेमायोर इन्जोर,“ओद कल ओरकुन कोदोर लागस मुटाहना अनि दोखा आयाना कारण आयार+।”अनि इदेन साटिय ओरक ठहरे मास मतोर। 9 मति निमाट ते अन्दकारताल आपुना अत्भुत वेळिचितिगा मिकुन केयतोर ओना गुणांग प्रगट कियान
         साटि आचतोर वरोर वंश, अनि राजालना याजक लोकुरा समाज, अनि पवित्र लोकुरा दल, अनि परमेस्वरना
         निच लोकुरक आन्दिट। 10 मुने निमाट परमेस्वरनोर लोकुरक हिले आसिट मति इदेक निमाट परमेस्वरना लोकुरक आन्दिट, मुने
         मियागा परमेस्वरना दया पुटो आसि मति इदेक मियागा परमेस्वरना दया पुटिहतोरिट+।निमाट परमेस्वर साटि जिवेमाम्ट11 हे प्रिय गोतियालोरक, निमाट इद दुनियातिगा आपुनतुन परदेशि अनि यात्रि समजेमास मिया आत्मातासंग
         लळायि किन्ता ओव मेन्दुलता खराब इच्चाताल लक मन्ट इन्जोर नना मिकुन विनन्ति किन्तोना।
         12 बोर येसु मसिनिगा विस्वास केवोर ओर लोकुरासंग निमाट जिवित मन्दानपा मिया चाल-चलन सोबाय
         मनि। ओर मिकुन बोव बोव पोल्लोतिगा खराब बुतो केवालोरक इदाम दोष लावेकिस बदनाम किन्तोरक,
         ओरक मिया सोबाय बुतोतुन हुळस परमेस्वर माकुन न्याय कियाना ओद दिया परमेस्वरना महिमा केविर।निमा सबोय अदिकार लोकुरा आग्या मानेमायिला पहाजे13 प्रबुन साटि निमाट मानेय बनेहकितोर ओद सबोय नियमता अधिनते मन्ट। 14 अनि सबोय लोकुरा मुक्याल इन्जोर राजालिन वने अधिन मन्ट। अनि ओर खराब बुतो केवालोरकुन
         दन्ड हियान साटि अनि सोबाय बुतो केवालोरा वाहवा कियान साटि आचतोर इन्जोर राजाल लोहतोर
         ओर हाकिमकना वने अधिन मन्ट। 15 बाक्याकि निमाट सोबाय बुतो कियानाता कारण मिया बारेते बराबर समजेमायवाय वळकिन्तोर ओर
         अन्जान लोकुरा व्यर्थ पोल्लोंग वळकाना बन्द किसिम्ट इन्जोर परमेस्वरना इच्चा मन्ता। 16 निमाट स्वतन्त्र मन्तोरिट मति दुष्टतातुन मुचान साटि आपुना स्वतन्त्रता उपयोग केमाट;
         अनि निमाट परमेस्वरनोर दास समजेमास ताकाट। 17 सबोय लोकुरा आदर किम्ट, तमोलोरकुन मया इराट, परमेस्वरतुन वरियाट, राजाना आदर किम्ट।येसु मसि मावा साटि उन्दि उदाहरण मन्तोर18 हे दासक लोकुरक, केवल सोबायि अनि शान्त स्वभावतोर आपुना स्वामि लोकुरकुन आयो मति कटोर
         स्वभावतोर स्वामि लोकुरा वने सबोय प्रकारता वरेते ओरा अधिनते मन्ट। 19 बाक्याकि बोरे बिना गुनहाते दुःख अनि पकायि तकलिप सहेनकियानपा ओद परमेस्वरना इच्चा मन्ता
         इदाम समेजमास ओर अदेन सहेन कियानुर ते परमेस्वर ओरकुन आशिष कियानुर। 20 निमाट गुन्हा किस मार तिन्जुन पोसोरिंग सहेन किस मनकिट ते इगा बाताल हजोरपणता पोल्लो
         मन्ता? मति सोबाय बुतो किस दुःख ताहच पोसोरिंग सहेन किस मनकिट ते इद परमेस्वरना मुने
         प्रशंसाता योग्य मन्ता। 21 अनि निमाट इदेन साटिय केयतोर मन्तोरिट, बाक्याकि मसि वने मिया साटि दुःख ताहतुर अनि निमाट
         वने ओना हरिते इन्जोर मिकुन उन्दि आदर्श हिस हतोर।22 “ओर बसकेय पाप केवोर;अनि ओना टोडिताल बोदे कपटता पोल्लो बसकेय पसियो+।”23 ओना अपमान आतु असके ओर बोनाय अपमान केवोर, अनि दुःख ताहच बोने धमकि हेवोर आन्दुर, मति
         आपुनतुन खरोय न्याय केवालना कयदे सोपे किन्दुर+। 24 माक पाप संबन्दताल हास दारमिकता साटि जिवन जिवेमायकाट इन्जोर ओर आपुना मेन्दुलतिगा मावा
         पापतुन येचुन कुरुस पोरो अन्जतोर, ओना मार तिन्दानाता कारण निमाट चंगा आतोरिट+। 25 बाक्याकि निमाट पहले लेस्कता बेळांग लेहका मतोरिट+, मति इदेक आपुना मेहवाल अनि आपुना जिवातुन केपवाल मसिना हेरे मलस वातोरिट।

आळिवुर साटि उपदेश31 हे मुतेह, निमाट वने आपुना मुदयोना अधिनते मन्ट, ओरागडाल बोरे परमेस्वरना पोल्लोतुन मानेमायोर
         आसोर मन्दानुरक+, 2 ते वने निमाट ओरकुन मसिना बारेते बिना वळकनातेय आप आपुना मुदयालोरक मिया वरेतासंग पवित्र
         चाल-चलनतुन हुळस विस्वासते वायिर+। 3 मिया साज कलकुन साज कियाना अनि सोनोता चिजक, या महाग-महाग सन्दरांग कराना इदाम तोहान
         साटि मनमाकि+। 4 मति परमेस्वरना मुने पकाय हजोर किमत मन्ता कोमल अनि शान्त आत्माता बसकेय नाश आयो आयार
         इदाम साज पोन्डता ओद लोपाडा मानेय आयिला पहाजे। 5 पहलेटा काळते परमेस्वरनिगा आशा इरन्दुंग बोव पवित्र आसक वने आपुनतुन इदे रितिते साज किस
         आप आपुना मुदयोना अधिनताते मन्जोर मतांग। 6 अदामे अब्रहामना मुत्ते सारा अब्रहामिन स्वामि इन्ज ओना आग्याते मन्दु। इदे रितिते निमाट
         वने भला किस बोदे वरेतुन वरियवि आयकिट ते निमाट ओनोर पेडिह ठहरे मायकिट+।7 अदामे हे मुजोहारालोरक, मिया प्रार्थना व्यर्थ आयमाकि इन्जोर सोबायि बुद्धिते मुत्तेहनासंग
         जिवन जिवे माम्ट, अनि आसकुन कमजोर मन्तांग ते वने माक इवुरास जिवनता वरदानता वारिस आन्दोम
         इदाम समजेमास अवेहना आदर किम्ट+।भलायिता बुतो कियानाता कारण निमाट पकाय तकलिप सहेन कियाला पहाजे8 आकरिते सबोयजन उन्दि मन अनि दयावाले अनि तमो लोकुरकुन मया केवाल अनि करुणामय अनि नम्र
         बने माम्ट। 9 खराब बुतोता बदला खराब बुतो केमाट, अपमानता बदला अपमान केमाट मति निमाट आशिषता वारिस
         आयान साटि केयतोर मन्तोरिट इन्जोर अदेना बदलाते आशिरवाद हिम्ट। 10 बाक्याकि“बोरायि जिवनता इच्चा इरान्तोर,अनि सोबाय दिया हुळाना इच्चा किन्तोर,ओर आपुना वन्जेरतुन खराबताल,अनि आपुना टोडितुन खराब वळकानाताल रोकेकियाला पहाजे।11 ओर खराबता बुतो तासिस भलायि केविर,ओर शान्तितुन पळकसोर अदेन कियान साटि पकायि कोसिस केविर।12 बाक्याकि प्रबुना कोन्डांग दरमि मानेयनिगा अनि ओनांग कविंग ओरा विनन्तितिके लागेमास मन्तांग,मति खराब बुतो किन्तोर ओर लोकुरकुन प्रबु दरोज विरोद किन्तोर+।”13 निमाट सोबाय कियाना इच्चा किन्तोरिट ते मिया खराब केवाल बोर मन्तोर? 14 निमाट परमेस्वरना मुने येताना योग्य बुतोंग कियानाता कारण दुःख सहेन कियाकिट ते धन्य
         मन्तोरिट। “लोकुरा वरहानातुन वरियमाट, अनि चिन्ताकेमाट+।” मति मिया मन्दिगा मसिन प्रबु इन्जोर समजेमास आरादना किम्ट। 15 बोरायि मिकुन मिया आशाता बारेते बाताले पुच्चेमायिर ते ओन नम्रता अनि वरेतासंग उत्तर
         हियान साटि दरोज तयार मन्ट। 16 येसु मसिनिगा मिया सोबाय बुतोता निन्दा केवालोर लोकुरक मिया अपमान कियानपा लज्जा आयिर
         इन्जोर शुद्ध विवेकते मन्ट। 17 दुःख ताहाना परमेस्वरना इच्चा मन्ता ते ओद खराब बुतो किसुन आयो मति सोबाय बुतो किसुन
         दुःख ताहाना सोबाय मन्ता।18 बाक्याकि मसिहाल वने माकुन परमेस्वरना संबन्दते ओयिर इन्जोर ओर निरदोष मतोर ते वने माक
         पापि लोकुरक साटि उन्दि बेरा दुःख ताहतुर। अनि मेन्दुलते ओन हायानाता दन्ड पुटतु मति
         पवित्र आत्माता लावदे ओन असा जितो कितुर। 19 पवित्र आत्माता लावदे ओर हन्जुन जेहलतिगा मन्वालोर आत्मांगतुन वने प्रचार कितुर+। 20 ओरक ते पकाय वरसाना पहले नूहा पोरोयतोर परमेस्वरनोर मानेय हजोर डोंगा बनेहकियाना ओद बेरा
         परमेस्वरना आग्या मानेमायोर लोकुरक मतोरक, ओरा साटि परमेस्वर पोसोरिंग सहेन किस हर हुळन्दुर
         असके ओद हजोर डोंगातिगा हुचुलोर मन्जे केवल आटे लोकुरक उसाताल पिस मतोर।21 ओद उसा बपतिस्माता दृष्टान्त मन्ता, बपतिस्मा इदेक मेन्दुलता मयिल साप कियाना आयो मति
         शुद्ध अन्तकरण साटि परमेस्वरतुन उन्दि विनन्ति मन्ता, येसु मसिना असा जिवे मायानाता द्वारा
         माकुन पिसहान्तोर। 22 ओर स्वरगतिगा हन्जुन परमेस्वरना तिन्दान कयबासा उदितुर, स्वरगदूत अनि अदिकारि अनि सबोय
         लाव ओना अदिकारता अधिनते मन्तांग।
         
            
               	३:१ इफि ५:२२; कुलु ३:१८

               	३:२ इफि ५:२२; कुलु ३:१८

               	३:३ १ तिमु २:९

               	३:६ उत्प १८:१२

               	३:७ इफि ५:२५; कुलु ३:१९

               	३:१२ भज ३४:१२-१६

               	३:१४ यश ८:१२-१३

               	३:१९ उत्प ६:१—७:२४

            

         
      

   
      
         4
मिया जिवन मसिना द्वारा बदलेमाता41 मसि आपुना मेन्दुलते पकाय तकलिप सहेन कितुर इन्जोक निमाट वने ओदे विचारतुन हत्यारता रुपते
         स्विकार किम्ट। 2 बाक्याकि बोर मेन्दुलते पकायि तकलिप सहेन कितोर ओर भविष्यते आपुना दुनियाता पिसता जिवन
         मानेयना इच्चाता अनुसार आयो मति परमेस्वरना इच्चाता अनुसार जिवे मायिर इन्जोर ओन पापताल
         मुक्ति पुटान्ता। 3 खराब चाल-चलनता खराब इच्चा, व्यभिचार, दाळंगो उन्डाना, अनि पकाय गाटो तिन्ज दाळंगो उन्डाना
         इदाम खराब कार्याक्रम अनि पकाय वरे हिन्ता बेकार मूरति पुजातिगा हन्जुन अविस्वासि लोकुरा
         इच्चाता अनुसार मिया बेरा हन्दिला हितिट ओद पकाय आतु। 4 निमाट ओरा खराब चाल-चलनतिगा ओरासंग सहभागि आयविट इन्जोर ओरक आश्चरय किस मिया निन्दा किन्तोरक।
         5 जिवित मन्तोर अनि हातोर लोकुरा न्याय केवालना मुने ओरक हिसाब हियाना पहाजे। 6 बाक्याकि, मेन्दुलतिगा ओरा न्याय मानेयना अनुसार आयि मति आत्मातिगा ओरक परमेस्वरना अनुसार
         जिवे मायिर इन्जोर परमेस्वरना सोबाता पोल्लो हातोरकुन वने वेहच मतोर।निमाट परमेस्वरना वरदानता सोबाय उपयोग केवाल बनेमाम्ट7 सबोय पोल्लोता अन्त सान्डेय आयवाल मन्ता इदाम समजदार आस निमाट आपुनतुन काबु किस प्रार्थना
         कियान साटि हुशार मन्ट। 8 अनि सबोयताल हजोर पोल्लो वरोन दुसरोनताल पकाय मया इराट इन्जोर मन्ता, बाक्याकि मया पकाय
         पापतुन मुचिन्ता+। 9 बळबडेमायवाय वरोन दुसरोना गिरिदाते पाहुन्चार किम्ट। 10 बोन बोद वरदान परमेस्वरताल पुटता, ओर अदेन परमेस्वरना अलग-अलग प्रकारता वरदानतुन सोबाय
         केपसुन उपयोग केवाल भणडारि आस वरोर दुसरोना सेवा किम्ट। 11 बोरायि वळकिर ते परमेस्वरना पोल्लो वळकिन्तोना इदाम वळकिर, बोरायि सेवा केविर ते परमेस्वर
         हिन्तोर ओद लावता अनुसार केविर, मिया सबोय पोल्लोतिगा परमेस्वर येसु मसिना द्वारा महिमा
         प्रगट आयि। महिमा अनि लाव सबोय काळदे ओनाय मन्ता। आमिन।मसिना पकायि तकलिपतिगा सहभागि आम्ट12 हे प्रिय गोतियालोरक, मिया परिक्षा कियान साटि बोद पकायि हजोर तकलिप मियागा भळकेमाता,
         अदेनते माक बसकेय केन्जोम उन्दि पोल्लो मियागा आयिला आता इन्जोर समजेमास आश्चरय केमाट।
         13 मति मसिना पकायि तकलिपतिगा सहभागि आन्तोरिट इन्जोर गिरदा किम्ट! अदेनते ओर महिमाते प्रगट
         आयान बेरा निमाट पकाय गिरदा कियाकिट। 14 अनि मसिना पोरोय साटि मिया निन्दा आन्ता ते निमाट धन्य मन्तोरिट, बाक्याकि महिमाता आत्मा
         मन्जे परमेस्वरना आत्मा मियागा वास मन्तोर। 15 मियागाडाल बोरे मानेयतुन हव्काना या कलाना बुतो या खराब बुतो कियाना या दुसरोना बुतोतिगा
         कय वाटानाते पकायि तकलिप ताहाना सन्दि बनेकेमाट। 16 मति मसि आयानाता कारण पकायि तकलिप पुटहिर ते लज्जा आयमाकिर, मति निमाट मसिलोकुरक आन्दिट
         इन्जोर परमेस्वरना महिमा कियाला पहाजे। 17 बाक्याकि न्याय कियाना बेरा आतु, अनि न्याय कियाना पहले परमेस्वरना लोकुरिगा आयार। अनि
         न्यायता सुरुवात मावागाडाले आयार ते बोर परमेस्वरना सोबाता पोल्लोतुन मानेमायोर ओरा न्याय
         बचोन हजोर आयार? 18 अनि“परमेस्वरना मुने येताना योग्य मानेये पकाय तकलिपते पिसहानुर तेपरमेस्वरनिगा विस्वास केवोर अनि पापि लोकुरा स्थिति बाताल आयार+?”19 इन्जोर परमेस्वरना इच्चाता अनुसार बोर पकाय तकलिप ताहान्तोरक, ओरक भलायि किसोर आप-आपुना
         जिवातुन दुनियातुन बनेहकेवाल विस्वासयोग्य परमेस्वरतुन सोपे किम्ट।

मसिलोकुरा सभाता मुक्यालोरक साटि सन्देश51 मियागडाल मसिलोकुरा सभाता मुक्याल लोकुरक साटि, मसिलोकुरा सभाता मुक्याल अनि मसिना पकाय
         तकलिपता गवाह अनि प्रगट आयवाल ओना महिमातिगा सहभागि मन्तोना नना मिकुन विनन्ति किन्तोना:
         2 मिया कयते सोपे किता बेळांगता गोहडि लेहका मन्ता परमेस्वरना लोकुरकुन केपाट अनि इद जबरदस्तिते
         आयो मति परमेस्वरना इच्चाता अनुसार गिरदाते किम्ट, अनि डबुंगना लालुचते आयो मति ओरिगा
         मन लावेकिस किम्ट+। 3 अनि निमाट कटोर रितिते ओरागा अदिकार केमाट मति परमेस्वरना लोकुरा मुने आदर्श बनेकिस किम्ट।
         4 अनि मुक्याल मेहवाल येसु मसि प्रगट आयनुर असके ओर मिकुन बसकेय कोमेजे मायो आयार महिमाता
         ओद मुकुट हियानुर।मसिलोकुरा सभाता लयोर लोकुरक साटि उपदेश5 इदे रितिते हे लयोरक, निमाट वने मुक्याल लोकुरा अदिकारते मन्ट, अनि निमाट सबोय लोकुरक
         नम्रताते वरोर दुसरोना सेवा कियान साटि तयारिते मन्ट, बाक्याकि“आपुनतुन हजोरपण केवालोरकुन परमेस्वर विरोद किन्तोर,मति परमेस्वर गरिब लोकुरकनिगा दया किन्तोर+।”6 इन्जोर पमरेस्वर मिकुन योग्यबेरा ताहिलाय परमेस्वरना लाववाले कयकना अडिय अधिनते मन्ट+। 7 परमेस्वर मिया ध्यान किन्तोर इन्जोर मिया सबोय चिन्ता ओनिगा वाटसिम्ट। 8 आपुनतुन नियत्रण किस हुशियारते मन्ट, मिवोर विरोदि सयतान गुरजेमान्ता सिंह लेहका बोन
         हिक्स तिनका इन्जोर पळकसोर वलियान्तोर। 9 निमाट पकाय तकलिप सहेन कितिट अदामे दुनियातिगा मन्तोर मियोर सबोय तमोलोकुरकुन वने पकाय
         तकलिप सहेन कियाला पहाजे इन्जोर पुन्ज सयताना विरोद किस विस्वासतिगा स्थिर मन्ट। 10 इदेक परमेस्वर ओर सबोय दयातोर बाबो मन्तोर, ओर मिकुन मसिना कारण आपुना अनन्त महिमासाटि
         केयतुर, मिया हुडुक बेरावनाह पकाय तकलिप सहन कितपा पजा आपुनास मिकुन सिद्ध बने किस अनि
         स्थिर बने किस लाववाले बनेकियानुर। 11 ओना राज दरोज मनि। आमिन।पत्रता उदेश अनि आकरि अभिवादन12 निमाट अनुभव किन्तोरिट इद दया परमेस्वरना खरोय दया आन्दु, अनि इदेनिगा निमाट स्थिर मन्ट
         इन्जोर मिकुन सल्ला किस गवाहि कियान साटि नना विस्वासयोग्य तमो समजेमान्तोना ओर सिलवानुसना
         द्वारा इव हुचुक पोल्लोंग पोल्लो कोटतोना+। 13 मिया लेहका बाबिलोनतिगा आचतोर मसिलोकुरा सभाता लोकुरक अनि नावोर मरि लेहका मन्तोर मरकुस
         मिकुन नमस्कार किन्तोर+। 14 पवित्र चुमाते वरोन दुसरोन नमस्कार किम्ट+। मसिनिगा मन्तोरक निमाट सबोय लोकुरकुन शान्ति पुटसोर मनि।

अभिवादन11 येसु मसिनोर दास अनि येसु मसिना खास चेलाल शिमोन पतरस, मावोर परमेस्वर अनि पिसिहवाल येसु
         मसिना दारमिकताता द्वारा मावालेहका पकाय किमति विस्वास पुटहान्तोर ओर लोकुरक साटि इद
         पत्र कोटान्तोर।2 परमेस्वर अनि मावोर प्रबु येसुना पुन्दानाता कारण दया अनि शान्ति मियागा पकाय विळसोर
         हनि।परमेस्वरना केयाना अनि आचाना3 आपुना दारमिकता अनि महिमाता सहभागि आयान साटि माकुन केयतोर ओर परमेस्वरना बारेता मावा
         पुन्दानाते परमेस्वरना गिरिदा किस जिवेमायान साटि बाताले माकुन जरुरि मन्ता ओद सबोय आपुना
         दिव्य लावता द्वारा परमेस्वर माकुन हितोर। 4 इद दुनियातिगा लोकुरा खराब इच्चाता कारण मन्ता ओद नाशताल पिसिच, परमेस्वरना स्वभावता
         सहभागि आयान साटि ओर अवेहना द्वारा माकुन पकाय किमति अनि पकायि महान वाचांग हितोर। 5 इदे कारणते निमाट आपुना विस्वासतासंग लोकुरक साटि सोबायि बुतो कियाना पकायि हिमत, अनि
         अदेनासंग परमेस्वरना बारेता पुन्दाना, 6 अनि परमेस्वरना बारेता पुन्दानातासंग संयम अनि संयमतासंग विस्वासते स्थिर मन्दाना, अनि
         स्थिरतातासंग परमेस्वरना गिरिदा कियाना बुतोंग कियाना, 7 अनि परमेस्वरना गिरिदा कियाना बुतोंगता संग वरोन दुसरोन मदत कियाना साटि दया अनि दयातासंग
         बन्धुभावता मया विळहाना साटि सबोय प्रकारता कोसिस किम्ट। 8 बाक्याकि इव सबोय गुणंग मियागा मन्तांग अनि अदेना विकास आयिला आता ते मावोर प्रबु येसु
         मसिना पुरा ग्यानता बारेते हलकायिते बुतो किस पकायि कायांग ततान साटि मिकुन मदत किन्ता।
         9 बाक्याकि इव पोल्लोंग बोनिगा विकास केवोर ते ओर आन्दराल मन्तोर। अनि ओर मुने वायाना पोल्लोंगता
         बारेते समजेमाय परोर अनि ओर आपुना जुनाल पापतुन नोरस शुद्ध आतोर इन्जोर मरिंगतोर मन्तोर।
         10 इन्जोर हे बायि-दादालोरक, परमेस्वर मिकुन खरोय केयतोर अनि आचतोर ओद पोल्लोतुन मिया मन्दे
         पका कियान साटि सोबाय कोसिस किसोर हन्ट, बाक्याकि इदाम कियाकिट ते बसकेय मिया विस्वास
         जिवनतिगा कोदोर हेवि आयकिट। 11 इदाम कियाकिट ते निमाट मावोर प्रबु अनि पिसिहवाल येसु मसिना अनन्त काळता राज्यतिगा हजोर
         आदरतासंग हन्दा परकिट।पतरस आपुना हायानाता मुने कियाना बुतोता बारेते12 इन्जोर निमाट इव पोल्लोंग पुन्तोरिट, अनि बोद खरोय पोल्लो मिकुन पुटता अगा टिकेमास मन्तोरिट
         ते वने नना मिकुन इव पोल्लोंग असा आलहिच हियान साटि दरोज तयार मनका। 13 मावोर प्रबु येसु मसिहाल नावागा प्रगट कितोर अदाम लेहका नावा तम्बु लेहका मन्ता इद मेन्दुलता
         नाश सान्डेय वायवाल मन्ता इन्जोर पुन्तोना। 14 इन्जोर नना इद तम्बु लेहका मन्ता नावा मेन्दुलतिगा मनका अचोक दियांग इव पोल्लोंग मिकुन
         आलहिच केपसोर इराना नाकुन उचित मन्ता इदाम विचार किन्तोना। 15 इन्जोर नावा हातपा पजा निमाट इव सबोय पोल्लोनुंग दरोज आल्हान साटि नना पकायि कोसिस कियाका।मसिना महिमा हुळता गवाह16 बाक्याकि बसके माक मिकुन आपुना प्रबु येसु मसिना लावता अनि ओना असा मलस वायानाता पोल्लो
         मिकुन हिस मतोम ओद हुशयारिते मानेय बनेकिता पिटोता अनुसार हिले आसि बाक्याकि माक आपुनास
         ओना महिमातुन हुळस मतोम। 17 बाक्याकि “येर नावोर मायातोर मरि आन्दुर, ओनाताल नना गिरदा मन्तोना+” इन्जोर ओद पकाय महिमाताल इद लेंग वातु असके ओर बाबो परमेस्वरनिकेडाल आदर अनि महिमा
         ओन पुटतुर। 18 माक ओनासंग पवित्र मटा पोरो मतोम असके स्वरगताल इद लेंग वायानपा केन्जतोम। 19 बाक्याकि परमेस्वरना पोल्लो वेहवालोरा पोल्लो इद घटनातुन पका किस मावा हेरे मन्ता। अनि
         वियाना बेरा आसुन मिया मन्दिगा सकारिता हुको पसियानवनाह अन्दकारतिगा उन्दि दिवाता वेळिचि
         लेहका निमाट परमेस्वरना पोल्लो वेहवालोरा ओद पोल्लोतुन ध्यान हियाकिट ते मिकुन बेस आयार।
         20 मति पवित्र पुस्तकता बोनाय परमेस्वरना पोल्लो वेहवालोरा सन्देश बोनाय मन्दा विचारते आपुना
         इच्चाता अनुसार वेहोर इन्जोर पहले पुन्ट। 21 बाक्याकि परमेस्वरना पोल्लो बसकेय मानेयना इच्चाते आयो मति परमेस्वरना प्रेरणाते मानेय
         पवित्र आत्माता द्वारा परमेस्वरना पोल्लोंग वळकन्दुर।

निमाट खोटाल करिहवालोर लोकुराताल सावदान मन्ट21 इस्रायेल लोकुरकनिगा आपुनास परमेस्वरना पोल्लो वेहवाल आन्दोम इदाम खोटाल वळकवालोरक मतोरक;
         अदामे मियागा वने खोटाल करिहवालोर आयनुरक, अनि ओर लोकुरक मसि विस्वासता नाश किन्ता गलत
         करिहना मकस मकस करहान्तोरक, अनि ओरक आपुनतुन किमत हिस असतुन स्वतन्त्र कितोर ओर हजोर
         प्रबुन वने इन्कार किस आपुनतुन सान्डेय नाशतिगा वाटसियानुरक। 2 पकाय लोकुरक ओरा खराब चालचलन हुळसुन ओरा परके आयनुरक अनि ओर खोटाल करिहवाल लोकुरा कारण
         परमेस्वरना खरोयता हरिता निन्दा आयार। 3 ओरक खोटाल करिहवाल लोकुरक ओरा पकायि लालुचता कारणते आपुना बनेहकिता दोखाता पोल्लो वळकस
         मियाकेडाल धन कमेह कियानुरक। ओरा दन्ड परमेस्वरना द्वारा पकाय पहलेटाले तयार किन्ता।
         ओरा साटि तयार किता ओद नाश ओरकुन हर हुळिला आता।4 पाप किता ओरक स्वरगदूतकुन वने परमेस्वर आदर केवोर आस नरकता आन्दार गुमयातिगा न्यायता
         दियावनाह केपसोर मनिर इन्जोर बन्दि किस वाटसीतुर। 5 अनि पहलेटा काळता दुनियाता लोकुरकुन वने आदर केवोर आस परमेस्वरना आग्या पालन केवोर दुनियाता
         लोकुरा पोरो हजोर उसा लोहतुर, अनि परमेस्वरना मुने येताना योग्य ठहरे मायान बारेते प्रचार
         कितोर ओर नुहाल अनि ओनासंग सात लोकुरकुन पिसिहतुर+। 6 सदोम अनि अमोरा लेहका सहेरकुन नाशता दन्ड हिस निर बनेहकिस ओव सहेरतोर लोकुरकुन दन्ड हितुर
         इदाम परमेस्वरना नियमता विरोदते ताकवाल लोकुरकुन इद उन्दि उदाहरण आयि+। 7 ओर परमेस्वरना नियमतुन विरोदते ताकवाल पापि लोकुरा नडुम मन्ज ओरा अशुद्ध पापता चाल-चलन
         हुळस-हुळस अनि केन्ज-केन्ज+, 8 सबोय दिया आपुना खरोय मन्दिगा पकाय दुःखते मतोर परमेस्वरना मुने येताना योग्य मन्तोर
         ओर लूत पोरोयतोर मानेयतुन पिसिहतुर। 9 परमेस्वरना मुने येताना योग्य लोकुरकुन पकायि तकलिपताल बदाम पिसहाना, अनि परमेस्वरना
         नियमता विरोदते ताकवाल पापि लोकुरकुन न्यायता दियावनाह दन्ड हियान साटि बदाम इरिला पहाजे
         इदेन प्रबु पुन्तोर। 10 विशेषाल बोर आपुना मेन्दुलता अनुसार अशुद्ध इच्चाता परके ताकान्तोरकुन अनि सबोय अदिकारतुन
         तुच्च मानेमान्तोरकुन वने। अनि ओरक खोटाल करिहवालोरक ओरा गलत बुतो कियान साटि पकाय हिमत
         मन्तोरक, अनि हजोर पदवालोरा वने निन्दा कियान साटि वरियोरक।11 ते वने स्वरगदूत ओद लाव अनि सामर्थतिगा ओर खोटाल करिहवालोर लोकुरकताल हजोर मन्तोर, प्रबुना
         मुने ओरक खोटाल करिहवालोर लोकुरा विरोद बाताले खराब गलति इन्ज दोष लावे केवोरक। 12 मति येरक खोटाल करिहवालोरक केवल मानेयना कयते पयस हव्काना साटि जनम आता केळाता निरबुद्धि
         जानवर लेहका मन्तोरक। अनि बोव पोल्लोनुंग ओरक बाताले पुनोरे अदेना बारेते दुसरो लोकुरकुन
         गलति खराब इन्तोरक, मानेय जानवरकुन हव्कान्तोरक अदामे परमेस्वर येर खोटाल करिहवालोरकुन
         वने नाश कियानुर। 13 अनि ओरक पकायि लोकुरा पोरो पकायि तकलिप आयाना कारण आतोरक इन्जोर ओरा पोरो वने पकायि तकलिप
         आयार। दियाता वेळिचितिगा भोग-विलास कियान साटि ओरकुन बोदे लज्जा हिले। ओरक मियासंग तिन्तोर-उन्तोर
         ते आपुनिकेडाल मयाता जेवन किस भोग-विलास किन्तोरक इन्जोर ओरक पान्डरि सन्दरातिगा काला
         डाग बदाम खराब हुळस लन्जाता कारण आयार अदामे ओर लोकुरक वने निमाट विस्वासि लोकुरा नडुम
         डाग लेहका लन्जाता कारण आयार। 14 ओर लोकुरक व्यभिचारता इच्चाते सबोय लोकुरकुन दरोज हुळान्तोर अनि इदाम पाप कियाना ओरा
         इच्चा बसकेय बन्द केवोर आयनुरक। अनि मसिना विस्वासते कमजोर मन्तोरक चन्चल मनवालोर लोकुरकुन
         ओर लोकुरक पाप कियाना साटि फसेह किन्तोर। अनि ओरा लालुचता जरुरतुन पुराकियान साटि ओर
         लोकुरक सबोय पोल्लोंग पुन्तोरक। अनि परमेस्वर ओरकुन दन्ड हियानुर। 15 ओरक खरोय हरितुन तासिस परमेस्वरना मुने गलत बुतो किस डबुंग कमेकेवाल बवोरनोर मरि बिलयामना
         हरिते हतुरक+। 16 अनि ओना गलत बुतोता अनुसार परमेस्वर ओन रांगतुर। परमेस्वरना आग्या पालन केवोर ओर परमेस्वरना
         पोल्लो वेहवाल बिलयामिन, बसकेय वळकिला परो मन्ता ओना गदि ओना गलत बुतोता कारण मानेयना
         लेंगदे वळकस ओना निर्बुध्दितुन समजेह किस ओना मूरखतातुन रोके कितु।17 येर खोटाल करिहवालोरक लोकुरक वतिता झरा लेहका मन्तोरक, अनि वळिय उळेहकिस ओन्ता एर हिले
         ढगिंग लेहका आन्दुरक, ओरा साटि परमेस्वर अनन्त काळता आन्दारता जागा ठहरे किस मतोर। 18 ओरक खराब बुतो किस-किस जिवित मन्वालोर लोकुरकनिकेडाल पकायि मुसकिलते इदेक पिसिस वातोर
         ओर लोकुरकुन, येरक बेकार हजोरपणता पोल्लोंग वळकस वळकस आपुना शारिरिक इच्चाता खराब बुतो
         कियाना साटि फसेकिहिन्तोरक। 19 ओरक आपुनाय पकायि खराब स्वभावता दास मन्तोरक ते वने दुसरो सबोय लोकुरकुन वने स्वतन्त्र
         कियानाता बारेते वाचा किन्तोरक। बाक्याकि वरोर मानेयना पोरो बोद पोल्लो अदिकार किन्ता
         ओर अदेना दास मन्तोर। 20 ओरक मावोर प्रबु अनि पिसिहवाल येसु मसिना पुन्दाना द्वारा सन्सारता अलग-अलग प्रकारता
         अशुद्धताताल पिसियतोर, असा ओव पोल्लोतिगा हिरक्स हारेमातुर ते ओरा आकरि दसा पहलेटाल वने
         खराब आयार। 21 बाक्याकि ओरकुन सोपे किस मता परमेस्वरना ओद पवित्र आग्याता बारेते पुन्जुन, पजा अदेन
         तासिस मलस दान्तोरिट ते परमेस्वरना मुने येताना योग्य बुतोंगता बारेते ओर बसकेय पुनोर
         आस मन्दाना ओरा साटि सोबायि मता।22 “नय आपुना पोरसतातिकेय मलस अदेन तिन्ता”,अनि “उन्दि नोरता पदि चिकलातिगा लोरेमायिला असा मलस दान्ता+”इदाम कहावट लेहका ओरा स्थिति आता।
         
            
               	२:५ उत्प ६:१—७:२४

               	२:६ उत्प १९:२४

               	२:७ उत्प १९:१-१६

               	२:१५ गिन २२:४-३५

               	२:२२ नीति २६:११

            

         
      

   
      
         3
प्रबुना असा मलस वायाना दिया31 हे प्रिय गोतियालोरक, नना इदेक मिकुन दुसरो पत्र कोटान्तोना। 2 बाक्याकि निमाट परमेस्वरना पोल्लो वेहवाल पवित्र लोकुरक पहलेटाले इतोर ओव पोल्लोंग अनि
         मावोर प्रबु अनि पिसिहवाल ओर येसु मसि आपुना खास चेलाल लोकुरा द्वारा हिता आग्यातुन आल्हाट
         इन्जोर इव रन्डास पत्रतिगा हुचुक पोल्लोंग आलिहच खरोय रितिते विचार कियान साटि मिया मन्दुन
         जागृत कियाना कोसिस किन्तोना। 3 “ओना वायाना वाचा बगा हतु? 4 बाक्याकि बाबो-दादिलोरक हातोरक अदेना पजा सबोय पोल्लोंग सृष्टिता सुरुवाताल बदाम मता
         ओद सबोय पोल्लो अदामे मन्ता+” इन्जोर वेहचुन आपुनाय इच्चाते ताकानुरक ओरक मजाक केवालोरक आकरि दियाते वायनुरक इन्जोर
         पहले पुन्ट। 5 परमेस्वरना पोल्लोता द्वारा ब्रंमान्ड पहलेटा काळताल बनेकितोर+। 6 अनि दरति वने एताल बनेमातु अनि एते स्थिर मन्ता अनि ओद काळता दुनिया एतिगा मुळन्दस नाश
         आतु+, 7 अनि इदेकता ब्रंमान्ड अनि दरति ओदे पोल्लोता द्वारा पोतहान साटि इरतोर, अनि न्यायता दिया
         अनि परमेस्वरना मुने खराब बुतो केवालोरा नाश आयाना दियांगवनाह इदामे इरस मन्दानुर इन्जोर
         ओरक आपुनास मरिंगतुरक।8 मति हे प्रिय गोतियालोरक, प्रबुन उन्दि दिया हजार वरसाना बराबर मन्ता अनि हजार वरसा उन्दि
         दियाता बराबर मन्ता इन्जोर इद पोल्लो निमाट मरिंगमाट+। 9 हुचुलोर लोकुरक विचार किन्तोरक लेहका प्रबु आपुना वाचा पुराकियान साटि बेरा केवोर। मति
         बोरे नाश आयमाकिर इन्जोर सबोय लोकुरकुन पस्तेमायाना सन्दि पुटि इन्जोर मिया बारेते पोसोरिंग
         सहेन किस मन्तोर। 10 मति प्रबुना दिया कलेर लेहका वायार, ओद दिया ब्रंमान्ड पकाय गुळजेमास बदलेमायार अनि दरतिता
         सबोय घटक पकायि कासाना कारण पिघले मायार, दरति अनि अदेना पोरोडा सबोय चिजक करानुंग+। 11 इव सबोय चिजक इदे रितिते पिघलेमायवाल मन्तांग इन्जोर आबार किसते पिघलेमायार, अनि ब्रंमान्डता
         सबोय चिजक पकाय कासते पिघले मायनुंग, अनि परमेस्वर सबोय लोकुरकुन न्याय कियान साटि वायान
         ओद दिया हर हुळस ओद दिया सान्डे वायाना साटि कोसिस किस, 12 निमाट परमेस्वरना मुने पवित्र चाल-चलन किस ओना गिरिदा कियाना बुतो केवालोरक आयिला पहाजे।
         13 मति केवल परमेस्वरना इच्चाता अनुसार सबोय लोकुरक जिवेमायनुरक ओद पुनाल आबार अनि पुनाल
         दरति साटि माक परमेस्वरना वाचाता अनुसार हर हुळिला आतोरोम।केपसोर अनि तयार मन्ट14 इन्जोर हे गोतियालोरक, निमाट परमेस्वर सबोय लोकुरकुन न्याय कियान साटि वायाना ओद दियातुन
         हर हुळान्तोरिट ते परमेस्वरना मुने निरदोष अनि बोदे डाग हिलेर आस शान्तिते मिकुन हुळान
         साटि पकायि कोसिस किसोर मन्ट। 15 अनि आकरि न्यायता दन्डताल निमाट पिसान साटि इन्जोर प्रबु पोसोरिंग सहेन किस मन्तोर इदाम
         समजेमाम्ट। अदामे मावोर मायातोर तमो पोलुस वने ओद पिसानाता बारेते आपुनतुन परमेस्वरताल
         पुटता ओद ग्यानता अनुसार मिकुन कोटतोर। 16 अनि पोलुस इव पोल्लोता बारेते आपुना सबोय पत्रतिगा कोटतोर अनि ओव पत्रतिगा हुचुक पोल्लोंग
         समजेमायान साटि कठिन मन्तांग। अनि परमेस्वरना पोल्लोता अर्थ दुसरो लोकुरकुन खरोय रितिते
         वेहान साटि करहोरक, अनि येसु मसिना खरोय विस्वासते चन्चल लोकुरक परमेस्वरना पवित्र पुस्तकता
         दुसरो भाग लेहकाय पोलुसना पत्रता अर्थतुन वने गलत रितिते करहान्तोर इन्जोर आपुने नाश
         किन्तोरक।17 इन्जोर हे प्रिय गोतियालोरक, निमाट पहलेटाले इव पोल्लोनुंग पुन्ज इन्जोर परमेस्वरना मुने
         खराब बुतो केवालोरा खोटाल करिहनाता कारण आपुना विस्वासता स्थिरतातुन तासिमाट इन्जोर हुशार
         मन्ट। 18 मावोर प्रबु अनि पिसिहवाल येसु मसिना दया अनि पुन्दानातिगा विळसोर हन्ट। ओनाय दरोज अनि
         सबोय काळदे महिमा आसोर मनि। आमिन।

जिवनता पोल्लो11 सबोय बनेमायानाता मुने जिवन हेवाल पोल्लो मता, ओद जिवन हेवाल पोल्लोतुन माक केन्जतोम
         अनि ओदेन माक आपुना कोन्डाते हुळस ओदेन मावांग कयकने इटस बेस हुळतोम इन्जोर ओद जिवन हेवाल
         पोल्लोता बारेते माक मिकुन कोटान्तोरोम+। 2 इद जिवन हेवाल पोल्लो प्रगट आत; अनि माक ओदेन हुळतोम अनि ओद मिकुन अनन्त जिवन हिन्ता।
         अनि बाबोनासंग मता मावागा प्रगट आत ओद जिवन हेवाल पोल्लोता बारेते माक मिकुन वेहान्तोरोम।
         3 बाताल आयि माक हुळतोम अनि केन्जान्तोरोम ओदेना बारेते माक मिकुन वने वेहतोम बाक्याकि
         निमाट वने मावासंग संगवारि आम्ट। अनि मावा संबन्दते बाबोना अनि ओनोर मरि येसु मसिना संग
         मन्ता। 4 अनि मावा गिरदा पुरा आयान साटि माक इद पोल्लो मिकुन कोटान्तोरोम।निमाट वेळिचितिगा हन्दाना5 अनि परमेस्वर ज्योति आन्दुर अनि ओनागा बाराय आन्दार हिले। इद पोल्लो माक येसु मसिनिकेडाल
         केन्जतोम अनि मिया साटि इद पोल्लो माक वेहिन्तोरोम। 6 अनि ओनासंग मावा सहभागतिगा मन्ता इन्जोर माक इन्दिला आतोरोम अनि पजा दरोज गलति किस अन्दकारतिगा
         हन्दानुरक ते माक खोटाल मन्तोरोम अनि खरोयता अनुसार जिवेमायोम। 7 मति बदाम परमेस्वर वेळिचितिगा मन्तोर अदामे माक वने वेळिचितिगा ताकिकाट ते वरोर दुसरोनसंग
         संबन्द मन्ता अनि ओनोर मरि येसुना नतुर माकुन सबोय पापताल शुद्ध किन्ता। 8 अनि माक मावागा बाताले पाप हिले इदाम इन्दाकाट ते आपुनतुन दोखा हिन्तोरोम अनि मावागा
         बाताले खरोय हिले। 9 अनि माक आपुना पापतुन कबुलकियाकाट ते ओर मावा पापतुन मापि कियानुर अनि माकुन सबोय खराब
         बुतोंगताल शुद्ध कियान साटि ओर विस्वासयोग्य अनि दरमि मन्तोर। 10 अनि माक पाप केवोम इन्जोर इन्काट ते माक परमेस्वरतुन खोटाल बनेकिन्तोरोम अनि परमेस्वर
         मावा बारेते बाताल वेहतुर अदेना विरोद किन्तोरोम।

मसि मावोर मदतकेवाल आन्दुर21 हे नावोरक बालक, निमाट पाप केमाट इन्जोर साटि नना इव पोल्लोंग मिकुन कोटान्तोना। अनि
         बोरायि पाप केविर ते बाबोना हेरे मावा मदत साटि येसु मसि मन्तोर अनि ओर खरोय परमेस्वरना
         मुने येताना योग्य मन्तोर। 2 अनि ओरे मावोर पापता प्रायश्चित मन्तोर अनि केवल मावोर पापता साटि आयो मति सबोय लोकुरा
         पापता साटि ओर प्रायश्चित मन्तोर। 3 माक ओना आग्यातुन मानेमायकाट ते माक ओन पुतोम इन्जोर इदेनते माक जरुर पुन्काट। 4 अनि “नना ओन पुन्तोना” इन्जोर बोरायि इन्तोर अनि ओना आग्यातुन मानेमायोर ते ओर खोटाल
         मन्तोर, अनि ओनागा बाताले खरोय हिले। 5 मति बोरायि ओना पोल्लोता पालन कियानुर ते ओनागा परमेस्वरना मया खरोय पुरा आता। अनि माक
         ओनासंग संबन्दते मन्तोरोम इन्जोर इदेनते माक पुन्तोरोम। 6 नना ओनासंग मन्तोना इदाम बोरायि इन्तोर ते बदाम येसु ताकिन्दुर अदामे ओर वने ताकिला पहाजे।पुनाल आग्या7 हे प्रिय गोतियालोरक, नना मिकुन बोदायि पुनाल आग्या कोटोन मति ओदे आग्या मुनेटाले मिकुन
         पुटता। इद जुनाल आग्या निमाट केन्जतोरिट ओदेय पोल्लो आन्दु+। 8 ते वने नना मिकुन पुनाल आग्या कोटान्तोना अनि इदेना खरोय येसु मसिनिगा अनि मियागा मन्ता
         बाक्याकि बदाम आन्दार मायसोर दान्ता अदाम लेहका पाप अनि खरोयता बारेता अन्जान कम आसोर
         मन्ता अनि बदाम वेळिचि मान्जिला आता अदामे परमेस्वरना बारेता खरोय मान्जिला आता। 9 अनि नना वेळिचितिगा मन्तोना इन्जोर बोरायि इन्तोर मति आपुना तमोनसंग दुश्मनि किन्तोर
         ओर इदेकवनाह आन्दारतेय मन्तोर। 10 बोरायि आपुना तमोन+ मया किन्तोर ते ओर वेळिचितिगा मन्तोर अनि ओर आपुना तमोन पाप कियाना साटि कारण आयोर।
         11 मति बोरायि आपुना तमोन दुश्मनि किन्तोर ओर खरोयता बारेता अन्जानतिगा मन्तोर अनि ओद अन्जानतिगा
         ताकान्तोर अनि ओर बगा दान्तोर इन्जोर पुनोर बाक्याकि बदाम आन्दार वरोर मानेयना कोन्डाहकुन
         आन्दळाह बनेहकिता अदामे खरोयता बारेता अन्जान खरोयतुन समजेमायान साटि विरोद किन्ता।12 हे बालक, येसुना अदिकारते अनि येसु मावा साटि किता बुतोता द्वारा+ मियांग पाप मापि आतांग इन्जोर नना मिकुन कोटान्तोना।13 हे बाबो लोकुरक, येसु मुनेटाले मन्तोर, निमाट ओन पुन्तोरिट इन्जोर नना मिकुन कोटान्तोना।अनि हे लयोरक, निमाट ओर दुष्ट बुतो केवालनिगा विजय आतोरिट इन्जोर नना मिकुन कोटान्तोना।हे बालक, निमाट बाबोन पुतोरिट इन्जोर नना मिकुन कोटतोना।14 हे बाबो लोकुरक, येसु मसि मुनेटाल मन्तोर ओन निमाट पुतोरिट इन्जोर नना मिकुन साटि कोटतोना।हे लयोरक, निमाट लाववाले मन्तोरिट अनि परमेस्वरना पोल्लो मियासंग मन्ताअनि निमाट ओद दुष्ट बुतो केवालनिगा विजय आतोरिटइन्जोर नना मिकुन कोटतोना।निमाट दुनियातुन मया केमाट15 निमाट दुनिया अनि दुनियाता बोदे चिजतुन मया केमाट। बोरायि दुनियातुन मया किन्तोर ते ओनागा
         बाबोना मया हिले। 16 बाक्याकि दुनियाता बोदायि खराब इच्चा अनि कोन्डाना इच्चा+ अनि जिवाता घमन्ड+ ओद बाबो परमेस्वरनिकेडाल आयो मति दुनियाताल मन्ता। 17 दुनिया अनि अदेना इच्चा रन्डास मायसोर दानतांग मति बोर परमेस्वरना इच्चा किन्तोर ओर दरोज
         मन्दानुर।मसिना-विरोदकेवाल18 हे बालक, इद दुनियाता नाश आयानाता आकरि बेरा मन्ता! अनि मसिना विरोदि वायवाल मन्तोर इन्जोर
         निमाट केन्जतोरिट अनि अदेना अनुसार इदेक वने पकाय मसिना विरोद केवालोरक तेदीतोरक अनि
         इदेनते इद दुनियाता आकिरता बेरा आन्दु इन्जोर माक पुन्तोरोम। 19 ओर लोकुरक मावोर मसिलोकुरा सभातिगाडाले पसियतोरक मति ओरक खरोय विस्वासि लोकुरक आयोरक
         बाक्याकि ओर लोकुरक मावागाडाल मन्ज मनेर ते मावासंग मनेर। मति ओर लोकुरक इदाम पसियस हतुर
         इन्जोर ओर सबोयलोरक खरोय विस्वासि लोकुरक आयोर इदाम प्रगट आन्ता। 20 मति पवित्र आत्मा मियागा मन्तोर अनि ओना मदतते मिकुन सबोय समजेमायार। 21 अनि निमाट खरोयतुन पुनविट इदाम आयो मति खोटाल खरोयताल वायो इदाम निमाट खरोय पुन्तोरिट
         इन्जोर नना मिकुन इद पोल्लो कोटान्तोनान। 22 खोटाल बोर मन्तोर? बोर येसुन खरोय मसि आयोर इन्जोर इन्कार किन्तोर ओर खोटाल आन्दुर। अनि
         परमेस्वर बाबोन अनि ओनोर मरिना इन्कार किन्तोर ओर मानेय मसिना विरोद केवाल मन्तोर। 23 अनि बोरायि मरिना इन्कार किन्तोर ते ओना हेरे परमेस्वर बाबो हिलेर। अनि बोर ओनोर मरि
         येसु मसिन मानेमान्तोर ओना हेरे परमेस्वर बाबो वने मन्तोर। 24 अनि निमाट बारायि मुनेटाले करिहतोरिट ओदे पोल्लो मियासंग मनि। बारायि निमाट मुनेटाल करियितोरिट
         ओद मियासंग मनि ते निमाट वने मरिनिगा अनि परमेस्वर बाबोनिगा मनकिट। 25 अनि ओर येसु मसि माकुन हिता वाचा अनन्ता जिवन आन्दु। 26 अनि बोर मिकुन बहके किन्तोर ओरा कारणते नना इव पोल्लोंग मिकुन कोटान्तोनान। 27 मति येसु मसि मिकुन हिता ओर पवित्र आत्मा मियासंग मन्दार। अनि ओर पवित्र आत्मा मिकुन
         सबोय पोल्लोंग करहान्तोर इन्जोर मिकुन बोरायि बाताले करिहानाता जरुरि हिले। अनि पवित्र
         आत्मा मिकुन करहिता ओद पोल्लो खोटाल आयो मति खरोय मन्ता इन्जोर बदाम ओर मिकुन करहीतोर
         अदामे निमाट ओनासंग मन्ट। 28 इन्जोर हे बालक, बसके ओर प्रगट आयनुर असके माक हिमत आयि ओना मुने लज्जा आयमाकि इन्जोर
         येसुनासंग मन्ट। 29 निमाट येसु परमेस्वरना मुने येताना योगय मन्तोर इन्जोर पुन्तोरिट ते बोरायि परमेस्वरना
         मुने येताना योगय बुतो किन्तोरक ओरक वने ओनाकेडाल जनम आतोर इन्जोर वने पुन्तोरिट।

परमेस्वरनोर मरि31 हुळाट माक परमेस्वरनोर बालक इन्दान साटि मावोर परमेस्वर बाबो माकुन बचोन हजोर मया कितोर।
         अनि माट खरोय परमेस्वरनोर बालक मन्तोराट! अनि इद दुनिया येसु मसिन बोर आन्दुर इन्जोर
         पुनो, इन्जोर दुनिया माक वने बोर आन्दोम इन्जोर पुनो। 2 हे प्रियलोकुरक, इदेक माक परमेस्वरनोर बालक आन्दाट मति माक बाताल आयकाट इन्जोर इदेक वनाह
         प्रगट आयोय। अनि बसके येसु प्रगट आयनुर ओर बदाम मन्तोर अदामे माक हुळकाट इन्जोर माक ओना
         लेहका आयकाट इचोन पुन्तोराट। 3 अनि ओनागा इद आशा इरान्तोर ओर बदाम येसु पवित्र मन्तोर अदामे आपुना जिवनतुन पवित्र बनेकिन्तोर।
         4 अनि बोरायि पाप किन्तोर ते ओर परमेस्वरना नियमता विरोद किन्तोर बाक्याकि पाप परमेस्वरना
         विरोद मन्ता। 5 अनि येसु पापता नाश कियान साटि प्रगट आतुर इन्जोर निमाट पुन्तोरिट। अनि येसुन बोदे पाप
         किपरोर+। 6 अनि बोरायि ओनासंग मन्तोर ओर पाप किसोर मनोर अनि बोरायि पाप किसोर मन्तोर ओर ओन हुळोर
         अनि ओन पुनोर। 7 हे बालक, मिकुन बोने बहके कियानाता सन्दि हेमाट। अनि परमेस्वरना मुने खरोय पोल्लो किसोर
         मनकिट ते ओर येसु मसि बदाम परमेस्वरना मुने खरोय पोल्लो किसोर मतोर अदाम लेहका निमाट
         वने परमेस्वरना मुने खरोय पोल्लो किसोर मनकिट। 8 बोरायि पाप किन्तोर ओर सयतानोर बालक मन्तोर बाक्याकि सयतान मुनेटाले पाप किसोर मन्तोर।
         परमेस्वरनोर मरि सयताना बुतोता नाश कियान साटि प्रगट आतुर। 9 बोरायि परमेस्वरताल जन्मेमातोर ओर पाप केवोर बाक्याकि ओना विजा ओनासंग मन्ता; अनि ओर
         पाप कियाय परोर बाक्याकि परमेस्वरताल जनम आतोर। 10 अनि परमेस्वरनोर बालक अनि सयतानोर बालक बोर मन्तोर इन्जोर इदेनतेय पुन्तोर; बोरायि परमेस्वरना
         मुने येताना योग्य बुतो केवोर ओर परमेस्वरताल आयो अनि ओर आपुनोर तमोन मया केवोर।वरोर दुसरोनसंग मया किम्ट11 अनि मुनेटाले निमाट केन्जता पोल्लो वरोर दुसरोन मया कियाना इन्जोर मन्ता+। 12 अनि केयिन पोरोयतोर मानेय लेहका आयमाट, ओर सयतानोर मतोर अनि ओर आपुना तमोन हव्कतुर अनि
         ओर बाक्या ओन हव्कतुर? बाक्याकि ओर परमेस्वरना मुने खराब बुतो किसोर मतोर अनि ओनोर तमो
         परमेस्वरना मुने खरोय बुतो किसोर मतोर। 13 हे बायि-दादालोरक, इद दुनिया मिकुन विरुद किन्ता ते आश्चरय केमाट। 14 अनि माक हायानाताल पार आस जिवनते अवतोम इन्जोर तमोहकुन मया इरानाता कारण माक पुन्तोराट।
         अनि मया इरोर ओर हायानाता अदिकारता अडिय मन्तोर+। 15 अनि आपुना तमोन दुश्मन किन्तोर ओर हव्कवाल मन्तोर अनि बोरायि हव्कवालनिगा अनन्त जिवन
         मनो आन्ता इन्जोर निमाट पुन्तोरिट। 16 अनि ओर मावा साटि आपुना जिवा हितुर इदेनतेय माक मया बाताल इन्जोर पुतोम। इन्जोर माक वने
         तमोन साटि आपुना जिवा हियाला पहाजे। 17 मति बोनाय हेरे दुनियाता धनसंपति मन्ता अनि ओर आपुना तमोन गरिब हुळस दया वायो ते ओनासंग
         परमेस्वरना मया बदाम मन्दार। 18 हे बालक, माक मया किन्तोरोम केवल इदाम वळकानाते आयो मति खरोय मदत किसुन मया कियाला पहाजे।निमाट परमेस्वरना मुने हिमतते मन्ट19-20 अनि माक दुसरो लोकुरकुन मया कियाकाट ते माक खरोयतासंग मन्तोरोम इन्जोर माक पुन्तोरोम।
         मावा मन माकुन दोष लावेकियार ते वने परमेस्वर मावा मन्दाल हजोर मन्तोर अनि सबोय पोल्लोतुन
         पुन्तोर इन्जोर माक ओना मुने शान्तिते मनकाट। 21 हे प्रिय लोकुरक, मावा मन माकुन दोष लावेकेवो आयार ते माकुन परमेस्वरना मुने हिमत मन्ता।
         22 अनि बारायि माक तलकान्तोराट ओद माकुन ओनाकेडाल पुटान्ता बाक्याकि माक ओना आग्यातुन मानेमान्तोराट
         अनि ओना गिरदाकियाना बुतो किन्तोरोम। 23 अनि माक ओनोर मरि येसु मसिना पोरोयतिगा विस्वास केविर इन्जोर ओना आग्या मन्ता अनि बदाम
         ओर माकुन आग्या हितोर अदेना अनुसार आपसते मया किम्ट+। 24 अनि बोर परमेस्वरना आग्यातुन मानेमान्तोर ओर ओनासंग अनि ओर ओनासंग मन्तोर अनि येसु मसि
         मावासंग मन्तोर इन्जोर ओर माकुन हितुर ओर पवित्र आत्माताल माक पुन्तोराट।

आत्मातांग परिक्षा किम्ट41 हे प्रिया गोतियालोरक, पकाय खोटाल परमेस्वरना पोल्लो वेहवालोरक दुनियातिगा पसियतोर इन्जोर
         परमेस्वरना आत्माताल पुटतु इदाम वेहचुन बोरे करिहता बोदे पोल्लोतिगा सान्डेय विस्वास
         केमाट। मति पकाय ध्यान किस ओद करिहना परमेस्वरनिकेडाल मन्ता या हिले इन्जोर विचार किस
         समजेमायिला पहाजे। 2 परमेस्वरना आत्मातुन इद रितिते निमाट पुन्द परान्तोरिट: बोद आत्मा येसु मसि मेन्दुलतिगा
         आस वातोर इन्जोर स्विकार किन्तोर ओद आत्मा परमेस्वरनिकेडाल मन्तोर। 3 मति सबोय आत्मा येसु मसि परमेस्वरनिकेडाल मानेय आस वातोर इन्जोर स्विकार केवो अनि ओद
         ते मसिना विरोद केवालना आत्मा आन्दु। अनि ओर वायवाल मन्तोर इदाम निमाट केन्जतोरिट अनि
         इदेक वने ओर दुनियातिगा मन्तोर। 4 हे बालक, निमाट परमेस्वरनोर आन्दिट, अनि निमाट ओद दुश्मनिगा विजय आतोरिट बाक्याकि बोर
         मियागा मन्तोर ओर मसिना विरोद केवालताल हजोर मन्तोर। 5 अनि परमेस्वरना गिरदा केवोरक ओर लोकुरक बोद पोल्लो परमेस्वरना गिरदा आयो अद वळकान्तोर,
         अनि दुनियातोर लोकुरक ओरा पोल्लो केन्जान्तोरक। 6 अनि माक परमेस्वरनोर आन्दोम। अनि बोर परमेस्वरदुन पुन्तोर ओर मावा पोल्लो केन्जान्तोर
         अनि बोर परमेस्वरदुन पुनोर ओर मावा पोल्लो केन्जोर। अनि इदेनते खरोयता आत्मा बोद अनि
         दोखा हेवाल आत्मा बोद मन्ता इन्जोर माक पुन्तोम।परमेस्वर मया आन्दुर7 हे प्रिय गोतियालोरक, माक आपसते मया इरिला पहाजे बाक्याकि मया परमेस्वरताल वान्ता। बोरायि
         मया किन्तोर ओर परमेस्वरनिकेडाल जन्मे मातोर अनि ओर परमेस्वरदुन पुन्तोर। 8 अनि बोर दुसरोन मया केवोर ओर परमेस्वरदुन पुनोर बाक्याकि परमेस्वर मया आन्दुर। 9 अनि परमेस्वर आपुनोर वरोरे मरिन माक ओना द्वारा जिवन पुटान साटि जागादिगा लोहतोर अनि
         इदेनते मावा साटि परमेस्वरना मया प्रगट आतु। 10 अनि माक परमेस्वरदुन मया केवोम मति ओर माकुन मया कितुर अनि मावा पापता प्रायश्चित साटि
         आपुनोर मरिन लोहतुर इदेनते ओर आपुना मया प्रगट कितुर। 11 हे प्रिय गोतियालोरक, परमेस्वर माकुन इदाम मया कितुर ते माक वने आपसते मया इरिला पहाजे।
         12 परमेस्वरदुन बसकेय बोरायि हुळोर माक आपसते मया कियाकाट ते परमेस्वर मावासंग मन्तोर अनि
         ओना मया मावागा पुरा आतु+। 13 अनि माक ओनासंग मन्तोरोम अनि ओर मावासंग मन्तोर इन्जोर ओर आपुना आत्मातुन माकुन हितोर
         इदेनतेय माक पुतोम। 14 अनि बाबो आपुनोर मरिन दरतिता लोकुरकुन पिसान साटि लोहतोर ओद हुळस माक गवाहि हिन्तोरोम।
         15 अनि येसु परमेस्वरनोर मरि आन्दुर इन्जोर बोरे विस्वास किन्तोर ते परमेस्वर ओनागा मन्तोर
         अनि ओर परमेस्वरनिगा मन्तोर। 16 अनि इदाम परमेस्वर माकुन मया किन्तोर इन्जोर माक पुन्तोरोम अनि विस्वास किन्तोरोम। अनि
         परमेस्वर मया आन्दुर। अनि बोर दुसरो लोकुरकुन अनि परमेस्वरदुन मया किन्तोर ओर परमेस्वरनिगा
         मन्तोर अनि परमेस्वर ओनागाय मन्तोर। 17 अनि न्यायता दिया माकुन हिमत आयान साटि इदेनतेय मया मावागा पुरा आता बाक्याकि बदाम ओर
         मन्तोर अदामे दुनियातिगा माक वने मन्तोम। 18 अनि मयातिगा बाताले वरे हिले आस मन्ता। मति पुरा मया वरेतुन लक किस वाटान्ता बाक्याकि
         ओर माकुन दन्ड हियानुर इद मावा वरे मन्ता, अनि बोर वरयान्तोर ओर मयातिगा पुरा आयोर। 19 अनि ओर माकुन पहले मया कितुर इन्जोर माक ओन मया किन्तोराट। 20 अनि बोरायि इनिर, “नना परमेस्वरतुन मया किन्तोना,” मति ओर आपुनोर तमोन दुश्मन किन्तोर
         ते ओर खोटाल मन्तोर बाक्याकि कोन्डांग मुने मन्वाल तमोन ओर मया किया परोर ते दिसोर ओर
         परमेस्वरतुन बदाम मया किया परनुर। 21 अनि बोरायि परमेस्वरदुन मया किन्तोर ओर आपुना तमोन वने मया इरीर इन्जोर ओनाकेडाल माकुन
         आग्या पुटता मन्ता।
         
            
               	४:१२ युह १:१८

            

         
      

   
      
         5
निमाट दुनियाता पोरो विजय आम्ट51 अनि बोर येसुन मसिहा इन्जोर विस्वास किन्तोर ओर परमेस्वरताल जनम आतोर, अनि बोरायि बाबोन
         मया किन्तोर ओर ओना मरिन वने मया किन्तोर। 2 अनि बसके माक परमेस्वरदुन मया किन्तोरोम अनि ओना आग्यातुन मानेमान्तोरोम इदेनते माक परमेस्वरनोर
         बालक इन्जोर पुन्तोराट। 3 बाक्याकि परमेस्वरदुन मया कियाना मन्जे माक ओना आग्यातुन मानेमायाना इन्जोर मन्ता अनि
         ओना आग्या कटिन हिले। 4 बाक्याकि परमेस्वरताल जनम आतोर सबोय लोकुरक इद दुनियाता पोरो विजयि मन्तोरक। अनि दुनिया
         पोरो विजय पुटहान्ता ओद मावा विस्वासता द्वारा मन्ता। 5 येसु मसि परमेस्वरना मरि आन्दुर इदाम विस्वास किन्तोर ओरा सिवायि बोर इद दुनियाता पोरो
         विजयि आयवाल मन्तोर?येसु मसिना बारेते गवाहि6 अनि येसु मसि परमेस्वरना मरि इन्जोर एता बपतिस्मा अनि कुरुस पोरोता हायानाते प्रगट कितुर।
         केवल एता बपतिस्माता आयो मति कुरुस पोरोता हायानाते मन्ता। 7 अनि ओद गवाहि हिन्तोर ओर आत्मा आन्द बाक्याकि आत्मा खरोय मन्ता। 8 गवाहि हेवालोर मुवुर मन्तोर पवित्र आत्मा, येसुना बपतिस्मा अनि येसुना हायाना; अनि मुन्डास
         उन्दिय पोल्लोतिगा गवाहि हिन्तोरक। 9 बसके माक मानेयना गवाहि मानेमान्तोराट ते परमेस्वरना गवाहि अदेनताल वने हजोर मन्ता। परमेस्वरना
         गवाहि ओर आपुना मरिना बारेते गवाहिये मन्ता। 10 अनि परमेस्वरना मरिनिगा विस्वास किन्तोर ओर आपुना मन्दे ओद गवाहि मन्तोर। अनि परमेस्वरनिगा
         विस्वास केवोर ओर परमेस्वर आपुना मरिना बारेते हितोर ओद गवाहितिगा विस्वास केवोर इन्जोर
         परमेस्वरतुन खोटाल ठहरे किन्तोर। 11 अनि परमेस्वर माकुन अनन्त जिवा हितोर अनि इद जिवा ओनोर मरिनिगा मन्ता इन्जोर ओद गवाहि
         मन्ता+। 12 बोना हेरे मरि मन्तोर ओना हेरे अनन्त जिवन मन्ता अनि बोना हेरे परमेस्वरनोर मरि हिलेर
         ओना हेरे अनन्त जिवन वने हिले।अनन्त जिवन13 परमेस्वरना मरिना पोरोयते विस्वास किन्तोरक मिकुन नना इव पोल्लोंग कोटान्तोना मिकुन अनन्त
         जिवन मन्ता ओद मिकुन पुन्दान साटि मन्ता। 14 अनि माक ओना इच्चा अनुसार बारायि तलकान्तोराट ते ओर मावा केन्जान्तोर इदाम मावा ओनासंग
         सोबाय संबन्द मन्ता इन्जोर ओना मुने माक हिमत मन्ता। 15 अनि बाताल आयि माक तलकान्तोराट ते ओर मावा प्रार्थना केन्जान्तोर इन्जोर माक पुन्तोराट
         ते बाताल आयि माक ओन तलकताट अद माकुन पुटता इन्जोर वने पुन्तोर। 16 अनि बोरायि आपुना तमोन पाप कियानपा हुळिर ओद पापता काया हायाना हिले ते ओना साटि विनन्ति
         किम्ट परमेस्वर ओन जिवा हियानुर। अनि बोर इदाम पाप कितोर अदेना काया हायाना हिले ओरा
         साटि विनन्ति किम्ट। अनि पाप इदाम वने मन्ता अदेना काया हायाना मन्ता इदेना बारेते नना
         विनन्ति कियान साटि इनोन+। 17 अनि सबोय प्रकारता अदरम पाप मन्ता, मति इदाम पाप वने मन्ता अदेना काया हायाना हिले। 18 अनि बोरायि परमेस्वरताल जनम आतोर ओर पाप किसोर मनोर इन्जोर माक पुन्तोराट; मति बोर परमेस्वरताल
         जनम आतोर ओर आपुनातुन पिसिहिच इरान्तोर अनि सयतान ओन इटिला परोर। 19 अनि माक परमेस्वरताल मन्तोरोम इन्जोर माक पुन्तोराट, अनि सबोय दुनिया ओर सयताना अदिकारता
         अडिय मन्तोर। 20 अनि परमेस्वरनोर मरि वातोर अनि ओर माकुन खरोय परमेस्वरतुन समजेह किस हितुर इन्जोर माक
         पुन्तोराट। अनि परमेस्वरनासंग मावा सोबाय संबन्द मन्ता बाक्याकि माक येसु मसिनिगा मन्तोरोम
         ओर खरोय परमेस्वर मन्तोर। अनि खरोय परमेस्वर अनि अनन्त जिवन ओरेय आन्दुर। 21 अनि हे बालक, मूरतिताल+ लक मन्जुन आपुनतुन पिसिहिच इराट।

                     ओर मानेय परमेस्वरना मुनेटाल दरोज लक आतोर अनि परमेस्वर बसकेय ओरा पापता मापि केवोर इन्जोर
                     ओर आत्मिक रितिते हातोर मन्तोर।

अभिवादन11 अनि मावागा मन्ता अनि मावागा दरोज मन्ता खरोयिता द्वारा नना वरोरे आयो मति ओद खरोयतुन
         मया किन्तोर, 2 अनि ओद खरोयतुन पुन्तोर सबोय लोकुरकुन अनि खरोयते मया किन्ता आदरनिय हेलाळ अनि अदेना
         बालकनुंग+ नना युहन्नाल पोरोयतोर मिया मुक्याल इद पत्र कोटान्तोना। 3 अनि बाबो परमेस्वर अनि बाबोनोर मरि येसुनिकेडाल माया, दया अनि शान्ति मावा संग मयाते
         अनि खरोयते मनिर।निमाट खरोयते अनि मयाते मन्ट4 मिया बालकिन बाबोनिकेडाल पुटता आग्या अनुसार खरोयता हरिते ताकिन्तोरक, अदेन हुळसुन नना
         पकाय गिरदा आतान। 5 अनि इदेक, हे हेलाळ+, माक वरोर दुसरोना संग मया किम्ट इन्जोर बोदायि पुनाल आग्या लेहका आयो मति पहलेटाले
         मावा हेरे मता ओदे आग्यातुन नना मिकुन कोटस विनन्ति किन्तोना+। 6 अनि माक येसुना आग्याते ताकानाय मया आन्दु अनि इदे आग्याता पालन कियाना साटि निमाट पहलेटाले
         केन्जतोरिट। 7 बाक्याकि इदाम दोखा केवाल मानेय पकाय इद दरतितिगा पसियतोरक। ओर येसु मसि मानेय आस वातोर
         इन्जोर मानेमायोर। दोखा केवाल अनि येसुना विरोद केवाल इदाम लोकुरक मन्तोरक। 8 अनि माक बाताल साटि बुतो कितोम अदेना सबोय प्रतिफळ पुटान साटि आपुना बारेते हुशार मन्ट
         9 अनि बोरायि मसिना बारेते माक करिहता खरोय उपदेश तासिस हनवालोर लोकुरकुन परमेस्वर हिले।
         बोरायि मसिना बारेता मावा करिहनातिगा स्थिर मन्तोर ओनासंग बाबो अनि मरि वने मन्तोर। 10 अनि बोरायि येसुना बारेते माक करिहता खरोयतुन विस्वास केवोर अनि ओर मिया हेरे वायिर ते
         ओन लोतिगा स्विकार केमा अनि ओन नमस्कार वने केमा। 11 बाक्याकि बोरायि इदाम मानेयतुन नमस्कार किन्तोर ते ओर ओना खराब बुतोतिगा संगवारि आन्तोर।आकरि अभिवादन12 नाकुन पकाय पोल्लोंग निकुन कोटाना मन्ता मति पत्रते कोटोन। मति मिया गिरदा पुरा आयान साटि नना मिया हेरे वायका अनि टोडि मुने वळकिका इन्जोर आशा
         मन्ता। 13 अनि परमेस्वर आचतोर इगा मन्तोरक मियासंगे विस्वास केवालोरक वने मिकुन नमस्कार किन्तोरक।

अभिवादन11 खरोयते मया किन्तोर ओर प्रिय गयुसिन मिया मुक्याल नना युहन्नाल इद पत्र कोटान्तोना+। 2 हे प्रिय गोतियाल, बदाम निमा आत्मिक उन्नति कियाला आतोन अदामे निमा सबोय पोल्लोतिगा उन्नति
         किम अनि सोबाय आयि इन्जोर नना प्रार्थना किन्तोना। 3 बाक्याकि हुचुक विस्वासि लोकुरक वास निमा खरोयते ताकान्तोन इन्जोर निया बारेता खरोयता
         गवाहि हितुरक असके नना पकाय गिरदा आतान 4 नावोर बालक खरोयते ताकान्तोर इदाम केन्जानाताल हजोर गिरदा नाकुन दुसरो बोदायि हिले।युहन्नाल गयुसना प्रशंसा किन्तोर5 हे प्रिय, बाताल आयि निमा विस्वासि लोकुरकुन अनि विशेषाल वरताह लोकुरकुन मदत कियानाते
         पकाय इमानदारि मन्तोन। 6 अनि ओरक मसिलोकुरा सभाता मुने निया मयाता गवाहि हितोर। अनि बदाम परमेस्वर इच्चा किन्तोर
         अदाम वरोन दुसरोन मदत कियाला पहाजे इन्जोर अदाम निमा ओरकुन असा मदत किस लोहानुरक ते सोबाय
         मता। 7 बाक्याकि ओरक येसु मसिना पोरोय साटि अविस्वासिनिकेडाल बारायि येतवाय पसियतोर। 8 इन्जोर माक खरोयतासंगे बुतो कियाना साटि इदाम लोकुरकुन पाहुन्चार कियाला पहाजे।दियुत्रिफेस अनि दिमेत्रियुस9 नना मसिलोकुरा सभातुन इदेना बारेते कोटस मतान, मति ओरागा हजोर आयिला इच्चा किन्तोर ओर
         दियुत्रिफेस नावा अदिकारतुन मानेमायोर। 10 इन्जोर नना अगा वायानपा ओर बाताल किन्तोर इद पोल्लोतुन नना सबोय लोकुरा मुने वेहका। अनि
         ओर मावा बारेते खराब खराब पोल्लोंग दुसरोन वेहान्तोर। इदेनतेय ओना समादान आयो मति ओर
         परमेस्वरना बुतो साटि सबोय नाटेनिगा वलियस परमेस्वरना सेवा किन्तोर ओर लोकुरकुन स्विकार
         कियाना साटि ओर मना किन्तोर, अनि बोरे इदाम सेवक लोकुरकुन आपुना लोतिगा स्विकार कियाना
         साटि इच्चा किन्तोर ते ओर लोकुरकुन वने आपुना मसिलोकुरा सभाताल बाहरो पसिहसिन्तोर। 11 हे प्रिय, गलति लोकुरा चेला आयमा मति भला बुतो किन्तोर लोकुरा चेला आम। अनि भला बुतो
         किन्तोर ओर परमेस्वरनिकेडाल मन्तोर मति बोर गलति किन्तोर ओर परमेस्वरदुन पुनोर।12 अनि दिमेत्रियुसना बारेते सबोय लोकुराताल खरोयता गवाहि पुटता मन्ता। अनि माक वने गवाहि
         हिन्तोरोम, अनि मावा गवाहि खरोय मन्ता इन्जोर निमा पुन्तोन।आकरि अभिवादन13 नना निकुन पकाय कोटाना मता मति पत्रतिगा कोटान साटि इच्चा हिले। 14 मति नना निकुन सान्डेय मिलेमायका इन्जोर नाकुन आशा मन्ता असके माक टोडि मुने वळकिकाट।
         15 निकुन शान्ति पुटि। अनि इगाडोरक गोतियाह निकुन नमस्कार वेहान्तोरक। अनि अगाडोर सबोय गोतियाहकना
         पोरोय येतस येतस नमस्कार इन्कि।

अभिवादन11 येसु मसिनोर सेवक अनि याकुबनोर तमो यहुदा+, बाबो परमेस्वर मया किन्तोर अनि येसु मसि साटि सुरक्षित इरान्तोर ओर सबोय केयतोर लोकुरक
         साटि इद पत्र कोटान्तोना।2 दया अनि शान्ति अनि मया मिकुन पकाय पुटसोर मनि।खोटाल करिहवालोर लोकुरकुन पुटवाल दन्ड3 हे प्रिय गोतियालोरक, माक सबोय लोकुरक सहभागि मन्ता ओद पिसानाता बारेते नना कोटान साटि
         योजनाकिस पकाय मेहनत कितान। ओद बेरा पवित्र लोकुरक साटि, सबोय काळ साटि, उन्दिय बेरा
         सोपेह किस मतोर ओद विस्वास साटि लळायिकियाना जरुरिता बारेते मिकुन प्रोत्साहन कियाना
         पकाय जरुरि मन्ता इन्जोर नाकुन समजेमातान। 4 बाक्याकि मावोर परमेस्वरना दयातुन गलति वासना साटि उपयोग किस येसु मसिन मावोर वरोरे स्वामि
         अनि प्रबु इन्जोर मानेमायोर अदरमि लोकुरकनिकेडाल हुचुलोर लोकुरक मसिलोकुरा मावोर सभातिगा
         मकस वास मिलेमातुरक। येर लोकुरा दन्डता बारेते पवित्र पुस्तक पकाय पहलेय भविष्यवाणि किस
         मता।5 मति निमाट इद सबोय पोल्लोंग उन्दि बेरा पुतोरिट ते वने हुचुक पोल्लोनुंग मिकुन आलहिच
         हियाना नना इच्चा किन्तोना। प्रबु मिस्रि देशताल आपुना लोकुरकुन पिसिहचुन पसहिस मतोर
         पजा बोर विस्वास केवोर आतुरक ओरकुन नाश कितुर+। 6 परमेस्वर हिता बुतो केवोर आस आपुना पथतुन स्थिर इरोरक अनि आपुना मन्ताना जागातुन तासितुरक,
         ओरक स्वरगदूतकुन वने ओद पकाय हजोर दियाता न्यायकियान साटि आन्दारतिगा सबोय काळ प्रबु
         दोहच इरतोर। 7 इदाम रितिते सदोम अनि अमोरा अनि येरा लेहका व्यभिचारि आस दुसरो मेन्दुलता लागेमास मतोरक
         अवेहना हेरेगुरेटा सहेरता लोकुरकुन अनन्त दन्डता किसते दन्ड कितुर। इद मावा साटि चेतावनि
         मन्ता+।8 अदामे मावोर लोकुरकनिगा मकस वातोरक येर लोकुरक आपुना कनिष्काना परके वितसोर आपुना मेन्दुलते
         अशुद्ध पाप किन्तोरक, अनि प्रबुना अदिकारतातुन तुच्च मानेमास स्वरगदूतकना निन्दा किन्तोरक।
         9 मति मुक्याल स्वरगदूत मीखायिल सयतानतुन मूसाना मुरदा मेन्दुलता बारेते सयतानासंग वाद-विवाद
         कितुर ते ओना निन्दाकिस दोष लावेकियाना हिमत केवोर मति “प्रबु निकुन दन्ड हियानुर इन्जोर
         इतुर+।” 10 येर लोकुरक बोव पोल्लोंग येरकुन समजेमायोंग अदेना निन्दा किन्तोरक। अनि बुद्धि हिले ओद
         जानवरक लेहका बोव पोल्लोंग येरकुन स्वाभाविक रितिते आपुना अनुभवते समजेमान्तोरक अदेना
         कारण येरक आपुना नाश किन्तोरक। 11 बचोन पकाय तकलिप ओरा साटि वायार! बाक्याकि ओरक कायिनना हरिते ताकतुरक अनि मजदुरि साटि
         बिलाम लेहका गलति कितुरक अनि कोरहना+ लेहका विरोद किस नाश आतोरक+। 12 अनि वरे केवोर आस मिया मयाता सभातिगा मियासंग तिन्तोर-उन्तोरक येरक समुद्रतिगा मकता कल
         डोंगातुन बचोन कतरनाक मन्ता अदामे येरक वने मन्तोरक, अनि केवल आपना बारेते विचार किस
         आपुनाय पोटा निहवालोर मेहवालोर आन्दुरक, येरक वळिय तुळहिच ओन्ता एर हिले ढगिंग लेहका
         बोदे फायदा हिलेर आन्दुरक, अनि वचुन हिरक पसियस मुटतांग सबोय नाश आता कायांगवाले रुतुता
         बेरा कायांग हादो ओद मरा लेहका आन्दुर। 13 आपुना पकाय लज्जाता बुतोता कारणते येरक फेस तोहवालोर समुद्रता पकाय भयानक पळवाह लेहका
         मन्तोरक। अनि येरक आपुना स्थानते मनो ओद वलियवाल हुकोंग लेहका मन्तोरक। येरा साटि परमेस्वर
         अनन्तकाळता अन्दकार इरतोर।14 आदमताल सातवो पिळितोर हनोक वने येर लोकुरक साटि परमेस्वरना पोल्लो इदाम वेहच मतोर, “हुळाट,
         प्रबु आपुनोर हजार-हजार स्वरगदूतकनासंग वान्तोर। 15 येरक सबोय लोकुरा न्याय कियान साटि अनि सबोय परमेस्वरना वरे इरवोर दुष्ट लोकुरकुन ओरा
         अदारमिक अनि खराब बुतोंगता साटि, अनि परमेस्वरना विरुद मन्तोर सबोय पापि लोकुरा परमेस्वरना
         विरुद वेहता खराब पोल्लोता कारण येरकुन न्यायकियान साटि वान्तोर+।” 16 येरक लोकुरक बळबळेमायाना अनि दोष पळकवालोर मन्तोरक, अनि आपुना इच्चा अनुसार ताकवालोर
         मन्तोरक, अनि येरक घमेन्डता पोल्लोंग वळकान्तोरक, अनि येरक आपुना फायदा साटि दुसरोनसंग
         चापलुसि पोल्लोंग वळकवाल मन्तोरक।चेतावनि अनि उपदेश17 मति हे प्रिय गोतियालोरक, मावोर प्रबु येसु मसिहनोर खास चेला लोकुरक मुनेटालेय मिकुन
         इतोरक ओव पोल्लोनुंग आलहाट। 18 “आकरि दियाते आपुना अदरमता इच्चाता अनुसार ताकस प्रबुन मजाकेवालोर लोकुरक पसियानुरक+” इन्जोर ओरक मिकुन इन्दुरक। 19 येरक लोकुरक मियागा फुट अरिहवालोर आन्दुरक। अनि येरक केवल आपुनाय अनुभते इद दुनियाता
         अपवित्र इच्चांगता परके वितवालोर अनि पवित्र आत्मा हिले लोकुरक आन्दुरक। 20 मति हे प्रिय गोतियालोरक, निमाट आपुना पकाय पवित्र विस्वासते मजबुत किस पवित्र आत्माते
         प्रार्थना किसोर मन्ट। 21 अनन्त जिवन साटि मावोर प्रबु येसु मसिना दयातुन हर हुळस आपुनतुन परमेस्वरना मयातिगा केपसोर
         मन्ट। 22 अनि विस्वासतिगा शंकाते मन्तोरक लोकुरकुन दया किम्ट। 23 अनि दुसरो लोकुरकुन न्यायता किसिताल टन्डस पिसहाट, अनि मेन्दुलता खराब बुतोता द्वारा
         डाग आता ओरा सन्दरातुन वने तिरसकार किस वरेतासंग ओरकुन दया किम्ट।आशिरवादता पोल्लो24 इदेक अरानाताल मिकुन पिसहिच आपुना महिमाता मुने पकाय गिरदातासंग निरदोष किस निपिहला परान्तोर,
         25 मावोर प्रबु येसु मसिना द्वारा मावोर पिसिहवाल केवल वरोर परमेस्वरिन, पहलेटा काळताल इदेक
         वने अनि सबोय काळदे महिमा, गेवरव अनि लाव अनि अदिकार मनि। आमिन।

इद पुस्तकता उद्देश्य11 मुने सान्डेय खरोय आयवाल मन्तांग पोल्लोंग आपुना दास लोकुरकुन तोहान साटि परमेस्वर येसु
         मसिन हितोर ओव तोहता पोल्लोंग। 2 अनि येसु मसि आपुना स्वरगदूततुन लोहच आपुनोर दास युहन्नानिन इव पोल्लोंग तोहतुर। अनि
         परमेस्वरना पोल्लो अनि येसु मसिना गवाहितुन इदाम ओर हुळता सबोय पोल्लोतुन युहन्नाल वेहतुर।
         3 बेरा हेरे मन्ता इन्जोर वायवाल मन्तांग अव पोल्लोतांग बारेते कोटता परमेस्वरना इव पोल्लोतुन
         जोरदे वाचे किस दुसरोन केन्जहान्तोर अनि इव पोल्लो केन्जान्तोरक अनि इगा कोटता पोल्लोनुंग
         मानेमान्तोरक ओरक पकाय नशिबवाले मन्तोरक।मसिलोकुरा सभातुन अभिवादन4 युहन्नाल आसिया प्रदेशता सात मसिलोकुरा सभातुन कोटान्तोर: इदेक मन्तोर अनि पहले मन्दुर
         अनि वायवाल मन्तोर ओर परमेस्वरनिकेडाल अनि ओना सिंहासनता मुने मन्तोरक ओव सात आत्मानिकेडाल+, 5 अनि विस्वासयोग्य साक्षि अनि हातोरनिगाडाल असा जिवे मायवाल लोकुरकनिगाडाल पहले जिवे मातोर
         अनि दुनियाता सबोय राजाहलोरा राजाल मन्तोर ओर येसु मसिनिकेडाल मिकुन दया अनि शान्ति पुटसोर
         मनि+। ओर माकुन मया किस आपुना बलिदान हायानाता नतुरता द्वारा माकुन पापताल लेहच, 6 अनि ओर आपुनोर पिता परमेस्वरिन सेवाकियान साटि माकुन ओना राज्यता राजाह अनि याजक लोकुरक
         वने बनेहकितुर+, ओना महिमा अनि लाव सबोय काळदे मनि। आमिन।7 “हुळाट, ओर आबारता ढगिंगते वायवाल मन्तोर,अनि सबोय लोकुरक ओन हुळानुरक,अनि बोरक ओन बरशिते गुहच मन्दुरकअनि ओनाय कारण दुःख किन्तोरक दुनियाता सबोय जातितोरक वने ओन हुळानुरक+”, इंगो। खरोय आमिन।8 इदेक मन्तोर अनि पहले मन्दुर अनि वायवाल मन्तोर ओर सबोयताल लाववाले प्रबु परमेस्वर इन्तोर,
         “ननाय अलफा अनि ओमेगा आन्दान++।”युहन्नाना मुने मसि दिसान्तोर9 मिवोर तमो अनि येसुना पकाय तकलिपतिगा अनि राज्यतिगा अनि पोसोरिंग सहेन कियानातिगा मिया
         सहभागि मन्तोना नना युहन्ना, परमेस्वरना पोल्लो अनि येसुना गवाहिता कारण समुद्र नडुम
         मन्ता पतमुस पोरोयता टापुतिगा मतोना। 10 अनि प्रबुना दिया नना आरादना कियाना बेरा पवित्र आत्माता पुरा नियत्रणते आतान। 11 असके “बाताले निमा हुळान्तोन अदेन पुस्तकतिगा कोटस इफिसुस अनि स्मुरना अनि पिरगमुन अनि
         तुयाथिरा अनि सरदिस अनि फिलेदिलफिया अनि लवुदिकिया इव सात मसिलोकुरा सभांगतिगा लोहचिम”
         इन्जोर नावा परके पिपारिता लेहका उन्दि हजोर लेंग नना केन्जतान।12 नावासंग वळकसोर मतोर ओन हुळान साटि नना परके मिळिच हुळतान असके टिवरि इराना सात सोनोतांग
         गोटांग हुळतान, 13 अनि ओव गोटातांग नडुम काल्कवनाह लाटि कुरता करस अनि छातितिगा सोनोता नुलदे बनेकिता सन्दराता
         दुपटा दोहच मतोर मानेयतोर मरि लेहका वरोर मानेयतुन हुळतान+। 14 ओना तला अनि कल्क पान्डरि कापुस लेहका अनि बरफ लेहका पान्डरि मतांग अनि ओनांग कोन्डांग
         पतियता किसिता ज्वाला लेहका मतांग+। 15 भट्टितिगा कासिहताप सोबाय पान्डरि पितळी लेहका ओनांग काल्क मतांग अनि ओना शब्द पकाय उसाता
         एर अरता लेहका लेंग मता+। 16 ओर आपुना तिन्दान कयतिगा सात हुकोंग पयस मतोर, अनि ओना टोडिताल पकाय होळता रन्ड धारवाले
         तलवार पसियन्दु। ओना चेहरा पोळद पकाय लावदे मान्जान्ता अदाम लेहका मान्जतु। 17 ओन हुळतान असके नना हाताप लेहका ओनांग काल्कपोरो अरतान। ओर नावापोरो आपुना तिन्दान कय
         इरस इतुर, “वरियमा, पहले अनि अन्तिम अनि जितो ननाय आन्दान+। 18 नना हास मतोना, मति हुळा, इदेक नना सबोय काळदे जितो मन्तोना, अनि हायानाता अनि अधोलोकता
         वने किल्लिंग+ नावाय हेरे मन्तांग। 19 इन्जोर, इदेक मन्ता अनि आयवाल मन्ता निमा दर्शनतिगा हुळति ओव सबोय पोल्लोंग निमा कोटा;
         20 अनि नावा तिन्दान कयतिगा हुळति अव सात हुकोंगना अनि सोनोता ओव टिवरि इराना सोनाता सात
         गोटातांग रहस्य इदाम मन्ता: ओव सात हुकोंग मसि विस्वासि लोकुरा सात सभाता दूतक आन्दुरक,
         अनि टिवरि इराना सोनाता ओव सात गोटांग मसि विस्वासि लोकुरा सात सभांग आन्दुरक।”

इफिसुस सहेरता मसिलोकुरा सभा साटि सन्देश21 “इफिसुस सहेरता मसिलोकुरा सभाता दूततुन इद कोटा: सात हुकोंग आपुना तिन्दान कयतिगा पयस
         टिवरि इराना सोनाता ओव सात गोटातांग नडुम वलियान्तोर इदाम इन्तोर: 2 नना निया बुतोंग, अनि निया मेहनत, अनि निया पोसोरिंगे सहेन कियाना पुन्तोना; अनि निमा
         खराब लोकुरकुन सहेन किया परवि, अनि येसु मसिना खास चेलालोरक आयोर ते वने आपुनतुन येसु
         मसिना खास चेलालोरक इदाम खोटाल इन्वालोर लोकुरकुन परिक्षा किस ओरक खोटाल इदाम समजेमातोरिट।
         3 अनि पकाय तकलिप सहेन किस मन्दाना हिमत नियागा मन्ता, अनि नावा पोरोय साटि पकाय तकलिप
         सहेन किसोर मतोरिट ते वने अवकेमायविट इन्जोर नना पुन्तोना। 4 मति निया मसि विस्वासता सुरुवाते मिया मन्दिगा नावासंग अनि मसि विस्वासि लोकुरासंग मता
         निया पहलेटा लेहका मया तासिसितोन इन्जोर नाकुन निया विरुद इन्दाना मन्ता। 5 इन्जोर निमा बचोन ऊच पोरोडाल अडिय अरतोन इन्जोर अलहा, अनि पस्तेमाम अनि निया मसि विस्वासता
         सुरुवाते परमेस्वरना मुने किता अदे बुतोंग असा किम। निमा पस्तेमायवि आयकि ते नना निया
         हेरे वास टिवरि इरा निया गोटातुन अदेना जागाताल गुचिहचिका। 6 ते वने निमा निकलाव्य दलतोरा बुतोता होंग किन्तोन इदाम उन्दि सोबाय पोल्लो नियागा मन्ता,
         ओरा बुतोतुन नना वने विरोद किन्तोना। 7 पवित्र आत्मा मसिलोकुरा सभातुन बाताल इन्ता अदेन पकाय ध्यानते केन्जुन सम्जेमाम्ट+, बोर जिकानुर ओन स्वरगतिगा परमेस्वरना बगिचातिगा मन्ता अनन्त जिवा हेवाल मरातिगाडाल
         काया तिन्दिला हियाका+।”स्मुरना सहेरता मसिलोकुरा सभा साटि सन्देश8 “स्मुरना सहेरता मसिलोकुरा सभाता दूततुन इद कोटा+: पहले अनि अन्तिम मन्तोर, अनि हास मतोर मति इदेक असा जिवेमास तेदितोर इन्तोर: 9 नना निया पकाय तकलिप अनि गरिबितुन पुन्तोना। मति निमा धनि+ मन्तोन। अनि आपुनतुन यहुदि इन्तोरक मति ओरक यहुदि हिलेर, मति सयताना उपदेशतुन मानेमान्तोर
         ओरा निन्दातुन वने पुन्तोना। 10 निकुन सहेन कियाना मन्ता ओद पकाय तकलिपता बारेते निमा वरियमा। बाक्याकि हुळाट, मिया परिक्षा
         आयि इन्जोर सयतान मियागाडाल हुचुलोर लोकुरकुन जेहलतिगा वाटवाल मन्तोर; अनि मिकुन दहा
         दियांगवनाह पकाय तकलिप मन्दार। ओरक मिकुन हव्काना परिस्थिति वायकि ते वने विस्वासते मन्ट,
         ते नना मिकुन अनन्त जिवनता मुकुट+ हियाका। 11 पवित्र आत्मा सबोय मसिलोकुरा सबोय सभातुन बाताल इन्ता अदेन पकाय ध्यानते केन्जुन सम्जेमाम्ट।
         विजय आयनुर ओन दुसरो हायानाताल+ बोदे तकलिप आयो आयार+।”पिरगमुन सहेरता मसिलोकुरा सभा साटि सन्देश12 “पिरगमुन सहेरता मसिलोकुरा सभाता दूततुन इद कोटा: पकाय होळता रन्ड धारवाले तलवार मन्तोर
         इदाम इन्तोर: 13 निमा बगा मन्तोन अगा सयताना सिंहासन मन्ता इन्जोर नना पुन्तोना; ते वने निमा नावा पोरोयतिगा
         स्थिर मन्तोन, अनि सयतान राज किन्तोर मिया मन्दाना ओद जागातिगा मिया नडुम नावोर विस्वासयोग्य
         साक्षि अन्तिपासतुन हव्कतुरक ओद बेरा वने नावागा मन्ता निया विस्वास तासोन। 14 मति नाकुन निया विरुद हुचुक पोल्लोंग इन्दाना मन्ता; बाक्याकि इस्रायेल लोकुरकुन मूरतिहकुन
         चळेहकिता चिजक तिनिर अनि व्यभिचार केविर इदाम ओरा खरोय विस्वास तासिविर इन्जोर बालाकतुन
         करहिच हितोर ओर बिलामना करहानातुन मानेमान्तोरक हुचुलोरक लोकुरक निया हेरे मन्तोरक। 15 अदामे निकलाव्य लोकुरा करहानातुन मानेमान्तोरक हुचुलोरक निया हेरे मन्तोरक। 16 इन्जोर पस्तेमाम; आयोते नना निया हेरे सान्डेय वास नावा टोडिता तलवारते+ ओरासंग लळायि कियाका। 17 पवित्र आत्मा सबोय मसिलोकुरा सभातुन बाताल इन्ता अदेन पकाय ध्यानते केन्जुन सम्जेमाम्ट।
         विजय आयनुर ओन नना स्वरगतिगा मकता मन्नातिगाडाल हियाका, अनि ओन उन्दि पान्डरि कल वने
         सम्मान हियाका, अनि ओद कलतिगा उन्दि पुनाल पोरोय कोटता मन्दार, अदेन पुटिहवालना शिवाय
         दुसरो बोरे ओद पोरोय पुनोर आयनुर+।”तुयाथिरा सहेरता मसिलोकुरा सभा साटि सन्देश18 “तुयाथिरा सहेरता मसिलोकुरा सभाता दूततुन इद कोटा: पतियता किसिता ज्वाला लेहका कोन्डांग
         अनि पान्डरि पितळी लेहका काल्क मन्तांग परमेस्वरनोर मरि वेहिन्तोर: 19 नना निया बुतोंग, निया मया अनि विस्वास अनि सेवा अनि पोसोरिंग सहेन कियाना अनि निया आकरि
         किता बुतो पहले किसोर मतोन अदेनताल वने पकाय हजोर आतोन इदाम पुन्तोना। 20 मति आपुनास परमेस्वरना पोल्लो वेहवाल आन्दान इदाम खोटाल वळकस व्यभिचार कियाना अनि मूरतिहना
         मुने चळेहकिता चिजक तिन्दान साटि वने नावोर दासकुन करहिस भळकेह किन्ता इसाबेल पोरोयता
         आळदुन निमा परवांगि हितोन इदाम निया विरुद उन्दि दोष इन्दाना मन्ता+। 21 नना अदेन आपुना व्यभिचार तासि पस्तेमायान साटि सन्दि हितान, मति पस्तेमायाना साटि अदेना
         इच्चा हिले। 22 हुळा, नना अदेन पकाय बिमारिता पकाय तकलिपते हुन्जिस इरान्तोना, अनि अदेनासंग मन्ता व्यभिचारता
         बारेते पस्तेमायोर आयनुरक ते नना अदेनासंग व्यभिचार कितोर सबोय लोकुरकुन वने पकाय तकलिपते
         वाटका। 23 नना अदेना बालकुन वने हव्कस वाटका, असके नना मन्दा सोचविचारतुन पुनवाल आन्दान इन्जोर
         सबोय मसिलोकुरा सभांग पुन्दानुंग अनि नना मियागाडाल सबोयजनकुन आप-आपुना बुतोंगता अनुसार
         प्रतिफळ हियाका+। 24 मति तुयाथिरा सहेरतिगा इसबेलना उपदेशतुन मानेमायोरक अनि ‘सयतान तोहता पकाय हजोर मकता
         पोल्लो’ इदाम हुचुलोर लोकुरक इन्तोर इसबेलना करहानातुन करिहविट मियागा बाकि लोकुरा पोरो
         असा दुसरो वजा वाटोन आयका इन्जोर नना मिकुन वेहान्तोना। 25 मति मियागा मन्ता खरोय विस्वास नावा असा मलस वायानवनाह हिमते पयस मनिर इन्जोर नना आग्या
         हिन्तोना। 26 बोर जिकानुर अनि नना आग्या किता बुतोतुन आकरिवनाह पालन किसोर मन्तोर ओरकुननावोर बाबाल नाकुन अदिकार हितोर लेहका नना वने ओन दुनियाता सबोय देशता लोकुरकनिगा अदिकार
         हियाका।27 अनि ओर कचिता राजदण्ड पयस दुनिया सबोय देशता लोकुरकनिगा राज कियानुरअनि ओरक कुंभारना तोळियता भान्डांग चुरा आन्तांग अदामे ओर ओरकुन चुरा कियानुरक+।28 अनि नना ओन झुंजुरका बेराता हुको+ हियाका। 29 आत्मा मसिलोकुरा सबोय सभातुन बाताल इन्ता अदेन पकाय ध्यानते केन्जुन सम्जेमाम्ट।”
         
            
               	केन्जाना कविंग मन्तांग ओरक केन्जिर। 

               	२:७ उत्प २:९; तोह २२:२; यहेज २८:१३; ३१:८

               	२:८ यश ४४:६; ४८:१२; तोह १:१७; २२:१३

               	धनि मन्जे आत्मिक पोल्लोते स्मुरना सहेरता विस्वासिलोकुरक धनि मन्तोरक

               	अनन्त जिवनता मुकुट मन्जे निया बकसिस अनन्ता जिवन मन्ता। 

               	दुसरो हयाना मन्जे परमेस्वरताल अनन्ता काल साटि लकमन्दाना परिस्थिति।

               	२:११ तोह २०:१४; २१:८

               	टोडिता तलवार मन्जे परमेस्वरना पोल्लो मन्ता।

               	२:१७ निर १६:१४,१५; १६:३३,३४; युह ६:४८-५०; यश ६२:२; ६५:१५

               	२:२० १ राजा १६:३१; २ राजा ९:२२,३०

               	२:२३ भज ७:९; यिर १७:१०; भज ६२:१२

               	२:२७ भज २:८-९

               	झुंजुरका बेराता हुको रोमि देशता विस्वासता अनुसार जिकाना अनि अदिकारता अनि पुनाल सुरुवाता
                     सिना मता

            

         
      

   
      
         3
सरदिस सहेरता मसिलोकुरा सभा साटि सन्देश31 “सरदिस सहेरता मसिलोकुरा सभाता दूततुन इद कोटा: परमेस्वरना सात आत्मांग अनि सात हुकोंग
         मन्तोर ओर इदाम इन्तोर: नना निया बुतोंगतुन पुन्तोना, निकुन जितो इन्तोरक मति निमा हास
         मन्तोन। 2 हुशार आम, अनि हायवाल मन्ता मिया पिसतांग पोल्लोंगतुन मजबुत किम, बाक्याकि निया बोदे
         बुतोंगतुन नावा परमेस्वरना मुने नना पुरा आयाना हुळोन। 3 इन्जोर ओरक निकुन केन्जिहता खरोय करिहाना अनि बदाम निमाट ओव पोल्लो येतितोन इन्जोर अलहा।
         ओद खरोय करहानातुन पालन किम अनि आपुना पापताल पस्तेमाम। अनि निमा हुशार मनवि आयकि ते
         नना कलेर लेहका वायका अनि बोद बेरा नना निया हेरे वायकान इन्जोर निमा पुनवि आयकि। 4 मति आप-आपुना सन्दरांग अशुद्ध केवोर हुचुलोर लोकुरक सरदिस सहेरता मसिलोकुरा सभातिगा मन्तोरक,
         ओरक पान्डरि सन्दरा करस नावासंग वलियानुरक, बाक्याकि ओरक इदेना योग्य मन्तोरक। 5 बोर जिकानुर ओर पान्डरि सन्दरा करहानुर, अनि नना ओना पोरोय जिवनता पुस्तकतिगाडाल बसकेय
         काटे केवोन आयका मति ओना पोरोय नावोर बाबो अनि ओना दूतकनांग मुने मानेमायका+। 6 पवित्र आत्मा सबोय मसिलोकुरा सभातुन बाताल इन्ता अदेन पकाय ध्यानते केन्जुन सम्जेमाम्ट।”फिलेदिलफिया सहेरता मसिलोकुरा सभा साटि सन्देश7 “फिलेदिलफिया सहेरता मसिलोकुरा सभाता दूततुन इद कोटा+:पवित्र अनि खरोय मन्तोरअनि दावुदना किल्लिंग आपुना कयदे मन्तोरअनि ओर तरियता कवाळतुन दुसरो बोरे बन्द किया परोर इदाम तरियान्तोरअनि ओर बन्द किता कवाळतुन दुसरो बोरे तरियला परोर इदाम बन्द किन्तोर ओर इव पोल्लोंग इन्तोर:8 नना निया बुतोनुंग पुन्तोना, हुळा, नना निया मुने उन्दि कवाळ तरियस इरतोना, अदेन बोरे
         बन्द कियाला परोर, निया लावते हुचुन्सा मन्ता ते वने निमा नावा पोल्लोता पालन कितोन अनि
         नावा पोरोयता इन्कार केवि आति। 9 हुळा, यहुदिलोकुरक हिलेरक मति यहुदिलोकुरक आन्दुरक इदाम खोटाल वळकान्तोरक हुचुलोर लोकुरकुन
         नना सयतानना उपदेशता पालन केवालोरा दलताल ततका; ओरक वास निया काल्कपोरो अरानुरक अनि नना
         नियासंग मया किन्तोना इन्जोर ओरक पुन्दाना सन्दि नना बनेहकियाका+। 10 परिक्षाता बेरा पोसोरिंग सहेनकिस मन्दिला पहाजे इन्जोर नावा पोल्लोतुन निमा पालन कितोन
         इन्जोर दरतितिगा मन्वालोरा परिक्षा कियान साटि दरतितिगा मन्तोर सबोय लोकुरा पोरो वायवाल
         मन्ता ओद परिक्षाता बेराते नना वने निकुन पिसहिच इरका। 11 नना सान्डेय वायवाल मन्तोना, निया मुकुटतुन दुसरो बोरे उन्च ओयमाकिर इन्जोर नियागा मन्ता
         ओद खरोय विस्वासतुन हिमते पयस मन। 12 बोर जिकानुर ओन नना नावा परमेस्वरना मन्दिरतिगा उन्दि खंबा बनेहकियाका, अनि अगडाल ओर
         असा बसकेय बाहरो पसियोर आयनुर, अनि नना नावा परमेस्वरना पोरोय अनि नावा परमेस्वरना हेरेटाल
         मन्जे स्वरगताल रयवाल मन्ता पुनाल येरुसलेम मन्ता नावोर परमेस्वरना सहेरता पोरोय अनि
         नावा पुनाल पोरोय ओना पोरो कोटका+। 13 पवित्र आत्मा सबोय मसिलोकुरा सभातुन बाताल इन्ता अदेन पकाय ध्यानते केन्जुन सम्जेमाम्ट।”लवुदिकिया सहेरता मसिलोकुरा सभा साटि सन्देश14 “लवुदिकिया सहेरता मसिलोकुरा सभाता दूततुन इद कोटा+: विस्वास योग्यवाले अनि खरोय गवाहदार मन्तोर अनि परमेस्वरना सृष्टिता राज केवाल मन्तोर
         आमिन पोरोयतोर इदाम इन्तोर। 15 नना निया बुतोंगतुन पुन्तोना; निमा दळिंगता हिलवि अनि कास्तोर हिलवि, निमा दळिंगता या
         कास्तोर मन्ज मनेन ते बेस आयार। 16 निमा दळिंगता हिलवि या कास्तोर हिलवि, निमा कोमट मन्तोन इन्जोर नना निकुन नावा टोडिताल
         पोरसवाल मन्तोना। 17 नना धनि मन्तोना अनि दनवान आतोना अनि नाकुन बोदे चिजता कमि हिले इन्जोर निमा इन्तोन मति
         निमा कम नशिब अनि तुच्च अनि गरिब अनि आन्दराल अनि भान्डाल मन्तोन इन्जोर पुनवि। 18 इन्जोर निमा दनवान आयान साटि किसते शुद्ध किता सोनो अनि निया भान्डालता लज्जा दिसमाकि
         इन्जोर पान्डरि सन्दरा अनि निकुन सोबाय दिसिला पहाजे इन्जोर कोन्डानिगा होकिला अन्जन
         नावाकेडाल असा इदाम नना निकुन सल्ला हिन्तोना। 19 नना मया किन्तोना ओरकुन नना रांगान्तोना अनि दन्ड हिन्तोना इन्जोर हलकायिते मन अनि पस्तेमाम+। 20 हुळा, नना कवाळ मुने नितस कवाळतुन कोहकिला आतोना, बोरे नावा लेंग केन्जचुन कवाळ तरयानुर
         ते नना ओना हेरे लोपा वास ओनासंग अनि ओर नावासंग जेवन कियानुर। 21 नना वने विजय आस आपुना बाबोनासंग ओना सिंहासनतिगा उदिता लेहका बोर जिकानुर ओन नना नावासंग
         नावा सिंहासनतिगा उदाना साटि अदिकार हियाका। 22 पवित्र आत्मा सबोय मसिलोकुरा सभातुन बाताल इन्ता अदेन पकाय ध्यानते केन्जुन सम्जेमाम्ट।”
         
            
               	३:५ निर ३२:३२-३३; भज ६९:२८; तोह २०:१२; मत्ति १०:३२; लूका १२:८

               	३:७ यश २२:२२; अय्यु १२:१४

               	३:९ यश ४९:२३; ६०:१४; यश ४३:४

               	३:१२ तोह २१:२; यश ६२:२; ६५:१५

               	३:१४ नीति ८:२२

               	३:१९ नीति ३:१२; यहुदि १२:६

स्वरगतिगा मन्ता पोल्लोता बारेते युहन्नाल दर्शन हुळान्तोर41 इव पोल्लोता पजा नना दुसरो उन्दि दर्शन हुळतान। स्वरगतिगा उन्दि कवाळ तरियता मन्ता इदाम
         हुळतान; अनि पिपारिता लेंगदा लेहका नावासंग वळकतोर ओर पहलेटा लेंग नाकुन: “इगा पोरो वाय,
         अनि मुने वायिला आता ओव पोल्लोंग नना निकुन तोहका” इन्जोर आग्या हितुर। 2 सान्डेय नना पवित्र आत्माता पुरा नियत्रणते आतान अनि स्वरगतिगा उन्दि सिंहासन हुळतान
         अनि ओद सिंहासनतिगा बोरे उदितोर हुळान्तोना+। 3 ओद सिंहासनतिगा उदितोर ओर पकाय किमतिता यशब अनि माणिक्य पोरोयता कलदा चिजलेहका दिसन्दुर,
         अनि ओद सिंहासनता नालुंगास बासा पकाय किमतिता मरकत+ पोरोयता कलदा मान्जाना लेहका उन्दि इन्द्रधनुष्य मता। 4 ओद सिंहासनता नालुंगास बासा चोविस सिंहासन्क मतांग, अनि सिंहासन्कतिगा चोविस खास अदिकारि
         लोकुरक पान्डरि सन्दरा करस उदितोर, अनि ओरा तलापोरो सोनोता मुकुटक मता। 5 ओद सिंहासनताल विज अनि गुळजेमायाना पसियन्दु, अनि परमेस्वरना सात आत्मांग आन्दुंग किसता
         सात टिवरिंग सिंहासनता मुने पयटेमायिला आतांग+। 6 अनि ओद सिंहासनता मुने बिलोरता लेहका काचता समुद्र मता। सिंहासनता नडुम अनि सिंहासनता
         नालुंगास बासा नालुंग प्रानिंग मतांग, अवेहना मुने परके कोन्डांगे कोन्डांग मतांग+। 7 पहले प्रानि निराल लेहका मता, अनि दुसरो प्रानि टालाल पया लेहका मता, तिसरो प्रानिता
         चेहरा मानेयना चेहरा लेहका मता, अनि चवता प्रानि परियान्ता ओद गरुड पिटे लेहका मता। 8 नालुंगास प्रानिंगना सारुंग-सारुंग मारेकिंग मतांग, अनि ओव मारेकिंगनांग नालुंगास बासा
         अनि मारेकिंगनांग अडिय वने कोन्डांगे-कोन्डांग मतांग+, अनि“इदेक मन्तोर अनि पहले मन्दुर अनि वायवाल मन्तोरओर सबोयताल लाववाले प्रबु परमेस्वरपवित्र, पवित्र, पवित्र”इन्जोर ओव नरका-पलिंग आराम केवाय इदाम इन्जोर मन्तांग। 9 सबोय काळदे जितो मन्तोर सिंहासनतिगा उदितोर ओना बसके-बसके ओव प्रानिंग महिमा आदर अनि
         धन्यवाद कियानुंग, 10 असके चोविस खास अदिकारि लोकुरक सिंहासनतिगा उदवालना मुने अरसुन सबोय काळदे जितो मन्तोर
         ओन आरादना कियानुरक,11 “हे मावोर प्रबु, निमाय सबोय चिजक उत्पन्न कितिअनि ओव सबोय नियाय इच्चाते तयार कितोन अनि उपजेह कितोन इन्जोरमहिमा, आदर अनि लाव येताना निमाय योग्य मन्तोन इन्जोर वेहचुनओरक आपुना-आपुना मुकुटक सिंहासनता मुने सोपे कितुरक।”
         
            
               	४:२ यहेज १:२६-२८; १०:१

               	लाल अनि हिरवो रंगता वेळिचि लेहका मन्ता पकाय किमति वाला कल

               	४:५ निर १९:१६; तोह ८:५; ११:१९; १६:१८; यहेज १:१३; तोह १:४; जक ४:२

               	४:६ यहेज १:२२

शील किता पुस्तक अनि बेळा पिला+51 असके पजा नना सिंहासनतिगा उदस मतोर ओना तिन्दान कयतिगा लोपा अनि बाहरो कोटता मता, अनि
         सात शीलक लावेकिस बन्द किता उन्दि गुन्डे किस मता पुस्तक हुळतान+। 2 पजा “इद पुस्तकता शीलकुन देहच तरियाना योग्य बोर मन्तोर?” इन्जोर पकाय हजोर लेंगदे वेहचोर
         मतोर वरोर लाववाले स्वरगदूततुन नना हुळतान। 3 मति ओद पुस्तकतुन तरियाना या ओद पुस्तकतुन वाचेकियाना स्वरगतिगा या दरतितिगा या दरतिता
         अडिय वने बोरे आय परोर आतुर। 4 असके ओद पुस्तकतुन तरियाना या ओद पुस्तकतुन वाचेकियाना योग्य बोरे पुटोर आतुर इन्जोर
         नना पकाय दुःख किस किलतान। 5 असके ओरक चोविस खास अदिकारि लोकुरकनिगाडाल वरोर नाकुन इतुर, “किलमा, हुळा, यहुदाना गोत्रतोर
         ओर निराल अनि दावुदनोर वंश मन्तोर ओद विजयि आतोर। इन्जोर ओर पुस्तकता सात शीलक देहच तरियिलाय
         परान्तोर+।”6 असके नना ओद सिंहासन अनि नालुंग प्रानिंग अनि चोविस खास अदिकारि लोकुरा नडुम बोरे असकता
         लेहका वरोर बेळा पिलातुन नितितोर हुळतान। ओन सात कोहक अनि सात कोन्डांग मन्तांग। ओव सात
         कोन्डांग परमेस्वरना सात आत्मांग आन्दुंग। अवेहकुन परमेस्वर सबोय दरतितिगा लोहच मतोर+। 7 ओर वास सिंहासनतिगा उदस मतोर ओना तिन्दान कयदाल गुन्डे किस मता ओद पुस्तक येतितुर। 8 ओर ओद पुस्तक येतितुर असके अव नालुंगास प्रानिंग अनि चोविस खास अदिकारि लोकुरक बेळा पिलाता
         काल्क अरतुरक। वरोन वरोन आपुना कयतिगा वीणा अनि पवित्र लोकुरा प्रार्थना आन्दुंग धुपते
         निन्दितांग सोनोता वाटिंग कयतिगा पयस मतोरक+। 9 ओरक इदाम उन्दि पुनाल पाटा ओयिला लागतुरक+:“इद गुन्डे किस मता ओद पुस्तकतुन येतान साटि अनि इदेना शिल देहान साटि निमा योग्य मन्तोन,बाक्याकि निकुन कदियतोर अनि निया नतुरते सबोय गोत्रताल अनि बोलिताल अनि लोकुरकनिकेडाल
         अनि सबोय जातितोर लोकुरकनिकेडालपरमेस्वर साटि लोकुरकुन निमा असतोन।10 अनि मावोर परमेस्वरिन सेवाकियान साटि ओरकुन उन्दि राज्य अनि याजक लोकुरक आस निमा बनेहकितिअनि ओरक दरतितिगा राज कियानुरक+”इन्जोर ओरक उन्दि पाटा ओयिलातोरक।11 असके पजा नना लाख लाख अनि करोड करोड स्वरगदूतना लेंग केन्जतान+। ओरक सिंहासन अनि अव प्रानिंग अनि ओरक चोविस खास अदिकारि लोकुरा नालुंगास बासा मतोरक।
         12 अनि ओरक पकाय हजोर लेंगदे ओतुरक,“कदियताल बेळा पिलायलाव अनि धन अनि ग्यान अनि लावअनि आदर अनि महिमा अनि धन्यवाद येताना योग्य मन्तोर।”13 असके पजा स्वरगतिगा अनि दरतितिगा अनि दरतिता अडिय अनि समुद्रता मन्ता (अनि ब्रंमान्डतिगा
         मन्ता) सबोय सृष्टि इदाम पाटांग ओयाना केन्जतान,“सिंहासनतिगा उदितोर अनि बेळा पिलाताधन्यवाद अनि आदर अनि महिमा अनि राज्य सबोय काळदे मनि।”14 अनि नालुंगास प्रानिंग: “आमिन” इतुंग, अनि चोविस खास अदिकारि लोकुरक काल्क अरसुन आरादना
         कितुरक।
         
            
               	इद पुस्तकतिगा प्रबु येसु मसिन आलंगारिक रुपते बेळा पिला इदाम इन्तोर।

सात शिल्कुन बेळा पिला देहान्तोर61 पजा बेळा पिलाल सात शीलक लावेकिस बन्द किता ओद पुस्तकता ओव सात शिलतिगाडाल पहले शिलतुन
         देहतुर असके “वाय!” इन्जोर ओव नालुंगास प्रानिंगनिगाडाल उन्दि प्रानि गुळजेमायाना लेंग
         लेहका इन्दाना नना केन्जतान। 2 असके नना उन्दि पान्डरि कोडातुन हुळतान; अनि ओद कोडा पोरो उदवाल धनुष्य पयतोर, अनि ओन
         उन्दि मुकुट पुटतुर अनि ओर विजय पुटिहचोर पुटिहचोर असा विजय पोरो विजय पुटहान साटि पसियस
         हतुर+।3 अनि बेळा पिलाल ओव सात शिलतिगाडाल दुसरो शिल देहतुर असके दुसरो प्रानि इदाम इन्दाना नना
         केन्जतान, “वाय!” 4 असके किसिता लेहका रेंगाल रंगता दुसरो कोडा पसियतु, ओद कोडा पोरो उदवालिन वरोर दुसरोन
         हव्किरक अनि दरतितिगाडाल शान्तितुन नाश कियाना अदिकार हितुर अनि ओन उन्दि हजोर तलवार
         वने हितुर+।5 अनि बेळा पिला ओव सात शिलतिगाडाल तिसरो शिल देहतुर असके नना तिसरो प्रानि इदाम इन्दाना
         केन्जतान, “वाय!” असके उन्दि कारयाल कोडातुन नना हुळतान अनि ओद कोडा पोरो उदवाल कयदे
         उन्दि किलोकाटा पयस मतोर+। 6 असके पजा, “उन्दि दियाता रोजिते उन्दि शेरमेन्ड गोहक, अनि उन्दि दियाता रोजिते मून्ड
         शेर जव मति निय अनि अंगुरता जोमातुन नुकसान केमा” इदाम ओव नालुंगास प्रानिंगना नडुमताल
         उन्दि लेंग लेहका नना केन्जतान।7 अनि बेळा पिला ओव सात शिलतिगाडाल चवतो शिल देहतुर असके “वाय!” इन्जोर चवतो प्रानि इन्दाना
         नना केन्जतान। 8 असके नना कमकाल हिरवो रंग मिसरे माता मिटु पिटेता रंग लेहका उन्दि कोडातुन हुळतान! अनि
         ओद कोडा पोरो उदवालना पोरोय हामुर मन्ता अनि हातोर लोकुरा दुनिया ओना परके परके मन्ता।
         अनि तलवारते अनि दुष्काळते अनि हजोह-हजोह बिमारिते अनि दरतिता केळा जानवरकना कारण दरतिता
         चवतोता उन्दि भागता लोकुरकुन हव्किर इन्जोर ओरकुन अदिकार हितुर+।9 अनि बेळा पिला ओव सात शिलतिगाडाल पान्चवो शिल देहतुर असके परमेस्वरना पोल्लोता कारण अनि
         ओरा गवाहिता कारण हव्कस मतोरा आत्मांगतुन वेदिता अडिय नना हुळतान। 10 “सबोयताल हजोर पवित्र अनि खरोय प्रबु दरतिता लोकुरकुन न्याय अनि दन्ड किस माकुन हव्कानाता
         बारेते बदला हियान साटि निमा बचोन वनाह बेरा कियाकि बहे?” इन्जोर ओरक पकाय जोरदे इतुरक।
         11 ओरक सबोय लोरकुन पान्डरि सन्दरा हितुर। अनि मिया लेहका हव्कवाल मन्तोरक मिवोर संगवारि
         दास अनि तमोलोरा काहाना पुरा आयानावनाह निमाट असा हुडुक बेरावनाह हरहुळाट इन्जोर ओरकुन
         इतुर।12 अनि बेळा पिला ओव सात शिलतिगाडाल सहावो शिल देहतुर असके उन्दि हजोर भुकंप आतु, अनि पोळद
         कामरा लेहका कारयाल आतु अनि नलेन्ज पुरा नतुर लेहका आतु+। 13 अन्जीर मरा हजोर वळियते होलेमास अन्जीर मराताल कच्चो कायांग अरान्तांग लेहका आबारतांग
         हुकोंग दरतितिगा अरतुंग+। 14 आबार गुन्डेहकिता कागद लेहका बदलेमात, अनि सबोय मटाक, अनि सबोय टापुंग आप आपुना जागाताल
         पसियस हतुंग+। 15 असके दरतितोर राजाह, अनि सबोयताल हजोर अदिकारि लोकुरक अनि पकाय हजोर सयनिक अदिकारि लोकुरक,
         अनि दनवानक अनि मुक्याह लोकुरक, अनि सबोय दासक अनि स्वतन्त्र लोकुरक पान्जा लोपा अनि
         मटाता कलतिगा हन्ज मकतुरक। 16 ओरक मटाक अनि कलकुन इन्दिला लागतुरक, “मावागा अराट अनि सिंहासनतिगा उदितोर ओना चेहरा
         हुळवि अनि बेळा पिलाता होंग मावागा वायमाकि इन्जोर माकुन मकहाट+। 17 बाक्याकि ओरा पकाय होंगता हजोर दिया वाता, इदेक बोर अदेना विरोद किया परान्तोर+?” इन्जोर इतुरक।

उन्दि लाख चवरेचाळिस हजार इस्रायेलतोर लोकुरक71 इदेना पजा जागातिगा अनि समुद्रतिगा अनि बोदे मरातुन वळिय पळमाकि इन्जोर नालुंग स्वरगदूतक
         दरतिता नालुंगास वळियतुन पयस रोमिहचुन दरतिता नालुंगास कोन्टातिगा नितितोरक हुळतान। 2 असा वरोर दुसरो स्वरगदूततुन जितो परमेस्वरना शिक्कातासंग पूरव दिशातिकेडाल पोरो वायानपा
         नना हुळतान। ओर जागा अनि समुद्रतुन नाश कियानाता अदिकार हिस मतोर ओरक नालुरक स्वरगदूतकुन,
         3 “मावोर परमेस्वरनोर सेवक लोकुरा, कपार पोरो माक शिक्का किस मारानावनाह जागातुन, समुद्रतुन
         अनि मराहकुन नाश केमाट+” इन्जोर जोरदे इतुर। 4 शिक्का येतितोरा संख्या नना केन्जतान: इस्रायेल लोकुरा सबोय गोत्रताल शिक्का येतितोर
         उन्दि लाख चवरेचाळिस हजार लोकुरक मतोरक।5 यहुदाना गोत्रताल बारा हजार लोकुरापोरो शिक्का हितुर,रुबेनना गोत्रताल बारा हजार लोकुरापोरो शिक्का हितुर,गादना गोत्रताल बारा हजार लोकुरापोरो शिक्का हितुर।6 आसेरना गोत्रताल बारा हजार लोकुरापोरो शिक्का हितुर,नपतालिना गोत्रताल बारा हजार लोकुरापोरो शिक्का हितुर,मनश्शिहना गोत्रताल बारा हजार लोकुरापोरो शिक्का हितुर,7 शिमोनना गोत्रताल बारा हजार लोकुरापोरो शिक्का हितुर,लेविना गोत्रताल बारा हजार लोकुरापोरो शिक्का हितुर,इस्साखारना गोत्रताल बारा हजार लोकुरापोरो शिक्का हितुर,8 सेबूलुनना गोत्रताल बारा हजार लोकुरापोरो शिक्का हितुर,यूसुफना गोत्रताल बारा हजार लोकुरापोरो शिक्का हितुर,अनि बिन्यामिना गोत्रताल बारा हजार लोकुरापोरो शिक्का हितुर।स्वरगतिगा दरतिता सबोय देशतोर लोकुरा पकाय भीळ9 असके पजा सबोय जातिंग अनि गोत्र अनि अलग-अलग बोलि वळकवालोर लोकुरकताल, बोरे काहिला परोर
         इचोन उन्दि पकाय हजोर भीळ पान्डरि सन्दरा करस अनि आपुना कयतिगा खजुरता कोहक पयस सिंहासनता
         मुने अनि बेळा पिलाता मुने नितितोरक नना हुळतान।10 “पिसाना सिंहासनतिगा उदितोरमावोर परमेस्वरना अनि बेळा पिलाताल पुटान्ता” इन्जोरओरक पकाय जोरदे वेहचोर मतोरक।11 अनि सबोय स्वरगदूतक ओद सिंहासन अनि चोविस खास अदिकारि लोकुरक अनि नालुंग प्रानिंगना नालुंगास
         बासा निचुन सिंहासनता मुने मिन्डांग टेकेकिस अडिय अरसुन परमेस्वरतुन आरादना किस इतुरक,12 “आमिन!मावोर परमेस्वरना स्तुति अनि महिमा अनि ग्यान अनि धन्यवाद अनि आदरअनि सामर्थ्य अनि लाव सबोय काळते बनेमास मनि। आमिन।”13 असके खास अदिकारि लोकुरकनिकेडाल वरोर नाकुन, “येरक पान्डरि सन्दरांग करतोरक बोरक आन्दुरक?
         अनि ओरक बगाडाल वातोरक?” इन्जोर पुच्चेमातुर। 14 नना ओन इतान, “हे सयबाल, निमा पुन्तोन+।” ओर नाकुन इतुर, “येरक पकाय तकलिपताल पसियस वातोरक, अनि बेळा पिलाता नतुरतिगा आपुना-आपुना
         सन्दरा नोरस पान्डरि कितोरक।15 इन्जोर ओरक परमेस्वरना सिंहासनता मुने मन्तोरक,अनि ओना मन्दिरतिगा नरका-पलिंग ओना सेवा किन्तोरक,अनि सिंहासनतिगा उदितोर परमेस्वर ओरासंगे मन्जुनओरकुन संभाले केवाल आयनुर।16 पजा ओरकुन बसकेय करवसो आयारअनि एर उन्डावसो आयार+,अनि ओरा पोरो अदि अनि बोदे उष्ण अरो आयार।17 बाक्याकि सिंहासनता नडुम मन्तोर बेळा पिलाओरकुन केपानुर+,अनि जिवन हेवाल एता झरा हेरे ओरकुन ओयनुर,अनि परमेस्वर ओरा कोन्डाता सबोय कनेळक उमस वाटनुर।”
         
            
               	७:३ यहेज ९:४-६

               	७:१४ दानि १२:१; मत्ति २४:२१; मर १३:१९

               	७:१६ यश ४९:१०

               	७:१७ भज २३:१; यहेज ३४:२३; भज २३:२; यश ४९:१०; यश २५:८

सातवो शिल अनि सोनोता धुपारना81 अनि बेळा पिला ओव सात शिलतिगाडाल सातवो शिल देहतुर असके स्वरगतिगा लगभग अरदो गन्टावनाह
         पकाय शान्त आतु। 2 असके परमेस्वरना मुने सात स्वरगदूतक नितस मन्तोर नना हुळतान, अनि ओरकुन सात पिपारिंग
         हितुर।3 पजा असा वरोर स्वरगदूत सोनोता धुपारना पयस वासुन वेदिता हेरे नितितुर। अनि सिंहासनता
         मुने मता सोनोता बलिवेदि पोरो सबोय पवित्र लोकुरा प्रार्थनातासंग चळेह केविर इन्जोर ओन
         पकाय धुप हितुर। 4 ओद धुपता पोयाना पवित्र लोकुरा प्रार्थनातासंग स्वरगदूतना कयदाल परमेस्वरना मुने अवतु।
         5 असके स्वरगदूत धुपारना पयस बलिवेदिता किस निहतुर अनि दरतितिगा वाटसितुर, अनि सान्डे गुळजेमायाना
         अनि लेंग अनि विजक अनि भुकंप आयिला लागतुंग+।सात स्वरगदूत सात पिपारिंग नेकहान्तोरक6 असके सात पिपारिंग मतांग ओरक सात स्वरगदूतक अवेहकुन नेकहान साटि तयार आतुरक।7 पहले स्वरगदूत पिपारि नेकिहतुर, असके नतुर मिसरे मातांग पकाय हजोर अदुह अनि किस उत्पन्न
         आतु, अनि अवेन दरतितिगा वाटसितुर, अनि दरतिता तिसरोता उन्दि भाग पयटेमात, अनि मराकना
         तिसरोता उन्दि भाग पयटेमात, अनि सबोय हिरवो रोन्डा वने पयटेमात।8 दुसरो स्वरगदूत पिपारि नेकिहतुर असके उन्दि पोतियता हजोर मटा लेहका बाताले उन्दि चिज
         समुद्रतिगा वाटसितुर, अनि समुद्रता तिसरोता उन्दि भाग नतुर आतु। 9 अनि समुद्रता सबोय जानवरनिगाडाल तिसरोता उन्दि भाग हातुंग अनि जहाजताल तिसरोता उन्दि
         भाग नाश आतुंग।10 तिसरो स्वरगदूत पिपारि नेकिहतुर असके मशाल लेहका पोतियन्दा उन्दि हजोर हुको स्वरगताल
         अरतु अनि नदिंगता तिसरोता उन्दि भागतिगा अनि एता झरातिगा वास अरतु+। 11 ओद हुकोता पोरोय कुळामराता लेहका पकाय कयता मराता हिर इदाम मता, अनि तिसरोता उन्दि भाग
         एर कुळामराता हिर लेहका कयता आतु, अनि ओद एर कयस मता इन्जोर पकाय लोकुरक अदेन उतुर अनि
         हातुरक+।12 चवतो स्वरगदूत पिपारि नेकिहतुर असके पोळदता तिसरोता उन्दि भाग, अनि नलेंजता तिसरोता उन्दि
         भाग, अनि हुकोंगता तिसरोता उन्दि भाग नाश आतु इव सबोयता तिसरोता उन्दि भाग आन्दार आतु
         अनि नरका-पियालता तिसरोता उन्दि भाग आन्दार आतु+।13 असके पजा उन्दि गरुड पिटे आबारता नडुम परयाना नना हुळतान, अनि ओद गरुड, “असा पिपारि उहकाना
         मन्ता मुवुर स्वरगदूतकना पिपारिता लेंगदा कारण, दरतितिगा मनवालोरकनिगा पकाय तकलिप, पकाय
         तकलिप, पकाय तकलिप” इदाम जोरदे इन्दाना नना केन्जतान।
         
            
               	८:५ लेव्य १६:१२; यहेज १०:२; निर १९:१६; तोह ११:१९; १६:१८

               	८:१० यश १४:१२

               	८:११ यिर ९:१५

               	८:१२ यश १३:१०; यहेज ३२:७; जोये २:१०,३१; ३:१५

पान्चवो पिपारि91 अनि पान्चवो स्वरगदूत ओना पिपारि नेकिहतुर असके आबारताल उन्दि हुको दरितितिगा अराना नना
         हुळतान, अनि अडिय बचोन खोल मन्ता इन्जोर माक पुनोम अचोन हजोर पतियता किसिता गडदाता किल्लिंग
         ओद हुकोन हितुर। 2 ओद हुको अडिय बचोन खोल मन्ता इन्जोर माक पुनोम अचोन हजोर पतियता किसिता गडदाता पाटक तरियतु।
         सान्डे पकाय हजोर किसिता कुन्डताल हजोर भट्टि पोयानता लेहका ओद गडदाताल पोयाना पोरो पसियतु,
         अनि किसिता ओद हजोर कुन्डता पोयोते पोळद अनि आबार आन्दार आतुंग+। 3 ओद पोयानातिगाडाल टिडियाह दरतितिगा पसियतुंग, अनि अवेहकुन दरतिता मिचोंग लेहका लाव हिहतुर+। 4 अनि कपारक पोरो परमेस्वरना शिक्का हिले मानेयकुन तासि दरतिता रोन्डातुन या बोदे हिरवो
         जाळितुन या बोदे मरातुन तकलिप हेमाट इन्जोर ओव टिडियाहकुन आग्या हितुर+। 5 लोकुरकुन हव्काना आयो मति ओरकुन सयुंग महिनांगवनाह केवल पकाय तकलिप हियान साटि अवेहकुन
         अदिकार हितुर। अनि अवेहना तकलिपता नोमुर मिचो कोडिन्ता ते मानेयकुन आन्ता नोमुर लेहका
         मता। 6 ओव दियांग मानेय हायानातुन पळकानुरक मति हायोरक आयनुरक, अनि ओरक हायानाता पकाय इच्चा
         कियानुरक, मति ओरक बसकेय हायोरक आनुरक+।7 अव टिडियाह लळायि साटि तयार कितांग कोडांग लेहका मतांग, अनि अवेहना तलापोरो सोनोता मुकुट
         लेहका बाताले मता, अनि अवेहना चेहराक मानेयना चेहराक लेहका मता+। 8 आळदा कल्क लेहका अवेहकुन कल्क मतांग अनि पल्क निराहकना पल्क लेहका मतांग+। 9 कचिता चिलकांग ओरा चातितागांग चिपळेंग मतांग, अनि अवेहना मारेकिंगनांग लेंग लळायितिगा
         वितानतांग पकाय कोडाह अनि कोडाहना रथता लेंग लेहका मता+। 10 अवेहना तोकारक मिचोता तोकारक लेहका मता अनि तोकारतिगा काटा मता, अनि मानेयकुन सयुंग महिनांगवनाह
         पकाय तकलिप हियानाता लाव अवेहना तोकारतिगा मता। 11 अडिय बचोन गहराय मन्ता इन्जोर माक पुनोम अचोन हजोर पतियता किसिता गडदातोर दूत ओरा राजाल
         मतोर, ओना पोरोय इब्रानि बोलिते अबदोन, अनि यूनानी बोलिते अप्पुल्ल-योन इदाम वने मन्ता।12 पहलेटा पकाय तकलिप मारतु, इदेक असा रन्ड पकाय तकलिप वायवाल मन्तांग।13 सहावो स्वरगदूत पिपारि नेकिहतुर असके परमेस्वरना मुने मन्ता सोनोता बलिवेदिता नालुंग
         कोन्टांगतिगाडाल उन्दि लेंग पिपारि पयतोर ओर सहावो स्वरगदूततुन+: 14 “युफरातेस पोरोयता हजोर नदिता हेरे दोहच मतोर नालुरक स्वरगदूतकुन लेहा” इन्जोर इन्दानपा
         नना केन्जतान। 15 अनि ओर नालुंग स्वरगदूतकुन लेहचितुर। ओरक दुनियाता तिसरोता उन्दि भाग लोकुरकुन हव्कान
         साटि तयार किता बेरा, दियांग, महिनांग, अनि वरसा साटि तयारि किस इरतोर मन्तोक। 16 ओरा कोडाहवाले सयनिक लोकुरा संख्या करोड करोड मता इन्जोर नना ओरा काहाना केन्जतान। 17 नना दर्शनते कोडांग अनि कोडांग पोरो उदितोरक लोकुरकुन हुळतान। ओरकुन किसता रंग अनि निळो
         रंगता धूम्रकान्त पोरोयता पकाय किमतिवाले कलदा अनि गन्धक रंगता चिलकत छातितिगा मता, अनि
         ओव कोडांगना तला निराहकना तलांग लेहका मतांग, अनि अवेहना टोडिताल किस अनि पोयाना अनि
         गन्धक पसियन्दु। 18 अवेहना टोडिंगताल पसियन्द इव मुन्डास पिळाते अर्थ किस अनि पोयाना अनि गन्धकता कारण दरतिता
         तिसरोता उन्दि भाग मानेयकुन हव्कस वाटतुरक। 19 अव कोडांगना लाव अवेहना टोडिंग अनि अवेहना तोकारकतिगा मता; अवेहना तोकारक तरास लेहका
         मन्तांग अनि अदेन तलांग वने मन्ता अनि इदेनतेय ओव मानेयकुन घाव हिन्तांग। 20 इव तकलिपते हायोर आस मतोरक ते वने पिसतोर मानेयक दुष्टात्मांगता आरादना कियाना तासोर
         आतुरक अनि अदामे हुळिला अनि केन्जिला अनि ताकिला परोंग सोनो अनि चान्दि अनि पितळी अनि
         कल अनि मराते आपुना कयदाल बने किता मूरतिता आरादना वने तासि पस्तेमायोर आतुरक+। 21 अनि ओरा हव्काना, अनि अळहाना अनि व्यभिचार अनि कलेर बुतो तासि पस्तेमायाना वने केवोरक।
         
            
               	९:२ उत्प १९:२८

स्वरगदूत अनि गुन्डे किता हुडिला पुस्तक101 पजा आबारता ढगितुन मुच मतोर दुसरो वरोर लाववाले स्वरगदूत स्वरगताल रयाना नना हुळतान।
         ओना तलापोरो मेघधनुष्य मता। ओना चेहरा पोळद लेहका अनि ओनांग काल्क किसता खंबा लेहका मतांग।
         2 ओना कयतिगा गुन्डेकिता उन्दि हुडिला पुस्तक मता। ओद पुस्तक तरियता मता। ओर आपुना तिन्दान
         कयबासाडा काल समुद्रतिगा अनि डावान काल जागातिगा इरतुर। 3 अनि निराल गुळजे मान्ता लेहका पकाय जोरदे ओर केयस इतुर, असके केयानातासंग सात गुळजेमायाना
         लेंग वातु। 4 अव सातु गुळजेमायानाता लेंगवातु असके नना कोटवाल मतोना, मति “सातु गुळजेमायाना वेहता
         पोल्लो कोटमा अवेहकुन शिल किस इरा” इन्जोर स्वरगताल उन्दि लेंग नना केन्जतान। 5 समुद्रतिगा अनि जागातिगा नितितोर नना हुळस मतोना स्वरगदूत आपुना तिन्दान कय स्वरगतिके
         ताहतुर+, 6 अनि बोर स्वरगतुन अनि स्वरगतिगा मन्ता ओद सबोयतुन, अनि दरतितुन अनि दरतितिगा मन्ता ओद
         सबोयतुन, अनि समुद्रतुन अनि समुद्रतिगा मन्तांग सबोय चिजकुन उत्पन्न कितोर सबोय काळदे
         जिवित मन्तोर परमेस्वरना पोरोयते शपथ तिन्ज इतुर, “इदेक ते असा उसिर आयो आयार। 7 मति सातवो स्वरगदूतना पिपारि नेकहाना लेंगता ओव दियांग परमेस्वरना पोल्लो वेहवाल आपुनोर
         दासलोरकुन परमेस्वर पकाय वरसांग मुने वेहता मकता पोल्लो पुरा आयार।”8 नना स्वरगताल केन्जतान ओद लेंग असा नावासंग वळकिला लागतुर, “निमा हन्जुन समुद्रतिगा अनि
         जागातिगा नितितोर स्वरगदूतना कयदा तरियता गुन्डेकिता हुळिला पुस्तक येता” इन्जोर आग्या
         हितुर+। 9 नना ओर स्वरगदूतना हेरे हन्ज इद हुडला पुस्तक नाकुन हिम इन्जोर इतान। ओर नाकुन इतुर,
         “इद येता अनि इदेन तिन्जवाटा, इद निया पोटातुन कयहार मति निया टोडितिगा काळाल निय लेहका
         मिंगता लागार” इन्जोर इतुर। 10 अदाम नना ओद हुडला पुस्तक ओर स्वरगदूतना कयदाल येतस तितान। ओद नावा टोडितिगा काळालनिय
         लेहका मिंगताते लागतु मति नना अदेन तितान असके पजा नावा पोटा कयतु। 11 असके ओर नाकुन इदाम इतुर, “निकुन असा पकाय लोकुरकुन अनि अलग-अलग जातितोरक अनि अलग-अलग
         बोलि वळकवालोरक अनि राजाहना बारेते असा परमेस्वरना पोल्लो वेहिला पहाजे” इन्जोर इतुर।

इवुर गवहालोरक111 असके पजा नावा कयदिगा नापेकियाना उन्दि बळगा हितुर, ओद बळगा वदुरता मता। अनि स्वरगताल
         केन्जता लेंग नाकुन इदाम इतुर+, “तेदा परमेस्वरना मन्दिर अनि बलिवेदितुन काहा अनि अगा आरादना केवालोरकुन गिन्दि किम।
         2 मति मन्दिरता बाहरोटा डुवारतुन काहवाय तासिसिम, बाक्याकि ओद यहुदि आयोर लोकुरकुन हितोर,
         बाक्याकि ओरक पवित्र सहेर येरुसलेमतुन बेचाळिस महिनांगवनाह ओवकानुरक+। 3 ओव दियांग नना नावोर इवुर गवाहलोरकुन अदिकार हियाका, अनि लोकुरा पापता कारण माक पकाय
         दुःखते मन्तोरोम इदाम तोहान साटि बेळाना कल्कते बनेकिता सन्दरा करस उन्दि हजार रन्ड नुहक
         साट दियांगवनाह परमेस्वरना पोल्लो वेहानुर” इन्जोर इतुर।4 ओरक दरतिता प्रबुना मुने नितितोरक रन्ड जयतुन मराक अनि टिवरिंग इराना रन्ड गोटांग आन्दुरक+। 5 बोरे ओरकुन पकाय तकलिप हियाना इच्चा कियानुर ते ओरा टोडिताल किस पसियस ओरा दुश्मनकुन
         नाश किन्ता, अनि बोरे ओरकुन पकाय तकलिप हियाना इच्चा कियानुर ते जरुर इदे रितिते हायिला
         पहाजे। 6 परमेस्वरना पोल्लो वेहाना ओरा दियांगते पिर अरमाकि इन्जोर आबारतुन बन्द कियानाता अदिकार
         ओरकुन मन्ता, एता नतुर कियानाता अदिकार ओरकुन मन्ता अनि ओरा इच्चा आयार असके दरितितिगा
         सबोय प्रकारता तकलिप हियानाता अदिकार वने ओरकुन मन्ता। 7 ओरक आपुना गवाहि पुरा कियानुर असके अडिय बचोन खोल मन्ता इन्जोर माक पुनोम अचोन हजोर पतियता
         किसिता गडदाताल पसियार ओद जानवर ओरासंग लळायि किस ओरकुन जिकानुर अनि ओरकुन हव्कस वाटनुर+। 8 अनि आलंगारिक रुपते सदोम अनि मिस्र इन्तोरक ओव हजोर सहेरता हरितिगा ओरा मुरदांग अरस मन्दानुंग।
         अनि ओद सहेरतिगा मन्ता ओरा प्रबुन कुरुस पोरो अन्जिहच हव्कस मतोरक+। 9 सबोय लोकुरक, गोत्र, अनि अलग-अलग बोलि वळकवालोरक, अलग-अलग जातितोर लोकुरक ओरा मुरदातुन
         साळेमून्ड दियांग हुळानुरक, अनि ओरा शवतुन बिजगुडितिगा इरिला हेवोर आयनुर। 10 दरतितिगा मनवालोर लोकुरक ओरा हायानाते पकाय गिरदा कियानुरक। अनि उत्सव किस वरोर दुसरोना
         हेरे भेट लोहनुर, बाक्याकि परमेस्वरना पोल्लो वेहवालोरक येरक इवुरास दरतितिगा मनवालोरकुन
         अचोन तकलिप हिस मतोरक। 11 मति साळेमून्ड दियाना पजा परमेस्वरनिकेडाल जिवनता स्वास ओरागा होळियतु अनि ओरक आपुना
         काल्कना लावते नितितुरक अनि ओरकुन हुळवालोरक पकाय वरे आतु+। 12 असके पजा “इगा पोरो वाट!” इन्जोर जोरदे इन्दाना उन्दि लेंग स्वरगताल केन्जतुरक, इद केन्जचुन
         ओरा दुश्मनकुन ओरकुन हुळसोर मतोरक असके ओरक आबारता ढगि पोरोते स्वरगतिगा हतुर+। 13 ओदे बेरा उन्दि हजोर भुकंप आतु, अनि सहेरता दहावोता उन्दि भाग अरतु, अनि ओद भुकंपते सात
         हजार मानेयक हातुरक, अनि पिसतुर ओरक वरियसुन स्वरगता परमेस्वरना महिमा कितुरक+।14 दुसरो पकाय तकलिप मारतु; हुळाट, तिसरो पकाय तकलिप सान्डेय वायवाल मन्ता।सातवो पिपारि15 सातवो स्वरगदूत आपुना पिपारि नेकिहतुर असके दुनियाता राज्य मावोर प्रबुना अनि ओना मसिना
         आता, अनि ओर सबोय काळदे राज कियानुर इन्जोर स्वरगतिगा उन्दि हजो-हजोह लेंग आतुंग+। 16 असके परमेस्वरना मुने सिंहासनतिगा उदस मतोर चोविस खास अदिकारि लोकुरक हन्जुन कोडवारेकिस
         परमेस्वरतुन नमस्कार कितुर अनि ओरक परमेस्वरना आरादना किसोर इतुरक,17 “हे सबोयताल लाववाले प्रबु परमेस्वर,इदेक मन्तोर अनि मुने मतोर निमा मन्तोन,निमा आपुना हजोर लावदे राज कियाना सुरु कितोन इन्जोरमाक निया धन्यवाद किन्तोरोम।18 अलग-अलग जातितोर लोकुरक होंग कितुरक+,मति इदेक निया होंगता बेरा वातु।अनि हातोरा न्याय कियानाअनि परमेस्वरना पोल्लो वेहवाल नियोर दासक,अनि परमेस्वरना मुने येताना योग्य बुतो केवालोरकुन,अनि निया पोरोयता वरे इरवाल हुडलोर अनि हजोर लोकुरकुन प्रतिफळ हियानाअनि दरतितुन नाश केवालोरकुन नाश कियाना साटि वने मन्ता बेरा वाता+।”19 असके स्वरगतिगा परमेस्वरना मन्दिर तरियतुर, अनि ओना करारता सन्दुक मन्दिरतिगा दिसतु,
         अनि विजक अनि शब्द अनि गुळजेमायाना अनि भुकंप अनि हजोह अदुह अरतुंग।

आळ अनि पकाय हजोर मासुल तरास121 पजा स्वरगतिगा उन्दि हजोर चिन्ह दिसतु: पोळदतुन मुच मता उन्दि आळ अनि अदेना काल्क अडिय
         नलेन्ज अनि अदेना तलापोरो बारा हुकोंगता उन्दि मुकुट मता। 2 ओद मेन्दुलते मता, अनि बारतपन आयाना नोमुरुते ओद पकाय किलतु। 3 स्वरगतिगा असा उन्दि चिन्ह दिसतु: हुळाट, सात तलांग अनि दाहा कोहक अनि तलांग पोरो सात
         राजमुकुट मतांग किसता रेंगाल रंगता उन्दि पकाय हजोर मासुल तरास+, 4 अदेना तोकार आबारता हुकोता तिसरोता उन्दि भागतुन पिळिंगस दरतितिगा वाटसित। बारतपन आयाना
         ओद आळ बारतपन आतु, सान्डे अदेनोर नोनान तिन्दान साटि ओद मासुल तरास ओद आळदा मुने नितित+। 5 पजा ओद आळ सबोय देशतोर लोकुरकुन कचिता डन्ड पयस मन्जे सबोय अदिकारते राज्य कियानुर वरोर
         पेकान जनमा हितु, ओर पेकाल परमेस्वरना हेरे अनि ओना सिंहासनतिगा सान्डे ताहतुर+। 6 अनि आळ वारु पल्लातिगा वितित अगा ओद उन्दि हजार रन्ड नुहक साट दियांगवनाह संभाले कियालाय
         इन्जोर परमेस्वर तयार कितोर उन्दि जागा अदेना साटि मन्ता।7 पजा स्वरगतिगा लळायि आतु; मुक्याल स्वरगदूत मीखायिल अनि ओनासंग परमेस्वरना सेवा किन्तोरक
         स्वरगदूतक ओद हजोर मासुल तरासतासंग लळायि कियान साटि पसियतुर। अनि ओद हजोर मासुल तरास
         अनि ओनोर दूतक ओनासंग लळायि कितुरक+। 8 मति ओद हजोर मासुल तरास अनि ओनोर दूतक हारेमातुंग अनि स्वरगतिगा ओरा साटि असा जागा मनो
         आत। 9 अनि सबोय दुनियातुन भळकेह केवाल इबिलिस या सयतान इदाम पोरोयतोर ओद पकाय हजोर मासुल तरासिन
         अर्थ ओद जुनाल तरासिन दरतितिगा अरिहचितुर अनि ओनोर दूतकुन वने ओनासंग अरिहचितुर+। 10 असके स्वरगताल उन्दि हजोर लेंग इदाम इन्दाना नना केन्जतान:“इदेक मावोर परमेस्वरना पिसाना अनि लाव अनि राज्यअनि ओना मसिना अदिकार सुरु आता,बाक्याकि मावोर हेलाळ-तमोहकुन नरका-पलिंग मावोर परमेस्वरना मुने ओरागा दोष लावे किन्दुरओर दोष लावे केवालिन दरतितिगा अरिहचितोर+।11 ओरक बेळा पिलाता बलिदानता नतुरता कारणअनि आपुना वेहता परमेस्वरना पोल्लोता कारण ओर दोष लावे केवालिन जिकतुरक।अनि ओरक हायाना साटि वने वरियोर आतुरक।12 इन्जोर स्वरगाह, अनि स्वरगाहतिगा मनवालोरक गिरदा किम्ट।अनि जागा अनि समुद्र मिकुन पकाय तकलिप आयार!बाक्याकि सयतान ओना साटि केवल हुडुन्साय बेरा पिसता मन्ता इन्जोर पुन्जपकाय होंगदे मिया हेरे रयस वातोर।”13 नाकुन दरतितिगा अरिहचितोर इन्जोर पकाय हजोर मासुल तरास हुळतुर असके नोनान जनमा हिस मता
         ओद आळदुन सतेह कियाना सुरु कितुर। 14 असके ओद आळदुन वारु पल्लातिगा परियस अवि इन्जोर हजोर गरुडतांग रन्ड मारेकिंग हितुर, पकाय
         हजोर मासुल तरास अदेन पयमा इन्जोर अगा परमेस्वर अदेन साळेमून्ड वरसांग पालन-पोषण कितुर+। 15 अनि पकाय हजोर मसुल तरास ओद आळदुन पोंगिहवि इन्जोर अदेना परके आपुना टोडिताल नदि लेहका
         एर पोंगिहतुर। 16 मति दरति ओद आळदुन मदत कितु, अनि पकाय हजोर मासुल तरासता टोडिताल पोंगिहच मता ओद नदितुन
         दरति आपुना टोडि तरियस उन्ज वाटतु। 17 असके ओद पकाय हजोर मासुल तरास आळदा पोरो पकाय होंग आतु, अनि परमेस्वरना आग्यातुन मानेमान्दुर
         अनि येसुना गवाहि हियान साटि स्थिर मन्तोर अदेना पिसतोर सन्तानतासंग लळायि कियान साटि
         हतुर। 18 अनि ओद पकाय हजोर मासुल तरास समुद्र हेरेटा टकाता वारुतिगा हन्ज नितितुर।

समुद्रताल उन्दि जानवर पसियान्ता131 असके नना उन्दि जानवरतुन समुद्रताल पसियानपा हुळतान, अदेन दाहा कोहक अनि सात तलांग मतांग।
         अदेना कोहकपोरो दाहा राजमुकुट अनि अदेना तलांग पोरो परमेस्वरना निन्दाता पोरोयिंग कोटस
         मतोर। 2 नना हुळतान ओद जानवर चित्ता लेहका मता, अनि अदेना काल्क अळजालता काल लेहका अनि टोडि निरालता
         टोडि लेहका मता। पकाय हजोर मासुल तेरास आपुना लाव अनि सिंहासन अनि पकाय अदिकार अदेन हितुर+। 3 ओद जानवरता तलाहनिगाडाल उन्दि तलापोरो हानाहका पकाय हजोर घाव आता लेहका नना हुळतान, पजा
         जानवरता हानाहका पकाय हजोर ओद घाव बेस आतु, अनि दरतितोर सबोय लोकुरक आश्चरय किसोर ओद
         जानवरता परके-परके हतुरक। 4 ओद जानवरतुन आपुना अदिकार हिस मतोर इन्जोर लोकुरक पकाय हजोर मासुल तरासतुन आरादना कितुरक
         अनि “इद जानवर लेहका बोर मन्तोर? बोर इदेनासंग लळायि किया परान्तोर?” इदाम इन्ज जानवरता
         वने आरादना कितुरक।5 गमन्डता हजो-हजोह पोल्लोंग वळकान साटि अनि परमेस्वरना निन्दा कियान साटि अदेन उन्दि टोडि
         हितुर, अनि बेचाळिस महिनांगवनाह बुतो कियाना अदिकार अदेन हितुर+। 6 ओद परमेस्वरना निन्दा कियाना सुरु कितु। ओद परमेस्वरना पोरोय अनि ओना मन्दाना जागाता
         अनि स्वरगतिगा मनवालोरा निन्दा कितु। 7 पवित्र लोकुरासंग लळायि किस ओरकुन जिकिर इन्जोर अदेन अदिकार हितुर, अनि सबोय गोत्र अनि
         लोकुरक अनि अलग-अलग बोलि वळकवालोरा पोरो अनि सबोय जातिता पोरो अदेन अदिकार हितुर। 8 दुनियाता उत्पतिता बेराताल असकता बेळा पिलाता जिवनता पुस्तकतिगा पोरोय कोटोर दरतितोर
         सबोय लोकुरक ओद जानवरता आरादना कियानुरक+। 9 बोनांग बाताल केन्जान्तोरिट अदेन पकाय ध्यानते केन्जुन सम्जेमाम्ट।10 “कयदितिगा हनवाल मन्तोर ओर कयदितिगा दायनुर+;तलवारते हव्कानुर ओर तलवारतेय हायनुर।”पवित्र लोकुरा पोसोरिंग सहेनकियाना अनि विस्वास इगाय जरुरि पहाजे।दरतिताल असा दुसरो उन्दि जानवर पसियान्ता11 असके पजा दुसरो उन्दि जानवरतुन दरतितिगाडाल पसियाना नना हुळतान, अदेन बेळाना लेहका रन्ड
         कोहक मतांग, अनि ओद पकाय हजोर मासुल तरास लेहका वळकिन्दु। 12 ओद समुद्रताल पसियस वाता पहलेटा जानवरता मुने वास अदेना सबोय अदिकार तोहतु। ओर दरति अनि
         दरतितिगा मन्वालोर सबोय लोकुरकुन हानाहका पकाय हजोर घाव बेस आस मतांग ओद पहले जानवरता
         आरादना किहितुर। 13 ओद मानेयना मुने स्वरगताल दरतितिगा किस अरिहच वने हजो-हजोह चिन्ह तोहन्दु। 14 पहलेटा जानवरता मुने तोहान साटि परवांगि पुटता ओव चिन्हता द्वारा ओद दुसरो जानवर दरतितिगा
         मनवालोरकुन भळकेह किन्दुर। अनि तलवारते घाव आतु ते वने असा जितो आता ओद पहलेटा जानवरता
         मूरति बनेहकिम्ट इन्जोर ओद दुसरो जानवर दरतितिगा मनवालोरकुन इन्दुर। 15 अनि पहलेटा जानवरता मूरतितुन जिवा स्वास हियाना अदिकार दरतिताल पसियता दुसरो जानवरतुन
         पुटतु। असके पहलेटा जानवरता मूरतितुन वळकिला लाव पुटि अनि जानवरता इद मूरतितुन आरादना
         केवोर लोकुरकुन हव्कस वाटिर इदाम आग्या हितु। 16 ओद हुडलोर-हजोर, दनवान-गरिब, स्वतन्त्र-दास इदाम सबोय लोकुरा तिन्दान कय या ओरा कपार
         पोरो उन्दि उन्दि शिक्का येतिला पहाजे इदाम ओद दुसरो जानवर सबोय लोकुरकुन जबरदस्ति कितु।
         17 अनि ओद पहलेटा जानवरता पोरोय या पोरोयता संख्या शिक्का किस पुटतोर तासिस दुसरो बोरे असाना-हियाना
         किया परोर आयनुरक। 18 इगा ग्यानता जरुरि मन्ता। बुद्धि मन्तोर ओर इद जानवरता संख्या जोळे किस समजेमायिर, बाक्याकि
         ओद उन्दि मानेयना संख्या मन्ता, अनि ओना संख्या सारुंग नुहक साहसट मन्ता।

बेळा पिला अनि उन्दि लाक चवरेचाळिस हजार लोकुरक141 असके पजा नना सियोन मटा पोरो बेळा पिलाल अनि ओनासंग ओरा कपारकपोरो ओना पोरोय अनि ओना
         बाबोना पोरोय कोटता मता उन्दि लाक चवरेचाळिस हजार लोकुरकुन नना हुळतान। 2 अनि पकाय पोंगाता एता पकाय सनसनाटा लेंग लेहका अनि पकाय गुळजेमान्ता लेंग लेहका स्वरगताल
         उन्दि पकाय हजोर लेंग नना केन्जतान, अनि नना केन्जतान ओद लेंग वीणा नेकिहवालोरक वीणा
         नेकिहला आतोर लेंग लेहका मता। 3 ओरक सिंहासनता मुने अनि नालुंगास प्रानिंग अनि चोविस खास अदिकारि लोकुरा मुने उन्दि पुनाल
         पाटा ओन्दुर। दरतिताल अस तच मतोरक ओरक उन्दि लाक चवरेचाळिस हजार लोकुरकुन तासिस, बोरे
         ओद पाटातुन ओयिला परोर आन्दुरक। 4 येरक कुवाराह मन्तोरक इन्जोर आळदासंग मेन्दुलता संबन्द केवोरक। बगाय बेळा पिला दान्तोर
         ओरक ओना परके दान्तोरक मति येरकुन परमेस्वर साटि अनि बेळा पिला साटि पहले काया आयान साटि
         मानेयनिकेडाल अस ततोर आन्दुरक। 5 ओरा टोडिताल बसकेय खोटाल पोल्लो पसियो, ओरक निरदोष मतोरक+।मुवुर स्वरगदूतक6 पजा असा दुसरो वरोर स्वरगदूत आबारता नडुमतिगा परयाना नना हुळतान, ओना हेरे दरतितिगा मनवालोर
         सबोय जातितोरक, अनि गोत्र अनि अलग-अलग बोलि वळकवालोरक अनि लोकुरकुन वेहान साटि परमेस्वरना
         सोबाता पोल्लोता सबोय काळ साटि मन्ता सन्देश मता। 7 ओर पकाय जोरदे इतुर, “परमेस्वरतुन वरयाट अनि ओना महिमा किम्ट, बाक्याकि ओना न्याय कियानाता
         बेरा अवता, अनि सबोय आबार अनि दरति अनि समुद्र अनि एता झरांग बनेहकितोर ओना आरादना किम्ट।”8 पजा असा दुसरो वरोर स्वरगदूत इदाम इन्जोर वातुर, “नाश आता, आपुना व्यभिचारता दाळंगो+ सबोय देशतुन उहता ओद हजोर बाबिलोन नाश आता” इन्जोर इतुर+।9 असके पजा तिसरो स्वरगदूत ओरा परके वास हजोर लेंगदे इदाम इतुर, “बोरायि ओद समुद्रतिगाडाल
         पसियस वाता पहलेटा जानवर अनि ओना मूरतिता पुजा केविर अनि आपुना कपारक पोरो या आपुना कयपोरो
         ओना शिक्का येतविर, 10 ते ओर परमेस्वरना कोपता कटोराताल बाताले मिसरेह केवो परमेस्वरना पकाय अरसता दाळंगो+ उन्डिला पहाजे, ओर मानेयतुन पवित्र स्वरगदूतक अनि बेळा पिलाता मुने किसते अनि गंधकते
         पकाय तकलिप आयार+। 11 ओरा पकाय तकलिपता पोयाना सबोय काळदे पोयसोर मन्दार। अनि समुद्रतिगाडाल पसियस वाता जानवर
         अनि ओना मूरतिता आरादना किन्तोरक अनि बोर ओना पोरोयता शिक्का येतान्तोर ओरकुन नरका-पियाल
         ओरा पकाय तकलिपताल बाताले आराम पुटो आयार।”12 परमेस्वरना आग्या मानेमान्तोर पवित्र लोकुरा पोसोरिंग सहेनकियाना अनि येसुनिगा मन्ता
         विस्वास इगा जरुर मन्ता।13 पजा नना स्वरगताल उन्दि शब्द केन्जतान, “कोटा: इदेकताल प्रबुना विस्वासते हातोरक हायवालोरक,
         धन्य मन्तोरक।” “इंगो! ओरकुन आपुना मेहनताल इदेक आराम पुटार बाक्याकि ओरा बुतोंग ओरासंग
         मन्ता” इन्जोर पवित्र आत्मा इन्तोर।दरतिता फसलतुन कोयाना14 पजा आबारता उन्दि पान्डरि ढगि अनि ओद ढगि पोरो मानेयतोर मरि लेहका वरोर मानेय ओना तलापोरो
         सोनोता मुकुट अनि कयतिगा पकाय होळता हटाळ पयस उदितोर नना हुळतान। 15 पजा असा दुसरो वरोर स्वरगदूत मन्दिरताल पसियस आबारता ढगि पोरो उदस मतोर ओन पकाय जोरदे
         इतुर, “कोयाना बेरा अवता इन्जोर निया हटाळते कोयस फसलतुन जमा किम बाक्याकि दरतिता फसल
         पन्डता+।” 16 आबारता ढगि पोरो उदस मतोर ओर आपुना हटाळ दरतितिगा लोहतुर दरतितिगा फसलतुन कोयतुर।17 पजा असा वरोर स्वरगदूत स्वरगतिगा मन्ता ओद मन्दिरताल पसियतुर, अनि ओना वने कयते पकाय
         होळता हटाळ मता। 18 पजा किस पोरो अदिकार मता वरोर स्वरगदूत बलिवेदितिगाडाल पसियतुर अनि पकाय होळता हटाळ मता
         ओन इतुर, “दरतिता अंगुरक पन्डतांग इन्जोर निया पकाय होळता हटाळते दरतिता अंगुरता कायाता
         झोकानुंग कोया” इन्जोर जोरदे इतुर। 19 असके ओर स्वरगदूत आपुना हटाळ दरतितिगा हरचितुर अनि दरतिता अंगुरता कायानुंग कोयस परमेस्वरना
         कोपता हजोर घानातिगा वाटसितुर। 20 अनि सहेरता बाहरो मन्ता घानातिगा अंगुरकुन ओयकस जोमा टन्डतुर। अनि घानातिगाडाल कोडाहना
         लगामवनाह नतुर पसियस अनि नुर कोसवनाह पोंगस हतु+।
         
            
               	१४:५ सप ३:१३

               	ओद व्यभिचार किन्ता लेहका दुसरो सबोय जातितोर लोकुरकुन वने व्यभिचारकियाना साटि प्रोत्साहन
                     किन्ता।

               	परमेस्वरना पकाय अरसता दाळंगो मन्जे परमेस्वर खराब केवालोरकुन हियान पकाय हजोर दन्ड मन्ता।

विजयि लोकुरा पाटांग151 असके पजा हजोर अनि अत्भुत दुसरो उन्दि चिन्ह नना स्वरगतिगा हुळतान, अर्थ आकरिता सात पकाय
         तकलिप कयदिगा मतोरक ओर सात स्वरगदूतक अगा मतोरक। ओव पकाय तकलिपतासंग परमेस्वरना पकाय
         हजोर होंग कोपता वने अन्त आयार।2 असके किस मिलेमाता काच लेहका उन्दि समुद्र नना हुळतान, अनि पहलेटा जानवर पोरो अनि ओना
         मूरति पोरो अनि ओना पोरोयता संख्या पोरो विजय आस मतोरक परमेस्वरना पिपारितुन पयस काचता
         समुद्रता हेरे नितितोरक नना हुळतान। 3 ओरक परमेस्वरनोर दास मूसाना पाटा अनि बेळा पिलाता पाटा ओस-ओस इदाम ओतुरक+,“हे सबोय लाववाले प्रबु परमेस्वर,निया बुतोंग हजोर अनि अत्भुत मन्ता,हे सबोय जातितोर राजा, निया हरि परमेस्वरना मुने येताना योग्य अनि खरोय मन्ता।4 हे प्रबु, निकुन बोर वरियोरअनि निया पोरोयता महिमा केवोर आयनुर+?बाक्याकि केवल निमाय पवित्र मन्तोन।सबोय निया न्यायता बुतो तोहतांग इन्जोरसबोय जातितोर लोकुरक वास निया मुने आरादना कियानुरक।”5 इदेना पजा स्वरगता मन्दिर अर्थ पवित्र तम्बुतुन तरियतुर इदाम नना हुळतान+। 6 अनि सात पकाय तकलिप कयदिगा मतोरक ओर सात स्वरगदूतक मान्जतांग पकाय सोबाय पान्डरि सन्दरांगते
         बनेकिता मलमल पोरोयता शुद्ध सन्दरांग करस छातितिगा सोनोता नुलदे बनेकिता सन्दराता दुपटा
         दोहच मन्दिरताल पसियतुरक। 7 असके नालुंग प्रानिंगनिगाडाल उन्दि जानवर सबोय काळ साटि जितो मन्तोर परमेस्वरना कोपते
         निदस मतांग सात सोनोता कटोरांग सात स्वरगदूतकुन हितुर। 8 अनि परमेस्वरना महिमा अनि ओना लावता कारण मन्दिर पोयानाते निन्दित, अनि ओरक सात स्वरगदूतकना
         सात पकाय तकलिप मारनावनाह बोरे मन्दिरतिगा हन्दिला परोर आतुरक+।

परमेस्वरना कोपता सात कटोरांग161 असके पजा “हन्ट, परमेस्वरना कोपता सात कटोरानुंग दरतितिगा मुळिहचिम्ट” इन्जोर उन्दि हजोर
         लेंग मन्दिरतिगाडाल सात स्वरगदूतकुन इन्दाना नना केन्जतान।2 अनि पहले स्वरगदूत हन्जुन परमेस्वरना कोपते निदस मतांग आपुना कटोरा दरतितिगा मुळीहचितुर।
         असके समुद्रताल पसियस वाता पहलेटा जानवरता शिक्का बोना पोरो मता अनि बोर ओना मूरतिता
         आरादना किन्दुरक ओरा पोरो पकाय तकलिप अनि पकाय नोमुरता किर पसियतु+।3 दुसरो स्वरगदूत परमेस्वरना कोपते निदस मतांग आपुना कटोरा समुद्रतिगा मुळीहचीतुर, अनि
         ओद समुद्र हातोर मानेयना नतुर लेहका बनेमातु, अनि समुद्रतिगा मतांग ओव सबोय जिवांग हातुंग।4 तिसरो स्वरगदूत परमेस्वरना कोपते निदस मतांग आपुना कटोरा नदिंग अनि एता झरांग पोरो मुळिहचितुर,
         अनि ओव नतुर बनेमातुंग+। 5 असके एता पोरो अदिकार मन्ता स्वरगदूत इदाम इन्दाना नना केन्जतान,“इदेक मन्तोर अनि पहले मन्दुर अनि पवित्र मन्तोन,निमा इदाम खरोय न्याय कितोन इन्जोर खरोय मन्तोन।6 बाक्याकि ओरक पवित्र लोकुरक अनि परमेस्वरना पोल्लो वेहवालोरा नतुर पोंगिहिच मतोरक इन्जोरनिमा ओरकुन नतुर उहति, ओरक अदेन योग्य मन्तोरक।”7 पजा नना बलिवेदिताल इद शब्द केन्जतान, “इंगो, हे सबोय लाववाले प्रबु परमेस्वर, निया न्याय
         बराबर अनि खरोय मन्ता।”8 चवतो स्वरगदूत परमेस्वरना कोपते निदस मतांग आपुना कटोरा पोळदपोरो मुळीहचितुर, असके मानेयकुन
         अदिते पयटेकियाना अदिकार अदेन हितुर। 9 मानेयक पकाय अदिते कासतुर, असके इदाम तकलिपता पोरो अदिकार मन्ता परमेस्वरना पोरोयता निन्दा
         कितुरक सिवायि ओरक परमेस्वरना महिमा कियाना या आपुना पापताल पस्तेमायोर आतुरक।10 पान्चवो स्वरगदूत परमेस्वरना कोपते निदस मतांग आपुना कटोरा ओद जानवरता सिंहासनपोरो मुळीहचितुर,
         असके ओना राज्यतिगा पकाय आन्दार आतु+। 11 लोकुरक पकाय नोमुरता कारण आपुना-आपुना वन्जेर कसकिला लागतुरक। अनि आपुना नोमुर अनि किरकना
         कारण स्वरगतोर परमेस्वरना निन्दा कितुरक ते वने आपुना आपुना खराब बुतोता बारेते पस्तेमायाना
         इच्चा केवोरक आतुरक।12 साहावो स्वरगदूत परमेस्वरना कोपते निदस मतांग आपुना कटोरा युफरातेस पोरोयता हजोर नदितिगा
         मुळिहचीतुर, अनि पूरव दिशातोर राजाह साटि हरि तयार आयि इन्जोर अदेना एर वतित+। 13 पजा ओद पकाय हजोर मासुल तरासता टोडिताल, अनि पहलेटा जानवरता टोडिताल, अनि आपुनास परमेस्वरना
         पोल्लो वेहवाल आन्दोम इदाम खोटाल वळकवाल दुसरो जानवरता टोडिताल मून्ड दुष्टात्मांगनुंग
         पन्नेता रुपते पसियाना नना हुळतान। 14 इव सबोय दुनियाता राजाहना सबोयताल लाववाले परमेस्वरना हजोर दियाता लळायि साटि जमा केविर
         इन्जोर अत्भुत चमत्कारता चिन्ह तोहचुन ओरक ओरा हेरे पसियस दान्तांग दुष्टात्मांग आन्दुंग।
         15 “हुळा, नना कलेर लेहका वान्तोना, आपुना लज्जा लोकुरक हुळमाकिर इदाम भान्डाल वलियमाकिर
         इन्जोर आपुना सन्दराता चवकसि किस तयारिते केपसोर मन्तोर ओर धन्य मन्तोर।” 16 अनि अव दुष्टात्मांग सबोय राजाल अनि ओरा सयनिक लोकुरकुन इब्रानि बोलिते हर-मगिदोन इन्तोरक
         ओद जागातिगा जमा कितु+।17 सातवो स्वरगदूत परमेस्वरना कोपते निदस मतांग आपुना कटोरा वळियपोरो मुळिहचितुर असके “इद
         पुरा आतु” इन्जोर मन्दिरता सिंहासनताल पकाय जोरदे उन्दि लेंग वातु। 18 असके विजक मान्जतुंग अनि पकाय जोरदा लेंग अनि गुळजेमायाना अनि दरतितिगा मानेयना उत्पति
         आता असकेडाल इदेकवनाह आयवाय मता इदाम उन्दि हजोर भुकंप आतु। 19 हजोर सहेर मन्जे बाबिलोन मून्ड भाग आतुंग, अनि सबोय जातितोर सहेरक अरतुंग अनि परमेस्वरना
         पकाय होंगदा जोमा मन्ता कटोरा+ बाबिलोनतुन उहिर इन्जोर हजोर बाबिलोनतुन परमेस्वर खास आल्हितुर+। 20 अनि समुद्र नडुम मन्ता सबोय टापुंग दिसो आतुंग अनि मटाक वने जागाता पल्ला लेहका आतुंग+। 21 आबारताल लगभग पन्चेचाळिस-पन्चेचाळिस किलोतांग पकाय हजोर अदुहता पिर मानेयकना पोरो अरतुंग,
         हजोर अदुहता पिरता तकलिप पकाय भयानक मता इन्जोर लोकुरक परमेस्वरना निन्दा कितुरक+।

जानवरता पोरो उदिता हजोर वेश्या आळ171-2 असके परमेस्वरना कोपते निदस मतांग सात कटोरांग मन्तांग सात स्वरगदूतकनिगाडाल वरोर नावा
         हेरे वास नाकुन इदाम इतुर, “हिके वाय, दरतितोर राजालोरक व्यभिचार किस अदेना व्यभिचारता
         दाळंगोते दरतितिगा मनवालोरकुन ओचिहता पकाय एता पोरो उदिता ओद हजोर वेश्याता दन्ड नना
         निकुन तोहका++” इन्जोर इतुर। 3 असके ओर स्वरगदूत नाकुन पवित्र आत्माता पुरा नियत्रणते किस वारु पल्लातिगा ओतुर, असके
         सात तलांग अनि दाहा कोहक मतांग परमेस्वरना निन्दा कियाना पोरोयते निन्दस मता पकाय रेंगाल
         रंगता उन्दि जानवर पोरो उदिता उन्दि आळदुन नना हुळतान। 4 इद आळ लेन्डि कायाता रंग अनि पकाय रेंगाल रंगता सन्दरा पोन्डस मता, अनि सोनो अनि पकाय
         किमति हिरांग अनि मोतिंगने सजेमास मता। अनि अदेना व्यभिचारता अशुद्धि अनि खाराब बुतोंगते
         निन्दस मता सोनोता उन्दि कटोरा अदेना कयतिगा पयस मता। 5 अनि अदेना कपार पोरो,हजोर बाबिलोन,वेश्यांगता अनि दरतितांग खराब बुतोंगता अवहारिइदाम पोरोय कोटता मता।6 पवित्र लोकुरा नतुर अनि येसुना गवाहलोरा नतुर उन्ज ओद आळ होच मता इदाम नना हुळतान अनि
         अदेन हुळस नना पकाय आश्चरय आतान।7 असके ओर स्वरगदूत नाकुन इतुर, “निमा बाक्या आश्चरय आतोन? इद आळदा अनि ओद आळतुन कान्जिन्ता
         ओव सात तलांग अनि दाहा कोहक मन्तांग ओद जानवरता वने मकता पोल्लो नना निकुन वेहान्तोना।
         8 निमा हुळतोन ओद जानवर ओद पहले मता मति इदेक हिले अनि अडिय बचोन खोल मन्ता इन्जोर माक
         पुनोम अचोन हजोर पतियता किसिता गडदाताल वायवाल काळते पसियस अनन्त काळता नाश साटि वायवाल
         मन्ता; अनि ओद जानवर पहले मता मति इदेक हिले ते वने ओद वायवाल मन्ता ओद जानवरतुन दरतिता
         सृष्टिता सुरुताले जिवनता पुस्तकतिगा पोरोय कोटोर आतुरक दरतितोर लोकुरक ओद जानवरतुन हुळस
         चकेमायनुरक+। 9 इगा ग्यानता बुतो मन्ता, अव सात तलांग ओद आळ उदिता सात मटाक आन्दुंग। 10 अनि ओव तलांग सात राजाह वने आन्दुरक, सयुरक हातुरक, अनि वरोर इदेक पिसतोर, अनि वरोर इदेकवनाह
         वायोरे, अनि ओर वायनुर ते हुडुक बेरावनाह मन्दाना वने ओना जरुरि मन्ता। 11 पहले मता अनि इदेक हिले ओद जानवर आटवो राजाल अनि ओर सात राजाहनिगाडाल वरोरे मन्तोर; अनि
         ओर नाशतिगा दान्तोर। 12 निमा हुळतोन ओव दाहा कोहक दहा राजाह आन्दुरक; ओरक इदेकवनाह राज कियाना अदिकार पुटो मति
         ओद जानवरतासंग हुडुक बेरा साटि ओरकुन राजहान लेहका अदिकार पुटहानुर+। 13 येरक सबलोर उन्दि मन आयनुरक अनि ओरक आपुना आपुना लाव अनि अदिकार ओद जानवरतुन हियानुर।
         14 ओरक बेळा पिलातासंग लळायि कियानुरक, मति ओर प्रबुलोरा प्रबु अनि राजालोरा राजाल आन्दुर
         इन्जोर बेळा पिला आपुनासंग मन्तोरक ओर केयतोर मन्तोरक अनि आचतोर मन्तोरक अनि इमानदारि
         लोकुरासंग ओरिगा विजय आयनुर।”15 ओर स्वरगदूत नाकुन असा इतुर, “निमा हुळति अनि वेश्या उदिता ओद एर, लोकुरक अनि भीळक अनि
         अलग-अलग जातितोरक अनि अलग-अलग बोलि वळकवालोरक आन्दुरक। 16 निमा हुळति ओद दाहा कोहक अनि जानवर ओद वेश्यातासंग दुश्मनि किस अदेनिकेडाल सबोय उन्दस
         अदेन भान्डिय तासियानुर, अनि अदेना हविंग तिन्दानुर अनि अदेन किसतिगा पोतहानुर। 17 बाक्याकि परमेस्वरना पोल्लो पुरा आयानावनाह आपुना इच्चा पुरा कियाना अनि उन्दि मन आस
         आपुना आपुना राज जानवरतुन हिसिविर इन्जोर परमेस्वर ओरा मन्दिगा बुतो कितुर। 18 निमा हुळतोन ओद आळ, दरतितोर राजाहना पोरो राज किन्ता हजोर सहेरेय आन्दु।”

बाबिलोनता नाश181 इदेना पजा नना हजोर अदिकार मन्ता वरोर स्वरगदूततुन स्वरगताल रयाना हुळतान अनि ओना महिमाते
         दरति मान्जतु।2 ओर पकाय जोरदे इतुर+,“ ‘नाश आतु! हजोर बाबिलोन सहेर नाश आतु!’ओद दुष्टात्माता लोन,अनि सबोय अशुद्ध आत्माता सोबाय मन्दाना जागा,अनि सबोय अशुद्ध अनि खराब पिटेनांग सोबाय मन्दाना जागा आस मता।3 बाक्याकि सबोय जातितोर लोकुरक अदेनासंग+ व्यभिचार कितुरक इन्जोर परमेस्वर पकाय होंगते मन्तोर+;अनि दरतितोर राजालोर अदेनासंग व्यभिचार कितोरक,अनि अदेन पकाय सुख-विलासते मन्दान साटि दरतितोर व्यापारि लोकुरकताल पकाय किमतिता चिजक
         असोर मन्दुअदाम ओरक अदेना कारण पकाय दनवान आतोरक।”4 पजा असा दुसरो उन्दि शब्द स्वरगताल इन्दाना नना केन्जतान+,“हे नावोर लोकुरक, अदेना पापतिगा सहभाग आयमाकिर अनि अदेना पकाय तकलिपतिगा बोदे तकलिप
         मियागा वायमाकि इन्जोरनिमाट अदेनताल लक हन्ट।5 बाक्याकि आबारतुन बोयताप ढगि लेहका अदेना पाप पकाय मन्ता,अनि अदेना खराब बुतोंगतुन परमेस्वर इदेक दन्ड कियान साटि तयार मतोर+।6 ओद मियासंग बदाम वेवहार हितुर अदामे अदेनासंग वने वेवहार हिम्ट+,अनि अदेना बुतोता अनुसार अदेन डब्बल बदला हिम्ट,ओद बोद रितिते मिकुन पकाय तकलिप हितु अदे रितिते अदेना डब्ल अदेन पकाय तकलिप किम्ट।7 ‘नना रानि आतोनारान्डि आयो,अनि दुःखते बसकेय अरोन आयका’इदाम ओद आपुना मन्दिगा डरा इन्ता।ओद बचोन आपुनास डरा किस बचोन सुख भोगेमातु अचोन अदेन पकाय तकलिप अनि दुःख हिम्ट+।8 इद कारणते हायाना, दुःख अनि दुष्काळ इदाम अदेना पकाय तकलिप उन्दि दिया अदेना पोरो वास
         आयनुंग।अदेना न्याय केवाल प्रबु परमेस्वर लाववाले मन्तोर इन्जोर अदेन परमेस्वर पकाय दन्ड हियानुर।”अदेन किसतिगा इरस पकाय सबोय पयटेकियानुर।सबोय लोकुरक बाबिलोनता बारेते किलान्तोरक9 अदेनसंग व्यभिचार किस सुख भोगे मातुरक दरतितोर राजालोरक अदेन पकाय तकलिपता कारण लक नितस
         अदेन हजोर दन्ड किस किसतिगा पयटेकियाना पोयाना हुळानुरक असके अदेन साटि किलानुरक अनि
         चाति कोहक्स इदाम इन्दानुरक+:10 “अरेरे! हजोर सहेर बाबिलोन, पकाय लाववाले सहेर,गन्टामेटेय निया दन्ड निकुन पुटता बहे।”11 दरतितोर व्यापारी लोकुरक अदेन साटि किलानुरक अनि दुःख कियानुरक बाक्याकि इदेक बोरे अदेना
         मोमाना चिजक असोर आयनुरक+। 12 अदेना मोमाना चिजक इव मन्तांग-सोनो, चान्दि, पकाय किमतवाले रत्न, पकाय किमतवाले मोति
         अनि पकाय सोबाय पान्डरि सन्दरांगते बनेकिता मलमल पोरोयता सन्दरांग अनि पकाय किमतवाले
         लेन्डि रंगता सन्दरांग, पकाय किमतवाले रेशमि पोरोयता सन्दरांग अनि पकाय रेंगाल रंगतांग
         सन्दरांग, अनि सबोय प्रकारता दयमुरवाले मराक, अनि हाथिना किसांगते बनेहकिता सबोय प्रकारता
         चिजक अनि पकाय किमति मराक अनि पितरी अनि कचि अनि संगमरमर पोरोयता पकाय सोबाय कल्कने बनेहकिता
         सबोय प्रकारता चिजक+, 13 अनि दालचिनि पोरोयता पकाय किमतिवाले दवा साटि मन्ता दयमुर तेल, सबोय प्रकारता मसालांग,
         धुप, दयमुर निय, लोबान, अंगुर जोमा, निय, मयदा, पिन्डि, टालाल-बुळगाह, बोकळाह-हरेंग,
         कोडांग, रथ अनि दास, अनि मानेयना जिवा इदाम चिजक मतांग। इदेक अदेना इदाम चिजक बोरे अदेना
         मोमोर आतुरक।14 “हे बाबिलोन निया जिवा इच्चा किता सबोय सोबाय चिजक निकुन तासिस हतांग,निया सबोय सुख अनि धनसंपतिता हजोरपण वने नेन्ड हिले आसिअनि इदेक असा बसकेय निकुन पुटोंग आयनुंग आतुंग।”15 इव चिजकना व्यापार किस अदेना द्वारा दनवान आस मतोरक व्यापारि लोकुरक अदेना पकाय तकलिपता
         कारण वरेते लक नितानुरक अनि किलसोर पकाय जोरदे इन्दानुरक+:16 “अरेरे! हजोर सहेर,पकाय सोबाय पान्डरि सन्दरांगते बनेकिता मलमल पोरोयता सन्दरांगअनि लेन्डि रंगता पकाय किमतवाले सन्दरांग,पकाय किमतिवाले रेशमि पोरोयता सन्दरांग अनि पकाय रेंगाल रंगतांग सन्दरांग पोन्डस मता,अनि सोनो अनि पकाय किमतिता रत्न अनि मोतिते सजेमास मता हजोर सहेर,हुळाट इचोन हजोर धन गन्टामेटेय नाश आतु बहे”इदाम दुःखते किलानुरक।17 पजा जहाजतोर सबोय मुक्याल लोकुरक अनि जहाजते हन्दाना-वायाना किन्तोरक अनि मल्लांग अनि
         समुद्रता भरोसाते जिवे मान्तोरक ओरक सबोय लोकुरक लक नितितुरक+। 18 अनि अदेना पोताना पोयाना हुळस दुःख किस जोरदे इन्दानुरक,“ओद हजोर सहेरता लेहका दुसरो बोदे सहेर हिले+”।19 अनि ओरक आपुना-आपुना तलापोरो डुन्डो वाटस,“अरेरे! समुद्रतोर सबोय जहाजवालेंग आपुना धन्दाता द्वारादनवान आस बनेमतोरक इद हजोर सहेर गन्टामेटेय अदेना नाश आतु,”इन्जोर किलसोर अनि दुःख किस जोरदे इन्दानुरक+।20 “हे स्वरग गिरिदा किम्ट!अनि पवित्र लोकुरे अनि येसु मसिना खास चेलालोरे अनि परमेस्वरना पोल्लो वेहवालोर लोकुरे
         गिरिदा किम्ट!परमेस्वर अदेन मिया साटि बदला येचुन अदेन न्याय कितुर बहे+।”21 पजा वरोर लाववाले स्वरगदूत हजोर जताता लेहका अचोन बेहरा उन्दि कल ताहच इदाम इन्ज समुद्रतिगा
         हरचितुर,“इदाम हजोर सहेर बाबिलोनतुन हजोर लावते हरचिहयानुर,अनि ओदेन बसकेय दिसो आयार+।”22 वीणा नेकिहवालोरक अनि पाटांग ओयवालोरक अनि बासरि नेकिहवालोरक अनि पिपारि उहकवालोरकना
         लेंगअसा बसकेय नियागा केन्ज वायो आयारअनि बोदे चिजतोर कारागिर वने अनि कलाअसा बसकेय नियागा पुटोर आयनुर,अनि चक्किता नेकानाता शब्दअसा बसकेय नियागा केन्ज वायो आयार+।23 अनि टिवरिता वेळिचिअसा बसकेय नियागा मान्जो आयार,अनि दुलहाल अनि दुल्हिना शब्दअसा बसकेय नियागा केन्ज वायो आयार,नियोर व्यापारी लोकुरक दरतितोर मुक्याल मतोरकअनि निया अळहानाते सबोय जाति भळकेमास मतांग।24 परमेस्वर बाबिलोनिन दन्ड हितुर बाक्याकिपरमेस्वरना पोल्लो वेहवालोरकुन अनि दुसरो सबोय पवित्र लोकुरकुन ओद हव्कतु,इंगो! दरतितिगा हव्कतोर सबोय लोकुरा नतुर बाबिलोनतिगा हुळतुर+।

स्वरगतिगा मन्वालोरक परमेस्वरना स्तुतिता पाटांग ओन्तोरक191 असके पजा स्वरगतिगा हजोर भीळता पकाय जोरदा लेंग लेहका इदाम इन्दाना केन्जतान,“हालेलूया!पिसाना अनि महिमा अनि लाव मावोर परमेस्वरनाय मन्ता।2 बाक्याकि व्यभिचारते दरतितुन खराब किन्दु ओद हजोर वेश्यान परमेस्वर न्याय कितोरअनि आपुना दास लोकुरा नतुरता बदला किस अदेनापोरो बदला येतितोर इन्जोरओना न्याय खरोय अनि बराबर मन्ता+।”3 ओरक असा दुसरोबेरा वने पकाय जोरदे इतुरक+,“हालेलूया!अदेनताल पोरो हन्जोरिंग पोयसोर मन्दाना पोयाना सबोय काळदे पोयसोर मन्दार”इन्जोर इतुरक।4 असके चोविस खास अदिकारि लोकुरक अनि नालुंगास प्रानिंग, “आमिन! हालेलूया!” इदाम इन्ज सिंहासनतिगा
         उदस मतोर ओर परमेस्वरना मुने अरस ओना आरादना कितुर।बेळा पिलाता मरमिंग5 असके,“मावोर परमेस्वरना सबोय दासकअनि ओन वरियवालोरकसबोय हुडलोर अनि हजोर लोकुरेनिमाट परमेस्वरना स्तुति किम्ट”इदाम इन्दाना उन्दि लेंग सिंहासनताल केन्जतान+।6 पजा नना पकाय लोकुरा भीळता लेंग लेहका अनि पकाय पोंगान्ता एता लेंग लेहका शब्द अनि पकाय
         हजोर गुळजेमायाना लेंग लेहका जोरदा उन्दि लेंग केन्जतान+,“हालेलूया! सबोय लाववाले मावोर प्रबु परमेस्वर राज किन्तोर।7 इन्जोर वराट, माक गिरदा किस ओना महिमा कियाकाट,बाक्याकि बेळा पिलाता मरमिंग अवताअनि ओना दुल्हि आपुनतुन तयार किता।8 अदेन शुद्ध अनि मान्जता पकाय सोबाय पान्डरि सन्दरांगते बनेकिता खास सन्दरांग कराना अदिकार
         हितोर।”(ओद पकाय सोबाय पान्डरि खास सन्दरांग अर्थ पवित्र लोकुरा परमेस्वरना मुने येताना योग्य
         बुतोंग आन्दु।)9 असके पजा ओर स्वरगदूत नाकुन इतुर, “बेळा पिलाता मरमिंगना जेवनतिगा केयतोर ओरक धन्य मन्तोरक
         इदाम कोटा” इन्जोर इतुर। “इव परमेस्वरना खरोय पोल्लोंग आन्दुंग” इन्जोर वने इतुर+। 10 अनि नना ओन आरादना कियान साटि ओना काल्क पोरो अरतान असके ओर नाकुन इतुर, “हुळा, इदाम
         केमा, नना निया लेहका अनि निया हेलाळ-दादाह लेहकाय येसुना बारेता गवाहि हेवाल वरोर दास
         मन्तोना; केवल परमेस्वरिन आरादना किम। येसुना गवाहि परमेस्वरना पोल्लो वेहवाल आत्मा आन्दु”
         इन्जोर इतुर।पान्डरि कोडाते हनवाल11 असके पजा स्वरग तरियता इदाम नना हुळतान, अनि नावा मुने उन्दि पान्डरि कोडा दिसतु अनि
         ओद कोडापोरो वरोर उदितोर, ओन विस्वासयोग्य अनि खरोयवाले इदाम पोरोय इन्तोरक, अनि ओर खरोयते
         न्याय अनि लळायि किन्तोर+। 12 ओनांग कोन्डांग पकाय पयटेमाता किसता लेहका आन्दुंग, अनि ओना तलापोरो पकाय राजमुकुट मन्तांग,
         ओना पोरो उन्दि पोरोय कोटता मन्ता ओद पोरोय ओना तासि दुसरो बोरे पुनोर+। 13 ओर नतुरतिगा आहचता कुरता करतोर, अनि ओना पोरोय परमेस्वरना पोल्लो इन्जोर आन्दु। 14 स्वरगतोर सयनिक साप अनि पकाय सोबाय पान्डरि सन्दरांगते बनेकिता शुद्ध अनि खास सन्दरांग
         करस पान्डरि कोडापोरो उदस ओना परके-परके ताकिन्दुर। 15 सबोय जातितोरक लोकुरकुन कदियस वाटिलाय ओना टोडिताल उन्दि पकाय होळता तलवार पसियन्दु।
         ओर कचिता राजदण्ड पयस ओरागा राज कियानुर, वरोर मानेय अंगुरता घनितिगा अंगुरतुन विसान्तोर
         लेहका ओर ओना विरोदि लोकुरकुन नाश किन्तोर। ओरा हजोर पापता कारण पकाय होंगते मन्तोर ओर
         परमेस्वरिन साटि ओर इदाम किन्तोर।16 “राजाहनोर राजाल अनि प्रबुनोर प्रबु”इदाम पोरोय ओना कुरता पोरो अनि पोटरि पोरो कोटता मन्ता।17 पजा नना वरोर स्वरगदूत पोळदपोरो नितितोर हुळतान। ओर आबारता नडुमताल परियन्दुंग ओव सबोय
         पिटेनुंग पकाय जोरदे केयस इतुर, “परमेस्वरना हजोर जेवन साटि वाट+, 18 निमाट राजाहना हविंग, अनि सयनिक लोकुरा मुक्या अदिकारिहना हविंग अनि लाववाले मानेयकना
         हविंग अनि कोडाहना अनि कोडाहनापोरो उदवालोरा हविंग अनि स्वतन्त्र अनि दासक, हुडलोरक,
         हजोर इदाम सबोय लोकुरा हविंग तिन्दिलाय जमा आम्ट।”19 पजा विस्वासयोग्य अनि खरोयवाले इदाम पोरोयतोर पान्डरि कोडापोरो उदवालोर अनि ओना सयनिकसंग
         लळायि कियान साटि ओद जानवर अनि दरतितोर राजालोरक अनि ओरा सयनिक लोकुरक उन्दि आस जमा आयाना
         नना हुळतान। 20 ओद पहलेटा जानवर अनि ओद जानवरतासंग अदेना मुने चमत्कारता बुतोंग किस लोकुरकुन भळकेह किस
         पहलेटा जानवरता शिक्का येतिहलाय अनि अदेना मूरतितुन आरादना किहितोर मन्तोर आपुनास परमेस्वरना
         पोल्लो वेहवाल आन्दोम इदाम खोटाल वेहवाल ओद दुसरो जानवरिन पयतुर। अनि ओरक इवुरासिन बन्दकिस
         गंधकते पतिन्ता ओद किसता तळायतिगा जितोय वाटसितुर। 21 पिसतोर लोकुरक पान्डरि कोडापोरो उदवालना टोडिताल पसियता तलवारते हव्कतुर अनि ओरा हवि
         सबोय पिटेंग तिन्ज अवेहना पोटा पन्जतु।

हजार वरसाता राज201 असके पजा वरोर स्वरगदूततुन स्वरगताल रयाना हुळतान, ओना कयतिगा अडिय बचोन खोल मन्ता इन्जोर
         माक पुनोम अचोन हजोर पतियता किसिता गडदाता टाटराता खिलि अनि उन्दि हजोर साकरी ओना कयदे
         मता। 2 ओर ओद पकाय हजोर मासुल तरास अर्थ जुनाल तरासतुन-ओर इबिलिस अनि सयतान मन्तोर-पयस हजार
         वरसांग साटि दोहचितुर। 3 अनि ओद हजार वरसा पुरा आयानवनाह अलग-अलग जातितोर लोकुरकुन असा भळकेह केमाकिर इन्जोर अदेन
         अडिय बचोन खोल मन्ता इन्जोर माक पुनोम अचोन हजोर गडदातिगा वाटस अदेना पाटक बन्द किसितुर,
         अनि अदेन पोरो शिल हितुर। इदेना पजा अदेन हुडुक बेरा साटि असा लेहचिविर इन्जोर जरुरि
         मन्ता।4 पजा नना सिंहासन्क हुळतान, अनि ओव सिंहासन्कतिगा उदितुरक लोकुरकुन न्याय कियाना अदिकार
         हिस मतोर। अनि येसुना गवाहिता अनि परमेस्वरना पोल्लोता कारण तला असक मतोरक अनि ओद जानवरता
         अनि अदेना मूरतिता आरादना केवोर अनि अदेना शिक्का आपुना कपारक पोरो अनि कयकनिगा येतोर
         आसि ओरा आत्मातुन वने नना हुळतान। ओरक जितो आस हजार वरसावनाह मसिनासंग राज कितुरक। 5 हातोरिगाडाल बाकि लोकुरक इव हजार वरसा पुरा आयोंग अचोनवनाह असा जितो आयोरक। 6 इद हातोर लोकुरा पहलेटा असा जिवेमास तेदाना आन्दु। इद पहलेटा असा जिवेमास तेदानातिगा
         सहभागि मन्तोरक ओरक धन्य अनि पवित्र मन्तोरक। ओरा पोरो दुसरो हायानाता बाताले अदिकार
         हिले, मति ओरक परमेस्वर साटि अनि मसिहा साटि याजक लोकुरक आयनुरक अनि मसिनासंग हजार वरसांगवनाह
         राज कियानुरक।परमेस्वर सयतानतुन अनन्तकाळता दन्ड हिन्तोर7 हजार वरसा पुरा आयनुंग असके सयतानतुन कयदिताल तासियानुर। 8 अनि ओर दरतिता नालुंगास बासा मन्ता सबोय जातितोर लोकुरकुन अर्थ गोग अनि मागोग जातितुन
         भळकेह किस लळायि कियाला जमा कियान साटि पसियनुर। ओरा संख्या समुद्र हेरेटा टकाता वारु
         लेहका इचोन पकाय मन्ता+। 9 सयतानोर सयनिक सबोय दरतितिगा फयलेमास पवित्र लोकुरा मन्दाना जागा अनि प्रिय सहेरता सबोयबासा
         घेरा आयनुरक; मति स्वरगताल किस रयस ओरकुन नाश कियार। 10 ओरा भळकेह केवाल सयतानतुन, ओद जानवर अनि आपुनास परमेस्वरना पोल्लो वेहवाल आन्दोम इदाम
         खोटाल इन्वाल वने मन्तोरक ओद किस अनि गंधकता तळायतिगा वाटसितुर, अगा अनि ओरक नरका-पलिंग
         सबोय काळदे पकाय पिळाते तळपेमासोर मन्दानुरक।दुनियाता सबोय लोकुरा आकरि न्याय11 असके पजा नना उन्दि हजोर पान्डरि सिंहासन अनि अदेन पोरो वरोर उदितोर हुळतान, ओना मुनेटाल
         दरति अनि आबार बदले मात, अनि अवेहकुन असा बसकेय हुळोन+। 12 पजा नना हुडलोर-हजोर इदाम सबोय हातोरकुन सिंहासनता मुने नितितोर हुळतान। अनि पुस्तक तरियहतुर,
         अनि जिवनता पुस्तक पोरोयता असा दुसरो उन्दि पुस्तक वने तरियहतुर, अनि ओव पुस्तकतिगा कोटता
         मता अदामे ओरा बुतोता अनुसार हातोरा न्याय कितुर। 13 असके समुद्र आपुनिगाडाल हातोर मानेयकुन बाहरो तासितु, हायाना अनि हातोर लोकुरा मन्दाना
         जागा इव आपुनिगाडाल हातोरकुन बाहरो तासितुंग, अनि ओरानिगाडाल सबोयकुन आपुना आपुना बुतोता
         अनुसार ओरा न्याय किहितुर। 14 हामुर अनि हातोर लोकुरा मन्दाना जागातुन किसता तळायतिगा वाटसितुर। इद किसता तळाय दुसरो
         हामुर आन्दु। 15 अनि जिवनता पुस्तकतिगा बोना पोरोय कोटो ओन किसता ओद तळायतिगा वाटसितुर।

पुनाल आबार अनि पुनाल दरति211 पजा नना उन्दि पुनाल आबार अनि पुनाल दरतितुन हुळतान, बाक्याकि पहलेटा आबार अनि पहलेटा
         दरति बदलेमातु, अनि बोदे समुद्र वने असा हिले आस मता+। 2 पजा पुनाल येरुसलेम मन्जे पवित्र सहेर आपुना मुजोन साटि सोबाय सजेमान्ता दुल्हि लेहका
         स्वरगताल परमेस्वरना हेरेटाल रयानपा नना हुळतान+। 3 पजा नना सिंहासनताल इदाम पकाय जोरदे लेंगते इन्दानपा केन्जतान,“हुळा, मानेयना नडुम परमेस्वरना मन्डा।परमेस्वर ओरासंग मन्दानुर,अनि ओरक परमेस्वरनोर लोकुरक आयनुरक,अनि परमेस्वर ओरा परमेस्वर आस ओरासंग आपुनास मन्दानुर+।4 परमेस्वर ओरा कोन्डातांग कनेळक सबोय उमस वाटनुर,अनि इदेना पजा असा हामुर मनो आयार,अनि असा बोदे दुःख, किलाना अनि बोदे नोमुर मनो आयारबाक्याकि अव पहलेटा सबोय पोल्लोंग आतुंग+।”5 सिंहासनतिगा उदस मतोर ओर इतुर, “हुळा, नना सबोयतुन पुनाल किसिन्तोना।” पजा ओर इतुर, “कोटा,
         बाक्याकि इव पोल्लो विस्वासता योग्य अनि खरोय मन्तांग।” 6 असा ओर नाकुन इतुर, “इव सबोय पोल्लोंग पुरा आतांग। नना अलफा अनि ओमेगा, सुरवात अनि अन्त
         ननाय आन्दान। बोन एर उन्डा वसता मन्तोर ओन नना अनन्त जिवनता एता झरातिगाडाल फुकोटते एर
         हियाका+। 7 विजय पुटहानुर ओरे इव सबोय चिजता वारिस आयनुर, अनि नना ओनोर परमेस्वर आयका अनि ओर नावोर
         मरि आयनुर+। 8 मति वरियवालोर, अनि अविस्वासि लोकुरक, कपटि, अनि हव्कवालोरक, अनि व्यभिचारि लोकुरक, अनि
         होदाल बुतो केवालोर अनि मूरति पुजा केवालोर अनि सबोय खोटाल वळकवालोरा भाग किस अनि गंधकते
         पतियसोर मन्ता ओद तळायतिगा पुटार, इद दुसरो हामुर आन्दु।”पुनाल येरुसलेम9 पजा आकरिता सात पकाय तकलिपते निन्दितांग सात कटोरा मतांग ओर सात स्वरगदूतकनिगाडाल वरोर
         स्वरगदूत नावा हेरे वास नाकुन इतुर, “हिके वाय, नना निकुन बेळा पिलाता मुत्ते आयार ओद
         दुल्हिन तोहका” इन्जोर इतुर। 10 असके ओर नाकुन पवित्र आत्माता पुरा नियत्रणते उन्दि हजोर अनि ऊचो मटा पोरो ओतुर, अनि
         पवित्र सहेर येरुसलेम स्वरगताल परमेस्वरना हेरेटाले परमेस्वरना महिमातासंग रयानपा तोहतुर+। 11 अनि अदेना वेळिचि बगाय पुटो आता पकाय किमति बिल्लोर पोरोयता रत्न कल लेहका मता, अनि हिरवो
         अनि रेंगाल रंगतासंग मन्ता यशब पोरोयता पकाय किमति कल लेहका साप मता। 12 अदेना दिवाल पकाय हजोर अनि ऊचो मता, अनि बारा पाटकिंग अनि पाटकिंगतिगा बारा स्वरगदूतक
         मतोरक अनि ओव पाटकिंग पोरो इस्रायेलोरा बारा गोत्रता पोरोयिंग कोटता मता+। 13 पूरव दिशातिके मून्ड पाटकिंग, उत्तर दिशातिके मून्ड पाटकिंग, दक्षिण दिशातिके मून्ड पाटकिंग,
         अनि पश्चिम दिशातिके मून्ड पाटकिंग मतांग। 14 सहेरता भितिहकुन बारा पायवा मतांग, अनि अवेनपोरो बेळा पिलाता बारा खास चेला लोकुरा पोरोय
         कोटता मता।15 नावासंग वळकिन्दुर ओर स्वरगदूतना हेरे सहेर अनि अदेना भाटककिनुंग अनि अदेना दिवालतुन
         काहान साटि उन्दि सोनोते बनेहकिता पट्टि मता+। 16 ओद सहेर चवकोन मता ओद बचोन लाटि मता अचोने रुन्द मता, ओद पटिते काहतुर ते लगभग रन्ड हजार
         अनि रन्ड नुहक किलोमिटर मता, अदेना लाटि, अडाम अनि ऊचो सारकोय मता। 17 ओर अदेना गुटककुन काहतु; मानेयना काहना अर्थ स्वरगदूतना कयदे काहतुर ते उन्दि नुर चवरेचाळिस
         कयक मता। 18 अदेना गुटकिंग पकाय किमतवाले यशब पोरोयता रत्न कलते बनेमास मता, मान्जिन्ता काच लेहका
         मता शुद्ध सोनोते ओद सहेर बनेमास मता+। 19 ओद सहेरता पायवाह सबोय प्रकारता पकाय किमति रत्न कलते सजेहकिस मतोर, पहले पायवा यशब पोरोयता
         हिरवो अनि निलमणि पोरोयता पकाय किमतवाले निळो रत्न कलते अनि दुसरो निळो रंगता पकाय किमतिवाले
         रत्न कलदे अनि तिसरो सबोय रंग मिसळेमाता लालडि पोरोयता पकाय किमतिवाले रत्न कलदे अनि
         चवतो मरकत पोरोयता पकाय किमति रत्न कलदे, 20 अनि पान्चवो गोमेदक पोरोयता पकाय किमति रत्न कलदे अनि साहावो माणिक्य पोरोयता पकाय किमति
         रत्न कलदे अनि सातवो पितमणि पोरोयता पकाय किमति रत्न कलदे अनि आटवो पेरोज पोरोयता पकाय
         किमति रत्न कलदे अनि नवो पुखराज पोरोयता पकाय किमति रत्न कलदे अनि दाहावो लहसनिये पोरोयता
         पकाय किमति रत्न कलदे, अकरावो धूम्रकान्त पोरोयता पकाय किमति रत्न कलदे अनि बारावो याकूत
         पोरोयता पकाय किमति दयमुर रत्न कलदे मतांग। 21 बारा पाटकिंग पकाय किमति बारा मोतितांग मतांग, उन्दि उन्दि टाटरा पकाय किमतिता उन्दि
         उन्दि मोतिते बनेमास मता। सहेरता हरिंग साप काच लेहका शुद्ध सोनोता मतांग।22 ओद सहेरतिगा परमेस्वरना मन्दिर नना हुळोन, बाक्याकि सबोय लाववाले प्रबु परमेस्वर अनि
         बेळा पिला अदेना मन्दिर आन्दुर। 23 ओद सहेरतिगा पोळद अनि नलेंजता वेळिचिता जरुरि हिले, बाक्याकि परमेस्वरना मान्जानाते अगा
         वेळिचि आयिला आता अनि बेळा पिला अदेना टिवरि आन्दुर। 24 दुनियातोर सबोय जातितोर लोकुरक ओना वेळिचितिगा ताकानुरक, अनि दरतितोर राजाह आपुना-आपुना
         धन संपति अगा ततानुरक+। 25 अदेना पाटकिंग पियाल बसकेय बन्द आयो आयनुंग, अनि अगा नरका आयो आयार+। 26 अनि सबोय जातितोर लोकुरक पकाय हजोर धनसंपति अनि आदर अगा ततानुरक। 27 मति केवल बेळा पिलाता जिवनता पुस्तकतिगा पोरोय कोटता मन्ता ओर लोकुरक अगा दायनुरक। मति
         बोदे अपवित्र चिजक, लज्जाता बुतो अनि खराब बुतो केवालोरक बोरे अगा हनोर आयनुरक।

अनन्त जिवनता नदि221 पजा सहेरता हरिता नडुम परमेस्वर अनि बेळा पिलाता सिंहासनताल पसियस पोंगता जिवन हिन्ता
         एता उन्दि पोंगता नदि स्वरगदूत नाकुन तोहतुर। ओद नदि काचता लेहका साप मता+। 2 नदिता इद पाकाळ अनि ओद पाकाळ बारा प्रकारता कायांग हादिन्ता जिवनता मरा मता, ओद मरा उन्दि
         उन्दि महिना अलग अलग प्रकारतांग कायांग हादिन्दुंग। अनि ओद मराता आकिते सबोय जातितोरक
         लोकुरा बिमार बेस आन्दुरक+। 3 बोदे सराप असा मनो आयार, परमेस्वरना अनि बेळा पिलाता सिंहासन ओद सहेरतिगा मन्दार अनि
         ओनोरक दास ओरा सेवा कियानुरक+। 4 ओरक ओना चेहरा हुळानुरक, अनि ओना पोरोय ओरा कपारक पोरो कोटता मन्दार। 5 असा नरका आयो आयार, प्रबु परमेस्वर ओरकुन वेळिचि हियानुर इन्जोर ओरकुन टिवरिता वेळिचि
         या पोळदता वेळिचिता जरुरि मनो आयार, अनि ओरक सबोय काळदे राज कियानुरक+।येसुना असा मलस वायाना6 पजा स्वरगदूत नाकुन इतुर, “इव पोल्लोंग विस्वासयोग्य अनि खरोय मन्तांग। सान्डेय पुरा
         आयाना जरुरि मन्ता अव पोल्लोंग आपुना दास लोकुरकुन तोहिर इन्जोर परमेस्वरना पोल्लो वेहवालोरा
         आत्मांगता परमेस्वर मन्तोर ओर प्रबु आपुनोर स्वरगदूततुन लोहतुर।”7 “हुळा, नना सान्डेय वायवाल मन्तोना। इद पुस्तकता परमेस्वरना सन्देश मानेमान्तोर ओर धन्य
         मन्तोर।”8 इव पोल्लोंग केन्जिन्दुर अनि हुळन्दुर ओर नना युहन्ना आन्दान। नना केन्जतान अनि हुळतान
         असके पजा नाकुन इव पोल्लोंग तोहन्दुर ओर स्वरगदूतना आरादना कियान साटि ओना काल्कपोरो
         नना अरतान। 9 मति ओर नाकुन इतुर, “हुळा, इदाम केमा, बाक्याकि नना निया अनि परमेस्वरना पोल्लो वेहवाल
         नियोर तमोह लोकुरा अनि इद पुस्तकता पोल्लोनुंग मानेमायवालना संगतोर दास आन्दान। केवल
         परमेस्वरिन आरादना किम।” 10 पजा ओर नाकुन इतुर, “बेरा हेरे मन्ता इन्जोर इद पुस्तकता परमेस्वरना सन्देशता पोल्लोनुंग
         शिल किस बन्द केमा। 11 खराब बुतो किन्तोर ओर असा खराबे बुतो किसोर मनिर, अपवित्र मन्तोर ओर असा अपवित्र बनेमासोरे
         मनिर, अनि परमेस्वरना मुने येताना योग्य बुतो केवालोरक असा परमेस्वरना मुने येताना योग्य
         बुतो किसोर मनिर, अनि पवित्र मन्तोर ओर असा पवित्र बनेमासोर मनिर+।”12 “हुळा, नना सान्डेय वायवाल मन्तोना अनि सबोयना आपुना बुतोता अनुसार ओरकुन हियान साटि
         प्रतिफळ नावा हेरे मन्ता+। 13 नना अलफा अनि ओमेगा, पहले अनि आकरि, सुरुवात अनि अन्त आन्दान+।”14 “जिवनता मराता कायांग तिन्दाना अदिकार पुटान साटि अनि पाटकताल सहेरता लोपा हन्दाना साटि
         आपुनांग सन्दरांग हुकान्तोरक ओर धन्य मन्तोरक। 15 मति नयक, अनि होदाह अनि व्यभिचारिंग अनि हव्कवालोरक अनि मूरति पुजा केवालोरक अनि खोटाल
         पोल्लोंग कियाना इच्चा केवाल अनि खोटाल वळकवाल इदाम खराब लोकुरक सहेरता बाहरो आयनुरक।”16 “येसु पोरोयता नना मसिलोकुरा सभांग साटि मिकुन इव पोल्लोता गवाहि हियान साटि नावोर स्वरगदूततुन
         निया हेरे लोहतोना। नना दावुदना मूल अनि वंशज अनि कोर कुसेडा बेराता मान्जिन्ता हुको
         आन्दान+।”17 आत्मा अनि दुल्हि इवुरास इन्तांग,“वाय+!”; अनि केन्जवाल वने,“वाय!” इन्जोर इनिर;एर उन्डावसता मन्ता ओर वायिर,अनि इच्चा मन्ता ओर जिवनता एर फुकोटते येतिर।उपसंहार18 इद पुस्तकता परमेस्वरना सन्देशता पोल्लोंग केन्जान्तोरक ओर सबोय लोकुरकुन नना चेतावनि
         हिन्तोना: इव पोल्लोतासंग बोरे मानेय बाताले विळहानुर ते इद पुस्तकतिगा कोटता मन्ता ओव
         पकाय तकलिपतुन परमेस्वर ओना पोरो लोहानुर+। 19 अनि इद पुस्तकता परमेस्वरना पोल्लोतिगाडाल बोदे पोल्लो टन्डानुर ते इद पुस्तकतिगा वर्णन
         किता मन्ता ओद जिवनता मराताल अनि पवित्र सहेरताल ओना भाग परमेस्वर टन्डस वाटनुर।20 इव पोल्लोता गवाहि हिन्तोर “इंगो, नना सान्डेय वायवाल मन्तोना” इन्जोर ओर इन्तोर। आमिन।
         हे प्रबु येसु, वाय!21 प्रबु येसु मसिना दया निमाट सबोय पवित्र लोकुरासंग मनि। आमिन।

